
སྨད་རྒྱུད་གྲྭ་ཚང་གི་ཆོས་ཁྲིར་བྱོན་པའི་ཞབས་ཕྱིར་འབྲང་སྟེ་སྨད་རྒྱུད་དུ་ཞུགས། ཤར་རྩེ་

བླ་མ་བློ་བཟང་པདྨ་དང་སྔགས་ཆེན་དགེ་འདུན་དོན་གྲུབ་སོགས་ལས་གསང་སྔགས་ཀྱི་ཆོས་

སྐོར་དུ་མ་དང་བྲི་ཐིག་གི་ཕྱག་ལེན་བཅས་གསན། དགུང་ལོ་སོ་བཞི་བར་གཙང་དུ་བྱོན་ནས་

དབེན་སའི་བླ་མ་རྡོ་རྗེ་འཛིན་པ་དཀོན་མཆོག་རྒྱལ་མཚན་པ་ལ་བདེ་མཆོག་ལི་ཨུ་བ་དང་ལུས་

དཀྱིལ་གྱི་དབང་ཆེན་དང་། གསང་བདེ་འཇིགས་གསུམ་གྱི་དམར་ཁྲིད་སོགས་ཟབ་ཆོས་དུ་མ་

དང་། དགུང་ལོ་ཞེ་གཅིག་པ་ཆུ་ཕོ་ཁྱི་ལ་སླར་ཡང་གཙང་དུ་ཕེབས་ཏེ་བླ་མ་སྔ་མ་ཞལ་བཞུགས་

པ་རྣམས་ལ་ཆོས་འབྲེལ་ཞུས་པ་དང་། ཁྱད་པར་ཁྱབ་བདག་མི་བསྐྱོད་རྡོ་རྗེ་སྲད་རྒྱུད་དཀོན་

མཆོག་ཡར་འཕེལ་མཆོག་ལས་གསང་འཇིགས་གཉིས་ཀྱི་དབང་ཆོག་དང་། རིམ་གཉིས་ཀྱི་

དམར་ཁྲིད་ཡོངས་རྫོགས་དང་། གཞན་ཡང་བདེ་མཆོག་གི་དམར་ཁྲིད་དང་། ན་རོའ་ིཆོས་

དྲུག་དང་། འཕོ་ཁྲིད་ཆེན་མོ། སྦྱིན་སྲེག་དྲུག་ཅུ་བ། ལྟོ་འཕྱེའི་ཐིག །དེ་དག་གི་ཕྱག་ལེན་བཅས་

གདམས་ངག་ཟབ་མོའ་ིམནོག་ཆོས་མང་དུ་ཞུས་ཏེ་མདོ་སྔགས་ཡོངས་སུ་རྫོགས་པའི་བསྟན་

པའི་བདག་པོར་གྱུར། སྲད་རྒྱུད་རྡོ་རྗེ་འཆང་ལ་འཁོར་གྱི་ཐ་མ་རྡོ་རྗེ་མཆེད་ལྔ་ཞེས་གྲགས་པ་

ལས་རྗེ་ལྕང་སྐྱ་ངག་དབང་བློ་བཟང་ཆོས་ལྡན་འདི་བ་བདེ་མཆོག་བཀའ་བབ་ཀྱི་རྡོ་རྗེ་སློབ་མ་

ཡིན་པར་རྗེ་ཤེས་རབ་རྒྱ་མཚོས་གསུངས། དེ་དག་གི་བར་སྐབས་རྣམས་སུ་ཡང་བྱང་རྩེ་ཆ་ཕུ་

བྲག་སོག་ཏུ་བཞུགས་ནས། རྒྱ་བོད་མཁས་པའི་གཞུང་ལ་བལྟ་རྟོག་དང་། ལམ་རིམ་བློ་སྦྱོང་

སོགས་ལ་དཔྱད་འཇོག་གི་དམིགས་པ་སྐྱོང་བ་དང་། གཟུངས་སྔགས་ཟབ་མོའ་ིབཟླས་བརྗོད་

སོགས་ལ་སུམ་དྲིལ་དུ་འདྲིས་པར་བརྩོན་པས་འདི་སྣང་གི་འཁྲི་བ་མཐའ་དག་ཆོད་པར་མཛད། 



དགུང་ལོ་ཞེ་གཉིས་པ་ཆུ་མོ་ཕག་ཕྱི་ལོ་༡༦༨༣ལོར་མདོ་སྨད་ནས་གདན་འདྲེན་པ་

འབྱོར་ཏེ་སླར་མདོ་སྨད་དུ་བྱོན་ཏེ་འགྲོ་དོན་རྒྱ་ཆེར་སྤེལ། དགུང་ལོ་ཞེ་དྲུག་པ་མེ་ཡོས་ཕྱི་

ལོ༡༦༨༧ལོར་བོད་བསྟན་སྲིད་ཆེད་ཁྲི་ཆེན་བློ་གྲོས་རྒྱ་མཚོ་རྒྱ་ནག་ཏུ་ཕེབས་སྐབས་བླ་མའི་

བཀའ་ལྕི་དང་དུ་ལངས་ཏེ་ཁོང་གི་ཞབས་ཕྱིར་འབྲང་སྟེ་པེ་ཅིང་དུ་ཕེབས། མན་ཇུ་གོང་མས་པེ་

ཅིང་དུ་བཞུགས་པར་བཀའ་ནན་ཕེབས་ཀྱང་དགོངས་པ་ནན་གྱིས་ཞུས། དགུང་ལོ་ཞེ་བདུན་པ་

ས་ཕོ་འབྲུག་ལ་དགོན་ལུང་གི་ཁྲིར་ཕེབས་ནས་ཐབས་མཁས་དུ་མས་བསྐྱངས་ཏེ་འཆད་ཉན་

ཤིན་ཏུ་འཕེལ་བར་གྱུར། དགུང་ལོ་ང་གཉིས་པ་ཆུ་མོ་བྱ་ཕྱི་ལོ་༡༦༩༣ལོར་མན་ཇུ་གོང་མས་

༼ངེད་ལ་ཡོན་ཏན་ཆེན་པོ་ཡོད་པའི་བླ་མ་ཞིག་དགོས་བྱུང་བར། བླ་མ་རིན་པོ་ཆེ་དང་པཎ་

ཆེན་རིན་པོ་རྣམ་པ་གཉིས་དགུང་ལོ་མཐོ་བས་གདན་མ་དྲངས། ཁྱོད་རང་ཡོན་ཏན་ཆེན་པོ་

ཡོད་པའི་བླ་མ་བཟང་བོ་ཞིག་འདུག་པས་འབོད་མཁན་བཏང་བ་ལྟར་ཅིས་ཀྱང་ཕེབས་དགོས།༽ 

ཞེས་བཀའ་ཤོག་དང་། གོང་མའི་ཆེད་མངགས་པ་འབྱོར་ཏེ་གདན་དྲངས་པ་བཞིན་རྒྱ་ནག་ཏུ་

ཆིབས་ཞབས་བསྒྱུར། པེ་ཅིང་དུ་འབྱོར་སྐབས་ཕོ་བྲང་གི་བླ་མ་ཐམས་ཅད་ཀྱིས་ཕེབས་བསུ་རྒྱ་

ཆེར་གནང་། དེའི་ཕྱི་ཉིན་ཆང་ཤ ་ཡོན་ཞེས་པའི་སྐྱེད་ཚལ་དུ་མན་ཇུ་གོང་མ་ཁང་ཤི་དང་མཇལ་

བར་གོང་མས་ཐུགས་མཉེས་ཆེན་པོ་གནང་བར་མ་ཟད། ཕྱིས་སུ་ཀོན་ཏན་ཕུའུ་ཤན་བཀྭང་ཙི་

ཏ་ཀཽ་ཤྲཱིའམ་བྱམས་བརྩེས་འགྲོ་བ་ཡོངས་ཀྱི་སྤྱི་བོ་ནས་དབང་སྐུར་བའི་ཀུན་མཁྱེན་བླ་མ་ཆེན་

པོ། ཞེས་མཚན་བསྟོད་སོགས་གསོལ་སྟེ་གོང་མས་ཀྱང་དབུ་བླར་བཀུར། སྔ་ཕྱིར་རྒྱ་ནག་ཏུ་

བཞུགས་རིང་དགེ་བསྙེན་དང་བསྙེན་རྫོགས་སོགས་ཀྱི་སྡོམ་པ་འབོགས་པ་དང་། གཞུང་ཆེན་ལ་

འཆད་ཉན་དང་། དབང་དང་རྗེས་གནང་ལུང་དང་ཁྲིད་སོགས་ཟབ་རྒྱས་ཀྱི་ཆོས་འཁོར་རྒྱ་ཆེར་

སྐོར་བར་མ་ཟད། པེ་ཅིང་དང་རི་བོ་རྩེ་ལྔ་དང་མཚོ་བདུན་སོགས་སུ་ཟུང་གྲུ་ཟི་གཙོས་དགོན་པ་

གསར་རྒྱག་དང། ལྷ་ཁང་རྟེན་གསུམ་བཞེངས་པ་སོགས་གཅིག་ཏུ་བསྟན་འགྲོའ་ིདོན་དུ་མཛད་

འཕྲིན་རྒྱ་ཆེར་བསྐྱངས། 



དགུང་ལོ་ང་དྲུག་པ་མེ་གླང་ཕྱི་ལོ་༡༦༩༧ལོར་སླར་ཡང་དབུས་སུ་ཕེབས་ཏེ། རྒྱལ་

དབང་དྲུག་པ་ཚངས་དབྱངས་རྒྱ་མཚོ་དང་། པཎ་ཆེན་དཔལ་ལྡན་ཡེ་ཤེས་ཡབ་སྲས་གཉིས་

ལ་མཇལ། གོང་མའི་བཀའ་བཞིན་གསེར་ཡིག་དང་རྟེན་ཆས་སོགས་ཀྱི་འབུལ་བ་རྒྱ་ཆེར་

བཏེགས། ཇོ་ཤཱཀ་གཉིས་དང་པོ་ཏ་ལའི་སྐུ་བརྙན་རྣམས་ལ་གསེར་ཆབ་ཕུལ། སེ་འབྲས་དགེ་

གསུམ་གཙོས་དགེ་འདུན་གྱི་སྡེ་ལ་བསྙེན་བཀུར་སོགས་ཀྱིས་མཆོད་སྤྲིན་རྒྱ་ཆེར་སྤེལ། དགུང་

ལོ་རེ་དགུ་བ་ལྕགས་ཕོ་སྟག་ཕྱི་ལོ༡༧༡༠ ལོར་སླར་ཡང་གོང་མའི་བཀའ་ཁྲོལ་བཞིན་གོང་མ་

ཆེན་པོ་དང་རྒྱལ་སྲས་དང་ཀོང་ཇོ་རྣམས་ཀྱིས་རྫོངས་པ་དང་། ཕེབས་བསྐྱེལ་སོགས་བཀུར་

བཟོས་བླ་མེད་མཛད་དེ་ཕ་ཡུལ་དགོན་ལུང་དུ་འབྱོར་བའི་དགའ་བའི་ཐུགས་ཉམས་ནི་རྣམ་ཐར་

བཀའ་རྩོམ་ལས། རང་ཡུལ་མཐོང་ཞིང་རིགས་མཐུན་མི་དང་འཕྲད། །ཕ་སྐད་སྨྲ་ཞིང་ཕ་ཟས་

ལོངས་སྤྱོད་པས། །བསམ་གཏན་དང་བོའ་ིདགའ་བདེ་ཐོབ་བམ་སྙམ། །ཞེས་གསུངས། དགོང་

ལུང་དུ་བཞུགས་རིང་ཆོས་དང་ཟང་ཟིང་གི་མཆོད་སྤྲིན་རྒྱ་ཆེར་སྤྲོས་ཏེ་སྐལ་ལྡན་གྱི་གདུལ་

བྱ་དུ་མའི་རང་རང་གི་མོས་པ་ཐམས་ཅད་དོན་ལྡན་དུ་བྱས། ཁྱད་པར་ཁོང་གི་རྡོ་རྗེ་སློབ་མ་

མཁས་གྲུབ་ཆེན་པོ་ཀུན་མཁྱེན་བླ་མ་འཇམ་དབྱངས་བཞད་པ་ངག་དབང་བརྩོན་འགྲུས་དཔལ་

བཟང་བོའ་ིཐུགས་རེ་བཞིན་དཔོན་སློབ་གཉིས་ཀས་དཔལ་ལྡན་སྨད་རྒྱུད་པའི་ཕྱག་ལེན་བཞིན་

དགོན་ལུང་དུ་རྒྱུད་གྲྭ་གསར་འཛུགས་དང་། ཁྲི་རིན་པོ་ཆེ་ལྡན་མ་ཞབས་དྲུང་བ་སོགས་རྒན་པ་

མང་བོར་དམ་ཆོས་འགྲེལ་བ་བཞི་སྦྲགས་ཀྱི་ལུང་དང་ཟབ་ཁྲིད། གཞན་ཡང་བསླབ་སྟོན་དུ་མ་

བཅས། ལྡན་མ་ཞབས་དྲུང་བ་རྒྱུད་ཀྱི་སློབ་དཔོན་དང་། ཀ་ཆེན་བློ་རྒྱམ་པ་བླ་མ་དབུ་མཛད་དུ་

བསྐོས་ཏེ་རྗེ་བླ་མའི་མདོ་སྔགས་ཟུང་འབྲེལ་གྱི་བསྟན་པ་གསེར་གྱི་ཡང་ཞུན་ལྟ་བུ་དེ་ཚང་ལ་མ་

ནོར་བ་འཛིན་སྐྱོང་སྤེལ་གསུམ་ལ་བཀའ་དྲིན་བླ་མེད་མཛད། 

སླར་པེ་ཅིང་དང་ཁྱད་པར་གོང་མའི་བཀའ་མངག་བཞིན་མཚོ་བདུན་དགོན་གསར་དུ་

རྒྱུན་རིང་བཞུགས་ནས་ཧོར་སོག་གི་ཆེ་དགུ་དུ་མའི་བླ་མར་བཀུར་བ་དང་། དགོན་པར་ལྷ་



ཁང་རྟེན་བཞེངས་དང་། གཞོན་ནུ་མང་བོ་བསྟན་པའི་སྒོར་བཙུད་དེ་བསླབ་སྡོམ་གནང་བ་དང། 

འཆད་ཉན་ཀྱང་རྒྱ་ཆེར་སྤེལ་བ་མ་ཟད། གྲྭ་བ་རྣམས་ལ་འཚོ་བའི་མཐུན་རྐྱེན་བཅས་སྦྱར་ཏེ་རྗེ་

བླ་མའི་བསྟན་པ་དར་ཞིང་རྒྱས་པར་མཛད་པའི་འཕྲིན་ལས་རྒྱ་ཆེར་སྤེལ། 

མདོར་དྲིལ་ན། དང་བོར་ཐོས་བསམ་སྒོམ་གསུམ་ཡ་མ་བྲལ་བར་སངས་རྒྱས་ཀྱི་

བསྟན་པ་སྤྱི་དང་ཁྱད་པར་རྗེ་བླ་མའི་བསྟན་པ་རིན་པོ་ཆེ་རང་གི་རྒྱུད་དུ་གཏན་ལ་ཕབ་ནས་

རང་ཉིད་མཁས་པ་དང་གྲུབ་པའི་གོང་འཕང་ཐོན་པོར་གཤེགས། དེ་ནས་འཆད་རྩོད་རྩོམ་གསུམ་

གྱིས་གཞན་རྒྱུད་ལ་སྤེལ་ནས་སངས་རྒྱས་ཀྱི་བསྟན་པ་རིན་པོ་ཆེ་ཚང་ལ་མ་ནོར་བ་བོད་རྒྱ་

ཧོར་སོག་གི་ཡུལ་གྲུ་ཀུན་ཏུ་དམིགས་པ་མེད་པའི་བརྩེ་བ་ཆེན་པོ་ཁོ་ནས་ཆེས་ཆེར་སྤེལ་བར་

མཛད་དེ། མཐར་དགུང་ལོ་དོན་གསུམ་པ་ཤིང་ཕོ་རྟ་ཕྱི་ལོ༡༧༡༤ལོའ་ིཟླ་༥ ཚེས ༥ ལ་རེ་ཞིག་

གཟུགས་སྐུའི་བཀོད་པ་ཆོས་དབྱིངས་སུ་བསྡུས་པར་མཛད། 

རྗེའི་བྱང་ཆུབ་ལམ་རིམ་ཆེན་མོར། ཆོས་ཁུངས་བཙུན་པར་བསྟན་པའི་ཕྱིར་མཛད་པ་

བོའ་ིཆེ་བ་བསྟན་པ་དང་། ཞེས་གསུངས་པ་ལྟར་འདི་ག་དཔལ་ལྡན་འབྲས་སྤུངས་བཀྲ་ཤིས་

སྒོ་མང་གྲྭ་ཚང་གི་དཔེ་མཛོད་ཁང་ནས་ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ་

པར་སྐྲུན་སྐབས། ཁོང་གི་རྣམ་ཐར་བཀའ་རྩོམ་མ་དང་། སྒོ་མང་ཆོས་འབྱུང་སོགས་ལས་བཏུས་

ཏེ་སྡུད་སྒྲིག་ཞུས་པ་ཡིན། རྣམ་ཐར་རྒྱས་པར་མཇལ་འདོད་ན། ཁོང་གི་རང་རྣམ་རྣམ་ཐར་བཀའ་

རྩོམ་མ་དང་། སྒོ་མང་ཆོས་འབྱུང། དགོན་ལུང་གི་གདན་རབས་དང་དེའི་ཟུར་རྒྱན་སོགས་ལ་

གཟིགས་པར་མཚལ།



དཔར་བསྐྲུན་གསལ་བཤད།

དེ་ཡང་དུས་གསུམ་རྒྱལ་བའི་ཡུམ་གྱུར་འཕགས་པ་ཤེས་རབ་ཀྱི་ཕ་རོལ་ཏུ་ཕྱིན་པའི་

མདོ་ལས། ང་ཡོངས་སུ་མྱ་ངན་ལས་འདས་པ་ནས་ཤེས་རབ་ཀྱི་ཕ་རོལ་ཏུ་ཕྱིན་པ་འདི་ཡུལ་

དབུས་ནས། ཞེས་པ་ནས། བྱང་ཕྱོགས་དེ་ཉིད་དུ་རྒྱས་པར་འགྱུར་རོ། །ཞེས་སོགས་རྒྱལ་

བའི་ལུང་གིས་ཡང་ཡང་བསྟན་པ་ལྟར་བསིལ་ལྡན་ཁ་བ་རི་བའི་ལྗོངས་འདིར། མདོ་སྔགས་

ཡོངས་རྫོགས་ཀྱི་རྒྱལ་བསྟན་རིན་པོ་ཚང་ལ་མ་ནོར་བ་ཆེས་ཆེར་དར་ཞིང་རྒྱས་ཏེ། བཤད་

སྒྲུབ་འཆད་ཉན་དབྱར་མཚོ་བཞིན་འཕེལ་རྒྱས་ཀྱི་ངང་ད་ལྟའི་བར་དུ་གནས་ཐུབ་པ་བྱུང་བ་དེ་

ལྟར་ན་ཡང། རྒུད་པའི་འགྱུར་ལྡོག་ཀྱང་སྣ་ཚོགས་ཤིག་བྱུང་བའི་ཁྲོད་ནས་དུས་རབས་ཉི་ཤ ་

བའི་ལོ་རབས་ལྔ་བཅུའི་ནང་ཆོས་མེད་སྨྲ་བའི་རིང་ལུགས་འཛིན་པས་བོད་ཡུལ་ཆོས་ཀྱི་ཞིང་

ཁམས་སུ་སྡིག་སྤྱོད་རླུང་དམར་འཚུབ་པའི་རྐྱེན་ངན་སྣ་ཚོགས་ཤིག་སྤེལ་བའི་དབང་གིས་

བོད་མི་རྣམས་གཞིས་བྱེས་གཉིས་སུ་གྱེས་དགོས་བྱུང་བར་མ་ཟད། སངས་རྒྱས་ཀྱི་བསྟན་

པ་རིན་པོ་ཆེ་སྤྱི་དང། བྱེ་བྲག་བོད་ཀྱི་རིག་གཞུང་གོམས་གཤིས་དང་བཅས་པ་རྨེག་མེད་དུ་

གཏོང་བའི་དམིགས་གཏད་འཆང་ན་ཡང། རང་རེའི་མེས་པོ་གོང་མ་རྣམས་དང། ལྷག་པར་དུ་

བོད་མི་ཡོངས་ཀྱི་ལྷ་སྐལ་༸འཕགས་མཆོག་ཕྱག་ན་པདྨོ་མིའི་གར་དུ་རོལ་པ་༸སྐྱབས་མགོན་

རྒྱལ་དབང་ཡིད་བཞིན་ནོར་བུའི་བཀའ་དྲིན་ཉག་གཅིག་ལ་བརྟེན་ནས་ང་ཚོ་མི་ཡུལ་ནས་འཐོར་

ཞིག་ཏུ་མ་སོང་བར་གནས་གཞི་བརྟན་པོར་ཆགས་ཤིང། གདན་ས་གསུམ་གྱིས་མཚོན་དགོན་

སྡེ་དུ་མ་བསྐྱར་གསོ་དང་སློབ་གྲྭ་མང་བོ་གསར་འཛུག་གནང་བ་དང། དེ་དག་ཏུ་མདོ་སྔགས་

རིག་གནས་རབ་འབྱམས་པ་སོགས་མཁས་དབང་གྲངས་མེད་པ་གཅིག་ལས་གཉིས་ཆད་ཀྱི་

ཚུལ་དུ་བྱུང་བའི་རིག་གཞུང་གི་བསྟི་གནས་ངོ་མཚར་རྨད་དུ་བྱུང་བ་འདི་དག་ལས་འཛམ་གླིང་

ཕྱོགས་མཚམས་ཀུན་ཏུ་ཞི་བ་དང་བདེ་བའི་ཆོས་ཆར་རྒྱུན་མི་ཆད་དུ་འབེབས་པ་ནི། མགོན་པོ་



གང་གི་རླབས་ཆེན་གྱི་ཐུགས་བསྐྱེད་སྨོན་ལམ་དུས་སུ་སྨིན་པའི་འབྲས་རྟགས་ཉག་གཅིག་དང། 

གཞན་ཡང་རྒྱ་གར་འཕགས་པའི་ཡུལ་འདིར་སྔར་ལས་ལྷག་པའི་སངས་རྒྱས་ཀྱི་བསྟན་པ་རིན་

པོ་ཆེ་ཉམས་པ་སླར་གསོ་དང་མི་ཉམས་གོང་འཕེལ་དུ་བཏང་བ་མ་ཟད། དེང་གི་དུས་རབས་ཉེར་

གཅིག་པ་འདི་ཕྱིའི་དངོས་པོ་ཡར་རྒྱས་དང། ཚན་རྩལ་གྱིས་གོམས་སྟབས་ཅི་ཙམ་མྱུར་ཀྱང། 

ནང་སེམས་ཀྱི་བདེ་སྐྱིད་ཀྱིས་འཕོངས་པའི་དུས་རབས་འདི་ལ་དཔལ་ན་ལེནྜ་ནས་བརྒྱུད་པའི་

བོད་ཀྱི་ནང་བ་སངས་རྒྱས་པའི་ལྟ་གྲུབ་འདི་ནི་མིའི་རིགས་ཀྱི་ཁྱད་ནོར་ཞིག་ཏུ་སྐྲུན་བཞིན་པའི་

མཛད་བཟང་ལ། ཕྱར་གྲུ་མཉམ་འདེགས་ཀྱི་ཚུལ་དུ་གདན་ས་སེ་འབྲས་དགེ་གསུམ་ཞེས་ཀུན་

ལ་ཡོངས་སུ་གྲགས་པའི་ཡ་གྱལ་ཆོས་སྡེ་ཆེན་པོ་དཔལ་ལྡན་འབྲས་སྤུངས་བཀྲ་ཤིས་སྒོ་མང་

གྲྭ་ཚང་གི་དཔེ་མཛོད་ཁང་འདི་ནས་ཀྱང་སྔ་ཕྱིར་ཀུན་ཏུ། སངས་རྒྱས་ཀྱི་བསྟན་པ་རིན་པོ་ཆེ་

ཐེག་པ་ཆེ་ཆུང་སྔགས་དང་བཅས་པའི་གཞུང་ལུགས་བཀའ་བསྟན། གསུང་རབ་ཀྱི་སྙིང་བཅུད་

འདུས་པའི་འཕགས་བོད་མཁས་གྲུབ་རྣམས་ཀྱིས་མཛད་པའི་རྩ་འགྲེལ་དང། ཀུན་མཁྱེན་བླ་མ་

ཡབ་སྲས་ཀྱི་ཡིག་ཆ་སོགས་ཀྱིས་མཚོན་པའི་གསུང་རབ་རིན་པོ་ཆེ་གསེར་གྱི་ཡང་ཞུན་ལྟ་བུ་

དམ་པའི་ལེགས་བཤད་ཀྱི་དཔེ་ཚོགས་དཀོན་རིགས་རྣམས་ཞུ་སྒྲིག་གིས་པར་དུ་བསྐྲུན་དང་

སྐྲུན་བཞིན་པའི་ལས་གཞིའི་ཁོངས་ནས། 

ད་རེ་རང་ཅག་རྣམས་ཀྱི་འདྲེན་མཆོག་དམ་པ་མཁས་ཤིང་གྲུབ་པའི་དབང་ཕྱུག་ལྕང་སྐྱ་

སྐུ་ཕྲེང་གཉིས་པ་རྗེ་ངག་དབང་བློ་བཟང་ཆོས་ལྡན་དཔལ་བཟང་བོའ་ིགསུང་འབུམ་པོད་བདུན་

ལ་ཆོས་ཚན་ཉིས་བརྒྱ་བཅུ་གསུམ་ཡོད་པ་རྣམས་ལས་མང་ཕྱོགས་གསང་སྔགས་ཀྱི་སྐོར་དང། 

ལམ་རིམ་བློ་སྦྱོང་སོགས་ཟབ་གནད་སྒོ་གང་ས་ནས་ཡོད་པས། སྤྱིར་སངས་རྒྱས་ཀྱི་བསྟན་པ་

དང། ཡང་སྒོས་འཇམ་མགོན་བླ་མའི་བསྟན་པ་རིན་པོ་ཆེ་ལ་ཐོས་བསམ་ཚུལ་བཞིན་ཞུགས་

པའི་བློ་གསར་དོན་གཉེར་ཅན་ཚོའི་བློ་གྲོས་ཀྱི་ཆུ་གཏེར་གོང་མཐོར་སྤེལ་བའི་ཆེད་དང། ཁྱད་

པར་དུ་མདོ་སྔགས་རབ་འབྱམས་ལ་ནང་བྱན་ཆུད་པའི་དགེ་བའི་བཤེས་གཉེན་རྣམས་ཀྱི་ཉམས་



བཞེས་ལ་སྨན་པའི་ཉེར་མཁོ་ཤིན་ཏུ་གལ་ཆེ་བར་མཐོང་སྟེ། སྐབས་འདིར་ཡང་ལྕང་སྐྱ་སྐུ་ཕྲེང་

བརྒྱད་པ་བསྟན་འཛིན་དོན་ཡོད་ཡེ་ཤེས་རྒྱ་མཚོ་རིན་པོ་ཆེ་མཆོག་དང་ཁོང་གི་བླ་བྲང་ནང་

འཁོར་ཐུན་མོང་ནས་ཐུགས་དགོངས་རྒྱ་ཆེར་བཞེས་ཏེ། གསུང་འབུམ་ཆ་ཚང་བ་དཔར་བསྐྲུན་

ཞུ་རྒྱུའི་ཐུགས་འདུན་ཤིན་ཏུ་ཆེ་བ་བཞིན། ལྕང་སྐྱ་རིན་པོ་ཆེའི་བླ་བྲང་དང་འདི་གའི་དཔེ་མཛོད་

ཁང་གི་འགན་འཛིན་རྣམ་གཉིས་བཅས་ཐུན་མོང་ནས་གྲོས་བསྡུར་བྱས་མཐར། པར་གཞི་སྒྲིག་

སྦྱོར་དང་ཞུ་དག་ལས་རིམ་གང་ཡོད་དཔེ་མཛོད་ཁང་ནས་ཐུགས་འགན་བཞེས་རྒྱུ་དང། དེ་

བཞིན་དཔར་སྐྲུན་གྱི་འགྲོ་གྲོན་ཧ་ཅང་ཆེ་ནའང་ཡུལ་གྲུ་གང་སར་དགེ་སྐུལ་སྙན་སུན་ལྟ་བུར་

ཞུ་མ་དགོས་པར་དཔར་སྐྲུན་མཐུན་འགྱུར་ཡོངས་རྫོགས་ལྕང་སྐྱ་བླ་བྲང་རང་ནས་གཏོང་རྒྱུའི་

ཞལ་བཞེས་གནང་བར་བཀའ་དྲིན་ཤིན་ཏུ་ཆེ་ཞུ་རྒྱུ་མ་ཟད། 

གཞན་ཡང། ཁོ་བོའ་ིལས་རོགས་འགན་འཛིན་གཞོན་པ་ཀླུ་འབུམ་དགེ་བཤེས་བསམ་

འགྲུབ་ནས་ཀྱང་འགན་རྐང་ལེན་གནང་བ་དང། ཞུ་དག་པ་རྣམས་དང། གློག་ཀླད་སྒྲིག་འཇུག་པ་

ཡོངས་ནས་གང་ཐུབ་ཅི་ནུས་ཀྱིས་ལས་དོན་འདིའི་མགོ་མཇུག་ཀུན་ཏུ་འབད་པ་ལྷོད་མེད་གནང་

བར་སྙིང་ནས་བཀའ་དྲིན་རྗེས་དྲན་ཞུ་རྒྱུ་ཡིན།

གང་ལྟར་འབྲེལ་ཡོད་ཚང་མས་ཕྱར་གྲུ་མཉམ་འདེགས་ལ་བརྟེན་ནས་མཁས་ཤིང་གྲུབ་

པའི་དབང་ཕྱུག་ལྕང་སྐྱ་སྐུ་ཕྲེང་གཉིས་པ་རྗེ་ངག་དབང་བློ་བཟང་ཆོས་ལྡན་མཆོག་གི་གསུང་

འབུམ་ཆ་ཚང་དེབ་གཟུགས་སུ་དཔར་སྐྲུན་བྱེད་པའི་རྣམ་དཀར་གྱི་དགེ་བའི་རྩ་བ་འདིས། ས་

སྟེང་རྒྱལ་བསྟན་ཡོངས་རྫོགས་ཀྱི་མངའ་བདག་༸བརྩེ་ཆེན་ཐུགས་རྗེའི་རང་གཟུགས་ཁམས་

གསུམ་འགྲོ་བའི་མགོན་པོ་དོན་གྱིས་སླད་དུ་མཚན་ནས་སྨོས་ན་༸རྒྱལ་དབང་སྐུ་ཕྲེང་བཅུ་

བཞི་བ་ཆེན་པོ་རྗེ་བཙུན་ངག་དབང་བློ་བཟང་ཡེ་ཤེས་བསྟན་འཛིན་རྒྱ་མཚོ་སྲིད་གསུམ་དབང་

བསྒྱུར་མཚུངས་པ་མེད་པའི་སྡེ་དཔལ་བཟང་བོ་མཆོག་གི་གཙོས་རིས་སུ་མ་མཆིས་པའི་བསྟན་

འཛིན་ཀྱི་སྐྱེས་བུ་རྣམས་སྐུ་ཚེ་བརྟན་ཅིང་མཛད་འཕྲིན་རྒྱས་པ་དང། ཁྱད་པར་ལྕང་སྐྱ་རིན་པོ་



ཆེ་མཆོག་དང། ཁོང་གི་ཡོངས་འཛིན་དམ་པ་ཡོངས་ཀྱི་དགེ་བའི་བཤེས་གཉེན་ཆེན་པོ་སྒོ་མང་

མཁན་རབས་གྱ་གཅིག་པ་རྗེ་བཙུན་འཇིགས་མེད་རྒྱ་མཚོ་བཅས་ཀྱི་སྐུ་ཚེ་བརྟན་ཅིང་མཛད་

འཕྲིན་རྒྱས་པ་དང། བླ་བྲང་འབྲེལ་ཡོད་ལྟོས་བཅས་ཀུན་གྱི་འདི་ཕྱིའི་ལེགས་ཚོགས་མཐའ་

དག་གེགས་མེད་ལྷུན་གྱིས་འགྲུབ་པ་དང། བོད་ཀྱི་བདེན་མཐའ་མྱུར་ཏུ་གསལ་བའི་སྨོན་འདུན་

ཤགས་དྲག་དང་བཅས།

བཀྲ་ཤིས་སྒོ་མང་དཔེ་མཛོད་འགན་འཛིན་གྱིས། ༢༠༢༡/༡༢/༡༧/ ལ།

གཞན་ཡང་ཞུ་སྒྲིག་གི་རིམ་པ་ནི།

མཁས་ཤིང་གྲུབ་པའི་དབང་ཕྱུག་ལྕང་སྐྱ་སྐུ་འཕྲེང་གཉིས་པ་རྗེ་ངག་དབང་བློ་བཟང་

ཆོས་ལྡན་དཔལ་བཟང་བོའ་ིགསུང་འབུམ་གྱི་གཞུང་སྤྱི་ཁོག་སྒྲིག་རིམ་ནི་ལྕང་སྐྱ་བླ་བྲང་གི་

བཀའ་འབྲེལ་ལྟར་ལྕང་སྐྱ་བླ་བྲང་རང་གིས་མ་དཔེ་འཚོལ་སྡུད་བྱས་པའི་ལྕང་སྐྱ་ངག་དབང་

བློ་བཟང་ཆོས་ལྡན་གྱི་གསུང་འབུམ་པོད་བདུན་ཅན་པ་དེའི་དཀར་ཆག་ལྟར་བསྒྲིགས་པ་ཡིན། 

འོན་ཀྱང་འཇིགས་བྱེད་དཔའ་གཅིག་དང་དེའི་བླ་བརྒྱུད་གསོལ་འདེབས་དང། བདེ་མཆོག་གི་

བླ་བརྒྱུད་སྨོན་ཤིས་རྣམས་ཆོ་གའི་འགྲོས་ལྟར་མེད་ཀྱང་ཆོ་གའི་འགྲོས་ལྟར་དཀྱུས་གཅིག་ཏུ་

བྱས་ན་ཆོ་ག་འདིའི་སྒོ་ནས་བདག་བསྐྱེད་སྒོམ་མཁན་རྣམས་ལ་སྟབས་བདེ་བར་བསམ་ནས་ཆོ་

གའི་འགྲོས་ལྟར་བསྒྲིགས་ཡོད། དེ་མིན་གསུང་འབུམ་དཀར་ཆག་ཏུ་གསལ་ཡང་གཞུང་དཀྱུས་

ན་མེད་པ་༼གཤིན་པོའ་ིཕུང་བོ་སྲེག་སྦྱང་བྱ་ཚུལ་གྱི་ལག་ལེན་གསལ་བར་སྟོན་པ་ཐར་བའི་སྒོ་

འབྱེད།༽ལྟ་བུ་འདི་ག་དཔལ་ལྡན་བཀྲ་ཤིས་སྒོ་མང་གྲྭ་ཚང་གི་དཔེ་མཛོད་ཀྱི་ཕྱག་དཔེ་དབུས་

པར་མ་ནས་ཐད་ཀར་ཁ་སྐོང་ཞུས་ཡོད། གཞན་ལྕང་སྐྱ་བླ་བྲང་གི་གསུང་འབུམ་གྱི་དཀར་ཆག་



དང་གཞུང་སྤྱི་ཁོག་གང་ན་མི་གསལ་མོད་གྲྭ་ཚང་དཔེ་མཛོད་ཀྱི་དབུས་པར་མའི་ནང་དུ་ཡོད་

པའི་༼དུས་གསུམ་ཕྱོགས་བཅུའི་བླ་མ་ཡི་དམ་དང།།༽ཞེས་སོགས་མཚན་བྱང་མེད་པའི་ཆོས་

ཚན་ཐུང་བ་བཞི་དང། པཎ་ཆེན་དཔལ་ལྡན་ཡེ་ཤེས་ཀྱིས་མཛད་གནང་བའི་ལྕང་སྐྱ་ངག་དབང་

བློ་བཟང་ཆོས་ལྡན་གྱི་གསུང་འབུམ་དབུས་པར་མའི་པར་སྐྲུན་དགེ་བསྔོ་དང་པར་སྐྲུན་གསལ་

བཤད་དང་བཅས་ཆོས་ཚན་ལྔ་དབུས་པར་དུ་བཞུགས་པ་ནས་ཁ་བསྐངས་ཏེ་གསུང་འབུམ་པོད་

མཐའ་མའི་མཇུག་ཏུ་བསྣན་ཡོད། 

ཞུ་དག་སྐབས་མ་དཔེར་བརྡ་སྤྲོད་ཀྱི་འགྲོས་བརྡ་སྤྲོད་མཁན་པོ་ག་གེ་མོའ་ིལུགས་

ལྟར་བྱས་འདུག་བསམ་པ་ལྟ་བུ་གཅིག་གྱུར་མི་འདུག་པས། ང་ཚོས་ལོང་བས་གླང་རྔ་ལ་

འཇུས་པའི་དཔེ་ལྟར་སྙིགས་དུས་ཀྱི་ཐོན་མིན་གཉིས་པ་རྗེ་དམུ་དགེ་བསམ་གཏན་རྒྱ་མཚོའི་

བརྡ་སྤྲོད་བློ་གསལ་འཇུག་ངོགས་ལྟར་གཅིག་གྱུར་ཞུས་ཁུལ་ཡང། བརྡ་སྤྲོད་བློ་གསལ་འཇུག་

ངོགས་ཀྱི་གཞུང་རྟ་ལྟ་བུའི་མདོ་སྨད་ལྷོ་རྒྱུད་ཀྱི་བསྟན་པའི་འབྱུང་གནས་བླ་བྲང་བཀྲ་ཤིས་

འཁྱིལ་གྱི་སུམ་རྟགས་གཉིས་ཀྱི་བསྡོམས་ཚིག་སྙན་རྒྱུད་མར་གྲགས་པ་རུ་༼ཕྱི་རྐང་ཅན་གྱི་

ཡི་གེ་རྣམས། །མཐར་བྱུང་རྐང་བ་ཤད་རེར་བརྩི།།༽ཞེས་ཚིགས་བཅད་ལྷུག་ལ་ཁྱད་མེད་དུ་

སྤྱིར་གསུངས་འདུག་པ་དང། ལེགས་བཤད་ལྗོན་དབང་དུ་ཡང། ཚིགས་བཅད་ག་མཐར་ཆིག་

ཤད་བྱ། །ཞེས་ཚིགས་བཅད་ག་མཐར་ཆིག་ཤད་འཇོག་པར་དམིགས་བསལ་ལྟ་བུར་གསུངས་

པས། དོན་ཉུང་རྫོགས་པ་སོགས་ལ་ག་མཐར་ཤད་མི་དགོས་པ་དོན་ཐོབ་ལྟ་བུར་གོ་བ་ལེན་

ཆོག་སྙམ་པ་སོགས་ཡོད་མོད། འོན་ཀྱང་ལག་ལེན་དུ་གསུང་འབུམ་གྱི་དཔེ་གཉིས་ཀར་ཚིག་

ལྷུག་ལ་ཕྱི་རྐང་ཅན་གྱི་ཡི་གེ་གསུམ་ཀར་ཤད་བཞག་འདུག་པ་དང། ཚིག་ལྷུག་རིང་བ་ལ་ཁྱད་

པར་དེ་ཙམ་མེད་ཀྱང་བདེ་མཆོག་གི་ཆོ་ག་སོགས་སུ་ས་བོན་སོགས་ཡིག་རྡོག་གཅིག་ཅན་

དུ་མ་ཡོད་པའི་ཁྲོད་དུ་ཕྱི་རྐང་ཅན་གྱི་ཡི་གེ་ཡོད་པར་ཤད་མ་བཞག་ན་འདྲེས་འགྲོ་བ་དང། 

ཡང་བར་སྟོང་ཆེན་པོ་བཞག་ན་ཡིག་ཕྲེང་ཐོར་བ་ལྟ་བུར་འགྱུར་འགྲོ་བས་ཚིགས་བཅད་མ་



གཏོགས་ཕྱི་རྐང་ཅན་གྱི་ཡི་གེ་གསུམ་ལ་གསུང་འབུམ་གྱི་མ་དཔེ་གཉིས་ལྟར་ཁྱད་མེད་དུ་ཤད་

རེ་བཞག་ཡོད། ཡང་ལྕང་སྐྱ་བླ་བྲང་གི་དཔེར་ཡིག་ཆུང་བཟོས་མེད་ཀྱང་དབུས་པར་དུ་ཡིག་

ཆུང་བཟོས་ཡོད་པ་རྣམས་ཡིག་ཆུང་དུ་བཟོས་པ་དང། མཆན་བུ་རྣམས་གསེག་ཡིག་བཟོས་

ཏེ་ཤིང་པར་ལ་ཚེག་ཐིག་གང་དུ་ཁྲིད་པ་དེའི་མཚམས་སུ་བཅུག་ཡོད། མ་དཔེ་གཉིས་ཀར་མི་

མཐུན་པ་དཔེར་ན་པོད་༼ག༽བར། བརྟག་གཉིས་ལས་གསུངས་པའི་ཀྱཻ་རྡོ་རྗེ་ལྷ་དགུའི་སྒྲུབ་

ཐབས་བཞི་ལས་དང་བོའ་ིསྐབས་ལྕང་སྐྱ་བླ་བྲང་གི་དཔེར་༼འདིའི་སྔགས་རྣམས་རྡོར་འཕྲེང་

ནས་བྲིས།༽ཞེས་ཡིག་ཆུང་དུ་གསལ་བ་ལྟར་རྡོ་རྗེ་འཕྲེང་བའི་གཞུང་གི་ཚིག་རིས་གཅིག་བུ་

བཀོད་ཀྱང། དབུས་པར་དུ༼འདིའི་དཀྱུས་ཀྱི་སྔགས་རྣམས་རྡོར་འཕྲེང་དང་འོག་ན་བཏགས་པ་

ཀྲྀ་ཡ་ནས་བྲིས།༽ཞེས་ཡིག་ཆུང་དུ་རྡོ་རྗེ་འཕྲེང་བ་གཞུང་དཀྱུས་དང། ཀྲྀ་ཡ་ས་མུ་ཙའི་གཞུང་

མཆན་བུར་བཏབ་འདུག་པ་ལྟ་བུ་མ་དཔེ་གཅིག་ལ་བསྟུན་མི་བདེ་བ་འགའ་ཞིག་ཐད་ཀའི་ཤོག་

ངོས་དེར་གཤམ་མཆན་བཏབ་ནས་བཞག་ཡོད། 

ཡང་མ་དཔེ་གཉིས་ཡི་གེ་དག་ཆ་མི་མཐུན་པ་རྣམས་དང་བོར་མཆན་བུར་བཏབ་ན་

བསམ་ཡང་དཔེ་ཆའི་པར་ངོས་ཁམས་དྭངས་མི་ཡོང་བ་སོགས་ཀྱི་དགོངས་འཆར་གནང་བྱུང་

༄༅། །འཕྲེང་བ་དང་ཀྲྀ་ཡ་ནས་བཤད་པའི་དཀྱིལ་འཁོར་ཞེ་ལྔའི་

      རས་བྲིས་ཀྱི་དཀྱིལ་འཁོར་དུ་དབང་བསྐུར་བའི་ངག་

འདོན་གྱི་ཆོག་སྒྲིགས་བློ་གསལ་མགུལ་

རྒྱན་ནོར་བུའི་ཕྲེང་བ་ཞེས་

བྱ་བ་བཞུགས་སོ། །

ཕྲེང་བ་དང་ཀྲྀ་ཡ་ནས་བཤད་པའི་དཀྱིལ་འཁོར་ཞེ་ལྔའི་དབང་ཆོག

མི་མཇེད་ཞིང་འདིའི་གདུལ་བྱ་རྣམས་ཀྱི་ཆེད། །སྔོན་ཚེ་དམ་བཅའ་སྨོན་

ལམ་མཛད་ཇི་བཞིན། །ཞིང་འདིར་ཟབ་རྒྱས་མདོ་རྒྱུད་ཆར་ཆེན་པོ། །འབེབས་

མཛད་ཤཱཀྱའི་ཏོག་ལ་གུས་པས་འདུད། །སྐུ་ཡི་རྣམ་འགྱུར་ཕྱག་མཚན་རྒྱན་སོགས་

ཀྱིས། །གསང་ཆེན་ཉེ་ལམ་མཚོན་ཅིང་སྒྲུབ་པ་བོར། །གྲངས་མེད་བསྐལ་བར་

འགྱང་མིན་དངོས་གྲུབ་མཆོག །ལེགས་སྩོལ་དཀྱིལ་འཁོར་ལྷ་ཚོགས་རྣམས་ལ་

འདུད། །ལེགས་གསུངས་མདོ་དང་རྒྱུད་སྡེར་ཐོས་བསམ་གྱིས། །སྒྲོ་འདོགས་བཅད་

ནས་འཆད་རྩོད་རྩོམ་པ་དང། །སྒྲུབ་པ་སྙིང་བོར་མཛད་ནས་བཤད་སྒྲུབ་ཀྱིས། །རྒྱལ་

བསྟན་རྒྱས་མཛད་པཎ་གྲུབ་རྣམས་ལ་འདུད། །མདོ་རྒྱུད་ཀུན་ལ་ཐོས་བསམ་མཐར་

སོན་ཅིང། །ཡི་དམ་ལྷ་ཡིས་བསྐུལ་ལྟར་རྒྱུད་སྡེ་བཞིའི། །དཀྱིལ་ཆོག་ལ་སོགས་

ལེགས་བཤད་ཟླ་མེད་པས། །ཐུབ་དགོངས་གསལ་མཛད་འཇིགས་མེད་ཞབས་ལ་

འདུད། །དེ་ཡི་གདམས་པའི་བདུད་རྩིའི་ཆུ་རྒྱུན་མཆོག །ལེགས་པར་བླངས་ནས་

ཐུགས་རྒྱུད་ལེགས་གཏམས་ཏེ། །གཞན་ལ་སྤེལ་ནས་དངོས་གྲུབ་མཆོག་སྩོལ་

བ། །རྒྱ་བོད་མཚན་ལྡན་བཤེས་གཉེན་རྣམས་ལ་འདུད། །རྒྱལ་བ་དབང་བོའ་ིཏོག་གི་

སྤྱན་སྔ་རུ། །དམ་བཅའ་མཛད་བཞིན་ལྟ་བ་རྣམ་དག་དང། །ཉེར་འབྲེལ་སྔགས་ཀྱི་

ཐེག་པ་ཕྱོགས་འདི་རུ། །གསལ་མཛད་རྒྱལ་དབང་ཙོང་ཁ་བ་ལ་འདུད། །རྡོ་རྗེ་འཆང་

དབང་དུས་མཐར་ཐ་མལ་བའི། །གཟུགས་སུ་སྤྲུལ་ནས་འགྲོ་དོན་མཛད་གསུངས་

བཞིན། །སློབ་དཔོན་ཚུལ་བསྟན་དཀྱིལ་འཁོར་རྒྱ་མཚོ་ཡི། །མངའ་བདག་ངག་

དབང་དཔལ་བཟང་ཞབས་ལ་འདུད། །རྒྱལ་དང་རྒྱལ་སྲས་རྣམས་ཀྱིས་ཐུབ་བསྟན་

དང། །བསྟན་འཛིན་སྒྲུབ་པ་བོ་རྣམས་བསྲུང་བའི་ཕྱིར། །ཁྲོས་པའི་རྣམ་འགྱུར་ཅིར་

ཡང་སྟོན་མཛད་པ། །ཆོས་སྐྱོང་སྲུང་མ་རྣམས་ཀྱིས་བདག་སྐྱོངས་ཤིག །རྒྱ་བོད་

མཁས་པ་རྣམས་ལ་ཉི་ཟླ་ལྟར། །གྲགས་པའི་གཞུང་མཆོག་འཕྲེང་བ་སྐོར་གསུམ་

ལས། །སྒྲུབ་དཀྱིལ་གཉིས་ཀྱི་ཆོ་ག་བྱ་བའི་ཚུལ། །དམ་པའི་ལུགས་བཞིན་ལག་ཏུ་

བླང་བདེར་སྤྲོ། །འདིར་མཁས་ཤིང་གྲུབ་པའི་དབང་ཕྱུག་སློབ་དཔོན་ཆེན་པོ་ཨ་བྷ་

ཡ་ཀ་ར་ཞེས་མཚན་ཡོངས་སུ་གྲགས་པ་དེ་ཉིད་ཀྱིས་མཛད་པའི་རྣལ་འབྱོར་རྫོགས་

པའི་འཕྲེང་བ། དཀྱིལ་ཆོག་རྡོ་རྗེ་འཕྲེང་བ། སྦྱིན་སྲེག་འོད་ཀྱི་སྙེ་མ་སྟེ་འཕྲེང་བ་སྐོར་

གསུམ་དུ་གྲགས་པ་ལས་རྫོགས་འཕྲེང་དང་རྡོར་འཕྲེང་གཉིས་ཀྱི་ཆོ་ག་ཕྱག་ལེན་གྱི་

རིམ་པ་ལག་ཏུ་བླངས་བདེ་བར་དགོད་པ་ལ།

ཆོས་ལ་སྤྲོ་བ་བསྐྱེད་པའི་ཕྱིར་ཇི་ལྟར་བྱུང་བའི་ལོ་རྒྱུས་བཤད་པ། ཇི་ལྟར་

ལག་ཏུ་བླང་བའི་ཚུལ་དངོས་བཤད་པ་གཉིས། དང་བོ་ནི། སྔོན་བྱུང་བ་བསྐལ་བ་

དཔག་ཏུ་མེད་པའི་སྔ་རོལ་ཏུ་བསྐལ་བ་འཛིན་པ་ཞེས་བྱ་བ་ལ། འཇིག་རྟེན་གྱི་

ཁམས་སུ་གླིང་བཞི་ལ་དབང་བསྒྱུར་བའི་འཁོར་ལོས་བསྒྱུར་བའི་རྒྱལ་བོ་རྩིབས་

ཀྱི་མུ་ཁྱུད་ཅེས་བྱ་བ། རྒྱལ་བུ་མིག་མི་འཛུམ་སོགས་སྲས་སྟོང་མངའ་འོག་ཏུ་

གཏོགས་པའི་རྒྱལ་ཕྲན་བརྒྱད་ཁྲི་བཞི་སྟོང་ཡོད་པ་ཅིག་བྱུང། རྒྱལ་བོ་དེའི་མདུན་

ན་འདོན་བྲམ་ཟེ་རྒྱ་མཚོའི་རྡུལ་ཞེས་བྱ་བ། སྲས་བརྒྱད་ཅུ་དང་སློབ་མ་རིག་བྱེད་

ཀློག་པའི་བྲམ་ཟེ་སྟོང་ཡོད་པའི་སྲས་བྲམ་ཟེ་རྒྱ་མཚོའི་སྙིང་བོ་ཞེས་བྱ་བ་སངས་

རྒྱས་པའི་མཚན་རིན་ཆེན་སྙིང་བོ་ཞེས་བྱ་བ་བྱུང། སངས་རྒྱས་དེ་ལ་འཁོར་ལོས་

བསྒྱུར་བའི་རྒྱལ་བོ་རྩིབས་ཀྱི་མུ་ཁྱུད་ཀྱིས་ཟླ་བ་གསུམ། དེའི་སྲས་རྣམས་ཀྱིས་

ཟླ་བ་གསུམ་གསུམ་སྟེ་ལོ་ཉིས་བརྒྱ་ལྔ་བཅུ་དང་ཟླ་བ་གསུམ་འདས་པར་རྒྱལ་བོ་

ཡབ་སྲས་རྣམས་ཀྱིས་བསྙེན་བཀུར་ཕུན་སུམ་ཚོགས་པ་མཛད། མདུན་ན་འདོན་

རྒྱ་མཚོའི་རྡུལ་གྱིས་ལོ་བདུན་བསྙེན་བཀུར་ཞིང་ཆོས་མཉན་ནས་རྨི་ལམ་བརྟགས་

པས་རྒྱལ་བོ་རྩིབས་ཀྱི་མུ་ཁྱུད་ཀྱིས་སྲོག་ཆགས་མང་བོ་ཟ་བ་དང། སྟག་ལ་སོགས་

པའི་གཅན་གཟན་གདུག་པ་ཅན་མང་བོས་རྒྱལ་བོ་དེ་གསོད་པ། བློན་པོ་ཁ་ཅིག་

ཤིང་རྟ་བདེ་བ་ལ་ཞོན་ནས་ལམ་གོལ་བར་འགྲོ་བ་སོགས་རྨིས་ཏེ་སངས་རྒྱས་ལ་

ཞུས་པས་སངས་རྒྱས་ཀྱིས་རྒྱལ་བོ་རྒྱལ་སྲིད་ལ་ཆགས་ཤིང་མི་དགེ་བ་མང་བོ་

སྤྱད་པས་ངན་སོང་དུ་ལྟུང་བ་དང་འཁོར་བར་ཡུན་རིང་དུ་འཁོར་བར་ལུང་བསྟན། 

བློན་པོ་དེ་དག་ཐེག་པ་དམན་པའི་ལམ་དུ་ཞུགས་ནས་ཉན་རང་གི་བྱང་ཆུབ་འཐོབ་

པར་ལུང་བསྟན། དེ་དག་གཞན་མང་བོ་ཐེག་པ་ཆེན་པོར་ཞུགས་ནས་བྱང་ཆུབ་

ཆེན་པོ་འཚོལ་བར་ལུང་བསྟན་པར་མཛད། དེ་ནས་བྲམ་ཟེས་རྒྱལ་བོ་ལ་བྱང་ཆུབ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

མཆོག་ཏུ་སེམས་བསྐྱེད་པར་ཡང་ཡང་བསྐུལ་བས་ལན་གསུམ་པ་ལ་སངས་རྒྱས་

ཀྱི་ཞིང་བཟང་བོ་བྱུང་ན་བྱང་ཆུབ་ཏུ་སེམས་བསྐྱེད་པར་ཁས་བླངས། དེ་ནས་སངས་

རྒྱས་ཀྱིས་མེ་ལོང་བཀོད་པ་ཞེས་བྱ་བའི་ཏིང་ངེ་འཛིན་ལ་སྙོམས་པར་ཞུགས་ནས་

སངས་རྒྱས་ཀྱི་ཞིང་གི་བཀོད་པ་བསམ་གྱིས་མི་ཁྱབ་པ་བསྟན་ནས་རང་རང་གིས་

གང་འདོད་པ་འདམ་དུ་བཅུག་པས་རྒྱལ་བོ་སྲས་དང་བཅས་པ་རང་རང་གི་སངས་

རྒྱས་ཀྱི་ཞིང་བཟུང་བའི་ཕྱིར་རང་རང་གི་ཁང་བར་ཞུགས་ཏེ་ཞིང་གང་གཟུང་བ་ལ་

སེམས་པར་བྱེད། དེའི་བར་ལ་བྲམ་ཟེ་རྒྱ་མཚོའི་རྡུལ་གྱིས་སྲོག་ཆགས་མང་བོ་

དགེ་བ་ལ་བཀོད། དེ་ལྟར་ལོ་བདུན་འདས་པ་ན་རྒྱལ་བོ་འཁོར་བཅས་ལྷས་བསྐུལ་

ནས་སངས་རྒྱས་ཀྱི་སྤྱན་སྔར་རང་རང་གི་སངས་རྒྱས་ཀྱི་ཞིང་བཟུང་ཞིང་སེམས་

བསྐྱེད་པས་རྒྱལ་བོ་བདེ་བ་ཅན་དུ་ཚེ་དཔག་མེད་དུ་འགྱུར་བར་ལུང་བསྟན། རྒྱལ་

བོའ་ིབུ་ཐུ་བོ་མིག་མི་འཛུམ་ཚེ་དཔག་མེད་མྱ་ངན་ལས་འདའ་ཚུལ་བསྟན་པའི་སྲོད་

ལ་ཆོས་ནུབ་པའི་ཐོ་རངས་སངས་རྒྱས་པའི་མཚན་འོད་ཟེར་ཀུན་ནས་འཕགས་པ་

དཔལ་བརྩེགས་ཀྱི་རྒྱལ་བོར་ལུང་བསྟན། བུ་གཉིས་པ་མཐུ་ཆེན་ཐོབ་སྟེ་སངས་

རྒྱས་འོད་ཟེར་ཀུན་འཕགས་དཔལ་བརྩེགས་རྒྱལ་བོ་མྱ་ངན་ལས་འདའ་ཚུལ་བསྟན་

པའི་རྗེས་སུ་རབ་ཏུ་བརྟན་པ་ཡོན་ཏན་ནོར་བུ་བརྩེགས་པའི་རྒྱལ་བོར་ལུང་བསྟན། 

བུ་གསུམ་པ་འཇམ་དཔལ་སྟེ་ཞིང་དག་པ་རྡུལ་བྲལ་ཡང་དག་བརྩེགས་སུ་སངས་

རྒྱས་ཀུན་ཏུ་གཟིགས་སུ་ལུང་བསྟན། བུ་བཞི་བ་ཀུན་ཏུ་བཟང་བོ། ལྔ་བ་པདྨ་དམ་

པ། དྲུག་པ་དབང་བསྒྱུར་དབང་ཕྱུག་རྒྱལ་བོ། བདུན་པ་སྣང་བ་རྡུལ་བྲལ་སྤོབས་

མཐོ་དབང་ཕྱུག་རྒྱལ་བོ། བརྒྱད་པ་ཡེ་ཤེས་རྡོ་རྗེ་རྣམ་པར་བསྒྱིངས་པའི་དབང་ཕྱུག་



ཕྲེང་བ་དང་ཀྲྀ་ཡ་ནས་བཤད་པའི་དཀྱིལ་འཁོར་ཞེ་ལྔའི་དབང་ཆོག 

ཏུ་ལུང་བསྟན། དེ་ནས་སྲོག་ཆགས་ཁྲི་སངས་རྒྱས་སུ་འགྱུར་བར་ལུང་བསྟན། དེ་

ནས་སྲས་དགུ་བ་མི་འཁྲུགས་པར་ལུང་བསྟན། དེ་བཞིན་དུ་རྒྱལ་བོའ་ིབུ་སྟོང་ཚང་

བར་སངས་རྒྱས་སུ་འགྱུར་བར་ལུང་བསྟན། དེ་ནས་རྒྱལ་ཕྲན་བརྒྱད་ཁྲི་བཞི་སྟོང། 

དེ་ནས་སྲོག་ཆགས་དུང་ཕྱུར་དགུ་དང་བྱེ་བ་གཉིས། དེ་ནས་བྲམ་ཟེ་རྒྱ་མཚོའི་རྡུལ་

གྱི་སྲས་བརྒྱད་ཅུ། དེ་ནས་བྲམ་ཟེ་དེའི་སློབ་མ་སྟོང་དང་བྲམ་ཟེ་བྱེ་བ་ཕྲག་གསུམ། 

དེ་ནས་བྲམ་ཟེ་རིག་བྱེད་ཀློག་པ་སྟོང་གི་དང་བོ་རྣམས་སངས་རྒྱས་སུ་ལུང་བསྟན། 

དེ་ནས་རིག་བྱེད་ཀློག་པ་སྟོང་གི་གཉིས་པ་བསྐལ་བཟང་གི་སངས་རྒྱས་སྟོང་གི་དང་

བོ་འཁོར་བ་འཇིག །གཉིས་པ་གསེར་ཐུབ། གསུམ་པ་འོད་སྲུངས། ལྔ་བ་བྱམས་པ། 

དེ་བཞིན་དུ་དགུ་བརྒྱ་གོ་དགུའི་བར་བསྐལ་བཟང་གི་སངས་རྒྱས་སུ་ལུང་བསྟན། 

དེ་ནས་རིག་བྱེད་ཀློག་པ་སྟོང་གི་ཐ་མ་ལ་སེམས་བསྐྱེད་པར་བསྒོས་པས་ཅུང་ཟད་

བསམ་མོ་ཟེར་ནས་རེ་ཞིག་བསམས་པའི་བར་ལ་རྒྱ་མཚོའི་རྡུལ་གྱི་བསྙེན་བཀུར་

བ་ལྔ་བསྐལ་བ་བཟང་བོའ་ིསངས་རྒྱས་སུ་ལུང་བསྟན། དེ་ནས་རིག་བྱེད་ཀློག་པ་

སྟོང་གི་ཐ་མས་དེ་བཞིན་གཤེགས་པ་ལ་བསྐལ་བ་བཟང་བོ་དེ་ལ་ཐུབ་པ་ཉི་མ་དུ་

མཆིས། བཀའ་སྩལ་བ་སྟོང་དང་བཞིའོ། །གསོལ་བ་ཐུབ་པ་ཉི་མ་སྟོང་དང་བཞི་བོ་དེ་

དག་གི་སྐུ་ཚེའི་ཚད་དང་གདུལ་བྱ་སོགས་ཅི་ཙམ་པ་དེ་ཙམ་དུ་གྱུར་ཅིག་ཅེས་སྨོན་

ལམ་བཏབ་པས་ལེགས་སོ་གནང་སྟེ་སངས་རྒྱས་གསལ་མཛད་ཅེས་བྱ་བར་ལུང་

བསྟན། དེ་ནས་བྲམ་ཟེ་རྒྱ་མཚོའི་རྡུལ་གྱིས་ཞིང་མ་དག་པ་མི་མཇེད་དུ་སེམས་ཅན་

མ་རུང་བ་མི་དགེ་བ་བཅུ་ཚང་བར་སྤྱོད་པ་ཤིན་ཏུ་གདུལ་དཀའ་བ་རྣམས་ལ་ཐུགས་

རྗེས་ལྷག་པར་གཟིགས་ནས་སྨོན་ལམ་ཆེན་པོ་ལྔ་བརྒྱ་བཏབ་སྟེ་བདེན་སྟོབས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

བརྗོད་པས་དེ་བཞིན་གཤེགས་པས་ལེགས་སོ་གནང་སྟེ་ཁྱོད་ནི་མདོག་དབྱིབས་

དྲི་ལ་སོགས་པ་པདྨ་གཞན་ལས་ཁྱད་པར་དུ་འཕགས་པའི་པདྨ་དཀར་བོ་ལྟ་བུའི་

བྱང་ཆུབ་སེམས་དཔའོ། །གཞན་རྣམས་མེ་ཏོག་ཕལ་བ་ལྟ་བུའི་བྱང་ཆུབ་སེམས་

དཔའོ་ཞེས་བྱ་བ་ལ་སོགས་པས་བསྔགས་ཏེ་བསྐལ་བཟང་གི་སངས་རྒྱས་བཞི་བ་

བདག་ཅག་གི་སྟོན་པ་ཤཱཀྱ་ཐུབ་པར་ལུང་བསྟན། དེའི་ཚེ་ཕྱོགས་བཅུའི་སངས་

རྒྱས་ཐམས་ཅད་ཀྱིས་སྐྱེས་བསྐུར། ལྷ་དང་མིའི་སྐྱེ་དགུ་ཐམས་ཅད་ཀྱིས་མཆོད་པ་

ཕུལ་ཞེས་སྙིང་རྗེ་པད་དཀར་ལས་བཤད། དེས་ན་བདག་ཅག་གི་དཔལ་ལྡན་བླ་མ་

རྗེ་བཙུན་ཙོང་ཁ་བ་ཆེན་པོས། སྙིགས་མ་ལྔ་ཡིས་ཧ་ཅང་སྦགས་པ་ཡི། །ཞིང་འདི་

གཞན་གྱིས་སྤངས་དུས་མགོན་ཁྱོད་ཀྱིས། །ཡོངས་སུ་བཟུང་ཚེ་རྒྱལ་བ་སྲས་བཅས་

ཀྱིས། །པད་དཀར་ལྟ་བུར་བསྔགས་པའི་དགོས་པའང་ཅི། །ཞེས་གསུངས། དེ་ལྟར་

ཐུགས་བསྐྱེད་དེ་བསྐལ་བ་མང་བོར་ཚོགས་བསགས་སྒྲིབ་པ་སྦྱངས་ཏེ་སངས་རྒྱས་

པའི་རྗེས་སུ་མི་མཇེད་འཇིག་རྟེན་གྱི་ཁམས་འདིའི་གདུལ་བྱ་རྗེས་སུ་འཛིན་པར་

སྔོན་སྨོན་ལམ་བཏབ་པ་བཞིན་དུས་ལ་བབས་པ་ན་དགའ་ལྡན་དུ་ལྷ་རྣམས་ལ་ཆོས་

སྟོན་པའི་ཕྱིར་དུ་ལྷའི་བུ་དམ་པ་ཏོག་དཀར་བོའ་ིཚུལ་བཟུང་བ་དེ་ཉིད་འཛམ་བུ་གླིང་

དུ་གཟིགས་པ་རྣམ་པ་ལྔས་གཟིགས་ནས་ཡབ་རྒྱལ་བོ་སྲས་གཙང་མ་དང་ཡུམ་སྒྱུ་

མ་ལྷ་མཛེས་གཉིས་ཀྱི་སྲས་གཞོན་ནུ་དོན་གྲུབ་ཅེས་བྱ་བར་སྤྲུལ་ཏེ་བཟོའ་ིགནས་

ལ་མཁས་པ་དང། བཙུན་མོའ་ིའཁོར་དགྱེས་རོལ་པ། ངེས་འབྱུང་དཀའ་བ་སྤྱད་པ། 

བྱང་ཆུབ་སྙིང་བོར་གཤེགས་པ། བདུད་ཀྱི་སྡེ་བཅོམ་པ། མངོན་པར་རྫོགས་པར་བྱང་

ཆུབ་པ་སོགས་ཀྱི་མཛད་པ་བསྟན་ནས་ཆོས་ཀྱི་ཕུང་བོ་བརྒྱད་ཁྲི་བཞི་སྟོང་ངམ་སྡེ་



ཕྲེང་བ་དང་ཀྲྀ་ཡ་ནས་བཤད་པའི་དཀྱིལ་འཁོར་ཞེ་ལྔའི་དབང་ཆོག 

སྣོད་གསུམ་གསུངས་པའི་སྒོ་ནས་ཆོས་ཀྱི་འཁོར་ལོ་རྒྱ་ཆེན་པོ་བསྐོར་ཏེ་གདུལ་བྱ་

དཔག་ཏུ་མེད་པ་ཐེག་པ་གསུམ་གྱིས་སྨིན་གྲོལ་གྱི་ལམ་ལ་འགོད་པར་མཛད། དེ་

ཡང་སངས་རྒྱས་འཇིག་རྟེན་དུ་བྱོན་ནས་མཛད་པ་བཅུ་གཉིས་མཛད་པ་ཐམས་ཅད་

ཀྱིས་སྡེ་སྣོད་གསུམ་གྱིས་བསྡུས་པའི་ཆོས་དཔག་ཏུ་མེད་པ་གསུངས་ནས་གདུལ་

བྱ་ཐེག་པ་གསུམ་ལ་འགོད་པར་མཛད་པ་ཡིན་མོད་ཀྱི། དེ་ལྟ་ནའང་གསང་སྔགས་

ཀྱི་ཆོས་ནི་འདས་པའི་སངས་རྒྱས་མར་མེ་མཛད་ནས་སངས་རྒྱས་འོད་སྲུང་གི་བར་

འཇིག་རྟེན་དུ་སྔོན་བྱོན་པའི་སངས་རྒྱས་རྣམས་ཀྱིས་མ་གསུངས་ལ། མ་འོངས་པའི་

སངས་རྒྱས་བྱམས་པ་སོགས་ཕལ་ཆེར་གྱིས་ཀྱང་གསུང་བར་མི་འགྱུར་བར་གསང་

བ་འདུས་པའི་རྒྱུད་སོགས་ནས་གསུངས། དེས་ན་སངས་རྒྱས་འཇིག་རྟེན་དུ་བྱོན་པ་

ལས་ཀྱང་དཀོན་པའི་གསང་སྔགས་རྡོ་རྗེ་ཐེག་པའི་ཆོས་རྒྱུད་སྡེ་བཞི་གསུངས་པའི་

སྒོ་ནས་གདུལ་བྱ་སྨིན་གྲོལ་ལ་འགོད་པར་མཛད་པ་ནི་བདག་ཅག་གི་སྟོན་པ་ཤཱཀྱ་

ཐུབ་པའི་མཛད་པ་བླ་ན་མེད་པ་ཡིན། དེ་ཡང་ཐུན་མོང་བའི་སྡེ་སྣོད་གསུམ་ལ་ཉན་

བསམ་སྒོམ་གསུམ་བྱས་པ་ལ་བརྟེན་ནས་ཐེག་པ་གསུམ་གང་རུང་གི་ལམ་ལ་འཇུག་

ཅིང་ཉན་ཐོས་ཀྱི་ལམ་སྒོམ་པ་ལ་བརྟེན་ནས་ཉན་ཐོས་ཀྱི་བྱང་ཆུབ་ཐོབ་པ་དང། རང་

སངས་རྒྱས་ཀྱི་ལམ་སྒོམ་པ་ལ་བརྟེན་ནས་རང་སངས་རྒྱས་ཀྱི་བྱང་ཆུབ་ཐོབ་པ་དང། 

ཐེག་པ་ཆེན་པོའ་ིལམ་བསྒོམ་པ་ལ་བརྟེན་ནས་བྱང་ཆུབ་ཆེན་པོ་ཐོབ་པར་འགྱུར་བ་

ཡོད་ནའང་ཕར་ཕྱིན་ཐེག་པའི་ལམ་སྒོམ་པས་བསྐལ་ཆེན་གྲངས་མེད་གསུམ་ལ་

སོགས་པར་ཚོགས་བསགས་ནས་སངས་རྒྱ་བ་མ་གཏོགས། ཚེ་གཅིག་ལུས་གཅིག་

ལ་འཚང་རྒྱ་བ་དང། སྙིགས་དུས་ཀྱི་ཚེ་ཐུང་གཅིག་ལ་འཚང་རྒྱ་བ་མི་འོང་ལ། རྡོ་རྗེ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཐེག་པའི་ལམ་བསྒོམ་པས་ཚེ་གཅིག་ལུས་གཅིག་ལ་སངས་རྒྱ་བ་དང་སྙིགས་དུས་

ཀྱི་ཚེ་ཐུང་གཅིག་ལ་སངས་རྒྱ་བ་སོགས་འབྱུང་བས་ན་རྡོ་རྗེ་ཐེག་པའི་ལམ་འདི་

ལམ་གཞན་ལས་ཁྱད་པར་དུ་འཕགས་ཤིང་དེ་བརྗོད་བྱར་བྱས་ནས་སྟོན་པའི་གསུང་

རབ་རྒྱུད་སྡེ་རྣམས་ཀྱང་གསུང་རབ་གཞན་ལས་ཁྱད་པར་དུ་འཕགས་པ་ཡིན།

དེ་ལྟར་བདག་ཅག་གི་སྟོན་པས་རྒྱུད་གསུངས་པ་ལ་བརྟེན་ནས་རྒྱལ་བོ་ཨིནྡྲ་

བོ་དྷི་དང། དཔལ་མགོན་འཕགས་པ་ཀླུ་སྒྲུབ་ལ་སོགས་པ་གསང་སྔགས་ཐུགས་

ཉམས་སུ་བཞེས་ནས་གྲུབ་པ་ཐོབ་པ་དང་རྒྱུད་ཀྱི་དགོངས་པ་འགྲེལ་བའི་བསྟན་

བཅོས་རྩོམ་པའི་པཎ་གྲུབ་བསམ་གྱིས་མི་ཁྱབ་པ་རྒྱ་གར་འཕགས་པའི་ཡུལ་དུ་བྱུང། 

དེ་རྣམས་ཀྱི་ནང་ནས་འཕྲེང་བ་སྐོར་གསུམ་མཛད་པ་བོ་ནི། གནས་ལྔ་ཡོངས་རྫོགས་

ཀྱི་པཎྜི་ཏ་མཁས་ཤིང་གྲུབ་པ་བརྙེས་པའི་རྣལ་འབྱོར་གྱི་དབང་ཕྱུག་སློབ་དཔོན་ཆེན་

པོ་ཨ་བྷ་ཡ་ཀ་ར་གུཔྟ་བོད་སྐད་དུ་པཎ་ཆེན་འཇིགས་མེད་འབྱུང་གནས་སྦས་པ་ཞེས་

མཚན་ཡོངས་སུ་གྲགས་པ་དེ་ཉིད་ཡིན་ལ། དེ་ཉིད་སྐུ་འཁྲུངས་པའི་ཡུལ་ནི་རྒྱ་གར་

ཤར་ཕྱོགས་སང་ག་ལའི་ཡུལ་གྱི་རྒྱལ་བོ་ཆེན་པོའ་ིསྲས་སུ་འཁྲུངས། གཞོན་ནུ་

ནས་མ་ག་དྷར་བྱོན་ནས་ཐམས་ཅད་ཡོད་སྨྲའི་སྡེ་ལ་རབ་ཏུ་བྱུང། དཔལ་ནཱ་ལེནྟྲ་

དང། བྷྲི་ཀ་མ་ལ་ཤི་ལའི་པཎྚི་ཏ་མཁས་པ་རྣམས་ཀྱི་དྲུང་དུ་རིག་གནས་རྣམས་དང་

མདོ་རྒྱུད་རྒྱ་མཚོ་ལྟ་བུ་ལ་གསན་སྦྱོང་མཛད་པས་གནས་ལྔ་ཡོངས་སུ་རྫོགས་པའི་

པཎྚི་ཏར་གྱུར། མཁས་བཙུན་བཟང་བོའ་ིགནས་ཐོབ་པས། པཎྚི་ཏ་ཐམས་ཅད་ཀྱི་

གཙུག་གི་ནོར་བུ་ལྟ་བུར་གྱུར་བ་དེ་ཉིད་ལ། རྡོ་རྗེ་གདན་གྱི་རྒྱལ་བོ་ཤིང་སྟན་ཅན་

གྱིས་ཨིནྟྲ་ཨུ་ལི་ཞེས་པའི་ས་གཞི་བཟང་བོ་ཅིག་ཕུལ་བ་དེ་ཉིད་དུ་གཙུག་ལག་ཁང་



ཕྲེང་བ་དང་ཀྲྀ་ཡ་ནས་བཤད་པའི་དཀྱིལ་འཁོར་ཞེ་ལྔའི་དབང་ཆོག 

བྱས་ཏེ། པཎྚི་ཏ་བརྒྱ་ཕྲག་ལ་ཐེག་པ་སྣ་ཚོགས་ཀྱི་ཆོས་སྟོན་ཅིང། ཉིན་ཞག་རེ་ལ་

ཐུན་གསུམ་དུ་བཅད་པའི་ཐུན་གཅིག་ལ་བསྟན་བཅོས་རྩོམ། ཐུན་གཅིག་ལ་ཆོས་

འཆད། ཐུན་གཅིག་ལ་ཏིང་འཛིན་ལ་མཉམ་པར་འཇོག །དེ་ཡང་མདོ་ཕྱོགས་ལ་

ཐུབ་པ་དགོངས་རྒྱན། བརྒྱད་སྟོང་བའི་འགྲེལ་བ་གནད་ཀྱི་ཟླ་ཟེར། དབུ་མ་སྙེ་མ་ལ་

སོགས་པ་མང་དུ་མཛད། སྔགས་ཕྱོགས་ལ་གྲུབ་ཆེན་ལཱུ་ཨི་བ་དང། དཱ་རི་ཀ་བ་དང། 

རྡོ་རྗེ་དྲིལ་བུ་བ་དང། ཛ་ལན་དྷ་རི་བ་དང། དཔེ་མེད་དཔལ་ལ་སོགས་པ་རྣམས་ལ་

གསང་སྔགས་མཐའ་དག་གསན་ནས་ཐུགས་སུ་ཆུད་ཀྱང་སྦས་པའི་ཚུལ་གྱིས་མན་

ངག་མ་བསྟན་པའི་ཚེ། ཙཎྜ་ལི་ཞེས་པའི་བུད་མེད་བ་ལང་བཤའ་བའི་རིགས་ཅིག་

གིས་ཆང་བི་ལུ་གང་དང། ཤ་དམར་བོ་ཞིག་ཁྱེར་བྱུང་ནས་བུ་འདི་འཐུང་ཞིང་ཟོ་དང་

དོན་ཆེན་པོ་རྙེད་པར་འགྱུར་རོ། །ཞེས་ཟེར་བ་ལ། ང་དགེ་སློང་ཡིན་པས་དེ་མི་རུང་

སྙམ་ནས་བསྐྲད་པས་ཕྱིར་སོང་བ་དང། དེ་མ་ཐག་འདི་མཁའ་འགྲོ་མ་ཡིན་ནམ་སྙམ་

ནས་ཁོང་གིས་དྲིས་ཀྱང་སུས་ཀྱང་མ་མཐོང་ཟེར། བཙལ་བས་ཀྱང་མ་རྙེད། རྐང་

རྗེས་ལ་བལྟས་པས་མེ་ཏོག་ཨུ་དུམ་ཝ་ར་སོགས་མང་དུ་སྐྱེས་པ་མཐོང་པས། ཡེ་

ཤེས་ཀྱི་མཁའ་འགྲོ་མར་ཤེས་ཏེ། འགྱོད་པ་དྲག་པོ་སྐྱེས་ཏེ་བཤགས་པ་མང་དུ་བྱས། 

གསོལ་བ་དྲག་ཏུ་བཏབ་པས། བུད་མེད་ལང་ཚོ་རྒྱས་པ་རུས་པས་བརྒྱན་པ་ཅིག་

བྱུང་ནས་ཁ་སང་གི་ཤ་ཆང་དེ་ཟོས་ཤིང་འཐུང་ན་ཚེ་འདི་ལ་མཆོག་གི་དངོས་གྲུབ་

ཐོབ་པ་ཡིན་ཏེ། ང་བསྐྲད་པས་ལན་འོན་ཀྱང་འགྱོད་པ་སྐྱེས་འདུག་པས་ད་བར་དོར་

མཆོག་འགྲུབ་ཀྱི། ད་དུང་སྒྲིབ་སྦྱོང་དང་བཤགས་པ་གྱིས་ལ། སྔགས་ཀྱི་མན་ངག་

མང་དུ་རྩོམས། ཁྱད་པར་དུ་སམྦྷུ་ཊའི་འགྲེལ་བ་རྒྱས་པ་ཞིག་གྱིས། གདུལ་བྱ་རྣམས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

གསང་སྔགས་ཀྱི་སྒོར་འཇུག་པའི་ཕྱིར་དུ་དཀྱིལ་འཁོར་གྱི་ཆོ་ག་རྒྱས་པ་ཞིག་དང། 

རྒྱུད་སྡེ་བཞིའི་ལྷ་ཚོགས་ཀྱི་རྗེས་གནང་གི་ཆོ་ག་གྱིས་བྱ་བ་སོགས་མང་དུ་གདམས་

ཤིང་དབང་བསྐུར་བྱིན་གྱིས་བརླབས་ནས་མི་སྣང་བར་གྱུར་ཏོ། །དེ་ནས་སློབ་དཔོན་

གྱིས་ཐུགས་བསྐྱེད་རྒྱ་ཆེན་པོ་མཛད་ནས། མཁའ་འགྲོས་ལུང་བསྟན་པ་ལྟར། སམ་

བུ་ཊའི་ཊིཀྐ་མན་ངག་སྙེ་མ་ཤོ་ལོ་ཀ་སྟོང་ཕྲག་བརྒྱད་པ། སངས་རྒྱས་ཐོད་པའི་ཊིཀྐ་

འཇིགས་པ་མེད་པའི་གཞུང་འགྲེལ་ཤོ་ལོ་ཀ་སྟོང་དྲུག་བརྒྱ་བ། དཔལ་འཁོར་ལོ་བདེ་

མཆོག་གི་མངོན་རྟོགས་འཁྲུལ་སྤོང། དུས་འཁོར་ལ་འཇུག་པ། འདུས་པ་འཕགས་

སྐོར་ལ། པཉྩ་ཀྲ་མ་དང། ཀུ་མུ་ཏྲ་གཉིས། རྒྱུད་སྡེ་བཞིའི་དཀྱིལ་འཁོར་སྤྱིའི་ཆོ་ག་

ཆ་ལག་དང་བཅས་པ་དོན་ཚན་ལྔ་བཅུའི་སྒོ་ནས་སྟོན་པའི་རྡོ་རྗེ་འཕྲེང་བ་ཤོ་ལོ་ཀ་

ཉིས་སྟོང་བདུན་བརྒྱ་བ། དེའི་སྒྲུབ་ཐབས་གདུལ་བྱ་དབང་བོ་རབ་ཀྱི་དབང་དུ་བྱས་

པའི་རྣལ་འབྱོར་རྫོགས་པའི་འཕྲེང་བ་ཤོ་ལོ་ཀ་སྟོང་དང་ཉིས་བརྒྱ་ཡོད་པ། སྔགས་

བླ་མེད་མཐའ་དག་གི་རྫོགས་རིམ་མདོར་བསྡུས་པ་རྣལ་འབྱོར་མན་ངག་སྙེ་མ་བྱ་བ་

དང། དཀྱིལ་ཆོག་དང། བསྙེན་སྒྲུབ་ཐམས་ཅད་ཀྱི་ཁ་སྐོང་ཞིང་ལས་བཞི་སྒྲུབ་པར་

བྱེད་པ་སྦྱིན་སྲེག་འོད་ཀྱི་སྙེ་མ་དང། དབང་གོང་མ་གསུམ་གྱི་ཕྱག་བཞེས་གསལ་

བར་སྟོན་པ་རིན་ཆེན་སྙེ་མ་སོགས་མདོར་ན་མདོ་རྒྱུད་ཀྱི་དགོངས་འགྲེལ་མན་ངག་

གི་བཤད་པའི་བསྟན་བཅོས་འབུམ་ཕྲག་གཅིག་མཛད་པར་གྲགས། དེས་ན་མཁས་

དང་གྲུབ་པའི་དབང་ཕྱུག་འཕགས་སྡེ་ལོ་ཙཱ་བ་དགེ་འདུན་བཀྲ་ཤིས་ཀྱིས། རྒྱལ་

རིགས་འཁྲུངས་ནས་མདོ་སྔགས་གཞུང་ལ་སྦྱངས། །ཡི་དམ་ལུང་བསྟན་རང་གཞན་

སྨིན་གྲོལ་མཛད། །བསྟན་པའི་སྒྲོན་མེ་ཡིད་བཞིན་ནོར་བུ་མཆོག །སློབ་དཔོན་ཆེན་



ཕྲེང་བ་དང་ཀྲྀ་ཡ་ནས་བཤད་པའི་དཀྱིལ་འཁོར་ཞེ་ལྔའི་དབང་ཆོག 

པོ་ཨ་བྷའི་ཞབས་ལ་འདུད། །ཅེས་གསུངས། དེ་ལྟར་བསྟན་བཅོས་མང་དུ་མཛད་པ་

ལས་འཕྲེང་བ་སྐོར་གསུམ་གྱི་དབང་རྒྱུན་དང་ཆོ་ག་ཕྱག་ལེན་སོགས་པཎྜི་ཏ་དགེ་

བའི་འབྱུང་གནས། དཔེ་མེད་སྲུང་བ། རྣམ་བཤད་ལྷ་སོགས་པཎ་གྲུབ་དུ་མ་ལ་བརྒྱུད་

དེ་རྒྱ་གར་འཕགས་པའི་ཡུལ་དུ་དར་ཞིང་རྒྱས།

དེ་ནས་རིམ་གྱིས་བོད་དུ་བརྒྱུད་པ་ལ། ཁ་ཆེའི་པཎ་ཆེན་ཤཱཀྱ་ཤྲི་ཞེས་

མཚན་ཡོངས་སུ་གྲགས་པ་དེ་ཉིད་ནི་ས་ཆེན་པོ་ལ་བཞུགས་པའི་བྱང་ཆུབ་སེམས་

དཔའ་ཆེན་པོ་སེམས་ཅན་གྱི་དོན་དུ་བསམ་བཞིན་དུ་སྐྱེ་བ་བཞེས་ནས་རྒྱ་གར་ཁ་ཆེ་

སོགས་ཀྱི་པཎྜི་ཏ་མཁས་གྲུབ་རྣམས་ལ་སྡེ་སྣོད་གསུམ་དང་རྒྱུད་སྡེ་བཞིའི་གདམས་

པ་གསན་ཅིང་ཐུགས་ཉམས་སུ་བཞེས་པ་དེ་ཉིད་ཀྱིས་འགྲོ་བ་རྣམས་ལ་གང་ལ་གང་

འཚམས་པའི་གདམས་པ་བསྟན་ནས་བསྟན་པ་དང་སེམས་ཅན་ལ་ཕན་འདོགས་རྒྱ་

ཆེན་པོ་མཛད་ཅིང། ཁྱད་པར་དུ་རྒྱ་གར་དུ་པཎ་ཆེན་བི་ཁྱཱ་ཏ་དེ་བ་དང་ཤཱཀྱ་རཀྵི་

ཏ་གཉིས་ལ་རྡོ་རྗེ་འཕྲེང་བའི་ཆོས་སྐོར་ཚང་བར་གསན་ནས་བོད་དུ་ཕེབས་པའི་

ཚེ་ཐོག་མར་མངའ་རིས་སུ་འཕྲེང་བའི་དབང་ཐམས་ཅད་བསྐུར། སླར་ཡང་དབང་

བསྐུར་ཚང་བར་སློབ་དཔོན་བྷུ་མི་ཤྲཱི་དང། སུག་ཐམས་ཅད་མཁྱེན་པ། གླན་པ་སོ་

བ། གཉག་རྡོ་རྗེ་འཛིན་པ། ལྷོ་བ་ཐམས་ཅད་མཁྱེན་པ་སོགས་ལ་གནང། ཕྱིས་སུ་

དབུས་ཀྱི་སྣེའུ་རྫོང་དུ་དཀྱིལ་འཁོར་ཉེར་བརྒྱད་དུ་བསྡུས་པའི་དབང་བསྐུར་ཀྱང་

མཛད། དེས་ན་མཁས་གྲུབ་སྔགས་རིམ་པས། ས་ཆེན་འདི་ན་ངོ་མཚར་རྣམ་མང་

བསྟན། །རྒྱ་གར་ཁ་ཆེ་བལ་བོད་རྒྱ་ནག་སོགས། །ཡུལ་ཁམས་ཀུན་ན་མཚུངས་

མེད་ཆོས་ཀྱི་རྗེ། །པཎ་ཆེན་ཤཱཀྱ་ཤྲཱི་ལ་གསོལ་བ་འདེབས། །ཞེས་གསུངས། དེ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ལྟ་བུའི་པཎ་ཆེན་ཤཱཀྱ་ཤྲཱི་ལས་བརྒྱུད་པའི་དབང་རྒྱུན་བོད་དུ་དར་རྒྱས་ཆེ་བར་བྱུང་

བ་ལས། རིམ་གྱིས་རྒྱལ་བ་སྣང་བ་མཐའ་ཡས་ཀྱི་རྣམ་འཕྲུལ་པཎ་ཆེན་ཐམས་ཅད་

མཁྱེན་པ་བློ་བཟང་ཆོས་ཀྱི་རྒྱལ་མཚན་དཔལ་བཟང་བོ་དང། འགྲོ་མགོན་ཕྱག་ན་

པདྨོའ་ིརྣམ་འཕྲུལ་རྒྱལ་དབང་ཐམས་ཅད་མཁྱེན་གཟིགས་ངག་དབང་བློ་བཟང་རྒྱ་

མཚོ་གཉིས་ལ་བརྒྱུད། ཕྱི་མ་ལས་རིམ་གྱིས་བརྒྱུད་དེ་མཁས་ཤིང་གྲུབ་པའི་དབང་

ཕྱུག་དཀྱིལ་འཁོར་རྒྱ་མཚོའི་མངའ་བདག་རྗེ་བཙུན་དམ་པ་ངག་དབང་དཔལ་བཟང་

བོའ་ིཞལ་སྔ་ནས་ཀྱིས་ཆོས་སྡེ་ཆེན་པོ་དཔལ་ལྡན་འབྲས་སྤུངས་སུ་མདོ་སྔགས་

ཡོངས་སུ་རྫོགས་པའི་བླ་མ་མཁས་གྲུབ་ཀྱི་སྐྱེས་ཆེན་མང་བོ་དང། གཞུང་བརྒྱ་སྨྲ་

བའི་མཁས་པ་མང་དུ་འདུས་པའི་དགེ་འདུན་གྱི་ཚོགས་རྒྱ་མཚོ་ལྟ་བུ་ལ་ཆོ་ག་ཕྱག་

ལེན་བཤད་པ་སོགས་བླ་མ་མཁས་གྲུབ་གོང་མའི་ཡིག་ཆ་དང་ཕྱག་ལེན་མཐོང་

རྒྱུད་དང་མན་ངག་དྲི་མ་མེད་པ་ཇི་ལྟ་བ་བཞིན་དུ་ལེགས་པར་སྩལ་ཞིང། དེའི་ཚེ་

བདག་གིས་ཀྱང་ལེགས་པར་ཐོབ། གཞན་ཡང་ཡར་ལུང་ལོ་ཙྪ་བ་གྲགས་པ་རྒྱལ་

མཚན། ཞང་ལོ་ཙྪ་བ་གྲུབ་པ་དཔལ། ཆག་ལོ་ཙྪ་བ་ཆོས་རྗེ་དཔལ། འབྲོ་ལོ་ཙྪ་བ་

ཤེས་རབ་དཔལ། མང་མཁར་བྱང་ཆུབ་སེང་གེ་སོགས་ཀྱིས་རྒྱ་གར་གྱི་པཎྜི་ཏ་སོ་

སོ་ལས་འཕྲེང་བའི་དབང་གསན་ནས་བོད་དུ་དབང་རྒྱུན་སྤེལ་བར་མཛད་པ་ལས་

མཆེད་པ་མང་དུ་བྱུང་བར་སྣང། 

འཕྲེང་བ་སྐོར་གསུམ་བོད་དུ་འགྱུར་ཚུལ་ནི། དཀྱིལ་ཆོག་རྡོ་རྗེ་འཕྲེང་བ་

སློབ་དཔོན་ཨ་བྷ་ཡ་ཀ་ར་རང་ཉིད་ཀྱིས་པཎྜི་ཏ་མཛད་ནས་ལོ་ཙྪ་བ་ཁེ་གད་འཁོར་

ལོ་གྲགས་ཀྱིས་བསྒྱུར། ཕྱིས་ཁམས་པ་བན་དྷེ་ཤེས་རབ་དཔལ་གྱིས་བྷྲི་ཀ་མ་ལ་



ཕྲེང་བ་དང་ཀྲྀ་ཡ་ནས་བཤད་པའི་དཀྱིལ་འཁོར་ཞེ་ལྔའི་དབང་ཆོག 

ཤི་ལའི་གཙུག་ལག་ཁང་དུ་མཁས་པ་ཆེན་པོ་དེ་ཉིད་ཀྱི་དྲུང་དུ་ལེགས་པར་གཏུགས་

ཤིང་བཅོས་ནས་གཏན་ལ་ཕབ། ཡང་ཕྱིས་སུ་པཎྜི་ཏ་ཆེན་པོ་རཏྣ་རཀྵི་ཏ། ར་ཧུ་ལ་

ཤྲི་བྷ་ཏྲ། ཉི་མའི་དབང་བོ། མཱ་ནི་ཀ་ཤྲི་ཛྙཱ་ན་དང། ཆག་ལོ་ཙྪ་བ་དགེ་སློང་ཆོས་རྗེ་

དཔལ་གྱིས་ལེགས་པར་ཞུས་ཤིང་གཏན་ལ་ཕབ། འདི་འགྱུར་ལེགས་པར་ཡོངས་

རྫོགས་བསྟན་པའི་མངའ་བདག་ངག་དབང་བློ་བཟང་རྒྱ་མཚོ་ལ་སོགས་པ་མཁས་པ་

མང་བོས་བཞེད། རྣལ་འབྱོར་རྫོགས་འཕྲེང་ནི་རྒྱ་གར་གྱི་པཎྚི་ཏ་སརྦ་ཛྙཱ་ན་ཤྲི་བྷ་ཏྲ་

ཞེས་པ་ཐམས་ཅད་མཁྱེན་པ་དཔལ་བཟང་བོས་འགྱུར་རྙིང་ལ་བརྟེན་ནས། ཉང་སྟོད་

སྨོན་གྲོའ་ིགཙུག་ལག་ཁང་དུ་སྒྲ་རང་འགྱུར་དུ་མཛད་ནས་ལན་གཉིས་སུ་ཞུས་ཤིང་

གཏུགས། སླད་ཀྱི་པཎྚི་ཏ་ཆེན་པོ་རཏྣ་རཀྵི་ཏ། པཎྚི་ཏ་ཆེན་པོ་རེ་བེནྟྲ། ཆག་ལོ་ཙྪ་

བ་དགེ་སློང་དཔལ་གྱིས་མཐའ་ཅན་གྱིས་ཞུས་ཤིང་དག་པར་བསྒྱུར་ཏེ་གཏན་ལ་ཕབ་

པར་མཛད། དེ་བཞིན་དུ་འདིའི་ཆ་ལག་ལས་བཞིའི་སྦྱིན་སྲེག་འོད་ཀྱི་སྙེ་མ་ཡང་ཁོང་

གིས་བསྒྱུར་ཞིང་གཏན་ལ་ཕབ། སྒྲུབ་ཐབས་རྣལ་འབྱོར་རྫོགས་འཕྲེང་དང། དཀྱིལ་

ཆོག་རྡོ་རྗེ་འཕྲེང་བ་གཉིས་ཀྱི་ལྷན་ཐབས་དང་ཆོ་ག་ངག་སྒྲིགས་ཀྱི་ཡིག་ཆ་ཡང་

བོད་ཀྱི་བླ་མ་མཁས་གྲུབ་མང་བོས་མཛད་ནས་དབང་རྒྱུན་སོགས་བོད་དུ་ཡང་དར་

རྒྱས་ཆེ་བར་བྱུང། འཕྲེང་བའི་ཡིག་ཆ་མཛད་པའི་བོད་ཀྱི་བླ་མ་རྣམས་ལས་བདག་

ཅག་གི་དཔལ་ལྡན་བླ་མ་ཁམས་གསུམ་ཆོས་ཀྱི་རྒྱལ་བོ་ཤར་ཙོང་ཁ་བ་བློ་བཟང་

གྲགས་པའི་དཔལ་ཞེས་སྙན་པའི་བ་དན་དཀར་བོ་ས་གསུམ་ན་རྣམ་པར་གཡོ་བ་དེ་

ཉིད་མདོ་སྨད་ཙོང་ཁའི་ཕྱོགས་སུ་སྐུ་འཁྲུངས། མཁས་དང་གྲུབ་པའི་དབང་ཕྱུག་ཆོས་

ཀྱི་རྗེ་དོན་གྲུབ་རིན་ཆེན་པའི་དྲུང་དུ་རབ་ཏུ་བྱུང། དབང་ལུང་མན་ངག་རྒྱ་ཆེན་པོ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

གསན། བོད་དུ་ཕེབས་ནས་ཡོངས་འཛིན་མཁས་པ་མང་བོ་བསྟེན་ནས་རིག་གནས་

ཐམས་ཅད་ལ་གསན་སྦྱོང་མཐར་ཕྱིན་པ་མཛད་ཅིང། ཁྱད་པར་དུ་མཁས་པ་དང་གྲུབ་

པའི་དབང་ཕྱུག་རྗེ་བཙུན་དམ་པ་རེད་མདའ་བ། ཁྱུང་བོ་ལྷས་པ་གཞོན་ནུ་བསོད་

ནམས། བདེ་ཆེན་ཆོས་ཀྱི་དཔལ་བ། ཐུགས་སྲས་ལོ་ཙྪ་བ་རིན་ཆེན་རྣམ་རྒྱལ། བླ་

མ་དམ་པ་བསོད་ནམས་རྒྱལ་མཚན། གདན་ས་ཐིལ་བ་གྲགས་པ་བྱང་ཆུབ་སོགས་

བླ་མ་མཁས་གྲུབ་མང་བོ་ལས་སྔགས་ཕྱོགས་ཀྱི་དབང་ལུང་མན་ངག་རྒྱ་ཆེན་པོ་

གསན་ནས་ཐུགས་སུ་ཆུད། སྔོན་བསྐལ་བ་མང་བོའ་ིསྔ་རོལ་དུ་རྗེ་བཙུན་འཇམ་པའི་

དབྱངས་ཀྱི་ཐུགས་ཀྱི་སྲས་གཟུངས་སྤོབས་མངོན་ཤེས་སོགས་ཡོན་ཏན་མང་བོའ་ི

མཛོད་འཛིན་པར་གྱུར་བ་ན་འཇམ་པའི་དབྱངས་དང། བླ་མ་འདི་དང་རྒྱུད་གཅིག་

པའི་འཇམ་དབྱངས་ཀྱི་སྲས་པོ་གཉིས་འཁོར་དང་བཅས་པ་རྒྱལ་བ་དབང་བོའ་ིཏོག་

གི་སྤྱན་སྔར་བྱོན། རྒྱལ་བ་དབང་བོའ་ིཏོག་གིས་རྒྱལ་བའི་སྲས་པོ་མ་འོངས་པ་ན་

སྙིགས་མའི་དུས་སུ་ལུས་སྲོག་ལ་མི་ལྟ་བར་འཇིག་རྟེན་གྱི་ཁམས་སུ་རྡོ་རྗེ་ཐེག་

པའི་ལམ་དང་ཟབ་མོ་དབུ་མའི་ལྟ་བ་ཟུང་འབྲེལ་དུ་རྒྱ་ཆེར་འདོམས་པར་བྱེད་པ་གང་

ཡིན་པ་དེ་ནི་བྱང་ཆུབ་སེམས་དཔའི་སྤྱད་པ་སྤྱོད་པ་ཀུན་གྱི་ནང་ནས་མཆོག་དང། 

རབ་དང་ཕུལ་དུ་བྱུང་བ་ཡིན་ཞེས་འཁོར་ཚོགས་རྒྱ་མཚོའི་དབུས་སུ་འཇིགས་པ་

མེད་པའི་སེང་གེའི་སྒྲ་བསྒྲགས་པ་ན་རྗེ་བླ་མ་འདི་དང་རྒྱུད་གཅིག་པའི་རྒྱལ་སྲས་དེ་

འཁོར་མང་བོའ་ིདབུས་ནས་ལངས་ཏེ་ཞུམ་པ་མེད་པར་ཤིན་ཏུ་མཐོ་བའི་སྒྲ་དབྱངས་

ཀྱིས་བདག་གིས་གྲངས་མེད་པའི་མ་དག་པའི་ཞིང་རྣམས་སུ་སྟོང་ཉིད་ཀྱི་ལྟ་བ་དང་

ཉེ་བར་འབྲེལ་བའི་སྔགས་ཀྱི་ལམ་ལུས་སྲོག་ལ་མི་ལྟ་བར་གཞན་ལ་བསྟན་ཏེ་རྒྱལ་



ཕྲེང་བ་དང་ཀྲྀ་ཡ་ནས་བཤད་པའི་དཀྱིལ་འཁོར་ཞེ་ལྔའི་དབང་ཆོག 

བ་དགྱེས་པའི་ལམ་བཟང་བོ་རྒྱས་པར་བྱའོ་ཞེས་དམ་བཅས་ཤིང། དེ་ལྟར་འགྱུར་

བའི་སྨོན་ལམ་བཏབ་པའི་མོད་ལ་རྒྱལ་བ་དབང་བོའ་ིཏོག་དང་ཕྱོགས་བཅུའི་སངས་

རྒྱས་བྱང་སེམས་ཐམས་ཅད་ཀྱིས་རྒྱལ་སྲས་དེ་ལ་ཤིན་ཏུ་ལེགས་སོ། །ཁྱོད་ནི་

སྙིང་སྟོབས་ཆེན་པོ་ཅན་ནོ་ཞེས་ཆེས་ཆེར་བསྔགས་ཤིང་ངོ་མཚར་བའི་ལྟས་མང་

བོ་བསྟན། དེ་ནས་བརྩམས་ཏེ་སངས་རྒྱས་ཀྱི་ཞིང་ཐམས་ཅད་དུ་རྒྱལ་སྲས་དེའི་

མཚན་ལ་རྒྱལ་སྲས་སྙིང་སྟོབས་ཆེན་པོ་ཞེས་རྒྱལ་བ་སྲས་དང་བཅས་པ་ཐམས་ཅད་

ལ་མཐུན་པར་གྲགས། དེ་ལྟར་མཁས་གྲུབ་ཐམས་ཅད་མཁྱེན་པས། ཁྱོད་ནི་སྐུ་ཚེ་དུ་

མའི་སྔ་རོལ་ཏུ། །རྗེ་བཙུན་འཇམ་དབྱངས་སྲས་ཀྱི་ཐུ་བོར་གྱུར། །གཟུངས་སྤོབས་

མངོན་ཤེས་ཏིང་འཛིན་དུ་མ་ལ། །དབང་འབྱོར་ཆོས་ཀུན་རྣམ་དཔྱོད་སྤྱན་གྱིས་

གཟིགས། །ནམ་ཞིག་དེ་བཞིན་གཤེགས་པ་དབང་བོའ་ིཏོག །རྣམ་མང་འཁོར་གྱི་

དབུས་ན་ཐེག་པ་མཆོག །སྟོན་མཛད་མདུན་ས་ཆེ་དེར་འཇམ་པའི་དབྱངས། །རྒྱལ་

སྲས་རྒྱ་མཚོའི་འཁོར་དང་བཅས་ཏེ་གཤེགས། །དེ་ཚེ་རྒྱལ་བ་དེ་ཡི་ཚངས་དབྱངས་

ཀྱིས། །རྒྱལ་སྲས་དཔའ་བོ་ལུས་དང་སྲོག་ལ་ཡང། །ལྟོས་པ་མེད་པར་མ་དག་ཞིང་

རྣམས་སུ། །རྡོ་རྗེ་ཐེག་པའི་ལམ་བཟང་འདབ་བརྒྱ་བ། །སྟོང་ཉིད་གཏམ་གྱི་དྲི་བཟང་

རྫོགས་པ་ཡིས། །ཡོངས་སུ་འགེངས་ལ་ཞུགས་པ་གང་ཡིན་པ། །དེ་ནི་བྱང་ཆུབ་

སེམས་དཔའི་སྤྱོད་ཀུན་གྱི། །རབ་དང་ཕུལ་ཞེས་རྒྱ་ཆེར་བསྔགས་པ་ལས། །བདག་

ཉིད་ཆེ་ཁྱོད་སྙིང་སྟོབས་འོ་མའི་མཚོ། །ཆེས་ཆེར་བསྐྱོད་པའི་རླབས་འཕྲེང་གཡོས་

པ་ཡིས། །རྒྱལ་བའི་འཁོར་མང་དབུས་ནས་མྱུར་བར་ལངས། །མ་ཞུམ་ཤིན་ཏུ་མཐོ་

བའི་སྒྲ་དབྱངས་ཀྱིས། །བདག་ནི་གྲངས་མེད་མ་དག་ཞིང་རྣམས་སུ། །སྟོང་ཉིད་ལྟ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

དང་ཉེར་འབྲེལ་སྔགས་ཀྱི་ལམ། །ལུས་དང་སྲོག་ལ་མི་ལྟ་འདོམས་པ་ཡིས། །རྒྱལ་

བ་དགྱེས་པའི་ལམ་བཟང་རྒྱས་བྱ་ཞེས། །དམ་བཅས་སྨོན་ལམ་བཏབ་པའི་མོད་

ཉིད་ལ། །རྒྱལ་བ་དབང་བོའ་ིཏོག་དང་ཕྱོགས་བཅུ་ཡི། །རྒྱལ་བ་མ་ལུས་དབྱངས་

དང་མགྲིན་གཅིག་ཏུ། །ལེགས་སོ་ཁྱོད་ནི་སྙིང་སྟོབས་ཆེན་པོ་ཞེས། །ཆེས་ཆེར་

བསྔགས་ཤིང་ངོ་མཚར་ལྟས་མང་བསྟན། །དེ་ནས་བརྩམས་ཏེ་སངས་རྒྱས་ཞིང་ཀུན་

ཏུ། །འདི་ཡི་མཚན་ནི་སྙིང་སྟོབས་ཆེན་པོ་ཞེས། །རྒྱལ་བ་སྲས་བཅས་ཀུན་ལ་མཐུན་

པར་གྲགས། །ཞེས་གསུངས། སྐུའི་སྐྱེ་བ་འདི་ལ་སྔར་གྱི་དམ་བཅའ་དང་སྨོན་ལམ་

མཛད་པ་དུས་ཐོག་ཏུ་བབས་པས་མདོ་སྔགས་ཀྱི་གཞུང་རྒྱ་ཆེན་པོ་སྐལ་ལྡན་གྱི་

སློབ་མ་མང་བོ་ལ་འཆད་པ་དང། ལེགས་བཤད་ཀྱི་རྩོམ་པ་ཡང་མང་བོ་མཛད་ཅིང། 

ཁྱད་པར་དུ་གདུལ་བྱ་དབང་བོ་རྟུལ་འབྲིང་རྣོ་གསུམ་ལ་ཕན་ཞིང་སྐྱེས་བུ་ཆེན་པོའ་ི

ཆོས་ཟབ་ཅིང་རྒྱ་ཆེ་བའི་ལམ་གྱི་རིམ་པའི་ངོ་བོ་གྲངས་ངེས་གོ་རིམ་སོགས་ཚང་ལ་

མ་ནོར་བར་ཉམས་སུ་ལེན་པའི་ཚུལ་གསལ་ལ་རྒྱས་པར་འཆད་པ་སྐྱེས་བུ་གསུམ་

གྱི་ལམ་རིམ་ཆེ་ཆུང་གཉིས། མངོན་རྟོགས་རྒྱན་གྱི་རྒྱ་ཆེར་འགྲེལ་ལེགས་བཤད་

གསེར་གྱི་ཕྲེང་བ། ཟབ་མོ་དབུ་མའི་ལྟ་བ་དཔལ་མགོན་འཕགས་པ་ཀླུ་སྒྲུབ་ཡབ་

སྲས་ཀྱི་དགོངས་པ་ཇི་ལྟ་བ་བཞིན་སྟོན་པའི་དྲང་བ་དང་ངེས་པའི་དོན་རྣམ་པར་

འབྱེད་པའི་བསྟན་བཅོས་ལེགས་བཤད་སྙིང་བོ། རྩ་བ་ཤེས་རབ་ཀྱི་དགོངས་པ་ཇི་ལྟ་

བ་བཞིན་འགྲེལ་བའི་ཊིཀ་ཆེན་རིགས་པའི་རྒྱ་མཚོ། དབུ་མ་ལ་འཇུག་པའི་དགོངས་

དོན་ཇི་ལྟ་བ་བཞིན་འགྲེལ་བའི་ཊིཀ་ཆེན་དགོངས་པ་རབ་གསལ། སྔགས་ཀྱི་འཇུག་

སྒོ་དབང་དང་རྒྱུད་སྡེ་བཞིའི་དོན་གྱི་ལམ་ཇི་ལྟ་བ་བཞིན་ཉམས་སུ་ལེན་ཚུལ་གྱི་རིམ་



ཕྲེང་བ་དང་ཀྲྀ་ཡ་ནས་བཤད་པའི་དཀྱིལ་འཁོར་ཞེ་ལྔའི་དབང་ཆོག 

པ་གསལ་བར་སྟོན་པ་གསང་ཆེན་རྡོ་རྗེ་འཆང་གི་ལམ་གྱི་རིམ་པ། དཔལ་གསང་བ་

འདུས་པའི་རྒྱུད་དོན་ཕྱིན་ཅི་མ་ལོག་པར་འགྲེལ་བའི་སྒྲོན་གསལ་གྱི་མཆན། བསྡུས་

དོན། མཐའ་དཔྱོད། རིམ་ལྔ་གསལ་སྒྲོན། རིམ་ལྔ་གདན་རྫོགས། སྒྲུབ་ཐབས་རྣལ་

འབྱོར་དག་རིམ། དབང་དོན་དེ་ཉིད་རབ་གསལ། རྣམ་བཞག་རིམ་པའི་ཊིཀྐ། ལྷ་མོ་

བཞི་ཞུས། ཡེ་ཤེས་རྡོ་རྗེ་ཀུན་ལས་བཏུས་ཀྱི་ཊིཀྐ། དཔལ་འཁོར་ལོ་བདེ་མཆོག་གི་

རྩ་རྒྱུད་ལེའུ་ང་གཅིག་པའི་ཊིཀྐ་སྦས་དོན་ཀུན་གསལ། བསྐྱེད་རིམ་གྱི་རྣམ་བཤད་

འདོད་འཇོ། རྫོགས་རིམ་རྣལ་འབྱོར་ཆེན་མོ་དང་སྦས་དོན་ལྟ་བའི་མིག་འབྱེད། 

སྒྲུབ་ཐབས་བདེ་ཆེན་གསལ་བ། སྒྲུབ་ཐབས་རིན་ཆེན་བང་མཛོད་སོགས་མཁས་

པ་གཞན་ལ་མ་གྲགས་པའི་ལེགས་བཤད་ཀྱི་རྩོམ་པ་རྒྱ་ཆེན་པོ་མཛད་དེ། ཟབ་མོ་

དབུ་མའི་ལྟ་བ་དང། རྡོ་རྗེ་ཐེག་པའི་ཟབ་གནད་མཐར་ཐུག་པ་རྣམས་ཕྱོགས་ཐམས་

ཅད་དུ་རྒྱས་པར་མཛད། དེས་ན་མཁས་པའི་དབང་བོ་སྟག་ཚང་ལོ་ཙྪ་བ་ཤེས་རབ་

རིན་ཆེན་གྱིས། མདོ་སྔགས་མཐའ་དག་ཁྱད་པར་རྡོ་རྗེ་ཐེག །རྒྱུད་སྡེ་མཐའ་དག་ཁྱད་

པར་བླ་མེད་དོན། །རིམ་གཉིས་མཐའ་དག་ཁྱད་པར་སྒྱུ་ལུས་ལ། །སྔོན་མེད་ལེགས་

བཤད་གཏེར་ཆེན་ཁྱོད་ལ་འདུད། །ཅེས་གསུངས། དེ་ལྟ་བུའི་དམ་པ་དེ་ཉིད་ཀྱིས་

རྒྱ་གར་གྱི་པཎ་གྲུབ་མང་བོས་མཛད་པའི་དཀྱིལ་ཆོག་བོད་དུ་འགྱུར་རོ་ཅོག་གི་

ནང་ནས་སློབ་དཔོན་ཨ་བྷ་ཡའི་དཀྱིལ་ཆོག་རྡོ་རྗེ་འཕྲེང་བ་འདི་ཉིད་རྒྱུད་རྒྱ་གཞུང་

ཐམས་ཅད་ཀྱི་དགོངས་པ་དང་འབྲེལ་ཞིང་ཤིན་ཏུ་རྒྱས་པ་ཆ་ལག་ཚང་བའི་ལེགས་

བཤད་མཆོག་ཏུ་གཟིགས་ནས་རྡོ་རྗེ་འཆང་གི་ལམ་རིམ་དུ། རྡོར་འཕྲེང་ནས་བཤད་

པའི་ས་ཆོག །སྟ་གོན། ཐིག་ཚོན། དབང་བསྐུར་གྱི་ཆོ་ག་ཐམས་ཅད་རྡོ་རྗེ་འཕྲེང་བ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

གཞིར་བཞག་པ་ལ། རྒྱུད་སྡེ་དང་པཎ་གྲུབ་ཚད་ལྡན་རྣམས་ཀྱི་བཤད་པས་བརྒྱན་

ཏེ་གསལ་ལ་རྒྱས་པ་དང། རས་བྲིས་དང། བསམ་གཏན་གྱི་དཀྱིལ་འཁོར་དུ་དབང་

བསྐུར་ཚུལ་ཡང་གསལ་བར་གཏན་ལ་ཕབས་པས་རྡོ་རྗེ་འཕྲེང་བའི་དཀྱིལ་ཆོག་གི་

ལྷན་ཐབས་སོགས་ཡིག་ཆ་ཐམས་ཅད་ལས་རྡོ་རྗེ་འཆང་གི་ལམ་རིམ་དུ་གསུངས་

པ་འདི་ཉིད་མཆོག་ཏུ་གྱུར་བ་ཡིན།

འཕྲེང་བ་དང་ཀྲྀ་ཡ་གཉིས་ཀ་སྦྲགས་པའི་དབང་རྒྱུན་བྱུང་ཚུལ་ནི། དྷཱར་པཎ་

ཨ་ཙརྱ་ཞེས་པའི་པཎྜི་ཏ་འགྲོ་བའི་མེ་ལོང་ཞེས་བྱ་བ། གྲུབ་ཆེན་ལ་ལི་ཏ་བཛྲ་ལས་

རྡོ་རྗེ་འཇིགས་བྱེད་ཀྱི་གདམས་པ་ཐོབ་ཅིང། གཞན་ཡང་གྲུབ་ཆེན་ལཱུ་ཨི་བ་སོགས་

མཁས་གྲུབ་དུ་མའི་དྲུང་དུ་ཕྱི་ནང་གི་སྒྲོ་འདོགས་བཅད་ཅིང་རྡོ་རྗེ་རྣལ་འབྱོར་མས་

དངོས་སུ་བྱིན་གྱིས་བརླབས་པས་མཆོག་གི་དངོས་གྲུབ་བརྙེས་པ་དེས། ཀྲྀ་ཡ་ས་

མུཙྪ་ཞེས་པ། རྡོ་རྗེ་སློབ་དཔོན་གྱི་བྱ་བའི་ཆོ་ག་དཀྱིལ་ཆོག་ཡན་ལག་དང་བཅས་

པ་དོན་ཚན་དྲུག་ཅུ་རྩ་བཞིའི་སྒོ་ནས་སྟོན་པའི་བསྟན་བཅོས་ཆེན་པོ་ཞིག་མཛད་པ་

འདི་ཡང་སློབ་དཔོན་ཆེན་པོས་འཕྲེང་བ་སྐོར་གསུམ་སོ་སོར་མཛད་པ་ལ། དེ་རྣམས་

ཀྱི་ཚིག་དོན་གཉིས་ཀ་ལ་བྲི་བསྣན་མེད་པར་སོར་བཞག་ཏུ་མཛད། དེའི་སྟེང་དུ་

དགེ་ལེགས་སུ་བྱེད་པའི་དཀྱིལ་འཁོར་གསུམ་དང། སངས་རྒྱས་ཀྱི་སྐུ་གཟུགས་ཀྱི་

ཚད་དང། མཚན་དཔེའི་ངོས་འཛིན་སོགས་ལྷག་ཁ་ཡར་དང་བཅས་པ་མཛད་པ་འདི་

ཡང། རྡོ་རྗེ་རྣལ་འབྱོར་མས་རྗེས་སུ་གནང་ཞིང་བསྐུལ་བ་ལ་བརྟེན་པ་ཡིན་ཅིང། 

འདིའི་དབང་རྒྱུན་ཡང་དྷཱར་པཎ་ནས་པཎྚི་ཏ་ས་མནྟ་བྷ་ཏྲ་སོགས་ལ་བརྒྱུད་ནས། རྒྱ་

གར་དུ་དར་རྒྱས་ལེགས་པར་བྱུང། 



ཕྲེང་བ་དང་ཀྲྀ་ཡ་ནས་བཤད་པའི་དཀྱིལ་འཁོར་ཞེ་ལྔའི་དབང་ཆོག 

དེ་ནས་བོད་དུ་བརྒྱུད་ཚུལ་ནི། ཀྲྀ་ཡ་ས་མུཙྪའི་གཞུང་ས་བཟང་མ་ཏི་པཎ་

ཆེན་གྱིས་བོད་དུ་བསྒྱུར། དེ་ནས་ཁོང་གི་དབོན་པོ་ས་བཟང་འཕགས་པ་གཞོན་ནུ་

བློ་གྲོས་བལ་ཡུལ་དུ་བྱོན་ནས་པཎྚི་ཏ་མཧཱ་བོ་དྷི་ལ་དབང་ཞུས་ཁོང་གིས་རྡོར་འཕྲེང་

དང་ཀྲྀ་ཡ་སྦྲགས་པའི་སྒྲུབ་དཀྱིལ་གྱི་ལྷན་ཐབས་མཛད་ཅིང་དབང་རྒྱུན་སྤེལ་བས་

རྡོར་འཕྲེང་དང་ཀྲྀ་ཡ་གཉིས་ཀྱི་དབང་གི་ཆུ་བོ་གཅིག་ཏུ་འདྲེས་པའི་རྒྱུན་བོད་ལ་

ཁོང་ནས་བྱུང། དེ་ནས་རིམ་པར་ད་ལྟའི་བར་བརྒྱུད་པ་ལས་བདག་གིས་ཀྱང་ཐོབ། 

གཉིས་པ་ནི། འདིར་འཕྲེང་བ་ནས་བཤད་པའི་དཀྱིལ་འཁོར་ཞེ་གཉིས། ཀྲྀ་

ཡ་ནས་བཤད་པའི་དགེ་ལེགས་སུ་བྱེད་པའི་དཀྱིལ་འཁོར་གསུམ་དང་བཅས་དཀྱིལ་

འཁོར་ཞེ་ལྔའི་རས་བྲིས་ཀྱི་དཀྱིལ་འཁོར་དུ་དབང་བསྐུར་ཚུལ་གྱི་སྒྲུབ་ཐབས་རྣམས་

རྣལ་འབྱོར་རྫོགས་འཕྲེང་དང། ས་ཆོག །སྟ་གོན། དབང་ཆོག་གི་ངག་འདོན་དང་

བཤད་པ་སྦྲགས་པ་སྔགས་རིམ་ནས་ཇི་ལྟར་འབྱུང་བ་བཞིན་ལག་ཏུ་བླངས་བདེ་

བར་དགོད་པར་བྱ་བ་ལ། ཐོག་མར་དབང་གི་སྙན་གསན་འབེབས་མཁན་སློབ་མ་

རྗེས་བཟུང་གི་ཆོ་ག་བྱ་འོས་པ་ལ་དེ་བྱ་བར་འདོད་ན། བླ་མ་དང་སློབ་མ་ཕན་ཚུན་

བརྟགས་ཏེ་དབང་ཉན་བཤད་བྱ་རུང་བར་ཤེས་པའི་སློབ་མས་བླ་མ་ལ་དབང་གི་དོན་

དུ་གསོལ་བ་གདབ་པའི་ཕྱིར་ཕྱག་བྱས་མཎྜལ་ཕུལ་ཏེ། བུས་མོ་བཙུགས་ཐལ་མོ་

སྦྱར་ནས། ཐམས་ཅད་མཁྱེན་པའི་སྟོན་པ་བོ། །འཇིག་རྟེན་གསུམ་གྱི་འདྲེན་མཛད་

ལྷ། །འཁོར་བ་འདམ་གྱི་ཚོགས་ནང་དུ། །བྱིང་བ་སྐྱབས་མེད་བདག་ལ་སྐྱོབས། །རྡོ་

རྗེ་བླ་མ་མཛད་དུ་གསོལ། །ཞེས་ལན་གསུམ་གྱིས་གསོལ་བ་གདབ། བླ་མས་སེམས་ཅན་ཐམས་ཅད་

བླ་མེད་བྱང་ཆུབ་ལ་འགོད་འདོད་ཀྱི་བསམ་པས་སློབ་མ་དེ་ལ་ཁྱོད་ཀྱི་དཀྱིལ་འཁོར་གྱི་ཡོ་བྱད་ཐམས་ཅད་འབྱོར་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

རམ་མ་འབྱོར་ཞེས་དྲིས་པས། ཅུང་ཟད་འབྱོར་ལ་ཅུང་ཟད་མ་འབྱོར་རོ་ཞེས་ཟེར་ན། སློབ་མའི་ལྟེ་བར་

སྐད་ཅིག་གིས་ཉི་མ་ལ་ཧཱུཾ། སྙིང་ཁར་ཀཾ་ལས་སྡིག་པའི་གཟུགས་ཤ་ཟ་ལྟར་གནག་

ཅིང་གཟུགས་རྣམ་པར་འགྱུར་བ། འབྲས་བུ་འཕྱང་བ། སྐྲ་གྱེན་དུ་འགྲེང་བ་ཅིག་ཏུ་

གྱུར། ཧཱུཾ་གི་འོད་ཟེར་གྱིས་སྙིང་ཁའི་སྡིག་པ་དེད་ནས་སྣ་སྒོ་ནས་བྱུང། ཧཱུཾ་སྙིང་གར་

ཕྱིན་པ་ཡོངས་སུ་གྱུར་བ་ལས་ཧཱུཾ་མཛད་སྔོན་པོ་སྔོ་སེར་ལྗང་བའི་ཞལ་གསུམ་ཕྱག་

དྲུག་གི་ཞལ་གདངས་ནས་མཆེ་བ་གཙིགས་ཤིང་ལྗགས་འདྲིལ་བ། ཞལ་གསུམ་ག་

སྨིན་མ་འཁྱོགས་ཤིང་ཁྲོ་གཉེར་དང་བཅས་པ། དམར་ལ་ཟླུམ་པའི་སྤྱན་གསུམ་དང་

ལྡན་པ། ཕྱག་རྒྱ་དྲུག་གིས་བརྒྱན་ཅིང། ཐོད་སྐམ་ལྔས་དབུ་ལ་བརྒྱན་པ། ཁྲག་འཛག་

པའི་མགོ་འཕྲེང་མགུལ་བ་ལ་འཕྱང་བ། ཀླུ་བརྒྱད་ཀྱིས་བརྒྱན་ཅིང། སྟག་པགས་ཀྱི་

ན་བཟའ་འཕྱང་བ། ཕྱག་དྲུག་གི་དང་བོ་གཉིས་རྡོར་དྲིལ་འཛིན་པས་ཧཱུཾ་མཛད་ཀྱི་

ཕྱག་རྒྱ་འཆིང་ཞིང། རང་འོད་ཀྱི་ཤེས་རབ་མ་ལ་འཁྱུད་པ། གཡས་འོག་མ་གཉིས་

ཀྱིས་ལྕགས་ཀྱུ་དང་ཞགས་པ། གཡོན་འོག་མ་གཉིས་ཀྱིས་ཐོད་པ་དང་ཁ་ཊྭཱཾ་ག་

འཛིན་པ། ཞབས་གཡས་བརྐྱངས་ཤིང་གཡོན་བསྐུམས་པས་སྣ་ཚོགས་པད་ཉི་ལ་

གནས་པའི་འཇིགས་བྱེད་དང་དུས་མཚན་མ་ནན་པ། ཤིན་ཏུ་ཁྲོས་པའི་བསྐལ་བའི་

མེ་ལྟར་འབར་བའི་འོད་ཟེར་གྱིས་འགྲོ་བ་མ་ལུས་པའི་བགེགས་ཐམས་ཅད་ཟ་བ་ལྟ་

བུར་གྱུར། དེ་ནས་ཧཱུཾ་མཛད་ཕྱི་རོལ་ཏུ་ཐོན་པ་ལ། ཨོཾ་སུམ་བྷ་ཞེས་པ་ནས། བིདྱཱ་རཱ་ཛའི་མཇུག་ཏུ་ཆེ་

གེ་མོའ་ིསརྦ་པཱ་པཾ་ནཱ་ཤ་ཡ་ཧཱུཾ་ཧཱུཾ་ཕཊ་སྭཱཧཱ། ཞེས་བརྗོད་པས་ཕྱག་གི་རྡོ་རྗེ་འབར་བས་

སྡིག་པ་ལ་བསྣུན་ནས་ལྷག་མེད་དུ་བཅོམ་ཞིང་ཞི་ནས་སྟོང་བར་གྱུར་བར་བསམ། དེ་ནས་

ཧཱུཾ་མཛད་ཀྱིས་བརྗོད་པར་བསམ་ནས། རང་གིས་ཨོཾ་བཛྲ་ཀཱི་ལི་ཀཱི་ལ་ཡ་ཨ་སྱ་སརྦ་བིགྷྣན་བན་



ཕྲེང་བ་དང་ཀྲྀ་ཡ་ནས་བཤད་པའི་དཀྱིལ་འཁོར་ཞེ་ལྔའི་དབང་ཆོག 

དྷ་བན་དྷ་ཧཱུཾ་ཕཊ། ཞེས་བརྗོད་པས་ཧཱུཾ་མཛད་ཀྱི་ཕྱག་གི་རྡོ་རྗེ། སྟོད་བདུད་རྩི་འཁྱིལ་བ་

ལ་ལྟེ་བ་མན་ཆད་ཕུར་བུའི་རྣམ་པ་ཅན་དུ་གྱུར་བའི་ཕུར་བུས་སློབ་མའི་སེམས་ཀྱི་

བགེགས་རྣམས་ལ་བཏབ་པས་བགེགས་རྣམས་ཞི་ཞིང། ཕུར་བུའི་འོད་ཟེར་ཤིན་

ཏུ་དྲག་པོ་རྣམས་ཀྱིས་སྡང་བ་ཀུན་བསྲེགས་པར་གྱུར་བར་བསམ། དེ་ནས་སློབ་མ་བསང་

སྦྱངས། སྟོང་བའི་ངང་ལས་སཾ་ལས་ཀུན་བཟང་དཀར་བོ་དཀར་སྔོ་དམར་བའི་ཞལ་

གསུམ་ཕྱག་དྲུག་གི་དང་བོ་གཉིས་འཁྱུད་པའི་ཕྱག་རྒྱ་མཛད་ཅིང། གཡས་འོག་མ་

གཉིས་རྡོ་རྗེ་དང་རལ་གྲི། གཡོན་འོག་མ་གཉིས་རིན་པོ་ཆེ་དང་པདྨ་འཛིན་པ། དར་

དང་རིན་པོ་ཆེའི་རྒྱན་གྱིས་བརྒྱན་པ། སྙིང་ཁར་ཨ་ལས་སྐྱེས་པའི་ཟླ་བ་ལ་ཨ་ལས་

བྱུང་བའི་སྣ་ཚོགས་རྡོ་རྗེས་མཚན་པ། མགོ་བོར་ཟླ་བ་ལ་གནས་པའི་ཧཱུཾ་ལས་བྱུང་

བའི་རྡོ་རྗེ་རྩེ་ལྔ་བ་གྱེན་དུ་འགྲེང་བའི་ལྟེ་བར་མཱ་མ་ཀཱི་སྔོན་མོ་ནག་དཀར་དམར་

བའི་ཞལ་གསུམ་ཕྱག་དྲུག་གི་གཡས་གསུམ་ན་རྡོ་རྗེ་འཁོར་ལོ་ཨུཏྤལ་སྔོ་དམར། 

གཡོན་ན་དྲིལ་བུ་རིན་པོ་ཆེ་རལ་གྲི་འཛིན་པའི་དམ་ཚིག་པའི་ཐུགས་ཁར་ཡེ་ཤེས་

སེམས་དཔའ་མཱ་མ་ཀཱི། དེའི་ཐུགས་ཁར་ཟླ་བ་ལ་གནས་པའི་རྡོ་རྗེའི་ལྟེ་བའི་ནང་

དུ། ཨོཾ་ཨཱཿཤཾ་ཀ་རེ་ཤནྟི་ཀ་རེ། གྷུཊྚ་གྷུཊྚ་གྷུཊྚི་ནི་གྷ་ཏ་ཡ་གྷ་ཏ་ཡ་གྷུཊྚི་ནི་ཆེ་གེ་མོ་

ལ། རཀྵ་རཀྵ་སྭཱཧཱ། ཞེས་པའི་སྔགས་འཕྲེང་ལས་བྱུང་བའི་རྡོ་རྗེ་སེར་བོ་ཕྲ་མོའ་ི

འོད་ཟེར་གྱིས་ལུས་ཐམས་ཅད་ཁྱབ་སྟེ་གོ་ཆ་བགོས་པར་གྱུར། བར་བསམ་ཞིང། 

སྔགས་དེ་བརྗོད་པས་བསྲུངས། འཁྱིལ་བའི་སྔགས་ཀྱང་བཟླས་པའི་ཆེད་དུ་བྱིན་

ན་བགེགས་ཀྱིས་མི་ཚུགས་ཤིང། མཁོ་བའི་ཡོ་བྱད་རྣམས་བདེ་བླག་ཏུ་རྙེད་པར་

གསུངས། འདི་འཕྲེང་བར་བསྙེན་པ་བཤད་ཟིན་པའི་འོག་ཏུ་གསུངས་པ་ལྟར། བསྙེན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

པ་ཟིན་པའི་སློབ་དཔོན་ལ་གསོལ་བ་འདེབས་ན་སྐབས་དེར་བྱ་ལ། བསྙེན་པའི་གོང་

དུ་གསོལ་བ་འདེབས་ན་སྐབས་དེར་བྱ་རྒྱུ་ཡིན་པས་གོ་རིམ་མ་ངེས། འདི་འཕྲེང་བ་

ལས་གསུངས་པ་ལྟར་ཡིན་ལ། རྡོ་རྗེ་མཁའ་འགྲོ་ལས། འདི་ལས་ཅུང་མི་འདྲ་བ་ཅིག་

བཤད། སློབ་མ་རྗེས་བཟུང་གི་ཆོ་ག་འདི་དཀྱིལ་འཁོར་གྱི་ཁང་བ་གསར་དུ་འབུགས་

པ་དང། དེར་རྡུལ་ཚོན་གྱི་དཀྱིལ་འཁོར་བཞེངས་པ་དང་མཆོད་པ་ལ་སོགས་པའི་ཡོ་

བྱད་ཐམས་ཅད་སློབ་མ་རང་གིས་བསྒྲིགས་པ་ཅིག་གི་དབང་དུ་མཛད་ནས་གསུངས་

པར་སྣང་ལ། ད་ལྟར་དབང་ཞུ་བ་བོ་དཀྱིལ་འཁོར་གྱི་ཁང་བ་གསར་དུ་འབུག་པ་ལྟ་

ཞོག་མཆོད་པའི་ཡོ་བྱད་བསྒྲིགས་པའང་དཀོན་པར་སྣང་བས། འདིའི་ཕྱག་ལེན་

མཛད་པ་དཀོན་པར་སྣང་མོད་ཀྱི། སྔགས་རིམ་ལས། སློབ་མ་རྗེས་བཟུང་འདི་དག་

ནི་སྡིག་པ་དག་པར་བྱེད་པ་དང། བགེགས་ཀྱིས་མི་ཚུགས་པའི་ཐབས་ཟབ་མོར་སྣང་

བས་སྐབས་གཞན་དུའང་རང་ངམ་གཞན་ལ་སྐབས་དང་སྦྱར་ནས་བྱས་ན་ལེགས་

པར་མཐོང་ངོ་། །ཞེས་གསུངས་པས། སློབ་མ་ལ་ཆོ་ག་འདི་བྱ་འོས་བྱུང་ན་བྱ་ལ། 

སློབ་མ་ལ་མི་བྱེད་ཀྱང་རང་གི་སྡིག་པ་འདག་པ་དང་བགེགས་ཟློག་པའི་ཐབས་སུ་

བྱས་ཆོག་པར་འདུག་སྙམ་ནས་འདིར་བཀོད། རང་ལ་བྱེད་ན་གསོལ་གདབ་དང་དྲི་

ལན་མི་དགོས་ཤིང་སློབ་མ་ལ་བསྒོམ་རྒྱུ་རྣམས་རང་ལ་བསྒོམ་པར་བྱའོ། །དེ་ནས་

གཞན་ལ་དབང་བསྐུར་བའི་ཕྱིར་རང་གིས་བསྙེན་པ་བྱ་བའི་ཚུལ་དང། བསྙེན་པ་

སོང་ནས་གཞན་ལ་དབང་བསྐུར་བའི་ཚུལ་གཉིས། དང་བོ་ནི། བསྙེན་པའི་སྐབས་

སུ་དཀྱིལ་འཁོར་སོ་སོའ་ིམངོན་རྟོགས་རྣམས་ཆབ་མདོ་མཁན་ཆེན་རྗེ་དྲུང་སྔགས་

རམ་པས་མཛད་པའི་རྡོར་འཕྲེང་གསལ་སྒྲོན་ལས་བྱུང་བ་ལྟར་སྒོམ་རྒྱུ་བྱུང་ན་ཤིན་



འཇམ་པའི་རྡོ་རྗེ་བསྙེན་པ་བྱེད་ཚུལ། 

ཏུ་ལེགས་པས། རྣམ་དཔྱོད་ཀྱི་རྩལ་གྱིས་ལྕོགས་ན་དེ་བཞིན་བྱ་ཞིང། མ་ལྕོགས་

ཚེ་རྣལ་འབྱོར་རྫོགས་འཕྲེང་རང་ནས་དབང་བོ་རྣོན་པོས་སྐད་ཅིག་དཀྲོང་སྐྱེད་བྱེད་

པར་བཤད་པ་ལྟར། ས་བཟང་འཕགས་པ་དང། པཎ་ཆེན་བཟང་བཀྲས་པ་དང། པཎ་

ཆེན་ཐར་རྩེ་བ་དང། པཎ་ཆེན་རིན་པོ་ཆེ་དང། སྐྱིད་ཤོད་ཞབས་དྲུང་རྣམས་ཀྱི་ཡིག་

ཆ་ལས་བཤད་ཅིང། བླ་མ་གོང་མ་མང་བོས་ཕྱག་ལེན་ལ་མཛད་འདུག་པ་བཞིན་

བྱ་བའི་ཚུལ་ནི། ལམ་ཐུན་མོང་བས་རྒྱུད་སྦྱངས་ཤིང་རྡོ་རྗེ་སློབ་དཔོན་མཚན་ཉིད་

དང་ལྡན་པའི་དྲུང་དུ་འཕྲེང་བ་དང་ཀྲྀ་ཡ་སྦྲགས་མའི་དཀྱིལ་འཁོར་རྣམས་ཀྱི་དབང་

བསྐུར་བ་ལེགས་པར་ཐོབ་སྟེ་དམ་ཚིག་དང་སྡོམ་པ་ཚུལ་བཞིན་དུ་སྲུང་བ་ལ་བརྩོན་

པའི་གང་ཟག་གིས་བསྙེན་པ་བྱེད་པ་ལ། རྩ་བའི་དཀྱིལ་འཁོར་བཞི་བཅུ་ཞེ་ལྔ་ལས། 

༄༅། །དང་བོ་འཇམ་པའི་རྡོ་རྗེ་ལ་བསྙེན་པ་བྱེད་ཚུལ་ནི།

འཇམ་པའི་རྡོ་རྗེ་བསྙེན་པ་བྱེད་ཚུལ།

དུས་ཚེས་གཟའ་སྐར་ཕུན་སུམ་ཚོགས་པའི་ཉིན་ནས་མགོ་བརྩམས་ཏེ་ཡིད་མཐུན་གྱི་ས་ཕྱོགས་སུ་

གནས་ཁང་བྱི་དོར་བྱས། བཅོམ་ལྡན་འདས་འཇམ་པའི་རྡོ་རྗེ་ལ་སོགས་པའི་ཡི་དམ་གྱི་སྐུ་བརྙན་བྲིས་འབུར་ཅི་

རིགས་པས་གཙོ་བྱས་པའི་སྐུ་གསུང་ཐུགས་ཀྱི་རྟེན་བཀྲམ། ཆུ་བཞི་ཉེར་སྤྱོད་སོགས་མཆོད་པ་ཅི་འབྱོར་བ་བཀོད་

པ་མཛེས་པར་བཤམས། རང་གི་མདུན་དུ་སྟེགས་ཇི་ལྟར་འཚམ་པའི་སྟེང་དུ་ཞལ་རང་ལ་བསྟན་ཏེ་དྲིལ་བུ། དེའི་

གཡས་སུ་རྡོ་རྗེ། རྡོ་རྗེའི་གཡས་སུ་ཀ་པ་ལ་དཔྲལ་བ་རང་ལ་བསྟན་པར་ནང་མཆོད་ཀྱི་རྫས། དེ་རྣམས་ཀྱི་ཕར་

ངོས་སུ་རང་གི་གཡས་ཕྱོགས་ནས་མགོ་བརྩམས་ཏེ་བདག་བསྐྱེད་ཀྱི་མཆོད་པ་ཆུ་གཉིས་ཉེར་སྤྱོད་རྣམས་དང། དེ་

དག་ལས་སྟེགས་ཅུང་ཟད་དམའ་བའི་སྟེང་དུ་སྔོན་འགྲོའ་ིམཆོད་གཏོར་རྣམས་བཤམས། རང་ཉིད་ཁྲུས་བྱས་ཏེ་

གོས་གཙང་མ་བགོ །བདེ་བའི་སྟན་ལ་ཁ་ཤར་དུ་ཕྱོགས་པའམ་ཕྱོགས་པར་མོས་ཏེ་ཚུལ་མཐུན་གྱི་སྤྱོད་ལམ་གྱིས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

འཁོད། སྐྱབས་འགྲོ་སེམས་བསྐྱེད་ཚད་མེད་བཞི་བསྒོམ་པ་བླ་མའི་རྣལ་འབྱོར་བརྒྱུད་པའི་གསོལ་འདེབས་རྣམས་

རྒྱས་བསྡུས་ཇི་ལྟར་འཚམ་པ་བྱ། ཆ་གསུམ་གཏོར་མ་བཏང་སྟེ་འབྱུང་བོ་དཀར་ཕྱོགས་པ་རྣམས་ལ་འཕྲིན་ལས་

བཅོལ་ཞིང་ནག་ཕྱོགས་པ་རྣམས་བསྐྲད་དེ་འཚམས་ཁང་གི་ཕྱི་རོལ་སྒོའ་ིཐད་དུ་ཐོ་བཙུག །ཐོག་མའི་སྐྱབས་

སེམས་བླ་མའི་རྣལ་འབྱོར་བརྒྱུད་འདེབས་ཆ་གསུམ་གཏོང་བ་དང་ཐོ་བཙུག་པ་འདི་དག་གཞུང་ལས་མི་འབྱུང་ཡང་

བླ་མ་དམ་པའི་མན་ངག་ལས་འབྱུང་ངོ་། །དེས་ནས་ཐུན་དང་བོ་ལ། རང་ཉིད་སྐད་ཅིག་གིས་བཅོམ་

ལྡན་འདས་འཇམ་པའི་རྡོ་རྗེ ་ཞལ་གསུམ་ཕྱག་དྲུག་ཡུམ་དང་བཅས་པའི་སྐུར་

བཞེངས་པར་གྱུར། འདིར་རྡོར་དྲིལ་བྱིན་རླབས་གཞན་ལས་འབྱུང་བ་ལྟར་བྱ། ཨོཾ་ཨཱཿབིགྷནྣ་ཏ་ཀྲིཏ་

ཧཱུཾ། གིས་ནང་མཆོད་ཀྱི་རྫས་ལ་གནས་པའི་བགེགས་བསང། ཨོཾ་ཤ ་ནྱ་ཏ་ཛྙཱ་ན་བཛྲ་སྭབྷཱ་ཝ་ཨཏྨ་

ཀོ྅ཧཾ། གིས་སྟོང་བར་སྦྱངས། སྟོང་བའི་ངང་ལས་ཡཾ་ལས་རླུང་གི་དཀྱིལ་འཁོར། དེའི་

སྟེང་དུ་རཾ་ལས་མེའི་དཀྱིལ་འཁོར། དེའི་སྟེང་དུ་ཨོཾ་ཨཱཿ་ཧཱུཾ་ལས་བྱུང་བའི་མི་མགོ་

གསུམ་གྱི་སྟེང་དུ་ཨ་ལས་བྱུང་བའི་ཐོད་པ་དཀར་བོ་ཡངས་ཤིང་རྒྱ་ཆེ་བ། དེའི་སྟེང་

དུ་ཧཱུཾ་བྷྲུཾ་ཨཾ་ཧྲཱིཿཁཾ་དང། བྷྲུཾ་ཧཱུཾ་ཧྲཱིཿཏཾ་གྱི་ཡེ་གེ་ལས་བྱུང་ཞིང་ཡེ་གེ་དེ་དག་གིས་

མཚན་པའི་ཤ་ལྔ་དང་བདུད་རྩི་ལྔ། དེའི་ནང་དུ་ཧ་ཧོ་ཧྲིཿའི་ཡི་གེས་རྫས་རྣམས་ཀྱི་

ཁ་དོག་དྲི་ནུས་ཀྱི་སྐྱོན་བསལ་ཏེ་རླུང་གིས་བསྐྱོད་པའི་མེ་འབར་བས་རྫས་དང་ཡི་

གེ་རྣམས་ཞུ་ནས་ཁོལ་བའི་རླངས་པ་ལས་བྱུང་བའི་ཧཱུཾ་ལས་སྐྱེས་པའི་རྡོ་རྗེས་

མཚན་པའི་ཁ་ཊྭཱཾ་ག་ཞུ་ནས་ལན་གསུམ་དུ་བབ་པས་བདུད་རྩིར་གྱུར། དེའི་སྟེང་དུ་

ཨོཾ་ལས་བྱུང་བའི་ཟླ་བ་ལ་གནས་པའི་ཨོཾ་ཨཱཿཧཱུཾ་གི་ཡི་གེའི་འོད་ཟེར་གྱིས་ཕྱོགས་

བཅུའི་དེ་བཞིན་གཤེགས་པ་རྣམས་ཀྱི་བྱང་ཆུབ་ཀྱི་སེམས་ཀྱི་བདུད་རྩི་དང། རྒྱ་

མཚོ་ལ་སོགས་པ་ན་གནས་པའི་བདུད་རྩི་རྣམས་བཀུག་ནས་འབྲུ་གསུམ་གདན་དང་

བཅས་པར་ཐིམ་ཞིང་ཡི་གེ་གསུམ་ཟླ་བ་དང་བཅས་པ་བདུད་རྩི་ལ་ཐིམ་པར་གྱུར། 



འཇམ་པའི་རྡོ་རྗེ་བསྙེན་པ་བྱེད་ཚུལ། 

ཨོཾ་ཨཱཿཧཱུཾ། ལན་གསུམ་བརྗོད་པས་དངུལ་ཆུ་ལྟར་དྭངས་པར་བྱིན་གྱིས་བརླབས་པར་བསམ་སྟེ། འདི་ནི་ཕྲེང་

བ་ནས་བཤད་པའི་བདུད་རྩི་སྒྲུབ་ཆོག་ལྟར་རོ། །དེ་ནས་གཡོན་པའི་མཐེབ་སྲིན་གྱིས་ནང་མཆོད་སྔོན་འགྲོའ་ི

མཆོད་པ་ལ་གཏོར་ཞིང། བིགྷནྣ་ཏ་ཀྲིཏ་ཀྱིས་བསང། ཤ་ནྱ་ཏས་སྦྱང། སྟོང་བའི་ངང་ལས་

ཨཱཿལས་བྱུང་བའི་ཐོད་པ་ཡངས་ཤིང་རྒྱ་ཆེ་བ་རྣམས་ཀྱི་ནང་དུ་ཧཱུཾ་ཧཱུཾ་ཞུ་བ་ལས་བྱུང་

བའི་མཆོད་ཡོན། ཞབས་བསིལ། ཞལ་བསིལ། བསང་གཏོར། མེ་ཏོག །བདུག་སྤོས། 

མར་མེ། དྲི་ཆབ། ཞལ་ཟས། རོལ་མོ་ལ་སོགས་པ་རྣམས་རང་བཞིན་སྟོང་བ་རྣམ་པ་

མཆོད་རྫས། བྱེད་ལས་དབང་བོ་དྲུག་གི་སྤྱོད་ཡུལ་དུ་ཟག་པ་མེད་པའི་བདེ་བ་ཁྱད་

པར་ཅན་བསྐྱེད་པར་གྱུར། ཨོཾ་ཨརྒྷཾ་ཨཱཿཧཱུཾ། ཨོཾ་པཱ་ཏྱཾ་ཨཱཿཧཱུཾ། ཨོཾ་ཨཉྩ་མ་ཎཾ་ཨཱཿཧཱུཾ། 

ཨོཾ་པྲོཀྵ་ཎཾ་ཨཱཿཧཱུཾ། ཨོཾ་བཛྲ་པུཥྤེ་ཨཱཿཧཱུཾ། ཨོཾ་བཛྲ་དྷཱུ་པེ་ཨཱཿཧཱུཾ། ཨོཾ་བཛྲ་ཨ་ལོ་ཀེ་

ཨཱཿཧཱུཾ། ཨོཾ་བཛྲ་གནྔྷེ་ཨཱཿཧཱུཾ། ཨོཾ་བཛྲ་ནྱེ་ཝི་ཏི་ཨཱཿཧཱུཾ། ཨོཾ་བཛྲ་ཤཔྟ་ཨཱཿཧཱུཾ། གིས་མཆོད་

པ་བྱིན་གྱིས་བརླབས། གཡོན་པའི་མཐེབ་སྲིན་གྱིས་ནང་མཆོད་སྔོན་འགྲོའ་ིགཏོར་མ་ལ་གཏོར་ཞིང་བིགྷྣན་ཏ་ཀྲིཏ་

ཀྱིས་བསང། ཤ་ནྱ་ཏས་སྦྱང་བ་སོགས་ནང་མཆོད་ལྟར་བྱིན་གྱིས་བརླབ། རང་གི་ཐུགས་ཁའི་ཧཱུཾ་སྔོན་

པོའ་ིའོད་ཟེར་གྱིས་ཕྱོགས་སྐྱོང་བཅོ་ལྔ་འཁོར་དང་བཅས་པ་བཀུག་སྟེ་ཕྱོགས་

འཚམས་རྣམས་སུ་འཁོད་པ་སྐད་ཅིག་གིས་འོད་གསལ་དུ་བཅུག་པ་ལས་དཀྱིལ་

འཁོར་གྱི་གཙོ་བོའ་ིསྐུར་བཞེངས་པའི་མགྲོན་རྣམས་ཀྱི་ལྗགས་ཧཱུཾ་ལས་སྐྱེས་པའི་རྡོ་

རྗེ་རྩེ་གཅིག་པ་དམར་བོ་འོད་ཀྱི་སྦུ་གུ་ཅན་དུ་གྱུར། ཨོཾ་ཨཱཿཧྲི་པྲ་ཝ་ར་སད་ཀ་རཾ་

ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། དེ་བཞིན་དུ་སྔགས་གོང་འགོ་རྣམས་འདྲ་བ་ལ་ཨརྒྷཾ་ཞེས་པའི་ཚབ་ཏུ་པཱ་ཏྱཾ། ཨཉྩ་

མ་ཎཾ། པྲོཀྵ་ཎཾ། ཞེས་པ་རིམ་པ་བཞིན་བཅུག་སྟེ་ཆུ་བཞི་འབུལ། གསང་འདུས་གཉིས་ལ། ཨོཾ་ཨཱཿདུས་

གསུམ་སྐྱེས་པ་ཀུན་དང་ཕྱོགས་བཅུ་ཡི། །ཞེས་སོགས་ཀྱིས་དབུལ་བའམ་ཡང་ན་ཐམས་ཅད་ལ་

སྤྱི་འགྲོ། ཨོཾ་ཨ་ཀ་རོ་མུ་ཁཾ་སརྦ་དྷརྨཱ་ཎཾ་ཨཏྱ་ནུཏྤནྣ་ཏྭ་ཏད་ཨོཾ་ཨཱཿཧཱུཾ་ཕཊ་སྭཱཧཱ། ཞེས་པ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ལན་གསུམ་གྱིས་གཏོར་མ་དབུལ། ཨོཾ་ད་ཤ་དིག་ལོ་ཀ་པཱ་ལ་ས་པ་རི་ཝཱ་ར་པུཥྤེ་པྲ་ཏཱིཙྪ་ཧཱུཾ་

སྭཱཧཱ། དེ་བཞིན་དུ་པུཥྤེ་ཞེས་པའི་ཚབ་ཏུ། དྷཱུ་པེ། ཨ་ལོ་ཀེ །གྷནྔྷེ། ནེ་ཝི་ཏྱ། ཤཔྟ། ཞེས་པ་བཅུག་

ལ་ཉེར་སྤྱོད་རོལ་མོ་རྣམས་དབུལ། ཨོཾ་ད་ཤ་དིཀ་ཞེས་པ་ནས་ཝ་ར་ཨོཾ་ཨཱཿཧཱུཾ་གིས་ནང་མཆོད་དབུལ། 

ཕྱོགས་སྐྱོང་བཅོ་ལྔ་འཁོར་བཅས་ཀྱིས། །མཆོད་སྦྱིན་གཏོར་མ་འདི་བཞེས་

ལ། །བདག་གི་དགེ་བའི་བྱ་བ་རྣམས། །གེགས་མེད་འགྲུབ་པའི་འཕྲིན་ལས་

མཛོད། །ཅེས་འཕྲིན་ལས་བཅོལ། ཡི་གེ་བརྒྱ་བ་བརྗོད་དེ་ལྷག་ཆད་བསྐང། མ་རྙེད་ཡོངས་སུ་མ་ཤེས་

དང། །གང་ཡང་ནུས་པ་མ་མཆིས་པས། །འདིར་ནི་བྱ་བ་གང་བགྱིས་པ། །དེ་ཀུན་

ཁྱོད་ཀྱིས་བཟོད་པར་མཛོད། །ཅེས་བཟོད་པར་གསོལ། ཕྱོགས་སྐྱོང་འཁོར་བཅས་རང་

གནས་སུ་གཤེགས་པར་གྱུར། ཅེས་རང་གནས་སུ་གཤེགས། དེ་ནས་བདག་བསྐྱེད་ཀྱི་མཆོད་པ། ཞལ་

བསིལ། བསང་གཏོར། ཨཉྩ་མ་ཎཾ། པྲོཀྵ་ཎཾ། ཞེས་པ་རྣམས་དོར་ལ་སྔར་ལྟར་བྱིན་གྱིས་བརླབ། ཡིད་ཀྱི་རོལ་

པ་དྲི་མེད་ཟླ་འདྲས་བསྒྲུབ། །སྙིང་རྗེ་དམ་པ་མཐའ་ཡས་པ་ཡི་ཐབས། །རང་གི་ཡིད་

ལ་གནས་པར་གྱུར་བ་ཡི། །བདེ་གཤེགས་རྣམས་ལ་རྟག་ཏུ་སྐྱབས་སུ་མཆི། །རྟོག་

པ་མ་ལུས་པ་ལས་ངེས་གྲོལ་ཞིང། །སེམས་དཔའ་དམ་པ་རྣམས་ཀྱི་ཕུན་ཚོགས་

གཞི། །དངོས་པོ་ཐམས་ཅད་རོ་གཅིག་ངོ་བོ་ཉིད། །དམ་པའི་ཆོས་ལ་རྟག་ཏུ་སྐྱབས་

སུ་མཆི། །འཆིང་བ་རྣམས་ལས་ཡང་དག་གྲོལ་གྱུར་ཅིང། །སྙིང་རྗེ་མཆོག་གིས་

བསྐྲུན་པའི་དཔལ་དང་ལྡན། །རབ་ཏུ་དགའ་སོགས་ས་ལ་རབ་བཞུགས་པ། །བརྟུལ་

ཞུགས་དབང་བོའ་ིཚོགས་ལ་སྐྱབས་སུ་མཆི། །བསམ་དང་རྣམ་པར་སྨིན་པ་དག་

གྱུར་བས། །སྒྲིབ་པ་ཀུན་གྱི་བག་ཆགས་ཡང་དག་འབྱིན། །ལྷག་པར་མོས་པས་རྣམ་

པར་བརྒྱན་པ་ཡི། །སེམས་ནི་བྱང་ཆུབ་དམ་པ་བསྐྱེད་པར་བགྱི། །ཞེས་སྐྱབས་སེམས་བྱ། 



འཇམ་པའི་རྡོ་རྗེ་བསྙེན་པ་བྱེད་ཚུལ། 

རང་གི་སྤྱི་བོར་བཾ་ལས་པདྨ་དང་ཨཱཿ་ལས་ཟླ་བའི་དཀྱིལ་འཁོར་གྱི་སྟེང་དུ་ཧཱུཾ་ལས་

རྡོ་རྗེ་དཀར་བོ་རྩེ་ལྔ་བ་ལྟེ་བ་ལ་ཧཱུཾ་གིས་མཚན་པ། དེ་ལས་འོད་ཟེར་འཕྲོས། དོན་

གཉིས་བྱས། འདུས་ཡོངས་སུ་གྱུར་བ་ལས་རྡོ་རྗེ་སེམས་དཔའ་དཀར་བོ་ཞལ་གཅིག་

ཕྱག་གཉིས་ཀྱིས་རྡོ་རྗེ་དང་དྲིལ་བུ་འཛིན་པས། ཡུམ་རྡོ་རྗེ་སྙེམས་མ་དཀར་མོ་ཞལ་

གཅིག་ཕྱག་གཉིས་རྡོ་རྗེ་དང་དྲིལ་བུ་འཛིན་པ་ལ་འཁྱུད་པ། གཉིས་ཀའང་རིན་པོ་

ཆེའི་རྒྱན་སྣ་ཚོགས་པས་བརྒྱན་པ། ཡབ་རྡོ་རྗེ་སྐྱིལ་ཀྲུང་གིས་བཞུགས་པའི་སྤྱི་བོར་

ཨོཾ། མགྲིན་པར་ཨཱཿ ཐུགས་ཁར་ཟླ་བའི་སྟེང་དུ་ཧཱུཾ་གིས་མཚན་པར་གྱུར། ཐུགས་

ཁའི་ཧཱུཾ་ལས་འོད་ཟེར་འཕྲོས། བསྒོམས་པ་དང་འདྲ་བའི་ཡེ་ཤེས་པ་སྤྱན་དྲངས། ཛཿ་

ཧཱུཾ་བཾ་ཧོཿགཉིས་སུ་མེད་པར་གྱུར། སླར་ཡང་ཐུགས་ཁའི་ཧཱུཾ་ལས་འོད་ཟེར་འཕྲོས། 

དབང་གི་ལྷ་རྣམས་སྤྱན་དྲངས། དེ་བཞིན་གཤེགས་པ་རྣམས་ཀྱིས་དབང་བསྐུར་དུ་

གསོལ། ཞེས་གསོལ་བ་བཏབ་པས། དེ་རྣམས་ཀྱིས་བདུད་རྩིས་གང་བའི་བུམ་པ་

ཐོགས་ནས། ཨོཾ་སརྦ་ཏ་ཐཱ་ག་ཏ་ཨ་བྷི་ཥེ་ཀ་ཏ་ས་མ་ཡ་ཤྲི་ཡེ་ཨཱཿཧཱུཾ། ཞེས་དབང་

བསྐུར་བས་སྐུ་གང། ཆུ་ལྷག་མ་སྤྱི་གཙུག་ཏུ་གནས་པ་ཡོངས་སུ་གྱུར་བ་ལས་མི་

བསྐྱོད་པས་དབུ་བརྒྱན་པར་གྱུར། བཅོམ་ལྡན་འདས་བདག་གཞན་སེམས་ཅན་

ཐམས་ཅད་ཀྱི་སྡིག་སྒྲིབ་དང་དམ་ཚིག་ཉམས་ཆགས་ཐམས་ཅད་བྱང་ཞིང་དག་པར་

མཛད་དུ་གསོལ། ཞེས་གསོལ་བ་བཏབ་པས། ཐུགས་ཁའི་ཧཱུཾ་གི་མཐར་ཡི་གེ་བརྒྱ་

བའི་སྔགས་ཕྲེང་གིས་བསྐོར་བའི་ས་བོན་ལས་འོད་ཟེར་འཕྲོས། སེམས་ཅན་ཐམས་

ཅད་ཀྱི་སྡིག་སྒྲིབ་སྦྱང། སངས་རྒྱས་སྲས་བཅས་ལ་མཆོད་པ་ཕུལ། དེ་རྣམས་ཀྱི་སྐུ་

གསུང་ཐུགས་ཀྱི་ཡོན་ཏན་ཐམས་ཅད་འོད་ཟེར་གྱི་རྣམ་པར་བསྡུས་ནས་ཐུགས་ཁའི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཧཱུཾ་ལ་ཐིམ་པས་གཟི་བརྗིད་དང་མཐུ་སྟོབས་ཕུན་སུམ་ཚོགས་པར་གྱུར། ཨོཾ་བཛྲ་

སཏྭ་ས་མ་ཡ། མ་ནུ་པཱ་ལ་ཡ། བཛྲ་སཏྭ་ཏྭེ་ནོ་པ་ཏིཥྛ་ཊི་ཌྷོ་མེ་བྷཱ་ཝ། སུ་ཏོ་ཥྱོ་མེ་བྷཱ་

བ། སུ་པོ་ཥྱོ་མེ་བྷཱ་བ། ཨ་ནུ་རཀྟོ་མེ་བྷཱ་ཝ། སརྦ་སིདྡྷི་མྨེ་པྲ་ཡ་ཙྪ། སརྦ་ཀརྨ་སུ་ཙ་

མེ། ཙིཏྟཾ་ཤྲི་ཡ་ཀུ་རུ་ཧཱུཾ། ཧཧཧཧ་ཧོཿ བྷ་ག་ཝཱན་སརྦ་ཏ་ཐཱ་ག་ཏ། བཛྲ་མ་མེ་མུཉྩ། 

བཛྲི་བྷཱ་ཝ། མཧཱ་ས་མ་ཡ་སཏྭ་ཨཱཿཧཱུཾ་ཕཊ། ཅེས་པའི་ཡིག་བརྒྱ་ཉེར་གཅིག་ཡན་ཅི་འགྲུབ་བཟླ། 

བདག་ནི་མི་ཤེས་རྨོངས་པ་ཡིས། །དམ་ཚིག་ལས་ནི་འགལ་ཞིང་ཉམས། །བླ་མ་

མགོན་པོས་སྐྱབས་མཛོད་ཅིག །གཙོ་བོ་རྡོ་རྗེ་འཛིན་པ་སྟེ། །ཐུགས་རྗེ་ཆེན་པོའ་ི

བདག་ཉིད་ཅན། །འགྲོ་བའི་གཙོ་ལ་བདག་སྐྱབས་མཆི། །རྡོ་རྗེ་སེམས་དཔའི་ཞལ་

ནས་རིགས་ཀྱི་བུ་ཁྱོད་ཀྱི་སྡིག་སྒྲིབ་དང་དམ་ཚིག་ཉམས་ཆགས་ཐམས་ཅད་བྱང་

ཞིང་དག་གོ །ཞེས་གསུངས་ནས་རང་ལ་ཐིམ་པས་རང་གི་སྒོ་གསུམ་དང་རྡོ་རྗེ་

སེམས་དཔའི་སྐུ་གསུང་ཐུགས་དབྱེར་མི་ཕྱེད་པར་གྱུར། ཅེས་རྡོར་སེམས་བསྒོམ་བཟླས་བྱས་

ཏེ་སྡིག་ལྟུང་སྦྱང། རང་ཉིད་འཇམ་པའི་རྡོ་རྗེར་གསལ་བའི་ཐུགས་ཁའི་ས་བོན་གྱི་འོད་

ཟེར་གྱིས་རང་བཞིན་གྱི་གནས་ནས་བླ་མ་དང་གཉིས་སུ་མེད་པའི་བཅོལ་ལྡན་

འདས་འཇམ་པའི་རྡོ་རྗེའི་དཀྱིལ་འཁོར་ལ་སངས་རྒྱས་དང་བྱང་ཆུབ་སེམས་དཔའི་

ཚོགས་ཀྱིས་བསྐོར་བ་མདུན་གྱི་ནམ་མཁར་སྤྱན་དྲངས། འོད་ཟེར་རང་གི་སྙིང་ཁར་

ཐིམ། ཨོཾ་སརྦ་ཏ་ཐཱ་ག་ཏ་ཨརྒྷཾ་པཱུ་ཛ་མེ་གྷ་ས་མུ་ཊ་སྥ་ར་ཎ་ས་མ་ཡ་ཤྲི་ཡེ་ཧཱུཾ། དེ་བཞིན་

དུ་སྦྱར་ཏེ། ཤཔྟའི་བར་གྱིས་མཆོད། གང་ཞིག་ཐོགས་མེད་སྲིད་པའི་ཆུ་ཀླུང་དུ། །མ་ལུས་

ཀུན་རྟོག་གིས་བསགས་རྙོགས་པ་རྣམས། །ཐུགས་རྗེ་ཆེ་ལྡན་སྤྱན་སྔར་དེ་དག་

ནི། །ཆོ་ག་བཞིན་དུ་ཐམས་ཅད་བཤགས་པར་བགྱི། །རྫོགས་སངས་རྒྱས་དང་བྱང་



འཇམ་པའི་རྡོ་རྗེ་བསྙེན་པ་བྱེད་ཚུལ། 

ཆུབ་སེམས་དཔའ་དང། །འཕགས་པ་གཞན་གྱིས་དགེ་བ་གང་མཛད་པ། །དེ་དག་

ཀུན་ལ་ཡང་དག་ཡི་རང་ཞིང། །བྱང་ཆུབ་ཏུ་ནི་ཡོངས་སུ་བསྔོ་བར་བགྱི། །ཡིད་ཀྱི་

རོལ་པ་དྲི་མེད་ཟླ་འདྲས་བསྒྲུབ། །ཅེས་པ་ནས། སེམས་ནི་བྱང་ཆུབ་དམ་པར་བསྐྱེད་

པར་བགྱི། །བདེ་གཤེགས་སྲས་བཅས་རྣམས་ཀྱི་ལམ་གཅིག་བུ། །སྦྱིན་སོགས་རྣམ་

བཅུ་དཀར་བོའ་ིཡོན་ཏན་ཚུལ། །རྫོགས་སངས་རྒྱས་བདག་མ་ལུས་ངོ་བོའ་ི

བློས། །ཡང་དག་ཉིད་དུ་ད་ནི་གནས་པར་བགྱི། །ཞེས་བདུན་རྣམ་དག་བྱ། སངས་རྒྱས་བྱང་

ཆུབ་སེམས་དཔའ་ཀུན། །བདག་ལ་དགོངས་པར་མཛད་དུ་གསོལ། །བདག་མིང་

འདི་ཞེས་བྱ་བ་ཡིས། །དུས་འདི་ནས་ནི་བཟུང་ནས་ནི། །བྱང་ཆུབ་སྙིང་བོར་མཆིས་

ཀྱི་བར། །ཇི་ལྟར་དུས་གསུམ་མགོན་པོ་རྣམས། །བྱང་ཆུབ་ཏུ་ནི་ངེས་མཛད་

པའི། །བྱང་ཆུབ་སེམས་ནི་བླ་ན་མེད། །དམ་པ་བདག་གིས་བསྐྱེད་པར་བགྱི། །ཚུལ་

ཁྲིམས་ཀྱི་ནི་བསླབ་པ་དང། །དགེ་བའི་ཆོས་ནི་སྡུད་པ་དང། །སེམས་ཅན་དོན་བྱེད་

ཚུལ་ཁྲིམས་གསུམ། །སོ་སོར་བརྟན་པོར་བདག་གིས་བཟུང། །སངས་རྒྱས་ཆོས་

དང་དགེ་འདུན་ཏེ། །བླ་ན་མེད་པའི་དཀོན་མཆོག་གསུམ། །སངས་རྒྱས་རྣལ་འབྱོར་

ལས་སྐྱེས་པའི། །སྡོམ་པ་དེང་ནས་བདག་གིས་གཟུང། །རྡོ་རྗེའི་རིགས་མཆོག་ཆེན་

པོ་ཡི། །རྡོ་རྗེ་དྲིལ་བུ་ཕྱག་རྒྱ་ཡང། །ཡང་དག་ཉིད་དུ་གཟུང་བར་བགྱི། །སློབ་དཔོན་

དག་ཀྱང་གཟུང་བར་བགྱི། །རིན་ཆེན་རིགས་མཆོག་ཆེན་པོ་ཡི། །དམ་ཚིག་ཡིད་དུ་

འོང་བ་ལ། །ཉིན་རེ་བཞིན་ནི་དུས་དྲུག་ཏུ། །སྦྱིན་པ་རྣམ་བཞི་རྟག་ཏུ་སྦྱིན། །བྱང་

ཆུབ་ཆེན་པོ་ལས་བྱུང་བའི། །པདྨའི་རིགས་ཆེན་དག་པ་ལ། །ཕྱི་དང་གསང་བ་ཐེག་

པ་གསུམ། །དམ་ཆོས་སོ་སོར་གཟུང་བར་བགྱི། །ལས་ཀྱི་རིགས་མཆོག་ཆེན་པོ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

- 30 -

ལ། །སྡོམ་པ་ཐམས་ཅད་ལྡན་པར་ནི། །ཡང་དག་ཉིད་དུ་སོ་སོར་གཟུང། །མཆོད་

པའི་ལས་ནི་ཅི་ནུས་བགྱི། །བྱང་ཆུབ་སེམས་ནི་བླ་ན་མེད། །དམ་པ་བདག་གིས་

བསྐྱེད་པར་བགྱི། །སེམས་ཅན་ཀུན་གྱི་དོན་གྱི་ཕྱིར། །བདག་གིས་སྡོམ་པ་མ་ལུས་

བཟུང། །མ་བསྒྲལ་བ་རྣམས་བདག་གིས་བསྒྲལ། །མ་གྲོལ་བ་རྣམས་བདག་གིས་

དགྲོལ། །དབུགས་མ་ཕྱིན་པ་དབུགས་དབྱུང་ཞིང། །སེམས་ཅན་མྱ་ངན་འདས་ལ་

དགོད། །ཅེས་རིགས་ལྔའི་སྡོམ་པ་བཟུང་བ་བརྟན་པར་བྱ། ཚོགས་ཞིང་རྣམས་རང་གནས་སུ་

གཤེགས་པར་གྱུར། ཅེས་ཚོགས་ཞིང་སྤྱན་དྲངས་ཏེ་མཆོད་པ་འབུལ་བ་སོགས་ཀྱིས་བསོད་ནམས་ཀྱི་

ཚོགས་བསགས། ཨོཾ་ཤ ་ནྱ་ཏ་སོགས་ཀྱིས་སྟོང་བར་སྦྱང། སྟོང་བའི་ངང་ལས་སྐད་ཅིག་གིས་

བཅོམ་ལྡན་འདས་འཇམ་པའི་རྡོ་རྗེའི་རྟེན་དང་བརྟེན་པའི་དཀྱིལ་འཁོར་ཐམས་ཅད་

ཡོངས་སུ་རྫོགས་པར་གྱུར་བ་ནི། འོག་ཏུ་རྡོ་རྗེའི་ས་གཞི། ལོགས་སུ་རྡོ་རྗེའི་ར་བ། 

སྟེང་དུ་རྡོ་རྗེའི་གུར་དང་བླ་རེ་རྣམས་བར་འཚམས་མེད་པ་དུམ་བུ་གཅིག་ཏུ་གྱུར་

བའི་ཕྱི་རོལ་ཏུ་བསྐལ་བ་འཇིག་པའི་དུས་ཀྱི་མེ་ལྟ་བུའི་འོད་ཟེར་ཁ་དོག་སྣ་ལྔ་བས་

བསྐོར་བར་གྱུར། ཅེས་ཐུན་མོང་བའི་སྲུང་འཁོར་གསལ་གདབ། ར་བའི་དབུས་སུ་སྣ་ཚོགས་

པདྨ་དང་ཉི་མའི་སྟེང་དུ་འཁོར་ལོ་སེར་བོ་རྩིབས་བཅུ་བ་གཡས་སྐོར་དུ་མགྱོགས་

པར་འཁོར་ཞིང་འབར་བའི་འཕྲེང་བ་ཕྱོགས་བཅུར་འཕྲོ་བ། དེའི་ཤར་དུ་གཤིན་རྗེ་

གཤེད་ནག་པོ་ནག་དཀར་དམར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་

རང་འདྲའི་ཤེས་རབ་མ་ལ་འཁྱུད་ཅིང། ལྷག་མ་གཡས་རྡོ་རྗེའི་ཐོ་བ་ནག་པོ་རལ་གྲི། 

གཡོན་ནོར་བུ་པདྨ་འཛིན་པ། ལྷོར་ཤེས་རབ་མཐར་བྱེད་དཀར་བོ་དཀར་ནག་དམར་

བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་རང་འདྲའི་ཤེས་རབ་མ་ལ་འཁྱུད་



འཇམ་པའི་རྡོ་རྗེ་བསྙེན་པ་བྱེད་ཚུལ། 

ཅིང། ལྷག་མ་གཡས་རྡོ་རྗེས་མཚན་པའི་དབྱུག་པ་དཀར་བོ་རལ་གྲི། གཡོན་ནོར་

བུ་པདྨ་འཛིན་པ། ནུབ་ཏུ་པདྨ་མཐར་བྱེད་དམར་བོ་དམར་སྔོ་དཀར་བའི་ཞལ་གསུམ་

ཕྱག་དྲུག་གི་དང་བོ་གཉིས་ཀྱིས་རང་འདྲའི་ཤེས་རབ་མ་ལ་འཁྱུད་ཅིང། ལྷག་མ་

གཡས་པདྨ་དམར་བོ་རལ་གྲི། གཡོན་ནོར་བུ་འཁོར་ལོ་འཛིན་པ། བྱང་དུ་བགེགས་

མཐར་བྱེད་ནག་པོ་ནག་དཀར་དམར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱི་

རང་འདྲའི་ཤེས་རབ་མ་ལ་འཁྱུད་ཅིང། ལྷག་མ་གཡས་ཁྲོ་བོའ་ིརྡོ་རྗེ་རལ་གྲི། གཡོན་

ནོར་བུ་པདྨ་འཛིན་པ། མེར་འདོད་པའི་རྒྱལ་བོ་སྔོན་པོ་སྔོ་དཀར་དམར་བའི་ཞལ་

གསུམ་ཕྱག་དྲུག་གི་དང་བོ་གཉིས་ཀྱིས་རང་འདྲའི་ཤེས་རབ་མ་ལ་འཁྱུད་ཅིང། ལྷག་

མ་གཡས་ལྕགས་ཀྱུ་རལ་གྲི། གཡོན་ནོར་བུ་པདྨ་འཛིན་པ། བདེན་བྲལ་དུ་དབྱུག་

སྔོན་ཅན་ནག་པོ་ནག་དཀར་དམར་བའི་ཞལ་གསུམ་ཕྱག་དྲུག་གི་དང་བོ་གཉིས་

ཀྱིས་རང་འདྲའི་ཤེས་རབ་མ་ལ་འཁྱུད་ཅིང། ལྷག་མ་གཡས་དབྱུག་པ་སྔོན་པོ་རལ་

གྲི། གཡོན་ནོར་བུ་པདྨ་འཛིན་པ། རླུང་དུ་སྟོབས་པོ་ཆེ་ནག་པོ་ནག་དཀར་དམར་

བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་རང་འདྲའི་ཤེས་རབ་མ་ལ་འཁྱུད་

ཅིང། ལྷག་མ་གཡས་རྩེ་གསུམ་རལ་གྲི། གཡོན་ནོར་བུ་པདྨ་འཛིན་པ། དབང་ལྡན་

དུ་མི་གཡོ་བ་སྔོན་པོ་སྔོ་དཀར་དམར་བའི་ཞལ་གསུམ་ཕྱག་དྲུག་གི་དང་བོ་གཉིས་

ཀྱིས་རང་འདྲའི་ཤེས་རབ་མ་ལ་འཁྱུད་ཅིང། ལྷག་མ་གཡས་རལ་གྲི་རྡོ་རྗེ། གཡོན་

ནོར་བུ་པདྨ་འཛིན་པ། སྟེང་དུ་གཙུག་ཏོར་འཁོར་ལོས་བསྒྱུར་བ་སེར་བོ་སེར་སྔོ་

དམར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་རང་འདྲའི་ཤེས་རབ་མ་ལ་

འཁྱུད་ཅིང། ལྷག་མ་གཡས་འཁོར་ལོ་སེར་བོ་རལ་གྲི། གཡོན་ནོར་བུ་པདྨ་འཛིན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

པ། འོག་ཏུ་གནོད་མཛེས་རྒྱལ་བོ་སྔོན་པོ་སྔོ་དཀར་དམར་བའི་ཞལ་གསུམ་ཕྱག་

དྲུག་གི་དང་བོ་གཉིས་ཀྱིས་རང་འདྲའི་ཤེས་རབ་མ་ལ་འཁྱུད་ཅིང། ལྷག་མ་གཡས་

རྡོ་རྗེ་རལ་གྲི། གཡོན་ནོར་བུ་པདྨ་འཛིན་པ། དེ་ལ་གཙུག་ཏོར་འཁོར་བསྒྱུར་འདོད་

རྒྱལ་མི་གཡོ་བ་གནོད་མཛེས་བཞི་ཞི་མ་ཁྲོ་འགྱིང་ཞིང་དབུ་སྐྲ་ནག་པ། རིན་པོ་ཆེའི་

ཅོད་པན་སོགས་རིན་པོ་ཆེའི་རྒྱན་སྣ་ཚོགས་པས་བརྒྱན་ཅིང་མཆེ་བ་ཅུང་ཟད་

གཙིགས་པ་སྟོན་པའི་ཁྲོས་པ་སྨ་ར་དང་ལྡན་པ། ལྷག་མ་དྲུག་པོ་མི་སྡུག་པའི་

གཟུགས་ཅན་སྨིན་མ་དང་སྨ་ར་དམར་སེར་དང་བཅས་ཤིང་དབུ་སྐྲ་དམར་སེར་གྱེན་

དུ་བརྫེས་པ། ཞལ་གདངས་ཤིང་མཆེ་བ་གཙིགས་པ། ལྗགས་འགྱུར་ཞིང་ཧ་ཧའི་

གད་རྒྱངས་དྲག་པོ་སྒྲོགས་པ། ཀླུ་བརྒྱད་ཀྱིས་བརྒྱན་ཅིང་སྐུ་བོང་ཐུང་ལ་ཡན་ལག་

རགས་པ་ལྟོ་བ་འཕྱང་བ། ཐམས་ཅད་ཀྱང་ཞལ་རེ་རེ་ལ་སྤྱན་གསུམ་གསུམ་དང་ལྡན་

པ། ཞབས་གཡས་བསྐུམ་ཞིང་གཡོན་བརྐྱང་བས་སྣ་ཚོགས་པདྨ་དང་ཉི་མའི་སྟེང་དུ་

ཕྱོགས་མཚམས་དང་སྟེང་འོག་གི་རྩིབས་ལ་ཅུང་ཟད་མ་རེག་པར་བཞུགས་པ། དུས་

མཐའི་མེ་ལྟར་འབར་བའི་སྐུ་ལས་སྤྲུལ་བ་དཔག་ཏུ་མེད་པ་སྤྲོས་པས་མཐའ་ཡས་

པའི་བགེགས་ཀྱི་ཚོགས་རྣམས་བརླག་པར་བྱེད་པའོ། །ཅེས་ཐུན་མོང་མ་ཡིན་པའི་སྲུང་འཁོར་

གསལ་གདབ། སྲུང་འཁོར་གྱི་དབུས་སུ་ཆོས་འབྱུང་དཀར་བོ་ཟུར་གསུམ་པ་གདེངས་

ཀ་ཆེ་བ་གྱེན་དུ་ཕྱོགས་ཤིང་རྩེ་མོ་ཕྲ་བ་ཐུར་དུ་ཟུག་པའི་ནང་དུ་སྣ་ཚོགས་པདྨ་ལ་

གནས་པའི་སྣ་ཚོགས་རྡོ་རྗེའི་ལྟེ་བར་རིན་པོ་ཆེ་སྣ་ཚོགས་ལས་གྲུབ་པའི་གཞལ་

ཡས་ཁང་གྲུ་བཞི་སྒོ་བཞི་བ། ཕྱི་ནས་རིམ་པ་བཞིན་དཀར་སེར་དམར་ལྗང་སྔོ་བའི་

རིམ་པ་ལྔ་དང་ལྡན་པའི་རིན་པོ་ཆེའི་རྩིགས་པས་བསྐོར་བའི་སྟེང་ན་རིན་པོ་ཆེའི་ཕ་



འཇམ་པའི་རྡོ་རྗེ་བསྙེན་པ་བྱེད་ཚུལ། 

གུ་གཞི་དམར་བོ་ལ་རིན་པོ་ཆེ་ཟུར་གསུམ་དང་གྲུ་བཞི་ལ་སོགས་པས་སྤྲས་པ། 

དེའི་སྟེང་ན་གནས་པའི་གསེར་གྱི་སྐེ་རགས་བཞིའི་ཕྱི་ངོས་སུ་ཆུ་སྲིན་གྱི་ཁ་ནས་མུ་

ཏིག་གི་དོ་ཤལ་དང་དོ་ཤལ་ཕྱེད་པ་འཕྱང་བ། དེའི་ཕྱི་ངོས་སུ་བྱ་འདབ་ལས་འཕྱང་

བའི་རིན་པོ་ཆེའི་ཤར་བུ། དེའི་སྟེང་ན་པདྨ་འདབ་མ་ཕྱེད་པའི་དབྱིབས་ཅན་གྱི་མདའ་

ཡབ་ལ་གནས་པའི་གསེར་གྱི་བུམ་པ་ནས་ཐོན་པའི་རྒྱལ་མཚན་དང་བ་དན་བརྒྱད་

བརྒྱད་ཀྱིས་མཛེས་པར་བྱས་པ། ཕྱིའི་སྟེང་གི་ཟུར་བཞི་ལ་གདུགས་བཞིས་བརྒྱན་

པ། རྩིགས་པའི་འགྲམ་ནས་འདོད་ཡོན་གྱི་སྣམ་བུ་དམར་བོས་བསྐོར་བ་ལ་བཞུགས་

སྟབས་དང་ཁ་དོག་སྣ་ཚོགས་པའི་ལྷ་མོ་རྣམས་ཀྱིས་མཆོད་པ་བྱེད་བཞིན་པ། སྒོ་

དང་སྒོ་ཁྱུད་ཀྱི་ཕྱིའི་འཚམས་དང་རྩིགས་པའི་ཕྱི་ནང་གི་ཟུར་བཞིར་ཟླ་ཕྱེད་ལ་

གནས་པའི་རིན་པོ་ཆེ་དམར་བོའ་ིསྟེང་དུ་རྡོ་རྗེས་བརྒྱན་པ། སྒོ་བཞི་སོ་སོའ་ིམདུན་

དུ་སྟེགས་བུ་གྲུ་བཞི་བའི་སྟེང་དུ་བུམ་པ་ལ་གནས་པའི་ཀ་བ་བཞི་བཞིས་བཏེགས་

པའི་རྟ་བབས་སྣམ་བུ་བཅུ་གཅིག་དང་ལྡན་པའི་རྩེ་མོར་ཆོས་ཀྱི་འཁོར་ལོའ་ིགཡས་

གཡོན་དུ་རི་དྭགས་ཕོ་མོ་དང་བཅས་པ། རྟ་བབས་ཀྱི་གཡས་གཡོན་དུ་བུམ་པ་

བཟང་བོ་ལས་སྐྱེས་པའི་དཔག་བསམ་གྱི་ཤིང་ལ་རྒྱལ་སྲིད་རིན་པོ་ཆེ་སྣ་བདུན་དང། 

བར་བར་དུ་གྲུབ་པ་ཐོབ་པ་དང། སྤྲིན་གྱི་གསེབ་ནས་བྱུང་བའི་ལྷ་མེ་ཏོག་གི་འཕྲེང་

བ་བཟུང་བ་རྣམས་ཀྱིས་ཀུན་ནས་མཛེས་པར་བྱས་པ། གཞལ་ཡས་ཁང་གི་ནང་གི་

དཀྱིལ་འཁོར་གྱི་ཕྱེད་ཀྱི་ཚད་དུ་རྡོ་རྗེའི་འཕྲེང་བས་ཟླུམ་པོར་བསྐོར་བ་ལ་བརྟེན་

པའི་ཀ་བ་བརྒྱད་ཀྱིས་བཏེགས་པའི་རྡོ་རྗེའི་གདུང་གིས་མཛེས་པར་ཕུབ་པའི་རྩེ་

མོར་རྡོ་རྗེ་ནོར་བུ་རིན་པོ་ཆེའི་ཏོག་གིས་སྤྲས་པ། རིམ་པ་གཉིས་པའི་གྲྭའི་གཡས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

གཡོན་གཉིས་སུ་བདུད་རྩིས་གང་བའི་རིན་པོ་ཆེའི་བུམ་པ་གཉིས་གཉིས་ཏེ་བུམ་པ་

བརྒྱད་ཀྱིས་མཛེས་པར་བྱས་པ། ལྷ་དང་མི་ལས་ཡོན་ཏན་ཁྱད་པར་དུ་འཕགས་པའི་

ཁང་བཟང་དམ་པ་ཕྱི་བལྟས་ནང་གསལ་བ་ནང་བལྟས་ཕྱི་གསལ་བའི་གཞལ་ཡས་

ཁང་གི་ནང་གི་སྟེང་དང་འོག་གི་ས་གཞི་ཐམས་ཅད་ཤར་དཀར། ལྷོ་སེར། ནུབ་

དམར། བྱང་ལྗང། དབུས་སྔོ་བར་གྱུར་བའི་ནང་གི་རེ་མིག་དགུ་བའི་དབུས་དང། 

ཤར་དང། ཕྱི་ནང་གི་གྲྭ་བརྒྱད་དང། ཤར་སྒོའ་ིགཡས་གཡོན་གཉིས་སུ་སྣ་ཚོགས་

པདྨ་དང་ཟླ་བའི་གདན། ནང་གི་རེ་མིག་གཞན་གསུམ་དང་སྒོ་བཞིར་སྣ་ཚོགས་པདྨ་

དང་ཉི་མའི་གདན་ཟུང་རེ་རེ། ཞེས་གཞལ་ཡས་ཁང་གདན་བཅས་གསལ་གདབ། གདན་དབུས་

མའི་སྟེང་དུ་རང་ཉིད་བཅོམ་ལྡན་འདས་འཇམ་པའི་རྡོ་རྗེ་སྐུ་མདོག་གུར་གུམ་བཟང་

བོ་ལྟ་བུ། ཞལ་གསུམ་གྱི་རྩ་ཞལ་དམར་སེར། གཡས་ཞལ་ནག་པོ། གཡོན་ཞལ་

དཀར་བོ། ཕྱག་དྲུག་གི་དང་བོ་གཉིས་ཀྱིས་རང་འདྲའི་ཤེས་རབ་མ་ལ་འཁྱུད་པ། 

ལྷག་མ་གཡས་རལ་གྲི་མདའ། གཡོན་ཨུད་པ་ལ་གཞུ་འཛིན་པ། རིན་པོ་ཆེའི་ཅོད་

པན་ལ་སོགས་པའི་རིན་པོ་ཆེའི་རྒྱན་སྣ་ཚོགས་ཀྱིས་བརྒྱན་ཅིང་དར་སྣ་ཚོགས་ཀྱི་

ན་བཟའ་གསོལ་བ་སྐུ་ལས་འོད་ཟེར་མཐའ་ཡས་པ་འཕྲོ་བའོ། །ཞེས་གཙོ་བོ་ཡབ་ཡུམ་

གསལ་གདབ། ཤར་དུ་རྣམ་སྣང་དཀར་བོ་དཀར་ནག་དམར་བའི་ཞལ་གསུམ་ཕྱག་དྲུག་

གི་དང་བོ་གཉིས་ཀྱིས་རང་འདྲའི་ཡུམ་ལ་འཁྱུད་ཅིང། ལྷག་མ་གཡས་འཁོར་ལོ་

རྩིབས་བརྒྱད་པ་དཀར་བོ་རལ་གྲི། གཡོན་ནོར་བུ་པདྨ་འཛིན་པ། ལྷོར་རིན་འབྱུང་

སེར་བོ་སེར་ནག་དཀར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་རང་

འདྲའི་ཡུམ་ལ་འཁྱུད་ཅིང། ལྷག་མ་གཡས་རིན་པོ་ཆེ་མར་གད་ཟུར་དགུ་བ་རལ་གྲི། 



འཇམ་པའི་རྡོ་རྗེ་བསྙེན་པ་བྱེད་ཚུལ། 

གཡོན་འཁོར་ལོ་པདྨ་འཛིན་པ། ནུབ་ཏུ་འོད་དཔག་མེད་དམར་བོ་དམར་ནག་དཀར་

བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་རང་འདྲའི་ཡུམ་ལ་འཁྱུད་ཅིང། 

ལྷག་མ་གཡས་པདྨ་དམར་བོ་རལ་གྲི། གཡོན་ནོར་བུ་འཁོར་ལོ་འཛིན་པ། བྱང་དུ་

དོན་གྲུབ་ལྗང་གུ་ལྗང་ནག་དཀར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་

རང་འདྲའི་ཡུམ་ལ་འཁྱུད་ཅིང། ལྷག་མ་གཡས་རལ་གྲི་འཁོར་ལོ། གཡོན་ནོར་བུ་

པདྨ་འཛིན་པ། ཤར་ལྷོར་སྤྱན་མ་དཀར་མོ་དཀར་ནག་དམར་བའི་ཞལ་གསུམ་ཕྱག་

དྲུག་གི་དང་བོ་གཉིས་ཀྱིས་རང་འདྲའི་ཡབ་ལ་འཁྱུད་ཅིང། ལྷག་མ་གཡས་འཁོར་ལོ་

རལ་གྲི། གཡོན་ནོར་བུ་པདྨ་འཛིན་པ། ལྷོ་ནུབ་ཏུ་མཱ་མ་ཀཱི་སྔོན་མོ་སྔོ་དཀར་དམར་

བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་རང་འདྲའི་ཡབ་ལ་འཁྱུད་ཅིང། 

ལྷག་མ་གཡས་ཨུཏྤལ་དམར་བོ་རལ་གྲི། གཡོན་ནོར་བུ་པདྨ་འཛིན་པ། ནུབ་བྱང་དུ་

གོས་དཀར་མོ་དམར་མོ་དམར་ནག་དཀར་བའི་ཞལ་གསུམ་ཕྱག་དྲུག་གི་དང་བོ་

གཉིས་ཀྱིས་རང་འདྲའི་ཡབ་ལ་འཁྱུད་ཅིང། ལྷག་མ་གཡས་པདྨ་དམར་བོ་རལ་གྲི། 

གཡོན་ནོར་བུ་འཁོར་ལོ་འཛིན་པ། བྱང་ཤར་དུ་སྒྲོལ་མ་སེར་མོ་སེར་ནག་དཀར་

བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་རང་འདྲའི་ཡབ་ལ་འཁྱུད་ཅིང། 

ལྷག་མ་གཡས་ཨུཏྤལ་སེར་བོ་རལ་གྲི། གཡོན་ནོར་བུ་པདྨ་འཛིན་པ། རིམ་པ་

གཉིས་པའི་ཤར་ལྷོར་གཟུགས་རྡོ་རྗེ་མ་དཀར་མོ་དཀར་སྔོ་དམར་བའི་ཞལ་གསུམ་

ཕྱག་དྲུག་གི་དང་བོ་གཉིས་ཀྱིས་རང་འདྲའི་ཡབ་ལ་འཁྱུད་ཅིང། ལྷག་མ་གཡས་མེ་

ལོང་རལ་གྲི། གཡོན་ནོར་བུ་པདྨ་འཛིན་པ། ལྷོ་ནུབ་ཏུ་སྒྲ་རྡོ་རྗེ་མ་སྔོན་མོ་སྔོ་དཀར་

དམར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་རང་འདྲའི་ཡབ་ལ་འཁྱུད་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཅིང། ལྷག་མ་གཡས་པི་ཝཾ་སྔོན་པོ་རལ་གྲི། གཡོན་ནོར་བུ་པདྨ་འཛིན་པ། ནུབ་བྱང་

དུ་དྲི་རྡོ་རྗེ་མ་སེར་མོ་སེར་ནག་དཀར་བའི་ཞལ་གསུམ་ཕྱག་དྲུག་གི་དང་བོ་གཉིས་

ཀྱིས་རང་འདྲའི་ཡབ་ལ་འཁྱུད་ཅིང། ལྷག་མ་གཡས་དྲིའི་དུང་ཆོས་སེར་བོ་རལ་གྲི། 

གཡོན་འཁོར་ལོ་པདྨ་འཛིན་པ། བྱང་ཤར་དུ་རོ་རྡོ་རྗེ་མ་དམར་མོ་དམར་ནག་དཀར་

བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་རང་འདྲའི་ཡབ་ལ་འཁྱུད་ཅིང། 

ལྷག་མ་གཡས་རོའ་ིསྣོད་དམར་བོ་རལ་གྲི། གཡོན་ནོར་བུ་འཁོར་ལོ་འཛིན་པ། ཤར་

སྒོའ་ིགཡོན་དུ་རེག་བྱ་རྡོ་རྗེ་མ་ལྗང་གུ་ལྗང་ནག་དཀར་བའི་ཞལ་གསུམ་ཕྱག་དྲུག་གི་

དང་བོ་གཉིས་ཀྱིས་རང་འདྲའི་ཡབ་ལ་འཁྱུད་ཅིང། ལྷག་མ་གཡས་གོས་སྣ་ཚོགས་

རལ་གྲི། གཡོན་ནོར་བུ་པདྨ་འཛིན་པ། ཤར་སྒོའ་ིགཡས་སུ་ཆོས་དབྱིངས་རྡོ་རྗེ་མ་

དཀར་མོ་དཀར་སྔོ་དམར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་རང་

འདྲའི་ཡབ་ལ་འཁྱུད་ཅིང། ལྷག་མ་གཡས་ཆོས་འབྱུང་དཀར་བོ་རལ་གྲི། གཡོན་

ནོར་བུ་པདྨ་འཛིན་པ། རྣམ་སྣང་ནས་ཆོས་དབྱིངས་རྡོ་རྗེ་མའི་བར་གྱི་ལྷ་ཐམས་ཅད་

རིན་པོ་ཆེའི་རྒྱན་སྣ་ཚོགས་པས་བརྒྱན་ཅིང་དར་གྱི་ན་བཟའ་གསོལ་བ། ཞབས་རྡོ་

རྗེའི་སྐྱིལ་ཀྲུང་གིས་བཞུགས་ཤིང་འོད་ཟེར་དཔག་མེད་འཕྲོ་བ། ཤར་སྒོར་གཤིན་རྗེ་

གཤེད་ནག་པོ། ལྷོ་སྒོར་ཤེས་རབ་མཐར་བྱེད་དཀར་བོ། ནུབ་སྒོར་པདྨ་མཐར་བྱེད་

དམར་བོ། བྱང་སྒོར་བགེགས་མཐར་བྱེད་ནག་པོ། འདི་བཞིའི་ཞལ་མདོག་ཕྱག་མཚན་སོགས་

སྲུང་འཁོར་གྱི་ཁྲོ་བོ་བཅུའི་ནང་ན་ཡོད་པ་ལྟར་བརྗོད། སྒོ་བ་བཞི་བོ་དབུ་སྐྲ་ཁམ་སེར་གྱེན་དུ་

བརྫེས་ཤིང། སྨིན་མ་དང་སྨ་ར་དམར་སེར་འབར་བ། ཀླུ་བརྒྱད་ཀྱིས་བརྒྱན་ཅིང་

སྟག་གི་པགས་པའི་ཤམ་ཐབས་ཅན། ཞབས་གཡས་བསྐུམ་ཞིང་གཡོན་བརྐྱང་བའི་



འཇམ་པའི་རྡོ་རྗེ་བསྙེན་པ་བྱེད་ཚུལ། 

སྟབས་ཀྱིས་བཞུགས་པ། ཞེས་འཁོར་གྱི་ལྷ་རྣམས་གསལ་གདབ། འཇམ་པའི་རྡོ་རྗེ་ལ་སོགས་

པའི་དེ་བཞིན་གཤེགས་པ་ལྔ། མཱ་མ་ཀཱི། སྒྲ་རྡོ་རྗེ་མ། སྲུང་འཁོར་གྱི་ཁྲོ་བོ་བརྒྱད་ལ་

མི་བསྐྱོད་པ། སྤྱན་མ། གཟུགས་རྡོ་རྗེ་མ། སྲུང་འཁོར་དང་སྒོའ་ིགཤིན་རྗེ་མཐར་བྱེད་

གཉིས་རྣམས་ལ་རྣམ་སྣང། དྲི་རྡོ་རྗེ་མ་ལ་རིན་འབྱུང། གོས་དཀར་མོ། རོ་རྡོ་རྗེ་མ། 

སྲུང་འཁོར་དང་སྒོའ་ིཔདྨ་མཐར་བྱེད་གཉིས་རྣམས་ལ་སྣང་མཐའ། སྒྲོལ་མ་དང་རེག་

བྱ་རྡོ་རྗེ་མ་གཉིས་ལ་དོན་གྲུབ། ཆོས་དབྱིངས་རྡོ་རྗེ་མ་ལ་རྡོར་སེམས། འདིའི་རྡོར་

སེམས་སྐུ་མདོག་དཀར་ལ་དམར་བའི་མདངས་ཅན་དཀར་སྔོ་དམར་བའི་ཞལ་གསུམ་རྩ་ཕྱག་གཉིས་ཀྱིས་རང་

འདྲའི་ཡུམ་ལ་འཁྱུད་ཅིང། ལྷག་མ་གཡས་རྡོ་རྗེ་སྔོན་པོ་རལ་གྲི། གཡོན་ནོར་བུ་པདྨ་འཛིན་པ། སྣ་ཚོགས་པད་ཟླ་

ལ་རྡོ་རྗེ་སྐྱིལ་ཀྲུང་གིས་བཞུགས་པ་རིན་པོ་ཆེའི་རྒྱན་ཅན་དབུ་ལ་མི་བསྐྱོད་པས་རྒྱས་བཏབ་པའོ། །སྒོ་བ་

གཞན་གཉིས་ལ་མི་བསྐྱོད་པས་དབུ་རྒྱན་པའོ། །རང་འཇམ་པའི་རྡོ་རྗེ་དམ་ཚིག་

སེམས་དཔའི་ཐུགས་ཀར་རང་དང་འདྲ་བའི་ཡེ་ཤེས་སེམས་དཔའ། དེའི་ཐུགས་ཁར་

ཟླ་བའི་སྟེང་དུ་རལ་གྲིའི་ཡུ་བ་ལ་གནས་པའི་ཟླ་བ་ལ་ཏིང་ངེ་འཛིན་སེམས་དཔའ་མཾ་

ཡིག་གིས་མཚན་པ། ཞེས་སེམས་དཔའ་སུམ་བརྩེགས་བྱ། རིན་འབྱུང་སྣང་མཐའ། དོན་གྲུབ་

རྣམས་ཀྱི་ཐུགས་ཁར་རང་རང་གི་ཕྱག་མཚན་ལ་གནས་པའི་ཉི་མ་ལ་རིམ་པ་བཞིན། 

ཨཾ། ཛྲིཾ། ཁཾ། རྣམ་སྣང་དང་ལྷ་མོ་བཅུ་རྣམས་ཀྱི་ཐུགས་ཁར་རང་རང་གི་ཕྱག་མཚན་

ལ་གནས་པའི་ཟླ་བ་ལ་རིམ་པ་བཞིན། ཨོཾ། ལཾ། མཾ། པཾ། ཏཾ། ཛཿ ཧཱུཾ། བཾ། ཧོཿ ཁཾ། 

རཾ། ཁྲོ་བོ་རྣམས་ཀྱི་ཐུགས་ཁར་རང་རང་གི་ཕྱག་མཚན་ལ་གནས་པའི་ཉི་མ་ལ་ཧཱུཾ་

གི་ཡི་གེ་རེ་རེས་མཚན་པར་གྱུར། འདིར་སྐད་ཅིག་གིས་རྟེན་བརྟེན་པ་ཐམས་ཅད་སྐྱེད་པའི་ལུགས་

ཡིན་པས་སྐྱེ་མཆེད་བྱིན་རླབས་དང་ཡེ་ཤེས་པ་དགུག་གཞུག་དབང་སྐུར་རྒྱས་གདབ་རྣམས་མ་བཤད། ཅེས་རྣལ་

འབྱོར་རྫོགས་འཕྲེང་དང་ཀྲྀ་ཡ་ས་མུ་ཙྪ་གཉིས་ཀར་བཤད་པ་དབང་བོ་རྣོན་པོའ་ིདབང་དུ་བྱས་པ་ཡིན་པས་ལས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

དང་བོ་བས་བྱས་ཀྱང་འགལ་བ་མེད་པར་སེམས། དེ་ལྟར་རྟེན་བརྟེན་པ་ཐམས་ཅད་ལེགས་པར་གསལ་བཏབ་སྟེ་

བྱིང་རྒོད་དང་བྲལ་བར་མཉམ་པར་འཇོག་ཅི་ཐུབ་བྱ། དེས་སྐྱོ་བ་ན་བཟླས་པ་བྱ་བ་ནི། བགྲང་འཕྲེང། བསང་སྦྱང། 

སྟོང་བའི་ངང་ལས་སྐད་ཅིག་གིས་གསུང་རྡོ་རྗེ་འོད་དཔག་མེད་དམར་བོ་དམར་ནག་

དཀར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་རང་འདྲའི་ཡུམ་ལ་འཁྱུད་

ཅིང། ལྷག་མ་གཡས་པདྨ་རལ་གྲི། གཡོན་ནོར་བུ་འཁོར་ལོ་འཛིན་པའི་སྤྱི་བོར་ཨོཾ། 

མགྲིན་པར་ཨཱཿ ཐུགས་ཁར་ཧཱུཾ་གིས་མཚན་པར་གྱུར། ཐུགས་ཁའི་ཧཱུཾ་ལས་འོད་ཟེར་

འཕྲོས་ཡེ་ཤེས་པ་དང་དབང་གི་ལྷ་རྣམས་སྤྱན་དྲངས། ཛཿཧཱུཾ་བཾ་ཧོཿཡེ་ཤེས་པ་དམ་

ཚིག་པ་དང་གཉིས་སུ་མེད་པར་གྱུར། དབང་གི་ལྷས་དབང་བསྐུར་མི་བསྐྱོད་པས་

དབུ་བརྒྱན་པར་གྱུར། ཨོཾ་ཨ་རོ་ལིཀ་ཨརྒྷཾ་སོགས་ཀྱིས་མཆོད། རྡོ་རྗེ་དཔག་མེད་རྒྱལ་བོ་

ཆེ། །མི་རྟོག་ནམ་མཁའ་རྡོ་རྗེ་འཛིན། །འདོད་ཆགས་ཕ་རོལ་ཕྱིན་པ་བརྙེས། །རྡོ་རྗེ་

གསུང་ལ་ཕྱག་འཚལ་ལོ། །ཨོཾ་ཨཱཿཨཱ་རོ་ལིཀ་ཧཱུཾ། ཅི་འགྲུབ་བཟླས་ཏེ། གསུང་རྡོ་རྗེ་འོད་

དཔག་མེད་ཡོངས་སུ་གྱུར་བ་ལས་འགྲང་འཕྲེང་གི་རྣམ་པར་གྱུར། ཅེས་བགྲང་འཕྲེང་བྱིན་

གྱིས་བརླབ། ལྷ་རྣམས་ཀྱི་ཐུགས་ཁར་རང་རང་གི་ས་བོན་ལ་རང་རང་གི་སྔགས་ཕྲེང་

གིས་བསྐོར་བ་ལས་དཀྱིལ་འཁོར་བའི་ལྷའི་ཚོགས་འཕྲོས་རྒྱལ་བ་སྲས་བཅས་ལ་

མཆོད་པ་ཕུལ། སེམས་ཅན་ཐམས་ཅད་ལ་རང་རང་གི་སྐལ་བ་ཇི་ལྟ་བ་བཞིན་ཆོས་

སྟོན་པ་ལ་སོགས་པས་སྡིག་སྒྲིབ་སྦྱང་བསོད་ནམས་ཀྱི་ཚོགས་མཐར་ཕྱིན་པ་འཇམ་

པའི་རྡོ་རྗེའི་གོ་འཕང་ལ་བཀོད། ཚུར་འདུས་ཏེ་སྔགས་འཕྲེང་ས་བོན་དང་བཅས་པ་

ལ་ཐིམ་པར་གྱུར། བར་ཡང་དང་ཡང་དུ་བསམ་པ་སྤྲོ་བསྡུའི་དམིགས་པ་དང་བཅས་པའི་དམ་ཚིག་གི་བཟླས་

པ་བྱ་ཞིང་སྔགས་ནི། ཨོཾ་ཨཱཿམཾ་ཧཱུཾ། ཨོཾ་ཨཱཿཛི་ན་ཛིཀ་ཧཱུཾ། ཨོཾ་ཨཱཿ་རཏྣ་དྷྲིཀ་ཧཱུཾ། ཨོཾ་ཨཱཿཨཱ་



འཇམ་པའི་རྡོ་རྗེ་བསྙེན་པ་བྱེད་ཚུལ། 

རོ་ལིཀ་ཧཱུཾ། ཨོཾ་ཨཱཿཔྲཛྙཱ་དྷྲིཀ་ཧཱུཾ། ཨོཾ་ཨཱཿམོ་ཧ་ར་ཏི་ཧཱུཾ། ཨོཾ་ཨཱཿདྭེ་ཥ་ ར་ཏི་ཧཱུཾ། ཨོཾ་

ཨཱཿ་ར་ག་ར་ཏི་ཧཱུཾ། ཨོཾ་ཨཱཿབཛྲ་ར་ཏི་ཧཱུཾ། ཨོཾ་ཨཱཿརུ་བ་བཛྲི་ཛཿཧཱུཾ། ཨོཾ་ཨཱཿཤཔྟ་བཛྲི་

ཧཱུཾ་ཧཱུཾ། ཨོཾ་ཨཱཿགནྡྷེ་བཛྲི་བཾ་ཧཱུཾ། ཨོཾ་ཨཱཿར་ས་བཛྲི་ཧོཿཧཱུཾ། ཨོཾ་ཨཱཿསྥརྴ་བཛྲི་ཁཾ་ཧཱུཾ། ཨོཾ་

ཨཱཿདྷརྨ་དྷཱ་ཏུ་བཛྲི་རཾ་ཧཱུཾ། ཨོཾ་ཨཱཿཡ་མནྟ་ཀྲིཏ་ཧཱུཾ། ཨོཾ་ཨཱཿ་པྲ་ཛྙ་ཏ་ཀྲིཏ་ཧཱུཾ། ཨོཾ་

ཨཱཿཔདྨནྟ་ཀྲིཏ་ཧཱུཾ། ཨོཾ་ཨཱཿ་བིགྷྣན་ཏ་ཀྲིཏ་ཧཱུཾ། ཞེས་པ་རྣམས་རིམ་པ་བཞིན་འཇམ་པའི་རྡོ་རྗེ་ལ་

སོགས་པའི་སྔགས་སོ། །བསྙེན་པའི་སྐབས་སུ་བདག་བྱིན་རླབས་དང། དོ་ལིའི་བཟླས་པ་གཉིས་གཙོ་བོ་དང་ཕྱི་

མ་ནད་སོགས་མི་སྐྱེད་པའི་མན་ངག་དམ་པ་ཡིན་ཞེས་དམ་པ་འགའ་ཞིག་གི་གསུང་རྒྱུན་ལས་འབྱུང། གཙོ་བོའ་ི

སྔགས་མང་ཙམ་དང། དེ་ལས་གཞན་རྣམས་ཅི་ཙམ་འཚམ་པ་རེ་ཧ་ཅང་མྱུར་བ་དང་བུལ་བ་ལ་སོགས་པའི་སྐྱོན་

དང་བྲལ་བར་བཟླས་ཏེ་མཐར་ཡིག་བརྒྱ་བརྗོད་དེ་བརྟན་པར་བྱ། མཆོད་པ་བྱིན་རླབས་སྔར་ལྟར་བྱས་ཏེ། ཨོཾ་

སརྦ་ཏ་ཐཱ་ག་ཏ་ཨརྒྷཾ་ཞེས་སོགས་ཀྱིས་ཆུ་གཉིས་ཉེར་སྤྱོད་རོལ་མོ་དང་བཅས་པས་མཆོད། ནང་མཆོད་

སྔར་ལྟར་བྱིན་གྱིས་བརླབས་ཏེ། གང་གི་ལྷ་སོ་སོའ་ིསྔགས་ལ་ཨོཾ་ཨཱཿཧཱུཾ། བཏགས་ལ་ནང་མཆོད་དབུལ། མི་

བསྐྱོད་རྡོ་རྗེ་ཡེ་ཤེས་ཆེ། །རྡོ་རྗེ་དབྱིངས་ནི་མཁས་པ་ཆེ། །རྡོ་རྗེ་གསུམ་མཆོག་

དཀྱིལ་འཁོར་གསུམ། །གསང་བའི་དབྱིངས་ལ་ཕྱག་འཚལ་ལོ། །རྣམ་པར་སྣང་

མཛད་དག་པ་ཆེ། །རྡོ་རྗེ་ཞི་བ་དགའ་བ་ཆེ། །རང་བཞིན་འོད་གསལ་མཆོག་གི་

མཆོག །སྟོན་པ་རྡོ་རྗེ་ཕྱག་འཚལ་ལོ། །རིན་ཆེན་རྒྱལ་བོ་རབ་ཏུ་ཟབ། །རྡོ་རྗེ་མཁའ་

འདྲ་དྲི་མ་མེད། །རང་བཞིན་དག་པ་གོས་པ་མེད། །རྡོ་རྗེ་སྐུ་ལ་ཕྱག་འཚལ་ལོ། །རྡོ་

རྗེ་དཔག་མེད་རྒྱལ་བོ་ཆེ། །མི་རྟོག་ནམ་མཁའ་རྡོ་རྗེ་འཛིན། །འདོད་ཆགས་ཕ་རོལ་

ཕྱིན་པ་བརྙེས། །རྡོ་རྗེ་གསུང་ལ་ཕྱག་འཚལ་ལོ། །དོན་ཡོད་རྡོ་རྗེ་རྫོགས་སངས་

རྒྱས། །བསམ་པ་ཐམས་ཅད་རྫོགས་མཛད་པ། །དག་པ་ངོ་བོ་ཉིད་ལས་བྱུང། །རྡོ་རྗེ་

སེམས་དཔའ་ཕྱག་འཚལ་ལོ། །ཞེས་པས་བསྟོད། རང་གི་ཐུགས་ཁའི་ས་བོན་ལས་འོད་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཟེར་འཕྲོས་ཏེ་རྟེན་དང་བརྟེན་པའི་དཀྱིལ་འཁོར་ཐམས་ཅད་གསལ་བར་བྱས། རྟེན་

བརྟེན་པ་གཞན་ཐམས་ཅད་འོད་དུ་ཞུ་ནས་རང་གི་ཐུགས་ཁའི་ས་བོན་ལ་ཐིམ་པར་

གྱུར། བར་བསམ་ལ། ཐུན་མཚམས་ཀྱི་བྱ་བ་ལ་འཇུག་པར་བྱ་སྟེ། དེ་ཡང་རང་འཇམ་པའི་རྡོ་རྗེའི་ང་རྒྱལ་དང་

མ་བྲལ་བའི་ངང་ནས་གང་སྣང་ཐམས་ཅད་འཇམ་པའི་རྡོ་རྗེའི་རྣམ་རོལ་དུ་ཤར་བར་མོས་ཏེ་སྤྱོད་ལམ་ལ་འཇུག་

པར་བྱ། བཟའ་བཏུང་ལ་ལོངས་སྤྱོད་པ་ན་བཟའ་བཏུང་ནང་མཆོད་ལྟར་བྱིན་གྱིས་རླབས་ལ། བཟའ་བཏུང་བསྲེག་

རྫས། ལག་པ་དགང་བླུགས། ཁ་ཐབ་ཁུང་དུ་མོས་ཏེ། རང་གི་སྙིང་ཁར་ཐབ་གྲུ་གསུམ་གྱི་དབུས་སུ་དཀྱིལ་འཁོར་

རྫོགས་པར་བསམ་པའམ་ལྷ་ཐམས་ཅད་འདུས་པའི་ངོ་བོ་སྙིང་ཁའི་མཾ་ཡིག་ལ་ཕུལ་བར་མོས་ཏེ། ནང་གི་སྦྱིན་སྲེག་

གི་ཚུལ་དུ་ལོངས་སྤྱད། ཐུན་དངོས་གཞིའི་ཚེ་བཟའ་བཏུང་འགྲོ་འདུག་ལོང་གཏམ་སོགས་མི་བྱ། ཐུན་ཕྱི་མ་རྣམས་

ལ། རང་ཉིད་འཇམ་པའི་རྡོ་རྗེར་གསལ་བའི་ཞེས་སོགས་ཚོགས་ཞིང་མཆོད་པ་ནས། ས་བོན་

ལ་ཐིམ་པར་གྱུར། ཞེས་པའི་བར་སྔ་མ་ཇི་ལྟ་བ་བཞིན་བྱ། བགེགས་ཐམས་ཅད་ཉེ་བར་ཞི་བ་དང་དངོས་གྲུབ་

འབྱུང་བ་ལ་གཏོར་མ་གལ་ཆེ་བར་གསུངས་པས་གྲུབ་ན་ཐུན་བཞི་ཀའི་མཐར་དབུལ་ཞིང། གལ་ཏེ་མ་གྲུབ་ན་ཐུན་

ཐ་མའི་མཐར་རམ་ཐུན་བར་དུ་ཡང་རུང་ལ། དེའི་ཚུལ་ནི། གཏོར་སྣོད་ཐོད་པའམ་ཟངས་གཞོང་ལྟ་བུ་གསུམ་མམ་

གཉིས་སམ་གཅིག་ཏུ་གཏོར་མའི་རྫས་ཟན་དང། སྲན་མ་དང། ཤ་དང། ཉ་ཤ་དང། ཆན་ཐུག་དང། ཁུར་བ་དང། 

ཆང་དང། ཆུ་དང། ཙོང་དང། སྒོག་སྐྱ་དང། འོ་མ་ལ་སོགས་པའམ། མ་འབྱོར་ན། ཟན་དང། ཆུ་ལ་སོགས་པ་གང་

འབྱོར་བཤམས། ཆང་ཆུ་ནང་མཆོད་གསུམ་གྱིས་རིམ་པ་བཞིན་བྲན། གཏོར་མགྲོན་ལ་འབུལ་རྒྱུའི་ཉེར་སྤྱོད་འཛོམ་

ན་ཚར་གསུམ་མམ། གཉིས་སམ་གཅིག །འབུལ་ཡུལ་གྱི་གཡས་རང་གི་གཡོན་ཕྱོགས་ནས་མགོ་བརྩམས་ཏེ་རིམ་

པ་བཞིན་བཤམ། བསྒྲུབ་པའི་བདུད་རྩི་རིལ་བུ་ཡོད་ན་ཆུ་གཙང་ལྟ་བུར་སྦྱངས་ཏེ་གཏོར་མ་དང་མཆོད་རྫས་ཐམས་

ཅད་ལ་བཏབ་ནས་སྦྱང། གཏོར་མའི་སྐྱེད་ཆོག་ནི། ཐུན་གཤམ་ཡིན་ན་རང་ལྷར་གསལ་བ་དེས་ཆོག་ཅིང། ཐུན་

བར་ཡིན་ན། རང་ཉིད་སྐད་ཅིག་གིས་འཇམ་པའི་རྡོ་རྗེར་གསལ་བཏབ་ལ་གཏོར་མ་སྔར་ལྟར་བྱིན་གྱིས་བརླབ། 

གཏོར་མགྲོན་ནི། གྲུབ་ན་དྲིའི་དཀྱིལ་འཁོར་ཁྲུ་གང་བ་གྲུ་གསུམ་ཕྱི་དཀར་ལ་ནང་དམར་བ་ཕྱི་ཙནྡན་དཀར་བོ་དང་

ནང་གུར་གུམ་དང། ཙནྡན་དམར་བོས་བྱ་བའམ་ཚོན་གྱིས་ཀྱང་དེ་ལྟར་བྱས་པའི་དབུས་སུ་ཐིག་བཞི་བཏབ་པའི་

ལེའུ་ཚེ་དགུ་བ་བྱས་ལ། སྭ་བྷ་ཝས་སྦྱང། སྟོང་བའི་ངང་ལས་དྲིའི་དཀྱིལ་འཁོར་གྱི་ལེའུ་ཚེ་



འཇམ་པའི་རྡོ་རྗེ་བསྙེན་པ་བྱེད་ཚུལ། 

དབུས་མ་ལ་སྐད་ཅིག་གིས་བཅོམ་ལྡན་འདས་འཇམ་པའི་རྡོ་རྗེའི་རྟེན་དང་བརྟེན་

པའི་དཀྱིལ་འཁོར་ཐམས་ཅད་ཡོངས་སུ་རྫོགས་པར་གྱུར། ཤར་ལ་སོགས་པའི་རེ་

མིག་གཞན་རྣམས་སུ་རིམ་པ་བཞིན་ཤར་དུ་ཛུཾ་ལས་དབང་བོ་སེར་བོ་མིག་སྟོང་དང་

ལྡན་པ་ས་སྲུང་དཀར་བོ་ལ་ཞོན་པ་རྡོ་རྗེ་འཛིན་པ། ལྷོར་ཀཾ་ལས་གཤིན་རྗེ་ནག་པོ་

མ་ཧེའི་གདན་ལ་གཡས་བརྐྱང་གིས་བཞུགས་པ་སྐྲ་གྱེན་དུ་འབར་ཞིང་ཁྲོས་པ་

དབྱུག་པ་འཛིན་ཅིང་སྡིགས་མཛུབ་མཛད་པ། ནུབ་ཏུ་བཾ་ལས་ཆུ་ལྷ་དཀར་བོ་

གདེངས་ཀ་བདུན་དང་ལྡན་པ་ཆུ་སྲིན་ལ་གནས་པ་སྦྲུལ་ཞགས་འཛིན་པ། བྱང་དུ་བྷཻ་

ལས་ལུས་ངན་སེར་བོ་མི་ལ་གནས་ཤིང་སྦོམ་པ་ནེའུ་ལེ་དང་པི་ཛཱ་པཱུ་ར་འཛིན་པ། 

མེར་རཾ་ལས་མེ་ལྷ་དམར་བོ་སྨིན་མ་དང་རལ་བའི་ཐོད་དང་སྨ་ར་འབར་ཞིང་འཁྲུག་

པ་ཤིན་ཏུ་ཚོ་བ་ར་ལ་གནས་པ་སྐྱབས་སྦྱིན་དང་བགྲང་ཕྲེང་དང་རིལ་བ་དང། དབྱུག་

གུ་འཛིན་པའོ། །བདེན་བྲལ་དུ་ཡུཾ་ལས་བདེན་བྲལ་ནག་པོ་རོ་ལ་གནས་པ་གཅེར་བུ་

མི་རུས་ཀྱིས་བརྒྱན་ཅིང་མཆེ་བ་གཙིགས་པ་གྲི་གུག་དང་ཐོད་པ་འཛིན་པ། རླུང་དུ་

ཡཾ་ལས་རླུང་ལྷ་ལྗང་ཁུ་ཨེ་ཎ་ཡ་སེར་བོ་ལ་གནས་པ་རླུང་རས་འཛིན་པ། དབང་ལྡན་

དུ་ཨཱ་ལས་དབང་ལྡན་དཀར་བོ་ཁྱུ་མཆོག་ལ་གནས་པ་རལ་བའི་ཐོར་ཚུགས་དང་

རུས་པའི་རྒྱན་དང་ལྡན་པ་རྩེ་གསུམ་པས་མཚན་པའི་ཁ་ཊྭཱཾ་ག་དང་ཅང་ཏེའུ་འཛིན་

པ། དབང་བོའ་ིགཡས་སུ་ཧཱུཾ་ལས་ཉེ་དབང་ཁྱབ་འཇུག་ནག་པོ་མཁའ་ལྡིང་ལ་གནས་

པ་འཁོར་ལོ་དང་དབྱུག་ཏོ་དང་དུང་དང་ཀཽ་སྟུམ་བྷ་འཛིན་པ། ལུས་ངན་པོའ་ིགཡས་

སུ་ཤཽ་ལས་ཚོགས་བདག་དཀར་བོ་གླང་པོ་ཆེའི་གདོང་བ་ཅན་ཕྱི་བ་ལ་གནས་པ་ལ་

ཕུག་དང་དབྱུག་པ་ལ་དུ་དང་ཕྲེང་བ་འཛིན་པ། སྟེང་དུ་ཨཱཿལས་ཉི་མ་དམར་བོ་ཤིང་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

རྟ་ལ་གནས་པ་བཟོད་པར་དཀའ་བའི་འོད་ཟེར་ཅན་པདྨ་འཛིན་པ། དེའི་གཡོན་དུ་ཨཾ་

ལས་ཟླ་བ་དཀར་བོ་འཁོར་ལོ་ལ་གནས་པ་ཀུ་མུ་ཏ་དང་བགྲང་ཕྲེང་འཛིན་པ། ཨོཾ་

ལས་ཚངས་པ་སེར་བོ་ངང་བ་ལ་གནས་པ་པདྨ་དང་སྐྱབས་སྦྱིན་དང་བགྲང་ཕྲེང་དང་

དབྱུག་པ་འཛིན་པ། འོག་ཏུ་བཾ་ལས་ཐག་བཟང་རིས་ནག་པོ་ཤིང་རྟ་ལ་གནས་པ་རལ་

གྲི་འཛིན་པ། ལཾ་ལས་སའི་ལྷ་མོ་སེར་མོ་པདྨ་ལ་གནས་པ་པདྨ་འཛིན་པ། རྒྱན་ལ་

སོགས་པའི་ཁྱད་པར་བཤད་པ་མ་གཏོགས་པ་ཐམས་ཅད་ཀྱང་རིན་པོ་ཆེའི་ཅོད་པན་

དང་ལྡན་ཞིང་སྒེག་པའི་ཉམས་ཅན་ནོ། །དབང་བོ་ལ་སོགས་པ་ཐམས་ཅད་ཀྱང་རང་

དང་འདྲ་བའི་ཤེས་རབ་མ་དང་བཅས་པ་སྟེ་སའི་ལྷ་མོ་ནི་རང་དང་འདྲ་བའི་ཐབས་

དང་བཅས་པའོ། །དབང་བོ་ཆུ་བདག་རླུང་ལྷ་ཚོགས་བདག་གནོད་སྦྱིན་ཟླ་བ་ཚངས་

པ་སའི་ལྷ་མོ་རྣམས་ཟླ་བའི་གདན་དང་ལྷག་མ་རྣམས་ཉི་མའི་གདན་ལ་གནས་པ། 

དེ་དག་གི་ཕྱི་རོལ་ཏུ་ཀླུའི་དབང་བོ་ལ་སོགས་པ་དང་སེམས་ཅན་ཐམས་ཅད་ཀྱང་

འཁོད་པར་གྱུར། རང་གི་ཐུགས་ཁའི་ས་བོན་ལས་འོད་ཟེར་འཕྲོས་རང་བཞིན་གྱི་

གནས་ནས་བཅོམ་ལྡན་འདས་འཇམ་པའི་རྡོ་རྗེའི་དཀྱིལ་འཁོར་དང་ཕྱོགས་སྐྱོང་

སོགས་འཁོར་དང་བཅས་པ་ཐམས་ཅད་སྤྱན་དྲངས། ཛཿཧཱུཾ་བཾ་ཧོཿདམ་ཚིག་པ་སོ་སོ་

དང་གཉིས་སུ་མེད་པར་གྱུར། ཨོཾ་སརྦ་ཏ་ཐཱ་ག་ཏ་ས་པ་རི་ཝ་ར་ཨརྒྷཾ་ནས་ཤཔྟའི་བར་

གྱིས་མཆོད། འཇིག་རྟེན་ལས་འདས་པའི་མགྲོན་རྣམས་ཀྱི་ལྗགས་ཧཱུཾ་ལས་སྐྱེས་པའི་རྡོ་

རྗེ་རྩེ་གཅིག་པ་དམར་བོ་འོད་ཀྱི་སྦུ་གུ་ཅན་གྱིས་གཏོར་མའི་བཅུད་ཐམས་ཅད་དྲངས་

ཏེ་གསོལ་བར་གྱུར། དཀྱིལ་འཁོར་བའི་ལྷ་རྣམས་ཀྱི་སྔགས་ཐར་ཆགས་སུ་བརྗོད་པའི་མཐར། སརྦ་

དུཥྚཾ་ས་མ་ཡ་མུ་ཊ་པྲ་བྷཾ་ཛ་ཀ་མ་མ་ཤནྟིཾ་རཀྵ་ཙ་ཀུ་རུ་སྭཱཧཱ། ཞེས་པ་བདུན་ནམ་གསུམ་གྱིས་



འཇམ་པའི་རྡོ་རྗེ་བསྙེན་པ་བྱེད་ཚུལ། 

དབུལ། ཨོཾ་སརྦ་ཏ་ཐཱ་ག་ཏ་ཨརྒྷཾ། སོགས་ཀྱིས་མཆོད། ལྷ་རྣམས་ཀྱི་སྔགས་ལ་འབྲུ་གསུམ་བཏགས་པས་

ནང་མཆོད་ཀྱང་དབུལ། མི་བསྐྱོད་རྡོ་རྗེ་ཡེ་ཤེས་ཆེ། །ཞེས་སོགས་ཀྱིས་བསྟོད། ཨོཾ་ད་ཤ་དིཀ་ལོ་

ཀ་པ་ལ་ས་པ་རི་ཝ་ར་ཨརྒྷཾ། ཞེས་སོགས་ཀྱིས་ཕྱོགས་སྐྱོང་ལ་མཆོད། ཕྱོགས་སྐྱོང་འཁོར་དང་

བཅས་པ་སྐད་ཅིག་གིས་འོད་གསལ་དུ་བཅུག་པ་ལས་དཀྱིལ་འཁོར་བའི་ལྷ་ཤེས་

རབ་མ་དང་བཅས་པའི་སྐུར་བཞེངས་པའི་མགྲོན་རྣམས་ཀྱི་ལྗགས་ཞེས་པ་ནས། 

གསོལ་བར་གྱུར། ཨོཾ་ཨཱཿདུས་གསུམ་སྐྱེས་པ་ཀུན་དང་ཕྱོགས་བཅུ་ཡི། །ཞེས་སོགས་

ཀྱིས་གཏོར་མ་དབུལ། ཨོཾ་ད་ཤ་དིཀ་ལོ་ཀ་པ་ལ་ས་པཱ་རི་ཝ་ར་ཨརྒྷཾ། ཞེས་སོགས་ཀྱིས་ཕྱི་མཆོད་

དང་ནང་མཆོད་ཀྱང་དབུལ། ཕྱོགས་སྐྱོང་བཅོ་ལྔ་འཁོར་བཅས་ཀྱིས། །མཆོད་སྦྱིན་གཏོར་

མ་འདི་སྣོམས་ལ། །རྣལ་འབྱོར་བདག་ཅག་འཁོར་བཅས་ལ། །ནད་མེད་ཚེ་དང་

དབང་ཕྱུག་དང། །དཔལ་དང་གྲགས་དང་སྐལ་བ་བཟང། །ལོངས་སྤྱོད་རྒྱ་ཆེན་ཀུན་

ཐོབ་ཅིང། །ཞི་དང་རྒྱས་ལ་སོགས་པ་ཡི། །ལས་ཀྱི་དངོས་གྲུབ་བདག་ལ་སྩོལ། །དམ་

ཚིག་ཅན་གྱིས་བདག་ལ་སྲུངས། །དངོས་གྲུབ་ཀུན་གྱིས་སྟོངས་གྲོགས་མཛོད། །དུས་

མིན་འཆི་དང་ནད་རྣམས་དང། །གདོན་དང་བགེགས་རྣམས་ཞི་བར་མཛོད། །རྨི་

ལམ་ངན་དང་མཚན་མ་ངན། །བྱ་བྱེད་ངན་པ་མེད་པར་མཛོད། །འཇིག་རྟེན་བདེ་

ཞིང་ལོ་ལེགས་དང། །འབྲུ་རྣམས་རྒྱས་ཤིང་ཆོས་འཕེལ་དང། །བདེ་ལེགས་ཐམས་

ཅད་འབྱུང་བ་དང། །ཡིད་ལ་འདོད་པ་ཀུན་འགྲུབ་ཤོག །ཅེས་འཕྲིན་ལས་བཅོལ། དྲིལ་བུ་

བཀྲོལ་ཞིང་ཡིག་བརྒྱ་བརྗོད། ཐལ་མོ་སྙིང་ཁར་སྦྱར་ཏེ། མ་རྙེད་ཡོངས་སུ་མ་ཤེས་དང། །ཞེས་སོགས་

ཀྱིས་ནོངས་པ་བཟོད་པར་གསོལ། བཅོམ་ལྡན་འདས་དཀྱིལ་འཁོར་བའི་ལྷ་ཚོགས་རྣམས་

ཀྱིས་བདག་སོགས་སེམས་ཅན་ཐམས་ཅད་ལ་མཆོག་དང་ཐུན་མོང་གི་དངོས་གྲུབ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

མ་ལུས་པ་མྱུར་བ་ཉིད་དུ་སྩལ་དུ་གསོལ། ཞེས་འདོད་པའི་དོན་ལ་གསོལ་བ་གདབ། པད་སྐོར་གྱི་

ཕྱག་རྒྱས་མཉེས་པར་བྱས་ལ་སྡུད་པ་ན་འཁྱུད་པའི་ཚུལ་བྱས་ཏེ་ལག་པ་གཡོན་རྡོ་རྗེ་ཁུ་ཚུར་བྱས་པ་སྙིང་ཁར་

བཞག །གཡས་པ་བརྐྱང་ནས་རེ་མིག་གི་ས་ལ་བཞག་སྟེ་ལྷ་རྣམས་ཀྱི་ཞབས་ལ་འཇུས་པར་མོས་ནས། ཨོཾ་

ཨདྨ་ཏིཥྛ་ཧཱུཾ་སྭཱཧཱ། ཞེས་བརྗོད་དེ་ཡེ་ཤེས་པ་རྣམས་རེའུ་མིག་ནས་བཞེངས་སུ་གསོལ་ཏེ་རང་ལ་བསྟིམ། དེ་

ནས་འཁྱུད་པའི་ཕྱག་རྒྱས་སེ་གོལ་གསུམ་བྱ་ཞིང། ཨོཾ་སརྦ་དུཥྛ་གྲྀཧྞ་གྲྀཧྞ་གཙྪ་ཧཱུཾ་ཕཊ། ཅེས་བརྗོད་

དེ་ཕྱོགས་སྐྱོང་སོགས་གནས་ཇི་ལྟ་བར་གཤེགས་སུ་གསོལ། འདི་ནི་འཕྲེང་བར་གསང་འདུས་ལ་སྦྱར་ནས་

གསུངས་ཤིང་སྔགས་རིམ་ལས་སྤྱིར་གསུངས་པའི་གཏོར་མ་འབུལ་ཚུལ་རྒྱས་པ་ཡིན་ལ། བསྡུ་ན། རང་གི་

ཐུགས་ཁའི་ས་བོན་གྱི་འོད་ཟེར་གྱིས་བཅོམ་ལྡན་འདས་འཇམ་པའི་རྡོ་རྗེའི་དཀྱིལ་

འཁོར་གྱི་ལྷ་ཚོགས་ཕྱོགས་སྐྱོང་སོགས་འཁོར་དང་བཅས་པ་ཐམས་ཅད་སྤྱན་དྲངས་

ཏེ། མདུན་དུ་བཞུགས་པའི་མགྲོན་རྣམས་ཀྱི་ལྗགས་རྡོ་རྗེའི་འོད་ཟེར་གྱི་སྦུ་གུས་

གཏོར་མའི་བཅུད་ཐམས་ཅད་དྲངས་ཏེ་གསོལ་བར་གྱུར། བར་བསམ་ལ་དཀྱིལ་འཁོར་བའི་

ལྷ་ཐམས་ཅད་ཀྱི་སྔགས་ལ། བ་ལིཾ་པྲ་ཏཱིཙྪ་ཧཱུཾ་སྭཱཧཱ། ཞེས་བཏགས་པ་བདུན་ནམ་གསུམ་གྱིས་དཀྱིལ་འཁོར་

བ་ལ་གཏོར་མ་དང། ཨོཾ་སརྦ་ཏ་ཐཱ་ག་ཏ་ཨརྒྷཾ་སོགས་ཀྱིས་ཕྱི་ནང་གི་མཆོད་པ་དབུལ། མི་བསྐྱོད་རྡོ་

རྗེ་སོགས་ཀྱིས་བསྟོད། ཨ་ཀ་རོ་སོགས་ཀྱིས་ཕྱོགས་སྐྱོང་ལ་གཏོར་མ་འབུལ་བ་དང་མཆོད་པ་ལས་བཅོལ་

ཡིག་བརྒྱ་བཟོད་གསོལ་འདོད་གསོལ་རྣམས་སྔར་ལྟར་བྱས་ཏེ། ཨོཾ་བཛྲ་མུ། དཀྱིལ་འཁོར་བ་རྣམས་

རང་ལ་ཐིམ། ཕྱོགས་སྐྱོང་འཁོར་བཅས་རང་གནས་སུ་གཤེགས་པར་གྱུར། ཅེས་བརྗོད། 

གཏོར་མ་གསུམ་ཡོད་ན། དང་བོ་དཀྱིལ་འཁོར་བ། གཉིས་པ་ཕྱོགས་སྐྱོང་གསུམ་པ་རང་གི་ཆོས་སྐྱོང་ལ་འབུལ། 

མཁའ་འགྲོ་སྤྱི་གཏོར་དང་གཞི་བདག་གཏོར་མ་ཡང་གྲུབ་ཡོད་ན་ལེགས། ཉལ་བའི་ཚེ་རྟེན་དང་བརྟེན་པའི་དཀྱིལ་

འཁོར་གཞན་ཐམས་ཅད་རང་གི་སྙིང་ཁའི་མཾ་ཡིག་ལ་བསྡུས་པ་དང། ཐམས་ཅད་རང་བཞིན་མེད་པར་དྲན་པའི་

ཐབས་ཤེས་ལ་མཉམ་པར་བཞག་པའི་ངང་ནས་གཉིད་ལ་འཇུག །ལྡང་བའི་ཚེ་ཡུམ་བཞིའི་གླུས་བསྐུལ་བས་སད་



གསང་འདུས་མི་བསྐྱོད་རྡོ་རྗེ་ལྷ་སོ་གཉིས་ཀྱི་སྒྲུབ་ཐབས། 

པར་མོས་ཏེ་རང་ལྷའི་སྐུར་བཞེངས་པར་བསམ། ཁྲུས་ཀྱི་ཚེ་ཡུམ་རྣམས་ཀྱིས་བུམ་ཆུས་དབང་བསྐུར་བར་མོས་

ཏེ་ཁྲུས་བྱ། དེ་ལྟར་ཐོ་རངས་དང་ཉི་མ་གུང་དང། ཕྱི་དྲོ་དང། སྲོད་དེ་ཐུན་བཞིར་སྒྲུབ་ཐབས་བསྒོམ་ཞིང་སྔགས་

བཟླ་བའི་ཐུན་བཞིའི་རྣལ་འབྱོར་གྱིས་གཙོ་བོའ་ིསྔགས་འབུམ། འཁོར་རྣམས་ཀྱི་སྔགས་ཁྲི་ཚོ་རེ་སོང་བའི་རྗེས་སུ། 

བཟླས་པའི་སྐབས་སུ་ལྷ་རྣམས་ཀྱི་སྔགས་ཅི་ཙམ་འཚམས་པར་བཟླས་ཏེ་མཇུག་ཏུ། ཨོཾ་ཨཱཿམཾ་ཧཱུཾ་ཧཱུཾ་ཧ་ཨ་

ཛྷཻཿ ཞེས་པའི་ཡེ་ཤེས་འབེབས་སྔགས་ཁྲི་བཟླ། དེ་ལྟར་བསྙེན་པ་ཐེབ་ནས་ཁ་སྐོང་གི་སྦྱིན་སྲེག་དགོས་ལ། དེའི་

ཚུལ་ནི་སྦྱིན་སྲེག་གི་གཞུང་ལས་ཤེས་པར་བྱ། དཀྱིལ་འཁོར་ཕྱི་མ་རྣམས་ཀྱི་ཐུན་མོང་མ་ཡིན་པའི་ཁྱད་པར་རང་

རང་གི་སྐབས་སུ་འཆད་ཅིང་ཐུན་མོང་བ་རྣམས་འདི་ནས་འབྱུང་བ་བཞིན་སྦྱར་རོ། །

༄༅། །གཉིས་པ་གསང་འདུས་མི་བསྐྱོད་རྡོ་རྗེ་ལྷ་སོ་གཉིས་ཀྱི་

སྒྲུབ་ཐབས་ལ་མི་འདྲ་བའི་ཁྱད་པར་ནི།

གསང་འདུས་མི་བསྐྱོད་རྡོ་རྗེ་ལྷ་སོ་གཉིས་ཀྱི་སྒྲུབ་ཐབས།

རང་ཉིད་སྐད་ཅིག་གིས་ཞེ་སྡང་རྡོ་རྗེ་ཞལ་གསུམ་ཕྱག་དྲུག་པ་ཡུམ་དང་

བཅས་པའི་སྐུར་བཞེངས་པར་གྱུར། ཞེས་པ་ནས། རང་གི་སྒོ་གསུམ་དང་རྡོ་རྗེ་སེམས་

དཔའི་སྐུ་གསུང་ཐུགས་དབྱེར་མི་ཕྱེད་པར་གྱུར། རང་ཉིད་མི་བསྐྱོད་རྡོ་རྗེར་གསལ་

བའི་ཐུགས་ཁའི་ས་བོན་གྱི་འོད་ཟེར་གྱིས་བླ་མ་དང་གཉིས་སུ་མེད་པའི་མི་བསྐྱོད་

པའི་དཀྱིལ་འཁོར་ལ་སངས་རྒྱས་དང་བྱང་ཆུབ་སེམས་དཔའི་ཚོགས་ཀྱིས་བསྐོར་

བ་མདུན་གྱི་ནམ་མཁར་སྤྱན་དྲངས། ཞེས་པ་ནས། ཚོགས་ཞིང་རྣམས་རང་གནས་སུ་

གཤེགས་པར་གྱུར། ཨོཾ་ཤ ་ནྱ་ཏ་ཞེས་པ་ནས། ཕྱོགས་བཅུར་འཕྲོ་བ། དེའི་ཤར་དུ་

གཤིན་རྗེ་གཤེད་ནག་པོ་ནག་དཀར་དམར་བའི་ཞལ་གསུམ་ཕྱག་དྲུག་གི་གཡས་རྡོ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

རྗེའི་ཐོ་བ་འཁོར་ལོ་རྡོ་རྗེ། གཡོན་ཐུགས་ཁར་ཞགས་པ་བཟུང་ནས་སྡིགས་མཛུབ་

མཛད་ཅིང་དྲིལ་བུ་དགྲ་སྟ་འཛིན་པ། ལྷོར་ཤེས་རབ་མཐར་བྱེད་དཀར་བོ་དཀར་ནག་

དམར་བའི་ཞལ་གསུམ་ཕྱག་དྲུག་གི་གཡས་རྡོ་རྗེ་རྡོ་རྗེས་མཚན་པའི་དབྱུག་པ་

དཀར་བོ་རལ་གྲི། གཡོན་ཐུགས་ཁར་ཞགས་པ་བཟུང་ནས་སྡིགས་མཛུབ་མཛད་

ཅིང་དྲིལ་བུ་དགྲ་སྟ་འཛིན་པ། ནུབ་ཏུ་པདྨ་མཐར་བྱེད་དམར་བོ་དམར་ནག་དཀར་

བའི་ཞལ་གསུམ་ཕྱག་དྲུག་གི་གཡས་པདྨ་དམར་བོ་རལ་གྲི་གཏུན་ཤིང། གཡོན་

དྲིལ་བུ་དགྲ་སྟ་ཞགས་པ་འཛིན་པ། བྱང་དུ་བགེགས་མཐར་བྱེད་སྔོན་པོ་སྔོ་དཀར་

དམར་བའི་ཞལ་གསུམ་ཕྱག་དྲུག་གི་གཡས་སྣ་ཚོགས་རྡོ་རྗེ་འཁོར་ལོ་གཏུན་ཤིང། 

གཡོན་ཞགས་པ་དང་བཅས་པའི་སྡིགས་མཛུབ་དྲིལ་བུ་དགྲ་སྟ་འཛིན་པ། ཤར་ལྷོར་

མི་གཡོ་བ་སྔོན་པོ་སྔོ་དཀར་དམར་བའི་ཞལ་གསུམ་ཕྱག་དྲུག་གི་གཡས་རལ་གྲི་རྡོ་

རྗེ་འཁོར་ལོ། གཡོན་སྡིགས་མཛུབ་དགྲ་སྟ་ཞགས་པ་འཛིན་པ། ལྷོ་ནུབ་ཏུ་འདོད་

པའི་རྒྱལ་བོ་སྔོན་པོ་སྔོ་དཀར་དམར་བའི་ཞལ་གསུམ་ཕྱག་དྲུག་གི་དང་བོ་གཉིས་

ཀྱིས་ཧཱུཾ་མཛད་ཀྱི་ཕྱག་རྒྱ་འཆིང་ཞིང་ལྷག་མ་གཡས་རྡོ་རྗེ་རལ་གྲི། གཡོན་ཞགས་

པ་ལྕགས་ཀྱུ་འཛིན་པ། ནུབ་བྱང་དུ་དབྱུག་སྔོན་ཅན་ནག་པོ་ནག་དཀར་དམར་བའི་

ཞལ་གསུམ་ཕྱག་དྲུག་གི་གཡས་རྡོ་རྗེས་མཚན་པའི་དབྱུག་པ་སྔོན་པོ་རལ་གྲི་འཁོར་

ལོ། གཡོན་ཐུགས་ཁར་ཞགས་པ་བཟུང་ནས་སྡིགས་མཛུབ་མཛད་ཅིང་པདྨ་དགྲ་སྟ་

འཛིན་པ། བྱང་ཤར་དུ་སྟོབས་པོ་ཆེ་ནག་པོ་ནག་དཀར་དམར་བའི་ཞལ་གསུམ་ཕྱག་

དྲུག་གི་གཡས་རྡོ་རྗེས་མཚན་པའི་དབྱུག་པ་ནག་པོ་རལ་གྲི་འཁོར་ལོ། གཡོན་

ཐུགས་ཁར་ཞགས་པ་བཟུང་ནས་སྡིགས་མཛུབ་མཛད་ཅིང་པདྨ་དགྲ་སྟ་འཛིན་པ། 



གསང་འདུས་མི་བསྐྱོད་རྡོ་རྗེ་ལྷ་སོ་གཉིས་ཀྱི་སྒྲུབ་ཐབས། 

སྟེང་དུ་གཙུག་ཏོར་འཁོར་ལོས་བསྒྱུར་བ་ནག་པོ་ནག་དཀར་དམར་བའི་ཞལ་གསུམ་

ཕྱག་དྲུག་གི་དང་བོ་གཉིས་ཀྱིས་གཙུག་ཏོར་གྱི་ཕྱག་རྒྱ་སྤྱི་བོར་འཆིང་ཞིང། ལག་པ་

གཉིས་ཐལ་མོ་གན་རྐྱལ་དུ་མཉམ་པར་བརྐྱང་བའི་སྲིན་ལག་གཉིས་སེན་མོའ་ིསྟེང་དུ་མཐེ་བོང་གཉིས་ཀྱི་སེན་མོས་

མནན་ཏེ་མཐེའུ་ཆུང་གཉིས་བརྐྱང་ངོ་། །དེ་བཞིན་དུ་གུང་མོ་གཉིས་ཀྱི་སེན་མོ་མཉམ་པར་ཡང་དག་པར་རྩེ་སྤྲད་

ལ་འཛུམ་མོ་གཉིས་དབུས་སུ་རྭའི་རྣམ་པར་བྱས་པ་ནི་ཀུན་ཏུ་སྣང་བ་ཞེས་བྱ་བ་གཙུག་ཏོར་གྱི་ཕྱག་རྒྱའོ། །ལྷག་

མ་གཡས་རྡོ་རྗེ་པདྨ། གཡོན་སྡིག་མཛུབ་རལ་གྲི་འཛིན་པ། འོག་ཏུ་གནོད་མཛེས་

རྒྱལ་བོ་ནག་པོ་ནག་དཀར་དམར་བའི་ཞལ་གསུམ་ཕྱག་དྲུག་གི་གཡས་རྡོ་རྗེ་འཁོར་

ལོ་རིན་པོ་ཆེ། གཡོན་ཐུགས་ཁར་ཞགས་པ་བཟུང་ནས་སྡིགས་མཛུབ་མཛད་ཅིང་

པདྨ་རལ་གྲི་འཛིན་པ། ཁྲོ་བོ་བཅུ་བོ་ཐམས་ཅད་ཀྱང་དམར་ལ་ཟླུམ་པའི་སྤྱན་གསུམ་

གསུམ་དང་ལྡན་པ་དབུ་སྐྲ་དམར་སེར་གྱེན་དུ་བརྫེས་པ་ལ་སོགས་པ་ཁྲོ་བོའ་ིཉམས་

ཐམས་ཅད་ཡོངས་སུ་རྫོགས་ཤིང་རང་འོད་ཀྱི་ཤེས་རབ་མ་གོ་རིམ་བཞིན་དུ་རྡོ་རྗེ་རོ་ལངས་

མ་དང། གཞན་གྱིས་མི་ཐུབ་མ་དང། ཁྲོ་གཉེར་ཅན་མ་དང། རལ་གཅིག་མ་དང། སྣ་ཚོགས་རྡོ་རྗེ་མ་དང། སྣ་

ཚོགས་རིན་ཆེན་མ་དང། སྣ་ཚོགས་པདྨ་དང། སྣ་ཚོགས་ལས་མ་དང། ནམ་མཁའི་རྡོ་རྗེ་མ་དང། ས་འཛིན་མ་

རྣམས་ལ་འཁྱུད་པ། ཞབས་གཡས་བརྐྱང་ཞིང་གཡོན་བསྐུམས་པས་པད་ཉིའི་གདན་

གྱི་སྟེང་དུ་ཕྱོགས་མཚམས་དང་སྟེང་འོག་གི་རྩིབས་ལ་ཅུང་ཟད་མ་རེག་པར་

བཞུགས་པ། སྲུང་འཁོར་གྱི་དབུས་སུ་ཆོས་འབྱུང་གི་ནང་དུ་སྣ་ཚོགས་པདྨ་ལ་

གནས་པའི་སྣ་ཚོགས་རྡོ་རྗེའི་ལྟེ་བར་རིན་པོ་ཆེ་སྣ་ཚོགས་ལས་གྲུབ་པའི་གཞལ་

ཡས་ཁང་གྲུ་བཞི་སྒོ་བཞི་རྒྱན་རྟ་བབས་ལ་སོགས་པའི་མཚན་ཉིད་ཐམས་ཅད་

ཡོངས་སུ་རྫོགས་པ། ཕྱི་ནས་རིམ་པ་བཞིན། དཀར་སེར་དམར་ལྗང་སྔོ་བའི་རིམ་པ་

ལྔ་དང་ལྡན་པའི་རིན་པོ་ཆེའི་རྩིགས་པས་བསྐོར་བའི་གཞལ་ཡས་ཁང་གི་ནང་གི་ས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

གཞི་ཐམས་ཅད་ཤར་དཀར། ལྷོ་སེར། ནུབ་དམར། བྱང་ལྗང། དབུས་སྔོ་བའི་ནང་

དུ་སྣ་ཚོགས་པདྨའི་གདན་སུམ་ཅུ་རྩ་གཅིག་གི་སྟེང་དུ་ལྷ་རང་རང་གི་ཕྱག་མཚན་གྱི་

གདན། དེའི་སྟེང་དུ་རྣམ་པར་སྣང་མཛད་དང་ལྷ་མོ་རྣམས་དང། སེམས་དཔའ་རྣམས་

ལ་ཟླ་བ། གཞན་རྣམས་ལ་ཉི་མ་སྟེ་གདན་གསུམ་གསུམ། གདན་དབུས་མའི་སྟེང་དུ་

རང་ཉིད་མི་བསྐྱོད་པ་དྲག་པོ་མཐིང་ནག་ནག་དཀར་དམར་བའི་ཞལ་གསུམ་ཕྱག་

དྲུག་གི་གཡས་ཁྲོ་བོའ་ིརྡོ་རྗེ་འཁོར་ལོ་པདྨ། གཡོན་དྲིལ་བུ་རིན་ཆེན་རལ་གྲི་འཛིན་

པ། རང་དང་འདྲ་བའི་རེག་བྱ་རྡོ་རྗེ་མས་འཁྱུད་པ། གཉིས་ཀའང་རིན་པོ་ཆེའི་རྒྱན་

བརྒྱད་ཀྱིས་བརྒྱན་པ། སྐུ་སྟོད་ལྷ་རྫས་ཀྱི་གོས་ཀྱིས་ག་ཤལ་བྱས་ཤིང། སྐུ་སྨད་ལྷ་

རྫས་ཀྱི་དར་གྱི་ཤམ་ཐབས་འཕྱར་བ། ཡབ་རྡོ་རྗེའི་སྐྱིལ་མོ་ཀྲུང་གིས་བཞུགས་པར་

གྱུར། ཤར་དུ་རྣམ་སྣང་དཀར་བོ་དཀར་ནག་དམར་བའི་ཞལ་གསུམ་ཕྱག་དྲུག་གི་

གཡས་འཁོར་ལོ་རྡོ་རྗེ་པདྨ་དཀར་བོ། གཡོན་དྲིལ་བུ་རིན་ཆེན་རལ་གྲི་འཛིན་པ། 

ལྷོར་རིན་འབྱུང་སེར་བོ་སེར་ནག་དཀར་བའི་ཞལ་གསུམ་ཕྱག་དྲུག་གི་གཡས་ནོར་

བུ་རྡོ་རྗེ་འཁོར་ལོ། གཡོན་དྲིལ་བུ་པད་སེར་རལ་གྲི་འཛིན་པ། ནུབ་ཏུ་འོད་དཔག་

མེད་དམར་བོ་དམར་ནག་དཀར་བའི་ཞལ་གསུམ་ཕྱག་དྲུག་གི་གཡོན་གྱི་དང་བོས་

དྲིལ་བུ་དང་པདྨ་དམར་བོའ་ིཡུ་བ་ཐུགས་ཀར་འཛིན་ཅིང། གཡས་ཀྱི་དང་བོས་པདྨ་

ཁ་འབྱེད་པར་མཛད་པ། ལྷག་མ་གཡས་རྡོ་རྗེ་འཁོར་ལོ། གཡོན་རིན་ཆེན་རལ་གྲི་

འཛིན་པ། བྱང་དུ་དོན་གྲུབ་ལྗང་གུ། ལྗང་ནག་དཀར་བའི་ཞལ་གསུམ་ཕྱག་དྲུག་གི་

གཡས་རལ་གྲི་སྣ་ཚོགས་རྡོ་རྗེ་འཁོར་ལོ། གཡོན་དྲིལ་བུ་པད་ལྗང་ནོར་བུ་འཛིན་པ། 

ཤར་ལྷོར་སྤྱན་མ་དཀར་མོ་དཀར་ནག་དམར་བའི་ཞལ་གསུམ༝ གཡས་འཁོར་ལོ་



གསང་འདུས་མི་བསྐྱོད་རྡོ་རྗེ་ལྷ་སོ་གཉིས་ཀྱི་སྒྲུབ་ཐབས། 

རྡོ་རྗེ་ཨུཏྤལ་དཀར་བོ། གཡོན་དྲིལ་བུ་རིན་ཆེན་རལ་གྲི་འཛིན་པ། ལྷོ་ནུབ་ཏུ་མཱ་མ་

ཀཱི་སྔོན་མོ། སྔོ་དཀར་དམར་བའི༝ གཡས་རྡོ་རྗེ་འཁོར་ལོ་ཨུཏྤལ་སྔོ་དམར། གཡོན་

དྲིལ་བུ་རིན་ཆེན་རལ་གྲི་འཛིན་པ། ནུབ་བྱང་དུ་གོས་དཀར་མོ་དམར་མོ། དམར་

ནག་དཀར་བའི༝ གཡོན་གྱི་དང་བོས་དྲིལ་བུ་དང་པདྨ་དམར་བོའ་ིཡུ་བ་ཐུགས་ཀར་

འཛིན་ཅིང། གཡས་ཀྱི་དང་བོས་པདྨ་ཁ་འབྱེད་པར་མཛད་པ། ལྷག་མ་གཡས་རྡོ་རྗེ་

འཁོར་ལོ། གཡོན་རིན་ཆེན་རལ་གྲི་འཛིན་པ། བྱང་ཤར་དུ་སྒྲོལ་མ་ལྗང་གུ་ལྗང་ནག་

དཀར་བའི༝ གཡས་སྣ་ཚོགས་རྡོ་རྗེ་འཁོར་ལོ་ཨུཏྤལ་སྔོ་སེར། གཡོན་དྲིལ་བུ་རིན་

ཆེན་རལ་གྲི་འཛིན་པ། རིམ་པ་གཉིས་པའི་ཤར་ལྷོར་གཟུགས་རྡོ་རྗེ་མ་དཀར་མོ། 

དཀར་ནག་དམར་བའི༝ རྩ་ཕྱག་གཉིས་ཀྱིས་མེ་ལོང་དམར་བོ་འཛིན་ཅིང། ལྷག་མ་

གཡས་རྡོ་རྗེ་ཨཏྤལ་དཀར་བོ། གཡོན་རིན་ཆེན་རལ་གྲི་འཛིན་པ། ལྷོ་ནུབ་ཏུ་སྒྲ་རྡོ་

རྗེ་མ་སེར་མོ། སེར་ནག་དཀར་བའི༝ རྩ་ཕྱག་གཉིས་ཀྱིས་པི་ཝང་སྔོན་པོ་བསྒྲེང་

ཞིང། ལྷག་མ་གཡས་རྡོ་རྗེ་ཨུཏྤལ་སྔོན་པོ། གཡོན་རིན་ཆེན་རལ་གྲི་འཛིན་པ། ནུབ་

བྱང་དུ་དྲི་རྡོ་རྗེ་མ་དམར་མོ། དམར་ནག་དཀར་བའི༝ རྩ་ཕྱག་གཉིས་ཀྱིས་དྲིའི་དུང་

ཆོས་སེར་བོ་འཛིན་ཅིང། ལྷག་མ་གཡས་རྡོ་རྗེ་འཁོར་ལོ། གཡོན་རིན་ཆེན་རལ་གྲི་

འཛིན་པ། བྱང་ཤར་དུ་རོ་རྡོ་རྗེ་མ་ལྗང་གུ། ལྗང་ནག་དཀར་བའི༝ རྩ་ཕྱག་གཉིས་

ཀྱིས་རོའ་ིསྣོད་དམར་བོ་འཛིན་ཅིང། ལྷག་མ་གཡས་རྡོ་རྗེ་འཁོར་ལོ། གཡོན་རིན་

ཆེན་རལ་གྲི་འཛིན་པ། ཤར་སྒོའ་ིགཡས་གཡོན་གྱི་གདན་ལ་རིམ་པ་བཞིན་དུ་

བྱམས་པ་དང་ས་སྙིང་དཀར་བོ། དཀར་ནག་དམར་བའི༝ གཡས་འཁོར་ལོ་རྡོ་རྗེ་

པདྨ་དཀར་བོ། གཡོན་དྲིལ་བུ་རིན་ཆེན་རལ་གྲི་འཛིན་པ། བྱམས་པའི་ཕྱག་གཡས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཀྱི་དང་བོས་ཀླུ་ཤིང་གི་མེ་ཏོག་སྡོང་བུ་དང་བཅས་པ་འཁོར་ལོས་མཚན་པ་འཛིན་པ། 

ལྷོ་སྒོའ༝ི ཕྱག་རྡོར་དང་ནམ་སྙིང་སེར་བོ། སེར་ནག་དཀར་བའི༝ ཕྱག་མཚན་རིན་འབྱུང་

ལྟ་བུ། ནུབ་སྒོའ༝ི འཇིག་རྟེན་དབང་ཕྱུག་དང་འཇམ་དཔལ་དམར་བོ། དམར་ནག་

དཀར་བའི༝ ཕྱག་མཚན་འོད་དཔག་མེད་ལྟ་བུ། བྱང་སྒོའ༝ི སྒྲིབ་སེལ་དང་ཀུན་བཟང་ལྗང་

གུ། ལྗང་ནག་དཀར་བའི༝ ཕྱག་མཚན་དོན་གྲུབ་ལྟ་བུ། རྣམ་སྣང་ནས་ཀུན་བཟང་གི་བར་

གྱི་ལྷ་ཐམས་ཅད་ཀྱང་རིན་པོ་ཆེའི་རྒྱན་བརྒྱད་ཀྱིས་བརྒྱན་ཅིང་དར་གྱི་ན་བཟའ་

གསོལ་བ། རང་རང་གི་གདན་ལ་རྡོ་རྗེ་སྐྱིལ་མོ་ཀྲུང་གིས་བཞུགས་པ། ཤར་སྒོར་

གཤིན་རྗེ་གཤེད་ནག་པོ་ནག་དཀར་དམར་བའི་ཞལ་གསུམ་ཕྱག་དྲུག་གི་གཡས་རྡོ་

རྗེ་ཐོ་བ་འཁོར་ལོ་རྡོ་རྗེ། ཞེས་པ་ནས། པདྨ་རལ་གྲི་འཛིན་པ། ཞེས་པའི་བར་སྲུང་འཁོར་གྱི་ཁྲོ་

བཅུ་ལྟར་ཡིན་ལ་ཁྱད་པར་ནི་ཡུམ་མེད་པའོ། །ཁྲོ་བོ་བཅུ་བོ་ཐམས་ཅད་ཀྱང་དབུ་སྐྲ་དམར་སེར་

གྱེན་དུ་བརྫེས་པ་ལ་སོགས་པ་ཁྲོ་བོའ་ིཉམས་ཐམས་ཅད་ཡོངས་སུ་རྫོགས་པ་ཞབས་

གཡས་བརྐྱང་ཞིང་གཡོན་བསྐུམས་པས་རང་རང་གི་གདན་ལ་བཞུགས་པ། མི་

བསྐྱོད་པ་དང་ཀུན་བཟང་གཉིས། རྡོ་རྗེ་སེམས་དཔའ་སྔར་དང་འདྲ་བ་ལ་ཕྱག་མཚན་

གཡས་རྡོ་རྗེ་འཁོར་ལོ་པདྨ། གཡོན་དྲིལ་བུ་ནོར་བུ་རལ་གྲི་འཛིན་ཅིང་རང་འདྲའི་

ཡུམ་རྡོ་རྗེ་དབྱིངས་ཕྱུག་མ་ལ་འཁྱུད་པའོ། །རྣམ་སྣང་སོགས་གཤེགས་པ་བཞི་དང། 

མཱ་མ་ཀཱི། ཕྱག་རྡོར། འཇམ་དཔལ། གཙུག་ཏོར་འཁོར་བསྒྱུར། གནོད་མཛེས་རྒྱལ་

བོ་རྣམས། མི་བསྐྱོད་པ། དེ་དག་ལས་གཞན་ཤར་དང་ཤར་ལྷོ་བ་རྣམས་རྣམ་སྣང། 

ལྷོ་དང་ལྷོ་ནུབ་པ་རྣམས་རིན་འབྱུང། ནུབ་དང་ནུབ་བྱང་བ་རྣམས་འོད་དཔག་མེད། 

བྱང་དང་བྱང་ཤར་བ་རྣམས་དོན་གྲུབ་ཀྱི་དབུ་རྒྱན་ཅན་ནོ། །རྒྱས་འདེབས་ཀྱི་དེ་



གསང་འདུས་མི་བསྐྱོད་རྡོ་རྗེ་ལྷ་སོ་གཉིས་ཀྱི་སྒྲུབ་ཐབས། 

བཞིན་གཤེགས་པ་ཐམས་ཅད་རང་འོད་ཀྱི་ཡུམ་དང་བཅས་པའོ། །མི་བསྐྱོད་པའི་

ཐུགས་ཁར་ཡེ་ཤེས་སེམས་དཔའ་དམར་བོ་ཞལ་གཅིག་ཕྱག་གཉིས་རྡོར་དྲིལ་འཛིན་

པ་ཡུམ་དང་བཅས་པ། དེའི་ཐུགས་ཀར་ཏིང་ངེ་འཛིན་སེམས་དཔའ་ཧཱུཾ་ཡིག་ནག་པོ། 

རྣམ་སྣང་ནས་གནོད་མཛེས་ཀྱི་བར་གྱི་ལྷ་ཐམས་ཅད་ཀྱི་ཐུགས་ཀར་རང་རང་གི་ས་

བོན། ཨོཾ་སྭཱ་ཨཱཿཧཱ་ལཾ་མཾ་པཾ་ཏཾ་ཛཿཧཱུཾ་བཾ་ཧོཿཁཾ་མཻཾ་ཐླཱིཾ་ཨོཾ་ཨོཾ་ཨོཾ་ཧཱུཾ་ཨོཾ་སཾ་ཧཱུཾ་བཅུ་

རྣམས་ཀྱི་ཡི་གེ་རེ་རེས་མཚན་པ། བགྲང་འཕྲེང་བསང་སྦྱང། སྟོང་བའི་ངང་ལས་སྐད་

ཅིག་གིས་གསུང་རྡོ་རྗེ་ཞེས་པ་ནས་ས་བོན་དང་བཅས་པ་ལ་ཐིམ་པར་གྱུར། བར་བསམ་ལ། 

མི་བསྐྱོད་པ་ནས་གནོད་མཛེས་ཀྱི་བར་གྱི་ལྷ་རྣམས་ཀྱི་སྔགས། ཨོཾ་ཨཱཿབཛྲ་དྷྲྀཀ་ཧཱུཾ་ཧཱུཾ། ཨོཾ་ཨཱཿསྥརྴ་

བཛྲ་ཁཾ་ཧཱུཾ། ཨོཾ་ཨཱཿཛི་ན་ཛིཀ་ཨོཾ་ཧཱུཾ། ཨོཾ་ཨཱཿརཏྣ་དྷྲྀཀ་སྭཱ་ཧཱུཾ། ཨོཾ་ཨཱཿཨཱ་རོ་ལིཀ་ཨཱཿཧཱུཾ། 

ཨོཾ་ཨཱཿཔྲཛྙཱ་དྷྲིཀ་ཧཱ་ཧཱུཾ། ཨོཾ་ཨཱཿམོ་ཧ་ར་ཏི་ལཱཾ་ཧཱུཾ། ཨོཾ་ཨཱཿཏྭེ་ཥ་ར་ཏི་མཱཾ་ཧཱུཾ། ཨོཾ་ཨཱཿ་རཱ་

ག་ར་ཏི་བཱཾ་ཧཱུཾ། ཨོཾ་ཨཱཿབཛྲ་ར་ཏི་ཏཱཾ་ཧཱུཾ། ཨོཾ་ཨཱཿརཱུ་པ་བཛྲ་ཛཿཧཱུཾ། ཨོཾ་ཨཱཿཤཔྟ་བཛྲ་ཧཱུཾ་

ཧཱུཾ། ཨོཾ་ཨཱཿགནྔྷེ་བཛྲ་བཾ་ཧཱུཾ། ཨོཾ་ཨཱཿར་ས་བཛྲ་ཧཱོཿཧཱུཾ། ཨོཾ་ཨཱཿམཻ་ཏྲེ་མཻཾ་ཧཱུཾ། ཨོཾ་ཨཱཿཀྵི་

ཏི་གརྦྷ་ཐླཱིཾ་ཧཱུཾ། ཨོཾ་ཨཱཿབཛྲ་པཱ་ཎི་ཨོཾ་ཧཱུཾ། ཨོཾ་ཨཱཿཁ་གརྦྷ་ཨོཾ་ཧཱུཾ། ཨོཾ་ཨཱཿལོ་ཀེ་ཤྭ་ར་ཨོཾ་

ཧཱུཾ། ཨོཾ་ཨཱཿམཉྫུ་ཤྲཱི་ཧཱུཾ་ཧཱུཾ། ཨོཾ་ཨཱཿསརྦ་ནི་ཝ་ར་ཎ་བིསྐཾ་བི་ནི་ཨོཾ་ཧཱུཾ། ཨོཾ་ཨཱཿ་ས་མནྟ་

བྷ་དྲ་སཾ་ཧཱུཾ། ཨོཾ་ཨཱཿཡ་མཱནྟ་ཀྲིཏ་ཧཱུཾ་ཧཱུཾ། ཨོཾ་ཨཱཿཔྲཛྙཱནྟ་ཀྲྀཏ་ཧཱུཾ་ཧཱུཾ། ཨོཾ་ཨཱཿཔདྨཱནྟ་ཀྲྀཏ་

ཧཱུཾ་ཧཱུཾ། ཨོཾ་ཨཱཿབིགྷྣཱནྟ་ཀྲྀཏ་ཧཱུཾ་ཧཱུཾ། ཨོཾ་ཨཱཿཨ་ཙ་ལ་ཧཱུཾ་ཧཱུཾ། ཨོཾ་ཨཱཿཊཀྐི་རཱ་ཛ་ཧཱུཾ་ཧཱུཾ། ཨོཾ་

ཨཱཿནཱི་ལ་དཎྜཱ་ཧཱུཾ་ཧཱུཾ། ཨོཾ་ཨཱཿམཧཱ་བཱ་ལ་ཧཱུཾ་ཧཱུཾ། ཨོཾ་ཨཱཿཨུཥྞཱི་ཥ་ ཙཀྲ་ཝརྟི་ཧཱུཾ་ཧཱུཾ། ཨོཾ་

ཨཱཿསུམྦྷ་རཱ་ཛ་ཧཱུཾ་ཧཱུཾ། ཞེས་པ་རྣམས་བཟླས་པའི་མཐར་ཡིག་བརྒྱ་བརྗོད་དེ་བརྟན་པར་བྱ། མཆོད་པ་བྱིན་

གྱིས་བརླབས་ནས། ཨོཾ་སརྦ་ཏ་ཐཱ་ག་ཏ། ཞེས་པ་ནས། ཐམས་ཅད་འོད་དུ་ཞུ་ནས་རང་གི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཐུགས་ཁའི་ས་བོན་ལ་ཐིམ་པར་གྱུར། གཏོར་མའི་སྐབས་སུ། དྲིའི་དཀྱིལ་འཁོར་གྱི་ལེའུ་

ཚེ་དབུས་མ་ལ་བཅོམ་ལྡན་འདས་མི་བསྐྱོད་རྡོ་རྗེའི་རྟེན་དང་བརྟེན་པའི་དཀྱིལ་

འཁོར་ཡོངས་སུ་རྫོགས་པར་གྱུར། ཞེས་པ་ནས། གཙྪ་ཧཱུཾ་ཕཊ། བསྡུ་ན། རང་གི་ཐུགས་

ཁའི་ས་བོན་གྱི་འོད་ཟེར་གྱིས་བཅོམ་ལྡན་འདས་མི་བསྐྱོད་རྡོ་རྗེའི་ལྷ་ཚོགས་ཕྱོགས་

སྐྱོང་སོགས་འཁོར་དང་བཅས་པ། ཞེས་པ་ནས། རང་གནས་སུ་གཤེགས་པར་གྱུར།། །།

༄༅། །རྣམ་སྣང་སྒྱུ་འཕྲུལ་དྲ་བ་ལས་བཤད་པའི་རྣམ་སྣང་

    འཇམ་པའི་རྡོ་རྗེ་ལྷ་ཞེ་གསུམ་གྱི་

    སྒྲུབ་ཐབས་ནི། 

རྣམ་སྣང་འཇམ་པའི་རྡོ་རྗེ་ལྷ་ཞེ་གསུམ་གྱི་སྒྲུབ་ཐབས།

རང་ཉིད་སྐད་ཅིག་གིས་རྣམ་སྣང་འཇམ་པའི་རྡོ་རྗེ་ཞལ་གསུམ་ཕྱག་དྲུག་པ་

ཡུམ་དང་བཅས་པའི་སྐུར་བཞེངས་པར་གྱུར། བདུད་རྩི་འཁྱིལ་བའི་སྔགས། ཨོཾ་ཨམྲྀ་ཏ་ཀུནྟྲ་

ལི་བིགྷྣནྟ་ཀ་ཧཱུཾ། ལས་སྔགས་སོ། །སྔོན་འགྲོའ་ིགཏོར་མའི་གོང་དུ་ཆུ་བཞི་མི་དགོས་ཤིང་འོག་ཏུ་ཆུ་གཉིས་

ཉེར་སྤྱོད་རོལ་མོ་རྣམས་དབུལ། བདག་བསྐྱེད་ཀྱི་མཆོད་པ་སྔར་ལྟར་ལ་རྡོར་སེམས་བསྒོམ་བཟླས་ཀྱི་སྔོན་གྱི་

སྐྱབས་སེམས། དཀོན་མཆོག་གསུམ་ལ་སྐྱབས་སུ་འགྲོ། །སེམས་ཅན་ཐམས་ཅད་

བདག་གིས་དགྲོལ། །བྱང་ཆུབ་གནས་ལ་དགོད་པར་བགྱི། །བྱང་ཆུབ་སེམས་ནི་

ཡང་དག་བསྐྱེད། །ཅེས་དང་རྡོར་སེམས་བསྒོམ་བཟླས་སྔར་ལྟར་བྱ། རང་ཉིད་རྣམ་སྣང་འཇམ་

པའི་རྡོ་རྗེར་གསལ་བའི་ཐུགས་ཀའི་ས་བོན་གྱི་འོད་ཟེར་གྱིས་རང་བཞིན་གྱི་གནས་



རྣམ་སྣང་འཇམ་པའི་རྡོ་རྗེ་ལྷ་ཞེ་གསུམ་གྱི་སྒྲུབ་ཐབས། 

ནས་བླ་མ་དང་གཉིས་སུ་མེད་པའི་རྣམ་སྣང་འཇམ་པའི་རྡོ་རྗེའི་དཀྱིལ་འཁོར་ལ་ཞེས་

པ་ནས། འོད་ཟེར་རང་གི་སྙིང་ཀར་ཐིམ། གང་གི་དྲིན་གྱིས་བདེ་ཆེན་གནས། །སྐད་

ཅིག་གིས་ནི་ཐོབ་འགྱུར་བ། །བླ་མ་རིན་ཆེན་ལྟ་བུ་ཡི། །རྡོ་རྗེ་ཅན་ཞབས་པད་ལ་

འདུད། །སངས་རྒྱས་ཀུན་གྱི་རང་བཞིན་སྐུ། །སློབ་དཔོན་ལ་ནི་བདག་སྐྱབས་

མཆི། །དང་བོར་མེ་ཏོག་ཕོག་པ་ཡི། །དཀྱིལ་འཁོར་ལྷ་ཚོགས་རྣམས་ལ་འདུད། །ཨོཾ་

སརྦ་ཏ་ཐཱ་ག་ཏ་ཨརྒྷཾ་ནས་ཤཔྟའི་བར་གྱི་མཆོད། བདག་དང་སེམས་ཅན་ཐམས་ཅད་

ཀྱི། །སྡིག་པ་མི་དགེ་སོ་སོར་བཤགས། །འགྲོ་བའི་དགེ་ལ་རྗེས་ཡི་རངས། །ཆོས་

ཀྱི་འཁོར་ལོ་བསྐོར་བ་དང། །མྱ་ངན་མི་འདའ་གསོལ་བ་འདེབས། །དགེ་བ་བྱང་

ཆུབ་ཆེན་པོར་བསྔོ། །དཀོན་མཆོག་གསུམ་ལ་བདག་སྐྱབས་མཆི། །སྡིག་པ་ཐམས་

ཅད་སོ་སོར་བཤགས། །འགྲོ་བའི་དགེ་ལ་རྗེས་ཡི་རངས། །སངས་རྒྱས་བྱང་ཆུབ་

ཡིད་ཀྱིས་བཟུང། །སངས་རྒྱས་ཆོས་དང་ཚོགས་མཆོག་ལ། །བྱང་ཆུབ་བར་དུ་

བདག་སྐྱབས་མཆི། །རང་གཞན་དོན་ནི་རབ་སྒྲུབ་ཕྱིར། །བྱང་ཆུབ་སེམས་ནི་བསྐྱེད་

པར་བགྱི། །བྱང་ཆུབ་མཆོག་གི་སེམས་ནི་བསྐྱེད་བགྱིས་ནས། །སེམས་ཅན་ཐམས་

ཅད་བདག་གི ་མགྲོན་དུ་གཉེར། །བྱང་ཆུབ་སྤྱོད་མཆོག་ཡིད་འོང་སྤྱད་པར་

བགྱི། །འགྲོ་ལ་ཕན་ཕྱིར་སངས་རྒྱས་འགྲུབ་པར་ཤོག །སེམས་ཅན་ཐམས་ཅད་བདེ་

བ་དང་བདེ་བའི་རྒྱུ་དང་ལྡན་པར་གྱུར་ཅིག །སེམས་ཅན་ཐམས་ཅད་སྡུག་བསྔལ་དང་

སྡུག་བསྔལ་གྱི་རྒྱུ་དང་བྲལ་བར་གྱུར་ཅིག །སེམས་ཅན་ཐམས་ཅད་སྡུག་བསྔལ་མེད་

པའི་བདེ་བ་དང་མི་འབྲལ་བར་གྱུར་ཅིག །སེམས་ཅན་ཐམས་ཅད་ཉེ་རིང་ཆགས་

སྡང་གཉིས་དང་བྲལ་བའི་བཏང་སྙོམས་ལ་གནས་པར་གྱུར་ཅིག །ཚོགས་ཞིང་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

རྣམས་རང་གནས་སུ་གཤེགས་པར་གྱུར། སྭ་བྷ་ཝས་སྦྱངས། སྟོང་བའི་ངང་ལས་སྐད་

ཅིག་གིས་རྣམ་སྣང་འཇམ་པའི་རྡོ་རྗེའི་རྟེན་དང་བརྟེན་པའི་དཀྱིལ་འཁོར་ཡོངས་སུ་

རྫོགས་པར་གྱུར་བ་ནི། འོག་ཏུ་རྡོ་རྗེའི་ས་གཞི་ཞེས་པ་ནས། ཕྱོགས་བཅུར་འཕྲོ་བ། དེའི་

ཤར་དུ་གཤིན་རྗེ་མཐར་བྱེད་ནག་པོ་ཞལ་དྲུག་ནག་པོ་གཡས་སྐོར་གྱིས་དང་བོ་

བཞད་པ། གཉིས་པ་འཇིགས་པར་བྱེད་པ། གསུམ་པ་གདངས་པ། བཞི་བ་འཇིགས་

སུ་རུང་བ། ལྔ་བ་རྡོ་རྗེའི་མཆེ་བ་ཅན། དྲུག་པ་སྟེང་དུ་ལྗགས་འགུལ་བའོ། །ཕྱག་

དྲུག་གི་གཡས་རལ་གྲི་རྡོ་རྗེ་མདའ། གཡོན་དང་བོས་ཞགས་པ་དང་བཅས་པའི་

སྡིགས་མཛུབ་གྱེན་དུ་བསྒྲེང་བ། གཉིས་པས་འཁྱུད་པའི་ལྷ་མོའ་ིནུ་མ། གསུམ་པས་

དངུལ་གྱི་གཞུ་འཛིན་པ། ཞབས་གཡས་པ་གསུམ་བརྐྱང་ཞིང་གཡོན་པ་གསུམ་

བསྐུམ་པས་མ་ཧེའི་གདན་ལ་བཞུགས་པ། དེའི་གཡས་སུ་ལྷ་མོ་ལྗང་གུ་ཞལ་གཅིག་

ཕྱག་གཉིས་མ་གཡས་ཨུཏྤལ་སྔོན་པོ་འཛིན་ཅིང། གཡོན་པས་ཡབ་ཀྱི་མགུལ་ནས་

འཁྱུད་པ། གཡོན་དུ་ལྷ་མོ་དཀར་མོ་ཞལ་གཅིག་ཕྱག་གཉིས་མ། གཡོན་པས་པདྨ་

དཀར་བོ་འཛིན་ཅིང། གཡས་པས་ཡབ་ལ་འཁྱུད་པ། ལྷོར་གཞན་གྱིས་མི་ཐུབ་པ་

སེར་བོ། སེར་ནག་དཀར་བའི་ཞལ་གསུམ་ཕྱག་དྲུག་གི་གཡས་རྡོ་རྗེ་དབྱུག་ཐོ་

མདའ། གཡོན་སྡིགས་མཛུབ་དང་བཅས་པའི་ཞགས་པ་ནུ་མ་གཞུ་འཛིན་པ། ནུབ་

ཏུ་རྟ་མགྲིན་དམར་བོ་དམར་སྔོ་དཀར་བའི་ཞལ་གསུམ་ཕྱག་དྲུག་གི་གཡས་རྡོ་རྗེའི་

དབྱུག་པ་ཀ་ན་ཡ་མདའ། གཡོན་སྡིགས་མཛུབ་དང་བཅས་པའི་ཞགས་པ་ནུ་མ་གཞུ་

འཛིན་པ། བྱང་དུ་བདུད་རྩི་འཁྱིལ་བ་སྔོན་པོ་སྔོ་སེར་དམར་བའི་ཞལ་གསུམ་ཕྱག་

དྲུག་གི་གཡས་རལ་གྲི་དགྲ་སྟ་མདའ། གཡོན་སྡིགས་མཛུབ་དང་བཅས་པའི་ཞགས་



རྣམ་སྣང་འཇམ་པའི་རྡོ་རྗེ་ལྷ་ཞེ་གསུམ་གྱི་སྒྲུབ་ཐབས། 

པ་ནུ་མ་གཞུ་འཛིན་པ། ཞབས་ཀྱིས་བགེགས་མནན་པ། དབང་ལྡན་དུ་རིན་པོ་ཆེའི་

རི་བོའ་ིསྟེང་དུ་མི་གཡོ་བ་སྔོན་པོ་སྔོ་སེར་དམར་བའི་ཞལ་གསུམ་ཕྱག་དྲུག་གི་

གཡས་རལ་གྲི་ཞགས་པ་མདའ། གཡོན་སྡིགས་མཛུབ་དང་བཅས་པའི་ཞགས་པ་ནུ་

མ་གཞུ་འཛིན་པ། གཡོན་ངོས་སུ་འཕྱང་བའི་གོས་སྔོན་པོ་ཅན། མེར་འདོད་པའི་

རྒྱལ་བོ་སྔོན་པོ་སྔོ་སེར་དམར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱི་འདོད་

རྒྱལ་གྱི་ཕྱག་རྒྱ་མཛད་ཅིང། རྡོ་རྗེ་ཁུ་ཚུར་གཉིས་ཕན་ཚུན་རྒྱབ་སྦྱར་ཏེ་མཐེའུ་ཆུང་གཉིས་བསྣོལ་ཏེ་སྡིགས་མཛུབ་གཉིས་ཕྱིར་

བརྐྱང་ནས་ཞགས་པའི་ཚུལ་བྱས་པ་ནི་འདོད་པའི་རྒྱལ་བོའ་ིཕྱག་རྒྱའོ། །ལྷག་མ་གཡས་རྡོ་རྗེ་མདའ། གཡོན་ནུ་མ་

གཞུ་འཛིན་པ། བདེན་བྲལ་དུ་དབྱུག་སྔོན་ཅན་སྔོན་པོ་སྔོ་སེར་དམར་བའི་ཞལ་

གསུམ་ཕྱག་དྲུག་གི་གཡས་རྡོ་རྗེ་དབྱུག་པ་མདའ། གཡོན་སྡིགས་མཛུབ་དང་བཅས་

པའི་ཞགས་པ་ནུ་མ་གཞུ་འཛིན་པ། རླུང་དུ་སྟོབས་པོ་ཆེ་སྔོན་པོ་སྔོ་སེར་དམར་བའི་

ཞལ་གསུམ་ཕྱག་བརྒྱད་ཀྱི་གཡས་རྡོ་རྗེ་དབྱུག་པ་རལ་གྲི་མདའ། གཡོན་སྡིགས་

མཛུབ་དང་བཅས་པའི་ཞགས་པ་ནུ་མ་ཐོ་བ་གཞུ་འཛིན་པ། སྟེང་དུ་གནོད་མཛེས་

རྒྱལ་བོ་སྔོན་པོ་སྔོ་སེར་དམར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་ཧཱུཾ་

མཛད་ཀྱི་ཕྱག་རྒྱ་འཆིང་ཞིང་འདིར་འདོད་པའི་རྒྱལ་བོའ་ིཕྱག་རྒྱ་དེ་ཉིད་ཀྱི་མཛུབ་མོ་གཉིས་གྱེན་དུ་

འགྲེང་བ་ནི་གནོད་མཛེས་ཀྱི་ཕྱག་རྒྱའོ། །ལྷག་མ་གཡས་རལ་གྲི་མདའ། གཡོན་ནུ་མ་གཞུ་

འཛིན་པ། འོག་ཏུ་རྡོ་རྗེ་ས་འོག་སྔོན་པོ་སྔོ་སེར་དམར་བའི་ཞལ་གསུམ་ཕྱག་དྲུག་གི་

གཡས་རྡོ་རྗེ་ལྕགས་ཀྱུ་མདའ། གཡོན་ནུ་མ་ཞགས་པ་དང་བཅས་པའི་རྡོ་རྗེ་རྩེ་

གཅིག་པ་གཞུ་འཛིན་པ། ཁྲོ་བོ་བཅུ་བོ་ཐམས་ཅད་ཀྱང་དབུ་སྐྲ་དམར་སེར་གྱེན་ལ་

བཅིང་ཞིང་འཁྱིལ་བ་སྨ་ར་དམར་སེར་ཅན་ཐོད་པའི་འཕྲེང་བའི་དབུ་རྒྱན་དང་ཀླུའི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

རྒྱལ་བོ་བརྒྱད་ཀྱིས་བརྒྱན་ཅིང། སྟག་གི་པགས་པ་སྟོད་སྨད་ལ་གྱོན་པ་གཤིན་རྗེ་

མཐར་བྱེད་མ་གཏོགས་གཞན་རྣམས་གཡོན་བརྐྱང་གིས་སྣ་ཚོགས་པད་ཉིའི་སྟེང་དུ་

ཕྱོགས་མཚམས་སྟེང་འོག་གི་རྩིབས་ལ་ཅུང་ཟད་མ་རེག་པར་བཞུགས་པ། གཞན་གྱིས་

མི་ཐུབ་པ་སོགས་ཁྲོ་བོ་རྣམས་ཀྱིས་ནུ་མ་འཛིན་པ་ནི་རང་འདྲའི་ཤེས་རབ་མ་གཡོན་དུ་གནས་པའི་ནུ་མ་འཛིན་

པའོ། །སྲུང་འཁོར་གྱི་དབུས་སུ་ཆོས་འབྱུང་གི་ནང་དུ་མཆོད་རྟེན་དཀར་བོའ་ིབུམ་པའི་

ནང་དུ་སྣ་ཚོགས་པདྨ་ལ་གནས་པའི་སྣ་ཚོགས་རྡོ་རྗེའི་ལྟེ་བར་རིན་པོ་ཆེ་སྣ་ཚོགས་

ལས་གྲུབ་པའི་གཞལ་ཡས་ཁང་གྲུ་བཞི་སྒོ་བཞི་བ་སུམ་བརྩེགས་ཀྱི་ཕྱི་མ་ཕྱི་ནས་

རིམ་པ་བཞིན་སྔོ་དམར་དཀར་ལྗང་སེར་བའི་རིམ་པ་ལྔ་དང་ལྡན་པའོ། །རིན་པོ་

ཆེའི་རྩིགས་པས་བསྐོར་བའི་སྒོ་བཞི་སོ་སོའ་ིམདུན་དུ་རྟ་བབས། དཔག་བསམ་གྱི་

ཤིང། གྲུབ་པ་ཐོབ་པ། མཆོད་པའི་ལྷ་མོ་སོགས་ཀྱིས་ཀུན་ནས་མཛེས་པར་བྱས་པ། 

དེའི་ཕྱེད་ཀྱི་ནང་དུ་སྔོ་དཀར་སེར་བའི་རིམ་པ་གསུམ་དང་ལྡན་པའི་རིན་པོ་ཆེ་

རྩིགས་པས་བསྐོར་བའི་བར་གྱི་གཞལ་ཡས་ཁང། དེའི་ཕྱེད་ཀྱི་ནང་དུ་རིན་པོ་ཆེ་

དཀར་བོའ་ིརྩིགས་པས་བསྐོར་བའི་ནང་གི་གཞལ་ཡས་ཁང། དེ་གསུམ་ཀའང་གྲུ་

བཞི་སྒོ་བཞི་བ་ཕ་གུ། དྲ་བ་དྲ་ཕྱེད། ཤར་བུ། མདའ་ཡབ་ལ་སོགས་པས་མཛེས་པར་

བྱས་ཤིང། རྩིགས་པའི་འགྲམ་ནས་མཆོད་པའི་ལྷ་མོ་དང་བཅས་པའི་འདོད་སྣམ་

གྱིས་བསྐོར་བ། གཞལ་ཡས་ཁང་ནང་མ་ཀ་བ་བརྒྱད་ཀྱིས་བཏེག་པའི་རྡོ་རྗེའི་གདུང་

གིས་མཛེས་པར་ཕུབ་པའི་རྩེ་མོར་རྡོ་རྗེ་ནོར་བུ་རིན་པོ་ཆེའི་ཏོག་གིས་སྤྲས་པ། 

མཚན་ཉིད་ཐམས་ཅད་དང་ལྡན་པའི་གཞལ་ཡས་ཁང་གསུམ་ཀའི་ནང་གི་སྟེང་དང་

འོག་གི་ས་གཞི་ཐམས་ཅད་ཤར་སྔོ་ལྷོ་དམར་ནུབ་དཀར་བྱང་ལྗང་དབུས་སེར་བའི་



རྣམ་སྣང་འཇམ་པའི་རྡོ་རྗེ་ལྷ་ཞེ་གསུམ་གྱི་སྒྲུབ་ཐབས། 

ནང་མའི་ལྟེ་བ་ལེའུ་ཚེ་དགུ་བའི་དབུས་སུ་སེང་གེ། ཤར་དུ་གླང་ཆེན། ལྷོར་རྟ་

མཆོག །ནུབ་ཏུ་རྨ་བྱ། བྱང་དུ་མཁའ་ལྡིང་གིས་བཏེག་པའི་ཁྲི་རྣམས་ཀྱི་སྟེང་དུ་སྣ་

ཚོགས་པདྨའི་ལྟེ་བར་དབུས་སུ་ཟླ་བ་དང་ཕྱོགས་བཞིར་ཉི་མའི་གདན། མཚམས་ཀྱི་

ལེའུ་ཚེ་བཞི་དང། བར་མའི་ཕྱོགས་མཚམས་བརྒྱད་དུ་པད་ཟླའི་གདན་རེ་རེ། ཕྱི་

མའི་ལྷ་སྣམ་ནང་མའི་ཕྱོགས་བཞིར་པད་ཟླའི་གདན་བཞི་བཞི། ཕྱིའི་སྒོ་བཞི་དང་

མཚམས་བཞིར་སྣ་ཚོགས་པདྨ་དང་ཉི་མའི་གདན། དབུས་ཀྱི་གདན་ལ་རང་ཉིད་

བཅོམ་ལྡན་འདས་རྣམ་པར་སྣང་མཛད་འཇམ་པའི་རྡོ་རྗེ་སྐུ་མདོག་གསེར་བཙོ་མ་ལྟ་

བུ། སྡུག་ཅིང་ཡིད་དུ་འོང་བ་མེ་ཏོག་སྣ་ཚོགས་ཀྱིས་མཛེས་པའི་གཙུག་ཕུད་གསུམ་

གྱིས་བརྒྱན་པ། སེར་སྔོ་དཀར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་

རལ་གྲི་དང་ཤེར་ཕྱིན་གྱི་པོ་ཏི་འཛིན་པས་རང་འདྲའི་ཡུམ་རྡོ་རྗེ་དབྱིངས་ཕྱུག་མ་ལ་

འཁྱུད་ཅིང་སྙོམས་པར་འཇུག་པ། ལྷག་མ་གཡས་མཆོག་སྦྱིན་མདའ། གཡོན་ཆུ་

སྐྱེས་སྔོན་པོ་གཞུ་འཛིན་པ། ཤར་དུ་མི་བསྐྱོད་པ་སྔོན་པོ་འགྱིང་བའི་ཚུལ་གྱིས་

གནས་པ་སྔོ་དཀར་དམར་བའི་ཞལ་གསུམ་ཕྱག་བརྒྱད་ཀྱི་གཡས་དང་བོའ་ིགུང་

མོས་རྡོ་རྗེ་ཐུགས་ཀར་གྱེན་དུ་བསྒྲེང་བ། གཡོན་དང་བོའ་ིརྡོ་རྗེ་ཁུ་ཚུར་གྱིས་དྲིལ་བུ་

དཀུར་བརྟེན་པ། ལྷག་མ་གཡས་རལ་གྲི་ལྕགས་ཀྱུ་མདའ། གཡོན་ལྷ་མོའ་ིནུ་མ་

ཞགས་པ་གཞུ་འཛིན་པ། ལྷོར་རིན་འབྱུང་སེར་བོ་སེར་སྔོ་དཀར་བའི་ཞལ་གསུམ་

ཕྱག་དྲུག་གི་དང་བོ་གཉིས་ཀྱིས་མཉམ་བཞག་གི་ཕྱག་རྒྱ་མཛད་ཅིང། ལྷག་མ་

གཡས་རིན་ཆེན་རལ་གྲི། གཡོན་ནུ་མ་རྡོ་རྗེ་འཛིན་པ། ནུབ་ཏུ་འོད་དཔག་མེད་

དཀར་བོ་དཀར་སྔོ་དམར་བའི་ཞལ་གསུམ་ཕྱག་དྲུག་གི་གཡོན་དང་བོས་པདྨའི་ཡུ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

བ་ཐུགས་ཀར་བཟུང་ཞིང་གཡས་དང་བོས་པདྨ་ཁ་འབྱེད་པ། ལྷག་མ་གཡས་བགྲང་

འཕྲེང་རྡོ་རྗེ། གཡོན་ལྷ་མོའ་ིནུ་མ་སྤྱི་བླུགས་འཛིན་པ། བྱང་དུ་དོན་གྲུབ་དམར་བོ་

དམར་སྔོ་དཀར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་མཉམ་བཞག་གི་

ཕྱག་རྒྱ་མཛད་ཅིང་ལྷག་མ་གཡས་རལ་གྲི་རྡོ་རྗེ། གཡོན་ལྷ་མོའ་ིནུ་མ་ལྕགས་ཀྱུ་

འཛིན་པ། དེ་བཞིན་གཤེགས་པ་ལྔ་ཀ་རང་འདྲའི་ཤེས་རབ་མ་དང་སྙོམས་པར་

འཇུག་པའི་ཚུལ་གྱིས་བཞུགས་པ། དབང་ལྡན་དུ་སྤྱན་མ་སེར་མོ་སེར་སྔོ་དཀར་བའི་

ཞལ་གསུམ་ཕྱག་བརྒྱད་ཀྱི་གཡས་མཆོག་སྦྱིན་སྐྱབས་སྦྱིན་རྡོ་རྗེ་མདའ། གཡོན་

སྡིགས་མཛུབ་དང་བཅས་པའི་ཞགས་པ་རིན་པོ་ཆེའི་སྙེ་མ་བགྲང་འཕྲེང་གཞུ་འཛིན་

པ། མེར་མཱ་མ་ཀཱི་སྔོན་མོ་ཁྲོ་ཞིང་འཛུམ་པ་སྔོ་དཀར་དམར་བའི་ཞལ་གསུམ་ཕྱག་

དྲུག་གི་གཡས་སྐྱབས་སྦྱིན་རྡོ་རྗེ་མདའ། གཡོན་སྡིགས་མཛུབ་ཞགས་པ་གཞུ་འཛིན་

པ། བདེན་བྲལ་དུ་གོས་དཀར་མོ་དཀར་མོ་འགྱིང་བའི་ཚུལ་ཅན་དཀར་སྔོ་དམར་

བའི་ཞལ་གསུམ་ཕྱག་དྲུག་གི་གཡས་སྐྱབས་སྦྱིན་རྡོ་རྗེ་མདའ། གཡོན་པདྨ་བགྲང་

འཕྲེང་གཞུ་འཛིན་པ། རླུང་དུ་སྒྲོལ་མ་ལྗང་གུ་ལྗང་སྔོ་དཀར་བའི་ཞལ་གསུམ་ཕྱག་

དྲུག་གི་གཡས་སྐྱབས་སྦྱིན་རྡོ་རྗེ་མདའ། གཡོན་སྡིགས་མཛུབ་ཨུཏྤལ་གཞུ་འཛིན་པ། 

དཀྱིལ་འཁོར་བར་མའི་ཤར་དུ་སེམས་མ་རྡོ་རྗེ་མ་སྔོན་མོ་སྔོ་དཀར་དམར་བའི་ཞལ་

གསུམ་ཕྱག་བརྒྱད་ཀྱི་གཡས་དང་བོའ་ིགུང་མོས་རྡོ་རྗེ་ཐུགས་ཀར་གྱེན་དུ་བསྒྲེང་

ཞིང། གཡོན་དང་བོ་རྡོ་རྗེ་ཁུ་ཚུར་གྱིས་དྲིལ་བུ་དཀུར་བརྟེན་པ། ལྷག་མ་གཡས་རལ་

གྲི་ལྕགས་ཀྱུ་མདའ། གཡོན་སྡིགས་མཛུབ་ཞགས་པ་གཞུ་འཛིན་པ། ལྷོར་རིན་ཆེན་

རྡོ་རྗེ་མ་སེར་མོ་སེར་སྔོ་དཀར་བའི་ཞལ་གསུམ་ཕྱག་དྲུག་གི་དང་བོ་གཉིས་མཉམ་



རྣམ་སྣང་འཇམ་པའི་རྡོ་རྗེ་ལྷ་ཞེ་གསུམ་གྱི་སྒྲུབ་ཐབས། 

བཞག་མཛད་ཅིང། ལྷག་མ་གཡས་རིན་པོ་ཆེ་རལ་གྲི། གཡོན་སྡིགས་མཛུབ་རྡོ་རྗེ་

འཛིན་པ། ནུབ་ཏུ་ཆོས་ཀྱི་རྡོ་རྗེ་མ་དཀར་མོ་དཀར་སྔོ་དམར་བའི་ཞལ་གསུམ་ཕྱག་

དྲུག་གི་གཡོན་དང་བོས་པདྨའི་རྩ་བ་ཐུགས་ཀར་བཟུང་ཞིང། གཡས་དང་བོས་པདྨ་

ཁ་འབྱེད་པ། ལྷག་མ་གཡས་བགྲང་འཕྲེང་རྡོ་རྗེ། གཡོན་ཞགས་པ་སྤྱི་བླུགས་འཛིན་

པ། བྱང་དུ་ལས་ཀྱི་རྡོ་རྗེ་མ་དམར་མོ་དམར་སྔོ་དཀར་བའི་ཞལ་གསུམ་ཕྱག་དྲུག་གི་

དང་བོ་གཉིས་མཉམ་གཞག །ལྷག་མ་གཡས་རལ་གྲི་རྡོ་རྗེ། གཡོན་སྡིགས་མཛུབ་

ལྕགས་ཀྱུ་འཛིན་པ། དབང་ལྡན་དུ་ཙུནྟ་མ་དཀར་མོ་རྩ་ཞལ་དཀར་བོ་གཡས་ཞལ་

སྔོན་པོ་ལྗགས་འགུལ་ཞིང་མཆེ་བ་ཅུང་ཟད་གཙིགས་པ། གཡོན་ཞལ་སེར་བོ་མཆེ་

བས་མ་མཆུ་མནན་པ། ཕྱག་ཉི་ཤ ་རྩ་དྲུག་གི་དང་བོ་གཉིས་ཐུགས་ཀར་རྩ་བའི་ཕྱག་

རྒྱ་མཛད་ཅིང། ཐལ་མོ་སྦྱར་ཏེ་མཛུབ་མོ་གཉིས་གུང་མོའ་ིཚིགས་བར་བར་ཟླུམ་པོའ་ིརྣམ་པར་བཞག་སྟེ་མཐེ་བོང་གཉིས་པོའ་ིརྩེ་མོ་མཛུབ་

མོའ་ིརྩ་བའི་ལོགས་ལ་བཞག་སྟེ་སྙིང་ཁར་བཞག་པ་ནི་འདིའི་རྩ་བའི་ཕྱག་རྒྱའོ། །ལྷག་མ་གཡས་སྐྱབས་སྦྱིན། རལ་གྲི། 

རིན་པོ་ཆེའི་འཕྲེང་བ། བི་ཛ་བཱུ་ར། མདའ། དགྲ་སྟ། དབྱུག་ཏོ་འགའ་ཞིག་ན་མདུང་ཐུང་ཟེར། ཐོ་

བ། ལྕགས་ཀྱུ། རྡོ་རྗེ། བ་དན་གསུམ་གྱི་ཚུལ། བགྲང་འཕྲེང་རྣམས་དང། གཡོན་ནོར་

བུའི་རྒྱལ་མཚན། པདྨ། སྤྱི་བླུག །ཞགས་པ། གཞུ། ཤཀྟི། འཁོར་ལོ། རལ་གྲི། 

སྡིགས་མཛུབ། བུམ་པ། བྷི་དཱི་བཱ་ལ། ཤེར་ཕྱིན་གྱི་པོ་ཏི་རྣམས་འཛིན་པ། ཀན་ཙི་

ཀའི་སྟོད་གཡོགས་བཅིངས་ཤིང། བླ་གོས་ཕྲག་པ་ལ་གཟར་བ། གར་གྱི་ཉམས་དགུ་

དང་ལྡན་པ། མེར་རིན་ཆེན་སྐར་མདའ་མ་སེར་མོ་སེར་སྔོ་དཀར་བའི་ཞལ་གསུམ་

ཕྱག་དྲུག་གི་དང་བོ་གཉིས་ཀྱིས་ཐུགས་ཀར་རིན་པོ་ཆེ་ཁ་སྦྱོར་འཛིན་ཅིང། ལྷག་མ་

གཡས་སྐྱབས་སྦྱིན་མདའ། གཡོན་སྡིགས་མཛུབ་གཞུ་འཛིན་པ། བདེན་བྲལ་དུ་ཁྲོ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

གཉེར་ཅན་དཀར་མོ་དཀར་སྔོ་དམར་བའི་ཞལ་གསུམ་ཕྱག་དྲུག་གི་གཡས་རྡོ་རྗེ་

དབྱུག་པ་མདའ། གཡོན་སྡིགས་མཛུབ་སྤྱི་བླུག་གཞུ་འཛིན་པ། རླུང་དུ་རྡོ་རྗེ་ལྕགས་

སྒྲོག་མ་ལྗང་གུ་ལྗང་སྔོ་དཀར་བའི་ཞལ་གསུམ་ཕྱག་དྲུག་གི་གཡས་རྡོ་རྗེ་རྡོ་རྗེ་

ལྕགས་སྒྲོག་མདའ། གཡོན་སྡིགས་མཛུབ་ཞགས་པ་གཞུ་འཛིན་པ། ལྷ་མོ་བཅུ་

གཉིས་པོ་ཐམས་ཅད་རོལ་པའི་ཀུན་ཏུ་སྤྱོད་པ་དང་ལྡན་ཞིང་འོད་དམར་བོའ་ིདཀྱིལ་

འཁོར་ཅན་ནོ། །དཀྱིལ་འཁོར་ཕྱི་མའི་ཤར་གྱི་སྣམ་བུ་ལ། བྱམས་པ་སེར་བོ་སེར་

སྔོ་དཀར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་ཆོས་འཁོར་གྱི་ཕྱག་རྒྱ་

མཛད་ཅིང། ལྷག་མ་གཡས་མཆོག་སྦྱིན་མདའ། གཡོན་ཀླུ་ཤིང་གི་མེ་ཏོག་སྡོང་བུ་

དང་བཅས་པ་གཞུ་འཛིན་པ། འཇམ་དཔལ་དམར་བོ་དམར་སྔོ་དཀར་བའི་ཞལ་

གསུམ་ཕྱག་དྲུག་གི་གཡས་རལ་གྲི་མཆོག་སྦྱིན་མདའ། གཡོན་ཤེར་ཕྱིན་གྱི་པོ་ཏི་

ཆུ་སྐྱེས་སྔོན་པོ་གཞུ་འཛིན་པ། སྤོས་ཀྱི་གླང་བོ་ལྗང་གུ་ལྗང་སྔོ་དཀར་བའི་ཞལ་

གསུམ་ཕྱག་དྲུག་གི་གཡས་མཆོག་སྦྱིན་དང་གཡོན་བུམ་པར་གནས་པའི་གླང་བོ་

ཆེའི་སྣ་འཛིན་པ། ཡེ་ཤེས་ཏོག་སེར་བོ་སེར་སྔོ་དཀར་བའི་ཞལ་གསུམ་ཕྱག་དྲུག་

གི་བར་བ་གཉིས་མཆོག་སྦྱིན་དང་ནོར་བུའི་རྒྱལ་མཚན་འཛིན་པ། ལྷོར་བཟང་སྐྱོང་

དམར་བོ་དམར་སྔོ་དཀར་བའི་ཞལ་གསུམ་ཕྱག་དྲུག་གི་བར་བ་གཉིས་མཆོག་སྦྱིན་

དང་རིན་པོ་ཆེ་འཛིན་པ། བློ་གྲོས་རྒྱ་མཚོ་དཀར་བོ་དཀར་སྔོ་དམར་བའི་ཞལ་

གསུམ་ཕྱག་དྲུག་གི་བར་བ་གཉིས་སོར་མོ་ཐམས་ཅད་བརྐྱང་བས་ཆུ་རླབས་ཀྱི་ཚུལ་

མཛད་པ། བློ་གྲོས་མི་བཟད་པ་སེར་བོ་སེར་སྔོ་དཀར་བའི་ཞལ་གསུམ་ཕྱག་དྲུག་གི་

བར་བ་གཉིས་མཆོག་སྦྱིན་དང་ཁུ་ཚུར་ཐུགས་ཀར་བཞག་པ། སྤོབས་པ་བརྩེགས་པ་



རྣམ་སྣང་འཇམ་པའི་རྡོ་རྗེ་ལྷ་ཞེ་གསུམ་གྱི་སྒྲུབ་ཐབས། 

ལྗང་གུ་ལྗང་སྔོ་དཀར་བའི་ཞལ་གསུམ་ཕྱག་དྲུག་གི་བར་བ་གཉིས་སེ་གོལ་གཏོགས་

པ་དང་ཁུ་ཚུར་དཀུར་བཞག་པ། ནུབ་ཏུ་མཐུ་ཆེན་ཐོབ་དཀར་བོ་དཀར་སྔོ་དམར་

བའི་ཞལ་གསུམ་ཕྱག་དྲུག་གི་བར་བ་གཉིས་མཆོག་སྦྱིན་དང་ཅུང་ཟད་ཁ་ཕྱེ་བའི་

པད་དཀར་འཛིན་པ། ངན་སོང་ཀུན་འདྲེན་དཀར་བོ་དཀར་སྔོ་དམར་བའི་ཞལ་

གསུམ་ཕྱག་དྲུག་གི་བར་བ་གཉིས་སྡིག་པ་སྤྲུག་པའི་ཕྱག་རྒྱ་མཛད་པ། མྱ་ངན་དང་

མུན་པ་ངེས་པར་སེལ་བའི་བློ་གྲོས་སེར་བོ་སེར་སྔོ་དཀར་བའི་ཞལ་གསུམ་ཕྱག་

དྲུག་གི་བར་བ་གཉིས་ཁ་སྦྱོར་སྡེབ་པའི་ཚུལ་མཛད་པ། དྲ་བ་ཅན་གྱི་འོད་དམར་བོ་

དམར་སྔོ་དཀར་བའི་ཞལ་གསུམ་ཕྱག་དྲུག་གི་བར་བ་གཉིས་མཆོག་སྦྱིན་དང་

ཨུཏྤལ་ལ་གནས་པའི་ཉི་མའི་དཀྱིལ་འཁོར་འཛིན་པ། བྱང་དུ་ཟླ་འོད་དཀར་བོ་དཀར་

སྔོ་དམར་བའི་ཞལ་གསུམ་ཕྱག་དྲུག་གི་བར་བ་གཉིས་མཆོག་སྦྱིན་དང་ཨུཏྤལ་ལ་

གནས་པའི་ཟླ་བའི་དཀྱིལ་འཁོར་འཛིན་པ། འོད་དཔག་མེད་དམར་བོ་དམར་སྔོ་

དཀར་བའི་ཞལ་གསུམ་ཕྱག་དྲུག་གི་བར་བ་གཉིས་ཀྱིས་དབང་བསྐུར་བའི་བུམ་པ་

འཛིན་པ། ནམ་མཁའ་མཛོད་སེར་བོ་སེར་སྔོ་དཀར་བའི་ཞལ་གསུམ་ཕྱག་དྲུག་གི་

བར་བ་གཉིས་ནམ་མཁའ་ལ་བསྐོར་བ་དང་རྡོ་རྗེ་ཁུ་ཚུར་འགྱིང་བས་དཀུར་བརྟེན་པ། 

སྒྲིབ་པ་རྣམ་སེལ་སྔོན་པོ་སྔོ་དཀར་དམར་བའི་ཞལ་གསུམ་ཕྱག་དྲུག་གི་བར་བ་

གཉིས་མཐེབ་མཛུབ་སྦྱར་ཏེ་དྲི་བའི་ཚུལ་དང་ས་ལ་རེག་པ། སྤོས་ཀྱི་གླང་བོ་སོགས་

སེམས་དཔའ་བཅུ་བཞི་བོ་ཐམས་ཅད་ཕྱག་དང་བོ་གཉིས་མཉམ་བཞག་མཛད་ཅིང། 

ཐ་མ་གཉིས་ཀྱིས་མདའ་གཞུ་འཛིན་པ། འདིར་སྤོས་ཀྱི་གླང་བོ་སོགས་སེམས་དཔའ་བཅུ་བཞིའི་ཕྱག་

དང་བོ་གཉིས་མཉམ་བཞག །བར་བ་གཉིས་ཀྱིས་རང་རང་གི་ཕྱག་མཚན་ཐ་མ་གཉིས་ཀྱིས་མདའ་གཞུ་འཛིན་པར་

བཤད་པ་རྗེ་དྲུང་གི་གསལ་སྒྲོན་དང། ཐར་རྩེ་བའི་མཛེས་རྒྱན་གཉིས་དང་བསྟུན་པ་ཡིན་ལ། པཎ་ཆེན་རིན་པོ་ཆེ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

དང་སྐྱི་ཤོད་ཞབས་དྲུང་གཉིས་ཀྱིས་དང་བོ་གཉིས་ཀྱིས་རང་རང་གི་ཕྱག་མཚན་འཛིན་པ་དང་བར་བ་གཉིས་མཉམ་

བཞག་མཛད་པར་བཤད་ཅིང་རྫོགས་འཕྲེང་ཀྲྀ་ཡ་ས་བཟང་བའི་སྒྲུབ་དཀྱིལ་གསུམ་ན་གསལ་ཁ་མི་འདུག་པས་

དཔྱད་པར་བྱའོ། །འཇམ་པའི་རྡོ་རྗེ་ལ་སོགས་པའི་ལྷ་ཐམས་ཅད་རལ་བའི་ཐོར་ཚུགས་

དང། འཛུམ་པ་དང་བཅས་པའི་ཞལ་དང་སྒེག་པའི་ཉམས་དང་ལྡན་པ་དར་སྣ་ཚོགས་

ཀྱི་ན་བཟའ་དང་རིན་པོ་ཆེའི་རྒྱན་ཅན། སེམས་དཔའི་སྐྱིལ་ཀྲུང་གིས་བཞུགས་པ། 

ཤར་སྒོར་གཤིན་རྗེ་མཐར་བྱེད། ལྷོ་སྒོར་གཞན་གྱིས་མི་ཐུབ་པ། ནུབ་སྒོར་རྟ་མགྲིན། 

བྱང་སྒོར་བདུད་རྩི་འཁྱིལ་བ། དབང་ལྡན་དུ་མི་གཡོ་བ། མེར་འདོད་པའི་རྒྱལ་བོ། 

བདེན་བྲལ་དུ་དབྱུག་སྔོན་ཅན། རླུང་དུ་སྟོབས་པོ་ཆེ། སྟེང་དུ་གནོད་མཛེས་རྒྱལ་བོ། 

འོག་ཏུ་རྡོ་རྗེ་ས་འོག །རྣམས་ཀྱི་སྐུ་མདོག་ཞལ་ཕྱག་ཕྱག་མཚན་ཐམས་ཅད་སྲུང་འཁོར་གྱི་སྐབས་ཇི་ལྟ་

བ་བཞིན། ལྷ་བཞི་བཅུ་ཞེ་གསུམ་པོ་ཐམས་ཅད་ཀྱང་ཞལ་རེ་རེ་ལའང་སྤྱན་གསུམ་

གསུམ་དང་ལྡན་པའོ། །རྣམ་སྣང་འཇམ་པའི་རྡོ་རྗེ་ལ་རང་འདྲའི་རྡོ་རྗེ་སེམས་དཔའ། 

མི་བསྐྱོད་པ་སོགས་དེ་བཞིན་གཤེགས་པ་བཞི། སྤྱན་མ། ཙུནྟ། རྣམས་ལ་འཇམ་

པའི་རྡོ་རྗེ། དེ་དག་ལས་གཞན་པའི་ཤར་དང། ཤར་ལྷོ་བ་རྣམས་དང་ཁྲོ་བོ་བཅུ་ལ་

མི་བསྐྱོད་པ། ལྷོ་དང་ལྷོ་ནུབ་པ་རྣམས་ལ་རིན་འབྱུང། ནུབ་དང་ནུབ་བྱང་བ་རྣམས་

ལ་འོད་དཔག་མེད། བྱང་དང་བྱང་ཤར་བ་རྣམས་ལ་དོན་ཡོད་གྲུབ་པས་དབུ་བརྒྱན་

ཅིང། འཇམ་པའི་རྡོ་རྗེའི་ཐུགས་ཀར་ས་བོན་མུཿཡིག་གིས་མཚན་པའོ། །གཙོ་བོའ་ིསྙིང་

བོ་ནི། ཨོཾ་ཨཱཿཞེས་པའོ། །མི་བསྐྱོད་པ་ལ་སོགས་པ་རྣམས་ཀྱི་སྔགས་ནི་རིམ་པ་ལྟར། ཨོཾ་ཨཱཿཛི་ན་ཛིཀ་

ཧཱུཾ། ཨོཾ་ཨཱཿརཏྣ་དྷྲིཀ་ཧཱུཾ། ཨོཾ་ཨཱཿཨ་རོ་ལིཀ་ཧཱུཾ། ཨོཾ་ཨཱཿཔྲཛྙཱ་དྷྲིཀ་ཧཱུཾ། སྤྱན་མ་ལ་སོགས་པ་

རྣམས་ཀྱི། ཨོཾ་ཨཱཿམོ་ཧཱ་ར་ཏི་ཧཱུཾ། ཨོཾ་ཨཱཿདྭེ་ཥ་ ར་ཏི་ཧཱུཾ། ཨོཾ་ཨཱཿརཱ་ག་ར་ཏི་ཧཱུཾ། ཨོཾ་



རྣམ་སྣང་འཇམ་པའི་རྡོ་རྗེ་ལྷ་ཞེ་གསུམ་གྱི་སྒྲུབ་ཐབས། 

ཨཱཿབཛྲ་ར་ཏི་ཧཱུཾ། སེམས་མ་རྡོ་རྗེ་མ་སོགས་བཞིའི་ནི། ཨོཾ་ཨཱཿ་བཛྲ་བཛྲི་ནི་ཧཱུཾ། ཨོཾ་ཨཱཿརཏྣ་

བཛྲི་ནི་ཧཱུཾ། ཨོཾ་ཨཱཿདྷརྨཱ་བཛྲི་ནི་ཧཱུཾ། ཨོཾ་ཨཱཿཀརྨ་བཛྲི་ནི་ཧཱུཾ། བསྐུལ་བྱེད་མ་སོགས་བཞིའི་ནི། 

ཨོཾ་ཙ་ལེ་ཙུ་ལེ་ཙུནྔྷེ་སྭཱཧཱ། ཨོཾ་རཏྣ་ཨུཀྟེ་སྭཱཧཱ། ཨོཾ་བྷྲི་ཀུ་ཊེ་སྭཱཧཱ། ཨོཾ་བཛྲ་ཤྲིཾ་ཁ་ལེ་

སྭཱཧཱ། བྱམས་པ་ལ་སོགས་པ་བསྐལ་བཟང་གི་སེམས་དཔའ་རྣམས་ཀྱི་ནི། ཨོཾ་མཻ་ཏྲི་སྭཱཧཱ། ཨོཾ་མཉྫུ་ཤྲི་

སྭཱཧཱ། ཨོཾ་གནྔྷ་ཧ་ཏི་ནི་སྭཱཧཱ། ཨོཾ་ཛྙཱ་ན་ཀེ་ཏུ་སྭཱཧཱ། ཨོཾ་བྷ་དྲ་པཱ་ལ་སྭཱཧཱ། ཨོཾ་སཱ་ག་ར་

མ་ཏི་སྭཱཧཱ། ཨོཾ་ཨཀྵ་ཡ་མ་ཏི་སྭཱཧཱ། ཨོཾ་པྲི་ཏི་བྷ་ན་ཀུ་ཊ་སྭཱཧཱ། ཨོཾ་མ་ཧསྠ་མ་པྲསྟ་

སྭཱཧཱ། ཨོཾ་སརྦ་ཨ་བྷ་ཡ་ཛ་ཧ་ཨ་བྷ་ཡ་བི་ཤྭ་དྷ་ཡ་སྭཱཧཱ། ཨོཾ་སརྦ་ཤོ་གྷ་ཏ་མུ་ནི་ར་གྷ་

ཊ་མ་ནི་ར་ཧ་ཏ་མ་ནི་སྭཱཧཱ། ཨོཾ་ཛ་ལ་ནི་མཧཱ་ཛཱ་ཛྭ་ལ་ནི་སྭཱཧཱ། ཨོཾ་ཙནྟྲེ་ཤ ་ཙནྟྲེ་ཙནྟྲ་

བྱ་བ་ལོ་ཀི་ཏི་སྭཱཧཱ། ཨོཾ་ཨ་མྲྀ་ཏ་པྲ་བྷཻ་ཨམྲྀ་ཏ་པྲ་བྷེ་སྭཱཧཱ། ཨོཾ་ག་ག་ན་གཉྩ་སྭཱཧཱ། ཨོཾ་

སརྦ་ནི་ཝ་ར་ཎྱི་བིསྐཾ་བྷི་ནི་སྭཱཧཱ། ཁྲོ་བོ་རྣམས་ཀྱི་ནི། ཨོཾ་ཡ་མནྟ་ཀ་ཧཱུཾ། ཨོཾ་ཨ་པ་ར་ཛི་ཏ་

ཧཱུཾ། ཨོཾ་ཧ་ཡཾ་གྷྲི་ཧ་བ་ཧཱུཾ། ཨོཾ་ཨམྲྀ་ཏ་ཀུཎྚ་ལི་བིགྷྣན་ཏ་ཀ་ཧཱུཾ། ཨོཾ་ཨ་ཙ་ལ་ཧཱུཾ། ཨོཾ་

ཊཀྐི་རཱ་ཛ་ཧཱུཾ། ཨོཾ་ནཱི་ལ་དཎྚ་ཧཱུཾ། ཨོཾ་མཧཱ་བ་ལ་ཧཱུཾ། ཨོཾ་སུམ་བྷ་རཱ་ཛ་ཧཱུཾ། ཨོཾ་བཛྲ་པ་

ཏ་ལ་ཧཱུཾ། ཞེས་པ་རྣམས་སོ། །བཟླས་པའི་མཐར་ཡིག་བརྒྱ་བརྗོད་དེ་བརྟན་པར་བྱ། ཞེས་པ་ནས། ཐམས་

ཅད་འོད་དུ་ཞུ་ནས་རང་གི་ཐུགས་ཀའི་ས་བོན་ལ་ཐིམ་པར་གྱུར། གཏོར་མའི་སྐབས་སུ། 

དྲིའི་དཀྱིལ་འཁོར་གྱི་ལེའུ་ཚེ་དབུས་མ་ལ། བཅོམ་ལྡན་འདས་རྣམ་སྣང་འཇམ་པའི་

རྡོ་རྗེའི་རྟེན་དང་བརྟེན་པའི་དཀྱིལ་འཁོར་ཡོངས་སུ་རྫོགས་པར་གྱུར། ཞེས་པ་ནས། 

གཙྪ་ཧཱུཾ་ཕཊ། བསྡུ་ན། རང་གི་ཐུགས་ཀའི་ས་བོན་གྱི་འོད་ཟེར་གྱིས་བཅོམ་ལྡན་འདས་

རྣམ་སྣང་འཇམ་པའི་རྡོ་རྗེའི་ལྷ་ཚོགས་ཕྱོགས་སྐྱོང་སོགས་ཞེས་པ་ནས། རང་གནས་སུ་

གཤེགས་པར་གྱུར།། །།



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

༄༅། །གཤིན་རྗེ་གཤེད་དགྲ་ནག་ལྷ་བཅུ་

       གསུམ་གྱི་སྒྲུབ་ཐབས་ནི།

གཤིན་རྗེ་གཤེད་དགྲ་ནག་ལྷ་བཅུ་གསུམ་གྱི་སྒྲུབ་ཐབས།

རང་ཉིད་སྐད་ཅིག་གིས་གཤིན་རྗེ་གཤེད་དགྲ་ནག་ཞལ་གསུམ་ཕྱག་དྲུག་པ་

ཡུམ་དང་བཅས་པའི་སྐུར་བཞེངས་པར་གྱུར། གཙོ་བོའ་ིསྔགས། ཨོཾ་ཧྲཱིཿཥྚྲཱིཿཝི་ཀྲི་ཏཱ་ན་ན་

ཧཱུཾ་ཧཱུཾ་ཕཊ་ཕཊ་སྭཱཧཱ། ལས་སྔགས་སོ། །སྔོན་འགྲོ་གཏོར་མ་ནས། རྡོར་སེམས་བསྒོམ་བཟླས་ཀྱི་སྔོན་གྱི་

སྐྱབས་སེམས་རྣམ་སྣང་འཇམ་རྡོར་དང་འདྲ། རང་ཉིད་གཤིན་རྗེ་གཤེད་དགྲ་ནག་ཏུ་གསལ་བའི་

ཐུགས་ཀའི་ས་བོན་གྱི་འོད་ཟེར་གྱིས་རང་བཞིན་གྱི་གནས་ནས་བླ་མ་དང་གཤིན་

རྗེ་གཤེད་དགྲ་ནག་གི་དཀྱིལ་འཁོར་ལ་ཞེས་པ་ནས། འོད་ཟེར་རང་གི་སྙིང་ཀར་ཐིམ། 

གང་གི་དྲིན་གྱིས་བདེ་ཆེན་གནས། །ཞེས་པ་ནས། དཀྱིལ་འཁོར་ལྷ་ཚོགས་རྣམས་ལ་

འདུད། །ཨོཾ་ཧྲཱིཿཥྚྲཱི་ཧཿ ཨོཾ་ཧཱུཾ་ཧཱུཾ་ཕཊ། ཨོཾ་ཀུ་མ་ར་རུ་པི་ཎི་ཛ་ཛཿཧཱུཾ་ཕཊ། ཨོཾ་ཧྲཱི་ཧ་

ཧེ་ཕཊ། ཨོཾ་དིཔྟ་ལོ་ཙ་ནི་ཝི་ཀྲི་ཏ་ན་ན་མཧཱ་ཨཊྚཊྚ་ཧ་ས་ནི་དི་ནི་དིཔྟ་ཡེ་སྭཱཧཱ། ཨོཾ་

ཝི་ཀྲི་ཏ་ན་ན་དུཥྚཾ་སཏྭ་ད་མ་ཀ་ག་གཿ ཨོཾ་བཛྲ་ནྱེ་ཝི་ཏེ་ཨཱཿཧཱུཾ། ཨོཾ་བཛྲ་ཤཔྟ་ཨཱཿཧཱུཾ། 

ལུས་དང་ངག་དང་ཡིད་ཀྱི་སྡིག །བགྱིས་དང་དེ་བཞིན་བགྱིད་སྩལ་གང། །གང་

ཡང་རྗེས་སུ་ཡི་རང་བ། །དེ་དག་དུས་གསུམ་མགོན་ལ་བཤགས། །རྫོགས་སངས་

རྒྱས་དང་དེ་ཡི་སྲས། །འཕགས་རྣམས་དགེ་ཚོགས་རྗེས་ཡི་རང། །རྫོགས་པའི་

སངས་རྒྱས་དམ་པའི་ཆོས། །ཚོགས་ཀྱི་མཆོག་བཅས་སྐྱབས་སུ་མཆི། །ཡོན་

ཏན་རྒྱ་མཚོ་ཁྱེད་རྣམས་ལ། །བདག་གི་ལུས་ནི་དབུལ་བར་བགྱི། །དམ་པའི་ཆོས་



གཤིན་རྗེ་གཤེད་དགྲ་ནག་ལྷ་བཅུ་གསུམ་གྱི་སྒྲུབ་ཐབས། 

ཀུན་སྟོན་པ་ཡི། །སྒྲ་དབྱངས་མཛེས་པས་བཞུགས་སུ་གསོལ། །ཡང་དག་རྫོགས་

པའི་སངས་རྒྱས་དང། །དེ་སྲས་ལམ་གྱུར་སྦྱིན་སོགས་ཚུལ། །སྐུ་གསུམ་ཡེ་ཤེས་

ཐོབ་བྱའི་ཕྱིར། །རབ་ཏུ་དང་བས་བརྟེན་པར་བགྱི། །སེམས་ཅན་ཀུན་གྱི་དོན་སྒྲུབ་

ཕྱིར། །རྫོགས་པའི་བྱང་ཆུབ་སེམས་བསྐྱེད་བགྱི། །བསོད་ནམས་ཀུན་ནས་གང་

བསགས་པ། །རྫོགས་པའི་བྱང་ཆུབ་ཕྱིར་བསྔོ་འོ། །དཔལ་ལྡན་གཤིན་རྗེ་མཐར་བྱེད་

དུ། །གྱུར་ནས་བདག་གིས་འགྲོ་ཕན་བགྱི། །ཚོགས་ཞིང་རང་གནས་སུ་གཤེགས་

པར་གྱུར། སྭ་བྷཱ་ཝས་སྦྱང། སྟོང་བའི་ངང་ལས་སྐད་ཅིག་གིས་གཤིན་རྗེ་གཤེད་དགྲ་

ནག་ལྷ་བཅུ་གསུམ་གྱི་རྟེན་དང་བརྟེན་པའི་དཀྱིལ་འཁོར་ཡོངས་སུ་རྫོགས་པར་གྱུར་

བ་ནི། འོག་ཏུ་རྡོ་རྗེའི་ས་གཞི་ཞེས་པ་ནས། ཐུན་མོང་བའི་སྲུང་འཁོར་གྱི་དབུས་སུ་ཆོས་

འབྱུང་གི་ནང་དུ་སྣ་ཚོགས་པདྨ་ཞེས་པ་ནས། དབུས་སྔོ་བའི་དབུས་སུ་སྣ་ཚོགས་རྡོ་རྗེ་

རྭ་ཉི་ཤ ་བའི་ཤར་གྱི་རྭ་དཀར། ལྷོའ་ིརྭ་སེར། ནུབ་ཀྱི་རྭ་དམར། བྱང་གི་རྭ་ལྗང། 

དབུས་ཀྱི་ལྟེ་བ་སྔོན་པོ་རྡོ་རྗེའི་འཕྲེང་བས་བསྐོར་བའི་ལྟེ་བའི་སྟེང་གི་ཤར་དང་གྲྭ་

བཞི་དང། སྣ་ཚོགས་རྡོ་རྗེའི་ཕྱི་རོལ་གྱི་གྲྭ་བཞིར་སྣ་ཚོགས་པདྨ་དང་ཟླ་བའི་གདན། 

ལྟེ་བའི་དབུས་དང་ཕྱོགས་གཞན་གསུམ་དང་སྒོ་བཞིར་སྣ་ཚོགས་པདྨ་དང་ཉི་མའི་

གདན། དབུས་ཀྱི་གདན་ལ་མ་ཧེ་ནག་པོ་ཁྲོས་པ་རུས་པའི་རྒྱན་གྱིས་བརྒྱན་པའི་

རྒྱབ་ཏུ་སྣ་ཚོགས་པདྨ་དང་ཉི་མ་ལ་གནས་པའི་གཤིན་རྗེའི་གདན་ལ། རང་ཉིད་

གཤིན་རྗེ་གཤེད་ནག་པོ་ནག་དཀར་དམར་བའི་ཞལ་གསུམ་ཕྱག་དྲུག་གི་དང་བོ་

གཉིས་ཀྱིས་གྲི་གུག་དང་ཐོད་པ་འཛིན་པས་རང་འོད་ཀྱི་ཤེས་རབ་མ་ལ་འཁྱུད་ཅིང། 

ལྷག་མ་གཡས་གཉིས་རྡོ་རྗེ་དང་རལ་གྲི། གཡོན་གཉིས་འཁོར་ལོ་དང་པདྨ་འཛིན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

པ། ལྗགས་རྣམ་པར་འགྱུར་ཞིང་མཆེ་བ་འབར་བ་གཙིགས་པ་དམར་ལ་ཟླུམ་པའི་

སྤྱན་གསུམ་གསུམ་དང་ལྡན་ཞིང། སྨ་ར་དང་སྨིན་མ་དང་དབུ་སྐྲ་དམར་སེར་གྱེན་

དུ་བརྫེས་པ། རྡོ་རྗེའི་རྒྱན་གྱིས་བརྒྱན་ཅིང། སྐུ་བོང་ཐུང་ལ་གསུས་པ་འཕྱང་བ། ཡན་

ལག་རགས་ཤིང་ཀླུ་བརྒྱད་ཀྱིས་བརྒྱན་པ། ཐོད་སྐམ་ལྔའི་དབུ་རྒྱན་དང། མགོ་རློན་

ལྔ་བཅུའི་དོ་ཤལ་འཕྱང་བ། ཞབས་གཡས་བསྐུམས་ཤིང་གཡོན་བརྐྱང་བའི་སྟབས་

ཀྱིས་བཞུགས་པ། ཤར་དུ་རྣམ་སྣང་དཀར་བོ་དཀར་ནག་དམར་བའི་ཞལ་གསུམ་

ཕྱག་དྲུག་གི་དང་བོ་གཉིས་ཀྱིས་གྲི་གུག་དང་ཐོད་པ་འཛིན་པས་རང་འདྲའི་ཡུམ་ལ་

འཁྱུད་ཅིང། ལྷག་མ་གཡས་གཉིས་འཁོར་ལོ་དང་རལ་གྲི། གཡོན་གཉིས་ནོར་བུ་

དང་པདྨ་འཛིན་པ། ལྷོར་རིན་ཆེན་དབང་བོ་སེར་བོ་སེར་སྔོ་དཀར་བའི་ཞལ་གསུམ་

ཕྱག་དྲུག་གི་དང་བོ་གཉིས་ཀྱིས་གྲི་གུག་དང་ཐོད་པ་འཛིན་པས་རང་འདྲའི་ཡུམ་ལ་

འཁྱུད་ཅིང། ལྷག་མ་གཡས་གཉིས་རིན་པོ་ཆེ་དང་རལ་གྲི། གཡོན་གཉིས་འཁོར་

ལོ་དང་པདྨ་འཛིན་པ། ནུབ་ཏུ་སྣང་བ་མཐའ་ཡས་དམར་བོ་དམར་ནག་དཀར་བའི་

ཞལ་གསུམ་ཕྱག་དྲུག་གི་དང་བོ་གཉིས་ཀྱིས་གྲི་གུག་དང་ཐོད་པ་འཛིན་པས་རང་

འདྲའི་ཡུམ་ལ་འཁྱུད་ཅིང། ལྷག་མ་གཡས་གཉིས་པདྨ་དང་རལ་གྲི། གཡོན་གཉིས་

ནོར་བུ་དང་འཁོར་ལོ་འཛིན་པ། བྱང་དུ་ཕྲག་དོག་གཤིན་རྗེ་གཤེད་ལྗང་གུ་ལྗང་ནག་

དཀར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་གྲི་གུག་དང་ཐོད་པ་འཛིན་

པས་རང་འདྲའི་ཡུམ་ལ་འཁྱུད་ཅིང། ལྷག་མ་གཡས་གཉིས་རལ་གྲི་དང་འཁོར་ལོ། 

གཡོན་གཉིས་ནོར་བུ་དང་པདྨ་འཛིན་པ། འདི་བཞི་ཀའང་གཙོ་བོ་ལྟ་བུའི་ཁྲོ་བོའ་ི

ཉམས་དང་ཆ་བྱད་ཐམས་ཅད་ཡོངས་སུ་རྫོགས་པའི་རྣམ་པ་ཅན་ནོ། །ཤར་ལྷོར་ཙ་



གཤིན་རྗེ་གཤེད་དགྲ་ནག་ལྷ་བཅུ་གསུམ་གྱི་སྒྲུབ་ཐབས། 

རྩི་ཀ་དཀར་མོ་དཀར་སྔོ་དམར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་གྲི་

གུག་དང་ཐོད་པ་འཛིན་པས་རང་འདྲའི་ཡབ་ལ་འཁྱུད་ཅིང། ལྷག་མ་གཡས་གཉིས་

འཁོར་ལོ་དང་རལ་གྲི། གཡོན་གཉིས་ནོར་བུ་དང་པདྨ་འཛིན་པ། ལྷོ་ནུབ་ཏུ་ཕག་

མོ་སྔོན་མོ་ཕག་གདོང་ཅན་སྔོ་དཀར་དམར་བའི་ཞལ་གསུམ་ཕྱག་དྲུག་གི་དང་བོ་

གཉིས་ཀྱིས་གྲི་གུག་དང་ཐོད་པ་འཛིན་པས་རང་འདྲའི་ཡབ་ལ་འཁྱུད་ཅིང། ལྷག་

མ་གཡས་གཉིས་རྡོ་རྗེ་དང་རལ་གྲི། གཡོན་གཉིས་འཁོར་ལོ་དང་པདྨ་འཛིན་པ། 

ནུབ་བྱང་དུ་དབྱངས་ཅན་མ་དམར་མོ་དམར་སྔོ་དཀར་བའི་ཞལ་གསུམ་ཕྱག་དྲུག་

གི་དང་བོ་གཉིས་ཀྱིས་གྲི་གུག་དང་ཐོད་པ་འཛིན་པས་རང་འདྲའི་ཡབ་ལ་འཁྱུད་

ཅིང། ལྷག་མ་གཡས་གཉིས་པདྨ་དང་རལ་གྲི། གཡོན་གཉིས་ནོར་བུ་དང་འཁོར་ལོ་

འཛིན་པ། བྱང་ཤར་དུ་གོས་དཀར་མོ་ལྗང་གུ་ལྗང་ནག་དཀར་བའི་ཞལ་གསུམ་ཕྱག་

དྲུག་གི་དང་བོ་གཉིས་ཀྱིས་གྲི་གུག་དང་ཐོད་པ་འཛིན་པས་རང་འདྲའི་ཡབ་ལ་འཁྱུད་

ཅིང། ལྷག་མ་གཡས་གཉིས་རལ་གྲི་དང་འཁོར་ལོ། གཡོན་གཉིས་ནོར་བུ་དང་པདྨ་

འཛིན་པ། ཤར་སྒོར་ཐོ་བ་གཤིན་རྗེ་གཤེད་ནག་པོ་ནག་དཀར་དམར་བའི་ཞལ་

གསུམ་ཕྱག་དྲུག་གི་དང་བོ་གཉིས་ཀྱིས་གྲི་གུག་དང་ཐོད་པ་འཛིན་པས་རང་འདྲའི་

ཡུམ་ལ་འཁྱུད་ཅིང། ལྷག་མ་གཡས་གཉིས་རྡོ་རྗེ་ཐོ་བ་དང་རལ་གྲི། གཡོན་གཉིས་

ནོར་བུ་དང་པདྨ་འཛིན་པ། ལྷོ་སྒོར་དབྱུག་པ་གཤིན་རྗེ་གཤེད་དཀར་བོ་དཀར་སྔོ་

དམར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་གྲི་གུག་དང་ཐོད་པ་འཛིན་

པས་རང་འདྲའི་ཡུམ་ལ་འཁྱུད་ཅིང། ལྷག་མ་གཡས་གཉིས་དབྱུག་པ་དང་རལ་གྲི། 

གཡོན་གཉིས་པདྨ་དང་འཁོར་ལོ་འཛིན་པ། ནུབ་སྒོར་པདྨ་གཤིན་རྗེ་གཤེད་དམར་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

བོ་དམར་སྔོ་དཀར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་གྲི་གུག་དང་

ཐོད་པ་འཛིན་པས་རང་འདྲའི་ཡུམ་ལ་འཁྱུད་ཅིང། ལྷག་མ་གཡས་གཉིས་པདྨ་དང་

རལ་གྲི། གཡོན་གཉིས་ནོར་བུ་དང་འཁོར་ལོ་འཛིན་པ། བྱང་སྒོར་རལ་གྲི་གཤིན་རྗེ་

གཤེད་ལྗང་སྔོ་ལྗང་ནག་དཀར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་གྲི་

གུག་དང་ཐོད་པ་འཛིན་པས་རང་འདྲའི་ཡུམ་ལ་འཁྱུད་ཅིང། ལྷག་མ་གཡས་གཉིས་

རལ་གྲི་དང་འཁོར་ལོ། གཡོན་གཉིས་ནོར་བུ་དང་པདྨ་འཛིན་པ། ཡབ་བརྒྱད་པོ་

ཐམས་ཅད་ཀྱང་ཁྲོ་བོའ་ིཆ་བྱད་ཅན་ཀླུ་བརྒྱད་ཀྱིས་བརྒྱན་ཅིང་འཇིགས་པའི་གད་

བརྒྱངས་སྒྲོགས་པ། དབུ་སྐྲ་དམར་སེར་གྱེན་དུ་བརྫེས་ཤིང་ཞལ་མཆེ་བ་གཙིགས་

པ། ཞབས་གཡས་བསྐུམ་གཡོན་བརྐྱང་གིས་བཞུགས་པ། ཕྱིའི་གྲྭ་བཞིར་མིའི་ཐོད་

པ་བདུད་རྩི་ལྔས་གང་བ་རེ་རེ། དེ་བཞིན་གཤེགས་པ་ལྔ་ལ་མི་བསྐྱོད་པ་གཙོ་བོ་

ལྟ་བུ། ལྷ་གཞན་ཤར་དང་ཤར་ལྷོ་བ་གཉིས་ལ་རྣམ་སྣང། ལྷོ་དང་ལྷོ་ནུབ་པ་གཉིས་

ལ་རིན་འབྱུང། ནུབ་དང་ནུབ་བྱང་བ་གཉིས་ལ་འོད་དཔག་མེད། བྱང་དང་བྱང་ཤར་

བ་གཉིས་ལ་དོན་གྲུབ་ཀྱིས་དབུ་བརྒྱན་ཅིང། རྣམ་སྣང་ལ་སོགས་པའི་རིགས་བདག་འདི་བཞི་ནི་

འཁོར་གྱི་གཤེགས་པ་བཞིའི་རྣམ་པ་ཅན་ནོ། །གཙོ་བོའ་ིཐུགས་ཀར་ས་བོན་ཡ་ཡིག་གིས་མཚན་

པའོ། །བཟླས་བྱའི་སྔགས་ནི། ཨོཾ་ཧྲཱིཿཥྚྲཱིཿཝི་ཀྲི་ཏཱ་ན་ན་ཧཱུཾ་ཧཱུཾ་ཕཊ་ཕཊ་སྭཱཧཱ། ཨོཾ་ཡ་མཱན་ཏ་

ཀ་ཧཱུཾ་ཕཊ། ཨོཾ་བཛྲ་བེཏྟཱ་ལཱི་ཨཱ་གཙྪ་ཨཱ་གཙྪ་ཧཱུཾ་ཛཿ་སྭཱཧཱ། ཨོཾ་ཛི་ན་ཛིཀ་ཧཱུཾ་ཕཊ། ཨོཾ་

རཏྣ་དྷྲིཀ་ཧཱུཾ་ཕཊ། ཨོཾ་ཨ་རོ་ལིཀ་ཧཱུཾ་ཕཊ། ཨོཾ་པྲཛྙཱ་དྷྲྀཀ་ཧཱུཾ་ཕཊ། ཨོཾ་མོ་ཧ་ར་ཏི་ཧཱུཾ་ཕཊ། 

ཨོཾ་དྭེ་ཥ་ར་ཏི་ཧཱུཾ་ཕཊ། ཨོཾ་རཱ་ག་ར་ཏི་ཧཱུཾ་ཕཊ། ཨོཾ་བཛྲ་ར་ཏི་ཧཱུཾ་ཕཊ། ཨོཾ་མུངྒ་ར་དྷྲྀཀ་

ཧཱུཾ་ཕཊ། ཨོཾ་དཎྜ་དྷྲྀཀ་ཧཱུཾ་ཕཊ། ཨོཾ་པདྨ་དྷྲྀཀ་ཧཱུཾ་ཕཊ། ཨོཾ་ཁངྒ་དྷྲྀཀ་ཧཱུཾ་ཕཊ། མཐར་ཡིག་



བརྟག་གཉིས་ལས་གསུངས་པའི་ཀྱཻ་རྡོ་རྗེ་ལྷ་དགུའི་སྒྲུབ་ཐབས་དང་བོ། 

བརྒྱ་བརྗོད་དེ་བརྟན་པར་བྱ། ཞེས་པ་ནས། ཐམས་ཅད་འོད་དུ་ཞུ་ནས་རང་གི་ཐུགས་ཀའི་ས་

བོན་ལ་ཐིམ་པར་གྱུར། གཏོར་མའི་སྐབས་སུ། དྲིའི་དཀྱིལ་འཁོར་གྱི་ལེའུ་ཚེ་དབུས་མ་

ལ། གཤིན་རྗེ་གཤེད་དགྲ་ནག་རྟེན་དང་བརྟེན་པའི་དཀྱིལ་འཁོར་ཡོངས་སུ་རྫོགས་

པར་གྱུར། ཅེས་པ་ནས། གཙྪ་ཧཱུཾ་ཕཊ། བསྡུ་ན། རང་གི་ཐུགས་ཁའི་ས་བོན་གྱི་འོད་ཟེར་

གྱིས་གཤིན་རྗེ་གཤེད་དགྲ་ནག་གི་ལྷ་ཚོགས་ཕྱོགས་སྐྱོང་སོགས། ཞེས་པ་ནས། རང་

གནས་སུ་གཤེགས་པར་གྱུར།། །།

༄༅། །བརྟག་གཉིས་ལས་གསུངས་པའི་ཀྱཻ་རྡོ་རྗེ་ལྷ་དགུའི་

སྒྲུབ་ཐབས་བཞི་ལས་དང་བོ་ནི།

བརྟག་གཉིས་ལས་གསུངས་པའི་ཀྱཻ་རྡོ་རྗེ་ལྷ་དགུའི་སྒྲུབ་ཐབས་དང་བོ།

རང་ཉིད་སྐད་ཅིག་གིས་དགྱེས་པ་རྡོ་རྗེ་ཞལ་གཅིག་ཕྱག་གཉིས་པ་ཡུམ་དང་

བཅས་པའི་སྐུར་བཞེངས་པར་གྱུར། གྷསྨ་རིའི་སྔགས། ཨོཾ་ཨཱཿགྷཾ་བཛྲ་གྷསྨ་རི་ཧཱུཾ་ཕཊ་

སྭཱཧཱ། ལས་སྔགས་སོ། །སྔོན་འགྲོ་གཏོར་མ་ནས་རྡོར་སེམས་བསྒོམ་བཟླས་ཀྱི་བར་རྣམས་རྣམ་སྣང་འཇམ་

རྡོར་བཞིན། རང་ཉིད་ཧེ་རུ་ཀར་གསལ་བའི་ཐུགས་ཁའི་ས་བོན་གྱི་འོད་ཟེར་གྱིས་རང་

བཞིན་གྱི་གནས་ནས་བླ་མ་དང་བཅོམ་ལྡན་འདས་ཀྱཻ་རྡོ་རྗེའི་དཀྱིལ་འཁོར་ལ། ཞེས་

པ་ནས། འོད་ཟེར་རང་གི་སྙིང་ཁར་ཐིམ། ཨོཾ་ནི་རི་ཏི་ཧཱུཾ་ཁཾ། ཨོཾ་ནེ་ཝི་ཏི་ཧཱུཾ། སརྦ་སཾ་

ཤོ་དྷ་ན་ཡེ་སྭཱཧཱ། ཛཿཧཱུཾ་བཾ་ཧོཿཁཾ་རཾ། ཨོཾ་བཛྲ་པུཥྤེ་ཨཱཿཧཱུཾ་སྭཱཧཱ། ནས། ཨོཾ་བཛྲ་ཤཔྟ་

ཨཱཿཧཱུཾ་སྭཱཧཱ། དཀར་མོ་རི་དྭགས་མཚན་མ་འཛིན། །ཆོམ་རྐུན་བདུད་ལས་རྒྱལ་བ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཉིད། །རོ་ལངས་མ་ནི་ཆུ་ལག་མ། །གྷསྨ་རི་ནི་སྨན་འཛིན་ཅིང། །བུ་སྐ་སི་ནི་རྡོ་

རྗེའི་ལག །དེ་བཞིན་རི་ཁྲོད་མ་རོ་འཛིན། །གདོལ་བ་མོ་ནི་ཅང་ཏེའུ་བརྡུང། །འདི་

རྣམས་ཀྱིས་ནི་གཙོ་བོ་མཆོད། །འདོད་ཆགས་ཆེན་པོ་རྗེས་ཆགས་པས། །གཡུང་

མོས་སྐུ་ལ་འཁྱུད་པ་ཉིད། །དཀོན་མཆོག་གསུམ་ལ་བདག་སྐྱབས་མཆི། །ཞེས་པ་

ནས། སངས་རྒྱས་འགྲུབ་པར་ཤོག །སེམས་ཅན་ཐམས་ཅད་བདེ་བ་དང་བདེ་བའི་རྒྱུ་

དང་ལྡན་པར་གྱུར་ཅིག །ཅེས་པ་ནས། བཏང་སྙོམས་ལ་གནས་བར་གྱུར་ཅིག །ཚོགས་

ཞིང་རྣམས་མི་དམིགས་པར་གྱུར། 

ཤ་ནྱ་ཏས་སྦྱང། སྟོང་བའི་ངང་ལས་སྐད་ཅིག་གིས་བཅོམ་ལྡན་འདས་ཀྱཻ་རྡོ་

རྗེའི་རྟེན་དང་བརྟེན་པར་བཅས་པའི་དཀྱིལ་འཁོར་ཡོངས་སུ་རྫོགས་པར་གྱུར་བ་ནི། 

འོག་ཏུ་རྡོ་རྗེའི་ས་གཞི། ཞེས་པ་ནས། སྲུང་འཁོར་གྱི་དབུས་སུ་ཆོས་འབྱུང་གི་ནང་དུ་

སྣ་ཚོགས་པདྨ་ལ་གནས་པའི་སྣ་ཚོགས་རྡོ་རྗེའི་ལྟེ་བར་གཞལ་ཡས་ཁང་གྲུ་བཞི་སྒོ་

བཞི་བ། ཕྱི་ནས་རིམ་པ་བཞིན་སྔོ་དཀར་སེར་དམར་ནག་པའི་རིམ་པ་ལྔ་དང་ལྡན་

པའི་ཞེས་པ་ནས། ས་གཞི་ཐམས་ཅད་ཤར་སྔོ་ལྷོ་དཀར་ནུབ་སེར་བྱང་དམར་དབུས་

ནག་པའི་དབུས་སུ་སྣ་ཚོགས་པདྨ་འདབ་མ་བརྒྱད་པའི་ལྟེ་བར་ཉོན་མོངས་པ་ལ་

སོགས་པའི་བདུད་བཞིའི་ངོ་བོ་ཚངས་པ་སེར་བོ། ཁྱབ་འཇུག་ནག་པོ། དབང་ཕྱུག་

ཆེན་པོ་དཀར་བོ། ལྷའི་དབང་བོ་སེར་བོ་རྣམས་གན་རྐྱལ་དུ་གནས་པའི་སྙིང་ཁར་

ཉི་མའི་དཀྱིལ་འཁོར། འདབ་མ་བརྒྱད་ལ་ཤར་དུ་ཚངས་པ་སེར་བོ། ལྷོར་དབང་བོ་

དཀར་བོ། ནུབ་ཏུ་ཉེ་དབང་སྔོན་པོ། བྱང་དུ་དྲག་པོ་ནག་པོ། བྱང་ཤར་དུ་གཤིན་རྗེ་

སྔོན་པོ། ཤར་ལྷོར་ལུས་ངན་སེར་བོ། ལྷོ་ནུབ་ཏུ་སྲིན་པོ་ནག་པོ། ནུབ་བྱང་དུ་ཐག་



བརྟག་གཉིས་ལས་གསུངས་པའི་ཀྱཻ་རྡོ་རྗེ་ལྷ་དགུའི་སྒྲུབ་ཐབས་དང་བོ། 

བཟང་རིས་དུད་ཁ་རྣམས་ཀྱི་སྙིང་ཁར་ཟླ་བའི་དཀྱིལ་འཁོར། གདན་དབུས་མའི་

སྟེང་དུ་རང་ཉིད་བཅོམ་ལྡན་འདས་ཀྱཻ་རྡོ་རྗེ་སྐུ་མདོག་སྔོན་པོ་ཞལ་བརྒྱད། ཕྱག་བཅུ་

དྲུག །ཞབས་བཞི་བ། རྩ་ཞལ་ནག་པོ། གཡས་ཞལ་དང་བོ་དཀར་བོ། གཡོན་ཞལ་

དང་བོ་དམར་བོ། སྟེང་ཞལ་དུད་ཁ། གཡས་གཡོན་གྱི་ཞལ་གཉིས་གཉིས་ནག་པོ། 

ཞལ་རེ་རེ་ལ་སྤྱན་གསུམ་གསུམ་པ། མཆེ་བ་བཞི་བཞི་གཙིགས་ཤིང་ལྗགས་རྣམ་

པར་འགྱུར་བ། དབུ་སྐྲ་དམར་སེར་གྱེན་དུ་བརྫེས་ཤིང་སྤྱི་བོར་སྣ་ཚོགས་རྡོ་རྗེས་

མཚན་པ། ཕྱག་བཅུ་དྲུག་གིས་ཐོད་པ་བཅུ་དྲུག་བཟུང་བའི་དང་བོ་གཉིས་ཀྱི་ནང་

ན་གླང་བོ་ཆེ་དཀར་བོ་དང། སའི་ལྷ་སེར་བོ་བཟུང་ནས་ཡུམ་ལ་འཁྱུད་པ། ལྷག་མ་

གཡས་བདུན་ན་རིམ་པ་བཞིན། རྟ་སྔོན་པོ། བོང་བུ་གྭ་བ། གླང་དམར་བོ། རྔ་མོང་

ཐལ་ཁ། མི་དམར་བོ། ཤ་ར་བྷ་སྔོན་པོ། བྱི་ལ་གྭ་བ། གཡོན་བདུན་ན་རིམ་པ་བཞིན། 

ཆུའི་ལྷ་དཀར་བོ། རླུང་གི་ལྷ་ལྗང་གུ། མེའི་ལྷ་དམར་བོ། ཟླ་བའི་ལྷ་དཀར་བོ། ཉི་

མའི་ལྷ་དམར་བོ། གཤིན་རྗེ་སྔོན་པོ། ནོར་སྦྱིན་སེར་བོ། ཞབས་གཉིས་སྐྱིལ་ཀྲུང་

ཕྱེད་པའི་གར་སྟབས་གཉིས་གཡས་བརྐྱང་གཡོན་བསྐུམ་གྱིས་བཞུགས་པ། མི་མགོ་

སྐམ་པོ་ལྔ་དང་སངས་རྒྱས་ལྔས་དབུ་ལ་བརྒྱན་ཅིང་མགོ་རློན་ཁྲག་འཛག་ལྔ་བཅུ་

དོ་ཤལ་བྱས་པ། གར་གྱི་ཉམས་དགུ་དང་ལྡན་ཞིང། ཕྱག་རྒྱ་དྲུག་གིས་རྒྱས་བཏབ་

པ། དེའི་བང་ན་ཡུམ་རྡོ་རྗེ་བདག་མེད་མ་སྐུ་མདོག་ནག་མོ་ཞལ་གཅིག་ཕྱག་གཉིས། 

གཡས་གྲི་གུག་དང་གཡོན་ཐོད་པ་འཛིན་པས་ཡབ་ལ་འཁྱུད་པ། ཞབས་གཡས་

བསྐུམས་ཤིང། གཡོན་བརྐྱང་བའི་གར་གྱིས་གནས་པ། 

འདབ་མ་བརྒྱད་ལ་ཤར་དུ་གཽ་རི་ནག་མོ་གཡས་གྲི་གུག་དང་གཡོན་ཉ་རོ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཧི་ཏ་འཛིན་པ། ལྷོར་ཙཽ་རི་དམར་མོ། གཡས་ཌཱ་མ་རུ་དང་གཡོན་ཕག་པ་འཛིན་

པ། ནུབ་ཏུ་བེ་ཏ་ལི་སེར་མོ་གཡས་རུས་སྦལ་དང་གཡོན་ཐོད་པ་འཛིན་པ། བྱང་

དུ་གྷསྨ་རི་ལྗང་གུ་གཡས་སྦྲུལ་དང་གཡོན་ཐོད་པ་འཛིན་པ། བྱང་ཤར་དུ་པུ་ཀ་སི་

སྔོན་མོ་གཡས་སེང་གེ་དང་གཡོན་དགྲ་སྟ་འཛིན་པ། ཤར་ལྷོར་རི་ཁྲོད་མ་དཀར་མོ་

གཡས་དགེ་སློང་དང་གཡོན་འཁར་གསིལ་འཛིན་པ། ལྷོ་ནུབ་ཏུ་གདོལ་བ་མོ་སྔོན་

མོ་གཡས་འཁོར་ལོ་དང་གཡོན་ཐོང་གཤོལ་འཛིན་པ། ནུབ་བྱང་དུ་གཡུང་མོ་སྣ་

ཚོགས་མདོག་གཡས་རྡོ་རྗེ་འཛིན་ཅིང་གཡོན་སྡིགས་མཛུབ་མཛད་པ། བདག་མེད་

མ་ལ་སོགས་པའི་ལྷ་མོ་ཐམས་ཅད་ཀྱང་ཞལ་གཅིག་ཕྱག་གཉིས་མ། སྤྱན་གསུམ་པ་

མཆེ་བ་གཙིགས་པ། དབུ་སྐྲ་དམར་སེར་གྱེན་དུ་བརྫེས་པ། གཅེར་བུ་རུས་པའི་རྒྱན་

ལྔས་བརྒྱན་པ། ཐོད་སྐམ་ལྔའི་དབུ་རྒྱན་དང། ཐོད་སྐམ་ལྔ་བཅུའི་དོ་ཤལ་ཅན། གཽ་

རི་སོགས་བརྒྱད། ཞབས་གཡོན་བརྐྱང་བའི་སྐྱིལ་ཀྲུང་ཕྱེད་པའི་གར་སྟབས་ཀྱིས་

བཞུགས་པ། གཙོ་བོ་ཡབ་ཡུམ་དང་གཽ་རི་དང་པུ་ཀ་སི་ལ་མི་བསྐྱོད་པ། ཙཽ་རི་དང་

ཤ་བ་རི་ལ་རྣམ་སྣང། བེ་ཏ་ལི་དང་ཙཎྚ་ལི་ལ་རིན་འབྱུང། གྷསྨ་རི་དང་ཊོཾ་བི་ནི་ལ་

འོད་དཔག་མེད་ཀྱིས་དབུ་བརྒྱན། གཙོ་བོའ་ིཐུགས་ཁར་ས་བོན་ཧཱུཾ་གིས་མཚན་པ། 

བཟླས་བྱའི་སྔགས་ལ། གཙོ་བོའ་ིསྙིང་བོ་ནི། ཨོཾ་དེ་བ་པི་ཙུ་བཛྲ་ཧཱུཾ་ཧཱུཾ་ཧཱུཾ་ཕཊ་སྭཱཧཱ། ཉེ་སྙིང་ནི། ཨོཾ་

བཛྲ་ཀརྟ་རེ་ཧེ་བཛྲ་ཡེ་ཧཱུཾ་ཧཱུཾ་ཧཱུཾ་ཕཊ་སྭཱཧཱ། ཡུམ་གྱི་སྙིང་བོ་ནི། ཨོཾ་ཨཱཿནཾ་བཛྲ་ནེ་ར་ཨཏྨ་ཧཱུཾ་

ཕཊ་སྭཱཧཱ། ཉེ་སྙིང་ནི། ཨོཾ་ཨཱཿཨཾ་ཧཱུཾ་ཕཊ་སྭཱཧཱ། འཁོར་རྣམས་ཀྱི་མཚན་སྔགས་དང་སྙིང་བོ་ནི། ཨོཾ་

ཨཱཿགཾ་ཧཱུཾ་ཕཊ་སྭཱཧཱ། ཨོཾ་ཨཱཿཙཾ་ཧཱུཾ་ཕཊ་སྭཱཧཱ། ཨོཾ་ཨཱཿབཾ་ཧཱུཾ་ཕཊ་སྭཱཧཱ། ཨོཾ་ཨཱཿགྷཾ་ཧཱུཾ་ཕཊ་

སྭཱཧཱ། ཨོཾ་ཨཱཿསཾ་ཧཱུཾ་ཕཊ་སྭཱཧཱ། ཨོཾ་ཨཱཿཤཾ་ཧཱུཾ་ཕཊ་སྭཱཧཱ། ཨོཾ་ཨཱཿཙཾ་ཧཱུཾ་ཕཊ་སྭཱཧཱ། ཨོཾ་



བརྟག་གཉིས་ལས་གསུངས་པའི་ཀྱཻ་རྡོ་རྗེ་ལྷ་དགུའི་སྒྲུབ་ཐབས་དང་བོ། 

ཨཱཿཊཾ་ཧཱུཾ་ཕཊ་སྭཱཧཱ། མཐར་ཡིག་བརྒྱས་བརྟན་པར་བྱ། ཞེས་པ་ནས། འཁོར་གྱི་ལྷ་ཐམས་ཅད་འོད་

དུ་ཞུ་ནས་རང་གི་ཐུགས་ཁའི་ས་བོན་ལ་ཐིམ་པར་གྱུར། 

གཏོར་མའི་སྐབས་སུ། གཏོར་མགྲོན་ནི། རང་གི་ཐུགས་ཁའི་ས་བོན་གྱི་འོད་ཟེར་

གྱིས་སྲུང་འཁོར་གྱི་ནང་ན་གནས་པའི་བཅོམ་ལྡན་འདས་ཀྱཻ་རྡོ་རྗེའི་རྟེན་དང་

བརྟེན་པར་བཅས་པའི་དཀྱིལ་འཁོར་སྤྱན་དྲངས། སྲུང་འཁོར་གྱི་ཕྱི་རོལ་ཏུ་དབང་

བོ་ལ་སོགས་པའི་ཕྱོགས་སྐྱོང་འཁོར་དང་བཅས་པ་དང་སེམས་ཅན་ཐམས་ཅད་

བཀུག་ནས་མདུན་དུ་བཞུགས་པའི་དབང་བོ་ལ་སོགས་པ་སྐད་ཅིག་གིས་འོད་

གསལ་དུ་བཅུག་པ་ལས་དཀྱིལ་འཁོར་གྱི་གཙོ་བོའ་ིསྐུར་བཞེངས་པའི་འཇིག་རྟེན་

དང་འཇིག་རྟེན་ལས་འདས་པའི་མགྲོན་རྣམས་ཀྱི་ལྗགས་ཧཱུཾ་ལས་སྐྱེས་པའི་རྡོ་རྗེ་

རྩེ་གཅིག་པ་འོད་ཀྱི་སྦུ་གུ་ཅན་རྣམས་སུ་གྱུར། ཨོཾ་ནི་རི་ཏི་ཧཱུཾ་ཁཾ། ཨོཾ་ནེ་ཝི་ཏི་ཧཱུཾ། 

སརྦ་སཾ་ཤོ་དྷ་ན་ཡེ་སྭཱཧཱ། ཛཿཧཱུཾ་བཾ་ཧོཿཁཾ་རཾ། ཨོཾ་དེ་ཝ་བི་ཙུ་བཛྲ་ཨི་མཾ་བ་ལིཾ་གྷྲི་

ཧྣ་གྷྲི་ཧྣ་མ་མ་ཤནྟིཾ་རཀྵ་ཙ་ཀུ་རུ་ཧཱུཾ་ཧཱུཾ་ཧཱུཾ་ཕཊ་སྭཱ་ཧཱ། ཞེས་པས་གཙོ་བོ་དང། ཨོཾ་ཨཱཿནཾ་

བཛྲ་ནེ་ར་ཨཏྨ་ཡེ་ཨེ་མཾ་བ་ལིཾ་གྷྲི་ཧྣ་གྷྲི་ཧྣ་མ་མ་ཤནྟིཾ་རཀྵ་ཙ་ཀུ་རུ་ཧཱུཾ་ཧཱུཾ་ཧཱུཾ་ཕཊ་སྭཱ་

ཧཱ། ཞེས་པས་ཡུམ་དང། ཨོཾ་ཨཱཿགཾ་བཛྲ་གཽ་རི་ཡེ། ཙཾ་བཛྲ་ཙཽ་རི་ཡེ། བཾ་བཛྲ་བཻ་ཏ་ལཱི་

ཡེ། གྷཾ་བཛྲ་གྷསྨ་རི་ཡེ། པཾ་བཛྲ་པུ་ཀ་སི་ཡེ། ཤཾ་བཛྲ་ཤ་ཝ་རི་ཡེ། ཙཾ་བཛྲ་ཙཎྚ་ལི་

ཡེ། ཊཾ་བཛྲ་ཊོཾ་བྷི་ནི་ཡེ། ཨི་མཾ་པ་ལིཾ་གྷྲི་ཧྣ་གྷྲི་ཧྣ་མ་མ་ཤནྟིཾ་རཀྵ་ཙ་ཀུ་རུ་ཧཱུཾ་ཧཱུཾ་ཧཱུཾ་

ཕཊ་སྭཱཧཱ། ཞེས་པས་འཁོར་རྣམས་དང། ཨོཾ་ཨིན་ད། ཛ་མ། ཛ་ལ། ཛ་ཀྑ། བུ་ད། པཧྣི། 

བཱ་ཨུ། རཀྑ། ཙན་ད། སུ་ཛྫ། མཱ་ད། བསྤ། ཏ་ལ། པ་ཏ་ལི། ཨ་ཊྚ། ས་པྦ། པཱ་ཏ། 

ཨི་དཾ། བ་ལིཾ། བྷུཉྫ། ཛིཾ། གྷ། ཕུལླ། དྷཱུ་པ། མཱཾ་ས། བཱིཾ་ཧ། ཨམ་ཧ། ཀ་ཛྫ། སརྦ། 



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

བཱ་དྷཱ། ཁནྟི། ཁཱུ་ཎི། ཕེ་ཊ། གཱ་ཏ་སྭཱཧཱ། འདིའི་སྔགས་རྣམས་རྡོར་འཕྲེང་ནས་བྲིས། [1] 

ཨོཾ་ཨ་ཀ་རོ་མུ་ཁཾ་སརྦ་དྷརྨ་ཎཾ་ཨཱདྱ་ནུད་པན་ན་ཏྭ་ད་ཨོཾ་ཨཱཿཧཱུཾ་ཕཊ་སྭཱཧཱ། ཞེས་

པས་འཇིག་རྟེན་པ་རྣམས་ལ་གཏོར་མ་དབུལ། ཨོཾ་ནི་རི་ཏི་ཧཱུཾ་ཁཾ། ནས། ཁཾ་རཾ་ཨོཾ་བཛྲ་པུཥྤེ་ཨཱཿཧཱུཾ་

སྭཱཧཱ། ནས། ཨོཾ་བཛྲ་ཤཔྟ་ཨཱཿཧཱུཾ་སྭཱཧཱའི་བར་གྱིས་མཆོད། དཀར་མོ་རི་དྭགས་མཚན་མ་

འཛིན། །ཆོམ་རྐུན་བདུད་ལས་རྒྱལ་བ་ཉིད། །རོ་ལངས་མ་ནི་ཆུ་ལག་མ། །གྷསྨ་རི་

ནི་སྨན་འཛིན་ཅིང། །དུ་ཀ་སི་ནི་རྡོ་རྗེའི་ལག །དེ་བཞིན་རི་ཁྲོད་མ་རོ་འཛིན། །གདོལ་

བ་མོ་ནི་ཅང་ཏེའུ་རྡུང། །འདི་རྣམས་ཀྱིས་ནི་གཙོ་བོ་མཆོད། །འདོད་ཆགས་ཆེན་པོ་

རྗེས་ཆགས་པས། །གཡུང་མོས་སྐུ་ལ་འཁྱུད་པ་ཉིད། །མི་བསྐྱོད་རྡོ་རྗེ་སོགས་ཀྱིས་བསྟོད། 

ཕྱོགས་སྐྱོང་བཅོ་ལྔ་འཁོར་བཅས་ཀྱིས། །ཞེས་སོགས་ཀྱིས་ལས་བཅོལ། འཁྱུད་པའི་ཕྱག་རྒྱ་དང་

བཅས། ཨོཾ་ཡོ་ག་ཤ དྷཱ་སརྦ་དྷརྨ་ཡོ་ག་ཤ དྡྷོ྅ཧཾ། ཞེས་པས་དཀྱིལ་འཁོར་བ་རང་ལ་བསྡུ། ཡིག་

བརྒྱའི་མཐར། ཨོཾ་ཨཱཿབཛྲ་མུཿའཇིག་རྟེན་པ་རྣམས་རང་གནས་སུ་གཤེགས་པར་གྱུར། 

ཅེས་འཇིག་རྟེན་པ་གཤེགས། །

[1] <<དབུས་པར་དུ། ཨོཾ་ཨིན་ད་ཨིནྡ། ཛ་མ། ཛ་ལ། ཛ་ཀྑ། བུ་ད་བྷཱུ་ཏ། པ་ཧྣི། 

བཱ་ཨུ། རཀྑ། ཙན་ད་ཙནྡ། སུ་ཛྫ་སུ་ཛ། མཱ་ད། བབྤ་བསྤ། ཏ་ལ། པ་ཏ་ལི་པ་ཏ་ལ། ཨ་ཊྚ། སཔྤ་

པཱ་ཏ། ཨི་དཾ། བ་ལིཾ། བྷུཉྫ། ཛི་ཛིཾ་གྷ། ཕུལླ། དྷཱུ་པ། མཱཾ་ས། བཱིཾ་སི་ཧ་ལྷ། ཨམ་ཨོཾ་ཧ་བྷ ། ཀཱ་ཛྫ་

ག་ཛྫ། འདིའི་དཀྱུས་ཀྱི་སྔགས་རྣམས་རྡོར་འཕྲེང་དང་འོག་ན་བཏགས་པ་ཀྀྲ་ཡ་ནས་བྲིས། སརྦ་སསྶ། བཱ་དྷཱ་པཱ་

ད། ཁནྟི། ཁཱུ་ཎི། ཕེ་ཊ། གཱ་ཏ་སྭཱཧཱ། ཞུ་སྒྲིག་པས།>> 



ཐུགས་གསུང་སྐུའི་ཀྱཻ་རྡོ་རྗེ་ལྷ་དགུའི་སྒྲུབ་ཐབས། 

- 75 -

༄༅། །ཐུགས་ཀྱཻ་རྡོ་རྗེ་ལྷ་དགུའི་སྒྲུབ་ཐབས་ནི།

ཐུགས་གསུང་སྐུའི་ཀྱཻ་རྡོ་རྗེ་ལྷ་དགུའི་སྒྲུབ་ཐབས།

ས་གཞི་ཐམས་ཅད་ཤར་སྔོ་ལྷོ་དཀར་ནུབ་སེར་བྱང་དམར་དབུས་ནག་པའི་

དབུས་སུ་སྣ་ཚོགས་པདྨ་འདབ་མ་བརྒྱད་པའི་ལྟེ་བར་རོའ་ིསྙིང་ཁར་ཉི་མའི་དཀྱིལ་

འཁོར་འདི་འོག་མ་གཉིས་ལའང་འདྲ། འདབ་མ་བརྒྱད་ལ་ཤར་དུ་ཚངས་པ་སེར་བོ། ཞེས་

པ་ནས། གདན་དབུས་མའི་སྟེང་དུ་རང་ཉིད་ཐུགས་ཀྱཻ་རྡོ་རྗེ་སྐུ་མདོག་སྔོན་པོ་སྔོ་

དཀར་དམར་བའི་ཞལ་གསུམ་ཕྱག་དྲུག་གི་གཡས་པ་གཉིས་ཀྱིས་རྡོ་རྗེ་དང་གྲི་

གུག །གཡོན་པ་གཉིས་ཀྱིས་རྩེ་གསུམ་དང་དྲིལ་བུ་འཛིན་པ། ལྷག་མ་གཉིས་ཀྱིས་

ཡུམ་ལ་འཁྱུད་པ། ཞལ་རེ་རེ་ལ་སྤྱན་གསུམ་གསུམ་དང་ལྡན་ཞིང། མཆེ་བ་བཞི་

བཞི་གཙིགས་པ། དབུ་སྐྲ་དམར་སེར་གྱེན་དུ་བརྫེས་ཤིང། སྤྱི་བོར་སྣ་ཚོགས་རྡོ་

རྗེས་མཚན་པ། མི་མགོ་སྐམ་པོ་ལྔས་དབུ་ལ་བརྒྱན་ཅིང་རློན་པ་ལྔ་བཅུའི་དོ་ཤལ་

བྱས་པ། གར་གྱི་ཉམས་དགུ་དང་ལྡན་ཞིང་ཕྱག་རྒྱ་དྲུག་གིས་རྒྱས་བཏབ་པ། ཞབས་

གཡས་བརྐྱང་ཞིང་གཡོན་བསྐུམ་པའི་སྐྱིལ་ཀྲུང་ཕྱེད་པའི་གར་སྟབས་ཀྱིས་བཞུགས་

པ། ཡུམ་རྡོ་རྗེ་ལུ་གུ་རྒྱུད་མ་ནག་མོ་ཞལ་གཅིག་ཕྱག་གཉིས་གྲི་གུག་དང་ཐོད་པ་

འཛིན་པ། མི་མགོ་སྐམ་པོ་ལྔའི་དབུ་རྒྱན་དང་རློན་པ་ལྔ་བཅུའི་དོ་ཤལ་ཅན། ཞབས་

གཡས་བརྐྱང་ཞིང་གཡོན་བསྐུམ་པས་ཡབ་ལ་འཁྱུད་པ། གཙོ་བོའ་ིསྔགས། ཨོཾ་ཀི་ཊི་ཀི་

ཊི་བཛྲ་ཧཱུཾ་ཧཱུཾ་ཧཱུཾ་ཕཊ་སྭཱཧཱ།།



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

༄༅། །གསུང་ཀྱཻ་རྡོ་རྗེ་ལྷ་དགུའི་སྒྲུབ་ཐབས་ནི།

གདན་དབུས་མའི་སྟེང་དུ་རང་ཉིད་གསུང་ཀྱཻ་རྡོ་རྗེ་སྐུ་མདོག་སྔོན་པོ་ཞལ་

གཅིག་ཕྱག་བཞི་བ་གཡས་རྡོ་རྗེ་དང་གཡོན་ཐོད་ཁྲག་འཛིན་པ། ལྷག་མ་གཉིས་

ཀྱིས་རང་འདྲའི་ཡུམ་རྡོ་རྗེ་ཕག་མོ་ལ་འཁྱུད་པ། དབུ་སྐྲ་དམར་སེར་གྱེན་དུ་བརྫེས་

པ། ཞེས་པ་ནས། སྐྱིལ་ཀྲུང་ཕྱེད་པའི་གར་སྟབས་ཀྱིས་བཞུགས་པ། ཞེས་པའི་བར་ཕྱག་དྲུག་

པ་བཞིན། གཙོ་བོའ་ིསྔགས། ཨོཾ་ཛྭ་ལ་ཛྭ་ལ་བྷྱོ་ཧཱུཾ་ཧཱུཾ་ཧཱུཾ་ཕཊ་སྭཱཧཱ།།

༄༅། །སྐུ་ཀྱཻ་རྡོ་རྗེ་ལྷ་དགུའི་སྒྲུབ་ཐབས་ནི།

གདན་དབུས་མའི་སྟེང་དུ་རང་ཉིད་སྐུ་ཀྱཻ་རྡོ་རྗེ་སྐུ་མདོག་སྔོན་པོ་ཞལ་གཅིག་

ཕྱག་གཉིས་ཀྱི་གཡས་པས་རྡོ་རྗེ་གྱེན་དུ་འཕྱར་ཞིང་གཡོན་པས་རྡོ་རྗེས་མཚན་པའི་

ཐོད་པ་འཛིན་པས་ཡུམ་རྡོ་རྗེ་བདག་མེད་མ་ལ་འཁྱུད་པ། དཔུང་བ་གཡོན་པ་ལ་ཁ་

ཊྭཱཾ་ག་བརྟེན་ནས་འཛིན་པ། དབུ་སྐྲ་དམར་སེར་གྱེན་དུ་བརྫེས་པ། ཞེས་པ་ནས། སྐྱིལ་

ཀྲུང་ཕྱེད་པའི་གར་སྟབས་ཀྱིས་བཞུགས་པ། ཞེས་པའི་བར་ཕྱག་དྲུག་པ་བཞིན། ཐུགས་གསུང་

སྐུའི་ཀྱ་ཻརྡོ་རྗེ་འདི་གསུམ་གྱི་འཁོར་དང་འཁོར་གྱི་སྔགས་རྣམས་སྙིང་བོ་ཀྱ་ཻརྡོ་རྗེའི་སྐབས་བཞིན་ཤེས་པར་བྱ། གཙོ་

བོའ་ིསྔགས། ཨོཾ་ཏྲཻ་ལོཀྱཱ་ཀྵེ་བ་ཧཱུཾ་ཧཱུཾ་ཧཱུཾ་ཕཊ་སྭཱཧཱ། ཐུགས་གསུང་སྐུའི་ཀྱཻ་རྡོ་རྗེ་འདི་གསུམ་ཀའི་སྔོན་

འགྲོ་གཏོར་མའི་ཐོག་མ་ནས་མཇུག་གཏོར་མགྲོན་གཤེགས་གསོལ་གྱི་ངག་འདོན་གཞན་ཐམས་ཅད་སྙིང་བོ་ཀྱཻ་རྡོ་

རྗེའི་སྐབས་ཇི་ལྟ་བ་བཞིན་སྦྱར་རོ། །



མཁའ་འགྲོ་རིགས་ལྔ་ལྷ་ང་གསུམ་གྱི་སྒྲུབ་ཐབས། 

༄༅། །གུར་ནས་བཤད་པའི་རིགས་བསྡུས་སམ་མཁའ་འགྲོ་

རིགས་ལྔ་ལྷ་ང་གསུམ་གྱི་སྒྲུབ་ཐབས་ནི།

མཁའ་འགྲོ་རིགས་ལྔ་ལྷ་ང་གསུམ་གྱི་སྒྲུབ་ཐབས།

རང་ཉིད་སྐད་ཅིག་གིས་ཀྱཻ་རྡོ་རྗེ་ཞལ་གཅིག་ཕྱག་གཉིས་པ་ཡུམ་དང་བཅས་

པའི་སྐུར་བཞེངས་པར་གྱུར། བགེགས་མཐར་བྱེད་ཀྱི་སྔགས། ན་མཿས་མནྟ་བུ་དྷེ་བྷྱོཿན་མོ་

བཛྲ་ཀྲོ་དྷ་ཡ། མཧཱ་དཾཥྚ་ཨུད་ཀ་ཊ་བྷེ་ར་ཝ་ཡ། བཛྲ་སནྟོ་ཧ་དཱ་ར་པ་ཡ། ཨ་མྲི་ཏ་

ཀུཎྚ་ལི་ཧཱུཾ། ཞེས་པ་ལས་སྔགས་སོ། །སྔོན་འགྲོ་ནས་ཚོགས་ཞིང་གི་བར་གཞན་ཐམས་ཅད་སྙིང་བོ་ཀྱཻ་རྡོར་

བཞིན་ལ། ཚོགས་ཞིང་སྤྱན་འདྲེན་པའི་ཚེ། རང་ཉིད་ཀྱཻ་རྡོ་རྗེར་གསལ་བའི་ཐུགས་ཁའི་ས་

བོན་གྱི་འོད་ཟེར་གྱིས་རང་བཞིན་གྱི་གནས་ནས་བླ་མ་དང་མཁའ་འགྲོ་རིགས་ལྔའི་

དཀྱིལ་འཁོར་ལ། ཞེས་བསྒྱུར། སྟོང་བའི་ངང་ལས་སྐད་ཅིག་གིས་མཁའ་འགྲོ་རིགས་

ལྔ་ལྷ་ང་གསུམ་གྱི་རྟེན་དང་བརྟེན་པར་བཅས་པའི་དཀྱིལ་འཁོར་ཡོངས་སུ་རྫོགས་

པར་གྱུར་བ་ནི། འོག་ཏུ་རྡོ་རྗེའི་ས་གཞི་ཞེས་པ་ནས། འོད་ཟེར་དང་བཅས་པའི་ཕྱི་རོལ་

ཏུ་དུར་ཁྲོད་ཆེན་པོ་བརྒྱད་ཀྱིས་བསྐོར་བ། སྲུང་འཁོར་གྱི་དབུས་སུ་ཆོས་འབྱུང་གི་

ནང་དུ་སྣ་ཚོགས་པདྨ་ལ་གནས་པའི་སྣ་ཚོགས་རྡོ་རྗེའི་ལྟེ་བར་གཞལ་ཡས་ཁང་གྲུ་

བཞི་སྒོ་བཞི་བ། ཕྱི་ནས་རིམ་པ་བཞིན་དཀར་སེར་དམར་ལྗང་སྔོ་བའི་ཞེས་པ་ནས། 

དབུས་སྔོ་བ་དེའི་ནང་དུ་གྲུ་བཞི་སྒོ་བཞི་བའི་དཀྱིལ་འཁོར་ལྔ་ཡོད་པའི་དབུས་མ་

རྡོ་རྗེ་མཁའ་འགྲོའ་ིདཀྱིལ་འཁོར་ཕྱི་ནས་རིམ་པ་བཞིན་དཀར་སེར་དམར་ལྗང་སྔོ་

བའི་རྩིགས་པ་ལྔས་བསྐོར་བའི་ནང་གི་ས་གཞི་ཤར་དཀར་ལྷོ་སེར་ནུབ་དམར་བྱང་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ལྗང་དབུས་སྔོ་བའི་དབུས་རྡོ་རྗེའི་འཕྲེང་བས་བསྐོར་བའི་ཟླ་གམ་གྱི་དབྱིབས་ཅན་

སྔོན་པོ། ཤར་མ་སངས་རྒྱས་མཁའ་འགྲོའ་ིདཀྱིལ་འཁོར་ཕྱི་ནས་རིམ་པ་བཞིན་

སྔོ་སེར་དམར་ལྗང་དཀར་བའི་རྩིགས་པ་ལྔས་བསྐོར་བའི་ནང་གི་ས་གཞི་ཤར་སྔོ་

ལྷོ་སེར་ནུབ་དམར་བྱང་ལྗང། དབུས་དཀར་བའི་དབུས་འཁོར་ལོའ་ིའཕྲེང་བས་

བསྐོར་བའི་ཟླུམ་པོ་དཀར་བོ། ལྷོ་མ་རིན་ཆེན་མཁའ་འགྲོའ་ིདཀྱིལ་འཁོར་ཕྱི་ནས་

རིམ་པ་བཞིན་དཀར་སྔོ་དམར་ལྗང་སེར་བའི་རྩིགས་པ་ལྔས་བསྐོར་བའི་ནང་གི་

ས་གཞི་ཤར་དཀར་ལྷོ་སྔོ་ནུབ་དམར་བྱང་ལྗང་དབུས་སེར་བའི་དབུས་རིན་པོ་ཆེའི་

ཕྲེང་བས་བསྐོར་བའི་རིན་པོ་ཆེའི་དབྱིབས་ཅན་སེར་བོ། ནུབ་མ་པདྨ་མཁའ་འགྲོའ་ི

དཀྱིལ་འཁོར་ཕྱི་ནས་རིམ་པ་བཞིན་དཀར་སེར་སྔོ་ལྗང་དམར་བའི་རྩིགས་པས་

བསྐོར་བའི་ནང་གི་ས་གཞི་ཤར་དཀར་ལྷོ་སེར་ནུབ་སྔོ་བྱང་ལྗང་དབུས་དམར་བའི་

དབུས་པདྨའི་འཕྲེང་བས་བསྐོར་བའི་གྲུ་བཞི་དམར་བོ་ཟུར་ཕྱོགས་ལ་བསྟན་པ། བྱང་

མ་སྣ་ཚོགས་མཁའ་འགྲོའ་ིདཀྱིལ་འཁོར་ཕྱི་ནས་རིམ་པ་བཞིན་དཀར་སེར་དམར་སྔོ་

ལྗང་བའི་རྩིགས་པ་ལྔས་བསྐོར་བའི་ནང་གི་ས་གཞི་ཤར་དཀར་ལྷོ་སེར་ནུབ་དམར་

བྱང་སྔོ་དབུས་ལྗང་བའི་དབུས་རལ་གྲིའི་ཕྲེང་བས་བསྐོར་བའི་གྲུ་གསུམ་ལྗང་གུའི་

ཟུར་གཅིག་མདུན་དུ་བསྟན་པ། གཞལ་ཡས་ཁང་དྲུག་ཀའང་འདོད་སྣམ་རིན་པོ་ཆེའི་

ཕ་གུ་དྲ་བ་དྲ་ཕྱེད་ཤར་བུ་མདའ་ཡབ་རྒྱལ་མཚན་བ་དན་གདུགས་ལ་སོགས་པས་

བརྒྱན་པ། ནང་གི་གཞལ་ཡས་ཁང་ལྔ་ཀའི་དབུས་སུ་སྣ་ཚོགས་པདྨ་འདབ་མ་བརྒྱད་

པའི་ལྟེ་བར་ཕུང་བོའ་ིབདུད་ཚངས་པ་སེར་བོ་སྤྱི་བླུགས་འཛིན་པ། ཉོན་མོངས་པའི་

བདུད་ཁྱབ་འཇུག་ནག་པོ་འཁོར་ལོ་འཛིན་པ། འཆི་བདག་གི་བདུད་དབང་ཕྱུག་ཆེན་



མཁའ་འགྲོ་རིགས་ལྔ་ལྷ་ང་གསུམ་གྱི་སྒྲུབ་ཐབས། 

པོ་དཀར་བོ་རྩེ་གསུམ་འཛིན་པ། ལྷའི་བུའི་བདུད་བརྒྱ་བྱིན་ཁམ་སེར་རྡོ་རྗེ་འཛིན་པ་

རྣམས་ཀྱི་སྟེང་དུ་སངས་རྒྱས་མཁའ་འགྲོ་ལ་ཟླ་བའི་གདན། མཁའ་འགྲོ་གཞན་བཞི་

ལ་ཉི་མའི་གདན། དཀྱིལ་འཁོར་དྲུག་ཀའི་ཕྱོགས་མཚམས་རྣམས་སུ་སྣ་ཚོགས་པདྨ་

དང་ཉི་མ་དང་རོའ་ིགདན་གསུམ་གསུམ་དཀྱིལ་འཁོར་དབུས་མའི་དབུས་ཀྱི་གདན་

གྱི་སྟེང་དུ་རང་ཉིད་རྡོ་རྗེ་མཁའ་འགྲོ་སྐུ་མདོག་སྔོན་པོ་ཞལ་བརྒྱད་ཕྱག་བཅུ་དྲུག་

ཞབས་བཞི་བ། ཞེས་པ་ནས། གཡོན་བརྐྱང་བའི་གར་གྱིས་གནས་པ། ཞེས་པའི་བར་སྙིང་བོ་

ཀྱ་ཻརྡོ་རྗེ་བཞིན། དེའི་ཤར་དུ་གཽ་རི་དཀར་མོ་གཡས་ལྕགས་ཀྱུ་འཛིན་པ། ལྷོར་ཙཻཽ་རི་སེར་

མོ་ཞགས་པ་འཛིན་པ། ནུབ་ཏུ་བེ་ཏ་ལི་དམར་མོ་ལྕགས་སྒྲོག་འཛིན་པ། བྱང་དུ་གྷསྨ་

རི་ལྗང་གུ་རྡོ་རྗེ་དྲིལ་བུ་འཛིན་པ། བྱང་ཤར་དུ་པུ་ཀ་སི་སྔོན་མོ་བྱང་ཆུབ་སེམས་

ཀྱིས་གང་བའི་བུམ་པ་འཛིན་པ། ཤར་ལྷོར་ཤ་བ་རི་དཀར་མོ་རི་རབ་འཛིན་པ། ལྷོ་

ནུབ་ཏུ་ཙནྜ་ལི་སྔོན་མོ་མེ་ཐབ་འཛིན་པ། ནུབ་བྱང་དུ་ཌོམྦྷི་ནི་སྣ་ཚོགས་མདོག་རྒྱལ་

མཚན་ཆེན་པོའ་ིབ་དན་འཛིན་པ། 

ཤར་གྱི་གཞལ་ཡས་ཁང་གི་དབུས་སུ་སངས་རྒྱས་མཁའ་འགྲོ་སྐུ་མདོག་དང་

རྩ་ཞལ་དཀར་བོ། གཡོན་ཞལ་དམར་བོ། ཞལ་ལྷག་མ་རྣམས་སྔོན་པོ། ཕྱག་བཅུ་

དྲུག་གི་ཐོད་པ་བཟུང་བའི་གཡས་པ་རྣམས་ན་རྨ་བྱ། མ་ཧེ། ཆུ་སྲིན། ཉ། གླང་བོ་

ཆེ། རུས་སྦལ། ལྷག་པའི་ཀླུ། ངང་བ་རྣམས། གཡོན་པ་རྣམས་ན་ད་བྱིད། སྲོགས་

ཆགས་ཛྱེཥྛི། སྦྲུལ་ཧ་ལ་ཧ་ལ། ཨཉྫ་ན་བྷོ། བྱི་བ། གཡག །དྲི་ཅན། ཅོ་ཀ་རྣམས་

བསྣམས་པ། དེའི་ཤར་དུ་སྐམ་པ་མ་སྔོན་པོ་སྐམ་པ་འཛིན་པ། ལྷོར་ཞགས་པ་མ་

སེར་མོ་ཞགས་པ་འཛིན་པ། ནུབ་ཏུ་དོལ་ཟླུམ་མ་དམར་མོ་ཉ་རྒྱ་ཟླུམ་པོ་འཛིན་པ། 



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

བྱང་དུ་ལྕགས་ཀྱུ་མ་ལྗང་གུ་ལྕགས་ཀྱུ་འཛིན་པ། བྱང་ཤར་དུ་མེ་ཏོག་མ་དཀར་མོ་

མེ་ཏོག་གི་ཟ་མ་ཏོག་འཛིན་པ། ཤར་ལྷོར་བདུག་སྤོས་མ་ནག་མོ་སྤོས་ཕོར་འཛིན་པ། 

ལྷོ་ནུབ་ཏུ་མར་མེ་མ་སེར་མོ་མར་མེའི་མཆོད་སྡོང་འཛིན་པ། ནུབ་བྱང་དུ་དྲི་ཆབ་མ་

སེར་མོ་དྲི་སེར་བོས་གང་བའི་དུང་ཆོས་འཛིན་པ། 

ལྷོའ་ིགཞལ་ཡས་ཁང་གི་དབུས་སུ་རིན་ཆེན་མཁའ་འགྲོ་སྐུ་མདོག་དང་རྩ་

ཞལ་སེར་བོ། གཡོན་ཞལ་དཀར་བོ། ཞལ་ལྷག་མ་རྣམས་སྔོན་པོ། ཕྱག་བཅུ་དྲུག་

གིས་ཐོད་པ་བཟུང་བའི་གཡས་པ་རྣམས་ན་བྱ་ཀ་རཎྜ། ངུར་བ། ལུག །བྱ་ཙ་ཀོ་ར། 

ཁྲ། ཧོར་བ། འོལ་བ། བྱ་ཀུ་ར་རྣམས་དང། གཡོན་པ་རྣམས་ན་སྟོབས་རྒྱུ། དུང་སྐྱོང། 

རིགས་ལྡན། པདྨ། པདྨ་ཆེན་པོ། འཇོག་པོ། ནོར་རྒྱས། མཐའ་ཡས་རྣམས་བསྣམས་

པ། དེའི་ཤར་དུ་ཉི་ཕྱག་མ་དཀར་མོ་ཉི་མའི་དཀྱིལ་འཁོར་འཛིན་པ། ལྷོར་མར་མེ་མ་

སྔོན་མོ་མར་མེའི་མཆོད་སྡོང་འཛིན་པ། ནུབ་ཏུ་རིན་ཆེན་སྐར་མདའ་མ་སེར་མོ་རིན་

པོ་ཆེ་འཛིན་པ། བྱང་དུ་གློག་ཕྱག་མ་ལྗང་གུ་གློག་གི་འཕྲེང་བ་འཛིན་པ། བྱང་ཤར་དུ་

སྒེག་མོ་དམར་མོ་བསྙེམས་པ་དང་བཅས་ཤིང་སྒེག་པའི་ཚུལ་གྱིས་ཕྱག་གཉིས་ཀྱིས་

རྡོ་རྗེ་འཛིན་པ། ཤར་ལྷོར་འཕྲེང་བ་མ་དམར་མོ་ཕྱག་གཉིས་ཀྱིས་རིན་པོ་ཆེའི་འཕྲེང་

བ་འཛིན་པ། ལྷོ་ནུབ་ཏུ་གླུ་མ་དམར་སྐྱ་ཕྱག་གཉིས་ཀྱིས་ཏིང་ཏིང་ཤག་སྒྲོག་པ། ནུབ་

བྱང་དུ་གར་མ་སྣ་ཚོགས་མདོག་རྡོ་རྗེ་དང་བཅས་པའི་ཕྱག་གཉིས་ཀྱིས་གར་བྱེད་པ། 

ནུབ་ཀྱི་གཞལ་ཡས་ཁང་གི་དབུས་སུ་པདྨ་མཁའ་འགྲོ་སྐུ་མདོག་དང་རྩ་ཞལ་

དམར་བོ། གཡོན་ཞལ་དཀར་བོ། ཞལ་ལྷག་མ་རྣམས་ནག་པོ། ཕྱག་བཅུ་དྲུག་གིས་

ཐོད་པ་བཟུང་བའི་གཡས་པ་རྣམས་ན་དོམ། བྱ་རྒོད། བསེ། བ་མེན། སྟག །སྤྲེའུ། 



མཁའ་འགྲོ་རིགས་ལྔ་ལྷ་ང་གསུམ་གྱི་སྒྲུབ་ཐབས། 

ཆུ་སྲིན། ལྕེ་སྤྱང། གཡོན་པ་རྣམས་ན་ཁྭ། འུག་པ། སོ་བྱ། སེང་གེ། བཞད་བྱ་ས་ར་

ས། ར། རི་དྭགས་ཀྀྲཥྞ་ས་ར། ཕག་རྣམས་བསྣམས་པ། དེའི་ཤར་དུ་པདྨ་མ་དཀར་མོ་པདྨ་

འཛིན་པ། ལྷོར་ཆོས་འབྱུང་མ་སེར་མོ་ཆོས་འབྱུང་འཛིན་པ། ནུབ་ཏུ་ལྕགས་སྒྲོག་

མ་ནག་མོ་ཕྱག་གཉིས་ཀྱིས་ལྕགས་སྒྲོག་འཛིན་པ། བྱང་དུ་རང་འཁྱུད་མ་ལྗང་གུ་

སངས་རྒྱས་ཐམས་ཅད་ལ་རྗེས་སུ་ཆགས་པ་འཆིང་བའི་ཕྱག་གཉིས་རྡོ་རྗེ་དང་ཐོད་

པ་འཛིན་པས་རང་ལ་འཁྱུད་པར་བརྩོན་པ། བྱང་ཤར་དུ་གླིང་བུ་མ་དམར་མོ་ཕྱག་

གཉིས་ཀྱིས་གླིང་བུ་བཟུང་ནས་སྒྲ་སྒྲོགས་པ། ཤར་ལྷོར་པི་ཝང་མ་སེར་མོ་ཕྱག་

གཉིས་ཀྱིས་པི་ཝང་སྒྲེང་བ། ལྷོ་ནུབ་ཏུ་རྔ་ཟླུམ་མ་དཀར་མོ་ཕྱག་གཉིས་ཀྱིས་རྔ་བོ་

ཆེ་རྡུང་བ། ནུབ་བྱང་དུ་རྫ་རྔ་མ་དུད་ཁ་ཕྱག་གཉིས་ཀྱིས་རྫ་རྔ་རྡུང་བ། 

བྱང་གི་གཞལ་ཡས་ཁང་གི་དབུས་སུ་སྣ་ཚོགས་མཁའ་འགྲོ་སྐུ་མདོག་དང་

རྩ་ཞལ་རྟའི་གདོང་བ་ལྗང་གུ་གཡོན་ཞལ་དཀར་བོ། ཞལ་ལྷག་མ་རྣམས་སྔོན་པོ། 

ཕྱག་བཅུ་དྲུག་གིས་ཐོད་པ་བཟུང་བའི་གཡས་པ་རྣམས་ན་ལྷག་པ། ཕུར་བུ། མཇུག་

རིང། སྒྲ་གཅན། མིག་དམར། པ་སངས། སྤེན་པ། ཁྱབ་འཇུག་རྣམས་དང། གཡོན་

པ་རྣམས་ན། དབང་བོ། ཆུ་ལྷ། ཚངས་པ། དྲག་པོ། འདོད་ལྷ། སྟོབས་བཟང། ཐག་

བཟང་རིས། སྟོབས་ལྡན་རྣམས་བསྣམས་པ། དེའི་ཤར་དུ་སྒོ་ལྕགས་མ་དཀར་མོ་སྒོ་

ལྕགས་འཛིན་པ། ལྷོར་ལྡེ་ཀྱོག་མ་སེར་མོ་ལྡེ་ཀྱོག་འཛིན་པ། ནུབ་ཏུ་སྒོ་གླེགས་མ་

དམར་མོ་སྒེ་གླེགས་འཛིན་པ། བྱང་དུ་ཡོལ་བ་མ་ནག་མོ་ཕྱག་གཉིས་ཀྱིས་ཡོལ་བ་

འཛིན་པ། བྱང་ཤར་དུ་སྤྱན་མ་དཀར་མོ་འཁོར་ལོ་འཛིན་པ། ཤར་ལྷོར་མཱ་མ་ཀཱི་སྔོན་

མོ་རྡོ་རྗེ་འཛིན་པ། ལྷོ་ནུབ་ཏུ་གོས་དཀར་མོ་དམར་མོ་པདྨ་འཛིན་པ། ནུབ་བྱང་དུ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

སྒྲོལ་མ་ལྗང་གུ་ཨུཏྤལ་སྔོན་པོ་འཛིན་པ། ཕྱིའི་གཞལ་ཡས་ཁང་གི་ཤར་སྒོར་གཽ་རི། 

ལྷོ་སྒོར་ཙཽ་རི། ནུབ་སྒོར་བེ་ཏ་ལི། བྱང་སྒོར་གྷསྨ་རི། བྱང་ཤར་དུ་པུ་ཀ་སི། ཤར་

ལྷོར་ཤ་བ་རི། ལྷོ་ནུབ་ཏུ་ཙཎྜ་ལི། ནུབ་བྱང་དུ་ཌོམྦྷི་ནི། རྣམས་རྡོ་རྗེའི་མཁའ་འགྲོའ་ིསྐབས་

ཇི་ལྟ་བ་བཞིན། སངས་རྒྱས་མཁའ་འགྲོ་ལ་སོགས་པ་མཁའ་འགྲོ་བཞི་ཀ་ཞལ་བརྒྱད་

ཕྱག་བཅུ་དྲུག་ཞབས་བཞི་བ། ཞལ་རེ་རེའང་སྤྱན་གསུམ་གསུམ་པ། མཆེ་བ་བཞི་

བཞི་གཙིགས་ཤིང་ལྗགས་རྣམ་པར་འགྱུར་བ། དབུ་སྐྲ་སེར་བོ་གྱེན་དུ་བརྫེས་ཤིང་

སྤྱི་བོར་སྣ་ཚོགས་རྡོ་རྗེས་མཚན་པ། ཕྱག་དང་བོ་གཉིས་ཀྱིས་རང་རང་གི་ཡུམ་ལ་

འཁྱུད་པ། ཞབས་གཉིས་སྐྱིལ་ཀྲུང་ཕྱེད་པའི་གར་སྟབས་དང། གཉིས་གཡས་བརྐྱང་

གཡོན་བསྐུམ་གྱིས་བཞུགས་པ། མི་མགོ་སྐམ་པོ་ལྔ་དང་སངས་རྒྱས་ལྔས་དབུ་ལ་

བརྒྱན་ཅིང་རློན་པ་ལྔ་བཅུས་དོ་ཤལ་བྱས་པ། གར་གྱི་ཉམས་དགུ་དང་ལྡན་ཞིང། 

ཕྱག་རྒྱ་དྲུག་གིས་བརྒྱན་པ། ཡུམ་བཞི་ནི་རིམ་པ་བཞིན་སྤྱན་མ་དཀར་མོ། མཱ་མ་

ཀཱི་སེར་མོ། གོས་དཀར་མོ་དམར་མོ། སྒྲོལ་མ་ལྗང་གུ་བཞི་ཀའང་ཞལ་གཅིག་ཕྱག་

གཉིས་སྤྱན་གསུམ་མ་གཡས་གྲི་གུག་འཛིན་ཅིང། གཡོན་སྡིགས་མཛུབ་མཛད་པ། 

དབུ་སྐྲ་སེར་བོ་གྱེན་དུ་བརྫེས་ཤིང་ཐོད་སྐམ་ལྔས་དབུ་རྒྱན་དང་ཐོད་སྐམ་ལྔ་བཅུའི་

དོ་ཤལ་བྱས་པ་ཕྱག་རྒྱ་ལྔས་བརྒྱན་ཅིང། ཞབས་གཡས་བསྐུམ་གཡོན་བརྐྱང་བའི་

གར་གྱིས་གནས་པ། པུ་ཀ་སི་ལ་སོགས་པའི་འཁོར་གྱི་ལྷ་མོ་ཐམས་ཅད་གཅེར་བུ་

ཞལ་མཆེ་བ་གཙིགས་ཤིང་དམར་ལ་ཟླུམ་པའི་སྤྱན་གསུམ་པ། དབུ་སྐྲ་འབར་ཞིང་

གྱེན་དུ་བརྫེས་པ། ཕྱག་གཉིས་ཀྱི་གཡོན་པའི་ཁྱད་པར་མ་བཤད་པ་རྣམས་ཐུགས་

ཀར་སྡིགས་མཛུབ་མཛད་པ། ཐོད་སྐམ་ལྔས་དབུ་བརྒྱན་ཅིང་ཐོད་སྐམ་ལྔ་བཅུའི་



མཁའ་འགྲོ་རིགས་ལྔ་ལྷ་ང་གསུམ་གྱི་སྒྲུབ་ཐབས། 

དོ་ཤལ་བྱས་པ། ཕྱག་རྒྱ་ལྔས་བརྒྱན་ཅིང་གཡོན་བརྐྱང་གི་གར་གྱིས་རང་རང་གི་

གདན་ལ་བཞུགས་པ། རྡོ་རྗེ་མཁའ་འགྲོ་ལ་རྡོ་རྗེ་དང་རྡོ་རྗེ་འཛིན་པ། དེའི་འཁོར་

གྱི་སྒོ་འཚམས་མ་རྣམས་དང་ཕྱིའི་གཽ་རི་ལ་སོགས་པ་ཤར་དང་བྱང་ཤར་བ་སོགས་

བཞི་བཞི་ལ་གཡས་སྐོར་གྱི་རིམ་པ་བཞིན་མི་བསྐྱོད་པ། རྣམ་སྣང། རིན་འབྱུང། 

འོད་དཔག་མེད། སངས་རྒྱས་མཁའ་འགྲོ་ལ་འཁོར་ལོ་དང་རྣམ་སྣང། དེའི་འཁོར་གྱི་

སྒོ་འཚམས་མ་ཤར་དང་བྱང་ཤར་བ་སོགས་གཉིས་གཉིས་ལ་གཡས་སྐོར་གྱི་རིམ་

པ་བཞིན་མི་བསྐྱོད་པ། རིན་འབྱུང། འོད་དཔག་མེད། དོན་གྲུབ། རིན་ཆེན་མཁའ་

འགྲོ་ལ་ཡིད་བཞིན་གྱི་ནོར་བུ་དང་རིན་འབྱུང། དེའི་འཁོར་གྱི་སྒོ་འཚམས་མ་ཤར་

དང་བྱང་ཤར་བ་སོགས་གཉིས་གཉིས་ལ་གཡས་སྐོར་གྱི་རིམ་པ་བཞིན། རྣམ་སྣང། 

མི་བསྐྱོད་པ། འོད་དཔག་མེད། དོན་གྲུབ། པདྨ་མཁའ་འགྲོ་ལ་པདྨ་དང་འོད་དཔག་

མེད། དེའི་སྒོ་འཚམས་མ་ཤར་དང་བྱང་ཤར་བ་སོགས་གཉིས་གཉིས་ལ་གཡས་

སྐོར་གྱི་རིམ་པ་བཞིན་རྣམ་སྣང། རིན་འབྱུང། མི་བསྐྱོད་པ། འོད་དཔག་མེད། སྣ་

ཚོགས་མཁའ་འགྲོ་ལ་རལ་གྲི་དང་དོན་གྲུབ། དེའི་སྒོ་འཚམས་མ་ཤར་དང་བྱང་ཤར་

བ་སོགས་གཉིས་གཉིས་ལ་གཡས་སྐོར་གྱི་རིམ་པ་བཞིན་རྣམ་སྣང། མི་བསྐྱོད་པ། 

འོད་དཔག་མེད། དོན་གྲུབ་རྣམས་ཀྱི་དབུ་བརྒྱན། རྡོ་རྗེ་མཁའ་འགྲོ་སོགས་མཁའ་

འགྲོ་ལྔའི་ཐུགས་ཀར་རང་རང་གི་ས་བོན་རིམ་པ་བཞིན། ཧཱུཾ་ཨོཾ་ཏྲཱཾ་ཨཱཿཁཾ་གིས་

མཚན་པ། བཟླས་བྱའི་སྔགས་ནི། ཨོཾ་དྷ་ར་དྷ་ར། དྷཱ་ར་ཡ་དྷཱ་ར་ཡ། མར་དྷ་མར་དྷ། བཛྲ་

དྷྲིཀ་ཕཊ་སྭཱཧཱ། ཨོཾ་ཤཱ་ཤྭ་ཏ། པཱ་ར་མ་ཤཱ་ཤྭ་ཏ་ཨེ་ཧྱེ་ཧི་ཛི་ན་ཛིཀ་ཧཱུཾ་ཕཊ་སྭཱཧཱ། ཨོཾ་

བཛྲ་སཱུརྱ་ཏ་མོ་བི་དྷ་མ་ན་ས་མ་ཡ་སྟྭཾ་ཨ་ཧཾ་རཏྣ་དྷྲིཀ་ཕཊ་སྭཱཧཱ། ཨོཾ་བཛྲ་དྷརྨ་ས་མ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཡ་སྟྭཾ་ཧུ་ལུ་ཧུ་ལུ་ཨཱ་རོ་ལྀཀ་ཕཊ་སྭཱཧཱ། ཨོཾ་ཕུ་ཕུ་ཧི་ཧི་པྲཛྙཱ་དྷྲིཀ་ཕཊ་སྭཱཧཱ། ཞེས་པ་

གཙོ་བོ་ལྔའི་འོ། །ཡུམ་དང་འཁོར་རྣམས་ཀྱི་སྔགས་རྣམས་བཟླ་བར་འདོད་ན། ཨོཾ་ཨཱཿདྭེ་ཥ་ར་ཏི་ཧཱུཾ་ཕཊ་

སྭཱཧཱ། ཨོཾ་ཨཱཿམོ་ཧ་ར་ཏི་ཧཱུཾ་ཕཊ་སྭཱཧཱ། ཨོཾ་ཨཱཿརཏྣ་ར་ཏི་ཧཱུཾ་ཕཊ་སྭཱཧཱ། ཨོཾ་ཨཱཿརཱ་ག་ར་

ཏི་ཧཱུཾ་ཕཊ་སྭཱཧཱ། ཨོཾ་ཨཱཿབཛྲ་ར་ཏི་ཧཱུཾ་ཕཊ་སྭཱཧཱ། ཡུམ་ལྔའི་འོ། །ཨོཾ་ཨཱཿགཽ་རི་ཧཱུཾ་ཕཊ་སྭཱཧཱ། 

ཨོཾ་ཨཱཿཙཽ་རི་ཧཱུཾ་ཕཊ་སྭཱཧཱ། ཨོཾ་ཨཱཿབེ་ཏ་ལི་ཧཱུཾ་ཕཊ་སྭཱཧཱ། ཨོཾ་ཨཱཿགྷསྨ་རི་ཧཱུཾ་ཕཊ་སྭཱཧཱ། 

ཨོཾ་ཨཱཿཔུ་ཀྐ་སི་ཧཱུཾ་ཕཊ་སྭཱཧཱ། ཨོཾ་ཨཱཿཤ་ཝ་རི་ཧཱུཾ་ཕཊ་སྭཱཧཱ། ཨོཾ་ཨཱཿཙཎྜ་ལི་ཧཱུཾ་ཕཊ་

སྭཱཧཱ། ཨོཾ་ཨཱཿཊོམྦྷི་ནི་ཧཱུཾ་ཕཊ་སྭཱཧཱ། རྡོ་རྗེ་མཁའ་འགྲོའ་ིལྷ་མོ་རྣམས་ཀྱིའོ། །ཨོཾ་ཨཱཿསན་ཏ་ཤ་

ཧཱུཾ་ཕཊ་སྭཱཧཱ། ཨོཾ་ཨཱཿཔཱ་ཤི་ནི་ཧཱུཾ་ཕཊ་སྭཱཧཱ། ཨོཾ་ཨཱཿབ་གུ་ར་ཧཱུཾ་ཕཊ་སྭཱཧཱ། ཨོཾ་ཨཱཿཨཾ་

ཀུ་ཤ་ཧཱུཾ་ཕཊ་སྭཱཧཱ། ཨོཾ་ཨཱཿཔུཥྦཾ་ཧཱུཾ་ཕཊ་སྭཱཧཱ། ཨོཾ་ཨཱཿདྷཱུ་པཾ་ཧཱུཾ་ཕཊ་སྭཱཧཱ། ཨོཾ་ཨཱཿདི་

བཾ་ཧཱུཾ་ཕཊ་སྭཱཧཱ། ཨོཾ་ཨཱཿགན་དྷེ་ཧཱུཾ་ཕཊ་སྭཱཧཱ། སངས་རྒྱས་མཁའ་འགྲོའ་ིལྷ་མོ་རྣམས་ཀྱིའོ། །ཨོཾ་

ཨཱཿསུརྱ་ཧ་སྟ་ཧཱུཾ་ཕཊ་སྭཱཧཱ། ཨོཾ་ཨཱཿདཱེ་པ་ཧཱུཾ་ཕཊ་སྭཱཧཱ། ཨོཾ་ཨཱཿརཏྣ་ཨ་ལོ་ཀེ་ཧཱུཾ་ཕཊ་

སྭཱཧཱ། ཨོཾ་ཨཱཿཛྱོ་ཏི་ཧ་སྟ་ཧཱུཾ་ཕཊ་སྭཱཧཱ། ཨོཾ་ཨཱཿལ་སྱེ་ཧཱུཾ་ཕཊ་སྭཱཧཱ། ཨོཾ་ཨཱཿམཱ་ལེ་ཧཱུཾ་

ཕཊ་སྭཱཧཱ། ཨོཾ་ཨཱཿགིརྟི་ཧཱུཾ་ཕཊ་སྭཱཧཱ། ཨོཾ་ཨཱཿནྲི་ཏི་ཧཱུཾ་ཕཊ་སྭཱཧཱ། རིན་ཆེན་མཁའ་འགྲོའ་ིལྷ་

མོ་རྣམས་ཀྱིའ།ོ །ཨོཾ་ཨཱཿཔདྨོ་ཧཱུཾ་ཕཊ་སྭཱཧཱ། ཨོཾ་ཨཱཿདྷརྨ་ད་ཡ་ཧཱུཾ་ཕཊ་སྭཱཧཱ། ཨོཾ་ཨཱཿསྥོ་ཊཾ་ཧཱུཾ་

ཕཊ་སྭཱཧཱ། ཨོཾ་ཨཱཿཤ་ཤ་ལ་ཥེ་ཧཱུཾ་ཕཊ་སྭཱཧཱ། ཨོཾ་ཨཱཿཝཾ་སྱ་ཧཱུཾ་ཕཊ་སྭཱཧཱ། ཨོཾ་ཨཱཿབི་ནི་

ཧཱུཾ་ཕཊ་སྭཱཧཱ། ཨོཾ་ཨཱཿམུར་ཛན་དྷ་ཧཱུཾ་ཕཊ་སྭཱཧཱ། ཨོཾ་ཨཱཿམུར་ཛ་ཧཱུཾ་ཕཊ་སྭཱཧཱ། པདྨ་མཁའ་

འགྲོའ་ིལྷ་མོ་རྣམས་ཀྱིའོ། །ཨོཾ་ཨཱཿཏ་ལི་ཀཱ་ཧཱུཾ་ཕཊ་སྭཱཧཱ། ཨོཾ་ཨཱཿཀཉྩི་ཀ་ཧཱུཾ་ཕཊ་སྭཱཧཱ། ཨོཾ་

ཨཱཿཊ་ཀ་པཱ་ཊ་ཧཱུཾ་ཕཊ་སྭཱཧཱ། ཨོཾ་ཨཱཿཔ་ཊཾ་དྷ་རི་ཎ་ཧཱུཾ་ཕཊ་སྭཱཧཱ། ཨོཾ་ཨཱཿལོ་ཙ་ན་ཧཱུཾ་ཕཊ་

སྭཱཧཱ། ཨོཾ་ཨཱཿམཱ་མ་ཀཱི་ཧཱུཾ་ཕཊ་སྭཱཧཱ། ཨོཾ་ཨཱཿཔཎ་ཊ་ར་ཝ་སི་ནི་ཧཱུཾ་ཕཊ་སྭཱཧཱ། ཨོཾ་ཨཱཿཏཱ་



བདག་མེད་ལྷ་མོ་ཉེར་གསུམ་མའི་སྒྲུབ་ཐབས། 

རེ་ཧཱུཾ་ཕཊ་སྭཱཧཱ། སྣ་ཚོགས་མཁའ་འགྲོའ་ིལྷ་མོ་རྣམས་ཀྱིའོ། །གཞིའི་དཀྱིལ་འཁོར་གྱི་སྒོ་འཚམས་མ་རྣམས་

ཀྱིའང་སྔར་གྱི་རྡོ་རྗེ་མཁའ་འགྲོའ།ི ཨོཾ་ཨཱཿགཽ་རི་ཧཱུཾ་ཕཊ་སྭཱཧཱ། ཞེས་སོགས་བརྒྱད་དོ། །གཏོར་འབུལ་

གྱི་སྐབས་སུ། རང་གི་ཐུགས་ཁའི་ས་བོན་གྱི་འོད་ཟེར་གྱིས་རིགས་བསྡུས་ཀྱི་རྟེན་དང་

བརྟེན་པར་བཅས་པའི་དཀྱིལ་འཁོར་སྤྱན་དྲངས། ཞེས་པ་ནས། སྦུ་གུ་ཅན་རྣམས་སུ་

གྱུར། ཨོཾ་བཛྲ་དྷྲིཀ །ཛི་ན་ཛིཀ །རདྣ་དྷྲིཀ །ཨཱ་རོ་ལིཀ །པྲཛྙཱ་དྷྲྀཀ་ཨི་མཾ་བ་ལིཾ། ཞེས་

པ་ནས། ཙ་ཀུ་རུ་ཧཱུཾ་ཧཱུཾ་ཧཱུཾ་ཕཊ་སྭཱཧཱ། ཞེས་པས་མཁའ་འགྲོ་རིགས་ལྔ་དང། ཨོཾ་ཨཱཿདྭེ་ཥ་ ར་ཏི། 

མོ་ཧ་ར་ཏི། རཏྣ་ར་ཏི། རཱ་ག་ར་ཏི། བཛྲ་ར་ཏི་ཨི་མཾ་བ་ལིཾ། ཞེས་སོགས་ཀྱིས་ཡུམ་ལྔ་དང། 

ཨོཾ་གཽ་རི། ཙཽ་རི། བེ་ཏ་ལི། གྷསྨ་རི། ཞེས་པ་ནས། ཏཱ་རེ། གཽ་རི། ཞེས་པ་ནས། ཌོམྦྷི་ནི་ཨི་

མཾ་བ་ལིཾ། ཞེས་སོགས་ཀྱིས་འཁོར་གྱི་ལྷ་མོ་རྣམས་ལ་དབུལ། གཞན་ཐམས་ཅད་སྙིང་བོ་ཀྱཻ་རྡོ་རྗེ་བཞིན་ནོ། །

༄༅། །སམ་བུ་ཊ་ནས་བཤད་པའི་བདག་མེད་ལྷ་མོ་ཉེར་

གསུམ་མའི་སྒྲུབ་ཐབས་ནི།

བདག་མེད་ལྷ་མོ་ཉེར་གསུམ་མའི་སྒྲུབ་ཐབས།

རང་ཉིད་སྐད་ཅིག་གིས་རྡོ་རྗེ་བདག་མེད་མར་གྱུར། གྷསྨ་རིའི་སྔགས། ཨོཾ་ཨོཾ་ཧཱུཾ་

སྭཱཧཱ། ལས་སྔགས་སོ། །ནང་མཆོད་བྱིན་རླབས་ནས་སྟོང་སྦྱང་གི་བར་སྙིང་བོ་ཀྱ་ཻརྡོར་བཞིན་ལ་ཚོགས་ཞིང་སྤྱན་

འདྲེན་གྱི་ཚེ། རང་རྡོ་རྗེ་བདག་མེད་མར་གསལ་བའི་ཐུགས་ཁའི་ས་བོན་གྱི་འོད་ཟེར་

གྱིས་རང་བཞིན་གྱི་གནས་ནས་བླ་དང་རྡོ་རྗེ་བདག་མེད་མའི་དཀྱིལ་འཁོར་ལ། ཞེས་

བསྒྱུར་ནས། སྟོང་བའི་ངང་ལས་སྐད་ཅིག་གིས་རྡོ་རྗེ་བདག་མེད་མའི་རྟེན་དང་བརྟེན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

པའི་དཀྱིལ་འཁོར་ཡོངས་སུ་རྫོགས་པར་གྱུར་བ་ནི། འོག་ཏུ་ཞེས་པ་ནས། ཟུག་པའི་

ནང་དུ་སྣ་ཚོགས་པདྨ་ལ་གནས་པའི་སྣ་ཚོགས་རྡོ་རྗེའི་ལྟེ་བར་གཞལ་ཡས་ཁང་གྲུ་

བཞི་སྒོ་བཞི་བ། ཕྱི་ནས་རིམ་པ་བཞིན་དཀར་སེར་དམར་ལྗང་སྔོ་བའི་ཞེས་པ་ནས། 

ས་གཞི་ཐམས་ཅད་ཤར་དཀར། ལྷོ་སེར། ནུབ་དམར། བྱང་ལྗང། དབུས་སྔོ་བའི་

དབུས་སུ་སྣ་ཚོགས་པདྨ་འདབ་མ་བརྒྱད་པའི་ལྟེ་བ་དང་ཕྱོགས་བཞིའི་འདབ་མ་ལ་

རོ་དང་ཟླ་བའི་གདན། རིམ་པ་གཉིས་པའི་ཕྱོགས་མཚམས་བརྒྱད་དང་སྟེང་འོག་

གཉིས་སུ་སྣ་ཚོགས་པདྨ་དང་རོ་དང་ཟླ་བའི་གདན། རིམ་པ་གསུམ་པའི་སྒོ་བཞིར་

སྣ་ཚོགས་པདྨ་དང་ཉི་མའི་གདན། ནང་གི་མཚམས་བཞིར་སྣ་ཚོགས་པདྨ་དང་ཟླ་

བའི་གདན། གདན་དབུས་མའི་སྟེང་དུ་རང་ཉིད་རྡོ་རྗེ་བདག་མེད་མ་སྐུ་མདོག་སྔོན་

པོ་ཞལ་གཅིག་ཕྱག་བཞི། གཡས་པ་གཉིས་ཀྱིས་རྡོ་རྗེ་དང་གྲི་གུག །གཡོན་པ་

གཉིས་ཀྱིས་ཐོད་པ་དང་ཁ་ཊྭཱཾ་ག་འཛིན་པ། སྤྱན་གསུམ་དང་ལྡན་ཞིང་དབུ་སྐྲ་དམར་

སེར་གྱེན་དུ་བརྫེས་པ། མི་མགོ་སྐམ་པོ་ལྔས་དབུ་ལ་བརྒྱན་ཅིང་སྐམ་པོ་ལྔ་བཅུས་

དོ་ཤལ་བྱས་པ། རུས་པའི་རྒྱན་ལྔ་དང་ལྡན་ཞིང་སྟག་གི་པགས་པའི་ཤམ་ཐབས་

ཅན་ཞབས་གཡོན་བརྐྱང་བའི་སྐྱིལ་ཀྲུང་ཕྱེད་པའི་གར་སྟབས་ཀྱིས་བཞུགས་པ། 

ཤར་གྱི་འདབ་མར་རྡོ་རྗེ་མ། ལྷོར་གཽ་རི་མ། ནུབ་ཏུ་ཆུ་མ། བྱང་དུ་རྡོ་རྗེ་མཁའ་འགྲོ་

མ་རྣམས་སྐུ་མདོག་སྔོན་པོ། རིམ་པ་གཉིས་པའི་ཤར་དུ་གཽ་རི་སེར་མོ། ལྷོར་ཙཽ་རི་

དམར་མོ། ནུབ་ཏུ་བེ་ཏ་ལི་དཀར་སེར། བྱང་དུ་གྷསྨ་རི་ལྗང་སེར། བྱང་ཤར་དུ་པུ་ཀ་

སི་སེར་མོ། ཤར་ལྷོར་ཤ་ཝ་རི་དཀར་མོ། ལྷོ་ནུབ་ཏུ་ཙཎྚ་ལི་སྔོན་མོ། ནུབ་བྱང་དུ་

ཊོམྦྷི་ནི་ནག་མོ། སྟེང་དུ་མཁའ་སྤྱོད་མ་སྟེང་ཞལ་ཅན། འོག་ཏུ་ས་སྤྱོད་མ་འོག་ཞལ་



བདག་མེད་ལྷ་མོ་ཉེར་གསུམ་མའི་སྒྲུབ་ཐབས། 

ཅན་གཉིས་སྔོན་མོ། ཐམས་ཅད་ཀྱང་ཞལ་གཅིག་ཕྱག་བཞི་མ། གཡས་པ་གཉིས་

ཀྱིས་རྡོ་རྗེ་དང་གྲི་གུག །གཡོན་པ་གཉིས་ཀྱིས་ཐོད་པ་དང་ཁ་ཊྭཱཾ་ག་འཛིན་པ། སྤྱན་

གསུམ་དང་ལྡན་ཞིང། ཞེས་པ་ནས། གར་སྟབས་ཀྱིས་བཞུགས་པ། ཞེས་པའི་བར་སྔ་མ་

ལྟར། ནང་གི་མཚམས་བཞིར་བུམ་པའི་སྟེང་དུ་ཐོད་པ་བདུད་རྩིས་གང་བ་བཞི། རིམ་

པ་གསུམ་པའི་དབང་ལྡན་དུ་གླིང་བུ་མ་དམར་མོ་གླིང་བུ་འཛིན་པ། མེར་པི་ཝང་མ་

སེར་མོ་པི་ཝང་འཛིན་པ། བདེན་བྲལ་དུ་མུ་ཀུ་ཊ་མ་དཀར་མོ་རྔ་མུ་ཀུ་ཊ་བརྡུང་བ། 

རླུང་དུ་རྫ་རྔ་མ་དུད་ཁ་རྫ་རྔ་བརྡུང་བ། བཞི་ཀའང་ཞལ་གཅིག་ཕྱག་གཉིས་རང་རང་

གི་རོལ་མོ་སྒྲོག་པ། ཤར་སྒོར་རྟ་གདོང་མ་དཀར་སྔོ། ལྷོ་སྒོར་ཕག་གདོང་མ་སེར་

སྔོ། ནུབ་སྒོར་ཁྱི་གདོང་མ་དམར་སྔོ། བྱང་སྒོར་སེང་གདོང་མ་ལྗང་སྔོ། བཞི་ཀའང་

ཞལ་གཅིག་ཕྱག་གཉིས་གཡས་གྲི་གུག་དང་གཡོན་ཐོད་པ་འཛིན་པ། མདོག་གཉིས་

དང་ལྡན་པ་སྤྱན་གསུམ་དང་ལྡན་ཞིང། ཞེས་པ་ནས། རུས་པའི་རྒྱན་ལྔ་དང་ལྡན་ཞིང། 

ཞབས་གཡས་བརྐྱང་གཡོན་བསྐུམས་པས་བཞུགས་པ། བདག་མེད་མ་དང། གཽ་རི་

དང། བུ་ཀ་སི་དང། ས་སྤྱོད་མ་རྣམས་མི་བསྐྱོད་པ། རྡོ་རྗེ་མ་དང། ཙཽ་རི་དང། ཤ་

ཝ་རི་དང། མཁའ་སྤྱོད་མ་དང། གླིང་བུ་མ་དང། རྟ་གདོང་མ་རྣམས་རྣམ་སྣང། གཽ་

རི་དང། རོ་ལངས་མ་དང། ཙཎྚ་ལི་དང། པི་ཝང་མ་དང། ཕག་གདོང་མ་རྣམས་རིན་

འབྱུང། ཆུ་རྡོ་རྗེ་མ་དང། གྷསྨ་རི་དང། ཊོམྦྷི་ཎི་དང། མུ་ཀ་ཊ་མ་དང། ཁྱི་གདོང་མ་

རྣམས་འོད་དཔག་མེད། རྡོ་རྗེ་མཁའ་འགྲོ་མ་དང། རྫ་རྔ་མ་དང། སེང་གདོང་མ་རྣམས་

དོན་གྲུབ་ཀྱི་དབུ་རྒྱན་ཅན་ནོ། །བཟླས་བྱའི་སྔགས་ནི། ཨོཾ་ཨཾ་སྭཱཧཱ། གཙོ་མོའ་ིའོ། །གོང་དུ་བརྗོད་

པའི་སྙིང་བོ་དང་རྩ་སྔགས་རྣམས་ཀྱང་བཟླའོ། །འཁོར་ལ་ནི། ཨོཾ་ཨཱཾཿསྭཱཧཱ། རྡོ་རྗེ་མའི་འོ། །ཨོཾ་ཨིཾ་སྭཱཧཱ། 



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

གཽ་རིའོ། །ཨོཾ་ཨཱིཾ་སྭཱཧཱ། ཆུ་རྡོ་རྗེ་མའོ། །ཨོཾ་ཨུཾ་སྭཱཧཱ། རྡོ་རྗེ་མཁའ་འགྲོ་མའོ། །ཨོཾ་ཨཱུཾ་སྭཱཧཱ། ས་སྤྱོད་

མའོ། །ཨོཾ་ཨཾ་སྭཱཧཱ། མཁའ་སྤྱོད་མའོ། །ཨོཾ་ཨིཾ་སྭཱཧཱ། དཀར་མོའ་ིའོ། །ཨོཾ་ཨེཾ་སྭཱཧཱ། ཆོམ་རྐུན་

མའོ། །ཨོཾ་ཨཻཾ་སྭཱཧཱ། རོ་ལངས་མའོ། །ཨོཾ་ཨོཾ་སྭཱཧཱ། གྷསྨ་རིའོ། །ཨོཾ་ཨཽཾ་སྭཱཧཱ། པུ་ཀྐ་སིའོ། །ཨོཾ་རྀཾ་

སྭཱཧཱ། རི་ཁྲོད་མའོ། །ཨོཾ་རཱྀཾ་རཾ་སྭཱཧཱ། གདོལ་བ་མའོ། །ཨོཾ་ལྀཾ་ལཾ་སྭཱཧཱ། གཡུང་མའི་འོ། །ལྷ་མོ་བརྒྱད་

ཀྱི་ནི། ཨོཾ་བིཾ་སྭཱཧཱ། ཨོཾ་བཾ་སྭཱཧཱ། ཨོཾ་མུཾ་སྭཱཧཱ། ཨོཾ་མྲཾ་སྭཱཧཱ། གླིང་བུ་མ་ལ་སོགས་པ་བཞིའོ། །ཨོཾ་

ཨཾ་སྭཱཧཱ། ཨོཾ་བཾ་སྭཱཧཱ། ཨོཾ་ཤཾ་སྭཱཧཱ། ཨོཾ་བི་སྭཱཧཱ། རྟ་གདོང་མ་སོགས་བཞིའོ། །ཞེས་བདག་མེད་

མ་ལྷ་མོ་ཉེར་གསུམ་མའི་བཟླས་སྔགས་ཡིན་ནོ། །འདི་རྡོར་འཕྲེང་གསལ་སྒྲོན་ལས་འབྱུང། ལུགས་གཅིག་ལ། 

ཨོཾ་ཨཾ་སྭཱཧཱ། ཨོཾ་ཨཱཾ་སྭཱཧཱ། ཨོཾ་ཨིཾ་སྭཱཧཱ། ཨོཾ་ཨཱིཾ་སྭཱཧཱ། ཨོཾ་ཨུཾ་སྭཱཧཱ། ཨོཾ་ཨཱུཾ་སྭཱཧཱ། ཨོཾ་རྀཾ་

སྭཱཧཱ། ཨོཾ་རཱྀཾ་སྭཱཧཱ། ཨོཾ་ལྀཾ་སྭཱཧཱ། ཨོཾ་ལཱྀཾ་སྭཱཧཱ། ཨོཾ་ཨེཾ་སྭཱཧཱ། ཨོཾ་ཨཻཾ་སྭཱཧཱ། ཨོཾ་ཨོཾ་སྭཱཧཱ། 

ཨོཾ་ཨཽཾ་སྭཱཧཱ། ཨོཾ་ཨཾ་སྭཱཧཱ། ཞེས་སོ། །ཨོཾ་ཨཾཿསྭཱཧཱ། ཞེས་པ་གྷསྨ་རིའི་སྔགས་ཏེ་ལས་ཐམས་ཅད་པའི་

སྔགས་སོ། །གླིང་བུ་མ་ལ་སོགས་པ་བརྒྱད་ཀྱི། ཨོཾ་ཨཱཿཧཾ་སྭཱཧཱ། ཨོཾ་ཨཱཿཧིཾ་སྭཱཧཱ། ཨོཾ་ཨཱཿཨེཾ་ཧཾ་

སྭཱཧཱ། ཨོཾ་ཨཱཿཨཻཾ་ཧཾ་སྭཱཧཱ། ཨོཾ་ཨཱཿབཛྲ་ཨངྐུ་ཤ་ཛཿཧཾ་སྭཱཧཱ། ཨོཾ་ཨཱཿབཛྲ་པཱ་ཤ་ཧཱུཾ་ཧཾ་སྭཱཧཱ། 

ཨོཾ་ཨཱཿབཛྲ་སྥོ་ཊ་བཾ་ཧཾ་སྭཱཧཱ། ཨོཾ་ཨཱཿབཛྲ་གྷཎྜེ་ཧོ་ཧཾ་སྭཱཧཱ། འདི་ས་བཟང་བའི་སྒྲུབ་དཀྱིལ་ལས་

འབྱུང། སྔགས་ཚན་འདི་གཉིས་ཅུང་ཟད་མི་འདྲ་བར་འདུག་པས་གཉིས་ཀ་བྲིས། གཏོར་འབུལ་གྱི་ཚེ། རང་

གི་ཐུགས་ཁའི་ས་བོན་གྱིས་སྲུང་འཁོར་གྱི་ནང་ན་གནས་པའི་རྡོ་རྗེ་བདག་མེད་མ་ལྷ་

ཉེར་གསུམ་མའི་རྟེན་དང་བརྟེན་པར་བཅས་པའི་དཀྱིལ་འཁོར་སྤྱན་དྲངས། ཞེས་པ་ནས། 

སྦུ་གུ་ཅན་རྣམས་སུ་གྱུར། ཨོཾ་ཨཱཿབཛྲ་ནེ་ར་ཨད་མ་ཡེ་ཨི་མཾ་བ་ལིཾ། ཞེས་སོགས་

ཀྱིས་གཙོ་བོ་དང། ཨོཾ་ཨཱཾཿཨིཾ་ཨཱིཾ། ཨུཾ་ཨཱུཾ། ཨཾ་ཨིཾ། ཨེཾ་ཨཻཾ། ཨོཾ་ཨཽཾ། རྀཾ་རཱྀཾ། ལྀཾ་ལཱྀཾ། 

བིཾ། བཾ། མུཾ། མྲཾ། ཨཾ། བཾ། ཤཾ། བིཾ། ཨི་མཾ་བ་ལིཾ། ཞེས་སོགས་ཀྱིས་འཁོར་རྣམས་



བདག་མེད་ལྷ་མོ་བཅོ་ལྔ་མའི་སྒྲུབ་ཐབས། 

- 89 -

ལ་དབུལ། འདོད་ཆགས་ཆེན་པོ་རྗེས་ཆགས་པས། །གཡུང་མོས་སྐུ་ལ་འཁྱུད་པ་ཉིད། །ཅེས་པ་དོར། 

གཞན་ཐམས་ཅད་སྙིང་བོ་ཀྱེ་རྡོ་རྗེ་བཞིན་སྦྱར། །

༄༅། །བརྟག་གཉིས་ནས་གསུངས་པའི་བདག་མེད་ལྷ་མོ་

བཅོ་ལྔ་མའི་སྒྲུབ་ཐབས་ནི།

བདག་མེད་ལྷ་མོ་བཅོ་ལྔ་མའི་སྒྲུབ་ཐབས།

རང་ཉིད་སྐད་ཅིག་གིས་རྡོ་རྗེ་བདག་མེད་མར་གྱུར། གྷསྨ་རིའི་སྔགས། ཨོཾ་

ཨཱཿབཛྲ་གྷསྨ་རི་ཨོཾ་ཧཱུཾ་སྭཱཧཱ། ལས་སྔགས་སོ། །ནང་མཆོད་བྱིན་རླབས་ནས་དབུས་སྔོ་བའི་ཞེས་

པའི་བར་ཉེར་གསུམ་མ་བཞིན། དབུས་སྔོ་བའི་དབུས་སུ་སྣ་ཚོགས་པདྨ་འདབ་མ་བརྒྱད་

པའི་ལྟེ་བ་དང་ཕྱོགས་བཞིའི་འདབ་མ་ལ་རོ་དང་ཟླ་བའི་གདན། རིམ་པ་གཉིས་པའི་

ཕྱོགས་མཚམས་བརྒྱད་དུ་སྣ་ཚོགས་པདྨ་དང་རོ་དང་ཟླ་བའི་གདན། གདན་དབུས་

མའི་སྟེང་དུ་རང་ཉིད་རྡོ་རྗེ་བདག་མེད་མ། ཤར་གྱི་འདབ་མར་རྡོ་རྗེ་མ། ལྷོར་གཽ་རི་

མ། ནུབ་ཏུ་ཆུ་མ། བྱང་དུ་རྡོ་རྗེ་མཁའ་འགྲོ་མ། རིམ་པ་གཉིས་པའི་ཤར་དུ་གཽ་རི། 

ལྷོར་ཙཽ་རི། ནུབ་ཏུ་བེ་ཏ་ལི། བྱང་དུ་གྷསྨ་རི། བྱང་ཤར་དུ་པུ་ཀ་སི། ཤར་ལྷོར་ཤ་

ཝ་རི། ལྷོ་ནུབ་ཏུ་གདོལ་བ་མ། ནུབ་བྱང་དུ་གཡུང་མོ། སྟེང་དུ་མཁའ་སྤྱོད་མ། འོག་

ཏུ་ས་སྤྱོད་མ། ཐམས་ཅད་ཀྱང་སྐུ་མདོག་ནག་མོ། ཞལ་གཅིག་ཕྱག་གཉིས་གཡས་

གྲི་གུག་འཕྱར་ཞིང་གཡོན་ཐོད་པ་འཛིན་པའི་མཆན་ཁུང་ན་ཁ་ཊྭཱཾ་ག་བསྣམས་པ། 

སྤྱན་གསུམ་དང་ལྡན་ཞིང་དབུ་སྐྲ་སེར་བོ་གྱེན་དུ་བརྫེས་པ། མི་མགོ་སྐམ་པོ་ལྔས་

དབུ་ལ་བརྒྱན་ཅིང་སྐམ་པོ་ལྔ་བཅུས་དོ་ཤལ་བྱས་པ། རུས་པའི་རྒྱན་ལྔ་དང་ལྡན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཞིང་སྟག་གི་པགས་པའི་ཤམ་ཐབས་ཅན་ཞབས་གཡོན་བརྐྱང་བའི་སྐྱིལ་ཀྲུང་ཕྱེད་

པའི་གར་སྟབས་ཀྱིས་བཞུགས་པ། གཙོ་མོ་དང་གཽ་རི་དང་པུ་ཀ་སི་དང་ས་སྤྱོད་མ་

རྣམས་ལ་མི་བསྐྱོད་པ། རྡོ་རྗེ་མ་དང་ཙཽ་རི་དང་ཤ་ཝ་རི་དང་མཁའ་སྤྱོད་མ་རྣམས་ལ་

རྣམ་སྣང། དཀར་མོ་དང་བེ་ཏ་ལི་དང་ཙཎྜ་ལི་རྣམས་ལ་རིན་འབྱུང། ཆུ་མ་དང་གྷསྨ་

རི་དང་ཊོམྦྷི་ནི་རྣམས་ལ་འོད་དཔག་མེད། རྡོ་རྗེ་མཁའ་འགྲོ་ལ་དོན་གྲུབ་ཀྱིས་དབུ་

བརྒྱན། བཟླས་བྱའི་སྔགས་ནི། ཨོཾ་ཨ་ཨཱ་ཧཱུཾ་སྭཱཧཱ། ཞེས་པ་གཙོ་བོའ་ིསྔགས་སོ། །ཨོཾ་ཨཱཿབཛྲ་ཧཱུཾ་

སྭཱཧཱ། ཨོཾ་ཨཱཿབཛྲ་གཽ་རི་ཧཱུཾ་སྭཱཧཱ། ཨོཾ་ཨཱཿབཛྲ་ཨུད་ད་ཀ་ཧཱུཾ་སྭཱཧཱ། ཨོཾ་ཨཱཿབཛྲ་ཌ་ཀི་ནི་

ཧཱུཾ་སྭཱཧཱ། ཨོཾ་ཨཱཿབཛྲ་བྷུ་ཙ་རི་ཧཱུཾ་སྭཱཧཱ། ཨོཾ་ཨཱཿབཛྲ་ཁེ་ཙ་རེ་ཧཱུཾ་སྭཱཧཱ། ལྷ་མོ་བདུན་གྱི་སྔགས་

སོ། །ཨོཾ་བཛྲ་གཽ་རི་ཧཱུཾ་སྭཱཧཱ། དེ་བཞིན་དུ། ཙཽ་རི། བཻ་ཏ་ལི། གྷསྨ་རི། པུ་ཀ་སི། ཤ་ཝ་རི། 

ཙཎྚ་ལི། ཨོཾ་ཨཱཿབཛྲ་ཊོམ་བྷི་ཎི་ཧཱུཾ་སྭཱཧཱ། ཞེས་པ་ལྷ་མོ་བརྒྱད་ཀྱི་སྔགས་སོ། །བདག་མེད་ལྷ་མོ་བཅོ་

ལྔའི་བཟླས་སྔགས་སོ། །གཞན་ཐམས་ཅད་བདག་མེད་ལྷ་མོ་ཉེར་གསུམ་མའི་རིགས་འདྲེ་སྦྱར།།



ཀུ་རུ་ཀུ་ལེ་ལྷ་བཅོ་ལྔའི་སྒྲུབ་ཐབས། 

༄༅། །བརྟག་གཉིས་ནས་གསུངས་པའི་བཅོམ་ལྡན་

       འདས་མ་ཀུ་རུ་ཀུ་ལེ་ལྷ་བཅོ་ལྔའི་

     སྒྲུབ་ཐབས་ནི།

ཀུ་རུ་ཀུ་ལེ་ལྷ་བཅོ་ལྔའི་སྒྲུབ་ཐབས།

རང་ཉིད་སྐད་ཅིག་གིས་བཅོམ་ལྡན་འདས་མ་ཀུ་རུ་ཀུ་ལེའི་སྐུར་བཞེངས་

པར་གྱུར། གཙོ་མོའ་ིསྔགས། ཨོཾ་ཀུ་རུ་ཀུལླེ་ཧྲིཿསྭཱཧཱ། ལས་སྔགས་སོ། །རང་ཉིད་བཅོམ་ལྡན་

འདས་མ་ཀུ་རུ་ཀུལླེར་གསལ་བའི་ཐུགས་ཁའི་ས་བོན་གྱི་འོད་ཟེར་གྱིས་བླ་མ་དང་

བཅོམ་ལྡན་འདས་མ་ཀུ་རུ་ཀུལླེའི་དཀྱིལ་འཁོར་ལ། ཞེས་པ་ནས། སྟོང་བའི་ངང་ལས་

སྐད་ཅིག་གིས་བཅོམ་ལྡན་འདས་མ་ཀུ་རུ་ཀུལླེའི་རྟེན་དང་བརྟེན་པའི་དཀྱིལ་འཁོར་

ཡོངས་སུ་རྫོགས་པར་གྱུར་བ་ནི། ཞེས་བསྒྱུར། གཞན་ཐམས་ཅད་སྙིང་བོ་ཀྱཻ་རྡོ་རྗེ་བཞིན། འོག་

ཏུ་རྡོ་རྗེའི་ས་གཞི། ཞེས་པ་ནས། གཞལ་ཡས་ཁང་གྲུ་བཞི་སྒོ་བཞི་བ། ཕྱི་ནས་རིམ་

པ་བཞིན་དཀར་སེར་སྔོ་ལྗང་དམར་བའི་རིམ་པ་ལྔ་དང་ལྡན་པའི། ཞེས་པ་ནས། ས་

གཞི་ཤར་དཀར་ལྷོ་སེར་ནུབ་སྔོ་བྱང་ལྗང་དབུས་དམར་བའི་དབུས་སུ་སྣ་ཚོགས་

པདྨ་འདབ་མ་བརྒྱད་པའི་ལྟེ་བ་དང་ཕྱོགས་བཞིའི་འདབ་མ་དང། རིམ་པ་གཉིས་

པའི་ཕྱོགས་མཚམས་བརྒྱད་དང་སྟེང་འོག་རྣམས་སུ་པདྨ་དམར་བོ་དང་རོ་དང་ཟླ་

བའི་གདན། གདན་དབུས་མའི་སྟེང་དུ་རང་ཉིད་བཅོམ་ལྡན་འདས་མ་ཀུ་རུ་ཀུལླེ་

སྐུ་མདོག་དམར་བོ་ཞལ་གཅིག་ཕྱག་བཞི་མ། གཡས་པ་གཉིས་ཀྱིས་མདའ་དང་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ལྕགས་ཀྱུ། གཡོན་པ་གཉིས་ཀྱིས་ཨུཏྤལ་དམར་བོ་དང་གཞུ་འཛིན་པ། ཤར་དུ་རྡོ་

རྗེ་མ། ལྷོར་གཽ་རི། ནུབ་ཏུ་ཆུ་མ། བྱང་དུ་རྡོ་རྗེ་མཁའ་འགྲོ་མ། རིམ་པ་གཉིས་པའི་

ཤར་དུ་གཽ་རི། ལྷོར་ཙཽ་རི། ནུབ་ཏུ་བེ་ཏ་ལི། བྱང་དུ་གྷསྨ་རི། བྱང་ཤར་དུ་པུ་ཀ་སི། 

ཤར་ལྷོར་ཤ་ཝ་རི། ལྷོ་ནུབ་ཏུ་གདོལ་བ་མ། ནུབ་བྱང་དུ་གཡུང་མོ། སྟེང་དུ་མཁའ་

སྤྱོད་མ། འོག་ཏུ་ས་སྤྱོད་མ་རྣམས་ཞལ་གཅིག་ཕྱག་གཉིས། མདའ་གཞུ་འཛིན་པ། 

གཙོ་འཁོར་ཐམས་ཅད་སྤྱན་གསུམ་དང་ལྡན་ཞིང་དབུ་སྐྲ་སེར་བོ་གྱེན་དུ་བརྫེས་པ། 

མི་མགོ་སྐམ་པོ་ལྔས་དབུ་ལ་བརྒྱན་ཅིང་སྐམ་པོ་ལྔ་བཅུས་དོ་ཤལ་བྱས་པ། རུས་

པའི་རྒྱན་ལྔ་དང་ལྡན་ཞིང་ཞབས་གཡོན་བརྐྱང་བའི་སྐྱིལ་ཀྲུང་ཕྱེད་པའི་གར་སྟབས་

ཀྱིས་བཞུགས་པ། ནང་གི་མཚམས་བཞིར་ཐོད་པ་བདུད་རྩིས་གང་བ་བཞི། གཙོ་

མོ་ལ་འོད་དཔག་མེད་ཀྱི་དབུ་བརྒྱན། འཁོར་རྣམས་ནི་བདག་མེད་ལྷ་མོ་བཅོ་ལྔ་མ་བཞིན། གཙོ་

མོའ་ིཐུགས་ཁར་ས་བོན་ཧྲིཿཡིག་གིས་མཚན་པ། བཟླས་བྱའི་སྔགས་ནི། ཨོཾ་ཀུ་རུ་ཀུལླེ་

ཧྲཱིཿསྭཱཧཱ། ཞེས་པ་གཙོ་མོའ་ིསྔགས་ཡིན་ཅིང་འཁོར་རྣམས་ལ་བདག་མེད་ལྷ་མོ་བཅོ་ལྔ་མའི་འཁོར་གྱི་སྔགས་

བཟླ། གཏོར་འབུལ་གྱི་ཚེ། ཀུ་རུ་ཀུལླེའི་རྟེན་དང་བརྟེན་པར་བཅས་པའི་དཀྱིལ་འཁོར། ཞེས་

བསྒྱུར་བ་མ་གཏོགས་གཞན་ཐམས་ཅད་བདག་མེད་མ་ཇི་ལྟ་བཞིན་སྦྱོར།།



རྡོ་རྗེ་སྒྲོལ་མ་ལྷ་བཅུ་གཅིག་གི་སྒྲུབ་ཐབས། 

༄༅། །རྡོ་རྗེ་གུར་ནས་བཤད་པའི་རྡོ་རྗེ་སྒྲོལ་མ་ལྷ་བཅུ་

    གཅིག་གི་སྒྲུབ་ཐབས་ནི།

རྡོ་རྗེ་སྒྲོལ་མ་ལྷ་བཅུ་གཅིག་གི་སྒྲུབ་ཐབས།

རང་ཉིད་སྐད་ཅིག་གིས་རྡོ་རྗེ་སྒྲོལ་མར་གྱུར། གཙོ་མོའ་ིསྔགས། ཨོཾ་ཏཱ་རེ་ཏུཏྟཱ་

རེ་ཏུ་རེ་སྭཱཧཱ། ལས་སྔགས་སོ། །ནང་མཆོད་བྱིན་རླབས་ནས། སྟོང་སྦྱང་གི་བར་སྙིང་བོ་ཀྱཻ་རྡོ་རྗེ་དང་འདྲ་

བ་ལ། ཚོགས་ཞིང་སྤྱན་འདྲེན་གྱི་ཚེ། རང་རྡོ་རྗེ་སྒྲོལ་མར་གསལ་བའི་ཐུགས་ཁའི་ས་བོན་

གྱི་འོད་ཟེར་གྱིས་རང་བཞིན་གྱི་གནས་ནས་རྡོ་རྗེ་སྒྲོལ་མའི་དཀྱིལ་འཁོར་ལ། ཞེས་

བསྒྱུར། སྟོང་བའི་ངང་ལས་སྐད་ཅིག་གིས་རྡོ་རྗེ་སྒྲོལ་མའི་རྟེན་དང་བརྟེན་པར་བཅས་

པའི་དཀྱིལ་འཁོར་ཡོངས་སུ་རྫོགས་པར་གྱུར་བ་ནི། འོག་ཏུ་རྡོ་རྗེའི་ས་གཞི་ཞེས་པ་

ནས། ཟུག་པའི་ནང་དུ་སྣ་ཚོགས་པདྨ་ལ་གནས་པའི་སྣ་ཚོགས་རྡོ་རྗེའི་ལྟེ་བར་གཞལ་

ཡས་ཁང་གྲུ་བཞི་སྒོ་བཞི་བ། ཕྱི་ནས་རིམ་པ་བཞིན། དཀར། སྔོ། དམར། ལྗང། 

སེར་བའི་རིམ་པ་ལྔ་དང་ལྡན་པའི་ཞེས་པ་ནས། ཤར་དཀར་ལྷོ་སྔོ་ནུབ་དམར་བྱང་ལྗང། 

དབུས་སེར་བའི་ནང་དུ་སྣ་ཚོགས་པདྨ་འདབ་མ་བརྒྱད་པའི་ལྟེ་བ་དང་འདབ་མ་

རྣམས་ལ་ཟླ་བའི་གདན། སྒོ་བཞི་དང་སྟེང་འོག་ཏུ་སྣ་ཚོགས་པདྨ་དང་ཉི་མའི་གདན། 

གདན་དབུས་མའི་སྟེང་དུ་རང་ཉིད་བཅོམ་ལྡན་འདས་མ་རྡོ་རྗེ་སྒྲོལ་མ་སྐུ་མདོག་དང་

རྩ་ཞལ་གསེར་བཙོ་མ་ལྟ་བུ། ཞལ་བཞིའི་གཡས་ཞལ་དཀར། རྒྱབ་ཞལ་སྔོ། གཡོན་

ཞལ་དམར། སངས་རྒྱས་ལྔའི་ཅོད་པན་ཅན། ཕྱག་བརྒྱད་ཀྱི་གཡས་དང་བོས་རྡོ་རྗེ། 

གཉིས་པས་ཞགས་པ། གསུམ་པས་མདའ། བཞི་བས་དུང། གཡོན་དང་བོས་ཨུཏྤལ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

སེར་བོ། གཉིས་པས་གཞུ། གསུམ་པས་ལྕགས་ཀྱུ་འཛིན་ཅིང། བཞི་བས་སྡིགས་

མཛུབ་མཛད་པ། ཤར་གྱི་འདབ་མ་ལ་མེ་ཏོག་སྒྲོལ་མ་དཀར་མོ་ཕྱག་གཉིས་ཀྱིས་

མེ་ཏོག་གི་འཕྲེང་བ་འཛིན་པ། ལྷོར་བདུག་སྤོས་སྒྲོལ་མ་ནག་མོ་ཕྱག་གཉིས་ཀྱིས་

བདུག་སྤོས་ཀྱི་སྣོད་འཛིན་པ། ནུབ་ཏུ་མར་མེ་སྒྲོལ་མ་སེར་མོ་ཕྱག་གཉིས་ཀྱིས་མར་

མེའི་ཀོང་བུ་འཛིན་པ། བྱང་དུ་དྲི་ཆབ་སྒྲོལ་མ་དམར་མོ་ཕྱག་གཉིས་ཀྱིས་དྲིའི་དུང་

ཆོས་འཛིན་པ། མེ་ལ་སོགས་པའི་མཚམས་བཞིར། རྣམ་པར་སྣང་མཛད་ལ་སོགས་

པའི་ངོ་བོ་འཁོར་ལོ་དཀར་བོ། རྡོ་རྗེ་སྔོན་པོ། པདྨ་དམར་བོ། རལ་གྲི་ལྗང་གུ་རྣམས་

གནས་པ། ཤར་སྒོར་རྡོ་རྗེ་ལྕགས་ཀྱུ་མ་དཀར་མོ་གཡས་ལྕགས་ཀྱུ་འཛིན་པ། ལྷོ་

སྒོར་རྡོ་རྗེ་ཞགས་པ་མ་སེར་མོ་གཡས་ཞགས་པ་འཛིན་པ། ནུབ་སྒོར་རྡོ་རྗེ་ལྕགས་

སྒྲོག་མ་དམར་མོ་གཡས་རྡོ་རྗེས་མཚན་པའི་ལྕགས་སྒྲོག་འཛིན་པ། བྱང་སྒོར་རྡོ་

རྗེ་དྲིལ་བུ་མ་ལྗང་གུ་གཡས་རྡོ་རྗེ་དྲིལ་བུ་འཛིན་པ། མེ་ལ་སོགས་པའི་མཚམས་

རྣམས་སུ་སྣ་ཚོགས་པདྨ་ལ་སྤྱན་མ་ལ་སོགས་པའི་ལྷ་མོ་བཞིའི་ངོ་བོ་བྱང་ཆུབ་ཀྱི་

སེམས་ཀྱི་བུམ་པ་དཀར་བོ། རི་རབ་སྔོན་པོ། མེ་ཐབ་དམར་བོ། རྒྱལ་མཚན་ཆེན་

པོ་ལྗང་གུ་རྣམས་གནས་པ། སྟེང་དུ་གཙུག་ཏོར་རྣམ་པར་རྒྱལ་མ་དཀར་མོ་གཡས་

འཁོར་ལོ་འཛིན་པ། འོག་ཏུ་གནོད་མཛེས་མ་སྔོན་མོ་ཀླུའི་ཞགས་པ་འཛིན་པ། རྡོ་

རྗེ་ལྕགས་ཀྱུ་མ་ལ་སོགས་པ་རྣམས་ཕྱག་གཡོན་སྡིགས་མཛུབ་མཛད་ཅིང། འཁོར་

གྱི་ལྷ་མོ་རྣམས་ཞལ་གཅིག་ཕྱག་གཉིས་མ། གཙོ་འཁོར་ཐམས་ཅད་ཀྱང་གསེར་གྱི་

རྣ་ཆ་ཅན། སྣ་ཚོགས་པའི་གོས་དང་རིན་པོ་ཆེས་བརྒྱན་ཅིང་འོད་ཟེར་དམར་བོ་འཕྲོ་

བ། རྡོ་རྗེ་སྐྱིལ་ཀྲུང་གིས་བཞུགས་པ། རྡོ་རྗེ་སྒྲོལ་མ་དང་རྣམ་པར་རྒྱལ་མ་ལ་རིན་



སམ་བུ་ཊ་ནས་བཤད་པའི་སྙིང་བོ་ཀྱཻ་རྡོ་རྗེ་སྒྲུབ་ཐབས། 

འབྱུང། མེ་ཏོག་སྒྲོལ་མ་དང་རྡོ་རྗེ་ལྕགས་ཀྱུ་མ་ལ་རྣམ་སྣང། བདུག་སྤོས་སྒྲོལ་མ་

དང་རྡོ་རྗེ་ཞགས་པ་མ་དང་གནོད་མཛེས་མ་ལ་མི་བསྐྱོད་པ། མར་མེ་སྒྲོལ་མ་དང་

རྡོ་རྗེ་ལྕགས་སྒྲོག་མ་ལ་སྣང་བ་མཐའ་ཡས། དྲི་ཆབ་སྒྲོལ་མ་དང་རྡོ་རྗེ་དྲིལ་བུ་མ་

ལ་དོན་གྲུབ་ཀྱིས་དབུ་བརྒྱན། གཙོ་མོའ་ིཐུགས་ཁར་ས་བོན་ཏཾ་ཡིག་གིས་མཚན་པ། 

གཙོ་མོའ་ིསྔགས་ནི། ཨོཾ་ཏཱ་རེ་ཏུཏྟཱ་རེ་ཏུ་རེ་སྭཱཧཱ། གཏོར་འབུལ་གྱི་ཚེ། རང་གི་ཐུགས་ཁའི་ས་

བོན་གྱི་འོད་ཟེར་གྱིས་སྲུང་འཁོར་གྱི་ནང་དུ་ཆུད་པའི་རྡོ་རྗེ་སྒྲོལ་མའི་རྟེན་དང་བརྟེན་

པའི་དཀྱིལ་འཁོར། ཞེས་བསྒྱུར། གཞན་ཐམས་ཅད་རྡོ་རྗེ་བདག་མེད་མ་ཇི་ལྟ་བཞིན་སྦྱོར།།

༄༅། །སམ་བུ་ཊ་ནས་བཤད་པའི་ཀྱཻ་རྡོ་རྗེ་ལྷ་བཅུ་བདུན་

    མའི་དཀྱིལ་འཁོར་བཞི་ལས་སྙིང་བོ་

    ཀྱཻ་རྡོ་རྗེའི་སྒྲུབ་ཐབས་ནི།

སམ་བུ་ཊ་ནས་བཤད་པའི་སྙིང་བོ་ཀྱཻ་རྡོ་རྗེ་སྒྲུབ་ཐབས།

རང་ཉིད་སྐད་ཅིག་གིས་དགྱེས་པ་རྡོ་རྗེ་ཞལ་གཅིག་ཕྱག་གཉིས་པ་ཡུམ་དང་

བཅས་པའི་སྐུར་བཞེངས་པར་གྱུར། གྷསྨ་རིའི་སྔགས། ཨོཾ་ཨོཾ་སྭཱཧཱ། ཀྱཻ་རྡོར་བཞི་ཀའི་ལས་

སྔགས་སོ། །ནང་མཆོད་བྱིན་རླབས་ནས། གཞལ་ཡས་ཁང་གྲུ་བཞི་སྒོ་བཞི་བ། ཞེས་པའི་བར་སྙིང་

བོ་ཀྱ་ཻརྡོར་བཞིན། ཕྱི་ནས་རིམ་པ་བཞིན་དཀར་སེར་དམར་ལྗང་སྔོ་བའི་ཞེས་པ་ནས། དབུས་

སྔོ་བའི་དབུས་སུ་སྣ་ཚོགས་པདྨ་འདབ་མ་བརྒྱད་པའི་ལྟེ་བར་ཕུང་བོའ་ིབདུད་ཀྱི་རང་

བཞིན་ཚངས་པ་སེར་བོ། ཉོན་མོངས་པའི་བདུད་ཁྱབ་འཇུག་ནག་པོ། འཆི་བདག་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

གི་བདུད་དབང་ཕྱུག་ཆེན་པོ་དཀར་བོ། ལྷའི་བུའི་བདུད་བརྒྱ་བྱིན་ཁམ་སེར་རྣམས་

ཀྱི་སྟེང་དུ་ཁྲག་གིས་གང་བའི་ཐོད་པ་དང་ཉི་མའི་གདན། འདབ་མ་བརྒྱད་ལ་ཁྲག་

གིས་གང་བའི་ཐོད་པ་དང་ཉི་མའི་གདན། སྒོ་བཞིར་སྣ་ཚོགས་པདྨ་དང་ཁྲག་གིས་

གང་བའི་ཐོད་པ་དང་རོའ་ིགདན། མཚམས་བཞིར་སྣ་ཚོགས་པདྨ་དང་ཉི་མའི་གདན། 

གདན་དབུས་མའི་སྟེང་དུ་རང་ཉིད་བཅོམ་ལྡན་འདས་ཀྱཻ་རྡོ་རྗེ་སྐུ་མདོག་ནག་པོ་ཞལ་

བརྒྱད་ཕྱག་བཅུ་དྲུག །ཞབས་བཞི་བ། རྩ་ཞལ་ནག་པོ་གད་རྒྱངས་ཅན། གཡས་ཞལ་

དཀར། གཡོན་ཞལ་དམར། སྟེང་ཞལ་ནག་པོ་མཆེ་བ་གཙིགས་པ། ལྷག་མ་རྣམས་

ནག་པོ། ཞལ་རེ་རེ་ལ་སྤྱན་གསུམ་གསུམ་དང་ལྡན་ཞིང་སྣ་ཚོགས་རྡོ་རྗེ་མཚན་པའི་

དབུ་སྐྲ་ཁམ་སེར་གྱེན་དུ་བརྫེས་པ། ཕྱག་དང་བོ་གཉིས་ཀྱིས་རྡོར་དྲིལ་འཛིན་པས་

ཡུམ་བདག་མེད་མ་སྔོན་མོ་གྲི་ཐོད་འཛིན་པ་ལ་འཁྱུད་པ། གཡས་ལྷག་མ་རྣམས་ན་

རིམ་པ་བཞིན། རལ་གྲི། མདའ། འཁོར་ལོ། ཐོད་པ། དབྱུག་པ། རྩེ་གསུམ། ལྕགས་

ཀྱུ། གཡོན་ལྷག་མ་རྣམས་ན་རིམ་པ་བཞིན། པདྨ། གཞུ། ཁ་ཊྭཱཾ་ག །ཐོད་པ། རིན་པོ་

ཆེ། སྡིགས་མཛུབ། ཞགས་པ་རྣམས་འཛིན་པ། མི་མགོ་སྐམ་པོའ་ིདབུ་རྒྱན་དང་རློམ་

པ་ལྔ་བཅུའི་དོ་ཤལ་བྱས་པ། ཕྱག་རྒྱ་དྲུག་གིས་བརྒྱན་ཅིང། རྒྱབ་ཀྱི་ཆར་དཀྲིས་པའི་

སྟག་གི་པགས་པའི་སྨད་གཡོགས་ཅན། ཞབས་གཉིས་སྐྱིལ་ཀྲུང་ཕྱེད་པ་དང་གཉིས་

གཡས་བརྐྱང་གཡོན་བསྐུམས་པས་བཞུགས་པ། འདབ་མ་བརྒྱད་ལ་ཤར་དུ་གཽ་རི་

སེར་མོ། གཡས་མདའ་དང་གྲི་གུག །གཡོན་གཞུ་དང་ཁྲག་གིས་གང་བའི་ཐོད་པ་

ལ་གནས་པའི་ཉ་རོ་ཧི་ཏ་འཛིན་པ། ལྷོར་ཆོམ་རྐུན་མ་དམར་མོ་གཡས་རྡོ་རྗེ་དང་ཌཱ་

མ་རུ། གཡོན་ལྕགས་ཀྱུ་དང་ཁྲག་གིས་གང་བའི་ཐོད་པ་ལ་གནས་པའི་ཕག་འཛིན་



སམ་བུ་ཊ་ནས་བཤད་པའི་སྙིང་བོ་ཀྱཻ་རྡོ་རྗེ་སྒྲུབ་ཐབས། 

པ། ནུབ་ཏུ་རོ་ལངས་མ་དཀར་སེར། གཡས་རལ་གྲི་དང་རུས་སྦལ་དང་བཅས་པའི་

ཐོད་ཁྲག །གཡོན་ཆང་གིས་གང་བའི་ཐོད་པ་དང་དྲི་ཆུས་གང་བའི་ཐོད་པ་འཛིན་

པ། བྱང་དུ་གྷསྨ་རི་ལྗང་སེར་གཡས་རྐང་མར་གྱིས་གང་བའི་ཐོད་པ་ལ་གནས་པའི་

སྦྲུལ་དང་མི་འཇིགས་པའི་ཕྱག་རྒྱ། གཡོན་རྡོ་རྗེས་མཚན་པའི་མེ་ཐབ་དང་རྡོ་རྗེས་

མཚན་པའི་དགྲ་སྟ་འཛིན་པ། དབང་ལྡན་དུ་པུ་ཀ་སི་སེར་མོ་གཡས་ཤས་གང་བའི་

ཐོད་པ་ལ་གནས་པའི་སེང་གེ་དང་མཆོག་སྦྱིན་གྱི་ཕྱག་རྒྱ། གཡོན་དཔག་བསམ་

ཤིང་གི་ཡལ་ག་དང་རིན་པོ་ཆེ་འཛིན་པ། མེར་ཤ་ཝ་རི་དཀར་མོ་གཡས་བྱང་ཆུབ་

ཀྱི་སེམས་ཀྱིས་གང་བའི་ཐོད་པ་ལ་གནས་པའི་དགེ་སློང་དང་རྡོ་རྗེ། གཡོན་ཁ་ཊྭཱཾ་

ག་དང་ཞགས་པ་འཛིན་པ། བདེན་བྲལ་དུ་ཙཎྜ་ལི་སྔོན་མོ་ཕྱག་དང་བོ་གཉིས་ཀྱིས་

ཁྲག་གིས་གང་བའི་ཐོད་པ་ལ་གནས་པའི་སྟག་དང་པད་དཀར། ལྷག་མ་གཉིས་ཀྱིས་

རླུང་རས་འཛིན་པ། རླུང་དུ་ཊོཾ་བྷི་ནི་ནག་མོ་གཡས་ཆང་གིས་གང་བའི་ཐོད་པ་དང་

རྩེ་གསུམ་གྱེན་དུ་བསྟན་པ། གཡོན་བདུད་རྩི་ལྔས་གང་བའི་ཐོད་པ་ལ་གནས་པའི་

ལྕེ་སྤྱང་དང་ཐོང་གཤོལ་འཛིན་པ། བརྒྱད་ཀའང་ཞལ་གཅིག་ཕྱག་བཞི་མ། དེའི་ཕྱི་

རོལ་གྱི་དབང་ལྡན་དུ་གླིང་བུ་མ་དམར་མོ་གླིང་བུ་འཛིན་པ། མེར་པི་ཝང་མ་སེར་

མོ་སྒེག་པའི་ཉམས་ཀྱིས་པི་ཝང་འཛིན་པ། བདེན་བྲལ་དུ་མུ་ཀུཎྚ་མ་དཀར་མོ་རྔ་མུ་

ཀུཎྚ་འཛིན་པ། རླུང་དུ་རྫ་རྔ་མ་དུད་ཁ་རྫ་རྔ་འཛིན་པ། བཞི་ཀའང་ཞལ་གཅིག་ཕྱག་

གཉིས་ཀྱིས་རང་རང་གི་རོལ་མོ་སྒྲོག་པ། ལྷ་མོ་བཅུ་གཉིས་པོ་ཐམས་ཅད་ཞབས་

གཡོན་བརྐྱང་བའི་སྐྱིལ་ཀྲུང་ཕྱེད་པའི་གར་སྟབས་ཅན་ནོ། །ཤར་སྒོར་རྟ་གདོང་མ་

ནག་མོ་ནག་དཀར་སེར་བའི་ཞལ་གསུམ་སྟེང་དུ་རྟ་གདོང་ལྗང་གུ། གཡས་ལྕགས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཀྱུ་རལ་གྲི། གཡོན་ཞགས་པ་སྡིགས་མཛུབ་མཛད་པ། ལྷོ་སྒོར་ཕག་གདོང་མ་སེར་

མོ་སེར་ནག་དཀར་བའི་ཞལ་གསུམ་སྟེང་དུ་ཕག་གདོང་དམར་བོ། གཡས་ཞགས་

པ་རྡོ་རྗེ། གཡོན་འཁོར་ལོ་དྲིལ་བུ་འཛིན་པ། ནུབ་སྒོར་ཁྱི་གདོང་མ་དམར་མོ་དམར་

ནག་དཀར་བའི་ཞལ་གསུམ་སྟེང་དུ་ཁྱི་གདོང་སེར་བོ། གཡས་ལྕགས་སྒྲོག་རྡོ་རྗེ། 

གཡོན་འཁོར་ལོ་དྲིལ་བུ་འཛིན་པ། བྱང་སྒོར་སེང་གདོང་མ་ལྗང་གུ་ལྗང་ནག་དཀར་

བའི་ཞལ་གསུམ་སྟེང་དུ་སེང་གདོང་དམར་བོ། གཡས་དྲིལ་བུ་རྡོ་རྗེ། གཡོན་འཁོར་

ལོ་ལྕགས་ཀྱུ་འཛིན་པ། བཞི་ཀའང་ཞལ་བཞི་ཕྱག་བཞི་བ་དབུ་སྐྲ་དམར་སེར་གྱེན་

དུ་བརྫེས་པ། ཞབས་གཡས་བསྐུམས་ཤིང་གཡོན་བརྐྱང་བའི་སྟབས་ཀྱིས་བཞུགས་

པ། ལྷ་ཐམས་ཅད་ཀྱང་ཞལ་རེ་རེ་ལ་སྤྱན་གསུམ་གསུམ་དང་ལྡན་ཞིང་ཕྱག་རྒྱ་ལྔས་

བརྒྱན་པའོ། །གཙོ་བོ་ཡབ་ཡུམ། གཽ་རི། པུ་ཀ་སི་རྣམས་ལ་མི་བསྐྱོད་པ། ཙཽ་རི། ཤ་

ཝ་རི། གླིང་བུ་མ། རྟ་གདོང་མ་རྣམས་ལ་རྣམ་སྣང། བཻ་ཏ་ལི། ཙཎྜ་ལི། པི་ཝང་མ། 

ཕག་གདོང་མ་རྣམས་ལ་རིན་འབྱུང། གྷསྨ་རི། ཊོམྦྷི་ནི། མུ་ཀུ་ཊ་མ། ཁྱི་གདོང་མ་

རྣམས་ལ་འོད་དཔག་མེད། རྫ་རྔ་མ། སེང་གདོང་མ་གཉིས་ལ། དོན་གྲུབ་ཀྱིས་དབུ་

བརྒྱན། གཙོ་བོའ་ིཐུགས་ཀར་ས་བོན་ཧཱུཾ་ཡིག་གིས་མཚན་པ། བཟླས་བྱའི་སྔགས་ནི། ཨོཾ་

དེ་ཝ་པི་ཙུ་བཛྲ་ཧཱུཾ་ཧཱུཾ་ཧཱུཾ་ཕཊ་སྭཱཧཱ། གཙོ་བོའ་ིསྙིང་བོའ།ོ །ཨོཾ་ཨ་ནཾ་བཛྲ་ནཱི་ར་ཨཏྨ་ཡེ་ཧཱུཾ་

ཕཊ་སྭཱཧཱ། ཡུམ་ཀྱིའོ། །ཨོཾ་བཛྲ་གཽ་རི་ཧཱུཾ་སྭཱཧཱ། ཨོཾ་བཛྲ་ཙཽ་རི་ཧཱུཾ་སྭཱཧཱ། ཨོཾ་བཛྲ་བྷཻ་ཏ་ལི་

ཧཱུཾ་སྭཱཧཱ། ཨོཾ་བཛྲ་གྷསྨ་རི་ཧཱུཾ་སྭཱཧཱ། ཨོཾ་བཛྲ་པུ་ཀྐ་སི་ཧཱུཾ་སྭཱཧཱ། ཨོཾ་བཛྲ་ཤ་ཝ་རི་ཧཱུཾ་

སྭཱཧཱ། ཨོཾ་བཛྲ་ཙཎྚ་ལི་ཧཱུཾ་སྭཱཧཱ། ཨོཾ་བཛྲ་ཊོམྦྷི་ནི་ཧཱུཾ་སྭཱཧཱ། ལྷ་མོ་བརྒྱད་ཀྱིའོ། །ཨོཾ་བཛྲ་བཾ་ཤེ་

ཧཱུཾ་སྭཱཧཱ། ཨོཾ་བཛྲ་པི་ཎི་ཧཱུཾ་སྭཱཧཱ། ཨོཾ་བཛྲ་མུ་ཀུ་ཊི་ཧཱུཾ་སྭཱཧཱ། ཨོཾ་བཛྲ་མྲྀ་ཏཾ་གེ་ཧཱུཾ་སྭཱཧཱ། 



ཐུགས་ཀྱཻ་རྡོ་རྗེ་ལྷ་བཅུ་བདུན་གྱི་སྒྲུབ་ཐབས། 

ཨོཾ་བཛྲ་ཨ་ཤྭ་མུ་ཁེ་ཧཱུཾ་སྭཱཧཱ། ཨོཾ་བཛྲ་བ་ར་ཧཱི་མུ་ཁེ་ཧཱུཾ་སྭཱཧཱ། ཨོཾ་བཛྲ་ཤྭ་ན་སྱ་མུ་ཁེ་

ཧཱུཾ་སྭཱཧཱ། ཨོཾ་བཛྲ་སཾ་ཧ་མུ་ཁེ་ཧཱུཾ་སྭཱཧཱ། གླིང་བུ་མ་ལ་སོགས་པ་བརྒྱད་ཀྱི་སྙིང་བོའ།ོ །གཞན་ཐམས་

ཅད་སྙིང་བོ་ཀྱཻ་རྡོར་ལྷ་དགུ་མ་བཞིན་སྦྱོར། །

༄༅། །གཉིས་པ་ཐུགས་ཀྱཻ་རྡོ་རྗེ་ལྷ་བཅུ་བདུན་གྱི་

སྒྲུབ་ཐབས་ནི།

ཐུགས་ཀྱཻ་རྡོ་རྗེ་ལྷ་བཅུ་བདུན་གྱི་སྒྲུབ་ཐབས།

རང་ཉིད་སྐད་ཅིག་གིས་ཀྱཻ་རྡོ་རྗེ་ཞལ་གཅིག་ཕྱག་གཉིས་པ། ཞེས་པ་ནས། 

དབུས་སྔོ་བའི་ཞེས་པའི་བར་སྔ་མ་དང་འདྲ། དབུས་སུ་སྣ་ཚོགས་པདྨ་འདབ་མ་བརྒྱད་པའི་

ལྟེ་བར་རོའ་ིསྙིང་ཁར་ཁྲག་གིས་གང་བའི་ཐོད་པ་དང་ཉི་མ། འདབ་མ་བརྒྱད་ལ་ཐོད་

པ་དང་ཉི་མའི་གདན། ཕྱིའི་སྒོ་བཞི་དང་མཚམས་བཞིར་སྣ་ཚོགས་པདྨ་དང་ཐོད་པ་

དང་ཉི་མའི་གདན། གདན་དབུས་མའི་སྟེང་དུ་རང་ཉིད་བཅོམ་ལྡན་འདས་ཐུགས་

ཀྱཻ་རྡོ་རྗེ་སྐུ་མདོག་ནག་པོ་ནག་དཀར་དམར་བའི་ཞལ་གསུམ་ཕྱག་དྲུག་གི་དང་བོ་

གཉིས་ཀྱིས་རྡོ་རྗེ་དང་དྲིལ་བུ་འཛིན་པས་རང་དང་འདྲ་བའི་ཡུམ་རྡོ་རྗེ་ལུ་གུ་རྒྱུད་

མ་ལ་འཁྱུད་པ། གཡས་འོག་མ་གཉིས་ཀྱིས་མདའ་དང་རྩེ་གསུམ། གཡོན་འོག་མ་

གཉིས་ཀྱིས་གཞུ་དང་ཐོད་པ་འཛིན་པ། ཞལ་རེ་རེ་ལའང་དམར་ལ་ཟླུམ་པའི་སྤྱན་

གསུམ་གསུམ་དང་ལྡན་ཞིང་སྣ་ཚོགས་རྡོ་རྗེས་མཚན་པའི་དབུ་སྐྲ་ཁམ་སེར་གྱེན་

དུ་བརྫེས་པ། ཐོད་སྐམ་ལྔས་དབུ་ལ་བརྒྱན་ཅིང་མགོ་རློན་ལྔ་བཅུས་དོ་ཤལ་བྱས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

པ། ཕྱག་རྒྱ་དྲུག་གིས་རྒྱས་བཏབ་ཅིང་རྒྱབ་ཀྱི་ཆར་དཀྲིས་པའི་སྟག་གི་པགས་པའི་

སྨད་གཡོགས་གསོལ་བ། ཞབས་གཡོན་པའི་བརླ་ལ་གཡས་པའི་སེན་མོ་གཏད་

པའི་སྐྱིལ་ཀྲུང་ཕྱེད་པའི་གར་སྟབས་ཀྱིས་བཞུགས་པ། འདབ་མ་བརྒྱད་ལ་ཤར་དུ་

རྡོ་རྗེ་དྲག་མོ་དཀར་མོ་གཡས་མདའ་དང་ལྕགས་ཀྱུ། གཡོན་གཞུ་དང་བྱང་ཆུབ་ཀྱི་

སེམས་ཀྱིས་གང་བའི་ཐོད་པ་འཛིན་པ། ལྷོར་གཟུགས་རྡོ་རྗེ་མ་སེར་མོ་གཡས་རྡོ་

རྗེ་དང་མདུང། གཡོན་ཞགས་པ་དང་ཁྲག་གིས་གང་བའི་ཐོད་པ་འཛིན་པ། ནུབ་

ཏུ་འདོད་ཆགས་རྡོ་རྗེ་མ་དམར་མོ་གཡས་རལ་གྲི་དང་རྡོ་རྗེ། གཡོན་དྲི་ཆུས་གང་

བའི་ཐོད་པ་དང་དྲིལ་བུ་འཛིན་པ། བྱང་དུ་རྡོ་རྗེ་ཞི་བ་མ་ལྗང་གུ་གཡས་དེལ་བ་དང་

བ་དན་རྩེ་གསུམ་པ། གཡོན་རྡོ་རྗེས་མཚན་པའི་ཁ་ཊྭཱཾ་ག་དང་སྨན་གྱིས་གང་བའི་

ཐོད་པ་འཛིན་པ། དབང་ལྡན་དུ་རྡོ་རྗེ་གནོད་སྦྱིན་མ་དཀར་སེར་གཡས་དབྱུག་པ་

དང་ཨུཏྤལ། གཡོན་བདུད་རྩིས་གང་བའི་ཐོད་པ་དང་ཌཱ་མ་རུ་འཛིན་པ། མེར་རྡོ་རྗེ་

མཁའ་འགྲོ་མ་དམར་སེར་གཡས་པདྨ་དང་མེ་ལོང། གཡོན་རྐང་མར་གྱིས་གང་བའི་

ཐོད་པ་དང་དགྲ་སྟ་འཛིན་པ། བདེན་བྲལ་དུ་སྒྲ་རྡོ་རྗེ་མ་སྔོ་དམར་གཡས་ཤག་ཏི་དང་

དུང། གཡོན་འཁོར་ལོ་དང་ཁྲག་གིས་གང་བའི་ཐོད་པ་འཛིན་པ། རླུང་དུ་ས་རྡོ་རྗེ་མ་

དཀར་ལྗང་གཡས་པདྨ་དང་རྡོ་རྗེ། གཡོན་བདུད་རྩི་ལྔ་དང་ཤ་ལྔས་གང་བའི་ཐོད་པ་

མི་ལྤགས་ཀྱིས་གཡོགས་པ་དང་དྲིལ་བུ་འཛིན་པ། བརྒྱད་ཀའང་ཞལ་གཅིག་ཕྱག་

བཞི་མ། ཕྱིའི་དབང་ལྡན་དུ་གླིང་བུ་མ་དམར་མོ་གླིང་བུ་འཛིན་པ། མེར་པི་ཝང་མ་

སེར་མོ་པི་ཝང་འཛིན་པ། བདེན་བྲལ་དུ་མུ་ཀུ་ཊ་མ་དཀར་མོ་མུ་ཀུ་ཊ་འཛིན་པ། 

རླུང་དུ་རྫ་རྔ་མ་དུད་ཁ་རྫ་རྔ་འཛིན་པ་བཞི་ཀ་ཞལ་གཅིག་ཕྱག་གཉིས་ཀྱིས་རང་རང་



ཐུགས་ཀྱཻ་རྡོ་རྗེ་ལྷ་བཅུ་བདུན་གྱི་སྒྲུབ་ཐབས། 

གི་རོལ་མོ་སྒྲོག་པ། ལྷ་མོ་བཅུ་གཉིས་པོ་ཐམས་ཅད་ཞལ་གཅིག་སྤྱན་གསུམ་པ་

རལ་བའི་ཅོད་པན་ནག་པོ་ལ་ཐོད་པ་ལྔ་དང་འཁོར་ལོ་ལ་སོགས་པས་བརྒྱན་པ། ལྷ་

རྫས་ཀྱི་ན་བཟའ་གསོལ་བ། སྐྱིལ་ཀྲུང་ཕྱེད་པའི་གར་གྱིས་བཞུགས་པ། ཤར་སྒོར་

རྡོ་རྗེ་ལྕགས་ཀྱུ་མ་སྔོ་བསང་སྔོ་ནག་དཀར་བའི་ཞལ་གསུམ་ཕྱག་དྲུག་གི་གཡས་

ལྕགས་ཀྱུ་རལ་གྲི་འཁོར་ལོ། གཡོན་ཞགས་པ་སྡིགས་མཛུབ་དྲིལ་བུ་འཛིན་པ། ལྷོ་

སྒོར་རྡོ་རྗེ་ཞགས་པ་མ་དཀར་སེར་དཀར་ནག་དམར་བའི་ཞལ་གསུམ་ཕྱག་དྲུག་གི་

གཡས་ཞགས་པ་རྡོ་རྗེ་རལ་གྲི། གཡོན་འཁོར་ལོ་དྲིལ་བུ་སྡིགས་མཛུབ་དང་བཅས་

པའི་ཞགས་པ་འཛིན་པ། ནུབ་སྒོར་རྡོ་རྗེ་ལྕགས་སྒྲོག་མ་དམར་མོ་དམར་ནག་དཀར་

བའི་ཞལ་གསུམ་ཕྱག་དྲུག་གི་གཡས་ལྕགས་སྒྲོག་རྡོ་རྗེ་རལ་གྲི། གཡོན་འཁོར་ལོ་

དྲིལ་བུ་ལྕགས་ཀྱུ་འཛིན་པ། བྱང་སྒོར་རྡོ་རྗེ་དྲིལ་བུ་མ་ལྗང་གུ་ལྗང་ནག་དཀར་བའི་

ཞལ་གསུམ་ཕྱག་དྲུག་གི་གཡས་དྲིལ་བུ་རྡོ་རྗེ་རལ་གྲི། གཡོན་འཁོར་ལོ་ལྕགས་ཀྱུ་

ཞགས་པ་འཛིན་པ། བཞི་ཀའང་ཞལ་རེ་རེ་ལ་སྤྱན་གསུམ་གསུམ་པ། དབུ་སྐྲ་དམར་

སེར་འབར་ཞིང་གྱེན་དུ་བརྫེས་པ་ཐོད་སྐམ་ལྔ་དང་འཁོར་ལོ་ལ་སོགས་པས་བརྒྱན་

ཅིང་སྟག་གི་པགས་པའི་ཤམ་ཐབས་ཅན། ཞབས་གཡས་བརྐྱང་གཡོན་བསྐུམས་

པའི་གར་སྟབས་ཀྱིས་བཞུགས་པ། གཙོ་བོ་ཡབ་ཡུམ་དང་སྒྲ་རྡོ་རྗེ་མ་ལ་མི་བསྐྱོད་

པ། རྡོ་རྗེ་དྲག་མོ་དང། ས་རྡོ་རྗེ་མ་དང། གླིང་བུ་མ་དང། རྡོ་རྗེ་ལྕགས་ཀྱུ་མ་རྣམས་

ལ་རྣམ་སྣང། རྡོ་རྗེ་གཟུགས་མ་དང། རྡོ་རྗེ་མཁའ་འགྲོ་མ། པི་ཝང་མ། རྡོ་རྗེ་ཞགས་

པ་མ་རྣམས་ལ་རིན་འབྱུང། རྡོ་རྗེ་ཆགས་པ་མ། མུ་ཀུ་ཊ་མ་དང་རྡོ་རྗེ་ལྕགས་སྒྲོག་

མ་རྣམས་ལ་འོད་དཔག་མེད། རྡོ་རྗེ་ཞི་བ་མ། རྡོ་རྗེ་གནོད་སྦྱིན་མ། རྫ་རྔ་མ། རྡོ་རྗེ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

དྲིལ་བུ་མ་རྣམས་ལ་དོན་གྲུབ་ཀྱིས་དབུ་བརྒྱན། གཙོ་བོའ་ིཐུགས་ཁར་ས་བོན་ཧཱུཾ་

ཡིག་གིས་མཚན་པ། བཟླས་བྱའི་སྔགས། ཨོཾ་ཨཱཿཧཱུཾ་ཧྲིཿསྭཱཧཱ། ཞེས་པ་སྐུ་གསུང་ཐུགས་གསུམ་ཀའི་

སྙིང་བོ་ཡིན་ཞིང། སོ་སོའ་ིསྔགས་ནི། ཨོཾ་ཀི་ཊི་ཀི་ཊི་བཛྲ་ཧཱུཾ་ཧཱུཾ་ཧཱུཾ་ཕཊ་སྭཱཧཱ། གཙོ་བོའ་ིསྔགས་སོ།། 

ཨོཾ་ཨཱཿལཾ་ཧཱུཾ་ཕཊ་སྭཱཧཱ། ཡུམ་གྱི་སྔགས་སོ། །དེ་བཞིན་དུ། ཨཾ་ཨཱཾ། ཨིཾ་ཨཱིཾ། ཨུཾ་ཨཱུཾ། ཨཾ་ཨཱཿ 

ཨོཾ་ཨཽཾ། ཨིཾ་ཨཱིཾ། བཛྲ་ཨང་ཀུ་ཤ་ཛཿ བཛྲ་པཱ་ཤ་ཧཱུཾ། བཛྲ་སྥོ་ཊ་བཾ། བཛྲ་གྷཎྚ་ཧོཿཞེས་པ་

རྣམས་ཀྱི་མགོ་བོར། ཨོཾ་ཨཱཿདང་མཐར་ཧཱུཾ་ཕཊ་སྭཱཧཱ། སྦྱར་བ་ནི་སྐུ་གསུང་ཐུགས་ཀྱི་དཀྱིལ་འཁོར་གསུམ་

གྱི་འཁོར་རྣམས་ཀྱི་སྔགས་སོ། །གཞན་ཐམས་ཅད་སྙིང་བོ་ཀྱཻ་རྡོར་བཞིན་སྦྱོར། །

༄༅། །གསུང་ཀྱཻ་རྡོ་རྗེ་ལྷ་བཅུ་གསུམ་གྱི་སྒྲུབ་ཐབས་ནི།

གསུང་ཀྱཻ་རྡོ་རྗེ་ལྷ་བཅུ་གསུམ་དང་། སྐུ་ཀྱཻ་རྡོ་རྗེ་ལྷ་བཅུ་བདུན་གྱི་སྒྲུབ་ཐབས།

རང་ཉིད་སྐད་ཅིག་གིས་ཀྱཻ་རྡོ་རྗེ། ཞེས་པ་ནས་གདན་གསལ་གདབ་པའི་བར་ཐམས་

ཅད་སྔ་མ་དང་འདྲ། གདན་དབུས་མའི་སྟེང་དུ་རང་ཉིད་གསུང་ཀྱཻ་རྡོ་རྗེ་སྐུ་མདོག་ནག་

པོ་ཞལ་གཅིག་ཕྱག་བཞི་བ། གཡས་དང་བོས་རྡོ་རྗེ་མཚན་པའི་དབྱུག་པ་གདེངས་

ཤིང་གཡོན་དང་བོས་རྡོ་རྗེས་མཚན་པའི་ཐོད་པ་ཁྲག་གིས་གང་བ་འཛིན་པ། ལྷག་

མ་གཉིས་ཀྱིས་རང་འདྲའི་ཡུམ་རྡོ་རྗེ་ཕག་མོ་ལ་འཁྱུད་པ། དམར་ལ་ཟླུམ་པའི་སྤྱན་

གསུམ་དང་ལྡན་ཞིང། ཞེས་པ་ནས། གར་སྟབས་ཀྱིས་བཞུགས་པ། ཞེས་པའི་བར་དང་འཁོར་

གྱི་ལྷ་རིགས་བདག་ས་བོན་ཐམས་ཅད་ཐུགས་ཀྱཻ་རྡོ་རྗེ་དང་འདྲ། གཙོ་བོའ་ིསྔགས། ཨོཾ་ཛྭ་ལ་ཛྭ་ལ་བྷྱོ་ཧཱུཾ་

ཧཱུཾ་ཧཱུཾ་ཕཊ་སྭཱཧཱ། འཁོར་གྱི་སྔགས་ཐུགས་ཀྱཻ་རྡོ་རྗེ་བཞིན་དང་གཞན་ཐམས་ཅད་སྙིང་བོ་ཀྱཻ་རྡོར་བཞིན་སྦྱོར། །



གསུང་ཀྱཻ་རྡོ་རྗེ་ལྷ་བཅུ་གསུམ་དང་། སྐུ་ཀྱཻ་རྡོ་རྗེ་ལྷ་བཅུ་བདུན་གྱི་སྒྲུབ་ཐབས། 

༄༅། །སྐུ་ཀྱཻ་རྡོ་རྗེ་ལྷ་བཅུ་བདུན་གྱི་སྒྲུབ་ཐབས་ནི།

རང་ཉིད་སྐད་ཅིག་གིས་ཀྱཻ་རྡོ་རྗེ། ཞེས་པ་ནས་གདན་གསལ་གདབ་པའི་བར་སྔ་མ་བཞིན། 

གདན་དབུས་མའི་སྟེང་དུ་རང་ཉིད་སྐུ་ཀྱཻ་རྡོ་རྗེ་འཇིག་རྟེན་གསུམ་ཀུན་ཏུ་བསྐྱོད་པ་

སྐུ་མདོག་ནག་པོ་ཞལ་གཅིག་ཕྱག་གཉིས་གཡས་རྡོ་རྗེ་རྩེ་ལྔ་བའི་དབྱུག་པ་རྡེག་

པའི་ཚུལ་གྱིས་འཛིན་ཅིང། གཡོན་རྡོ་རྗེས་མཚན་པའི་ཐོད་པ་ཁྲག་གིས་གང་བ་

འཛིན་པས་ཡུམ་རྡོ་རྗེ་བདག་མེད་མ་སྔོན་མོ་ཞལ་གཅིག་ཕྱག་གཉིས་གྲི་ཐོད་འཛིན་

པ་ལ་འཁྱུད་པ། དམར་ལ་ཟླུམ་པའི་སྤྱན་གསུམ་དང་ལྡན་ཞིང། ཞེས་པ་ནས། གར་

སྟབས་ཀྱིས་བཞུགས་པ། ཞེས་པའི་བར་དང་འཁོར་གྱི་ལྷ་རིགས་བདག་ས་བོན་ཐམས་ཅད་ཐུགས་ཀྱཻ་

རྡོར་དང་འདྲ། བཟླས་བྱའི་སྔགས། ཨོཾ་ཏྲཻ་ལོཀྱ་ཨཱཀྵེ་པ་ཧཱུཾ་ཧཱུཾ་ཧཱུཾ་ཕཊ་སྭཱཧཱ། འཁོར་གྱི་སྔགས་ཐུགས་

ཀྱཻ་རྡོ་རྗེ་བཞིན་དང་གཞན་ཐམས་ཅད་སྙིང་བོ་ཀྱཻ་རྡོར་བཞིན་སྦྱོར། 



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

བདེ་མཆོག་གི་སྐོར་ལ། བདག་བསྐྱེད་ཀྱི་མཆོད་པ་རང་གི་གཡོན་ངོས་ནས་མགོ་བརྩམ་ཞིང། 

ཕྱོགས་སྐྱོང་གི་མཆོད་པ་རང་གི་གཡས་དང་འབུལ་ཡུལ་གྱི་གཡོན་ངོས་ནས་མགོ་བརྩམས་ཏེ་བཤམ། 

༄༅། །སམ་བུ་ཊ་ནས་བཤད་པའི་བདེ་མཆོག་རྡོར་

  སེམས་ཞི་བ་ལྷ་སོ་བདུན་གྱི་

  སྒྲུབ་ཐབས་ནི།

བདེ་མཆོག་རྡོར་སེམས་ཞི་བ་ལྷ་སོ་བདུན་གྱི་སྒྲུབ་ཐབས།

རང་ཉིད་སྐད་ཅིག་གིས་བདེ་མཆོག་ཞལ་གཅིག་ཕྱག་གཉིས་ཡུམ་དང་

བཅས་པའི་སྐུར་བཞེངས་པར་གྱུར། རྡོ་རྗེ་དྲིལ་བུ་མའི་སྔགས། ཨོཾ་ཨཱཿབཛྲ་གྷཎྚ་ཧོ་སྭཱཧཱ། 

ལས་སྔགས་སོ། །ནང་མཆོད་བྱིན་རླབས་ནས་བདག་བསྐྱེད་ཀྱི་མཆོད་པ་བྱིན་རླབས་ཀྱི་བར་འཇམ་རྡོར་དང་

འདྲ། སངས་རྒྱས་ཆོས་དང་དགེ་འདུན་ལ། །རྟག་ཏུ་བདག་ནི་སྐྱབས་སུ་མཆི། །ཐེག་

པ་གསུམ་པོ་ཐམས་ཅད་དང། །རྣལ་འབྱོར་གསང་སྔགས་མཁའ་འགྲོ་མ། །དཔའ་

བོ་དཔའ་མོ་དབང་ལྷ་མོ། །བྱང་ཆུབ་སེམས་དཔའ་བདག་ཉིད་ཆེ། །ཁྱད་པར་དུ་

ཡང་སློབ་དཔོན་ལ། །རྟག་ཏུ་སྐྱབས་སུ་མཆི་བར་བགྱི། །སེམས་ཅན་ཀུན་གྱི་དོན་

གྱི་ཕྱིར། །བདག་ནི་ཧེ་རུ་ཀར་གྱུར་ནས། །སེམས་ཅན་ཐམས་ཅད་ཧེ་རུ་ཀའི། །གོ་

འཕང་མཆོག་ལ་དགོད་པར་བགྱི། །ཞེས་སྐྱབས་འགྲོ་སེམས་བསྐྱེད་བྱ། རྡོ་རྗེ་སེམས་དཔའི་བསྒོམ་

བཟླས་སྔར་དང་འདྲ་བ་ལ། ཡུམ་རྡོ་རྗེ་སྙེམས་མ་དཀར་མོ་ཞལ་གཅིག་ཕྱག་གཉིས་གྲི་



བདེ་མཆོག་རྡོར་སེམས་ཞི་བ་ལྷ་སོ་བདུན་གྱི་སྒྲུབ་ཐབས། 

གུག་དང་ཐོད་པ་འཛིན་པ་ལ་འཁྱུད་པ། ཞེས་བསྒྱུར་ཞིང། ཨོཾ་བཛྲ་ཧེ་རུ་ཀ་ས་མ་ཡ། 

མ་ནུ་པཱ་ལ་ཡ། བཛྲ་ཧེ་རུ་ཀ་ཏྭེ་ནོ་པ། ཞེས་པ་ནས། སརྦ་ཏ་ཐཱ་ག་ཏ་བཛྲ་ཧེ་རུ་ཀ་མ་

མེ་མུཉྩ་ཧེ་རུ་ཀ་བྷ་ཝ་མཧཱ་ས་མ་ཡ་སཏྭ་ཨཱཿཧཱུཾ་ཕཊ། ཅེས་ཧེ་རུ་ཀའི་ཡིག་བརྒྱ་བཟླ། རང་

བདེ་མཆོག་རྡོར་སེམས་སུ་གསལ་བའི་ཐུགས་ཁའི་ས་བོན་གྱི་འོད་ཟེར་གྱིས་རང་

བཞིན་གྱི་གནས་ནས་བླ་མ་རྡོ་རྗེ་འཆང་གི་རྣམ་པ་ཅན་དང་བདེ་མཆོག་གི་དཀྱིལ་

འཁོར་ལ། ཞེས་པ་ནས། འོད་ཟེར་རང་གི་སྙིང་གར་ཐིམ། གང་གི་དྲིན་གྱི་བདེ་ཆེན་

གནས། །སྐད་ཅིག་གིས་ནི་ཐོབ་འགྱུར་བ། །བླ་མ་རིན་ཆེན་ལྟ་བུ་ཡི། །རྡོ་རྗེ་ཅན་

ཞབས་པད་ལ་འདུད། །རྡོ་རྗེ་སེམས་དཔའ་བདེ་བ་ཆེ། །ཡེ་ཤེས་བདེ་ཆེན་རོལ་པ་

ལས། །སྣ་ཚོགས་འཁོར་ལོའ་ིསྤྲུལ་བ་ཅན། །དཀྱིལ་འཁོར་ལྷ་ཚོགས་རྣམས་ལ་

འདུད། །ཨོཾ་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། ཞེས་པ་ནས། ཨོཾ་ཤཔྟ་པྲ་ཏཱིཙྪ་ཧཱུཾ་སྭཱཧཱ། དཀོན་མཆོག་

གསུམ་ལ་བདག་སྐྱབས་མཆི། །ཞེས་པ་ནས། སངས་རྒྱས་འགྲུབ་པར་ཤོག །བགྲོད་

དཀའ་སྲིད་པའི་རྒྱ་མཚོ་ལས། །བདག་གིས་འགྲོ་རྣམས་བསྒྲལ་བའི་ཕྱིར། །རང་

གི་བདག་ཉིད་སྐད་ཅིག་མ། །སངས་རྒྱས་རྣམས་ལ་དབུལ་བར་བགྱི། །ཧེ་རུ་ཀའི་

ཡིག་བརྒྱ་ཚར་གཅིག་བརྗོད་དེ། ཚོགས་ཞིང་རྣམས་རང་ལ་ཐིམ་པས་བྱིན་གྱིས་བརླབས་

པར་གྱུར། ཨོཾ་ཤ ་ནྱ་ཏ་ཛྙཱ་ན་ཞེས་པ་ནས། སྟོང་བའི་ངང་ལས་བཅོམ་ལྡན་འདས་རྡོ་རྗེ་

སེམས་དཔའི་རྟེན་དང་བརྟེན་པའི་དཀྱིལ་འཁོར་ཡོངས་སུ་རྫོགས་པར་གྱུར་བ་ནི། 

འོག་ཏུ་རྡོ་རྗེའི་ས་གཞི། ཞེས་པ་ནས། གཡས་སྐོར་དུ་མགྱོགས་པར་འཁོར་ཞིང་འབར་

བའི་འཕྲེང་བ་ཕྱོགས་བཅུར་འཕྲོ་བ། དེའི་ཤར་དུ་གཤིན་རྗེ་གཤེད་ནག་པོ་རྣམ་སྣང་

གི་དབུ་བརྒྱན་ཅན། ཕྱག་དྲུག་གི་གཡས་ལྕགས་ཀྱུ་འཁོར་ལོ་རྡོ་རྗེ། གཡོན་ཐུགས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཀར་ཞགས་པ་བཟུང་ནས་སྡིགས་མཛུབ་མཛད་ཅིང་དྲིལ་བུ་དགྲ་སྟ་འཛིན་པ། ལྷོར་

ཤེས་རབ་མཐར་བྱེད་དཀར་བོ་རིན་འབྱུང་གི་དབུ་རྒྱན། ཕྱག་དྲུག་གི་གཡས་རྡོ་རྗེ་

ཞགས་པ་རྡོ་རྗེ་རལ་གྲི། གཡོན་སྙིང་གར་སྡིགས་མཛུབ་དྲིལ་བུ་དགྲ་སྟ་འཛིན་པ། 

ནུབ་ཏུ་པདྨ་མཐར་བྱེད་དམར་བོ་འོད་དཔག་མེད་ཀྱི་དབུ་རྒྱན་ཅན། ཕྱག་དྲུག་གི་

གཡས་ལྕགས་སྒྲོག་པདྨ་རལ་གྲི། གཡོན་དྲིལ་བུ་དགྲ་སྟ་ཞགས་པ་འཛིན་པ། བྱང་

དུ་བགེགས་མཐར་བྱེད་སྔོན་པོ་དོན་གྲུབ་ཀྱི་དབུ་རྒྱན་ཅན། ཕྱག་དྲུག་གི་གཡས་རྡོ་

རྗེ་དྲིལ་བུ་སྣ་ཚོགས་རྡོ་རྗེ་འཁོར་ལོ། གཡོན་སྡིགས་མཛུབ་ཞགས་པ་གཏུན་ཤིང་

དགྲ་སྟ་འཛིན་པ། ཤར་ལྷོར་མི་གཡོ་བ་སྔོན་པོ་རྣམ་སྣང་གི་དབུ་རྒྱན་ཅན། ཕྱག་

དྲུག་གི་གཡས་རལ་གྲི་འཁོར་ལོ་རྡོ་རྗེ། གཡོན་སྡིགས་མཛུབ་དགྲ་སྟ་ཞགས་པ་

འཛིན་པ། ལྷོ་ནུབ་ཏུ་འདོད་པའི་རྒྱལ་བོ་སྔོན་པོ་རིན་འབྱུང་གི་དབུ་རྒྱན་ཅན། ཕྱག་

དྲུག་གི་དང་བོ་གཉིས་ཀྱིས་ཧཱུཾ་མཛད་ཀྱི་ཕྱག་རྒྱ་འཆིང་ཞིང་ལྷག་མ་གཡས་ལྕགས་

ཀྱུ་རལ་གྲི། གཡོན་རྡོ་རྗེ་ཞགས་པ་འཛིན་པ། ནུབ་བྱང་དུ་དབྱུག་སྔོན་ཅན་སྔོན་པོ་

འོད་དཔག་མེད་ཀྱི་དབུ་རྒྱན་ཅན། ཕྱག་དྲུག་གི་གཡས་རྡོ་རྗེས་མཚན་པའི་དབྱུག་

པ་སྔོན་པོ་རལ་གྲི་འཁོར་ལོ། གཡོན་སྡིགས་མཛུབ་ཞགས་པ་པདྨ་དགྲ་སྟ་འཛིན་པ། 

བྱང་ཤར་དུ་སྟོབས་པོ་ཆེ་ནག་པོ་དོན་གྲུབ་ཀྱི་དབུ་རྒྱན་ཅན། ཕྱག་དྲུག་གི་གཡས་

རྩེ་གསུམ་རལ་གྲི་འཁོར་ལོ། གཡོན་སྙིང་གར་ཞགས་པ་བཟུང་ནས་སྡིགས་མཛུབ་

མཛད་ཅིང་པདྨ་དགྲ་སྟ་འཛིན་པ། སྟེང་དུ་གཙུག་ཏོར་འཁོར་ལོས་བསྒྱུར་བ་སྔོན་པོ་

མི་བསྐྱོད་པའི་དབུ་རྒྱན་ཅན། ཕྱག་དྲུག་གི་དང་བོ་གཉིས་ཀྱིས་གཙུག་ཏོར་གྱི་ཕྱག་

རྒྱ་སྤྱི་བོར་འཆིང་ཞིང། ལྷག་མ་གཡས་འཁོར་ལོ་པདྨ། གཡོན་སྡིགས་མཛུབ་རལ་



བདེ་མཆོག་རྡོར་སེམས་ཞི་བ་ལྷ་སོ་བདུན་གྱི་སྒྲུབ་ཐབས། 

གྲི་འཛིན་པ། འོག་ཏུ་གནོད་མཛེས་སྔོན་པོ་མི་བསྐྱོད་པའི་དབུ་རྒྱན་ཅན། ཕྱག་དྲུག་

གི་གཡས་རྡོ་རྗེ་འཁོར་ལོ་རིན་པོ་ཆེ། གཡོན་སྙིང་གར་ཞགས་པ་བཟུང་ནས་སྡིགས་

མཛུབ་མཛད་ཅིང་པདྨ་རལ་གྲི་འཛིན་པ། ཐམས་ཅད་ཀྱང་ཐོད་སྐམ་ལྔའི་དབུ་རྒྱན་

དང་མགོ་རློན་ལྔ་བཅུའི་དོན་ཤལ་འཕྱང་ཞིང་ཕྱག་རྒྱ་ལྔས་བརྒྱན་པ། བསྲུང་འཁོར་

གྱི་དབུས་སུ་འབྱུང་བཞི་རིམ་བརྩེགས་རི་རབ་དང་བཅས་པའི་སྟེང་དུ་ཆོས་འབྱུང་

དཀར་བོ་ཟུར་གསུམ་པའི་ནང་དུ་མཚན་ཉིད་དང་ལྡན་པའི་གཞལ་ཡས་ཁང་གྲུ་

བཞི་སྒོ་བཞི་བ། ཕྱི་ནས་རིམ་པ་བཞིན་དཀར་སེར་དམར་ལྗང་སྔོ་བའི་རིམ་པ་ལྔ་

དང་ལྡན་པའི་རིན་པོ་ཆེའི་རྩིགས་པས་བསྐོར་བའི་ནང་གི་ས་གཞི་ཐམས་ཅད་ཤར་

དཀར། ལྷོ་སེར། ནུབ་དམར། བྱང་ལྗང། དབུས་སྔོ་བ། རྩིག་པའི་ནང་དུ་འཁོར་ལོའ་ི

འཕྲེང་བས་ཟླུམ་པོར་བསྐོར་བ། དེའི་ནང་དུ་པདྨའི་འཕྲེང་བས་ཟླུམ་པོར་བསྐོར་བ། 

དེའི་ནང་དུ་འོད་ཟེར་ཁ་དོག་ལྔ་འཕྲོ་བའི་རྡོ་རྗེའི་འཕྲེང་བས་ཟླུམ་པོར་བསྐོར་བ་ལ་

བརྟེན་པའི་ཀ་བ་བརྒྱད་ཀྱིས་བཏེགས་པའི་རྡོ་རྗེའི་གདུང་གིས་མཛེས་པར་ཕུབ་པའི་

རྩེ་མོར་རྡོ་རྗེ་ནོར་བུ་རིན་པོ་ཆེའི་ཏོག་གིས་སྤྲས་པ། གཞལ་ཡས་ཁང་གི་དབུས་

སུ་ལྷ་གནས་རིམ་པ་བཞིའི་ནང་མའི་དབུས་དང་ཤར་དང་ཕྱི་མ་གསུམ་གྱི་ཕྱོགས་

མཚམས་རྣམས་སུ་སྣ་ཚོགས་པདྨ་དང་ཐོད་པ་དང་ཟླ་བའི་གདན་སུམ་ཅུ་སོ་གསུམ། 

ནང་གི་ཕྱོགས་གཞན་གསུམ་དང་སྒོ་བཞིར་སྣ་ཚོགས་པདྨ་དང་ཐོད་པ་དང་ཉི་མའི་

གདན་རེ་རེ། གདན་དབུས་མའི་སྟེང་དུ་རང་ཉིད་རྡོ་རྗེ་སེམས་དཔའ་སྐུ་མདོག་དཀར་

ལ་དམར་བའི་མདངས་ཅན། དཀར་སྔོ་དམར་བའི་ཞལ་གསུམ། རྩ་ཞལ་འཛུམ་ཞིང། 

ཞལ་རེ་རེའང་སྤྱན་གསུམ་གསུམ་དང་ལྡན་པ། ཕྱག་དྲུག་གི་དང་བོ་གཉིས་ཀྱིས་རྡོར་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

དྲིལ་བཟུང་ནས་རང་འདྲའི་ཡུམ་ལ་འཁྱུད་ཅིང་ཆུ་སྐྱེས་མངོན་པར་སྦྱོར་བའི་དགའ་

བ་དང་ལྡན་པ། ལྷག་མ་གཡས་རལ་གྲི་དང་ལྕགས་ཀྱུ། གཡོན་ཐོད་པ་དང་ཞགས་

པ་འཛིན་པ། རལ་བའི་ཐོར་ཅོག་ནག་པོ་ལ་ནོར་བུ་དང་སྣ་ཚོགས་རྡོ་རྗེ་དང་ཟླ་བ་

ཕྱེད་པས་བརྒྱན་པ། སངས་རྒྱས་ལྔ་དང་ཐོད་པ་ལྔས་བརྒྱན་ཅིང་ཕྱག་རྒྱ་དྲུག་གིས་

རྒྱས་བཏབ་པ། གར་གྱི་ཉམས་དགུ་དང་ལྡན་ཞིང། ཉི་མའི་འོད་ཅན་སྐྱིལ་ཀྲུང་ཕྱེད་

པས་བཞུགས་པ། དེའི་ཐུགས་ཀར་སྣ་ཚོགས་པད་ཟླ་ལ་ཡེ་ཤེས་སེམས་དཔའ་སྐུ་

མདོག་དཀར་དམར་སངས་རྒྱས་ལྔའི་ཅོད་པན་དང་རིན་པོ་ཆེའི་རྒྱན་གྱིས་སྤྲས་

པ། རྡོར་དྲིལ་འཛིན་པའི་ཕྱག་གཉིས་ཀྱིས་རང་འདྲའི་ཤེས་རབ་མ་ལ་འཁྱུད་ཅིང། 

སེམས་དཔའི་སྐྱིལ་ཀྲུང་གིས་བཞུགས་པའི་ཐུགས་ཀར་ཟླ་གདན་ལ་ཏིང་ངེ་འཛིན་

སེམས་དཔའ་ཧཱུཾ་ཡིག་ནག་པོ། ཤར་དུ་རྣམ་སྣང་དཀར་བོ་ཞལ་གཅིག་ཕྱག་བཞིའི་

གཡས་འཁོར་ལོ་དྲིལ་བུ། གཡོན་ཐོད་པ་ཞགས་པ་འཛིན་པ། ལྷོར་རིན་འབྱུང་སེར་

བོ་ཞལ་གཅིག་ཕྱག་བཞིའི་གཡས་རིན་པོ་ཆེ་དང་ལྕགས་ཀྱུ། གཡོན་ཐོད་པ་ཞགས་

པ་འཛིན་པ། ནུབ་ཏུ་འོད་དཔག་མེད་དམར་བོ་ཞལ་གཅིག་ཕྱག་བཞིའི་གཡས་མདའ་

དང་པདྨ། གཡོན་གཞུ་དང་ཞགས་པ་འཛིན་པ། བྱང་དུ་དོན་གྲུབ་ལྗང་གུ་ཞལ་གཅིག་

ཕྱག་བཞིའི་གཡས་རྡོ་རྗེ་དང་ལྕགས་ཀྱུ། གཡོན་དྲིལ་བུ་ཐོད་པ་འཛིན་པ། དབང་

ལྡན་དུ་སྤྱན་མ་དཀར་མོ་ཞལ་གཅིག་ཕྱག་བརྒྱད་ཀྱི་གཡས་འཁོར་ལོ་རྡོ་རྗེ་རལ་གྲི་

མདའ། གཡོན་ཐོད་པ་དྲིལ་བུ་ཞགས་པ་གཞུ་འཛིན་པ། མེར་མཱ་མ་ཀཱི་སྔོན་མོ་ཞལ་

གཅིག་ཕྱག་བཅུ་གཉིས་མ་གཡས་མདའ་དང་རལ་གྲི་རྡོ་རྗེ་འཁོར་ལོ་རིན་ཆེན་པདྨ། 

གཡོན་གཞུ་དང་ལྕགས་ཀྱུ་དྲིལ་བུ་ཞགས་པ་ཐོད་པ་ཁ་ཊྭཱཾ་ག་འཛིན་པ། བདེན་བྲལ་



བདེ་མཆོག་རྡོར་སེམས་ཞི་བ་ལྷ་སོ་བདུན་གྱི་སྒྲུབ་ཐབས། 

དུ་གོས་དཀར་མོ་དམར་མོ་ཞལ་གཅིག་ཕྱག་བརྒྱད་ཀྱི་གཡས་མདའ་དང་པདྨ་རལ་

གྲི་རྡོ་རྗེ། གཡོན་གཞུ་དང་ཐོད་པ་ཞགས་པ་དྲིལ་བུ་འཛིན་པ། རླུང་དུ་སྒྲོལ་མ་ལྗང་

གུ་ཞལ་གཅིག་ཕྱག་བརྒྱད་ཀྱི་གཡས་ཨུཏྤ་ལ་དམར་བོ་རལ་གྲི་ལྕགས་ཀྱུ་མདའ། 

གཡོན་འཁོར་ལོ་ཞགས་པ་ཐོད་པ་གཞུ་འཛིན་པ། རིམ་པ་གཉིས་པའི་ཤར་དུ་རྡོ་

རྗེ་དྲག་མོ་དཀར་མོ་ཞལ་གཅིག་ཕྱག་བཞིའི་གཡས་མདའ་དང་ལྕགས་ཀྱུ། གཡོན་

གཞུ་དང་བྱང་ཆུབ་ཀྱི་སེམས་ཀྱིས་གང་བའི་ཐོད་པ་འཛིན་པ། ལྷོར་གཟུགས་རྡོ་རྗེ་

མ་སེར་མོ་ཞལ་གཅིག་ཕྱག་བཞིའི་གཡས་རྡོ་རྗེ་དང་མདུང། གཡོན་ཞགས་པ་ཐོད་

ཁྲག་འཛིན་པ། ནུབ་ཏུ་འདོད་ཆགས་རྡོ་རྗེ་མ་དམར་མོ་ཞལ་གཅིག་ཕྱག་བཞིའི་

གཡས་རལ་གྲི་དང་རྡོ་རྗེ། གཡོན་དྲི་ཆུས་གང་བའི་ཐོད་པ་དྲིལ་བུ་འཛིན་པ། བྱང་

དུ་རྡོ་རྗེ་ཞི་བ་མ་ལྗང་གུ་ཞལ་གཅིག་ཕྱག་བཞིའི་གཡས་ཏེལ་བ་ཐུང་ངུ་དང་བ་དན་

རྩེ་གསུམ་པ། གཡོན་རྡོ་རྗེས་མཚན་པའི་ཁ་ཊྭཱཾ་ག་དང་སྨན་གྱིས་གང་བའི་ཐོད་པ་

འཛིན་པ། དབང་ལྡན་དུ་རྡོ་རྗེ་གནོད་སྦྱིན་མ་དཀར་སེར་ཞལ་གཅིག་ཕྱག་བཞིའི་

གཡས་དབྱུག་ཐོ་ཨུཏྤ་ལ། གཡོན་བདུད་རྩིས་གང་བའི་ཐོད་པ་ཅང་ཏེའུ་འཛིན་པ། 

མེར་རྡོ་རྗེ་མཁའ་འགྲོ་མ་དམར་སེར་ཞལ་གཅིག་ཕྱག་བཞིའི་གཡས་པདྨ་དང་མེ་

ལོང། གཡོན་རྐང་མར་གྱིས་གང་བའི་ཐོད་པ་དགྲ་སྟ་འཛིན་པ། བདེན་བྲལ་སྒྲ་རྡོ་

རྗེ་མ་སྔོ་དམར་ཞལ་གཅིག་ཕྱག་བཞིའི་གཡས་ཤཀྟི་དང་དུང། གཡོན་འཁོར་ལོ་དང་

ཁྲག་གིས་གང་བའི་ཐོད་པ་འཛིན་པ། རླུང་དུ་ས་རྡོ་རྗེ་མ་དཀར་ལྗང་ཞལ་གཅིག་ཕྱག་

བཞིའི་གཡས་པདྨ་རྡོ་རྗེ། གཡོན་ཤ་ལྔ་དང་བདུད་རྩི་ལྔས་གང་བའི་ཐོད་པ་མི་ལྤགས་

ཀྱིས་གཡོགས་པ་དང་དྲིལ་བུ་འཛིན་པ། རིམ་པ་གསུམ་པའི་ཤར་དུ་བཞད་མ་དམར་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

མོ་ཞལ་གཅིག་ཕྱག་གཉིས་རྡོར་དྲིལ་བཟུང་ནས་བཞད་པའི་ཚུལ་ཅན། ལྷོར་སྒེག་མོ་

སྔོན་མོ་ཞལ་གཅིག་ཕྱག་གཉིས་རྡོར་དྲིལ་བཟུང་ཞིང་སྙེམས་པའི་ཚུལ་ཅན། ནུབ་

ཏུ་གླུ་མ་སེར་མོ་ཞལ་གཅིག་མ་སྐུ་ཅུང་ཟད་གཡོ་ཞིང་སྒེག་པའི་ཚུལ་གྱིས་ཕྱག་

གཉིས་ཀྱིས་ཏིང་ཏིང་ཤག་འཛིན་པ། བྱང་དུ་གར་མ་ལྗང་གུ་ཞལ་གཅིག་ཕྱག་

གཉིས་གར་སྟབས་ཀྱིས་རྡོ་རྗེ་རྩེ་གསུམ་པ་དང་རྡོ་རྗེ་དྲིལ་བུ་འཛིན་པ། དབང་

ལྡན་དུ་གླིང་བུ་མ་དམར་མོ། མེར་པི་ཝང་མ་སེར་མོ། བདེན་བྲལ་དུ་མུ་ཀུཎྜ་མ་

དཀར་མོ། རླུང་དུ་རྫ་རྔ་མ་དུ་བའི་མདོག་ཅན་བཞི་ཀའང་ཞལ་གཅིག་ཕྱག་གཉིས་

ཀྱིས་རང་རང་གི་རོལ་ཆ་སྒྲོགས་པའོ། །

ཕྱིའི་སྣམ་བུ་ལ་མེར་མེ་ཏོག་མ་དཀར་མོ་ཞལ་གཅིག་ཕྱག་གཉིས་ཀྱིས་

འཁོར་ལོ་དང་མེ་ཏོག་གི་ཕྲེང་བ་འཛིན་པ། བདེན་བྲལ་དུ་བདུག་སྤོས་མ་དུ་བའི་

མདོག་ཅན་ཞལ་གཅིག་ཕྱག་གཉིས་ཀྱིས་རིན་པོ་ཆེ་དང་སྤོས་སྣོད་འཛིན་པ། རླུང་

དུ་མར་མེ་མ་སེར་མོ་ཞལ་གཅིག་ཕྱག་གཉིས་ཀྱིས་པདྨ་དང་མར་མེའི་མཆོད་སྡོང་

འཛིན་པ། དབང་ལྡན་དུ་དྲི་ཆབ་མ་དམར་མོ་ཞལ་གཅིག་ཕྱག་གཉིས་ཀྱིས་རལ་གྲི་

དང་དྲིའི་དུང་ཆོས་འཛིན་པ། ཤར་དུ་མེ་ལོང་མ་དཀར་མོ་ཕྱག་གཉིས་ཀྱིས་མེ་ལོང་

འཛིན་པ། ལྷོར་རོ་མ་དམར་མོ་ཕྱག་གཉིས་ཀྱིས་རོའ་ིསྣོད་འཛིན་པ། ནུབ་ཏུ་རེག་

བྱ་མ་ལྗང་གུ་ཕྱག་གཉིས་ཀྱིས་གོས་སྣ་ཚོགས་འཛིན་པ། བྱང་དུ་ཆོས་མ་དཀར་

མོ་ཕྱག་གཉིས་ཀྱིས་ཆོས་འབྱུང་དཀར་བོ་འཛིན་པ། རྣམ་སྣང་ལ་སོགས་པའི་ལྷ་

ཐམས་ཅད་ཞལ་གཅིག་སྤྱན་གསུམ་པ་རལ་བའི་ཅོད་པན་ནག་པོ་ལ་ཐོད་པ་ལྔ་དང་

འཁོར་ལོ་ལ་སོགས་པས་བརྒྱན་ཅིང། ལྷ་རྫས་ཀྱི་ན་བཟའ་ཅན། སྐྱིལ་ཀྲུང་ཕྱེད་པའི་



བདེ་མཆོག་རྡོར་སེམས་ཞི་བ་ལྷ་སོ་བདུན་གྱི་སྒྲུབ་ཐབས། 

གར་གྱིས་བཞུགས་པའོ། །ཤར་སྒོར་རྡོ་རྗེ་ལྕགས་ཀྱུ་མ་སྔོ་བསང་སྔོ་ནག་དཀར་

བའི་ཞལ་གསུམ་ཕྱག་དྲུག་གི་གཡས་ལྕགས་ཀྱུ་རལ་གྲི་འཁོར་ལོ། གཡོན་ཞགས་

པ་སྡིགས་མཛུབ་དྲིལ་བུ་འཛིན་པ། ལྷོ་སྒོར་རྡོ་རྗེ་ཞགས་པ་མ་དཀར་སེར་སེར་

ནག་དམར་བའི་ཞལ་གསུམ་ཕྱག་དྲུག་གི་གཡས་ཞགས་པ་རྡོ་རྗེ་རལ་གྲི། གཡོན་

འཁོར་ལོ་དྲིལ་བུ་སྡིགས་མཛུབ་དང་བཅས་པས་ཞགས་པ་འཛིན་པ། ནུབ་སྒོར་རྡོ་

རྗེ་ལྕགས་སྒྲོག་མ་དམར་མོ་དམར་ནག་དཀར་བའི་ཞལ་གསུམ་ཕྱག་དྲུག་གི་གཡས་

ལྕགས་སྒྲོག་རྡོ་རྗེ་རལ་གྲི། གཡོན་འཁོར་ལོ་དྲིལ་བུ་ལྕགས་ཀྱུ་འཛིན་པ། བྱང་སྒོར་

རྡོ་རྗེ་དྲིལ་བུ་མ་ལྗང་གུ་ལྗང་ནག་དཀར་བའི་ཞལ་གསུམ་ཕྱག་དྲུག་གི་གཡས་དྲིལ་

བུ་རྡོ་རྗེ་རལ་གྲི། གཡོན་འཁོར་ལོ་ལྕགས་ཀྱུ་ཞགས་པ་འཛིན་པ། བཞི་ཀའང་ཞལ་

རེ་རེ་ལ་སྤྱན་གསུམ་གསུམ་པ། དབུ་སྐྲ་དམར་སེར་གྱེན་དུ་བརྫེས་ཤིང། ཐོད་པ་

ལྔ་དང་འཁོར་ལོ་ལ་སོགས་པས་བརྒྱན་པ། སྟག་གི་པགས་པའི་ཤམ་ཐབས་ཅན། 

ཞབས་གཡས་བརྐྱང་ཞིང་གཡོན་བསྐུམས་པའི་གར་སྟབས་ཅན་ནོ། །རྡོ་རྗེ་སེམས་

དཔའ་ལ་སོགས་པའི་དེ་བཞིན་གཤེགས་པ་རྣམས་དང། མཱ་མ་ཀཱི། སྒྲ་རྡོ་རྗེ་མ། གླུ་

མ། རེག་བྱ་རྡོ་རྗེ་མ་ཆོས་དབྱིངས་རྡོ་རྗེ་མ་རྣམས་ལ་མི་བསྐྱོད་པ། སྤྱན་མ། རྡོ་རྗེ་

དྲག་མོ། ས་རྡོ་རྗེ་མ། མེ་ཏོག་མ། བཞད་མ། གླིང་བུ་མ། མེ་ལོང་མ། རྡོ་རྗེ་ལྕགས་ཀྱུ་

མ་རྣམས་ལ་རྣམ་པར་སྣང་མཛད། རྡོ་རྗེ་མཁའ་འགྲོ་མ། རྡོ་རྗེ་གཟུགས་མ། བདུག་

སྤོས་མ། སྒེག་མོ། པི་ཝང་མ། རྡོ་རྗེ་ཞགས་པ་མ་རྣམས་ལ་རིན་འབྱུང། གོས་

དཀར་མོ། འདོད་ཆགས་རྡོ་རྗེ་མ། མར་མེ་མ། དྲི་ཆབ་མ། མུ་ཀུཎྜ་མ། རྡོ་རྗེ་ལྕགས་

སྒྲོག་མ་རྣམས་ལ་སྣང་བ་མཐའ་ཡས། སྒྲོལ་མ། རྡོ་རྗེ་ཞི་བ་མ། རྡོ་རྗེ་གནོད་སྦྱིན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

མ། གར་མཁན་མ། རོ་མ། རྫ་རྔ་མ། རྡོ་རྗེ་དྲིལ་བུ་མ་རྣམས་ལ་དོན་ཡོད་གྲུབ་པས་

དབུ་བརྒྱན་པའོ། །ལྷ་སོ་སོའ་ིས་བོན་ནི། ཧཱུཾ་བྷྲུཾ་ཨཾ་ཧྲཱིཾ་ཁཾ། བྷྲུཾ་ཧཱུཾ་ཧྲཱིཾཿཏཱཾ་ཨཾ་ཨཱཾ་ཨིཾ་ཨཱིཾ་ཨུཾ་ཨཱུཾ་

ཨཾ་ཨཿརྀཾ་ཧཾ་ཨཱཾ་རཱྀཾ་ལྀཾ་སཾ་ཁཾ་གཾ་བཾ་ལེཾ་ནཾ་རཾ་ཨོཾ་ཨཽཾ་ཨེཾ་ཨཻཾ། ཛཿཧཱུཾ་བཾ་ཧོཿཞེས་པ་རྣམས་

སོ། །ལྷ་སོ་སོའ་ིསྔགས་ནི། ཨོཾ་བཛྲ་ཨམྲྀ་ཏ་མཧཱ་སུ་ཁ་ཧཱུཾ་ཧཾ་སྭཱཧཱ། གཙོ་བོའ་ིའོ། །རྣམ་སྣང་སོགས་

ཀྱི་སྔགས་སོ་སོའ་ིས་བོན་རེ་རེའི་མགོར། ཨོཾ་ཨཱཿཞེས་དང། མཐར་སྭཱཧཱ། ཞེས་སྦྱར་བ་སྟེ། ཨོཾ་ཨཱཿབྷྲུཾ་

སྭཱཧཱ། ཞེས་པ་ནས། ཨོཾ་ཨཱཿཧོ་སྭཱཧཱ། ཞེས་པའི་བར་རོ། །གཏོར་འབུལ་གྱི་ཚེ། རང་གི་ཐུགས་ཁའི་

ས་བོན་གྱི་འོད་ཟེར་གྱིས་དབང་བོ་ལ་སོགས་པའི་ཕྱོགས་སྐྱོང་དང་ཞིང་སྐྱོང་དང་

ཀླུ་ལ་སོགས་པའི་འཁོར་གྱིས་བསྐོར་བའི་དཔལ་འཁོར་ལོ་བདེ་མཆོག་གི་རྟེན་དང་

བརྟེན་པར་བཅས་པའི་དཀྱིལ་འཁོར་སྤྱན་དྲངས་ཏེ་མདུན་དུ་བཞུགས་པའི་དཀྱིལ་

འཁོར་བ་རྣམས་ཀྱི་ལྗགས་ཧཱུཾ་ལས་སྐྱེས་པའི་རྡོ་རྗེ་རྩེ་གསུམ་པ་དཀར་བོ་ནས་འབྲུ་

ཙམ་འཁོད་པའི་རྡོ་རྗེའི་འོད་ཟེར་གྱི་སྦུ་གུས་དྲངས་ནས་གསོལ་བར་གྱུར། ཨོཾ་བཛྲ་

ཌཱ་ཀི་ནཱི་ཨི་མཾ་བ་ལིཾ་གྷྲིཧྣ་གྷྲིཧྣ་ཧཱུཾ་ཕཊ། ཛཿཧཱུཾ་བཾ་ཧོཿས་མ་ཡ་སྟྭཾ་ཏྲི་ཤྱ་ཧོཿ འཁོར་གྱི་

ལྷ་རྣམས་ཀྱི་སྔགས་ཚར་གཅིག་གིས་འཁོར་རྣམས་ལ་འབུལ། ཨོཾ་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། ཞེས་སོགས་

ཀྱིས། ཆུ་གཉིས་ཉེར་སྤྱོད་རོལ་མོ་རྣམས་དང། ལྷ་རྣམས་ཀྱི་སྔགས་ལ་འབྲུ་གསུམ་བཏགས་པས་ནང་མཆོད་

འབུལ། ཨོཾ་བཅོམ་ལྡན་དཔའ་བོ་དབང་ཕྱུག་ལ་ཕྱག་འཚལ་ཧཱུཾ་ཧཱུཾ་ཕཊ། །ཨོཾ་བསྐལ་

བ་ཆེན་པོའ་ིམེ་དང་མཉམ་པའི་འོད་ཧཱུཾ་ཧཱུཾ་ཕཊ། །ཨོཾ་རལ་བའི་ཅོད་པན་མི་བཟད་

པ་དང་ལྡན་ཧཱུཾ་ཧཱུཾ་ཕཊ། །ཨོཾ་མཆེ་བ་རྣམ་པར་གཙིགས་པ་འཇིགས་པའི་ཞལ་ཧཱུཾ་ཧཱུཾ་

ཕཊ། །ཨོཾ་སྟོང་ཕྲག་ཕྱག་ནི་འབར་བའི་འོད་ཟེར་ཅན་ཧཱུཾ་ཧཱུཾ་ཕཊ། །ཨོཾ་དགྲ་སྟ་ཞགས་

གདེང་མདུང་དང་ཁ་ཊྭཱཾ་འཛིན་ཧཱུཾ་ཧཱུཾ་ཕཊ། །ཨོཾ་སྟག་གི་པགས་པའི་ན་བཟའ་འཛིན་པ་



བདེ་མཆོག་རྡོར་སེམས་ཞི་བ་ལྷ་སོ་བདུན་གྱི་སྒྲུབ་ཐབས། 

ཅན་ཧཱུཾ་ཧཱུཾ་ཕཊ། །ཨོཾ་སྐུ་ཆེན་དུད་ཁ་བགེགས་མཐར་མཛད་ལ་འདུད་ཧཱུཾ་ཧཱུཾ་ཕཊ། །ཨོཾ་

བཅོམ་ལྡན་འདས་མ་རྡོ་རྗེ་ཕག་མོ་ལ་ཕྱག་འཚལ་ཧཱུཾ་ཧཱུཾ་ཕཊ། །ཨོཾ་འཕགས་མ་རིག་

མའི་དབང་ཕྱུག་ཁམས་གསུམ་གྱིས་མི་ཐུབ་ཧཱུཾ་ཧཱུཾ་ཕཊ། །ཨོཾ་འབྱུང་བོའ་ིའཇིགས་པ་

ཐམས་ཅད་རྡོ་རྗེ་ཆེན་པོས་འཇོམས་ཧཱུཾ་ཧཱུཾ་ཕཊ། །ཨོཾ་རྡོ་རྗེ་གདན་བཞུགས་གཞན་

གྱིས་མི་ཐུབ་དབང་བྱེད་ཅན་ཧཱུཾ་ཧཱུཾ་ཕཊ། །ཨོཾ་གཏུམ་མོ་ཁྲོ་མོའ་ིགཟུགས་ཀྱིས་ཚངས་

པ་སྐེམས་པར་མཛད་ཧཱུཾ་ཧཱུཾ་ཕཊ། །ཨོཾ་བདུད་རྣམས་སྐྲག་ཅིང་སྐེམས་པས་གཞན་

གྱི་ཕྱོགས་ལས་རྒྱལ་ཧཱུཾ་ཧཱུཾ་ཕཊ། །ཨོཾ་རྨུགས་བྱེད་རེངས་བྱེད་རྨོངས་བྱེད་ཀུན་ལས་

རྣམ་པར་རྒྱལ་ཧཱུཾ་ཧཱུཾ་ཕཊ། །ཨོཾ་རྡོ་རྗེ་ཕག་མོ་སྦྱོར་ཆེན་འདོད་དབང་མ་ལ་འདུད་ཧཱུཾ་

ཧཱུཾ་ཕཊ། །སྲིད་པ་དང་མཉམ་ཞི་བ་ཆགས་བཅོམ་ཀུན་ཏུ་རྟོག་པ་འཇོམས། །ཁྱོད་ནི་

དངོས་པོ་མཐའ་དག་མཁའ་ལྟར་གཟིགས་པ་དང་ལྡན་པ། །མགོན་པོ་ཤིན་ཏུ་བརྩེ་

བ་ལྕི་བའི་ཆུས་བརླན་ཐུགས་ཀྱི་ཆུས། །མཛོད་ཅིག་ལྷ་མོ་རྣམས་ཀྱིས་བདག་ལ་

ཤིན་ཏུ་རྗེས་བརྩེར་མཛོད། །དབང་བོ་ལ་སོགས་པའི་ཕྱོགས་སྐྱོང་དང་ཞིང་སྐྱོང་

འཁོར་དང་བཅས་པ་སྐད་ཅིག་གིས་འོད་གསལ་དུ་བཅུག་པ་ལས་བདེ་མཆོག་གི་

ལྷར་བཞེངས་པའི་མགྲོན་རྣམས་ཀྱི་ལྗགས། ཞེས་པ་ནས། གསོལ་བར་གྱུར། ཨོཾ་ཁ་

ཁ་ཁཱ་ཧི་ཁཱ་ཧི། སརྦ་ཡཀྵ། རཀྵ་ས། བྷཱུ་ཏ། པྲེ་ཏ། པི་ཤཱ་ཙ། ཨུནྨ་ད། ཨ་པསྨཱ་ར། 

བཛྲ་ཌཱ་ཀ །ཌཱ་ཀི་ནྱཱ་ད་ཡ། ཨི་མཾ་བ་ལིཾ་གྲིཧྣནྟུ། ས་མ་ཡ་རཀྵནྟུ། མཱ་མ་སརྦ་སིདྡྷི་

མྨེ་པྲ་ཡ་ཙྪནྟུ། ཡ་ཐེ་བཾ། ཡ་ཐེཥྚཾ། བྷུ་ཛ་ཐ། བི་བཱ་ཐ། ཛི་གྷྲ་ཐ། མཱ་ཏི་ཀྲ་མ་ཐ། མ་

མ་སརྦྦ་ཀརྟ་ཡ། སད་སུ་ཁཾ་བི་ཤ དྡྷ་ཡེ། ས་ཧ་ཡི་ཀ་བྷ་བནྟུ་ཧཱུཾ་ཧཱུཾ་ཕཊ་སྭཱཧཱ། ཨོཾ་

ཨརྒྷཾ་སོགས་ཀྱིས་མཆོད། ལྷ་ཡི་ཚོགས་རྣམས་མ་ལུས་དང། །ཀླུ་ཡི་ཚོགས་རྣམས་མ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ལུས་དང། །གནོད་སྦྱིན་ཚོགས་རྣམས་མ་ལུས་དང། །སྲིན་པོའ་ིཚོགས་རྣམས་མ་

ལུས་དང། །འབྱུང་བོའ་ིཚོགས་རྣམས་མ་ལུས་དང། །ཡི་དྭགས་ཚོགས་རྣམས་

མ་ལུས་དང། །ཤ་ཟའི་ཚོགས་རྣམས་མ་ལུས་དང། །སྨྱོ་བྱེད་ཚོགས་རྣམས་མ་

ལུས་དང། །བརྗེད་བྱེད་ཚོགས་རྣམས་མ་ལུས་དང། །མཁའ་འགྲོའ་ིཚོགས་རྣམས་

མ་ལུས་དང། །མ་མོའ་ིཚོགས་རྣམས་མ་ལུས་དང། །མ་ལུས་པ་ནི་ཐམས་ཅད་

དག །འདིར་གཤེགས་བདག་ལ་དགོངས་སུ་གསོལ། །བསྟན་པ་བསྲུང་དང་འགྲོ་བའི་

དོན་མཛད་ཕྱིར། །ཐུགས་དམ་བཅས་ཤིང་ཞལ་གྱིས་འཆེས་པ་རྣམས། །དཔལ་ཆེན་

བཀའ་སྡོད་ཡིད་ལྟར་མགྱོགས་པ་ཡི། །འཇིགས་པའི་གཟུགས་ཅན་དྲག་གཏུམ་མི་

བཟད་པ། །གདུག་པ་འདུལ་མཛད་ནག་པོའ་ིཕྱོགས་རྣམས་འཇོམས། །རྣལ་འབྱོར་

ལས་ལ་འབྲས་བུ་སྟེར་མཛད་ཅིང། །མཐུ་སྟོབས་བྱིན་རླབས་བསམ་གྱིས་མི་ཁྱབ་

པའི། །གནོད་སྦྱིན་ཚོགས་སོགས་བརྒྱད་ལ་ཕྱག་འཚལ་ལོ། །སྡེ་བརྒྱད་བཙུན་མོ་

སྲས་དང་གཡོག་བཅས་པས། །དངོས་གྲུབ་ཀུན་གྱི་བཀའ་དྲིན་བདག་ལ་སྩོལ། །རྣལ་

འབྱོར་བདག་ཅག་འཁོར་བཅས་ལ། །ནད་མེད་ཚེ་དང་དབང་ཕྱུག་དང། །དཔལ་

དང་གྲགས་དང་སྐལ་བ་བཟང། །ལོངས་སྤྱོད་རྒྱ་ཆེན་ཀུན་ཐོབ་ཅིང། །ཞི་དང་རྒྱས་ལ་

སོགས་པ་ཡི། །ལས་ཀྱི་དངོས་གྲུབ་བདག་ལ་སྩོལ། །བསྲུང་མས་རྟག་ཏུ་གྲོགས་མཛོད་

ཅིག །དུས་མིན་འཆི་དང་ནད་རྣམས་དང། །གདོན་དང་བགེགས་རྣམས་ཞི་བ་དང། །རྨི་

ལམ་ངན་དང་མཚན་མ་ངན། །བྱ་བྱེད་ངན་པ་མེད་པར་མཛོད། །འཇིག་རྟེན་བདེ་ཞིང་ལོ་

ལེགས་དང། །འབྲུ་རྣམས་རྒྱས་ཤིང་ཆོས་འཕེལ་དང། །བདེ་ལེགས་ཐམས་ཅད་འབྱུང་

བ་དང། །ཡིད་ལ་འདོད་པ་ཀུན་འགྲུབ་ཤོག །ཧེ་རུ་ཀའི་ཡིག་བརྒྱ་བརྗོད། ཨོཾ་ཡོ་ག་ཤ དྷ་སརྦ་



རྩ་རྒྱུད་ལས་གསུངས་པའི་འཁོར་ལོ་སྡོམ་པ་ལྷ་དྲུག་ཅུ་རྩ་གཉིས་ཀྱི་སྒྲུབ་ཐབས། 

དྷརྨཿཡོ་ག་ཤ དྷོ྅ཧཾ། ཨོཾ་བཛྲ་མུཿའཇིག་རྟེན་པ་རྣམས་རང་གནས་སུ་གཤེགས་ཤིང། 

དཀྱིལ་འཁོར་གྱི་འཁོར་ལོ་བདག་ཉིད་ལ་ཐིམ་པར་གྱུར།

༄༅། །བདེ་མཆོག་རྩ་རྒྱུད་ལས་གསུངས་པའི་འཁོར་ལོ་སྡོམ་པ་

    ཞལ་བཞི་ཕྱག་བཅུ་གཉིས་པ་ལྷ་དྲུག་ཅུ་

    རྩ་གཉིས་ཀྱི་སྒྲུབ་ཐབས་ནི།

རྩ་རྒྱུད་ལས་གསུངས་པའི་འཁོར་ལོ་སྡོམ་པ་ལྷ་དྲུག་ཅུ་རྩ་གཉིས་ཀྱི་སྒྲུབ་ཐབས།

རང་ཉིད་སྐད་ཅིག་གིས་ཧེ་རུ་ཀ་ཞལ་གཅིག་ཕྱག་གཉིས་པ་ཡུམ་དང་བཅས་

པའི་སྐུར་བཞེངས་པར་གྱུར། དུམ་སྐྱེས་མའི་སྔགས། ཨོཾ་ཁཎྜ་རོ་ཧི་ཧཱུཾ་ཧཱུཾ་ཕཊ། བདེ་མཆོག་

ཡབ་བཀའ་གསུམ་དང་ཡུམ་བཀའ་གསུམ་གྱི་ལས་སྔགས་སོ། །ནང་མཆོད་བྱིན་རླབས་ནས་ཚོགས་ཞིང་གི་བར་

བདེ་མཆོག་རྡོར་སེམས་དང་འདྲ་བ་ལ། རང་བདེ་མཆོག་རྡོར་སེམས་སུ་ཞེས་པའི་ཚབ་ཏུ། རང་ཧེ་

རུ་ཀར་གསལ་བའི་ཞེས་དང། རྡོ་རྗེ་སེམས་དཔའ་བདེ་བ་ཆེ། །ཞེས་སོགས་ཤོ་ལོ་ཀའི་ཚབ་

ཏུ། ཧེ་རུ་ཀ་དཔལ་དཔའ་བོ་ཆེ། །རྣམ་དག་རྡོ་རྗེའི་དབང་ཕྱུག་དང། །རྗེས་ཆགས་

ཆགས་པ་ཆེ་རྣམས་ཀྱི། །རྡོ་རྗེ་ཕག་མོ་དེ་ལ་འདུད། །གནས་དང་ཉེ་བའི་གནས་དང་

ཞིང། །འདུ་དང་དུར་ཁྲོད་གནས་པ་ཡི། །དཔའ་བོ་དཔའ་མོའ་ིདབང་ཕྱུག་མ། །ཀུན་

ལ་བདག་ནི་གུས་ཕྱག་འཚལ། །ཞེས་པ་སྦྱོར། ཨོཾ་ཤ ་ནྱ་ཏ་ཛྙཱ་ན་ཞེས་པ་ནས། སྟོང་བའི་ངང་

ལས་སྐད་ཅིག་གིས་བཅོམ་ལྡན་འདས་དཔལ་ཧེ་རུ་ཀའི་རྟེན་དང་བརྟེན་པའི་དཀྱིལ་

འཁོར་ཡོངས་སུ་རྫོགས་པར་གྱུར་བ་ནི། དུར་ཁྲོད་ཆེན་པོ་བརྒྱད་ཀྱིས་བསྐོར་བའི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ནང་དུ་རྡོ་རྗེའི་ས་གཞི་ར་གུར་བླ་རེ་མེ་རི་དང་བཅས་པའི་དབུས་སུ་འབྱུང་བཞིའི་

དཀྱིལ་འཁོར་ལ་གནས་པའི་རི་རབ་ཀྱི་སྟེང་དུ་སྣ་ཚོགས་པདྨའི་ལྟེ་བར་སྣ་ཚོགས་

རྡོ་རྗེ། དེའི་ལྟེ་བར་རིན་པོ་ཆེ་སྣ་ཚོགས་ལས་གྲུབ་པའི་གཞལ་ཡས་ཁང་གྲུ་བཞི་

སྒོ་བཞི་རྒྱན་རྟ་བབས་ལ་སོགས་པ་མཚན་ཉིད་ཐམས་ཅད་ཡོངས་སུ་རྫོགས་པ། ཕྱི་

ནས་རིམ་པ་བཞིན། དཀར་སེར། ཞེས་པ་ནས། དབུས་སྔོ་བ། ཞེས་པའི་བར་བདེ་མཆོག་རྡོར་

སེམས་དང་འདྲ། གཞིའི་དམ་ཚིག་གི་འཁོར་ལོའ་ིསྒོ་དང་མཚམས་རྣམས་སུ་རོའ་ིགདན་

དེའི་དབུས་སུ་སྐུའི་འཁོར་ལོ་དཀར་བོ། དེའི་ལྟེ་བར་གསུང་གི་འཁོར་ལོ་དམར་

བོ། དེའི་ལྟེ་བར་ཐུགས་ཀྱི་འཁོར་ལོ་སྔོན་པོ་གསུམ་ཀ་རྩིབས་བརྒྱད་པ། དེའི་ལྟེ་

བར་བདེ་ཆེན་གྱི་འཁོར་ལོ་སྣ་ཚོགས་པདྨ་འདབ་མ་བརྒྱད་པ། དེའི་ལྟེ་བར་ཉི་མའི་

གདན་ལ་རང་ཉིད་བཅོམ་ལྡན་འདས་དཔལ་ཧེ་རུ་ཀ་སྐུ་མདོག་ནག་པོ་ཞལ་བཞི་

བའི་རྩ་ཞལ་ནག །གཡོན་ལྗང། རྒྱབ་དམར། གཡས་སེར་བ། ཞལ་རེ་རེ་ལ་སྤྱན་

གསུམ་གསུམ་པ། ཕྱག་བཅུ་གཉིས་པ་དཔྲལ་བར་རྡོ་རྗེ་རྩེ་ལྔ་བའི་འཕྲེང་བ་འཛིན་

པ། ཞབས་གཡས་བརྐྱང་བས་འཇིགས་བྱེད་ནག་པོ་ལག་པ་བཞི་བའི་དང་བོ་གཉིས་

ཐལ་མོ་སྦྱར་བ། ལྷག་མ་གཉིས་ཌཱ་མ་རུ་དང་རལ་གྲི་འཛིན་པའི་མགོ་བོ་མནན་པ། 

གཡོན་བསྐུམས་པས་དུས་མཚན་མ་དམར་མོ་ལག་པ་བཞི་བའི་དང་བོ་གཉིས་ཐལ་

མོ་སྦྱར་བ། ལྷག་མ་གཉིས་ཐོད་པ་དང་ཁ་ཊྭཱཾ་ག་འཛིན་པའི་ནུ་མ་མནན་པ། གདན་

གཉིས་ཀའང་གདོང་གཅིག་པ་མིག་གསུམ་པ་ཕྱག་རྒྱ་ལྔས་བརྒྱན་པ། ཕྱག་དང་བོ་

གཉིས་ཀྱིས་རྡོ་རྗེ་ཕག་མོ་ལ་འཁྱུད་པའི་གཡས་པས་རྡོ་རྗེ་རྩེ་ལྔ་བ་དང་གཡོན་པས་

དྲིལ་བུ་བསྣམས་པ། དེའི་འོག་མ་གཉིས་ཀྱིས་གླང་བོ་ཆེའི་པགས་པ་དཀར་བོ་ཁྲག་



རྩ་རྒྱུད་ལས་གསུངས་པའི་འཁོར་ལོ་སྡོམ་པ་ལྷ་དྲུག་ཅུ་རྩ་གཉིས་ཀྱི་སྒྲུབ་ཐབས། 

དང་བཅས་པའི་ན་བཟའ་ཕྱག་གཡས་པས་ལག་པ་གཡོན་པ་དང། གཡོན་པས་རྐང་

བ་གཡོན་པའི་པགས་པ་ནས་བརྒྱངས་ཏེ་འཛིན་པའི་སྡིགས་མཛུབ་ཀྱི་རྩེ་གཉིས་

སྨིན་མའི་ཐད་སོར་གནས་པ། གཡས་ཀྱི་གསུམ་པ་ན་ཌཱ་མ་རུ། བཞི་བ་ན་དགྲ་སྟ། 

ལྔ་བ་ན་གྲི་གུག །དྲུག་པ་ན་མདུང་རྩེ་གསུམ་པ་བསྒྲེང་བ། གཡོན་པའི་ཕྱག་གསུམ་

པ་ན་རྡོ་རྗེས་མཚན་པའི་ཁ་ཊྭཱཾ་ག །བཞི་བ་ན་ཁྲག་གིས་གང་བའི་ཐོད་པ། ལྔ་བ་ན་

རྡོ་རྗེའི་ཞགས་པ། དྲུག་པ་ན་ཚངས་པའི་མགོ་བོ་གདོང་བཞི་བ་བསྣམས་ཤིང། སྣ་

ཚོགས་རྡོ་རྗེས་མཚན་པའི་རལ་བའི་ཐོར་ཅོག་ཅན། དབུ་རེ་རེ་ལ་རྡོ་རྗེ་ནག་པོའ་ི

འཕྲེང་བ་སྟོད་སྨད་དུ་གནས་པ་གཉིས་ལ་བརྒྱུས་པའི་ཐོད་པ་སྐམ་པོ་ལྔ་ལྔའི་འཕྲེང་

བས་བརྒྱན་པ། དབུའི་གཡོན་དུ་ཅུང་ཟད་ཡོ་བའི་ཟླ་བ་ཕྱེད་པ་འཕྱང་བ། ཞལ་རྣམ་

པར་འགྱུར་བ། མཆེ་བ་བཞི་བཞི་གཙིགས་ཤིང་འཇིགས་སུ་རུང་བ། གར་གྱི་ཉམས་

དགུ་དང་ལྡན་པ། སྟག་གི་པགས་པའི་ཤམ་ཐབས་ཅན། མིའི་རྒྱུ་མ་ལ་བརྒྱུས་པའི་མི་

མགོ་རློན་པ་ལྔ་བཅུའི་ཕྲེང་བ་འཕྱང་བ་ཕྱག་རྒྱ་དྲུག་གིས་རྒྱས་བཏབ་པ། མི་རུས་ཀྱི་

ཐལ་བས་ལུས་ཐམས་ཅད་ལ་བྱུགས་པའོ། །བཅོམ་ལྡན་འདས་ལ་མངོན་དུ་ཕྱོགས་

པར་བཅོམ་ལྡན་འདས་མ་རྡོ་རྗེ་ཕག་མོ་སྐུ་མདོག་དམར་མོ་ཞལ་གཅིག་ཕྱག་གཉིས་

སྤྱན་གསུམ་མ། གཅེར་མོ་སྐྲ་གྲོལ་བ། ཐོད་པའི་དུམ་བུས་བརྒྱན་པའི་འོག་པག་ཅན། 

ཕྱག་གཡོན་པས་ཡབ་ཀྱི་མགུལ་ནས་འཁྱུད་པས་ཐོད་པ་བདུད་བཞིའི་ཁྲག་གིས་

གང་བ་བསྣམས་ནས་ཡབ་ཀྱི་ཞལ་དུ་སྟོབ་པ། གཡས་པས་ཕྱོགས་བཅུའི་གདུག་

པ་ཅན་ཀུན་ལ་རྡོ་རྗེ་སྟེང་དུ་འཕྱར་བའི་སྡིགས་མཛུབ་ཀྱིས་སྡིགས་པར་མཛད་པ། 

བསྐལ་བ་འཇིག་པའི་དུས་ཀྱི་མེ་ལྟ་བུ། ཉི་མའི་འོད་ཅན་གྱི་གཟི་བརྗིད་ཆེ་བ། ཁྲག་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ལ་དགྱེས་ཤིང་ཁྲག་འཛག་པ། བྱིན་པ་གཉིས་ཀྱིས་ཡབ་ཀྱི་བརླའི་སྟེང་དུ་ལེགས་

པར་འཁྲིལ་བ། ཐུགས་རྗེའི་བདག་ཉིད་ཅན། ཕྱག་རྒྱ་ལྔས་བརྒྱན་པ། མི་མགོ་སྐམ་

པོ་ལྔའི་དབུ་རྒྱན་དང། སྐམ་པོ་ལྔ་བཅུའི་དོ་ཤལ་ཅན། པདྨའི་འདབ་མ་ལ། ཤར་དུ་

མཁའ་འགྲོ་མ་ནག་མོ། བྱང་དུ་ལཱ་མ་ལྗང་གུ། ནུབ་ཏུ་ཁཎྜ་རོ་ཧི་དམར་མོ། ལྷོར་

གཟུགས་ཅན་མ་སེར་མོ། ཐམས་ཅད་ཀྱང་ཞལ་གཅིག་པ། སྤྱན་གསུམ་པ། གཅེར་

མོ་སྐྲ་གྲོལ་བ། ཕྱག་བཞིའི་གཡས་གཉིས་གྲི་གུག་དང་ཌཱ་མ་རུ། གཡོན་གཉིས་ཐོད་

པ་དང་ཁ་ཊྭཱཾ་ག་འཛིན་ཅིང་གཡས་བརྐྱང་གིས་བཞུགས་པ། མཚམས་བཞིར་བདུད་

རྩི་ལྔས་གང་བའི་ཐོད་པ་བཞི་སྟེ་བདེ་ཆེན་གྱི་འཁོར་ལོ། 

ཐུགས་འཁོར་གྱི་རྩིབས་རྣམས་ལ་ཤར་ནས་ཕྱོགས་གཡོན་སྐོར་དང། མེ་

ནས་མཚམས་གཡས་སྐོར་དུ། ཁཎྜ་ཀ་པ་ལ་དང་རབ་གཏུམ་མ། མཧཱ་ཀཾ་ཀ་ལ་དང་

གཏུམ་མིག་མ། ཀངྒཱ་ལ་དང་འོད་ལྡན་མ། མཆེ་བ་རྣམ་པར་གཙིགས་པ་དང་སྣ་ཆེན་

མ། སུ་ར་བཻ་རི་ཎ་དང་དཔའ་བོའ་ིབློ་ཅན་མ། འོད་དཔག་མེད་དང་ཁརྦ་རི། རྡོ་རྗེའི་

འོད་དང་ལང་ཀའི་དབང་ཕྱུག་མ། རྡོ་རྗེའི་སྐུ་དང་ཤིང་གྲིབ་མ་རྣམས་སྐུ་མདོག་སྔོན་

པོ། གསུང་འཁོར་གྱི་རྩིབས་ལ་ཤར་ནས་ཕྱོགས་གཡོན་སྐོར་དང་མེ་ནས་མཚམས་

གཡས་སྐོར་དུ་རིམ་པ་བཞིན། མྱུ་གུ་ཅན་དང་ས་སྲུང་མ། རྡོ་རྗེ་རལ་བ་ཅན་དང་

འཇིགས་བྱེད་ཆེན་མོ། དཔའ་བོ་ཆེན་པོ་དང་རླུང་གི་ཤ གས་ཅན་མ། རྡོ་རྗེ་ཧཱུཾ་མཛད་

དང་ཆང་འཐུང་མ། ཤིན་ཏུ་བཟང་བོ་དང་སྔོ་བསངས་ལྷ་མོ། རྡོ་རྗེ་བཟང་བོ་དང་ཤིན་

ཏུ་བཟང་མོ། མིག་མི་བཟང་དང་བྱ་གདོང་མ་རྣམས་སྐུ་མདོག་དམར་བོ། སྐུ་འཁོར་

གྱི་རྩིབས་ལ་ཤར་ནས་ཕྱོགས་གཡོན་སྐོར་དང་མེ་ནས་མཚམས་གཡས་སྐོར་དུ་



རྩ་རྒྱུད་ལས་གསུངས་པའི་འཁོར་ལོ་སྡོམ་པ་ལྷ་དྲུག་ཅུ་རྩ་གཉིས་ཀྱི་སྒྲུབ་ཐབས། 

རིམ་པ་བཞིན། སྟོབས་པོ་ཆེ་དང་འཁོར་ལོའ་ིཤ གས་ཅན་མ། རིན་ཆེན་རྡོ་རྗེ་དང་

དུམ་སྐྱེས་མ། རྟ་མགྲིན་དང་ཆང་འཚོང་མ། ནམ་མཁའི་སྙིང་བོ་དང་འཁོར་ལོའ་ིགོ་

ཆ་མ། དཔལ་ཧེ་རུ་ཀ་དང་ཤིན་ཏུ་དཔའ་མོ། པདྨ་གར་གྱི་དབང་ཕྱུག་དང་སྟོབས་

ཆེན་མ། རྣམ་པར་སྣང་མཛད་དང་འཁོར་ལོས་བསྒྱུར་མ། རྡོ་རྗེ་སེམས་དཔའ་དང་

བརྩོན་འགྲུས་ཆེན་མོ་རྣམས་སྐུ་མདོག་དཀར་བོ་དཔའ་བོ་ཉེར་བཞི་བོ་ཐམས་ཅད་

ཀྱང་ཞལ་གཅིག་པ། མཆེ་བ་གཙིགས་ཤིང་སྤྱན་གསུམ་པ། རལ་བའི་ཐོར་ཚུགས་

ཅན། དཔྲལ་བར་རྡོ་རྗེའི་ཕྲེང་བ་དང་དཔའ་བོའ་ིདར་དཔྱངས་ཅན། ཕྱག་བཞིའི་དང་

བོ་གཉིས་ཀྱིས་རྡོར་དྲིལ་བཟུང་ནས་ཡུམ་ལ་འཁྱུད་ཅིང། གཡས་འོག་མས་ཌཱ་མ་རུ་

དང། གཡོན་འོག་མས་ཁ་ཊྭཱཾ་ག་འཛིན་པ། ཚངས་སྐུད་དང་ཕྱག་རྒྱ་ལྔས་བརྒྱན་ཅིང་

གཡས་བརྐྱང་གིས་བཞུགས་པ། དཔའ་མོ་ཉེར་བཞི་བོ་ཐམས་ཅད་ཀྱང་ཞལ་གཅིག་

མ། སྤྱན་གསུམ་པ། དྲག་མོའ་ིགཟུགས་ཅན། ཕྱག་རྒྱ་ལྔ་དང་ལྡན་པ། གཅེར་མོ་སྐྲ་

གྲོལ་བ། མི་མགོའ་ིདོ་ཤལ་ཅན། ཕྱག་གཉིས་ཀྱི་གཡོན་པས་ཐོད་ཁྲག་འཛིན་པས་

ཡབ་ལ་འཁྱུད་ཅིང། གཡས་པས་སྡིགས་མཛུབ་དང་བཅས་པས་གྲི་གུག་འཛིན་པ། 

དམ་ཚིག་འཁོར་ལོའ་ིཤར་སྒོར་ཁ་གདོང་མ་ནག་མོ། བྱང་སྒོར་འུག་གདོང་མ་ལྗང་

གུ། ནུབ་སྒོར་ཁྱི་གདོང་མ་དམར་མོ། ལྷོ་སྒོར་ཕག་གདོང་མ་སེར་མོ། ཤར་ལྷོར་

གཤིན་རྗེ་བརྟན་མ་གཡས་སྔོ་གཡོན་སེར་བ། ལྷོ་ནུབ་ཏུ་གཤིན་རྗེ་ཕོ་ཉ་མོ་གཡས་

སེར་གཡོན་དམར་བ། ནུབ་བྱང་དུ་གཤིན་རྗེ་མཆེ་བ་མ་གཡས་དམར་གཡོན་ལྗང་

བ། བྱང་ཤར་དུ་གཤིན་རྗེ་འཇོམས་མ་གཡས་ལྗང་གཡོན་སྔོ་བ། བརྒྱད་ཀའང་དྲག་

མོ་ཆེན་མོ་སེམས་ཅན་ཀུན་གྱི་དོན་མཛད་པ་ལ་བརྩོན་པ། ཞལ་གཅིག་པ། སྤྱན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

གསུམ་མ། ཕྱག་བཞིའི་གཡས་གཉིས་གྲི་གུག་དང་ཌཱ་མ་རུ། གཡོན་གཉིས་ཐོད་པ་

དང་ཁ་ཊྭཱཾ་ག་འཛིན་པ། གཅེར་བུ་སྐྲ་གྲོལ་ཞིང་ཕྱག་རྒྱ་ལྔས་བརྒྱན་པ། རོའ་ིགདན་

ལ་གཡས་བརྐྱངས་ཀྱིས་བཞུགས་པ། གཙོ་བོ་ལ་མི་བསྐྱོད་པ། ཕག་མོ་ལ་རྣམ་

སྣང། མཁའ་འགྲོ་མ་སོགས་བཞི་ལ་རིན་འབྱུང། ཐུགས་འཁོར་གྱི་ལྷ་ལ་མི་བསྐྱོད་

པ། གསུང་འཁོར་གྱི་ལྷ་ལ་སྣང་མཐའ། སྐུ་འཁོར་གྱི་ལྷ་ལ་རྣམ་སྣང། དམ་ཚིག་

འཁོར་ལོའ་ིལྷ་རྣམས་ལ་དོན་གྲུབ་ཀྱིས་དབུ་བརྒྱན་ཅིང། གཙོ་བོའ་ིཐུགས་ཀར་ཧཱུཾ་

གི་མཐར། ཨོཾ་ཤྲི་བཛྲ་ཧེ་ཧེ་རུ་རུ་ཀཾ་ཧཱུཾ་ཧཱུཾ་ཕཊ། ཌཱ་ཀི་ནི་ཛྭ་ལ་ཤཾ་བ་རཾ་སྭཱཧཱ། ཞེས་

པས་བསྐོར་བ་ལ་དམིགས་ནས་བཟླས་པ་བྱ། ཡུམ་གྱི་སྔགས་ནི། ཨོཾ་བཛྲ་བཻ་རོ་ཙ་ནཱི་ཡེ་ཧཱུཾ་ཧཱུཾ་ཕཊ་

སྭཱཧཱ། འཁོར་རྣམས་ཀྱི་སྔགས་ནི། ཨོཾ་ཌཱ་ཀི་ནཱི་ཡེ་ཧཱུཾ་ཧཱུཾ་ཕཊ། ཨོཾ་ལཱ་མེ་ཧཱུཾ་ཧཱུཾ་ཕཊ། ཨོཾ་ཁཎྜ་

རོ་ཧི་ཧཱུཾ་ཧཱུཾ་ཕཊ། ཨོཾ་རུ་པི་ཎི་ཡེ་ཧཱུཾ་ཧཱུཾ་ཕཊ། ཨོཾ་ཀ་ར་ཀ་ར་ཧཱུཾ་ཧཱུཾ་ཕཊ། ཨོཾ་པྲ་ཙཎྚི་ཧཱུཾ་

ཧཱུཾ་ཕཊ། ཨོཾ་ཀུ་རུ་ཀུ་རུ་ཧཱུཾ་ཧཱུཾ་ཕཊ། ཨོཾ་ཙཎྚི་ཨཀྵི་ཡེ་ཧཱུཾ་ཧཱུཾ་ཕཊ། ཨོཾ་བནྔྷ་བནྡྷ་ཧཱུཾ་ཧཱུཾ་

ཕཊ། ཨོཾ་པྲ་བྷཱ་བ་ཏི་ཡེ་ཧཱུཾ་ཧཱུཾ་ཕཊ། ཨོཾ་ཏྲཱ་ས་ཡ་ཏྲཱ་ས་ཡ་ཧཱུཾ་ཧཱུཾ་ཕཊ། ཨོཾ་མཧཱ་ནཱ་སེ་ཧཱུཾ་

ཧཱུཾ་ཕཊ། ཨོཾ་ཀྵོ་བྷ་ཡ་ཀྵོ་བྷ་ཡ་ཧཱུཾ་ཧཱུཾ་ཕཊ། ཨོཾ་བཱི་ར་མ་ཏཱི་ཡེ་ཧཱུཾ་ཧཱུཾ་ཕཊ། ཨོཾ་ཧྲཽཾ་ཧྲཽཾ་ཧཱུཾ་

ཧཱུཾ་ཕཊ། ཨོཾ་ཁརྦ་རྀ་ཡེ་ཧཱུཾ་ཧཱུཾ་ཕཊ། ཨོཾ་ཧྲཿཧྲཿཧཱུཾ་ཧཱུཾ་ཕཊ། ཨོཾ་ལཾ་ཀེ་ཤྭ་རི་ཡེ་ཧཱུཾ་ཧཱུཾ་ཕཊ། 

ཨོཾ་ཕེཾ་ཕེཾ་ཧཱུཾ་ཧཱུཾ་ཕཊ། ཨོཾ་དྲུ་མཙྪ་ཡེ་ཧཱུཾ་ཧཱུཾ་ཕཊ། ཨོཾ་ཕཊ་ཕཊ་ཧཱུཾ་ཧཱུཾ་ཕཊ། ཨོཾ་ཨེ་ར་བ་

ཏི་ཡེ་ཧཱུཾ་ཧཱུཾ་ཕཊ། ཨོཾ་ད་ཧ་ད་ཧ་ཧཱུཾ་ཧཱུཾ་ཕཊ། ཨོཾ་མཧཱ་བྷྲཻ་ར་བཱི་ཧཱུཾ་ཧཱུཾ་ཕཊ། ཨོཾ་པ་ཙ་པ་

ཙ་ཧཱུཾ་ཧཱུཾ་ཕཊ། ཨོཾ་པཱ་ཡུ་བེ་གེ་ཧཱུཾ་ཧཱུཾ་ཕཊ། ཨོཾ་བྷཀྵ་བྷཀྵ་བ་ས་རུ་ཏི་རཱནྟྲ་མཱ་ལཱ་བ་ལཾ་བི་

ནི་ཧཱུཾ་ཧཱུཾ་ཕཊ། ཨོཾ་སུ་ར་བྷཀྵེ་ཡེ་ཧཱུཾ་ཧཱུཾ་ཕཊ། ཨོཾ་གྲིཧྣ་གྲིཧྣ་སཔྟ་པཱ་ཏཱ་ལ་ག་ཏ་བྷུ་ཛཾ་གྷཾ་

སརྦཱཾ་པཱ་ཏརྫ་ཡ་ཏརྫ་ཡ་ཧཱུཾ་ཧཱུཾ་ཕཊ། ཨོཾ་ཤྱ་མཱ་དེ་བཱི་ཧཱུཾ་ཧཱུཾ་ཕཊ། ཨོཾ་ཨཱ་ཀཌྷྱ་ཨ་ཀཌྷྱ་ཧཱུཾ་



རྩ་རྒྱུད་ལས་གསུངས་པའི་འཁོར་ལོ་སྡོམ་པ་ལྷ་དྲུག་ཅུ་རྩ་གཉིས་ཀྱི་སྒྲུབ་ཐབས། 

ཧཱུཾ་ཕཊ། ཨོཾ་སུ་བྷ་ཏྲེ་ཧཱུཾ་ཧཱུཾ་ཕཊ། ཨོཾ་ཧྲཱེཾ་ཧྲཱེཾ་ཧཱུཾ་ཧཱུཾ་ཕཊ། ཨོཾ་ཧ་ཡ་ཀརྞེ་ཧཱུཾ་ཧཱུཾ་ཕཊ། ཨོཾ་

ཛྞཽཾ་ཛྞཽཾ་ཧཱུཾ་ཧཱུཾ་ཕཊ། ཨོཾ་ཁ་གཱ་ན་ནེ་ཧཱུཾ་ཧཱུཾ་ཕཊ། ཨོཾ་ཀྵྨཱཾ་ཀྵྨཱཾ་ཧཱུཾ་ཧཱུཾ་ཕཊ། ཨོཾ་ཙཀྲ་བེ་གེ་ཧཱུཾ་

ཧཱུཾ་ཕཊ། ཨོཾ་ཧཱཾ་ཧཱཾ་ཧཱུཾ་ཧཱུཾ་ཕཊ། ཨོཾ་ཁཎྜ་རོ་ཧི་ཧཱུཾ་ཧཱུཾ་ཕཊ། ཨོཾ་ཧཱིཾ་ཧཱིཾ་ཧཱུཾ་ཧཱུཾ་ཕཊ། ཨོཾ་ཤོཎྚི་

ནི་ཧཱུཾ་ཧཱུཾ་ཕཊ། ཨོཾ་ཧཱུཾ་ཧཱུཾ་ཧཱུཾ་ཧཱུཾ་ཕཊ། ཨོཾ་ཙཀྲ་བརྨྨི་ཎི་ཧཱུཾ་ཧཱུཾ་ཕཊ། ཨོཾ་ཀི་ལི་ཀི་ལི་ཧཱུཾ་ཧཱུཾ་

ཕཊ། ཨོཾ་སུ་བི་རི་ཧཱུཾ་ཧཱུཾ་ཕཊ། ཨོཾ་སི་ལི་སི་ལི་ཧཱུཾ་ཧཱུཾ་ཕཊ། ཨོཾ་མཧཱ་བ་ལེ་ཧཱུཾ་ཧཱུཾ་ཕཊ། 

ཨོཾ་ཧི་ལི་ཧི་ལི་ཧཱུཾ་ཧཱུཾ་ཕཊ། ཨོཾ་ཙཀྲ་བརྟི་ནི་ཧཱུཾ་ཧཱུཾ་ཕཊ། ཨོཾ་དྷི་ལི་དྷི་ལི་ཧཱུཾ་ཧཱུཾ་ཕཊ། ཨོཾ་

མཧཱ་བཱིརྱ་ཧཱུཾ་ཧཱུཾ་ཕཊ། ཨོཾ་ཀཱ་ཀ་སྱ་ཧཱུཾ་ཧཱུཾ་ཕཊ། ཨོཾ་ཨུ་ལཱུ་ཀཱ་སྱ་ཧཱུཾ་ཧཱུཾ་ཕཊ། ཨོཾ་ཤྭཱ་ནཱ་

སྱ་ཧཱུཾ་ཧཱུཾ་ཕཊ། ཨོཾ་ཤཱུ་ཀ་རཱ་སྱ་ཧཱུཾ་ཧཱུཾ་ཕཊ། ཨོཾ་ཡ་མ་དཱ་ཊྷཱ ི་ཧཱུཾ་ཧཱུཾ་ཕཊ། ཨོཾ་ཡ་མ་དྷུ་ཏཱི་

ཧཱུཾ་ཧཱུཾ་ཕཊ། ཨོཾ་ཡ་མ་དཾཥྚི་ཎི་ཧཱུཾ་ཧཱུཾ་ཕཊ། ཨོཾ་ཡ་མ་མ་ཐ་ནཱི་ཧཱུཾ་ཧཱུཾ་ཕཊ། གཏོར་འབུལ་གྱི་

ཚེ་གཞན་རྣམས་བདེ་མཆོག་རྡོར་སེམས་དང་འདྲ་བ་ལ་དཀྱིལ་འཁོར་བ་ལ་འབུལ་སྔགས། ཨོཾ་ཨ་བཛྲ་ཨ་

ར་ལི་ཧོ། ཛཿཧཱུཾ་བཾ་ཧོཿབཛྲ་ཌཱ་ཀི་ནཱི་ས་མ་ཡ་སྟྭཾ་ཏྲི་ཤྱ་ཧོཿཞེས་པ་གཅིག་གིས་གཙོ་བོ་ཡབ་

ཡུམ། ཡང་གཅིག་གིས་རྣལ་འབྱོར་མ་བཞི། ཨོཾ་ཀ་ར་ཀ་ར། ཀུ་རུ་ཀུ་རུ། བནྔྷ་བནྔྷ། ཏྲཱ་ས་ཡ་ཏྲཱ་

ས་ཡ། ཀྵོ་བྷ་ཡ་ཀྵོ་བྷ་ཡ། ཧྲཽཾ་ཧྲཽཾ། ཧྲཿཧྲཿ ཕེཾ་ཕེཾ། ཕཊ་ཕཊ། ད་ཧ་ད་ཧ། པ་ཙ་པ་ཙ། 

བྷཀྵ་བྷཀྵ། བ་ས་རུ་དྷི་རཱནྟྲ་མཱ་ལཱ་བ་ལཾ་བི་ནི། གྲིཧྞ་གྲིཧྞ། སཔྟ་པཱ་ཏ་ལ་ག་ཏ་བྷུ་ཛཾ་གཱཾ་

སརྦཾ་པཱ་ཏརྫ་ཡ་ཏརྫ་ཡ། ཨ་ཀཏྜ
ཧྱ

་ཨ་ཀཏྜ
ཧྱ

། ཧྲཱིཾ་ཧྲཱིཾ། ཛྞཽཾ་ཛྞཽཾ། ཀྵྨཱཾ་ཀྵྨཱཾ། ཧཾ་ཧཾ། ཧཱིཾ་ཧཱིཾ། ཧཱུཾ་ཧཱུཾ། 

ཀི་ལི་ཀི་ལི། སི་ལི་སི་ལི། ཧི་ལི་ཧི་ལི། དྷི་ལི་དྷི་ལི། ཧཱུཾ་ཧཱུཾ་ཕཊ། ཕྱོགས་གཡོན་སྐོར་དང་

མཚམས་གཡས་སྐོར་དུ་དཔའ་བོ་དང་དཔའ་མོ་རྣམས་ལ། ཡང་སྔགས་སྔ་མ་གཅིག་གིས་སྒོ་མ་བཞི། ཡང་གཅིག་

གིས་མཚམས་མ་བཞི་ལ་དབུལ། །



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

༄༅། །དཔལ་འཁོར་ལོ་སྡོམ་པ་སྔོན་པོ་ཞལ་གཅིག་ཕྱག་

གཉིས་པ་ལྷ་དྲུག་ཅུ་རྩ་གཉིས་ཀྱི་

སྒྲུབ་ཐབས་ནི།

འཁོར་ལོ་སྡོམ་པ་སྔོན་པོ་ཞལ་གཅིག་ཕྱག་གཉིས་པ་ལྷ་དྲུག་ཅུ་རྩ་གཉིས་ཀྱི་སྒྲུབ་ཐབས།

གཞན་ཐམས་ཅད་སྔ་མ་དང་འདྲ་བ་ལ། དེའི་ལྟེ་བར་ཉི་མའི་གདན་ལ་རང་ཉིད་བཅོམ་

ལྡན་འདས་དཔལ་ཧེ་རུ་ཀ་སྐུ་མདོག་སྔོན་པོ་ཞལ་གཅིག་ཕྱག་གཉིས་པ། སྤྱན་

གསུམ་པ། ཞལ་རྣམ་པར་འགྱུར་ཞིང་མཆེ་བ་གཙིགས་པ། ཕྱག་གཉིས་ཀྱིས་རྡོ་

རྗེ་དང་དྲིལ་བུ་བཟུང་ནས་ཡུམ་ལ་འཁྱུད་ཅིང། སྣ་ཚོགས་རྡོ་རྗེས་མཚན་པའི་རལ་

བའི་ཐོར་ཅོག་ཅན། གཡོན་དུ་ཟླ་བ་ཕྱེད་པ་དང་ཐོད་སྐམ་ལྔས་དབུ་ལ་བརྒྱན་ཅིང་

ཐོད་རློན་ལྔ་བཅུའི་དོ་ཤལ་ཅན། གར་གྱི་ཉམས་དགུ་དང་ལྡན་ཞིང། སྟག་གི་པགས་

པའི་ཤམ་ཐབས་ཅན། ཕྱག་རྒྱ་དྲུག་གིས་རྒྱས་བཏབ་ཅིང། མི་རུས་ཀྱི་ཐལ་བས་ལུས་

ཐམས་ཅད་ལ་བྱུགས་པ། འཇིགས་བྱེད་དང་དུས་མཚན་གྱི་སྟེང་ན་ཞབས་གཡས་

བརྐྱངས་ཀྱིས་བཞུགས་པ། བཅོམ་ལྡན་འདས་ལ་མངོན་དུ་ཕྱོགས་པར་བཅོམ་ལྡན་

འདས་མ་རྡོ་རྗེ་ཕག་མོ་སྐུ་མདོག་དམར་མོ་ཞལ་གཅིག་ཕྱག་གཉིས་མ། སྤྱན་གསུམ་

མ་གཅེར་བུ་སྐྲ་གྲོལ་བ། ཕྱག་གཡོན་པས་ཐོད་པ་ཁྲག་གིས་གང་བ་གཙོ་བོ་ལ་སྟོབ་

ཅིང་འཁྱུད་པ། གཡས་པས་སྡིགས་མཛུབ་དང་བཅས་པས་རྡོ་རྗེ་འཕྱར་བ། བྱིན་པ་

གཉིས་ཀྱིས་ཡབ་ཀྱི་བརླའི་སྟེང་དུ་ལེགས་པར་འཁྲིལ་བ། མི་མགོ་སྐམ་པོའ་ིའཕྲེང་



འཁོར་ལོ་སྡོམ་པ་སྔོན་པོ་ཞལ་གཅིག་ཕྱག་གཉིས་པ་ལྷ་དྲུག་ཅུ་རྩ་གཉིས་ཀྱི་སྒྲུབ་ཐབས། 

བ་དང་ཕྱག་རྒྱ་ལྔས་བརྒྱན་པའོ། །

པདྨའི་འདབ་མ་ལ་ཤར་དུ་མཁའ་འགྲོ་མ་ནག་མོ། ཞེས་པ་ནས། ལྷོར་གཟུགས་

ཅན་མ་སེར་མོ། མཚམས་བཞིར་བདུད་རྩི་ལྔས་གང་བའི། ཞེས་པ་ནས། བརྩོན་འགྲུས་

ཆེན་མོ་རྣམས་སྐུ་མདོག་དཀར་མོ། ཞེས་པའི་བར་སྔ་མ་དང་འདྲ། དཔའ་བོ་ཉེར་བཞི་བོ་

ཞལ་གཅིག་ཕྱག་གཉིས་ཀྱིས་རྡོ་རྗེ་དང་དྲིལ་བུ་འཛིན་པས་རང་རང་གི་ཡུམ་ལ་

འཁྱུད་པ། རལ་བའི་ཐོར་ཅོག་ཅན། ཕྱག་རྒྱ་དྲུག་གིས་བརྒྱན་པ། གཡས་བརྐྱང་གིས་

བཞུགས་པ། དཔའ་མོ་ཉེར་བཞི་བོ་ཞལ་གཅིག་ཕྱག་གཉིས་ཀྱིས་གྲི་གུག་དང་ཐོད་

པ་འཛིན་པས་རང་རང་གི་ཡབ་ལ་འཁྱུད་པ། དྲག་མོའ་ིགཟུགས་ཅན་གཅེར་བུ་སྐྲ་

གྲོལ་བ། བྱིན་པ་གཉིས་ཀྱིས་ཡབ་ལ་འཁྲིལ་བའོ། །དམ་ཚིག་འཁོར་ལོའ་ིཤར་སྒོར་

ཁ་གདོང་མ། ཞེས་པ་ནས། གཤིན་རྗེ་འཇོམས་མ་གཡས་ལྗང་གཡོན་སྔོ་བ། རོའ་ིགདན་

ལ་གཡས་བརྐྱང་གིས་བཞུགས་པ། ལྷ་མོ་བཅུ་གཉིས་པོ་ཐམས་ཅད་གཡས་པས་ཌཱ་

མ་རུ་དང་གཡོན་པས་ཐུགས་ཀར་ཐོད་པ་དང་མཆན་ཁུང་ན་ཁ་ཊྭཱཾ་ག་འཛིན་པ། ཞལ་

གཅིག་ཕྱག་གཉིས་མ། སྤྱན་གསུམ་པ། གཅེར་མོ་སྐྲ་གྲོལ་བ། ཕྱག་རྒྱ་ལྔས་བརྒྱན་

པ། གཡས་བརྐྱང་གིས་བཞུགས་པའོ། །ཞེས་པ་ཁྱད་པར་རོ། །



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

༄༅། །འཁོར་ལོ་སྡོམ་པ་སེར་བོ་ཞལ་གཅིག་ཕྱག་གཉིས་པ་

     ལྷ་དྲུག་ཅུ་རྩ་གཉིས་ཀྱི་སྒྲུབ་ཐབས་ནི།

འཁོར་ལོ་སྡོམ་པ་སེར་བོ་དང་། ཕག་མོ་དམར་མོ་གཉིས་ཀྱི་སྒྲུབ་ཐབས།

གཞན་ཐམས་ཅད་ཕྱག་གཉིས་པ་སྔ་མ་དང་འདྲ་བ་ལ། དེའི་ལྟེ་བར་ཉི་མའི་གདན་ལ། རང་

ཉིད་བཅོམ་ལྡན་འདས་དཔལ་ཧེ་རུ་ཀ་སྐུ་མདོག་སེར་བོ། ཞེས་དང། བཅོམ་ལྡན་འདས་

ལ་མངོན་དུ་ཕྱོགས་པར། རྡོ་རྗེ་ཕག་མོ་སྐུ་མདོག་སེར་མོ། ཞེས་དང། པདྨའི་འདབ་མ་

ལ་ཤར་དུ་མཁའ་འགྲོ་མ། ཞེས་པ་ནས། ལྷོར་གཟུགས་ཅན་མ། བཞི་ཀའང་སྐུ་མདོག་

སེར་བོ། གཡས་ཌཱ་མ་རུ་དང་གཡོན་ཐུགས་ཀར་ཐོད་པ་འཛིན་པ། མཚམས་བཞིར་

བདུད་རྩི། ཞེས་པ་ནས། ཤིང་གྲིབ་མ་སྟེ། ཐུགས་འཁོར་གྱི་དཔའ་བོ་རྣམས་སྐུ་མདོག་

ནག་པོ། ཕྱག་གཉིས་ཀྱིས་རྡོ་རྗེ་དང་དྲིལ་བུ་བཟུང་ནས་ཡུམ་ལ་འཁྱུད་པ། དཔའ་མོ་

རྣམས་སྐུ་མདོག་དཀར་བོ། ཕྱག་གཉིས་ཀྱི་གཡས་པས་སྡིགས་མཛུབ་དང་བཅས་

པས་རྡོ་རྗེ་དང་གཡོན་པས་ཐོད་པ་འཛིན་པ། གསུང་འཁོར་གྱི་རྩིབས་ལ། ཞེས་པ་ནས། 

བྱ་གདོང་མ་སྟེ། གསུང་འཁོར་གྱི་དཔའ་བོ་རྣམས་སྐུ་མདོག་དམར་བོ། ཕྱག་གཉིས་

ཀྱིས་པདྨ་དང་པདྨས་མཚན་པའི་དྲིལ་བུ་བཟུང་ནས་ཡུམ་ལ་འཁྱུད་པ། དཔའ་མོ་

རྣམས་སྐུ་མདོག་ནག་པོ། ཕྱག་གཉིས་ཀྱི་གཡས་པས་སྡིགས་མཛུབ་དང་བཅས་པས་

པདྨ་དང། གཡོན་པས་ཐོད་པ་འཛིན་པ། སྐུ་འཁོར་གྱི་རྩིབས་ལ། ཞེས་པ་ནས། བརྩོན་

འགྲུས་ཆེན་མོ་སྟེ། སྐུ་འཁོར་གྱི་དཔའ་བོ་རྣམས་སྐུ་མདོག་དཀར་བོ། ཕྱག་གཉིས་

ཀྱིས་འཁོར་ལོ་དང་འཁོར་ལོས་མཚན་པའི་དྲིལ་བུ་བཟུང་ནས་ཡུམ་ལ་འཁྱུད་པ། 



འཁོར་ལོ་སྡོམ་པ་སེར་བོ་དང་། ཕག་མོ་དམར་མོ་གཉིས་ཀྱི་སྒྲུབ་ཐབས། 

དཔའ་མོ་རྣམས་སྐུ་མདོག་དམར་མོ། ཕྱག་གཉིས་ཀྱི་གཡས་པས་སྡིགས་མཛུབ་དང་

བཅས་པས་འཁོར་ལོ་དང་གཡོན་པས་ཐོད་པ་འཛིན་པ། དཔའ་བོ་ཐམས་ཅད་རལ་

པའི་ཐོར་ཅོག་ཅན། ཞེས་པ་ནས། གཡས་བརྐྱང་གིས་བཞུགས་པ། དཔའ་མོ་ཐམས་

ཅད་དྲག་མོའ་ིགཟུགས་ཅན། ཞེས་པ་ནས། ཡབ་ལ་འཁྲིལ་བའོ། །དམ་ཚིག་འཁོར་

ལོའ་ིཤར་སྒོར་ཁ་གདོང་མ་ནག་མོ། ཞེས་པ་ནས། ལྷོ་སྒོར་ཕག་གདོང་མ་སེར་མོ། བཞི་

ཀའི་གཡས་སྡིགས་མཛུབ་དང་བཅས་པས་གྲི་གུག་དང་གཡོན་པས་ཐོད་པ་འཛིན་

པ། ཤར་ལྷོར་གཤིན་རྗེ་བརྟན་མ། ཞེས་པ་ནས། གཡོན་སྔོ་བ། བཞི་ཀའི་གཡས་པས་

ཌཱ་མ་རུ་དང། གཡོན་པས་སྡིགས་མཛུབ་དང་བཅས་པས་མི་མགོ་འཛིན་པ། ལྷ་མོ་

བཅུ་གཉིས་པོ་ཐམས་ཅད་ཞལ་གཅིག་ཕྱག་གཉིས་མ་མཆན་ཁུང་གཡོན་ན་ཁ་ཊྭཱཾ་ག་

འཛིན་པ། སྤྱན་གསུམ་མ་གཅེར་མོ་སྐྲ་གྲོལ་བ། ཕྱག་རྒྱ་ལྔས་བརྒྱན་པ། སྐྱིལ་ཀྲུང་

ཕྱེད་པའི་གར་གྱིས་བཞུགས་པའོ། །ཞེས་པ་ཁྱད་པར་རོ། །

༄༅། །རྡོ་རྗེ་ཕག་མོ་དམར་མོ་ལྷ་སོ་བདུན་གྱི་

སྒྲུབ་ཐབས་ནི།

རང་ཉིད་སྐད་ཅིག་གིས་རྡོ་རྗེ་ཕག་མོ་དམར་མོ་ཞལ་གཅིག་ཕྱག་གཉིས་

ཀྱིས་རྡོ་རྗེ་དང་ཐོད་པ་འཛིན་པའི་སྐུར་བཞེངས་པར་གྱུར། དེའི་ལྟེ་བར་བདེ་ཆེན་

གྱི་འཁོར་ལོ་སྣ་ཚོགས་པདྨ་འདབ་མ་བརྒྱད་པ། ཞེས་པ་ཡན་ཆད་བདེ་མཆོག་སྔ་མ་གསུམ་དང་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

འདྲ་བ་ལ། ཧེ་རུ་ཀ་དཔལ་དཔའ་བོ་ཆེ། །ཞེས་སོགས་ཤོ་ལོ་ཀ་གཉིས་ཀྱི་ཚབ་ཏུ། དཔལ་ལྡན་རྡོ་

རྗེ་མཁའ་འགྲོ་མ། །མཁའ་འགྲོ་མ་ཡི་འཁོར་ལོས་སྒྱུར། །ཡེ་ཤེས་ལྔ་དང་སྐུ་གསུམ་

ཉིད། །འགྲོ་བ་སྐྱོབ་ལ་ཕྱག་འཚལ་ལོ། །ཇི་སྙེད་རྡོ་རྗེ་མཁའ་འགྲོ་མ། །ཀུན་ཏུ་རྟོག་

པའི་འཆིང་གཅོད་ཅིང། །འཇིག་རྟེན་བྱ་བ་ལ་འཇུག་མ། །དེ་སྙེད་རྣམས་ལ་ཕྱག་

འཚལ་ལོ། །ཞེས་པ་སྦྱོར། དེའི་ལྟེ་བར་ཉི་གདན་ལ་རང་ཉིད་བཅོམ་ལྡན་འདས་མ་རྡོ་རྗེ་

ཕག་མོ་སྐུ་མདོག་དམར་མོ། ཞལ་གཅིག་ཕྱག་གཉིས་མ། སྤྱན་གསུམ་པ། གཅེར་

མོ་སྐྲ་གྲོལ་བ། ཕྱག་གཡས་སྡིགས་མཛུབ་དང་བཅས་པས་རྡོ་རྗེ་འཕྱར་བས་གདུག་

པ་ཅན་རྣམས་ལ་བསྡིགས་པར་མཛད་ཅིང། གཡོན་པས་ཐོད་པ་ཁྲག་གིས་གང་བ་

ཐུགས་ཀར་འཛིན་པ། མི་མགོ་སྐམ་པོ་ལྔའི་དབུ་རྒྱན་དང། སྐམ་པོ་ལྔ་བཅུའི་དོ་ཤལ་

ཅན། འོད་ཟེར་དམར་བོ་འཕྲོ་ཞིང་ཕྱག་རྒྱ་ལྔས་བརྒྱན་པ། ཞབས་གཡས་བརྐྱང་ཞིང་

གཡོན་བསྐུམས་པའི་སྟབས་ཀྱིས་བཞུགས་པ། པདྨའི་འདབ་མ་ལ། ཞེས་པ་ནས། བདེ་

ཆེན་གྱི་འཁོར་ལོ། ཐུགས་འཁོར་གྱི་རྩིབས་ལ་ཤར་ནས་ཕྱོགས་གཡོན་སྐོར་དང་

མེ་ནས་མཚམས་གཡས་སྐོར་དུ་རབ་གཏུམ་མ། གཏུམ་མིག་མ། འོད་ལྡན་མ། སྣ་

ཆེན་མ། བརྟན་པའི་བློ་ཅན་མ། མིའུ་ཐུང་མ། ལང་ཀའི་དབང་ཕྱུག་མ། ཤིང་གྲིབ་མ་

རྣམས་སྐུ་མདོག་སྔོན་པོ། གསུང་འཁོར་གྱི་ནས་གཡས་སྐོར་དུ། ས་སྲུང་མ། འཇིགས་

བྱེད་ཆེན་མོ། རླུང་གི་ཤ གས་ཅན་མ། ཆང་འཐུང་མ། སྔོ་བསང་ལྷ་མོ། ཤིན་ཏུ་བཟང་

མོ། རྟ་རྣ་མ། བྱ་གདོང་མ་རྣམས་སྐུ་མདོག་དམར་བོ། སྐུ་འཁོར་གྱི་ནས་གཡས་སྐོར་

དུ། འཁོར་ལོའ་ིཤ གས་ཅན་མ། དུམ་སྐྱེས་མ། ཆང་འཚོང་མ། འཁོར་ལོའ་ིགོ་ཆ་

མ། ཤིན་ཏུ་དཔའ་མོ། འཁོར་ལོས་སྒྱུར་མ། བརྩོན་འགྲུས་ཆེན་མོ་རྣམས་སྐུ་མདོག་



རྡོ་རྗེ་ཕག་མོ་སྔོན་མོ་ལྷ་སོ་བདུན་མའི་སྒྲུབ་ཐབས། 

དཀར་བོ་ཉེར་བཞི་བོ་ཐམས་ཅད་ཞལ་གཅིག་ཕྱག་གཉིས་སྤྱན་གསུམ་མ། གཡས་

གྲི་གུག་ནམ་མཁའ་ལ་འཕྱར་ཞིང་གཡོན་ཐོད་ཁྲག་ཐུགས་ཀར་འཛིན་པ། དྲག་མོའ་ི

གཟུགས་ཅན། གཅེར་བུ་སྐྲ་གྲོལ་བ། མི་མགོ་སྐམ་པོ་ལྔའི་དབུ་རྒྱན་དང་སྐམ་པོ་ལྔ་

བཅུའི་དོ་ཤལ་ཅན། གཡས་བརྐྱང་གི་སྟབས་ཀྱིས་བཞུགས་པ། དམ་ཚིག་འཁོར་

ལོའ་ིཤར་སྒོར་ཁ་གདོང་མ་ནག་མོ། ཞེས་པ་ནས། གཡས་བརྐྱང་གིས་བཞུགས་པ། 

ཞེས་ལྷ་མོ་བཅུ་གཉིས་བདེ་མཆོག་ཞལ་བཞི་ཕྱག་བཅུ་གཉིས་པའི་སྐབས་དང་འདྲ། རྒྱས་གདབ། གཙོ་

བོ་ལ་རྣམ་སྣང། སོགས་ས་བོན། བཾ། སྔགས། ཨོཾ་བཛྲ་བཻ་རོ་ཙ་ན་ཡེ་ཧཱུཾ་ཧཱུཾ་ཕཊ། འཁོར་

གྱི་སྔགས། རྣལ་འབྱོར་མ་བཞི། དཔའ་མོ་ཉེར་བཞི། སྒོ་མཚམས་མ་བརྒྱད་རྣམས་ཀྱི་སྔགས་གང་དུ་བཀོད་

པ་སྦྱོར། གཏོར་འབུལ་གྱི་ཚེ། བཛྲ་ཨ་ར་ལི། ཚར་གཉིས་ཀྱིས་གཙོ་བོ་དང་རྣལ་འབྱོར་མ་བཞི། དཔའ་

མོ་ཉེར་བཞིའི་སྔགས་ཀྱིས་དཔའ་མོ་ཉེར་བཞི། བཛྲ་ཨ་ར་ལི། ཚར་གཉིས་ཀྱིས་སྒོ་མཚམས་མ་རྣམས་

ལ་འབུལ། གཞན་ཐམས་ཅད་སྔ་མ་དང་འདྲ། །

༄༅། །རྡོ་རྗེ་ཕག་མོ་སྔོན་མོ་ལྷ་སོ་བདུན་མའི་

སྒྲུབ་ཐབས་ནི།

རྡོ་རྗེ་ཕག་མོ་སྔོན་མོ་ལྷ་སོ་བདུན་མའི་སྒྲུབ་ཐབས།

རང་ཉིད་སྐད་ཅིག་གིས་རྡོ་རྗེ་ཕག་མོ་སྔོན་མོ་ཞལ་གཅིག་ཕྱག་གཉིས་རྡོ་རྗེ་

དང་ཐོད་པ་འཛིན་པའི་སྐུར་བཞེངས་པར་གྱུར། བདེ་ཆེན་གྱི་འཁོར་ལོ་སྣ་ཚོགས་

པདྨ་འདབ་མ་བརྒྱད་པ། ཞེས་པ་ཡན་ཆད་ཕག་མོ་དམར་མོ་ལྟར། དེའི་ལྟེ་བར་ཉི་གདན་ལ་

རང་ཉིད་བཅོམ་ལྡན་འདས་རྡོ་རྗེ་ཕག་མོ་སྐུ་མདོག་སྔོན་མོ་ཞལ་གཅིག་ཕྱག་གཉིས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

མ། ཞེས་པ་ནས། གཡོན་བསྐུམས་པའི་སྟབས་ཀྱིས་བཞུགས་པ། པདྨའི་འདབ་མ་ལ་

ཤར་དུ་མཁའ་འགྲོ་མ་ནག་མོ། ཞེས་པ་ནས། གཟུགས་ཅན་མ་སེར་མོ་གཡས་བརྐྱང་

གིས་བཞུགས་པ། མཚམས་བཞིར། ཞེས་པ་ནས། བདེ་ཆེན་གྱི་འཁོར་ལོ། ཞེས་པའི་

བར་རྣམས་བདེ་མཆོག་སྔོན་པོ་ཕྱག་གཉིས་པའི་སྐབས་ལྟར། ཐུགས་འཁོར་གྱི་རྩིབས་ལ། ཞེས་

པ་ནས། གཡས་བརྐྱང་གི་སྟབས་ཀྱིས་བཞུགས་པ། ཞེས་པའི་བར་ཕག་མོ་དམར་མོའ་ིསྐབས་

བཞིན། དམ་ཚིག་འཁོར་ལོའ་ིཤར་སྒོར་ཁ་གདོང་མ་ནག་མོ། ཞེས་པ་ནས། ཕྱག་རྒྱ་ལྔས་

བརྒྱན་པའོ། །ཞེས་པའི་བར་བདེ་མཆོག་སྔོན་པོ་ཕྱག་གཉིས་པའི་སྐབས་ལྟར་སྦྱོར། གཞན་ཐམས་ཅད་

ཕག་མོ་དམར་མོའ་ིསྐབས་ཇི་ལྟ་བ་བཞིན་ནོ། །

༄༅། །རྡོ་རྗེ་ཕག་མོ་སེར་མོ་ལྷ་སོ་བདུན་གྱི་

སྒྲུབ་ཐབས་ནི།

རྡོ་རྗེ་ཕག་མོ་སེར་མོ་ལྷ་སོ་བདུན་གྱི་སྒྲུབ་ཐབས།

རང་ཉིད་སྐད་ཅིག་གིས་བཅོམ་ལྡན་འདས་མ་རྡོ་རྗེ་ཕག་མོ་སྐུ་མདོག་སེར་

བོ་ཞལ་གཅིག་ཕྱག་གཉིས་རྡོ་རྗེ་དང་ཐོད་པ་འཛིན་པའི་སྐུར་བཞེངས་པར་གྱུར། 

དེའི་ལྟེ་བར་ཉི་གདན་ལ་རང་ཉིད་བཅོམ་ལྡན་འདས་མ་རྡོ་རྗེ་ཕག་མོ་སྐུ་མདོག་

སེར་བོ། ཞལ་གཅིག་ཕྱག་གཉིས་མ། ཞེས་པ་ནས། པདྨའི་འདབ་མ་ལ་ཤར་དུ་མཁའ་

འགྲོ་མ། ཞེས་པ་ནས། ལྷོར་གཟུགས་ཅན་མ་རྣམས་སེར་མོ་ཞལ་གཅིག་ཕྱག་གཉིས་

གཡས་ཌཱ་མ་རུ་དང་གཡོན་ཐོད་པ་འཛིན་པའི་མཆན་ཁུང་ན་ཁ་ཊྭཱཾ་ག་བསྣམས་པ། 

མཚམས་བཞིར། ཞེས་པ་ནས། བདེ་ཆེན་གྱི་འཁོར་ལོ། ཐུགས་འཁོར་གྱི་རྩིབས་



རྡོ་རྗེ་ཕག་མོ་སེར་མོ་ལྷ་སོ་བདུན་གྱི་སྒྲུབ་ཐབས། 

ལ། ཞེས་པ་ནས། གཡས་སྐོར་དུ་རབ་གཏུམ་མ། ཞེས་པ་ནས། ཤིང་གྲིབ་མ་རྣམས་སྐུ་

མདོག་དཀར་བོ། གཡས་རྡོ་རྗེ་དང་བཅས་པའི་སྡིགས་མཛུབ་འཕྱར་བ། གསུང་

འཁོར་གྱི་རྩིབས་ལ། ཞེས་པ་ནས། བྱ་གདོང་མ་རྣམས་སྐུ་མདོག་ནག་མོ། གཡས་

པདྨ་དང་བཅས་པའི་སྡིགས་མཛུབ་འཕྱར་བ། 

སྐུ་འཁོར་གྱིར་རྩིབས་ལ། ཞེས་པ་ནས། བརྩོན་འགྲུས་ཆེན་མོ་རྣམས་སྐུ་མདོག་

དམར་མོ། གཡས་འཁོར་ལོ་དང་བཅས་པའི་སྡིགས་མཛུབ་འཕྱར་བ། ཉེར་བཞི་བོ་

ཐམས་ཅད་ཀྱི་གཡོན་པས་ཐུགས་ཀར་ཐོད་པ་འཛིན་པ། དྲག་མོའ་ིགཟུགས་ཅན། 

ཞེས་པ་ནས། གཡས་བརྐྱང་གིས་བཞུགས་པ། དམ་ཚིག་འཁོར་ལོའ་ིཤར་སྒོར་ཁ་

གདོང་ནག་མོ། ཞེས་པ་ནས། ཕག་གདོང་མ་སེར་མོ་རྣམས་གཡས་སྡིགས་མཛུབ་དང་

བཅས་པས་གྲི་གུག་དང་གཡོན་ཐོད་པ་འཛིན་པ། ཤར་ལྷོར་གཤིན་རྗེ་བརྟན་མ། 

ཞེས་པ་ནས། གཡོན་སྔོ་བ་ཐམས་ཅད་ཀྱང་གཡས་ཌཱ་མ་རུ་དང་གཡོན་སྡིགས་མཛུབ་

དང་བཅས་པས་མི་མགོ་དང་མཆན་ཁུང་ན་ཁ་ཊྭཱཾ་ག་འཛིན་པ། ལྷ་མོ་བཅུ་གཉིས་པོ་

ཐམས་ཅད་ཞལ་གཅིག་ཕྱག་གཉིས་མ། ཞེས་པ་ནས། སྐྱིལ་ཀྲུང་ཕྱེད་པའི་གར་སྟབས་

ཀྱིས་བཞུགས་པའོ། །ཞེས་པའི་བར་རྣམས་བདེ་མཆོག་སེར་བོའ་ིསྐབས་ལྟར་སྦྱོར། གཞན་ཐམས་ཅད་ཕག་

མོ་དམར་མོའ་ིསྐབས་ཇི་ལྟ་བ་བཞིན་ནོ། །



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

༄༅། །རྒྱུད་ཨ་བྷི་དྷ་ན་ལས་བཤད་པའི་ཧཱུཾ་མཛད་ཁྲོ་བོ་

     བཅུ་གཅིག་གི་སྒྲུབ་ཐབས་ནི།

རྒྱུད་ཨ་བྷི་དྷ་ནས་བཤད་པའི་ཧཱུཾ་མཛད་ཁྲོ་བོ་བཅུ་གཅིག་གི་སྒྲུབ་ཐབས།

རང་ཉིད་སྐད་ཅིག་གིས་རྡོ་རྗེ་ཧཱུཾ་མཛད་སྔོན་པོ་ཞལ་གཅིག་ཕྱག་གཉིས་རྡོ་རྗེ་

དང་དྲིལ་བུ་འཛིན་པའི་སྐུར་བཞེངས་པར་གྱུར། རྡོ་རྗེ་འཁྱིལ་བའི་སྔགས། ཨོཾ་བཛྲ་ཀུཎྚ་ལི་

བཛྲ་ཧཱུཾ་ཕཊ། ལས་སྔགས་སོ། །ནང་མཆོད་བྱིན་རླབས་ནས། སྟོང་བའི་ངང་ལས་སྐད་ཅིག་གིས་

བཅོམ་ལྡན་འདས་རྡོ་རྗེ་ཧཱུཾ་མཛད་ཁྲོ་བོ་བཅུ་གཅིག་གི་རྟེན་དང་བརྟེན་པའི་དཀྱིལ་

འཁོར་ཐམས་ཅད་ཡོངས་སུ་རྫོགས་པར་གྱུར་བ་ནི་འོག་ཏུ་རྡོ་རྗེའི་ས་གཞི་ཞེས་པ་

ནས། ཕྱོགས་བཅུར་འཕྲོ་བ། ཞེས་པའི་བར་རྣམ་སྣང་འཇམ་རྡོར་གྱི་སྐབས་བཞིན་བྱ། སྲུང་འཁོར་གྱི་

དབུས་སུ་སྣ་ཚོགས་པདྨ་ལ་གནས་པའི་ཞེས་པ་ནས། དབུས་སྔོ་བའི་ནང་དུ་སྣ་ཚོགས་

པདྨ་དང་ཉི་མའི་གདན་བཅུ་གཅིག །གདན་དེ་རྣམས་ཀྱི་སྟེང་དུ་དབུས་སུ། རང་ཉིད་

བཅོམ་ལྡན་འདས་ཁྲོ་བོ་འཇིག་རྟེན་གསུམ་ལས་རྣམ་པར་རྒྱལ་བ་སྐུ་མདོག་སྔོན་པོ་

དུས་མཐའི་མེ་ལྟ་བུའི་འོད་ཟེར་འཕྲོ་བ། སྔོ་སེར་ལྗང་བའི་ཞལ་གསུམ་གདངས་ཤིང་

མཆེ་བ་གཙིགས་པ། ལྗགས་འདྲིལ་ཞིང་དམར་ལ་ཟླུམ་པའི་སྤྱན་གསུམ་གསུམ་པ། 

སྨིན་མ་དང་སྨ་ར་དང་དབུ་སྐྲ་དམར་སེར་གྱེན་དུ་བཅིང་བ། རྡོ་རྗེ་སེམས་དཔའི་དབུ་

རྒྱན་ཅན། ཕྱག་དྲུག་གི་དང་བོ་གཉིས་ཀྱིས་ཧཱུཾ་མཛད་ཀྱི་ཕྱག་རྒྱས་རྡོར་དྲིལ་བཟུང་

ནས་རང་འདྲའི་ཡུམ་ལ་འཁྱུད་པ། ལྷག་མ་གཡས་ལྕགས་ཀྱུ་དང་ཞགས་པ། གཡོན་

ཐོད་པ་དང་ཁ་ཊྭཱཾ་ག་འཛིན་པ། ཐོད་སྐམ་ལྔའི་དབུ་རྒྱན་དང་ཁྲག་འཛག་ལྔ་བཅུས་དོ་



རྒྱུད་ཨ་བྷི་དྷ་ནས་བཤད་པའི་ཧཱུཾ་མཛད་ཁྲོ་བོ་བཅུ་གཅིག་གི་སྒྲུབ་ཐབས། 

ཤལ་བྱས་ཤིང་ཀླུ་བརྒྱད་ཀྱིས་བརྒྱན་པ། འཇིགས་བྱེད་དང་དུས་མཚན་གྱི་སྟེང་ན་

ཞབས་གཡས་བརྐྱང་ཞིང་གཡོན་བསྐུམས་པའི་སྟབས་ཀྱིས་སྐུ་ལས་སྐྱེས་པའི་ཡེ་

ཤེས་ཀྱི་མེ་འབར་བའི་དབུས་ན་བཞུགས་པ། ཤར་དུ་རྡོ་རྗེ་དབྱུག་པ་སྔོན་པོ་སྔོ་

སེར་ལྗང་བའི་ཞལ་གསུམ། གཡས་དང་བོས་རྡོ་རྗེ་ཐོ་བ་འཛིན་པ། བྱང་དུ་རྡོ་རྗེ་

ཉི་མ་སེར་བོ་སེར་སྔོ་ལྗང་བའི་ཞལ་གསུམ། གཡས་དང་བོས་རྡོ་རྗེས་མཚན་པའི་

དབྱུག་པ་འཛིན་པ། ནུབ་ཏུ་རྡོ་རྗེ་གཙུག་ཏོར་དམར་བོ་དམར་དཀར་ལྗང་བའི་ཞལ་

གསུམ། གཡས་དང་བོས་པདྨ་དམར་བོ་འཛིན་པ། ལྷོར་རྡོ་རྗེ་འཁྱིལ་བ་ལྗང་གུ་ལྗང་

དཀར་སེར་བའི་ཞལ་གསུམ། གཡས་དང་བོས་སྣ་ཚོགས་རྡོ་རྗེ་འཛིན་པ། མེར་རྡོ་

རྗེ་གནོད་སྦྱིན་དུད་ཁ་དུད་སེར་ལྗང་བའི་ཞལ་གསུམ། གཡས་དང་བོས་ལྕགས་ཀྱུ་

འཛིན་པ། སྲིན་པོར་རྡོ་རྗེ་དུས་དམར་བོ་དམར་སེར་ལྗང་བའི་ཞལ་གསུམ། གཡས་

དང་བོས་དགྲ་སྟ་འཛིན་པ། རླུང་དུ་ནག་པོ་ཆེན་པོ་སྔོན་པོ་སྔོ་སེར་ལྗང་བའི་ཞལ་

གསུམ། གཡས་དང་བོ་རྩེ་གསུམ་འཛིན་པ། དབང་ལྡན་དུ་རྡོ་རྗེ་འཇིགས་རུང་ནག་

པོ་ནག་སེར་ལྗང་བའི་ཞལ་གསུམ། གཡས་དང་བོས་རལ་གྲི་འཛིན་པ། སྟེང་དུ་

གཙུག་ཏོར་འཁོར་སྒྱུར་དཀར་བོ་དཀར་སྔོ་ལྗང་བའི་ཞལ་གསུམ། གཡས་དང་བོས་

འཁོར་ལོ་འཛིན་པ། འོག་ཏུ་རྡོ་རྗེ་ས་འོག་སྔོན་པོ་སྔོ་སེར་ལྗང་བའི་ཞལ་གསུམ། 

གཡས་དང་བོས་རྡོ་རྗེ་གཏུན་ཤིང་དང་གཡོན་དང་བོས་སྡིགས་མཛུབ་དང་བཅས་

པས་སྦྲུལ་ཞགས་འཛིན་པས་ཡུམ་ལ་འཁྱུད་པ། ཁྲོ་བོ་གཞན་རྣམས་ཀྱི་གཡས་དང་

བོས་རང་རང་གི་ཕྱག་མཚན་དང། གཡོན་དང་བོས་ཐོད་པ་བཟུང་ནས་རང་འདྲའི་

ཡུམ་ལ་འཁྱུད་ཅིང་ཐམས་ཅད་ཀྱི་འོག་མ་གཉིས་ཀྱི་སྡིགས་མཛུབ་དང་བཅས་པས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

རྡོ་རྗེ་གྱེན་དུ་འཕྱར་བ་དང་ཁ་ཊྭཱཾ་ག་འཛིན་པ། ཞལ་རེ་རེ་ལ་སྤྱན་གསུམ་གསུམ་དང་

ལྡན་ཞིང། མཆེ་བ་བཞི་བཞི་གཙིགས་པ། མི་མགོ་སྐམ་པོ་ལྔའི་དབུ་རྒྱན་དང་རློན་

པ་ལྔ་བཅུས་དོ་ཤལ་བྱས་ཤིང་ཕྱག་རྒྱ་ལྔ་ལ་སོགས་པ་དང་ཀླུ་བརྒྱད་ཀྱིས་བརྒྱན་

པ། ཞབས་གཡས་བརྐྱང་ཞིང་གཡོན་བསྐུམས་པས་ཕྱོགས་མཚམས་ཀྱི་ཕྱོགས་སྐྱོང་

བརྒྱད་དང་སྟེང་འོག་གི་ཚངས་པ་དང་ཐག་བཟང་རིའི་སྟེང་ན་བཞུགས་པ། གཙོ་བོ་

ལ་རྡོར་སེམས། ཤར་གྱི་ཁྲོ་བོ་ལ་རྣམ་སྣང། ནུབ་ཀྱི་ཁྲོ་བོ་ལ་སྣང་མཐའ། ཁྲོ་བོ་

གཞན་རྣམས་ལ་མི་བསྐྱོད་པས་དབུ་རྒྱན་པ། རྫོགས་འཕྲེང་དང་ཀྲི་ཡ་ལས་གསང་འདུས་མི་བསྐྱོད་

པ་དང་གསང་འདུས་འཇམ་རྡོར་དང་བདེ་མཆོག་རྡོར་སེམས་གསུམ་གྱི་ཁྲོ་བཅུས་བསྐོར་བའི་དཀྱིལ་འཁོར་གསུམ་

ཡང་བཤད། ས་བོན། ཧཱུཾ། གཙོ་བོའ་ིསྔགས། ཨོཾ་ཁ་བཛྲ་དྷྲིཀ་བཛྲ་ཧཱུཾ་ཀ་ར་བཛྲ་ཧཱུཾ་ཕཊ། འཁོར་

རྣམས་ཀྱི་སྔགས། ཨོཾ་བཛྲ་དཎྚ་བཛྲ་ཧཱུཾ་ཕཊ། ཨོཾ་བཛྲ་ཨ་ན་ལརྐ་བཛྲ་ཧཱུཾ་ཕཊ། ཨོཾ་བཛྲ་

ཨུཥྞི་ཥ་ བཛྲ་ཧཱུཾ་ཕཊ། ཨོཾ་བཛྲ་ཀུཎྚ་ལི་བཛྲ་ཧཱུཾ་ཕཊ། ཨོཾ་བཛྲ་ཡཀྵ་བཛྲ་ཧཱུཾ་ཕཊ། ཨོཾ་

བཛྲ་ཀཱ་ལ་བཛྲ་ཧཱུཾ་ཕཊ། ཨོཾ་བཛྲ་མ་ཧཱ་ཀ་ལ་བཛྲ་ཧཱུཾ་ཕཊ། ཨོཾ་བཛྲ་བྷཱཻ་ར་ཝ་བཛྲ་ཧཱུཾ་

ཕཊ། ཨོཾ་བཛྲ་ཨུཥྞི་ཥ་ ཙཀྲ་ཝརྟི་བཛྲ་ཧཱུཾ་ཕཊ། ཨོཾ་བཛྲ་པཱ་ཏ་ལ་བཛྲ་ཧཱུཾ་ཕཊ། གཏོར་

འབུལ་གྱི་ཚེ། རང་གི་ཐུགས་ཀའི་ས་བོན་གྱིས་རྡོ་རྗེ་ཧཱུཾ་མཛད་ཀྱི་དཀྱིལ་འཁོར་རྟེན་དང་

བརྟེན་པར་བཅས་པ། ཕྱོགས་སྐྱོང་གི་འཁོར་དང་བཅས་པ་མདུན་གྱི་ནམ་མཁར་སྤྱན་

དྲངས། ཞེས་པ་ནས། སྦུ་གུ་ཅན་རྣམས་སུ་གྱུར། ཨོཾ་བཛྲ་ཧཱུཾ་ཀ་ར། བཛྲ་དཎྚ། བཛྲ་ཨ་ན་

ལརྐ། བཛྲ་ཨུཥྞི་ཥ། བཛྲ་ཀུཎྚ་ལི། བཛྲ་ཡཀྵ། བཛྲ་ཀཱ་ལ། བཛྲ་མཧཱ་ཀ་ལ། བཛྲ་བཻ་

ར་ཝ། བཛྲ་ཨུཥྞི་ཥ་ཙཀྲ་ཝརྟི། བཛྲ་པཱ་ཏ་ལ། ཨི་མཾ་བ་ལིཾ་ཏ་ཁ་ཁ་ཁཱ་ཧི་ཁཱ་ཧི། གསུམ། 

ཨོཾ་བཛྲ་མ་ཧཱ་ཀྲོ་དྷ་རཱ་ཛ་ས་པ་རི་ཝ་ར་ཨརྒྷཾ། སོགས་ཀྱིས་མཆོད།



བདེ་མཆོག་འཁོར་ལོ་བསྒྱུར་དྲུག་གི་སྒྲུབ་ཐབས། 

ཧཱུཾ་ཆོས་ཉིད་སྟོང་བ་གཉིས་མེད་ངང་ཉིད་ལས། །འཇིག་རྟེན་སྤྱོད་པའི་ཚུལ་

ཡང་མི་སྤོང་ཞིང། །ཐབས་ལ་མཁས་པས་འཇིགས་བྱེད་སྐུར་སྟོན་པ། །ཁྲོ་ཆེན་

དབང་བོའ་ིཚོགས་ལ་ཕྱག་འཚལ་ལོ། །ཞེས་བསྟོད། ཕྱོགས་སྐྱོང་འཁོར་དང་བཅས་

པ་སྐད་ཅིག་གིས་འོད་གསལ་དུ་བཅུག་པ་ལས་དཀྱིལ་འཁོར་གྱི་གཙོ་བོའ་ིསྐུར་

བཞེངས་པའི་མགྲོན་རྣམས་ཀྱི་ཞེས་པ་ནས། ཡིད་ལ་འདོད་པ་ཀུན་འགྲུབ་ཤོག །ཅེས་

པའི་བར་བདེ་མཆོག་གི་སྐབས་བཞིན་སྦྱོར། །

༄༅། །རྒྱུད་ཨ་བྷི་དྷ་ན་ནས་བཤད་པའི་བདེ་མཆོག་

  འཁོར་ལོ་བསྒྱུར་དྲུག་གི་

  སྒྲུབ་ཐབས་ནི།

བདེ་མཆོག་འཁོར་ལོ་བསྒྱུར་དྲུག་གི་སྒྲུབ་ཐབས།

རང་ཉིད་སྐད་ཅིག་གིས་ཡེ་ཤེས་མཁའ་འགྲོ་སྐུ་མདོག་དཀར་བོ་ཞལ་གཅིག་

ཕྱག་གཉིས་རྡོ་རྗེ་དང་དྲིལ་བུ་འཛིན་པ་ཡུམ་དང་བཅས་པའི་སྐུར་བཞེངས་པར་གྱུར། 

དུམ་སྐྱེས་མའི་སྔགས། ཨོཾ་ཁཎྚ་རོ་ཧི་ཧཱུཾ་ཧཱུཾ་ཕཊ། ལས་སྔགས་སོ། །ནང་མཆོད་བྱིན་རླབས། ཚོགས་ཞིང། 

སྟོང་བའི་ངང་ལས་སྐད་ཅིག་གིས་བདེ་མཆོག་འཁོར་ལོ་བསྒྱུར་བ་དྲུག་གི་རྟེན་དང་

བརྟེན་པའི་དཀྱིལ་འཁོར་ཡོངས་སུ་རྫོགས་པར་གྱུར་བ་ནི། འོག་ཏུ་རྡོ་རྗེའི་ས་གཞི། 

ཞེས་པ་ནས། དབུས་སྔོ་བའི། ཞེས་པའི་བར་རྣམས་བདེ་མཆོག་ཕྱག་བཅུ་གཉིས་པ་དང་འདྲ། ཕྱིའི་

གཞལ་ཡས་ཁང་ཆེན་པོ། དེའི་ནང་དུ་རྟ་བབས་སོགས་ཕྱིའི་རྒྱན་མ་གཏོགས། ཕ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

- 134 -

གུ་དྲ་བ་དྲ་ཕྱེད། ཤར་བུ། མདའ་ཡབ། གདུགས། རྒྱལ་མཚན། བ་དན། འདོད་སྣམ། 

མཆོད་པའི་ལྷ་མོ་སོགས་ཚང་བའི་དཀྱིལ་འཁོར་དྲུག་ལས། དབུས་སུ་རྡོ་རྗེ་སེམས་

དཔའི་དཀྱིལ་འཁོར་ཕྱི་ནས་དཀར་སེར་དམར་ལྗང་སྔོ་བའི་རྩིག་པ་ལྔས་བསྐོར་བའི་

ནང་གི་ཤར་དཀར་ལྷོ་སེར་ནུབ་དམར་བྱང་ལྗང་དབུས་སྔོ་བའི་དབུས་སུ་སྣ་ཚོགས་

པདྨ་རྡོ་རྗེའི་འཕྲེང་བས་བསྐོར་བའི་ལྟེ་བར་སེང་གེས་བཏེག་པའི་རིན་པོ་ཆེའི་ཁྲིའི་

སྟེང་དུ་སྣ་ཚོགས་པདྨ་དང་ཉི་མ་ལ་འཇིགས་བྱེད་དང་དུས་མཚན་གྱི་གདན། དཀྱིལ་

འཁོར་དེའི་མཐར་ཤར་ནས་གཡས་སྐོར་དུ་རྣམ་པར་སྣང་མཛད་ཀྱི་དཀྱིལ་འཁོར་ཕྱི་

ནས་སྔོ་སེར་དམར་ལྗང་དཀར་བའི་རྩིག་པ་ལྔས་བསྐོར་བའི་ནང་གི་ཤར་སྔོ་ལྷོ་སེར་

ནུབ་དམར་བྱང་ལྗང་དབུས་དཀར་བའི་དབུས་སུ་སྣ་ཚོགས་པདྨ་འཁོར་ལོའ་ིའཕྲེང་

བས་བསྐོར་བའི་ལྟེ་བར་སེང་གེས་བཏེགས་པའི་རིན་པོ་ཆེའི་ཁྲིའི་སྟེང་དུ་སྣ་ཚོགས་

པདྨ་དང་ཟླ་བ་ལ་ཚངས་པའི་གདན། རིན་ཆེན་འབྱུང་ལྡན་གྱི་དཀྱིལ་འཁོར་ཕྱི་ནས་

དཀར་སྔོ་དམར་ལྗང་སེར་བའི་རྩིག་པ་ལྔས་བསྐོར་བའི་ནང་གི་ཤར་དཀར་ལྷོ་སྔོ་

ནུབ་དམར་བྱང་ལྗང་དབུས་སེར་བའི་དབུས་སུ་སྣ་ཚོགས་པདྨ་རིན་པོ་ཆེའི་འཕྲེང་

བས་བསྐོར་བའི་ལྟེ་བར་རྟ་མཆོག་གིས་བཏེགས་པའི་རིན་པོ་ཆེའི་ཁྲིའི་སྟེང་དུ་སྣ་

ཚོགས་པདྨ་དང་ཉི་མ་ལ་གནས་པའི་ལྷའི་བུ་ཉི་མའི་གདན། སྣང་བ་མཐའ་ཡས་ཀྱི་

དཀྱིལ་འཁོར་ཕྱི་ནས་དཀར་སེར་སྔོ་ལྗང་དམར་བའི་རྩིག་པས་བསྐོར་བའི་ནང་གི་

ཤར་དཀར་ལྷོ་སེར་ནུབ་སྔོ་བྱང་ལྗང་དབུས་དམར་བའི་དབུས་སུ་སྣ་ཚོགས་པདྨ་

པདྨའི་འཕྲེང་བས་བསྐོར་བའི་ལྟེ་བར་རྨ་བྱས་བཏེག་པའི་རིན་པོ་ཆེའི་ཁྲིའི་སྟེང་དུ་

སྣ་ཚོགས་པདྨ་དང་ཉི་མ་ལ་གནས་པའི་དབང་ཕྱུག་ཆེན་པོའ་ིགདན། མི་བསྐྱོད་པའི་



བདེ་མཆོག་འཁོར་ལོ་བསྒྱུར་དྲུག་གི་སྒྲུབ་ཐབས། 

དཀྱིལ་འཁོར་ཕྱི་ནས་དཀར་སེར་དམར་ལྗང་སྔོ་བའི་རྩིག་པས་བསྐོར་བའི་ནང་གི་

ཤར་དཀར་ལྷོ་སེར་ནུབ་དམར་བྱང་ལྗང་དབུས་སྔོ་བའི་དབུས་སུ་སྣ་ཚོགས་པདྨ་

རྡོ་རྗེའི་འཕྲེང་བས་བསྐོར་བའི་ལྟེ་བར་གླང་ཆེན་གྱིས་བཏེག་པའི་རིན་པོ་ཆེའི་ཁྲིའི་

སྟེང་དུ་སྣ་ཚོགས་པདྨ་དང་ཉི་མ་ལ་གནས་པའི་ཁྱབ་འཇུག་གི་གདན། དོན་ཡོད་གྲུབ་

པའི་དཀྱིལ་འཁོར་ཕྱི་ནས་དཀར་སེར་དམར་སྔོ་ལྗང་བའི་རྩིག་པས་བསྐོར་བའི་ནང་

གི་ཤར་དཀར་ལྷོ་སེར་ནུབ་དམར་བྱང་སྔོ་དབུས་ལྗང་བའི་དབུས་སུ་སྣ་ཚོགས་པདྨ་

སྣ་ཚོགས་རྡོ་རྗེའི་འཕྲེང་བས་བསྐོར་བའི་ལྟེ་བར་མཁའ་ལྡིང་གིས་བཏེག་པའི་རིན་

པོ་ཆེའི་ཁྲིའི་སྟེང་དུ་སྣ་ཚོགས་པདྨ་དང་ཉི་མ་ལ་ལྷའི་བུ་ཟླ་བའི་གདན། རྡོ་རྗེ་སེམས་

དཔའི་དཀྱིལ་འཁོར་སོགས། ནང་གི་དཀྱིལ་འཁོར་དྲུག་གི་དབུས་ཀྱི་སྣ་ཚོགས་པདྨ་རྣམས་རིམ་པ་བཞིན། རྡོ་

རྗེ། འཁོར་ལོ། རིན་པོ་ཆེ། པདྨ། རྡོ་རྗེ། སྣ་ཚོགས་རྡོ་རྗེའི་འཕྲེང་བ་རྣམས་ཀྱིས་བསྐོར་བ་རྫོགས་འཕྲེང་དང་པཎ་

ཆེན་དང་སྐྱིད་ཤོད་པའི་ལྷན་ཐབས། ཐར་རྩེ་བའི་མཛེས་རྒྱན་རྣམས་སུ་མི་གསལ་ཡང། རྡོར་འཕྲེང་དང། ཀྀྲ་ཡའི་

མཚོན་སའི་སྐབས་དང། རྡོར་འཕྲེང་གསལ་སྒྲོན་ལས་བཤད། དཀྱིལ་འཁོར་སོ་སོའ་ིའཁོར་གྱི་ལྷ་

གནས་རྣམས་སུ་སྣ་ཚོགས་པདྨ་དང་ཉི་མ་དང་རོའ་ིགདན། དཀྱིལ་འཁོར་དྲུག་ཀའི་

མཚམས་རྣམས་སུ་སྣ་ཚོགས་པདྨའི་གདན། དཀྱིལ་འཁོར་དབུས་མའི་དབུས་ཀྱི་

གདན་ལ་རང་ཉིད་དཔལ་ཡེ་ཤེས་མཁའ་འགྲོ་རྡོ་རྗེ་སེམས་དཔའ་སྐུ་མདོག་དཀར་བོ་

རྫོགས་འཕྲེང་དང་ཀྲྀ་ཡ་ལས་དཀར་བོ་དང་ནག་པོ་འདམ་ང་མཛད། ཞལ་གཅིག་ཕྱག་གཉིས་ཀྱིས་རྡོ་

རྗེ་དང་དྲིལ་བུ་འཛིན་པས་ཡུམ་ལ་འཁྱུད་པ། ཕྱག་རྒྱ་དྲུག་གིས་བརྒྱན་ཅིང་འཇིགས་

བྱེད་དང་དུས་མཚན་མའི་སྟེང་དུ་རྡོ་རྗེའི་སྐྱིལ་ཀྲུང་གིས་བཞུགས་པ། དེའི་བང་དུ་

ཡུམ་ཡེ་ཤེས་མཁའ་འགྲོ་མ་སྐུ་མདོག་དམར་མོ་ཞལ་གཅིག་ཕྱག་གཉིས་ཀྱི་གཡས་

བརྐྱང་བས་རྡོ་རྗེ་དང་བཅས་པའི་སྡིགས་མཛུབ་མཛད་ཅིང། གཡོན་པས་ཁྲག་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

གིས་གང་བའི་ཐོད་པ་ཡབ་ལ་སྟོབ་པའི་ཚུལ་གྱིས་འཁྱུད་པ། ཕྱག་རྒྱ་ལྔས་བརྒྱན་

པ་ཞབས་གཉིས་ཡབ་ཀྱི་རྐེད་ནས་འཁྲིལ་བའོ། །དེའི་མེར་མཁའ་འགྲོ་མ་སྔོན་མོ། 

བདེན་བྲལ་དུ་ལཱ་མ་སེར་མོ། རླུང་དུ་དུམ་སྐྱེས་མ་དམར་མོ། དབང་ལྡན་དུ་གཟུགས་

ཅན་མ་ལྗང་གུ་སྟེ་ཐམས་ཅད་ཞལ་གཅིག་ཕྱག་གཉིས་སྤྱན་གསུམ་པ་གཡས་ཌཱ་མ་

རུ་དང་གཡོན་པ་ཁྲག་གིས་གང་བའི་ཐོད་པ་ཐུགས་ཀར་བཟུང་བའི་ཕྲག་པ་ལ་ཁ་

ཊྭཱཾ་ག་འཛིན་པ་ཐོད་པ་ལྔ་དང་ཕྱག་རྒྱ་ལྔས་བརྒྱན་པའོ། །ཤར་ཕྱོགས་སུ་ཁཎྚ་ཀ་

པཱ་ལ་དང་རབ་གཏུམ་མ། བྱང་དུ་མ་ཧཱ་ཀཾ་ཀ་ལ་དང་གཏུམ་མིག་མ། ནུབ་ཏུ་ཀཾ་ཀ་

ལ་དང་འོད་ལྡན་མ། ལྷོར་མཆེ་བ་རྣམ་པར་གཙིགས་པ་དང་སྣ་ཆེན་མ་སྟེ་དཔའ་བོ་

རྣམས་སྐུ་མདོག་ནག་པོ་ཞལ་གཅིག་ཕྱག་གཉིས་ཀྱིས་རྡོ་རྗེ་དང་དྲིལ་བུ་འཛིན་པས་

ཡུམ་རྣམས་ལ་འཁྱུད་ཅིང། ཡུམ་རྣམས་སྐུ་མདོག་ཐལ་བ་དཀར་བོའ་ིམདོག་ཅན་

ཞལ་གཅིག་ཕྱག་གཉིས་ཀྱི་གཡས་རྡོ་རྗེ་དང་བཅས་པའི་སྡིགས་མཛུབ་བསྒྲེང་ཞིང། 

གཡོན་ཁྲག་གིས་གང་བའི་ཐོད་པ་འཛིན་པས་ཡབ་ལ་འཁྱུད་པ། གྲྭ་བཞིར་པདྨ་དང་

ཉི་མ་ལ་བདུད་རྩི་ལྔས་གང་བའི་ཐོད་པ་བཞིའོ། །

ཤར་གྱི་རྣམ་པར་སྣང་མཛད་ཀྱི་གཞལ་ཡས་ཁང་གི་དབུས་སུ་དཔལ་སངས་

རྒྱས་མཁའ་འགྲོ་སྐུ་མདོག་དཀར་བོ་ཞལ་གཅིག་ཕྱག་གཉིས་ཀྱིས་འཁོར་ལོ་དང་

འཁོར་ལོས་མཚན་པའི་དྲིལ་བུ་འཛིན་པས་ཡུམ་ལ་འཁྱུད་པ། ཡུམ་སངས་རྒྱས་

མཁའ་འགྲོ་མ་དཀར་བོ་ཞལ་གཅིག་ཕྱག་གཉིས་ཀྱི་གཡས་འཁོར་ལོ་དང་བཅས་

པའི་སྡིགས་མཛུབ་བསྒྲེང་ཞིང་གཡོན་ཐོད་ཁྲག་འཛིན་པས་ཡབ་ལ་འཁྱུད་པའོ། །དེའི་

ཤར་དུ་དཔའ་བོ་ཆང་དགྲ་དང་དཔའ་བོའ་ིབློ་ཅན་མ། བྱང་དུ་འོད་དཔག་མེད་དང་



བདེ་མཆོག་འཁོར་ལོ་བསྒྱུར་དྲུག་གི་སྒྲུབ་ཐབས། 

ཁརྦ་རི། ནུབ་ཏུ་རྡོ་རྗེའི་འོད་དང་ལངྒའི་དབང་ཕྱུག་མ། ལྷོར་རྡོ་རྗེའི་སྐུ་དང་ཤིང་

གྲིབ་མ་སྟེ། དཔའ་བོ་རྣམས་སྐུ་མདོག་དཀར་བོ་ཞལ་གཅིག་ཕྱག་གཉིས་ཀྱི་གཡས་

འཁོར་ལོ་དང་གཡོན་འཁོར་ལོས་མཚན་པའི་དྲིལ་བུ་འཛིན་པས་ཡུམ་ལ་འཁྱུད་པ། 

ཡུམ་རྣམས་སྐུ་མདོག་སེར་བོ་ཞལ་གཅིག་ཕྱག་གཉིས་ཀྱི་གཡས་འཁོར་ལོ་དང་

བཅས་པའི་སྡིགས་མཛུབ་བསྒྲེང་ཞིང། གཡོན་ཐོད་པ་འཛིན་པས་ཡབ་ལ་འཁྱུད་པ། 

མཚམས་བཞིར་བདུད་རྩིས་བཀང་བའི་ཐོད་པ་བཞིའོ། །

རིན་ཆེན་འབྱུང་ལྡན་གྱི་གཞལ་ཡས་ཁང་གི་ནང་དུ་དཔལ་རིན་ཆེན་མཁའ་

འགྲོ་སྐུ་མདོག་སེར་བོ་ཞལ་གཅིག་ཕྱག་གཉིས་གཡས་རིན་པོ་ཆེ་དང། གཡོན་དེས་

ཡུ་བ་བྱས་པའི་དྲིལ་བུ་འཛིན་པས་ཡུམ་ལ་འཁྱུད་པ། ཡུམ་རིན་ཆེན་མཁའ་འགྲོ་མ་

སེར་མོ་ཞལ་གཅིག་ཕྱག་གཉིས་གཡས་རིན་པོ་ཆེ་དང་བཅས་པའི་སྡིགས་མཛུབ་

བསྒྲེང་ཞིང། གཡོན་ཐོད་ཁྲག་འཛིན་པས་ཡབ་ལ་འཁྱུད་པའོ། །དེའི་ཤར་དུ་མྱུ་གུ་

ཅན་དང་ས་སྲུང་མ། བྱང་དུ་རྡོ་རྗེ་རལ་བ་ཅན་དང་འཇིགས་བྱེད་ཆེན་མོ། ནུབ་ཏུ་

དཔའ་བོ་ཆེན་པོ་དང་རླུང་གི་ཤ གས་ཅན་མ། ལྷོར་རྡོ་རྗེ་ཧཱུཾ་མཛད་དང་ཆང་འཐུང་

མ་སྟེ་དཔའ་བོ་རྣམས་སྐུ་མདོག་སེར་བོ་ཞལ་གཅིག་ཕྱག་གཉིས་ཀྱིས་རིན་པོ་ཆེ་

དང་རིན་པོ་ཆེས་མཚན་པའི་དྲིལ་བུ་འཛིན་པས་ཡུམ་ལ་འཁྱུད་པ། ཡུམ་རྣམས་སྐུ་

མདོག་ལྗང་གུ་ཞལ་གཅིག་ཕྱག་གཉིས་མ་གཡས་རིན་པོ་ཆེ་དང་བཅས་པའི་སྡིགས་

མཛུབ་བསྒྲེང་ཞིང་གཡོན་ཐོད་ཁྲག་འཛིན་པས་ཡབ་ལ་འཁྱུད་པ། མཚམས་བཞིར་

བདུད་རྩི་ལྔས་གང་བའི་ཐོད་པ་བཞིའོ། །

སྣང་བ་མཐའ་ཡས་ཀྱི་གཞལ་ཡས་ཁང་གི་དབུས་སུ་དཔལ་པདྨ་མཁའ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

འགྲོ་སྐུ་མདོག་དམར་བོ་ཞལ་གཅིག་ཕྱག་གཉིས་ཀྱིས་པདྨ་དང་པདྨས་མཚན་པའི་

དྲིལ་བུ་འཛིན་པས་ཡུམ་ལ་འཁྱུད་པ། ཡུམ་པདྨ་མཁའ་འགྲོ་མ་སྐུ་མདོག་དམར་བོ་

ཞལ་གཅིག་ཕྱག་གཉིས་ཀྱི་གཡས་པདྨ་དང་བཅས་པའི་སྡིགས་མཛུབ་བསྒྲེང་ཞིང། 

གཡོན་ཐོད་ཁྲག་འཛིན་པས་ཡབ་ལ་འཁྱུད་པའོ། །དེའི་ཤར་དུ་ཤིན་ཏུ་བཟང་བོ་དང་

སྔོ་བསངས་ལྷ་མོ། བྱང་དུ་རྡོ་རྗེ་བཟང་བོ་དང་ཤིན་ཏུ་བཟང་མོ། ནུབ་ཏུ་འཇིགས་

བྱེད་ཆེན་པོ་དང་རྟ་རྣ་མ། ལྷོར་མིག་མི་བཟང་དང་བྱ་གདོང་མ་སྟེ་དཔའ་བོ་རྣམས་སྐུ་

མདོག་དམར་བོ་ཞལ་གཅིག་ཕྱག་གཉིས་ཀྱིས་པདྨ་དང་པདྨས་མཚན་པའི་དྲིལ་བུ་

འཛིན་པས་ཡུམ་ལ་འཁྱུད་པ། ཡུམ་རྣམས་སྐུ་མདོག་དཀར་བོ་ཞལ་གཅིག་ཕྱག་གཉིས་

ཀྱི་གཡས་པདྨ་དང་བཅས་པའི་སྡིགས་མཛུབ་བསྒྲེང་ཞིང། གཡོན་ཐོད་ཁྲག་འཛིན་པས་

ཡབ་ལ་འཁྱུད་པ། མཚམས་བཞིར་བདུད་རྩི་ལྔས་གང་བའི་ཐོད་པ་བཞིའོ། །

མི་བསྐྱོད་པའི་གཞལ་ཡས་ཁང་གི་དབུས་སུ་དཔལ་རྡོ་རྗེ་མཁའ་འགྲོ་སྐུ་

མདོག་ནག་པོ་ཞལ་གཅིག་ཕྱག་གཉིས་ཀྱིས་རྡོ་རྗེ་དང་དྲིལ་བུ་འཛིན་པས་ཡུམ་ལ་

འཁྱུད་པ། ཡུམ་རྡོ་རྗེ་མཁའ་འགྲོ་མ་སྐུ་མདོག་ནག་པོ་ཞལ་གཅིག་ཕྱག་གཉིས་ཀྱི་

གཡས་རྡོ་རྗེ་དང་བཅས་པའི་སྡིགས་མཛུབ་བསྒྲེང་ཞིང། གཡོན་ཐོད་ཁྲག་འཛིན་

པས་ཡབ་ལ་འཁྱུད་པའོ། །དེའི་ཤར་དུ་སྟོབས་པོ་ཆེ་དང་འཁོར་ལོའ་ིཤ གས་ཅན་མ། 

བྱང་དུ་རིན་ཆེན་རྡོ་རྗེ་དང་དུམ་སྐྱེས་མ། ནུབ་ཏུ་རྟ་མགྲིན་དང་ཆང་ཚོང་མ། ལྷོར་

ནམ་མཁའི་སྙིང་བོ་དང་འཁོར་ལོའ་ིགོ་ཆ་མ་སྟེ། དཔའ་བོ་རྣམས་སྐུ་མདོག་ནག་པོ་

ཞལ་གཅིག་ཕྱག་གཉིས་ཀྱིས་རྡོ་རྗེ་དང་དྲིལ་བུ་འཛིན་པས་ཡུམ་ལ་འཁྱུད་པ། ཡུམ་

རྣམས་སྐུ་མདོག་སེར་བོ་ཞལ་གཅིག་ཕྱག་གཉིས་ཀྱིས་གཡས་རྡོ་རྗེ་དང་བཅས་པའི་



བདེ་མཆོག་འཁོར་ལོ་བསྒྱུར་དྲུག་གི་སྒྲུབ་ཐབས། 

སྡིགས་མཛུབ་བསྒྲེང་ཞིང། གཡོན་ཐོད་ཁྲག་འཛིན་པས་ཡབ་ལ་འཁྱུད་པ། མཚམས་

བཞིར་བདུད་རྩི་ལྔས་གང་བའི་ཐོད་པ་བཞིའོ། །

དོན་ཡོད་གྲུབ་པའི་གཞལ་ཡས་ཁང་གི་དབུས་སུ་དཔལ་སྣ་ཚོགས་མཁའ་

འགྲོ་སྐུ་མདོག་ལྗང་གུ་ཞལ་གཅིག་ཕྱག་གཉིས་ཀྱིས་སྣ་ཚོགས་རྡོ་རྗེ་དང་དེས་

མཚན་པའི་དྲིལ་བུ་འཛིན་པས་ཡུམ་ལ་འཁྱུད་པ། ཡུམ་སྣ་ཚོགས་མཁའ་འགྲོ་མ་སྐུ་

མདོག་ལྗང་གུ་ཞལ་གཅིག་ཕྱག་གཉིས་ཀྱི་གཡས་སྣ་ཚོགས་རྡོ་རྗེ་དང་བཅས་པའི་

སྡིགས་མཛུབ་བསྒྲེང་ཞིང། གཡོན་ཐོད་ཁྲག་འཛིན་པས་ཡབ་ལ་འཁྱུད་པའོ། །དེའི་

ཤར་དུ་དཔའ་ཧེ་རུ་ཀ་དང་ཤིན་ཏུ་དཔའ་མོ། བྱང་དུ་པདྨ་གར་གྱི་དབང་ཕྱུག་དང་

སྟོབས་ཆེན་མ། ནུབ་ཏུ་རྣམ་པར་སྣང་མཛད་དང་འཁོར་ལོས་སྒྱུར་མ། ལྷོར་རྡོ་རྗེ་

སེམས་དཔའ་དང་བརྩོན་འགྲུས་ཆེན་མོ་སྟེ་དཔའ་བོ་རྣམས་སྐུ་མདོག་ལྗང་གུ་ཞལ་

གཅིག་ཕྱག་གཉིས་ཀྱིས་སྣ་ཚོགས་རྡོ་རྗེ་དང་དེས་མཚན་པའི་དྲིལ་བུ་འཛིན་པས་

ཡུམ་ལ་འཁྱུད་པ། ཡུམ་རྣམས་སྐུ་མདོག་སྔོ་སྐྱ་ཞལ་གཅིག་ཕྱག་གཉིས་གཡས་སྣ་

ཚོགས་རྡོ་རྗེ་དང་བཅས་པའི་སྡིགས་མཛུབ་བསྒྲེང་ཞིང། གཡོན་ཐོད་ཁྲག་འཛིན་པས་

ཡབ་ལ་འཁྱུད་པ། མཚམས་བཞིར་བདུད་རྩི་ལྔས་གང་བའི་ཐོད་པ་བཞིའོ། །དཀྱིལ་

འཁོར་ཆེན་པོའ་ིཤར་སྒོར་ཁ་གདོང་མ་སྔོན་མོ་གཡས་ལྕགས་ཀྱུ་འཛིན་པ། བྱང་སྒོར་

འུག་གདོང་མ་སེར་མོ་གཡས་ཞགས་པ་འཛིན་པ། ནུབ་སྒོར་ཁྱི་གདོང་མ་དམར་མོ་

གཡས་ལྕགས་སྒྲོག་འཛིན་པ། ལྷོ་སྒོར་ཕག་གདོང་མ་ལྗང་གུ་གཡས་དྲིལ་བུ་འཛིན་

པ། ཤར་ལྷོར་གཤིན་རྗེ་བརྟན་མ་གཡས་སྔོ་གཡོན་ལྗང་བ་གཡས་མེ་ལོང་འཛིན་པ། 

ལྷོ་ནུབ་ཏུ་གཤིན་རྗེ་ཕོ་ཉ་མོ་གཡས་ལྗང་གཡོན་དམར་བ་གཡས་པི་ཝང་འཛིན་པ། 



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ནུབ་བྱང་དུ་གཤིན་རྗེ་མཆེ་བ་མོ་གཡས་དམར་གཡོན་སེར་བ་གཡས་དྲིའི་དུང་ཆོས་

འཛིན་པ། བྱང་ཤར་དུ་གཤིན་རྗེ་འཇོམས་མ་གཡས་སེར་གཡོན་སྔོ་བ་གཡས་རོའ་ི

སྣོད་འཛིན་པ། ལྷ་མོ་བརྒྱད་པོའ་ིཕྱག་གཡོན་པ་རྣམས་ཀྱིས་ཁྲག་གིས་གང་བའི་ཐོད་

པ་ཐུགས་ཀར་འཛིན་ཅིང། ཁ་ཊྭཱཾ་ག་དཔུང་བ་ལ་བརྟེན་པའོ། །འཁོར་ལོས་བསྒྱུར་

བ་དྲུག་ནི་དབུ་སྐྲ་རལ་བའི་ཐོར་ཚུགས་ཅན་སྣ་ཚོགས་རྡོ་རྗེ་དང་ཟླ་བ་ཕྱེད་པ་དང། 

རྡོ་རྗེ་ནོར་བུས་བརྒྱན་ཅིང། མི་རུས་ཀྱི་འཁོར་ལོ་ལ་སོགས་པའི་ཕྱག་རྒྱ་དྲུག་དང་

ལྡན་པ་ཐམས་ཅད་ཀྱང་རང་རང་གི་གདན་ལ་རྡོ་རྗེའི་སྐྱིལ་ཀྲུང་གིས་བཞུགས་པ་ལ་

ཡུམ་རྣམས་གཅེར་མོ་སྐྲ་གྲོལ་བ་ཕྱག་རྒྱ་ལྔས་བརྒྱན་པས་འཁྱུད་པའོ། །དཔའ་བོ་

ཉེར་བཞི་བོ་ཐམས་ཅད་ཀྱང་ཞལ་གཅིག་ཕྱག་གཉིས་སྤྱན་གསུམ་པ་རལ་བ་ནག་

པོའ་ིཐོར་ཅོག་ཅན་མི་མགོ་རློན་པའི་ཕྲེང་བ་མགྲིན་པ་ལ་འཕྱང་བ། སྟག་གི་པགས་

པའི་ཤམ་ཐབས་རྒྱབ་ཏུ་གྲོལ་བ། རོའ་ིགདན་ལ་གཡས་བརྐྱང་གིས་བཞུགས་པ་

ལ། ཡུམ་རྣམས་ཞལ་གཅིག་ཕྱག་གཉིས་སྤྱན་གསུམ་གཅེར་མོ་སྐྲ་ནག་པོ་གྲོལ་བ་

ཕྱག་རྒྱ་ལྔས་བརྒྱན་པ། ཐོད་སྐམ་ལྔའི་དབུ་རྒྱན་དང་ཐོད་སྐམ་ལྔ་བཅུའི་དོ་ཤལ་ཅན། 

ཞབས་གཉིས་ཀྱིས་ཡབ་ཀྱི་བརླའི་སྟེང་ནས་ལེགས་པར་འཁྲིལ་བ། སྒོ་མཚམས་

མ་བརྒྱད་པོ་དྲག་ཅིང་མཆེ་བ་གཙིགས་པ། སྤྱན་གསུམ་པ་ཐོད་སྐམ་ལྔའི་དབུ་རྒྱན་

དང། སྐམ་པོ་ལྔ་བཅུའི་དོ་ཤལ་ཅན། ཕྱག་རྒྱ་ལྔས་བརྒྱན་པ། སྣ་ཚོགས་པདྨ་དང་ཉི་

མ་དང་རོའ་ིགདན་ལ་གཡས་བརྐྱང་གིས་བཞུགས་པ་ལྷ་མོ་ཐམས་ཅད་དཔྲལ་བར་

རྡོ་རྗེའི་ཕྲེང་བ་དང། དཔུང་རྒྱན་དང། གཡེར་ཁ་ལ་སོགས་པས་བརྒྱན་པའོ། །གཙོ་

བོ་ལྔ་ལ་རྡོ་རྗེ་མཁའ་འགྲོ། རྡོ་རྗེ་མཁའ་འགྲོ་ལ་ཡེ་ཤེས་མཁའ་འགྲོ། དཀྱིལ་འཁོར་



བདེ་མཆོག་འཁོར་ལོ་བསྒྱུར་དྲུག་གི་སྒྲུབ་ཐབས། 

སོ་སོའ་ིའཁོར་རྣམས་ལ་རང་རང་གི་གཙོ་བོ། སྒོ་མཚམས་མ་བརྒྱད་ལ་སྣ་ཚོགས་

མཁའ་འགྲོས་དབུ་བརྒྱན་པ། ས་བོན་ནི། གཙོ་བོ་རྣམས་ཀྱི་ཐུགས་ཀར་ཉི་གདན་ལ་རིམ་པ་བཞིན། བཾ་

བྷྲུཾ་ཨཾ་ཧྲིཾཿཧཱུཾ་ཁཾ། ཞེས་སོ། །སྔགས་ནི། ཨོཾ་ཤྲཱི་མཧཱ་སུ་ཁ་བཛྲ་སཏྭ་ཌཱ་ཀི་ནི་ཛཱ་ལ་ཤཾ་བ་རཾ་

ཧཱུཾ་ཨཱཿཧཱུཾ་ཕཊ་སྭཱཧཱ། རྡོ་རྗེ་སེམས་དཔའི་འོ། །ཨོཾ་ཤྲཱི་བུདྷ་ཌཱ་ཀ་ཨ་ལ་ལ་ལ་བྷྲུཾ་ཨཱཿཌཱ་ཀི་ནཱི་

ཛཱ་ལ་ཤམྦ་རཾ་ཧཱུཾ་ཕཊ་སྭཱཧཱ། རྣམ་སྣང་གིའོ། །ཨོཾ་ཤྲི་རཏྣ་ཌཱ་ཀ་ཏྲཾ་ཨཱཿཧཱུཾ་ཌཱ་ཀི་ནཱི་ཛཱ་ལ་ཤཾ་

བྷ་རཾ་ཧཱུཾ་ཕཊ་སྭཱཧཱ། རིན་འབྱུང་གིའོ། །ཨོཾ་ཤྲི་པདྨ་ཌཱ་ཀ་ཧྲཱི་ཨཱཿཧཱུཾ་ཌཱ་ཀི་ནཱི་ཛཱ་ལ་ཤཾ་བ་རཾ་ཧཱུཾ་

ཕཊ་སྭཱཧཱ། འོད་དཔག་མེད་ཀྱིའོ། །ཨོཾ་ཤྲི་བཛྲ་ཌཱ་ཀ་ཨཱཿཧཱུཾ་ཕཊ་ཌཱ་ཀི་ནི་ཛཱ་ལ་ཤམ་བ་རཾ་ཧཱུཾ་

ཕཊ་སྭཱཧཱ། རྡོ་རྗེ་མི་བསྐྱོད་པའི་འོ། །ཨོཾ་ཤྲི་བི་ཤོ་ཌཱ་ཀ་ཧོཿཁཾ་ཨཱཿཧཱུཾ་ཌཱ་ཀི་ནཱི་ཛཱ་ལ་ཤཾ་བ་རཾ་

ཧཱུཾ་ཕཊ་སྭཱཧཱ། སྣ་ཚོགས་མཁའ་འགྲོའ་ིའོ། །ཨོཾ་ཛྙཱ་ན་ཌཱ་ཀི་ནཱི་ཧཱུཾ་ཕཊ་སྭཱཧཱ། ཡེ་ཤེས་མཁའ་འགྲོ་མའི་

འོ། །ཡུམ་དྲུག་གི་སྔགས་ནི་རང་རང་གི་མཚན་སྔགས་ཀྱི་མགོ་བོར་ཨོཾ་དང་མཇུག་ཏུ་ཧཱུཾ་ཕཊ་སྭཱཧཱ། ཞེས་སྦྱར་བ་

སྟེ་མཚན་སྔགས་ནི། བུདྷ་ཌཱ་ཀི་ནཱི། སངས་རྒྱས་མཁའ་འགྲོ་མ། རཏྣ་ཌཱ་ཀི་ནཱི། རིན་ཆེན་མཁའ་འགྲོ་

མ། པདྨ་ཌཱ་ཀི་ནཱི། པདྨ་མཁའ་འགྲོ་མ། བཛྲ་ཌཱ་ཀི་ནཱི། རྡོ་རྗེ་མཁའ་འགྲོ་མ། བི་ཤོ་ཌཱ་ཀི་ནཱི། སྣ་

ཚོགས་མཁའ་འགྲོ་མ་ཞེས་པ་ཡུམ་དྲུག་གོ། འཁོར་གཞན་རྣམས་ཀྱི་སྔགས་ནི་རང་རང་གི་མཚན་སྔགས་ཀྱི་མིང་

ཡིག་དང་བོ་ལ་ཐིག་ལེས་བརྒྱན་པའི་མགོར་ཨོཾ་དང་མཇུག་ཏུ་ཧཱུཾ་ཕཊ་སྭཱཧཱ་ཞེས་པ་སྦྱར་བ་སྟེ། ཨོཾ་ཌཱཾ་ཧཱུཾ་ཕཊ་

སྭཱཧཱ། དེ་བཞིན་དུ། ལཾ་ཁཾ་རཾ། མཁའ་འགྲོ་མ་སོགས་བཞིའོ། །ཨོཾ་ཁཾ་ཧཱུཾ་ཕཊ་སྭཱཧཱ། དེ་བཞིན་དུ། 

པྲཾ་མཾ་ཙཾ་ཀཾ་པྲཾ་བཾ་མཾ། དེ་རྣམས་རྡོ་རྗེ་སེམས་དཔའི་དཀྱིལ་འཁོར་གྱི་ལྷ་རྣམས་ཀྱི་སྙིང་བོའ ོ། །རྣམ་

སྣང་གི་འཁོར་གྱི་སྙིང་བོ་ནི། ཨོཾ་སུཾ་ཧཱུཾ་ཕཊ་སྭཱཧཱ། དེ་བཞིན་དུ། ཝིཾ་ཨཾ་ཁཾ་བཾ་ལཾ་པཾ་དྲུཾ། རིན་

འབྱུང་གི་འཁོར་གྱི་སྙིང་བོ་ནི། ཨོཾ་ཨཱཾཿཧཱུཾ་ཕཊ་སྭཱཧཱ། དེ་བཞིན་དུ། ཨེཾ་བཾ་མཾ་མཾ་ཝཾ་བཾ་སུཾ། འོད་

དཔག་མེད་ཀྱི་འཁོར་གྱི་སྙིང་བོ་ནི། ཨོཾ་སུཾ་ཧཱུཾ་ཕཊ་སྭཱཧཱ། དེ་བཞིན་དུ། ཤྱཾ་བཾ་སུཾ་མཾ་ཧཾ་པིཾ་ཁཾ། 

མི་བསྐྱོད་པའི་འཁོར་གྱི་སྙིང་བོ་ནི། ཨོཾ་མཾ་ཧཱུཾ་ཕཊ་སྭཱཧཱ། དེ་བཞིན་དུ། ཙཾ་རཾ་ཁཾ་ཧཾ་ཤཽཾ་ཨཱཾ་ཙཾ། 



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

དོན་གྲུབ་ཀྱི་འཁོར་གྱི་སྙིང་བོ་ནི། ཨོཾ་ཧེཾ་ཧཱུཾ་ཕཊ་སྭཱཧཱ། དེ་བཞིན་དུ། སུཾ་པཾ་མཾ་བེཾ་ཙཾ་བཾ་མཾ། སྒོ་

མཚམས་མ་བརྒྱད་ཀྱི་སྙིང་བོ་ནི། ཨོཾ་ཀཾ་ཧཱུཾ་ཕཊ་སྭཱཧཱ། དེ་བཞིན་དུ། ཨུཾ་ཤྭཾ་ཤ ཾ་ཡཾ་ཡཾ་ཡཾ་ཡཾ། 

ཞེས་པའོ། །གཏོར་མ་འབུལ་ཚུལ་བདེ་མཆོག་ཕྱག་བཅུ་གཉིས་པའི་སྐབས་བཞིན་བྱའོ། །

༄༅། །རྡོ་རྗེ་བདུད་རྩིའི་རྒྱུད་ལས་བཤད་པའི་དཀྱིལ་འཁོར་

   བཞི་ལས་དང་བོ་རྡོ་རྗེ་བདུད་རྩི་ལྷ་ཉེར་

  གཅིག་གི་སྒྲུབ་ཐབས་ནི།

རྡོ་རྗེ་བདུད་རྩི་ལྷ་ཉེར་གཅིག་གི་སྒྲུབ་ཐབས།

རང་ཉིད་སྐད་ཅིག་གིས་རྡོ་རྗེ་བདུད་རྩི་སྐུ་མདོག་ལྗང་སེར་ཞལ་གཅིག་ཕྱག་

གཉིས་རྡོ་དྲིལ་འཛིན་པས་ཡུམ་དང་བཅས་པའི་སྐུར་བཞེངས་པར་གྱུར། རྡོ་རྗེ་བདུད་རྩིའི་

སྔགས། ཨོཾ་ཧ་བཛྲ་ཨ་མྲྀ་ཏ་སྭཱཧཱ། བདུད་རྩིའི་དཀྱིལ་འཁོར་བཞི་ཀའི་ལས་སྔགས་སོ། །ནང་མཆོད་བྱིན་

རླབས་ནས་ཚོགས་ཞིང་གི་བར་འདིའི་དཀྱིལ་འཁོར་བཞི་ཀ་རྣམ་སྣང་འཇམ་རྡོར་དང་འདྲ། སྟོང་བའི་ངང་

ལས་སྐད་ཅིག་གིས་བཅོམ་ལྡན་འདས་རྡོ་རྗེ་བདུད་རྩིའི་རྟེན་དང་བརྟེན་པའི་དཀྱིལ་

འཁོར་ཡོངས་སུ་རྫོགས་པར་གྱུར་བ་ནི། རྡོ་རྗེའི་ས་གཞི། ཞེས་པ་ནས། འོད་ཟེར་དང་

བཅས་པའི་ཐུན་མོང་བའི་སྲུང་འཁོར་གྱི་དབུས་སུ་ཆོས་འབྱུང་གི་ནང་དུ་སྣ་ཚོགས་

པདྨ་ལ་གནས་པའི། ཞེས་པ་ནས། དབུས་སྔོ་བའི་དབུས་སུ་འོད་ཟེར་གྱི་འཕྲེང་བ་དང་

རྡོ་རྗེའི་ར་བས་བསྐོར་བའི་ནང་དུ་སྣ་ཚོགས་པདྨ་འདབ་མ་བརྒྱད་པའི། ཞེས་པའི་བར་

དཀྱིལ་འཁོར་བཞི་ཀ་ལ་འདྲ། ལྟེ་བ་དང་འདབ་མ་བརྒྱད་ལ་ཟླ་གདན། འཁོར་གྱི་ལྷ་གཞན་



རྡོ་རྗེ་བདུད་རྩི་ལྷ་ཉེར་གཅིག་གི་སྒྲུབ་ཐབས། 

རྣམས་ཀྱི་གནས་སུ་སྣ་ཚོགས་པདྨ་དང་ཟླ་བའི་གདན་རེ་རེ། གདན་དེ་རྣམས་ཀྱི་

སྟེང་དུ་དབུས་སུ་རང་ཉིད་བཅོམ་ལྡན་འདས་རྡོ་རྗེ་བདུད་རྩི་སྐུ་མདོག་ལྗང་སེར། 

ལྗང་སེར་དཀར་དང་དམར་བའི་ཞལ་གསུམ་སྤྱན་གསུམ་གསུམ་དང་ལྡན་པ། ཕྱག་

དྲུག་གི་དང་བོ་གཉིས་ཀྱིས་རྡོ་རྗེ་དང་དྲིལ་བུ་འཛིན་པས་རང་འདྲའི་ཤེས་རབ་མ་

ལ་འཁྱུད་པ། གཡས་འོག་མ་གཉིས་ཀྱིས་འཁོར་ལོ་དང་རལ་གྲི། གཡོན་འོག་མ་

གཉིས་ཀྱིས་ཞགས་པ་དང་ལྕགས་ཀྱུ་འཛིན་པ། ཞི་ཞིང་སྒེག་པའི་ཉམས་དང་ལྡན་

ཞིང་རིན་པོ་ཆེ་དང་དར་སྣ་ཚོགས་ཀྱིས་བརྒྱན་པ་འོད་དམར་བོའ་ིདཀྱིལ་འཁོར་གྱི་

དབུས་ན་སེམས་དཔའི་སྐྱིལ་ཀྲུང་གིས་བཞུགས་པའོ། །འདབ་མ་བརྒྱད་ལ་ཤར་དུ་

ཞི་བ་མ་དཀར་མོ། དཀར་ནག་དམར་བའི་ཞལ་ཅན། ལྷོར་ཞི་གདོང་མ་སེར་མོ་སེར་

དཀར་དམར་བའི་ཞལ་ཅན། ནུབ་ཏུ་ཟླ་གདན་མ་དམར་མོ་དམར་ནག་དཀར་བའི་

ཞལ་ཅན། བྱང་དུ་རི་བོང་ཅན་མ་ལྗང་གུ་ལྗང་དཀར་དམར་བའི་ཞལ་ཅན། མེར་ཟླ་

དཀྱིལ་མ་སྔོན་མོ་སྔོ་དཀར་དམར་བའི་ཞལ་ཅན། བདེན་བྲལ་དུ་ཟླ་ཚེས་མ་ལྗང་གུ་

ལྗང་དཀར་དམར་བའི་ཞལ་ཅན། རླུང་དུ་ཡིད་འོང་མ་སྔོན་མོ་སྔོ་དཀར་དམར་བའི་

ཞལ་ཅན། དབང་ལྡན་དུ་ཡིད་ཚིམ་བྱེད་མ་སེར་མོ་སེར་དཀར་དམར་བའི་ཞལ་ཅན། 

ཐམས་ཅད་ཀྱང་ཞལ་གསུམ་ཕྱག་དྲུག་མ། གཡས་པ་རྣམས་ཀྱིས་རྡོ་རྗེ། ཟླ་བའི་

དཀྱིལ་འཁོར། རལ་གྲི། གཡོན་པ་རྣམས་ཀྱིས་དྲིལ་བུ། ཞགས་པ་ལྕགས་ཀྱུ་འཛིན་

ཅིང། ཁྱད་པར་ནི་ཟླ་ཚེས་མས་ཟླ་བའི་ཆ་གཅིག་འཛིན་པ། རིམ་པ་གཉིས་པའི་ལྷ་

སྣམ་གྱི་བྱང་ཤར་དུ་མེ་ཏོག་མ་དཀར་མོ་དཀར་ནག་དམར་བའི་ཞལ་གསུམ། ཕྱག་

དྲུག་གི་གཡས་དང་བོས་མེ་ཏོག་གི་ཟ་མ་ཏོག་འཛིན་པ། ཤར་ལྷོར་བདུག་སྤོས་མ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

དུ་བའི་མདོག་ཅན་དུད་དཀར་དམར་བའི་ཞལ་གསུམ། ཕྱག་དྲུག་གི་གཡས་དང་

བོས་སྤོས་ཕོར་འཛིན་པ། ལྷོ་ནུབ་ཏུ་མར་མེ་མ་སེར་མོ་སེར་དཀར་དམར་བའི་ཞལ་

གསུམ་ཕྱག་དྲུག་གི་གཡས་དང་བོས་མར་མེའི་མཆོད་སྡོང་འཛིན་པ། ནུབ་བྱང་དུ་དྲི་

ཆབ་མ་དམར་མོ་དམར་ནག་དཀར་བའི་ཞལ་གསུམ་ཕྱག་དྲུག་གི་གཡས་དང་བོས་

དྲིའི་དུང་ཆོས་འཛིན་པ། ཐམས་ཅད་ཀྱི་གཡས་ལྷག་མ་གཉིས་ཀྱིས་འཁོར་ལོ་དང་

རལ་གྲི། གཡོན་པ་གསུམ་གྱིས་དྲིལ་བུ་དང། ཞགས་པ་དང་ལྕགས་ཀྱུ་འཛིན་པ། 

ཤར་གྱི་སྣམ་བུ་ལ་གླིང་བུ་མ་དམར་མོ་ཕྱག་གཉིས་ཀྱིས་གླིང་བུ་བཟུང་ནས་འབུད་

པ། ལྷོར་པི་ཝང་མ་སེར་མོ་ཕྱག་གཉིས་ཀྱིས་པི་ཝང་བསྒྲེང་བ། ནུབ་ཏུ་མུ་ཀུཎྚ་མ་

དཀར་མོ་ཕྱག་གཉིས་ཀྱིས་རྔ་མུ་ཀུཎྚ་རྡུང་བ། བྱང་དུ་རྫ་རྔ་མ་དུད་ཁ་ཕྱག་གཉིས་

ཀྱིས་རྫ་རྔ་རྡུང་བ། ཤར་སྒོར་ཁྲོ་གཉེར་རིམ་པར་ལྡན་སྔོན་པོ་སྔོ་དཀར་དམར་བའི་

ཞལ་གསུམ་ཕྱག་དྲུག་གི་གཡས་དང་བོས་ལྕགས་ཀྱུ་འཛིན་པ། ལྷོ་སྒོར་འཇིགས་

སྡིགས་དཀར་བོ་དཀར་ནག་དམར་བའི་ཞལ་གསུམ་ཕྱག་དྲུག་གི་གཡས་དང་བོས་

ཞགས་པ་འཛིན་པ། ནུབ་སྒོར་རྟའི་གཟུགས་ཅན་དམར་བོ་དམར་དཀར་ནག་པའི་

ཞལ་གསུམ་ཕྱག་དྲུག་གི་གཡས་དང་བོས་ལྕགས་སྒྲོག་འཛིན་པ། བྱང་སྒོར་ཚོགས་

ཀྱི་གཙོ་བོ་ལྗང་གུ་ལྗང་དཀར་དམར་བའི་ཞལ་གསུམ་ཕྱག་དྲུག་གི་གཡས་དང་བོས་

དྲིལ་བུ་འཛིན་པ། ཐམས་ཅད་ཀྱང་གཡས་ལྷག་མས་འཁོར་ལོ་དང་རལ་གྲི། གཡོན་

པ་གསུམ་གྱིས་རིམ་པ་བཞིན་དུ་དྲིལ་བུ་དང་ཞགས་པ་དང་ལྕགས་ཀྱུ་འཛིན་པ། ལྷ་

ཐམས་ཅད་ཀྱང་རིན་པོ་ཆེའི་རྒྱན་དང་དར་གྱི་ན་བཟའ་ཅན། སྒོ་བ་བཞི་འགྱིང་བའི་

སྟབས་ཀྱིས་བཞུགས་ཤིང། གཞན་རྣམས་སེམས་དཔའི་སྐྱིལ་ཀྲུང་གིས་བཞུགས་པ། 



རྡོ་རྗེ་ཧཱུཾ་མཛད་ལྷ་ཉེར་དགུའི་སྒྲུབ་ཐབས། 

- 145 -

གཙོ་བོ་ནི་དེ་བཞིན་གཤེགས་པ་ལྔ་དང་རྡོ་རྗེས་མཚན་པའི་རིན་པོ་ཆེ་སྣ་ཚོགས་ཀྱི་

ཅོད་པན་ཅན་དང་འཁོར་རྣམས་ནི་རྡོ་རྗེ་བདུད་རྩི་དང་པོ་ཏིས་མཚན་པའི་ཅོད་པན་

ཅན་ནོ། །ས་བོན། ཐུགས་ཀར་ཟླ་བ་ལ་ཧ། སྔགས། ཨོཾ་ཧཱཿབཛྲ་ཨ་མྲྀ་ཏ་སྭཱཧཱ། ཞེས་པ་ནི་

སྙིང་བོའ།ོ །ཨོཾ་གྷི་སྭཱཧཱ། ཡུམ་གྱི་སྙིང་བོའ།ོ །འཁོར་གྱི་ལྷ་རྣམས་ཀྱི་སྔགས་ནི། ཨོཾ་ཨཾ་ཧཱ་སྭཱཧཱ། ཨོཾ་དཾ་

ཧཱ་སྭཱཧཱ། ཨོཾ་ཉཾ་ཧཱ་སྭཱཧཱ། ཨོཾ་ཎཾ་ཧ་སྭཱཧཱ། ཨོཾ་ནཾ་ཧ་སྭཱཧཱ། ཨོཾ་མཾ་ཧ་སྭཱཧཱ། ཨོཾ་ཝཾ་ཧ་སྭཱཧཱ། 

ཨོཾ་སཾ་ཧ་སྭཱཧཱ། ཨོཾ་རྀ་རཱྀཾ་སྭཱཧཱ། ཨོཾ་ལྀ་ལཱྀཾ་སྭཱཧཱ། ཨོཾ་དཱི་པ་ཡ་སྭཱཧཱ། ཨོཾ་གནྔྷེ་ཡ་སྭཱཧཱ། 

ཨོཾ་ཝཾ་སེ་ཡ་སྭཱཧཱ། ཨོཾ་བི་ནི་སྭཱཧཱ། ཨོཾ་མུ་ར་ཛེ་སྭཱཧཱ། ཨོཾ་མྲྀ་ཏཾ་གེ་སྭཱཧཱ། ཨོཾ་རྀ་སྭཱཧཱ། 

ཨོཾ་རཱྀཾ་སྭཱཧཱ། ཨོཾ་ལྀ་སྭཱཧཱ། ཨོཾ་ལཱྀཾ་སྭཱཧཱ། གཏོར་མ་འབུལ་ཚུལ་གསང་འདུས་འཇམ་རྡོར་གྱི་སྐབས་ཀྱི་

གཏོར་འབུལ་བསྡུས་པ་བཞིན་བྱ་ཞིང་འོག་མ་གསུམ་ལའང་འདྲའོ།།

༄༅། །གཉིས་པ་རྡོ་རྗེ་ཧཱུཾ་མཛད་ལྷ་ཉེར་དགུའི་

    སྒྲུབ་ཐབས་ནི།

རྡོ་རྗེ་ཧཱུཾ་མཛད་ལྷ་ཉེར་དགུའི་སྒྲུབ་ཐབས།

རང་ཉིད་སྐད་ཅིག་གིས་རྡོ་རྗེ་ཧཱུཾ་མཛད་སྐུ་མདོག་ནག་པོ་ཞལ་གཅིག་ཕྱག་

གཉིས་ཧཱུཾ་མཛད་ཀྱི་ཕྱག་རྒྱ་ཅན་ཡུམ་དང་བཅས་པའི་སྐུར་བཞེངས་པར་གྱུར། དཀྱིལ་

འཁོར་ཕྱི་མ་གསུམ་གྱི་གཞན་ཐམས་ཅད་སྔ་མ་དང་འདྲ་བ་ལ། ལྟེ་བ་དང་ཕྱོགས་བཞིའི་འདབ་མར་ཟླ་

གདན། ལྷ་གནས་གཞན་རྣམས་སུ་སྣ་ཚོགས་པདྨ་དང་ཟླ་བའི་གདན་རེ་རེ། གདན་

དབུས་མའི་སྟེང་དུ་རང་ཉིད་བཅོམ་ལྡན་འདས་རྡོ་རྗེ་ཧཱུཾ་མཛད་སྐུ་མདོག་ནག་པོ། 



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ནག་དཀར་དམར་བའི་ཞལ་གསུམ་ཞལ་རེ་རེ་ལ་སྤྱན་གསུམ་གསུམ་དང་ལྡན་ཞིང་

མཆེ་བ་གཙིགས་པ། ཕྱག་དྲུག་གི་དང་བོ་གཉིས་ཀྱིས་ཧཱུཾ་མཛད་ཀྱི་ཕྱག་རྒྱ་མཛད་

པ། བར་བ་གཉིས་ཀྱིས་མདའ་གཞུ་འཛིན་པ། གཡོན་གྱི་གསུམ་པས་རང་འདྲའི་ཡུམ་

མཱ་མ་ཀཱི་ལ་རྒྱབ་ནས་འཁྱུད་པས་ནུ་མ་གཡོན་པ་འཛིན་པ། གཡས་ཀྱི་གསུམ་པས་

དེའི་མདུན་ནས་ནུ་མ་གཡས་པ་འཛིན་པ། ཞབས་གཡོན་བསྐུམས་པས་དབང་ཕྱུག་

ཆེན་པོའ་ིརྣ་བ་གཡོན་མནན་པ། གཡས་བརྐྱངས་པས་ཨུ་མ་དཀར་མོ་གན་རྐྱལ་དུ་

བསྒྱེལ་བའི་ནུ་མ་མནན་པ། རྒྱན་ཐམས་ཅད་ཀྱིས་བརྒྱན་པ། ཉི་མའི་འོད་དང་བདུད་

རྩིའི་ཅོད་པན་ཅན་ནོ། །རིག་མ་བཞི་ནི། ཕྱོགས་ཀྱི་འདབ་མ་ལ། ཤར་དུ་རྡོ་རྗེ་སྙིང་བོ་

མ་ནག་མོ་ནག་དཀར་དམར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་རྡོ་

རྗེ་དང་བདུག་སྤོས། བར་བ་གཉིས་ཀྱིས་མདའ་གཞུ། ཐ་མ་གཉིས་ཀྱིས་འཁོར་ལོ་

དང་ཞགས་པ་འཛིན་པ། ལྷོར་རྡོ་རྗེ་མཚོན་ཆ་མ་སེར་མོ་སེར་ནག་དམར་བའི་ཞལ་

གསུམ་ཕྱག་དྲུག་གི་དང་བོ་གཉིས་ཀྱིས་མདའ་གཞུ། བར་བ་གཉིས་ཀྱིས་ཆུ་སྲིན་གྱི་

རྒྱལ་མཚན་དང་རྡོ་རྗེ། ཐ་མ་གཉིས་ཀྱིས་ཞགས་པ་དང་འཁོར་ལོ་འཛིན་པ། ནུབ་

ཏུ་རེག་བྱ་རྡོ་རྗེ་མ་ལྗང་ཁུ། ལྗང་དཀར་དམར་བའི་ཞལ་གསུམ་ཕྱག་དྲུག་གི་དང་བོ་

གཉིས་ཀྱིས་ཐུགས་ཀར་རྡོ་རྗེ་དང་དྲིལ་བུ། བར་བ་གཉིས་ཀྱིས་མདའ་གཞུ། ཐ་མ་

གཉིས་ཀྱིས་རྡོ་རྗེ་དང་འཁོར་ལོ་འཛིན་པ། བྱང་དུ་ཀི་ལྀ་ཀི་ལ་དམར་མོ་དམར་ནག་

དཀར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་ཨ་མྲའི་ཤིང་དང་ཞགས་

པ། བར་བ་གཉིས་ཀྱིས་མདའ་གཞུ། ཐ་མ་གཉིས་ཀྱིས་རྡོ་རྗེ་དང་འཁོར་ལོ་འཛིན་

པའོ། །མཚམས་ཀྱི་འདབ་མ་བཞི་ལ་རིན་པོ་ཆེའི་བུམ་པ་ཡེ་ཤེས་ཀྱི་ཆུས་གང་བའི་



རྡོ་རྗེ་ཧཱུཾ་མཛད་ལྷ་ཉེར་དགུའི་སྒྲུབ་ཐབས། 

སྟེང་དུ་ཐོད་པ་བདུད་རྩིས་གང་བ་བཞིས་བརྒྱན་པའོ། །ལྷ་སྣམ་ནང་མའི་ཤར་དུ་པི་

ཝཾ་མ་དམར་མོ་དམར་ནག་དཀར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་

པི་ཝཾ་དང་གླིང་བུ། བར་བ་གཉིས་ཀྱིས་སྤྱི་བོར་ཐལ་མོ་སྦྱར་བ། ཐ་མ་གཉིས་ཀྱིས་

མདའ་གཞུ་འཛིན་པ། ལྷོར་གླིང་བུ་མ་སེར་མོ་སེར་དཀར་དམར་བའི་ཞལ་གསུམ་

ཕྱག་དྲུག་གི་དང་བོ་གཉིས་ཀྱིས་གླིང་བུ་དང་པི་ཝཾ། བར་བ་གཉིས་ཀྱིས་སྤྱི་བོར་

ཐལ་མོ་སྦྱར་བ། ཐ་མ་གཉིས་ཀྱིས་མདའ་གཞུ་འཛིན་པ། ནུབ་ཏུ་རྔ་ཟླུམ་མ་དཀར་

མོ་དཀར་ནག་དམར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་རྔ་ཟླུམ་

དང་གླིང་བུ། བར་བ་གཉིས་ཀྱིས་སྤྱི་བོར་ཐལ་མོ་སྦྱར་བ། ཐ་མ་གཉིས་ཀྱིས་མདའ་

གཞུ་འཛིན་པ། བྱང་དུ་རྫ་རྔ་མ་དུད་ཁ་དུད་དཀར་དམར་བའི་ཞལ་གསུམ་ཕྱག་དྲུག་

གི་དང་བོ་གཉིས་ཀྱིས་རྫ་རྔ་དང་གླིང་བུ། བར་བ་གཉིས་ཀྱིས་སྤྱི་བོར་ཐལ་མོ་སྦྱར་

བ། ཐ་མ་གཉིས་ཀྱིས་མདའ་གཞུ་འཛིན་པ། དབང་ལྡན་དུ་སྒེག་མོ་དམར་མོ་དམར་

དཀར་ནག་པའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་མདའ་གཞུ། བར་བ་

གཉིས་ཀྱིས་སྤྱི་བོར་ཐལ་མོ་སྦྱར་བ། ཐ་མ་གཉིས་ཀྱིས་རྡོ་རྗེ་དང་འཁོར་ལོ་འཛིན་པ། 

མེར་ཕྲེང་བ་མ་སེར་མོ་སེར་དཀར་ནག་པའི་ཞལ་གསུམ་ཕྱག་དྲུག་གི་དང་བོ་གཉིས་

ཀྱིས་མེ་ཏོག་གི་ཕྲེང་བ། བར་བ་གཉིས་ཀྱིས་སྤྱི་བོར་ཐལ་མོ་སྦྱར་བ། ཐ་མ་གཉིས་

ཀྱིས་མདའ་གཞུ་འཛིན་པ། བདེན་བྲལ་དུ་གླུ་མ་སྔོན་མོ་སྔོ་དཀར་དམར་བའི་ཞལ་

གསུམ་ཕྱག་དྲུག་གི་དང་བོ་གཉིས་ཀྱིས་མཁར་རྡ་དང་པི་ཝཾ། བར་བ་གཉིས་ཀྱིས་

མདའ་གཞུ། ཐ་མ་གཉིས་ཀྱིས་སྤྱི་བོར་ཐལ་མོ་སྦྱར་བ། རླུང་དུ་གར་མ་སེར་མོ་སེར་

དཀར་དམར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་གར་སྟབས་ཀྱི་རྣམ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

པ། བར་བ་གཉིས་ཀྱིས་མདའ་གཞུ། ཐ་མ་གཉིས་ཀྱིས་སྤྱི་བོར་ཐལ་མོ་སྦྱར་བའོ། །

ལྷ་སྣམ་ཕྱི་མའི་ཤར་སྒོའ་ིགཡས་སུ་བྱམས་པ་སེར་བོ་གཡས་མཆོག་སྦྱིན་

གྱི་ཕྱག་རྒྱ་དང། གཡོན་ན་ག་གེ་སེར་འཛིན་པ། གཡོན་དུ་འཇམ་དཔལ་སེར་བོ་

གཡས་མཆོག་སྦྱིན་དང། གཡོན་པོ་ཏི་འཛིན་པ། དེ་བཞིན་དུ། ལྷོར་ནམ་མཁའི་སྙིང་

བོ་སྔོན་པོ་རལ་གྲི་དང་ཆོས་འབྱུང་འཛིན་པ། ཕྱག་ན་རིན་པོ་ཆེ་དམར་བོ་རིན་པོ་

ཆེ་དང་པདྨ་འཛིན་པ། ནུབ་ཏུ་ཀུན་ཏུ་བཟང་བོ་སེར་བོ་མེ་ཏོག་དང་པདྨ་འཛིན་པ། 

འཇིག་རྟེན་དབང་ཕྱུག་དཀར་བོ་མཆོག་སྦྱིན་དང་པདྨ་འཛིན་པ། བྱང་དུ་སྒྲིབ་པ་

རྣམ་སེལ་སེར་བོ་སྒྲིབ་པ་སེལ་བའི་ཕྱག་རྒྱ་མཛད་པ། སའི་སྙིང་བོ་ལྗང་ཁུ་སྙིང་གའི་

གཡས་སུ་ཐལ་མོ་སྦྱར་བ། དབང་ལྡན་དུ་མེ་ཏོག་མ་དཀར་མོ་དཀར་ནག་དམར་བའི་

ཞལ་གསུམ་ཕྱག་དྲུག་གི་དང་བོ་གཉིས་ཀྱིས་མེ་ཏོག་གི་སྣོད་དང་འཁོར་ལོ། བར་བ་

གཉིས་ཀྱིས་སྤྱི་བོར་ཐལ་མོ་སྦྱར་བ། ཐ་མ་གཉིས་ཀྱིས་མདའ་གཞུ་འཛིན་པ། མེར་

བདུག་སྤོས་མ་དུད་ཁ་དུད་དཀར་དམར་བའི་ཞལ་གསུམ་ཕྱག་དྲུག་གི་དང་བོ་གཉིས་

ཀྱིས་བདུག་སྤོས་ཀྱི་སྣོད་དང་འཁོར་ལོ། བར་བ་གཉིས་ཀྱིས་སྤྱི་བོར་ཐལ་མོ་སྦྱར་

བ། ཐ་མ་གཉིས་ཀྱིས་མདའ་གཞུ་འཛིན་པ། བདེན་བྲལ་དུ་མར་མེ་མ་སེར་མོ་སེར་

དཀར་དམར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་མར་མེ་དང་རྡོ་རྗེ། 

བར་བ་གཉིས་ཀྱིས་སྤྱི་བོར་ཐལ་མོ་སྦྱར་བ། ཐ་མ་གཉིས་ཀྱིས་མདའ་གཞུ་འཛིན་པ། 

རླུང་དུ་དྲི་ཆབ་མ་དམར་མོ་དམར་དཀར་ནག་པའི་ཞལ་གསུམ་ཕྱག་དྲུག་གི་དང་བོ་

གཉིས་ཀྱིས་དྲིའི་དུང་ཆོས་འཛིན་པས་དྲི་བྱུག་པའི་ཚུལ་དང། བར་བ་གཉིས་ཀྱིས་

སྤྱི་བོར་ཐལ་མོ་སྦྱར་བ། ཐ་མ་གཉིས་ཀྱིས་མདའ་གཞུ་འཛིན་པ། ཤར་སྒོར་ལྕགས་



རྡོ་རྗེ་ཧཱུཾ་མཛད་ལྷ་ཉེར་དགུའི་སྒྲུབ་ཐབས། 

ཀྱུ་མ་དམར་མོ་དམར་དཀར་ནག་པའི་ཞལ་གསུམ་ཕྱག་དྲུག་གི་གཡས་ལྕགས་ཀྱུ། 

རལ་གྲི་མདའ། གཡོན་གཞུ་དང། སྡིགས་མཛུབ་འཁོར་ལོ་འཛིན་པ། ལྷོ་སྒོར་ཞགས་

པ་མ་དཀར་མོ་དཀར་ནག་དམར་བའི་ཞལ་གསུམ་ཕྱག་དྲུག་གི་གཡས་ཞགས་པ། 

རལ་གྲི། མདའ། གཡོན་གཞུ་དང་སྡིགས་མཛུབ། རྡོ་རྗེ་འཛིན་པ། ནུབ་སྒོར་ལྕགས་

སྒྲོག་མ་སེར་མོ་སེར་དཀར་དམར་བའི་ཞལ་གསུམ་ཕྱག་དྲུག་གི་དང་བོ་གཉིས་

ཀྱིས་ལྕགས་སྒྲོག །བར་བ་གཉིས་ཀྱིས་མདའ་གཞུ། ཐ་མ་གཉིས་ཀྱིས་རལ་གྲི་དང་

སྡིགས་མཛུབ་མཛད་པ། བྱང་སྒོར་རྡོ་རྗེ་དྲིལ་བུ་མ་ལྗང་ཁུ། ལྗང་དཀར་དམར་བའི་

ཞལ་གསུམ་ཕྱག་དྲུག་གི་གཡས་དྲིལ་བུ། རལ་གྲི། མདའ། གཡོན་གཞུ་དང་སྡིགས་

མཛུབ། རྡོ་རྗེ་འཛིན་པའོ། །གཙོ་འཁོར་ཐམས་ཅད་ཀྱི་སྤྱི་བོར་རྡོ་རྗེ་བདུད་རྩིའི་པོ་

ཏིའི་ཅོད་པན་གྱིས་མཚན་ཞིང་རིན་པོ་ཆེ་སྣ་ཚོགས་ཀྱི་རྒྱན་གྱིས་བརྒྱན་པ། གདན་

ལ་འགྱིང་བག་གིས་བཞུགས་ཤིང། རང་རང་གི་ཁ་དོག་དང་མཐུན་པའི་འོད་ཀྱི་

དཀྱིལ་འཁོར་འཕྲོ་བའོ། །རང་གི་ཐུགས་ཀར་ཟླ་བའི་གདན་ལ་རང་འདྲའི་ཡེ་ཤེས་

སེམས་དཔའ། དེའི་ཐུགས་ཀར་ཏིང་ངེ་འཛིན་སེམས་དཔའ་ཧཱུཾ་སྔོན་པོ། སྔགས། ཨོཾ་

བཛྲ་ཧཱུཾ་ཀཱ་ར་བཛྲ་ཧཱུཾ་ཕཊ། སྙིང་བོའ།ོ །ཨོཾ་གྷི་སྭཱཧཱ། མཱ་མ་ཀཱིའོ། །རྡོ་རྗེ་སྙིང་བོ་ལ་སོགས་པ་རྣམས་ཀྱི་

རིམ་པ་ལྟར། ཨོཾ་བཛྲ་གྷརྦྷ་ཧཱུཾ་ཕཊ། ཨོཾ་ཤསྟྲཱ་ཧཱུཾ་ཕཊ། ཨོཾ་སྥརྴ་ཧཱུཾ་ཕཊ། ཨོཾ་བཛྲ་ཀི་ལི་ཀི་

ལི་ཧཱུཾ་ཕཊ། ཨོཾ་བཛྲ་ལཱ་སྱ་ཧཱུཾ་ཕཊ། ཨོཾ་བཛྲ་མཱ་ལེ་ཧཱུཾ་ཕཊ། ཨོཾ་བཛྲ་གཱིརྟི་ཧཱུཾ་ཕཊ། ཨོཾ་

བཛྲ་ནིརྟི་ཧཱུཾ་ཕཊ། ཨོཾ་བཛྲ་བི་ནི་ཧཱུཾ་ཕཊ། ཨོཾ་བཛྲ་བཾ་སྱ་ཧཱུཾ་ཕཊ། ཨོཾ་བཛྲ་མྲྀ་ཏཾ་གི་ཧཱུཾ་

ཕཊ། ཨོཾ་བཛྲ་མུརྫ་ཧཱུཾ་ཕཊ། ཨོཾ་མེ་ཏྲི་ཧཱུཾ་ཕཊ། ཨོཾ་མཉྫུཤྲིཿཧཱུཾ་ཕཊ། ཨོཾ་ཁ་གརྦྷ་ཧཱུཾ་ཕཊ། 



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཨོཾ་རཏྣ་ནཱ་པ་ནི་ཧཱུཾ་ཕཊ།[1] ཨོཾ་ས་མནྟ་བྷ་དྲ་ཧཱུཾ་ཕཊ། ཨོཾ་ལོ་ཀེ་ཤྭ་ར་ཧཱུཾ་ཕཊ། ཨོཾ་སརྦ་

ནི་བ་ར་ཎ་བིསྐམ་བྷི་ནི་ཧཱུཾ་ཕཊ། ཨོཾ་ཀྵི་ཏི་གརྦྷ་ཧཱུཾ་ཕཊ། ཨོཾ་བཛྲ་པུཥྤེ་ཧཱུཾ་ཕཊ། ཨོཾ་བཛྲ་

དྷཱུ་པེ་ཧཱུཾ་ཕཊ། ཨོཾ་བཛྲ་ཨ་ལོ་ཀེ་ཧཱུཾ་ཕཊ། ཨོཾ་བཛྲ་གྷནྡྷེ་ཧཱུཾ་ཕཊ། ཨོཾ་བཛྲ་ཨཾ་ཀུ་ཤ་ཧཱུཾ་

ཕཊ། ཨོཾ་བཛྲ་པཱ་ཤ་ཧཱུཾ་ཕཊ། ཨོཾ་བཛྲ་སྥོ་ཊ་ཧཱུཾ་ཕཊ། ཨོཾ་བཛྲ་ཨ་བྷི་ཤཱ་ཧཱུཾ་ཕཊ། 

༄༅། །གསུམ་པ་རྡོ་རྗེ་ཁྲག་འཐུང་ལྷ་ཉེར་གཅིག་

གི་སྒྲུབ་ཐབས་ནི། 

རྡོ་རྗེ་ཁྲག་འཐུང་ལྷ་ཉེར་གཅིག་གི་སྒྲུབ་ཐབས།

རང་ཉིད་སྐད་ཅིག་གིས་རྡོ་རྗེ་ཁྲག་འཐུང་སྔོན་པོ་ཞལ་གཅིག་ཕྱག་གཉིས་

ཡུམ་དང་བཅས་པའི་སྐུར་བཞེངས་པར་གྱུར། སྟོང་བའི་ངང་ལས་སྐད་ཅིག་གིས་

བཅོམ་ལྡན་འདས་རྡོ་རྗེ་ཁྲག་འཐུང་གི་རྟེན་དང་བརྟེན་པའི་དཀྱིལ་འཁོར་ཡོངས་སུ་

རྫོགས་པར་གྱུར་བ་ནི། ཞེས་པ་ནས། འདབ་མ་བརྒྱད་པའི་ལྟེ་བར་ཉི་གདན། འདབ་

མ་བརྒྱད་ལ་ཟླ་གདན། འཁོར་གྱི་ལྷ་གནས་གཞན་རྣམས་སུ་ཐོད་པའི་གདན་རེ་རེ། 

གདན་དབུས་མའི་སྟེང་དུ་རང་ཉིད་བཅོམ་ལྡན་འདས་རྡོ་རྗེ་ཁྲག་འཐུང་སྐུ་མདོག་སྔོན་

པོ། ཞལ་བཞི་ཕྱག་བརྒྱད་པ། རྩ་བའི་ཞལ་སྔོན་པོ། གཡས་ཞལ་དུད་ཁ། གཡོན་ཞལ་

སེར་བོ། རྒྱབ་ཞལ་དཀར་བ། ཐོད་པའི་ཕྲེང་བ་དང་བཅས་པའི་རྡོ་རྗེ་བདུད་རྩིའི་པོ་

ཏིས་ཅོད་པན་དུ་བྱས་པ། ཞལ་རྣམ་པར་འགྱུར་ཞིང་མཆེ་བ་གཙིགས་པ། དམར་ལ་

ཟླུམ་པའི་སྤྱན་གསུམ་གསུམ་དང་ལྡན་པ། ཁྲོ་བོའ་ིརྒྱན་ཐམས་ཅད་ཀྱིས་བརྒྱན་པ། 

[1] ཨོཾ་རཏྣ་པ་ནཱི་ཧཱུཾ་ཕཊ། << དབུས་པར།>> 



རྡོ་རྗེ་ཁྲག་འཐུང་ལྷ་ཉེར་གཅིག་གི་སྒྲུབ་ཐབས། 

ཕྱག་བརྒྱད་ཀྱི་གཡས་པ་བཞིས་རྡོ་རྗེ། རྒྱུ་མ། མགོ་བོ། རྩེ་གསུམ་འཛིན་པ། གཡོན་

པ་བཞིས་ཁ་ཊྭཱཾ་ག །ཐོད་པ་ཁྲག་གིས་གང་བ། སྲིན་པོའ་ིམགྲིན་པ་དམ་པོར་བཙིར་

བ། རུས་པའི་འཕྲེང་བ་འཛིན་པའོ། །འདབ་མ་བརྒྱད་ལ། ཤར་དུ་གཙིགས་ཆེན་མ་

སེར་མོ་སེར་དཀར་དམར་བའི་ཞལ་གསུམ་ཕྱག་དྲུག་གི་གཡས་པ་རྣམས་ན། རལ་

གྲི། རྡོ་རྗེ། མགོ་བོ། གཡོན་ན་ཁ་ཊྭཱཾ་ག །ཐོད་པ། རུས་པའི་འཕྲེང་བ་འཛིན་པ། ལྷོར་

རྣམ་གཙིགས་མ་དཀར་མོ་དཀར་སྔོ་དམར་བའི་ཞལ་གསུམ་ཕྱག་དྲུག་གི་གཡས་པ་

རྣམས་ན་རལ་གྲི། རུས་འཕྲེང། རྡོ་རྗེ། གཡོན་པ་རྣམས་ན་ཁ་ཊྭཱཾ་ག །ཐོད་པ། མགོ་

བོ་འཛིན་པ། ནུབ་ཏུ་གཏུམ་མོ་སྔོན་མོ་སྔོ་དཀར་དམར་བའི་ཞལ་གསུམ་ཕྱག་དྲུག་

གི་གཡས་པ་རྣམས་ན། རལ་གྲི། རྡོ་རྗེ། མགོ་བོ། གཡོན་པ་རྣམས་ན་རྒྱུ་མའི་ཕྲེང་

བ། ཁ་ཊྭཱཾ་ག །ཐོད་པ་འཛིན་པ། བྱང་དུ་གཡུང་མོ་དུད་ཁ་དུད་དཀར་དམར་བའི་ཞལ་

གསུམ་ཕྱག་དྲུག་གི་གཡས་པ་རྣམས་ན་རལ་གྲི། རུས་པའི་ཕྲེང་བ། རྡོ་རྗེ། གཡོན་

པ་རྣམས་ན་ཁ་ཊྭཱཾ་ག །མགོ་བོ། ཐོད་པ་འཛིན་པ། མེར་སེར་སྐྱ་མ་སེར་སྐྱ་དཀར་

དང་ནག་པའི་ཞལ་གསུམ་ཕྱག་དྲུག་གི་གཡས་པ་རྣམས་ན་རལ་གྲི། རྒྱུ་མའི་འཕྲེང་

བ། རྡོ་རྗེ། གཡོན་པ་རྣམས་ན་ཁ་ཊྭཱཾ་ག །ཐོད་པ། སྲིན་པོའ་ིམགྲིན་པ་ནས་འཛིན་

པ། བདེན་བྲལ་དུ་ཀུ་ལི་ནི་ནག་མོ་དཀར་ནག་དམར་བའི་ཞལ་གསུམ་ཕྱག་དྲུག་གི་

གཡས་པ་རྣམས་ན་རལ་གྲི། མགོ་བོ། རྩེ་གསུམ། གཡོན་པ་རྣམས་ན་ཁ་ཊྭཱཾ་ག །ཐོད་

པ། རྒྱུ་མའི་འཕྲེང་བ་འཛིན་པ། རླུང་དུ་དྲག་མོ་སེར་མོ་སེར་དཀར་དམར་བའི་ཞལ་

གསུམ་ཕྱག་དྲུག་གི་གཡས་པ་རྣམས་ན་རལ་གྲི། རྡོ་རྗེ། རུས་པའི་འཕྲེང་བ། གཡོན་

པ་རྣམས་ན་ཁ་ཊྭཱཾ་ག །ཐོད་པ། སྲིན་པོའ་ིམགྲིན་པ་ནས་འཛིན་པ། དབང་ལྡན་དུ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

འཇིགས་བྱེད་མ་ནག་མོ་ནག་དཀར་དམར་བའི་ཞལ་གསུམ་ཕྱག་དྲུག་གི་གཡས་

པ་རྣམས་ན་རལ་གྲི། རྒྱུ་མའི་ཕྲེང་བ། རྡོ་རྗེ། གཡོན་པ་རྣམས་ན་ཁ་ཊྭཱཾ་ག །ཐོད་པ། 

མགོ་བོ་འཛིན་པའོ། །ལྷ་སྣམ་ལ་ཤར་དུ་མེ་ཏོག་མ་དཀར་མོ། ཕྱག་གཡས་མེ་ཏོག་

འཛིན་པ། ལྷོར་བདུག་སྤོས་མ་དམར་མོ་བདུག་སྤོས་འཛིན་པ། ནུབ་ཏུ་མར་མེ་མ་

དམར་མོ་མར་མེ་འཛིན་པ། བྱང་དུ་དྲི་ཆབ་མ་དམར་མོ་དྲིའི་སྣོད་འཛིན་པ། དེ་བཞི་

ཀའང་གཡོན་པས་རྡོ་རྗེས་མཚན་པའི་ཁ་ཊྭཱཾ་ག་འཛིན་པ། མེར་པི་ཝཾ་མ་དམར་མོ་

གཡས་དག་བྱེད་དང། གཡོན་པི་ཝཾ་འཛིན་པ། བདེན་བྲལ་དུ་གླིང་བུ་མ་སེར་མོ་

གཡས་མཆོད་ཕྱིར་ཐོགས་དང། གཡོན་གླིང་བུ་འཛིན་པ། རླུང་དུ་རྔ་ཟླུམ་མ་དཀར་

མོ་གཡས་རྡོ་རྗེ་དང་གཡོན་རྔ་ཟླུམ་འཛིན་པ། དབང་ལྡན་དུ་རྫ་རྔ་མ་དུད་ཁ་གཡས་

ཁ་ཊྭཱཾ་ག་དང། གཡོན་རྫ་རྔའི་དཀྱིལ་འཁོར་སྟོན་ཅིང་འཆིང་བའོ། །ཤར་སྒོར་བ་གླང་

སྣ་དཀར་བོ་ལྕགས་ཀྱུ་འཛིན་པ། ལྷོ་སྒོར་གླིང་ཆེན་སྣ་དམར་མོ་ཞགས་པ་འཛིན་པ། 

ནུབ་སྒོར་ཞལ་མཛེས་མ་སེར་མོ་ལྕགས་སྒྲོག་འཛིན་པ། བྱང་སྒོར་ཞལ་སྡུག་མ་དུད་

ཁ་དྲིལ་བུ་འཛིན་པ། དཀྱིལ་འཁོར་བ་ཐམས་ཅད་དྲག་པོའ་ིརྒྱན་གྱིས་བརྒྱན་ཅིང། རྡོ་

རྗེའི་གཙུག་ཏོར་དང། ནོར་བུའི་ཅོད་པན་ཅན་འོད་དམར་བོ་འབར་བའི་དཀྱིལ་ན་

གར་སྟབས་ཀྱིས་བཞུགས་པ། རང་གི་ཐུགས་ཀར་ཟླ་གདན་ལ་རང་འདྲའི་ཡེ་ཤེས་

སེམས་དཔའ། དེའི་ཐུགས་ཀར་ཏིང་ངེ་འཛིན་སེམས་དཔའ་ཧཱུཾ་སྔོན་པོ། སྔགས། ཨོཾ་

ཛྭ་ལ་ཛྭ་ལ་ཧཱུཾ་ཕཊ་བྷྱོ་སྭཱཧཱ།།



བདུད་རྩི་འཁྱིལ་བ་ལྷ་བཅུ་གསུམ་གྱི་སྒྲུབ་ཐབས། 

༄༅། །བཞི་བ་བདུད་རྩི་འཁྱིལ་བ་ལྷ་བཅུ་གསུམ་གྱི་

སྒྲུབ་ཐབས་ནི།

བདུད་རྩི་འཁྱིལ་བ་ལྷ་བཅུ་གསུམ་གྱི་སྒྲུབ་ཐབས།

རང་ཉིད་སྐད་ཅིག་གིས་བདུད་རྩི་འཁྱིལ་བ་སྐུ་མདོག་ནག་པོ་ཞལ་གཅིག་

ཕྱག་གཉིས་པའི་སྐུར་བཞེངས་པར་གྱུར། སྟོང་བའི་ངང་ལས་སྐད་ཅིག་གིས་བཅོམ་

ལྡན་འདས་བདུད་རྩི་འཁྱིལ་བའི་རྟེན་དང་བརྟེན་པའི་དཀྱིལ་འཁོར་ཡོངས་སུ་རྫོགས་

པར་གྱུར་བ་ནི། ཞེས་པ་ནས། འདབ་མ་བརྒྱད་པའི་ལྟེ་བར་ཉི་གདན། འདབ་མ་བརྒྱད་

དང་སྒོ་བཞིར་ཟླ་གདན། གདན་དབུས་མའི་སྟེང་དུ་རང་ཉིད་བཅོམ་ལྡན་འདས་ཁྲོ་

བོ་བདུད་རྩི་འཁྱིལ་བ་སྐུ་མདོག་ནག་པོ་ནག་དཀར་དམར་བའི་ཞལ་གསུམ་མཆེ་

བ་གཙིགས་པ། རབ་ཏུ་གཏུམ་པོའ་ིམིག་སེར་ཞིང་སྨིན་མ་དང་བ་སྤུ་སེར་བོ་གྱེན་

དུ་འབར་བའི་སྤྱི་བོར་རྡོ་རྗེ་བདུད་རྩིའི་པོ་ཏིས་མཚན་པ། ཕྱག་དྲུག་གི་གཡས་པ་

རྣམས་ན་སྟ་རེ་རལ་གྲི་རྡོ་རྗེ། གཡོན་དང་བོས་སྡིགས་མཛུབ་འཛད་ཅིང་ལྷག་མས་

གཏུན་ཤིང་དང་ཞགས་པ་འཛིན་པ། སྦོམ་ཞིང་ཐུང་ལ་གསུས་པ་འཕྱང་བ། ཕྱག་རྒྱ་

དྲུག་དང་མི་མགོ་སྐམ་རློན་གྱིས་བརྒྱན་པ། ཞབས་གཡོན་པས་བགེགས་ཀྱི་རྒྱལ་བོ་

མཉམ་པར་མནན་པ། འདབ་མ་བརྒྱད་ལ་ཤར་དུ་རྡོ་རྗེ་བདུད་རྩི་མ་སྔོན་མོ་སྔོ་དཀར་

དམར་བའི་ཞལ་གསུམ་ཕྱག་དྲུག་གི་གཡས་ན་པདྨ། བདུད་རྩིའི་སྣོད། རྡོ་རྗེ། གཡོན་

པ་ན་སྟ་རེ། ཞགས་པ། སྡིགས་མཛུབ་བོ། །ལྷོར་བདུད་རྩི་ཞལ་མ་ལྗང་ཁུ་ལྗང་དཀར་

དམར་བའི་ཞལ་གསུམ་ཕྱག་དྲུག་གི་གཡས་ན་པདྨ། མེ་ལོང། སྟ་རེ། གཡོན་ན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཞགས་པ། གཏུན་ཤིང། སྡིགས་མཛུབ་བོ། །ནུབ་ཏུ་བདུན་རྩིའི་ལུས་ཅན་མ་སྔོན་མོ་

སྔོ་དཀར་དམར་བའི་ཞལ་གསུམ་ཕྱག་དྲུག་གི་གཡས་ན་པདྨ། ཟླ་བའི་དཀྱིལ་འཁོར་

གྱི་སྟེང་དུ་སངས་རྒྱས་ཀྱི་སྐུ་གཟུགས། རལ་གྲི། གཡོན་ན་སྟ་རེ། ཞགས་པ། སྡིགས་

མཛུབ་བོ། །བྱང་དུ་བདུད་རྩི་སྤྱན་མ་དཀར་མོ་དཀར་ནག་དམར་བའི་ཞལ་གསུམ་

ཕྱག་དྲུག་གི་གཡས་ན་པདྨས་མཚན་པའི་སྤྱན་དང། ཟླ་བ། རལ་གྲི། གཡོན་ན་སྟ་

རེ། ཞགས་པ། སྡིགས་མཛུབ་བོ། །མེར་ཨ་མེ་ཡ་ལྗང་ཁུ་ལྗང་དཀར་དམར་བའི་ཞལ་

གསུམ་ཕྱག་དྲུག་གི་གཡས་ན་པདྨ། རལ་གྲི། གཏུན་ཤིང། གཡོན་ན་ཞགས་པ། སྟ་

རེ། སྡིགས་མཛུབ་བོ། །བདེན་བྲལ་དུ་གཟུགས་བཟང་མ་སེར་མོ་སེར་དཀར་དམར་

བའི་ཞལ་གསུམ་ཕྱག་དྲུག་གི་གཡས་ན་པདྨ། རྡོ་རྗེ། རལ་གྲི། གཡོན་ན་ཞགས་

པ། སྟ་རེ། སྡིགས་མཛུབ་བོ། །རླུང་དུ་མཛེས་པའི་གཟུགས་ཅན་མ་སེར་སྐྱ། སེར་

དཀར་དམར་བའི་ཞལ་གསུམ་ཕྱག་དྲུག་གི་གཡས་ན་པདྨ། རྡོ་རྗེ། རལ་གྲི། གཡོན་

ན་ཞགས་པ། སྟ་རེ། སྡིགས་མཛུབ་བོ། །དབང་ལྡན་དུ་བདེ་སྒྲུབ་མ་དམར་མོ་དམར་

དཀར་ནག་པའི་ཞལ་གསུམ་ཕྱག་དྲུག་གི་གཡས་ན་པདྨ། རལ་གྲི། སྟ་རེ། གཡོན་

ན་ཞགས་པ། གཏུན་ཤིང། སྡིགས་མཛུབ་བོ། །ཕྱོགས་ཀྱི་ལྷ་མོ་རྣམས་ཅུང་ཟད་

བཞད་པ་མཚམས་ཀྱི་ལྷ་མོ་རྣམས་ཤིན་ཏུ་བཞད་པའོ། །ཤར་སྒོར་རྡོ་རྗེ་ལྕགས་ཀྱུ་

མ་དམར་མོ་དམར་དཀར་ནག་པའི་ཞལ་གསུམ་ཕྱག་དྲུག་གི་གཡས་ན་ལྕགས་ཀྱུ། 

རལ་གྲི། རྡོ་རྗེ། གཡོན་ན་གཏུན་ཤིང། སྟ་རེ། སྡིགས་མཛུབ་བོ། །ལྷོ་སྒོར་ཞགས་

པ་མ་སེར་མོ་སེར་དཀར་དམར་བའི་ཞལ་གསུམ་ཕྱག་དྲུག་གི་གཡས་ན་ཞགས་པ། 

རལ་གྲི། རྡོ་རྗེ། གཡོན་ན་གཏུན་ཤིང། སྟ་རེ། སྡིགས་མཛུབ་བོ། །ནུབ་སྒོར་ལྕགས་



བདུད་རྩི་འཁྱིལ་བ་ལྷ་བཅུ་གསུམ་གྱི་སྒྲུབ་ཐབས། 

སྒྲོག་མ་དཀར་མོ་དཀར་ནག་དམར་བའི་ཞལ་གསུམ་ཕྱག་དྲུག་གི་གཡས་ན་ལྕགས་

སྒྲོག །རལ་གྲི། སྟ་རེ། གཡོན་ན་གཏུན་ཤིང། རྡོ་རྗེ། སྡིགས་མཛུབ་བོ། །བྱང་སྒོར་

དྲིལ་བུ་མ་ལྗང་ཁུ་ལྗང་དཀར་དམར་བའི་ཞལ་གསུམ་ཕྱག་དྲུག་གི་གཡས་ན་དྲིལ་བུ། 

རྡོ་རྗེ། རལ་གྲི། གཡོན་ན་སྟ་རེ། གཏུན་ཤིང། སྡིགས་མཛུབ་བོ། །སྒོ་སྐྱོང་མ་རྣམས་

ནི། ཞལ་རྣམ་པར་འགྱུར་ཞིང། མཆེ་བ་གཙིགས་པ། སྐྲ་སེར་བོ་གྱེན་དུ་འགྲེང་བ། 

པདྨ་དང་ཟླ་བའི་གདན་ལ་འགྱིང་བག་གིས་བཞུགས་པ། དཀྱིལ་འཁོར་བ་ཐམས་

ཅད་ཁྲོས་པའི་གཟུགས་ཅན། རྒྱན་སྣ་ཚོགས་དང་ལྡན་པ། སྤྱི་བོར་རྡོ་རྗེ་བདུད་རྩིའི་

པོ་ཏིའི་ཅོད་པན་ཅན། འོད་དམར་བོ་འབར་བའི་དབུས་ན་སེམས་དཔའི་སྐྱིལ་ཀྲུང་

གིས་བཞུགས་པ། རང་གི་ཐུགས་ཀར་ཟླ་གདན་ལ་རང་འདྲའི་ཡེ་ཤེས་སེམས་དཔའ། 

དེའི་ཐུགས་ཀར་ཏིང་ངེ་འཛིན་སེམས་དཔའ་ཧཱུཾ་སྔོན་པོ། སྔགས། ཨོཾ་ཨ་མྲྀ་ཏ་ཀུཎྜ་ལི་

ཨཱ་ཨཾ་སྭཱཧཱ། བདུད་རྩིའི་དཀྱིལ་འཁོར་དང་བོ་རྫོགས་འཕྲེང། ཀྲ་ྀཡ། ས་བཟང། རྗེ་དྲུང། ཐར་རྩེ། པཎ་ཆེན། སྐྱིད་

ཤོད་པའི་ཡིག་ཆ་ཐམས་ཅད་འདྲ། གཞན་གསུམ་རྫོགས་འཕྲེང་དང་ཀྲྀ་ཡ་ལས། རྡོ་རྗེ་བདུད་རྩིའི་རྒྱུད་ལས་ཞལ་

འཕང་མཛད་ནས་གསལ་བར་མ་གསུངས། གཉིས་པ་དང་གསུམ་པ་དང་བཞི་བ་གསུམ་ས་བཟང་དང་ཐར་རྩེ་བའི་

ཡིག་ཆ་ལས་འདིར་བཀོད་པ་ལྟར་བཤད། པཎ་ཆེན་དང་སྐྱིད་ཤོད་པས་དཀྱིལ་འཁོར་གཉིས་པ་ལ་ལྷ་སོ་གསུམ་

ཡོད་པ། དཀྱིལ་འཁོར་གསུམ་པ་ལ་ལྷ་ཉེར་གཅིག་ཡོད་པའི་འཁོར་རྣམས་དཀྱིལ་འཁོར་དང་བོ་ནས་བཤད་པ་དང་

མཐུན་པ་གཅིག །དཀྱིལ་འཁོར་བཞི་བ་ཕལ་ཆེར་འདི་དང་འདྲ་བ་ཞིག་བཤད། རྗེ་དྲུང་གི་གསལ་སྒྲོན་ལས་དཀྱིལ་

འཁོར་གཉིས་པ་ལ་ལྷ་ཉེར་ལྔ། གསུམ་པ་ལ་ལྷ་དགུ། བཞི་བ་ལ་ལྷ་བཅུ་གསུམ་ཡོད་པ་འདི་རྣམས་དང་མི་འདྲ་བ་

ཅིག་བཤད་ཅིང། རྒྱ་གར་གྱི་སློབ་དཔོན་ཡོན་ཏན་བཟང་བོའ་ིལུགས་དང་ཕལ་ཆེར་མཐུན་པར་བཤད་གསུངས། །



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

༄༅། །སངས་རྒྱས་ཐོད་པའི་རྒྱུད་ལས་བཤད་པའི་སངས་རྒྱས་

ཐོད་པ་ལྷ་ཉེར་ལྔའི་སྒྲུབ་ཐབས་ནི།

སངས་རྒྱས་ཐོད་པ་ལྷ་ཉེར་ལྔའི་སྒྲུབ་ཐབས།

རང་ཉིད་སྐད་ཅིག་གིས་བཅོམ་ལྡན་འདས་སངས་རྒྱས་ཐོད་པ་སྐུ་མདོག་

སྔོན་པོ་ཞལ་གཅིག་ཕྱག་གཉིས་པ་ཡུམ་དང་བཅས་པའི་སྐུར་བཞེངས་པར་གྱུར། 

གཙོ་བོའ་ིསྔགས། ཨོཾ་བུདྷ་ཀ་པ་ལི་ནི་ཨཱཿཧྲི་ཧཻ་ཧཱུཾ་ཕཊ། སངས་རྒྱས་ཐོད་པ་གཉིས་ཀའི་ལས་སྔགས་

སོ། །ནང་མཆོད་བྱིན་རླབས་ནས་ཚོགས་ཞིང་གི་བར་རྣམ་སྣང་འཇམ་རྡོར་བཞིན། སྟོང་བའི་ངང་ལས་སྐད་

ཅིག་གིས་བཅོམ་ལྡན་འདས་སངས་རྒྱས་ཐོད་པའི་རྟེན་དང་བརྟེན་པའི་དཀྱིལ་འཁོར་

ཡོངས་སུ་རྫོགས་པར་གྱུར་བ་ནི། རྡོ་རྗེའི་ས་གཞི་ཞེས་པ་ནས། འོད་ཟེར་དང་བཅས་

པའི་ཕྱི་རོལ་ཏུ་དུར་ཁྲོད་ཆེན་པོ་བརྒྱད་ཀྱིས་བསྐོར་བའི་ཐུན་མོང་བའི་སྲུང་འཁོར་

གྱི་དབུས་སུ་ཆོས་འབྱུང་གི་ནང་དུ་སྣ་ཚོགས་པདྨ་ལ། ཞེས་པ་ནས། དབུས་སྔོ་བའི་

ནང་དུ་རྡོ་རྗེའི་འཕྲེང་བ་དཀར་བོས་བསྐོར་བའི་འཁོར་ལོ་རྩིབས་བརྒྱད་པ་དཀར་

བོ། དེའི་ནང་དུ་རྡོ་རྗེའི་འཕྲེང་བ་དམར་བོས་བསྐོར་བའི་འཁོར་ལོ་རྩིབས་བརྒྱད་

པ་དམར་བོ། དེའི་ནང་དུ་རྡོ་རྗེའི་འཕྲེང་བ་སྔོན་པོས་བསྐོར་བའི་འཁོར་ལོ་རྩིབས་

བརྒྱད་པ་སྔོན་པོའ་ིསྟེང་དུ་སྣ་ཚོགས་པདྨའི་ལྟེ་བར་རོ་དང་ཉི་མའི་གདན། ཕྱོགས་

ཀྱི་འདབ་མ་ལ་ཉི་གདན། རྩིབས་གཞན་རྣམས་ཀྱི་སྟེང་དང་སྒོ་རྣམས་སུ་པདྨ་དང་

ཉི་མའི་གདན། དབུས་ཀྱི་གདན་གྱི་སྟེང་དུ་རང་ཉིད་བཅོམ་ལྡན་འདས་སངས་རྒྱས་

ཐོད་པ་སྐུ་མདོག་ནག་པོ་ཞལ་གཅིག་ཕྱག་བཞི་བ་གཡས་གཉིས་ཌཱ་མ་རུ་དང་གྲི་



སངས་རྒྱས་ཐོད་པ་ལྷ་ཉེར་ལྔའི་སྒྲུབ་ཐབས། 

གུག །གཡོན་གཉིས་ཐོད་པ་དང་ཁ་ཊྭཱཾ་ག་འཛིན་པ། དམར་ལ་ཟླུམ་པའི་སྤྱན་གསུམ་

དང་ལྡན་ཞིང། སྣ་ཚོགས་རྡོ་རྗེ་དང་ཟླ་བ་ཕྱེད་པས་མཚན་པའི་རལ་བའི་ཐོར་ཅོག་

ནག་པོ་ཅན། མི་མགོ་སྐམ་པོ་ལྔས་དབུ་ལ་བརྒྱན་ཅིང། རློན་པ་ལྔ་བཅུས་དོ་ཤལ་

བྱས་པ། ཕྱག་རྒྱ་དྲུག་གིས་སྤྲས་ཤིང་གླང་བོ་ཆེའི་པགས་པའི་ཤམ་ཐབས་རྒྱབ་ན་

ཉིལ་བ། གར་གྱི་ཉམས་དགུ་དང་ལྡན་ཞིང་སྐྱིལ་ཀྲུང་ཕྱེད་པའི་གར་གྱིས་བཞུགས་པ། 

དེའི་བང་ན་ཡུམ་སྣ་ཚོགས་བདེ་མ་སྐུ་མདོག་དམར་བོ། ཞལ་གཅིག་སྤྱན་གསུམ་པ། 

ཕྱག་གཉིས་མ། གཅེར་མོ་སྐྲ་གྲོལ་ཞིང་གྱེན་དུ་འབར་བ། གཡས་གྲི་གུག་འཕྱར་ཞིང། 

གཡོན་ཐོད་ཁྲག་འཛིན་པས་ཡབ་ཀྱི་མགུལ་བ་ནས་འཁྱུད་པ། མི་མགོ་སྐམ་པོ་ལྔའི་དབུ་

རྒྱན་དང། སྐམ་པོ་ལྔ་བཅུའི་དོ་ཤལ་ཅན་ནོ། །དེའི་ཤར་དུ་ལེགས་ཕྲེང་ཅན་མ། བྱང་དུ་

ཐོད་པ་ཅན་མ། ནུབ་ཏུ་འཇིགས་ཅན་མ། ལྷོར་མི་ཐུབ་མ། མཚམས་བཞིར་ཐོད་པ་བདུད་

རྩིས་གང་བ་བཞི། རིམ་པ་གཉིས་པའི་རྩིབས་ལ་ཤར་དུ་དགེ་བའི་སྐེ་རགས་མ། བྱང་དུ་

གཟུགས་ཅན་མ། ནུབ་ཏུ་རྣམ་རྒྱལ་མ། ལྷོར་འདོད་ཅན་མ། དབང་ལྡན་དུ་དུས་ཅན་མ། 

མེར་མཚོ་ཆེན་མ། བདེན་བྲལ་དུ་བྱེད་མ། རླུང་དུ་གསོད་མ།

རིམ་པ་གསུམ་པའི་རྩིབས་ལ་ཤར་དུ་སྒྲོལ་མ། བྱང་དུ་འཇིགས་མཐོང་མ། 

ནུབ་ཏུ་ལེགས་མཐོང་མ། ལྷོར་ཐུབ་དཀའ་མ། དབང་ལྡན་དུ་དགེ་མ། མེར་གྲིབ་

གནོན་མ། བདེན་བྲལ་དུ་དུས་མཚན་མ། རླུང་དུ་གྲགས་ཆེན་མ་རྣམས་གཡོན་བརྐྱང་

གིས་སྐྱིལ་ཀྲུང་ཕྱེད་པའི་གར་སྟབས་ཀྱིས་བཞུགས་པ། ཤར་སྒོར་མཛེས་མ། བྱང་

སྒོར་ནོར་འཛིན་མ། ནུབ་སྒོར་སྐལ་བཟང་མ། ལྷོ་སྒོར་མཐོང་བ་ཡིད་འོང་མ་རྣམས་

ཞབས་གཡས་བསྐུམས་གཡོན་བརྐྱང་གི་སྟབས་ཀྱིས་བཞུགས་པ། ལྷ་མོ་ཐམས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཅད་སྐུ་མདོག་སྔོན་མོ། ཞལ་གཅིག་ཕྱག་གཉིས་མ། སྤྱན་གསུམ་མ། མཆེ་བ་ཅུང་

ཟད་གཙིགས་པ། གཡས་པ་རྣམས་ཀྱིས་གྲི་གུག་དང། གཡོན་པ་རྣམས་ཀྱིས་ཐོད་

པ་འཛིན་པ། དབུ་སྐྲ་དམར་སེར་གྱེན་དུ་བརྫེས་པ། ཕྱག་རྒྱ་ལྔས་བརྒྱན་པ། སྟག་

གི་པགས་པའི་ཤམ་ཐབས་ཅན་ནོ། །གཙོ་བོ་ལ་མི་བསྐྱོད་པ་སོགས་རིགས་ལྔ། སྣ་

ཚོགས་བདེ་མ་ལ་རྣམ་སྣང། ལེགས་ཕྲེང་མ་སོགས་བཞི་ལ་རིན་འབྱུང། དགེ་བའི་

སྐེ་རགས་མ་སོགས་བརྒྱད་ལ་སྣང་མཐའ། སྒྲོལ་མ་སོགས་བརྒྱད་ལ་རྣམ་སྣང། སྒོ་

མ་བཞི་ལ་དོན་གྲུབ་ཀྱིས་རྒྱས་བཏབ་པ། ས་བོན། ཐུགས་ཀར་ཉི་མ་ལ་ཧཱུཾ། སྔགས། ཨོཾ་

བུདྡྷ་ཀ་པ་ལི་ནི་ཨཱཿཧྲི་ཧཻ་ཧཱུཾ་ཕཊ། འཁོར་རྣམས་ཀྱི་སྔགས་ནི། ཨོཾ་ས་དྷུ་མཱ་ལེ་ཧཱུཾ་ཕཊ། ཨོཾ་

ཀཱ་པ་ལ་ཝ་ཏི་ཧཱུཾ་ཕཊ། ཨོཾ་བྷ་ཡ་ཧཱུཾ་ཕཊ། ཨོཾ་ཨཱ་པ་ར་ཛི་ཏཱ་ཧཱུཾ་ཕཊ། ཨོཾ་ཤ ་བྷ་མེ་ཁ་ལ་

ཧཱུཾ་ཕཊ། ཨོཾ་རོ་བི་ཎི་ཧཱུཾ་ཕཊ། ཨོཾ་བི་ཛྲ་ཡ་ཧཱུཾ་ཕཊ། ཨོཾ་ར་ཏི་ཝ་ཏི་ཧཱུཾ་ཕཊ། ཨོཾ་ཀ་ལ་

ཝ་ཏི་ཧཱུཾ་ཕཊ། ཨོཾ་མཧཱ་སཱ་ག་ར་ཧཱུཾ་ཕཊ། ཨོཾ་ཀཱ་ར་ཧཱུཾ་ཕཊ། ཨོཾ་མ་རཱ་ཧཱུཾ་ཕཊ། ཨོཾ་ཏཱ་ར་

ཧཱུཾ་ཕཊ། ཨོཾ་བྷ་ཡ་དྷྲི་ཥུ་ཧཱུཾ་ཕཊ། ཨོཾ་སཱུ་དར་ཤ་ན་ཧཱུཾ་ཕཊ། ཨོཾ་ཨཱ་པ་ར་ཛི་ཏཱ་ཧཱུཾ་ཕཊ། 

ཨོཾ་ཤཱུ་བྷ་ཧཱུཾ་ཕཊ། ཨོཾ་ཨོསྟ་ར་ཀཱ་ཧཱུཾ་ཕཊ། ཨོཾ་ཀཱ་ལ་ཙི་ཧ་ན་ཧཱུཾ་ཕཊ། ཨོཾ་མཧཱ་ཀཱིརྟི་ཧཱུཾ་

ཕཊ། ཨོཾ་རོ་ཙ་ཧཱུཾ་ཕཊ། ཨོཾ་བ་སུ་དྷཱ་རཱ་ཧཱུཾ་ཕཊ། ཨོཾ་བྷ་ཏྲ་ཀམྦི་ཧཱུཾ་ཕཊ། ཨོཾ་དར་ཤ་ནཱ་

ར་ཏི་ཧཱུཾ་ཕཊ། གཏོར་མ་འབུལ་ཚུལ་སྔར་བཞིན་བྱ། །



དཔལ་སངས་རྒྱས་ཐོད་པ་ལྷ་དགུའི་སྒྲུབ་ཐབས། 

༄༅། །དཔལ་སངས་རྒྱས་ཐོད་པ་ལྷ་དགུའི་

སྒྲུབ་ཐབས་ནི།

དཔལ་སངས་རྒྱས་ཐོད་པ་ལྷ་དགུའི་སྒྲུབ་ཐབས།

རང་ཉིད་སྐད་ཅིག་གིས་བཅོམ་ལྡན་འདས་སངས་རྒྱས་ཐོད་པ་ཞལ་གཅིག་

ཕྱག་གཉིས་པའི་སྐུར་བཞེངས་པར་གྱུར། མཚན་ཉིད་ཐམས་ཅད་ཡོངས་སུ་རྫོགས་

པ། ཞེས་པ་ཡན་ཆད་སྔ་མ་བཞིན། ཕྱི་ནས་རིམ་པ་བཞིན་སྔོ་དཀར་སེར་དམར་སྔོ་བའི་

རིམ་པ་ལྔ་དང་ལྡན་པའི་རིན་པོ་ཆེའི་རྩིག་པས་བསྐོར་བའི་གཞལ་ཡས་ཁང་གི་ས་

གཞི་ཐམས་ཅད་ཤར་སྔོ་བྱང་དཀར་ནུབ་སེར་ལྷོ་དམར་དབུས་སྔོ་བའི་དབུས་སུ་སྣ་

ཚོགས་པདྨ་འདབ་མ་བརྒྱད་པའི་འདབ་མ་རྣམས་ལ་ཉི་མའི་གདན། ལྟེ་བར་རོ་དང་

ཉི་མའི་གདན་གྱི་སྟེང་དུ། རང་ཉིད་བཅོམ་ལྡན་འདས་སངས་རྒྱས་ཐོད་པ། ཞེས་པ་ནས། 

སྐྱིལ་ཀྲུང་ཕྱེད་པའི་གར་གྱིས་བཞུགས་པ། ཞེས་པའི་བར་སྔ་མ་བཞིན་ལ་ཡུམ་དོར། འདབ་མ་

བརྒྱད་ལ་ཤར་དུ་སྣ་ཚོགས་བདེ་མ། བྱང་དུ་འདོད་མ། ནུབ་ཏུ་ས་འོག་ན་གནས་མ། 

ལྷོར་ལེགས་བཟང་མ་རྣམས་སྐུ་མདོག་སྔོན་པོ། ཕྱག་གཡས་པ་གཉིས་ཀྱིས་གྲི་གུག་

དང་ཐོད་པ། གཡོན་པ་གཉིས་ཀྱིས་ཁ་ཊྭཱཾ་ག་དང་ཌཱ་མ་རུ་འཛིན་པ། སྟག་ལྤགས་ཀྱི་

ཤམ་ཐབས་ཅན། ཞབས་གཡས་བསྐུམ་ཞིང་གཡོན་བརྐྱང་བས་བཞུགས་པ། དབང་

ལྡན་དུ་ཆང་འཚོང་མ། མེར་འབྱུང་མོ། བདེན་བྲལ་དུ་ཕྱག་བཞི་མ། རླུང་དུ་ནམ་

མཁའ་ལ་གནས་མ་རྣམས་སྐུ་མདོག་སེར་བོ། ཕྱག་གཡས་པ་གཉིས་ཀྱིས་གྲི་གུག་

དང་ཌཱ་མ་རུ། གཡོན་པ་གཉིས་ཀྱིས་ཁ་ཊྭཱཾ་ག་དང་ཐོད་པ་འཛིན་པ། ན་བཟའ་སེར་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

བོ་གྱོན་ཞིང་འོད་ཟེར་སེར་བོ་འཕྲོ་བ། ཀླུ་བརྒྱད་ཀྱིས་བརྒྱན་ཅིང། ཞབས་གཡས་

བརྐྱང་གཡོན་བསྐུམས་པས་བཞུགས་པ། ལྷ་མོ་བརྒྱད་པོ་ཐམས་ཅད་ཞལ་གཅིག་

ཕྱག་བཞི་སྤྱན་གསུམ་མ། མཆེ་བ་ཅུང་ཟད་གཙིགས་ཤིང་དབུ་སྐྲ་སེར་བོ་གྱེན་དུ་

བརྫེས་པ། མི་མགོ་སྐམ་པོ་ལྔའི་དབུ་རྒྱན་དང་རློན་པ་ལྔ་བཅུའི་དོ་ཤལ་བྱས་ཤིང་

ཕྱག་རྒྱ་ལྔས་བརྒྱན་པའོ། །གཙོ་བོ་ལ་མི་བསྐྱོད་པ་སོགས་རིགས་ལྔ། སྣ་ཚོགས་

བདེ་མ་སོགས་བཞི་དང། ཆང་འཚོང་མ་སོགས་བཞི་ལ་མི་བསྐྱོད་པ། རྣམ་སྣང། 

རིན་འབྱུང། སྣང་མཐའ་རྣམས་ཀྱིས་རྒྱས་བཏབ་པ། གཙོ་བོའ་ིས་བོན་དང་སྔགས་སྔ་མ་དང་

འདྲ། འཁོར་གྱི་སྔགས། ཨོཾ་བི་ཤྭ་སུ་ཁ་ཧཱུཾ་ཕཊ། ཨོཾ་ཀ་ལེ་ཧཱུཾ་ཕཊ། ཨོཾ་པཱ་ཏ་ལ་ཏིཥྛ་ཏ་ཧཱུཾ་

ཕཊ། ཨོཾ་སུ་བྷ་ཏྲ་ཧཱུཾ་ཕཊ། ཨོཾ་ཤོཎྚི་ནི་ཧཱུཾ་ཕཊ། ཨོཾ་བྷུ་ཏ་ཧཱུཾ་ཕཊ། ཨོཾ་ཙ་ཏུར་ཧསྟ་ཧཱུཾ་

ཕཊ། ཨོཾ་ཨ་ཀཱ་ཤ་ཏིཥྛ་ཧཱུཾ་ཕཊ། གཞན་ཐམས་ཅད་སྔ་མ་དང་འདྲ། གཙོ་བོ་དང་ཕྱོགས་ཀྱི་ལྷ་མོ་རྣམས་

དཀར་བོ་མཚམས་ཀྱི་ལྷ་མོ་རྣམས་དམར་བོ་གཙོ་བོ་ལ་ཡུམ་ཡོད་པ་དང་མེད་པའི་དཀྱིལ་འཁོར་གཉིས་རྫོགས་

འཕྲེང་དང་ཀྲྀ་ཡ་ལས་བཤད། །

༄༅། །མཧཱ་མ་ཡའི་རྒྱུད་ལས་བཤད་པའི་སྒྱུ་མ་ཆེན་མོ་

ལྷ་ལྔའི་སྒྲུབ་ཐབས་ནི།

སྒྱུ་མ་ཆེན་མོ་ལྷ་ལྔའི་སྒྲུབ་ཐབས།

 རང་ཉིད་སྐད་ཅིག་གིས་བཅོམ་ལྡན་འདས་སྒྱུ་མ་ཆེན་པོ་སྐུ་མདོག་སྔོན་པོ་

ཞལ་གཅིག་ཕྱག་གཉིས་ཡུམ་དང་བཅས་པའི་སྐུར་བཞེངས་པར་གྱུར། སྣ་ཚོགས་མཁའ་

འགྲོའ་ིསྔགས། ཨོཾ་ཧཱ་ཧཱུཾ། ལས་སྔགས་སོ། །མཚན་ཉིད་ཐམས་ཅད་ཡོངས་སུ་རྫོགས་པ་ཞེས་



སྒྱུ་མ་ཆེན་མོ་ལྷ་ལྔའི་སྒྲུབ་ཐབས། 

པ་ཡན་ཆད་སྔ་མ་བཞིན། ཕྱི་ནས་རིམ་པ་བཞིན་སྔོ་སེར་དམར་ལྗང་སྔོ་བའི་རིམ་པ་ལྔ་དང་

ལྡན་པའི་རིན་པོ་ཆེའི་རྩིག་པས་བསྐོར་བའི་གཞལ་ཡས་ཁང་གི་ནང་གི་ས་གཞི་ཤར་

སྔོ། ལྷོ་སེར། ནུབ་དམར་བྱང་ལྗང་དབུས་སྔོ་བའི་དབུས་སུ་པདྨ་དམར་བོ་འདབ་མ་

བརྒྱད་པའི་ལྟེ་བར་ཉི་མའི་གདན་དང། ཕྱོགས་ཀྱི་འདབ་མ་བཞི་ལ་ཟླ་བའི་གདན། 

གདན་དེ་རྣམས་ཀྱི་སྟེང་དུ་དབུས་སུ་རང་ཉིད་བཅོམ་ལྡན་འདས་སྒྱུ་མ་ཆེན་པོ་སྐུ་

མདོག་ནག་པོ་ཞལ་བཞིའི་རྩ་ཞལ་སྔོ། གཡས་སེར་གཡོན་ལྗང། རྒྱབ་ཞལ་དཀར་བ། 

ཕྱག་གཡས་དང་བོས་ཐོད་པ་དང་གཡོན་དང་བོས་ཁ་ཊྭཱཾ་ག །ལྷག་མ་གཉིས་ཀྱིས་

མདའ་གཞུ་འཛིན་པ། ཕྱག་རྒྱ་དྲུག་གིས་བརྒྱན་ཅིང། འོད་ཟེར་དམར་བོ་འཕྲོ་བ། དེའི་

བང་ན་སངས་རྒྱས་མཁའ་འགྲོ་སྐུ་མདོག་དམར་བོ། དམར་སེར་དཀར་ལྗང་གི་ཞལ་

ཅན། ཕྱག་བཞིའི་དང་བོ་གཉིས་ཀྱིས་ཐོད་པ་དང་ཁ་ཊྭཱཾ་ག་འཛིན་པས་ཡབ་ཀྱི་མགུལ་

ནས་འཁྱུད་ཅིང་ལྷག་མ་གཉིས་ཀྱིས་མདའ་གཞུ་འཛིན་པ། འདབ་མ་བཞི་ལ་ཤར་དུ་

རྡོ་རྗེ་མཁའ་འགྲོ་མ་སྔོན་མོ་སྔོ་སེར་དཀར་ལྗང་གི་ཞལ་ཅན། ཕྱག་གཡས་པ་གཉིས་

ན་རྡོ་རྗེ་དང་ཐོད་པ། གཡོན་པ་གཉིས་ན་དྲིལ་བུ་དང་ཁ་ཊྭཱཾ་ག་འཛིན་པ། ལྷོར་རིན་

ཆེན་མཁའ་འགྲོ་མ་སེར་མོ་སེར་སྔོ་དཀར་ལྗང་གི་ཞལ་ཅན། ཕྱག་བཞིའི་གཡས་

པ་གཉིས་ན་རིན་པོ་ཆེའི་ཁ་ཊྭཱཾ་དང་རྩེ་གསུམ། གཡོན་པ་གཉིས་ན་མགྲིན་པ་བཙིར་

བའི་ལྕེ་སྦྱང་དང་བ་དན་འཛིན་པ། ནུབ་ཏུ་པདྨ་མཁའ་འགྲོ་མ་དཀར་མོ་དཀར་སེར་

སྔོ་ལྗང་གི་ཞལ་ཅན། ཕྱག་གཡས་པ་གཉིས་ན་སྣ་ཚོགས་པདྨ་དང་མདའ། གཡོན་

པ་གཉིས་ན་ཐོད་པ་དང་གཞུ་འཛིན་པ། བྱང་དུ་སྣ་ཚོགས་མཁའ་འགྲོ་མ་ལྗང་གུ་ལྗང་

སེར་དཀར་སྔོའ་ིཞལ་ཅན། ཕྱག་གཡས་པ་གཉིས་ན་རལ་གྲི་དང་ཌཱ་མ་རུ། གཡོན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

པ་གཉིས་ན་ཞགས་པ་དང་ཐོད་འཛིན་པ། བཞི་ཀའང་ཕྱག་རྒྱ་ལྔས་བརྒྱན་ཅིང། ཟླ་

བའི་འོད་ཅན་ནོ། །གཙོ་འཁོར་ཐམས་ཅད་ཞལ་བཞི་བ་ཞལ་རེ་རེའང་དམར་ལ་ཟླུམ་

པའི་སྤྱན་གསུམ་གསུམ་པ། དབུ་སྐྲ་དམར་སེར་གྱེན་དུ་བརྫེས་ཤིང་མི་ལྤགས་ཀྱི་ན་

བཟའ་ཅན། ཞབས་སྐྱིལ་ཀྲུང་ཕྱེད་པའི་གར་སྟབས་ཀྱིས་བཞུགས་པ། གཙོ་བོ་ལ་མི་

བསྐྱོད་པ། སངས་རྒྱས་མཁའ་འགྲོ་སོགས་ལྔ་ལ་རིམ་པ་བཞིན་རྣམ་སྣང། མི་བསྐྱོད་

པ། རིན་འབྱུང། སྣང་མཐའ། དོན་གྲུབ་རྣམས་ཀྱིས་རྒྱས་བཏབ་པ། ཐུགས་ཀར་ཉི་

མ་ལ་ཧཱུཾ། སྔགས། ཨོཾ་ཧཱུཾ་ཧཱུཾ། གཙོ་བོའ་ིསྙིང་བོའ།ོ །ཨོཾ་ཨོཾ་ཧཱུཾ། ཨོཾ་ཧཱུཾ་ཧཱུཾ། ཨོཾ་སྭཱ་ཧཱུཾ། ཨོཾ་ཨཱཿ་

ཧཱུཾ། ཨོཾ་ཧཱ་ཧཱུཾ། མཁའ་འགྲོ་མ་ལྔའི་འོ། །གཏོར་མ་འབུལ་ཚུལ་སྔར་བཞིན། །

༄༅། །རྡོ་རྗེ་གདན་བཞིའི་རྒྱུད་ལས་བཤད་པའི་རྣལ་འབྱོར་

    ནམ་མཁའ་ལྷ་ལྔ་བཅུ་ང་བརྒྱད་ཀྱི་

  སྒྲུབ་ཐབས་ནི།

རྣལ་འབྱོར་ནམ་མཁའ་ལྷ་ལྔ་བཅུ་ང་བརྒྱུད་ཀྱི་སྒྲུབ་ཐབས།

རང་ཉིད་སྐད་ཅིག་གིས་བཅོམ་ལྡན་འདས་རྣལ་འབྱོར་ནམ་མཁའ་སྐུ་མདོག་

སྔོན་པོ་ཞལ་གཅིག་ཕྱག་གཉིས་པ་ཡུམ་དང་བཅས་པའི་སྐུར་བཞེངས་པར་གྱུར། རོ་

ལངས་མའི་སྔགས། ཨོཾ་གྷཱུཾ་ཧཱུཾ་གྷུ་མ་གྷ་སྭཱཧཱ། ལས་སྔགས་སོ། །ནང་མཆོད་བྱིན་རླབས་ནས་ཚོགས་

ཞིང་གི་བར་རྣམ་སྣང་འཇམ་རྡོར་བཞིན། སྟོང་བའི་ངང་ལས་སྐད་ཅིག་གིས་བཅོམ་ལྡན་འདས་

རྣལ་འབྱོར་ནམ་མཁའི་རྟེན་དང་བརྟེན་པའི་དཀྱིལ་འཁོར་ཡོངས་སུ་རྫོགས་པར་



རྣལ་འབྱོར་ནམ་མཁའ་ལྷ་ལྔ་བཅུ་ང་བརྒྱུད་ཀྱི་སྒྲུབ་ཐབས། 

གྱུར་བ་ནི། རྡོ་རྗེའི་ས་གཞི། ཞེས་པ་ནས། འོད་ཟེར་དང་བཅས་པའི་ཐུན་མོང་བའི་སྲུང་

འཁོར་གྱི་དབུས་སུ་ཆོས་འབྱུང་གི་ནང་དུ་འབྱུང་བཞི་རི་རབ་དང་བཅས་པའི་སྟེང་

དུ་སྣ་ཚོགས་པདྨ་ལ་གནས་པའི། ཞེས་པ་ནས། དབུས་སྔོ་བའི་ནང་དུ་ལྷ་སྣམ་གྲུ་བཞི་

བ། དེའི་ནང་དུ་ལྷ་སྣམ་ཟླུམ་པོ་ཤར་དཀར་བྱང་སེར་ནུབ་དམར་ལྷོ་ལྗང་དབུས་སྔོ་

བའི་དབུས་ཀྱི་ལེའུ་ཚེ་དགུ་བའི་དབུས་སུ་སེང་གེའི་སྟེང་དུ་སྣ་ཚོགས་པདྨ་དང་

ཟླ་བའི་གདན། ཤར་དུ་གླང་བོ་ཆེའི་རྒྱལ་བོ། བྱང་དུ་རྨ་བྱ། ནུབ་ཏུ་བྱ་ཁྱུང། ལྷོར་

ཁོལ་བོ། དབང་ལྡན་དུ་སེང་གེ །མེར་ཕག །བདེན་བྲལ་དུ་མ་ཧེ། རླུང་དུ་ལྕེ་སྤྱང་

རྣམས་ཀྱི་སྟེང་དུ་པདྨ་དང་ཉི་མའི་གདན། ཕྱོགས་བཞིའི་གདན་གྱི་རྒྱབ་ཏུ་པདྨ་དང་

ཉི་མ་དང་རོའ་ིགདན། དེའི་ཕྱིར་རོལ་གྱི་ལྷ་སྣམ་ཟླུམ་པོའ་ིལྷ་གནས་རྣམས་དང། 

དེའི་ཕྱི་རོལ་གྱི་ལྷ་སྣམ་གྲུ་བཞིའི་ལྷ་གནས་རྣམས་དང་སྒོ་རྣམས་སུ་པདྨ་དང་ཟླ་

བའི་གདན། གདན་དེ་རྣམས་ཀྱི་སྟེང་དུ་དབུས་སུ་རང་ཉིད་བཅོམ་ལྡན་འདས་རྣལ་

འབྱོར་ནམ་མཁའ་སྐུ་མདོག་ནག་པོ། ནག་དཀར་དམར་བའི་ཞལ་གསུམ། ཞལ་རེ་

རེ་ལ་སྤྱན་གསུམ་གསུམ་དང་ལྡན་པ་ཕྱག་དྲུག་གི་དང་བོ་གཉིས་ཀྱིས་རྡོ་རྗེ་དང་དྲིལ་

བུ་འཛིན་པས་ཡུམ་ལ་འཁྱུད་པ། ལྷག་མ་གཡས་ཡུམ་གྱི་ནུ་མ་དང་མདའ། གཡོན་

ཐོད་པ་དང་གཞུ་འཛིན་པ། ནོར་བུ་དང་ཟླ་ཕྱེད་དང་སྣ་ཚོགས་རྡོ་རྗེས་མཚན་པའི་

རལ་བ་ནག་པོའ་ིཅོད་པན་ཅན། ཐོད་པ་ལྔའི་འཕྲེང་བ་དང་སངས་རྒྱས་ལྔས་དབུ་

བརྒྱན་པ། ཕྱག་རྒྱ་དྲུག་དང་ལྡན་ཞིང། སྟག་ལྤགས་ཀྱི་ཤམ་ཐབས་རྒྱབ་ཏུ་གྲོལ་བ། 

སེམས་དཔའི་སྐྱིལ་ཀྲུང་གིས་བཞུགས་པ། དེའི་བང་ན་ཡུམ་ཡེ་ཤེས་ཀྱི་མཁའ་འགྲོ་

མ་དཀར་མོ་ཞལ་གཅིག་ཕྱག་གཉིས་མ། གཡས་ཁ་ཊྭཱཾ་ག་དང་གཡོན་ཐོད་པ་འཛིན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

པས་ཡབ་ལ་འཁྱུད་པ། ཕྱག་རྒྱ་ལྔས་བརྒྱན་པའོ། །ལེའུ་ཚེ་བརྒྱད་ཀྱི་ཤར་དུ་རྡོ་རྗེ་

མཁའ་འགྲོ་མ་དཀར་མོ་འགྱིང་བའི་ཚུལ་གྱིས་བཞུགས་པ། བྱང་དུ་འཇིགས་བྱེད་

མཁའ་འགྲོ་མ་སེར་མོ་སྦྲུལ་རྒྱན་ཅན་སྐྱིལ་ཀྲུང་ཕྱེད་པས་བཞུགས་པ། ནུབ་ཏུ་རོ་

ལངས་མ་དམར་མོ་ཙོག་པུའི་འདུག་སྟངས་ཀྱིས་བཞུགས་པ། ལྷོར་གཏུམ་མོ་སྔོན་

པོ་བུས་མོའ་ིསྐྱིལ་ཀྲུང་གིས་བཞུགས་པ། དབུ་སྐྲ་དམར་བོ་གྲོལ་ཞིང་སྤྱི་བོར་ཐལ་

མོ་སྦྱར་བ། རྡོ་རྗེ་མཁའ་འགྲོ་མ་སོགས་བཞི་ཕྱག་གཉིས་ཀྱིས་ཁ་ཊྭཱཾ་ག་དང་ཐོད་པ་

འཛིན་ཅིང་མི་ལྤགས་ཀྱི་སྟོད་གཡོགས་དང་གླང་བོ་ཆེའི་པགས་པའི་སྨད་གཡོགས་

ཅན་ནོ། །དབང་ལྡན་དུ་སེང་གེ་མ་དཀར་སེར་གཡས་པས་སྟེང་དུ་འཕྱར་བའི་ཁ་

ཊྭཱཾ་ག་དང། གཡོན་པས་སྡིགས་མཛུབ་དང་བཅས་པའི་ཞགས་པ་འཛིན་པ། འགྱིང་

བའི་ཚུལ་གྱིས་བཞུགས་པ། མེར་སྟག་མོ་དཀར་ནག་གཡས་ལྕགས་ཀྱུ་དང་གཡོན་

ཞགས་པ་འཛིན་པ། ཟླུམ་པོའ་ིཚུལ་གྱིས་བཞུགས་པ། བདེན་བྲལ་དུ་ལྕེ་སྤྱང་མོ་ལྕེ་

སྤྱང་གི་གདོང་བ་ཅན་སྐུ་མདོག་དམར་ནག་གཡས་དགྲ་སྟ་གཡོན་ཞགས་པ་འཛིན་

པ། སྐྱིལ་ཀྲུང་ཕྱེད་པས་བཞུགས་པ། རླུང་དུ་འུག་པ་མ་དམར་སེར་འུག་གདོང་

ཅན་གཡས་དབྱུག་པ་དང་གཡོན་ཞགས་པ་འཛིན་པ་ཙོག་པུར་བཞུགས་པ། རྡོ་རྗེ་

མཁའ་འགྲོ་མའི་རྒྱབ་ཏུ་མཁའ་འགྲོ་མ་དཀར་མོ་ཕྱག་གཉིས་ཀྱི་རྩེ་མོ་ཁར་བཅུག་

པ། འཇིགས་བྱེད་མཁའ་འགྲོ་མའི་རྒྱབ་ཏུ་མར་མེ་མ་སེར་མོ་སྤྱི་བོར་མར་མེ་ལྟ་བུའི་

ཐལ་མོ་སྦྱར་བ་དང་བཅས་པ། རོ་ལངས་མའི་རྒྱབ་ཏུ་འཇིགས་བྱེད་མ་དམར་མོ་སྙིམ་

པ་ཁྲག་གིས་བཀང་བ་ཞལ་དུ་གསོལ་བ། གཏུམ་མོའ་ིརྒྱབ་ཏུ་ཀམ་པོ་ཙི་ནག་མོ་ཕྱག་

གཉིས་ཐུགས་ཀར་གཏུན་ཤིང་འཛིན་པ། དེ་རྣམས་རྡོ་རྗེའི་འཕྲེང་བ་དང་འོད་ཟེར་གྱི་



རྣལ་འབྱོར་ནམ་མཁའ་ལྷ་ལྔ་བཅུ་ང་བརྒྱུད་ཀྱི་སྒྲུབ་ཐབས། 

འཕྲེང་བས་བསྐོར་བའོ། །དེའི་ཕྱི་རོལ་གྱི་ལྷ་སྣམ་ཟླུམ་པོའ་ིཤར་དུ། པུཀྐ་སི། ཏྲ་མི་

ཊཱི། གཏུམ་མོ་རྣམས་སྐུ་མདོག་དཀར་བོ། ཕྱག་གཉིས་ཀྱིས་བདུད་རྩིའི་སྣོད་འཛིན་

པ། བྱང་དུ་འཇིགས་བྱེད་མ། ཁྲག་མ། ཤ་མ་རྣམས་ནི་སྐུ་མདོག་སེར་བོ། ཕྱག་

གཉིས་ཀྱིས་ཤ་ལྔས་གང་བའི་པདྨའི་སྣོད་འཛིན་པ། ནུབ་ཏུ་དྲག་ཤ ལ་མ། འབར་

མ། མི་སྡུག་མ་རྣམས་དམར་མོ་ཕྱག་གཉིས་ཀྱིས་གཏོར་མའི་སྣོད་འཛིན་པ། ལྷོར་

ཐོད་པ་མ། རྡོ་རྗེ་མ། བུམ་པ་ཅན་མ་རྣམས་སྐུ་མདོག་ནག་པོ་ཕྱག་གཉིས་ཀྱིས་བཏུང་

བའི་སྣོད་འཛིན་པ། དབང་ལྡན་གྱི་གཡས་སུ་སྒེག་མོ་ཕྱག་གཉིས་ཀྱིས་སྙེམ་པའི་

ཚུལ་དང། གཡོན་དུ་དྲི་ཆབ་མ་དྲིའི་སྣོད་འཛིན་པ་གཉིས་སེར་མོ། མེ་མཚམས་ཀྱི་

གཡས་སུ་པི་ཝཾ་མ་པི་ཝང་བསྒྲེང་བ་དང། གཡོན་དུ་མེ་ཏོག་མ་ཕྱག་གཉིས་མེ་ཏོག་

འཐོར་བ་གཉིས་དཀར་མོ། བདེན་བྲལ་གྱི་གཡས་སུ་གླུ་མ་ཁའི་ཐད་ཀར་མཛུབ་མོ་

གཡོ་བ་དང། གཡོན་དུ་བདུག་སྤོས་སྣོད་འཛིན་པ་གཉིས་ནག་མོ། རླུང་གི་གཡས་སུ་

གར་མ་ཕྱག་གཉིས་ཀྱིས་སྤྱི་བོར་གར་བྱེད་པའི་ཚུལ་དང། གཡོན་དུ་མར་མེ་མ་མར་

མེའི་ཀོང་བུ་འཛིན་པ་གཉིས་དམར་མོ། ཡེ་ཤེས་མཁའ་འགྲོ་མ་ལ་སོགས་པའི་ལྷ་མོ་

སུམ་ཅུ་སོ་གསུམ་པོ་ཐམས་ཅད་ཞལ་གཅིག་ཕྱག་གཉིས་མ། སྤྱན་གསུམ་མ། སྐྲ་

གྲོལ་བ། ཐོད་པ་ལྔའི་འཕྲེང་བས་བརྒྱན་པ། འཇིགས་བྱེད་མཁའ་འགྲོ་མ་ནི་དབུ་སྐྲ་

གྱེན་དུ་བརྫེས་པ། སེང་གེ་མ་ལ་སོགས་པ་ནི་གོས་དམར་བོ་ཅན་ནོ། །འདི་རྣམས་

རྡོ་རྗེ་འཕྲེང་བས་ཟླུམ་པོར་ཡོངས་སུ་བསྐོར་བའོ། །དེའི་ཕྱི་རོལ་གྱི་ཤར་སྒོར་ཁྱབ་

འཇུག་ནག་པོ། བྱང་སྒོར་ཚངས་པ་སེར་བོ། ནུབ་སྒོར་དབང་ཕྱུག་དཀར་བོ། ལྷོ་སྒོར་

གདོང་དྲུག་དམར་བོ། དབང་ལྡན་གྱི་མཚམས་སུ་དབང་བོ་སེར་བོ། མེའི་མཚམས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

སུ་ལུས་ངན་སེར་བོ། སྲིན་པོའ་ིམཚམས་སུ་གཤིན་རྗེ་ནག་པོ། རླུང་གི་མཚམས་

སུ་ཆུ་ལྷ་དཀར་བོ། ལྷ་སྣམ་གྲུ་བཞི་བ་ལ་ཤར་དུ་ཀེང་རུས་འཇིགས་བྱེད། ཁ་ཊྭཱཾ་

གའི་སྲིན་པོ། ཚོགས་ཀྱི་དབང་ཕྱུག །དྲིལ་བུའི་རྣ་བ་ཅན་རྣམས་དཀར་བོ། བྱང་དུ་

གཏུམ་མོའ་ིདབང་ཕྱུག །འདུན་སའི་ལྷ། རིམས་ཀྱི་དབང་ཕྱུག །ཛཱཾ་གཱ་ར། འཇིགས་

སུ་རུང་བ་རྣམས་སེར་བོ། ནུབ་ཏུ་དྲག་པོའ་ིའདོད་པ། ཤཎྚི་ལའི་དབང་ཕྱུག །ཌཱ་མ་

རུའི་འདུལ་བྱེད། རྔ་སྒྲའི་འཇིགས་བྱེད་རྣམས་དམར་བོ། ལྷོར་གཏུམ་བུ་རའི་དབང་

ཕྱུག །སྠཱ་ར་ན་དོ། མཆེ་བ་གཙིགས་པ། གཞུ་འཛིན་པ་རྣམས་ནི་ནག་པོ་སྟེ། ཉི་ཤ ་རྩ་

བཞི་བོ་རྣམས་ནི་ཞལ་གཅིག་པ་སྤྱན་གསུམ་པ་ཕྱག་བཞི་བ། ཕྱག་གཡས་པ་གཉིས་

ཀྱིས་ཁ་ཊྭཱཾ་ག་དང་རྩེ་གསུམ། གཡོན་པ་གཉིས་ཀྱིས་ལྷ་མོ་ལ་འཁྱུད་པ་དང་ཐོད་པ་

འཛིན་པ། རལ་བ་ནག་པོའ་ིཐོར་ཅོག་ཅན། ཐོད་པ་ལྔའི་ཕྲེང་བས་དབུ་ལ་བརྒྱན་ཅིང། 

ཕྱག་རྒྱ་ལྔ་དང་ལྡན་པ། སྟག་གི་པགས་པའི་ཤམ་ཐབས་ཅན། འདི་རྣམས་ཀྱི་ཡུམ་

རྣམས་ཀྱང་ཞལ་གཅིག་ཕྱག་གཉིས་མ། གཡས་ཁ་ཊྭཱཾ་ག་དང། གཡོན་ཐོད་པ་འཛིན་

པས་ཡབ་ལ་འཁྱུད་པའོ། །གཙོ་བོ་ལ་མི་བསྐྱོད་པ་སོགས་རིགས་ལྔ། ཡེ་ཤེས་

མཁའ་འགྲོ་མ་ལ་རྣམ་སྣང། རྡོ་རྗེ་མཁའ་འགྲོ་སོགས་བཞི་དང། དེ་དག་གི་རྒྱབ་ཀྱི་

མཁའ་འགྲོ་མ་སོགས་བཞི་ལ་རྣམ་སྣང་རིན་འབྱུང་སྣང་མཐའ་དོན་གྲུབ། སེང་གེ་མ་

སོགས་བཞི་ལ་མི་བསྐྱོད་པ་རྣམ་སྣང་རིན་འབྱུང་སྣང་མཐའ། ཚངས་པ་ལ་རྣམ་སྣང། 

དབང་ཕྱུག་ཆེན་པོ་ལ་སྣང་མཐའ། ལྷ་གཞན་དཀར་བོ་རྣམས་ལ་རྣམ་སྣང། སེར་བོ་

རྣམས་ལ་རིན་འབྱུང། དམར་བོ་རྣམས་ལ་སྣང་མཐའ། ནག་པོ་རྣམས་ལ་མི་བསྐྱོད་

པས་རྒྱས་བཏབ་པ། གཙོ་བོའ་ིཐུགས་ཀར་ཉི་མ་ལ་ཧཱུཾ། གཙོ་བོའ་ིསྔགས། ཨོཾ་ཧཱུཾ་ཧ་སྭཱཧཱ། 



རྣལ་འབྱོར་ནམ་མཁའ་ལྷ་ལྔ་བཅུ་ང་བརྒྱུད་ཀྱི་སྒྲུབ་ཐབས། 

འཁོར་གྱི་སྔགས་ནི། ཨོཾ་ཨོཾ་ཨཱཿཧཱུཾ་སྭཱཧཱ། ཡེ་ཤེས་མཁའ་འགྲོ་མའི་འོ། །ཨོཾ་སུཾ་སྭཱཧཱ། རྡོ་རྗེ་མཁའ་འགྲོ་

མའི་འོ། །ཨོཾ་ཀྵུཾ་ཀྵ་སྭཱཧཱ། རྡོ་རྗེ་དྲག་མོའ་ིའོ། །ཨོཾ་ཡུཾ་ཡ་སྭཱཧཱ། རོ་ལངས་མའི་འོ། །ཨོཾ་ཧཱུཾ་སྭཱཧཱ། 

གཏུམ་མོའ་ིའོ། །ཨོཾ་ ་སྭཱཧཱ། སེང་གེ་མོའ་ིའོ། །ཨོཾ་ ་སྭཱཧཱ། སྟག་མོའ་ིའོ། །ཨོཾ་ ་སྭཱཧཱ། ལྕེ་སྤྱང་

མའི་འོ། །ཨོཾ་ཧཱུཾ་ཕཊ་ཧཱུཾ་སྭཱཧཱ། འུག་པ་མའི་འོ། །ཨོཾ་ཧཱུཾ་ཧཱུཾ་སྭཱཧཱ། མཁའ་འགྲོ་མའི་འོ། །ཨོཾ་ཧཱུཾ་ཕཊ་

སྭཱཧཱ། མར་མེ་མའི་འོ། །ཨོཾ་ཕེ་ཧཱུཾ་སྭཱཧཱ། འཇིགས་བྱེད་མའི་འོ། །ཨོཾ་དྷྲི་ཧཱུཾ་སྭཱཧཱ། ཀཾ་པོ་ཙིའི་འོ། །ཨོཾ་

ཧ་ཧོ་ཧྲིཿསྭཱཧཱ། ཤར་གྱི་རྣལ་འབྱོར་མ་གསུམ་གྱིའོ། །ཨོཾ་གྷཾ་གྷ་སྭཱཧཱ། བྱང་གི་གསུམ་གྱིའོ། །ཨོཾ་ཀུ་

རུ་ཀུ་རུ་ཀུ་རུ་སྭཱཧཱ། ནུབ་ཀྱི་གསུམ་གྱིའོ། །ཨོཾ་བར་ད་དི་ལུ་སྭཱཧཱ། ལྷོའ་ིགསུམ་གྱིའོ། །ཨོཾ་ཧཱུཾ་

ཧོ་སྭཱཧཱ། ཨོཾ་སུ་པྲ་ཨ་གནྔྷེ་ཧཱུཾ་སྭཱཧཱ། སྒེག་མོ་དང་དྲི་མའི་འོ། །ཨོཾ་ཧཱུཾ་ཧོ་སྭཱཧཱ། ཨོཾ་ཤྲི་སྭཱཧཱ། 

པི་ཝཾ་མ་དང་མེ་ཏོག་མའི་འོ། །ཨོཾ་ཧཱུཾ་ཨཱཿསྭཱཧཱ། ཨོཾ་ཨི་སྭཱཧཱ། གླུ་མ་དང་བདུག་པ་མའི་འོ། །ཨོཾ་སུ་ར་

ནར་ཏེ་སྭཱཧཱ། ཨོཾ་ཀྵུཾ་སྭཱཧཱ། གར་མ་དང་མར་མེ་མའི་འོ། །ཨོཾ་ཀྵྱཾ་སྭཱཧཱ། ཨོཾ་སྭཱཧཱ། ཨོཾ་ཧཱུཾ་སྭཱཧཱ། 

ཨོཾ་ཀུ་མ་ར་ཀརྟི་ཀ་ཡ་སྭཱཧཱ། ཨོཾ་མཾ་མུཾ་ཧཱུཾ་སྭཱཧཱ། ཨོཾ་ད་ན་ཀ་ཧཱུཾ་སྭཱཧཱ། ཨོཾ་ག་ན་ཏི་ཧཱུཾ་

སྭཱཧཱ། ཨོཾ་ཝ་ཡ་ཝེ་སྭཱཧཱ། རྣམས་ནི་འཇིག་རྟེན་སྐྱོང་བ་རྣམས་ཀྱིའོ། །གཏོར་མ་འབུལ་ཚུལ་སྔར་བཞིན། །



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

༄༅། །རྡོ་རྗེ་གདན་བཞིའི་རྒྱུད་ལས་བཤད་པའི་ཡེ་ཤེས་

  མཁའ་འགྲོ་མ་ལྷ་བཅུ་གསུམ་གྱི་

 སྒྲུབ་ཐབས་ནི།

ཡེ་ཤེས་མཁའ་འགྲོ་མ་ལྷ་བཅུ་གསུམ་གྱི་སྒྲུབ་ཐབས།

རང་ཉིད་སྐད་ཅིག་གིས་ཡེ་ཤེས་མཁའ་འགྲོ་མ་སྐུ་མདོག་སྔོན་པོ་ཞལ་གཅིག་

ཕྱག་གཉིས་པའི་སྐུར་བཞེངས་པར་གྱུར། རོ་ལངས་མའི་སྔགས། ཨོཾ་བེ་ཏ་ལི་ཧཱུཾ་ཧཱུཾ་སྭཱཧཱ། 

ལས་སྔགས་སོ། །ནང་མཆོད་བྱིན་རླབས་ནས་ཚོགས་ཞིང་གི་བར་རྣམ་སྣང་འཇམ་རྡོར་བཞིན། སྟོང་བའི་ངང་

ལས་སྐད་ཅིག་གིས་ཡེ་ཤེས་ཀྱི་མཁའ་འགྲོ་མའི་རྟེན་དང་བརྟེན་པའི་དཀྱིལ་འཁོར་

ཡོངས་སུ་རྫོགས་པར་གྱུར་བ་ནི། རྡོ་རྗེའི་ས་གཞི། ཞེས་པ་ནས། འོད་ཟེར་དང་བཅས་

པའི་ཐུན་མོང་བའི་སྲུང་འཁོར་གྱི་དབུས་སུ་འབྱུང་བཞི་རི་རབ་དང་བཅས་པའི་སྟེང་

དུ་སྣ་ཚོགས་པདྨ་ལ་གནས་པའི་ཞེས་པ་ནས། མཚན་ཉིད་ཐམས་ཅད་ཡོངས་སུ་རྫོགས་

པ། ཕྱི་ནས་རིམ་པ་བཞིན་དཀར་སེར་དམར་ལྗང་སྔོ་བའི་རིམ་པ་ལྔ་དང་ལྡན་པའི་

རིན་པོ་ཆེའི་རྩིག་པས་བསྐོར་བའི་ནང་གི་ཤར་དཀར་བྱང་སེར་ནུབ་དམར་ལྷོ་ལྗང་

དབུས་སྔོ་བའི་དབུས་སུ་ལེའུ་ཚེ་དགུ་བའི་དབུས་དང་ཕྱོགས་བཞིར་སེང་གེའི་

སྟེང་དུ་སྣ་ཚོགས་པདྨ་དང་ཉི་མའི་གདན། དབང་ལྡན་དུ་གླང་བོ་ཆེ་དཀར་བོ། མེ་

མཚམས་སུ་རིན་པོ་ཆེ་སྣ་བདུན་གྱི་ཕུང་བོ། བདེན་བྲལ་དུ་མ་ཧེ། རླུང་དུ་ཀླུ་བརྒྱད་

ཀྱི་མཇུག་མ་རྣམས་ཀྱི་སྟེང་དུ་ཉི་མའི་གདན། སྒོ་བཞིར་སྣ་ཚོགས་པདྨ་ལ་གནས་



ཡེ་ཤེས་མཁའ་འགྲོ་མ་ལྷ་བཅུ་གསུམ་གྱི་སྒྲུབ་ཐབས། 

པའི་རོའ་ིསྙིང་གར་ཉི་མའི་གདན། གདན་དེ་རྣམས་ཀྱི་སྟེང་དུ་དབུས་སུ་གདུགས་

དཀར་བོའ་ིའོག་ཏུ་རང་ཉིད་ཡེ་ཤེས་ཀྱི་མཁའ་འགྲོ་མ་སྐུ་མདོག་སྔོན་པོ། རྩ་ཞལ་

སྔོན་པོ་ཁྲོ་ཞིང་གད་རྒྱངས་ཅན། གཡས་ཞལ་དཀར་བོ་བཞད་པ། གཡོན་ཞལ་དམར་

བོ་སྒེག་པ་དང་བཅས་པ། ཞལ་རེ་རེ་ལ་སྤྱན་གསུམ་གསུམ་པ། རལ་བའི་ཅོད་པན་

དར་གྱིས་བཅིངས་པའི་སྟེང་དུ་རྡོ་རྗེས་མཚན་པ་ལ་སངས་རྒྱས་ལྔ་འོད་འཕྲོ་བས་

བརྒྱན་པ། ཕྱག་གཡས་པ་གསུམ་ན་སྟེང་དུ་བསྟན་པའི་ཁ་ཊྭཱཾ་ག་དང་དགྲ་སྟ་དང་རྡོ་

རྗེ། གཡོན་པ་གསུམ་ན་དྲིལ་བུ་དང་ཁྲག་གིས་གང་བའི་ཐོད་པ་དང་རལ་གྲི་འཛིན་

པ། དེའི་ཤར་དུ་རྡོ་རྗེ་མཁའ་འགྲོ་མ་དཀར་མོ་སྒེག་པའི་ཉམས་ཅན། བྱང་དུ་འཇིགས་

བྱེད་མཁའ་འགྲོ་མ་སེར་མོ། ནུབ་ཏུ་རོ་ལངས་མ་དམར་མོ། ལྷོར་གཏུམ་མོ་སྔོན་མོ། 

བཞི་ཀའང་ཞལ་གཅིག་ཕྱག་གཉིས་མ་གཡས་པས་ཁ་ཊྭཱཾ་ག་དང། གཡོན་པས་ཐོད་

ཁྲག་འཛིན་པའོ། །དབང་ལྡན་དུ་སེང་གེ་མོ། སེང་གེའི་གདོང་བ་ཅན། གཡས་སེར་

གཡོན་དཀར་བ། མེར་སྟག་མོ་སྟག་གི་གདོང་བ་ཅན། གཡས་དཀར་གཡོན་སྔོ་བ། 

སྲིན་པོར་ལྕེ་སྤྱང་མ་ལྕེ་སྤྱང་གི་གདོང་བ་ཅན། གཡས་དམར་གཡོན་ནག་པ། རླུང་དུ་

འུག་པ་མ་འུག་པའི་གདོང་བ་ཅན། གཡས་དམར་གཡོན་སེར་བ། བཞི་ཀའང་ཞལ་

གཅིག་ཕྱག་གཉིས་མ། གཡས་པས་རྡོ་རྗེས་མཚན་པའི་ལྕགས་ཀྱུ་དང། གཡོན་པས་

སྡིགས་མཛུབ་དང་བཅས་པའི་རྡོ་རྗེའི་ཞགས་པ་འཛིན་པས་བཞུགས་པའོ། །ཤར་

སྒོར་རྒྱལ་བའི་དབང་ཕྱུག་མ་དཀར་མོ། ཕྱག་གཉིས་ཀྱིས་ཐལ་མོ་ཁར་བཅུག་པ། 

བྱང་སྒོར་གསལ་བྱེད་མ་སེར་མོ་མར་མེ་ལྟ་བུའི་ཐལ་མོ་ཁ་སྦྱར་བ་སྤྱི་བོར་འཛིན་

པ། ནུབ་སྒོར་འཇིག་བྱེད་མ་དམར་མོ་ཁྲག་གིས་གང་བའི་སྙིམ་པ་ཁའི་ཐད་ཀར་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

བཟུང་ནས་གསོལ་བ། ལྷོ་སྒོར་ཀཾ་པོ་ཛི་ནག་མོ་ཕྱག་གཉིས་ཀྱི་མཐེ་བོང་གི་རྩེ་སྦྱར་

ཏེ། སྡིགས་མཛུབ་ཀྱི་རྩེ་མོས་རང་གི་གསང་གནས་སྟོན་པར་མཛད་པའོ། །ལྷ་མོ་

ཐམས་ཅད་ཀྱང་སྤྱན་གསུམ་པ། ལྷའི་གོས་དམར་བོ་བསྣམས་ཤིང། དབུ་ལ་ཐོད་

པ་ལྔའི་ཕྲེང་བ་དང། ཕྱག་རྒྱ་ལྔ་དང་ཀླུ་བརྒྱད་ཀྱིས་བརྒྱན་པ། ཡེ་ཤེས་ཀྱི་མེ་འབར་

བའི་དབུས་ན་སེམས་དཔའི་སྐྱིལ་ཀྲུང་གིས་བཞུགས་པའོ། །གཙོ་བོ་ལ་མི་བསྐྱོད་པ། 

རྡོ་རྗེ་མཁའ་འགྲོ་མ་སོགས་བཞི་ལ་ཤར་ནས་གཡོན་སྐོར་གྱིས་རྣམ་སྣང་རིན་འབྱུང་

སྣང་མཐའ་དོན་གྲུབ། སེང་གེ་མ་སོགས་བཞི་ལ་དབང་ལྡན་ནས་གཡས་སྐོར་གྱིས། 

མི་བསྐྱོད་པ་རྣམ་སྣང་རིན་འབྱུང་སྣང་མཐའ། རྒྱལ་བའི་དབང་ཕྱུག་མ་སོགས་སྒོ་

མ་བཞི་ལ་ཤར་ནས་གཡོན་སྐོར་གྱི་རྣམ་སྣང་རིན་འབྱུང་སྣང་མཐའ་དོན་གྲུབ་རྣམས་

ཀྱིས་རྒྱས་བཏབ་པ། གཙོ་འཁོར་རྣམས་ཀྱི་ས་བོན་ནི། ཧཱུཾ་ཧཱུཾ་ཧཱུཾ་ཧཱུཾ་ཧཱུཾ། ཨཱཾ་ཨཱིཾ་ཨཱུཾ་རཱྀཾ་ལཱྀཾ་ཨཻཾ་

ཨཽཾ་ཨཾཿ གཙོ་བོའ་ིསྔགས། ཨོཾ་ཧྲིཿསྭཱཧཱ། འཁོར་གྱི་སྔགས། ཨོཾ་བཛྲ་ཌཱ་ཀི་ནི་ཧཱུཾ་སྭཱཧཱ། ཨོཾ་གཽ་

རི་ཧཱུཾ་སྭཱཧཱ། ཨོཾ་བེ་ཏྟ་ལི་ཧཱུཾ་སྭཱཧཱ། ཨོཾ་ཙཎྚ་ལི་ཧཱུཾ་སྭཱཧཱ། ཨོཾ་བཛྲ་སིང་ཧ་ནི་ཧཱུཾ་ཨཱཾ་སྭཱཧཱ། 

ཨོཾ་བཛྲ་བྱེ་ཏྲི་ཨཱིཾ་སྭཱཧཱ། ཨོཾ་བཛྲ་ཛམྦུ་ཀེ་ཨཱུཾ་སྭཱཧཱ། ཨོཾ་བཛྲ་ཨུ་ལུ་ཀ་སི་ཏི་རཱྀཾ་སྭཱཧཱ། 

ཨོཾ་བཛྲ་ར་ཛཱ་ཨིན་ཏི་ལཱྀཾ་སྭཱཧཱ། ཨོཾ་བཛྲ་དི་པི་ཏེ་ཏི་ཛི་ཨཻཾ་སྭཱཧཱ། ཨོཾ་བཛྲ་ཙུ་བི་ནི་ཙུ་ཤ་

སརྦ་སཏྭ་ན་ཨཽཾ་སྭཱཧཱ། ཨོཾ་བཛྲ་ཀཾ་བོ་ཛིཿཨཾཿསྭཱཧཱ། གཏོར་མ་འབུལ་ཚུལ་སྔར་བཞིན།།



དཔལ་དུས་ཀྱི་འཁོར་ལོ་ལྷ་དྲུག་བརྒྱ་སོ་བཞིའི་སྒྲུབ་ཐབས། 

༄༅། །དཔལ་དུས་ཀྱི་འཁོར་ལོའ་ིརྒྱུད་ལས་བཤད་པའི་

    དུས་འཁོར་ལྷ་དྲུག་བརྒྱ་སོ་བཞིའི་

    སྒྲུབ་ཐབས་ནི།

དཔལ་དུས་ཀྱི་འཁོར་ལོ་ལྷ་དྲུག་བརྒྱ་སོ་བཞིའི་སྒྲུབ་ཐབས།

རང་ཉིད་སྐད་ཅིག་གིས་དཔལ་དུས་ཀྱི་འཁོར་ལོའ་ིསྐུར་བཞེངས་པར་གྱུར། 

གཙོ་བོའ་ིསྔགས། ཨོཾ་ཧྲཱཾ་ཧྲཱིཾ་ཧྲྀཾ
རཱ

་ཧྲཱུཾ་ཧྲླ ཱྀཾ་ཧྲཱཿསྭཱཧཱ། ཞེས་པ་ལས་སྔགས་སོ། །མཆོད་པ་བྱིན་རླབས་ཀྱི་ཚེ། 

ཞུ་བ་ལས་བྱུང་བའི། ཞབས་བསིལ། ཞལ་བསིལ། བསང་གཏོར། མཆོད་ཡོན། མེ་

ཏོག །ཞེས་སོགས་དང་སྔགས་ཀྱང་འདིའི་གོ་རིམ་ལྟར་བརྗོད། གཞན་ཚོགས་ཞིང་གི་བར་རྣམ་སྣང་འཇམ་རྡོར་

དང་འདྲ། སྟོང་བའི་ངང་ལས་སྐད་ཅིག་གིས་དཔལ་དུས་ཀྱི་འཁོར་ལོའ་ིརྟེན་དང་བརྟེན་

པའི་དཀྱིལ་འཁོར་ཐམས་ཅད་ཡོངས་སུ་རྫོགས་པར་གྱུར་བ་ནི། རྡོ་རྗེའི་ས་གཞི། ཞེས་

པ་ནས། ཐུན་མོང་བའི་སྲུང་འཁོར་གྱི་ནང་དུ་སྣ་ཚོགས་པདྨ་དང་ཉི་མ་ལ་གནས་པའི་

འཁོར་ལོ་སེར་བོ་རྩིབས་བཅུ་བ། གཡས་སྐོར་དུ་འགྲོ་བ་མི་མངོན་པར་མགྱོགས་

པར་འཁོར་བ། དེའི་རྩིབས་བཅུ་ལ་ཤར་དུ་བགེགས་མཐར་བྱེད་ནག་པོ། ནག་དམར་

དཀར་བའི་ཞལ་གསུམ། ཕྱག་དྲུག་གི་གཡས་རལ་གྲི། གྲི་གུག །རྩེ་གསུམ། གཡོན་

ཕུབ། ཐོད་པ། ཁ་ཊྭཱཾ་ག་འཛིན་པ། ལྷོར་ཤེས་རབ་མཐར་བྱེད་དམར་བོ། དམར་དཀར་

ནག་པའི་ཞལ་གསུམ། ཕྱག་དྲུག་གི་གཡས་མེའི་མདའ། རྡོ་རྗེ་ལྕགས་ཀྱུ། སྒྲ་དང་

བཅས་པའི་ཅང་ཏེའུ། གཡོན་གཞུ། རྡོ་རྗེའི་ཞགས་པ། རིན་པོ་ཆེ་ཆ་དགུ་བ་འཛིན་པ། 



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

བྱང་དུ་པདྨ་མཐར་བྱེད་དཀར་བོ། དཀར་ནག་དམར་བའི་ཞལ་གསུམ། ཕྱག་དྲུག་གི་

གཡས་ཐོ་བ། མདུང། རྩེ་གསུམ། གཡོན་པད་དཀར་འདབ་བརྒྱ་བ། མེ་ལོང། བགྲང་

འཕྲེང་འཛིན་པ། ནུབ་ཏུ་གཤིན་རྗེ་མཐར་བྱེད་སེར་བོ། སེར་དཀར་ནག་པའི་ཞལ་

གསུམ། ཕྱག་དྲུག་གི་གཡས་འཁོར་ལོ། དབྱུག་པ། མི་འཇིགས་པའི་ཕྱག་རྒྱས་རྡོ་རྗེ། 

གཡོན་དུང། རྡོ་རྗེ་ལྕགས་སྒྲོག །དྲིལ་བུ་འཛིན་པ། ཤར་ལྷོར་དབྱུག་སྔོན་ཅན་ནག་

པོ། ནག་དམར་དཀར་བའི་ཞལ་གསུམ། ཕྱག་དྲུག་གི་གཡས་རལ་གྲི། གྲི་གུག །རྩེ་

གསུམ། གཡོན་ཕུབ། ཐོད་པ། ཁ་ཊྭཱཾ་ག་འཛིན་པ། ལྷོ་ནུབ་ཏུ་འདོད་རྒྱལ་དམར་བོ། 

དམར་དཀར་ནག་པའི་ཞལ་གསུམ། ཕྱག་དྲུག་གི་གཡས་མེ་མདའ། ལྕགས་ཀྱུ། ཌཱ་

མ་རུ། གཡོན་གཞུ། ཞགས་པ། རིན་པོ་ཆེ་ཆ་དགུ་བ་འཛིན་པ། བྱང་ཤར་དུ་མི་གཡོ་

བ་དཀར་བོ། དཀར་ནག་དམར་བའི་ཞལ་གསུམ། ཕྱག་དྲུག་གི་གཡས་ཐོ་བ། མདུང། 

རྩེ་གསུམ། གཡོན་པད་དཀར། མེ་ལོང། བགྲང་འཕྲེང་འཛིན་པ། ནུབ་བྱང་དུ་སྟོབས་

པོ་ཆེ་སེར་བོ། སེར་དཀར་ནག་པའི་ཞལ་གསུམ། ཕྱག་དྲུག་གི་གཡས་འཁོར་ལོ། 

དབྱུག་པ། མི་འཇིགས་པའི་ཕྱག་རྒྱས་རྡོ་རྗེ། གཡོན་དུང་དང། ལྕགས་སྒྲོག །དྲིལ་

བུ་འཛིན་པ། སྟེང་དུ་གཙུགས་ཏོར་འཁོར་ལོས་བསྒྱུར་བ་ལྗང་ཁུ། ལྗང་དམར་དཀར་

བའི་ཞལ་གསུམ། ཕྱག་དྲུག་གི་གཡས་རྡོ་རྗེ། གྲི་གུག །དགྲ་སྟ། གཡོན་དྲིལ་བུ། ཐོད་

པ། ཚངས་མགོ་འཛིན་པ། འོག་གི་རྩིབས་ལ་གནོད་མཛེས་སྔོན་པོ། སྔོ་དམར་དཀར་

བའི་ཞལ་གསུམ། ཕྱག་མཚན་གཙུག་ཏོར་འཁོར་ལོས་བསྒྱུར་བ་དང་འདྲ། ཁྲོ་བོ་བཅུ་བོ་ཐམས་ཅད་

ཀྱང་དབུ་སྐྲ་དམར་སེར་གྱེན་དུ་བརྫེས་པ། སྦྲུལ་རྒྱན་དང་ཕྱག་རྒྱ་དྲུག་གིས་བརྒྱན་

པ། ཞལ་རེ་རེ་ལ་དམར་ལ་ཟླུམ་པའི་སྤྱན་གསུམ་གསུམ་དང་ལྡན་པ། གཡས་བརྐྱང་



དཔལ་དུས་ཀྱི་འཁོར་ལོ་ལྷ་དྲུག་བརྒྱ་སོ་བཞིའི་སྒྲུབ་ཐབས། 

གི་སྟབས་ཀྱིས་ཡེ་ཤེས་ཀྱི་མེ་རབ་ཏུ་འབར་བའི་དབུས་ན་བཞུགས་པ། དབྱུག་སྔོན་ཅན་

སོགས་མཚམས་ཀྱི་ཁྲོ་བོ་བཞི། ས་བཟང། ཐར་རྩེ། སྐྱིད་ཤོད་པ་རྣམས་ཀྱིས་ཞལ་གཅིག་ཕྱག་བཞི་བར་བཤད་

ཀྱང། རྫོགས་འཕྲེང་དང་ཀྲྀ་ཡར་བསྲུང་འཁོར་ལ་ཁྲོ་བོ་བཅུ་འཆད་འགྱུར་གྱི་གཟུགས་ཅན་འགོད་པར་བཤད་ནས་

འོག་ཏུ་སྐུ་དཀྱིལ་གྱི་སྒོ་བ་དབྱུག་སྔོན་ཅན་སོགས་བཞི། དོན་གྲུབ། རིན་འབྱུང། སྣང་མཐའ། རྣམ་སྣང་རྣམས་

དང་མཚུངས་པ་དང། སྟེང་འོག་གི་ཁྲོ་བོ་གཉིས་ཕྱག་རྡོར་ཀུན་བཟང་གཉིས་དང་མཚུངས་པར་བཤད་པས་འདིར་

དེ་ལྟར་བཀོད། འཁོར་ལོ་ཡང་རྒྱུན་མི་འཆད་པར་དྲག་ཏུ་འཁོར་བས་བརྟན་པར་གནས་

པ་ལྟ་བུ། འབར་བའི་ཚོགས་དཔག་ཏུ་མེད་པ་འཕྲོ་བའོ། །

དེ་ལྟ་བུའི་བསྲུང་བའི་འཁོར་ལོ་ཡངས་ཤིང་རྒྱ་ཆེ་བའི་ནང་དུ། ནམ་མཁའ་

མཐའ་ཡས་པའི་རང་བཞིན་གྱི་ཆོས་འབྱུང་གི་ནང་དུ། རླུང་གི་དཀྱིལ་འཁོར་ནག་

པོ། དབུས་སུ་གཞུའི་རྣམ་པ་ཐད་ཀར་དཔག་ཚད་འབུམ་ཕྲག་བཞི། སྟེང་འོག་ཏུ་

སྣ་ཚོགས་རྡོ་རྗེ་གཉིས་དང་བཅས་པ་རྒྱལ་མཚན་གྱིས་མཚན་པ། དེའི་སྟེང་དུ་མེའི་

དཀྱིལ་འཁོར་དམར་བོ་གྲུ་གསུམ་པ་རྒྱར་དཔག་ཚད་འབུམ་ཕྲག་གསུམ། སྟེང་འོག་

ཏུ་སྣ་ཚོགས་རྡོ་རྗེ་གཉིས་དང་བཅས་པ་བཀྲ་ཤིས་ཀྱིས་མཚན་པ། དེའི་སྟེང་དུ་ཆུའི་

དཀྱིལ་འཁོར་དཀར་བོ་ཟླུམ་པོ་རྒྱར་དཔག་ཚད་འབུམ་ཕྲག་གཉིས། སྟེང་འོག་ཏུ་

སྣ་ཚོགས་རྡོ་རྗེ་གཉིས་དང་བཅས་པ་པདྨས་མཚན་པ། དེའི་སྟེང་དུ་སའི་དཀྱིལ་

འཁོར་སེར་བོ་གྲུ་བཞི་རྒྱར་དཔག་ཚད་འབུམ་ཕྲག་གཅིག །སྟེང་འོག་ཏུ་སྣ་ཚོགས་

རྡོ་རྗེ་གཉིས་དང་བཅས་པ་རྡོ་རྗེས་མཚན་པ། དེའི་སྟེང་དུ་ལྷུན་པོ་ཆེན་པོ་རྡོ་རྗེའི་

རང་བཞིན་འོག་གི་རྒྱར་དཔག་ཚད་སྟོང་ཕྲག་བཅུ་དྲུག་དང། སྟེང་ལ་སྟོང་ཕྲག་ལྔ་

བཅུ། དེའི་དབུས་སུ་སྣ་ཚོགས་པདྨ་རི་རབ་ཀྱི་ཕྱེད་དང་མཉམ་པའི་སུམ་ཆ་ལྟེ་བ་

ལ་ཡོད་ཅིང་ལྟེ་བའི་སྟེང་དུ་ཟླ་བའི་དཀྱིལ་འཁོར་ལྟེ་བ་དང་མཉམ་པ། དེའི་སྟེང་དུ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཉི་མའི་དཀྱིལ་འཁོར་ཟླ་བ་དང་མཉམ་པ། དེའི་སྟེང་དུ་སྒྲ་གཅན་གྱི་དཀྱིལ་འཁོར་

ཁ་དོག་སྔོན་པོ་ཉི་མ་དང་མཉམ་པ། དེ་རྣམས་རོ་གཅིག་ཏུ་འདྲེས་པ་ལས་གྲུབ་པའི་

འཇིག་རྟེན་གྱི་ཁམས་རླུང་ནས་སྒྲ་གཅན་གྱི་བར་སྔ་མ་བཞིན་དུ་བསྐྱེད། དེའི་སྟེང་དུ་རྡོ་རྗེའི་

གུར་གྱི་ནང་དུ་རྡོ་རྗེའི་ས་གཞི་ལ། སྐུ་གསུང་ཐུགས་ཡོངས་སུ་རྫོགས་པའི་དཀྱིལ་

འཁོར་ནོར་བུའི་འོད་ཟེར་འཕྲོ་བ་ཅན་ཏེ་སྐུ་དང་གསུང་གི་དཀྱིལ་འཁོར་གྱི་ཕྱི་ནས་

རིམ་པ་བཞིན། སེར་དཀར་དམར་ནག་ལྗང་བའི་རྩིག་པ་ལྔ་དང་ལྡན་པ། ཐུགས་

ཀྱི་དཀྱིལ་འཁོར་ཕྱི་ནས་ནག་དམར་དཀར་བའི་རྩིག་པ་རིམ་པ་གསུམ་དང་ལྡན་པ། 

གསུམ་ཀའང་གྲུ་བཞི་བ། སྒོ་བཞི་བ། ནོར་བུ་གསེར་གྱི་རང་བཞིན་གྱི་རྟ་བབས་བཞི་

བཞིས་བརྒྱན་པ། རྟ་བབས་སོ་སོ་ལ་ཀ་བ་བཞིའི་བར་དུ་ལྷ་མོའ་ིགནས་གསུམ་དང་

ལྡན་པའི་བརྩེགས་མ་གསུམ་པ། བརྩེགས་འོག་མ་ལ་གླང་བོ་ཆེའི་མགོ་བོར་སེང་གེས་

མནན་པ། བར་མ་དང་སྟེང་མ་ཤཱ་ལ་བྷིཉྩ་ཀས་སྣམ་བུ་བཏེག་པ། སྣམ་བུ་སོ་སོའ་ིརྩེ་

མོར་རྒྱལ་མཚན་སྒྲེང་བ། རྔ་ཡབ་དང། མེ་ལོང་དང། དྲིལ་བུ་དང། བ་དན་དཀར་བོ་

རྣམས་འཕྱང་བ། སྟེང་དུ་ཧར་མི། དེའི་སྟེང་དུ་དབུས་སུ་བུམ་པ་དང། གཡས་གཡོན་

དུ་རྒྱལ་མཚན། ཀ་བའི་གཤམ་ནས་མྱོས་པ་སྲུང་བའི་སྣམ་བུ་དམར་བོས་བསྐོར་བའོ། །

སྐུའི་རྟ་བབས་ཀྱི་བརྩེགས་འོག་མའི་དབུས་སུ། ཤར་དུ་ཆོས་འཁོར་ནག་པོ། 

གཡས་གཡོན་དུ་རི་དྭགས་ཕོ་མོ། ལྷོར་བུམ་པ་བཟང་བོ་དམར་བོ། གཡས་གཡོན་

དུ་དུང་དང་པདྨ། བྱང་དུ་རྔ་བོ་ཆེ་དཀར་བོ། གཡས་གཡོན་དུ་དབྱུག་པ་དང་ཐོ་བ། 

ནུབ་ཏུ་བྱང་ཆུབ་ཀྱི་ཤིང་སེར་བོ། གཡས་གཡོན་དུ་མི་འམ་ཅི་ཕོ་མོ། རྩིག་པ་སོ་

སོའ་ིསྟེང་དུ་རིན་པོ་ཆེའི་སྣམ་བུ་དམར་བོ། རིན་པོ་ཆེ་སྣ་ཚོགས་པ་རྣམ་པར་བཀྲ་



དཔལ་དུས་ཀྱི་འཁོར་ལོ་ལྷ་དྲུག་བརྒྱ་སོ་བཞིའི་སྒྲུབ་ཐབས། 

བ་དེའི་སྟེང་དུ་དོ་ཤལ་དང་དོ་ཤལ་ཕྱེད་པ་དང། མེ་ལོང་དང། རྔ་ཡབ་དང། དྲིལ་བུ་

དང། ཟླ་བ་ཕྱེད་པ་དང། མེ་ཏོག་གི་ཕྲེང་བ་ལ་སོགས་པས་བརྒྱན་པ། བྱ་འདབ་ལས་

འཕྱང་བའི་བ་ཀུ་ལི་དཀར་བོ་དང། དེའི་སྟེང་དུ་ཀྲ་མ་ཤཱིར་ཥ་པདྨའི་འདབ་མ་ཕྱེད་

པའི་དབྱིབས་ཅན་གྱིས་བསྐོར་བའི་བར་བར་དུ་རྒྱལ་མཚན་དང་བ་དན་ལ་སོགས་

པས་མཛེས་པར་བྱས་པ། འདོད་ཡོན་གྱི་སྣམ་བུ་དཀར་བོས་འགྲམ་སྟེགས་ཀྱི་རྣམ་

པར་བསྐོར་ཞིང། སྒོ་ཁྱུད་དང་ཀ་བའི་མཚམས་སུ་རིན་པོ་ཆེས་སྤྲས་པ། ཟུར་བཞིར་

སྣ་ཚོགས་རྡོ་རྗེས་བརྒྱན་པ། རྩིག་པའི་ནང་དུ་རྩིག་པ་ལ་མ་རེག་པའི་སྣམ་བུ་དཀར་

བོ་ཐོག་དང་བཅས་པ། ཐུགས་ཀྱི་དཀྱིལ་འཁོར་གྱི་ཕྱེད་ཀྱི་ཚད་ཀྱི་ཡེ་ཤེས་ཀྱི་འཁོར་

ལོ་གྲུ་བཞི་བ། རྡོ་རྗེའི་ཕྲེང་བ་ལྗང་གུས་བསྐོར་ཞིང། ཤར་དུ་རལ་གྲི་ནག་པོ། ལྷོར་

རིན་པོ་ཆེ་དམར་བོ། བྱང་དུ་པདྨ་དཀར་བོ། ནུབ་ཏུ་འཁོར་ལོ་སེར་བོས་སྤྲས་པའི་

ཀ་བ་ནག་པོ་བཅུ་དྲུག་དང་ལྡན་པ། དེའི་ནང་དུ་དེའི་ཕྱེད་ཀྱི་ཚད་ཀྱི་གྲུ་བཞི་བ། རྡོ་

རྗེའི་ཕྲེང་བ་ནག་པོས་བསྐོར་བའི་ནང་དུ་གཙོ་བོའ་ིཔདྨ་ལྗང་ཁུའི་ལྟེ་བར་ཟླ་བ་དང་

ཉི་མ་དང་སྒྲ་གཅན་དང་དུས་མེའི་གདན། ལྷ་གཞན་ཕོ་རྣམས་ལ་པདྨ་དཀར་བོ་དང་

ཉི་མའི་གདན། ལྷ་མོ་རྣམས་ལ་པདྨ་དམར་བོ་དང་ཟླ་བའི་གདན། གསུང་དང་སྐུའི་

པདྨ་རྣམས་ལ། སྲོག་ཆགས་དང། ཤིང་རྟ་དང། འཁོར་ལོ། ཕྱི་རོལ་ན་མཆོད་པའི་

ས་ལ་པདྨ་དང་བུམ་པ་སོགས་མཆོད་རྫས་དུ་མས་གང་བ། གཞལ་ཡས་ཁང་གི་ས་

གཞི་དང་སྟེང་འོག་ཐམས་ཅད་ཀྱི་དབུས་སྔོ། ཤར་ནག །ལྷོ་དམར། བྱང་དཀར། ནུབ་

སེར་བ། ཕྱི་ནས་ས་ཆུ་མེ་རླུང་གི་ཁོར་ཡུག་བཞིས་བསྐོར་བའི་སའི་དཀྱིལ་འཁོར་

གྱི་དབང་ལྡན་གྱི་མཚམས་སུ་ཟླ་བའི་དཀྱིལ་འཁོར་འཆར་བཞིན་པ་དང། བདེན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

བྲལ་གྱི་མཚམས་སུ་ཉི་མའི་དཀྱིལ་འཁོར་ནུབ་བཞིན་པ། མེ་དང་རླུང་གི་མཚམས་

སུ་དུར་ཁྲོད་ཆེན་པོ་བརྒྱད་ཀྱིས་བསྐོར་བ། ནམ་མཁའི་ཁོར་ཡུག་ལ་རྡོ་རྗེའི་ར་བ། 

དེའི་ཕྱི་རོལ་དུ་འོད་ཟེར་འབར་བས་བསྐོར་བའོ། །

དེའི་དབུས་སུ་ཟླ་ཉི་སྒྲ་གཅན་དུས་མེའི་སྟེང་དུ། བདག་ཉིད་བཅོམ་ལྡན་

འདས་དུས་ཀྱི་འཁོར་ལོ་དྲི་མ་མེད་པའི་འོད་ཟེར་ལྔ་འཕྲོ་བ། སྐུ་མདོག་ནག་པོ་

དབུས་སྔོ། གཡས་དམར། གཡོན་དཀར་བའི་མགྲིན་པ་གསུམ་དང་ལྡན་པ། རྩ་ཞལ་

ནག་པོ་དྲག་ཅིང་མཆེ་བ་གཙིགས་པ། གཡས་ཞལ་དམར་བོ་ཆགས་པ་དང་བཅས་

པ། རྒྱབ་ཞལ་སེར་བོ་ཏིང་ངེ་འཛིན་ལ་གནས་པ། གཡོན་ཞལ་དཀར་བོ་རབ་ཏུ་ཞི་

བ། ཞལ་རེ་རེ་ལ་སྤྱན་གསུམ་གསུམ་དང་ལྡན་པ། རལ་བའི་ཐོར་ཅོག་ལ་སྣ་ཚོགས་

རྡོ་རྗེ་དང། ཟླ་བ་ཕྱེད་པ་དང། ནོར་བུས་བརྒྱན་པ། རྡོ་རྗེ་ནོར་བུ་དང། རྡོ་རྗེའི་རྣ་རྒྱན་

དང། རྡོ་རྗེའི་མགུལ་རྒྱན་དང། རྡོ་རྗེའི་ལག་གདུབ་དང། རྡོ་རྗེའི་སྐ་རགས་དང། རྡོ་

རྗེའི་རྐང་གདུབ་དང། རྡོ་རྗེའི་དར་དཔྱང་དང། རྡོ་རྗེའི་ཕྲེང་བས་བརྒྱན་པ། སྟག་གི་

པགས་པའི་ཤམ་ཐབས་གྲོལ་བ། གཡས་གཡོན་གྱི་ཕྲག་པ་དྲུག་གི་དང་བོ་སྔོན་པོ། 

གཉིས་པ་དམར་བོ། གསུམ་པ་དཀར་བོ། དཔུང་བ་བཅུ་གཉིས་ཀྱི་དང་བོ་གཉིས་

གཉིས་སྔོན་པོ། གཉིས་པ་གཉིས་གཉིས་དམར་བོ། གསུམ་པ་གཉིས་གཉིས་དཀར་

བོ། ཕྱག་ཉི་ཤ ་རྩ་བཞིའི། དང་བོ་བཞི་བཞི་ནག་པོ། གཉིས་པ་བཞི་བཞི་དམར་བོ། 

གསུམ་པ་བཞི་བཞི་དཀར་བོ། ཕྱག་ཐམས་ཅད་ཀྱི་མཐེ་བོང་སེར་བོ། མཛུབ་མོ་

དཀར་བོ། གུང་མོ་དམར་བོ། མིང་མེད་ནག་པོ། མཐེའུ་ཆུང་ལྗང་ཁུ། སོར་མོ་རྣམས་

ཀྱི་ཚིགས་ཀྱི་ཕྲེང་བ་དང་བོ་ནག་པོ། གཉིས་པ་དམར་བོ། གསུམ་པ་དཀར་བོ་སྟེ། 



དཔལ་དུས་ཀྱི་འཁོར་ལོ་ལྷ་དྲུག་བརྒྱ་སོ་བཞིའི་སྒྲུབ་ཐབས། 

སོར་གདུབ་རྣམས་ཀྱིས་མཛེས་ཤིང་འོད་འཕྲོ་བ། གཡས་ཀྱི་ཕྱག་ནག་པོ་བཞིའི་དང་

བོར་རྡོ་རྗེ། གཉིས་པར་རལ་གྲི། གསུམ་པར་རྩེ་གསུམ། བཞི་བར་གྲི་གུག །དམར་

བོ་བཞིའི་དང་བོར་མེའི་མདའ། གཉིས་པར་རྡོ་རྗེ་ལྕགས་ཀྱུ། གསུམ་པར་ཌཱ་མ་རུ། 

བཞི་བར་ཐོ་བ། དཀར་བོ་བཞིའི་དང་བོར་འཁོར་ལོ། གཉིས་པར་མདུང། གསུམ་

པར་དབྱུག་པ། བཞི་བར་དགྲ་སྟ། གཡོན་གྱི་ནག་པོ་བཞིའི་དང་བོར་དྲིལ་བུ། གཉིས་

པར་ཕུབ། གསུམ་པར་ཁ་ཊྭཱཾ་ག་རྣམ་པར་རྒྱས་པ། བཞི་བར་ཁྲག་གིས་གང་བའི་

ཐོད་པ། དམར་བོ་བཞིའི་དང་བོར་གཞུ། གཉིས་པར་ཞགས་པ། གསུམ་པར་ནོར་

བུ་རིན་པོ་ཆེ། བཞི་བར་པདྨ་དཀར་བོ། དཀར་བོ་བཞིའི་དང་བོར་དུང། གཉིས་

པར་མེ་ལོང། གསུམ་པར་རྡོ་རྗེ་ལྕགས་སྒྲོག །བཞི་བར་ཚངས་མགོ་གདོང་བཞི་བ་

པདྨས་སྤྲས་པ་འཛིན་པ། ཤིན་ཏུ་རོལ་པའི་གཡས་བརྐྱང་གི་སྟབས་ཀྱིས་བཞུགས་

པའི་ཞབས་གཡས་པ་དམར་བོས་འདོད་ལྷ་དམར་བོ་གདོང་གཅིག་པ། ལག་པ་

བཞི་བ། ལག་ན་མེ་ཏོག་གི་མདའ་ལྔ། གཞུ། ཞགས་པ། ལྕགས་ཀྱུ་འཛིན་པ་དང། 

གཡོན་པ་དཀར་བོས་དྲག་པོ་དཀར་བོ་གདོང་གཅིག་པ། མིག་གསུམ་པ། ལག་པ་

བཞི་བ། ལག་ན་རྩེ་གསུམ། ཌཱ་མ་རུ། ཐོད་པ། ཁ་ཊྭཱཾ་ག་འཛིན་པའི་སྙིང་ཁ་མནན་པ། 

བདུད་དང་དྲག་པོའ་ིལྷ་མོ་དགའ་མ་དང། ཨུ་མས་ཞབས་ཀྱི་མཐིལ་ལ་འཇུས་ཤིང། 

དམན་པའི་བཞིན་ཅན། ཕྱག་དང་བོ་གཉིས་ཀྱིས་ཡུམ་ལ་འཁྱུད་པའི་སྣ་ཚོགས་ཡུམ་

གསེར་མདོག་ཅན། གཡས་སྐོར་གྱི་སེར་དཀར་སྔོ་དམར་བའི་ཞལ་རེ་རེ་ལ་སྤྱན་

གསུམ་གསུམ་དང་ལྡན་པ། ཕྱག་བརྒྱད་ཀྱི་གཡས་པ་རྣམས་ན་གྲི་གུག །ལྕགས་ཀྱུ། 

ཌཱ་མ་རུ། བགྲང་ཕྲེང། གཡོན་པ་རྣམས་ན་ཤཀྟི། ཞགས་པ། པད་དཀར། རིན་པོ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཆེ་རྣམས་བསྣམས་པ། རྡོ་རྗེ་སེམས་དཔའི་ཅོད་པན་ཅན། ཕྱག་རྒྱ་ལྔས་བརྒྱན་པ། 

གཡོན་བརྐྱང་གི་སྟབས་ཀྱིས་བཅོམ་ལྡན་འདས་དང་སྙོམས་པར་འཇུག་པས་གནས་

པའོ། །ཤར་གྱི་པད་འདབ་ལ་ནག་མོ་འབར་མ་ནག་མོ། ནག་དམར་སེར་དཀར་བའི་

ཞལ་བཞི། ཕྱག་བརྒྱད་ཀྱི་གཡས་སྤོས། ཙནྡན། གུར་གུམ། ག་བུར་དང་གླ་རྩི་སྦྱར་བ་

རྣམས་ཀྱི་སྣོད། གཡོན་དྲིལ་བུ་པདྨ། ལྷའི་ལྗོན་ཤིང་གི་མེ་ཏོག །མེ་ཏོག་སྣ་ཚོགས་

པའི་འཕྲེང་བ་འཛིན་པ། ལྷོར་དམར་མོ་འབར་མ་དམར་མོ། དམར་སེར་དཀར་སྔོ་

བའི་ཞལ་བཞི། ཕྱག་བརྒྱད་ཀྱི་གཡས་མར་མེ། དོ་ཤལ། ཅོད་པན། ལག་གདུབ། 

གཡོན་གོས། སྐེ་རགས། རྣ་རྒྱན། རྐང་གདུབ་འཛིན་པ། ནུབ་ཏུ་སེར་མོ་འབར་མ་

སེར་མོ། སེར་དཀར་སྔོ་དམར་བའི་ཞལ་བཞི། ཕྱག་བརྒྱད་ཀྱི་གཡས་དུང། གླིང་བུ། 

ནོར་བུ། ཌཱ་མ་རུ། གཡོན་པི་ཝཾ། རྔ་ཟླུམ། མཁར་རྔ། ཟངས་དུང་འཛིན་པ། བྱང་དུ་

དཀར་མོ་འབར་མ་དཀར་མོ། དཀར་ནག་དམར་སེར་བའི་ཞལ་བཞི། ཕྱག་བརྒྱད་ཀྱི་

གཡས་འོ་མ། ཆུ། ལྷའི་སྨན། ཆང་རྣམས་ཀྱི་སྣོད། གཡོན་བདུད་རྩི། བཅུད་ལེན་གྲུབ་

པའི་རོ། བདུད་རྩིའི་ཤིང་ཐོག །བཟའ་བ་རྣམས་ཀྱི་སྣོད་འཛིན་པ། མེར་དུ་བ་མ། ནག་

མོ་འབར་མ་ལྟ་བུ། ཕྱག་ན་རྔ་ཡབ་ནག་པོ་བརྒྱད་འཛིན་པ། བདེན་བྲལ་དུ་སྨིག་རྒྱུ་

མ། དམར་མོ་འབར་མ་ལྟ་བུ། རྔ་ཡབ་དམར་བོ་བརྒྱད་འཛིན་པ། རླུང་དུ་མར་མེ་མ། 

སེར་མོ་འབར་མ་ལྟ་བུ། རྔ་ཡབ་སེར་བོ་བརྒྱད་འཛིན་པ། དབང་ལྡན་དུ་མཁའ་སྣང་

མ། དཀར་མོ་འབར་མ་ལྟ་བུ། རྔ་ཡབ་དཀར་བོ་བརྒྱད་འཛིན་པ། ཐམས་ཅད་ཀྱང་

ཞལ་རེ་རེ་ལ་སྤྱན་གསུམ་གསུམ་པ། ཕྱག་རྒྱ་ལྔས་བརྒྱན་པ། རྡོ་རྗེ་སེམས་དཔའི་

ཅོད་པན་ཅན། མཉམ་པའི་སྟབས་ཀྱིས་བཞུགས་པའོ། །



དཔལ་དུས་ཀྱི་འཁོར་ལོ་ལྷ་དྲུག་བརྒྱ་སོ་བཞིའི་སྒྲུབ་ཐབས། 

དེ་དག་གི་ཕྱི་རོལ་གྱི་ཟུར་བཞིའི། མེར་ཡིད་བཞིན་གྱི་ནོར་བུ་ནག་པོ། 

བདེན་བྲལ་དུ་ཆོས་ཀྱི་གཎྜི་དམར་བོ། རླུང་དུ་དཔག་བསམ་གྱི་ཤིང་སེར་བོ། དབང་

ལྡན་དུ་ཆོས་ཀྱི་དུང་དཀར་བོ། བདེ་གཤེགས་འཕར་མའི་ཤར་དུ་དོན་ཡོད་གྲུབ་

པ་ནག་པོ། ནག་དམར་དཀར་བའི་ཞལ་གསུམ། ཕྱག་དྲུག་གི་གཡས་རལ་གྲི། གྲི་

གུག །རྩེ་གསུམ། གཡོན་ཕུབ། ཐོད་པ། ཁ་ཊྭཱཾ་ག་འཛིན་པ་སྤྱན་མས་འཁྱུད་པ། ལྷོར་

རིན་འབྱུང་དམར་བོ། དམར་དཀར་ནག་པའི་ཞལ་གསུམ། ཕྱག་དྲུག་གི་གཡས་མེའི་

མདའ། རྡོ་རྗེ་ལྕགས་ཀྱུ། ཅང་ཏེའུ། གཡོན་གཞུ། རྡོ་རྗེ་ཞགས་པ། རིན་པོ་ཆེ་ཆ་

དགུ་བ་འཛིན་པ་མཱ་མ་ཀཱིས་འཁྱུད་པ། ནུབ་ཏུ་རྣམ་སྣང་སེར་བོ། སེར་དཀར་ནག་

པའི་ཞལ་གསུམ། ཕྱག་དྲུག་གི་གཡས་འཁོར་ལོ། དབྱུག་པ། མི་འཇིགས་པའི་ཕྱག་

རྒྱས་རྡོ་རྗེ། གཡོན་དུང། རྡོ་རྗེ་ལྕགས་སྒྲོག །རྡོ་རྗེ་དྲིལ་བུ་འཛིན་པ་སྒྲོལ་མས་འཁྱུད་

པ། བྱང་དུ་འོད་དཔག་མེད་དཀར་བོ། དཀར་ནག་དམར་བའི་ཞལ་གསུམ། ཕྱག་དྲུག་

གི་གཡས་ཐོ་བ། མདུང། རྩེ་གསུམ་འཛིན་པ། གཡོན་པད་དཀར། མེ་ལོང། བགྲང་

ཕྲེང་འཛིན་པ་གོས་དཀར་མོས་འཁྱུད་པ། ཐམས་ཅད་ཀྱང་ཞལ་རེ་རེ་ལ་སྤྱན་གསུམ་

གསུམ་པ། པདྨ་དཀར་བོ་དང་ཉི་མའི་སྟེང་དུ་རྡོ་རྗེའི་སྐྱིལ་ཀྲུང་གིས་བཞུགས་པ་ལ། 

ཡུམ་རྣམས་པདྨའི་གདན་གྱིས་འཁྱུད་པ། རལ་བའི་ཐོར་ཚུགས་ཅན། ཤར་ལྷོར་སྒྲོལ་

མ་དོན་གྲུབ་ལྟ་བུ་ལ་རྣམ་སྣང་གིས་འཁྱུད་པ། ལྷོ་ནུབ་ཏུ་གོས་དཀར་མོ་རིན་འབྱུང་

ལྟ་བུ་ལ་འོད་དཔག་མེད་ཀྱིས་འཁྱུད་པ། ནུབ་བྱང་དུ་སྤྱན་མ་རྣམ་སྣང་ལྟ་བུ་ལ་དོན་

གྲུབ་ཀྱིས་འཁྱུད་པ། བྱང་ཤར་དུ་མཱ་མ་ཀཱི་འོད་དཔག་མེད་ལྟ་བུ་ལ་རིན་འབྱུང་གིས་

འཁྱུད་པ། ཐམས་ཅད་ཀྱང་པདྨ་དམར་བོ་དང་ཟླ་བའི་གདན་གྱི་སྟེང་དུ་པདྨའི་གདན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

གྱིས་བཞུགས་པ། ཡབ་རྣམས་རྡོ་རྗེའི་གདན་གྱིས་འཁྱུད་པ། བདེ་གཤེགས་བཞིའི་

གཡོན་གཡས་ཀྱི་ལེའུ་ཚེ་ལ། ཤར་དུ་རྐང་དག་པའི་བུམ་པ་གཉིས། ལྷོར་ཁྲག་དག་

པའི་བུམ་པ་གཉིས། ནུབ་ཏུ་དྲི་ཆེན་དག་པའི་བུམ་པ་གཉིས། བྱང་དུ་དྲི་ཆུ་དག་པའི་

བུམ་པ་གཉིས། སྟེང་དང་འོག་ཏུ་ཁུ་རྡུལ་དག་པའི་བུམ་པ་གཉིས། ཐམས་ཅད་ཀྱང་

པདྨའི་གདན་ལ་གནས་ཤིང། ཁ་པདྨས་བརྒྱན་པའོ། །

རིམ་པ་གསུམ་པའི་ལྷ་སྣམ་ལ་ཤར་སྒོའ་ིགཡོན་དུ་ཀུན་ཏུ་བཟང་བོ་སྔོན་པོ་

སྔོ་དམར་དཀར་བའི་ཞལ་གསུམ་ཕྱག་དྲུག་གི་གཡས་རྡོ་རྗེ་གྲི་གུག་དགྲ་སྟ། གཡོན་

དྲིལ་བུ་ཐོད་པ་ཚངས་མགོ་འཛིན་པ་ལ་ཆོས་དབྱིངས་རྡོ་རྗེ་མས་འཁྱུད་པ། ཤར་

སྒོའ་ིགཡས་སུ་ནམ་མཁའི་སྙིང་བོ་དོན་གྲུབ་ལྟ་བུ་ལ་དྲི་རྡོ་རྗེ་མས་འཁྱུད་པ། ལྷོ་

སྒོའ་ིགཡོན་དུ་ཕྱག་ན་རྡོ་རྗེ་ལྗང་ཁུ་ལྗང་དམར་དཀར་བའི་ཞལ་གསུམ་ཕྱག་དྲུག་

གི་གཡས་རྡོ་རྗེ་གྲི་གུག་དགྲ་སྟ། གཡོན་དྲིལ་བུ་ཐོད་པ་ཚངས་མགོ་འཛིན་པ་ལ་སྒྲ་

རྡོ་རྗེ་མས་འཁྱུད་པ། ལྷོ་སྒོའ་ིགཡས་སུ་སའི་སྙིང་བོ་རིན་འབྱུང་ལྟ་བུ་ལ་གཟུགས་

རྡོ་རྗེ་མས་འཁྱུད་པ། ནུབ་སྒོའ་ིགཡོན་དུ་ཆོས་དབྱིངས་རྡོ་རྗེ་མ་ཕྱག་རྡོར་ལྟ་བུ་ལ་

ཀུན་ཏུ་བཟང་བོས་འཁྱུད་པ། ནུབ་སྒོའ་ིགཡས་སུ་སྒྲིབ་པ་རྣམ་སེལ་རྣམ་སྣང་ལྟ་བུ་

ལ་རེག་བྱ་རྡོ་རྗེ་མས་འཁྱུད་པ། བྱང་སྒོའ་ིགཡོན་དུ་སྒྲ་རྡོ་རྗེ་མ་ཀུན་བཟང་ལྟ་བུ་ལ་

ཕྱག་རྡོར་གྱིས་འཁྱུད་པ། བྱང་སྒོའ་ིགཡས་སུ་འཇིག་རྟེན་དབང་ཕྱུག་སྣང་བ་མཐའ་

ཡས་ལྟ་བུ་ལ་རོ་རྡོ་རྗེ་མས་འཁྱུད་པ། ཐམས་ཅད་ཀྱང་པདྨ་དཀར་བོ་དང་ཉི་མའི་

གདན་ལ་རྡོ་རྗེའི་སྐྱིལ་ཀྲུང་གིས་བཞུགས་པ་ལ་ཡུམ་རྣམས་པདྨའི་འདུག་སྟངས་

ཀྱིས་འཁྱུད་པའོ། །མེར་རེག་བྱ་རྡོ་རྗེ་མ་སྒྲོལ་མ་ལྟ་བུ་ལ་སྒྲིབ་པ་རྣམ་སེལ་གྱིས་



དཔལ་དུས་ཀྱི་འཁོར་ལོ་ལྷ་དྲུག་བརྒྱ་སོ་བཞིའི་སྒྲུབ་ཐབས། 

འཁྱུད་པ། བདེན་བྲལ་དུ་རོ་རྡོ་རྗེ་མ་གོས་དཀར་མོ་ལྟ་བུ་ལ་འཇིག་རྟེན་དབང་ཕྱུག་

གིས་འཁྱུད་པ། རླུང་དུ་དྲི་རྡོ་རྗེ་མ་སྤྱན་མ་ལྟ་བུ་ལ་ནམ་མཁའི་སྙིང་བོས་འཁྱུད་པ། 

དབང་ལྡན་དུ་གཟུགས་རྡོ་རྗེ་མ་མཱ་མ་ཀཱི་ལྟ་བུ་ལ་སའི་སྙིང་བོས་འཁྱུད་པ། ཐམས་

ཅད་ཀྱང་པདྨ་དམར་བོ་དང་ཟླ་བའི་གདན་ལ་པདྨའི་འདུག་སྟངས་ཀྱིས་བཞུགས་

པ་ལ་ཡབ་རྣམས་རྡོ་རྗེའི་གདན་གྱིས་འཁྱུད་པའོ། །ཤར་སྒོར་ཁྲོ་བོ་ཤིན་ཏུ་སྟོབས་

དོན་གྲུབ་ལྟ་བུ་ལ་རེངས་བྱེད་མ་སྤྱན་མ་ལྟ་བུས་འཁྱུད་པ། ལྷོ་སྒོར་ཁྲོ་བོ་རྨོངས་

བྱེད་རིན་འབྱུང་ལྟ་བུ་ལ་ང་རྒྱལ་བྱེད་མ་མཱ་མ་ཀཱི་ལྟ་བུས་འཁྱུད་པ། ནུབ་སྒོར་ཁྲོ་བོ་

རེངས་བྱེད་རྣམ་སྣང་ལྟ་བུ་ལ་ཤིན་ཏུ་སྟོབས་མ་སྒྲོལ་མ་ལྟ་བུས་འཁྱུད་པ། བྱང་སྒོར་

ཁྲོ་བོ་ང་རྒྱལ་བྱེད་འོད་དཔག་མེད་ལྟ་བུ་ལ་རྨོངས་བྱེད་མ་དཀར་མོ་ལྟ་བུས་འཁྱུད་

པ། ཁྲོ་བོ་རྣམས་གཡས་བརྐྱང་དང་ཁྲོ་མོ་རྣམས་གཡོན་བརྐྱང་གིས་གནས་ཤིང། 

ལྷ་ཕོ་རྣམས་གདན་པདྨ་དཀར་བོ་དང་ཉི་མ། ལྷ་མོ་རྣམས་གདན་པདྨ་དམར་བོ་དང་

ཟླ་བ་ལ་གནས་པའོ། །འདོད་ཡོན་གྱི་སྣམ་བུ་ལ་ཤར་གྱི་རྟ་བབས་ཀྱི་གཡོན་གྱི་ཀ་

བའི་རྩ་བའི་གཡོན་ཕྱོགས་སུ་དྲི་ཆབ་མ་ནག་མོ་དྲིའི་དུང་ཕོར་འཛིན་པ། གཡས་ཀྱི་

ཀ་བའི་རྩ་བའི་གཡས་ཕྱོགས་སུ་ཕྲེང་བ་མ་སྔོན་མོ་མེ་ཏོག་གི་འཕྲེང་བ་འཛིན་པ། 

དེ་བཞིན་དུ་ལྷོའ་ིའདོད་སྣམ་ལ་བདུག་སྤོས་མ་དམར་མོ། བདུག་སྤོས་ཀྱིས་སྣོད་

འཛིན་པ། མར་མེ་མ་དམར་མོ། མར་མེའི་མཆོད་སྡོང་འཛིན་པ། ནུབ་ཀྱི་འདོད་སྣམ་

ལ་སྒེག་མོ་སེར་མོ་ཅོད་པན་སེར་བོ་འཛིན་པ། བཞད་མ་སེར་མོ་དོ་ཤལ་སེར་བོ་འཛིན་

པ། བྱང་གི་འདོད་སྣམ་ལ་བདུད་རྩི་མ་དཀར་མོ་འབྲས་བུ་དཀར་བོ་འཛིན་པ། འབྲས་བུ་

མི་ཟད་མ་དཀར་མོ་བདུད་རྩི་དཀར་བོས་གང་བའི་སྣོད་འཛིན་པ། གཞན་ཡང་མཆོད་པ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

སྣ་ཚོགས་འཛིན་པའི་ལྷ་མོ་གྲངས་མེད་པའོ། །ཤར་གྱི་རྟ་བབས་ཀྱི་མཆོད་པའི་ལྷ་མོའ་ི

གནས་སུ་གར་མ་སྔོན་མོ་གར་གྱི་ཚུལ་གྱིས་གོས་འཛིན་པ། ལྷོར་འདོད་པ་མ་དམར་

མོ་པདྨ་འཛིན་པ། ནུབ་ཏུ་སྒྲ་མ་སེར་མོ་རྔ་པ་ཊ་ཧ་རྡུང་བ། བྱང་དུ་གླུ་མ་དཀར་མོ་རྡོ་རྗེ་

འཛིན་པ། ལྷ་མོ་བཅུ་གཉིས་པོ་འདི་དག་ནི་པདྨའི་འདུག་སྟངས་ཀྱིས་བཞུགས་པའོ། །

དེའི་ཕྱི་རོལ་གསུང་གི་དཀྱིལ་འཁོར་གྱི་ལྷ་སྣམ་ལ། སྲོག་ཆགས་ཀྱི་སྟེང་དུ་

གནས་པའི་ཕྱོགས་ཀྱི་པདྨ་རྣམས་དམར་བོ་དང། མཚམས་ཀྱི་པདྨ་རྣམས་དཀར་བོ་

ལ་ལྷ་མོ་བདུན་ཅུ་རྩ་གཉིས་གནས་པ་ནི། ཤར་དུ་ཡི་དྭགས་དམར་བོའ་ིསྟེང་དུ་པདྨ་

འདབ་བརྒྱད་ཀྱི་ལྟེ་བར་ཙ་རྩི་ཀ་ནག་མོ་ཕྱག་བཞིའི་གཡས་གཉིས་གྲི་གུག་དང་རྩེ་

གསུམ། གཡོན་གཉིས་ཐོད་པ་དང་ཁ་ཊྭཱཾ་ག་འཛིན་པ་ལ་དབང་བོ་སེར་བོས་འཁྱུད་པ། 

འདབ་མ་བརྒྱད་ལ་མདུན་ནས་གཡས་སྐོར་དུ་རིམ་པ་བཞིན་འཇིགས་བྱེད་མ་དང། 

དྲག་མོ་དང། དུས་ཀྱི་མཆེ་བ་མ་དང། མེ་འབར་གདོང་མ་དང། རླུང་ཤ གས་མ་དང། 

རབ་གཏུམ་མ་དང། དྲག་མིག་མ་དང། སྣ་ཆེན་མ་དང། མེར་མཁའ་ལྡིང་གི་སྟེང་དུ་

པདྨ་འདབ་མ་བརྒྱད་ཀྱི་ལྟེ་བར་ཁྱབ་འཇུག་མ་ནག་མོ་ཕྱག་བཞིའི་གཡས་གཉིས་

འཁོར་ལོ་དང་དབྱུག་ཏོ། གཡོན་གཉིས་པདྨ་དང་དུང་འཛིན་པ་ལ། ཚངས་པ་སེར་

བོས་འཁྱུད་པ། འདབ་མ་རྣམས་ལ་མདུན་ནས་གཡས་སྐོར་དུ་དཔལ་མོ་དང། སྒྱུ་མ་

མོ་དང། གྲགས་མ་དང། ཕུན་སུམ་ཚོགས་མ་དང། རྣམ་པར་རྒྱལ་མ་དང། དཔལ་

ལྡན་རྒྱལ་མ་དང། དཔལ་རྒྱལ་བྱེད་མ་དང། དཔལ་ལྡན་འཁོར་ལོ་ཅན་མའོ། །ལྷོར་

མ་ཧེའི་སྟེང་དུ་པདྨ་འདབ་བརྒྱད་ཀྱི་ལྟེ་བར་ཕག་མོ་དམར་མོ་ཕག་ཞལ་ཅན། ཕྱག་

བཞིའི་གཡས་གཉིས་དབྱུག་པ་དང་རལ་གྲི། གཡོན་གཉིས་ལྕགས་སྒྲོག་དང་ཕུབ་



དཔལ་དུས་ཀྱི་འཁོར་ལོ་ལྷ་དྲུག་བརྒྱ་སོ་བཞིའི་སྒྲུབ་ཐབས། 

འཛིན་པ་ལ། དྲག་པོས་འཁྱུད་པ། འདབ་མ་རྣམས་ལ་མདུན་ནས་གཡས་སྐོར་དུ་

ཀེང་རུས་མ་དང། དུས་མཚན་མ་དང། རབ་ཁྲོས་གདོང་མ་དང། དུས་ཀྱི་ལྕེ་མ་དང། 

གཙིགས་མ་དང། ནག་མོ་དང། འཇིགས་རུང་མ་དང། གཟུགས་ངན་མའོ། །བདེན་

བྲལ་དུ་རྨ་བྱའི་སྟེང་དུ་པདྨ་འདབ་བརྒྱད་ཀྱི་ལྟེ་བར་གཞོན་ནུ་མ་དམར་མོ་ཞལ་དྲུག་

མ་ཕྱག་བཞིའི་གཡས་གཉིས་ཤཀྟི་དང། ལྕགས་ཀྱུ། གཡོན་གཉིས་རིན་པོ་ཆེ་དང་

ཞགས་པ་འཛིན་པ་ལ་ཚོགས་བདག་གིས་འཁྱུད་པ། འདབ་མ་རྣམས་ལ་མདུན་ནས་

གཡས་སྐོར་དུ་པདྨ་དང་ལུས་མེད་མ་དང། གཞོན་ནུ་མ་དང། རི་དྭགས་བདག་མོའ་ི

འགྲོ་མ་དང། རིན་ཆེན་འཕྲེང་བ་མ་དང། མིག་བཟང་མ་དང། སྡུག་མ་དང། བཟང་

མོའ ོ། །ནུབ་ཏུ་གླང་བོ་ཆེའི་སྟེང་དུ་པདྨ་འདབ་བརྒྱད་ཀྱི་ལྟེ་བར་དབང་མོ་སེར་མོ། 

ཕྱག་བཞིའི་གཡས་གཉིས་ན་རྡོ་རྗེ་དང་མདའ། གཡོན་གཉིས་ན་དྲིལ་བུ་དང་གཞུ་

འཛིན་པ་ལ་བདེན་བྲལ་གྱིས་འཁྱུད་པ། འདབ་མ་རྣམས་ལ་མདུན་ནས་གཡས་སྐོར་

དུ་རྡོ་རྗེ་འོད་མ་དང། རྡོ་རྗེ་ལུས་ཅན་མ་དང། གསེར་ལྡན་མ་དང། ལས་དབང་མ་

དང། རི་མོ་སྣ་ཚོགས་མ་དང། ཆུ་ཤིང་མ་དང། ཟུག་རྔུ་མེད་མ་དང། ཤིན་ཏུ་མིག་

འབྲས་མའོ། །རླུང་དུ་ངང་བའི་སྟེང་དུ་པདྨ་འདབ་བརྒྱད་པའི་ལྟེ་བར་ཚངས་པ་སེར་

མོ་ཞལ་བཞི་མ་ཕྱག་བཞིའི་གཡས་གཉིས་པདྨ་དང་ཚངས་པའི་དབྱུག་པ། གཡོན་

གཉིས་སྤྱི་བླུགས་དང་རྫའི་སྣོད་དམ་སྤར་བུ་འཛིན་པ་ལ་ཁྱབ་འཇུག་གིས་འཁྱུད་པ། 

འདབ་མ་རྣམས་ལ་མདུན་ནས་གཡས་སྐོར་དུ་སཱ་བིཏ་ཏྲི་དང། པདྨའི་སྤྱན་མ་དང། 

ཆུ་སྐྱེས་ཅན་མ་དང། བློ་གྲོས་མ་དང། ངག་གི་དབང་ཕྱུག་མ་དང། གླུ་མ་དང། གློག་

མ་དང། དྲན་མའོ། །བྱང་དུ་ཁྱུ་མཆོག་གི་སྟེང་དུ་པདྨ་འདབ་བརྒྱད་ཀྱི་ལྟེ་བར་དྲག་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

- 184 -

མོ་དཀར་མོ། ཕྱག་བཞིའི་གཡས་གཉིས་རྩེ་གསུམ་དང། ཌཱ་མ་རུ། གཡོན་གཉིས་

ཁ་ཊྭཱཾ་ག་དང་སྦྲུལ་འཛིན་པ་ལ་གཤིན་རྗེས་འཁྱུད་པ། འདབ་མ་བརྒྱད་ལ་མདུན་ནས་

གཡས་སྐོར་དུ་གཽ་རི་མ་དང། གཾ་ག་མ་དང། རྟག་མ་དང། མྱུར་མ་དང། ཏོ་ཏ་ལཱ་དང། 

མཚོན་བྱེད་མ་དང། དམར་སེར་མ་དང། ནག་མོའ།ོ །དབང་ལྡན་དུ་སེང་གེའི་སྟེང་

དུ་པདྨ་འདབ་བརྒྱད་ཀྱི་ལྟེ་བར། ཕུན་སུམ་ཚོགས་མ་དཀར་མོ་ཕྱག་བཞིའི་གཡས་

གཉིས་པདྨ་དང་བགྲང་ཕྲེང། གཡོན་གཉིས་པདྨ་དང་རིན་པོ་ཆེ་འཛིན་པ་ལ་གདོང་

དྲུག་གིས་འཁྱུད་པ། འདབ་མ་རྣམས་ལ་མདུན་ནས་གཡས་སྐོར་དུ་དཔལ་ལྡན་

དཀར་མོ་དང། ཟླ་བའི་རི་མོ་མ་དང། རི་བོང་འཛིན་པའི་གདོང་མ་དང། ངང་བའི་

མདོག་ཅན་མ་དང། ཉམས་དགའ་མ་དང། པདྨའི་དབང་ཕྱུག་མ་དང། སྤྱན་མྱུར་

མ་དང། དྲི་མ་མེད་པའི་རི་བོང་འཛིན་མའོ། །གཙོ་མོ་རྣམས་ས་གའི་སྟབས་ཀྱིས་

བཞུགས་ཤིང་དཀྱིལ་འཁོར་གྱི་གཙོ་བོ་ལ་མངོན་དུ་ཕྱོགས་པ་ལ། ཡབ་རྣམས་ས་

གའི་སྟབས་ཀྱིས་འཁྱུད་པ། འདབ་མའི་ལྷ་མོ་རྣམས་རང་རང་གི་གཙོ་བོ་དང་སྐུ་

མདོག་དང། ཞལ་དང། ཕྱག་མཚན་འདྲ་བ་རང་རང་གི་གཙོ་མོ་ལ་ཕྱོགས་པའི་

ཚུལ་གྱིས་རོལ་པའི་སྟབས་ཀྱིས་བཞུགས་པ། ཐམས་ཅད་ཀྱང་ཞལ་རེ་རེ་ལ་སྤྱན་

གསུམ་གསུམ་དང་ལྡན་པའོ། །

སྐུའི་དཀྱིལ་འཁོར་གྱི་སྣམ་བུ་ལ་པདྨ་ཕྱོགས་སུ་དམར་བོ་གཉིས་གཉིས་དང་

མཚམས་སུ་དཀར་བོ་རེ་རེ་སྟེ་བཅུ་གཉིས། པདྨ་རེ་རེ་ལ་འདབ་མ་རིམ་པ་གསུམ་

གསུམ་ཡོད་པའི་རིམ་པ་དང་བོ་ལ་འདབ་མ་བཞི། བར་བ་ལ་བརྒྱད། ཕྱི་མ་ལ་བཅུ་

དྲུག་སྟེ་འདབ་མ་ཉི་ཤ ་རྩ་བརྒྱད་དང་ལྡན་པ་རྣམས་ལ་ཚེས་ཀྱི་ལྷ་མོ་རྣམས་གནས་



དཔལ་དུས་ཀྱི་འཁོར་ལོ་ལྷ་དྲུག་བརྒྱ་སོ་བཞིའི་སྒྲུབ་ཐབས། 

པ་ནི། ཤར་སྒོའ་ིགཡས་ཕྱོགས་སུ་ཡི་དྭགས་དམར་བོའ་ིསྟེང་དུ་པདྨའི་ལྟེ་བ་ལ་

བདེན་བྲལ་ནག་པོ་ཕྱག་བཞིའི་གཡས་གཉིས་རལ་གྲི་དང། གྲི་གུག །གཡོན་གཉིས་

ཕུབ་དང་ཐོད་པ་འཛིན་པ། སྲིན་མོ་མེ་འབར་གདོང་མས་འཁྱུད་པ། འདབ་མ་རྣམས་

ལ་མདུན་ནས་གཡས་སྐོར་དུ་ནག་པ་ཟླ་བའི་ཚེས་ཀྱི་ལྷ་མོ་རྣམས་འཁོད་པ་ནི་འདབ་

མ་རིམ་པ་དང་བོ་ལ། ཉ་རྡོ་རྗེ་མ་དང། ཉཱི་རྡོ་རྗེ་མ་དང། ཉྲྀ་རྡོ་རྗེ་མ་དང། ཉུ་རྡོ་རྗེ་མ་

དང། བར་བ་བརྒྱད་ལ་ཉླྀ་རྡོ་རྗེ་མ་དང། ཉཾ་རྡོ་རྗེ་མ་དང། ཛྷ་རྡོ་རྗེ་མ་དང། ཛྷི་རྡོ་རྗེ་

མ་དང། ཛྷྲྀ་རྡོ་རྗེ་མ་དང། ཛྷུ་རྡོ་རྗེ་མ་དང། ཛྷླྀ་རྡོ་རྗེ་མ་དང། ཛྷཾ་རྡོ་རྗེ་མ། ཕྱི་མ་བཅུ་

དྲུག་ལ། ཛ་རྡོ་རྗེ་མ་དང། ཛི་རྡོ་རྗེ་མ་དང། ཛུ་རྡོ་རྗེ་མ་དང། ཛླྀ་རྡོ་རྗེ་མ་དང། ཛཾ་རྡོ་

རྗེ་མ་དང། ཚ་རྡོ་རྗེ་མ་དང། ཚི་རྡོ་རྗེ་མ་དང། ཚྲྀ་རྡོ་རྗེ་མ་དང། ཚུ་རྡོ་རྗེ་མ་དང། ཚླྀ་

རྡོ་རྗེ་མ་དང། ཚཾ་རྡོ་རྗེ་མ་དང། ཙ་རྡོ་རྗེ་མ་དང། ཙི་རྡོ་རྗེ་མ་དང། ཙྲྀ་རྡོ་རྗེ་མ་དང། 

ཙུ་རྡོ་རྗེ་མ་དང། ཙླྀ་རྡོ་རྗེ་མ་སྟེ་ནག་པའི་ཟླ་བའི་ཚེས་ཀྱི་ལྷ་མོ་ཉེར་བརྒྱད་གནས་

པའོ། །མེར་རི་དྭགས་ཀྱི་སྟེང་དུ་པདྨའི་ལྟེ་བ་ལ་རླུང་ལྷ་ནག་པོ་གཡས་གཉིས། 

དཔག་བསམ་གྱི་ཤིང་དང། མེ་ཏོག་པ་རི་ཛ་ཏ། གཡོན་གཉིས་ཨིཎྜཱ་ནཱི་ལ་དང། 

ཨུཏྤལ་སྔོན་པོ་འཛིན་པ་ལ་རབ་གཏུམ་མས་འཁྱུད་པ། འདབ་མ་རྣམས་ལ་ས་ག་ཟླ་

བའི་ཚེས་ཀྱི་ལྷ་མོ་རྣམས་འཁོད་པ་ནི་འདབ་མ་དང་བོ་བཞི་ལ། ཙཱ་རྡོ་རྗེ་མ་དང། ཙཱི་

རྡོ་རྗེ་མ་དང། ཙྲཱྀ་རྡོ་རྗེ་མ་དང། ཙཱུ་རྡོ་རྗེ་མ། བར་བ་བརྒྱད་ལ། ཙླ ཱྀ་རྡོ་རྗེ་མ་དང། 

ཙཱཿརྡོ་རྗེ་མ་དང། ཚཱ་རྡོ་རྗེ་མ་དང། ཚཱི་རྡོ་རྗེ་མ་དང། ཚྀྲཱ་རྡོ་རྗེ་མ་དང། ཚཱུ་རྡོ་རྗེ་མ་

དང། ཚླཱྀ་རྡོ་རྗེ་མ་དང། ཚཱཿརྡོ་རྗེ་མ། ཕྱི་མ་བཅུ་དྲུག་ལ། ཛཱ་རྡོ་རྗེ་མ་དང། ཛཱི་རྡོ་རྗེ་

མ་དང། ཛྲཱྀ་རྡོ་རྗེ་མ་དང། ཛཱུ་རྡོ་རྗེ་མ་དང། ཛླཱྀ་རྡོ་རྗེ་མ་དང། ཛཱཿརྡོ་རྗེ་མ་དང། ཛྷཱ་རྡོ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

རྗེ་མ་དང། ཛྷཱི་རྡོ་རྗེ་མ་དང། ཛྷྲཱྀ་རྡོ་རྗེ་མ་དང། ཛྷཱུ་རྡོ་རྗེ་མ་དང། ཛྷླྀ་རྡོ་རྗེ་མ་དང། 

ཛྷཱཿརྡོ་རྗེ་མ་དང། ཉཱ་རྡོ་རྗེ་མ་དང། ཉཱི་རྡོ་རྗེ་མ་དང། ཉྲཱྀ་རྡོ་རྗེ་མ་དང། ཉཱུ་རྡོ་རྗེ་མ་དང། 

ཉླཱྀ་རྡོ་རྗེ་མ་སྟེ་ས་ག་ཟླ་བའི་ཚེས་ཀྱི་ལྷ་མོ་ཉེར་བརྒྱད་གནས་པའོ། །ལྷོ་སྒོའ་ིགཡོན་

དུ་མ་ཧེའི་སྟེང་དུ་པདྨའི་ལྟེ་བར་གཤིན་རྗེ་དམར་བོ་གཡས་གཉིས་དབྱུག་པ་དང་

རལ་གྲི། གཡོན་གཉིས་ལྕགས་སྒྲོག་དང་ཞགས་པ་འཛིན་པ་ལ་གཤིན་རྗེ་མས་འཁྱུད་

པ། འདབ་མ་རྣམས་ལ་དབོ་ཟླ་བའི་ཚེས་ཀྱི་ལྷ་མོ་རྣམས་འཁོད་པ་ནི། དང་བོ་ལ། ཀཱ་

རྡོ་རྗེ་མ་དང། ཀཱི་རྡོ་རྗེ་མ་དང། ཀྲཱྀ་རྡོ་རྗེ་མ་དང། ཀཱུ་རྡོ་རྗེ་མ། བར་བ་བརྒྱད་ལ། ཀླཱྀ་

རྡོ་རྗེ་མ་དང། ཀཱཿརྡོ་རྗེ་མ་དང། ཁཱ་རྡོ་རྗེ་མ་དང། ཁཱི་རྡོ་རྗེ་མ་དང། ཁྲཱྀ་རྡོ་རྗེ་མ་དང། 

ཁཱུ་རྡོ་རྗེ་མ་དང། ཁླཱ་ྀརྡོ་རྗེ་མ་དང། ཁཱཿརྡོ་རྗེ་མ། ཕྱི་མ་བཅུ་དྲུག་ལ། གཱ་རྡོ་རྗེ་མ་དང། 

གཱི་རྡོ་རྗེ་མ་དང། གཱུ་རྡོ་རྗེ་མ་དང། གླ ཱ་ྀརྡོ་རྗེ་མ་དང། གཱཿརྡོ་རྗེ་མ་དང། གྷཱ་རྡོ་རྗེ་མ་

དང། གྷཱི་རྡོ་རྗེ་མ་དང། གྷྲཱྀ་རྡོ་རྗེ་མ་དང། གྷཱུ་རྡོ་རྗེ་མ་དང། གྷླ ཱ་ྀརྡོ་རྗེ་མ་དང། གྷཱཿརྡོ་

རྗེ་མ་དང། དཱ་རྡོ་རྗེ་མ་དང། དཱི་རྡོ་རྗེ་མ་དང། དྲཱྀ་རྡོ་རྗེ་མ་དང། དཱུ་རྡོ་རྗེ་མ་དང། དླཱ་ྀ

རྡོ་རྗེ་མ་སྟེ་དབོ་ཟླ་བའི་ཚེས་ཀྱི་ལྷ་མོ་ཉེར་བརྒྱད་གནས་པའོ། །ལྷོ་སྒོའ་ིགཡས་སུ་

ལུག་གི་སྟེང་དུ་པདྨའི་ལྟེ་བར་མེ་ལྷ་དམར་བོ་གཡས་གཉིས་ཤཀྟི་དང་དབྱུག་པ། 

གཡོན་གཉིས་པདྨ་དང་སྤྱི་བླུགས་འཛིན་པ་ལ་ཆུའི་ལྷ་མོས་འཁྱུད་པ། འདབ་མ་

རྣམས་ལ་སྣྲོན་གྱི་ཟླ་བའི་ཚེས་ཀྱི་ལྷ་མོ་རྣམས་འཁོད་པ་ནི། འདབ་མ་དང་བོ་བཞི་

ལ། ཎ་རྡོ་རྗེ་མ་དང། ཎི་རྡོ་རྗེ་མ་དང། ཎྲྀ་རྡོ་རྗེ་མ་དང། ཎུ་རྡོ་རྗེ་མ། བར་བ་བརྒྱད་

ལ། ཎླྀ་རྡོ་རྗེ་མ་དང། ཎཾ་རྡོ་རྗེ་མ་དང། ཌྷ་རྡོ་རྗེ་མ་དང། ཌྷི་རྡོ་རྗེ་མ་དང། ཌྷྲྀ་རྡོ་རྗེ་མ་

དང། ཌྷུ་རྡོ་རྗེ་མ་དང། ཌྷླྀ་རྡོ་རྗེ་མ་དང། ཌྷཾ་རྡོ་རྗེ་མ། ཕྱི་མ་བཅུ་དྲུག་ལ། ཌ་རྡོ་རྗེ་མ་



དཔལ་དུས་ཀྱི་འཁོར་ལོ་ལྷ་དྲུག་བརྒྱ་སོ་བཞིའི་སྒྲུབ་ཐབས། 

- 187 -

དང། ཌི་རྡོ་རྗེ་མ་དང། ཌུ་རྡོ་རྗེ་མ་དང། ཌླྀ་རྡོ་རྗེ་མ་དང། ཌཾ་རྡོ་རྗེ་མ་དང། ཋ་རྡོ་རྗེ་

མ་དང། ཋི་རྡོ་རྗེ་མ་དང། ཋྲྀ་རྡོ་རྗེ་མ་དང། ཋུ་རྡོ་རྗེ་མ་དང། ཋྀླ་རྡོ་རྗེ་མ་དང། ཋཾ་རྡོ་

རྗེ་མ་དང། ཊ་རྡོ་རྗེ་མ་དང། ཊི་རྡོ་རྗེ་མ་དང། ཊྲྀ་རྡོ་རྗེ་མ་དང། ཊུ་རྡོ་རྗེ་མ་དང། ཊླྀ་

རྡོ་རྗེ་མ་སྟེ། སྣྲོན་གྱི་ཟླ་བའི་ཚེས་ཀྱི་ལྷ་མོ་ཉེར་བརྒྱད་གནས་པའོ། །བདེན་བྲལ་དུ་

རྨ་བྱའི་སྟེང་དུ་པདྨའི་ལྟེ་བ་ལ་གདོང་དྲུག་དམར་མོ། གདོང་བ་དྲུག་པ་ཕྱག་བཞིའི་

གཡས་གཉིས་ཤཀྟི་དང་མདུང། གཡོན་གཉིས་རིན་པོ་ཆེ་དང་མེ་ལོང་འཛིན་པ་ལ་

དཔལ་མོས་འཁྱུད་པ། འདབ་མ་རྣམས་ལ་ཆུ་སྟོད་ཟླ་བའི་ཚེས་ཀྱི་ལྷ་མོ་རྣམས་

འཁོད་པ་ནི་དང་བོ་བཞི་ལ། ཊཱ་རྡོ་རྗེ་མ་དང། ཊཱི་རྡོ་རྗེ་མ་དང། ཊྲཱྀ་རྡོ་རྗེ་མ་དང། ཊཱུ་

རྡོ་རྗེ་མ། བར་བ་བརྒྱད་ལ། ཊླཱྀ་རྡོ་རྗེ་མ་དང། ཊཱཿརྡོ་རྗེ་མ་དང། ཋཱ་རྡོ་རྗེ་མ། ཋཱི་རྡོ་རྗེ་

མ་དང། ཋྲཱྀ་རྡོ་རྗེ་མ་དང། ཋཱུ་རྡོ་རྗེ་དང། ཋླཱྀ་རྡོ་རྗེ་མ་དང། ཋཱཿརྡོ་རྗེ་མ། ཕྱི་མ་བཅུ་དྲུག་

ལ། ཌཱ་རྡོ་རྗེ་མ་དང། ཌཱི་རྡོ་རྗེ་མ་དང། ཌཱུ་རྡོ་རྗེ་མ་དང། ཌླཱྀ་རྡོ་རྗེ་མ་དང། ཌཱཿརྡོ་རྗེ་མ་

དང། ཌྷྲ་ཱརྡོ་རྗེ་མ་དང། ཌྷཱི་རྡོ་རྗེ་མ་དང། ཌྷྲཱྀ་རྡོ་རྗེ་མ་དང། ཌྷཱུ་རྡོ་རྗེ་མ་དང། ཌྷླཱྀ་རྡོ་རྗེ་

མ་དང། ཌྷཱཿརྡོ་རྗེ་མ་དང། ཎཱ་རྡོ་རྗེ་མ་དང། ཎཱི་རྡོ་རྗེ་མ་དང། ཎྲཱྀ་རྡོ་རྗེ་མ་དང། ཎཱུ་རྡོ་

རྗེ་མ་དང། ཎླི་ཱརྡོ་རྗེ་མ་སྟེ་ཆུ་སྟོད་ཀྱི་ཟླ་བའི་ཚེས་ཀྱི་ལྷ་མོ་ཉེར་བརྒྱད་གནས་

པའོ། །ནུབ་སྒོའ་ིགཡོན་དུ་གླང་བོ་ཆེའི་སྟེང་དུ་པདྨའི་ལྟེ་བ་ལ་ལུས་ངན་སེར་བོ། 

གཡས་གཉིས་རིན་པོ་ཆེ་དང་དབྱུག་ཐོ། གཡོན་གཉིས་ནེའུ་ལེ་དང་པདྨ་འཛིན་པ་ལ་

ལུས་ངན་མས་འཁྱུད་པ། འདབ་མ་རྣམས་ལ་རྒྱལ་ཟླ་བའི་ཚེས་ཀྱི་ལྷ་མོ་རྣམས་

འཁོད་པ་ནི། དང་བོ་བཞི་ལ། སཱ་རྡོ་རྗེ་མ་དང། སཱི་རྡོ་རྗེ་མ་དང། སྲཱྀ་རྡོ་རྗེ་མ་དང། 

སཱུ་རྡོ་རྗེ་མ། བར་བ་བརྒྱད་ལ། སླཱ་ྀརྡོ་རྗེ་མ་དང། སཱཿརྡོ་རྗེ་མ་དང། �་རྡོ་རྗེ་མ་དང། 



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

�ི་རྡོ་རྗེ་མ་དང། �ྲ ཱ་ྀརྡོ་རྗེ་མ་དང། �་ུརྡོ་རྗེ་མ་དང། �ླ ཱ་ྀརྡོ་རྗེ་མ། �ཿརྡོ་རྗེ་མ། ཕྱི་མ་

བཅུ་དྲུག་ལ། ཥཱ་རྡོ་རྗེ་མ་དང། ཥཱི་རྡོ་རྗེ་མ་དང། ཥཱུ་རྡོ་རྗེ་མ་དང། ཥླཱྀ་རྡོ་རྗེ་མ་དང། 

ཥཱཿརྡོ་རྗེ་མ་དང། ཤཱ་རྡོ་རྗེ་མ་དང། ཤཱི་རྡོ་རྗེ་མ་དང། ཤྲཱྀ་རྡོ་རྗེ་མ་དང། ཤཱུ་རྡོ་རྗེ་མ་

དང། ཤླཱ་ྀརྡོ་རྗེ་མ་དང། ཤཱཿརྡོ་རྗེ་མ། �་རྡོ་རྗེ་མ་དང། �ི་རྡོ་རྗེ་མ་དང། � ཱྀ་རྡོ་རྗེ་མ་

དང། �་ུརྡོ་རྗེ་མ་དང། ྈ ླ ཱ་ྀརྡོ་རྗེ་མ་སྟེ་རྒྱལ་གྱི་ཟླ་བའི་ཚེས་ཀྱི་ལྷ་མོ་ཉེར་བརྒྱད་

གནས་པའོ། །ནུབ་སྒོའ་ིགཡས་སུ་གླང་བོ་ཆེའི་སྟེང་དུ་པདྨའི་ལྟེ་བ་ལ་དབང་བོ་སེར་

བོ་གཡས་གཉིས་རྡོ་རྗེ་དང་མེའི་མདའ། གཡོན་གཉིས་དྲིལ་བུ་དང་གཞུ་འཛིན་པ་ལ་

རླུང་ལྷ་མོས་འཁྱུད་པ། འདབ་མ་རྣམས་ལ་ཐ་སྐར་ཟླ་བའི་ཚེས་ཀྱི་ལྷ་མོ་རྣམས་

འཁོད་པ་ནི། དང་བོ་བཞི་ལ། ན་རྡོ་རྗེ་མ་དང། ནི་རྡོ་རྗེ་མ་དང། ནྲྀ་རྡོ་རྗེ་མ་དང། ནུ་

རྡོ་རྗེ་མ། བར་བ་བརྒྱད་ལ། ནླྀ་རྡོ་རྗེ་མ་དང། ནཾ་རྡོ་རྗེ་མ་དང། དྷ་རྡོ་རྗེ་མ་དང། དྷི་

རྡོ་རྗེ་མ་དང། དྷྲྀ་རྡོ་རྗེ་མ་དང། དྷུ་རྡོ་རྗེ་མ་དང། དྷླྀ་རྡོ་རྗེ་མ་དང། དྷཾ་རྡོ་རྗེ་མ། ཕྱི་མ་

བཅུ་དྲུག་ལ། ད་རྡོ་རྗེ་མ་དང། དི་རྡོ་རྗེ་མ་དང། དུ་རྡོ་རྗེ་མ་དང། དླྀ་རྡོ་རྗེ་མ་དང། 

དཾ་རྡོ་རྗེ་མ་དང། ཐ་རྡོ་རྗེ་མ་དང། ཐི་རྡོ་རྗེ་མ་དང། ཐྲི་རྡོ་རྗེ་མ་དང། ཐུ་རྡོ་རྗེ་མ་དང། 

ཐླྀ་རྡོ་རྗེ་མ་དང། ཐཾ་རྡོ་རྗེ་མ་དང། ཏ་རྡོ་རྗེ་མ་དང། ཏི་རྡོ་རྗེ་མ་དང། ཏྲྀ་རྡོ་རྗེ་མ་དང། 

ཏུ་རྡོ་རྗེ་མ་དང། ཏླྀ་རྡོ་རྗེ་མ་སྟེ་ཐ་སྐར་ཟླ་བའི་ཚེས་ཀྱི་ལྷ་མོ་ཉེར་བརྒྱད་གནས་

པའོ། །རླུང་དུ་ངང་བའི་སྟེང་དུ་པདྨའི་ལྟེ་བར་ཚངས་པ་སེར་བོ་ཞལ་བཞི་བ། གཡས་

གཉིས་ཁབ་དང་བགྲང་ཕྲེང། གཡོན་གཉིས་པདྨ་དང་སྤྱི་བླུགས་འཛིན་པ་ལ་གློག་

མས་འཁྱུད་པ། འདབ་མ་རྣམས་ལ་སྨིན་དྲུག་ཟླ་བའི་ཚེས་ཀྱི་ལྷ་མོ་རྣམས་འཁོད་པ་

ནི། དང་བོ་བཞི་ལ། ཏཱ་རྡོ་རྗེ་མ་དང། ཏཱི་རྡོ་རྗེ་མ་དང། ཏྲཱ་ྀརྡོ་རྗེ་མ་དང། ཏཱུ་རྡོ་རྗེ་མ། 



དཔལ་དུས་ཀྱི་འཁོར་ལོ་ལྷ་དྲུག་བརྒྱ་སོ་བཞིའི་སྒྲུབ་ཐབས། 

བར་བ་བརྒྱད་ལ། ཏླ ཱ་ྀརྡོ་རྗེ་མ་དང། ཏཱཿརྡོ་རྗེ་མ་དང། ཐཱ་རྡོ་རྗེ་མ་དང། ཐཱི་རྡོ་རྗེ་མ་

དང། ཐྲཱྀ་རྡོ་རྗེ་མ་དང། ཐཱུ་རྡོ་རྗེ་མ་དང། ཐླཱྀ་རྡོ་རྗེ་མ་དང། ཐཱཿརྡོ་རྗེ་མ། ཕྱི་མ་བཅུ་

དྲུག་ལ། དཱ་རྡོ་རྗེ་མ་དང། དཱི་རྡོ་རྗེ་མ་དང། དཱུ་རྡོ་རྗེ་མ་དང། དླ ཱ་ྀརྡོ་རྗེ་མ་དང། དཱཿརྡོ་

རྗེ་མ་དང། དྷཱ་རྡོ་རྗེ་མ་དང། དྷཱི་རྡོ་རྗེ་མ་དང། དྷྲཱྀ་རྡོ་རྗེ་མ་དང། དྷཱུ་རྡོ་རྗེ་མ་དང། དྷླ ཱ་ྀ

རྡོ་རྗེ་མ་དང། དྷཱཿརྡོ་རྗེ་མ་དང། ནཱ་རྡོ་རྗེ་མ་དང། ནཱི་རྡོ་རྗེ་མ་དང། ནྲཱྀ་རྡོ་རྗེ་མ་དང། 

ནཱུ་རྡོ་རྗེ་མ་དང། ནླ ཱ་ྀརྡོ་རྗེ་མ་སྟེ་སྨིན་དྲུག་ཟླ་བའི་ཚེས་ཀྱི་ལྷ་མོ་ཉེར་བརྒྱད་གནས་

པའོ། །བྱང་སྒོའ་ིགཡོན་དུ་ཁྱུ་མཆོག་གི་སྟེང་དུ་པདྨའི་ལྟེ་བ་ལ་དྲག་པོ་དཀར་བོ་

གཡས་གཉིས་རྩེ་གསུམ་དང་མདའ། གཡོན་གཉིས་སྦྲུལ་གྱིས་དཀྲིས་པའི་ཁ་ཊྭཱཾ་ག་

དང་གཞུ་འཛིན་པ་ལ་གཽ་རིས་འཁྱུད་པ། འདབ་མ་རྣམས་ལ་མགོ་ཟླ་བའི་ཚེས་ཀྱི་ལྷ་

མོ་རྣམས་འཁོད་པ་ནི། དང་བོ་བཞི་ལ། ྈ་རྡོ་རྗེ་མ་དང། ྈི་རྡོ་རྗེ་མ་དང། ྈྲྀ་རྡོ་རྗེ་

མ་དང། ྈ་ུརྡོ་རྗེ་མ། བར་བ་བརྒྱད་ལ། ྈླ་ྀརྡོ་རྗེ་མ་དང། ྈཾ་རྡོ་རྗེ་མ་དང། ཤ་རྡོ་རྗེ་

མ་དང། ཤི་རྡོ་རྗེ་མ་དང། ཤྲྀ་རྡོ་རྗེ་མ་དང། ཤ་རྡོ་རྗེ་མ་དང། ཤླྀ་རྡོ་རྗེ་མ་དང། ཤཾ་

རྡོ་རྗེ་མ། ཕྱི་མ་བཅུ་དྲུག་ལ། ཥ་རྡོ་རྗེ་མ་དང། ཥི་རྡོ་རྗེ་མ་དང། ཥུ་རྡོ་རྗེ་མ་དང། ཥླྀ་

རྡོ་རྗེ་མ་དང། ཥཾ་རྡོ་རྗེ་མ་དང། �་རྡོ་རྗེ་མ་དང། �ི་རྡོ་རྗེ་མ་དང། �ྀྲ་རྡོ་རྗེ་མ་དང། 

�ུ་རྡོ་རྗེ་མ་དང། �ྀླ་རྡོ་རྗེ་མ་དང། �ཾ་རྡོ་རྗེ་མ་དང། ས་རྡོ་རྗེ་མ་དང། སི་རྡོ་རྗེ་མ་

དང། སྲྀ་རྡོ་རྗེ་མ་དང། སུ་རྡོ་རྗེ་མ་དང། སླྀ་རྡོ་རྗེ་མ་སྟེ་མགོའ་ིཟླ་བའི་ཚེས་ཀྱི་ལྷ་མོ་

ཉེར་བརྒྱད་གནས་པའོ། །བྱང་སྒོའ་ིགཡས་སུ་ཆུ་སྲིན་གྱི་སྟེང་དུ་པདྨའི་ལྟེ་བ་ལ་ཆུ་

ལྷ་དཀར་བོ་ཕྱག་གཡས་གཉིས་ཞགས་པ་དང་རིན་པོ་ཆེ། གཡོན་གཉིས་སྦྲུལ་

ཞགས་དང་ཆུ་ཤེལ་གྱི་ནོར་བུ་འཛིན་པ་ལ་ཕག་མོས་འཁྱུད་པ། འདབ་མ་རྣམས་ལ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

གྲོ་བཞིན་ཟླ་བའི་ཚེས་ཀྱི་ལྷ་མོ་རྣམས་འཁོད་པ་ནི། དང་བོ་བཞི་ལ། མ་རྡོ་རྗེ་མ་དང། 

མི་རྡོ་རྗེ་མ་དང། མྲྀ་རྡོ་རྗེ་མ་དང། མུ་རྡོ་རྗེ་མ། བར་བ་བརྒྱད་ལ། མླྀ་རྡོ་རྗེ་མ་དང། 

མཾ་རྡོ་རྗེ་མ་དང། བྷ་རྡོ་རྗེ་མ་དང། བྷི་རྡོ་རྗེ་མ་དང། བྷྲྀ་རྡོ་རྗེ་མ་དང། བྷུ་རྡོ་རྗེ་མ་དང། 

བྷླྀ་རྡོ་རྗེ་མ་དང། བྷཾ་རྡོ་རྗེ་མ། ཕྱི་མ་བཅུ་དྲུག་ལ། བ་རྡོ་རྗེ་མ་དང། བི་རྡོ་རྗེ་མ་དང། 

བུ་རྡོ་རྗེ་མ་དང། བླྀ་རྡོ་རྗེ་མ་དང། བཾ་རྡོ་རྗེ་མ་དང། ཕ་རྡོ་རྗེ་མ་དང། ཕི་རྡོ་རྗེ་མ་དང། 

ཕྲྀ་རྡོ་རྗེ་མ་དང། ཕུ་རྡོ་རྗེ་མ་དང། ཕླྀ་རྡོ་རྗེ་མ་དང། ཕཾ་རྡོ་རྗེ་མ་དང། པ་རྡོ་རྗེ་མ་དང། 

པི་རྡོ་རྗེ་མ་དང། པྲྀ་རྡོ་རྗེ་མ་དང། པུ་རྡོ་རྗེ་མ་དང། པླྀ་རྡོ་རྗེ་མ་སྟེ་གྲོ་བཞིན་གྱི་ཟླ་

བའི་ཚེས་ཀྱི་ལྷ་མོ་ཉེར་བརྒྱད་གནས་པའོ། །དབང་ལྡན་དུ་བྱི་བའི་སྟེང་དུ་པདྨའི་ལྟེ་

བ་ལ་ཚོགས་བདག་དཀར་བོ་ཕྱག་བཞིའི་གཡས་གཉིས་ན་དགྲ་སྟ་དང་རྡོ་རྗེ། 

གཡོན་གཉིས་ན་ཞགས་པ་དང་རིན་པོ་ཆེ་འཛིན་པ་ལ་གཞོན་ནུ་མས་འཁྱུད་པ། 

འདབ་མ་རྣམས་ལ་ཁྲུམས་སྟོད་ཟླ་བའི་ཚེས་ཀྱི་ལྷ་མོ་རྣམས་འཁོད་པ་ནི། དང་བོ་

བཞི་ལ། པཱ་རྡོ་རྗེ་མ་དང། པཱི་རྡོ་རྗེ་མ་དང། པྲཱྀ་རྡོ་རྗེ་མ་དང། པཱུ་རྡོ་རྗེ་མ། བར་བ་

བརྒྱད་ལ། པླ ཱ་ྀརྡོ་རྗེ་མ་དང། པཱཿརྡོ་རྗེ་མ་དང། ཕཱ་རྡོ་རྗེ་མ་དང། ཕཱི་རྡོ་རྗེ་མ་དང། ཕྲཱྀ་

རྡོ་རྗེ་མ་དང། ཕཱུ་རྡོ་རྗེ་མ་དང། ཕླ ཱ་ྀརྡོ་རྗེ་མ་དང། ཕཱཿརྡོ་རྗེ་མ་དང། ཕྱི་མ་བཅུ་དྲུག་

ལ། བཱ་རྡོ་རྗེ་མ་དང། བཱི་རྡོ་རྗེ་མ་དང། བཱུ་རྡོ་རྗེ་མ་དང། བླཱ་ྀརྡོ་རྗེ་མ་དང། བཱཿརྡོ་རྗེ་

མ་དང། བྷཱ་རྡོ་རྗེ་མ་དང། བྷཱི་རྡོ་རྗེ་མ་དང། བྷྲཱྀ་རྡོ་རྗེ་མ་དང། བྷཱུ་རྡོ་རྗེ་མ་དང། བྷླཱྀ་རྡོ་

རྗེ་མ་དང། བྷཱཿརྡོ་རྗེ་མ་དང། མཱ་རྡོ་རྗེ་མ་དང། མཱི་རྡོ་རྗེ་མ་དང། མྲཱྀ་རྡོ་རྗེ་མ་དང། མཱུ་

རྡོ་རྗེ་མ་དང། མླཱྀ་རྡོ་རྗེ་མ་སྟེ་ཁྲུམས་སྟོད་ཀྱི་ཟླ་བའི་ཚེས་ཀྱི་ལྷ་མོ་ཉེར་བརྒྱད་གནས་

པའོ། །ཤར་སྒོའ་ིགཡོན་དུ། མཁའ་ལྡིང་གི་སྟེང་དུ་པདྨའི་ལྟེ་བ་ལ་ཁྱབ་འཇུག་ནག་



དཔལ་དུས་ཀྱི་འཁོར་ལོ་ལྷ་དྲུག་བརྒྱ་སོ་བཞིའི་སྒྲུབ་ཐབས། 

པོ་གཡས་གཉིས་འཁོར་ལོ་དང་དབྱུག་ཐོ། གཡོན་གཉིས་པདྨ་དང་དུང་འཛིན་པ་ལ་

དཔལ་མོས་འཁྱུད་པ། འདབ་མ་རྣམས་ལ་མཆུ་ཟླ་བའི་ཚེས་ཀྱི་ལྷ་མོ་རྣམས་འཁོད་

པ་ནི། དང་བོ་བཞི་ལ། ང་རྡོ་རྗེ་མ་དང། ངི་རྡོ་རྗེ་མ་དང། ངྲྀ་རྡོ་རྗེ་མ་དང། ངུ་རྡོ་རྗེ་

མ། བར་བ་བརྒྱད་ལ། ངླྀ་རྡོ་རྗེ་མ་དང། ངཾ་རྡོ་རྗེ་མ་དང། གྷ་རྡོ་རྗེ་མ་དང། གྷི་རྡོ་རྗེ་

མ་དང། གྷྲྀ་རྡོ་རྗེ་མ་དང། གྷུ་རྡོ་རྗེ་མ་དང། གྷླྀ་རྡོ་རྗེ་མ་དང། གྷཾ་རྡོ་རྗེ་མ། ཕྱི་མ་བཅུ་

དྲུག་ལ། ག་རྡོ་རྗེ་མ་དང། གི་རྡོ་རྗེ་མ་དང། གུ་རྡོ་རྗེ་མ་དང། གླྀ་རྡོ་རྗེ་མ་དང། གཾ་

རྡོ་རྗེ་མ་དང། ཁ་རྡོ་རྗེ་མ་དང། ཁི་རྡོ་རྗེ་མ་དང། ཁྲྀ་རྡོ་རྗེ་མ་དང། ཁུ་རྡོ་རྗེ་མ་དང། 

ཁླྀ་རྡོ་རྗེ་མ་དང། ཁཾ་རྡོ་རྗེ་མ་དང། ཀ་རྡོ་རྗེ་མ་དང། ཀི་རྡོ་རྗེ་མ་དང། ཀྲྀ་རྡོ་རྗེ་མ་

དང། ཀུ་རྡོ་རྗེ་མ་དང། ཀླྀ་རྡོ་རྗེ་མ་སྟེ་མཆུ་ཟླ་བའི་ཚེས་ཀྱི་ལྷ་མོ་ཉེར་བརྒྱད་གནས་

པའོ། །བསྡུས་པ་ལ་མོས་ཤིང་འཇུག་པ་བདེ་བ་བྱེད་ན། ཚེས་ཀྱི་ལྷ་མོ་རྣམས་ཀྱི་མིང་མི་བརྗོད་པར། ནག་པ་ཟླ་

བ་ལ་མཚོན་ན། འདབ་མ་རྣམས་ལ་ནག་པ་ཟླ་བའི་ཚེས་ཀྱི་ལྷ་མོ་རྣམས་གནས་པའོ། །ཞེས་

བརྗོད་ཅིང་གཞན་རྣམས་ལའང་དེའི་རིགས་པ་བསྒྲེ་བར་བྱ། བདེན་བྲལ་ལ་སོགས་པའི་གཙོ་བོ་

རྣམས་དཀྱིལ་འཁོར་གྱི་གཙོ་བོ་ལ་ཕྱོགས་པའི་ཚུལ་གྱིས་རྡོ་རྗེའི་གདན་གྱིས་བཞུགས་

པ་ལ་ཡུམ་རྣམས་པདྨའི་གདན་གྱིས་འཁྱུད་པ། འདབ་མའི་ལྷ་མོ་རྣམས་རང་རང་གི་

གཙོ་བོ་དང་སྐུ་མདོག་དང་ཞལ་དང། ཕྱག་མཚན་མཐུན་པ། རང་རང་གི་གཙོ་བོ་ལ་

མངོན་དུ་ཕྱོགས་པའི་ཚུལ་གྱིས་རོལ་པའི་སྟབས་ཀྱིས་བཞུགས་པའོ། །

ཤར་སྒོར་ཕག་ནག་པོ་བདུན་གྱིས་དྲངས་པའི་ཤིང་རྟ་ནག་པོའ་ིསྟེང་དུ་དབྱུག་

སྔོན་ཅན་དོན་ཡོད་གྲུབ་པ་ལྟ་བུ་ལ། འོད་ཟེར་ཅན་མ་སེར་མོ་ཕྱག་བཞིའི་གཡས་

གཉིས་འཁོར་ལོ་དང་དབྱུག་པ། གཡོན་གཉིས་དུང་དང་རིན་པོ་ཆེ་འཛིན་པས་འཁྱུད་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

པ། ལྷོ་སྒོར་རྟ་དམར་བོ་བདུན་གྱིས་དྲངས་པའི་ཤིང་རྟ་དམར་བོའ་ིསྟེང་དུ་འདོད་པའི་

རྒྱལ་བོ་རིན་ཆེན་འབྱུང་ལྡན་ལྟ་བུ་ལ། ཙུནྟ་མ་དཀར་མོ་ཕྱག་བཞིའི་གཡས་གཉིས་

ཐོད་པ་དང་མདུང། གཡོན་གཉིས་པདྨ་དང་མེ་ལོང་འཛིན་པས་འཁྱུད་པ། ནུབ་སྒོར་

གླང་བོ་ཆེ་སེར་བོ་བདུན་གྱིས་དྲངས་པའི་ཤིང་རྟ་སེར་བོའ་ིསྟེང་དུ་སྟོབས་པོ་ཆེ་

རྣམ་སྣང་ལྟ་བུ་ལ་རྡོ་རྗེ་ལྕགས་སྒྲོག་མ་ནག་མོ་ཕྱག་བཞིའི་གཡས་གཉིས་ནོར་བུ་

དང་རྡོ་རྗེ། གཡོན་གཉིས་བུམ་པ་དང་སྦྲུལ་འཛིན་པས་འཁྱུད་པ། བྱང་སྒོར་སེང་གེ་

དཀར་མོ་བདུན་གྱིས་དྲངས་པའི་ཤིང་རྟ་དཀར་བོའ་ིསྟེང་དུ་མི་གཡོ་བ་འོད་དཔག་

མེད་ལྟ་བུ་ལ་ཁྲོ་གཉེར་ཅན་དམར་མོ་ཕྱག་བཞིའི་གཡས་གཉིས་མདའ་དང་ལྕགས་

ཀྱུ། གཡོན་གཉིས་གཞུ་དང་ཞགས་པ་འཛིན་པས་འཁྱུད་པ། གཙོ་བོའ་ིསྟེང་གི་ནམ་

མཁའ་ལ་མཁའ་ལྡིང་མདོག་ལྔ་བ་མིག་གསུམ་པ་ལུས་རྒྱས་པས་དྲངས་པའི་ཤིང་རྟ་

ལྗང་གུའི་སྟེང་དུ་གཙུག་ཏོར་འཁོར་སྒྱུར་ཕྱག་ན་རྡོ་རྗེ་ལྟ་བུ་ལ་ཤིན་ཏུ་སྔོན་མོ་སྔོན་

པོ་ཕྱག་བཞི་མ། གཡས་གཉིས་གྲི་གུག་དང་རྡོ་རྗེ། གཡོན་གཉིས་ཐོད་པ་དང་དྲིལ་

བུ་འཛིན་པས་འཁྱུད་པ། འོག་ཏུ་སེང་གེ་ནག་པོ་རྐང་བ་བརྒྱད་པས་དྲངས་པའི་ཤིང་

རྟ་ནག་པོའ་ིསྟེང་དུ་གནོད་མཛེས་རྒྱལ་བོ་ཀུན་ཏུ་བཟང་བོ་ལྟ་བུ་ལ་དྲག་མིག་མ་ལྗང་

གུ་ཕྱག་བཞི་མ། གཡས་གཉིས་དགྲ་སྟ་དང་རྩེ་གསུམ། གཡོན་གཉིས་སྦྲུལ་ཞགས་

དང་ཁ་ཊྭཱཾ་ག་འཛིན་པས་འཁྱུད་པ། ཁྲོ་བོ་རྣམས་ཤིང་རྟའི་སྟེང་ན་པདྨ་དཀར་བོ་དང་

ཉི་མ་ལ་གཡས་བརྐྱང་གིས་གནས་ཤིང་གཙོ་བོ་ལ་གཟིགས་པ། འོད་ཟེར་ཅན་མ་ལ་

སོགས་པའི་ལྷ་མོ་རྣམས་གཡོན་བརྐྱང་གིས་གནས་པའོ། །

སྐུའི་དཀྱིལ་འཁོར་གྱི་ཕྱི་རོལ་ཏུ་རྟ་བབས་བཞིའི་ཀ་བའི་འོག་ཏུ་ཀླུ་བརྒྱད་



དཔལ་དུས་ཀྱི་འཁོར་ལོ་ལྷ་དྲུག་བརྒྱ་སོ་བཞིའི་སྒྲུབ་ཐབས། 

གནས་པ་ནི། ཤར་སྒོའ་ིགཡོན་དང་གཡས་སུ་རླུང་གི་དཀྱིལ་འཁོར་གཉིས་ཀྱི་སྟེང་

དུ་པདྨ་དང་སྟོབས་ཀྱི་རྒྱུ་ནག་པོ་ལ་ཁྱི་གདོང་མ་དང་ཁྭ་གདོང་མས་འཁྱུད་པ། ལྷོ་

སྒོའ་ིགཡོན་དང་གཡས་སུ་མེའི་དཀྱིལ་འཁོར་གཉིས་ཀྱི་སྟེང་དུ་ནོར་རྒྱས་དང་དུང་

སྐྱོང་དམར་བོ་ལ། ཕག་གདོང་མ་དང་བྱ་རྒོད་གདོང་མས་འཁྱུད་པ། ནུབ་སྒོའ་ིགཡོན་

དང་གཡས་སུ་སའི་དཀྱིལ་འཁོར་གཉིས་ཀྱི་སྟེང་དུ་འཇོག་པོ་དང་པདྨ་ཆེན་པོ་སེར་

བོ་ལ། ལྕེ་སྤྱང་གདོང་མ་དང་མཁའ་ལྡིང་གདོང་མས་འཁྱུད་པ། བྱང་སྒོའ་ིགཡོན་དང་

གཡས་སུ་ཆུའི་དཀྱིལ་འཁོར་གཉིས་ཀྱི་སྟེང་དུ་མཐའ་ཡས་དང་རིགས་ལྡན་དཀར་

བོ་ལ། སྟག་གདོང་མ་དང་འུག་གདོང་མས་འཁྱུད་པ། སྟེང་གི་ནམ་མཁར་སྟོང་བའི་

དཀྱིལ་འཁོར་ལ་རྒྱལ་བ་ལྗང་གུ་ལ་སྔོན་མོས་འཁྱུད་པ། འོག་ཏུ་ས་འོག་ན་སྟོང་བའི་

དཀྱིལ་འཁོར་ལ་རྣམ་པར་རྒྱལ་བ་སྔོན་པོ་ལ་རྡོ་རྗེ་མིག་ཅན་མ་ལྗང་གུས་འཁྱུད་པ། 

ཀླུ་རྣམས་ཕྱག་བཞི་བ་གཡས་བདུད་རྩིའི་བུམ་པ་དང་རྡོ་རྗེ། གཡོན་པདྨ་དང་རིན་པོ་

ཆེ་འཛིན་པ་རྡོ་རྗེའི་གདན་གྱིས་བཞུགས་པ། སའི་དཀྱིལ་འཁོར་གྱི་དབང་ལྡན་ལ། 

ཉའི་ཟླ་བའི་དཀྱིལ་འཁོར་ཤར་བ། བདེན་བྲལ་དུ་ཉི་མའི་དཀྱིལ་འཁོར་ནུབ་པའི་ཚུལ་

ལོ། །མེ་དང་རླུང་གི་དཀྱིལ་འཁོར་གྱི་དབུས་སུ་དུར་ཁྲོད་ཆེན་པོ་བརྒྱད་དུ། ཕྱོགས་

སུ་འཁོར་ལོ་དམར་བོ་དང། འཚམས་སུ་འཁོར་ལོ་དཀར་བོའ་ིལྟེ་བར་རབ་གཏུམ་

མ་རྣམས་གནས་པ་ནི། ཤར་རྩེ་མོ་འབིགས་པའི་དུར་ཁྲོད་དུ་བསེའི་སྟེང་དུ་འཁོར་

ལོའ་ིལྟེ་བར་ཁྱི་གདོང་མ་ནག་མོ། མེར་ལྷག་མ་ཟ་བའི་དུར་ཁྲོད་དུ་བཻ་ཊུ་ཎ་ཌའི་

སྟེང་དུ་འཁོར་ལོའ་ིལྟེ་བར་བྱ་རོག་གདོང་མ་ནག་མོ། ལྷོར་རོ་བསྲེག་པའི་དུར་ཁྲོད་

དུ་དོམ་གྱི་སྟེང་དུ་འཁོར་ལོའ་ིལྟེ་བར་ཕག་གདོང་མ་དམར་མོ། ལྷོ་ནུབ་ཏུ་མི་བཟད་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

པའི་གཡུལ་གྱི་དུར་ཁྲོད་དུ་ཁྲུང་ཁྲུང་གི་སྟེང་དུ་འཁོར་ལོའ་ིལྟེ་བར་བྱ་རྒོད་གདོང་

མ་དམར་མོ། བྱང་དུ་རོ་རུལ་བ་དང་བཅས་པའི་དུར་ཁྲོད་དུ་འབྲིའི་སྟེང་དུ་འཁོར་

ལོའ་ིལྟེ་བར་སྟག་གདོང་མ་དཀར་མོ། དབང་ལྡན་དུ་བྱིས་པ་ཤི་བའི་དུར་ཁྲོད་དུ་བྱ་

མ་བྱིའི་སྟེང་དུ་འཁོར་ལོའ་ིལྟེ་བར་འུག་གདོང་མ་དཀར་མོ། ནུབ་ཏུ་རྣག་གི་དྲིའི་

དུར་ཁྲོད་དུ་སེང་གེའི་སྟེང་དུ་འཁོར་ལོའ་ིལྟེ་བར་ལྕེ་སྤྱང་གདོང་མ་སེར་མོ། རླུང་དུ་

སྦྲུལ་གྱིས་ཟོས་པའི་དུར་ཁྲོད་དུ་མིག་སྔོན་གྱི་སྟེང་དུ་འཁོར་ལོའ་ིལྟེ་བར་མཁའ་ལྡིང་

གདོང་མ་སེར་མོ། སྟེང་དུ་མཁའ་ལྡིང་ཨ་ནི་ལས་དྲངས་པའི་ཤིང་རྟའི་སྟེང་དུ་སྔོན་

མོ་སྔོན་པོ། འོག་ཏུ་སེང་གེ་རྐང་བ་བརྒྱད་པས་དྲངས་པའི་ཤིང་རྟའི་སྟེང་དུ་རྡོ་རྗེ་

མིག་ཅན་མ་ལྗང་གུ་རྣམས་ལ་སྔར་ལྟ་བུའི་ཀླུ་པདྨ་ལ་སོགས་པས་འཁྱུད་ཅིང་ཡུམ་

གདོང་མ་རྣམས་ཟླུམ་པོའ་ིསྟབས་ཀྱིས་བཞུགས་པ། གོང་འོག་གི་གདོང་མ་ཐམས་

ཅད་ཞལ་གཅིག་ཕྱག་གཉིས་མ་གཡས་གྲི་གུག་དང། གཡོན་ཐོད་པ་འཛིན་པ་སྤྱན་

གསུམ་པ། གཅེར་བུ་ཕྱག་རྒྱ་ལྔ་དང་ལྡན་པ་མི་མགོའ་ིཕྲེང་བ་མགུལ་དུ་འཕྱང་བ། 

གོང་འོག་གི་ཀླུ་ཐམས་ཅད་ཕྱག་བཞིའི་གཡས་གཉིས་ན་བདུད་རྩིའི་བུམ་པ་དང་རྡོ་

རྗེ། གཡོན་གཉིས་ན་པདྨ་དང་རིན་པོ་ཆེ་འཛིན་པ། གཞན་ཡང་དུར་ཁྲོད་ཀྱི་གཞི་

ལ་རླུང་དཀྱིལ་གྱི་ཤར་དང་ཤར་ལྷོར་རླུང་གི་དཀྱིལ་འཁོར་གཉིས་ཀྱི་སྟེང་དུ་ཟླ་བ་

དང་ཉི་མ། ལྷོ་དང་ལྷོ་ནུབ་ཏུ་མེའི་དཀྱིལ་འཁོར་ལ་ལྷག་པ་དང་མིག་དམར། ནུབ་

དང་ནུབ་བྱང་དུ་སའི་དཀྱིལ་འཁོར་ལ་མཇུག་རིང་དང་སྤེན་པ། བྱང་དང་བྱང་ཤར་

དུ་ཆུའི་དཀྱིལ་འཁོར་ལ་པ་སངས་དང་ཕུར་བུ། སྟེང་དུ་ནམ་མཁའི་དཀྱིལ་འཁོར་ལ་

སྒྲ་གཅན། འོག་ཏུ་ནམ་མཁའི་དཀྱིལ་འཁོར་ལ་དུས་མེ། དེ་བཞིན་དུ་རླུང་གི་དཀྱིལ་



དཔལ་དུས་ཀྱི་འཁོར་ལོ་ལྷ་དྲུག་བརྒྱ་སོ་བཞིའི་སྒྲུབ་ཐབས། 

འཁོར་ལ་བརྟན་པ་ཌྷྲ  ུ་བ་དང། རི་བྱི་དང་རྒྱུ་སྐར་ཉེར་བརྒྱད་དང། ཁྱིམ་བཅུ་གཉིས་

དང། ཆ་བཅུ་དྲུག་དང། ཕྱོགས་བཅུའི་འཇིག་རྟེན་སྐྱོང་བ་དང། དགའ་བྱེད་དབང་

ཕྱུག་དང། ནག་པོ་ཆེན་པོ་དང། དྲིལ་བུའི་རྣ་བ་ཅན་དང། བྷྲིཾ་གི་ཎི་ཉམས་ཆུང་དང། ཞིང་

སྐྱོང་རྣམས་དང། ཕོ་ཉ་མོ་རྣམས་དང། འཕྲོག་མ་དང། གྲུབ་པ་ཐམས་ཅད་ཅེས་བྱ་

བ་ལ་སོགས་པ་སྟེ། འབྱུང་བོའ་ིབྱེ་བྲག་སྐུ་མདོག་དང་ཕྱག་མཚན་དང་གཟུགས་སྣ་

ཚོགས་ཅན་བྱེ་བ་ཕྲག་ཕྱེད་དང་བཞི་གནས་པ་ཟླ་བ་ལ་སོགས་པའི་ལྷ་རྣམས་རྡོ་

རྗེའི་འདུག་སྟངས་དང། ལྷ་མོ་རྣམས་རོལ་པའི་འདུག་སྟངས་ཀྱིས་བཞུགས་པའོ། །

གསུང་གི་དཀྱིལ་འཁོར་གྱི་སྟེགས་བུ་ལ། ཤར་སྒོའ་ིགཡས་སུ་སྒྲོལ་མ་ལྟ་

བུའི་དབྱེ་འདོད་མ་དང། རེག་བྱ་རྡོ་རྗེ་མ་ལྟ་བུའི་གོས་འདོད་མ་དང། ཙཱ་མུན་ཊི་

ལྟ་བུའི་ལུས་ལ་འཁྲུག་འདོད་མ་དང། ཁྱབ་འཇུག་ལྟ་བུའི་མཆིལ་མ་འདོར་འདོད་

མ་དང། ཤིན་ཏུ་སྟོབས་མ་ལྟ་བུའི་སྤྲོད་འདོད་མ་དང། གཡོན་དུ་ཤིན་ཏུ་སྔོན་མོ་

ལྟ་བུའི་ཀུན་ཏུ་གདུང་འདོད་མ་དང། རྡོ་རྗེ་ལྕགས་སྒྲོག་མ་ལྟ་བུའི་རེག་བྱ་འདོད་མ་

དང། ཁྱི་གདོང་མ་ལྟ་བུའི་ཡན་ལག་ཐམས་ཅད་བསྐྱོད་འདོད་མ་དང། བྱ་རོག་གདོང་

མ་ལྟ་བུའི་ལྷག་མ་ཟ་འདོད་མ་དང། ལྷོ་སྒོའ་ིགཡས་སུ་གོས་དཀར་མོ་ལྟ་བུའི་བསྐྱོད་

འདོད་མ་དང། རོ་རྡོ་རྗེ་མ་ལྟ་བུའི་ཟས་འདོད་མ་དང། ཕག་གདོང་མ་ལྟ་བུའི་ལུས་

ཀྱི་དྲི་འདོད་མ་དང། གཞོན་ནུ་མ་ལྟ་བུའི་གར་འདོད་མ་དང། རྨུགས་བྱེད་མ་ལྟ་བུའི་

སྐེམ་འདོད་མ་དང། གཡོན་དུ་ཁྲོ་གཉེར་ཅན་མ་ལྟ་བུའི་འགུགས་འདོད་མ་དང། དྲག་

ཅན་མ་ལྟ་བུའི་རྒྱུག་འདོད་མ་དང། ཕག་གདོང་མ་ལྟ་བུའི་བཤང་གཅི་ཟག་འདོད་མ་

དང། བྱ་རྒོད་གདོང་མ་ལྟ་བུའི་གཡུལ་འདོད་མ་དང། ནུབ་སྒོའ་ིགཡས་སུ་སྤྱན་མ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ལྟ་བུའི་རེངས་འདོད་མ་དང། དྲི་རྡོ་རྗེ་མ་ལྟ་བུའི་དྲི་ཆབ་འདོད་མ་དང། དབང་མོ་

ལྟ་བུའི་མལ་སྟན་བསྙེས་འདོད་མ་དང། ཚངས་མ་ལྟ་བུའི་ཆུ་ལ་རྐྱལ་འདོད་མ་དང། 

རེངས་བྱེད་མ་ལྟ་བུའི་བཅིངས་འདོད་མ་དང། གཡོན་དུ་ཆོས་དབྱིངས་རྡོ་རྗེ་མ་ལྟ་

བུའི་འཁྲིག་འདོད་མ་དང། འོད་ཟེར་ཅན་མ་ལྟ་བུའི་ཕུར་བུ་འདེབས་འདོད་མ་དང། 

ལྕེ་སྤྱང་གདོང་མ་ལྟ་བུའི་སེམས་ཅན་བསླུ་འདོད་མ་དང། མཁའ་ལྡིང་གདོང་མ་ལྟ་

བུའི་སྦྲུལ་འཆིང་འདོད་མ་དང། བྱང་སྒོའ་ིགཡས་སུ་མཱ་མ་ཀཱི་ལྟ་བུའི་རྒྱས་པར་འདོད་

མ་དང། གཟུགས་རྡོ་རྗེ་མ་ལྟ་བུའི་རྒྱན་འདོད་མ་དང། དྲག་མོ་ལྟ་བུའི་སྟན་འདོད་

མ་དང། དཔལ་མོ་ལྟ་བུའི་རྒྱལ་སྲིད་འདོད་མ་དང། ང་རྒྱལ་ཅན་མ་ལྟ་བུའི་འཇམ་

པར་སྨྲ་འདོད་མ་དང། གཡོན་དུ་སྒྲ་རྡོ་རྗེ་མ་ལྟ་བུའི་རོལ་མོ་འདོད་མ་དང། ཙུནྡ་

མ་ལྟ་བུའི་ཕྱག་འཚལ་འཆང་འདོད་མ་དང། སྟག་གདོང་མ་ལྟ་བུའི་རྩོད་འདོད་མ་

དང། འུག་གདོང་མ་ལྟ་བུའི་བྱིས་པ་བསྡིགས་འདོད་མ་སྟེ། འདོད་མ་སུམ་ཅུ་རྩ་དྲུག་

གནས་པའོ། །སྐུའི་དཀྱིལ་འཁོར་གྱི་སྣམ་བུ་ལ་ཤར་ལ་སོགས་པའི་གཡས་གཡོན་

རྣམས་སུ་དབྱེ་བར་མི་འདོད་མ་དང། ཀུན་ཏུ་གདུང་བར་མི་འདོད་མ་ལ་སོགས་པ་

ཕྱིར་འདོད་མ་སུམ་ཅུ་སོ་དྲུག་པོ་རྣམས་སྒོ་བཞིའི་གཡས་སུ་ལྔ་ལྔ་དང་གཡོན་དུ་

བཞི་བཞི་སྟེ་ཕྱོགས་རེ་རེར་དགུ་དགུ་གནས་པའོ། །

གཙོ་བོ་ལ་མི་བསྐྱོད་པ། དོན་གྲུབ་སོགས་རིགས་བཞི་ལ་མི་བསྐྱོད་པ་ལྗང་

གུ། ཀུན་བཟང། སྒྲ་རྡོ་རྗེ་མ། གནོད་མཛེས། ཤིན་ཏུ་སྔོན་མོ། སྔོན་མོ། དྲག་མོ། 

རྨུགས་བྱེད། རྣམ་པར་རྒྱལ་བའི་ཀླུ་རྣམས་ལ་མི་བསྐྱོད་པ་སྔོན་པོའ་ིགཟུགས་ཀྱི་རྡོ་

རྗེ་སེམས་དཔའ། ཕྱག་ན་རྡོ་རྗེ། ཆོས་དབྱིངས་རྡོ་རྗེ་མ། གཙུག་ཏོར་འཁོར་བསྒྱུར། 



དཔལ་དུས་ཀྱི་འཁོར་ལོ་ལྷ་དྲུག་བརྒྱ་སོ་བཞིའི་སྒྲུབ་ཐབས། 

དྲག་མིག་མ། རྡོ་རྗེ་མིག་ཅན་མ། ཁྱབ་འཇུག་མ། གཤིན་རྗེ། རྒྱལ་བའི་ཀླུ་རྣམས་ལ་

མི་བསྐྱོད་པ་ལྗང་གུ། ལྷ་གཞན་ནག་པོ་རྣམས་ལ་དོན་གྲུབ། དམར་བོ་རྣམས་ལ་རིན་

འབྱུང། སེར་བོ་རྣམས་ལ་རྣམ་སྣང། དཀར་བོ་རྣམས་ལ་སྣང་མཐས་རྒྱས་བཏབ་ཅིང་

རིགས་བདག་ཐམས་ཅད་ཀྱང་སྤྲུལ་སྐུའི་རྣམ་པ་ཅན་ནོ། །

གཙོ་བོའ་ིཐུགས་ཀར་ཉི་མ་ལ་རང་འདྲའི་ཡེ་ཤེས་སེམས་དཔའ། དེའི་ཐུགས་

ཀར་ཉི་མ་ལ་ཏིང་ངེ་འཛིན་སེམས་དཔའ་ཧཱུཾ་སྔོན་པོས་མཚན་པ། དུས་ཀྱི་འཁོར་ལོ་ཤེས་

རབ་དང་བཅས་པའི་སྔགས་ནི། ཨོཾ་ ་སྭཱཧཱ། སྙིང་བོ་ནི། ཨོཾ་ཨཱཿཧུཾ་ཧོཿཧཾ་ཀྵ་ ་ཧཱུཾ་ཕཊ། ཉེ་བའི་སྙིང་

བོ་ནི། ཨོཾ་ཧྲཱཾ་ཧྲཱིཾ་ཧྲྀཾ
རཱ
་ཧྲཱཾུ་ཧྲླ ཱྀཾ་ཧྲཿསྭཱཧཱ། རྒྱལ་བ་ཡབ་ཡུམ་གྱི་སྔགས་ནི། ཨོཾ་ཨ་ཨཱཿཨི་ཨཱི་རི་རཱྀ་ཨུ་

ཨཱུ་ལི་ལཱྀ་ཨཾ་ཨཿསྭཱཧཱ། སེམས་དཔའ་ཡབ་ཡུམ་གྱི་སྔགས་ནི། ཨོཾ་ཨ་ཨཱ་ཨེ་ཨཻ་ཨར་ཨཱར་ཨོ་ཨཽ་

ཨལ་ཨཱལ་ཨཾ་ཨཿསྭཱཧཱ། ཁྲོ་བོ་ཡབ་ཡུམ་གྱི་སྔགས་ནི། ཨོཾ་ཧ་ཧཱ་ཡ་ཡཱ་ར་རཱ་ཝ་ཝཱ་ལ་ལཱ་ཧཾ་

ཧ་སྭཱཧཱ། སོ་སོའ་ིསྔགས་བཟློས་ན། ཨོཾ་ཤྲཱི་ཀཱ་ལ་ཙཀྲ་ཧུཾ་ཧཱུཾ་ཕཊ། ཨོཾ་ཕྲེཾ་བི་ཤྭ་མཱ་ཏ་ཧུཾ་ཧཱུཾ་

ཕཊ། ཨོཾ་ཀྲྀཥྞ་དིཔྟཱ་ཧུཾ་ཧཱུཾ་ཕཊ། ཨོཾ་རཀྵ་དིཔྟཱ་ཧུཾ་ཧཱུཾ་ཕཊ། ཨོཾ་ཤྭེ་དཱིཔྟཱ་ཧུཾ་ཧཱུཾ་ཕཊ། ཨོཾ་

སཱི་ཏ་དཱིཔྟཱ་ཧུཾ་ཧཱུཾ་ཕཊ། ཨོཾ་དྷུ་མ་ཧུཾ་ཧཱུཾ་ཕཊ། ཨོཾ་མ་རི་ཙྱཻ་ཧུཾ་ཧཱུཾ་ཕཊ། ཨོཾ་ཁ་ཏྱོ་ཏཱ་ཧུཾ་ཧཱུཾ་

ཕཊ། ཨོཾ་པྲ་ཏི་བཱ་ཧུཾ་ཧཱུཾ་ཕཊ། གཙོ་བོ་ཡབ་ཡུམ་ནུས་མ་དང་བཅས་པའི་སྔགས་སོ། །ཨོཾ་ཙིནྟཱ་མ་ཎྀ་

ཧུཾ་ཧཱུཾ་ཕཊ། ཨོཾ་དྷརྨ་ཤཾ་ཁ་ཧུཾ་ཧཱུཾ་ཕཊ། ཨོཾ་དྷརྨ་གཎྜེ་ཧུཾ་ཧཱུཾ་ཕཊ། ཨོཾ་ཀལྤ་པྲྀཀྵཿཧུཾ་ཧཱུཾ་

ཕཊ། མཚམས་མ་བཞིའོ། །ཨོཾ་བཛྲ་སཏྭ་ཧུཾ་ཧཱུཾ་ཕཊ། ཨོཾ་ཨཀྵོ་བྷྱཿཧུཾ་ཧཱུཾ་ཕཊ། ཨོཾ་ཨ་མོ་གྷ་

སིདྡྷི་ཧུཾ་ཧཱུཾ་ཕཊ། ཨོཾ་རཏྣ་སཾ་བྷ་ཝ་ཧུཾ་ཧཱུཾ་ཕཊ། ཨོཾ་ཨ་མི་ཏཱ་བྷཱཿཧུཾ་ཧཱུཾ་ཕཊ། ཨོཾ་བཻ་རོ་ཙ་

ན་ཧུཾ་ཧཱུཾ་ཕཊ། ཨོཾ་པྲཛྙཱ་པ་ར་མི་ཏ་ཧུཾ་ཧཱུཾ་ཕཊ། ཨོཾ་ལོ་ཙ་ནཱ་ཧུཾ་ཧཱུཾ་ཕཊ། ཨོཾ་མཱ་མ་ཀཱི་ཧུཾ་

ཧཱུཾ་ཕཊ། ཨོཾ་པཎྚ་རཱ་ཧུཾ་ཧཱུཾ་ཕཊ། ཨོཾ་ཏཱ་རཱ་ཧུཾ་ཧཱུཾ་ཕཊ། ཨོཾ་བཛྲ་དྷྭ་ཏི་ཤྭ་རཱི་ཧུཾ་ཧཱུཾ་ཕཊ། 



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཨོཾ་ཛ་ཡ་གྷ་ཊ་ཧུཾ་ཧཱུཾ་ཕཊ། ཨོཾ་བི་ཛ་ཡ་གྷ་ཊ་ཧུཾ་ཧཱུཾ་ཕཊ། ཨོཾ་བཛྲ་པཱ་ཎི་ཧུཾ་ཧཱུཾ་ཕཊ། ཨོཾ་

ཁ་གརྦྷ་ཧུཾ་ཧཱུཾ་ཕཊ། ཨོཾ་ཀྵི་ཏི་གརྦྷ་ཧུཾ་ཧཱུཾ་ཕཊ། ཨོཾ་ལོ་ཀེ་ཤྭ་ར་ཧུཾ་ཧཱུཾ་ཕཊ། ཨོཾ་སརྦ་ནི་

བ་ར་ཎ་བིསྐཾ་བྷི་ནི་ཧུཾ་ཧཱུཾ་ཕཊ། ཨོཾ་ས་མནྟ་བྷ་དྲ་ཧུཾ་ཧཱུཾ་ཕཊ། ཨོཾ་གནྡྷེ་བཛྲ་ཧུཾ་ཧཱུཾ་ཕཊ། 

ཨོཾ་རཱུ་བ་བཛྲ་ཧུཾ་ཧཱུཾ་ཕཊ། ཨོཾ་ར་ས་བཛྲ་ཧུཾ་ཧཱུཾ་ཕཊ། ཨོཾ་སྥརྴ་བཛྲ་ཧུཾ་ཧཱུཾ་ཕཊ། ཨོཾ་ཤཔྟ་

བཛྲ་ཧུཾ་ཧཱུཾ་ཕཊ། ཨོཾ་དྷརྨ་དྷཱ་ཏུ་བཛྲ་ཧུཾ་ཧཱུཾ་ཕཊ། ཨོཾ་ཨུཥྞི་ཥ་ཧུཾ་ཧཱུཾ་ཕཊ། ཨོཾ་བིགྷྣ་ཏ་ཀ་

ཧུཾ་ཧཱུཾ་ཕཊ། ཨོཾ་པྲ་ཛྙཱན་ཏ་ཀ་ཧུཾ་ཧཱུཾ་ཕཊ། ཨོཾ་པདྨཱནྟ་ཀ་ཧུཾ་ཧཱུཾ་ཕཊ། ཨོཾ་ཡ་མཱནྟ་ཀ་ཧུཾ་ཧཱུཾ་

ཕཊ། ཨོཾ་སྟམྦྷི་ནཱི་ཧུཾ་ཧཱུཾ་ཕཊ། ཨོཾ་མ་ནི་ནཱི་ཧུཾ་ཧཱུཾ་ཕཊ། ཨོཾ་སྟོ་བྷི་ནཱི་ཧུཾ་ཧཱུཾ་ཕཊ། ཨོཾ་ཨ་ཏི་

བཱིརྻཱ་ཧུཾ་ཧཱུཾ་ཕཊ། ཨོཾ་ཨ་ཏི་ནཱི་ལཱ་ཧུཾ་ཧཱུཾ་ཕཊ། ཨོཾ་སརྦ་དྷ་རི་ནཱི་ཧུཾ་ཧཱུཾ་ཕཊ། ཅེས་པ་ཐུགས་

ཀྱི་འཁོར་ལོའ་ིལྷ་རྣམས་ཀྱིའོ། །ཨོཾ་བཛྲ་ཙརྩི་ཀ་ཧུཾ་ཧཱུཾ་ཕཊ། ཨོཾ་བཛྲ་ཝ་ར་ཧཱི་ཧུཾ་ཧཱུཾ་ཕཊ། ཨོཾ་

བཛྲ་མ་ཧཱེ་ཤྭ་རི་ཧུཾ་ཧཱུཾ་ཕཊ། ཨོཾ་བཛྲ་ཨིནྟྲཱི་ཧུཾ་ཧཱུཾ་ཕཊ། ཨོཾ་བཛྲ་པྲཧྨ་ཎཱི་ཧུཾ་ཧཱུཾ་ཕཊ། ཨོཾ་

བཛྲ་མཧཱ་ལཀྵྨཱི་ཧུཾ་ཧཱུཾ་ཕཊ། ཨོཾ་བཛྲ་ཀཽ་མཱ་རཱི་ཧུཾ་ཧཱུཾ་ཕཊ། ཨོཾ་བཛྲ་བཻཥྞཱི་ཧུཾ་ཧཱུཾ་ཕཊ། ཨོཾ་

ཨཥྚ་ཨཥྚ་ཀཱེ་ན་ཙ་ཏུ་ཥཥྛི་བཛྲ་ཡོ་གི་ནཱི་ཧུཾ་ཧཱུཾ་ཕཊ། ཨོཾ་ཥད་ཏྲིཾ་ཤད་ཨིཙྪ་ཧུཾ་ཧཱུཾ་ཕཊ། 

ཅེས་པ་ནི་གསུང་གི་དཀྱིལ་འཁོར་གྱིའོ། །ཨོཾ་བཛྲ་ནཻ་རི་ཏྱཿཧུཾ་ཧཱུཾ་ཕཊ། ཨོཾ་བཛྲ་བཱ་ཡུ་ཧུཾ་ཧཱུཾ་ཕཊ། 

ཨོཾ་བཛྲ་ཨགྣི་ཧུཾ་ཧཱུཾ་ཕཊ། ཨོཾ་བཛྲ་ཀརྟི་ཀཿཧུཾ་ཧཱུཾ་ཕཊ། ཨོཾ་བཛྲ་ཨུད་དྷི་ཧུཾ་ཧཱུཾ་ཕཊ། ཨོཾ་

བཛྲ་བི་ནཱ་ཡ་ཀ་ཧུཾ་ཧཱུཾ་ཕཊ། ཨོཾ་བཛྲ་ཨིནྟྲ་ཧུཾ་ཧཱུཾ་ཕཊ། ཨོཾ་བཛྲ་པྲཧྨ་ཧུཾ་ཧཱུཾ་ཕཊ། ཨོཾ་བཛྲ་

ཨི་ཤྭ་ར་ཧུཾ་ཧཱུཾ་ཕཊ། ཨོཾ་བཛྲ་ཡཀྵ་ཧུཾ་ཧཱུཾ་ཕཊ། ཨོཾ་བཛྲ་བིཥྞུ་ཧུཾ་ཧཱུཾ་ཕཊ། ཨོཾ་བཛྲ་ཡ་མ་

ཧུཾ་ཧཱུཾ་ཕཊ། ཨོཾ་བ་རུ་ཎཱི་ཧུཾ་ཧཱུཾ་ཕཊ། ཨོཾ་བཱ་ཡ་ཝཱི་ཧུཾ་ཧཱུཾ་ཕཊ། ཨོཾ་ཡཱ་མ་ནཱི་ཧུཾ་ཧཱུཾ་ཕཊ། 

ཨོཾ་ཡཀྵི་ནཱི་ཧུཾ་ཧཱུཾ་ཕཊ། ཨོཾ་མཧཱ་བ་ལ་ཧུཾ་ཧཱུཾ་ཕཊ། ཨོཾ་ཨ་ཙ་ལ་ཧུཾ་ཧཱུཾ་ཕཊ། ཨོཾ་ཊཀྐི་རཱ་

ཛ་ཧུཾ་ཧཱུཾ་ཕཊ། ཨོཾ་ནཱི་ལ་དནྜཿཧུཾ་ཧཱུཾ་ཕཊ། ཨོཾ་སུཾ་བྷ་རཱ་ཛ་ཧུཾ་ཧཱུཾ་ཕཊ། ཨོཾ་རོ་ཏྲ་ཡཀྵི་ཧུཾ་



དཔལ་དུས་ཀྱི་འཁོར་ལོ་ལྷ་དྲུག་བརྒྱ་སོ་བཞིའི་སྒྲུབ་ཐབས། 

ཧཱུཾ་ཕཊ། ཨོཾ་བཛྲ་ཤྲིཾ་ཁ་ལཱེ་ཧུཾ་ཧཱུཾ་ཕཊ། ཨོཾ་ཙུནྡཱ་ཧུཾ་ཧཱུཾ་ཕཊ། ཨོཾ་བྷྲྀ་ཀུ་ཊཱི་ཧུཾ་ཧཱུཾ་ཕཊ། ཨོཾ་

མ་རཱི་ཙྱཻ་ཧུཾ་ཧཱུཾ་ཕཊ། ཨོཾ་པྲ་ཏྱ་ཀ་མཱ་ས་བྷེ་དེ་ན་ཥཥྛི་ཨུཏྟ་ར་ཏྲིཾ་ཤ་ཏ་བཛྲ་ཏི་ཐི་དེ་ཝཱི་

ཧུཾ་ཧཱུཾ་ཕཊ། ཨོཾ་ཥད་ཏྲིཾ་ཤཏ་པྲ་ཏཱིཙྪ་ཧུཾ་ཧཱུཾ་ཕཊ། ཨོཾ་བཛྲ་ཛ་ཡ་ཧུཾ་ཧཱུཾ་ཕཊ། ཨོཾ་བཛྲ་

བི་ཛ་ཡ་ཧུཾ་ཧཱུཾ་ཕཊ། ཨོཾ་བཛྲ་པདྨ་ཧུཾ་ཧཱུཾ་ཕཊ། ཨོཾ་བཛྲ་ཀརྐོ་ཊ་ཧུཾ་ཧཱུཾ་ཕཊ། ཨོཾ་བཛྲ་

བཱ་སུ་ཀེ་ཧུཾ་ཧཱུཾ་ཕཊ། ཨོཾ་བཛྲ་ཤཾ་ཁ་པཱ་ལ་ཧུཾ་ཧཱུཾ་ཕཊ། ཨོཾ་བཛྲ་ཨཱ་ནནྟ་ཧུཾ་ཧཱུཾ་ཕཊ། ཨོཾ་

བཛྲ་ཀུ་ལི་ཀ་ཧུཾ་ཧཱུཾ་ཕཊ། ཨོཾ་བཛྲ་ཏཀྵ་ཀ་ཧུཾ་ཧཱུཾ་ཕཊ། ཨོཾ་བཛྲ་མཧཱ་པདྨ་ཧུཾ་ཧཱུཾ་ཕཊ། 

ཨོཾ་ཤྭ་ན་སྱཱ་ཧུཾ་ཧཱུཾ་ཕཊ། ཨོཾ་ཤཱུ་ཀ་རཱ་སྱཱ་ཧུཾ་ཧཱུཾ་ཕཊ། ཨོཾ་བྱཱ་གྷྲཱ་སྱཱ་ཧུཾ་ཧཱུཾ་ཕཊ། ཨོཾ་ཛཾ་

བུ་ཀཱ་སྱཱ་ཧུཾ་ཧཱུཾ་ཕཊ། ཨོཾ་ག་རུ་ཌཱ་སྱཱ་ཧུཾ་ཧཱུཾ་ཕཊ། ཨོཾ་ཨུ་ལཱུ་ཀ་སྱཱ་ཧུཾ་ཧཱུཾ་ཕཊ། ཨོཾ་གྲྀ་

དྷྲ་སྱཱ་ཧུཾ་ཧཱུཾ་ཕཊ། ཨོཾ་ཀཱ་ཀཱ་སྱཱ་ཧུཾ་ཧཱུཾ་ཕཊ། ཨོཾ་བཛྲ་ཨཀྵི་ཧུཾ་ཧཱུཾ་ཕཊ། ཨོཾ་ནཱི་ལ་ཧུཾ་ཧཱུཾ་

ཕཊ། ཨོཾ་སརྦ་བྷུ་ཏ་ཧུཾ་ཧཱུཾ་ཕཊ། ཨོཾ་བཛྲ་ཙཎྜ་ཧུཾ་ཧཱུཾ་ཕཊ། ཨོཾ་བཛྲ་སུཪྻ་ཧུཾ་ཧཱུཾ་ཕཊ། 

ཨོཾ་བཛྲ་མཾ་ག་ལ་ཧུཾ་ཧཱུཾ་ཕཊ། ཨོཾ་བཛྲ་བུདྷ་ཧུཾ་ཧཱུཾ་ཕཊ། ཨོཾ་བཛྲ་བྲ་ཧསྤཱ་ཏི་ཧུཾ་ཧཱུཾ་ཕཊ། 

ཨོཾ་བཛྲ་ཤ ་ཀྲཱ་ཧུཾ་ཧཱུཾ་ཕཊ། ཨོཾ་བཛྲ་ཤ་ནེཤྩ་རཿཧུཾ་ཧཱུཾ་ཕཊ། ཨོཾ་བཛྲ་ཀེ་ཏུཿཧུཾ་ཧཱུཾ་ཕཊ། 

ཨོཾ་བཛྲ་རཱ་ཧུ་ཧཱུཾ་ཧཱུཾ་ཕཊ། ཨོཾ་བཛྲ་ཀཱ་ལ་ཨཀྣ ཱི་ཧུཾ་ཧཱུཾ་ཕཊ། ཨོཾ་བཛྲ་དྷྲུ་བེ་ཧུཾ་ཧཱུཾ་ཕཊ། 

ཨོཾ་བཛྲ་ཨ་གསྟྱཿཧུཾ་ཧཱུཾ་ཕཊ། ཨོཾ་སརྦ་ནཀྵ་ཏྲ་ཧཱུཾ་ཧཱུཾ་ཕཊ། ཨོཾ་དྭ་ད་ཤ་རཱ་སི་ཧཱུཾ་ཧཱུཾ་

ཕཊ། ཨོཾ་ཥོ་ཌ་ཤ་ཀ་ལ་ཧུཾ་ཧཱུཾ་ཕཊ། ཨོཾ་ད་ཤ་དིཀ་པཱ་ལ་ཧུཾ་ཧཱུཾ་ཕཊ། ཨོཾ་བཛྲ་ནནྟི་

ཀེ་ཤྭ་ར་ཧུཾ་ཧཱུཾ་ཕཊ། ཨོཾ་བཛྲ་མཧཱ་ཀཱ་ལ་ཧུཾ་ཧཱུཾ་ཕཊ། ཨོཾ་བཛྲ་གྷཎྜ་ཀརཎཱ་ཧུཾ་ཧཱུཾ་ཕཊ། 

ཨོཾ་བཛྲ་བྷྲིཾ་གི་ཎི་ཧུཾ་ཧཱུཾ་ཕཊ། ཨོཾ་སརྦ་ཀྵེ་ཏྲ་པཱ་ལ་ཧུཾ་ཧཱུཾ་ཕཊ། ཨོཾ་སརྦ་དཱུ་ཏི་ཧུཾ་ཧཱུཾ་

ཕཊ། ཨོཾ་ཧ་རི་ཏེ་ཧུཾ་ཧཱུཾ་ཕཊ། ཨོཾ་སརྦ་སིདྡྷི་ཧུཾ་ཧཱུཾ་ཕཊ། ཨོཾ་དྷརྨ་ཙཀྲ་ཧུཾ་ཧཱུཾ་ཕཊ། ཨོཾ་

བྷ་དྲ་གྷ་ཊ་ཧུཾ་ཧཱུཾ་ཕཊ། ཨོཾ་དུན་ཏུ་བྷི་ཧུཾ་ཧཱུཾ་ཕཊ། ཨོཾ་བོ་དྷི་བྲིཀྵ་ཧུཾ་ཧཱུཾ་ཕཊ། ཅེས་པ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

རྣམས་སྐུའི་དཀྱིལ་འཁོར་གྱི་ལྷ་རྣམས་ཀྱི་སྔགས་སོ། །གཏོར་མ་འབུལ་ཚུལ་སྔར་གྱི་བསྡུས་པ་ལྟར་བྱའོ།།

༄༅། །རྣལ་འབྱོར་གྱི་རྒྱུད་རྩ་རྒྱུད་དེ་ཉིད་འདུས་པ་ལས་བཤད་པའི་

རྡོར་དབྱིངས་ལྷ་ལྔ་བཅུ་ང་གསུམ་གྱི་

སྒྲུབ་ཐབས་ནི།

རྡོར་དབྱིངས་ལྷ་ལྔ་བཅུ་ང་གསུམ་གྱི་སྒྲུབ་ཐབས།

རང་ཉིད་སྐད་ཅིག་གིས་བཅོམ་ལྡན་འདས་རྣམ་པར་སྣང་མཛད་རྡོ་རྗེ ་

དབྱིངས་ཀྱི་སྐུར་བཞེངས་པར་གྱུར། རྡོ་རྗེ་གནོད་སྦྱིན་གྱི་སྔགས། ཨོཾ་བཛྲ་ཡཀྵ་ཧཱུཾ། ཞེས་པ་

ལས་སྔགས་སོ། །བསང་སྦྱང། སྟོང་བའི་ངང་ལས་ཨོཾ་ལས་རིན་པོ་ཆེའི་སྣོད་ཡངས་ཤིང་རྒྱ་

ཆེ་བའི་ནང་དུ་ཨོཾ་འོད་དུ་ཞུ་བ་ལས་བྱུང་བའི་ལྷ་རྫས་ལས་གྲུབ་པའི་མཆོད་གཏོར་

དྭངས་ཤིང་ཐོགས་པ་མེད་པ་ཟག་པ་མེད་པའི་བདེ་བ་ཁྱད་པར་ཅན་སྐྱེད་པར་གྱུར། 

ཨོཾ་ཨ་ཀ་རོ་མུ་ཁཾ་སརྦ་དྷརྨཿཎཾ་ཨཱདྱ་ནུད་པན་ན་ཏྭཏྟ་ཨོཾ་ཨཱཿཧཱུཾ་ཕཊ་སྭཱཧཱ། ཞེས་པའི་

སྔགས་གསུམ་གྱིས་བྱིན་གྱིས་བརླབ། མགོན་པོ་ཀུན་གཤེགས་གདན་ལ་བཞུགས། །ད་ལྟ་

སྙིགས་མ་ལྔ་ཡི་དུས། །གཤེགས་ཤིང་བཞུགས་པའི་གནས་ངན་ཡང། །ཤཱཀྱའི་

བསྟན་པ་སྲུང་བ་དང། །བདག་ཅག་རྣམས་ལ་ཕན་གདགས་ཕྱིར། །གནས་འདི་ཉིད་

དུ་གཤེགས་སུ་གསོལ། །ཨེ་ཧྱེ་ཧི་ད་ཤ་དིཀ་ལོ་ཀ་པཱ་ལ་ས་པཱ་རི་ཝ་ར་ས་མ་ཡེ་

སྭཱཧཱ། ཞེས་པས་སྤྱན་དྲངས། ཨོཾ་ད་ཤ་དིཀ་ལོ་ཀ་པཱ་ལ་ས་པཱ་རི་ཝཱ་ར་ཨརྒྷཾ་པྲ་ཏཱིཙྪ་སྭཱཧཱ། 

ཞེས་སོགས་ཀྱིས་མཆོད། ཕྱོགས་སྐྱོང་བཅོ་ལྔ་འཁོར་བཅས་ཀྱི། །ཞེས་པ་ནས། གེགས་མེད་



རྡོར་དབྱིངས་ལྷ་ལྔ་བཅུ་ང་གསུམ་གྱི་སྒྲུབ་ཐབས། 

འགྲུབ་པའི་འཕྲིན་ལས་མཛོད། །ཅེས་ལས་བཅོལ། མཆོད་པ་རྣམས་བསང་སྦྱང། སྟོང་བའི་ངང་

ལས་ཨོཾ་ལས་རིན་པོ་ཆེའི་སྣོད་ཡངས་ཤིང་རྒྱ་ཆེ་བ་རྣམས་ཀྱི་ནང་དུ་ཨོཾ་འོད་དུ་ཞུ་

བ་ལས་བྱུང་བའི་མཆོད་ཡོན། ཞབས་བསིལ། མེ་ཏོག །བདུག་སྤོས། སྣང་གསལ། 

དྲི་ཆབ། ཞལ་ཟས། རོལ་མོ། རྣམས་དྭངས་ཤིང་ཐོགས་པ་མེད་པ་ནམ་མཁའ་དང་

མཉམ་པར་གྱུར། ཨོཾ་ཨརྒྷཾ་ཨཱཿཧཱུཾ། ཞེས་པ་ནས། ཨོཾ་བཛྲ་ཤཔྟ་ཨཱཿཧཱུཾ། ཞེས་པའི་བར་གྱིས་

བྱིན་གྱིས་བརླབ། རང་བསྒོམ་བྱའི་དཀྱིལ་འཁོར་གྱི་གཙོ་བོར་གསལ་བའི་ཐུགས་ཀའི་

ས་བོན་གྱི་འོད་ཟེར་གྱིས་བསྒོམ་བྱའི་དཀྱིལ་འཁོར་གྱི་ལྷ་ཚོགས་ལ་སངས་རྒྱས་

དང་བྱང་ཆུབ་སེམས་དཔའི་ཚོགས་ཀྱིས་བསྐོར་བ་མདུན་གྱི་ནམ་མཁར་སྤྱན་

དྲངས། སངས་རྒྱས་ཀུན་གྱི་རང་བཞིན་སྐུ། །ཞེས་པ་ནས། དཀྱིལ་འཁོར་ལྷ་ཚོགས་

རྣམས་ལ་འདུད། །ཨོཾ་སརྦ་ཏ་ཐཱ་ག་ཏ་ཨརྒྷཾ་ནས། ཤཔྟའི་བར་གྱིས་མཆོད། བདག་དང་

སེམས་ཅན་ཐམས་ཅད་ཀྱི། །ཞེས་པ་ནས། དགེ་བ་བྱང་ཆུབ་ཆེན་པོར་བསྔོ། །དཀོན་

མཆོག་གསུམ་ལ་བདག་སྐྱབས་མཆི། །ཞེས་པ་ནས། འགྲོ་ལ་ཕན་ཕྱིར་སངས་རྒྱས་

འགྲུབ་པར་ཤོག །སེམས་ཅན་ཐམས་ཅད་བདེ་བ་དང། ཞེས་པ་ནས། བཏང་སྙོམས་ལ་

གནས་པར་གྱུར་ཅིག །ཚོགས་ཞིང་རྣམས་རང་གནས་སུ་གཤེགས་པར་གྱུར། སྦྱང། 

སྟོང་བའི་ངང་ལས་སྐད་ཅིག་གིས་བཅོམ་ལྡན་འདས་རྣམ་སྣང་རྡོ་རྗེ་དབྱིངས་ཀྱི་རྟེན་

དང་བརྟེན་པའི་དཀྱིལ་འཁོར་ཡོངས་སུ་རྫོགས་པར་གྱུར་བ་ནི། རྡོ་རྗེའི་ས་གཞི། ཞེས་

པ་ནས། ཐུན་མོང་བའི་སྲུང་འཁོར་གྱི་དབུས་སུ་གླིང་དང་ཉེ་བའི་གླིང་ཕྲན་དང། རྒྱ་

མཚོ་བདུན་ལ་སོགས་པས་ཡོངས་སུ་བསྐོར་བའི་རི་རབ་ཀྱི་སྟེང་དུ་སྣ་ཚོགས་པདྨ་

ལ་གནས་པའི་སྣ་ཚོགས་རྡོ་རྗེའི་ལྟེ་བར་རིན་པོ་ཆེ་སྣ་ཚོགས་ལས་གྲུབ་པའི་གཞལ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཡས་ཁང་མཚན་ཉིད་ཐམས་ཅད་ཡོངས་སུ་རྫོགས་པ། ཕྱི་ནས་རིམ་པ་བཞིན་སྔོ་ལྗང་

དམར་སེར་དཀར་བའི་རྩིག་པ་རིམ་པ་ལྔས་བསྐོར་བའི་ནང་གི་ཤར་སྔོ་ལྷོ་ལྗང་ནུབ་

དམར་བྱང་སེར་དབུས་དཀར་བའི་དབུས་ལེའུ་ཚེ་དགུ་བའི་དབུས་སུ་སེང་གེ །ཤར་

དུ་གླང་བོ་ཆེ། ལྷོར་རྟ་མཆོག །ནུབ་ཏུ་རྨ་བྱ། བྱང་དུ་མཁའ་ལྡིང་གིས་བཏེགས་པའི་

རིན་པོ་ཆེའི་ཁྲིའི་སྟེང་དུ་སྣ་ཚོགས་པདྨའི་ལྟེ་བ་དང་ཕྱོགས་ཀྱི་འདབ་མ་རྣམས་ལ་

ཟླ་བའི་གདན། དབུས་ཀྱི་པདྨའི་ལྟེ་བར། བདག་ཉིད་སྐད་ཅིག་གིས་བཅོམ་ལྡན་

འདས་རྣམ་པར་སྣང་མཛད་སྐུ་མདོག་དཀར་བོ་ཞལ་བཞི་ཕྱག་བརྒྱད་པ། རྩ་བའི་

ཞལ་དཀར། གཡས་སེར། གཡོན་ལྗང། རྒྱབ་དམར། ཕྱག་དང་བོ་གཉིས་ཀྱིས་རྡོ་

རྗེ་དང་བཅས་པའི་བྱང་ཆུབ་མཆོག་གི་ཕྱག་རྒྱ། དེའི་འོག་མ་གཉིས་ཀྱིས་ཏིང་ངེ་

འཛིན་གྱི་ཕྱག་རྒྱ་མཛད་པ། གསུམ་པ་གཉིས་ཀྱིས་བགྲང་ཕྲེང་དང་འཁོར་ལོ། བཞི་

བ་གཉིས་ཀྱིས་མདའ་དང་གཞུ་འཛིན་པ། དབུ་སྐྲ་རལ་བའི་ཐོར་ཅོག་དང་རྣམ་སྣང་

ལ་སོགས་པའི་སངས་རྒྱས་ལྔས་སྤྲས་པའི་རིན་པོ་ཆེའི་ཅོད་པན་ཅན་ནོ། །རིན་

པོ་ཆེ་སྣ་ཚོགས་པའི་རྒྱན་དང། ལྷ་རྫས་ཀྱི་ན་བཟའ་ཅན། རྡོ་རྗེའི་སྐྱིལ་ཀྲུང་གིས་

བཞུགས་པའོ། །ཕྱོགས་ཀྱི་འདབ་མ་རྣམས་ལ། ཤར་དུ་སེམས་མ་རྡོ་རྗེ་མ་སྔོན་མོ། 

གཡས་པས་རྡོ་རྗེ་རྩེ་ལྔ་བ་དམར་བོ་འཛིན་ཅིང། གཡོན་སྡིགས་མཛུབ་དང་བཅས་

པའི་ཞགས་པ་འཛིན་པ། ལྷོར་རིན་ཆེན་རྡོ་རྗེ་མ་སེར་མོ་གཡས་པས་རིན་པོ་ཆེའི་

རྩེ་མོར་རྡོ་རྗེ་རྩེ་ལྔ་བས་མཚན་པ་འཛིན་ཅིང། གཡོན་པས་སྡིགས་མཛུབ་མཛད་པ། 

ནུབ་ཏུ་ཆོས་ཀྱི་རྡོ་རྗེ་མ་དམར་མོ། ཕྱག་གཉིས་ཀྱི་གཡས་པས་རྡོ་རྗེ་རྩེ་ལྔ་བས་

མཚན་པའི་པདྨ་འདབ་བརྒྱད་དཀར་དམར་དང། གཡོན་པས་པདྨ་འཛིན་པ། བྱང་དུ་



རྡོར་དབྱིངས་ལྷ་ལྔ་བཅུ་ང་གསུམ་གྱི་སྒྲུབ་ཐབས། 

ལས་ཀྱི་རྡོ་རྗེ་མ་ལྗང་ཁུ། གཡས་ཁ་དོག་ལྔ་བའི་སྣ་ཚོགས་རྡོ་རྗེ་རྩེ་མོ་བཅུ་གཉིས་

པ་འཛིན་ཅིང། གཡོན་སྡིགས་མཛུབ་མཛད་པ། ཤར་གྱི་ཁྲིའི་སྟེང་དུ་པདྨའི་ལྟེ་བར་

མི་བསྐྱོད་པ་སྔོན་པོ། གཡས་གུང་མོས་རྡོ་རྗེ་རྩེ་ལྔ་བ་སྔོན་པོ་དང་བཅས་པས་ས་

གནོན་དང། གཡོན་མཉམ་བཞག་མཛད་པ། འདབ་མ་ལ་ཤར་དུ་རྡོ་རྗེ་སེམས་དཔའ་

དཀར་བོ། གཡས་པའི་གུང་མོས་རྡོ་རྗེ་ཐུགས་ཀར་བསྟོད་པའི་ཚུལ་གྱིས་འཛིན་

ཅིང། གཡོན་དྲིལ་བུ་དཀུར་བརྟེན་པ། ལྷོར་རྡོ་རྗེ་རྒྱལ་བོ་སེར་བོ་གཡས་ལྕགས་ཀྱུ་

དང་གཡོན་ཞགས་པ་འཛིན་པ། བྱང་དུ་རྡོ་རྗེ་ཆགས་པ་དམར་བོ་མདའ་གཞུ་འཛིན་

པ། ནུབ་ཏུ་རྡོ་རྗེ་ལེགས་པ་ལྗང་ཁུ་ཕྱག་གཉིས་ཀྱིས་རྡོ་རྗེ་དང་བཅས་པས་ཐུགས་

ཀར་ལེགས་སོ་སྟེར་བའི་ཚུལ་མཛད་པ། ལྷོའ་ིཁྲིའི་སྟེང་དུ་པདྨའི་ལྟེ་བར་རིན་འབྱུང་

སེར་བོ་གཡས་པའི་གུང་མོས་རྡོ་རྗེ་མཚན་པའི་རིན་པོ་ཆེ་བཟུང་ནས་མཆོག་སྦྱིན་

གྱི་ཕྱག་རྒྱ་དང། གཡོན་མཉམ་བཞག་མཛད་པ། འདབ་མ་ལ་ཤར་དུ་རྡོ་རྗེ་རིན་པོ་

ཆེ་སེར་བོ་གཡས་རྡོ་རྗེའི་ཁུ་ཚུར་གྱིས་མཐའ་གཉིས་སུ་རྡོ་རྗེས་མཚན་པའི་རིན་པོ་

ཆེའི་ཕྲེང་བ་དཔྲལ་བར་འཇོག་ཅིང། གཡོན་དྲིལ་བུ་དཀུར་བརྟེན་པ། ལྷོར་རྡོ་རྗེ་གཟི་

བརྗིད་དམར་བོ་ཕྱག་གཉིས་ཀྱིས་ཉི་མའི་དཀྱིལ་འཁོར་ཐུགས་ཀར་འཛིན་པ། བྱང་

དུ་རྡོ་རྗེ་རྒྱལ་མཚན་ལྗང་ཁུ་ཕྱག་གཉིས་ཀྱིས་ཡིད་བཞིན་གྱི་ནོར་བུའི་རྒྱལ་མཚན་

འཛིན་ཅིང་དཔུང་བ་གཡོན་ཕྱོགས་སུ་འཕྱར་བ། ནུབ་ཏུ་རྡོ་རྗེ་བཞད་པ་དཀར་བོ་

ཕྱག་གཉིས་ཀྱིས་རྡོ་རྗེས་མཚན་པའི་སོའ་ིཕྲེང་བ་ཞལ་གྱི་གྲྭར་འཛིན་པའོ། །ནུབ་

ཀྱི་ཁྲིའི་སྟེང་དུ་པདྨའི་ལྟེ་བར་སྣང་བ་མཐའ་ཡས་དམར་བོ། ཕྱག་གཉིས་ཀྱིས་ཏིང་

ངེ་འཛིན་གྱི་ཕྱག་རྒྱ་མཛད་པའི་སྟེང་ན་གཡས་པའི་གུང་མོས་རྡོ་རྗེས་མཚན་པའི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

པདྨ་འཛིན་པ། འདབ་མ་ལ་ཤར་དུ་རྡོ་རྗེ་ཆོས་དཀར་དམར་གཡོན་སྙེམས་པ་དང་

བཅས་པས་པདྨའི་ཡུ་བ་འཛིན་ཅིང། གཡས་པས་ཁ་འབྱེད་པར་མཛད་པ། ལྷོར་

རྡོ་རྗེ་རྣོན་པོ་སྔོན་པོ་གཡས་རལ་གྲི་འཕྱར་ཞིང། གཡོན་ཐུགས་ཀར་ཤེར་ཕྱིན་གྱི་

པོ་ཏི་འཛིན་པ། བྱང་དུ་རྡོ་རྗེ་རྒྱུ་སེར་བོ་གཡས་པའི་གུང་མོས་གཡོན་པར་གནས་

པའི་འཁོར་ལོ་རྩིབས་བརྒྱད་པ་བསྐོར་བའི་ཚུལ་གྱིས་འཛིན་པ། ནུབ་ཏུ་རྡོ་རྗེ་སྨྲ་བ་

དམར་བོ་གཡས་རྡོ་རྗེ་རྩེ་གཅིག་པ་ལྟ་བུའི་ལྕེ་དང་གཡོན་དུང་འཛིན་པའོ། །བྱང་

གི་ཁྲིའི་སྟེང་དུ་པདྨའི་ལྟེ་བར་དོན་གྲུབ་ལྗང་ཁུ། གཡས་པའི་གུང་མོས་སྣ་ཚོགས་

རྡོ་རྗེ་དང་བཅས་པའི་སྐྱབས་སྦྱིན་དང། གཡོན་མཉམ་བཞག་མཛད་པ། འདབ་མ་

ལ་ཤར་དུ་རྡོ་རྗེ་ལས་ལྗང་ཁུ། གཡས་སྣ་ཚོགས་རྡོ་རྗེ་རྩེ་མོ་བཅུ་གཉིས་པ་ཐུགས་

ཀར་བསླང་བའི་ཚུལ་གྱིས་འཛིན་ཅིང། གཡོན་དེས་ཡུ་བ་བྱས་པའི་དྲིལ་བུ་དཀུར་

བརྟེན་པ། ལྷོར་རྡོ་རྗེ་སྲུང་བ་སེར་བོ་ཕྱག་གཉིས་ཀྱིས་རྡོ་རྗེའི་གོ་ཆ་འཛིན་པ། བྱང་

དུ་རྡོ་རྗེ་གནོད་སྦྱིན་ནག་པོ་ཕྱག་གཉིས་ཀྱིས་རྡོ་རྗེས་མཚན་པའི་མཆེ་བ་ཞལ་གྱི་གྲྭ་

གཉིས་སུ་འཛིན་པས་གདུག་པ་ཅན་རྣམས་བསྡིགས་པར་མཛད་པ། ནུབ་ཏུ་རྡོ་རྗེ་ཁུ་

ཚུར་སེར་བོ་དམ་ཚིག་གི་རྡོ་རྗེ་ཁུ་ཚུར་གཉིས་ཀྱི་བར་དུ་རྡོ་རྗེ་རྩེ་ལྔ་བ་བསྡམས་པ། 

དབུས་ཀྱི་གཞལ་ཡས་ཁང་གི་གྲྭ་བཞིའི་ཤར་ལྷོར་སྒེག་མོ་དཀར་མོ་ཕྱག་གཉིས་རྡོ་

རྗེ་བཟུང་ནས་སྙེམས་པའི་ཚུལ་གྱིས་ཁུ་ཚུར་དཀུར་བརྟེན་པ། ལྷོ་ནུབ་ཏུ་ཕྲེང་བ་མ་

སེར་མོ་ཕྱག་གཉིས་ཀྱིས་རིན་པོ་ཆེའི་ཕྲེང་བ་འཛིན་པ། ནུབ་བྱང་དུ་གླུ་མ་དམར་མོ་

ཕྱག་གཉིས་ཀྱིས་པི་ཝང་བསྒྲེང་བ། བྱང་ཤར་དུ་གར་མ་ལྗང་ཁུ་ཕྱག་གཉིས་ཀྱིས་རྡོ་

རྗེ་རྩེ་གསུམ་པ་གཉིས་བཟུང་ནས་གར་བྱེད་པ། 



རྡོར་དབྱིངས་ལྷ་ལྔ་བཅུ་ང་གསུམ་གྱི་སྒྲུབ་ཐབས། 

དབུས་ཀྱི་གཞལ་ཡས་ཁང་གི་ཕྱི་རོལ་གྱི་ལྷ་སྣམ་ལ་ཤར་དུ་བྱམས་པ། 

མཐོང་བ་དོན་ཡོད། ངན་སོང་ཀུན་འདྲེན། མྱ་ངན་དང་མུན་པ་ཐམས་ཅད་ངེས་པར་

འཇོམས་པའི་བློ་གྲོས་བཞི་མི་བསྐྱོད་པ་ལྟ་བུ། ལྷོར་སྤོས་ཀྱི་གླང་བོ། དཔའ་བར་

འགྲོ་བ། ནམ་མཁའ་མཛོད། ཡེ་ཤེས་ཏོག་བཞི་རིན་འབྱུང་ལྟ་བུ། ནུབ་ཏུ་འོད་དཔག་

མེད། ཟླ་འོད། བཟང་སྐྱོང། དྲ་བ་ཅན་གྱི་འོད་བཞི་འོད་དཔག་མེད་ལྟ་བུ། བྱང་དུ་རྡོ་

རྗེ་སྙིང་བོ། བློ་གྲོས་མི་ཟད་པ། སྤོབས་པ་བརྩེགས་པ། ཀུན་ཏུ་བཟང་བོ་བཞི་དོན་

གྲུབ་ལྟ་བུ། མཚམས་བཞིའི་ཤར་ལྷོར་བདུག་སྤོས་མ་དཀར་མོ་སྤོས་སྣོད་འཛིན་

པ། ལྷོ་ནུབ་ཏུ་མེ་ཏོག་མ་སེར་མོ་མེ་ཏོག་གི་ཕྲེང་བ་འཛིན་པ། ནུབ་བྱང་དུ་མར་

མེ་མ་དམར་སྐྱ་མར་མེའི་སྡོང་བུ་འཛིན་པ། བྱང་ཤར་དུ་དྲི་ཆབ་མ་ལྗང་ཁུ་དྲིའི་དུང་

ཆོས་འཛིན་པ། ཤར་སྒོར་རྡོ་རྗེ་ལྕགས་ཀྱུ་དཀར་བོ་ལྕགས་ཀྱུ་འཛིན་པ། ལྷོ་སྒོར་

རྡོ་རྗེ་ཞགས་པ་སེར་བོ་ཞགས་པ་འཛིན་པ། ནུབ་སྒོར་རྡོ་རྗེ་ལྕགས་སྒྲོག་དམར་བོ་

ལྕགས་སྒྲོག་འཛིན་པ། བྱང་སྒོར་རྡོ་རྗེ་འབེབས་པ་ལྗང་ཁུ་རྡོ་རྗེས་མཚན་པའི་དྲིལ་

བུ་འཛིན་པ། གཙོ་འཁོར་ཐམས་ཅད་དབུ་སྐྲ་རལ་བའི་ཐོར་ཅོག་དང་རིན་པོ་ཆེའི་

ཅོད་པན་ཅན། རིན་པོ་ཆེའི་རྒྱན་གྱིས་བརྒྱན་ཅིང། ལྷ་རྫས་ཀྱི་ན་བཟའ་གསོལ་བ། 

དེ་བཞིན་གཤེགས་པ་ལྔ་རྡོ་རྗེའི་སྐྱིལ་ཀྲུང་དང། འཁོར་གྱི་ལྷ་གཞན་ཐམས་ཅད་

སེམས་དཔའི་སྐྱིལ་ཀྲུང་གིས་བཞུགས་པ། ནང་གི་གྲྭ་བཞི་དང། ཕྱིའི་ལྷ་སྣམ་དང། 

སྒོ་དང་མཚམས་སུ་གནས་པའི་ལྷ་ཐམས་ཅད་སྣ་ཚོགས་པདྨ་དང་ཟླ་བའི་གདན་

ལ་བཞུགས་པ། གཙོ་བོ་མ་གཏོགས་པའི་ལྷ་ཐམས་ཅད་ཞལ་གཅིག་ཕྱག་གཉིས་

པ། གཙོ་འཁོར་ཐམས་ཅད་ཉི་མའི་འོད་ཟེར་ཅན་ནོ། །གཙོ་བོ་ལ་རང་འདྲའི་རྡོར་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

སེམས། མི་བསྐྱོད་པ་སོགས་བཞི་ལ་རྣམ་སྣང། སེམས་མ་རྡོ་རྗེ་མ་རྡོ་རྗེ་སེམས་

དཔའ་སོགས་བཞི། སྒེག་མོ། བདུག་པ་མ། བྱམས་པ་སོགས་བཞི། རྡོ་རྗེ་ལྕགས་

ཀྱུ་རྣམས་ལ་མི་བསྐྱོད་པ། རིན་ཆེན་རྡོ་རྗེ་མ། རྡོ་རྗེ་རིན་ཆེན་སོགས་བཞི། འཕྲེང་བ་

མ། མེ་ཏོག་མ། སྤོས་ཀྱི་གླང་བོ་སོགས་བཞི། རྡོ་རྗེ་ཞགས་པ་རྣམས་ལ་རིན་འབྱུང། 

ཆོས་ཀྱི་རྡོ་རྗེ་མ། རྡོ་རྗེ་ཆོས་རབ་སོགས་བཞི། གླུ་མ། མར་མེ་མ། འོད་དཔག་མེད་

སོགས་བཞི། རྡོ་རྗེ་ལྕགས་སྒྲོག་རྣམས་ལ་སྣང་མཐའ། ལས་ཀྱི་རྡོ་རྗེ་མ། རྡོ་རྗེ་ལས་

སོགས་བཞི། གར་མ། དྲི་ཆབ་མ། རྡོ་རྗེ་སྙིང་བོ་སོགས་བཞི། རྡོ་རྗེ་འབེབས་པ་

རྣམས་ལ་དོན་གྲུབ་ཀྱིས་དབུ་བརྒྱན། གཙོ་བོའ་ིཐུགས་ཁར་ཟླ་བ་ལ་ཨ་དཀར་བོས་

མཚན་པར་གྱུར། སྔགས་ནི། ཨོཾ་སརྦ་ཏ་ཐཱ་ག་ཏ་མཧཱ་ཡོ་གི་ཤྭ་ར་ཧཱུཾ། ཞེས་པ་གཙོ་བོའ་ིསྙིང་

བོའ།ོ །ཨོཾ་བཛྲ་སཏྭ་ཧཱུཾ། ཨོཾ་བཛྲ་རཏྣ་ཧཱུཾ། ཨོཾ་བཛྲ་དྷརྨ་ཧཱུཾ། ཨོཾ་བཛྲ་ཀརྨ་ཧཱུཾ། ཞེས་པ་ནི། དེ་

བཞིན་གཤེགས་པ་བཞིའི་འོ། །ཨོཾ་བཛྲ་སཏྭ་ཧཱུཾ། ཨོཾ་བཛྲ་རཱ་ཛ་ཛ། ཨོཾ་བཛྲ་རཱ་ག་ཧོཿ ཨོཾ་བཛྲ་

སཱ་དྷུ་སཱ། ཨོཾ་བཛྲ་རཏྣ་ཨོཾ། ཨོཾ་བཛྲ་ཏེ་ཛ་ཨཿ ཨོཾ་བཛྲ་ཀེ་ཏུ་ཏྲཾ། ཨོཾ་བཛྲ་ཧཱ་ས་ཧཾ། ཨོཾ་

བཛྲ་དྷརྨཱ་ཧྲིཿ ཨོཾ་བཛྲ་ཏཱིཀྵྞ་དྷཾ། ཨོཾ་བཛྲ་ཧེ་ཏུ་མཾ། ཨོཾ་བཛྲ་བྷ་ཥ་རཾ། ཨོཾ་བཛྲ་ཀརྨ་ཀཾ། 

ཨོཾ་བཛྲ་རཀྵ་ཧཾ། ཨོཾ་བཛྲ་ཡཀྵ་ཧཱུཾ། ཨོཾ་བཛྲ་སནྔྷི་བཾ། ཨོཾ་བཛྲ་ལཱ་སྱ་ཧཱུཾ། ཨོཾ་བཛྲ་མཱ་ལེ་

ཏྲཾ། ཨོཾ་བཛྲ་གིརྟི་ཧྲིཿ ཨོཾ་བཛྲ་ནིརྟི་ཨཱཿ ཨོཾ་བཛྲ་དྷུ་པེ་ཧཱུཾ། ཨོཾ་བཛྲ་པུཥྤེ་ཏྲཾ། ཨོཾ་བཛྲ་

ཨཱ་ལོ་ཀེ་ཧྲཱིཿ ཨོཾ་བཛྲ་གནྔྷེ་ཨཿ ཨོཾབཛྲ་ཨངྐུ་ཤ་ཛཿ ཨོཾ་བཛྲ་པཱ་ཤ་ཧཱུཾ། ཨོཾ་བཛྲ་སྥོ་ཊ་

བཾ། ཨོཾ་བཛྲ་ཨ་བེ་ཤ་ཨཱཿ རྣལ་འབྱོར་རྒྱུད་མན་ཆད་ལ་འདས་གཏོར་མ་བཤད་ཅིང་ཕྱོགས་སྐྱོང་སོགས་

ལ་ཆ་གསུམ་གཏོར་མ་གཏོང། གཞན་རྣམས་སྔར་བཞིན།།



གཙུག་དགུ་ལྷ་སོ་བདུན་མའི་སྒྲུབ་ཐབས། 

༄༅། །ངན་སོང་སྦྱོང་རྒྱུད་ལས་བཤད་པའི་གཙུག་དགུ་ལྷ་

   སོ་བདུན་མའི་སྒྲུབ་ཐབས་ནི།

གཙུག་དགུ་ལྷ་སོ་བདུན་མའི་སྒྲུབ་ཐབས།

རང་ཉིད་སྐད་ཅིག་གིས་བཅོམ་ལྡན་ཤཱཀྱ་སེང་གེ་རྣམ་པར་སྣང་མཛད་ཆེན་

པོ་སྐུ་མདོག་སེར་བོ་ཞལ་གཅིག་ཕྱག་གཉིས་པའི་སྐུར་བཞེངས་པར་གྱུར། རྡོ་རྗེ་

འབེབས་པའི་སྔགས། ཨོཾ་སརྦ་བིད་སརྦ་ཨ་པ་ཡ་ག་ཏི་ག་ཧ་ན་བི་ཤོ་དྷ་ནེ་ཧཱུཾ་ཧོ་ཕཊ། 

ཅེས་པ་ལས་སྔགས་སོ། །སྔོན་འགྲོ་ནས་ཚོགས་ཞིང་བར་རྡོར་དབྱིངས་དང་འདྲ། སྟོང་བའི་ངང་ལས་སྐད་

ཅིག་གིས་བཅོམ་ལྡན་འདས་ཤཱཀྱ་སེང་གེ་རྣམ་པར་སྣང་མཛད་ཆེན་པོའ་ིརྟེན་དང་

བརྟེན་པའི་དཀྱིལ་འཁོར་ཐམས་ཅད་ཡོངས་སུ་རྫོགས་པར་གྱུར་བ་ནི། རྡོ་རྗེའི་ས་

གཞི། ཞེས་པ་ནས། ཐུན་མོང་བའི་སྲུང་འཁོར་གྱི་དབུས་སུ་འབྱུང་བཞི་རི་རབ་ཀྱི་སྟེང་

དུ་སྣ་ཚོགས་པདྨ་དང་ཉི་མ་ལ་གནས་པའི་སྣ་ཚོགས་རྡོ་རྗེའི་ལྟེ་བར་རིན་པོ་ཆེ་སྣ་

ཚོགས་ལས་གྲུབ་པའི་གཞལ་ཡས་ཁང་མཚན་ཉིད་ཐམས་ཅད་ཡོངས་སུ་རྫོགས་པ་

ཕྱི་ནས་རིམ་པ་བཞིན་དཀར་སྔོ་དམར་ལྗང་སེར་བའི། ཞེས་པ་ནས། ནང་གི་ཤར་དཀར་

ལྷོ་སྔོ་ནུབ་དམར་བྱང་ལྗང་དབུས་སེར་བའི་དབུས་སུ་འཁོར་ལོ་རྩིབས་བརྒྱད་པ་

སེར་བོ་རྡོ་རྗེའི་ཕྲེང་བ་སྔོན་པོས་བསྐོར་བའི་ལྟེ་བར་སྣ་ཚོགས་པདྨ་ལ་གནས་པའི་

སེང་གེའི་ཁྲིའི་སྟེང་དུ་སྣ་ཚོགས་པདྨ་དང་ཟླ་བ། རྩིབས་བརྒྱད་དང་དེའི་ཕྱི་རོལ་གྱི་

གྲྭ་བཞི་དང། དེའི་ཕྱི་རོལ་གྱི་ལྷ་སྣམ་གྱི་ཕྱོགས་བཞི་དང། སྒོ་དང་མཚམས་རྣམས་

སུ་སྣ་ཚོགས་པདྨ་དང་ཟླ་བའི་གདན། དབུས་ཀྱི་གདན་གྱི་སྟེང་དུ། བདག་ཉིད་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

སྐད་ཅིག་གིས་བཅོམ་ལྡན་འདས་ཤཱཀྱ་སེང་གེ་སྐུ་མདོག་སེར་བོ་ཞལ་གཅིག་ཕྱག་

གཉིས་པ། འཁོར་ལོས་བསྒྱུར་བའི་ཆ་ལུགས་ཅན། ཕྱག་གཉིས་ཀྱིས་ཆོས་འཁོར་

གྱི་ཕྱག་རྒྱ་མཛད་པ། རྩིབས་རྣམས་ལ་ཤར་དུ་རྡོ་རྗེ་གཙུག་ཏོར་དཀར་བོ་གཡས་ས་

གནོན། གཡོན་མཉམ་བཞག་མཛད་པ། ལྷོར་རིན་ཆེན་གཙུག་ཏོར་སྔོན་པོ་གཡས་

མཆོག་སྦྱིན་གཡོན་མཉམ་བཞག །ནུབ་ཏུ་པདྨའི་གཙུག་ཏོར་དམར་བོ་ཏིང་ངེ་འཛིན་

གྱི་ཕྱག་རྒྱ་ཅན། བྱང་དུ་སྣ་ཚོགས་གཙུག་ཏོར་ལྗང་གུ་གཡས་སྐྱབས་སྦྱིན་གཡོན་

མཉམ་བཞག །མེར་གཙུག་ཏོར་གཟི་བརྗིད་དཀར་ལ་ཅུང་ཟད་དམར་བ། གཡས་ཉི་

མའི་དཀྱིལ་འཁོར་འཛིན་ཅིང། གཡོན་དཀུར་བརྟེན་པ། བདེན་བྲལ་དུ་གཙུག་ཏོར་

རྒྱལ་མཚན་དཀར་ལ་ཅུང་ཟད་ནག་པ་ཕྱག་གཉིས་ཀྱིས་ནོར་བུའི་རྒྱལ་མཚན། རླུང་

དུ་གཙུག་ཏོར་རྣོན་པོ་སྔོ་བསངས་གཡས་རལ་གྲི་དང་གཡོན་པོ་ཏི་འཛིན་པ། དབང་

ལྡན་དུ་གཙུག་ཏོར་གདུགས་དཀར་དཀར་བོ། ཕྱག་གཉིས་ཀྱིས་གདུགས་འཛིན་པ། 

རྡོ་རྗེ་འཕྲེང་བའི་ཕྱི་རོལ་གྱི་ཤར་ལྷོར་སྒེག་མོ་དཀར་མོ་སྙེམས་པའི་ཚུལ་གྱིས་ཁུ་

ཚུར་སྐེད་པར་འཇོག་པ། ལྷོ་ནུབ་ཏུ་ཕྲེང་བ་མ་སེར་མོ་རིན་པོ་ཆེའི་ཕྲེང་བ་འཛིན་

པ། ནུབ་བྱང་དུ་གླུ་མ་དམར་མོ་པི་ཝང་འཛིན་པ། བྱང་ཤར་དུ་གར་མ་སྣ་ཚོགས་

མདོག་རྡོ་རྗེ་རྩེ་གསུམ་པ་གཉིས་འཛིན་པས་སྤྱི་བོར་གར་མཛད་པ། དེའི་ཕྱི་རོལ་

གྱི་ལྷ་སྣམ་ལ་ཤར་ནས་རིམ་པ་བཞིན་དུ་བྱམས་པ་སེར་བོ་གཡས་པས་ཀླུ་ཤིང་གི་

མེ་ཏོག་དང་གཡོན་པས་སྤྱི་བླུགས་འཛིན་པ། མཐོང་བ་དོན་ཡོད་སེར་བོ་གཡས་

སྤྱན་དང་བཅས་པའི་པདྨ་འཛིན་པ། ངན་སོང་ཀུན་འདྲེན་དཀར་བོ་ཕྱག་གཉིས་ཀྱིས་

ལྕགས་ཀྱུ་འཛིན་པ། མྱ་ངན་དང་མུན་པ་ཐམས་ཅད་འཇོམས་པའི་བློ་གྲོས་དཀར་



གཙུག་དགུ་ལྷ་སོ་བདུན་མའི་སྒྲུབ་ཐབས། 

སེར་གཡས་དབྱུག་པ་འཛིན་པ། ལྷོར་སྤོས་ཀྱི་གླང་བོ་དཀར་ལྗང་གཡས་དྲིའི་དུང་

ཕོར་འཛིན་པ། དཔའ་བར་འགྲོ་བ་དཀར་བོ་གཡས་རལ་གྲི་འཛིན་པ། ནམ་མཁའ་

མཛོད་དཀར་སེར་གཡས་པདྨ་ལ་གནས་པའི་ཆོས་ཀྱི་མཛོད་འཛིན་པ། ཡེ་ཤེས་

ཏོག་སྔོན་པོ་གཡས་ཡིད་བཞིན་གྱི་ནོར་བུའི་རྒྱལ་མཚན་འཛིན་པ། ནུབ་ཏུ་བདུད་

རྩིའི་འོད་དཀར་བོ་གཡས་ཅོད་པན་གྱི་སྟེང་དུ་བདུད་རྩིས་གང་བའི་བུམ་པ་འཛིན་པ། 

ཟླ་བའི་འོད་དཀར་བོ་གཡས་པདྨ་ལ་གནས་པའི་ཟླ་བ་འཛིན་པ། བཟང་སྐྱོང་དཀར་

བོ་གཡས་རིན་པོ་ཆེ་འབར་བ་འཛིན་པ། དྲ་བ་ཅན་གྱི་འོད་དམར་བོ་གཡས་རྡོ་རྗེ་

གུར་འཛིན་པ། བྱང་དུ་རྡོ་རྗེ་སྙིང་བོ་སྔོ་སྐྱ་གཡས་རྡོ་རྗེ་དང་བཅས་པས་ཨུཏྤལ་སྔོན་

པོ་འཛིན་པ། བློ་གྲོས་མི་བཟད་པ་དཀར་བོ་ཕྱག་གཉིས་ཀྱིས་བདུད་རྩིས་གང་བའི་

བུམ་པ་འཛིན་པ། སྤོབས་པ་བརྩེགས་པ་དམར་བོ་གཡས་ཆུ་སྐྱེས་ལ་གནས་པའི་

རིན་པོ་ཆེ་བརྩེགས་པ་བསྣམས་པ། ཀུན་ཏུ་བཟང་བོ་སེར་བོ་གཡས་རིན་པོ་ཆེའི་སྙེ་

མ་འཛིན་པ། བྱམས་པ་ངན་སོང་ཀུན་འདྲེན་བློ་གྲོས་མི་ཟད་པ་ལས་གཞན་པ་རྣམས་

ཀྱི་གཡོན་ཁུ་ཚུར་དཀུར་བརྟེན་པ། ཤར་ལྷོར་མེ་ཏོག་མ་དཀར་མོ་མེ་ཏོག་འཛིན་པ། 

ལྷོ་ནུབ་ཏུ་བདུག་སྤོས་མ་ནག་མོ་སྤོས་སྣོད་འཛིན་པ། ནུབ་བྱང་དུ་མར་མེ་མ་དམར་

མོ་མར་མེའི་རྐོང་བུ་འཛིན་པ། བྱང་ཤར་དུ་དྲི་ཆབ་མ་ལྗང་གུ། དྲིའི་དུང་ཕོར་འཛིན་

པ། ཤར་སྒོར་རྡོ་རྗེ་ལྕགས་ཀྱུ་དཀར་བོ་ཕྱག་གཉིས་ཀྱིས་ལྕགས་ཀྱུ་འཛིན་པ། ལྷོ་

སྒོར་རྡོ་རྗེ་ཞགས་པ་སྔོན་པོ་ཕྱག་གཉིས་ཀྱིས་ཞགས་པ་འཛིན་པ། ནུབ་སྒོར་རྡོ་རྗེ་

ལྕགས་སྒྲོག་དམར་བོ་ཕྱག་གཉིས་ཀྱིས་རྡོ་རྗེ་ལྕགས་སྒྲོག་འཛིན་པ། བྱང་སྒོར་རྡོ་

རྗེ་འབེབས་པ་ལྗང་གུ་ཕྱག་གཉིས་ཀྱིས་རྡོ་རྗེ་དྲིལ་བུ་འཛིན་པ། གཙོ་འཁོར་ཐམས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཅད་རིན་པོ་ཆེའི་ཅོད་པན་དང་རིན་པོ་ཆེའི་རྒྱན་གྱིས་བརྒྱན་ཅིང་དར་གྱི་ན་བཟས་

མཛེས་པ། སེམས་དཔའི་སྐྱིལ་ཀྲུང་གིས་བཞུགས་པ། གཙོ་བོ་ལ་རང་འདྲའི་རྣམ་

པར་སྣང་མཛད། རྡོ་རྗེ་གཙུག་ཏོར་སོགས་བཞི་ལ་རྣམ་སྣང་ཆེན་པོ། ཤར་དང་ཤར་

ལྷོ་བ་རྣམས་ལ་རྡོ་རྗེ་གཙུག་ཏོར། ལྷོ་དང་ལྷོ་ནུབ་པ་རྣམས་ལ་རིན་ཆེན་གཙུག་ཏོར། 

ནུབ་དང་ནུབ་བྱང་བ་རྣམས་ལ་པདྨ་གཙུག་ཏོར། བྱང་དང་བྱང་ཤར་བ་རྣམས་ལ་སྣ་

ཚོགས་གཙུག་ཏོར་གྱིས་རྒྱས་བཏབ། གཙོ་བོའ་ིཐུགས་ཀར་ཟླ་བ་ལ་ཧཱུཾ་ཡིག་སེར་

བོས་མཚན་པར་གྱུར། གཙོ་བོའ་ིསྔགས་ནི། ཨོཾ་མུ་ནེ་མུ་ནེ་མ་ཧཱ་མུ་ན་ཡེ་སྭཱཧཱ། འཁོར་རྣམས་

ཀྱི་སྔགས་ནི། ཨོཾ་སརྦ་བིད་ཧཱུཾ་ཧཱུཾ། ཨོཾ་སརྦ་བིད་ཏྲཾ་ཏྲཾ། ཨོཾ་སརྦ་བིད་ཧྲི་ཧྲི། ཨོཾ་སརྦ་བིད་

ཨ་ཨཱ། ཨོཾ་སརྦ་བིད་ཨོཾ། ཨོཾ་སརྦ་བིད་ཧཱུཾ། ཨོཾ་སརྦ་བིད་དྷི་ཕཊ། ཨོཾ་སརྦ་བིད་ཀྲིཾ་ཏྲ་

ཐ། རྡོ་རྗེ་གཙུག་ཏོར་ལ་སོགས་པ་བརྒྱད་ཀྱིའོ། །ཨོཾ་སརྦ་བིད་མཧཱ་བཛྲོད་བྷ་ཝ་དཱ་ན་པ་ར་མི་

ཏ་པུ་ཛི་ཧཱུཾ། ཨོཾ་སརྦ་བིད་མཧཱ་བཛྲོད་བྷ་ཝ་ཤཱི་ལ་པ་ར་མི་ཏ་པུ་ཛི་ཊཾ། ཨོཾ་སརྦ་བིད་

མཧཱ་བཛྲོད་བྷ་ཝ་ཀྵནྟི་པཱ་ར་མི་ཏ་པུ་ཛེ་ཧྲཱིཿ ཨོཾ་སརྦ་བིད་མཧཱ་བཛྲོད་བྷ་ཝ་བཱིཪྻ་པཱ་ར་

མི་ཏ་པཱུ་ཛེ་ཨཱ། སྒེག་མོ་ལ་སོགས་པ་བཞིའོ། །ཨོཾ་མཻ་ཏྲི་ཧ་ར་ཎ་ཡ་སྭཱཧཱ། ཨོཾ་ལ་མོ་ཤ་དར་

ཤི་ནི་ཧཱུཾ། ཨོཾ་སརྦ་ཨ་པ་ཡ་ཛ་ཧ་སརྦ་ཨ་པ་ཡ་བི་ཤོ་དྷ་ནི་ཧཱུཾ། ཨོཾ་སརྦ་ཤོ་ཀ་ཏེ་མོ་

ནི་ག་ཏ་ན་མ་ཏི་ཧཱུཾ། ཨོཾ་གནྔྷ་ཧ་ཏ་ཧཱུཾ། ཨོཾ་ཤཱུ་རཾ་ག་མེ་ཧཱུཾ། ཨོཾ་ག་ག་ནེ་གཉྩ་ལོ་ཙ་ནི་

ཧཱུཾ། ཨོཾ་ཛྙཱ་ན་ཀེ་ཏུ་ཛྙཱ་ན་པ་ཏི་ཧཱུཾ། ཨོཾ་ཨ་མྲྀ་ཏ་པྲ་བེ་ཨ་མྲྀ་ཏ་བ་ཏི་ཧཱུཾ། ཨོཾ་ཙནྟྲེ་པྲ་བྷ་

ཙནྟྲེ་བེ་ཝ་ལོ་ཀ་ཏེ་སྭཱ་ཧཱ། ཨོཾ་བྷ་ཏྲ་བ་ཏི་བྷ་ཏྲ་པཱ་ལ་ཧཱུཾ། ཨོཾ་ཛ་ལ་ནི་མཧཱ་ཛ་ལ་ཧཱུཾ། ཨོཾ་

བཛྲ་གརྦྷེ་ཧཱུཾ། ཨོཾ་ཨཀྵ་ཡེ་ཕུ་ཕུ་ཨཀྵ་ཡེ་ཀརྨ་ཨ་བ་ར་ཎ་བི་ཤོ་དྷ་ནེ་སྭཱཧཱ། ཨོཾ་པྲ་ཏི་

བྷ་ཝ་ན་པྲ་ཏི་བྷ་ཝ་ཀུ་ཊེ་སྭཱཧཱ། ཨོཾ་ས་མནྟྲ་བྷ་ཏྲ་སྭཱཧཱ། བསྐལ་བཟང་གི་སེམས་དཔའ་བཅུ་དྲུག་



གཙུག་དགུ་ལྷ་སོ་བདུན་མའི་སྒྲུབ་ཐབས། 

གིའོ། །བྱམས་པ་ལ་སོགས་པ་སྤྱིའི་སྔགས་ནི། ཨོཾ་སརྦ་སཾ་སྐ་ར་པ་རི་ཤ དྡྷེ་དྷརྨ་ཏེ་ག་ག་ན་ས་

མུད་ག་ཏེ་སྭཱ་བྷ་ཝ་བི་ཤ དྡྷེ་མཧཱ་ཡ་ན་པ་རི་ཝ་རེ་སྭཱཧཱ། ཞེས་པའོ། །ཨོཾ་སརྦ་བིད་ཨ་པ་

ཡ་ཤོདྷ་ནི་དྷ་མ་དྷ་མ་དྷུ་པ་ཡ་དྷྱ་ན་པཱ་ར་མི་ཏ་པཱུ་ཛེ་ཏ་ཧཱུཾ་ཧཱུཾ། ཨོཾ་སརྦ་བིད་སརྦ་དུར་

ག་ཏི་ཀླེ་ཤ་ཙྪེ་ད་པུཥྤ་ལོ་ཀི་ནི། པྲཛྙཱ་པཱ་ར་མི་ཏ་པུ་ཛེ་ཏྲཾ་ཧཱུཾ་ཕཊ། ཨོཾ་སརྦ་བིད་སརྦ་

ཨ་པ་ཡ་ཛྙཱ་ན་ཨ་པ་ལོ་ཀ་ཀ་རི་ཎི་པྲ་ནི་དྷ་ན་པཱ་ར་མི་ཏ་པཱུ་ཛེ་ཧྲཱི་ཧཱུཾ་ཧཱུཾ་ཕཊ། ཨོཾ་སརྦ་

བིད་སརྦ་ཨ་པ་ཡ་གནྔྷ་ན་ཤ་ཏི་བཛྲ་གྷནྔྷ་ཨུ་པ་ཡ་པཱ་ར་མི་ཏ་པཱུ་ཛེ་ཨཱཿཧཱུཾ་ཕཊ། བདུག་

སྤོས་མ་ལ་སོགས་པ་བཞིའོ། །ཨོཾ་སརྦ་བིད་སརྦ་ན་ར་ཀ་ཏི་ཨ་ཀརྵ་ནི་ཧཱུཾ་ཛཿཕཊ། ཨོཾ་སརྦ་

བིད་སརྦ་ན་ར་ཀ་ག་ཏི་ཨུཏྟ་ར་ཎི་ཧཱུཾ་ཧཱུཾ་ཕཊ། ཨོཾ་སརྦ་བིད་སརྦ་ཨ་པ་ཡ་མོ་ཙ་ནི་ཧཱུཾ་

བཾ་ཕཊ། ཨོཾ་སརྦ་བིད་སརྦ་ཨ་པཱ་ཡ་ག་ཏི་ག་ཧ་ན་བི་ཤོ་དྡྷ་ནེ་ཧཱུཾ་ཧོཿཕཊ། སྒོ་བ་བཞིའི་

སྔགས་སོ། །གཞན་ཐམས་ཅད་རྡོར་དབྱིངས་བཞིན།།



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

༄༅། །སྒྱུ་འཕྲུལ་དྲ་བའི་རྒྱུད་དང་སློབ་དཔོན་འཇམ་དཔལ་གྲགས་

པས་མཚན་བརྗོད་རྣལ་འབྱོར་རྒྱུད་དུ་བཀྲལ་བའི་

འགྲེལ་བ་ནས་བཤད་པའི་ཆོས་དབྱིངས་

གསུང་དབང་ལྷ་ཉིས་བརྒྱ་ཉེར་

གཅིག་གི་སྒྲུབ་ཐབས་ནི།

ཆོས་དབྱིངས་གསུང་དབང་ལྷ་ཉིས་བརྒྱ་ཉེར་གཅིག་གི་སྒྲུབ་ཐབས།

རང་ཉིད་སྐད་ཅིག་གིས་བཅོམ་ལྡན་འདས་འཇམ་པའི་དབྱངས་ཆོས་དབྱིངས་

གསུང་གི་དབང་ཕྱུག་སྐུ་མདོག་སེར་བོ་ཞལ་གཅིག་ཕྱག་གཉིས་པའི་སྐུར་བཞེངས་

པར་གྱུར། བགེགས་མཐར་བྱེད་ཀྱི་སྔགས། ཨོཾ་ཨ་མྲྀ་ཏ་ཀུན་ཊ་ལི་བིགྷན་ཨ་ན་ཏ་ཀ་ཧཱུཾ། ཞེས་

པ་ལས་སྔགས་སོ། །སྔོན་འགྲོ་ནས་ཚོགས་ཞིང་གི་བར་རྡོར་དབྱིངས་བཞིན། སྟོང་བའི་ངང་ལས་སྐད་

ཅིག་གིས་བཅོམ་ལྡན་འདས་འཇམ་པའི་དབྱངས་ཆོས་དབྱིངས་གསུང་གི་དབང་

ཕྱུག་གི་རྟེན་དང་བརྟེན་པའི་དཀྱིལ་འཁོར་ཐམས་ཅད་ཡོངས་སུ་རྫོགས་པར་གྱུར་

བ་ནི། འདིར་ས་བཟང་བའི་སྒྲུབ་དཀྱིལ། རྡོར་འཕྲེང་མཛེས་རྒྱན། པཎ་ཆེན་གྱི་ལྷན་ཐབས། སྐྱིད་ཤོད་པའི་

སྒྲུབ་དཀྱིལ་རྣམས་ལས། ཐུན་མོང་མ་ཡིན་པའི་སྲུང་འཁོར་མ་བཤད་ཅིང། རྫོགས་འཕྲེང་དང་ཀྲྀ་ཡ་ལས། ཆོས་

དབྱིངས་གསུང་གི་དབང་ཕྱུག་གི་དཀྱིལ་འཁོར་ལ་རྡོ་རྗེ་གུར་ལ་སོགས་པ་བསྒོམ་པའི་རྣམ་པར་བཞག་པ་ནི་

བཤད་མ་ཐག་པའི་དཀྱིལ་འཁོར་བཞིན་ནོ། །ཁྱད་པར་དུ་གཤིན་རྗེ་གཤེད་ལ་སོགས་པའི་ཁྲོ་བོ་རྣམས་ནི་འཆད་

པར་འགྱུར་བའི་གཟུགས་ཅན་ནོ། །ཞེས་བསྲུང་འཁོར་ཁྲོ་བཅུ་འཆད་འགྱུར་ལྟར་འགོད་པའི་ལུགས་གཅིག་བཤད་



ཆོས་དབྱིངས་གསུང་དབང་ལྷ་ཉིས་བརྒྱ་ཉེར་གཅིག་གི་སྒྲུབ་ཐབས། 

ཀྱང། བཤད་མ་ཐག་པའི་དཀྱིལ་འཁོར་བཞིན་ནོ། །ཞེས་པའི་དོན་ནི། འདིའི་གོང་དུ་བཤད་མ་ཐག་པ་སྒྱུ་དྲ་འཇམ་

རྡོར་གྱི་དཀྱིལ་འཁོར་བཞིན་བསྒོམ་པར་བཤད་པ་ཡིན་ལ། སྒྱུ་དྲ་འཇམ་རྡོར་གྱི་སྐབས་སུ་ཁྲོ་བཅུ་སྒོམ་པ་དང། 

མི་སྒོམ་པའི་ལུགས་གཉིས་བཤད་པའི། སྒོམ་པའི་ལུགས་ལྟར་བྱེད་ན་ཁྲོ་བཅུ་དེ་དང་མི་འདྲ་བའི་ཁྱད་པར་ཆོས་

དབྱིངས་གསུང་དབང་གི་དཀྱིལ་འཁོར་གྱི་ལྷའི་ནང་གི་ཁྲོ་བོ་རྣམས་འགོད་པར་བཤད་པ་ཡིན་ཅིང། མི་སྒོམ་པའི་

ལུགས་ལྟར་བྱེད་ན། རྫོགས་འཕྲེང་ལས་སྒྱུ་དྲ་འཇམ་རྡོར་གྱི་སྐབས་སུ་རྡོ་རྗེའི་གུར་གྱི་ནང་དུ་རི་རབ་ཀྱི་སྟེང་

དུ་སྣ་ཚོགས་པདྨའི་ལྟེ་བར་གནས་པའི་སྣ་ཚོགས་རྡོ་རྗེའི་ལྟེ་བར་གཞལ་ཡས་ཁང་ངོ་ཞེས་པ་ནི་ཕྱོགས་གཉིས་

པའོ། །ཞེས་ཐུན་མོང་བའི་བསྲུང་འཁོར་གྱི་ནང་དུ་རི་རབ་ཀྱི་སྟེང་དུ་སྣ་ཚོགས་པདྨ་ལ་གནས་པའི་སྣ་ཚོགས་རྡོ་

རྗེའི་ལྟེ་བར་གཞལ་ཡས་ཁང་སྒོམ་པར་བཤད་པ་ལྟར། རྡོར་འཕྲེང་གསལ་སྒྲོན་ལས་ཀྱང། ཐུན་མོང་མ་ཡིན་པའི་

བསྲུང་འཁོར་སྒོམ་མི་ནུས་ན་འབྱུང་བཞི་རིམ་བརྩེགས་དང་རི་རབ་ཀྱི་སྟེང་དུ་སྣ་ཚོགས་པདྨ་དང་སྣ་ཚོགས་རྡོ་

རྗེའི་ལྟེ་བར་གཞལ་ཡས་ཁང་སྒོམ་པར་བཤད་པ་བཞིན། འདིར་ཐུན་མོང་མ་ཡིན་པའི་བསྲུང་འཁོར་མི་སྒོམ་ཀྱང། 

འབྱུང་བཞི་རི་རབ་རྣམས་སྒོམ་དགོས་པས། འོག་ཏུ་རྡོ་རྗེའི་ས་གཞི། ཞེས་པ་ནས། སྲུང་འཁོར་གྱི་

དབུས་སུ་འབྱུང་བཞི་རི་རབ་ཀྱི་སྟེང་དུ་སྣ་ཚོགས་པདྨ་ལ་གནས་པའི་སྣ་ཚོགས་རྡོ་

རྗེའི་ལྟེ་བ་ཟླུམ་པོའ་ིསྟེང་དུ་རིན་པོ་ཆེ་སྣ་ཚོགས་ལས་གྲུབ་པའི་རྡོ་རྗེ་ལས་ཀྱི་དཀྱིལ་

འཁོར་ཟླུམ་པོ་སྒོ་བཞི་བ། ཕྱི་ནས་རིམ་པ་བཞིན་སྔོ་སེར་དམར་ལྗང་སེར་བའི་རིམ་

པ་ལྔ་དང་ལྡན་པའི་རིན་པོ་ཆེའི་རྩིག་པས་བསྐོར་བའི་གཞལ་ཡས་ཁང་མཚན་ཉིད་

ཐམས་ཅད་ཡོངས་སུ་རྫོགས་པ། དེའི་ཕྱེད་ཀྱི་ནང་དུ་ཆོས་ཀྱི་དཀྱིལ་འཁོར་ཕྱི་ནས་

རིམ་པ་བཞིན་སྔོ་སེར་དམར་ལྗང་སེར་བའི་རྩིག་པ་ལྔ་དང་ལྡན་པ། དེའི་ཕྱེད་ཀྱི་

ནང་དུ་གཟུངས་ཀྱི་དཀྱིལ་འཁོར་ཕྱི་ནས་རིམ་པ་བཞིན་སྔོ་དཀར་སེར་བའི་རྩིག་པ་

གསུམ་དང་ལྡན་པ། དེའི་ཕྱེད་ཀྱི་ནང་དུ་རྩ་བའི་དཀྱིལ་འཁོར་རིན་པོ་ཆེ་དཀར་བོའ་ི

རྩིག་པ་གཅིག་དང་ལྡན་པ། དཀྱིལ་འཁོར་ནང་མ་གསུམ་ཀའང་གྲུ་བཞི་སྒོ་བཞི་རྟ་

བབས་སོགས་ཕྱིའི་རྒྱན་དང་མཆོད་པ་མ་གཏོགས་ཕ་གུ་ལ་སོགས་པའི་རྒྱན་ཐམས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཅད་དང་ལྡན་པ། རྩ་བའི་དཀྱིལ་འཁོར་གྱི་ནང་གི་ཤར་སྔོ་ལྷོ་སེར་ནུབ་དམར་བྱང་

ལྗང་དབུས་དཀར་བའི་ལྟེ་བར་ལེའུ་ཚེ་དགུ་བའི་དབུས་སུ་སྣ་ཚོགས་པདྨའི་ལྟེ་བ་

དང་འདབ་མ་རྣམས་ལ། སེང་གེའི་ཁྲི་དང་པདྨ་དང་ཟླ་བའི་གདན་རེ་རེ། དེ་རྣམས་

ཀྱི་སྟེང་དུ་དབུས་སུ་རང་ཉིད་བཅོམ་ལྡན་འདས་འཇམ་པའི་དབྱངས་ཆོས་དབྱིངས་

གསུང་གི་དབང་ཕྱུག་སྐུ་མདོག་སེར་བོ། ཞལ་བཞིའི་རྩ་བའི་ཞལ་སེར། གཡས་སྔོ། 

གཡོན་དཀར། རྒྱབ་དམར་བ། ཕྱག་བརྒྱད་ཀྱི་དང་བོ་གཉིས་ཀྱིས་ཆོས་འཆད་ཀྱི་

ཕྱག་རྒྱ་མཛད་པ། གཡས་ལྷག་མ་རྣམས་ཀྱིས་རལ་གྲི། མདའ། རྡོ་རྗེ། གཡོན་ལྷག་

མ་རྣམས་ཀྱིས་ཤེར་ཕྱིན་གྱི་པོ་ཏི། གཞུ། རྡོ་རྗེས་མཚན་པའི་དྲིལ་བུ་རྣམས་འཛིན་

པ། ཨིནྡྲ་ནི་ལ་ལྟ་བུའི་གཙུག་ཕུད་དང་ལྡན་པ། རྡོ་རྗེ་དང་རིན་པོ་ཆེ་དང་པདྨ་དང་སྣ་

ཚོགས་རྡོ་རྗེའི་འཕྲེང་བའི་ཅོད་པན་གྱི་སྟེང་དུ་སངས་རྒྱས་ལྔ་དང་རིན་པོ་ཆེའི་ཅོད་

པན་ཅན། རིན་པོ་ཆེ་སྣ་ཚོགས་ཀྱི་རྒྱན་དང་ན་བཟའ་སྣ་ཚོགས་མནབས་པ་སྒེག་པ་

ལ་སོགས་པའི་ཉམས་དང་ལྡན་པ། ཞབས་རྡོ་རྗེའི་སྐྱིལ་ཀྲུང་གིས་བཞུགས་པ། དེའི་

ཤར་ལ་སོགས་པའི་ཕྱོགས་བཞིར་གཙུག་ཏོར་ཆེན་པོ་དང། གཙུག་ཏོར་གདུགས་

དཀར་བོ་དང། གཙུག་ཏོར་གཟི་བརྗིད་ཕུང་བོ་དང། རྣམ་པར་རྒྱལ་བའི་གཙུག་ཏོར་

རྣམས་དང། དབང་ལྡན་ལ་སོགས་པའི་མཚམས་བཞིར་གཙུག་ཏོར་འོད་ཟེར་རྣམ་

པར་འཕྲོ་བ་དང། གཙུག་ཏོར་འཕགས་པ་དང། གཙུག་ཏོར་ཆེར་འཕགས་པ་དང། 

གཙུག་ཏོར་རྒྱལ་བ་རྣམས། སྐུ་མདོག་སེར་བོ་ཕྱག་གཡས་པས་འཁོར་ལོ་ཐུགས་

ཀར་གྱེན་དུ་འཛིན་ཅིང། གཡོན་པ་གདན་ལ་བརྟེན་པ། རིན་པོ་ཆེའི་ཅོད་ཅན་སོགས་

རྒྱན་དང་དར་གྱི་ན་བཟས་མཛེས་པར་བྱས་པ། རྡོ་རྗེ་སྐྱིལ་ཀྲུང་གིས་བཞུགས་པ། 



ཆོས་དབྱིངས་གསུང་དབང་ལྷ་ཉིས་བརྒྱ་ཉེར་གཅིག་གི་སྒྲུབ་ཐབས། 

ཤར་གྱི་རེ་མིག་གི་དབུས་སུ་གླང་པོ་ཆེའི་སྟེང་དུ་སྣ་ཚོགས་པདྨ་དང་ཉི་

མའི་གདན་ལ་མི་བསྐྱོད་པ་སྐུ་མདོག་སྔོན་པོ། ཞལ་བཞིའི་རྩ་ཞལ་སྔོན་པོ། བག་

ཙམ་ཁྲོ་བ་དང་བཅས་པའི་རོལ་པ་དང་ལྡན་པ། གཡས་དཀར་བོ་གདངས་ཤིང་

དྲག་པོ། གཡོན་དམར་བོ་མཆེ་བས་མ་མཆུ་མནན་པ། རྒྱབ་ཞལ་སེར་བོ་དཔའ་བ། 

ཕྱག་བརྒྱད་ཀྱི་གཡས་པ་རྣམས་ཀྱིས་རལ་གྲི། རྡོ་རྗེ། མདའ། ལྕགས་ཀྱུ། གཡོན་

པ་རྣམས་ཀྱིས་སྡིགས་མཛུབ། དྲིལ་བུ། གཞུ། ཞགས་པ་འཛིན་པ། རྡོ་རྗེ་སེམས་

དཔའ་དང། རྡོ་རྗེ་རྒྱལ་བོ་དང། རྡོ་རྗེ་ཆགས་པ་དང། རྡོ་རྗེ་ལེགས་པ་རྣམས་ཀྱིས་

ཡོངས་སུ་བསྐོར་བའོ། །ལྷོའ་ིརེ་མིག་གི་དབུས་སུ་རྟ་མཆོག་གི་སྟེང་དུ་སྣ་ཚོགས་

པདྨ་དང་ཉི་མའི་གདན་ལ། རིན་ཆེན་འབྱུང་ལྡན་སྐུ་མདོག་སེར་བོ་ཞལ་བཞིའི་རྩ་

ཞལ་སེར། གཡས་ནག །གཡོན་དམར། རྒྱབ་དཀར་བ། ཕྱག་བརྒྱད་ཀྱི་གཡས་པ་

རྣམས་ན། རྡོ་རྗེ། རལ་གྲི། མདའ། ལྕགས་ཀྱུ། གཡོན་པ་རྣམས་ན་ཡིད་བཞིན་གྱི་

ནོར་བུའི་རྒྱལ་མཚན་དང་རྡོ་རྗེས་མཚན་པའི་དྲིལ་བུ། ཞགས་པ། གཞུ་འཛིན་པ། 

རྡོ་རྗེ་རིན་ཆེན་དང། རྡོ་རྗེ་ཉི་མ་དང། རྡོ་རྗེ་ཏོག་དང། རྡོ་རྗེ་བཞད་པ་རྣམས་ཀྱིས་

ཡོངས་སུ་བསྐོར་བའོ། །ནུབ་ཀྱི་རེ་མིག་གི་དབུས་སུ་རྨ་བྱའི་སྟེང་དུ་སྣ་ཚོགས་པདྨ་

དང་ཉི་མའི་གདན་ལ། སྣང་བ་མཐའ་ཡས་སྐུ་མདོག་དམར་བོ། ཞལ་བཞིའི་རྩ་ཞལ་

དམར། གཡས་ནག །གཡོན་སེར། རྒྱབ་དཀར་བ། ཕྱག་བརྒྱད་ཀྱི་གཡས་པ་རྣམས་

ན། རྡོ་རྗེ། མདའ། རལ་གྲི། ལྕགས་ཀྱུ། གཡོན་པ་རྣམས་ན། པདྨ། གཞུ། ཞགས་པ། 

དྲིལ་བུ་འཛིན་པ། རྡོ་རྗེ་ཆོས་དང། རྡོ་རྗེ་རྣོན་པོ་དང། རྡོ་རྗེ་རྒྱུ་དང། རྡོ་རྗེ་བསྲུང་

བ་རྣམས་ཀྱིས་ཡོངས་སུ་བསྐོར་བའོ། །བྱང་གི་རེ་མིག་གི་དབུས་སུ་མཁའ་ལྡིང་གི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

སྟེང་དུ་སྣ་ཚོགས་པདྨ་དང་ཉི་མའི་གདན་ལ་དོན་ཡོད་གྲུབ་པ་ལྗང་གུ། ཞལ་བཞིའི་རྩ་

ཞལ་ལྗང་གུ་མཆེ་བ་གཙིགས་པ། གཡས་སེར་བོ་དང། གཡོན་དཀར་བོ་གཉིས་ཞི་

བ། རྒྱབ་དམར་བོ་སྒེག་པ་དང་བཅས་པ། ཕྱག་བརྒྱད་ཀྱི་གཡས་པ་རྣམས་ན། རལ་

གྲི། རྡོ་རྗེ། མདའ། ལྕགས་ཀྱུ། གཡོན་པ་རྣམས་ན་སྡིགས་མཛུབ། དྲིལ་བུ། གཞུ། 

ཞགས་པ་འཛིན་པ། རྡོ་རྗེ་ལས་དང། རྡོ་རྗེ་བསྲུང་བ་དང། རྡོ་རྗེ་གནོད་སྦྱིན་དང། རྡོ་

རྗེ་ཁུ་ཚུར་རྣམས་ཀྱིས་ཡོངས་སུ་བསྐོར་བའོ། །དེ་བཞིན་གཤེགས་པ་བཞི་ནི་རིན་པོ་

ཆེའི་ཅོད་པན་སོགས་རྒྱན་དང་དར་གྱི་ན་བཟས་མཛེས་པ། རྡོ་རྗེའི་སྐྱིལ་ཀྲུང་གིས་

བཞུགས་པ། རྡོ་རྗེ་སེམས་དཔའ་ལ་སོགས་པའི་སེམས་དཔའ་བཅུ་དྲུག་པོ་འདི་རྣམས་ནི་སྐུ་མདོག་ཕྱག་

མཚན། རྒྱན་ཆ་ལུགས། བཞུགས་ཚུལ་རྣམས་རྡོར་དབྱིངས་ནས་བཤད་པ་བཞིན་ལ། སྣ་ཚོགས་པདྨ་དང་

ཟླ་བའི་གདན་ལ་བཞུགས་པའོ། །དབང་ལྡན་དུ་སངས་རྒྱས་སྤྱན་མ་སེར་མོ་གཙོ་བོ་

འཇམ་དབྱངས་ལྟ་བུ། མེར་མཱ་མ་ཀཱི་སྔོན་མོ་མི་བསྐྱོད་པ་ལྟ་བུ། བདེན་བྲལ་དུ་གོས་

དཀར་མོ་དམར་མོ་འོད་དཔག་མེད་ལྟ་བུ། རླུང་དུ་སྒྲོལ་མ་ལྗང་ཁུ་དོན་ཡོད་གྲུབ་པ་

ལྟ་བུ། སྣ་ཚོགས་པད་ཟླ་ལ་སེམས་དཔའི་སྐྱིལ་ཀྲུང་གིས་བཞུགས་པ། ཤར་སྒོར་རྡོ་

རྗེ་ལྕགས་ཀྱུ་དམར་སེར་རྡོ་རྗེ་ལྕགས་ཀྱུ་དང་ཞགས་པ་འཛིན་པ་གཡས་བརྐྱང་གིས་

བཞུགས་པ། ལྷོར་རྡོ་རྗེ་ཞགས་པ་སེར་བོ་རྡོ་རྗེ་ཞགས་པ་འཛིན་པ། གཡོན་བརྐྱང་

གིས་བཞུགས་པ། ནུབ་ཏུ་རྡོ་རྗེ་ལྕགས་སྒྲོག་དམར་བོ་ཕྱག་གཉིས་ཀྱིས་རྡོ་རྗེ་ལྕགས་

སྒྲོག་འཛིན་པ། ས་གའི་སྟབས་ཀྱིས་བཞུགས་པ། བྱང་དུ་རྡོ་རྗེ་འབེབས་པ་ལྗང་ཁུ་

ཕྱག་གཉིས་རྡོ་རྗེ་བསྣམས་པའི་ཕྱག་རྒྱས་རྡོ་རྗེ་དྲིལ་བུ་འཛིན་པ། ཟླུམ་པོའ་ིསྟབས་

ཀྱིས་བཞུགས་པ། བཞི་ཀའང་ཞལ་གཅིག་ཕྱག་གཉིས་པ། སྤྱན་གསུམ་པ་དབུ་སྐྲ་



ཆོས་དབྱིངས་གསུང་དབང་ལྷ་ཉིས་བརྒྱ་ཉེར་གཅིག་གི་སྒྲུབ་ཐབས། 

དམར་སེར་གྱེན་དུ་བརྫེས་པ། སྨ་ར་དམར་སེར་དང་ལྡན་པ། ཀླུ་ཆེན་པོ་བརྒྱད་ཀྱིས་

བརྒྱན་པ། སྣ་ཚོགས་པད་ཉི་ལ་གནས་པའོ། །

དེའི་ཕྱི་རོལ་གྱི་དཀྱིལ་འཁོར་གཉིས་པ་ལ། དབང་ལྡན་ནས་བརྩམས་ཏེ་

གཡས་སྐོར་དུ་རིམ་པ་བཞིན། ཤར་དུ་ས་མ་བཅུ་གཉིས་ནི་མོས་པས་སྤྱོད་པའི་ས་

མ་དམར་མོ་པདྨ་དམར་བོ་འཛིན་པ། རབ་ཏུ་དགའ་མ་དམར་མོ་ཡིད་བཞིན་གྱི་ནོར་

བུ་འཛིན་པ། དྲི་མ་མེད་མ་དཀར་མོ་པདྨ་དཀར་བོ་འཛིན་པ། འོད་བྱེད་མ་དམར་མོ་

སྣ་ཚོགས་པདྨ་ལ་གནས་པའི་ཉི་མའི་དཀྱིལ་འཁོར་འཛིན་པ། འོད་འཕྲོ་མ་ལྗང་གུ་

ཨུཏྤལ་སྔོན་པོ་འཛིན་པ། སྦྱང་དཀའ་མ་སེར་མོ་གཡོན་མཉམ་བཞག་གི་ཕྱག་རྒྱས་

ནོར་བུ་མར་གད་འཛིན་པ། མངོན་དུ་གྱུར་བ་མ་སེར་མོ་པདྨ་ལ་གནས་པའི་ཤེར་

ཕྱིན་གྱི་པོ་ཏི་འཛིན་པ། རིང་དུ་སོང་བ་མ་སྔོ་བསངས་སྣ་ཚོགས་པདྨ་ལ་གནས་

པའི་སྣ་ཚོགས་རྡོ་རྗེ་འཛིན་པ། མི་གཡོ་བ་མ་དཀར་མོ་ཟླ་བ་ལ་གནས་པའི་རྡོ་རྗེ་

རྩེ་ལྔ་བ་དམར་བོས་མཚན་པའི་པདྨའི་ཡུ་བ་འགྱིང་བ་དང་བཅས་པས་འཛིན་པ། 

ལེགས་པའི་བློ་གྲོས་མ་དཀར་མོ་རལ་གྲིས་མཚན་པའི་ཨུཏྤལ་འཛིན་པ། ཆོས་ཀྱི་

སྤྲིན་མ་སེར་མོ་ཆོས་ཀྱི་སྤྲིན་གྱིས་ཡོངས་སུ་བསྐོར་བའི་ཤེར་ཕྱིན་གྱི་པོ་ཏི་འཛིན་

པ། ཀུན་ཏུ་འོད་མ་དམར་མོ་པདྨའི་སྟེང་དུ་ཡང་དག་པར་རྫོགས་པའི་བྱང་ཆུབ་

མཚོན་པའི་སངས་རྒྱས་ཀྱི་སྐུ་གཟུགས་འཛིན་པ། དེ་ཐམས་ཅད་ཀྱང་གཡས་པས་

རྡོ་རྗེ་དང་གཡོན་པས་རང་རང་གི་ཕྱག་མཚན་འཛིན་པའོ། །ལྷོར་ཕ་རོལ་ཏུ་ཕྱིན་མ་

བཅུ་གཉིས་ནི་རིན་ཆེན་པདྨའི་ཕ་རོལ་ཏུ་ཕྱིན་མ་དམར་མོ་པདྨ་ལ་གནས་པའི་ཟླ་

བའི་དཀྱིལ་འཁོར་འཛིན་པ། སྦྱིན་པའི་ཕ་རོལ་ཏུ་ཕྱིན་མ་དཀར་དམར་འབྲས་སོ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

བའི་སྙེ་མ་སྣ་ཚོགས་འཛིན་པ། ཚུལ་ཁྲིམས་ཀྱི་ཕ་རོལ་ཏུ་ཕྱིན་མ་དཀར་མོ་མྱ་ངན་

མེད་པའི་ཡལ་ག་དང་བཅས་པའི་མེ་ཏོག་གི་ཆུན་པོ་འཛིན་པ། བཟོད་པའི་ཕ་རོལ་

ཏུ་ཕྱིན་མ་སེར་མོ་པདྨ་དཀར་བོ་འཛིན་པ། བརྩོན་འགྲུས་ཀྱི་ཕ་རོལ་ཏུ་ཕྱིན་མ་ལྗང་

གུ་ཨུཏྤལ་སྔོན་པོ་འཛིན་པ། བསམ་གཏན་གྱི་ཕ་རོལ་ཏུ་ཕྱིན་མ་སྔོ་བསངས་པདྨ་

དཀར་བོ་འཛིན་པ། ཤེས་རབ་ཀྱི་ཕ་རོལ་ཏུ་ཕྱིན་མ་སེར་མོ་ཕྱག་བཞི་མ། གཡོན་

དང་བོས་པདྨ་ལ་གནས་པའི་ཤེར་ཕྱིན་གྱི་པོ་ཏི་འཛིན་པ། ཕྱག་འོག་མ་གཉིས་ཀྱིས་

ཆོས་འཆད་ཀྱི་ཕྱག་རྒྱ་མཛད་པ། ཐབས་ཀྱི་ཕ་རོལ་ཏུ་ཕྱིན་མ་ལྗང་གུ་པདྨ་སེར་བོ་

ལ་གནས་པའི་རྡོ་རྗེ་འཛིན་པ། སྨོན་ལམ་གྱི་ཕ་རོལ་ཏུ་ཕྱིན་མ་སྔོན་མོ་ཨུཏྤལ་སྔོན་

པོ་ལ་གནས་པའི་རལ་གྲི་འཛིན་པ། སྟོབས་ཀྱི་ཕ་རོལ་ཏུ་ཕྱིན་མ་དམར་མོ་ཤེར་ཕྱིན་

གྱི་པོ་ཏི་འཛིན་པ། ཡེ་ཤེས་ཀྱི་ཕ་རོལ་ཏུ་ཕྱིན་མ་དཀར་མོ་རིན་པོ་ཆེ་སྣ་ཚོགས་

པའི་འབྲས་བུས་བརྒྱན་པའི་བྱང་ཆུབ་ཀྱི་ཤིང་གི་ཡལ་ག་འཛིན་པ། རྡོ་རྗེ་ལས་ཀྱི་

ཕ་རོལ་ཏུ་ཕྱིན་མ་སྐུ་མདོག་སྣ་ཚོགས་མདོག་ཅན་ཨུཏྤལ་སྔོན་པོ་ལ་གནས་པའི་

སྣ་ཚོགས་རྡོ་རྗེ་འཛིན་པ། དེ་ཐམས་ཅད་ཀྱི་ཕྱག་གཡས་པས་ཡིད་བཞིན་གྱི་ནོར་

བུ་འཛིན་ཅིང། གཡོན་པས་རང་རང་གི་ཕྱག་མཚན་འཛིན་པའོ། །ནུབ་ཏུ་དབང་

མ་བཅུ་གཉིས་ནི་ཚེ་ལ་དབང་བ་མ་དཀར་དམར་ནོར་བུ་པདྨ་ར་ག་ལ་གནས་པའི་

ཏིང་ངེ་འཛིན་གྱི་ཕྱག་རྒྱ་ཅན་གྱི་སངས་རྒྱས་ཚེ་དཔག་མེད་ཀྱི་སྐུ་གཟུགས་འཛིན་

པ། སེམས་ལ་དབང་བ་མ་དཀར་མོ་རྡོ་རྗེ་རྩེ་ལྔ་བ་དམར་བོ་འཛིན་པ། ཡོ་བྱད་ལ་

དབང་བ་མ་སེར་མོ་ཡིད་བཞིན་གྱི་ནོར་བུའི་རྒྱལ་མཚན་འཛིན་པ། ལས་ལ་དབང་བ་

མ་ལྗང་གུ་སྣ་ཚོགས་རྡོ་རྗེ་འཛིན་པ། སྐྱེ་བ་ལ་དབང་བ་མ་སྣ་ཚོགས་མདོག །ཁ་དོག་



ཆོས་དབྱིངས་གསུང་དབང་ལྷ་ཉིས་བརྒྱ་ཉེར་གཅིག་གི་སྒྲུབ་ཐབས། 

སྣ་ཚོགས་པའི་ཛཱ་ཏིའི་མེ་ཏོག་གི་ཡལ་འདབ་འཛིན་པ། རྫུ་འཕྲུལ་ལ་དབང་བ་མ་སྔོ་

བསངས་པདྨ་ལ་གནས་པའི་ཉི་མ་དང་ཟླ་བའི་དཀྱིལ་འཁོར་འཛིན་པ། མོས་པ་ལ་

དབང་བ་མ་དཀར་མོ་པྲི་ཡང་ཀུའི་མེ་ཏོག་གི་སྙེ་མ་འཛིན་པ། སྨོན་ལམ་ལ་དབང་བ་

མ་སེར་མོ་ཨུཏྤལ་སྔོན་པོ་འཛིན་པ། ཡེ་ཤེས་ལ་དབང་བ་མ་སྔོན་མོ་ཨུཏྤལ་སྔོན་པོ་

ལ་གནས་པའི་རལ་གྲི་འཛིན་པ། ཆོས་ལ་དབང་བ་མ་དཀར་མོ་པདྨ་ལ་གནས་པའི་

བུམ་པ་བཟང་བོ་འཛིན་པ། འདི་རྣམས་ཀྱི་ཕྱག་གཡས་པ་རྣམས་ཀྱིས་ཨུཏྤལ་དམར་

བོ་དང། གཡོན་པ་རྣམས་ཀྱིས་སྙེམས་པ་དང་བཅས་པས་རང་རང་གི་ཕྱག་མཚན་

འཛིན་པ། དེ་བཞིན་ཉིད་མ་དཀར་མོ་གཡས་པས་པདྨ་དཀར་བོ་དང། གཡོན་རྡོ་རྗེ་

རིན་པོ་ཆེའི་སྙེ་མ་འཛིན་པ། སངས་རྒྱས་ཀྱི་བྱང་ཆུབ་མ་སེར་མོ་གཡས་པས་པདྨ་

སེར་བོ་ལ་གནས་པའི་རྡོ་རྗེ་རྩེ་ལྔ་བ་དང། གཡོན་པས་འཁོར་ལོས་མཚན་པའི་ཡིད་

བཞིན་གྱི་ནོར་བུའི་རྒྱལ་མཚན་འཛིན་པ། བྱང་དུ་གཟུངས་མ་བཅུ་གཉིས་ནི་དབྱིག་

གི་བློ་གྲོས་མ་སེར་མོ་འབྲས་ཀྱི་སྙེ་མ་འཛིན་པ། རིན་ཆེན་སྐར་མདའ་མ་དམར་མོ་

ཡིད་བཞིན་གྱི་ནོར་བུའི་རྒྱལ་མཚན་འཛིན་པ། གཙུག་ཏོར་རྣམ་རྒྱལ་མ་དཀར་མོ་

ནོར་བུ་ཟླ་བ་ཆུ་ཤེལ་གྱི་བུམ་པ་འཛིན་པ། འོད་ཟེར་ཅན་མ་དཀར་དམར་སྐུད་པ་དང་

བཅས་པའི་ཁབ་འཛིན་པ། རི་ཁྲོད་ལོ་མ་ཅན་མ་ལྗང་ཁུ་རྨ་བྱའི་མཇུག་སྒྲོ་འཛིན་པ། 

དུག་སེལ་མ་དཀར་མོ་དུག་གི་མེ་ཏོག་གི་ཆུན་པོ་འཛིན་པ། སྒོ་མཐའ་ཡས་མ་ལྗང་

ཁུ་པདྨ་དམར་བོ་ལ་གནས་པའི་མི་ཟད་པའི་གཏེར་ཆེན་པོའ་ིབུམ་པ་འཛིན་པ། ཙུནྡ་

མ་དཀར་མོ་འགྲང་ཕྲེང་འཕྱང་བའི་རིལ་བ་སྤྱི་བླུགས་འཛིན་པ། ཤེས་རབ་འཕེལ་མ་

དཀར་མོ་ཨུཏྤལ་སྔོན་པོ་ལ་གནས་པའི་རལ་གྲི་འཛིན་པ། ལས་དང་སྒྲིབ་པ་ཐམས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

- 220 -

ཅད་རྣམ་པར་སེལ་མ་ལྗང་གུ་རྡོ་རྗེ་རྩེ་གསུམ་པས་མཚན་པའི་པདྨ་དཀར་དམར་

འཛིན་པ། ཡེ་ཤེས་མི་ཟད་པའི་ཟ་མ་ཏོག་དམར་མོ་རིན་པོ་ཆེའི་ཟ་མ་ཏོག་འཛིན་

པ། སངས་རྒྱས་ཐམས་ཅད་ཀྱི་ཆོས་ཀྱི་མཛོད་མ་སེར་མོ་པདྨ་ལ་གནས་པའི་རིན་

པོ་ཆེ་སྣ་ཚོགས་ཀྱི་དཔེ་སྒྲོམ་འཛིན་པ། ཐམས་ཅད་ཀྱི་ཕྱག་གཡས་པ་རྣམས་ཀྱིས་

སྣ་ཚོགས་རྡོ་རྗེ་དང། གཡོན་པ་རྣམས་ཀྱིས་སྙེམས་པ་དང་བཅས་པས་རང་རང་

གི་ཕྱག་མཚན་འཛིན་པའོ། །ཤར་སྒོར་ཆོས་སོ་སོ་ཡང་དག་པར་རིག་པ་མ་དཀར་

དམར་ཕྱག་གཉིས་ཀྱིས་རྡོ་རྗེ་ལྕགས་ཀྱུ་དང་ཞགས་པ་འཛིན་པ། ལྷོ་སྒོར་དོན་སོ་

སོ་ཡང་དག་པར་རིག་པ་མ་ལྗང་ཁུ་ཕྱག་གཉིས་ཀྱིས་རིན་པོ་ཆེའི་ཞགས་པ་འཛིན་

པ། ནུབ་སྒོར་ངེས་པའི་ཚིག་སོ་སོ་ཡང་དག་པར་རིག་པ་མ་དམར་མོ། ཕྱག་གཉིས་

ཀྱིས་པདྨས་མཚན་པའི་ལྕགས་སྒྲོག་འཛིན་པ། བྱང་སྒོར་སྤོབས་པ་སོ་སོ་ཡང་དག་

པར་རིག་པ་མ་ལྗང་ཁུ། ཕྱག་གཉིས་ཀྱིས་རྡོ་རྗེ་རྩེ་གསུམ་པས་མཚན་པའི་དྲིལ་བུ་

འཛིན་པ། མེར་སྒེག་མོ་སེར་མོ་སྒེག་པ་དང་བཅས་པའི་ཕྱག་གཉིས་ཀྱིས་རྡོ་རྗེ་

གཉིས་འཛིན་པ། བདེན་བྲལ་དུ་ཕྲེང་བ་མ་དམར་སེར་ཕྱག་གཉིས་ཀྱིས་རིན་པོ་ཆེའི་

ཕྲེང་བ་འཛིན་པ། རླུང་དུ་གླུ་མ་དམར་མོ་ཕྱག་གཉིས་ཀྱིས་པི་ཝང་བསྒྲེང་བ། དབང་

ལྡན་དུ་གར་མ་ལྗང་ཁུ་ཕྱག་གཉིས་ཀྱིས་གར་བྱེད་པའི་ཚུལ་གྱིས་རྡོ་རྗེ་རྩེ་གསུམ་

པ་དང་དྲིལ་བུ་འཛིན་པ། མོས་པས་སྤྱོད་པའི་ས་མ་ལ་སོགས་པའི་ལྷ་མོ་ལྔ་བཅུ་རྩ་

དྲུག་པོ་ཐམས་ཅད་ནི་སྣ་ཚོགས་པའི་རིན་པོ་ཆེའི་རྒྱན་དང་གོས་དང་རིན་པོ་ཆེའི་

ཅོད་པན་དང་ལྡན་པ། ཅུང་ཟད་འཛུམ་ཞིང་སྒེག་པའི་ཉམས་དང་ལྡན་པ། སྣ་ཚོགས་

པདྨ་དང་ཟླ་བའི་དཀྱིལ་འཁོར་ལ་སེམས་དཔའི་སྐྱིལ་ཀྲུང་གིས་བཞུགས་ཤིང་སྒོ་



ཆོས་དབྱིངས་གསུང་དབང་ལྷ་ཉིས་བརྒྱ་ཉེར་གཅིག་གི་སྒྲུབ་ཐབས། 

- 221 -

སྐྱོང་མ་རྣམས་ནི་ཉི་མའི་དཀྱིལ་འཁོར་ལ་བཞུགས་པའོ། །

དཀྱིལ་འཁོར་གསུམ་པ་ལ་དབང་ལྡན་ནས་བརྩམས་ཏེ་བྱང་ཆུབ་སེམས་

དཔའ་རྣམས་གནས་པའི་ཤར་གྱི་སྣམ་བུ་ལ། ཀུན་ཏུ་བཟང་བོ་སེར་བོ་གཡས་མཆོག་

སྦྱིན་དང། གཡོན་ཨུཏྤལ་ལ་གནས་པའི་རལ་གྲི་འཛིན་པ། བློ་གྲོས་མི་ཟད་པ་སེར་

བོ་གཡས་རལ་གྲི་དང་གཡོན་མི་འཇིགས་པས་པདྨ་འཛིན་པ། སའི་སྙིང་བོ་སེར་

བོ་གཡས་ས་གནོན་དང། གཡོན་པདྨ་ལ་གནས་པའི་དཔག་བསམ་གྱི་ཤིང་འཛིན་

པ། ནམ་མཁའི་སྙིང་བོ་ལྗང་ཁུ་གཡས་རིན་པོ་ཆེ་སྣ་ཚོགས་པའི་ཆར་འབེབས་པ་

དང། གཡོན་ཡིད་བཞིན་གྱི་ནོར་བུ་འཛིན་པ། ལྷོ་ཕྱོགས་ཀྱི་སྣམ་བུ་ལ། ནམ་མཁའ་

མཛོད་སེར་བོ་གཡས་ཡིད་བཞིན་གྱི་ནོར་བུ་འཛིན་ཅིང། གཡོན་བུམ་པ་བཟང་བོ་

ལ་འཕྱང་བའི་དཔག་བསམ་གྱི་ཤིང་འཛིན་པ། ཕྱག་ན་རིན་ཆེན་ལྗང་ཁུ་གཡས་རིན་

པོ་ཆེ་དང། གཡོན་པདྨ་ལ་གནས་པའི་ཟླ་བའི་དཀྱིལ་འཁོར་འཛིན་པ། བློ་གྲོས་རྒྱ་

མཚོ་དཀར་བོ་གཡས་དུང་དང། གཡོན་རྡོ་རྗེས་མཚན་པའི་རལ་གྲི་འཛིན་པ། རྡོ་

རྗེ་སྙིང་བོ་སྔོན་པོ་གཡས་རྡོ་རྗེ་དང། གཡོན་མདོ་སྡེ་ས་བཅུ་པའི་པོ་ཏི་འཛིན་པ། 

ནུབ་ཀྱི་སྣམ་བུ་ལ་སྤྱན་རས་གཟིགས་དབང་ཕྱུག་དཀར་བོ་གཡས་མཆོག་སྦྱིན་གྱི་

ཕྱག་རྒྱ་དང། གཡོན་པདྨ་དཀར་བོ་འཛིན་པ། མཐུ་ཆེན་ཐོབ་སེར་བོ་གཡས་རལ་གྲི་

དང། གཡོན་པདྨ་འཛིན་པ། ཟླ་འོད་དཀར་བོ་གཡས་རྡོ་རྗེས་མཚན་པའི་འཁོར་ལོ་

དང། གཡོན་པདྨ་ལ་གནས་པའི་ཟླ་བའི་དཀྱིལ་འཁོར་འཛིན་པ། དྲ་བ་ཅན་གྱི་འོད་

དཀར་དམར་གཡས་རལ་གྲི་དང། གཡོན་པདྨ་ལ་གནས་པའི་ཉི་མའི་དཀྱིལ་འཁོར་

འཛིན་པ། བྱང་གི་སྣམ་བུ་ལ་འོད་དཔག་མེད་དཀར་བོ་གཡས་སྣ་ཚོགས་པདྨ་དང། 



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

གཡོན་པདྨ་ལ་གནས་པའི་བུམ་པ་འཛིན་པ། སྤོབས་པ་བརྩེགས་པ་སེར་བོ་གཡས་

སེ་གོལ་གཏོག་ཅིང། གཡོན་པདྨ་ལ་གནས་པའི་རལ་གྲི་འཛིན་པ། མྱ་ངན་དང་མུན་

པ་ཐམས་ཅད་འཇོམས་པའི་བློ་གྲོས་གུར་གུམ་གྱི་མདོག་ཅན་གཡས་རྡོ་རྗེ་རྩེ་ལྔ་བ་

དང། གཡོན་ཤཀྟི་འཛིན་པ། སྒྲིབ་པ་ཐམས་ཅད་རྣམ་པར་སེལ་བ་སྔོན་པོ་གཡས་

རལ་གྲི་དང། གཡོན་སྣ་ཚོགས་རྡོ་རྗེས་མཚན་པའི་བ་དན་འཛིན་པ། བཅུ་དྲུག་པོ་

འདི་རྣམས་ནི་སྣ་ཚོགས་པདྨ་དང་ཟླ་བའི་དཀྱིལ་འཁོར་ལ་སེམས་དཔའི་སྐྱིལ་ཀྲུང་

གིས་བཞུགས་པ། ཞལ་གཅིག་ཕྱག་གཉིས་པ། རིན་པོ་ཆེའི་ཅོད་པན་དང་སྣ་ཚོགས་

པའི་རིན་པོ་ཆེའི་རྒྱན་དང་དར་སྣ་ཚོགས་ཀྱི་ན་བཟས་མཛེས་པའོ། །ཤར་སྒོར་མ་

ཧེ་ལ་གཤིན་རྗེ་མཐར་བྱེད་སྐུ་མདོག་དང་ཞལ་ཐམས་ཅད་ནག་པོ། ཞལ་དྲུག །ཕྱག་

དྲུག །ཞབས་དྲུག་པ། ཞལ་དྲུག་གི་འོག་མ་ལྔ་ནི་གཡས་སྐོར་དུ། དང་བོ་བཞད་པ། 

གཉིས་པ་འཇིགས་པར་བྱེད་པ། གསུམ་པ་གདངས་པ། བཞི་བ་འཇིགས་སུ་རུང་བ། 

ལྔ་བ་རྡོ་རྗེའི་མཆེ་བ་ཅན། དྲུག་པ་སྟེང་དུ་ལྗགས་འགུལ་བའོ། །ཕྱག་དྲུག་གི་གཡས་

པ་རྣམས་ཀྱིས་ལྕགས་ཀྱུ། རལ་གྲི། མདའ། གཡོན་པ་རྣམས་ཀྱིས་སྡིགས་མཛུབ་

དང་བཅས་པའི་ཞགས་པ། དྲིལ་བུ། གཞུ་འཛིན་པ། ལྷོར་ཤེས་རབ་མཐར་བྱེད་སེར་

བོ་མདུན་ནས་གཡས་སྐོར་དུ། སྒེག་པ། གདངས་པ། དྲག་པོ། ཞི་བའི་ཉམས་དང་

ལྡན་པའི་ཞལ་བཞི་བ། ཕྱག་བརྒྱད་ཀྱི་གཡས་པ་རྣམས་ཀྱིས་ཞགས་པ། རྡོ་རྗེ། རལ་

གྲི། མདའ། གཡོན་པ་རྣམས་ཀྱིས་སྙིང་ཁར་ལྕགས་ཀྱུ། དྲིལ་བུ། མདུང། གཞུ་འཛིན་

པ། ནུབ་ཏུ་པདྨ་མཐར་བྱེད་དམར་བོ་མདུན་ནས་གཡས་སྐོར་དུ། སྒེག་པ། དྲག་པོ། 

བཞད་པ། ཞི་བའི་ཉམས་དང་ལྡན་པའི་ཞལ་བཞི། ཕྱག་བརྒྱད་ཀྱི་དང་བོ་གཉིས་ཀྱིས་



ཆོས་དབྱིངས་གསུང་དབང་ལྷ་ཉིས་བརྒྱ་ཉེར་གཅིག་གི་སྒྲུབ་ཐབས། 

ལྕགས་སྒྲོག་འཛིན་པ། གཡས་ལྷག་མ་རྣམས་ཀྱིས་རྡོ་རྗེ། རལ་གྲི། མདའ། གཡོན་

ལྷག་མ་རྣམས་ཀྱིས་དྲིལ་བུ། སྡིགས་མཛུབ་དང་བཅས་པའི་ཞགས་པ། གཞུ་འཛིན་

པ། གསུམ་ཀའང་རོལ་པའི་སྟབས་ཀྱིས་བཞུགས་པ། བྱང་དུ་བགེགས་མཐར་བྱེད་

སྔོན་པོ་ཞལ་བཞི་བ། ཕྱག་བརྒྱད་ཀྱི་དང་བོ་གཉིས་ཀྱིས་རྡོ་རྗེ་བསྡམས་པའི་ཚུལ་

གྱིས་དྲིལ་བུ་འཛིན་པ། གཡས་ལྷག་མ་རྣམས་ཀྱིས་རལ་གྲི། མདའ། ལྕགས་ཀྱུ། 

གཡོན་ལྷག་མ་རྣམས་ཀྱིས་སྡིགས་མཛུབ་དང་བཅས་པའི་ཞགས་པ། གཞུ། དྲིལ་

བུ་འཛིན་པ། གཡོན་བརྐྱང་བའི་སྟབས་ཀྱིས་ཚོགས་བདག་མནན་པ། དབང་ལྡན་

དུ་འཇིག་རྟེན་གསུམ་ལས་རྣམ་པར་རྒྱལ་བ་སྔོན་པོ། མདུན་ནས་གཡས་སྐོར་དུ་ཁྲོ་

བ་དང་བཅས་པའི་སྒེག་པ། དྲག་པོ། དཔའ་བ་མི་སྡུག་པའི་ཉམས་དང་ལྡན་པའི་ཞལ་

བཞི་ཕྱག་བརྒྱད་ཀྱི་དང་བོ་གཉིས་ཀྱིས་ཧཱུཾ་མཛད་ཀྱི་ཕྱག་རྒྱས་རྡོ་རྗེ་དྲིལ་བུ་ཐུགས་

ཁར་འཛིན་པ། གཡས་ལྷག་མ་རྣམས་ཀྱིས་རལ་གྲི། ལྕགས་ཀྱུ། མདའ། གཡོན་

ལྷག་མ་རྣམས་ཀྱིས་རྡོ་རྗེ། ཞགས་པ། གཞུ་འཛིན་པ། ཞབས་གཡོན་བརྐྱངས་པས། 

དབང་ཕྱུག་ཆེན་པོའ་ིམགོ་དང། གཡས་བསྐུམས་པས་ཨུ་མའི་ནུ་མ་མནན་པ། མེར་

རྡོ་རྗེ་ཉི་མ་མེ་ལྟར་འབར་བ་ནག་པོ། མདུན་ནས་གཡས་སྐོར་དུ། སྒེག་པ། དཔའ་

བ། འཇིགས་སུ་རུང་བ། སྙིང་རྗེའི་ཉམས་དང་ལྡན་པའི་ཞལ་བཞི། ཕྱག་བརྒྱད་ཀྱི་

གཡས་པ་རྣམས་ཀྱིས་རྡོ་རྗེ། རལ་གྲི། མདའ། འཁོར་ལོ། གཡོན་པ་རྣམས་ཀྱིས་

དྲིལ་བུ། ཞགས་པ། གཞུ། ཁ་ཊྭཱཾ་ག་དང་འབྲེལ་བའི་བ་དན་འཛིན་པ། གཡས་བརྐྱང་

གི་སྟབས་ཀྱིས་ཆུང་མ་དང་བཅས་པའི་ཁྱབ་འཇུག་མནན་པ། བདེན་བྲལ་དུ་ཧེ་རུ་

ཀ་རྡོ་རྗེ་སྔོན་པོ་མདུན་ནས་གཡས་སྐོར་དུ། དྲག་པོ། བཞད་པ། རྔམ་པ། སྒེག་པའི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཉམས་དང་ལྡན་པའི་ཞལ་བཞི། ཕྱག་བརྒྱད་ཀྱི་གཡས་པ་རྣམས་ཀྱིས་རྡོ་རྗེ་རྩེ་ལྔ་བ་

མདའ། ཁྲག་གིས་གང་བའི་ཐོད་པ། གཡོན་པ་རྣམས་ཀྱིས་སྙིང་ཁར་པདྨ་ཁ་མ་ཕྱེ་

བ། གཞུ། དྲིལ་བུ། བ་དན་དང་བཅས་པའི་ཁ་ཊྭཱཾ་ག་འཛིན་པ། ལྷག་མ་གཉིས་ཀྱིས་

འཇིགས་བྱེད་ཀྱི་པགས་པ་རླུང་གི་གོས་འདྲ་བ་འཛིན་པ། གཡོན་བརྐྱང་བའི་སྟབས་

ཀྱིས་ཆུང་མ་དང་བཅས་པའི་ཚངས་པ་མནན་པ། རླུང་དུ་རྟ་མཆོག་ལྗང་གུ། མདུན་

ནས་གཡས་སྐོར་དུ་ཁྲོ་ཞིང་སྒེག་པ། དྲག་པོ། ཚངས་པ་ལྟ་བུ། སྤྱི་བོར་རྟ་མགོ་

སྟེ། ཞལ་བཞི་བ། ཕྱག་བརྒྱད་ཀྱི་གཡས་དང་བོས་སྣ་ཚོགས་རྡོ་རྗེ་བ་དན་གསུམ་

དང་ལྡན་པ་བསྒྲེང་བའི་ཚུལ་བྱེད་པ། གཉིས་པས་བ་དན་གསུམ་པའི་ཚུལ་བྱས་པ། 

གཡས་ལྷག་མ་གཉིས་ཀྱི་རལ་གྲི། མདའ། གཡོན་དང་བོས་ཕུབ་དང་བཅས་པའི་

ཕྱག་གིས་སྣ་ཚོགས་པདྨ་འཛིན་ཅིང། ལྷག་མ་གསུམ་གྱིས་ཤཱཀྟི། དབྱུག་པ། གཞུ་

འཛིན་པ། ཞབས་མདུན་མ་གཉིས་གཡོན་བསྐུམས་གཡས་བརྐྱང། རྒྱབ་མ་གཉིས་

གཡས་བསྐུམས། གཡོན་བརྐྱང་བའི་ཞབས་བཞི། གཡས་དང་བོས། དབང་མོ་དང་

དཔལ་མོ། གཉིས་པས་དགའ་མོ་དང་ཚིམ་མ། གཡོན་དང་བོས། དབང་བོ་དང། སྦྲང་

རྩིར་བྱེད་པ། གཉིས་པས་རྒྱལ་བར་བྱེད་པ་དང། དཔྱིད་ཀྱི་ལྷ་རྣམས་མནན་པ། སྟེང་

དུ་གཙུག་ཏོར་འཁོར་ལོ་སྒྱུར་བ་སེར་བོ། ཞལ་བཞི་ཕྱག་བརྒྱད་ཀྱི་གཡས་པ་རྣམས་

ཀྱིས་འཁོར་ལོ། ལྕགས་ཀྱུ། རལ་གྲི། མདའ། གཡོན་པ་རྣམས་ཀྱིས་དྲིལ་བུ། ཞགས་

པ། བགྲང་ཕྲེང། གཞུ་འཛིན་པ། རོལ་པའི་སྟབས་ཀྱིས་བཞུགས་པ། འོག་ཏུ་གནོད་

མཛེས་རྒྱལ་བོ་ནག་པོ། དྲག་པོ། ཞི་བ། བཞད་པ། སྒེག་པའི་ཉམས་དང་ལྡན་པའི་

ཞལ་བཞི་ཕྱག་བརྒྱད་ཀྱི་གཡས་པ་རྣམས་ཀྱིས་རྡོ་རྗེ། ལྕགས་ཀྱུ། རལ་གྲི། མདའ། 



ཆོས་དབྱིངས་གསུང་དབང་ལྷ་ཉིས་བརྒྱ་ཉེར་གཅིག་གི་སྒྲུབ་ཐབས། 

གཡོན་པ་རྣམས་ཀྱིས་དྲིལ་བུ། ཞགས་པ། རྡོ་རྗེ་རྩེ་གཅིག་པ། གཞུ་འཛིན་པ། 

གཡོན་བརྐྱང་གི་སྟབས་ཀྱིས་བཞུགས་པ། ཁྲོ་བོ་བཅུ་བོ་ཐམས་ཅད་ཀྱི་ཞལ་རྣམས་

རང་རང་གི་སྐུ་མདོག་དང་མཚུངས་ཤིང། ཞལ་རེ་རེ་ཡང་དམར་ལ་ཟླུམ་པའི་སྤྱན་

གསུམ་གསུམ་དང་ལྡན་ཞིང། སྨིན་མ་འཁྱོགས་པ་སྨ་ར་དམར་སེར་དང་ལྡན་ཞིང། 

དབུ་སྐྲ་དམར་སེར་འབར་བ་གྱེན་དུ་བཅིངས་པ། ཐོད་པའི་ཕྲེང་བའི་ཅོད་པན་ཅན། 

སྟག་གི་པགས་པའི་སྟོད་གཡོགས་དང་སྨད་གཡོགས་ཅན་ཀླུ་ཆེན་པོ་བརྒྱད་ཀྱིས་

བརྒྱན་པ། སྣ་ཚོགས་པདྨ་དང་ཉི་མའི་གདན་ལ་བཞུགས་པའོ། །རྫོགས་འཕྲེང་དང་ཀྲྀ་ཡར་

ཁྲོ་བོ་འདི་རྣམས་ཀྱི་ཞལ་རྣམས་རང་རང་གི་སྐུ་མདོག་དང་མཚུངས་པ་དང། ཞལ་ཁྲ་གཉིས་བཤད་པ་ལས་འདིར་

སྔ་མ་ལྟར་བཀོད། དཀྱིལ་འཁོར་གསུམ་པའི་གྲྭ་བཞིའི་ནང་དུ་འཇིག་རྟེན་གསུམ་རྒྱལ་ལ་

སོགས་པ་ཁྲོ་བོ་བཞིའི་ཕྱིའི་རེ་ཁའི་ཕྱི་རོལ་ཏུ་མེ་ལ་སོགས་པའི་ཟུར་ཐིག་བཞི་བོ་

རྣམས་ཀྱི་གཡས་ལོགས་སུ་རིམ་པ་བཞིན་མེ་ཏོག་མ་སེར་མོ་མེ་ཏོག་གི་སྣོད་འཛིན་

པ། བདུག་སྤོས་མ་ནག་མོ་སྤོས་ཕོར་འཛིན་པ། མར་མེ་མ་དམར་མོ། རིན་པོ་ཆེའི་

སྒྲོན་མེའི་མཆོད་སྡོང་འཛིན་པ། དྲི་ཆབ་མ་ལྗང་ཁུ་དྲིའི་དུང་ཆོས་འཛིན་པ། དེ་བཞིན་

དུ་ཟུར་ཐིག་བཞིའི་གཡོན་ལོགས་སུ་རིམ་པ་བཞིན་གཟུགས་རྡོ་རྗེ་མ་སེར་མོ་མེ་

ལོང་འཛིན་པ། སྒྲ་རྡོ་རྗེ་མ་ལྗང་ཁུ་པི་ཝང་འཛིན་པ། རོ་རྡོ་རྗེ་མ་དམར་མོ་རོའ་ིསྣོད་

འཛིན་པ། རེག་བྱ་རྡོ་རྗེ་མ་སྣ་ཚོགས་མདོག་གོས་སྣ་ཚོགས་འཛིན་པ། ལྷ་མོ་བརྒྱད་

པོ་འདི་དག་ཀྱང་ཞལ་གཅིག་ཕྱག་གཉིས་མ། རིན་པོ་ཆེའི་ཅོད་པན་ཅན། དར་གྱི་ན་

བཟའ་དང། རིན་པོ་ཆེའི་རྒྱན་གྱིས་བརྒྱན་པ། སྣ་ཚོགས་པདྨ་དང་ཟླ་བའི་གདན་ལ་

སེམས་དཔའི་སྐྱིལ་ཀྲུང་གིས་བཞུགས་པའོ། །



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

བཞི་བ་རྡོ་རྗེ་རིགས་ཀྱི་དཀྱིལ་འཁོར་གྱི་ཤར་དུ་བརྒྱ་བྱིན་སེར་བོ་གླང་པོ་ཆེ་

ལ་ཞོན་པ་གཡས་རྡོ་རྗེ་དང། གཡོན་ལྷ་མོའ་ིནུ་མ་འཛིན་པ། ལྷོར་གཤིན་རྗེ་ནག་པོ་

མ་ཧེ་ལ་ཞོན་པ་དབྱུག་པ་དང་མདུང་འཛིན་པ། ནུབ་ཏུ་ཆུ་ལྷ་དཀར་བོ་ཆུ་སྲིན་ལ་

ཞོན་པ་སྦྲུལ་མགོའ་ིགདེངས་ཀ་བདུན་དང་ལྡན་པ། སྦྲུལ་ཞགས་དང་དུང་དཀར་

འཛིན་པ། བྱང་དུ་ལུས་ངན་སེར་བོ་མི་ལ་གནས་པ་ལྕགས་ཀྱུ་དང་དབྱུག་ཐོ་འཛིན་

པ། དབང་ལྡན་དུ་དབང་ལྡན་དཀར་བོ་གླང་ལ་གནས་པ་རྩེ་གསུམ་དང་ཐོད་པ་འཛིན་

པ། རལ་བའི་ཐོར་ཅོག་ཅན་ཐོད་པ་དང་ཟླ་བ་ཕྱེད་པས་དབུ་བརྒྱན་པ། སྦྲུལ་གྱི་

མཆོད་ཕྱིར་ཐོགས་དང་ལྡན་པ། མགྲིན་པ་སྔོན་པོ་ཅན། མེར་མེ་ལྷ་དམར་བོ་ར་སྐྱེས་

ལ་གནས་པ་བླུག་གཟར་དང་སྤྱི་བླུགས་འཛིན་པ། བདེན་བྲལ་དུ་སྲིན་པོ་སྔོན་པོ་རོ་

ལ་གནས་པ་རལ་གྲི་དང་ཕུབ་འཛིན་པ། རླུང་དུ་རླུང་ལྷ་སྔོན་པོ་རི་དྭགས་ལ་གནས་

པ་རླུང་རས་འཛིན་པ། བརྒྱད་ཀའང་ཕྱག་བཞི་བ་གཡས་དང་བོས་རང་རང་གི་ཕྱག་

མཚན་དང་བོ་འཛིན་ཅིང། གཡོན་དང་བོས་ཕྱག་མཚན་གཉིས་པ་དང་བཅས་པས་

རང་སྣང་གི་བཙུན་མོ་ལ་འཁྱུད་པ། འོག་མ་གཉིས་ཀྱིས་སྤྱི་བོར་ཐལ་མོ་སྦྱར་ནས་

བཅོམ་ལྡན་འདས་ལ་ཕྱག་འཚལ་བའོ། །དེའི་ཕྱི་རོལ་ཏུ་དབང་ལྡན་ནས་རིམ་པ་

བཞིན་དུ། ཚངས་པ་སེར་བོ་ངང་བ་ལ་གནས་པ་ཞལ་བཞི་བ། ཕྱག་བཞིའི་དང་བོ་

གཉིས་ཀྱིས་བགྲང་ཕྲེང་དང་པདྨ། འོག་མ་གཉིས་ཀྱིས་དབྱུག་པ་དང་སྤྱི་བླུགས་

བཟུང་ནས་ཐལ་མོ་སྦྱར་བ། ཁྱབ་འཇུག་ནག་པོ་ཁྱུང་ལ་ཞོན་པ། ཕྱག་བཞིའི་དང་བོ་

གཉིས་ཀྱིས་འཁོར་ལོ་དང་དུང། འོག་མ་གཉིས་ཀྱིས་མདུང་ཐུང་དང་ས་རམ་གའི་

གཞུ་འཛིན་པས་སྤྱི་བོར་ཐལ་མོ་སྦྱར་བ། དབང་ཕྱུག་ཆེན་པོ་དཀར་བོ་གླང་ལ་ཞོན་



ཆོས་དབྱིངས་གསུང་དབང་ལྷ་ཉིས་བརྒྱ་ཉེར་གཅིག་གི་སྒྲུབ་ཐབས། 

- 227 -

པ། རལ་བའི་ཐོར་ཅོག་ཅན་ཟླ་བ་ཕྱེད་པས་མཚན་པ། ཕྱག་དང་བོ་གཉིས་ཀྱིས་སྤྱི་

བོར་ཐལ་མོ་སྦྱར་བ། འོག་མ་གཉིས་ཀྱིས་རྩེ་གསུམ་དང་ཐོད་པ་འཛིན་པ། གདོང་

དྲུག་དམར་བོ་རྨ་བྱ་ལ་ཞོན་པ་གདོང་དྲུག་པ། ཕྱག་དྲུག་གི་གཡས་གཉིས་ཀྱིས་ཤཀྟི་

དང་རྡོ་རྗེ། གཡོན་གཉིས་ཀྱིས་ཁྱིམ་བྱ་དང་དྲིལ་བུ་འཛིན་པ། ལྷག་མ་གཉིས་ཐལ་

མོ་སྦྱར་བ། འདི་དག་ཀྱང་རང་སྣང་གི་བཙུན་མོ་ལ་འཁྱུད་པ། ཚངས་མ་དང། ཁྱབ་

འཇུག་མ་དང། དྲག་མོ་དང། གཞོན་ནུ་མ་དང། དབང་མོ་རྣམས་ནི་རང་རང་གི་ཡབ་

དང་མཚུངས་པའོ། །ཕག་མོ་ནག་མོ་འུག་པ་ལ་ཞོན་པ། ཕྱག་བཞིའི་དང་བོ་གཉིས་

ཀྱིས་ཉ་རོ་ཧི་ཏ་དང་ཐོད་པ་འཛིན་པ། འོག་མ་གཉིས་ཀྱིས་ཐལ་མོ་སྦྱར་བ། ཙ་མུཎྜི་

དམར་མོ་ཡི་དྭགས་ལ་ཞོན་པ། ཕྱག་བཞིའི་དང་བོ་གཉིས་ཀྱིས་གྲི་གུག་དང་ཐོད་པ་

འཛིན་པ། འོག་མ་གཉིས་ཀྱིས་ཐལ་མོ་སྦྱར་བ། འབྲིང་གི་རི་ཏི་ནག་མོ་ཤིན་ཏུ་སྐེམ་

མ། ཕྱག་དང་བོ་གཉིས་ཀྱིས་ཕྲེང་བ་དང་སྤྱི་བླུགས་འཛིན་པ། འོག་མ་གཉིས་ཀྱིས་

ཐལ་མོ་སྦྱར་བ། ཚོགས་བདག་དཀར་བོ་བྱི་བ་ལ་ཞོན་པ་གླང་བོ་ཆེའི་གདོང་བ་ཅན་

སྦྲུལ་གྱི་མཆོད་ཕྱིར་ཐོགས་བྱས་པ། ཕྱག་གཡས་པ་གཉིས་ཀྱིས་རྩེ་གསུམ་དང་ལ་

དུ། གཡོན་པ་གཉིས་ཀྱིས་དགྲ་སྟ་དང་ལ་ཕུག་འཛིན་པ། ནག་པོ་ཆེན་པོ་ནག་པོ་རྩེ་

གསུམ་དང་ཐོད་པ་འཛིན་པ། དགའ་བྱེད་དབང་ཕྱུག་ནག་པོ་རྫ་རྔ་ལ་ཞོན་པ། རྫ་རྔ་

བརྡུང་བ་ལ་བརྩོན་པ། ཉི་མ་དམར་བོ་རྟ་བདུན་གྱིས་དྲངས་པའི་ཤིང་རྟ་ལ་ཞོན་པ། 

ཕྱག་གཉིས་ཀྱིས་པདྨ་ལ་གནས་པའི་ཉི་མའི་དཀྱིལ་འཁོར་འཛིན་པ། ཟླ་བ་དཀར་བོ་

ངང་བ་ལ་ཞོན་པ། ཕྱག་གཉིས་ཀྱིས་ཀུ་མུ་ད་ལ་གནས་པའི་ཟླ་བའི་དཀྱིལ་འཁོར་

འཛིན་པ། མིག་དམར་དམར་བོ་ར་ལ་ཞོན་པ་གཡས་གྲི་སྒུར་དང། གཡོན་པས་མི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

མགོ་ཟ་བའི་ཚུལ་གྱིས་འཛིན་པ། ལྷག་པ་སེར་བོ་པདྨ་ལ་གནས་པ། མདའ་གཞུ་

འཛིན་པ། ཕུར་བུ་དཀར་བོ་སྦལ་བ་ལ་ཞོན་པ། ཕྲེང་བ་དང་སྤྱི་བླུགས་འཛིན་པ། པ་

སངས་དཀར་བོ་པདྨ་ལ་གནས་པ། ཕྲེང་བ་དང་སྤྱི་བླུགས་འཛིན་པ། སྤེན་པ་ནག་པོ་

རུས་སྦལ་ལ་གནས་པ། དབྱུག་པ་འཛིན་པ། སྒྲ་གཅན་དམར་ནག་ཕྱག་གཉིས་ཀྱིས་

ཉི་མ་དང་ཟླ་བ་འཛིན་པ། མཇུག་རིང་ནག་པོ་རལ་གྲི་དང་སྦྲུལ་ཞགས་འཛིན་པ། 

སྟོབས་བཟང་དཀར་བོ་གླང་བོ་ལ་གནས་པ། རལ་གྲི་དང་ཐོང་གཤོལ་འཛིན་པ། 

རྒྱལ་བར་བྱེད་པ་ལྗང་ཁུ་བྱ་ཀོ་ཀི་ལའི་ཁུ་བྱུག་ཟེར། ཤིང་རྟ་ལ་ཞོན་པ། ཕྱག་བཞི་བ། 

གཡས་གཉིས་མེ་ཏོག་གི་ཕྲེང་བ་དང་མདའ། གཡོན་གཉིས་བཏུང་བའི་སྣོད་དང་

གཞུ་འཛིན་པའོ། །སྦྲང་རྩིར་བྱེད་པ་དཀར་བོ་ནེ་ཙོའི་ཤིང་རྟ་ལ་གནས་པ། ཕྱག་

བཞིའི་གཡས་གཉིས་ན་ཆུ་སྲིན་གྱི་རྒྱལ་མཚན་དང་མདའ། གཡོན་གཉིས་བཏུང་

བའི་སྣོད་དང་གཞུ་འཛིན་པ། དཔྱིད་ཀྱི་ལྷ་དཀར་བོ་སྤྲེའུ་ལ་གནས་པ། ཕྱག་བཞིའི་

གཡས་གཉིས་ཀྱིས་མདའ་དང་རལ་གྲི། གཡོན་གཉིས་ཀྱིས་བཏུང་བའི་སྣོད་དང་

གཞུ་འཛིན་པ། ཀླུ་མཐའ་ཡས་དང། ནོར་རྒྱས་དང། འཇོག་པོ་དང། སྟོབས་ཀྱི་རྒྱུ་

དང། པདྨ་དང། པདྨ་ཆེན་པོ་དང། དུང་སྐྱོང་དང། རིགས་ལྡན་རྣམས་སྦྲུལ་མགོའ་ི

གདེངས་ཀ་བདུན་དང་ལྡན་པ་ཐལ་མོ་སྦྱར་བའོ། །ཐག་བཟང་རིས་དང། སྟོབས་ལྡན་

དང། ཚིམ་བྱེད་དང། རྣམ་པར་སྣང་བྱེད་ལ་སོགས་པ་ལྷ་མ་ཡིན་གྱི་དབང་བོ་ཆེན་

པོ་རྣམས་མདོག་ནག་པོ་གཡུལ་འགྱེད་པའི་གོ་ཆ་སྣ་ཚོགས་གྱོན་པ། རལ་གྲི་དང་

ཕུབ་ལ་སོགས་པ་མཚོན་ཆ་སྣ་ཚོགས་འཛིན་པ། ནམ་མཁའ་ལྡིང་གི་དབང་བོ་

གཤོག་པ་བརྐྱང་བ། པུས་མོའ་ིབར་དུ་དཀར་བོ། དེའི་སྟེང་ནས་ལྟེ་བའི་བར་སེར་བོ། 



ཆོས་དབྱིངས་གསུང་དབང་ལྷ་ཉིས་བརྒྱ་ཉེར་གཅིག་གི་སྒྲུབ་ཐབས། 

དེའི་སྟེང་ནས་མགྲིན་པའི་བར་དམར་བོ། དེའི་སྟེང་ནས་མགོ་བོའ་ིབར་ནག་པོ། ཕྱག་

གཉིས་ཐལ་མོ་སྦྱར་བ། མི་འམ་ཅིའི་རྒྱལ་བོ་ལྗོན་པ་དམར་སེར། ཕྱག་གཉིས་ཀྱིས་

པི་ཝང་གི་སྒྲ་སྒྲོག་པ། དྲི་ཟའི་རྒྱལ་བོ་ཟུར་ཕུད་ལྔ་བ་སེར་བོ། ཕྱག་གཉིས་ཀྱིས་པི་

ཝང་གི་སྒྲ་སྒྲོག་པ། རིག་པ་འཛིན་པའི་རྒྱལ་བོ་དོན་ཀུན་གྲུབ་པ་དཀར་བོ། མེ་ཏོག་

གི་ཕྲེང་བ་འཛིན་པ། གང་བ་བཟང་བོ་སྔོན་པོ། ནོར་བུ་བཟང་བོ་སེར་བོ། ནོར་སྦྱིན་

དམར་བོ། རྣམ་ཐོས་ཀྱི་བུ་སེར་བོ། པི་ཙི་ཀུཎྚ་ལི་དམར་བོ། ཀི་ལི་མཱ་ལི་ལྗང་ཁུ། 

སྒོའ་ིདབང་བོ་སེར་བོ། སྤྱོད་པའི་དབང་བོ་སེར་བོ་སྟེ། གནོད་སྦྱིན་འདི་དག་ཀྱང་

ཞལ་གཅིག་ཕྱག་གཉིས་པ། གཡས་པ་རྣམས་ཀྱིས་ཤིང་ཏོག་བི་ཛ་པཱུ་ར་ཀ་དང་

གཡོན་ནེའུ་ལེ་འཛིན་པ། འཕྲོག་མ་སེར་མོ་ཕྱག་གཉིས་ཀྱིས་ཟན་གྱི་ཆངས་བུ་

གཉིས་འཛིན་པ་བུ་དང་བཅས་པ། ཐ་སྐར་དཀར་བོ། བྲ་ཉེ་ལྗ་ཁུ། སྨིན་དྲུག་སྔོ་

བསངས། སྣར་མ་དམར་སྐྱ། མགོ་ནག་པོ། ལག་སེར་བོ། ནབས་སོ་སེར་བོ། རྒྱལ་

སྔོ་བསངས། སྐག་དཀར་བོ། མཆུ་སེར་བོ། བྲེ་ལྗང་སེར། དབོ་ལྗང་ཁུ། མེ་བཞི་

དཀར་བོ། ནག་པ་ལྗང་ཁུ། ས་རི་སེར་བོ། ས་ག་ནག་པོ། ལྷ་མཚམས་ལྗང་ཁུ། སྣྲོན་

སེར་བོ། སྣྲུབས་སེར་བོ། ཆུ་སྟོད་ནག་པོ། ཆུ་སྨད་དཀར་བོ། གྲོ་བཞིན་དཀར་སེར། 

མོན་གྲེ་ནག་པོ། མོན་གྲུ་སེར་བོ། ཁྲུམས་སྟོད་ལྗང་ཁུ། ཁྲུམ་སྨད་སེར་བོ། ནམ་གྲུ་

དཀར་སེར། བྱི་ཞུན་སྔོ་བསངས་ཏེ། རྒྱུ་སྐར་ཉི་ཤ ་རྩ་བརྒྱད་པོ་ཐམས་ཅད་ཀྱང་ལྷ་

མོའ་ིགཟུགས་ཅན། སྟོད་གཡོགས་གཡོ་བ་དང་བཅས་པ་ཐལ་མོ་སྦྱར་བ། ལྷ་རྣམས་

ནི་ཤིང་རྟ་ལ་གནས་པ། དབང་བོ་ལ་སོགས་པའི་ལྷ་དེ་རྣམས་ནི་པདྨ་ལ་གནས་པ། 

རེ་རེ་ཡང་འཁོར་དཔག་ཏུ་མེད་པས་བསྐོར་བ། རིན་པོ་ཆེ་དང་གོས་སྣ་ཚོགས་པས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

བརྒྱན་པ། དཀྱིལ་འཁོར་གྱི་བདག་པོ་བཅོལ་ལྡན་འདས་ལ་ཕྱག་འཚལ་ཞིང། བཀྲ་

ཤིས་ཀྱི་ཚིགས་སུ་བཅད་པའི་སྒྲ་ཕྱོགས་ཐམས་ཅད་དུ་སྒྲོགས་པའོ། །ཤར་སྒོར་རྡོ་

རྗེ་ལྕགས་ཀྱུ་དམར་སེར་ལྕགས་ཀྱུ་འཛིན་པ། གཡས་བརྐྱངས་ཀྱི་སྟབས་ཀྱིས་

བཞུགས་པ། ལྷོ་སྒོར་རྡོ་རྗེ་ཞགས་པ་སེར་བོ་ཞགས་པ་འཛིན་པ། གཡོན་བརྐྱངས་

ཀྱི་སྟབས་ཀྱིས་བཞུགས་པ། ནུབ་སྒོར་རྡོ་རྗེ་ལྕགས་སྒྲོག་དམར་བོ་ལྕགས་སྒྲོག་

འཛིན་པ། ས་གའི་སྟབས་ཀྱིས་བཞུགས་པ། བྱང་དུ་རྡོ་རྗེ་འབེབས་པ་ལྗང་གུ་རྡོ་རྗེས་

མཚན་པའི་དྲིལ་བུ་འཛིན་པ། ཟླུམ་པོའ་ིསྟབས་ཀྱིས་བཞུགས་པ། བཞི་ཀའང་ཞལ་

གཅིག་ཕྱག་གཉིས་པ། སྤྱན་གསུམ་པ། དབུ་སྐྲ་དམར་སེར་གྱེན་དུ་བརྫེས་པ། སྨ་ར་

དམར་སེར་དང་ལྡན་པ། ཀླུ་ཆེན་པོ་བརྒྱད་ཀྱིས་བརྒྱན་པ། སྣ་ཚོགས་པད་ཉི་ལ་

བཞུགས་པ། གཙོ་བོ་ལ་རང་འདྲའི་རྡོར་སེམས་དེ་བཞིན་གཤེགས་པ་བཞི། གཙུག་

ཏོར་བརྒྱད། སྤྱན་མ་རྣམས་ལ་གཙོ་བོས་རྒྱས་བཏབ། རྡོ་རྗེ་སེམས་དཔའ་སོགས་

བཞི་དང། མཱ་མ་ཀཱི་དང། རྡོ་རྗེ་ལྕགས་ཀྱུ་དང། ས་མ་བཅུ་གཉིས་དང། ཆོས་སོ་སོ་

ཡང་དག་པར་རིག་པ་མ་དང། སྒེག་མོ་དང། ཀུན་ཏུ་བཟང་བོ་ལ་སོགས་པ་བཞི་

དང། ཁྲོ་བོ་བཅུ་དང། མེ་ཏོག་མ་དང། གཟུགས་རྡོ་རྗེ་མ་དང། ཤར་ཕྱོགས་ན་

གནས་པའི་ལྷ་རྣམས་ལ་མི་བསྐྱོད་པ། རྡོ་རྗེ་རིན་ཆེན་ལ་སོགས་པ་བཞི་དང། རྡོ་རྗེ་

ཞགས་པ་དང། ཕ་རོལ་ཏུ་ཕྱིན་པ་མ་བཅུ་གཉིས་དང། དོན་སོ་སོ་ཡང་དག་པར་

རིག་པ་མ་དང། ཕྲེང་བ་མ་དང། ནམ་མཁའི་མཛོད་ལ་སོགས་པ་བཞི་དང། བདུག་

སྤོས་མ་དང། སྒྲ་རྡོ་རྗེ་མ་དང། ལྷོ་ཕྱོགས་ན་གནས་པའི་ལྷ་རྣམས་ལ་རིན་ཆེན་

འབྱུང་ལྡན། རྡོ་རྗེ་ཆོས་ལ་སོགས་པ་བཞི་དང། གོས་དཀར་མོ་དང། རྡོ་རྗེ་ལྕགས་



ཆོས་དབྱིངས་གསུང་དབང་ལྷ་ཉིས་བརྒྱ་ཉེར་གཅིག་གི་སྒྲུབ་ཐབས། 

སྒྲོག་དང། ཚེ་ལ་དབང་བ་མ་ལ་སོགས་པ་བཅུ་གཉིས་དང། ངེས་པའི་ཚིག་སོ་སོ་

ཡང་དག་པར་རིག་པ་མ་དང། གླུ་མ་དང། སྤྱན་རས་གཟིགས་ལ་སོགས་པ་བཞི་

དང། མར་མེ་མ་དང། རོ་མ་དང། ནུབ་ཕྱོགས་ན་གནས་པའི་ལྷ་རྣམས་ལ་འོད་

དཔག་མེད། རྡོ་རྗེ་ལས་ལ་སོགས་པ་བཞི་དང། སྒྲོལ་མ་དང། རྡོ་རྗེ་འབེབས་པ་དང། 

གཟུངས་མ་བཅུ་གཉིས་དང། སྤོབས་པ་སོ་སོ་ཡང་དག་པར་རིག་པ་མ་དང། གར་

མ་དང། འོད་དཔག་ཏུ་མེད་པ་ལ་སོགས་པ་བཞི་དང། དྲི་ཆབ་མ་དང། རེག་བྱ་མ་

དང། བྱང་ཕྱོགས་པ་རྣམས་ལ་དོན་ཡོད་གྲུབ་པས་དབུ་བརྒྱན། འཇམ་པའི་དབྱངས་

ཀྱི་ཐུགས་ཁའི་ས་བོན་ནི་མུཿའོ། །ཨ་ཨཱ་སརྦ་ཏ་ཐཱ་ག་ཏ་ཧྲྀ་ད་ཡ། ཧ་ར་ཧ་ར། ཨོཾ་ཧཱུཾ་

ཧྲི། བྷ་ག་ཝཱན་ཛྙཱ་ན་མཱུརྟི། ཝ་གི་ཤྭ་ར། མཧཱཿབཱ་ཙཱ། སརྦ་དྷརྨ་ག་ག་ན། ཨ་མ་ལ་སུ་

པ་རི་ཤ དྡྷ་དྷརྨ་དྷཱ་ཏུ་ཛྙཱ་ན་གརྦྷ་ཨཿ ཞེས་པའི་འཇམ་དབྱངས་ཀྱི་སྙིང་བོའ་ིསྔགས་སོ། །འཁོར་གྱི་

སྔགས་རྣམས་བཟླས་པར་འདོད་ན། གཙུག་ཏོར་བརྒྱད་ཀྱི། ཨོཾ་བྷྲུཾ་ཨུཥྞཱི་ཥ་ ཧཱུཾ། ཨོཾ་ཏེ་ཛོ་ར་ཤི་ཧཱུཾ། 

ཨོཾ་མ་མ་མ་མ་ཧཱུཾ། ཨོཾ་བི་ཛ་ཡ་ཧཱ། ཨོཾ་ཀླེ་ཤ་ཨསྟྲ་ནི་ཧཱུཾ་ཕཊ། ཨོཾ་ཛྭོ་ལ་ཛྭ་ལ་དི་བྱ་དི་

བྱ། ཨུཏ་ག་ཏ་ཨུཥྞཱི་ཥ་ དྷུ་ན་དྷུ་ན་ཧཱུཾ། ཨོཾ་ཏྲཾ་བནྔྷ་ཧཱུཾ། ཨོཾ་ཛྭ་ལ་ཛྭ་ལ་བནྔྷ་བནྔྷ། ད་མ་

ད་མ། དྲུ་མ་དྲུ་མ། ཧ་ན་ཧ་ན་ཧཱུཾ། དེ་བཞིན་གཤེགས་པ་བཞི་དང་སེམས་དཔའ་བཅུ་དྲུག་གི་སྔགས་

ནི། རྡོ་རྗེ་དབྱིངས་དང་མཚུངས་ལ། ཡུམ་བཞིའི་ནི། ཨོཾ་བུདྡྷ་ལོ་ཙ་ནི་ཧཱུཾ། ཨོཾ་བཛྲ་མཱ་མ་ཀཱི་ཏྲཾ། ཨོཾ་

བཛྲ་པཎྚ་རི་ཝ་སེ་ནི་བཾ། ཨོཾ་བཛྲ་ཏཱ་རེ་ཏཱཾ། སྒོ་བ་བཞི་ནི་རྡོར་དབྱིངས་དང་མཚུངས་ལ། ས་མ་བཅུ་

གཉིས་ཀྱི་མཚན་སྔགས་ནི། ཨོཾ་ཨ་ཏི་མུཀྟི་སྭཱཧཱ། ཨོཾ་པྲ་མུ་ཏཱི་ཏཱ་ཡེ་སྭཱཧཱ། ཨོཾ་བཱི་མ་མཱ་ཡེ་

སྭཱཧཱ། ཨོཾ་པྲ་བྷ་ག་རི་སྭཱཧཱ། ཨོཾ་ཨ་ཙིཥྨ་ཏི་སྭཱཧཱ། ཨོཾ་སྭ་དུར་ཛ་ཡེ་སྭཱཧཱ། ཨོཾ་མ་ཏི་མུ་

ཁཱི་སྭཱཧཱ། ཨོཾ་དུ་རང་ག་མ་ཡེ་སྭཱཧཱ། ཨོཾ་ཨ་ཙ་ལ་ཡེ་སྭཱཧཱ། ཨོཾ་ས་དུ་མ་ཏི་སྭཱཧཱ། ཨོཾ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

དྷརྨ་མེ་ག་ཡེ་སྭཱཧཱ། ཨོཾ་ས་མནྟ་རསྨི་ཡེ་སྭཱཧཱ། ཕ་རོལ་ཏུ་ཕྱིན་པ་བཅུ་གཉིས་ཀྱི་ནི། ཨོཾ་རཏྣ་

པདྨ་པཱ་ར་མི་ཏཱ་ཡེ་སྭཱཧཱ། ཨོཾ་དཱ་ན་པཱ་ར་མི་ཏཱ་ཡེ་སྭཱཧཱ། ཨོཾ་ཤཱི་ལ་པཱ་ར་མི་ཏཱ་ཡེ་སྭཱཧཱ། 

ཨོཾ་ཀྵཱནྟི་པཱ་ར་མི་ཏཱ་ཡེ་སྭཱཧཱ། ཨོཾ་བཱིཪྻ་པཱ་ར་མི་ཏཱ་ཡེ་སྭཱཧཱ། ཨོཾ་དྷྱ་ན་པཱ་ར་མི་ཏཱ་ཡེ་

སྭཱཧཱ། ཨོཾ་པྲཛྙཱ་པཱ་ར་མི་ཏཱ་ཡེ་སྭཱཧཱ། ཨོཾ་ཨུ་པ་ཡ་པཱ་ར་མི་ཏཱ་ཡེ་སྭཱཧཱ། ཨོཾ་པྲ་ནི་དྷ་ན་པཱ་

ར་མི་ཏཱ་ཡེ་སྭཱཧཱ། ཨོཾ་བ་ལཱ་པཱ་ར་མི་ཏཱ་ཡེ་སྭཱཧཱ། ཨོཾ་ཛྙཱ་ན་པཱ་ར་མི་ཏཱ་ཡེ་སྭཱཧཱ། ཨོཾ་བཛྲ་

ཀརྨ་པཱ་ར་མི་ཏཱ་ཡེ་སྭཱཧཱ། དབང་མ་བཅུ་གཉིས་ཀྱི་ནི། ཨོཾ་ཨ་ཡུར་བ་ཤི་ཏཱ་ཡེ་སྭཧཱ། ཨོཾ་ཙིཏྟ་

བ་ཤི་ཏཱ་ཡེ་སྭཱ་ཧཱ། ཨོཾ་ས་རིས་ཀཱ་ར་བ་ཤི་ཏཱ་ཡེ་སྭཱ་ཧཱ། ཨོཾ་ཀརྨ་བ་ཤི་ཏཱ་ཡེ་སྭཱ་ཧཱ། ཨོཾ་

ཨུ་པ་ས་ཏི་བ་ཤི་ཏཱ་ཡེ་སྭཱ་ཧཱ། ཨོཾ་རི་དྷི་བ་ཤི་ཏཱ་ཡེ་སྭཱ་ཧཱ། ཨོཾ་ཨ་ཏི་མུཀྟི་བ་ཤི་ཏཱ་ཡེ་

སྭཱ་ཧཱ། ཨོཾ་པྲ་ཎི་དྷ་ན་བ་ཤི་ཏཱ་ཡེ་སྭཱཧཱ། ཨོཾ་ཛྙཱ་ན་བ་ཤི་ཏཱ་ཡེ་སྭཱཧཱ། ཨོཾ་དྷརྨ་བ་ཤི་ཏཱ་ཡེ་

སྭཱཧཱ། ཨོཾ་ཏ་ཐ་ཏཱ་ཡེ་སྭཱཧཱ། ཨོཾ་བུདྡྷ་བོ་དྷི་སྭཱཧཱ། གཟུངས་མ་བཅུ་གཉིས་ནི། ཨོཾ་བ་སུ་མ་ཏི་

སྭཱཧཱ། ཨོཾ་རཏྣ་ཨུལྒ་ཡེ་སྭཱཧཱ། ཨོཾ་ཨུཥྞཱི་ཥ་བི་ཛ་ཡེ་སྭཱཧཱ། ཨོཾ་མ་རི་ཙི་སྭཱཧཱ། ཨོཾ་པརྞ་ཤ་

བ་རི་སྭཱཧཱ། ཨོཾ་ཛཾ་ཀུ་ལི་སྭཱཧཱ། ཨོཾ་ཨ་ནནྟ་མུ་ཁི་སྭཱཧཱ། ཨོཾ་ཙུནྡྷ་ཡེ་སྭཱཧཱ། ཨོཾ་བྲཛྙཱ་བརྟི་

ནི་སྭཱཧཱ། ཨོཾ་སརྦ་ཀརྨ་ནི་བ་ར་ཎ་པི་ཀཾ་བི་ནི་སྭཱཧཱ། ཨོཾ་ཨཀྵ་ཛྙཱ་ན་ཡེ་ཀ་རཎྚ་ཡེ་སྭཱཧཱ། 

ཨོཾ་སརྦ་བུདྡྷ་གཉྫ་བ་ཏི་སྭཱཧཱ། སྒོ་བ་བཞིའི་སྔགས་ནི། ཨོཾ་དྷརྨ་པྲ་དཱི་སཾ་བི་ཏཱ་སྭཱཧཱ། ཨོཾ་ཨརྠ་

པྲ་ཏི་སཾ་བི་ཏཱ་སྭཱཧཱ། ཨོཾ་ནི་རུཀྟི་ནི་པྲ་ཏི་སཾ་བི་ཏ་སྭཱཧཱ། ཨོཾ་པྲ་ཏི་བྷ་ན་པྲ་ཏི་སཾ་བི་ཏ་

སྭཱཧཱ། སྒེག་མོ་སོགས་ཀྱི་སྔགས་ནི་རྡོར་དབྱིངས་བཞིན། ཀུན་ཏུ་བཟང་བོ་སོགས་སེམས་དཔའ་བཅུ་དྲུག་གི་

སྔགས་ནི། ཨོཾ་ས་མནྟ་བྷ་ཏྲ་སྭཱཧཱ། ཨོཾ་ཨཀྵ་ཡ་མ་ཏི་སྭཱཧཱ། ཨོཾ་ཀྵི་ཏི་གརྦྷ་ཡ་སྭཱཧཱ། ཨོཾ་ཨ་

ཀ་ཤ་གརྦྷ་ཡ་སྭཱཧཱ། ཨོཾ་ག་ག་ན་གཉྫོ་སྭཱཧཱ། ཨོཾ་རཏྣ་པཱ་ཎི་ར་སྭཱཧཱ། ཨོཾ་སཱ་ག་ར་མ་ཏི་

སྭཱཧཱ། ཨོཾ་བཛྲ་གརྦྷེ་སྭཱཧཱ། ཨོཾ་ལོ་ཀེ་ཤྭ་རེ་སྭཱཧཱ། ཨོཾ་མཧཱ་སྠཱ་མ་པྲསྟོ་སྭཱཧཱ། ཨོཾ་ཙནྚ་པྲ་



ཆོས་དབྱིངས་གསུང་དབང་ལྷ་ཉིས་བརྒྱ་ཉེར་གཅིག་གི་སྒྲུབ་ཐབས། 

བྷོ་སྭཱཧཱ། ཨོཾ་ཛ་ལ་ནི་པྲ་བྷོ་སྭཱཧཱ། ཨོཾ་ཨ་མི་ཏ་བྷ་སྭཱཧཱ། ཨོཾ་པྲ་ཏི་བྷ་ན་ཀུ་ཊ་སྭཱཧཱ། ཨོཾ་

སརྦ་ཤོ་ཀ་ཏ་མུ་ནི་གྷ་ཊ་མ་ཏི་ཧཱུཾ། ཨོཾ་སརྦ་ནི་བ་ར་ཎ་བིསྐཾ་བྷི་ར་སྭཱཧཱ། སྒོ་མཚམས་དང་

སྟེང་འོག་གི་ཁྲོ་བོ་རྣམས་ཀྱི་ནི། ཨོཾ་ཡ་མཱནྟ་ཀ་ཧཱུཾ། ཨོཾ་པྲཛྙཱནྟ་ཀ་ཧཱུཾ། ཨོཾ་བདྨནྟ་ཀ་ཧཱུཾ། ཨོཾ་ཨ་

མྲི་ཏ་ཀུཎྜ་ལི་བིག་ནནྟ་ཀ་ཧཱུཾ། ཨོཾ་སུཾ་བྷ་ནི་སུཾ་བྷ་ཧཱུཾ། གྲྀཧྞ་གྲྀཧྞ་ཧཱུཾ། གྲྀཧྞ་པ་ཡ་གྲྀཧྞ་

པ་ཡ་ཧཱུཾ། ཨ་ན་ཡ་ཧོཿབྷ་ག་ཝན་བིདྱ་རཱ་ཛ་ཧཱུཾ་ཕཊ། ཨོཾ་བཛྲ་ཛྭ་ལ་ཨ་ན་ལརྐ་ཧཱུཾ། ཨོཾ་

ཧེ་རུ་ཀ་བཛྲ་ས་མ་ཡ་ཧྲི་སརྦ་དུཥྚ་ས་མ་ཡ་མུ་ཏྲ་པྲ་བྷ་ཉྫ་ཀ་ཧཱུཾ་ཕཊ། ཨོཾ་སུཾ་བྷ་ནི་སུཾ་

བྷ་ཧཱུཾ། ཨོཾ་ཨུཥྞཱི་ཥ་ཙཀྲ་ཝརྟི་ཧཱུཾ། ཨོཾ་སུཾ་བྷ་ར་ཛ་ཧཱུཾ་ཕཊ། མེ་ཏོག་མ་དང། གཟུགས་རྡོ་རྗེ་མ་ལ་

སོགས་པ་ཡི་ནི། ཨོཾ་བཛྲ་པུཥྤེ་ཧཱུཾ། ཨོཾ་རཱུ་པ་བཛྲ་ཧཱུཾ། ཨོཾ་བཛྲ་དྷུ་པེ་ཧཱུཾ། ཨོཾ་ཤཔྟ་བཛྲེ་ཧཱུཾ། 

ཨོཾ་བཛྲ་དཱི་བེ་ཧཱུཾ། ཨོཾ་རཱ་ས་བཛྲེ་ཧཱུཾ། ཨོཾ་བཛྲ་གནྔྷེ་ཧཱུཾ། ཨོཾ་སྥརྴེ་བཛྲེ་ཧཱུཾ། རྡོ་རྗེ་རིགས་ཀྱི་

དཀྱིལ་འཁོར་གྱི་དབང་བོ་ལ་སོགས་པའི་སྔགས་ནི། ཨོཾ་ཨིནྟྲཱ་ཡ་སྭཱཧཱ། ཨོཾ་ཡ་མཱ་ཡ་སྭཱཧཱ། ཨོཾ་ཝ་

རུ་ཎཱ་ཡ་སྭཱཧཱ། ཨོཾ་ཀུ་བེ་རཱ་ཡ་སྭཱཧཱ། ཨོཾ་ཨི་ཤ་ནཱ་ཡ་སྭཱཧཱ། ཨོཾ་ཨཀྣི་སྭཱཧཱ། ཨོཾ་ནི་རི་ཏེ་

སྭཱཧཱ། ཨོཾ་པཱ་ཡུ་སྭཱཧཱ། ཨོཾ་པྲཧྨ་ཎ་སྭཱཧཱ། ཨོཾ་ཥྞི་ཥྞུ་སྭཱཧཱ། ཨོཾ་མ་ཧེ་ཤྭ་རེ་སྭཱཧཱ། ཨོཾ་ཀུ་

མཱ་ར་ཀརྟི་ཀ་སྭཱཧཱ། ཨོཾ་པྲ་ཧྨ་ཎི་སྭཱཧཱ། ཨོཾ་རུ་ཏྲ་ཎ་སྭཱཧཱ། ཨོཾ་བིཥྞུ་བི་སྭཱཧཱ། ཨོཾ་ཀུ་མ་རི་

སྭཱཧཱ། ཨོཾ་ཨིནྟྲི་སྭཱཧཱ། ཨོཾ་པ་ར་ཧི་སྭཱཧཱ། ཨོཾ་ཙ་མུནྚི་སྭཱཧཱ། ཨོཾ་བྷྲིཾ་གི་རི་ཊི་སྭཱཧཱ། ཨོཾ་ག་

ཎ་པ་ཏི་སྭཱཧཱ། ཨོཾ་མཧཱ་ཀཱ་ལ་སྭཱཧཱ། ཨོཾ་ནནྟི་ཀེ་ཤྭ་ར་སྭཱཧཱ། ཨོཾ་སུརྻ་སྭཱཧྭ། ཨོཾ་ཙནྟྲ་སྭཱ་

ཧཱ། ཨོཾ་ཨཾ་ག་རཱ་ག་སྭཱ་ཧཱ། ཨོཾ་བུདྡྷ་སྭཱཧཱ། ཨོཾ་པྲི་ཧསྦ་ཏི་སྭཱ་ཧཱ། ཨོཾ་ཤ ་ཀྲ་སྭཱ་ཧཱ། ཨོཾ་ཤ་

ནེཤྩ་ར་སྭཱཧཱ། ཨོཾ་ར་ཧཱུ་ལ་སྭཱཧཱ། ཨོཾ་ཀེ་ཏུ་ལ་སྭཱཧཱ། ཨོཾ་བཱ་ལ་བྷ་ཏྲ་ཡེ་སྭཱཧཱ། ཨོཾ་ཛ་ཡ་

ཀ་རི་སྭཱཧཱ། ཨོཾ་མ་དྷུ་ཀ་རི་སྭཱཧཱ། ཨོཾ་བ་ས་ན་ཏ་དེ་བ་སྭཱཧཱ། ཨོཾ་ཨ་ནནྟ་སྭཱཧཱ། ཨོཾ་ཀུ་

ལི་ཀ་སྭཱཧཱ། ཨོཾ་པ་སུ་ཀི་སྭཱཧཱ། ཨོཾ་ཤཾ་ཁ་པ་ལ་ཡེ་སྭཱཧཱ། ཨོཾ་ཏཀྵ་ཀ་སྭཱཧཱ། ཨོཾ་མཧཱ་པདྨ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

སྭཱཧཱ། ཨོཾ་ཀརྐོ་ཊ་ཀ་སྭཱཧཱ། ཨོཾ་པདྨ་སྭཱཧཱ། ཨོཾ་བི་མ་ཙི་ཏྲི་སྭཱཧཱ། ཨོཾ་བ་ལི་སྭཱཧཱ། ཨོཾ་པྲ་

ནནྟ་སྭཱཧཱ། ཨོཾ་བཻ་རོ་ཙ་ན་ཡེ་སྭཱཧཱ། ཨོཾ་ག་རུ་ཊ་སྭཱཧཱ། ཨོཾ་ཀིནྣ་རཱ་ཛ་དྲུ་མ་སྭཱཧཱ། ཨོཾ་

པཉྩ་ཤི་ཁ་སྭཱཧཱ། ཨོཾ་སརྦ་ཨརྠ་སིདྡྷ་སྭཱཧཱ། ཨོཾ་པུརྞ་བྷ་ཏྲ་ཡེ་སྭཱཧཱ། ཨོཾ་མ་ཎི་བྷ་ཏྲ་སྭཱཧཱ། 

ཨོཾ་དྷ་ན་ད་སྭཱཧཱ། ཨོཾ་བཻ་ཤྲ་བ་ཎ་སྭཱཧཱ། ཨོཾ་པི་ཙི་ཀུཎྚ་ལི་སྭཱཧཱ། ཨོཾ་ཀི་ལི་མི་ལི་སྭཱཧཱ། 

ཨོཾ་མུ་ཁེནྟྲ་སྭཱཧཱ། ཨོཾ་ཙ་རེནྟྲ་སྭཱཧཱ། ཨོཾ་ཧ་རི་ཏི་སྭཱཧཱ། ཨོཾ་ཨ་ཤྭ་ནི་སྭཱཧཱ། ཨོཾ་བྷ་ར་ཎི་

སྭཱཧཱ། ཨོཾ་ཀྲིརྟི་ཀ་སྭཱཧཱ། ཨོཾ་རོ་ཧི་ཎི་སྭཱཧཱ། ཨོཾ་མྲི་ག་ཤི་རཱ་སྭཱཧཱ། ཨོཾ་ཨ་ཀྲ་སྭཱཧཱ། ཨོཾ་

སུ་ནརྦྷ་སུ་སྭཱཧཱ། ཨོཾ་སུ་ཥྱེ་སྭཱཧཱ། ཨོཾ་ཨ་ཤླེ་ཥ་སྭཱཧཱ། ཨོཾ་མ་གྷ་སྭཱཧཱ། ཨོཾ་སུརྦ་ཕལྒུ་ཎི་

སྭཱཧཱ། ཨོཾ་ཨུཏྟ་ར་ཕལྒུ་ཎི་སྭཱཧཱ། ཨོཾ་ཙི་ཏྲ་སྭཱཧཱ། ཨོཾ་ཤ་ཏི་སྭཱཧཱ། ཨོཾ་པི་ཤ་ཁ་སྭཱཧཱ། ཨོཾ་

ཨ་ནུ་ཏཱ་དྷ་སྭཱཧཱ། ཨོཾ་ཛེཥྛ་སྭཱཧཱ། ཨོཾ་མུ་ལཱ་སྭཱཧཱ། ཨོཾ་སུརྦ་ཥ་ཊ་སྭཱཧཱ། ཨོཾ་ཨཏྟ་ར་ཥ་ཊ་

སྭཱཧཱ། ཨོཾ་ཤྲ་པ་ཎ་སྭཱཧཱ། ཨོཾ་ཨ་བྷི་ཛི་ཏ་སྭཱཧཱ། ཨོཾ་དྷ་ནིཥྛ་སྭཱཧཱ། ཨོཾ་ཤ་ཏ་བྷི་ཥ་སྭཱཧཱ། 

ཨོཾ་སུརྦ་བྷ་ཏྲ་པཱ་ཏ་སྭཱཧཱ། ཨོཾ་ཨུཏྟ་ར་བྷ་ཏྲ་པཱ་ཏ་སྭཱཧཱ། ཨོཾ་རེ་བ་ཏི་སྭཱཧཱ། སྒོ་བའི་སྔགས་ནི་

རྡོར་དབྱིངས་བཞིན་ནོ། །གཏོར་བསྔོས་སོགས་སྔར་བཞིན། །



འབྱུང་བོ་འདུལ་བྱེད་ལྷ་སོ་གསུམ་གྱི་སྒྲུབ་ཐབས། 

༄༅། །སྤྱོད་རྒྱུད་འབྱུང་བོ་འདུལ་བྱེད་ཀྱི་རྒྱུད་ལས་བཤད་པའི་

   འབྱུང་བོ་འདུལ་བྱེད་ལྷ་སོ་གསུམ་གྱི་

   སྒྲུབ་ཐབས་ནི།

འབྱུང་བོ་འདུལ་བྱེད་ལྷ་སོ་གསུམ་གྱི་སྒྲུབ་ཐབས།

རང་ཉིད་སྐད་ཅིག་གིས་བཅོམ་ལྡན་འདས་ཕྱག་ན་རྡོ་རྗེ་འབྱུང་བོ་འདུལ་བྱེད་

སྐུ་མདོག་སྔོན་པོ་ཞལ་གཅིག་ཕྱག་གཉིས་པའི་སྐུར་བཞེངས་པར་གྱུར། བགེགས་མཐར་

བྱེད་ཀྱི་སྔགས། ཨོཾ་སརྦ་བིགྷྣན་ཏ་ཀྲིཏ་ཧཱུཾ་ཕཊ། ལས་སྔགས་སོ། །མཆོད་པ་བྱིན་རླབས་དང་ཚོགས་

ཞིང་རྣམས་རྡོར་དབྱིངས་བཞིན། སྟོང་བའི་ངང་ལས་སྐད་ཅིག་གིས་བཅོམ་ལྡན་འདས་ཕྱག་

ན་རྡོ་རྗེ་འབྱུང་བོ་འདུལ་བྱེད་ཀྱི་རྟེན་དང་བརྟེན་པའི་དཀྱིལ་འཁོར་ཐམས་ཅད་ཡོངས་

སུ་རྫོགས་པར་གྱུར་བ་ནི། རྡོ་རྗེའི་ས་གཞི་ཞེས་པ་ནས། ཐུན་མོང་བའི་སྲུང་འཁོར་གྱི་

དབུས་སུ་རི་རབ་ཀྱི་སྟེང་དུ་སྣ་ཚོགས་པདྨ་ལ་གནས་པའི་སྣ་ཚོགས་རྡོ་རྗེའི་ལྟེ་བར་

གཞལ་ཡས་ཁང། ཞེས་པ་ནས། དབུས་སྔོ་བའི་ཞེས་པའི་བར་འདུས་པ་མི་བསྐྱོད་པའི་སྐབས་བཞིན། 

གཞལ་ཡས་ཁང་གི་ནང་དུ་ལྷ་སྣམ་རིམ་པ་གསུམ་གྱི་དབུས་ལེའུ་ཚེ་དགུ་བའི་ལྟེ་

བར་སྣ་ཚོགས་པདྨ་དང་ཟླ་བའི་གདན་གྱི་སྟེང་དུ་རང་ཉིད་བཅོམ་ལྡན་འདས་ཕྱག་

ན་རྡོ་རྗེ་འབྱུང་བོ་འདུལ་བྱེད་སྐུ་མདོག་སྔོན་པོ་ཞལ་གཅིག་ཕྱག་བཞི་བ། ཞལ་མཆེ་

བ་གཙིགས་པ། སྤྱན་གསུམ་དམར་ལ་ཟླུམ་པ། དབུ་སྐྲ་དམར་སེར་གྱེན་དུ་འབར་བ་

བཅིངས་པ། ཐོད་པ་ལྔས་མཚན་པའི་ཅོད་པན་ལ་དེ་བཞིན་གཤེགས་པ་ལྔའི་དབུ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

རྒྱན་ཅན། གོས་སྔོན་པོ་གྱོན་པ། སྒེག་པའི་གད་མོ་མཛད་པ། གཡས་པས་རྡོ་རྗེ་སྔོན་

པོ་རྩེ་མོ་གྱེས་པ་གསོར་ཞིང། གཡོན་པས་སྡིགས་མཛུབ་དང་བཅས་པས་ཞགས་པ་

འཛིན་པ། ཕྱག་གཉིས་ཀྱིས་འབྱུང་བོ་འདུལ་བྱེད་ཀྱི་ཕྱག་རྒྱ་འཆིང་བ། ཕྱག་རྒྱ་ནི་སྲིན་ལག་

གཉིས་བསྣོལ་ནས་མཛུབ་མོ་གཉིས་བསྐུམ། མཐེའུ་ཆུང་དང་གུང་མོ་ཡང་མཐེ་བོང་རྒན་པོས་མནན་པའོ། །ཀླུ་ཀར་ཀོ་ཊ་སྔོན་པོས་

དབུ་སྐྲ་བཅིངས་ཤིང། འཇོག་པོ་དམར་བོས་མགུལ་བ་བརྒྱན་པ། དགའ་བོ་དང་ཉེ་

དགའ་བོ་སེར་བོས་རྣ་རྒྱན་བྱས་ཤིང། མཐའ་ཡས་དཀར་བོས་ཚངས་སྐུད་བྱས་པ། 

ནོར་རྒྱས་དཀར་བོས་སྐེ་རགས་བྱས་ཤིང། ཕྱག་རྒྱ་བྱས་པའི་ཕྱག་གཉིས་ཀྱི་དཔུང་

བར་རིགས་ལྡན་ཕུག་རོན་གྱི་མདོག་ལྟ་བུས་བརྒྱན་པ། དུང་སྐྱོང་དཀར་བོས་ཕྱག་

གཞན་གཉིས་ཀྱི་དཔུང་བ་བརྒྱན་ཅིང། པདྨ་དང་པདྨ་ཆེན་པོ་དམར་བོས་རྐང་གདུབ་

བྱས་པ། ཞབས་གཡོན་བརྐྱངས་ཤིང། གཡས་བསྐུམས་པས་འབྱུང་བོ་གཞན་གྱིས་

མི་ཐུབ་པ་དཀར་བོ་ཟླ་བ་ཕྱེད་པས་མཚན་པའི་རལ་བའི་ཐོར་ཅོག་དང་ཐོད་པ་ལྔ་

དང་ལྡན་པ། སྤྱན་གསུམ་པ་མཆེ་བ་གཙིགས་པ། སྨ་ར་དམར་སེར་ཅན་འཇིགས་

སུ་རུང་བ། གསུས་པ་འཕྱང་བ། སྦྲུལ་གྱི་མཆོད་ཕྱིར་ཐོགས་དང་ལྡན་པ། སྟག་གི་

པགས་པས་སྨད་དཀྲིས་པ། ཕྱག་བཞི་བ། གཡས་གཉིས་ན་གྲི་གུག་དང་ཌཱ་མ་རུ། 

གཡོན་གཉིས་ན་ཐོད་པ་དང་རྩེ་གསུམ་འཛིན་པ་མནན་པ། ཡེ་ཤེས་ཀྱི་མེ་འབར་

བའི་དབུས་ན་བཞུགས་པ། རེ་མིག་རྣམས་ལ་ཤར་དུ་གླང་དང་ཉི་མ་ལ་དབང་ཕྱུག་

ཆེན་པོ་མཚན་མ་གྱེན་དུ་ལངས་པ་ཐོད་པའི་འཕྲེང་བ་ཅན་ཐལ་ཁ་སྤྱན་གསུམ་པ་ཟླ་

བ་ཕྱེད་པས་མཚན་པའི་རལ་བའི་ཐོར་ཅོག་ཅན། སྦྲུལ་གྱི་མཆོད་ཕྱིར་ཐོགས་དང་

བཅས་པ་ཕྱག་བཞི། གཡས་གཉིས་ཀྱིས་གྲི་གུག་དང་ཌཱ་མ་རུ། གཡོན་གཉིས་ཀྱིས་



འབྱུང་བོ་འདུལ་བྱེད་ལྷ་སོ་གསུམ་གྱི་སྒྲུབ་ཐབས། 

ཐོད་པ་དང་རྩེ་གསུམ་འཛིན་པ། ལྷོར་མཁའ་ལྡིང་དང་ཉི་མ་ལ་ཁྱབ་འཇུག་ནག་པོ་

ཅོད་པན་དམར་བོ་ཅན། གཡས་པ་གཉིས་ཀྱིས་རྔ་ཡབ་དང་དུང། གཡོན་པ་གཉིས་

ཀྱིས་འཁོར་ལོ་དང་དབྱུག་ཐོ་འཛིན་པ། ནུབ་ཏུ་ངང་བ་དང་ཟླ་བའི་སྟེང་དུ། ཚངས་པ་

དཀར་བོ་ཞལ་བཞི་ཕྱག་བཞི་བ། གཡས་གཉིས་བགྲང་ཕྲེང་དང་གདུགས། གཡོན་

གཉིས་པདྨ་དང་སྤྱི་བླུགས་འཛིན་པ། བྱང་དུ་རྨ་བྱ་དང་ཉི་མའི་སྟེང་དུ་སྨིན་དྲུག་གི་

བུ་དམར་བོ། གཙུག་ཕུད་གསུམ་དང་ལྡན་པ། ཕྱག་གཉིས་ཀྱི་གཡས་རྔ་ཡབ་དང། 

གཡོན་ཤཀྟི་འཛིན་པ། དབང་ལྡན་དུ་བྲ་བ་བྱི་བ་དང་ཟླ་བ་ལ་ཚོགས་བདག་དཀར་

བོ་གླང་བོ་ཆེའི་གདོང་བ་ཅན་སྤྱན་གསུམ་པ་སྤྱི་བོར་ཟླ་བ་ཕྱེད་པས་མཚན་པ། ཕྱག་

གཡས་གཉིས་ལ་ཕུག་དང་དགྲ་སྟ། གཡོན་གཉིས་རྩེ་གསུམ་དང་ཐོད་པ་འཛིན་པ། 

མེར་ཉི་མའི་དཀྱིལ་འཁོར་ལ་ཉི་མ་དམར་བོ་ཕྱག་གཉིས་ཀྱི་པདྨ་ལ་གནས་པའི་

ཉི་མའི་དཀྱིལ་འཁོར་འཛིན་པ། བདེན་བྲལ་དུ་ཤིང་རྟའི་སྟེང་དུ་ཉི་མ་དང་ཟླ་བ་ལ་

གནས་པའི་སྒྲ་གཅན་དམར་ནག །དབུ་སྐྲ་དམར་སེར་གྱེན་དུ་བརྫེས་པ། སྨིན་མ་དང་

མིག་དང་སྨ་ར་དམར་སེར་འབར་བ་མཆེ་བ་བཞི་བ་ཞལ་གདངས་པ། ཕྱག་གཉིས་

ཀྱིས་ཉི་མ་དང་ཟླ་བར་བཅས་པའི་ཐལ་མོ་སྦྱར་བ། རླུང་དུ་ཟླ་བའི་སྟེང་དུ་དགའ་

བྱེད་དབང་ཕྱུག་སེར་བོ། གར་བྱེད་ཅིང་སྤྱི་བོར་ཟླ་བ་ཕྱེད་པ་ཅན་སྦྲུལ་གྱི་མཆོད་

ཕྱིར་ཐོགས་དང་ལྡན་པ། གཡས་ཌཱ་མ་རུ་དང་གཡོན་རྩེ་གསུམ་འཛིན་པ། རིམ་པ་

གཉིས་པའི་ཤར་དུ་དཔལ་མོ་དཀར་མོ་ཕྱག་གཉིས་ཐུགས་ཀར་ཐལ་མོ་སྦྱར་བས་

པདྨ་འཛིན་པ། ལྷོར་ཐིག་ལེ་མཆོག་མ་དམར་མོ་གར་བྱེད་ཅིང་སྤོས་སྣོད་འཛིན་པ། 

ནུབ་ཏུ་ཟླ་བ་མ་དམར་མོ་མར་མེ་འཛིན་པ། བྱང་དུ་དཀའ་ཟློག་མ་སེར་མོ་གདེངས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཀའི་ལག་པ་བཟློག་ནས་སྤྱི་བོར་བཞག་སྟེ་གར་བྱེད་པ། མེར་རིན་ཆེན་དཔལ་མོ་

དམར་མོ་དྲིའི་དུང་ཆོས་འཛིན་པ། བདེན་བྲལ་དུ་དབྱངས་ཅན་མ་ལྗང་ཁུ་པི་ཝང་གི་

སྒྲ་སྒྲོག་པ། རླུང་དུ་ལྷ་མཛེས་མ་ནག་མོ་རིན་པོ་ཆེའི་ཕྲེང་བ་འཛིན་པ། དབང་ལྡན་

དུ་དབང་བོ་འབྱོར་མ་སེར་མོ་གར་བྱེད་ཅིང་རྡོ་རྗེ་རྩེ་གསུམ་པ་འཛིན་པ། བརྒྱད་པོ་

ཐམས་ཅད་ཀྱང་སྣ་ཚོགས་པདྨ་དང་ཟླ་བའི་གདན་ལ་བཞུགས་པའོ། །

རིམ་པ་གསུམ་པའིཤར་དུ་གླང་བོ་ཆེ་ས་སྲུང་དཀར་བོ་དང་ཟླ་བའི་གདན་ལ་

བརྒྱ་བྱིན་སེར་བོ་མིག་སྟོང་དང་ལྡན་པ་རིན་པོ་ཆེའི་ཅོད་པན་ཅན་གཡས་སྐྱབས་

སྦྱིན་དང། གཡོན་པས་རྡོ་རྗེ་འཛིན་པ། ལྷོར་མ་ཧེ་དང་ཉི་མའི་གདན་ལ་གཤིན་རྗེ་

ནག་པོ། གསུས་པ་འཕྱང་བ་སྤྱན་དང་སྨིན་མ་དང་སྨ་ར་དང་རལ་བ་དམར་སེར་

ཅན་ན་བཟའ་སེར་བོ་མནབས་པ། གཡས་ཐོད་པས་མཚན་པའི་དབྱུག་པ། གཡོན་

སྡིགས་མཛུབ་དང་བཅས་པའི་ཞགས་པ་འཛིན་པ། ནུབ་ཏུ་སྦྲུལ་དང་ཟླ་བ་ལ་ཆུ་ལྷ་

དཀར་བོ་སྦྲུལ་གྱི་གདེངས་ཀ་བདུན་དང་ལྡན་པ་གཡས་མཆོག་སྦྱིན་གྱི་ཕྱག་རྒྱ་དང་

གཡོན་སྦྲུལ་ཞགས་འཛིན་པ། བྱང་དུ་གནོད་སྦྱིན་གྱི་སྟེང་དུ་ཟླ་བ་ལ་ལུས་ངན་སེར་

བོ་ཤ་རྒྱས་ཤིང། གསུས་པ་འཕྱང་བ་རིན་པོ་ཆེའི་ཅོད་པན་ཅན་གཡས་དབྱུག་ཐོ། 

གཡོན་ནེའུ་ལེ་འཛིན་པ། མེར་ར་དང་ཉི་མ་ལ་མེ་ལྷ་དམར་བོ་རལ་བ་གསུམ་དང་

ལྡན་པ་སྐྲ་དང་སྨ་ར་སེར་ཞིང་འབར་བ་གསུས་པ་འཕྱང་བ་ཕྲག་པ་ལ་ཕྱག་ཚང་ཀུ་

བ་བཏགས་པ་མཆོད་ཕྱིར་ཐོགས་པ་ཅན་ཕྱག་བཞི་གཡས་གཉིས་མཆོག་སྦྱིན་དང་

བགྲང་ཕྲེང། གཡོན་གཉིས་དབྱུག་གུ་རྩེ་གསུམ་པ་དང་སྤྱི་བླུགས་འཛིན་པ། བདེན་

བྲལ་དུ་རོ་ལངས་དང་ཉི་མ་ལ་སྲིན་པོ་ནག་པོ། སྨིན་མ་ནག་པོ་དང་སྨ་ར་དམར་སེར་



འབྱུང་བོ་འདུལ་བྱེད་ལྷ་སོ་གསུམ་གྱི་སྒྲུབ་ཐབས། 

འབར་བ་དང་ལྡན་པ། གཡས་རལ་གྲི་དང་གཡོན་མི་ཤས་གང་བའི་ཐོད་པ་འཛིན་

པ། རླུང་དུ་རི་དྭགས་དང་ཟླ་བ་ལ་རླུང་ལྷ་སྔོན་པོ། གཙུག་ཕུད་གསུམ་དང་ལྡན་པ། 

ཕྱག་གཉིས་ཀྱིས་རླུང་རས་འཛིན་པ། དབང་ལྡན་དུ་ངང་བ་དང་ཟླ་བ་ལ་ཟླ་བ་དཀར་

བོ། གཡས་ཀུ་མུ་ཏ་ལ་གནས་པའི་ཟླ་བའི་དཀྱིལ་འཁོར། གཡོན་པས་མཆོག་སྦྱིན་

མཛད་པ། གླང་དང་ཉི་མ་ལ་དབང་ལྡན་ཐལ་སྐྱ་ཕྱག་བཞི་བ། གཡས་གཉིས་ན་གྲི་

གུག་དང་ཌཱ་མ་རུ། གཡོན་གཉིས་ན་ཐོད་པ་དང་རྩེ་གསུམ་འཛིན་པ། རིམ་པ་བཞི་

བའི་ཤར་དུ་སེང་གེའི་རྒྱལ་མཚན་མ་དཀར་མོ། སེང་གེའི་རྒྱལ་མཚན་འཛིན་པ། 

ལྷོར་རྣམ་པར་རྒྱལ་མ་དམར་མོ་ལྕགས་ཀྱུ་འཛིན་པ། ནུབ་ཏུ་པདྨ་ལྡན་མ་དཀར་མོ་

གཡོན་མདའ་དང། གཡས་གཞུ་འཛིན་པ། བྱང་དུ་ཆང་འཕྲོག་མ་དམར་མོ། ཡིད་

བཞིན་གྱི་ནོར་བུའི་རྒྱལ་མཚན་འཛིན་པ། དབང་ལྡན་དུ་མཆོག་འཕྲོག་མ་སེར་མོ་མེ་

ཏོག་དང་བཅས་པའི་ཐལ་མོ་ཐུགས་ཁར་སྦྱར་བ། མེར་རིན་ཆེན་དབང་ཕྱུག་མ་སེར་

མོ་སྤོས་ཕོར་འཛིན་པ། བདེན་བྲལ་དུ་རྒྱན་མ་སེར་མོ་དྲིའི་དུང་ཆོས་འཛིན་པ། རླུང་

དུ་འགྲོ་སྐྱོང་མ་སེར་མོ་མར་མེའི་མཆོད་སྡོང་འཛིན་པ། བརྒྱད་པོ་ཐམས་ཅད་ཟླ་བའི་

གདན་ལ་བཞུགས་པ། འཁོར་གྱི་ལྷ་ཐམས་ཅད་ཀྱང་རིན་པོ་ཆེ་དང་དར་སྣ་ཚོགས་

ཀྱིས་བརྒྱན་པ། སེམས་དཔའི་སྐྱིལ་ཀྲུང་གིས་བཞུགས་པ། ལྷ་རྣམས་ཀྱི་གདན་ཟླ་

བ་དང་ཉི་མ་ཐམས་ཅད་སྣ་ཚོགས་པདྨ་ལ་གནས་པའོ། །གཙོ་བོ་ལ་མི་བསྐྱོད་པ། 

འཁོར་རྣམས་ལ་ཕྱག་ན་རྡོ་རྗེ་ཞལ་གཅིག་ཕྱག་གཉིས་པ་རེ་རེས་རྒྱས་བཏབ། གཙོ་

བོའ་ིཐུགས་ཁར་ཉི་མ་ལ་ཧཱུཾ་སྔོན་པོས་མཚན་པར་གྱུར། གཙོ་བོའ་ིསྙིང་བོ་ནི། ཧཱུཾ་བཛྲ་ཕཊ། 

རྩ་སྔགས་ནི། ཨོཾ་བུདྡྷ་ཊཱ་མ་ར་བྷུ་ཏ་ཨ་དྷི་པ་ཏི་ཨཀྵོ་བྷྱཿཀཱི་རི་ཊི་ན་སརྦ་བྷུ་ཏ་པྲེ་ཏ་པི་ཤཱ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཙཱ་ན་སཱ་དྷ་ཡ་ཧཱུཾ་ཕཊ། འཁོར་གྱི་སྔགས་རྣམས་བཟླ་བར་འདོད་ན། ཨོཾ་བྷུ་ར་བྷུ་བ་སྭཱཧཱ། ཨོཾ་ཨཱ་

ཤྲི་བཛྲ་ཧ་ན་ཡེ་སྭཱཧཱ། ཨོཾ་དེ་བ་ཀུ་རུ་དྷེ་དྷ་ར་ཡ་སྭཱཧཱ། ཨོཾ་ཧྲི་ཀྲོ་ན་ཙ་ཤཀྟི་དྷ་ར་ཎི་

ཕཊ་ཕཊ། ཨོཾ་གྲུཾ་ག་ན་པ་ཏི་ཡེ་སྭཱཧཱ། ཨོཾ་ཤི་ཙ་ཡ་ཨ་པྲ་ཀི་ནེ་སྭཱཧཱ། ཨོཾ་ཙཎྚ་ཤ་ཊ་པ་

ར་ཀྲ་མ་ཡེ་སྭཱཧཱ། ཨོཾ་ནན་ཏི་ཤྭ་ར་ཡ་ནནྟ་ཧྲི་སྭཱཧཱ། ཨོཾ་ཤྲི་དེ་བ་སྭཱཧཱ། ཨོཾ་ཤ ད་ཏྲ་ཨ་གྲེ་

སྭཱཧཱ། ཨོཾ་ཙནྟྲ་ཡ་ཤྲི་སྭཱཧཱ། ཨོཾ་ཨུ་མ་ཡེ་སྭཱཧཱ། ཨོཾ་རདྣ་ཤྲི་ཡེ་སྭཱཧཱ། ཨོཾ་སྭ་ར་སྭ་ཏྱེ་ག་

ཏཱ་ཡ་སརྦ་སྭཱཧཱ། ཨོཾ་ཡཀྵེ་ཤ་རཀྵི་སྭཱཧཱ། ཨོཾ་ཨ་བྷུ་ཏི་ཧྲི་སྭཱཧཱ། ཨོཾ་ཤ་ཀྲ་ཡ་སྭཱཧཱ། ཨོཾ་

ཡ་མ་ཡ་སྭཱཧཱ། ཨོཾ་ཝ་རུ་ཎ་ག་ཨ་ཏི་པཱ་ཏ་ཡེ་སྭཱཧཱ། ཨོཾ་ཀུ་པེ་ར་ཡ་ཡཀྵ་ཨ་དྷི་པཱ་ཏ་ཡེ་

སྭཱཧཱ། ཨོཾ་ཨཀྞ་ཡེ་སྭཱཧཱ། ཨོཾ་རཀྵ་ས་ཨ་དྷི་པཱ་ཏ་ཛ་ཡ་ཛ་ཡ་སྭཱཧཱ། ཨོཾ་བ་ཡ་བེ་ཡེ་ཙ་

ལ་ཙ་ལ་སྭཱཧཱ། ཨོཾ་ཤྭ་ན་ཡེ་སྭཱཧཱ། ཨོཾ་བྷུ་ཤྲི་སེང་ཧ་དྷྭ་ཛ་དྷི་རི་ཧྲི། ཨོཾ་ཧཱུཾ་བྷྲུཾ་མཧཱ་པདྨ་

བ་ཏི་དྷ་ནུར་བ་ན་ཤྭ་རི་ཧཱུཾ། ཨོཾ་ཧཱུཾ་བཾ་ཧཱུཾ་ཏི། ཨོཾ་ཀུ་ཤོ་དྷ་རི་ནི་ཧཱུཾ་ཛཿ ཨོཾ་ཧཱུཾ་བྷུ་ཏ་ར་ཧ་

རི་ཎི་ཙིནྡྷ་མ་ཎི་དྷྭ་ཛ་དྷ་རི་ཎི། ཨོཾ་ཤྲི་མཧཱ་རི་ཎི་དྷྭ་ཛ་དྷཱ་རི་ཎི། ཨོཾ་ཤྲི་མཧཱ་རི་ཎི་པུཥྤ་

བ་ཏ་སྟེ་ཧཱུཾ། ཨོཾ་ཤྲི་རཏྣ་ཤྭ་ར་དྷུ་པ་ཧསྟེ་ཧཱུཾ། ཨོཾ་ཤྲི་བྷུ་ཥི་ནི་གནྔྷེ་ཧསྟེ་ཧཱུཾ། ཨོཾ་ཤྲི་ཛ་ག་

པཱ་ལ་ནི་དྷི་པ་ཧསྟེ་ཧཱུཾ། མཇུག་ཆོག་གཏོར་བསྔོ་རྡོར་དབྱིངས་བཞིན།།



ལྷ་མོ་འོད་ཟེར་ཅན་ལྷ་ཉེར་ལྔའི་སྒྲུབ་ཐབས། 

༄༅། །འོད་ཟེར་ཅན་གྱི་རྒྱུད་ལས་བཤད་པའི་བཅོམ་ལྡན་

  འདས་མ་ལྷ་མོ་འོད་ཟེར་ཅན་ལྷ་ཉེར་

  ལྔའི་སྒྲུབ་ཐབས་ནི།

ལྷ་མོ་འོད་ཟེར་ཅན་ལྷ་ཉེར་ལྔའི་སྒྲུབ་ཐབས།

རང་ཉིད་སྐད་ཅིག་གིས་བཅོལ་ལྡན་འདས་མ་འོད་ཟེར་ཅན་སྐུ་མདོག་སེར་

བོ་ཞལ་གཅིག་ཕྱག་གཉིས་མའི་སྐུར་བཞེངས་པར་གྱུར། གཙོ་མོའ་ིསྔགས། ཨོཾ་མ་རི་ཙྱཻ་

ཧཱུཾ་སརྦ་བིགྷྣན་ཨུད་པ་ཏ་ཡ་ཧཱུཾ་ཕཊ་སྭཱཧཱ། ལས་སྔགས་སོ། །མཆོད་པ་བྱིན་རླབས། སྐྱབས་སེམས་

ཚོགས་ཞིང་རྣམས་རྡོར་དབྱིངས་བཞིན། སྟོང་བའི་ངང་ལས་སྐད་ཅིག་གིས་བཅོམ་ལྡན་འདས་

མ་འོད་ཟེར་ཅན་གྱི་རྟེན་དང་བརྟེན་པའི་དཀྱིལ་འཁོར་ཐམས་ཅད་ཡོངས་སུ་རྫོགས་

པར་གྱུར་བ་ནི། རྡོ་རྗེའི་ས་གཞི་ཞེས་པ་ནས། ཕྱི་ནས་རིམ་པ་བཞིན་སྔོ་སེར་དམར་

ལྗང་དཀར་བའི་རིམ་པ་ལྔ་དང་ལྡན་པའི་རིན་པོ་ཆེའི་རྩིག་པས་བསྐོར་བའི་ནང་གི་

ཤར་སྔོ་ལྷོ་སེར་ནུབ་དམར་བྱང་ལྗང་དབུས་དཀར་བའི་དབུས་སུ་མཆོད་རྟེན་གྱི་

བུམ་པའི་ནང་དུ་སྣ་ཚོགས་པདྨ་དང་ཉི་མའི་གདན་ལ་རང་ཉིད་བཅོམ་ལྡན་འདས་

མ་འོད་ཟེར་ཅན་མ་སྐུ་མདོག་སེར་བོ། ཞལ་གསུམ་ཕྱག་དྲུག་མ་རྩ་བའི་ཞལ་སེར་

བོ། གཡས་དཀར་གཡོན་ཕག་ཞལ་ནག་པོ་ཁྲོས་པ་ཁྲོ་གཉེར་དང་ཟུར་མིག་ཏུ་ལྟ་

བ་ལྗགས་འགྲིལ་བ། ཞལ་རེ་རེའང་སྤྱན་གསུམ་གསུམ་དང་ལྡན་པ། ཕྱག་དྲུག་གི་

གཡས་པ་རྣམས་ན་མདའ། རྡོ་རྗེ། ཁབ། གཡོན་པ་རྣམས་ཀྱིས་གཞུ། སྐུད་པ། མྱ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ངན་མེད་པའི་ཤིང་མེ་ཏོག་དང་བཅས་པའི་ཡལ་ག་འཛིན་པ། སྟོད་གཡོགས་རྣམ་

པར་བཀྲ་བའི་སྔོན་པོ་དང་སྨད་གཡོགས་གོས་སྔོན་པོ་ཅན། རིན་ཆེན་སྣ་ཚོགས་ཀྱི་

ཅོད་པན་སོགས་རྒྱན་གྱིས་བརྒྱན་པ། དབུ་སྐྲ་ལ་མཆོད་རྟེན་གྱིས་བརྒྱན་པ། གསེར་

མདོག་ལྟ་བུའི་ཕག་པའི་གདན་ལ་བཞུགས་པ། རང་མདོག་ལྟ་བུའི་ཕག་པས་ཡོངས་

སུ་བསྐོར་བ། མྱ་ངན་མེད་པའི་མེ་ཏོག་གི་ཕྲེང་བས་སྐུ་ལ་བརྒྱན་པའོ། །དེའི་ཤར་

ཕྱོགས་སུ་ཨརྐ་མ་སི་དམར་མོ་ཞལ་གཅིག་ཕྱག་གཉིས་མ། གཡས་པས་ཁབ་དང། 

གཡོན་པས་སྐུད་པ་འཛིན་པ། ལྷོར་མརྐ་མ་སི་སེར་མོ། གཡས་པས་སྐུད་པ་དང་

བཅས་པའི་ཁབ། གཡོན་པས་མྱ་ངན་མེད་པའི་ཡལ་ག་འཛིན་པ། ནུབ་ཏུ་ཨནྟར་དྷ་

ན་མ་སི་སེར་མོ། གཡས་པས་མྱ་ངན་མེད་པའི་ཡལ་ག །གཡོན་པས་སྡིགས་མཛུབ་

དང་བཅས་པའི་ཞགས་པ་འཛིན་པ། བྱང་དུ་ཏེ་ཛོ་མ་སི་དམར་མོ། གཡས་པས་

མདའ་དང། གཡོན་པས་གཞུ་འཛིན་པ། མེ་ལ་སོགས་པའི་མཚམས་བཞིར། ཨུ་ཏ་

ཡ་མ་སི་དང། གུལ་མ་མ་སི་དང། བ་ན་མ་སི་དང། ཙི་བཱ་ར་མ་སི་རྣམས། རིམ་པ་

བཞིན། ཨརྐ་མ་སི་ལ་སོགས་པ་བཞིའི་སྐུ་མདོག་དང་ཕྱག་མཚན་ཇི་ལྟ་བ་བཞིན་

ནོ། །རིམ་པ་གཉིས་པའི་ཤར་གྱི་སྣམ་བུ་ལ་མཧཱ་ཙི་ཝ་ར་མ་སི་དང། ཝ་རཱ་ཧཱ་མུ་ཁི་

གཉིས་ནག་མོ་མཆེ་བ་གཙིགས་པ་འཇིགས་སུ་རུང་བ། གཡས་པས་ལྕགས་ཀྱུ་དང། 

གཡོན་པས་ཞགས་པ་འཛིན་པ། ལྷོའ་ིསྣམ་བུ་ལ་པ་ད་ཀྲ་མ་སི་དང། བཱ་དཱ་ལི་གཉིས་

སེར་མོ། གཡས་མྱ་ངན་མེད་པའི་ཡལ་ག་དང། གཡོན་རྡོ་རྗེ་འཛིན་པ། ནུབ་ཀྱི་སྣམ་

བུ་ལ། པ་ར་ཀྲ་མ་སི་དང་པ་ད་ལི་གཉིས་དམར་མོ་གཡས་པས་མདའ་དང། གཡོན་

པས་གཞུ་འཛིན་པ། བྱང་གི་སྣམ་བུ་ལ་ཨུར་མ་མ་སི་དང། བ་ར་ལི་གཉིས་ལྗང་གུ་



ལྷ་མོ་འོད་ཟེར་ཅན་ལྷ་ཉེར་ལྔའི་སྒྲུབ་ཐབས། 

གཡས་པས་ཁབ། གཡོན་པས་སྐུད་པ་འཛིན་པ། མེར་བརྟ་ལི་དམར་མོ་གཡས་པས་

ཁབ་དང། གཡོན་པས་སྐུད་པ་འཛིན་པ། བདེན་བྲལ་དུ་བ་ད་ལི་སེར་མོ། གཡས་

སྐུད་པ་དང་བཅས་པའི་ཁབ། གཡོན་པས་ཡལ་ག་དང་བཅས་པའི་མྱ་ངན་མེད་པའི་

མེ་ཏོག་གི་ཆུན་པོ་འཛིན་པ། རླུང་དུ་བ་ར་ལི་དཀར་མོ་གཡས་མྱ་ངན་མེད་པའི་ཡལ་

ག་དང། གཡོན་ཞགས་པ་འཛིནཔ། དབང་ལྡན་དུ་བ་རཱ་ཧཱ་མུ་ཁི་དམར་མོ་གཡས་

པས་མདའ་དང། གཡོན་པས་གཞུ་འཛིན་པ། ལྷ་མོ་ཉི་ཤ ་བོ་ཐམས་ཅད་ཀྱང་སྣ་

ཚོགས་པདྨ་དང་ཟླ་བའི་གདན་ལ་ཞབས་གཡས་བསྐུམས་ཤིང་གཡོན་བརྐྱང་བས་

གནས་པའོ། །ཤར་སྒོར་ཨཱ་ལོ་དམར་མོ་ལྕགས་ཀྱུ་འཛིན་པ། ལྷོ་སྒོར་ཏཱ་ལོ་སེར་མོ་

ཞགས་པ་འཛིན་པ། ནུབ་སྒོར་ཀཱ་ལོ་དམར་མོ་ལྕགས་སྒྲོག་འཛིན་པ། བྱང་སྒོར་སད་

ཙྪ་ལོ་སཾ་བ་མུར་དྷ་ཊི་ལྗང་གུ་དྲིལ་བུ་འཛིན་པ། བཞི་ཀའང་ཞལ་གཅིག་ཕྱག་གཉིས་

མ། སྣ་ཚོགས་པདྨ་དང་ཉི་མ་ལ་གཡས་བརྐྱང་ཞིང་གཡོན་བསྐུམས་པས་བཞུགས་

པ། ལྷ་མོ་ཉེར་བཞི་བོ་ཐམས་ཅད་ཀྱང་ཕག་ཞལ་གཅིག་མ། ཕྱག་གཉིས་མ། སྤྱན་

གསུམ་མ། ལང་ཚོ་དར་ལ་བབས་པ། རིན་པོ་ཆེ་སྣ་ཚོགས་ཀྱི་རྒྱན་དང། མཆོད་

རྟེན་གྱིས་དབུ་ལ་བརྒྱན་པ། སྣ་ཚོགས་པའི་གོས་སྔོན་པོས་སྟོད་གཡོགས་བྱས་

པ། ཕག་སེར་བོའ་ིཚོགས་ཀྱིས་བསྐོར་བ། གསེར་མདོག་ལྟ་བུའི་ཕག་པའི་གདན་

ལ་བཞུགས་པ། གཙོ་མོ་ལ་རྣམ་སྣང། ཤར་དང་ཤར་ལྷོ་བ་རྣམས་ལ་མི་བསྐྱོད་པ། 

ལྷོ་དང་ལྷོ་ནུབ་པ་རྣམས་ལ་རིན་འབྱུང། ནུབ་དང་ནུབ་བྱང་བ་རྣམས་ལ་སྣང་མཐའ། 

བྱང་དང་བྱང་ཤར་བ་རྣམས་ལ་དོན་གྲུབ་ཀྱིས་རྒྱས་བཏབ། གཙོ་མོའ་ིཐུགས་ཀར་མཾ་

སེར་བོས་མཚན་པར་གྱུར། གཙོ་མོའ་ིསྔགས་ནི། ཨོཾ་མ་རི་ཙྱཻ་སྭཱཧཱ། འཁོར་རྣམས་ཀྱི་སྔགས་ནི། 



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཨརྐ་མ་སི། མརྐ་མ་སི། ཨནྟར་དྷ་ན་མ་སི། དེ་ཛྭ་མ་སི། ཨུ་ཏ་ཡ་མ་སི། གུ་ལ་ཡ་

མ་སི། བཱ་ན་མ་སི། ཙི་བ་ར་མ་སི། མཧཱ་ཙི་བ་ར་མ་སི། བཱ་ར་ཧ་མུ་ཁི། པ་ད་ཀྲ་མ་

སི། བ་ར་ལི། པཱ་ར་ཀྲ་མ་སི། བ་ད་ལ། ཨུརྨ་མ་སི། བཱ་ཏ་ལི། བཱ་དཱ་ལི། བ་རཱ་ཧ་མུ་

ཁི། ཨཱ་ལོ། ཏཱ་ལོ། ཀཱ་ལོ། པ་ར་ཙྪ་ལ་སཾ་བ་མུདྡྷ་ཊི། ཞེས་པ་རྣམས་ཀྱི་མགོར། ཨོཾ་དང་མཐར་

སྭཱཧཱ། སྦྱར་བའོ། །མཇུག་ཆོག་གཏོར་བསྔོ་རྡོར་དབྱིངས་བཞིན། །

༄༅། །གཟུངས་གྲྭ་ལྔ་ལས་བཤད་པའི་སོ་སོར་འབྲང་མ་

      གཙོ་བོ་བྱས་པའི་གྲྭ་ལྔ་ལྷ་བཅུ་གསུམ་

     གྱི་སྒྲུབ་ཐབས་ནི།

གྲྭ་ལྔ་ལྷ་བཅུ་གསུམ་གྱི་སྒྲུབ་ཐབས།

རང་ཉིད་སྐད་ཅིག་གིས་བཅོམ་ལྡན་འདས་མ་སོ་སོར་འབྲང་མ་སྐུ་མདོག་

སེར་བོ་ཞལ་གཅིག་ཕྱག་གཉིས་པའི་སྐུར་བཞེངས་པར་གྱུར། སོ་སོར་འབྲང་མའི་སྔགས། 

ཨོཾ་མ་ཎི་དྷ་ར་བཛྲི་ཎི་མཧཱ་པྲ་ཏི་ས་རེ་ཧཱུཾ་ཧཱུཾ་ཕཊ་ཕཊ་སྭཱཧཱ། ལས་སྔགས་སོ། །མཆོད་པ་བྱིན་

རླབས། སྐྱབས་སེམས། ཚོགས་ཞིང་རྣམས་རྡོར་དབྱིངས་བཞིན། སྟོང་བའི་ངང་ལས་སྐད་ཅིག་གིས་

བཅོམ་ལྡན་འདས་སོ་སོར་འབྲང་མ་ལྷ་བཅུ་གསུམ་གྱི་རྟེན་དང་བརྟེན་པའི་དཀྱིལ་

འཁོར་ཐམས་ཅད་ཡོངས་སུ་རྫོགས་པར་གྱུར་བ་ནི། རྡོ་རྗེའི་ས་གཞི་ཞེས་པ་ནས། ཐུན་

མོང་བའི་སྲུང་འཁོར་གྱི་དབུས་སུ་འབྱུང་བཞི་རིམ་བརྩེགས་དང་རི་རབ་ཀྱི་སྟེང་དུ་

སྣ་ཚོགས་པདྨ་དང་ཉི་མ་ལ་གནས་པའི་ཞེས་པ་ནས། ཕྱི་ནས་རིམ་པ་བཞིན་དཀར་སྔོ་



གྲྭ་ལྔ་ལྷ་བཅུ་གསུམ་གྱི་སྒྲུབ་ཐབས། 

དམར་ལྗང་སེར་བའི་རིམ་པ་ལྔ་དང་ལྡན་པའི་ཞེས་པ་ནས། བསྐོར་བའི་ནང་གི་ཤར་

དཀར་ལྷོ་སྔོ་ནུབ་དམར་བྱང་ལྗང་དབུས་སེར་བའི་དབུས་སུ་སྣ་ཚོགས་རྡོ་རྗེའི་ལྟེ་

བ་དང་ཕྱོགས་བཞིར་སྣ་ཚོགས་པདྨ་རེ་རེ། དབུས་ཀྱི་པདྨའི་ལྟེ་བར་ཟླ་བའི་དཀྱིལ་

འཁོར་གྱི་སྟེང་དུ་རང་ཉིད་བཅོམ་ལྡན་འདས་སོ་སོར་འབྲང་མ་ཆེན་མོ་སྐུ་མདོག་

སེར་བོ། ཞལ་བཞི་ཕྱག་བཅུ་གཉིས་པ། རྩ་བའི་ཞལ་སེར་བོ། གཡས་དཀར། གཡོན་

དམར། རྒྱལ་ཞལ་སྔོན་པོ། ཕྱག་གཡས་པ་རྣམས་ན་རིན་པོ་ཆེའི་པ་ཊ། འཁོར་ལོ། 

རྡོ་རྗེ། མདའ། རལ་གྲི། མཆོག་སྦྱིན་གྱི་ཕྱག་རྒྱ་མཛད་པ། གཡོན་པ་རྣམས་ན་རྡོ་

རྗེ། ཞགས་པ། རྩེ་གསུམ། གཞུ། དགྲ་སྟ། དུང་རྣམས་འཛིན་པ། དབུ་ལ་མཆོད་

རྟེན་གྱིས་བརྒྱན་པ། འོད་ཟེར་དམར་བོའ་ིདཀྱིལ་ན་རྡོ་རྗེའི་སྐྱིལ་ཀྲུང་གིས་བཞུགས་

པའོ། །དེའི་ཤར་ཕྱོགས་སུ་སྣ་ཚོགས་པདྨ་འདབ་མ་བརྒྱད་པའི་ལྟེ་བར། ཟླ་བའི་

གདན་གྱི་སྟེང་དུ་སྟོང་ཆེན་མོ་རབ་ཏུ་འཇོམས་མ་སྐུ་མདོག་དཀར་བོ་ཞལ་བཞི་ཕྱག་

བཅུ་མ་རྩ་བའི་ཞལ་དཀར་བོ། གཡས་སྔོ། གཡོན་ལྗང། རྒྱབ་སེར་བ། གཡས་པ་

རྣམས་ན་པདྨ་ལ་གནས་པའི་འཁོར་ལོ་རྩིབས་བརྒྱད་པ། མཆོག་སྦྱིན། ལྕགས་ཀྱུ། 

མདའ། རལ་གྲི། གཡོན་པ་རྣམས་ན་རྡོ་རྗེ། སྡིགས་མཛུབ། ཞགས་པ། གཞུ། དགྲ་སྟ་

རྣམས་འཛིན་པ། ཟླ་བའི་འོད་ཀྱི་དབུས་ན་རོལ་པའི་འདུག་སྟངས་ཀྱིས་བཞུགས་པ། 

ལྷོར་སྣ་ཚོགས་པདྨ་དང་ཉི་མའི་གདན་གྱི་སྟེང་དུ། གསང་སྔགས་རྗེས་འཛིན་མ་ཆེན་

མོ་སྐུ་མདོག་ནག་པོ་ཞལ་གསུམ་ཕྱག་བཅུ་གཉིས་མ། རྩ་བའི་ཞལ་ནག་པོ། གཡས་

དཀར་གཡོན་དམར་བ། ཕྱག་དང་བོ་གཉིས་ཆོས་འཆད་ཀྱི་ཕྱག་རྒྱ་དང། དེའི་འོག་

མ་གཉིས་ཀྱིས་ཏིང་ངེ་འཛིན་གྱི་ཕྱག་རྒྱ་མཛད་པ། གཡས་ལྷག་མ་རྣམས་ཀྱིས་རྡོ་རྗེ། 



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

མདའ། མཆོག་སྦྱིན། མི་འཇིགས་པའི་ཕྱག་རྒྱ་མཛད་པ། གཡོན་ལྷག་མ་རྣམས་ཀྱིས་

སྡིགས་མཛུབ་དང་བཅས་པའི་ཞགས་པ། གཞུ། རིན་པོ་ཆེའི་པ་ཊ། པདྨས་མཚན་

པའི་བུམ་པ་འཛིན་པ། ཉི་མའི་འོད་ཀྱི་དཀྱིལ་ན་རྡོ་རྗེའི་སྐྱིལ་ཀྲུང་གིས་བཞུགས་པ། 

ནུབ་ཏུ་སྣ་ཚོགས་པདྨ་དང་ཉི་མ་ལ། བཅོམ་ལྡན་འདས་མ་བསིལ་བའི་ཚལ་ཆེན་མོ། 

སྐུ་མདོག་དམར་བོ་ཞལ་གསུམ་ཕྱག་བརྒྱད་མ། རྩ་བའི་ཞལ་དམར། གཡས་དཀར། 

གཡོན་ནག་པོ། ཕྱག་གཡས་པ་རྣམས་ན་པདྨ་དང་བཅས་པའི་མི་འཇིགས་པའི་ཕྱག་

རྒྱ། མདའ། རྡོ་རྗེ། རལ་གྲི། གཡོན་པ་རྣམས་ཀྱིས་སྡིགས་མཛུབ་དང་བཅས་པའི་

ཞགས་པ། གཞུ། རིན་པོ་ཆེའི་རྒྱལ་མཚན། སྙིང་ཁར་གནས་པའི་པོ་ཏི་རྣམས་འཛིན་

པ། ཉི་མའི་འོད་ཀྱི་དཀྱིལ་ན་སྐྱིལ་ཀྲུང་ཕྱེད་པའི་སྟབས་ཀྱིས་བཞུགས་པ། བྱང་དུ་སྣ་

ཚོགས་པདྨ་དང་ཟླ་བའི་གདན་ལ། བཅོམ་ལྡན་འདས་མ་རྨ་བྱ་ཆེན་མོ་སྐུ་མདོག་ལྗང་ཁུ་

ཞལ་གསུམ་ཕྱག་བརྒྱད་མ། རྩ་བའི་ཞལ་ལྗང་ཁུ། གཡས་ནག །གཡོན་དཀར་བ། ཕྱག་

གཡས་པ་རྣམས་ན་རྨ་བྱའི་མཇུག་སྒྲོ། མདའ། མཆོག་སྦྱིན། རལ་གྲི། གཡོན་པ་རྣམས་

ཀྱིས་ལྷུང་བཟེད་ལ་གནས་པའི་དགེ་སློང། གཞུ། བང་དུ་གནས་པའི་བུམ་པ་རིན་པོ་ཆེ་

འབར་བ་འབབ་པ་ཅན། སྣ་ཚོགས་རྡོ་རྗེ་ལ་རིན་པོ་ཆེས་མཚན་པའི་རྒྱལ་མཚན་འཛིན་

པ། ཟླ་བའི་འོད་ཀྱི་དཀྱིལ་ན་སེམས་དཔའི་སྐྱིལ་ཀྲུང་གིས་བཞུགས་པའོ། །

རིམ་པ་གཉིས་པའི་ཤར་ལྷོར་ཀ་ལི་ནག་མོ་ཕྱག་གཉིས་ཀྱིས་དུང་འཛིན་པ། 

ལྷོ་ནུབ་ཏུ་དུས་མཚན་མ་སེར་མོ་ཕྱག་གཉིས་ཀྱི་རྡོ་རྗེས་མཚན་པའི་རྒྱལ་མཚན་

འཛིན་པ། ནུབ་བྱང་དུ་རྣ་བ་མ་དམར་མོ་ཕྱག་གཉིས་ཀྱིས་དགྲ་སྟ་འཛིན་པ། བྱང་

ཤར་དུ་གཽ་རི་དཀར་མོ། ཕྱག་གཉིས་ཀྱིས་རྩེ་གསུམ་འཛིན་པ། བཞི་ཀའང་ཞལ་



གྲྭ་ལྔ་ལྷ་བཅུ་གསུམ་གྱི་སྒྲུབ་ཐབས། 

གཅིག་ཕྱག་གཉིས་མ། ལྷ་མོ་དགུ་བོ་ཐམས་ཅད་ཀྱང་ཞལ་རེ་རེ་ལ་སྤྱན་གསུམ་

གསུམ་དང་ལྡན་པ། གོས་དང་རིན་པོ་ཆེའི་ཅོད་པན་ཅན། རིན་པོ་ཆེ་སྣ་ཚོགས་ཀྱིས་

བརྒྱན་པ། གསལ་སྒྲོན་ལས། སེམས་དཔའི་སྐྱིལ་ཀྲུང་གིས་བཞུགས་པ། ཞེས་གསུངས། ཤར་སྒོར་རྡོ་

རྗེ་ལྕགས་ཀྱུ་མ་དཀར་མོ་ལྕགས་ཀྱུ་འཛིན་པ། ལྷོ་སྒོར་རྡོ་རྗེ་ཞགས་པ་མ་སེར་མོ་

ཞགས་པ་འཛིན་པ། ནུབ་སྒོར་རྡོ་རྗེ་ལྕགས་སྒྲོག་མ་དམར་མོ་ལྕགས་སྒྲོག་འཛིན་

པ། བྱང་སྒོར་རྡོ་རྗེ་དྲིལ་བུ་མ་ལྗང་ཁུ་དྲིལ་བུ་འཛིན་པ། སྣ་ཚོགས་པདྨ་དང་ཉི་མའི་

གདན་ལ་ཞབས་གཡས་བརྐྱང་ཞིང་གཡོན་བསྐུམས་པས་བཞུགས་པ། རིན་པོ་ཆེ་

དང་དར་སྣ་ཚོགས་ཀྱིས་བརྒྱན་པ། གཙོ་མོ་ལ་རིན་འབྱུང། སྟོང་ཆེན་རབ་འཇོམས་

ལ་རྣམ་སྣང། གསང་སྔགས་རྗེས་འཛིན་ལ་མི་བསྐྱོད་པ། བསིལ་བའི་ཚལ་ལ་སྣང་

མཐའ། རྨ་བྱ་ཆེན་མོ་ལ་དོན་གྲུབ། མཚམས་མ་བཞི་དང་སྒོ་མ་བཞི་ལ་མེ་དང་ཤར་

ནས་གཡས་སྐོར་དུ་མི་བསྐྱོད་པ། རིན་འབྱུང། སྣང་མཐའ། རྣམ་སྣང་རྣམས་ཀྱིས་རྒྱས་

བཏབ། གཙོ་མོའ་ིཐུགས་ཁར་ཟླ་བ་ལ་པྲཾ་སེར་བོ། སྟོང་ཆེན་རབ་འཇོམས་སོགས་

བཞིའི་ཐུགས་ཁར། བྷྲུཾ་ཧཱུཾ་ཛྲཱིཾ་མཾ་རྣམས་ཀྱིས་མཚན་པར་གྱུར། གཙོ་མོའ་ིསྔགས་ནི། ཨོཾ་མ་

ཎི་དྷ་རི་བཛྲི་ཎི་མཧཱ་པྲ་ཏི་སཱ་རི་ཧཱུཾ་ཧཱུཾ་ཕཊ་ཕཊ་སྭཱཧཱ། ཕྱོགས་བཞིའི་སྔགས། ཨོཾ་ཨཱཿམཧཱ་ས་

ཧ་སྲ་པྲ་མར་དཱ་ནི་བྷྲུཾ་ཧཱུཾ། ཨོཾ་ཨཱཿམཧཱ་མནྟྲ་ཨ་ནུ་སཱ་རི་ནི་ཧཱུཾ་ཧཱུཾ། ཨོཾ་ཨཱཿམཧཱ་ཤཱི་ཏ་བ་ཏི་

ཛྲིཾ་ཧཱུཾ། ཨོཾ་མཧཱ་མ་ཡུ་རི་བིདྱ་རཱ་ཛྙཱི་ཧཱུཾ་ཧཱུཾ་ཕཊ་ཕཊ་སྭཱཧཱ། མཚམས་མ་རྣམས་ཀྱི་སྔགས་ནི། ཨོཾ་

ཀྲིཥྞ་ཀཱ་ལི་ཧཱུཾ་ཕཊ། ཨོཾ་ཀ་ལ་ཙི་ཧྣ་ཧཱུཾ་ཕཊ། ཨོཾ་ཀརྞ་ཀ་ལ་ཧཱུཾ་ཕཊ། ཨོཾ་གཽ་རི་ཧཱུཾ་ཕཊ། སྒོ་

མ་རྣམས་ཀྱི་སྔགས་ནི། ཨོཾ་བཛྲ་ཨཾ་ཀུ་ཤ་ཛཿཧཱུཾ་ཕཊ། ཨོཾ་བཛྲ་པཱ་ཤ་ཧཱུཾ་ཧཱུཾ་ཕཊ། ཨོཾ་བཛྲ་སྥོ་ཊ་

བཾ་ཧཱུཾ་ཕཊ། ཨོཾ་བཛྲ་གྷཎྚེ་ཧོཿཧཱུཾ་ཕཊ། མཇུག་ཆོག་གཏོར་བསྔོས་སོགས་རྡོར་དབྱིངས་བཞིན།



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

༄༅། །ནོར་རྒྱུན་མའི་རྟོག་ཆུང་ལ་བརྟེན་པའི་ལྷ་མོ་ནོར་རྒྱུན་མ་

ལྷ་བཅུ་དགུའི་སྒྲུབ་ཐབས་ནི།

ལྷ་མོ་ནོར་རྒྱུན་མ་ལྷ་བཅུ་དགུའི་སྒྲུབ་ཐབས།

རང་ཉིད་སྐད་ཅིག་གིས་བཅོམ་ལྡན་འདས་མ་ནོར་རྒྱུན་མ་སྐུ་མདོག་སེར་བོ་

ཞལ་གཅིག་ཕྱག་གཉིས་མའི་སྐུར་བཞེངས་པར་གྱུར། བགེགས་མཐར་བྱེད་ཀྱི་སྔགས། ཨོཾ་

ཨཱཿབིགྷྣན་ཏ་ཀྲིཏ་ཧཱུཾ། ལས་སྔགས་སོ། །མཆོད་པ་བྱིན་རླབས། སྐྱབས་སེམས། ཚོགས་ཞིང་རྣམས་རྡོར་

དབྱིངས་བཞིན། སྟོང་བའི་ངང་ལས་སྐད་ཅིག་གིས་བཅོམ་ལྡན་འདས་མ་ལྷ་མོ་ནོར་རྒྱུན་

མའི་རྟེན་དང་བརྟེན་པའི་དཀྱིལ་འཁོར་ཐམས་ཅད་ཡོངས་སུ་རྫོགས་པར་གྱུར་བ་ནི། 

རྡོ་རྗེའི་ས་གཞི་ཞེས་པ་ནས། ཐུན་མོང་བའི་སྲུང་འཁོར་གྱི་ནང་དུ་སྣ་ཚོགས་པདྨ་དང་ཉི་

མ་ལ་གནས་པའི་སྣ་ཚོགས་རྡོ་རྗེའི་ལྟེ་བར་གཞལ་ཡས་ཁང་ཞེས་པ་ནས། ཕྱི་ནས་རིམ་

པ་བཞིན་དཀར་སྔོ་དམར་ལྗང་སེར་བའི་རིམ་པ་ལྔ་དང་ལྡན་པའི་ནང་གི་ས་གཞི་

ཤར་དཀར་ལྷོ་སྔོ་ནུབ་དམར་བྱང་ལྗང་དབུས་སེར་བའི་དབུས་སུ་པདྨ་སེར་བོའ་ི

ལྟེ་བར་ཟླ་བའི་དཀྱིལ་འཁོར་ཀྱི་སྟེང་དུ་རིན་པོ་ཆེའི་རི་བོ། འཁོར་གྱི་ལྷ་རྣམས་ཀྱི་

གནས་སུ་པདྨ་དང་ཟླ་བའི་གདན། དབུས་ཀྱི་གདན་གྱི་སྟེང་དུ་རང་ཉིད་བཅོམ་ལྡན་

འདས་མ་ནོར་རྒྱུན་མ་སྐུ་མདོག་གསེར་བཙོ་མ་ལྟ་བུ། ཞལ་གཅིག་ཕྱག་དྲུག་མ། 

རོལ་པའི་འདུག་སྟངས་ཀྱིས་བཞུགས་པ། ཕྱག་གཡས་ཀྱི་དང་བོས་མཆོག་སྦྱིན་

གྱི་ཕྱག་རྒྱས་གཏེར་སྟོན་པར་མཛད་པ། གཉིས་པས་རིན་པོ་ཆེའི་ཆར་འབེབས་པ། 



ལྷ་མོ་ནོར་རྒྱུན་མ་ལྷ་བཅུ་དགུའི་སྒྲུབ་ཐབས། 

གསུམ་པས་དེ་བཞིན་གཤེགས་པ་རྡོ་རྗེ་འཛིན་པ་རྒྱ་མཚོའི་དབྱངས་ངེས་པར་སྒྲོག་

པ་ལ་ཕྱག་མཛད་པ། གཡོན་གྱི་དང་བོས་བུམ་པ་བཟང་བོ། གཉིས་པས་འབྲས་ཀྱི་སྙེ་

མ། གསུམ་པས་ཤེར་ཕྱིན་གྱི་གླེགས་བམ་འཛིན་པ། རིན་པོ་ཆེའི་རྒྱན་ཐམས་ཅད་

ཀྱིས་བརྒྱན་པ། སྣམ་བུ་གཉིས་པ་ལ། ནུབ་ཀྱི་དབུས་སུ་པད་ཟླའི་སྟེང་དུ་དེ་བཞིན་

གཤེགས་པ་རྡོ་རྗེ་འཛིན་པ་རྒྱ་མཚོའི་དབྱངས་ངེས་པར་སྒྲོག་པ། སྐུ་མདོག་སེར་བོ། 

གཡས་མཆོག་སྦྱིན་དང། གཡོན་ཁུ་ཚུར་བརླའི་སྟེང་དུ་འགྱིང་བག་དང་བཅས་པས་

བཞུགས་པ། དེའི་གཡས་སུ་སྤྱན་རས་གཟིགས་དམར་བོ། ཞི་བའི་ཚུལ་ཅན། གཡས་

མཆོག་སྦྱིན། གཡོན་གདན་ལ་བརྟེན་པ། གཡོན་དུ་ཕྱག་ན་རྡོ་རྗེ་ལྗང་ཁུ། ཅུང་ཟད་

ཁྲོས་པའི་ཚུལ་ཅན། གཡས་རྡོ་རྗེ་རྩེ་ལྔ་བ་ལྗང་ཁུ་འཛིན་ཅིང། གཡོན་གདན་ལ་

བརྟེན་པ། དེ་གསུམ་ཀའང་ཞལ་གཅིག་ཕྱག་གཉིས། དར་དང་རིན་པོ་ཆེའི་རྒྱན་གྱིས་

མཛེས་པ། ཞབས་རྡོ་རྗེའི་སྐྱིལ་ཀྲུང་གིས་བཞུགས་པའོ། །ཤར་གྱི་སྣམ་བུའི་དབུས་

སུ་པད་ཟླ་ལ། ལྷ་མོ་ཨི་ལཱ་ཉེ་བར་མཁོ་བ་ཐམས་ཅད་ལ་དབང་བྱེད་མ་སེར་མོ། དེའི་

གཡས་སུ་ཟླ་བ་ལ་ཛམྦྷ་ལ་སྔོན་པོ། གཡོན་དུ་ཆུ་བདག་རོ་བཅུད་ལ་དབང་བྱེད་

པ་དཀར་བོ། དེ་གསུམ་ཀའང་གཡས་པས་བཱི་ཛ་པཱུ་ར་ཀ་ཐུགས་ཁར་འཛིན་ཅིང། 

གཡོན་པ་བརླ་ལ་བརྟེན་པ། དར་དང་རིན་པོ་ཆེའི་རྒྱན་གྱིས་བརྒྱན་པ། སེམས་དཔའི་

སྐྱིལ་ཀྲུང་གིས་བཞུགས་པ། མེ་མཚམས་སུ་པི་ཙི་ཀུཎྜ་ལི་སྒེག་པའི་ཉམས་ཅན་ཅུང་

ཟད་དམར་བའི་མདོག་ཅན། བདེན་བྲལ་དུ་ཀི་ལི་མ་ལི་ལྗང་ཁུ། རླུང་དུ་སྒོའ་ིདབང་

བོ་སེར་བོ། དབང་ལྡན་དུ་སྤྱོད་པའི་དབང་བོ་དཀར་སེར། དེ་བཞི་ཀའང་གཡས་བཱི་

ཛ་པཱུ་ར་ཀ་དང། གཡོན་ཁུ་ཚུར་བརླའི་སྟེང་དུ་འགྱིང་བ། ལྷ་སྣམ་ཕྱི་མའི་མེར་སྦས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

པའི་ལྷ་མོ་ཟས་སྦྱིན་མ་ལྗང་ཁུ། གཡས་བཱི་ཛ་པཱུ་ར་ཀ་དང། གཡོན་བརླ་ལ་བརྟེན་པ། 

བདེན་བྲལ་དུ་ཤིན་ཏུ་སྦས་པའི་ལྷ་མོ་ལི་ཁྲིའི་མདོག་ཅན་ཕྱག་གཉིས་ཀྱིས་གདུགས་

འཛིན་པ། རླུང་དུ་ལྷ་མོ་དབྱངས་ཅན་མ་སེར་མོ་ཕྱག་གཉིས་ཀྱིས་རྒྱལ་མཚན་འཛིན་

པ། དབང་ལྡན་དུ་ཟླ་བ་ཆུ་ཤེལ་གྱི་ལྷ་མོ་དཀར་མོ་ཕྱག་གཉིས་ཀྱིས་བ་དན་འཛིན་པ། 

དེ་ཐམས་ཅད་ཀྱང་སྒེག་ཅིང་མཛེས་པ། ནུ་འབུར་ཅུང་ཟད་དང་ལྡན་པ། ལང་ཚོ་དར་

ལ་བབ་པའི་རྣམ་པ་ཅན། རིན་པོ་ཆེའི་རྒྱན་གྱིས་སྤྲས་པའོ། །

ལྷ་སྣམ་ཕྱི་མའི་ཤར་དུ་གང་བ་བཟང་བོ་གུར་གུམ་གྱི་མདོག་ཅན་གཡས་ནེའུ་

ལེ་གུ་ལི་དང། གཡོན་བཱི་ཛ་པཱུ་ར་ཀ་འཛིན་པ་། ལྷོར་ནོར་བུ་བཟང་བོ་སྔོན་པོ་གཡས་

རིན་པོ་ཆེ་དང་གཡོན་བཱི་ཛ་པཱུ་ར་ཀ་བསྣམས་པ། ནུབ་ཏུ་གནོད་སྦྱིན་དམར་བོ། 

གཡས་བུམ་པ་བཟང་བོ་དང། གཡོན་པས་བཱི་ཛ་པཱུ་ར་ཀ་འཛིན་པ། བྱང་དུ་གནོད་

སྦྱིན་གྱི་དབང་བོ་རྣམ་ཐོས་སྲས་སེར་བོ། གཡས་རིན་པོ་ཆེའི་མྱུ་གུ། གཡོན་བཱི་ཛ་པཱུ་

ར་ཀ་འཛིན་པ། ལྷ་ཐམས་ཅད་སེམས་དཔའི་སྐྱིལ་ཀྲུང་གིས་བཞུགས་པ། དར་དང་

རིན་པོ་ཆེ་སྣ་ཚོགས་ཀྱིས་བརྒྱན་པའོ། །གཙོ་འཁོར་ཐམས་ཅད་ལ་རིན་འབྱུང་གིས་

རྒྱས་བཏབ། གཙོ་བོའ་ིཐུགས་ཀར་ཟླ་བ་ལ་བཾ་སེར་བོས་མཚན་པར་གྱུར། སྔགས། ཨོཾ་

བ་སུ་དྷ་རི་སྭཱཧཱ། སྙིང་བོའ།ོ །ཨོཾ་ལཀྵྨ་བྷུ་ཏ་ལ་ནི་བ་སི་ནི་ཡེ་སྭཱཧཱ། ཉེ་བའི་སྙིང་བོའ།ོ །ཨོཾ་ན་

མ་དྷཱ་ར་སཱ་ག་ར་ནིར་གྷོ་ཥ་ཡ་ཧཱུཾ་ཕཊ་སྭཱཧཱ། ཨོཾ་ལོ་ཀི་ཤྭ་རཱ་ཡ་སྭཱཧཱ། ཨོཾ་བཛྲ་པཱ་ཎི་

སྭཱཧཱ། ཨོཾ་དེ་ཝི་ཨི་ལ་སྭཱ་ཧཱ། ཨོཾ་ཝ་རུ་ཎ་ཡ་སྭཱཧཱ། ཨོཾ་ཛམྦྷ་ལ་ཛ་ལནྟྲ་ཡེ་སྭཱཧཱ། ཨོཾ་བི་

ཙི་ཀུཎྚ་ལི་ཡེ་སྭཱཧཱ། ཨོཾ་ཀི་ལི་མཱ་ལི་ནེ་སྭཱཧཱ། ཨོཾ་མུ་ཁེནྟྲ་ཡ་སྭཱཧཱ། ཨོཾ་ཙ་རེནྟ་ཡ་སྭཱཧཱ། 

ཨོཾ་གུཔྟ་ཡེ་སྭཱཧཱ། ཨོཾ་པྲ་ཏི་གུཔྟ་ཡེ་སྭཱཧཱ། ཨོཾ་སྭ་ར་སྭ་ཏྱཻ་སྭཱཧཱ། ཨོཾ་ཙནྟྲ་ཀཱན་ཏྱཻ་སྭཱཧཱ། 



རིག་བྱེད་མ་ནུབ་བྱང་གི་གྲྭར་བཞུགས་པ་གཙོ་བོར་བྱས་པའི་སྒྲུབ་ཐབས། 

ཨོཾ་པཱུརྞ་བྷ་ཏྲ་ཡ་སྭཱཧཱ། ཨོཾ་མ་ཎི་བྷ་ཏྲ་ཡ་སྭཱཧཱ། ཨོཾ་དྷ་ན་དཱ་ཡ་སྭཱཧཱ། ཨོཾ་བཻ་ཤྲ་བ་ཎཱ་ཡ་

སྭཱཧཱ། མཇུག་ཆོག་གཏོར་བསྔོ་སོགས་རྡོར་དབྱིངས་བཞིན། 

༄༅། །གཟའ་ཡུམ་གྱི་རྟོག་པ་ལ་བརྟེན་པའི་རིག་བྱེད་མ་ནུབ་

    བྱང་གི་གྲྭར་བཞུགས་པ་གཙོ་བོར་བྱས་པའི་

   ལྷ་ཞེ་དྲུག་གམ་ལྔ་བཅུའི་

     སྒྲུབ་ཐབས་ནི།

རིག་བྱེད་མ་ནུབ་བྱང་གི་གྲྭར་བཞུགས་པ་གཙོ་བོར་བྱས་པའི་སྒྲུབ་ཐབས།

རང་ཉིད་སྐད་ཅིག་གིས་རྗེ་བཙུན་རིག་པ་ཆེན་མོ་སྐུ་མདོག་དཀར་བོ་ཞལ་

གཅིག་ཕྱག་གཉིས་པའི་སྐུར་བཞེངས་པར་གྱུར། རིག་པ་ཆེན་མོའ་ིསྔགས། ཨོཾ་མཧཱ་བིདྱ་

ཧཱུཾ་ཧཱུཾ་ཕཊ་སྭཱཧཱ། ལས་སྔགས་སོ། །མཆོད་པ་བྱིན་རླབས། སྐྱབས་སེམས། ཚོགས་ཞིང་རྣམས་རྡོར་དབྱིངས་

བཞིན། སྟོང་བའི་ངང་ལས་སྐད་ཅིག་གིས་བཅོམ་ལྡན་འདས་མ་རིག་པ་ཆེན་མོའ་ིརྟེན་

དང་བརྟེན་པའི་དཀྱིལ་འཁོར་ཐམས་ཅད་ཡོངས་སུ་རྫོགས་པར་གྱུར་བ་ནི། རྡོ་རྗེའི་

ས་གཞི། ཞེས་པ་ནས། ཐུན་མོང་བའི་སྲུང་འཁོར་གྱི་དབུས་སུ་སྣ་ཚོགས་པདྨ་དང་ཉི་

མ་ལ་གནས་པའི་སྣ་ཚོགས་རྡོ་རྗེའི་ལྟེ་བར། ཞེས་པ་ནས། ཕྱི་ནས་རིམ་པ་བཞིན་སྔོ་

སེར་དམར་ལྗང་དཀར་བའི་རིམ་པ། ཞེས་པ་ནས། ནང་གི་ས་གཞི་ཤར་སྔོ་ལྷོ་སེར་ནུབ་

དམར་བྱང་ལྗང་དབུས་དཀར་བའི་དབུས་སུ་སྣ་ཚོགས་པདྨ། དེའི་ལྟེ་བར་པདྨ་དཀར་

བོའ་ིསྟེང་དུ་གུར་གུམ་གྱི་དྲིའི་མཎྜལ་ལ་གཟའ་ཉི་མ་སྐུ་མདོག་དམར་སེར། དཀའ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཐུབ་ཅན་གྱི་གཟུགས་འཛིན་པ། ཕྱག་གཉིས་ཀྱིས་པདྨ་དཀར་བོ་བསྣམས་པ། ཉི་མ་

བྱེ་བའི་འོད་དང་མཚུངས་པ། ཤར་གྱི་འདབ་མར་པད་མ་དམར་བོའ་ིསྟེང་དུ། པྲི་ཡཾ་

ཀུའི་མཎྜལ་ལ་ཟླ་བ་སྐུ་མདོག་དཀར་བོ་རལ་བའི་ཅོད་པན་ཅན། བྲམ་ཟེའི་གཟུགས་

འཛིན་པ། ཕྱག་གཉིས་ཀྱིས་བགྲང་ཕྲེང་དང་ཀུ་མུ་ཏ་ལ་གནས་པའི་སྤྱི་བླུགས་འཛིན་

པའོ། །ལྷོའ་ིའདབ་མར་པདྨ་དཀར་བོའ་ིསྟེང་དུ། ཙན་དན་གྱི་དྲིའི་མཎྜལ་ལ། བཀྲ་

ཤིས་སྐུ་མདོག་དམར་བོ། དགེ་སློང་གི་གཟུགས་འཛིན་པ། གོས་དམར་བོ་དང་ཅོད་

པན་ཅན། གཡོན་ཤཱཀྟི་དང། གཡས་མཆོག་སྦྱིན་མཛད་པའོ། །ནུབ་ཀྱི་འདབ་མར་

པདྨ་དམར་བོའ་ིསྟེང་དུ། ཨ་ཀ་རུ་ནག་པོའ་ིདྲིའི་མཎྜལ་ལ། གཟའ་ལྷག་པ་སྐུ་མདོག་

སེར་བོ་སྨ་ར་དམར་བོ་དང་ལྡན་པ། ཚངས་པར་སྤྱོད་པ་ཅན། གཡས་བགྲང་ཕྲེང། 

གཡོན་སྤྱི་བླུགས་འཛིན་པའོ། །བྱང་གི་འདབ་མར་པདྨ་དཀར་བོའ་ིསྟེང་དུ། དེ་པ་དཱ་

རུ་དྲིའི་མཎྜལ་ལ་ཕུར་བུ་གསེར་བཙོ་མའི་མདོག་ཅན་སྨ་ར་དམར་བོ་དང་ལྡན་པ་

དགེ་སློང་གི་རྣམ་པ་ཅན། གཡས་བགྲང་ཕྲེང། གཡོན་སྤྱི་བླུགས་འཛིན་པའོ། །མེའི་

འདབ་མར་པདྨ་དམར་བོའ་ིསྟེང་དུ། ཙན་དན་གྱི་དྲིའི་མཎྜལ་ལ་པ་ཝ་སངས་སྐུ་

མདོག་དཀར་བོ་རལ་བའི་ཅོད་པན་ཅན། ཕྱུགས་བདག་གི་བརྟུལ་ཞུགས་འཛིན་

པ། གཡས་པས་བགྲང་ཕྲེང་དང། གཡོན་པས་སྤྱི་བླུགས་འཛིན་པའོ། །བདེན་བྲལ་

གྱི་འདབ་མར་པདྨ་དཀར་བོའ་ིསྟེང་དུ། ཨུཏྤལ་སྔོན་པོ་དང་ཙན་དན་གྱི་དྲིའི་མཎྜལ་

ལ། སྤེན་པ་ནག་པོ་ཕྱོགས་ཀྱི་གོས་ཅན། རལ་བ་སེར་སྐྱའི་ཅོད་པན་དང་སྨ་ར་ཅན། 

བགྲང་ཕྲེང་དང་འཁར་སིལ་འཛིན་པའོ། །རླུང་གི་འདབ་མར་པདྨ་དམར་བོའ་ིསྟེང་དུ། 

པཎྜི་ཀ་རའི་དྲིའི་མཎྜལ་ལ་སྒྲ་གཅན་དམར་ནག་ཐོད་པ་དང་ལྡན་པ་ལུས་ཕྱེད་ཉི་མའི་



རིག་བྱེད་མ་ནུབ་བྱང་གི་གྲྭར་བཞུགས་པ་གཙོ་བོར་བྱས་པའི་སྒྲུབ་ཐབས། 

ཤིང་རྟ་ལ་གནས་ཤིང། ཁ་དོག་ལྔ་བའི་སྤྲིན་གྱི་གསེབ་ན་བཞུགས་པ། འཇིགས་སུ་

རུང་བའི་སྤྱན་གཉིས་དང་ལྡན་ཞིང། མཆེ་བ་རྣམ་པར་གཙིགས་པ། སྨིན་མའི་ཁྲོ་

གཉེར་དཔྲལ་བར་བསྡུས་པ། ཕྱག་གཉིས་ཀྱིས་ཟླ་བ་དང་ཉི་མ་ཟ་བའི་ཚུལ་གྱིས་

གནས་པའོ། །དབང་ལྡན་གྱི་འདབ་མར་པདྨ་དམར་བོའ་ིསྟེང་དུ་སྦྱར་སྤོས་ཀྱི་དྲིའི་

མཎྜལ་ལ། མཇུག་རིང་དུ་བའི་མདོག་ཅན། གཏུམ་གཟུགས་འཛིན་པ་ཕྱག་གཉིས་

ཐལ་མོ་སྦྱར་བ་ཀླུའི་རྣམ་པ་ཅན་གྱི་མཇུག་མ་འཁྱིལ་བའོ། །ཤར་སྒོར་སངས་རྒྱས་

བཅོམ་ལྡན་འདས་གསེར་གྱི་མདོག་ཅན་ཏིང་ངེ་འཛིན་གྱི་ཕྱག་རྒྱ་མཛད་པ། ལྷོ་སྒོར་

ཕྱག་ན་རྡོ་རྗེ་སྔོ་བསངས། ཕྱག་གཡས་རྡོ་རྗེ་ཐུགས་ཀར་འཛིན་ཅིང། གཡོན་པ་ས་

ལ་གནས་པ། ནུབ་སྒོར་འཇིག་རྟེན་དབང་ཕྱུག་དམར་བོ་གཡས་པས་མཆོག་སྦྱིན་

དང། གཡོན་པས་མི་འཇིགས་པ་མཛད་པ། བྱང་སྒོར་འཇམ་དཔལ་གཞོན་ནུར་གྱུར་

བ་གུར་གུམ་གྱི་མདོག་ཅན། ཆོས་འཆད་གྱི་ཕྱག་རྒྱ་མཛད་པ། དབང་ལྡན་དུ་གཟའ་

ཐམས་ཅད་པ་སྟེ། སྣ་ཚོགས་པའི་མདོག་དང། སྣ་ཚོགས་པའི་དབྱིབས་དང། རྣམ་པ་

སྣ་ཚོགས་པའི་གཟུགས་ཅན་ནོ། །མེར་རྒྱུ་སྐར་ཐམས་ཅད་པ་སྟེ་རང་རང་གི་བཞོན་

པ་ལ་ཡང་དག་པར་གནས་ཤིང་ཐམས་ཅད་ཐལ་མོ་སྦྱར་བའོ། །བདེན་བྲལ་དུ་གནོད་

ཅིང་ཉེར་འཚེ་བྱེད་པ་ཐམས་ཅད་དེ་འཇིགས་སུ་རུང་བའི་གཟུགས་ཅན་ནོ། །རླུང་དུ་

རང་ཉིད་གཟའ་ཐམས་ཅད་ཀྱི་ཡུམ་རྗེ་བཙུན་རིག་པ་ཆེན་མོ་སྐུ་མདོག་སྟོན་ཀའི་ཟླ་

བ་ལྟར་དཀར་བ། དཀར་ནག་དམར་བའི་ཞལ་གསུམ་ཕྱག་དྲུག་གི་དང་བོ་གཉིས་

ཀྱིས་ཆོས་འཆད་ཀྱི་ཕྱག་རྒྱ་མཛད་པ། གཡས་ལྷག་མ་གཉིས་ཀྱིས་པདྨ་དང་རིན་པོ་

ཆེ་འབར་བ། གཡོན་ལྷག་མ་གཉིས་ཀྱིས་ཞགས་པ་དང་ཤཀྟི་འཛིན་པ། ལོ་བརྒྱད་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

གཉིས་ལོན་པའི་རྣམ་པ་ཅན། རིན་པོ་ཆེའི་ཅོད་པན་ཅན། དར་དང་རིན་པོ་ཆེའི་

རྒྱན་སྣ་ཚོགས་ཀྱིས་བརྒྱན་པ། པད་ཟླའི་གདན་ལ་རྡོ་རྗེ་སྐྱིལ་ཀྲུང་གིས་བཞུགས་

པའོ། །སྒོ་བཞིར་ཤར་དུ་ཡུལ་འཁོར་བསྲུང་སེར་བོ་པི་ལྦང་འཛིན་པ། ལྷོར་འཕགས་

སྐྱེས་པོ་སྔོན་པོ་རལ་གྲི་འཛིན་པ། ནུབ་ཏུ་སྤྱན་མི་བཟང་དམར་བོ་སྦྲུལ་ཞགས་འཛིན་

པ། བྱང་དུ་ལུས་ངན་པོ་སེར་བོ་ནེའུ་ལེ་འཛིན་པ། དེ་བཞི་ཀའང་རང་རང་གི་རྒྱན་ཆ་

ལུགས་དང་ལྡན་པའོ། །ལྷ་ཐམས་ཅད་ལ་དེ་བཞིན་གཤེགས་པ་རིགས་ལྔའི་ཅོད་

པན་ཅན་གྱིས་དབུ་བརྒྱན། གཙོ་བོའ་ིཐུགས་ཀར་ཉི་མ་ལ་ཧཱུཾ། ཉི་མ་ལ་སོགས་པའི་གཟའ་

རྣམས་ཀྱི་སྙིང་བོའ་ིསྔགས་ནི། ཨོཾ་ཨཱཿམོ་གྷ་ཨུལ་ཀཱ་ཡ་སྭཱཧཱ། ཨོཾ་ཙནྟྲ་ཨ་མྲི་ཏ་བི་ཀྲ་མཱ་

ཡ་ཤཱི་ཏ་ཨང་ཤ་བེ་ཨཱཿསྭཱཧཱ། ན་མོ་རཀྟ་ཨཾ་ག་ར་ཛྭ་ལ་ཀུ་མཱ་རཱ་ཡ་སྭཱཧཱ། ར་ཛཱ་སུ་

ཏྲ་བུདྡྷ་སུ་སཱི་ཏ་བཱ་ཎ་ཡ་ན་མཿཨོཾ་བུདྡྷ་ཡ་སྭཱཧཱ། ལོ་ཧི་ཏ་བར་ཎ་ནི་ར་གཱ་མཱ་ཡ་བྲི་

ཧ་ས་པ་ཏ་ཡེ་ཨོཾ་ན་མོ་བྷོ་གཱ་ས་པཱ་ད་ཡ་སྭཱཧཱ། ཨོཾ་ན་མཿཤ་ཀྲ་ཨ་དྷི་པ་ཏ་ཡེ་ཨ་ཤ ་

ར་ཨུ་ཏ་མཱ་ཡ་ཤ དྡྷེ་བི་ར་ཛེ་སྭཱཧཱ། ཨོཾ་ཤ་ནི་ནཱི་ལ་ཨ་བྷ་སུ་ཀྲིཥྞ་ཡ་ཀྲིཥྞ་བརྣ་བྷུ་ཀ་

སྭཱཧཱ། ཨོཾ་ན་མོ་བི་ཀྲི་ཏ་བ་ཀ་ཀྲ་རུ་དྷི་ར་རཱ་ཧོཿབྷྲིང་ག་ཨཉྩ་སན་ནི་བྷཱ་ཡ་ཨ་མྲི་ཏ་

པྲི་ཡཱ་ཡ་སྭཱཧཱ། ཨོཾ་ན་མོ་དྷུ་མྲ་ཨཱ་བྷ་བརྞ་ག་སན་ནི་བྷཱ་ཡ་ཛྱོ་ཏིཿཀེ་ཊ་བེ་སྭཱཧཱ། བཅོམ་

ལྡན་འདས་ལ་སོགས་པ་བཞིའི་སྔགས་ནི། ཨོཾ་ན་མོ་བུདྡྷཱ་ཡ་སྭཱཧཱ། ཨོཾ་བཛྲ་དྷ་རཱ་ཡ་ན་མ་

སྭཱཧཱ། ཨོཾ་པདྨ་དྷ་རཱ་ཡ་ན་མ་སྭཱཧཱ། ཨོཾ་ཀུ་མ་ར་ཡ་ན་མ་སྭཱཧཱ། གཟའ་དང་རྒྱུ་སྐར་དང་ཉེར་

འཚེ་བྱེད་པ་རྣམས་ཀྱི་ནི། ཨོཾ་སརྦ་གྲ་ཧ་ནཾ་སྭཱཧཱ། ཨོཾ་སརྦ་ནཀྵ་ཏྲ་ནཾ་སྭཱཧཱ། ཨོཾ་སརྦ་ཨུ་བ་

ཏྲ་བ་ནཾ་སྭཱཧཱ། རྗེ་བཙུན་རིག་པ་ཆེན་མོའ་ིསྙིང་བོ་ནི། ཨོཾ་མཧཱ་བིདྱེ་ཧཱུཾ་ཧཱུཾ་ཧཱུཾ་ཕཊ་སྭཱཧཱ། ཡུལ་

འཁོར་བསྲུང་ལ་སོགས་པ་བཞིའི་ནི། ཨོཾ་དྷྲི་ཏ་རཥྚཱ་ཡ་སྭཱཧཱ། ཨོཾ་བི་རུ་ཊ་ཀཱ་ཡ་སྭཱཧཱ། ཨོཾ་བི་



གཙུག་ཏོར་རྣམ་པར་རྒྱལ་མ་ལྷ་སོ་གསུམ་གྱི་སྒྲུབ་ཐབས། 

རུ་བཀྵ་ཡ་སྭཱཧཱ། ཨོཾ་ཀུ་བེ་རཱ་ཡ་སྭཱཧཱ། མཇུག་ཆོག་གཏོར་བསྔོ་སོགས་རྡོར་དབྱིངས་བཞིན། །

༄༅། །རྣམ་རྒྱལ་མའི་རྟོག་པ་ལ་བརྟེན་པའི་བཅོམ་ལྡན་འདས་

     མ་གཙུག་ཏོར་རྣམ་པར་རྒྱལ་མ་ལྷ་སོ་

      གསུམ་གྱི་སྒྲུབ་ཐབས་ནི།

གཙུག་ཏོར་རྣམ་པར་རྒྱལ་མ་ལྷ་སོ་གསུམ་གྱི་སྒྲུབ་ཐབས།

རང་ཉིད་སྐད་ཅིག་གིས་བཅོམ་ལྡན་འདས་མ་གཙུག་ཏོར་རྣམ་པར་རྒྱལ་མ་

སྐུ་མདོག་དཀར་བོ་ཞལ་གཅིག་ཕྱག་གཉིས་པའི་སྐུར་བཞེངས་པར་གྱུར། བདུད་རྩི་

འཁྱིལ་བའི་སྔགས། ཨོཾ་བཛྲ་ཨ་མྲྀ་ཏ་ཀུཎྚ་ལི་ཧ་ན་ཧ་ན་ཧཱུཾ་ཕཊ། ལས་སྔགས་སོ། །མཆོད་པ་

བྱིན་རླབས། སྐྱབས་སེམས། ཚོགས་ཞིང་རྣམས་རྡོར་དབྱིངས་བཞིན། སྟོང་བའི་ངང་ལས་བཅོམ་ལྡན་

འདས་མ་གཙུག་ཏོར་རྣམ་པར་རྒྱལ་མའི་རྟེན་དང་བརྟེན་པའི་དཀྱིལ་འཁོར་ཐམས་

ཅད་ཡོངས་སུ་རྫོགས་པར་གྱུར་བ་ནི། རྡོ་རྗེའི་ས་གཞི། ཞེས་པ་ནས། ཐུན་མོང་བའི་

སྲུང་འཁོར་གྱི་དབུས་སུ་སྣ་ཚོགས་པདྨ་དང་ཉི་མ་ལ་གནས་པའི་སྣ་ཚོགས་རྡོ་རྗེའི་

ལྟེ་བར་རིན་པོ་ཆེ་སྣ་ཚོགས་ལས་གྲུབ་པའི་གཞལ་ཡས་ཁང། ཞེས་པ་ནས། ཕྱི་ནས་

རིམ་པ་བཞིན་སྔོ་སེར་དམར་ལྗང་དཀར་བའི་རིམ་པ། ཞེས་པ་ནས། ནང་གི་ཤར་སྔོ་

ལྷོ་སེར་ནུབ་དམར་བྱང་ལྗང་དབུས་དཀར་བའི་དབུས་སུ་སྣ་ཚོགས་པདྨ་འདབ་མ་

བཅུ་དྲུག་པ། དེའི་ལྟེ་བར་འཁོར་ལོ་དཀར་བོ་རྩིབས་བརྒྱད་པའི་ལྟེ་བ་དང་རྩིབས་

རྣམས་ལ་པདྨའི་གདན། སྒོ་བཞི་དང་གྲྭ་བཞིར་སྣ་ཚོགས་པདྨ་འདབ་མ་བརྒྱད་པ་རེ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

དང་ལྷའི་གནས་ཐམས་ཅད་དུ་ཟླ་བའི་དཀྱིལ་འཁོར་རེ་རེ། དབུས་ཀྱི་གདན་གྱི་སྟེང་

དུ་རང་ཉིད་བཅོམ་ལྡན་འདས་མ་གཙུག་ཏོར་རྣམ་པར་རྒྱལ་མ་སྐུ་མདོག་དཀར་བོ་

ཞལ་གསུམ་ཕྱག་བརྒྱད་མ། རྩ་ཞལ་དཀར། གཡས་ཞལ་སེར། གཡོན་སྔོ་བ་ཅུང་

ཟད་ཁྲོས་པའི་ཚུལ་ཅན་མཆེ་བ་ཅུང་ཟད་གཙིགས་པ། ཡ་སོས་མ་མཆུ་མནན་པ། 

ཞལ་རེ་རེ་ལ་སྤྱན་གསུམ་གསུམ་དང་ལྡན་པ། ཕྱག་གཡས་ཀྱི་དང་བོས་སྣ་ཚོགས་

རྡོ་རྗེ་ཐུགས་ཀར་བསྣམས་པ། གཉིས་པས་པདྨའི་སྟེང་ན་རྒྱལ་བ་འོད་དཔག་མེད་

བཞུགས་པ་འཛིན་པ། གསུམ་པས་མདའ། བཞི་བས་མཆོག་སྦྱིན་གྱི་ཕྱག་རྒྱ་མཛད་

པ། གཡོན་གྱི་དང་བོས་རྡོ་རྗེའི་ཞགས་པ་དང་བཅས་པའི་སྡིགས་མཛུབ། གཉིས་

པས་གཞུ། གསུམ་པས་སྐྱབས་སྦྱིན་གྱི་ཕྱག་རྒྱ་མཛད་པ། བཞི་བས་མཉམ་བཞག་

གི་སྟེང་ན་འཆི་མེད་ཚེའི་བདུད་རྩིས་གང་བའི་བུམ་པ་བསྣམས་པ། རིན་པོ་ཆེའི་

རྒྱན་སྣ་ཚོགས་ཀྱིས་བརྒྱན་པ། དར་སྣ་ཚོགས་ཀྱི་ན་བཟའ་ཅན། ཞབས་རྡོ་རྗེ་སྐྱིལ་

ཀྲུང་གིས་བཞུགས་པ། ཤར་གྱི་འཁོར་ལོའ་ིརྩིབས་ལ་ནམ་མཁའ་དང་མཉམ་པ་

ལས་བྱུང་བའི་གཙུག་ཏོར་སྐུ་མདོག་སྔོན་པོ། གཡས་ས་གནོན་དང། གཡོན་མཉམ་

གཞག །ལྷོར་ནོར་བུའི་སྙིང་བོ་ལས་བྱུང་བའི་གཙུག་ཏོར་སེར་བོ། གཡས་མཆོག་

སྦྱིན་དང་གཡོན་མཉམ་བཞག །ནུབ་ཏུ་དཔག་ཏུ་མེད་པ་ལས་བྱུང་བའི་གཙུག་ཏོར་

དམར་བོ། ཏིང་ངེ་འཛིན་གྱི་ཕྱག་རྒྱ་མཛད་པ། བྱང་དུ་རྔ་སྒྲའི་དབྱངས་ལས་བྱུང་བའི་

གཙུག་ཏོར་ལྗང་གུ། གཡས་མི་འཇིགས་པ་སྦྱིན་པ་དང། གཡོན་མཉམ་བཞག །བཞི་

བོ་ཐམས་ཅད་ཀྱང་མཉམ་བཞག་གི་སྟེང་ན་འཆི་མེད་ཚེའི་བདུད་རྩིས་གང་བའི་བུམ་

པ་བསྣམས་པ། ཤར་ལྷོར་སའི་སྙིང་བོ་ལས་བྱུང་བའི་གཙུག་ཏོར་སྔོན་པོ། ལྷོ་ནུབ་



གཙུག་ཏོར་རྣམ་པར་རྒྱལ་མ་ལྷ་སོ་གསུམ་གྱི་སྒྲུབ་ཐབས། 

ཏུ་རྡུལ་གྱི་སྙིང་བོ་ལས་བྱུང་བའི་གཙུག་ཏོར་སེར་བོ། ནུབ་བྱང་དུ་གཟི་བརྗིད་སྙིང་

བོ་ལས་བྱུང་བའི་གཙུག་ཏོར་དམར་བོ། བྱང་ཤར་དུ་རླུང་གི་སྙིང་བོ་ལས་བྱུང་བའི་

གཙུག་ཏོར་ལྗང་ཁུ། ཐམས་ཅད་ཀྱང་ཞལ་གཅིག་ཕྱག་གཉིས་པ། གཡས་པ་རྣམས་

མཆོག་སྦྱིན་དང། གཡོན་པ་རྣམས་མཉམ་བཞག་གི་སྟེང་ན་འཆི་མེད་ཚེའི་བདུད་

རྩིས་གང་བའི་བུམ་པ་བསྣམས་པ། རལ་བའི་ཅོད་པན་ཅན། དར་ལའི་སྟོད་གཡོགས་

དང་ཤམ་ཐབས་མནབས་པ། རིན་པོ་ཆེའི་རྒྱན་སྣ་ཚོགས་ཀྱིས་བརྒྱན་པ། ཞབས་རྡོ་

རྗེའི་སྐྱིལ་ཀྲུང་གིས་བཞུགས་པ། འཁོར་ལོ་བསྒྱུར་བའི་ཆ་ལུགས་ཅན། ཕྱི་རོལ་གྱི་

པདྨ་འདབ་མ་བཅུ་དྲུག་ལ། ཟླ་བའི་གདན་རེ་རེའི་སྟེང་དུ། ཤར་ནས་གཡས་སྐོར་

གྱི་རིམ་པས། ནང་སྟོང་བ་ཉིད་ལས་བྱུང་བའི་གཙུག་ཏོར་དང། ཕྱི་སྟོང་བ་ཉིད་ལས་

བྱུང་བའི་གཙུག་ཏོར་དང། ཕྱི་ནང་སྟོང་བ་ཉིད་ལས་བྱུང་བའི་གཙུག་ཏོར་དང། སྟོང་

བ་ཉིད་སྟོང་བ་ཉིད་ལས་བྱུང་བའི྾། དོན་དམ་པ་སྟོང་བ་ཉིད་ལས྾། འདུས་བྱས་

སྟོང་བ་ཉིད་ལས྾། འདུས་མ་བྱས་སྟོང་བ་ཉིད་ལས྾། ཐོག་མ་དང་ཐ་མ་མེད་པ་

སྟོང་བ་ཉིད་ལས྾། དོར་བ་མེད་པ་སྟོང་བ་ཉིད་ལས་བྱུང་བའི྾། རང་བཞིན་སྟོང་

བ་ཉིད་ལས྾། ཆོས་ཐམས་ཅད་སྟོང་བ་ཉིད་ལས྾། རང་གི་མཚན་ཉིད་སྟོང་བ་ཉིད་

ལས྾། མི་དམིགས་པ་སྟོང་བ་ཉིད་ལས྾། དངོས་པོ་མེད་པ་སྟོང་བ་ཉིད་ལས྾། ངོ་

བོ་ཉིད་སྟོང་བ་ཉིད་ལས་བྱུང་བའི྾། དངོས་པོ་མེད་པའི་ངོ་བོ་ཉིད་སྟོང་བ་ཉིད་ལས་

བྱུང་བའི་གཙུག་ཏོར། དེ་དག་ཐམས་ཅད་ཀྱང་སྐུ་མདོག་དཀར་བོ་སྤྲུལ་སྐུའི་རྣམ་

པ་ཅན། ཞབས་རྡོ་རྗེའི་སྐྱིལ་ཀྲུང་གིས་བཞུགས་པ། ཕྱག་གཉིས་མཉམ་བཞག་གི་

ཕྱག་རྒྱ་མཛད་པའི་སྟེང་ན་འཆི་མེད་ཚེའི་བདུད་རྩིས་གང་བའི་ལྷུང་བཟེད་བསྣམས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

པའོ། །དེའི་ཕྱི་རོལ་དུ་སྒོ་བཞི་དང། གྲྭ་བཞིར་སྣ་ཚོགས་པདྨ་འདབ་མ་བརྒྱད་པ་རེ་

རེའི་སྟེང་དུ། ཤར་དུ་ལྷའི་བུའི་བདུད་རབ་ཏུ་ཞི་བར་བྱེད་པའི་ལྷ་མོ་རྣམ་པར་རྒྱལ་མ་

སྐུ་མདོག་སྔོན་པོ། གཡས་ཐོ་བ་འཛིན་པ། ལྷོར་འཆི་བདག་གི་བདུད་རབ་ཏུ་ཞི་བར་

བྱེད་པའི་ལྷ་མོ་རྣམ་པར་རྒྱལ་མ་སེར་མོ། གཡས་དབྱུག་པ། ནུབ་ཏུ་ཉོན་མོངས་པའི་

བདུད་རབ་ཏུ་ཞི་བར་བྱེད་པའི་ལྷ་མོ་རྣམ་པར་རྒྱལ་མ་དམར་མོ། གཡས་པདྨ། བྱང་

དུ་ཕུང་བོའ་ིབདུད་རབ་ཏུ་ཞི་བར་བྱེད་པའི་ལྷ་མོ་རྣམ་པར་རྒྱལ་མ་ལྗང་ཁུ། གཡས་

རལ་གྲི། གཡོན་པ་རྣམས་སྡིགས་མཛུབ་དང་བཅས་པའི་ཞགས་པ་འཛིན་པ། ཤར་

ལྷོར་རྡོ་རྗེའི་འཕྲེང་བ་ཚེ་སྦྱིན་མ་ཚེའི་ཡུམ་སྔོན་མོ། བདེན་བྲལ་དུ་སྒྱུ་འཕྲུལ་ཆེན་མོ་

སེར་མོ། རླུང་དུ་གསེར་གྱི་འོད་ཅན་མ་དམར་མོ། དབང་ལྡན་དུ་ཚེ་སྟེར་བར་བྱེད་པ་

གསེར་གྱི་ཕྲེང་བ་མ་ལྗང་ཁུ་རྣམས་ཕྱག་གཉིས་ཀྱིས་འཆི་མེད་ཚེའི་བདུད་རྩིས་གང་

བའི་བུམ་པ་ཐུགས་ཀར་འཛིན་པ། ལྷ་མོ་བརྒྱད་པོ་ཐམས་ཅད་ཀྱང་ཞལ་གཅིག་ཕྱག་

གཉིས་རིན་པོ་ཆེའི་རྒྱན་དང་དར་སྣ་ཚོགས་ཀྱི་ན་བཟས་མཛེས་པ། སེམས་དཔའི་

སྐྱིལ་ཀྲུང་གིས་བཞུགས་པ། གཙོ་མོ་ལ་རྣམ་པར་སྣང་མཛད། འཁོར་རྣམས་ལ་གཙོ་

མོས་རྒྱས་བཏབ། གཙོ་མོའ་ིཐུགས་ཀར་ཟླ་བ་ལ་བྷྲུཾ་དཀར་བོས་མཚན་པར་གྱུར། 

སྔགས་ནི། ཨོཾ་བྷྲུཾ་སྭཱཧཱ། ཨོཾ་ཨ་མྲྀ་ཏ་ཨཱ་ཡུར་དྷ་ཏེ་སྭཱཧཱ། འདི་ལ་མི་འདྲ་བ་སྣ་ཚོགས་འདུག་ཀྱང་

ལྷའི་མཚན་རྣམས་ཀྲྀ་ཡ་དང། སྐུ་མདོག་ཕྱག་མཚན་རྒྱན་བཞུགས་ཚུལ་སོགས་མཛེས་རྒྱན་ལྟར་བཀོད། མཇུག་

ཆོག་གཏོར་བསྔོ་སོགས་རྡོར་དབྱིངས་བཞིན་ནོ། །

སྨྲས་པ། རྗེ་བཙུན་རྣལ་འབྱོར་མ་ཡིས་བསྐུལ་བ་ལྟར། །པཎ་ཆེན་འཇིགས་

མེད་འབྱུང་གནས་སྦས་པ་ཡིས། །རྒྱུད་དོན་ཇི་བཞིན་དབང་བོ་རྣོན་པོ་ཡིས། །རྟེན་

དང་བརྟེན་པའི་དཀྱིལ་འཁོར་སྐད་ཅིག་མ། །གཅིག་གིས་རྫོགས་པར་ཡིད་ལ་བྱེད་



གཙུག་ཏོར་རྣམ་པར་རྒྱལ་མ་ལྷ་སོ་གསུམ་གྱི་སྒྲུབ་ཐབས། 

པའི་ཚུལ། །གསལ་མཛད་རྣལ་འབྱོར་རྫོགས་པའི་འཕྲེང་བ་དང། །གྲུབ་བརྙེས་པཎ་

ཆེན་འགྲོ་བའི་མེ་ལོང་གིས། །སྔ་མ་སོར་གནས་སྟེང་དུ་བདེ་ལེགས་སུ། །བྱེད་བའི་

དཀྱིལ་འཁོར་གསུམ་སོགས་བསྣན་པ་ཡི། །བྱ་བ་བསྡུས་པ་ཞེས་བྱའི་གཞུང་མཆོག་

གི །དོན་ལྟར་མངོན་རྟོགས་ངག་འདོད་བྱ་བའི་ཚུལ། །མཁས་པ་རྣམས་ཀྱིས་མཛད་

པ་མང་འདུག་ཀྱང། །བསྙོན་ཧམ་ཆེ་བའི་བན་རྒན་གྱི་ན་བ། །ངག་དབང་བློ་བཟང་

ཆོས་ལྡན་ཞེས་བགྱི་བས། །ཤོག་སྣག་གྲོན་དང་ཚེགས་ལ་མ་འཛེམས་པར། །ཚུལ་

འདི་ཡེ་གེར་བཀོད་པའི་ངལ་བ་བྱས། །དཔྱོད་ལྡན་རྣམས་ཀྱིས་ཁྲེལ་བའི་རྒྱུར་འདུག་

པས། །འདི་འདྲ་དགོས་མེད་བླ་རྡོལ་ཡིན་འདུག་ཀྱང། །རང་དང་སྐལ་བ་མཉམ་པ་རེ་

རེ་ཙམ། །འདི་ལ་བརྟེན་པའང་སྲིད་པར་འགྱུར་རམ་སྙམ། །མངྒ་ལཾ། །བཀྲ་ཤིས། །



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

༄༅། །ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་

དབང་བསྐུར་ཚུལ་གྱི་ཆོ་ག་

བཞུགས་སོ། །

ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག

འཇིགས་མེད་ཞབས་ཀྱི་རྡོ་རྗེའི་ཕྲེང་བ་དང། །དྷར་པཎ་ཞབས་ཀྱི་ཀྲྀ་ཡ་ས་

མུཙྪའི། །གཞུང་ལས་བཤད་པའི་གཞན་ལ་དབང་བསྐུར་ཚུལ། །རྒྱལ་བ་ཀུན་དངོས་

རྗེ་བཙུན་ཙོང་ཁ་བས། །གསང་ཆེན་ལམ་གྱི་རིམ་པར་བཤད་པ་བཞིན། །ལེགས་

པར་འཆད་ཀྱི་ཚུལ་འདི་དོན་གཉེར་རྣམས། །གཟུ་བོའ་ིབློ་ཡིས་རྣམ་པར་དཔྱོད་པའི་

སྤྱན། །ལེགས་པར་ཕྱེ་སྟེ་འདི་ལ་གཟིགས་པར་རིགས། །གཉིས་པ་གཞན་ལ་དབང་བསྐུར་

བའི་ཚུལ་ལ། རྩ་བའི་དཀྱིལ་འཁོར་བཞི་བཅུ་ཞེ་ལྔ་ལས་དང་བོ་གསང་འདུས་འཇམ་རྡོར་གྱི་དབང་བསྐུར་ཚུལ་དང། 

གཞན་རྣམས་ཀྱི་དབང་བསྐུར་ཚུལ་གཉིས། དང་བོ་ལ་སའི་ཆོ་ག །སྟ་གོན་གྱི་ཆོ་ག །དངོས་གཞིའི་ཆོ་ག་གསུམ། 

དང་བོ་ལ་ས་བཟུང་བ། སྲུང་འཁོར་བསྒོམ་ཞིང། བགེགས་ལ་ཕུར་བུ་གདབ་པ་གཉིས། དང་བོ་ལ། ལྷའི་རྣལ་འབྱོར་

བྱས་ཏེ་གསོལ་བ་གདབ་ཅིང་དཀྱིལ་འཁོར་འདེགས་པ། ལངས་ཏེ་ང་རྒྱལ་བཟུང་ནས་བགེགས་ལ་བཀའ་བསྒོ་བ་

གཉིས། དང་བོ་ནི། དཀྱིལ་འཁོར་གང་དུ་བཤམ་པའི་གཞིར་མེ་ཏོག་གཅལ་དུ་བཀྲམ་པའི་དབུས་སུ་ཁ་ཤར་དུ་

ཕྱོགས་ཏེ་འདུག་ཅིང་སྒོ་སོ་སོའ་ིསློབ་དཔོན་ཡོད་ན་ཕྱོགས་བཞིར་འཁོད། མདུན་དུ་སྔོན་འགྲོའ་ིགཏོར་མ། བདག་

བསྐྱེད་ཀྱི་མཆོད་པ་ནང་མཆོད་རྡོར་དྲིལ་སོགས་ཚོགས་པར་བྱས་ནས། སྐྱབས་སེམས་སྔོན་དུ་བཏང་ལ། རང་

ཉིད་སྐད་ཅིག་གིས་བཅོམ་ལྡན་འདས་འཇམ་པའི་རྡོ་རྗེ། ཞེས་པ་ནས། བཞེངས་པར་

གྱུར། རྡོ་རྗེ་ནི་ཐབས་དང་དྲིལ་བུ་ནི་ཤེས་རབ་སྟེ། ཞེས་སོགས་ཀྱིས་རྡོར་དྲིལ་བྱིན་གྱིས་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

བརླབས་ལ། སྔོན་འགྲོ་གཏོར་མ་ནས་བཟླས་པའི་མཇུག་གི་མཆོད་བསྟོད་ཀྱི་བར་སྒྲུབ་ཐབས་བཞིན་བྱ། དེ་ནས། 

རང་གི་ཐུགས་ཀའི་ས་བོན་གྱི་འོད་ཟེར་གྱིས་བསྒོམ་པ་དང་འདྲ་བའི་ཡེ་ཤེས་པའི་

དཀྱིལ་འཁོར་མདུན་གྱི་ནམ་མཁར་སྤྱན་དྲངས། ཨོཾ་སརྦ་ཏ་ཐཱ་ག་ཏ་ཨརྒྷཾ། ནས། ཤཔྟའི་

བར་གྱིས་མཆོད། ནང་མཆོད་ཀྱང་ཕུལ་ཏེ། ལག་པ་གཡས་པས་སྤོས་ཕོར་བཏེག །འདིར་ཡེ་ཤེས་པའི་དཀྱིལ་

འཁོར་ནམ་མཁར་སྤྱན་དྲངས་ཏེ་མཆོད་པ་འབུལ་བ་འཕྲེང་བ་དང་སྔགས་རིམ་ལས་མི་འབྱུང་ཡང། དབང་དོན་རབ་

གསལ་སོགས་ལས་འབྱུང་བས་བཀོད་པ་ཡིན་ལ་མ་གྲུབ་ཀྱང་ཆད་སྐྱོན་མེད། གཡོན་པས་དྲིལ་བུ་བཟུང་ལ། 

བདག་ཉིད་ཀྱི་ལྕེ་ཧཱུཾ་ལས་བྱུང་བའི་བདུད་རྩིར་གྱུར་བར་བསམ་ལ། མ་ལུས་ཕྱོགས་ན་

བཞུགས་པ་ཡི། །སངས་རྒྱས་རྣམས་ནི་བདག་ལ་དགོངས། །བདག་ནི་རྡོ་རྗེ་ཆེ་གེ་

ཡིས། །འདིར་ནི་དཀྱིལ་འཁོར་སྒྲུབ་པར་བྱ། །སངས་རྒྱས་ལ་སོགས་ཀུན་འབྱོན་

འཚལ། །དངོས་གྲུབ་འདི་ནི་ཡང་དག་སྩོལ། །ཞེས་པ་ལན་གསུམ་གྱིས་རྒྱལ་བ་སྲས་བཅས་ལ་

སྙན་གསན་དབབ། དེ་ནས་སྒོའ་ིསློབ་མ་བཞིའམ་གཅིག་གམ་བསྒོམས་པས་ཀྱང་རུང་ལ་སློབ་མ་བཞི་ཡོད་ན་སློབ་

མ་རྣམས་ཀྱིས་ཐུན་མོང་དུ་བླ་མ་དང་གཙོ་བོ་དབྱེར་མེད་དུ་མོས་ཏེ། གསར་དུ་བཤམས་པའི་མཆོད་པ་ཡོད་ན་བྱིན་

གྱིས་བརླབས་ནས། དག་ཅིང་དྲི་མེད་ཡིད་འོང་བའི། །ཞེས་སོགས་ཚིགས་བཅད་དང། ཨོཾ་སརྦ་

ཏ་ཐཱ་ག་ཏ་ཨརྒྷཾ་ཞེས་སོགས་སྔགས་དང་བཅས་པའམ་སྔགས་རྐྱང་བས་ཆུ་གཉིས་ཉེར་སྤྱོད་རོལ་མོ་དང་

བཅས་པས་མཆོད། གཙོ་བོའ་ིསྔགས་ལ། ཨོཾ་ཨཱཿཧཱུཾ། བཏགས་ལ་ནང་མཆོད་ཕུལ། མི་བསྐྱོད་རྡོ་རྗེ་ཡེ་

ཤེས་ཆེ། །ཞེས་སོགས་ཀྱིས་བསྟོད། འདིར་མཆོད་བསྟོད་བྱ་བ་རྗེ་རིན་པོ་ཆེའི་དབང་དོན་དེ་ཉིད་རབ་གསལ་

དང། དཀྱིལ་ཆོག་རིན་ཆེན་འཕྲེང་བ་དང། དེ་དག་གི་ལྷན་ཐབས་སོགས་ལས་བཤད་ཅིང། གྲུབ་ན་ཕུན་སུམ་

ཚོགས་པའི་ཡན་ལག་ཡིན་ལ། མ་གྲུབ་ན་འཕྲེང་བ་དང། སྔགས་རིམ་ལས་དངོས་སུ་མ་བཤད་པས་མ་བྱས་ཀྱང་

ཆད་པའི་སྐྱོན་དུ་མི་འགྱུར། ཐུན་མོང་དུ། ས་གཞི་སྤོས་ཀྱིས་བྱུགས་ཤིང་མེ་ཏོག་བཀྲམ། །ཞེས་

སོགས་ཀྱིས་མཎྜལ་ཕུལ་ནས། ཤར་གྱི་སློབ་མས་རང་ཉིད་རྣམ་སྣང་དཀར་བོ་དཀར་ནག་དམར་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་རང་འདྲའི་ཡུམ་ལ་འཁྱུད་ཅིང། 

ལྷག་མ་གཡས་འཁོར་ལོ་རལ་གྲི། གཡོན་ནོར་བུ་པདྨ་འཛིན་པ། ནམ་མཁར་གནས་

པའི་དེ་བཞིན་གཤེགས་པ་རྣམས་དང་ལྷན་ཅིག་ཏུ་གསོལ་བར་མོས་ནས། དེ་བཞིན་

གཤེགས་པ་ཀུན་ཞི་བ། །དེ་བཞིན་གཤེགས་པ་ཀུན་གྱི་གནས། །ཆོས་ཀུན་བདག་

མེད་པ་ཡི་མཆོག །དཀྱིལ་འཁོར་དམ་པ་བཤད་དུ་གསོལ། །ཞེས་ལན་གསུམ་གྱིས་གསོལ་

བ་གདབ་བོ། །དེ་བཞིན་དུ། ལྷོར་གནས་པའི་སློབ་མས་རང་ཉིད་རིན་འབྱུང་སེར་བོ་སེར་ནག་

དཀར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་རང་འདྲའི་ཡུམ་ལ་འཁྱུད་

ཅིང། ལྷག་མ་གཡས་རིན་ཆེན་རལ་གྲི། གཡོན་འཁོར་ལོ་པདྨ་འཛིན་པ། ནམ་མཁར་

གནས་པའི་དེ་བཞིན་གཤེགས་པ་རྣམས་དང་ལྷན་ཅིག་ཏུ་གསོལ་བར་མོས་ནས། 

མཚན་ཉིད་ཐམས་ཅད་ཡང་དག་རྫོགས། །མཚན་མིན་ཐམས་ཅད་ཡང་དག་

སྤངས། །ཀུན་ཏུ་བཟང་བོ་སྐུ་ཡི་མཆོག །དཀྱིལ་འཁོར་དམ་པ་བཤད་དུ་གསོལ། །ཞེས་

དང། ནུབ་ཏུ་གནས་པའི་སློབ་མས། རང་ཉིད་འོད་དཔག་མེད་དམར་བོ་དམར་སྔོ་དཀར་བའི་

ཞལ་གསུམ་ཕྱག་དྲུག་གི་དང་བོ་གཉིས་ཀྱིས་རང་འདྲའི་ཡུམ་ལ་འཁྱུད་ཅིང། ལྷག་

མ་གཡས་པདྨ་དམར་བོ་རལ་གྲི། གཡོན་ནོར་བུ་འཁོར་ལོ་འཛིན་པ། ནམ་མཁར་

གནས་པའི་དེ་བཞིན་གཤེགས་པ་རྣམས་དང་ལྷན་ཅིག་ཏུ་གསོལ་བར་མོས་ནས། ཞི་

བའི་ཆོས་མཆོག་ལས་བྱུང་བ། །ཡེ་ཤེས་སྤྱོད་པ་རྣམ་སྦྱོང་མཛད། །ཀུན་ཏུ་བཟང་བོ་

གསུང་གི་མཆོག །དཀྱིལ་འཁོར་དམ་པ་བཤད་དུ་གསོལ། །ཞེས་དང། བྱང་ཏུ་གནས་པའི་

སློབ་མས། རང་ཉིད་དོན་གྲུབ་ལྗང་ཁུ། ལྗང་ནག་དཀར་བའི་ཞལ་གསུམ་ཕྱག་དྲུག་གི་

དང་བོ་གཉིས་ཀྱིས་རང་འདྲའི་ཡུམ་ལ་འཁྱུད་ཅིང། ལྷག་མ་གཡས་རལ་གྲི་འཁོར་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

ལོ། གཡོན་ནོར་བུ་པདྨ་འཛིན་པ། ནམ་མཁར་གནས་པའི་དེ་བཞིན་གཤེགས་པ་

རྣམས་དང་ལྷན་ཅིག་ཏུ་གསོལ་བར་མོས་ནས། སེམས་ཅན་ཀུན་གྱི་སེམས་ཆེན་

པོ། །རང་བཞིན་དག་ཅིང་དྲི་མ་མེད། །ཀུན་བཟང་ཐུགས་མཆོག་ཁ་ལོ་བསྒྱུར། །དཀྱིལ་

འཁོར་དམ་པ་བཤད་དུ་གསོལ། །ཞེས་སྒོའ་ིསློབ་མ་བཞི་ཡོད་ན་ཕྱོགས་བཞི་ནས་དང། གཅིག་ལས་

མེད་ན་གཅིག་པོ་ཕྱོགས་བཞིར་སོང་ནས་གསོལ་བ་གདབ། གཅིག་ཀྱང་མེད་ན་དེ་ལྟར་ཕྱོགས་བཞི་ནས་གསོལ་

བ་བཏབ་པར་མོས་ལ་ཚིག་རང་ཉིད་ཀྱིས་བརྗོད། དེ་ནས་སློབ་དཔོན་གྱིས་རྡོ་རྗེ་ཁུ་ཚུར་གཉིས་ཀྱི་མཛུབ་མོ་གཉིས་

བརྐྱང་ལ་རྩེ་མོ་སྦྱར་བ་འོག་ཏུ་ཕྱོགས་པས་སྤྱི་བོར་བཟུང་སྟེ། ཧཱུཾ་བཛྲ་ཨུ་ཏིཥྛ། ཞེས་བརྗོད་ནས། བསྒོམ་

པའི་དཀྱིལ་འཁོར་སྟེང་གི་ནམ་མཁའ་ལ་བཞུགས་པར་གྱུར། ཞེས་དཀྱིལ་འཁོར་ནམ་མཁར་

འདེག་གོ །གཉིས་པ་ནི། སློབ་དཔོན་སྐྱིལ་ཀྲུང་བཤིག་ལ་ལངས་ཏེ་ཤར་དུ་ཕྱོགས་པས་མཉམ་པའི་རྐང་སྟབས་

བྱས་ལ་མགོ་བོར་ཐལ་མོ་སྦྱར་ཏེ། ཨོཾ་པྲ་ན་མ་མི་སརྦ་ཏ་ཐཱ་ག་ཏ་ན། ཞེས་དེ་བཞིན་གཤེགས་པ་

རྣམས་ལ་ཡིད་ཀྱིས་ཕྱག་བྱ། དེ་ནས། སེམས་ཅན་མ་རིག་པའི་མུན་པས་བསྒྲིབས་ཤིང་བདུད་

ཀྱི་དབང་དུ་སོང་བ་རྣམས་ཀྱི་བདུད་བསལ་བའི་ཕྱིར། རང་ཉིད་གཙོ་བོ་ལས་ཕྱེ་བའི་

གཙོ་བོ་གཉིས་པ་དེ་ཡོངས་སུ་གྱུར་བ་ལས། རང་ཉིད་ཁྲོ་བོ་འཇིག་རྟེན་གསུམ་ལས་

རྣམ་པར་རྒྱལ་བའི་ཧཱུཾ་མཛད་སྐུ་མདོག་སྔོན་པོ་ཞལ་གསུམ་ཕྱག་དྲུག་པའི་རྩ་ཞལ་

སྔོན་པོ། གཡས་སེར་གཡོན་ལྗང་བའི་ཞལ་རྣམས་གདངས་ཤིང་མཆེ་བ་གཙིགས་

པ་ལྗགས་འདྲིལ་བ། ཞལ་རེ་རེ་ཞིང་སྨིན་མ་འཁྱོགས་ཤིང་ཁྲོ་གཉེར་དང་བཅས་པ། 

སྤྱན་གསུམ་དམར་ཞིང་ཟླུམ་པ། འཁོར་ལོ་ལ་སོགས་པའི་ཕྱག་རྒྱ་དྲུག་དང་ལྡན་པ། 

དཔྲལ་བར་ཐོད་པ་ལྔས་བརྒྱན་ཅིང་ཁྲག་འཛག་པའི་མགོ་ཕྲེང་མགུལ་བར་འཕྱང་བ་

མགོ་བོ་དང་བཅས་པའི་སྐེ་རག་ཅན་སྟག་ལྤགས་ཀྱི་ན་བཟའ་འཕྱང་བ། མཐའ་ཡས་

ནག་པོས་བཅིངས་པའི་དབུ་སྐྲ་ཁམ་སེར་གྱེན་དུ་འབར་བ། འཇོག་པོ་སོགས་ཀླུའི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

རྒྱལ་བོ་བརྒྱད་ཀྱིས་བརྒྱན་པ། ཕྱག་དྲུག་གི་དང་བོ་གཉིས་ཧཱུཾ་མཛད་ཀྱི་ཕྱག་རྒྱས་རྡོ་

རྗེ་དང་དྲིལ་བུ་འཛིན་པས་རང་འོད་ཀྱི་ཤེས་རབ་མ་ལ་འཁྱུད་པས་སྙོམས་པར་

འཇུག་པ་ལྷག་མ་གཡས་གཉིས་ལྕགས་ཀྱུ་དང་ཞགས་པ། གཡོན་གཉིས་ཀྱིས་ཐོད་

པ་དང་ཁ་ཊྭཱཾ་ག་འཛིན་པ། ཞབས་གཡས་བརྐྱང་ཞིང་གཡོན་བསྐུམ་པས་སྣ་ཚོགས་

པདྨ་དང་ཉི་མ་ལ་གནས་པའི་འཇིགས་བྱེད་དང་དུས་མཚན་མནན་པ། རབ་ཏུ་ཁྲོས་

པས་བསྐལ་བའི་མེ་ལྟར་འོད་ཟེར་གྱི་ཕུང་བོ་འབར་བ་འགྲོ་བ་མ་ལུས་པའི་བགེགས་

ཀྱི་ཚོགས་ཟ་བ་ལྟ་བུ། ཧཱུཾ་གི་སྒྲ་དྲག་པོ་སྒྲོགས་ཤིང་ཕྱོགས་སུ་ལྟ་བའི་མིག་གཡས་

པ་མ་ལས་ཉི་མ་དང་གཡོན་པ་ཊ་ལས་ཟླ་བ་མིག་འབྲས་ཧཱུཾ་ལས་དུས་མཐའི་མེ་ལྟར་

འབར་བས་རྡོ་རྗེའི་ལྟེ་བས་ཕྱོགས་ཐམས་ཅད་དུ་འགྲོ་བ་རྣམས་ལ་བལྟས་པས་

བགེགས་དང་བྲལ་བར་གྱུར། བར་བསམ་ཞིང་ཧཱུཾ་མཛད་ཀྱི་ཕྱག་རྒྱ་བྱས་ནས་མིག་ཕྱོགས་སུ་ལྟ་ཞིང། 

ང་ནི་རང་ཉིད་རྡོ་རྗེ་ཅན། །རྡོ་རྗེ་སེམས་དཔའ་རང་ཉིད་དང། །ང་ནི་སངས་རྒྱས་རྒྱལ་

བོ་ཆེ། །ང་ནི་སྟོབས་ཆེན་རྡོ་རྗེ་ཅན། །ང་ནི་རྣལ་འབྱོར་དབང་ཕྱུག་རྒྱལ། །ཕྱག་ན་

རྡོ་རྗེའི་བརྟན་པ་ང། །ང་ནི་བདག་པོ་རྡོ་རྗེ་ཆེ། །བྱིན་གྱིས་བརླབས་པ་མི་འདོར་

རོ། །ཞེས་ང་རྒྱལ་བཟུང། དེ་ནས། རྐང་མཐིལ་གཉིས་སུ་ཧཱུཾ་ཧཱུཾ་ལས་བྱུང་བའི་རྡོ་རྗེ་འབར་

བ་རེ་རེ། ཧཱུཾ། ཞེས་བརྗོད་ཅིང་འགྱིང་བ་དང་བཅས་པས་རྡོ་རྗེ་གསོར་དྲིལ་བུ་དཀྲོལ་ཞིང་རྡོ་རྗེའི་རྐང་སྟབས་

ཀྱིས་དབང་ལྡན་དུ་ཕྱིན་ལ། དེ་ནས་བརྩམས་ཏེ་སྒོའ་ིསློབ་མ་དང་ལྷན་ཅིག་ཏུ་དཀྱིལ་འཁོར་གྱི་ས་གཞིར། གཡས་

སྐོར་དུ་ཤེས་ཤིང་སྤྲོ་ན་རྡོ་རྗེའི་རྐང་སྟབས་ཀྱིས་གར་བྱས་ཏེ་བསྐོར་བ་གཅིག་བྱས་ལ་མི་ཤེས་པའམ་མི་སྤྲོ་ན་

བསྐོར་བ་གཅིག་བྱས་ལ་དབང་ལྡན་ནས་ཁ་ནང་དུ་ཕྱོགས་ཏེ། ལུས་ངག་སེམས་ལ་གནས་པ་

ཡི། །བགེགས་ཀྱི་ཚོགས་ཀུན་ཡང་དག་ཉོན། །ང་ནི་དཔལ་ལྡན་རྡོ་རྗེ་འཆང། །བཀའ་

ཡི་འཁོར་ལོ་སྦྱོར་བ་བོ། །རྡོ་རྗེ་འབར་བའི་གཟུགས་ཀྱིས་ནི། །ལུས་གསུམ་ལས་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

བྱུང་དགས་བྱ་སྟེ། །གལ་ཏེ་ཁ་ཅིག་བདག་ལས་འདའ། །འདིར་ནི་འཇིག་འགྱུར་

གཞན་དུ་མིན། །ཞེས་ལན་གསུམ་བརྗོད་དེ་བགེགས་ལ་བཀའ་བསྒོ་ཞིང་ཐུགས་ཁ་ནས་ཁྲོ་བོ་དཔག་ཏུ་མེད་

པ་སྤྲོས་ཏེ་བགེགས་རྣམས་བསལ་བར་བསམ། འདིའི་སྐབས་སུ་གུ་གུལ་གྱི་བདུག་པ་དང། རོལ་མོའ་ིསྒྲ་དང། 

ཡུངས་ཀར་གྱིས་ས་ལ་བྲབ་པ་སོགས་བྱ། དཀྱིལ་འཁོར་གྱི་ས་གཞི་ཡང་དབང་ཆེན་གྱི་སྟེང་གི་

བར་དུ་ཧཱུཾ་ལས་བྱུང་བའི་རྡོ་རྗེའི་རང་བཞིན་དུ་གྱུར། བར་བསམ་ལ་བྱིན་གྱིས་རླབས། རྡོ་རྗེའི་

རྐང་སྟབས་སོགས་མི་ཤེས་སམ་མི་སྤྲོ་ན་ཅུང་ཟད་མ་བསྒྲུབ་ན་ཡང་སྐབས་དོན་མི་ཉམས་ཏེ། བགེགས་བསལ་བ་

ནི་བསྐོར་བ་ལ་སོགས་པས་ཀྱང་འགྲུབ་པར་གསུངས་པས་སོ། །གཉིས་པ་ནི། རང་དཀྱིལ་འཁོར་གྱི་ས་གཞིའི་

དབུས་སུ་འདུག་ལ། འགྲོ་བ་རྣམས་རྡོ་རྗེ་འཆང་གི་གོ་འཕང་ལ་འགོད་པའི་དོན་དུ་བགེགས་བསྐྲད་པར་བྱའོ། །སྙམ་

དུ་སེམས་བསྐྱེད། སྟོང་བའི་ངང་ལས་སྐད་ཅིག་གིས་རཾ་ལས་ཉི་མའི་དཀྱིལ་འཁོར་གྱི་

སྟེང་དུ་ཧཱུཾ་ལས་སྣ་ཚོགས་རྡོ་རྗེའི་ལྟེ་བར་ཧཱུཾ་གིས་མཚན་པའི་འོད་ཟེར་ལས་བྱུང་

བའི་རྡོ་རྗེ་འབར་བ་སྤྲོས་པས་ཕྱོགས་མཚམས་ཐམས་ཅད་དུམ་བུ་གཅིག་ཏུ་གྱུར་

བའི་རྡོ་རྗེའི་ར་བ་དང། སྟེང་དུ་གུར་དང། དེའི་འོག་ར་བའི་སྟེང་དུ་རྡོ་རྗེ་བླ་རེ་དང། 

ཕྱི་རོལ་དུ་མདའི་དྲ་བ་དང། འོག་གི་ས་གཞི་ཡང་འབར་ཞིང་བཟོད་པར་དཀའ་བའི་

སྣ་ཚོགས་རྡོ་རྗེའི་རང་བཞིན་དུ་གྱུར། དེའི་དབུས་སུ་སྣ་ཚོགས་པདྨ་འདབ་མ་བརྒྱད་

དང་ལྡན་པའི་ལྟེ་བ་དང་ཕྱོགས་མཚམས་སྟེང་འོག་བཅུར་སྣ་ཚོགས་པདྨ་དང་ཉི་མའི་

གདན་རེ་རེ། དབུས་ཀྱི་གདན་ལ་སྐད་ཅིག་གིས་རང་ཉིད་ཁྲོ་བོ་འཇིག་རྟེན་གསུམ་

ལས་རྣམ་པར་རྒྱལ་བའི་ཧཱུཾ་མཛད་སྐུ་མདོག་སྔོན་པོ། ཞེས་པ་ནས། ཧཱུཾ་གི་སྒྲ་དྲག་པོ་

སྒྲོགས་ཤིང་ཕྱོགས་བཅུར་ལྟ་བའི་སྐུར་གྱུར། བའི་བར་སྔར་ལྟར་གསལ་གདབ། ཡབ་ཡུམ་

སྙོམས་པར་ཞུགས་པའི་ཐུགས་ཀའི་ཧཱུཾ་གི་འོད་ཟེར་གྱིས་བཀུག་པའི་ཁྲོ་བོ་བཅུ་ཞལ་

དུ་བཅུག་ནས་ཐུགས་ཁར་ཞུ་བ་རྡོ་རྗེའི་ལམ་ནས་ཡུམ་གྱི་པདྨར་ཕྱུང་བའི་ཐིགས་ལེ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

བཅུ། དེ་ལས་ཧཱུཾ་རིང་བོ་བཅུ། དེ་ལས་ཁྲོ་བོ་བཅུར་གྱུར་བ་ནི། གཤིན་རྗེ་གཤེད་ནག་

པོ་རྣམ་སྣང་གི་ཅོད་པན་ཅན། ནག་དཀར་དམར་བའི་ཞལ་གསུམ་ཕྱག་དྲུག་གི་

གཡས་ལྕགས་ཀྱུ་འཁོར་ལོ་རྡོ་རྗེ། གཡོན་ཐུགས་ཀར་སྡིགས་མཛུབ་ཞགས་པ་དྲིལ་

བུ་དགྲ་སྟ་འཛིན་པས་རང་འདྲའི་ཡུམ་ལ་འཁྱུད་པ། ཧཱུཾ་ཡུམ་གྱི་པདྨ་ནས་ཕྱུང་སྟེ་

ཤར་གྱི་གདན་ལ་འཁོད། ཤེས་རབ་མཐར་བྱེད་དཀར་བོ་རིན་འབྱུང་གི་ཅོད་པན་

ཅན། དཀར་ནག་དམར་བའི་ཞལ་གསུམ་ཕྱག་དྲུག་གི་གཡས་ལྕགས་སྒྲོག་པདྨ་རལ་

གྲི། གཡོན་དྲིལ་བུ་ཞགས་པ་དགྲ་སྟ་འཛིན་པས་རང་འདྲའི་ཡུམ་ལ་འཁྱུད་པ། ཧཱུཾ་

ཡུམ་གྱི་པདྨ་ནས་ཕྱུང་སྟེ་ལྷོའ་ིགདན་ལ་འཁོད། རྟ་མགྲིན་དམར་བོ་འོད་དཔག་མེད་

ཀྱི་ཅོད་པན་ཅན། དམར་ནག་དཀར་བའི་ཞལ་གསུམ་ཕྱག་དྲུག་གི་གཡས་ལྕགས་ཀྱུ་

པདྨ་རལ་གྲི། གཡོན་དྲིལ་བུ་ཞགས་པ་དགྲ་སྟ་འཛིན་པས་རང་འདྲའི་ཡུམ་ལ་འཁྱུད་

པ། ཧཱུཾཿཡུམ་གྱི་ཞེས་སོགས་ཀུན་ལ་སྦྱར་ནས། ནུབ་ཀྱི་གདན་ལ་འཁོད། བགེགས་མཐར་

བྱེད་སྔོན་པོ་དོན་གྲུབ་ཀྱི་ཅོད་པན་ཅན། སྔོ་སེར་དམར་བའི་ཞལ་གསུམ་ཕྱག་དྲུག་

གི་གཡས་རྡོ་རྗེ་དྲིལ་བུ་འཁོར་ལོ། གཡོན་ཐུགས་ཀར་སྡིགས་མཛུབ་གཏུན་ཤིང་

དགྲ་སྟ་འཛིན་པས་རང་འདྲའི་ཡུམ་ལ་འཁྱུད་པ྾ བྱང་གི྾ མི་གཡོ་བ་ནག་པོ་རྣམ་

སྣང་གི་ཅོད་པན་ཅན། ནག་དཀར་དམར་བའི་ཞལ་གསུམ་ཕྱག་དྲུག་གི་གཡས་རལ་

གྲི་འཁོར་ལོ་རྡོ་རྗེ། གཡོན་ཐུགས་ཀར་སྡིགས་མཛུབ་ཞགས་པ་དགྲ་སྟ་འཛིན་པས་

རང་འདྲའི་ཡུམ་ལ་འཁྱུད་པ྾ དབང་ལྡན་གྱི྾ འདོད་པའི་རྒྱལ་བོ་ནག་པོ་རིན་འབྱུང་

གི་ཅོད་པན་ཅན། ནག་དཀར་དམར་བའི་ཞལ་གསུམ་ཕྱག་དྲུག་གི་དང་བོ་གཉིས་

ཀྱིས་ཧཱུཾ་མཛད་ཀྱི་ཕྱག་རྒྱ་འཆིང་ཞིང། ལྷག་མ་གཡས་གཉིས་ལྕགས་ཀྱུ་དང་རལ་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

གྲི། གཡོན་གཉིས་རྡོ་རྗེ་དང་ཞགས་པ་འཛིན་པས་རང་འདྲའི་ཡུམ་ལ་འཁྱུད་པ྾ མེ་

མཚམས་ཀྱི྾ དབྱུག་སྔོན་ཅན་སྔོན་པོ་འོད་དཔག་མེད་ཀྱི་ཅོད་པན་ཅན། སྔོ་དཀར་

དམར་བའི་ཞལ་གསུམ་ཕྱག་དྲུག་གི་གཡས་དབྱུག་པ་རལ་གྲི་འཁོར་ལོ། གཡོན་

ཐུགས་ཀར་སྡིགས་མཛུབ་ཞགས་པ་པདྨ་དགྲ་སྟ་འཛིན་པས་རང་འདྲའི་ཡུམ་ལ་

འཁྱུད་པ྾ བདེན་བྲལ་གྱི྾ སྟོབས་པོ་ཆེ་ནག་པོ་དོན་གྲུབ་ཀྱི་ཅོད་པན་ཅན། ནག་

དཀར་དམར་བའི་ཞལ་གསུམ་ཕྱག་དྲུག་གི་གཡས་རྩེ་གསུམ་རལ་གྲི་འཁོར་ལོ། 

གཡོན་ཐུགས་ཀར་སྡིགས་མཛུབ་ཞགས་པ་པདྨ་དགྲ་སྟ་འཛིན་པས་རང་འདྲའི་ཡུམ་

ལ་འཁྱུད་པ྾ རླུང་གི྾ གཙུག་ཏོར་འཁོར་ལོས་བསྒྱུར་བ་སེར་བོ་མི་བསྐྱོད་པའི་ཅོད་

པན་ཅན་སེར་དཀར་དམར་བའི་ཞལ་གསུམ་ཕྱག་དྲུག་གི་དང་བོ་གཉིས་ཀྱིས་གཙུག་

ཏོར་གྱི་ཕྱག་རྒྱ་འཆིང་ཞིང་ལྷག་མ་གཡས་གཉིས་འཁོར་ལོ་པདྨ། གཡོན་གཉིས་

སྡིགས་མཛུབ་རལ་གྲི་འཛིན་པས་རང་འདྲའི་ཡུམ་ལ་འཁྱུད་པ྾ སྟེང་གི་གདན་ལ་

འཁོད། གནོད་མཛེས་རྒྱལ་བོ་སྔོན་པོ་མི་བསྐྱོད་པའི་ཅོད་པན་ཅན་སྔོ་དཀར་དམར་

བའི་ཞལ་གསུམ་ཕྱག་དྲུག་གི་གཡས་རྡོ་རྗེ་འཁོར་ལོ་རིན་པོ་ཆེ། གཡོན་ཐུགས་ཀར་

སྡིགས་མཛུབ་ཞགས་པ་པདྨ་རལ་གྲི་འཛིན་པས་རང་འདྲའི་ཡུམ་ལ་འཁྱུད་པ། ཧཱུཾ་

ཡུམ་གྱིཔདྨ་ནས་ཕྱུང་སྟེ་འོག་ཏུ་འཁོད། གཙུག་ཏོར་དང་གནོད་མཛེས་དང། མི་

གཡོ་བ་དང་འདོད་པའི་རྒྱལ་བོ་བཞི་ཅུང་ཟད་སྐེམ་ཞིང་ཞི་ལ་རིན་པོ་ཆེའི་ཅོད་པན་

དང་རྒྱན་སྣ་ཚོགས་པས་སྒེག་པ། དབུ་སྐྲ་ནག་པོ་ཅན་ནོ། །དེ་ལས་གཞན་པ་རྣམས་

ནི་སྐུ་ལུས་སྦོམ་ཞིང་ཐུང་ལ་གསུས་པ་འཕྱང་བ། མཆེ་བ་གཙིགས་ཤིང་ཞལ་སོ་སོ་

ཡང་དམར་ལ་ཟླུམ་པའི་སྤྱན་གསུམ་གསུམ་དང་ལྡན་པ། སྨིན་མ་དང་སྨ་ར་དམར་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

སེར་འབར་ཞིང་དབུ་སྐྲ་ཁམ་སེར་གྱེན་དུ་འཁྱིལ་བ་མི་མགོ་སྐམ་པོ་ལྔའི་དབུ་རྒྱན། 

རློན་པ་ཁྲག་འཛག་པ་ལྔ་བཅུའི་དོ་ཤལ་འཕྱང་བ། འཁོར་ལོ་ལ་སོགས་པའི་ཕྱག་རྒྱ་

ལྔ་དང། སྣ་ཚོགས་པའི་སྦྲུལ་གྱི་རྒྱན་ཅན་བདུད་དང་བགེགས་ཐམས་ཅད་རྩད་ནས་

འབྱིན་པའི་སྟོབས་དང་ལྡན་པ། སྐུ་ལས་སྐྱེས་པའི་ཡེ་ཤེས་ཀྱི་མེ་རབ་ཏུ་འབར་བའི་

དབུས་ན་བཞུགས་པར་གྱུར། འདིར་འཕྲེང་བ་དང། སྔགས་རིམ་ལས། རང་ཉིད་ཧཱུཾ་མཛད་དུ་བསྐྱེད་དེ་

སྙིང་ཀའི་ཧཱུཾ་ལས་སྤྲོས་པའི་འོད་ཟེར་གྱིས་ཕྱོགས་བཅུའི་བགེགས་རྣམས་བཀུག་སྟེ། ཧཱུཾ་ལས་སྤྲོས་པའི་ཁྲོ་བོ་བཅུ་

ལ་གཏད་པར་གསུང་བ་ལས་ཁྲོ་བོ་བཅུའི་བསྐྱེད་ཆོག་མ་གསུངས་ཤིང། ཁྲོ་བོ་བཅུ་སྐུ་མདོག་དང་དབྱིབས་སོགས་

རྒྱས་པར་སྒོམ་ཚུལ་མན་སྙེ་ལས་ཤེས་པར་བྱ་བར་འཕྲེང་བར་གསུངས་པས། འདིར་ཁྲོ་བོ་བཅུ་སྒོམ་ཚུལ་རྡོར་

འཕྲེང་གསལ་སྒྲོན་དུ། ཁྲོ་བོ་བཅུ་མན་སྙེ་ལྟར་བཤད་པ་བཞིན་བཀོད། རང་གི་ཐུགས་ཀའི་ཧཱུཾ་ལས་འོད་

ཟེར་འཕྲོས་པས་ཕྱོགས་བཅུའི་བགེགས་རྣམས་བཀུག་སྟེ། ཁྲོ་བོ་བཅུ་ལ་གཏད་པས། 

ཁྲོ་བོ་རྣམས་ཀྱི་ཕྱི་རོལ་ཏུ་ཧཱུཾ་རིང་བོ་ལས་གྲུབ་པའི་ཁྲོན་པ་འབྲུབ་ཁུང་གི་རྣམ་པ་

ཅན་རྣམས་སུ་བཅུག་པར་གྱུར། བར་བསམ། གྲུབ་ན་སེང་ལྡེང་སོགས་ལས་གྲུབ་པའི་ཕུར་བུ་ཚད་ལྡན་

ཚོན་སྐུད་ལྔས་རིམ་པ་བཞིན་དཀྲིས། ཡུངས་ཀར་དང་ཙན་དན་དམར་བོས་བྱུགས། མེ་ཏོག་གི་འཕྲེང་བ་དམར་བོ་

བཅིངས་པ་བཅུ། སྣོད་གསར་བར་འབྲུ་སྤུངས་པའི་སྟེང་དུ་བཙུགས། མཐར་ཆུ་གཉིས་ཉེར་སྤྱོད་ཀྱི་མཆོད་པ་བཤམ། 

ལས་སྔགས་ཀྱིས་བསང། སྭ་བྷཱ་ཝས་སྦྱངས། སྟོང་བའི་ངང་ལས་ཧཱུཾ་བཅུ་ལས་བྱུང་བའི་སྟོད་

ཁྲོ་བོ་བཅུའི་གཟུགས་ཀྱི་རྣམ་པ་ལ་སྨད་རྡོ་རྗེ་རྩེ་གཅིག་པའི་དབྱིབས་ཅན་གྱི་ཕུར་བུ་

མེ་དཔུང་རབ་ཏུ་འབར་བ་བཅུར་གྱུར། ཞེས་པ་འམ། ཡང་ན། གྱུར་བ་ནི། ཤར་གྱི་ཕུར་བུ་

གཤིན་རྗེ་གཤེད་ནག་པོ། ཞེས་པ་ནས། འོག་གི་ཕུར་བུ་གནོད་མཛེས་ནག་པོ། ཞེས་པའི་

བར་གྱི་ཡུམ་མེད་པ་ཞལ་ཕྱག་རྫོགས་པར་བསྒོམ་ཞིང་བསྡུ་ན་དེས་ཆོག་ལ། སྤྲོ་ན་ནི་ཡེ་ཤེས་པ་གཞུག་པ་དང། 

དབང་བསྐུར་རྒྱས་གདབ་མཆོད་བསྟོད་སོགས་ཀྱང་བྱའོ། །དེ་ནས་རྡོ་རྗེའི་ཐོ་བ་བསང་སྦྱངས་ནས། རྡོ་རྗེའི་ཐོ་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

བ་མེ་རབ་ཏུ་འབར་བར་གྱུར། བར་བསམ། དེ་ནས་ལངས་ཏེ་དབང་ལྡན་དུ་རྡོ་རྗེའི་གར་གྱིས་ཕྱིན་ནས། 

ལག་པ་གཡོན་དུ་ཕུར་བུ་བཟུང། གཡས་རྡོ་རྗེའི་ཐོ་བ་འཛིན་པས་དབང་ལྡན་ནས་བརྩམས་ཏེ་འོད་ཟེར་གྱི་ཕྲེང་བའི་

ཕྱོགས་མཚམས་བརྒྱད་དུ་ཧཱུཾ་རིང་བོ་ལས་བྱུང་བའི་ཁྲོན་པའི་ནང་གི་བགེགས་རྣམས་ཀྱི་སྤྱི་བོར་བཏབ་པའི་མོས་

པས་དང་བོར་སློབ་དཔོན་གྱིས་གདབ་ཅིང་བརྡུང། དེ་ནས་མི་ནུས་ན་དེའི་རྗེས་སུ་སྒོའ་ིསློབ་དཔོན་རྣམས་ཀྱིས་

བྱའོ། །སྟེང་གི་ཕུར་བུ་ནི་ཤར་གྱི་ཕུར་བུའི་ཤར་དང་འོག་གི་ཕུར་བུ་ནི་ནུབ་ཀྱི་ཕུར་བུའི་ནུབ་ཏུ་བྱའོ། །དེ་ལ་

སྔགས་ནི། ཨོཾ་བཛྲ་ཀཱི་ལྀ་ཀཱི་ལ་ཡ་སརྦ་བིགྷྣན་ཧཱུཾ། ཞེས་པའམ་ཡང་ན། ཨོཾ་གྷ་གྷ་གྷ་ཏ་ཡ་གྷ་

ཏ་ཡ། སརྦ་དུཥྚཾ་ཕཊ་ཕཊ། ཀཱི་ལྀ་ཀཱི་ལ་ཡ་སརྦ་པཱ་པཾ་ཕཊ་ཕཊ། ཧཱུཾ་ཧཱུཾ་ཧཱུཾ་བཛྲ་ཀཱི་ལ་

ཡ་བཛྲ་དྷཱ་ར་ཨཛྙཱ་པ་ཡ་ཏི་སརྦ་བིགྷྣན་ཀ་ཡ་ཝ་ཀ་ཙིཏྟ་བཛྲ་ཀཱི་ལ་ཡ་ཧཱུཾ་ཧཱུཾ་ཕཊ་ཕཊ། 

ཅེས་བརྗོད་པ་སྔོན་དུ་འགྲོ་བས་མགོ་བོར་ཕུར་བུ་བཏབ་ནས། ཨོཾ་བཛྲ་མུདྒ་ར་ཨ་ཀོ་ཊ་ཡ་ཧཱུཾ། ཞེས་

བརྗོད་ཅིང་བརྡུང་བར་བྱའོ། །ཕྱིའི་འོད་ཟེར་གྱི་འཕྲེང་བ་ལ་ཕུར་བུ་གདབ་པར་གསུངས་མོད་ཀྱང་ད་ལྟ་སློབ་དཔོན་

རྣམས་ནི་དཀྱིལ་འཁོར་གྱི་ཁང་བའི་ཕྱི་རོལ་ཏུ་ཕུར་བུས་བཏབ་ནས། དེའི་སྟེང་དུ་སའི་གོང་བུ་བཅུ་བྱས་པར་ཕུར་

བུའི་གཟུགས་ཀྱི་ཁྲོ་བོ་རྣམས་ལ་ཐུན་སོ་སོ་ལ་མེ་ཏོག་ལ་སོགས་པ་དང་བདུག་པ་དང་གཏོར་མ་འབུལ་བ་རྣམས་

ཀྱིས་མཉེས་པར་བྱའོ། །ཞེས་གསུངས་ཞིང་མཛད་པ་མི་འགལ་ཏེ། དེ་ལྟར་བྱས་ནའང་འདོད་པའི་དངོས་གྲུབ་

འགྲུབ་པའི་ཕྱིར་རོ། །ཞེས་གསུངས་ཏེ་ཕྱི་ནང་གང་དུ་འདེབས་ཀྱང་ཕུར་བུ་ལ་གནོད་པ་སྤང་བའི་ཕྱིར་དུ་སའི་གོང་

བུའི་སྦུབས་སུ་མཛུད་པ་དང་ཐུན་སོ་སོ་ལ་ཕུར་མཆོད་བྱེད་པ་ནི་ཉིན་རེ་བཞིན་བྱའོ། །ཇི་སྐད་བཤད་པའི་ཕུར་བུ་

དངོས་སུ་མེད་ན་སྒོམ་པ་ཁོ་ནས་གདབ་པ་དང་བརྡུང་བ་སྔར་བཤད་པ་ལྟར་བྱས་ལ་ལག་པ་གན་རྐྱལ་དུ་གནས་པ་

བསྒྱུར་ནས། ཨོཾ་བཛྲ་ཨཱ་ཧཱུཾ། ཞེས་བརྗོད་ཅིང་ས་ལ་བསྣུན་ཏེ་དེ་ལྟར་མོས་པ་བྱ། ཕུར་བུ་གདབ་པ་དང་

བརྡུངས་པས་བགེགས་ཐམས་ཅད་བདེ་བ་ཆེན་པོའ་ིདེ་ཁོ་ན་ཉིད་དུ་རོ་གཅིག་ཏུ་

གྱུར། བར་བསམ་ཞིང་བགེགས་ལྷག་མ་རྣམས་ཀྱང་རྒྱང་རིང་དུ་བྲོས་པ་དང། སྟེང་འགོ་དང་ཕྱོགས་སུ་ཁོར་ཡུག་

ཆེན་པོའ་ིབར་དུ་འགྲོ་བ་རྣམས་རྣམ་པ་ཐམས་ཅད་དུ་བགེགས་དང་བྲལ་བར་མོས་པ་བརྟན་པོར་བྱ་བར་གསུངས་

པས་ཕུར་བུ་འདེབས་པའི་དུས་ཀྱི་དམིགས་པ་རྣམས་རེ་རེ་ནས་གསལ་ཞིང་བརྟན་པར་བྱའོ། །

གཉིས་པ་སྟ་གོན་ལ། ས་ལྷ་སྟ་གོན། ལྷ་སྟ་གོན། བུམ་པ་སྟ་གོན། སློབ་མ་སྟ་གོན། བཞི་ལས། དང་བོ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ནི། དཀྱིལ་འཁོར་གྱི་ས་གཞིའི་དབུས་སུ་མཎ་ཛིའི་ཁར་མཎྚལ་གྱི་སྟེང་དུ་དྲིའི་ཐིག་ལེ་ལ་མེ་ཏོག་གི་ཚོམ་བུ་གཅིག་

བཀོད། དེའི་མདུན་དུ་ས་ལྷ་ལ་འབུལ་རྒྱུའི་ཆུ་བཞི་ཉེར་སྤྱོད་བཤམ། རང་དཀྱིལ་འཁོར་གྱི་ས་གཞིའི་ཤར་ནས་

དབུས་སུ་ཕྱོགས་པར་འདུག་ལ་ཧཱུཾ་མཛད་ཀྱི་ང་རྒྱལ་གྱིས་མཆོད་པ་བྱིན་གྱིས་བརླབ། དཀྱིལ་འཁོར་གྱི་

སའི་དབུས་སུ་བཾ་ལས་བྱུང་བའི་སའི་ལྷ་མོ་སེར་མོ་ཞལ་གཅིག་ཕྱག་གཉིས་མ། 

དགའ་བ་དང་ལྡན་པའི་ཐུགས་ཅན་ཞི་བ། ན་བཟའ་དཀར་བོ་མནབས་ཤིང་རྒྱན་

ཐམས་ཅད་ཀྱིས་བརྒྱན་པ། ཕྱག་གཡས་མི་འཇིགས་པའི་ཕྱག་རྒྱ་དང་གཡོན་གསེར་

གྱི་བུམ་པ་བཟང་བོ་བསྣམས་ཤིང་པདྨའི་གདན་ལ་བཞུགས་པར་གྱུར། རང་གི་ལག་

པ་གཡས་པའི་མཐིལ་དུ་ཟླ་བའི་སྟེང་དུ། ཧཱུཾ་ཧཱུཾ་ཧཱུཾ། སོར་མོའ་ིརྩེ་མོ་ས་ལ་ལན་གསུམ་

བསྣུན་པའི་སྒྲ་དང་ཧཱུཾ་གི་འོད་ཟེར་གྱིས་བསྐུལ་བས་ས་གཡོས་པའི་གསེབ་ནས། 

སའི་ལྷ་མོ་ཡེ་ཤེས་སེམས་དཔའ་ཐོན་ནས། དམ་ཚིག་པ་དང་གཉིས་སུ་མེད་པར་

གྱུར། བར་བསམས་ལ། ཕྱག་རྒྱ་དང་བཅས་པས། ཨོཾ་བྲི་ཐི་བྱ་དེ་ཝི་ས་པཱ་རི་ཝ་ར། ཨརྒྷཾ། པཱ་

དྱཾ། ཨཉྫ་མ་ཎཾ། པྲོཀྵ་ཎཾ། པུཥྤེ། ནས། ཤཔྟའི་བར་དང། ཨོཾ་ཨཱཿཧཱུཾ། གིས་ནང་མཆོད་ཕུལ་ནས། 

ལག་པ་གཡས་རྡོ་རྗེ་འཛིན་པས་གསོར་བའི་ཕྱག་རྒྱ་དང། གཡོན་དྲིལ་བུ་དཀྲོལ་ཞིང། སྐྱོབ་པ་སངས་རྒྱས་

ཐམས་ཅད་ཀྱི། །སྤྱོད་པའི་ཚུལ་དང་ཁྱད་པར་དང། ས་དང་ཕ་རོལ་ཕྱིན་རྣམས་

ལ། །ལྷ་མོ་ཁྱོད་ནི་དཔང་དུ་གྱུར། །སྐྱོབ་པ་ཤཱཀྱ་སེང་གེ་ཡིས། །ཇི་ལྟར་བདུད་ཀྱི་

དཔུང་བཅོམ་པ། །དེ་ལྟར་བདག་གིས་བདུད་ཀྱི་སྟོབས། །བཅོམ་ནས་དཀྱིལ་འཁོར་

བསྒྲུབ་པར་བྱ། །ཞེས་ལན་གསུམ་གསོལ་བ་བཏབ་པས། སའི་ལྷ་མོས་དེ་ལྟར་གྱིས་

ཤིག་ཅེས་གསུངས་ཤིང་གནང་བ་བྱིན་ནས་དེ་ཉིད་དུ་ཐིམ་པར་གྱུར། བར་བསམ་མོ། །དེ་

ནས་ལག་པ་གཉིས་རྡོ་རྗེ་ནང་བསྡམས་བྱས་པ་དེས་ས་མནན་ལ། ཨོཾ་བཛྲ་བྷཱ་ཝ་ཧཱུཾ། ཞེས་ལན་གསུམ་བརྗོད་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

དེ། རྡོ་རྗེ་བསྡམས་པ་དེ་ལས་བྱུང་བའི་ཧཱུཾ་ཡིག་འོད་ཟེར་འབར་བ་འཕྲོས་པས། དབང་

ཆེན་གསེར་གྱི་ས་གཞི་ལ་ཐུག་གི་བར་རྡོ་རྗེར་གྱུར། བར་བསམ་ལ། ཨོཾ་བཛྲ་ཊི་ཌྷ་ཏིཥྛ། 

ཞེས་པ་ལན་གསུམ་བརྗོད་ལ་བྱིན་གྱིས་བརླབ་བོ། །གཉིས་པ་ནི། དཀྱིལ་འཁོར་གྱི་ས་ལ་དྲི་ཞིམ་པོ་བདུད་རྩི་ལྔ་

དང་བཅས་པ་ལ་ཡི་གེ་གསུམ་གྱིས་བསྔགས་པས་བྱུགས་ཤིང་མེ་ཏོག་གཅལ་དུ་བཀྲམ། ཕྱི་དྲོའ་ིདུས་སུ་ཁྲུས་བྱས་

ཤིང་ལུས་ལ་དྲི་བཟང་བྱུགས་ཏེ། གོས་དམར་བོ་གྱོན། མེ་ཏོག་གི་འཕྲེང་བ་བཅིང། གདོང་དྲི་ཞིམ་པོ་བསྒོས། དོ་

ཤལ། རྐང་གདུབ། དཔུང་རྒྱན། ལག་གདུབ། འོག་པགས། སོར་གདུབ་སོགས་ཀྱིས་བརྒྱན་ཏེ། ཨོཾ་ཨཱཿཧཱུཾ་

སྭཱཧཱ། ཞེས་པ་ནས། ཨོཾ་བཛྲ་ཨུཥྞི་ཥ་ཧཱུཾ་ཕཊ་སྭཱཧཱ། ཞེས་པས་གོ་རིམ་བཞིན་དུ་ལན་བདུན་བསྔགས་

པའི་རས་དམར་བོའ་ིཐོད་དང་ཅོད་པན་གྱིས་བརྒྱན་པའམ། བརྒྱན་པར་མོས་ལ། དཀྱིལ་འཁོར་གྱི་ས་གཞིའི་ཤར་

དུ་ཁ་ནུབ་ཏུ་ཕྱོགས་པས་འདུག་སྟེ། མདུན་དུ་རྡོར་དྲིལ་ནང་མཆོད་སོགས་བཤམས་ལ། དཀྱིལ་འཁོར་གྱི་བདག་

པོའ་ིརྣལ་འབྱོར་དང་ལྡན་པས། དཀྱིལ་འཁོར་གྱི་ས་གཞིར་སྟེགས་བུའི་སྟེང་དུ། མཎ་ཛིའི་ཁར་མཎྜལ་ལ། བདུད་

རྩི་ལྔ་དང་ཙནྡན་དང་གུར་གུམ་ལ་སོགས་པའི་དྲིའི་ལྡེ་གུས། དེ་བཞིན་གཤེགས་པ་ལྔའི་གནས་སུ་གྲུ་བཞི། ལྷ་

གཞན་རྣམས་ཀྱི་གནས་སུ་ཟླུམ་པོ་ལྷ་གྲངས་དང་མཉམ་པ་དཀྱིལ་འཁོར་ལ་འཁོད་པ་ལྟར་བྱུགས། ལྷ་རང་རང་གི་

སྔགས་བརྗོད་ཅིང་དྲིའི་ཐིག་ལེའི་སྟེང་དུ་མེ་ཏོག་གི་ཚོམ་བུ་རེ་རེ་དགོད། མཐར་ཉེར་སྤྱོད་ལྷ་གྲངས་དང་མཉམ་

པའམ་མ་འབྱོར་ན་ཚར་བཅུ་ལས་མི་ཉུང་བ་གཡས་སྐོར་དུ་བཤམ། སློབ་དཔོན་གྱི་མདུན་དུ་སྟེགས་ཀྱི་སྟེང་དུ་དུང་

ཆོས་སོགས་སྣོད་གསུམ་དུ། ཆུ་བཞི་རྫས་དང་བཅས་པ། དེ་དག་གི་མདུན་དུ་མཎ་ཛིའི་ཁར་བཟེད་ཞལ་གྱི་སྣོད་

གསུམ་ཡང་བཤམ། མཎྜལ་ལས་སྔགས་ཀྱིས་བསང། ཤ་ནྱ་ཏས་སྦྱང། སྟོང་བའི་ངང་ལས་སྐད་ཅིག་

གིས་རྡོ་རྗེའི་ས་གཞི། ར་བ་གུར་བླ་རེ་མེ་རི་དང་བཅས་པ་ཡོངས་སུ་རྫོགས་པའི་

དབུས་སུ། ཆོས་འབྱུང་གི་ནང་དུ་སྣ་ཚོགས་པདྨ་ལ་གནས་པའི་སྣ་ཚོགས་རྡོ་རྗེའི་ལྟེ་

བར་རིན་པོ་ཆེ་སྣ་ཚོགས་ལས་གྲུབ་པའི་གཞལ་ཡས་ཁང་གྲུ་བཞི་སྒོ་བཞི་བ། ཞེས་པ་

ནས། ཉི་མའི་གདན་རེ་རེ། གདན་དེ་རྣམས་ཀྱི་སྟེང་དུ་སྐད་ཅིག་གིས་ལྷག་པར་མོས་

པ་ཙམ་གྱིས་བརྟེན་པའི་དཀྱིལ་འཁོར་གྱི་ལྷ་ཚོགས་ཡོངས་སུ་རྫོགས་པར་གྱུར་བ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ནི། དབུས་སུ་བཅོམ་ལྡན་འདས་འཇམ་པའི་རྡོ་རྗེ་སྐུ་མདོག་གུར་གུམ་ལྟ་བུ། ཞེས་པ་

ནས། ཞབས་གཡས་བསྐུམ་ཞིང་གཡོན་བརྐྱང་བའི་སྟབས་ཀྱིས་བཞུགས་པ། རང་གི་

སྙིང་གའི་ཧཱུཾ་གི་འོད་ཟེར་གྱིས་ནམ་མཁར་བཞུགས་པའི་དཀྱིལ་འཁོར་སྤྱན་དྲངས། 

ཛཿཧཱུཾ་བཾ་ཧོཿགཉིས་སུ་མེད་པར་གྱུར། རང་གི་ཐུགས་ཀའི་ཧཱུཾ་ལས་འོད་ཟེར་འཕྲོས་

དབང་གི་ལྷ་རིགས་ལྔ་འཁོར་བཅས་སྤྱན་དྲངས། ཨོཾ་སརྦ་ཏ་ཐཱ་ག་ཏ་ཨརྒྷཾ་སོགས་ཀྱིས་

མཆོད། དེ་བཞིན་གཤེགས་པ་རྣམས་ཀྱིས་མངོན་པར་དབང་བསྐུར་དུ་གསོལ། ཞེས་

གསོལ་བ་བཏབ་པས། དེ་རྣམས་ཀྱིས་ཡེ་ཤེས་ཀྱི་བདུད་རྩིས་གང་བའི་བུམ་པ་

ཐོགས་ནས། ཨོཾ་སརྦ་ཏ་ཐཱ་ག་ཏ་ཨ་བྷི་ཥེ་ཀ་ཏ། ནས། ཤྲི་ཡེ་ཨཱཿཧཱུཾ། ཞེས་དབང་

བསྐུར། འཇམ་པའི་རྡོ་རྗེ་ལ་སོགས་པའི་དེ་བཞིན་གཤེགས་པ་ལྔ། ཞེས་པ་ནས། སྒྲོལ་

མ་དང་རེག་བྱ་རྡོ་རྗེ་མ་གཉིས་ལ་དོན་གྲུབ་ཀྱིས་དབུ་བརྒྱན་པར་གྱུར། དེ་ནས་མཆོད་པ་

རྣམས་བསང་སྦྱང་བྱིན་གྱིས་བརླབས་ལ། དག་ཅིང་དྲི་མེད་ཡིད་འོང་བའི། །སྔགས་ཀྱི་ཡོན་

ཆབ་མཆོག་འདི་དག །བདག་གི་དད་པས་འབུལ་ལགས་ན། །བཞེས་ཏེ་བདག་ལ་

བཀའ་དྲིན་སྩོལ། །ཨོཾ་ཨཱཿཧྲི་པྲ་ཝ་ར་སད་ཀ་རཾ་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། དེ་བཞིན་དུ་གཞན་

འདྲ་བ་ལ། ཡོན་ཆབ། ཅེས་པའི་གནས་སུ། ཞབས་བསིལ། ཞལ་བསིལ། བསང་གཏོར། ཞེས་

དང། ཨརྒྷཾ། ཞེས་པའི་གནས་སུ། པཱ་དྱཾ། ཨཉྫ་མ་ཎཾ། པྲོཀྵ་ཎཾ། ཞེས་པ་རྣམས་རིམ་བཞིན་བཅུག་ལ་

ཆུ་བཞི། ལྷ་ཡི་མེ་ཏོག་དམ་པ་འདི། །དཀྱིལ་འཁོར་མཆོད་པ་བགྱིད་པར་འཚལ། །ཐུགས་

ནི་བརྩེ་བས་ཉེར་དགོངས་ཏེ། །མགོན་པོ་མཆོད་པ་འདི་བཞེས་ཤིག །ཨོཾ་སརྦ་ཏ་ཐཱ་

ག་ཏ་པུཥྤེ་པྲ་ཏཱིཙྪ་ཧཱུཾ་སྭཱཧཱ། དེ་བཞིན་དུ། མེ་ཏོག །ཅེས་པའི་གནས་སུ། བདུག་སྤོས། སྣང་

གསལ། དྲི་ཆབ། ཞལ་ཟས། སྒྲ་སྙན། ཞེས་དང། པུཥྤེའི། གནས་སུ། དྷཱུ་པེ། ཨཱ་ལོ་ཀེ། 



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

གནྔྷེ། ནྱེཝེ་ཏེ། ཤཔྟ། ཞེས་པ་རྣམས་བཅུག་ལ། ཉེར་སྤྱོད་རོལ་མོ་དང་བཅས་པས་མཆོད། དེ་ནས་ནང་

མཆོད་བྱིན་གྱིས་བརླབས་ཏེ། ལྷ་རང་རང་གི་སྔགས་ལ། ཨོཾ་ཨཱཿཧཱུཾ། བཏགས་ལ་ནང་མཆོད་དབུལ། མི་

བསྐྱོད་རྡོ་རྗེ་ཡེ་ཤེས་ཆེ། །ཞེས་སོགས་ཀྱིས་བསྟོད་པ་བྱའོ། །གསུམ་པ་ནི། བུམ་པ་ཚད་ལྡན་གས་ཆག་

སོགས་ཀྱི་སྐྱོན་མེད་པ་ལྷ་གྲངས་དང་མཉམ་པའམ། མ་འབྱོར་ན་རྣམ་རྒྱལ་དང་ལས་བུམ་གཉིས་ལེགས་པར་བཀྲུ་

ཞིང། གུ་གུལ་གྱིས་བདུག །ཉུངས་ཀར་གྱིས་བརྡེག །ལས་སྔགས་བརྗོད་པས་བསྲུང། མཚན་མ་འབྲི་བའམ་

གདགས། རས་སམ་དར་སོགས་ཀྱི་མགུལ་ཆིངས་ཟུང། ཨོཾ་བཛྲ་ཤེ་ཁ་ར་རུ་ཊ་མ་ཊ་དི་ཤཾ་བནྔྷ་ཧཱུཾ། 

ཞེས་བརྗོད་ཅིང་སྲད་བུ་དཀར་བོ་བདུན་གྱིས་དཀྲི། རྟ་གླང་དང་བོང་བུ་སོགས་ཀྱིས་མ་བགྲོད་པའི་ཆུ་གཙང་མ་

སྲོག་ཆགས་མེད་པ་དྲི་བཟང་དང་བསྲེས་པས་རན་པར་དགང། མི་ཏིག །གསེར། པདྨ་རཱ་ག །བྱི་རུ། མུ་མེན་ཏེ་

རིན་པོ་ཆེ་ལྔ། སྟག་ཚེར་བ། ཀནྚ་ཀཱ་རི། གཞན་གྱི་མི་ཐུབ་པ་དཀར་བོའམ། དབང་ལག །དབྱུག་པའི་ཨུཏྤལ་དཀར་

དམར་ཏེ་སྨན་ལྔ། ཏིལ། ནས། མོན་སྲན། འབྲས་སོ་བའམ། མོན་སྲན་གྲེའུ། གྲོ་སྟེ་འབྲུ་ལྔ། ག་བུར། གུར་གུམ། 

ཙནྡན་དཀར་དམར། གླ་རྩི་སྟེ་དྲི་ལྔ། ཏིལ། ལན་ཚྭ། མར། བུ་རམ། སྦྲང་རྩི་སྟེ་སྙིང་བོ་ལྔ། བདུད་རྩི་ལྔ་དང་བཅས་

པའི་བུམ་རྫས་རྣམས། ཨོཾ་པཉྩ་བྷེ་ཤ་ཛེ་ཨཱཿཧཱུཾ། ཨོཾ་པཉྩ་རད་ན་ཨཱཿཧཱུཾ། ཨོཾ་པཉྩ་བེ་ག་ཨཱཿཧཱུ  ཾ༷། 

ཨོཾ་པཉྩ་གརྦྷེ་ཨཱཿཧཱུཾ། ཨོཾ་པཉྩ་གནྔྷེ་ཨཱཿཧཱུཾ། ཨོཾ་པཉྩ་ཨ་མྲྀ་ཏེ་ཨཱཿཧཱུཾ། ཞེས་བརྗོད་དེ་བྱིན་གྱིས་

རླབས་པ་ནང་དུ་ལྡུག །སྟ་གོན་གྱི་དཀྱིལ་འཁོར་གྱི་ཤར་ཕྱོགས་སུ་སྟེགས་ཀྱི་ཁར་ཀུ་ཤའི་གདན་ལ་རྣམ་རྒྱལ་

གཡས། ལས་བུམ་གཡོན་དུ་མདུན་སློབ་དཔོན་ལ་བསྟན་ཏེ་བཞག །དེའི་མདུན་དུ་མཆོད་པ་ལྷ་གྲངས་དང་མཉམ་

པའམ་ཇི་ལྟར་འབྱོར་བ་བཤམ། རྣམ་རྒྱལ་གྱི་སྟེང་དུ་ཧཱུཾ་གིས་བསྔགས་པའི་དུང་ཆོས་སུ་བདུད་རྩི་ལྔ་དང། དྲི་བཟང་

གི་ཆུ་བླུག་ལ་བཞག །དེའི་སྟེང་དུ་གཟུངས་རྡོར་བཞག །ལས་སྔགས་ཀྱིས་བསངས། སྭ་བྷ་ཝས་སྦྱངས། སྟོང་

བའི་ངང་ལས་བཾ་ལས་བྱུང་བའི་རིན་པོ་ཆེའི་བུམ་པ་དཀར་བོ་ལྟོ་བ་ཆེ་བ་མགྲིན་པ་

རིང་བ། མཆུ་འཕྱང་བ་ལ་སོགས་པའི་མཚན་ཉིད་ཐམས་ཅད་དང་ལྡན་པར་གྱུར། ཨོཾ་

ཏཔྟེ་ཏཔྟེ་མ་ཧཱ་ཏཔྟེ་སྭཱཧཱ། ལྷའི་ཆུ་བོ་གངྒཱ་དང་བུམ་པའི་ཆུ་དབྱེར་མི་ཕྱེད་པར་གྱུར། 

རྣམ་རྒྱལ་བུམ་པའི་ནང་དུ་འཇམ་པའི་རྡོ་རྗེ་ལྷ་བཅུ་དགུའི་ལྷའི་དཀྱིལ་འཁོར་གདན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

དང་བཅས་པ་སྐད་ཅིག་གིས་གྲུབ་པ་ནི། དབུས་སུ་འཇམ་དཔལ་རྡོ་རྗེ་སྐུ་མདོག་

གུར་གུམ་བཟང་བོ་ལྟ་བུ་སེར་སྔོ་དཀར་བའི་ཞལ་གསུམ། ཞེས་པ་ནས། བྱང་དུ་

བགེགས་མཐར་བྱེད྾ ནོར་བུ་པདྨ་འཛིན་པ། རྣམ་རྒྱལ་བུམ་པའི་མཚན་མ་ལྔའི་

གནས་སུ་རང་རང་གི་གདན་ལ་ལྷ་སོ་སོའ་ིསྐུ་གསལ་བར་གྱུར་བ་ནི། དབུས་སུ་

འཇམ་པའི་རྡོ་རྗེ་སྐུ་མདོག་གུར་གུམ་བཟང་བོ་ལྟ་བུ་སེར་སྔོ་དཀར་བའི་ཞལ་གསུམ་

ཕྱག་དྲུག་གི་དང་བོ་གཉིས་ཀྱིས་འཁྱུད་པའི་ཕྱག་རྒྱ་དང། ལྷག་མ་གཡས་གཉིས་

རལ་གྲི་དང་མདའ། གཡོན་གཉིས་ཨུཏྤལ་དང་གཞུ་འཛིན་པ། ཤར་དུ་རྣམ་སྣང་

དཀར་བོ་ཞེས་པ་ནས། བྱང་དུ་དོན་གྲུབ་སོགས་ཡུམ་མེད་པ་བསྐྱེད། ལས་བུམ་གྱི་ནང་དང་

མཚན་མའི་གནས་སུ་པད་ཉིའི་གདན་ལ་བགེགས་མཐར་བྱེད་སྐད་ཅིག་གིས་གྲུབ་པ་

ནི། བགེགས་མཐར་བྱེད་སྔོན་པོ་སྔོ་དཀར་དམར་བའི་ཞལ་ནས། ནོར་བུ་པདྨ་འཛིན་

པ། རང་གི་ཐུགས་ཀའི་མཾ་ཡིག་གི་འོད་ཟེར་གྱིས་ཡེ་ཤེས་ཀྱི་འཁོར་ལོའ་ིལྷ་དང། 

མཚན་མའི་ལྷའི་ཡེ་ཤེས་པ་རྣམས་སྤྱན་དྲངས། ཨོཾ་སརྦ་ཏ་ཐཱ་ག་ཏ་པ་ཏྱཱཾ་ཨཉྩ་མ་ཎཾ་

ཨརྒྷཾ། སོགས་ཆུ་གསུམ་ཕུལ། ཛཿཧཱུཾ་བཾ་ཧོཿཡེ་ཤེས་པ་རྣམས་རང་རང་གི་དམ་ཚིག་པ་

དང་གཉིས་སུ་མེད་པར་གྱུར། དེ་ནས་མཆོད་པ་བྱིན་གྱིས་རླབས་ལ། ཨོཾ་སརྦ་ཏ་ཐཱ་ག་ཏ། ཞེས་

སོགས་ཆུ་བཞི་ཉེར་སྤྱོད་རོལ་མོ་དང་བཅས་པ་དང། ལྷ་རང་རང་གི་སྔགས་ལ། ཨོཾ་ཨཱཿཧཱུཾ། བཏགས་པས་ནང་

མཆོད་དབུལ། མི་བསྐྱོད་རྡོ་རྗེ་སོགས་ཀྱིས་བསྟོད། ཨོཾ་བཛྲ་ཨ་མྲྀ་ཏ་ཨུ་ཏ་ཀ་ཧཱུཾ། ཞེས་པ་དང། 

ཨོཾ་ཨཱཿཧཱུཾ། ལན་བདུན་བཟླས་ཏེ། དུང་ཆོས་ཀྱི་ཆུ་ཡེ་ཤེས་ཀྱི་བདུད་རྩིར་བྱས་པའི་རྡོ་རྗེའི་

རྡུལ་ཕྲ་རབ་ཀྱི་རང་བཞིན་དུ་གྱུར། ཅེས་དུང་ཆོས་ཀྱི་ཆུ་བྱིན་གྱིས་རླབས། ཧཱུཾ། བརྗོད་དེ་གཟུངས་

ཐག་གི་སྣེ་ལག་པ་གཡོན་པས་བཟུང་ལ། རང་གི་ཐུགས་ཀ་ནས་འོད་ཟེར་འཕྲོས། བུམ་པའི་ལྷ་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

རྣམས་ཀྱི་ཐུགས་རྒྱུད་བསྐུལ། དེ་རྣམས་ཀྱི་ཐུགས་ཀའི་སྔགས་འཕྲེང་ལས་འོད་ཟེར་

འཕྲོས། རྒྱལ་བ་སྲས་བཅས་ཀྱི་ཡེ་ཤེས་ཀྱི་བདུད་རྩི་བཀུག་ནས་བུམ་པའི་ཆུ་ལ་ཐིམ་

པར་གྱུར། བར་བསམ་ལ། ལྷ་སོ་སོའ་ིསྔགས་བཟླ། ལས་སྔགས་བཟླ་བའི་ཚེ་གཟུངས་རྡོར་ལས་བུམ་གྱི་ཁར་

སྤོ། ཡིག་བརྒྱ་བརྗོད་དེ་གཟུངས་ཐག་བསྡུ། གཙོ་བོའ་ིསྔགས་དང། ཧཱུཾ། ལན་བདུན་གྱིས་དུང་ཆོས་ཀྱི་ཆུ་བུམ་

པའི་ལྷ་ལ་མཆོད་ཡོན་དུ་དབུལ། ལས་སྔགས་བཟླས་ཏེ་མེ་ཏོག་དཀར་བོ་གསུམ་གསུམ་གཞུག །ཉེར་སྤྱོད་རོལ་

མོ་དང་བཅས་པས་མཆོད། ལས་བུམ་གྱི་ཆུ། དེའི་ཁ་རྒྱན་གྱིས་བླངས་ལ་བསང་ཏེ། འདིར་ཇི་སྲིད་དཀྱིལ་

འཁོར་གྱི་བྱ་བ་མ་རྫོགས་པ་དེ་སྲིད་དུ་བགེགས་རྣམ་པར་ཟློག་པའི་འཕྲིན་ལས་

མཛོད་ཅིག །ཅེས་ལས་ལྷ་ལ་ལས་བཅོལ། དེ་ནས་གཏོར་མ་བྱིན་གྱིས་རླབས་ལ་ཕུལ་ཏེ། མཆོད་བསྟོད་བྱ། 

བུམ་པའི་ལྷ་རྣམས་ཆགས་པ་ཆེན་པོའ་ིམེས་ཞུ་ནས་བྱང་ཆུབ་ཀྱི་སེམས་ཀྱི་ངོ་བོར་

བུམ་པའི་ཆུ་དང་རོ་གཅིག་ཏུ་གྱུར། མཚན་མའི་ལྷ་རྣམས་ཀྱང་ཞུ་ནས་ལྷ་རང་རང་

གི་ཕྱག་མཚན་གྱི་རྣམ་པར་གྱུར། ཅེས་བུམ་པའི་ལྷ་རྣམས་འོད་བཞུ་བྱས་ལ། རྣམ་རྒྱལ་མི་མངོན་པར་

བཞག །དེ་ནས་སྟ་གོན་གྱི་ལྷ་ལ་སྔར་ལྟར་མཆོད་ཅིང་བསྟོད་དེ་བུས་མོ་གཡས་པ་ས་ལ་བཙུགས་ཏེ། ལྕེ་ཧཱུཾ་

ལས་སྐྱེས་པའི་རྡོ་རྗེ་ཧཱུཾ་གིས་མཚན་པར་གྱུར། བར་བསམ་ལ། གཡས་སྤོས་ཕོར་ཐོགས། གཡོན་

དྲིལ་བུ་དཀྲོལ་ཞིང། བཅོམ་ལྡན་ཆེ་གེ་རྡོ་རྗེ་མཆོག །རིག་པའི་རྒྱལ་བོ་ཁྱོད་ལ་འདུད། །སློབ་

མ་རྣམས་ལ་བརྩེ་ཕྱིར་དང། །ཁྱེད་རྣམས་ལ་ཡང་མཆོད་པའི་ཕྱིར། །མགོན་པོ་

ཐུགས་རྗེའི་བདག་ཉིད་ཅན། །དཀྱིལ་འཁོར་སྒྲུབ་པར་བདག་འཚལ་ལོ། །དེ་ཕྱིར་

བཅོམ་ལྡན་བདག་གུས་ལ། །བཀའ་དྲིན་གནང་བར་མཛད་པར་རིགས། །སངས་

རྒྱས་འགྲོ་འཁོར་བྱ་དོན་སྩོལ། །བྱང་ཆུབ་སེམས་དཔའ་འབྲས་གནས་དང། །གཞན་

ཡང་གང་དག་གསང་སྔགས་ལྷ། །ལྷ་དང་འཇིག་རྟེན་སྐྱོང་བ་དང། །འབྱུང་བོ་བྱང་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཆུབ་བསྟན་གནས་དང། །སེམས་ཅན་བསྟན་ལ་མངོན་དགའ་བ། །གང་སུ་རྡོ་རྗེའི་

སྤྱན་མངའ་རྣམས། །བདག་ལ་ཡང་དག་དགོངས་སུ་གསོལ། །བདག་ནི་ཆེ་གེ་རྡོ་

རྗེ ་ཅན། །ཆེ ་གེ ་འབྱུང་བའི ་དཀྱིལ་འཁོར་ནི ། །ཇི ་ལྟར་ནུས་པ་ཉེར་སྤྱོད་

པས། །འགྲོ་བ་སྦྱང་ཕྱིར་སྒྲུབ་པར་བྱ། །དེ་ཕྱིར་བདག་དང་སློབ་མ་ལ། །རྗེས་སུ་

བརྩེ་བར་ཉེར་བཟུང་ནས། །དཀྱིལ་འཁོར་དང་བཅས་ཐམས་ཅད་ནི། །ཉེ་བར་

འབྱོན་པར་མཛད་པར་རིགས། །ཞེས་དོན་ཡིད་ལ་བསམ་ཞིང་ལན་གསུམ་བརྗོད་དེ། སྟ་

གོན་གྱི་ལྷ་ལ་གསོལ་བ་གདབ་པར་བྱའོ། །

བཞི་བ་ལ། ལྷ་སྟ་གོན་གྱི་ཚོམ་བུ་དང། བུམ་པ་རྣམས་ཡོལ་བ་སོགས་ཀྱིས་བཅད་དེ་

མི་མཐོང་བར་བྱས་ལ། སློབ་མ་རྣམས་ཁྲུས་བྱས་ཤིང་གོས་གསར་བ་བགོས། ཕྱག་དང་མཎྜལ་

ཕུལ་ནས་བུས་མོ་བཙུགས་ཏེ། མེ་ཏོག་སྙིམ་པས་འཛིན་པའི་ཐལ་མོ་སྦྱར་བ་རྣམས་ལ། ཇི་སྐད་

དུ། རྗེ་བདག་ཉིད་ཆེན་པོས། དལ་བའི་རྟེན་འདི་ཡིད་བཞིན་ནོར་ལས་ལྷག །འདི་འདྲ་རྙེད་པ་ད་

རེས་ཙམ་ཞིག་ཡིན། །རྙེད་དཀའ་འཇིག་སླ་ནམ་མཁའི་གློག་དང་འདྲ། །ཚུལ་འདི་བསམས་ནས་

འཇིག་རྟེན་བྱ་བ་ཀུན། །སྤུན་པ་འཕྱར་བ་བཞིན་དུ་རྟོགས་གྱུར་ནས། །ཉིན་མཚན་ཀུན་ཏུ་སྙིང་

བོ་ལེན་པ་དགོས། །ཞེས་གསུངས་པ་ལྟར་རང་ཅག་རྣམས་ཀྱི་དལ་བའི་རྟེན་འདི་ཡིད་བཞིན་གྱི་

ནོར་བུ་ལས་ཀྱང་ལྷག་སྟེ་ཡིད་བཞིན་གྱི་ནོར་བུ་ལས་ཚེ་འདིའི་དགོས་འདོད་འབྱུང་ཡང་བྱང་

ཆུབ་སེམས་ལ་སོགས་པའི་ཡོན་ཏན་ཁྱད་པར་ཅན་འབྱུང་བ་མེད་ལ། རང་ཅག་རྣམས་ཀྱིས་ཐོབ་

པའི་མིའི་ལུས་རྟེན་འདི་ལ་རྟེན་ཁྱད་པར་ཅན་ལ་སྐྱེ་བའི་བདེ་བར་གཤེགས་པའི་གོ་འཕང་ཐོབ་

བྱེད་ཀྱི་ཐབས་རྒྱལ་སྲས་ཀྱི་སྤྱོད་པ་རླབས་པོ་ཆེ་ལ་སློབ་པའི་ལམ་གྱི་རྟེན་དུ་གྱུར་བའི་འགྲོ་བ་

སེམས་ཅན་ཐམས་ཅད་འཁོར་བ་ལས་འདྲེན་པར་ཆས་པ་སྟེ་འདྲེན་པར་དམ་འཆའ་བའི་སེམས་

ཀྱི་སྟོབས་ཆེན་པོ་ཅན་སོ་ཐར་གྱི་སྡོམ་པས་ཟིན་པའི་སྨོན་པ་དང་འཇུག་པའི་བྱང་ཆུབ་ཀྱི་

སེམས་གང་ཡིན་པ་དེ་ཡང་སྐྱེ་བ་ཡོད་ཅིང། དེ་ལྟ་བུའི་བྱང་ཆུབ་ཀྱི་སེམས་ཁྱད་པར་ཅན་དེ་ནི་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

- 277 -

མིའི་རྟེན་ལས་གཞན་ལྷ་དང་ཀླུ་དང་ལྷ་མིན་དང་ནམ་མཁའ་ལྡིང་དང་རིག་འཛིན་དང་མིའམ་ཅི་

སོགས་ཀྱི་རྟེན་ལ་རྙེད་པར་འགྱུར་བ་མ་ཡིན་པས། སློབ་སྤྲིངས་ལས། བདེར་གཤེགས་ལམ་

རྟེན་འགྲོ་བ་འདྲེན་པར་ཆས་གྱུར་ཅིང། །སེམས་ཀྱི་སྟོབས་ཆེན་མི་ཡིས་རྙེད་པ་གང་ཡིན་

པ། །ལམ་དེ་ལྷ་དང་ཀླུ་ཡིས་རྙེད་མིན་ལྷ་མིན་དང། །མཁའ་ལྡིང་རིག་འཛིན་མིའམ་ཅི་དང་ལྟོ་

འཕྱེས་མིན། །ཞེས་གསུངས། དེ་ལྟར་དོན་ཆེ་བའི་རྟེན་ཁྱད་པར་ཅན་འདི་འདྲ་རང་ཅག་རྣམས་

ཀྱིས་རྙེད་པ་ད་རེས་ཙམ་ཡིན་གྱི་ཡང་ཡང་རྙེད་པ་མ་ཡིན་ཏེ། ཐོག་མ་མེད་པ་ནས་འཁོར་བར་

འཁྱམས་པ་ལས་སྔོན་ཆད་ཀྱང་འདི་འདྲ་མང་བོ་རྙེད་པ་མིན་ལ་ཕྱིན་ཆད་ཀྱང་འདི་འདྲ་རྙེད་ཤིན་

ཏུ་དཀའ་བས་སོ། །རྟེན་འདི་ཤིན་ཏུ་རྙེད་པར་དཀའ་བ་ཡིན་ཏེ། དེའི་རྒྱུ་མཚན་ནི་རང་ཅག་

རྣམས་ཀྱིས་བསོད་ནམས་ཀྱི་ཚོགས་ནི་མི་གསོག་ལ་སྡིག་པ་ནི་དུས་རྒྱུན་པར་སོག་ཅིང། རྒྱལ་

སྲས་བྱང་ཆུབ་སེམས་དཔའ་ལ་ཁྲོང་ཁྲོ་སྐད་ཅིག་མ་གཅིག་སྐྱེས་པའི་སྡིག་པའི་འབྲས་བུ་

བསྐལ་བའི་བར་དུ་དམྱལ་བ་མནར་མེད་པར་གནས་དགོས་པར་གསུངས་པས་སྡིག་པ་སྐད་

ཅིག་མ་གཅིག་གི་འབྲས་བུ་དེ་ལྟར་ཡིན་ན། རང་ཅག་རྣམས་ཀྱི་ཚེ་འདིར་སྡིག་པ་མང་བོ་རྒྱུན་

དུ་སོག་ཅིང་དེར་མ་ཟད་སྐྱེ་བ་སྔ་མ་དུ་མར་ཡང་སྡིག་པ་ཚན་པོ་ཆེ་བསགས་ཡོད་པས་བདེ་

འགྲོ་འཐོབ་དཀའ་བ་ལྟ་ཅི་སྨོས། དེས་ན་རྒྱ་མཚོ་ཆེན་པོར་གཡེང་བའི་གཉའ་ཤིང་གི་བུ་གར་

རུས་སྦལ་ལོང་བ་ལོ་བརྒྱ་བརྒྱ་ན་ལན་རེ་ཙམ་འོང་བའི་མགྲིན་པ་ཆུད་དཀའ་བ་ལྟར་མིའི་རྟེན་

འདི་ཉིད་ཤིན་ཏུ་ཐོབ་དཀའ་འོ་ཞེས་དེ་སྐད་དུ་བཅོམ་ལྡན་འདས་ཀྱི་མདོ་ལས་གསུངས་

སོ། །ཞེས་སློབ་དཔོན་དཔའ་བོས། འདི་འདྲའི་ཁོམ་པ་ཐོབ་ནས་ནི། །བསོད་ནམས་ཚོགས་ནི་

མི་གསོག་པ། །སྐད་ཅིག་གཅིག་ལ་སྡིག་སྤྱད་ནས། །མནར་མེད་པར་ནི་བསྐལ་བར་གནས། །སྐྱེ་

བ་དུ་མར་སྡིག་སྤྱོད་པ། །བདེ་འགྲོ་དཀའ་ལྟ་ཅི་ཞིག་སྨོས། །རྒྱ་མཚོ་ཆེར་གཡེང་གཉའ་ཤིང་

གི །བུ་གར་རུས་སྦལ་མགྲིན་ཆུད་ལྟར། །མི་ཉིད་ཤིན་ཏུ་ཐོབ་དཀའ་བ། །དེ་སྐད་བཅོམ་ལྡན་

འདས་ཀྱིས་གསུངས། །ཞེས་གསུངས། དེ་འདྲའི་རྟེན་དེ་རྙེད་དཀའ་བའི་ཁར་འཇིག་པར་ཤིན་

ཏུ་སླ་སྟེ། ལུས་འདི་འཇིག་པའི་རྐྱེན་ཤིན་ཏུ་མང་ཞིང་འཚོ་བའི་རྐྱེན་ཉུང་ལ། འཚོ་བའི་རྐྱེན་ཟས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

གོས་གནས་ཁང་ལ་སོགས་པ་ཡིན་ཀྱང། དེ་དག་གིས་ཀྱང་ཟས་མ་ཞུ་བ་དང། གོས་གཞན་

གྱིས་འཕྲོག་པའི་ཚེ་དང། གནས་ཁང་རྡིབ་པ་ལ་སོགས་པས་འཆི་རྐྱེན་བྱེད་པ་ཤིན་ཏུ་མང་བ་

དང་འཇིག་རྐྱེན་དང་འཕྲད་ན་དབང་ཆེན་གསེར་གྱི་ས་གཞི་དང། རྒྱ་མཚོ་ཆེན་པོ་ལ་སོགས་པ་

ཡང་ཉི་མ་བདུན་འབར་བས་བསྲེགས་པས་ཐལ་བ་ཡང་ལུས་པར་མི་འགྱུར་བར་འཇིག་ན་ཤིན་

ཏུ་ཉམ་ཆུང་བའི་མིའི་ལུས་འཇིག་སླ་བ་ལྟ་ཅི་སྨོས་ཀྱང་ཅི་དགོས་ཞེས། རིན་ཆེན་འཕྲེང་བ་

ལས། འཆི་བའི་རྐྱེན་ནི་མང་བ་སྟེ། །གསོན་པའི་རྐྱེན་ནི་ཉུང་ཟད་ཅིག །དེ་དག་རྣམས་ཀྱང་འཆི་

བའི་ཡང། །དེ་བས་རྟག་ཏུ་ཆོས་མཛོད་ཅིག །ཅེས་དང། བཤེས་སྦྲིངས་ལས། ས་དང་ལྷུན་པོ་

རྒྱ་མཚོ་ཉི་མ་བདུན། །འབར་བས་བསྲེགས་པས་ལུས་ཅན་འདི་དག་ཀྱང། །ཐལ་བ་ཡང་ནི་ལུས་

པར་མི་འགྱུར་ན། །ཤིན་ཏུ་ཉམ་ཆུང་མི་ལྟ་སྨོས་ཅི་འཚལ། །ཞེས་གསུངས། དེ་ལྟར་ན་རང་ཅག་

འཁོར་བར་འཁོར་བའི་ཚེ་མི་ལུས་རྙེད་པ་ནི་མཚན་མོ་མུན་ནག་ཤིན་ཏུ་འཐིབས་པའི་ནང་དུ་

གློག་འགྱུ་བའི་འོད་སྣང་ལྟར་ཡུན་ཤིན་ཏུ་ཐུང་བ་སྲིད་མཐའ་ཙམ་ཡིན་ཏེ། མི་ལུས་འཐོབ་པ་ལ་

མི་དགེ་བཅུ་སྤོང་གི་ཚུལ་ཁྲིམས་དང་སྦྱིན་པ་གཏོང་བ་ཚུལ་ཁྲིམས་བསྲུང་བ་སོགས་བསོད་

ནམས་དགེ་བའི་བློ་སྐྱེད་པ་ཅིག་དགོས་ལ། དེ་ལྟ་བུའི་དགེ་བའི་བློ་དེ་ཡང་སངས་རྒྱས་ཀྱི་བྱིན་

རླབས་ཀྱི་མཐུ་ལ་བརྟེན་ནས་མཚན་མོ་མུན་ནག་གི་སྨག་རུམ་དུ་གློག་འགྱུ་བའི་འོད་སྣང་འཆར་

བ་ལྟར་སྲིད་མཐའ་ཙམ་དུ་འབྱུང་བར། སྤྱོད་འཇུག་ལས། ཇི་ལྟར་མཚན་མོ་མུན་ནག་སྨག་རུམ་

ན། །གློག་འགྱུ་སྐད་ཅིག་རབ་སྣང་སྟོན་པ་ལྟར། །དེ་བཞིན་སངས་རྒྱས་མཐུ་ཡིས་རྒྱ་ལམ་

ན། །འཇིག་རྟེན་བསོད་ནམས་བློ་གྲོས་ཐང་འགའ་འབྱུང། །ཞེས་གསུངས། དེ་ལྟར་དོན་ཆེ་རྙེད་

དཀའ་འཇིག་སླའི་རྟེན་འདི་ལ་ཚེ་འདིའི་ནོར་ལོངས་སྤྱོད་གཏམ་སྙན་གྲགས་ལ་སོགས་པ་འཇིག་

རྟེན་གྱི་ཕུན་སུམ་ཚོགས་པ་སྒྲུབ་པའི་བྱ་བ་ཀུན་འབྲས་བུ་ཅི་ཡང་མེད་པའི་སྤུན་པ་སྟེ་འབྲུའི་

ཤན་པ་འབྲུ་ལེན་འདོད་ཀྱི་བསམ་པས་འཕྱར་བ་དང་འདྲ་སྟེ། ཚེ་འདིའི་ཕུན་ཚོགས་བསྒྲུབས་

བསྒྲུབས་ནས་ཅུང་ཟད་བྱུང་དུ་ཟིན་ཀྱང། དཔེར་ན་རྨི་ལམ་ན་ལོ་བརྒྱའི་བར་དུ་བདེ་བ་མང་བོ་

མྱོང་ནས་སད་པར་གྱུར་བ་དང། གཞན་ཞིག་གིས་ཡུད་ཙམ་ཞིག་ལ་བདེ་བ་མྱོང་ནས་སད་པར་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

གྱུར་བ་གང་ཡིན་སད་པ་དེ་དག་གཉིས་ཀ་ལ་རྨི་ལམ་དུ་མྱོང་པའི་བདེ་བ་དེ་ནི་སད་པའི་ཚེ་

ཕྱིར་འོང་བ་མེད་ཚེ་འདིའི་བདེ་བ་ལ་སྤྱོད་པའི་ཚེ་རིང་བ་དང་ཐུང་བ་གཉིས་ཀ་ཡང་འཆི་དུས་དེ་

དང་འདྲ། ཚེ་འདིར་ནོར་ལོངས་སྤྱོད་སོགས་རྙེད་པ་མང་བོ་ཐོབ་པར་གྱུར་ཏེ། དུས་ཡུན་རིང་

བོར་བདེ་བ་སྤྱད་ཀྱང་འཆི་བའི་ཚེ་ཆོམ་པོས་ནོར་ཕྲོག་པ་བཞིན་དུ་རང་ཉིད་གོས་དང་བཟའ་

བཏུང་ལ་སོགས་པ་ཅི་ཡང་མེད་པར་སྟོང་བར་འཇིག་རྟེན་ཕ་རོལ་ཏུ་འགྲོ་དགོས་ཞེས། སྤྱོད་

འཇུག་ལས། རྨི་ལམ་ལོ་བརྒྱར་བདེ་མྱོང་ནས། །སད་པར་གྱུར་བ་གང་ཡིན་དང། །གཞན་ཞིག་

ཡུད་ཙམ་བདེ་མྱོང་ནས། །སད་པར་གྱུར་བ་གང་ཡིན་པ། །སད་པ་དེ་དག་གཉིས་ཀ་ལ། །བདེ་

བ་དེ་ནི་ཕྱིར་འོང་མེད། །ཚེ་རིང་ཚེ་ཐུང་གཉིས་ཀ་ཡང། །འཆི་བའི་དུས་སུ་དེ་འདྲར་ཟད། །རྙེད་

པ་མང་བོ་ཐོབ་གྱུར་ཏེ། །ཡུན་རིང་དུས་སུ་བདེ་སྤྱད་ཀྱང། །ཆོམ་པོས་ཕྲོག་པ་ཇི་བཞིན་

དུ། །སྒྲེན་མོ་ལག་པ་སྟོང་བར་འགྲོ། །ཞེས་གསུངས། དེས་ན་དེ་ལྟ་བུའི་ཚུལ་ལེགས་པར་

བསམ་སྟེ། ཚེ་འདིའི་བདེ་འབྱོར་དང་སྙན་གྲགས་སོགས་ཀྱི་ཕྱིར་དུ་འབད་པ་དོར་ནས་ཉིན་

མཚན་ཀུན་ཏུ་ཕྱི་མ་ཕན་ཆད་ཀྱི་དོན་ཆེན་པོ་སྒྲུབ་པའི་སྙིང་བོ་ལེན་པ་ལ་འབད་པའི་སྒོ་ནས་

དལ་བ་དོན་ལྡན་དུ་བྱ་དགོས་ལ། དེ་བྱེད་པའི་ཚུལ་ཇི་ལྟར་ཡིན་ཞེ་ན། རྗེ་བདག་ཉིད་ཆེན་པོས། 

དེ་ལྟར་རྒྱུ་དང་འབྲས་བུའི་ཐེག་ཆེན་གྱི། །ལམ་མཆོག་གཉིས་ཀར་དགོས་པའི་ཐུན་མོང་

ལམ། །ཇི་བཞིན་བསྐྱེད་ནས་མཁས་པའི་དེད་དཔོན་གྱི། །མགོན་ལ་བརྟེན་ནས་རྒྱུད་སྡེའི་རྒྱ་

མཚོ་ཆེར། །ཞུགས་ནས་ཡོངས་རྫོགས་མན་ངག་བསྟེན་པ་དེས། །དལ་འབྱོར་ཐོབ་པ་དོན་དང་

ལྡན་པར་བྱས། །ཞེས་གསུངས་པ་ལྟར། དགེ་བའི་བཤེས་གཉེན་མཚན་ཉིད་དང་ལྡན་པ་ཚུལ་

བཞིན་དུ་བསྟེན་ཏེ་དལ་འབྱོར་ཐོབ་པ་དོན་ཆེ་བ་བསམ་ནས་སྙིང་བོ་ལེན་འདོད་དང། འཆི་བ་

མི་རྟག་པ་དང་ངན་འགྲོའ་ིསྡུག་བསྔལ་དང་ལས་རྒྱུ་འབྲས་བསམས་ནས། ཚེ་འདིའི་ཕུན་ཚོགས་

ལས་བློ་ལོག་སྟེ་ཕྱི་མའི་དོན་སྒྲུབ་པ་དང། འཁོར་བ་མཐའ་དག་སྡུག་བསྔལ་གྱི་རང་བཞིན་ཡིན་

པ་དང་སྡུག་ཀུན་གྱི་རྒྱུ་འབྲས་དང་ཐར་ལམ་བསྟེན་ཚུལ་སོགས་བསམ་ནས་འཁོར་བའི་ཕུན་

ཚོགས་ལས་བློ་ལོག་ནས་ཐར་བ་ཐོབ་འདོད་དང། ཐར་བའི་ལམ་ལྷག་པ་ཚུལ་ཁྲིམས་ཀྱི་བསླབ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

པ་སོགས་བསྟེན་པ་དང། བཏང་སྙོམས་དང་སེམས་ཅན་ཐམས་ཅད་མར་ཤེས་སོགས་སྒོམ་ནས་

རང་དོན་ཡིད་བྱེད་ལས་བློ་ལོག་སྟེ། གཞན་དོན་དུ་སངས་རྒྱས་ཐོབ་འདོད་དང། དེ་ཐོབ་པའི་

ཕྱིར་དུ་བྱང་ཆུབ་ཏུ་སེམས་བསྐྱེད་ནས་རྒྱལ་སྲས་ཀྱི་སྤྱོད་པ་ཕྱིན་དྲུག་སོགས་ལ་བསླབ་ཚུལ་

སོགས་རྒྱུ་ཕར་ཕྱིན་ཐེག་པ་དང། འབྲས་བུ་རྡོ་རྗེ་ཐེག་པ་སྟེ་ཐེག་པ་ཆེན་པོ་གཉིས་ཀྱི་ལམ་

མཆོག་ཏུ་གྱུར་བ་གཉིས་ཀ་གང་ལ་བརྟེན་ནས་བླ་མེད་བྱང་ཆུབ་སྒྲུབ་ཀྱང། རང་རྒྱུད་ལ་བསྟེན་

དགོས་པའི་ལམ་གྱི་རིམ་པ་རྣམས་ལ་བློ་སྦྱངས་ཏེ་བྱང་ཆུབ་ཀྱི་སེམས་རྒྱུད་ལ་བསྐྱེད་ནས་

གསང་སྔགས་ལ་མཁས་པའི་དེད་དཔོན་གྱི་མགོན་པོ་སྔགས་ཀྱི་བླ་མ་མཚན་ཉིད་དང་ལྡན་པ་

ལས་སྔགས་ལ་འཇུག་པའི་སྒོ་དབང་བསྐུར་བ་བླངས་ཏེ་རྒྱུད་སྡེའི་དོན་ཟབ་ཅིང་རྒྱ་ཆེ་བ་རྒྱ་

མཚོ་ལྟ་བུ་ལ་ཞུགས་ནས་ལམ་ཐུན་མོང་དང་ཐུན་མོང་མ་ཡིན་པའི་ཡན་ལག་ཉེ་བར་མཁོ་བ་

ཐམས་ཅད་ཡོངས་སུ་རྫོགས་པར་ཉམས་སུ་ལེན་པའི་མན་ངག་ལྟར་རྒྱུད་ལ་བསྟེན་ཅིང་ཉམས་

སུ་བླངས་ན་དལ་འབྱོར་ལ་སྙིང་བོ་ལོན་པ་དང། དལ་བ་ཐོབ་པ་དོན་ལྡན་དུ་བྱས་པ་ཡིན་ལ་དེ་

ལ་ཐོག་མར་ལམ་ཐུན་མོང་བའི་རིམ་པ་ལ་བློ་སྦྱང་བ་སྔོན་དུ་བཏང་དགོས་པ་ནི། ལག་ན་རྡོ་རྗེ་

དབང་བསྐུར་བའི་རྒྱུད་ལས། བྱང་ཆུབ་སེམས་དཔའ་ཆེན་པོ་གཟུངས་སྔགས་ཆེན་པོའ་ིདཀྱིལ་

འཁོར་ཤིན་ཏུ་རྒྱ་ཆེ་བ་འདི་དང་ཤིན་ཏུ་ཟབ་པ་འདི་དང་གཏིང་དཔག་དཀའ་བ་དང་གསང་བ་

བས་ཀྱང་ཆེས་གསང་བ་སེམས་ཅན་སྡིག་པ་ཅན་རྣམས་ལ་བསྟན་དུ་མི་རུང་བ་འདི་ནི། ལག་ན་

རྡོ་རྗེ་ཁྱོད་ཀྱིས་ཤིན་ཏུ་དཀོན་པ་ཞིག་སྨྲས་ཏེ། འདི་ནི་སྔོན་མ་ཐོས་ན་འདི་སེམས་ཅན་ཇི་ལྟ་བུ་

དག་ལ་བཤད་པར་བྱ། ལག་ན་རྡོ་རྗེས་སྨྲས་པ། འཇམ་དཔལ་གང་དག་བྱང་ཆུབ་ཀྱི་སེམས་

སྒོམ་པ་ལ་ཞུགས་པ་དང། གང་གི་ཚེ་དེ་དག་གི་བྱང་ཆུབ་ཀྱི་སེམས་གྲུབ་པར་གྱུར་བ་དེའི་ཚེ། 

འཇམ་དཔལ་བྱང་ཆུབ་སེམས་དཔའི་སྤྱད་པ་གསང་སྔགས་ཀྱི་སྒོ་སྤྱོད་པའི་བྱང་ཆུབ་སེམས་

དཔའ་དེ་དག་ཡེ་ཤེས་ཆེན་པོར་དབང་བསྐུར་བའི་གཟུངས་སྔགས་ཀྱི་དཀྱིལ་འཁོར་དུ་གཞུག་

པར་བྱའི། གང་དག་གིས་བྱང་ཆུབ་ཀྱི་སེམས་རྫོགས་པར་མ་གྱུར་བ་དེ་དག་ནི་གཞུག་པར་མི་

བྱ་སྟེ། དེ་དག་ནི་དཀྱིལ་འཁོར་ཡང་ལྟར་མི་གཞུག་གོ །དེ་དག་ལ་ནི་ཕྱག་རྒྱ་དང་གསང་སྔགས་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

ཀྱང་བསྟན་པར་མི་བྱའོ། །ཞེས་གསུངས་ཤིང་སྤྱོད་བསྡུས་ཀྱི་ལེའུ་དང་བོ་ལས་ཀྱང་རིམ་ཅན་དུ་

བསླབ་དགོས་ཀྱི་ཅིག་ཆར་དུ་མ་ཡིན་ནོ་ཞེས་བསྒྲུབས་པའི་འོག་ཏུ། དེའི་རིམ་པ་ཡང་འདི་ཡིན་

ཏེ་ཐོག་མ་ཉིད་དུ་ནི་སངས་རྒྱས་ཀྱི་ཐེག་པའི་བསམ་པ་ལ་བསླབ་བོ། །གང་གི་ཚེ་སངས་རྒྱས་

ཀྱི་ཐེག་པའི་བསམ་པ་ལ་ལོབ་པར་གྱུར་བ་དེའི་ཚེ་ཐེག་པ་གསར་བ་དྲན་པ་གཅིག་པའི་ཏིང་ངེ་

འཛིན་ལ་བསླབ་བོ། །ཞེས་སྔོན་དུ་སངས་རྒྱས་ཀྱི་ཐེག་པ་ལ་བསླབས་པའི་འོག་ཏུ་ཐེག་པ་

གསར་བ་སྟེ་སྔགས་ལ་སློབ་དགོས་པར་གསུངས་ཤིང། སངས་རྒྱས་ཀྱི་ཐེག་པའི་བསམ་པ་ནི། 

སྨོན་འཇུག་གི་སེམས་ཡིན་ནོ། །དེ་ལྟར་བྱང་ཆུབ་ཀྱི་སེམས་དང་རྒྱལ་སྲས་ཀྱི་སྤྱོད་པ་ཕྱིན་དྲུག་

སོགས་ལ་བསླབ་དགོས་ན་དེའི་རྒྱུན་བསྐྱངས་པས་ཆོག་མོད་སྔགས་ལ་འཇུག་ཅི་དགོས་སྙམ་

ན། སངས་རྒྱས་ཀྱི་གོ་འཕང་མྱུར་ཏུ་འཐོབ་པ་ལ་སྔགས་ལ་འཇུག་དགོས་ཏེ། སྔགས་ལ་ཕར་

ཕྱིན་ཐེག་པ་ལ་མེད་པའི་སངས་རྒྱས་སྒྲུབ་པའི་ཐབས་ཁྱད་པར་ཅན་དཀའ་སྤྱད་ལ་མི་ལྟོས་པར་

དཀྱིལ་འཁོར་གྱི་འཁོར་ལོ་སྒོམ་པའི་ལྷའི་རྣལ་འབྱོར་ལ་ལྷའི་རྣམ་པ་སྣང་བའི་ཐབས་དང་རང་

བཞིན་སྟོང་བ་ཉིད་དུ་རྟོགས་པའི་ཤེས་རབ་ཡ་མ་བྲལ་བར་རང་ཉིད་ལྷར་མོས་ཏེ་ལྷའི་ང་རྒྱལ་

སྒོམ་པའི་རྣལ་འབྱོར་རམ་ལམ་གྱིས་སངས་རྒྱས་ཀྱི་གོ་འཕང་དེ་ཉིད་བསྐལ་བ་གྲངས་མེད་

གསུམ་ལ་སོགས་པའི་ཡུན་རིང་བོ་མི་ཐོགས་པར་ཐོབ་པར་འགྱུར་བས། གུར་ལས། དེ་ཕྱིར་

དཀྱིལ་འཁོར་དཀྱིལ་འཁོར་ཞེས། །བདེ་བའི་ཐབས་ཀྱི་སྡོམ་པ་སྟེ། །སངས་རྒྱས་ང་རྒྱལ་རྣལ་

འབྱོར་གྱིས། །སངས་རྒྱས་ཉིད་ཡུན་རིང་མི་འགྱུར། །ཞེས་གསུངས། འོ་ན་སྔགས་ལ་འཇུག་

དགོས་ན་འཇུག་ཡུལ་གྱི་སྔགས་ལ་དབྱེ་བ་ཇི་ལྟ་བུ་ཡོད་ཅེ་ན། དེ་ལ་བཞི་ཡོད་དེ། སྟོན་པ་རྡོ་

རྗེ་འཆང་གིས་སྔགས་ཀྱི་གདུལ་བྱ་དམན་འབྲིང་མཆོག་གསུམ་ཆེས་མཆོག་ཏུ་གྱུར་བ་བཞི་

ལས་དམན་པ་ལ་བྱ་རྒྱུད། དེའི་ལྟག་འབྲིང་ལ་སྤྱོད་རྒྱུད། དེ་ལས་གདུལ་བྱའི་སེམས་ཅན་མཆོག་

ཏུ་གྱུར་བ་ལ་རྣལ་འབྱོར་རྒྱུད། གདུལ་བྱ་དེའི་ཡང་ལྟག་མ་སྟེ་ཆེས་མཆོག་ཏུ་གྱུར་བ་ལ་རྣལ་

འབྱོར་བླ་མེད་ཀྱི་རྒྱུད་གསུངས་ཤིང། དེ་ལྟ་བུའི་ཚིག་གི་རྒྱུད་སྡེ་བཞིའི་བརྗོད་བྱ་དོན་གྱི་རྒྱུད་

དམ་སྔགས་ཀྱི་ཐེག་པ་ལ་ཡང་རིམ་པ་བཞི་ཡོད་པས། གུར་ལས། དམན་པ་རྣམས་ལ་བྱ་བའི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

རྒྱུད། །བྱ་མེད་རྣལ་འབྱོར་དེ་ལྟག་ལའོ། །རྣལ་འབྱོར་མཆོག་ནི་སེམས་ཅན་མཆོག །རྣལ་འབྱོར་

བླ་མེད་དེ་ལྟག་ལའོ། །ཞེས་གསུངས། འོ་ན་སྔགས་ལ་འཇུག་ཚུལ་ཇི་ལྟ་བུ་ཡིན་ཞེ་ན། སྔགས་

ཀྱི་བླ་མ་རྡོ་རྗེ་སློབ་དཔོན་མཚན་ཉིད་དང་ལྡན་པ་ཅིག་ལས་སྔགས་ལ་འཇུག་པའི་སྒོ་དབང་ཞུས་

པའི་སྒོ་ནས་འཇུག་དགོས་ལ། རྡོ་རྗེ་སློབ་དཔོན་གྱི་མཚན་ཉིད་ནི། བླ་མ་ལྔ་བཅུ་བ་ལས། བརྟན་

ཞིང་དུལ་ལ་བློ་གྲོས་ལྡན། །བཟོད་ལྡན་དྲང་ལ་གཡོ་སྒྱུ་མེད། །སྔགས་དང་རྒྱུད་ཀྱི་སྦྱོར་བ་

ཤེས། །སྙིང་བརྩེ་ལྡན་ཞིང་བསྟན་བཅོས་མཁས། །དེ་ཉིད་བཅུ་ནི་ཡོངས་སུ་ཤེས། །དཀྱིལ་

འཁོར་བྲི་བའི་ལས་ལ་མཁས། །སྔགས་བཤད་པ་ཡི་སྦྱོར་བ་ཤེས། །རབ་ཏུ་དང་ཞིང་དབང་བོ་

དུལ། །ཞེས་བཤད་པ་ལྟར་གྱི་ཡོན་ཏན་དང་ལྡན་པ་ཅིག་ཡིན་པས་དེ་ལྟ་བུའི་ཡོན་ཏན་དང་ལྡན་

མི་ལྡན་དང། རང་གི་བླ་མར་བཟུང་བཏུབ་མི་བཏུབ་སློབ་མས་ཀྱང་ལེགས་པར་བརྟག་དགོས་

ལ། སློབ་མ་ཡང། གསང་བ་སྤྱི་རྒྱུད་ལས། སློབ་མ་ཡན་ལག་མ་ཉམས་དང། །ལྷག་པར་ཡོན་

ཏན་ལྡན་པ་དང། །ནད་མེད་རིགས་ནི་བཙུན་པ་དང། །དད་ཅིང་བརྟུལ་ཞུགས་ལྡན་པ་

དཀོན། །དཀོན་མཆོག་གསུམ་ལ་གང་དད་ཅིང། །ཐེག་པ་ཆེན་པོའ་ིལུགས་ལ་དགའ། །བསོད་

ནམས་འདོད་པའི་སེམས་ཅན་ནི། །ཆེན་པོ་དེ་དག་མདོར་གཟུང་ངོ་། །ཞེས་བཤད་པ་ལྟར་གྱི་

མཚན་ཉིད་ཚང་བ་ཞིག་དགོས་པས་དེ་ལྟ་བུའི་ཡོན་ཏན་དང་ལྡན་མི་ལྡན་དང། རང་གིས་སློབ་

མར་བཟུང་དུ་རུང་མི་རུང་བླ་མས་བརྟག་དགོས་པས་སློབ་མ་དང་བླ་མ་གཉིས་ཀས་ཕན་ཚུན་

ལེགས་པར་བརྟག་དགོས་ཏེ། བླ་མ་ལྔ་བཅུ་བ་ལས། བླ་མ་དང་ནི་སློབ་མ་དག །མཚུངས་པར་

དམ་ཚིག་ཉམས་འགྱུར་བས། །དཔའ་བོས་དང་བོ་སློབ་དཔོན་དང། །སློབ་མའི་འབྲེལ་བ་བརྟག་

པར་བྱ། །ཞེས་དང་རྒྱུད་རྡོར་འཕྲེང་ལས་ཀྱང། ཇི་ལྟར་རིན་ཆེན་བརྡར་བ་དང། །གསེར་ནི་

སྲེག་དང་བཅད་པས་བརྟགས། །དེ་བཞིན་དུ་ནི་སློབ་མ་ཡང། །ལོ་ནི་བཅུ་གཉིས་བར་དུ་

བརྟག །དེ་ཕྱིར་ཕན་ཚུན་དེ་ལྟ་བུས། །དུས་ཀུན་ཏུ་ནི་དེ་ལྟར་བརྟག །གཞན་དུ་བགེགས་ནི་

འབྱུང་འགྱུར་ཏེ། །དངོས་གྲུབ་འཇོམས་ཤིང་སྡུག་བསྔལ་སྟེར། །ཞེས་དང། ཇི་ལྟར་སེང་གེའི་

འོ་མ་ནི། །ས་ཡི་སྣོད་དུ་བཞག་མི་བྱ། །དེ་བཞིན་རྣལ་འབྱོར་ཆེན་པོའ་ིརྒྱུད། །སྣོད་མིན་དག་ལ་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

སྦྱིན་མི་བྱ། །སློབ་མ་སྐད་ཅིག་དེ་ལ་འཆི། །འདི་དང་ཕ་རོལ་ཏུ་ནི་འཕོང། །སྣོད་མིན་མན་ངག་

རབ་བཤད་ན། །སློབ་དཔོན་དངོས་གྲུབ་ཉམས་པར་འགྱུར། །ཞེས་གསུངས། དེ་ལྟར་བརྟགས་

པས་བླ་མ་དུས་ཀྱི་དབང་གིས་མཚན་ཉིད་རྫོགས་པར་ཚང་བ་མ་རྙེད་ན་སྐྱོན་ཡོན་མཉམ་པ་དང། 

སྐྱོན་ཤས་ཆེ་བ་སྤངས་ནས་ཡོན་ཏན་ལྷག་པ་ལ་བསྟེན་པར་བྱ་སྟེ། དོན་དམ་སྙེ་མ་ལས། རྩོད་

ལྡན་དབང་གིས་བླ་མ་སྐྱོན་དང་ཡོན་ཏན་འདྲེས། །རྣམ་པ་ཀུན་ཏུ་སྡིག་པ་མེད་པ་ཡོད་མ་

ཡིན། །གང་ཞིག་ཡོན་ཏན་ལྷག་པ་ཡང་ནི་ལེགས་དཔྱད་ནས། །བུ་རྣམས་ཀྱིས་ནི་དེ་ལ་བརྟེན་

པར་འགྱུར་བའོ། །ཞེས་གསུངས། དེ་ལྟར་ལེགས་པར་བརྟགས་ཏེ་ཕན་ཚུན་བླ་མ་དང་སློབ་མར་

རུང་བར་ཤེས་པ་ན། ཐོག་མར་སློབ་མས་དབང་གི་དོན་དུ་གསོལ་བ་གདབ་ཅིང་བླ་མས་ཀྱང་

སློབ་མ་རྗེས་བཟུང་གི་ཆོ་ག་བྱས་ནས། བླ་མས་དཀྱིལ་འཁོར་དེའི་བསྙེན་པ་མ་སོང་ན་བསྙེན་

པ་བྱས་ཏེ་དེ་ནས་དབང་གི་བྱ་བའི་རིམ་པ་ལ་འཇུག་དགོས་པ་ཡིན་ལ། བླ་མས་དབང་བསྐུར་

བ་ལ་བསྙེན་པ་གལ་ཆེ་ཞིང་སྤྱིར་བསྙེན་པ་ནི། གསང་བ་འདུས་པའི་རྒྱུད་ཕྱི་མ་ལས། ཐུན་མོང་

མཆོག་གི་དབྱེ་བ་ཡིས། །བསྙེན་པ་རྣམ་པ་གཉིས་སུ་འདོད། །ཐ་མལ་བ་ནི་རྡོ་རྗེ་བཞི། །མཆོག་

ནི་ཡན་ལག་དྲུག་གིས་སོ། །ཞེས་བླ་མེད་ལྟ་བུ་ལ། བསྐྱེད་རིམ་དང་རྫོགས་རིམ་སྒོམ་པ་ནི་

བསྙེན་པའི་གཙོ་བོ་ཡིན་ལ། ཁྱད་པར་དུ་གཞན་ལ་དབང་བསྐུར་བ་སོགས་ལ་སྔོན་དུ་ལས་རུང་

གི་བསྙེན་པ་མ་སོང་བར་གཞན་ལ་དབང་བསྐུར་བ་སོགས་བྱས་ན། རང་གིས་རང་ཉིད་སུན་

འབྱིན་པ་ཚེ་འདིར་ནད་དང་གདོན་དྲག་པོའ་ིའཚེ་བ་འབྱུང་ཞིང། ཕྱི་མར་དམྱལ་བ་ལ་སོགས་

པར་ལྟུང་བའི་རྒྱུ་སྒྲུབ་པ་ཡིན་པས་སྔོན་དུ་ལས་རུང་གི་བསྙེན་པ་བྱེད་པ་གལ་ཆེ་སྟེ། སྙིང་བོ་

མདོར་བསགས་ལས། དཀྱིལ་འཁོར་མཆོག་གི་སློབ་དཔོན་གྱིས། །སྔོན་དུ་བསྙེན་པ་ལ་འབད་

ནས། །དེ་ནས་དཀྱིལ་འཁོར་དེ་ཉིད་ནི། །ཤིན་ཏུ་དུལ་བས་བརྟག་པར་བྱ། །ལྷ་ནི་མཉེས་པར་

མ་བྱས་ན། །བདག་ཉིད་རྣམ་པར་སུན་འབྱིན་ཡིན། །ཞེས་གསུངས། བདག་འཇུག་དང་དབང་

སོགས་ལ་ལས་རུང་གི་བསྙེན་པ་ཇི་ལྟ་བུ་བྱ་དགོས་པ་ནི། འཕྲེང་བ་ལས། ཐམས་ཅད་མཁྱེན་

པའི་ལམ་ཤེས་པས། །སྔོན་དུ་བསྙེན་པས་ཚོགས་སོག་ཅིང། །བགེགས་ནི་རྣམ་པར་ཉམས་བྱེད་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

བྱ། །བསྙེན་པ་མེད་པས་དངོས་གྲུབ་མེད། །དེ་ཕྱིར་རིམ་གཉིས་དེ་ཉིད་རིག །དབེན་པར་ཡང་

དག་གནས་ནས་ནི། །ལྷ་ཡི ་འཁོར་ལོ ་བསྒོམ་པར་བྱ། །སྐྱོ ་ན་དེ ་ཡི ་གསང་སྔགས་

བཟླས། །འཁོར་ལོའ་ིགཙོ་བོའ་ིའབུམ་བཟླས་ཤིང། །ཡང་ན་རང་གི་ལྷ་ཡི་འབུམ། །དཀྱིལ་

འཁོར་བ་ཡི་ཁྲི་ཡིན་ཏེ། །འདི་ནི་སྔོན་དུ་བསྙེན་པར་བརྗོད། །ཅེས་ཚོགས་བསག་པ་དང། 

བགེགས་ཉམས་པར་བྱ་བ་སོགས་ཀྱི་ཆེད་དུ་ལྷ་བསྒོམ་པ་དང་སྔགས་བཟླ་བའི་བསྙེན་པ་བྱ་

བར་གསུངས་པ་ལྟར་བྱ་དགོས། དེ་ལྟར་བསྙེན་པ་སྔོན་དུ་སོང་ནས་དབང་བསྐུར་བའི་ཆོ་ག་བྱ་

བའི་ཚེས་གྲངས་དང། གཟའ་དང་སྐར་མ་དང་སྦྱོར་བ་དང་བྱེད་པ་སོགས་བཟང་བོ་ལ་བྱ་དགོས་

ཏེ། གསང་བ་སྤྱི་རྒྱུད་ལས། ཡང་དག་ཞི་བའི་སེམས་ཀྱིས་ནི། །དུས་དང་ཚེས་གྲངས་ཞི་བ་

ལ། །སྔགས་ཀྱི་སྤྱན་འདྲེན་བྱེད་པ་ནི། །བསམ་པའི་དངོས་གྲུབ་ཐོབ་པར་འགྱུར། །ཞེས་དང། 

ཚེས་གྲངས་ངན་དང་དུས་མིན་དང། །གནས་མིན་ཆོ་གར་མི་ལྡན་པར། །མཁས་པས་དཀྱིལ་

འཁོར་མི་བྲིའོ། །བྲིས་ན་དོགས་པ་མེད་པར་འཆི། །ཞེས་དང། ཡུད་ཙམ་རྣམས་ནི་རྒྱུད་ཀུན་

གྱི། །བྱ་བའི་ཆོ་ག་རྣམས་ལ་ཤིས། །དེ་དག་ལ་སོགས་བཟང་བོ་དང། །བྱེད་པ་བཟང་ལ་རྟག་

ཏུ་བྲི། །མི་བཟང་བ་ལ་བརྩོན་པའི་ལས། །གང་དུ་ཅི་ཡང་མི་འགྲུབ་བོ། །ཞེས་གསུངས། དུས་

དང་ཟླ་བ་གང་ལ་བྱ་བ་ནི། དེ་ཉིད་ལས། སྟོན་ཟླ་འབྲིང་བོའ་ིཉ་ནས་ནི། །དཔྱིད་ཟླ་ཐ་ཆུང་ཉ་ཡི་

བར། །འདི་ཡི་བར་དུ་མཁས་པ་ཡིས། །དཀྱིལ་འཁོར་ཆོ་ག་བཞིན་དུ་བྲི། །ཞེས་སྟོན་དགུན་

དཔྱིད་གསུམ་གྱི་ཟླ་བ་བདུན་ལ་དབང་བསྐུར་བའི་ཆོ་ག་བྱ་བར་བཤད་ལ། དེ་ཉིད་ལས། 

བགེགས་ཀྱི་དཀྱིལ་འཁོར་ནད་གཅད་དང། །དེ་བཞིན་བསྒྲུབ་པའི་དཀྱིལ་འཁོར་དག །དཔྱད་མི་

དགོས་པར་དབྱར་ཡང་ནི། །མཁས་པས་དུས་བཞིན་བྲི་བར་བྱ། །ཞེས་བགེགས་ཟློག་པ་དང། 

ནད་གཅད་པ་དང་སྒྲུབ་མཆོད་བྱ་བའི་ཕྱིར་དཀྱིལ་འཁོར་བྲི་བ་དང་བསྒྲུབ་པ་སོགས་ནི་དབྱར་

གྱི་དུས་སུའང་རུང་བར་བཤད། ཡར་ངོ་མར་ངོ་དང། ཚེས་གྲངས་གང་ལ་བྱ་བ་ནི། དེ་ཉིད་ལས། 

མཁས་པས་ཇི་སྐད་བཤད་པ་ཡི། །ཟླ་བ་ཡར་གྱི་ངོ་དག་ལ། །ཟླ་བ་ཉའམ་བཅུ་གསུམ་

མམ། །ཚེས་བརྒྱད་དག་གམ་བཅུ་བཞིའམ། །ཚེས་བཅུ་དང་ནི་བཅུ་གཅིག་གམ། །ཚེས་ལྔའམ་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

- 285 -

ཡང་ན་ཚེས་བདུན་ནམ། །ཡང་ན་ཚེས་གྲངས་གསུམ་ཡང་རུང། །ཉི་མ་བཅུ་བོ་འདི་དག་

ལ། །དཀྱིལ་འཁོར་རབ་ཏུ་བསྒྲིམས་ཏེ་བྲི། །ཞེས་བྱུང་ན་ཡར་ངོའ་ིཚེས་གྲངས་བཅུ་བོ་དེ་གང་

རུང་ལ་བྱ་བ་དང། ཡང་དེ་ཉིད་ལས། མར་གྱི་ངོ་ཡི་དུས་མཚམས་ལའང། །དཀྱིལ་འཁོར་བྲི་

བར་འགལ་བ་མེད། །ཅེས་དང། རབ་གནས་ཀྱི་རྒྱུད་ལས། གལ་ཏེ་གཟའ་དང་རྗེས་མཐུན་

ན། །ནག་པོའ་ིཕྱོགས་ལའང་བརྩམ་པར་བྱ། །ཞེས་གཟའ་སྐར་སོགས་ལེགས་པ་བྱུང་ན་མར་ངོ་

ལའང་བྱ་བར་བཤད། གཟའ་གང་ལ་བྱ་བ་ཡང། དེ་ཉིད་ལས། ཕུར་བུ་དང་ནི་ཟླ་བ་དང། །པ་

སངས་དང་ནི་ཉི་མ་བཟང། །ཞེས་གཟའ་དེ་བཞི་ལ་དབང་བསྐུར་སོགས་བྱ་བ་ལེགས་པར་

གསུངས་ཤིང། ཡང་དེ་ཉིད་ལས། གཞན་ལ་རབ་ཏུ་དྲག་པོ་ཡི། །ལས་ནི་ཀུན་ཏུ་བརྩམ་པར་

བྱ། །ཞེས་གཟའ་གཞན་ལ་དྲག་པོའ་ིལས་སྒྲུབ་པའི་ཕྱིར་དཀྱིལ་འཁོར་བྲི་སྒྲུབ་ཀྱི་ཆོ་ག་སོགས་

བྱ་བར་བཤད། སྐར་མ་གང་ལ་བྱ་བ་ཡང། དེ་ཉིད་ལས། རྒྱལ་དང་སྐེག་དང་ས་ག་དང། །མེ་

བཞི་ནག་པ་ཐ་སྐར་དང། །སྣྲོན་ལ་སོགས་པ་དེ་དག་ནི། །དཀྱིལ་འཁོར་དག་ལ་རབ་ཏུ་

ཤིས། །དེ་ལ་སོགས་པ་ཞི་བ་དང། །རྒྱུ་སྐར་དག་ནི་བཟང་བོ་ལ། །བློ་དང་ལྡན་པས་དཀྱིལ་

འཁོར་བྲི། །དྲག་པོ་ལ་ནི་དྲག་པོ་བྲི། །ཞེས་རྒྱལ་སོགས་སྐར་མ་བདུན་དང་གཞན་ཡང་ཞི་བའི་

སྐར་མ་ལ་དབང་བསྐུར་བ་ལ་སོགས་པའི་དཀྱིལ་འཁོར་བྲི་སྒྲུབ་བྱ་ཞིང། དྲག་པོའ་ིསྐར་མ་ལ་

ནི། དྲག་པོའ་ིལས་སྒྲུབ་པའི་དཀྱིལ་འཁོར་བྲི་སྒྲུབ་སོགས་བྱ་བར་བཤད། དུས་ཁྱད་པར་བ་

གཞན་ལ་ཡང་བྱ་རུང་བ་ནི། སྤྱི་རྒྱུད་ལས། ཉི་མ་ཟླ་བ་གཟས་ཟིན་དང། །ཡ་མཚན་ཆེ་ལྟས་བྱུང་

བ་དང། །ཆོ་འཕྲུལ་གྱི་ནི་ཟླ་བ་ལ། །བསྒྲིམས་ཏེ་དཀྱིལ་འཁོར་བྲི་བར་བྱ། །ཞེས་ཉི་ཟླ་གཟའ་

འཛིན་བྱུང་བ་དང། གཞན་ཡང་ཡ་མཚན་ཆེ་བའི་ལྟས་བཟང་བོ་བྱུང་བ་དང། ཆོ་འཕྲུལ་གྱི་ཟླ་བ་

ལ་དབང་བསྐུར་བ་ལ་སོགས་པའི་དཀྱིལ་འཁོར་བྲི་སྒྲུབ་བྱ་བར་བཤད། དབང་གི་ཆོ་ག་དངོས་

གཞིའི་རིམ་པ་ལ། སྒྱུ་འཕྲུལ་དྲ་བའི་རྒྱུད་ལས། དང་བོ་ས་གཞི་ཡོངས་སུ་བཟུང། །གཉིས་པ་སྟ་

གོན་གནས་པ་སྟེ། །ནུབ་གསུམ་པ་ནི་འཇུག་པ་ཡིན། །ཞེས་གསུངས་པ་ལྟར་སའི་ཆོ་ག །སྟ་

གོན་གྱི་ཆོ་ག །དངོས་གཞིའི་ཆོ་ག་གསུམ་ལས། དང་བོ་ལ། ས་བརྟག་པ། ས་བསླང་བ། ས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

སྦྱངས་པ། སྲུང་ཞིང་བྱིན་གྱིས་རླབས་པ་ལྔ་ལས་དཀྱིལ་འཁོར་གྱི་ཁང་བ་གསར་དུ་ཕུག་ནས། 

རྡུལ་ཚོན་གྱི་དཀྱིལ་འཁོར་བཞེངས་པ་ཡིན་ན། ལྔ་བོ་དེ་ཐམས་ཅད་བྱ་དགོས་ལ་རས་བྲིས་ཀྱི་

དཀྱིལ་འཁོར་ལ་བརྟེན་ན། ས་བརྟག་བསླང་སྦྱང་གསུམ་མི་དགོས་ཤིང། ཕྱི་མ་གཉིས་དགོས། 

སྟ་གོན་གྱི་ཆོ་ག་ལ། སའི་ལྷ་མོ་སྟ་གོན། ལྷ་སྟ་གོན། བུམ་པ་སྟ་གོན། སློབ་མ་སྟ་གོན་བཞི་

ལས། རྡུལ་ཚོན་ལ་བརྟེན་པའི་ཚེ་བཞི་ཀ་བྱ་དགོས་ལ། རས་བྲིས་ལ་བརྟེན་པའི་ཚེ། སའི་ལྷ་

མོ་སྟ་གོན་དང། ལྷ་སྟ་གོན་གཉིས་བྱེད་པ་དང་མི་བྱེད་པའི་ལུགས་གཉིས་ཡོད་པ་ལས། འདིར་

བྱེད་པའི་ལུགས་ཡིན། བུམ་པ་སྟ་གོན་དང། སློབ་མ་སྟ་གོན་གཉིས་རྡུལ་ཚོན་དང་རས་བྲིས་

གང་ལ་བརྟེན་ན་ཡང་དགོས། སློབ་མ་སྟ་གོན་གྱི་སྐབས་འདིར། སྔགས་རིམ་ལས། སྒོའ་ིསློབ་

དཔོན་དང། ལས་ཀྱི་རྡོ་རྗེ་ལྷག་གནས་ཇི་ལྟར་བྱ་བ་ཡང་གསུངས་ལ། སྒོའ་ིསློབ་དཔོན་ཞེས་པ་

ནི། ས་གཟུང་གི་སྐབས་སུ་སློབ་དཔོན་དབུས་སུ་འདུག་པའི་ཤར་སོགས་ཕྱོགས་བཞིར་སློབ་མ་

རྡོར་དྲིལ་འཛིན་པ་བཞི་བསྡད་ནས་རིམ་པ་བཞིན་དུ་རྣམ་སྣང་ལ་སོགས་པའི་ང་རྒྱལ་འཛིན་

པས་སློབ་དཔོན་ལ་དཀྱིལ་འཁོར་གྱི་ཆེད་དུ་གསོལ་བ་འདེབས་པ་བོ་ལ་ཟེར་བ་ཡིན་ལ། ལས་

ཀྱི་རྡོ་རྗེ་ནི། སློབ་དཔོན་གྱི་མཆོད་གཡོག་བྱེད་པ་བོ་ལ་ཟེར་བ་ཡིན་ཅིང། དེ་དག་སློབ་དཔོན་

རང་གིས་དབང་བསྐུར་བ་ཡིན་ན་མི་དགོས་ལ། དེ་ལྟར་མིན་ན་ལྷག་གནས་བྱ་དགོས་ཤིང། དེ་

ཡང་སྡོམ་པ་གཉིས་སམ་སློབ་དཔོན་གྱི་སྡོམ་པ་སྦྱིན་པ་སྔོན་དུ་འགྲོ་བས་ལྷག་གནས་ཀྱི་ཆོ་

གས་ལྷག་གནས་བྱའོ། །དེ་ཡང་ལྷག་གནས་བྱ་འོས་པའི་སློབ་མ་ལྔ་མེད་ན་བཞིའམ། གསུམ་

མམ། གཉིས་སམ། ཐ་ན་གཅིག་གིས་ཀྱང་བྱ་བར་བཤད། ལྷག་གནས་འདི་བྱ་ཚུལ་སྐབས་

འདིར་གསུངས་པ་ནི། ཆོ་ག་ཕྱོགས་མཐུན་པས་ཕྱོགས་གཅིག་ཏུ་གསུངས་པ་ཡིན་གྱི་འདི་བྱ་

བ་ནི་སྒོའ་ིསློབ་དཔོན་གྱིས་གསོལ་གདབ་ནམ་དགོས་པའི་སྔོན་ལ་བྱ་དགོས་སོ། །

སློབ་མ་ལྷག་གནས་སམ་སྟ་གོན་ཇི་ལྟར་བྱ་བ་ལ། ལྷག་གནས་བྱ་བའི་སློབ་མའི་

གྲངས་ལ། གྲུབ་ཆེན་དཱ་རི་ཀ་པ་དང། གསང་བ་སྤྱི་རྒྱུད་ལས། ཉེར་ལྔ་མན་ཆད་ཟུང་དུ་མ་

གྱུར་བ་དགོས་པར་གསུངས་ཤིང། རྣམ་སྣང་མངོན་བྱང་དང། དམ་ཚིག་གསུམ་བཀོད་ལས། 



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

བཅུ་མན་ཆད་ཟུང་དུ་གྱུར་བ་ཡང་གསུངས་ལ། བོད་ཀྱི་བླ་མ་མཁས་པ་གོང་མ་རྣམས་ཕལ་

ཆེར་སྤྱི་རྒྱུད་ལྟར་མཛད་པར་སྣང་ཡང། སྤྱི་རྒྱུད་ལས། མདོར་ན་སློབ་མ་ཕན་ཚུན་དུ། །ནང་

མི་གཤིན་པ་མི་གཟུང་ངོ་། །གཅིག་ལ་གཅིག་ནི་སེམས་བཟང་ཞིང། །ཞི་དུལ་བླ་མ་ལ་ཕན་

པ། །ཞེས་གསུངས་པ་ནི་ཤིན་ཏུ་གལ་ཆེ་བར་སྔགས་རིམ་ལས་བཤད། གྲངས་ནི། འཕྲེང་བ་

ལས། སློབ་མ་གཅིག་གམ། གཉིས་སམ། མང་བོ་ཞེས་གྲངས་ཀྱི་ཚད་ངེས་བཟུང་དངོས་སུ་མ་

གསུང་ཞིང། འཕྲེང་བའི་དབང་ཡོངས་རྫོགས་དོན་དུ་གཉེར་བ་མང་བོ་ཚོགས་དུས་སུ་གྲངས་

ངེས་བཟུང་བྱས་ནས་ཡང་ཡང་ལྡབ་པ་དཀའ་བས་འཕྲེང་བའི་དབང་གི་སྐབས་སུ་སློབ་མ་བརྒྱ་

སྟོང་སོགས་ཀྱི་སྟ་གོན་དུས་གཅིག་ལ་བྱེད་པ་དང་ཟུར་བཀའི་སྐབས་སུ་ཉི་ཤ ་རྩ་ལྔ་མན་ཆད་

གྲངས་ངེས་བཟུང་བྱེད་པ་བླ་མ་གོང་མ་ཕལ་ཆེ་བའི་ཕྱག་ལེན་ལ་སྣང་བས་བླ་མ་གོང་མའི་ཕྱག་

ལེན་ལྟར་བྱའོ། །ཞེས་པ་རྣམས་སློབ་མ་གོ་བ་ཅན་ལ་ཐམས་ཅད་བཤད་ན་སྤྱིའི་གོ་བ་སྐྱེད་པ་

ལ་དགོས་པ་ཆེ་ཞིང་དེ་ལྟ་མ་ཡིན་ན་ཐམས་ཅད་ཉུག་འབུད་པའི་དགག་བྱ་ཆེ་བས་སྐབས་དང་

སྦྱར་ནས་ཇི་ལྟར་འཚམས་པ་བཤད། སློབ་མ་ལྷག་གནས་བྱ་བའི་ཆོ་ག་ལ། ཀུན་སློང་བཅོས་

ཤིང་ནང་དབང་བསྐུར་བ་གསོལ་བ་གདབ་ཅིང་འཛིན་དུ་གཞུག་པ། སྡོམ་པ་བཟུང་ཞིང་བྱིན་

གྱིས་བརླབ་པ། སོ་ཤིང་དོར་ཞིང་ཁྱོར་ཆུ་སོགས་གསུམ་སྦྱིན་པ། སྤྲོ་བ་བསྐྱེད་ཅིང་བསྲུངས་ཏེ་

རྨི་ལམ་བརྟག་པར་གདམས་པ་ལྔ། དང་བོ་ནི། ལ་ལ་གསང་སྔགས་སྒྲུབ་དོན་གཉེར། །འདི་ན་

དཀྱིལ་འཁོར་འཇུག་པར་བྱེད། །བསོད་ནམས་འདོད་པས་དེ་ལས་གཞན། །གཞན་དག་འཇིག་

རྟེན་གཞན་དོན་གཉེར། །འཇིག་རྟེན་ཕ་རོལ་དོན་གཉེར་བའི། །དད་པ་མང་དུ་བྱེད་པ་ཡི། །བློ་

ལྡན་དཀྱིལ་འཁོར་འཇུག་བྱ་ཡི། །ཚེ་འདིའི་འབྲས་བུ་འདོད་མི་བྱ། །ཚེ་འདི་འདོད་པར་གྱུར་བ་

ལ། །འཇིག་རྟེན་ཕ་རོལ་དོན་མི་འགྱུར། །འཇིག་རྟེན་ཕ་རོལ་དོན་གཉེར་སྐྱེས། །འཇིག་རྟེན་

འདི་ཡི་འབྲས་བུ་རྒྱས། །ཞེས་བརྗོད་ཅིང། སྤྱིར་དཀྱིལ་འཁོར་དུ་འཇུག་པ་ལ། སྐྱེས་བུ་ལ་ལ་ཚེ་

འདིའི་ཕུན་ཚོགས་དོན་དུ་གཉེར་ནས་གསང་སྔགས་ཀྱི་ལས་ཁ་ཚར་སྒྲུབ་འདོད་ཀྱི་བསམ་པས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

འཇུག་པ་དང། གཞན་དག་ཚེ་འདིའི་ཕུན་ཚོགས་ལས་གཞན་འཇིག་རྟེན་ཕྱི་མའི་མངོན་མཐོའ་ི

ཕུན་ཚོགས་དོན་དུ་གཉེར་ནས་འཇུག་པ་དང། དེ་དག་ལས་གཞན་པ་དག་འཇིག་རྟེན་གྱི་ཕུན་

ཚོགས་ལས་གཞན་ཆོས་གཟུགས་ཀྱི་སྐུ་གཉིས་ཀྱི་ཕུན་ཚོགས་དོན་དུ་གཉེར་བའི་བསམ་པས་

འཇུག་པ་གསུམ་ཡོད་པ་ལས། འཇིག་རྟེན་འཁོར་བའི་ཕུན་ཚོགས་ལས་ཕ་རོལ་ཏུ་གྱུར་བ་སྐུ་

གཉིས་ཀྱི་ཕུན་ཚོགས་དོན་དུ་གཉེར་བའི་དད་པ་དང་འདུན་པ་མང་དུ་བྱེད་པའི་བློ་དང་ལྡན་པའི་

སྒོ་ནས་དཀྱིལ་འཁོར་དུ་འཇུག་པར་བྱ་ཡི། ཚེ་འདི་དང་ཕྱི་མའི་འཇིག་རྟེན་གྱི་མངོན་མཐོ་

འབྲས་བུ་འདོད་ཅིང་དོན་དུ་གཉེར་བའི་བསམ་པས་དཀྱིལ་འཁོར་དུ་འཇུག་པར་མི་བྱ་སྟེ། 

ཚེ་འདི་ཕྱིའི་འཁོར་བའི་ཕུན་ཚོགས་འདོད་པར་གྱུར་ནས་དེ་སྒྲུབ་པ་ལ་བརྟེན་ནས་འཇིག་

རྟེན་ལས་ཕ་རོལ་ཏུ་འདས་པའི་སྐུ་གཉིས་ཀྱི་ཕུན་སུམ་ཚོགས་པའི་དོན་འགྲུབ་པར་མི་

འགྱུར་ཞིང། འཇིག་རྟེན་ལས་ཕ་རོལ་ཏུ་འདས་པའི་སྐུ་གཉིས་ཀྱི་ཕུན་ཚོགས་དོན་དུ་གཉེར་

བའི་བློ་སྐྱེས་ཏེ་དེ་སྒྲུབ་ན་སྐུ་གཉིས་ཀྱི་ཕུན་སུམ་ཚོགས་པ་རང་གཞན་གྱི་དོན་གཉིས་འབད་

མེད་ལྷུན་གྲུབ་ཏུ་འབྱུང་བ་དེ་འགྲུབ་པའི་ཞར་ལ། འཁོར་བའི་དཔལ་འབྱོར་ཕུན་སུམ་ཚོགས་

པའི་འབྲས་བུ་ཡང་རྒྱས་པར་འགྱུར་བས་སོ། །དཔེར་ན་སྟོན་ཐོག་གི་འབྲས་བུ་དོན་དུ་གཉེར་

ནས་གྲོ་ནས་སོགས་ཀྱི་ས་བོན་བཏབ་ནས་སོ་ནམ་ལེགས་པར་བྱས་པས་འབྲས་བུ་སྨིན་པ་

ན་རྩྭ་དང་ཕུབ་མ་ཞར་ལ་འབྱུང་བ་ལྟ་བུ་ཡིན། དེས་ན་ཁྱོད་ཀྱིས་འཁོར་བའི་ཕུན་ཚོགས་

མཐའ་དག་ལས་འདས་པའི་ཆོས་གཟུགས་ཀྱི་སྐུ་གཉིས་ཐོབ་པའི་ཕྱིར་དུ་དཀྱིལ་འཁོར་དུ་

ཞུགས་ཏེ་དབང་གིས་རྒྱུད་སྨིན་པར་བྱ་བའི་སྟ་གོན་ཞུ་སྙམ་པའི་བསམ་པ་ལེགས་པར་སྐྱེད་

ཅིག །ཅེས་པའི་བརྡ་ལེགས་པར་སྤྲད་དེ་ཀུན་སློང་བཅོ། 

རང་གཙོ་བོར་གསལ་བའི་ཐུགས་ཀའི་ས་བོན་གྱིས་སློབ་མ་རྣམས་རེ་རེ་

ནས་དྲངས་པ། རང་གི་ཞལ་དུ་ཞུགས། སྐུའི་དབྱིབས་བརྒྱུད་རྡོ་རྗེའི་ལམ་ནས་ཡུམ་

གྱི་པདྨར་བབས་པ་ཞུ་བ་ལས། དཀྱིལ་འཁོར་གྱི་གཙོ་བོ་ཞལ་གཅིག་ཕྱག་གཉིས་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

པའི་རྣམ་པར་གྱུར། རང་གི་ཐུགས་ཀའི་ས་བོན་གྱི་འོད་ཟེར་གྱིས་རིགས་ལྔ་ཡབ་

ཡུམ་སྤྱན་དྲངས་ཏེ་རང་གི་ཞལ་དུ་ཞུགས་ཤིང། ཐུགས་ཁར་འོད་དུ་ཞུ་བ་ཡུམ་གྱི་

པདྨར་བབས་པས་དབང་བསྐུར། ཡུམ་གྱི་པདྨ་ནས་ཕྱུང་སྟེ་དཀྱིལ་འཁོར་གྱི་ཤར་

སྒོར་འཁོད་པར་གྱུར། བར་བསམ་ལ་ནང་དབང་བསྐུར། གཉིས་པ་ནི། དེ་ནས་སློབ་མ་ཤར་སྒོར་གནས་པ་

རྣམས་གསོལ་བ་འདེབས་སུ་གཞུག་པ་ནི། སྐྱེ་རྒ་འཆི་བ་ན་ཀྲ་ཡི། །ཆུ་སྲིན་ལ་སོགས་འཇིགས་

རུང་བ། །སྲིད་པའི་མཚོ་ལས་བདག་སྒྲོལ་མཛོད། །དགའ་ཆེན་སྟོན་པ་ཁྱོད་གཅིག་

བུ། །བྱང་ཆུབ་ཆེན་པོའ་ིཚུལ་བརྟན་པ། །མགོན་པོ་ཆེན་པོ་བདག་འཚལ་ལོ། །དམ་

ཚིག་དེ་ཉིད་བདག་ལ་སྩོལ། །བྱང་ཆུབ་སེམས་ཀྱང་བདག་ལ་སྩོལ། །སངས་རྒྱས་

ཆོས་དང་དགེ་འདུན་ཏེ། །སྐྱབས་གསུམ་དག་ཀྱང་བདག་ལ་སྩོལ། །ཐར་བ་ཆེན་པོའ་ི

གྲོང་མཆོག་ཏུ། །མགོན་པོས་བདག་ནི་གཞུག་ཏུ་གསོལ། །ཞེས་ལན་གསུམ་རྗེས་ཟློས་བྱེད་

དུ་གཞུག་ཅིང། དེའི་དོན་ནི། སྐྱེ་རྒ་ན་འཆིའི་ཆུ་སྲིན་ན་ཀྲ་འཇིགས་སུ་རུང་བ་མང་བོས་ཤིན་ཏུ་སྡུག་བསྔལ་བར་

བྱེད་པའི་གནས་སྲིད་པ་སྟེ་འཁོར་བ་སྡུག་བསྔལ་གྱི་རྒྱ་མཚོ་འདི་ལས་བདག་མྱུར་ཏུ་སྒྲོལ་བར་མཛོད། དེའི་ཆེད་

དུ་བླ་མ་ལ་དགའ་བ་ཆེན་པོ་ཞེས་རྡོ་རྗེ་འཆང་གི་མཚན་ནས་བོས་ཏེ་ཁྱོད་གཅིག་བུ་བདག་སྲིད་མཚོ་ལས་སྒྲོལ་

བའི་ཐབས་སྟོན་པའི་སྟོན་པ་བླ་ན་མེད་པ་ཡིན་གྱི། གཞན་མ་མཆིས། དེས་ན་བྱང་ཆུབ་ཆེན་པོ་ཡང་དག་པར་

རྫོགས་པའི་སངས་རྒྱས་ཀྱི་ཚུལ་ཏེ་ཉེ་ལམ་བརྟན་པོ་གཞན་གྱིས་མ་བཤིག་པའམ་མི་ཕྱེད་པ་དེ་བདག་གིས་འདོད་

པ་ཡིན་པས་དེ་འཐོབ་པའི་ཐབས་ཀྱི་མཆོག་སྔགས་དང་རྒྱུད་དང་ཕྱག་རྒྱ་ལ་སོགས་པའི་དམ་ཚིག་དང། རྟེན་དང་

བརྟེན་པའི་དཀྱིལ་འཁོར་གྱི་དེ་ཉིད་བདག་ལ་སྩོལ་ཅིག །བྱང་ཆུབ་ཀྱི་སེམས་དང་བྱང་སེམས་ཀྱི་སྡོམ་པ་དག་ཀྱང་

བདག་ལ་སྩོལ། ཐེག་ཆེན་ཐུན་མོང་མ་ཡིན་པའི་སངས་རྒྱས་དང་ཆོས་དང་དགེ་འདུན་ཏེ་སྐྱབས་གསུམ་ལ་སྐྱབས་

སུ་འགྲོ་བའི་སྐྱབས་འགྲོ་དག་ཀྱང་བདག་ལ་སྩོལ། དེ་ལྟར་སྩལ་བའི་སྒོ་ནས་འཁོར་བ་སྡུག་བསྔལ་གྱི་རྒྱ་མཚོ་ཆེན་

པོ་ལས་ཐར་བའི་ཐར་བ་ཆེན་པོའ་ིགྲོང་ཁྱེར་མཆོག་ཏུ་མགོན་པོ་ཁྱོད་ཀྱིས་བདག་གཞུག་ཏུ་གསོལ། ཞེས་གོ་བར་

བྱས་ལ་འདུན་པ་དྲག་པོས་གསོལ་བ་འདེབས་སུ་གཞུག །སློབ་མ་གཅིག་གཙོ་བོར་བྱས་ཏེ་དེའི་སྒོ་ནས་ཐམས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཅད་ལ་འདི་སྐད་ཅེས། བུ་ཚུར་ཤོག་ཅིག་ཐེག་ཆེན་པོ། །གསང་སྔགས་སྤྱོད་ཚུལ་ཆོ་ག་

ནི། །ཁྱོད་ལ་ཡང་དག་བསྟན་པར་བྱ། །ཁྱོད་ནི་ཚུལ་ཆེན་སྣོད་ཡིན་གྱི། །སྐུ་གསུང་

ཐུགས་ཀྱི་རྡོ་རྗེ་ཅན། །དུས་གསུམ་འབྱུང་བའི་སངས་རྒྱས་རྣམས། །རྡོ་རྗེ་སྔགས་ཀྱི་

མཐུ་ཡིས་ནི། །ཡེ་ཤེས་མཉམ་མེད་ཡང་དག་བརྙེས། །གསང་སྔགས་སྦྱོར་བ་མཉམ་

མེད་པ། །གང་གིས་ཤཱཀྱ་སེང་གེ་སོགས། །མཆོག་རྣམས་ཀྱིས་ནི་བདུད་ཀྱི་སྡེ། །མི་

བཟད་ཆེན་པོ་སྟོབས་ཆེན་བཅོམ། །འཇིག་རྟེན་རྗེས་འཇུག་རྟོགས་ནས་ནི། །འཁོར་

ལོ་བསྐོར་ནས་མྱ་ངན་འདས། །དེ་བས་ཀུན་འཁྱེན་ཐོབ་བྱའི་ཕྱིར། །བུ་ཡིས་བློ་གྲོས་

འདི་གྱིས་ཤིག །ཅེས་བརྗོད་ཅིང། དེའི་དོན་བུ་ཁྱོད་ཚུར་ཤོག་ཅིག་ཅེས་ཉེ་ཚིག་གིས་བོས་ནས། ཐེག་པ་ཆེན་

པོའ་ིགསང་སྔགས་ལ་སྤྱོད་ཚུལ་གྱི་ཆོ་ག་སྟེ་ཐབས་དཀྱིལ་འཁོར་དུ་འཇུག་པ་སོགས་ནི་ཁྱོད་ལ་ཡང་དག་པ་ཕྱིན་

ཅི་མ་ལོག་པར་བསྟན་པར་བྱ་སྟེ། ཁྱོད་ལ་དེ་སྟོན་པའི་རྒྱུ་མཚན་ནི་ཁྱོད་དེ་སྟོན་པའི་སྣོད་དུ་རུང་གི་གདུལ་བྱ་

ཡིན་པས་སོ། །གསང་སྔགས་ཀྱི་སྤྱོད་ཚུལ་དེ་བསྟན་པ་ལ་དགོས་པ་ཅི་ཡོད་སྙམ་ན། དེ་བསྟན་པ་ལྟར་ཉམས་སུ་

བླངས་ན་ཁྱོད་ཀྱིས་ཐམས་ཅད་མཁྱེན་པའི་ཡེ་ཤེས་བླ་ན་མེད་པ་འཐོབ་པར་འགྱུར་ཏེ། འདས་པ་དང། མ་འོངས་

པ་དང། ད་ལྟར་གྱི་དུས་གསུམ་དུ་འབྱུང་བའི་སྐུ་གསུང་ཐུགས་ཀྱི་རྡོ་རྗེ་གསུམ་གྱི་བདག་ཉིད་ཅན་གྱི་སངས་རྒྱས་

རྣམས། རྡོ་རྗེ་གསང་སྔགས་ཀྱི་སྤྱོད་པ་ཚུལ་བཞིན་དུ་ཉམས་སུ་བླངས་པའི་མཐུ་ཡིས་ཐམས་ཅད་མཁྱེན་པའི་ཡེ་

ཤེས་མཉམ་པ་མེད་པ་ཡང་དག་པར་བརྙེས་པ་ཤ་སྟག་ཡིན་པས་སོ། །དུས་གསུམ་གྱི་སངས་རྒྱས་ཐམས་ཅད་དེ་

ལྟར་མ་ཡིན་ཏེ། བདག་ཅག་གི་སྟོན་པ་ཤཱཀྱ་ཐུབ་པ་ཕ་རོལ་ཏུ་ཕྱིན་པའི་ཐེག་པ་ལ་བརྟེན་ནས་བསྐལ་ཆེན་གྲངས་

མེད་གསུམ་གྱི་ཚོགས་བསགས་ཏེ་སངས་རྒྱས་པར་བཤད་པས་སོ་སྙམ་ན། དེ་ཡང་མ་ཡིན་ཏེ། བདག་ཅག་གི་

སྟོན་པ་ཤཱཀྱ་སེང་གེ་སོགས་བསྐལ་ཆེན་གྲངས་མེད་གསུམ་དུ་ཚོགས་བསགས་ནས་སངས་རྒྱས་པའི་འདྲེན་པ་

མཆོག་སྔར་བྱོན་པ་རྣམས་ཀྱིས་ཀྱང་ནི་གྲངས་མེད་གསུམ་དུ་ཚོག་བསགས་པའི་མཐར་གསང་སྔགས་ཀྱི་སྦྱོར་བ་

སྟེ་ཐབས་ལམ་མཉམ་པ་མེད་པ་གང་ཡིན་པ་དེ་དག་གི་མཐུ་ལ་བརྟེན་ནས་བདུད་ཀྱི་སྡེ་གནོད་པ་མི་བཟད་པ་ཆེན་

པོ་སངས་རྒྱ་བ་ལ་གེགས་བྱེད་པའི་སྟོབས་ཆེན་པོ་ཅན་དེ་བཅོམ་ནས་སངས་རྒྱས་ཏེ། འཇིག་རྟེན་གྱི་གདུལ་བྱ་

རྗེས་འཇུག་རྣམས་ཀྱི་ཁམས་དང། བསམ་པ་དང་དབང་བོ་སོགས་རྟོགས་ནས་དེ་དང་འཚམ་པར་ཆོས་ཀྱི་འཁོར་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

ལོ་བསྐོར་ནས་གདུལ་བྱ་གཞན་གྱི་དོན་དུ་མྱ་ངན་ལས་འདས་པའི་ཚུལ་བསྟན་པ་ཡིན་པས་སོ། །དེ་བས་ན་ཀུན་

མཁྱེན་སངས་རྒྱས་ཀྱི་གོ་འཕང་དེ་འཐོབ་པར་བྱ་བའི་ཕྱིར། བུ་ཁྱོད་རྣམས་ཀྱིས་གསང་སྔགས་ལ་ཞུགས་ནས་

ཀུན་མཁྱེན་མྱུར་ཏུ་ཐོབ་པར་འདོད་པའི་འདུན་པ་དང་བརྩོན་པའི་བློ་གྲོས་འདི་སྐྱེད་ལ་གཞན་དུ་མི་གཡོ་བའི་དམ་

བཅའ་བརྟན་པོ་གྱིས་ཤིག །ཅེས་བརྡའ་སྤྲད་དེ་སྔགས་ལ་མོས་པ་བརྟན་པོ་འཛིན་དུ་གཞུག །གསུམ་པ་ནི། སྡོམ་

པ་ལ་ཐུན་མོང་དང་ཐུན་མོང་མ་ཡིན་པའི་སྡོམ་པ་གཉིས་ལས་ཐུན་མོང་བ་ནི། བྱང་སེམས་ཀྱི་སྡོམ་པ་སྟེ་ཕར་

ཕྱིན་ཐེག་པ་དང། སྔགས་ཀྱི་ཐེག་པ་གཉིས་ཀའི་སྐབས་སུ་འཛིན་དགོས་པས་མདོ་སྔགས་གཉིས་ཀའི་ཐུན་མོང་

བ་དང། སྔགས་ཀྱི་སློབ་མའི་དབང་དང་སློབ་དཔོན་གྱི་དབང་གཉིས་གང་ཞུ་ཡང་འཛིན་དགོས་པས་དབང་གི་ཐུན་

མོང་བ་དང། བྱ་སྤྱོད་དང་རྒྱུད་སྡེ་གོང་མ་གཉིས་གང་གི་ལུགས་ལ་ཡང་འཛིན་དགོས་པས་རྒྱུད་སྡེ་བཞི་ཀའི་ཐུན་

མོང་བ་ཡིན་པས་སོ། །དེས་ན་དེ་ལྟ་བུའི་ཐུན་མོང་བའི་སྡོམ་པ་འཛིན་པ་ལ། རྡོ་རྗེ་སློབ་དཔོན་དང་མདུན་གྱི་ནམ་

མཁར་རྩ་བརྒྱུད་ཀྱི་བླ་མ་སྐབས་གང་ཡིན་གྱི་དཀྱིལ་འཁོར་གྱི་འཁོར་ལོས་གཙོ་བྱས་པའི་ཡི་དམ་སངས་རྒྱས་

བྱང་སེམས་དཔག་ཏུ་མེད་པ་སྤྲིན་གྱི་ཕུང་བོ་འཐིབས་པ་ལྟར་བཞུགས་པར་མོས་ཏེ། དེ་རྣམས་ཀྱི་དྲུང་དུ་བྱང་

ཆུབ་སེམས་དཔའི་སྡོམ་པ་བཟུང་བར་བྱའོ་སྙམ་པའི་མོས་པ་དང་བཅས་པས། དཀོན་མཆོག་གསུམ་ལ་

བདག་སྐྱབས་མཆི། །སྡིག་པ་ཐམས་ཅད་སོ་སོར་བཤགས། །འགྲོ་བའི་དགེ་ལ་རྗེས་

ཡི་རངས། །སངས་རྒྱས་བྱང་ཆུབ་ཡིད་ཀྱིས་གཟུང། །ཞེས་པ་ལན་གསུམ་རྗེས་སུ་བཟླས་ཏེ་

བརྗོད་དུ་གཞུག་ཅིང། རྐང་བ་དང་བོས་སྡོམ་པའི་གཞི་རྟེན་དཀོན་མཆོག་གསུམ་ལ་སྙིང་ཐག་པ་ནས་སྐྱབས་སུ་

འགྲོ་བ་དང། གཉིས་པས་འགལ་རྐྱེན་དུས་གསུམ་དུ་བསགས་པའི་སྡིག་པ་བཤགས་པ་དང། གསུམ་པས་མཐུན་

རྐྱེན་སྒྲ་ཡངས་པའི་དབང་དུ་བྱས་པའི་འགྲོ་བ་རང་གཞན་སྐྱེ་འཕགས་ཐམས་ཅད་ཀྱི་དགེ་བ་ལ་རྗེས་སུ་ཡི་རང་

བའི་དགའ་བ་སྒོམ་པ་གསུམ་སྔོན་དུ་བཏང་ནས། བཞི་བས། སེམས་ཅན་ཐམས་ཅད་ཀྱི་དོན་དུ་བླ་ན་མེད་པ་ཡང་

དག་པར་རྫོགས་པའི་སངས་རྒྱས་ཀྱི་བྱང་ཆུབ་ཀྱི་སེམས་དང། དེའི་བསླབ་བྱ་རྒྱལ་སྲས་ཀྱི་སྤྱོད་པ་རླབས་པོ་ཆེ་ལ་

བསླབ་པ་རྣམས་སངས་རྒྱས་མ་ཐོབ་ཀྱི་བར་དུ་ཡིད་ཀྱིས་མི་འདོར་བར་བཟུང་བར་བྱའ་ོསྙམ་པའི་བློ་སྐྱེད་པ་སྟེ། དེ་

འདྲའི་ཁས་ལེན་བྱེད་ལུགས་གསལ་བར་བརྡ་སྤྲད་པར་བྱའོ། །རྐང་བ་དེ་བཞིའི་ལྷག་མ། སངས་རྒྱས་ཆོས་

དང་ཚོགས་མཆོག་ལ། །བྱང་ཆུབ་བར་དུ་སྐྱབས་སུ་མཆི། །བྱང་ཆུབ་སེམས་སུ་འདི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

བགྱི་སྟེ། །བདག་དང་གཞན་དོན་རབ་བསྒྲུབ་ཕྱིར། །བདག་གིས་བྱང་ཆུབ་མཆོག་

སེམས་བསྐྱེད། །ཨེ་མའོ་སེམས་ཅན་ཀུན་མགྲོན་གཉེར། །བྱང་ཆུབ་སྤྱོད་མཆོག་

མཛད་བཞིན་སྤྱད། །འགྲོ་ལ་ཕན་ཕྱིར་སངས་རྒྱས་ཤོག །ཅེས་པ་འདི་དང་སྦྲེལ་ན་སྡོམ་པའི་

ཆོ་ག་ཡིན་པར་བརྡ་འཕྲོད་པར་སླ་སྟེ། འདིའི་རྐང་བ་དང་བོ་གཉིས་ཀྱིས་སྐྱབས་འགྲོ་སྟོན་པར་གོ་སླ་ཞིང། དེ་ནས་

རྐང་བ་གསུམ་གྱིས་དེ་ལྟར་སྐྱབས་སུ་སོང་ནས་རྫོགས་པའི་བྱང་ཆུབ་ཏུ་སེམས་བསྐྱེད་ནས་སུ་དེའི་སྤྱོད་པ་གང་

ལ་སྤྱད་དགོས་པའི་སྤྱོད་པ་ལ་སློབ་པ་འདི་དག་བདག་གིས་བགྱི་སྟེ། བདག་དང་གཞན་གྱི་དོན་གཉིས་རབ་ཏུ་སྒྲུབ་

པའི་ཕྱིར་བྱང་ཆུབ་མཆོག་སངས་རྒྱས་ཀྱི་གོ་འཕང་ཐོབ་པར་བྱའོ་སྙམ་དུ་སེམས་བསྐྱེད་པ་དང། དེ་ནས་རྐང་བ་

གསུམ་གྱིས་རྒྱལ་སྲས་སེམས་དཔའ་རྣམས་ཀྱིས་ཨེ་མ་འོ་སྟེ་ངོ་མཚར་བའི་སྤྱོད་པ་སེམས་ཅན་ཀུན་མགྲོན་དུ་

གཉེར་བ་སྟེ་བཀུར་ཞིང་མཆོད་པའི་ཞིང་དུ་བཟུང་སྟེ་སྦྱིན་པ་གཏོང་བ་ལ་སོགས་པ་བྱང་ཆུབ་སེམས་དཔའི་སྤྱོད་

པ་མཆོག་ལ་ཇི་ལྟར་སློབ་པར་མཛད་པ་དེ་བཞིན་ཏུ་བདག་གིས་ཀྱང་སེམས་ཅན་ཐམས་ཅད་མགྲོན་དུ་གཉེར་ཏེ་

སྦྱིན་པ་སོགས་ཀྱི་སྤྱོད་པ་རླབས་པོ་ཆེ་སྤྱད་པར་བྱ་ཞིང། དེ་ལ་བརྟེན་ནས་འགྲོ་བ་སེམས་ཅན་ཐམས་ཅད་ལ་ཕན་

བདེ་བསྒྲུབ་པའི་ཕྱིར་སངས་རྒྱས་ཀྱི་གོ་འཕང་མྱུར་ཏུ་འཐོབ་པར་ཤོག་ཅིག་ཅེས་པ་ཡིན་པས། ཤོ་ལོ་ཀ་སྔ་མ་རྐྱང་

བ་དང་ཕྱི་མ་གཉིས་སྦྲེལ་ནས་བརྗོད་པ་སྐབས་དང་སྦྱར་བར་བྱ། 

ཐུན་མོང་མ་ཡིན་པའི་སྡོམ་པ་ནི། རིགས་ལྔའི་སྡོམ་པ་སྟེ། དེ་ནི་མདོ་སྔགས་གཉིས་ལས་སྔགས་ཁོ་

ནའི་སྐབས་སུ་འཛིན་པས་སྔགས་སྡོམ་ཐུན་མོང་མ་ཡིན་པ་དང། སློབ་མའི་དབང་དང་སློབ་དཔོན་གྱི་དབང་གཉིས་

ལས། སློབ་དཔོན་གྱི་དབང་ཞུ་བར་འཛིན་དགོས་པས་སློབ་དཔོན་གྱི་དབང་གི་སྡོམ་པ་ཐུན་མོང་མ་ཡིན་པ་དང། 

བྱ་སྤྱོད་དང་རྒྱུད་སྡེ་གོང་མ་གཉིས་ལས་རྒྱུད་སྡེ་གོང་མའི་དབང་ལ་གཟུང་བར་བྱ་བ་ཡིན་པས། རྒྱུད་སྡེ་གོང་མའི་

ཐུན་མོང་མ་ཡིན་པའི་སྡོམ་པ་ཡིན་པས་སོ། །དེས་ན་དེ་ལྟ་བུའི་ཐུན་མོང་མ་ཡིན་པའི་སྡོམ་པ་འཛིན་པ་ལ་ཐོག་

མར། འཁོར་ལོ་ཕྱིར་མི་ལྡོག་པའི་དབང། །དམ་པ་བདག་ལ་སྩལ་ནས་ནི། །མགོན་

པོ་འཁོར་ལོ་ལྷ་དག་གི །དེ་ཉིད་སློབ་དཔོན་འཕྲིན་ལས་དང། །སངས་རྒྱས་ཀུན་གྱི་

དམ་ཚིག་དང། །སྡོམ་པ་གསང་མཆོག་བཤད་དུ་གསོལ། །སེམས་ཅན་ཀུན་གྱི་དོན་

གྱི་ཕྱིར། །རྟག་ཏུ་བདག་ནི་སློབ་དཔོན་བགྱིད། །ཅེས་རྗེས་ཟློས་བྱེད་དུ་གཞུག་ཅིང། དེའི་དོན་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

བདག་ནི་འགྲོ་བ་སེམས་ཅན་ཀུན་གྱི་དོན་གྱི་ཕྱིར་དུ་འཁོར་བ་ཇི་སྲིད་པར་རྟག་ཏུ་གཞན་དོན་བྱེད་པའི་རྡོ་རྗེ་སློབ་

དཔོན་མཚན་ཉིད་དང་ལྡན་པར་བགྱིད་པར་འདོད་པས། མགོན་པོ་ཞེས་སློབ་དཔོན་ལ་བོས་ནས་དཀྱིལ་འཁོར་གྱི་

འཁོར་ལོ་གང་དུ་དབང་བསྐུར་བའི་དཀྱིལ་འཁོར་དུ་ཕྱིར་མི་ལྡོག་པའི་ས་བོན་ཁྱད་པར་ཅན་སྐྱེད་པའི་རྡོ་རྗེ་སློབ་

དཔོན་གྱི་དབང་དམ་པ་བདག་ལ་སྩོལ་ཅིག །དེ་སྩལ་ནས་ནི་རྟེན་གྱི་འཁོར་ལོའ་ིདཀྱིལ་འཁོར་དང་བརྟེན་པ་ལྷ་

དག་གི་དེ་ཁོ་ན་ཉིད་གཉིས་དང་རྡོ་རྗེ་སློབ་དཔོན་གྱི་འཕྲིན་ལས་ཀྱི་རིམ་པ་དཀྱིལ་འཁོར་བྲི་སྒྲུབ་ལ་སོགས་པ་ཇི་

ལྟར་བྱ་བའི་ཚུལ་རྣམས་དང། སངས་རྒྱས་ཀུན་གྱི་འདའ་བར་མི་བྱ་བའི་སྔགས་ཀྱི་དམ་ཚིག་དང་སྡོམ་པ་དབང་

མ་ཐོབ་པ་རྣམས་ལ་ཤིན་ཏུ་གསང་བར་བྱ་བ་དམ་ཚིག་དང་སྡོམ་པའི་མཆོག་བདག་ལ་བཤད་དུ་གསོལ། ཞེས་པ་

གོ་བ་བྱས་ལ་ཁྱད་པར་དུ་གསོལ་བ་འདེབས་སུ་གཞུག །དེ་ནས་སྡོམ་པ་བཟུང་བའི་ཡུལ་སྔར་ལྟར་གསལ་བཏབ་

ལ། ཐུན་མོང་མ་ཡིན་པའི་སྔགས་ཀྱི་སྡོམ་པ་གཟུང་སྙམ་པའི་མོས་པ་དང་བཅས་པས། སངས་རྒྱས་དང་

བྱང་ཆུབ་སེམས་དཔའ་ཐམས་ཅད་བདག་ལ་དགོངས་སུ་གསོལ། བདག་ཆེ་གེ་མོ་

ཞེས་བགྱི་བ། དུས་འདི་ནས་བཟུང་སྟེ་ཇི་སྲིད་བྱང་ཆུབ་སྙིང་བོ་ལ་མཆིས་ཀྱི་བར་

དུ། ཇི་ལྟར་དུས་གསུམ་མགོན་པོ་རྣམས། །ཞེས་པ་ནས། སེམས་ཅན་མྱ་ངན་འདས་

ལ་དགོད། །ཅེས་པའི་བར་རྗེས་ཟློས་བྱས་ཏེ་བརྗོད་དུ་གཞུག་ཅིང། དེ་ཡང་ཇི་ལྟར་དུས་གསུམ་དུ་བྱོན་ཟིན་

པ་དང། བྱོན་པ་དང། འབྱོན་འགྱུར་གྱི་འགྲོ་བའི་མགོན་པོ་སངས་རྒྱས་རྣམས་ཀྱིས་བྱང་ཆུབ་སེམས་དཔའི་གནས་

སྐབས་ན། སེམས་ཅན་གྱི་དོན་དུ་བྱང་ཆུབ་མཆོག་ཏུ་ཐུགས་ངེས་པར་ཏེ་རྩེ་གཅིག་གིས་བསྐྱེད་པར་མཛད་པ་དེ་

བཞིན་དུ་བདག་གིས་ཀྱང་བསྐྱེད་པར་བགྱི། ཞེས་སྔགས་སྡོམ་གྱི་གཞི་རྟེན་བྱང་ཆུབ་ཏུ་སེམས་བསྐྱེད་ནས་རིགས་

ལྔ་སོ་སོའ་ིདམ་ཚིག་ལ། རྣམ་སྣང་གི་རིགས་ཀྱི་དམ་ཚིག་ཉེས་སྤྱོད་སྡོམ་པའི་ཚུལ་ཁྲིམས། དགེ་བ་ཆོས་སྡུད་ཀྱི་

ཚུལ་ཁྲིམས། སེམས་ཅན་དོན་བྱེད་ཀྱི་ཚུལ་ཁྲིམས་ཏེ་ཚུལ་ཁྲིམས་གསུམ་དང། རྣམ་སྣང་ལ་སོགས་པའི་སངས་

རྒྱས་དང། རྣལ་འབྱོར་རྒྱུད་ལྟར་ན་མཚན་བཅས་མཚན་མེད་དང། བླ་མེད་ལྟར་ན་རིམ་གཉིས་ཀྱི་རྣལ་འབྱོར་

སོགས་རྟོགས་པའི་ཆོས་དང། འཇམ་དཔལ་ལ་སོགས་པའི་བྱང་སེམས་ཀྱི་དགེ་འདུན་ཏེ་བླ་ན་མེད་པའི་དཀོན་

མཆོག་གསུམ་ལ་སྐྱབས་སུ་འགྲོ་བ་དང། མི་བསྐྱོད་པའི་རིགས་ཀྱི་དམ་ཚིག །རྡོ་རྗེ། དྲིལ་བུ། ཕྱག་རྒྱའི་དམ་ཚིག་

གསུམ་དང། རང་གི་རྡོ་རྗེ་སློབ་དཔོན་དེ་ཁོ་ན་ཉིད་ཀྱི་ཡེ་ཤེས་འཆར་བ་ལ་སོགས་པ་དངོས་གྲུབ་ཀྱི་འབྱུང་གནས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

དམ་པར་བལྟ་བ་དང། རིན་འབྱུང་གི་རིགས་ཀྱི་དམ་ཚིག་ཟང་ཟིང་དང། ཆོས་དང། མི་འཇིགས་པ་དང། བྱམས་

པའི་སྦྱིན་པ་བཞི། ཉིན་རེ་བཞིན་ཡང་དུས་དྲུག་ཏུ་སྦྱིན་པར་བྱ་བ་ལ་བསླབ་པ་དང། འོད་དཔག་མེད་ཀྱི་རིགས་ཀྱི་

དམ་ཚིག །ཕྱི་དམ་ཚིག་གསུམ་བཀོད་དང། འབྱུང་བོ་འདུལ་བྱེད་སོགས་བྱ་བའི་རྒྱུད་དང་རྣམ་སྣང་མངོན་བྱང་

སོགས་སྤྱོད་པའི་རྒྱུད། གསང་བ་དེ་ཉིད་བསྡུས་པ་སོགས་རྣལ་འབྱོར་རྒྱུད། གསང་བ་འདུས་པ་སོགས་ཕ་རྒྱུད། 

འཁོར་ལོ་སྡོམ་པ་སོགས་མ་རྒྱུད་དེ་གསུམ་དང། ཐེག་པ་ཉན་རང་གི་ཐེག་པ་གཉིས། ཕ་རོལ་ཏུ་ཕྱིན་པའི་མཚན་

ཉིད་ཐེག་པ་དང་གསུམ་སྟེ་དེ་རྣམས་མི་སྤོང་བར་འཛིན་པ། དོན་གྲུབ་ཀྱི་རིགས་ཀྱི་དམ་ཚིག །ཉེར་སྤྱོད་ལྔ་སོགས་

ཕྱིའི་མཆོད་པ་དང། བླ་མེད་ལྟར་ན་བདུད་རྩི་ལྔའི་མཆོད་པ་ལྟ་བུ་ནང་གི་མཆོད་པ་དང་གསང་བ་སྙོམས་འཇུག་གི་

མཆོད་པ་དང། དགའ་བཞིའི་རིམ་གྱིས་དེ་ཁོ་ན་ཉིད་ལ་མཉམ་པར་འཇོག་པ་དེ་ཁོ་ན་ཉིད་ཀྱི་མཆོད་པ་དང། རྣལ་

འབྱོར་རྒྱུད་ལྟར་ན་རང་གི་ལྷའི་ངོ་བོ་རང་བཞིན་མེད་པ་ཉིད་དུ་སྒོམ་པའི་བླ་ན་མེད་པའི་མཆོད་པ་ཐམས་ཅད་དང་

ལྡན་པའི་མཆོད་པ་ཅི་ནུས་སུ་བྱ་བ་རྣམས་དང། རིགས་ལྔ་སྤྱིའི་དམ་ཚིག་བདེར་གཤེགས་བཀའ་འདས་སོགས་

སྔགས་ཀྱི་རྩ་ལྟུང་བཅུ་བཞི་བསྲུང་བ་རྩ་བའི་དམ་ཚིག །བསླབ་པའི་གཞི་ལྔ་བསྲུང་བ་སྤོང་བའི་དམ་ཚིག །བཤེས་

གཉེན་ཚུལ་བཞིན་དུ་བསྟེན་པ། རྣལ་འབྱོར་བ་རྣམས་ལ་བསྙེན་བཀུར་བྱེད་པ། དཀར་བོའ་ིལས་ལམ་བཅུ་ཅི་ནུས་

སུ་སྐྱོང་བ་དེ་ལྟ་བུ་བསྟེན་པའི་དམ་ཚིག །ཐེག་ཆེན་ལས་ཟློག་པའི་རྒྱུ་སྤང་བ་དང། བརྙས་པ་དང་འགོམ་པའི་ཉེས་

པ་སྤང་པ་ལྟ་བུ་སྤོང་པའི་དམ་ཚིག་གཞན་ཏེ་འདི་རྣམས་ཡན་ལག་གི་དམ་ཚིག་ཡིན་ལ། དེ་ལྟར་རིགས་ལྔ་སྤྱི་དང་

སོ་སོའ་ིདམ་ཚིག་རགས་པ་རྣམས་སློབ་མ་ལ་གོ་བར་བྱས་ལ། དེ་ལྟ་བུའི་རིགས་ལྔ་སྤྱི་དང་བྱེ་བྲག་གི་དམ་ཚིག་

དང་སྡོམ་པ་རྣམས་བླངས་ལ་དེང་ནས་བྱང་ཆུབ་མ་ཐོབ་ཀྱི་བར་དུ་ལེགས་པར་བསྲུང་བར་བྱ་སྙམ་པའི་བསྲུང་

སེམས་བསྐྱེད་ནས། སྡོམ་བཟུང་གི་ཚིགས་བཅད་ཀྱི་དོན་རགས་པ་གཞན་རྣམས་གོང་དུ་བཤད་པ་དེས་གོ་ནུས་

ལ། ལྷག་མ་རྣམས་ཀྱི་དོན་ནི་མདོར་ན་སྨོན་པ་དང་འཇུག་པའི་བདག་ཉིད་ཅན་གྱི་བྱང་ཆུབ་ཀྱི་སེམས་བླ་ན་མེད་

པ་དམ་པའམ་གཙོ་བོ་གང་ཡིན་པ་དེ་བདག་གིས་བསྐྱེད་པར་བགྱི། སེམས་ཅན་ཐམས་ཅད་ཀྱི་དོན་སྒྲུབ་པའི་ཕྱིར་

དུ་བདག་གིས་རིགས་ལྔ་སྤྱི་དང་སོ་སོའ་ིབསླབ་བྱ་ཇི་ལྟར་བཅས་པ་ལྟར་ཉམས་སུ་བླང་བར་བྱ་བའི་དམ་ཚིག་དང། 

བྱ་རྒྱུ་མི་བྱེད་པ་དང། མི་བྱ་རྒྱུ་བྱེད་པ་འགོག་ཅིང་སྡོམ་པར་བྱེད་པའི་སྡོམ་པ་རྣམས་མ་ལུས་པ་བདག་གིས་བཟུང། 

དེ་ལྟར་སེམས་བསྐྱེད་ནས་སྡོམ་པ་བཟུང་སྟེ་ཚུལ་བཞིན་དུ་བསྲུང་བ་ལ་བརྟེན་ནས་རྫོགས་པའི་སངས་རྒྱས་ཀྱི་གོ་

འཕང་ཐོབ་པར་བྱས་ལ་སྒྲིབ་གཉིས་ཀྱི་འཆིང་བས་བཅིངས་ཏེ། མ་གྲོལ་བ་ཚངས་པ་བརྒྱ་བྱིན་ལ་སོགས་པ་རྣམས་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

དགྲོལ་བ་དང། ཉོན་སྒྲིབ་ལས་གྲོལ་ཀྱང་ཤེས་སྒྲིབ་ལས་མ་རྒལ་བའི་ཉན་རང་དགྲ་བཅོམ་པ་རྣམས་བསྒྲལ་བ་དང། 

དམྱལ་བ་བ་ལ་སོགས་པ་སྡུག་བསྔལ་གྱིས་དབུགས་མ་ཕྱིན་པ་རྣམས་དབུགས་དབྱུང་བར་བྱ་ཞིང། མདོར་ན་

སེམས་ཅན་ཐམས་ཅད་སྲིད་ཞིའི་མཐའ་ལ་མི་གནས་པའི་མྱ་ངན་ལས་འདས་པ་ལ་དགོད་པར་བྱའོ་ཞེས་པའི་དོན་

དྲན་པའི་སྒོ་ནས་རྗེས་ཟློས་ལན་གསུམ་བྱེད་དུ་བཅུག་པའི་གསུམ་པའི་མཐར་ཐོབ་ཟིན་བརྟན་པ་དང། མ་ཐོབ་པ་

གསར་དུ་འཐོབ་པའི་བརྡ་སྤྲད་ལ་སྡོམ་པ་འཛིན་དུ་གཞུག །

དེ་ནས་བསང་ཆུ་གཏོར་ཞིང་ལས་སྔགས་ཀྱིས་བསྲུངས་ལ། སློབ་མ་རྣམས་ཀྱི་སྙིང་གར་རྡོ་

རྗེ་ནག་པོ་རྩེ་ལྔ་བའི་ལྟེ་བར་ཉི་མ་ལ་ཧཱུཾ་ནག་པོ། མགྲིན་པར་པདྨ་དམར་བོ་འདབ་མ་

བརྒྱད་པའི་ལྟེ་བར་ཟླ་བ་ལ་ཨཱཿདམར་བོ། སྤྱི་བོར་འཁོར་ལོ་དཀར་བོ་རྩིབས་བརྒྱད་

པའི་ལྟེ་བར་ཟླ་བ་ལ་ཨོཾ་དཀར་བོས་མཚན་པར་གྱུར་བར་བསམ། སློབ་མའི་སྙིང་ག་སོགས་

གསུམ་ལ་རྡོ་རྗེ་དང་བཅས་པའི་ཁུ་ཚུར་གཡས་པས་དྲིའི་ཆུས་བྱུག་ཅིང། ཧཱུཾ་ཨཱཿཨོཾ་ཞེས་བརྗོད་ལ། གནས་

གསུམ་བྱིན་གྱིས་བརླབས། དེ་ནས་སློབ་མ་ལྷར་གསལ་བའི་གནས་གསུམ་རྡོ་རྗེ་གསུམ་གྱིས་མཚན་པར་བསྒོམས་

ནས་མཆོད་ཡུལ་དུ་བྱས་པ་ལ། དབུ་ལ་མེ་ཏོག །མདུན་དུ་བདུག་སྤོས་དང། མར་མེར། སྙིང་ཁར་དྲི་བཟང་གི་བྱུག་

པ་རྣམས་ཕུལ་བར་མོས་ཏེ། མཆོད་པ་དེ་རྣམས་ལས་སྔགས་རེ་བརྗོད་པས་དབུལ་ཞིང། དུས་འདི་ནས་བཟུང་ནས་

འཁོར་བའི་ཉེས་པས་མ་གོས་པར་མཆོད་པ་དང་ལྡན་པར་གྱིས་ཤིག །ཅེས་བརྗོད། བཞི་བ་ནི། སོ་ཤིང་དོར་བའི་

གནས་ནི། རྒྱ་དབྱིབས་ཁྲུ་བཞི་གྲུ་བཞི་བ། བའི་ལྕི་བ་ལ་སོགས་པས་སྲབ་འཐུག་བའི་ཀོ་བ་ཙམ་དུ་བྱུག་པའི་དཀྱིལ་

འཁོར་བྱ་དགོས་ཀྱང། དེ་ལྟ་བུ་བྱེད་མ་བདེ་ན། པདྨ་འདབ་བརྒྱད་བྲིས་པ་ལ། མེ་ཏོག་གི་ཚོམ་བུ་དགོད་པར་རྒྱ་

གར་བ་འགའ་ཞིག་གིས་བཤད་ཅིང། བོད་ཀྱི་བླ་མ་འགའ་ཞིག་གི་ཕྱག་ལེན་དུ་སྣང། སོ་ཤིང་ནི། འོ་མ་ཅན་གྱི་ཤིང་

ཧ་ཅང་སྦོམ་པ་དང། ཕྲ་བ་མིན་པ་དྲང་ཞིང་སྲོག་ཆགས་མེད་པ་མ་གས་པ་རྨ་མེད་པ་མགོ་མཇུག་མཉམ་པ་དྲི་

བཟང་གི་ཆུས་བཀྲུས་པ་བདུག་པས་བདུགས་པ་སོར་བཅུ་གཉིས་པ་རྩེ་མོར་མེ་ཏོག་བཅིངས་པ་བྱའོ། །དེ་ནས་དེ་

ལ་སློབ་དཔོན་གྱིས་བགེགས་མཐར་བྱེད་ཀྱི་སྔགས་བཟླས་ཏེ་བྱང་དུ་ཕྱོགས་ཏེ་སློབ་མའི་ཐལ་མོ་སྦྱར་བའི་བར་དུ་

སྦྱིན་ལ། སློབ་མ་བྱང་ངམ་ཤར་དུ་ཕྱོགས་པས། ཨོཾ་བཛྲ་ཧཱ་ས་ཧཾ། བརྗོད་ནས་རྩེ་མོ་ནས་འཆོས་ཏེ་མིག་སྟེང་

དུ་ལྟ་ཞིང་ལྟོས་པ་མེད་པར་མདུན་དུ་འདོར་དུ་གཞུག །དེའི་རྩེ་མོ་ཤར་བྱང་ནུབ་ལྷོ་སྟེང་འོག་ཏུ་བསྟན་ནས་ལྷུང་ན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

རིམ་པ་བཞིན། ཞི་རྒྱས་དབང་དྲག་རིག་འཛིན་ས་འོག་གི་དངོས་གྲུབ་འགྲུབ་ཅིང། ཕྱི་རོལ་དུ་ལྷུང་ན་དངོས་གྲུབ་

མེད་པར་བཤད་པས་བརྡ་སྤྲད་པར་བྱ། དེ་ནས་བཾ་ལས་སྐྱེས་པའི་ཆུ་བཾ་བཟླས་པ་ཁ་བཤལ་བའི་ཕྱིར་བྱིན་

ནས་ཁ་བཤལ་དུ་གཞུག །དེ་ནས་ངག་གི་ཉེས་པ་སྦྱངས་པའི་དོན་དུ་འཁྱིལ་བ་ལན་བདུན་བཟླས་པའི་དྲི་ཞིམ་པོའ་ི

ཆུ་འཁྱོར་བ་གསུམ། ཨོཾ་ཧྲིཿ་བི་ཤ དྷ་དྷརྨཱ་སརྦ་བཱ་ས་ནི་ཙ་ཨ་སྱ་ཤོ་དྷྱ་སརྦ་བི་ཀལྤཱ་ན་ཨ་

བ་ན་ཡ་ཧཱུཾ། ཞེས་བརྗོད་ཅིང་བླུད་ལ་འཐུང་དུ་གཞུག །དེ་ནས་བཀྲ་ཤིས་པའི་རྨི་ལམ་མི་འཁྲུལ་བའི་ཆེད་དུ་ཀུ་

ཤ་མང་བོ་རྩེ་མོ་མ་ཉམས་པ་སྟན་དུ་གདིང་བའི་དོན་དུ། ཧཱུཾ་ལས་བྱུང་བའི་ཀུ་ཤ་ཧཱུཾ། ཞེས་བྱིན་གྱིས་

བརླབས་པ་དང། སྔས་ཀྱི་དོན་དུ་ཀུ་ཤ་ཉུང་བ་ཅིག །དྷི་ལས་སྐྱེས་པའི་ཀུ་ཤ་དྷི་ཞེས་དང་འཁྱིལ་བ་བཟླས་

པས་བྱིན་གྱིས་བརླབས་པ། ཨོཾ་བཛྲ་ཏཱིཀྵ་ཎ་བཾ། ཞེས་པའི་སྔགས་ཀྱིས་སློབ་མའི་ལག་པ་ཐལ་མོ་སྦྱར་བའི་

བར་དུ་སྦྱིན། སྔགས་དོན་ནི་རྡོ་རྗེ་རྣོན་པོ་ཞེས་པ་སྟེ་རྡོ་རྗེ་རྣོན་པོས་རྨི་ལམ་མི་འཁྲུལ་བར་འགྱུར་ཞེས་འཆད། དེ་

ནས་ཧཱུཾ་ལས་བྱུང་བའི་སྐུད་པ་དམར་བོ་སློབ་མའི་ལུས་ཚད་སུམ་བལྟབ་བྱས་པ་ལ་འཁྱིལ་བ་ལན་བདུན་བཟླས་

པ་ལ་མདུད་པ་གསུམ་མམ་དྲུག་བྱས་པ་སློབ་མའི་དཔུང་བ་གཡས་གཡོན་གང་ཡང་རུང་བར། ཨོཾ་བུདྷ་མཻ་ཏྲི་

རཀྵ་རཀྵ་སརྦཱན་སྭཱཧཱ། ཞེས་བརྗོད་ཅིང་རང་ཉིད་ཀྱིས་བཅིངས་ལ་ཡང་དག་པར་བསྲུང་ངོ་། །སྔགས་དོན་

ནི་སངས་རྒྱས་བྱམས་པ་བྱོན་གྱི་བར་དུ་སྲུངས་ཤིག་ཅེས་དང། སངས་རྒྱས་བྱམས་པས་སྲུངས་ཤིག་ཅེས་དང། 

སངས་རྒྱས་ཀྱིས་བྱམས་པས་སྲུངས་ཤིག་ཅེས་འཆད་ཚུལ་གསུམ་ལས་ཕྱི་མ་འཐད་པར་སེམས། ལྔ་བ་ནི། 

འཇིག་རྟེན་དུ་ནི་ཀུན་མཁྱེན་རྣམས། །རེས་འགའ་འབྱུང་ངམ་མི་འབྱུང་སྲིད། །ཨུ་

དུམ་བ་རའི་མེ་ཏོག་བཞིན། །བརྒྱ་ལམ་ཡང་ནི་རེས་འགའ་ཞིག །གང་གིས་སེམས་

ཅན་མཉམ་མེད་དོན། །མྱ་ངན་མི་འདའ་བྱེད་པར་ནུས། །གསང་སྔགས་སྤྱོད་པའི་

ཚུལ་འབྱུང་བ། །དེ་བས་ཀྱང་ནི་ཤིན་ཏུ་དཀོན། །བསྐལ་བ་བྱེ་བ་དུ་མ་རུ། །སྡིག་པ་

གང་ཞིག་སྔོན་བྱས་པ། །དཀྱིལ་འཁོར་འདི་འདྲ་མཐོང་བ་ཡིས། །དེ་དག་ཐམས་ཅད་

ཟད་འགྱུར་ན། །གྲགས་པ་མཐའ་ཡས་སྔགས་སྤྱོད་པའི། །ཚུལ་ལ་གནས་པ་སྨོས་ཅི་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

དགོས། །སྐྱོབ་པའི་གསང་སྔགས་བཟླས་ན་ནི། །གོ ་འཕང་བླ་ན་མེད་པར་

འགྱུར། །སྤྱོད་མཆོག་འདི་ལ་གང་རྣམས་ཀྱི། །བློ་གྲོས་ཤིན་ཏུ་དྲི་མ་མེད། །དེ་རྣམས་

ཀྱི་ནི་སྡུག་བསྔལ་ཀུན། །འབྱུང་བའི་ངན་འགྲོ་ཡང་དག་ཞི། །བདག་ཉིད་ཆེན་པོ་ཁྱེད་

རྣམས་ཀྱིས། །དེ་རིང་རྙེད་པ་མཉམ་མེད་རྙེད། །གང་གིས་ཁྱེད་རྣམས་རྒྱལ་བ་

ཀུན། །བདག་ཉིད་ཆེན་པོ་སྲས་བཅས་ཀྱིས། །བསྟན་འདི་ཀུན་ལ་ཡོངས་སུ་

བཟུང། །གནས་པ་སྐྱེ་བར་འགྱུར་བ་ནི། །དེ་ཡིས་ཁྱེད་རྣམས་ཐེག་ཆེན་ལ། །ལེགས་

པར་སྐྱེ་བ་ཉིད་དུ་འགྱུར། །ཐེག་པ་ཆེན་པོ་ཆེར་འབྱུང་བའི། །ལམ་མཆོག་འདི་ནི་

དཔལ་དང་ལྡན། གང་གིས་ཁྱེད་རྣམས་འགྲོ་འགྱུར་བས། །དེ་བཞིན་གཤེགས་པར་

འགྱུར་བ་ཡིན། །ཞེས་བརྗོད་ཅིང། དེའི་དོན་སྤྱིར་བསྐལ་བ་ལ་སྒྲོན་བསྐལ་དང་མུན་བསྐལ་གཉིས་ཡོད་པའི་

སྒྲོན་བསྐལ་ལ་སངས་རྒྱས་འབྱུང་ཞིང། མུན་བསྐལ་ལ་མི་འབྱུང་ལ། སངས་རྒྱས་འབྱུང་བའི་སྒྲོན་བསྐལ་ནི་ཤིན་

ཏུ་དཀོན། སྒྲོན་བསྐལ་ལ་ཡང་སངས་རྒྱས་འབྱུང་བའི་དུས་ཡུན་ཐུང་ཞིང། མི་འབྱུང་བའི་དུས་ཤིན་ཏུ་རིང། དེས་

ན་འཇིག་རྟེན་དུ་རེས་འགའ་སངས་རྒྱས་འབྱུང་སྲིད་པ་ཙམ་ཡིན་གྱི། ཕལ་ཆེར་མི་འབྱུང་བ་ཨུ་དུམ་བ་རའི་མེ་ཏོག་

དང་འདྲ། ཨུ་དུམ་བ་རའི་མེ་ཏོག་དེ་ཇི་ལྟ་བུ་ཞེ་ན། མཚོ་མ་དྲོས་པའི་བྱང་ཕྱོགས་ན་རི་བོ་རྩེ་ལྔ་བ་ཞེས་བྱ་བ་ཡོད་

ཅིང། དེའི་ཕ་རོལ་ན་ཨུ་དུམ་བ་རའི་ཚལ་ཡོད་ལ་དེའི་མེ་ཏོག་གི་ཚད་ནི་ཤིང་རྟའི་འཕང་ལོ་ཙམ་ཡོད་ཅིང། ཁ་དོག་

ནི་ནམ་སངས་རྒྱས་བཅོམ་ལྡན་འདས་རྒྱལ་རིགས་སུ་འབྱུང་བའི་ཚེ་དཀར་བོ། བྲམ་ཟེའི་རིགས་འཁྲུངས་པའི་ཚེ་

དམར་བོ་འབྱུང་ཞིང། དེ་ཡང་སངས་རྒྱས་ཡུམ་གྱི་ལྷུམས་སུ་ཞུགས་པའི་ཚེ་ཁ་འབུ། ལྷུམས་ནས་བལྟམས་པའི་

ཚེ་ཁ་ཕྱེ། སངས་རྒྱས་ཚུལ་བསྟན་པའི་ཚེ་མེ་ཏོག་རབ་ཏུ་རྒྱས། མྱ་ངན་ལས་འདའ་ཚུལ་བསྟན་པའི་ཚེ་ལོ་མ་དང་

མེ་ཏོག་འབྲས་བུ་རྣམས་བྲུལ་བར་འགྱུར། མེ་ཏོག་དེའི་ཡོན་ཏན་ནི་ཁ་དོག་མཛེས་ཤིང་འོད་གསལ་བ། དྲི་ཞིམ་

ཞིང་ཁམས་དྭངས་པར་བྱེད་པས་དཔག་ཚད་གཅིག་ཁོར་ཡུག་ཏུ་ཁྱབ་པ། དྲན་པ་ཡོངས་སུ་སྦྱོང་ཞིང་ནད་རབ་ཏུ་

ཞི་བར་བྱེད་པ། དྲི་ང་བ་སེལ་ཞིང་སྣང་བ་གསལ་བར་བྱེད་པ་དེ་ལྟ་བུའི་ཁྱད་པར་ཅན་སངས་རྒྱས་འབྱུང་བ་དང་

དུས་གཅིག་ཏུ་སྐྱེ་བས་ན་ཤིན་ཏུ་དཀོན་པ་ཡིན་ནོ། །དེ་བཞིན་དུ་སངས་རྒྱས་འབྱུང་བ་ཡང་བརྒྱ་ལམ་ན་རེས་འགའ་

ཞིག་འབྱུང་ལ་གསང་སྔགས་ཀྱི་སྤྱོད་པའི་ཚུལ་གང་གིས་སེམས་ཅན་གྱི་གྲངས་དངོས་པོ་གང་དང་ཡང་མཉམ་པ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

མེད་པའི་དོན་བསྐལ་བ་དཔག་ཏུ་མེད་པར་མྱ་ངན་ཏེ་འཁོར་བའི་སྡུག་བསྔལ་ལས་མི་འདའ་བ་སྟེ་གྲོལ་མི་ནུས་པ་

ཚེ་གཅིག་ལ་གྲོལ་བར་བྱེད་ནུས་པའི་གསང་སྔགས་ལ་སྤྱོད་པའི་ཚུལ་སྟོན་པའི་སྔགས་ཀྱི་ཆོས་འབྱུང་བ་སངས་

རྒྱས་འཇིག་རྟེན་དུ་འབྱུང་བ་དེ་བས་ཀྱང་ནི་ཤིན་ཏུ་དཀོན་པ་ཡིན། དེའི་རྒྱུ་མཚན་འདས་པའི་སངས་རྒྱས་མར་མེ་

མཛད་ནས་སངས་རྒྱས་འོད་སྲུང་གི་བར་གྱི་སངས་རྒྱས་རྣམས་ཀྱིས་སྔགས་ཀྱི་ཆོས་འཇིག་རྟེན་དུ་མ་གསུངས་

ཤིང། མ་འོངས་པའི་སངས་རྒྱས་བྱམས་པ་ནས་མོས་པའི་བར་གྱི་མི་གསུང་བར་བཤད། དེ་ཡང་སངས་རྒྱས་དེ་

རྣམས་ལ་སྔགས་ཀྱི་ཆོས་གསུང་རྒྱུ་མེད་པ་མིན་ཀྱང་སྟོན་རུང་གི་གདུལ་བྱ་མེད་པས་ཡིན། དེས་ན་སངས་རྒྱས་

འཇིག་རྟེན་དུ་འབྱུང་བ་ལས་ཀྱང་དཀོན། དེ་ལྟར་འབྱུང་བ་དཀོན་ན་དེ་ལ་ཡོན་ཏན་ཅི་ཡོད་སྙམ་ན། བསྐལ་བ་བྱེ་བ་

ཕྲག་མང་བོ་རུ་འཁོར་བར་སྡུག་བསྔལ་བའི་རྒྱུ་སྡིག་པ་གང་སྔོན་ཆད་བྱས་པ་མང་བོ་ཞིག །རས་བྲིས་དང་རྡུལ་

ཚོན་གྱི་དཀྱིལ་འཁོར་འདི་འདྲ་སྦྱོར་བ་དཀྱིལ་འཁོར་དུ་འཇུག་པའི་ཕྱིར་དུ་སྡིག་པ་བཤགས་ཤིང་སྐྱབས་སུ་འགྲོ་བ་

དང་སྡོམ་པ་འཛིན་པ་དང་གཅིག །རྩ་བ་དཀྱིལ་འཁོར་དུ་འཇུག་པའི་ཚེ་སེམས་བསྐྱེད་པ་དང་རྒྱལ་བ་སྲས་བཅས་

ཀྱི་སྐུ་དང་ཕྱག་རྒྱ་སོགས་མཐོང་ནས་དད་པ་སྐྱེས་པ་དང་གཉིས། གསུམ་པ་དམ་པའི་ཆོས་མི་སྤོང་བ་དང་སེམས་

སྐྱེད་མི་གཏོང་བ་སོགས་ཀྱི་དམ་ཚིག་བཟུང་བ་སྟེ་ཆོས་དེ་གསུམ་དང་ལྡན་པས་མཐོང་བ་ལ་བརྟེན་ནས་ཟད་པར་

འགྱུར་ན་གྲགས་པ་མཐའ་ཡས་ཏེ་ཡོན་ཏན་མཐའ་ཡས་པར་གྲགས་པའི་གསང་སྔགས་ལ་སྤྱོད་པའི་ཐབས་ཚུལ་ལ་

གནས་པ་རྣམས་ཀྱི་སྡིག་པ་མང་བོ་སྦྱོང་བ་སྨོས་ཅི་དགོས། སྔགས་ལ་སྤྱོད་པའི་ཚུལ་ཇི་ལྟ་བ་བཞིན་བྱས་ཏེ་ལྷ་

སྒོམ་པ་དང་ཡིད་སྐྱོབ་པའི་གསང་སྔགས་བཟླས་ན་ནི་གོ་འཕང་བླ་ན་མེད་པ་ཐམས་ཅད་མཁྱེན་པའི་གོ་འཕང་མྱུར་

ཏུ་འཐོབ་པར་འགྱུར་བའི་ཡོན་ཏན་ཡོད། དེས་ན་གསང་སྔགས་ཀྱི་སྤྱོད་ཚུལ་མཆོག་འདི་ལ་ཤིན་ཏུ་དད་ཅིང་འདུན་

པའི་གདུལ་བྱ་གང་དང་གང་ཡིན་པ་རྣམས་ཀྱིས་སྔགས་ཀྱི་སྤྱོད་པ་ལ་བློ་གྲོས་ཤིན་ཏུ་དྲི་མ་མེད་པ་སྟེ་ཡིད་གཞན་

དུ་མི་གཡོ་བར་བརྩོན་པས་བསླབས་ན་དེ་རྣམས་སྡུག་བསྔལ་བ་ཤ གས་དྲག་ལ་ཡུན་རིང་བ་ཀུན་འབྱུང་བའི་ངན་

འགྲོའ་ིརྒྱུ་ཡང་དག་པར་ཞི་ནས་གོ་འཕང་མཐོན་པོར་བགྲོད་པར་འགྱུར། དེ་བས་ན་བདག་ཉིད་ཆེན་པོ་རྡོ་རྗེ་སློབ་

མ་ཁྱེད་རྣམས་ཀྱིས་དེ་རིང་རྙེད་པ་གཞན་དང་མཉམ་པ་མེད་པ་རྙེད་པར་གྱུར་ཏེ། ཁྱེད་རྣམས་རྒྱལ་བ་ཀུན་དང་

མཉམ་པའི་གོ་འཕང་མཆོག་ལ་བགྲོད་ཅིང་གནས་པའི་ཐབས་བདག་ཉིད་ཆེན་པོ་རྒྱལ་བ་སྲས་བཅས་ཀྱིས་བསྟན་

པའི་དབང་གི་སྟ་གོན་གྱི་རིམ་པ་འདི་ཀུན་ལ་དེ་རིང་ཡོངས་སུ་བཟུང་སྟེ་དེ་ལ་གནས་པ་གསང་སྔགས་ཀྱི་ཐེག་པ་

ཆེན་པོ་སྐྱེ་བར་འགྱུར་བཞིན་པའམ་སྐྱེ་བ་ལ་མངོན་དུ་ཕྱོགས་པར་བྱས་པ་ཡིན་ལ། དེ་ལྟར་བྱས་པ་དེ་ཡིས་ཁྱེད་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

རྣམས་སང་ནི་སྔགས་ཀྱི་ཐེག་ཆེན་ལ་ལེགས་པར་སྐྱེ་བ་སྟེ་ཞུགས་པ་ཉིད་དུ་འགྱུར་རོ། །སྔགས་སྤྱོད་པའི་ཐེག་ཆེན་

ནི་ཐེག་པ་ཆེན་པོ་བླ་མེད་བྱང་ཆུབ་ཆེར་འབྱུང་བ་སྟེ་མྱུར་ཏུ་འབྱུང་བའི་རྒྱུ་ཡིན་པས། སྔགས་སྤྱོད་པའི་ལམ་མཆོག་

འདི་ནི་དཔལ་དང་ལྡན་པ་ཡིན་ལ། དེ་ལྟ་བུའི་ལམ་གང་གིས་ཁྱེད་རྣམས་འགྲོ་བར་འགྱུར་བ་སྟེ། ལམ་དེ་ཚུལ་

བཞིན་དུ་ཉམས་སུ་ལེན་ཅིང་གོང་ནས་གོང་དུ་བགྲོད་པས། མྱུར་ཏུ་དེ་བཞིན་གཤེགས་པར་འགྱུར་བ་ཡིན། དེས་

ན་དེ་ལྟ་བུའི་དོན་ཆེན་པོ་དང་ལྡན་པར་གྱུར་བས་བདག་སྐལ་བ་ཤིན་ཏུ་བཟང་སྙམ་པ་སྒོམ་ཞེས་བཤད་ལ་སྤྲོ་བ་

སྐྱེད། དེ་ནས་དེ་རྣམས་ལ་འཁྱིལ་བའི་སྔགས་ཀྱིས་བསང་ནས་བཟླས་པའི་དོན་དུ་འཁྱིལ་བའི་སྔགས་བྱིན་ལ། ཁྱེད་

རྣམས་ཉལ་བའི་ཚེ་ཀུ་ཤ་ཆེ་བ་སྟན་དང་ཆུང་བ་སྔས་སུ་ཆུག་ལ་གློ་གཡས་པ་ཕབ་སྟེ་སེང་གེའི་ཉལ་སྟབས་ཀྱིས་

ཤར་ཕྱོགས་སུ་མགོ་བསྟན་ནས་ཉོལ་ལ་རྨི་ལམ་བརྟག་སྟེ། དེ་ཡང་མཚན་ལ་ཆ་བཞིར་བྱས་པའི་ཆ་དང་བོ་གསུམ་

གྱི་རྨི་ལམ་ལ་ངེས་པ་མེད་ཅིང། ཆ་བཞི་བ་ལ་བྱུང་བ་ངེས་པར་འཇམ་དཔལ་རྩ་རྒྱུད་ལས། དང་བོའ་ིཐུན་གྱི་རྨི་

ལམ་གང། །བད་ཀན་ལས་བྱུང་ཤེས་པར་བྱ། །གཉིས་པར་གང་བྱུང་མཁྲིས་པ་སྟེ། །འཇིག་རྟེན་ལ་ཡོད་སྨད་པ་

ཡིན། །གསུམ་པ་རླུང་བྱུང་ཤེས་པར་བྱ། །བཞི་བ་བདེན་པར་འབྱུང་བ་ཡིན། །ཞེས་གསུངས་པ་ལྟར་ཡིན་པས་ཆ་

བཞི་བ་ལ་རྨི་ལམ་གང་བྱུང་བ་མ་བརྗེད་པར་བྱས་ནས་སང་ནང་བར་ང་ལ་སྨྲོས་ཤིག །སང་ཁྱེད་རྣམས་ཀྱིས་

དཀྱིལ་འཁོར་ཆེན་པོ་མཐོང་བར་འགྱུར་རོ་ཞེས་གོ་བར་བྱས་ནས་སློབ་མ་རྣམས་རང་གནས་སུ་བཏང། དེ་ནས་

རང་ཉིད་དཀྱིལ་འཁོར་གྱི་ཁང་བར་ཞུགས་ཏེ་བསྲུང་བའི་དོན་དུ་འཁྱིལ་པའི་སྔགས་ཅི་འགྲུབ་བཟླས་ལ་སྟ་གོན་གྱི་

ལྷ་ལ་མཆོད་ཅིང་བསྟོད་དེ། སྔར་ས་བཟུང་གི་སྐབས་སུ་བཤད་པའི་སྔགས་དང་ཕྱག་རྒྱས་དཀྱིལ་འཁོར་ནམ་

མཁར་འདེག །དེ་ནས་སྟ་གོན་གྱི་མཎྜལ་དང་མཆོད་པ་སོགས་བསྡུ། དཀྱིལ་འཁོར་བཀྲམ། མཐར་ཉེར་སྤྱོད་ལྷ་

གྲངས་དང་མཉམ་པའམ། མ་འབྱོར་ན་ཚར་བཅུ་ལས་མི་ཉུང་བ་གཡས་བསྐོར་དུ་བཤམས། དེའི་མདུན་དུ་

དཀྱིལ་འཁོར་ལ་ཕྱོགས་པར་སློབ་དཔོན་གྱི་སྟན་དང། དེའི་མདུན་དུ་སྟེགས་ཀྱི་ཁར་དཀྱིལ་འཁོར་བ་ལ་འབུལ་

རྒྱུའི་ཆུ་བཞི་དང། རྡོར་དྲིལ་སོགས་བཤམས། སང་ཉིན་སློབ་དཔོན་སྔ་བར་ལངས་ཏེ་རང་ལ་རྨི་ལམ་ངན་པ་

བྱུང་ན་ཕྱོགས་སྐྱོང་དང་མཁའ་འགྲོ་སྤྱི་ལ་གཏོར་མ་གཏོང་བ། བསྲུང་འཁོར་སྒོམ་པ། ཡི་དམ་གྱི་ལྷའི་བཟླས་པ་

བྱ་བ། གོ་ཆའི་ལྷ་དགོད་པ། ལྷ་ལ་གསོལ་བ་གདབ་པ། རྒྱན་དྲུག་བགོས་ནས་ལྷའི་ང་རྒྱལ་བྱ་བ། སྦྱིན་སྲེག་བྱ་

བ་སྟེ། བཟློག་ཐབས་བདུན་ལས་ཅི་རིགས་པ་བྱ། 

གསུམ་པ་ལ་གཉིས། དཀྱིལ་འཁོར་སྒྲུབ་ཅིང་མཆོད་པ་དང། དབང་བསྐུར་བའི་ཆོ་གའོ། །དང་བོ་ལ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

དཀྱིལ་འཁོར་སྒྲུབ་པ་དང། དཀྱིལ་འཁོར་མཆོད་པ་གཉིས་ལས། དང་བོ་ནི། ཁྲུས་བྱས་ཤིང་དྲི་ཞིམ་པོས་ལུས་ལ་

བསྒོས་ལ་སྟོད་གཡོགས་དང། གཙུག་ཏོར་དང་རྒྱན་དང་བཅས་པའམ་དེ་ལྟར་མོས་ལ། ལས་བུམ་གྱི་ཆུས་བསང་

ཞིང་ཡི་གེ་གསུམ་དང་ལས་སྔགས་ཀྱིས་དཀྱིལ་འཁོར་བསྲུང། ཤར་སྒོ་དང་ཉེ་བར་ནུབ་ཏུ་ཁ་བལྟས་ཏེ་འདུག་ལ། 

བདག་མདུན་འཇུག་པ་ཐ་དད་དུ་སྒྲུབ་ན། བདག་བསྐྱེད་རྫོགས་པར་བསྒོམས་པའི་མཐར་ཉེར་བསྡུ་བྱས་ཏེ། རང་

གཙོ་བོར་གསལ་བ་བྲིས་པའི་དཀྱིལ་འཁོར་གྱི་ནང་དུ་ཞུགས་ཏེ། གཙོ་བོའ་ིམཚན་མ་དང་དབྱེར་མེད་དུ་གྱུར་བར་

མོས་ནས། ཤ་ནྱ་ཏས་སྦྱངས། སྟོང་བའི་ངང་ལས་སྐད་ཅིག་གིས་སྒྲུབ་བྱའི་དཀྱིལ་འཁོར་

གྱི་རྟེན་དང་བརྟེན་པར་བཅས་པ་ཐམས་ཅད་ཡོངས་སུ་རྫོགས་པར་གྱུར་བ་ནི། འོག་

ཏུ་རྡོ་རྗེའི་ས་གཞི། ཞེས་སོགས་འོག་ནས་འབྱུང་བ་ལྟར་སྒྲུབ། བདག་མདུན་ཐ་མི་དད་དུ་འཇུག་པ་གཅིག་

པས་སྒྲུབ་ན། རང་ཉིད་སྐད་ཅིག་གིས་དཀྱིལ་འཁོར་གྱི་གཙོ་བོར་གསལ་བ། རྡོ་དྲིལ་བྱིན་རླབ། སྔོན་འགྲོའ་ིགཏོར་

མ། རྡོར་སེམས་བསྒོམ་བཟླས། ཚོགས་ཞིང་གི་སྐོར་རྣམས་མངོན་རྟོགས་ཀྱི་སྐབས་ནས་འབྱུང་བ་བཞིན་བྱས་

ཏེ། རང་ཉིད་རས་བྲིས་ཀྱི་དཀྱིལ་འཁོར་གྱི་ནང་དུ་ཞུགས་ཏེ་གཙོ་བོའ་ིམཚན་མ་དང་དབྱེར་མེད་དུ་གྱུར་བར་མོས་

ལ། ཤནྱ་ཏས་སྦྱངས། སྟོང་བའི་ངང་ལས་སྐད་ཅིག་གིས་སྒྲུབ་བྱའི་དཀྱིལ་འཁོར་གྱི་

རྟེན་དང་བརྟེན་པར་བཅས་པ་ཐམས་ཅད་ཡོངས་སུ་རྫོགས་པར་གྱུར་བ་ནི། འོག་ཏུ་

རྡོ་རྗེའི་ས་གཞི། ཞེས་པ་ནས། གཡོན་བརྐྱང་བའི་སྟབས་ཀྱིས་བཞུགས་པ། ཞེས་པའི་བར་

རྣམས་མངོན་རྟོགས་ཀྱི་སྐབས་ལྟར་གསལ་གདབ། རང་གི་གསང་གནས་མི་དམིགས་པའི་ངང་

ལས་ཧཱུཾ་ལས་བྱུང་བའི་རྡོ་རྗེ་སྔོན་པོ་རྩེ་ལྔ་བ། ཨོཾ་ལས་བྱུང་བའི་ནོར་བུའི་བུ་ག་ཕཊ་

ཀྱིས་བཀག་པ། ཡུམ་གྱི་གསང་གནས་མི་དམིགས་པའི་ངང་ལས་ཨཱ་ལས་བྱུང་བའི་

པདྨ་དམར་བོ་འདབ་མ་བརྒྱད་པ་ཟེའུ་འབྲུའི་བུ་ག་ཕཊ་ཀྱིས་བཀག་པ། ཡབ་ཡུམ་

སྙོམས་པར་ཞུགས་པའི་དགའ་བའི་སྒྲས་ཡེ་ཤེས་ཀྱི་འཁོར་ལོ་སྤྱན་དྲངས། ཨོཾ་སརྦ་

ཏ་ཐཱ་ག་ཏ་པདྱཾ་པྲ་ཏཱིཙྪ་ཧཱུཾ། དེ་བཞིན་དུ་པདྱཾ་གི་གནས་སུ། ཨརྒྷཾ་ཞེས་བཅུག་པས་ཞབས་བསིལ་དང་

མཆོད་ཡོན་ཕུལ། ཡེ་ཤེས་ཀྱི་འཁོར་ལོ་སྤྱན་དྲངས་པ་རྣམས་རང་གི་ཞལ་དུ་ཞུགས། 



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

འདོད་ཆགས་ཆེན་པོའ་ིམེས་ཞུ་བར་གྱུར་ཏེ། རྡོ་རྗེའི་ལམ་ནས་ཡུམ་གྱི་པདྨར་ཕྱུང་

བའི་བྱང་ཆུབ་ཀྱི་སེམས་ཡོངས་སུ་གྱུར་བ་ལས་ཡེ་ཤེས་ཀྱི་ལྷའི་འཁོར་ལོ་ཡོངས་

སུ་རྫོགས་པར་གྱུར། ཡུམ་གྱི་པདྨ་ནས་ཕྱུང། ཨོཾ་བཛྲ་ཨཾ་ཀུ་ཤ་ཛཿ ཨོཾ་བཛྲ་པ་ཤ་

ཧཱུཾ། ཨོཾ་བཛྲ་སྥོ་ཊ་བཾ། ཨོཾ་བཛྲ་གྷནྚ་ཧོཿ ཡེ་ཤེས་པ་རྣམས་རང་རང་གི་དམ་ཚིག་པ་

དང་གཉིས་སུ་མེད་པར་གྱུར། ཞེས་ཡེ་ཤེས་པ་བསྟིམ། རང་གི་ཐུགས་ཀའི་ས་བོན་ལས་

འོད་ཟེར་འཕྲོས། ནམ་མཁར་བཞུགས་པའི་སྟ་གོན་གྱི་རྟེན་དང་བརྟེན་པའི་དཀྱིལ་

འཁོར་སྤྱན་དྲངས། ཛཿཧཱུཾ་བཾ་ཧོཿགཉིས་སུ་མེད་པར་གྱུར། ཅེས་སྟ་གོན་གྱི་དཀྱིལ་འཁོར་

བསྟིམ། ལྷ་རྣམས་ཀྱི་མིག་ཏུ་མེཾ། རྣ་བར་ཧཱུཾ། སྣར་ཨོཾ། ལྕེར་ཨོཾ། སྙིང་གར་ཧཱུཾ། སྤྱི་

བོར་ཨོཾ། མགྲིན་པར་ཨཱཿ ཐུགས་ཀར་ཧཱུཾ་གིས་མཚན་པར་གྱུར། རང་གི་ཐུགས་ཀའི་

ས་བོན་ལས་འོད་ཟེར་འཕྲོས། དབང་གི་ལྷ་གཤེགས་པ་དང་གཤེགས་མ་རྣམས་སྤྱན་

དྲངས། ཁྱེད་རྣམས་ཀྱིས་མངོན་པར་དབང་བསྐུར་དུ་གསོལ། ཞེས་གསོལ་བ་བཏབ་

པས་བུམ་པའི་ཆུས་སྤྱི་བོ་ནས་དབང་བསྐུར་ལུས་ཐམས་ཅད་གང། ཆུའི་ལྷག་མ་སྤྱི་

གཙུག་ཏུ་གནས་པ་ཡོངས་སུ་གྱུར་བ་ལས། དེ་བཞིན་གཤེགས་པ་ལྔ། མཱ་མ་ཀཱི། 

སྒྲ་རྡོ་རྗེ་མ་རྣམས་ལ་མི་བསྐྱོད་པ། སྤྱན་མ། གཟུགས་རྡོ་རྗེ་མ། གཤིན་རྗེ་གཤེད་

རྣམས་ལ་རྣམ་སྣང། དྲི་རྡོ་རྗེ་མ་ལ་རིན་འབྱུང། གོས་དཀར་མོ། རོ་རྡོ་རྗེ་མ། པདྨ་

མཐར་བྱེད་རྣམས་ལ་འོད་དཔག་མེད། རེག་བྱ་རྡོ་རྗེ་མ་ལ་དོན་གྲུབ། ཆོས་དབྱིངས་

རྡོ་རྗེ་མ་ལ་རྡོ་རྗེ་སེམས་དཔའ། ལྷག་མ་རྣམས་ལ་མི་བསྐྱོད་པས་དབུ་བརྒྱན་ཅིང། 

དབང་གི་ལྷ་རྣམས་རང་ཉིད་ལ་ཐིམ་པར་གྱུར། གཉིས་པ་ནི། རང་ཉིད་གཙོ་བོ་ལས་མར་

མེ་གཅིག་ལས་གཉིས་ཆད་ཀྱི་ཚུལ་དུ་ཕྱེ་ནས་དཀྱིལ་འཁོར་གྱི་ཤར་སྒོའ་ིཐད་ཀྱི་ཕྱི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

རོལ་དུ་མཆོད་པའི་ལས་ལ་གནས་པར་གྱུར། དེ་ནས་མཆོད་པ་རྣམས་བསང་སྦྱངས་བྱིན་གྱིས་

བརླབས་ནས། དག་ཅིང་དྲི་མེད་ཡིད་འོང་བའི། །ཞེས་སོགས་ཀྱིས་ཆུ་བཞི། ལྷ་ཡི་མེ་ཏོག་དམ་

པ་འདི། །ཞེས་སོགས་ཀྱིས་ཉེར་སྤྱོད་རོལ་མོ་རྣམས་དང། ཕྱག་རྒྱའི་རྣམ་པ་སྔོན་པོ་སོགས། །དེ་

བཞིན་གཟུགས་ལ་དབྱེ་བ་གསུམ། །གཟུགས་ཀྱི་རྡོ་རྗེ་མར་བཀུག་ནས། །ལྷ་རྣམས་

སྤྱན་ལ་དབུལ་པར་བྱ། །ཨོཾ་སརྦ་ཏ་ཐཱ་ག་ཏ་རཱུ་པ་པྲ་ཏཱིཙྪ་ཧཱུཾ་སྭཱཧཱ། ཡང་དག་གླུ་དང་

བརྗོད་བྲལ་དབྱངས། །དེ་བཞིན་སྒྲ་ལ་དབྱེ་བ་གསུམ། །སྒྲ་ཡི་རྡོ་རྗེ་མར་བཀུག་

ནས། །ལྷ་རྣམས་སྙན་ལ་དབུལ་བར་བྱ།྾།ག་བུར་ཨ་གར་ཛ་ཏི་སོགས། །དེ་བཞིན་

དྲི་ལ་དབྱེ་བ་གསུམ། །དྲི་ཡི་རྡོ་རྗེ་མར་བཀུག་ནས། །ལྷ་རྣམས་ཤངས་ལ་དབུལ་

བར་བྱ།྾།འོ་བྱེད་པ་དང་འཇིབ་པ་དང། །རོ་དྲུག་དེ་བཞིན་དབྱེ་བ་གསུམ། །རོ་ཡི་

རྡོ་རྗེ་མར་བཀུག་ནས། །ལྷ་རྣམས་ལྗགས་ལ་དབུལ་བར་བྱ།྾།རྡོ་རྗེ་པདྨ་ཡང་དག་

སྦྱོར། །འོ་དང་འཁྱུད་པ་དབྱེ་བ་གསུམ། །རེག་བྱའི་རྡོ་རྗེ་མར་བཀུག་ནས། །ལྷ་

རྣམས་ལུས་ལ་དབུལ་བར་བྱ།྾།ཞེས་པའི་ཚིགས་བཅད་རེ་དང་གོང་གི་སྔགས་རཱུ་པ་ཞེས་པའི་གནས་

སུ། ཤཔྟ། གནྔྷེ། ར་ས། སྥརྴ། ཞེས་པ་རྣམས་རིམ་པ་བཞིན་བཅུག་ལ་འདོད་ཡོན་ལྔས་མཆོད། ཞིང་

འདིར་འཁོར་ལོ་རིན་ཆེན་གྱིས། །མཁས་པ་དག་གིས་ཡོངས་བཀང་སྟེ། །དངོས་

གྲུབ་འདོད་པས་སྤྱིན་པའི་ཕྱིར། །ཉིན་རེར་ཤེས་རབ་ཅན་གྱིས་འབུལ། །ཨོཾ་སརྦ་ཏ་

ཐཱ་ག་ཏ་ཙཀྲ་རཏྣ་པྲ་ཏཱིཙྪ་ཧཱུཾ་སྭཱཧཱ། ཚིགས་བཅད་ཀྱི་འཁོར་ལོ་ཞེས་པའི་ཚབ་ཏུ། ནོར་བུ། བཙུན་

མོ། བློན་པོ། གླང་བོ། རྟ་མཆོག །དམག་དཔོན། ཞེས་པ་རྣམས་རིམ་བཞིན་བཅུག་པ་དང། 

སྔགས་ཀྱི་ཙཀྲ་ཞེས་པའི་ཚབ་ཏུ། མ་ཎི། སྟྲི། པུར་ཥ། གནྫ། ཏུ་རཾ་ཥ་ཨ་ཤོ། ཁངྒ། ཞེས་

པ་རྣམས་རིམ་བཞིན་བཅུག་ལ་རྒྱལ་སྲིད་སྣ་བདུན་དབུལ། སྣ་ཚོགས་དབང་བོའ་ིགཞུ་བཞིན་རབ་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

བཀྲ་ཞིང། །ཞེས་སོགས་དང། རྒྱལ་བ་མཚན་དཔེའི་རང་བཞིན་རྒྱན་ལྡན་ཕྱིར། །ཞེས་

སོགས་ཀྱིས་ན་བཟའ་དང་རྒྱན་རྣམས་དབུལ། དེ་ནས་ནང་མཆོད་བྱིན་བརླབ་བྱས་ལ། མཆོད་དོ་ཕྱོགས་

བཅུ་དུས་གསུམ་གྱི་དེ་བཞིན་གཤེགས་པ་ཐམས་ཅད་ཀྱི་སྐུ་གསུང་ཐུགས་ཡོན་

ཏན་འཕྲིན་ལས་ཐམས་ཅད་ཀྱི་ངོ་བོར་གྱུར་བ། ཆོས་ཀྱི་ཕུང་བོ་སྟོང་ཕྲག་བརྒྱད་ཅུ་

རྩ་བཞིའི་འབྱུང་གནས་འཕགས་པའི་དགེ་འདུན་ཐམས་ཅད་ཀྱི་མངའ་བདག་དྲིན་ཅན་

རྩ་བའི་བླ་མ་རིན་པོ་ཆེའི་ཞལ་དུ་ཨོཾ་ཨཱཿཧཱུཾ། རིགས་ཀུན་ཁྱབ་བདག་རྡོ་རྗེ་འཆང་གི་

ཞལ་དུ་ཨོཾ་ཨཱཿཧཱུཾ། རྗེ་བཙུན་རྡོ་རྗེ་རྣལ་འབྱོར་མའི྾ དཀྱིལ་འཁོར་རྒྱ་མཚོའི་མངའ་

བདག་པཎ་ཆེན་འཇིགས་མེད་འབྱུང་གནས་ཀྱི྾ པཎ་ཆེན་དཔེ་མེད་བསྲུང་བའི྾ 

པཎ་ཆེན་རྣམ་བཤད་ལྷའི྾ པཎ་ཆེན་ཤཱཀྱ་ཤྲིའི྾ པཎ་ཆེན་བྷུ་མི་ཤྲིའི྾ པཎ་ཆེན་དྲི་

མེད་དཔལ་བཟང་གི྾ ལོ་ཆེན་བྱང་ཆུབ་སེང་གེའི྾ སྤྱི་སྟོན་གྲགས་པ་རྒྱལ་མཚན་

གྱི྾ ཀུན་མཁྱེན་ཤེས་རབ་རྒྱལ་མཚན་གྱི྾ ས་བཟང་པཎ་ཆེན་བློ་གྲོས་རྒྱལ་མཚན་

གྱི྾ ཀྲི་ཡའི་གསལ་བྱེད་དྷར་པན་ཨ་ཙརྱའི྾ པཎ་ཆེན་ས་མནྟ་བྷ་ཏྲའི྾ པཎ་ཆེན་

ཡེ་ཤེས་གློག་འོད་ཀྱི྾ ཤྲི་ཧ་ནུ་མནྟའི྾ པཎ་ཆེན་འཇམ་དཔལ་བཟང་བོའ྾ི པཎ་

ཆེན་དཔལ་ལྡན་བཟང་བོའ྾ི པཎ་ཆེན་ཆོས་ཀློགས་བཟང་གི྾ པཎ་ཆེན་ཡིད་འཚོ་

བཟང་བོའ྾ི པཎ་ཆེན་ཤཱཀྱ་དཔལ་བཟང་གི྾ པཎ་ཆེན་རྣམ་རྒྱལ་བཟང་བོའ྾ི དཔལ་

མྱོས་བྱེད་བཟང་བོའ྾ི དཔལ་ཕུན་ཚོགས་བཟང་བོའ྾ི བན་ཆེན་ནམ་མཁའ་བཟང་

བོའ྾ི པཎ་ཆེན་འཚོ་བ་བཟང་བོའ྾ི དཔལ་འཕྲོག་བྱེད་བཟང་བོའ྾ི པཎ་ཆེན་སྐལ་

ལྡན་བཟང་བོའ྾ི པཎ་ཆེན་ཀུན་དགའི་འཚོ་བ་བཟང་བོའ྾ི པཎ་ཆེན་མཧཱ་བོ་དྷིའི྾ 

དབང་གི་ཆུ་བོ་གཉིས་འདུས་ས་བཟང་འཕགས་པ་གཞོན་ནུ་བློ་གྲོས་ཀྱི྾ ངོར་ཆེན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཀུན་དགའ་བཟང་བོའ྾ི སེམས་དཔའ་བློ་གྲོས་རིན་ཆེན་གྱི྾ མཁས་པ་སངས་རྒྱས་

རིན་ཆེན་གྱི྾ མཁས་གྲུབ་ལྷ་མཆོག་སེང་གེའི྾ མཁས་གྲུབ་དཀོན་མཆོག་ལྷུན་

གྲུབ་ཀྱི྾ མཁས་གྲུབ་ནམ་མཁའ་དཔལ་བཟང་གི྾ མཁས་གྲུབ་ཀུན་དགའ་བསོད་

ནམས་ལྷུན་གྲུབ་ཀྱི྾ མཁས་གྲུབ་ངག་དབང་ཆོས་གྲགས་ཀྱི྾ མཁས་གྲུབ་བསོད་

ནམས་མཆོག་ལྡན་གྱི྾ དཀྱིལ་འཁོར་རྒྱ་མཚོའི་མགོན་པོ་རྡོ་རྗེ་འཆང་ངག་དབང་

བློ་བཟང་རྒྱ་མཚོའི྾ མཁས་གྲུབ་སྔགས་རམས་པ་ནམ་མཁའ་བཟང་བོའ྾ི དྲིན་

ཅན་རྩ་བའི་བླ་མ་རྡོ་རྗེ་འཆང་ངག་དབང་དཔལ་བཟང་གི་ཞལ་དུ་ཨོཾ་ཨཱཿཧཱུཾ། གཞན་

ཡང་དབང་བསྐུར་རྒྱུད་བཤད་མན་ངག་གནང་བའི་བླ་མ་དམ་པ་ཡབ་སྲས་བརྒྱུད་པ་

དང་བཅས་པ་རྣམས་ཀྱི་ཞལ་དུ་ཨོཾ་ཨཱཿཧཱུཾ། ཞེས་པས་རྩ་རྒྱུད་ཀྱི་བླ་མ་དང་ལྷ་རང་རང་གི་སྔགས་ལ་

འབྲུ་གསུམ་བཏགས་པས་དཀྱིལ་འཁོར་བ་རྣམས་ལ་དབུལ། གཞན་ཡང་རྒྱུད་སྡེ་ཆེན་པོ་བཞི་དང་

འབྲེལ་བའི་ཡི་དམ་དཀྱིལ་འཁོར་གྱི་ལྷ་ཚོགས་རྣམས་ཀྱི་ཞལ་དུ་ཨོཾ་ཨཱཿཧཱུཾ། སྔོན་

སངས་རྒྱས་མཐོང་བ་དམ་པའི་ཆོས་ཐོས་པ་འཕགས་པའི་དགེ་འདུན་ལ་བརྟེན་པ་

བསྟན་པ་དང་འཁོར་རྣམ་བཞི་སྐྱོང་བར་ཞལ་གྱིས་བཞེས་པའི་བླ་མ་གོང་མ་རྣམས་

ཀྱིས་བརྟེན་ཅིང་སྒྲུབ་པའི་བསྲུང་མ་དམ་ཚིག་ཅན་རྣམས་ཀྱི་ཨོཾ་ཨཱཿཧཱུཾ། ཡུལ་སུམ་

ཅུ་སོ་གཉིས་གནས་ཉི་ཤ ་རྩ་བཞི། དུར་ཁྲོད་ཆེན་པོ་བརྒྱད་ན་གནས་པའི་དཔའ་བོ་

དང་དཔའ་མོ་ཕྱོགས་སྐྱོང་དང་ཞིང་སྐྱོང་ཀླུ་ལ་སོགས་པ་རྣམས་ཀྱི྾ གཞི་བདག་

གཉུག་མར་གནས་པ་དང་སེམས་ཅན་ཐམས་ཅད་ལྷར་གྱུར་བ་རྣམས་ཀྱི་ཞལ་དུ་ཨོཾ་

ཨཱཿཧཱུཾ། རང་གི་ཐུགས་ཀའི་ཧཱུཾ་ལས་འོད་ཟེར་འཕྲོས། ཕྱོགས་བཅུའི་སངས་རྒྱས་

ཐམས་ཅད་སྤྱན་དྲངས། རང་གི་ལུས་ལ་ཐིམ་པར་གྱུར། ཞེས་བདུད་རྩི་ལྕེ་ཐོག་ཏུ་བཞག་ལ། 



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

ཨོཾ་ཨ་མྲྀ་ཏ་སྭ་ད་ན་བཛྲ་སྭ་བྷ་ཝ་ཨཏྨ་ཀོ྅ཧཾ། མགྲོན་ཐམས་ཅད་ཡེ་ཤེས་ཀྱི་བདུད་

རྩིས་མཉེས་ཤིང་ཚིམ་པར་གྱུར། ཞེས་ནང་མཆོད་ཕུལ་ལ། རང་ཉིད་དཀྱིལ་འཁོར་གྱི་ནང་

དུ་ཞུགས། གཙོ་བོ་དང་ཐ་མི་དད་པར་གྱུར། ཡབ་ཀྱི་གསང་གནས་མི་དམིགས་

པ་ཞེས་པ་ནས་ཕཊ་ཀྱིས་བཀག་པ། ཡབ་ཡུམ་སྙོམས་པར་ཞུགས་པས་ལྷན་ཅིག་

སྐྱེས་པའི་བདེ་བ་སྐྱེས་དཀྱིལ་འཁོར་བའི་ལྷ་ཐམས་ཅད་ཀྱིས་ཀྱང་ལྷན་སྐྱེས་ཀྱི་

དགའ་བ་ཉམས་སུ་མྱོང་བདེ་བ་ཆེན་པོ་དང་དེ་ཁོ་ན་ཉིད་དབྱེར་མི་ཕྱེད་པའི་ཏིང་

ངེ་འཛིན་ལ་སྙོམས་པར་ཞུགས་པས་གསང་བ་དང་དེ་ཁོ་ན་ཉིད་ཀྱི་མཆོད་པས་

མཉེས་པར་གྱུར། ཞེས་གསང་བ་དང་དེ་ཁོ་ན་ཉིད་ཀྱི་མཆོད་པས་མཆོད། མི་བསྐྱོད་རྡོ་རྗེ་ཞེས་

སོགས་ཀྱིས་བསྟོད། བགྲང་འཕྲེང་བྱིན་གྱིས་བརླབས་ནས། གཙོ་བོའ་ིསྔགས་བརྒྱ་རྩ་བརྒྱད་དང། འཁོར་

རྣམས་ཀྱི་ཉེར་གཅིག་རེ་བཟླས་ལ་ཡིག་བརྒྱས་བརྟན་པར་བྱ།

 དེ་ནས་དཀྱིལ་འཁོར་གྱི་ཁང་བའི་ཕྱི་རོལ་ལམ་དཀྱིལ་འཁོར་ཡོལ་བས་བཅད་པའི་ཕྱི་རོལ་ཏུ་ཤར་ལ་

སོགས་པའི་ཕྱོགས་སུ་དཀྱིལ་འཁོར་བ་དང། ཕྱོགས་སྐྱོང་དང། ཕུར་བུའི་ལྷ་ལ་འབུལ་རྒྱུའི་མཆོད་གཏོར་རྣམས་

བཤམས་ལ། བྱིན་གྱིས་བརླབས་ཏེ། རང་གི་ཐུགས་ཁའི་ཧཱུཾ་ལས་འོད་ཟེར་འཕྲོས། དཀྱིལ་

འཁོར་བའི་ལྷ་དང་ཕྱོགས་སྐྱོང་བཅོ་ལྔ་འཁོར་དང་བཅས་པ་མདུན་གྱི་ནམ་མཁར་

སྤྱན་དྲངས། ཕྱོགས་སྐྱོང་འཁོར་དང་བཅས་པ་སྐད་ཅིག་གིས་འོད་གསལ་དུ་བཅུག་

པ་ལས། དཀྱིལ་འཁོར་གྱི་གཙོ་བོའ་ིརྣམ་པ་ཅན་དུ་གྱུར། ལྷ་རྣམས་ཀྱི་ལྗགས་ཧཱུཾ་

ལས་སྐྱེས་པའི་རྡོ་རྗེ་རྩེ་གཅིག་པ་དམར་བོ་འོད་ཀྱི་སྦུ་གུ་ཅན་གྱིས་གཏོར་མའི་

བཅུད་ཐམས་ཅད་དྲངས་ཏེ་གསོལ་བར་གྱུར། དཀྱིལ་འཁོར་གྱི་ལྷ་རྣམས་ཀྱི་སྔགས་ལ། སརྦ་

ཏུཥྚཾ་ས་མ་ཡ་ཞེས་སོགས་སམ། བ་ལིཾ་པྲ་ཏཱིཙྪ་ཧཱུཾ་སྭཱཧཱ། ཞེས་བཏགས་པ་བདུན་ནམ་གསུམ་གྱིས་

དཀྱིལ་འཁོར་བ་ལ་དབུལ། བསང་གཏོར། ཞབས་བསིལ། ཉེར་སྤྱོད་རོལ་མོ་བཅས་ནང་མཆོད་སོགས་ཀྱིས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

མཆོད། བསྟོད་པས་བསྟོད། ཨོཾ་ད་ཤ་དིཀ་ལོ་ཀ་པཱ་ལ་ས་པ་རི་ཝ་ར་ཨ་ཀ་རོ་མུ་ཁཾ་ཞེས་

སོགས་གསུམ་གྱིས་གཏོར་མ་དང། ཨརྒྷཾ་སོགས་ཀྱིས་ཆུ་གཉིས་སོགས་ཕྱི་མཆོད། ཨོཾ་ཨཱཿཧཱུཾ། བཏགས་

པས་ནང་མཆོད་དབུལ། ཕྱོགས་སྐྱོང་བཅོ་ལྔ་འཁོར་བཅས་ཀྱིས། །ཞེས་སོགས་ཀྱིས་འཕྲིན་ལས་

བཅོལ། ཕུར་བུའི་ལྷ་རྣམས་ཀྱི་ལྗགས་ཧཱུཾ་ལས་སྐྱེས་པའི་རྡོ་རྗེ་རྩེ་གཅིག་པ་དམར་བོ་

འོད་ཀྱི་ཞེས་སོགས་ཀྱིས་ལྗགས་བྱིན་གྱིས་བརླབས། ཨོཾ་བཛྲ་མཧཱ་ཀྲོ་དྷ་ར་ཛ་ས་པཱ་རི་ཝ་ར་ཨ་

ཀ་རོ་མུ་ཁཾ་ཞེས་སོགས་གསུམ་གྱིས་གཏོར་མ་འབུལ། ཨོཾ་བཛྲ་མཧཱ་ཀྲོ་དྷ་ར་ཛ་ས་པཱ་རི་ཝ་ར་ལ་

ཨརྒྷཾ་སོགས་དང་འབྲུ་གསུམ་བཏགས་པས་མཆོད། ཧཱུཾ་འཇིགས་པའི་ཧཱུཾ་སྒྲ་ངེས་སྒྲོག་ཅིང། །ཞེས་

པ་ནས། བགེགས་ཀྱི་དགྲ་ལ་ཕྱག་འཚལ་བསྟོད། །ཅེས་པའི་བར་གྱིས་བསྟོད། དཀྱིལ་འཁོར་

བའི་ལྷ་རྣམས་རང་ཉིད་ལ་ཐིམ་པར་གྱུར། ཕྱོགས་སྐྱོང་དང་ཁྲོ་བོ་བཅུ་རྣམས་དཀྱིལ་

འཁོར་གྱི་ཁང་བའི་ཕྱི་རོལ་གྱི་ཕྱོགས་བཅུར་ཕྱི་ནང་དུ་ཕྱོགས་མཚམས་སུ་འཁོད་

ནས་ཇི་སྲིད་དཀྱིལ་འཁོར་གྱི་བྱ་བ་མ་རྫོགས་པ་དེ་སྲིད་དུ་བགེགས་རྣམ་པར་ཟློག་

པའི་འཕྲིན་ལས་མཛོད་ཅིག །ཅེས་ལས་མ་ཟིན་གྱི་བར་དུ་བཞུགས་སུ་བཅུག །དེ་ནས་བ་ལྕིའི་མཎྜལ་

ལ་ཁམ་ཕོར་དུ་འོ་མ་དང་ཟན་རིལ་སོགས་བཤམས་སྟེ། ཀླུ་གཏོར་བསྡུས་པ་ལྟར་ཀླུ་རྣམས་ལ་གཏོར་མ་སྦྱིན། དེ་

ནས་མ་དག་པ་སེལ་བྱེད་དུ་ཉེ་རེག་བྱ་ལ། དེའི་ཚུལ་ནི། ལག་པ་གཉིས་བཀྲུས་ཏེ་ཙོག་པུར་འདུག་ཅིང་ངག་བཅད། 

ལག་པ་གཉིས་པུས་མོའ་ིནང་དུ་འོང་བར་བྱ། གཡོན་པའི་མཐིལ་དུ་ཆུ་གཙང་བླུགས་ལ་གཡས་པའི་སོར་མོས་ཆུ་

བླང་ལ་ཁ་ལ་ལན་མང་དུ་བྱབ་ཅིང་ལན་གཉིས་གསུམ་དུ་རྣ་བུག་གཉིས། མིག་གཉིས། སྣ་དང། ཁ་དང། ལག་པ་

གཉིས། ལྟེ་བ་དང། མགོ་ལ་རེག་པའི་རྗེས་སུ་ཆུ་ཧུབ་གསུམ་འཐུངས་ནས་མཆུ་ལ་ལན་གཉིས་ཕྱི་བར་བྱའ།ོ །ལས་

སྔགས་འདོན་ཞིང། སློབ་དཔོན་གྱི་རྟིང་མནན་ལ་ནང་དུ་འོང་སྟེ་དཀྱིལ་འཁོར་གྱི་ཤར་སྒོའ་ིཐད་དུ་རྡོར་དྲིལ་འཛིན་

པས་ཧཱུཾ་མཛད་ཀྱི་ཕྱག་རྒྱ་བྱས་ལ། རང་ཉིད་སྐད་ཅིག་གིས་ཧཱུཾ་མཛད་སྔོན་པོ་ཞལ་གཅིག་

ཕྱག་གཉིས་ཀྱིས་ཧཱུཾ་མཛད་ཀྱི་ཕྱག་རྒྱ་འཆིང་ཞིང། གཡོན་བརྐྱང་གི་སྟབས་ཀྱིས་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

བཞུགས་པ། རྡོ་རྗེ་ཤ གས་ཀྱིས་འཇུག་པས་དཀྱིལ་འཁོར་གྱི་ནང་དུ་ཐོགས་པ་མེད་

པར་ཞུགས་པར་གྱུར། ཨོཾ་སུམྦྷ་ནི་སུམྦྷ་ཧཱུཾ། ཞེས་པ་ནས། བཱིདྱ་ར་ཛཱ་ཧཱུཾ་ཕཊ། ཞེས་ཟློས་

ཤིང་བསྐོར་བ་གསུམ་བྱའོ། །དེ་ནས་མེ་ཏོག་གི་འཕྲེང་བ་བཟུང་ལ་ཤར་སྒོའ་ིཐད་ནས་འགྲེང་སྟེ། ཨོཾ་མཆོག་

ཏུ་བདེ་བའི་སེམས་ནི་རོལ་པར་ལྡན། །སྒེག་པའི་ཕྱག་གིས་བཅོལ་ལྡན་འདས་ལ་

འཁྲིལ། །ཛཿཧཱུཾ་བཾ་ཧོཿཧི་ཧི་ཧི་ཧི་ཧི། མགོན་པོ་སྙིམ་པའི་མེ་ཏོག་བཞེས་སུ་གསོལ། 

ཞེས་པད་སྐོར་དང་བཅས་པས་མེ་ཏོག་གི་འཕྲེང་བ་གཙོ་བོ་ལ་དབུལ། དེ་ནས་གཡས་སྐོར་དུ་ནུབ་ཏུ་སོང་ནས་ཧཱུཾ་

མཛད་ཀྱི་ཕྱག་རྒྱ་འཆིང་ཞིང་གཡོན་བརྐྱང་དུ་གནས་ཏེ་ཕྱག་རྒྱ་བཀྲོལ་ནས། ཨོཾ་བཛྲོད་གྷཱ་ཊ་ས་མ་ཡ་པྲ་

བེ་ཤ་ཡ་ཧཱུཾ། ཞེས་བརྗོད་ལ་ཤར་སྒོ་དབྱེ། དེ་བཞིན་དུ་བྱང་ནས་ལྷོ་སྒོ་དང། ཤར་ནས་ནུབ་སྒོ་དང། ལྷོ་ནས་

བྱང་སྒོ་དབྱེ། དེ་ནས། ས་མ་ཡ་པྲ་བེ་ཤ་ཡ་མི། ཞེས་མེ་ཏོག་གི་འཕྲེང་བ་ཕུལ་བ་སླར་གར་བྱེད་ཅིང་བླངས་

ལ་རང་གི་མགོ་ལ་བཅིངས་ཏེ། ཨོཾ་པྲ་ན་མ་མི་སརྦ་ཏ་ཐཱ་ག་ཏན། ཞེས་དཀྱིལ་འཁོར་ལ་ཕྱག་བྱས་ནས། 

སེམས་ཅན་ཐམས་ཅད་ལ་དངོས་གྲུབ་ཐམས་ཅད་ཀྱི་བཀའ་དྲིན་སྩོལ་ཅིག །ཅེས་གསོལ་

བ་གདབ། དེ་ནས་རང་གིས་དབང་ཐོབ་པའི་བླ་མ་དང་དཀྱིལ་འཁོར་གྱི་གཙོ་བོ་ཐ་མི་དད་དུ་མོས་ནས། བླ་མའི་བྱ་

བ་རྣམས་གཙོ་བོས་མཛད་ཅིང་སློབ་མའི་བྱ་བ་རྣམས་རང་གིས་བྱེད་པར་མོས་ཏེ་དབང་རྫོགས་པར་ལེན། དེ་ནས་

སློབ་མ་འཇུག་པའི་དོན་དུ་རྡོ་དྲིལ་འཛིན་པས། ནམ་མཁའ་སྐྱེ་བ་མཚན་ལྡན་ཕྱིར། །ཐོག་མ་ཐ་

མ་མེད་པའི་མཆོག །སེམས་དཔའ་རྡོ་རྗེ་ཆེ་རང་བཞིན། །མི་བསྐྱོད་རྡོ་རྗེ་དེང་བདག་

སྒྲུབ། །དངོས་གྲུབ་ཆེན་པོ་ཀུན་གྱི་མཆོག །དབང་ཕྱུག་ཆེན་པོ་ལྷག་པའི་ལྷ། །རྡོ་རྗེ་

འཛིན་པ་ཀུན་གྱི་རྒྱལ། །མི་འགྱུར་མཆོག་ཏུ་བདག་སྒྲུབ་མཛོད། །ཉེས་པ་མི་མངའ་

རྟག་པ་ཁྱོད། །འདོད་ཆགས་ཀུན་གྱི་རྗེས་ཆགས་པ། །བཅོམ་ལྡན་ཆགས་ཆེན་དགའ་

བ་ཆེ། །དེ་ཉིད་དུ་ནི་བདག་སྒྲུབ་མཛོད། །ཤིན་ཏུ་རྣམ་དག་ཆོས་ཀྱི་མཆོག །གདོད་

ནས་གྲོལ་བ་དེ་བཞིན་གཤེགས། །ཀུན་ཏུ་བཟང་བོ་ཀུན་བདག་ཉིད། །བྱང་ཆུབ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

སེམས་དཔའང་བདག་སྒྲུབ་མཛོད། །དངོས་གྲུབ་ཆེན་པོ་ཀུན་གྱི་མཆོག །དབང་

ཆེན་མཆོག་གི་ཕྱག་རྒྱ་ཡིས། །རྡོ་རྗེ་ཆེན་པོ་གསལ་བ་ལས། །རྡོ་རྗེ་སྙེམས་བདག་

བདག་སྒྲུབ་མཛོད། །སེམས་ཅན་ཀུན་གྱི་ཡིད་ཁྱབ་པ། །སེམས་ཅན་ཀུན་གྱི་སྙིང་

ལ་གནས། །སེམས་ཅན་ཀུན་གྱི་ཡབ་ཀྱང་ཡིན། །དམ་ཚིག་མཆོག་གི་འདོད་པ་

མཆོག །ཅེས་ལན་གཅིག་དང། འདི་མན་ཆད་ལན་གསུམ་བྱ་སྟེ། ཤེས་རབ་ཐབས་དག་དཀྱིལ་

འཁོར་གྱི། །བདེན་པའི་བྱིན་རླབས་གང་ཡིན་པ། །བདེན་པ་དེ་ཡིས་མགོན་བདག་

ལ། །ཁྱོད་ཀྱིས་འདོད་པ་རབ་རྫོགས་མཛོད། །ཆོས་རྣམས་གཟུགས་བརྙན་ལྟ་བུ་

སྟེ། །གསལ་ཞིང་དག་ལ་རྙོག་པ་མེད། །གཟུང་དུ་མེད་ཅིང་བརྗོད་དུ་མེད། །རྒྱུ་དང་

ལས་ལས་ཡང་དག་འབྱུང། །དེ་ཉིད་དེ་བཞིན་ཉིད་ངེས་འབྱུང། །བདེན་པ་དེ་ཡིས་

དཀྱིལ་འཁོར་ནི། །གཟུགས་བརྙན་གསལ་བོ་སློབ་མ་རྣམས། །ཀུན་གྱིས་དྲི་མེད་

མཐོང་བར་ཤོག །ཅེས་བདེན་སྟོབས་བརྗོད། དེ་ནས་དཀྱིལ་འཁོར་ཡོལ་བས་བཅད་ནས། སྔར་སྟ་གོན་

བྱས་པའི་སློབ་མ་རྣམས་ཁྲུས་བྱ། ཕྱག་འཚལ། གྲལ་དུ་འཁོད་པ་ལ། རྨི་ལམ་དྲི་ལ། དེ་ཡང་དཀོན་མཆོག་གསུམ་

གྱི་རྟེན་མཐོང་བ། རྟེན་ལ་མཆོད་པ་བྱེད་པ། དམ་པའི་ཆོས་ཉན་པ། ཁྲི་བཟང་བོའ་ིཁར་འདུག་པ། ཉི་ཟླ་ཤར་བ། 

རྒྱལ་བོར་དབང་བསྐུར་བ། འཁོར་རྣམ་བཞི་མཐོང་བ། དེ་དག་དང་ཆོས་ཀྱི་གཏམ་བྱེད་པ། ཟས་བཟང་བོ་རྙེད་པ། 

གཏེར་རྙེད་པ། སྐྱེ་བོ་མང་བོས་འདུད་པ། རང་གི་བླ་མ་དང་ཕ་མ་དང་མཛའ་བཤེས་དང་འཕྲད་པ། རྒྱན་གོས་བཟང་

བོས་བརྒྱན་པ། ཁྲུས་བྱེད་པ། ནམ་མཁའ་ལ་འཕུར་བ། དར་འཕྱར་བ། དུང་འབུད་པ་སོགས་རྨིས་ན་བཟང། རི་

དང་ཤིང་ལས་ལྷུང་བ། བྱེ་མ་དང་ཐལ་ཕུང་ལ་འཛེག་པ། རྒྱ་སྐྱེགས་ཀྱི་རི་ལ་འཛེག་པ། ཀར་བའི་མེ་ཏོག་འཐུ་བ། 

སྤྲེའུ། བོང་བུ། ཕག །རྔ་མོང། མ་ཧེ། སྲོག་ཆགས་གདུག་པ་ཅན་ལ་ཞོན་ནས་ལྷོ་ཕྱོགས་སུ་བལྟས་ཏེ་ཕྱིར་མི་ལྡོག་

པའི་བསམ་པས་འགྲོ་བ། བུད་མེད་ནག་མོ་ཁྲོས་པས་ལྟོ་བ་དྲལ་བ། བུད་མེད་ནག་མོ་ལ་འདོད་པ་སྤྱོད་པ། རེ་ནག་

གྱོན་པ། གཡང་ས་དང་གཅོང་རོང་དུ་ཞུགས་པ། ལྗོན་ཤིང་སྐམ་པོ་མཐོང་བ། ཁྱི་དང་ཁྭ་དང་སྲིན་པོ་སོགས་ཀྱིས་

ཟ་བ། མི་ནག་པོ་ལྕགས་ཀྱི་དབྱུག་པ་ཐོགས་པས་སྡིག་པ། དེས་འཁྲིད་པ། ལུས་ཏིལ་མར་གྱིས་བྱུག་ནས་འཕྲེང་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

བ་དམར་བོའ་ིཐོད་བཅིངས་པ། ལུས་འདམ་རྫབ་ཏུ་བྱིང་བ། ཉི་ཟླ་ནུབ་པ་ཆུས་ཁྱེར་བ་སོགས་རྨིས་ན་ཅུང་ཟད་ངན་

པའི་ལྟས་ཡིན། འོན་ཀྱང་དེ་ཟློག་ཐབས་ལ་འཁྱིལ་བའི་སྔགས་ཀྱིས་བསྲུང་བ་དང། བདག་མེད་པའི་དོན་བསམ་

ནས་སྦྱང་བ་དང། ཞི་བའི་སྦྱིན་སྲེག་བྱ་བས་སྦྱང་བ་གསུམ་གསུངས་པ་ལས། འདིར་རྨི་ལམ་ནི་འཇིག་རྟེན་པས་

ཀྱང་མི་བདེན་པའི་དཔེར་བྱེད་ཅིང་ལམ་ལ་སོགས་པའི་ཆོས་ཐམས་ཅད་རང་བཞིན་གྱིས་མ་གྲུབ་པའི་བདེན་མེད་

ཡིན་པས་བདག་གི་རྨི་ལམ་ཀྱང་བདེན་པར་མེད་སྙམ་པ་དང་བླ་མ་དང་གཙོ་བོ་ཐ་མི་དད་པའི་ཐུགས་ཁ་ནས་ལས་

ཀྱི་ལྷ་དཔག་ཏུ་མེད་པ་སྤྲོས་ཏེ། རྨི་ལམ་ངན་པ་རྨིས་པ་དང། དཀྱིལ་འཁོར་དུ་འཇུག་པ་ལ་བར་དུ་གཅོད་པ་ཐམས་

ཅད་བསྐྲད་པའི་མོས་པ་མཛོད་བྱས་ལ་ལས་བུམ་གྱི་ཆུས་བསང་ཞིང་ལས་སྔགས་བརྗོད།

 གཉིས་པ་ལ། དབང་བསྐུར་བའི་ཆོ་ག་དང། དམ་ཚིག་ཉམས་པ་གསོ་བའི་ཚུལ། དཀྱིལ་འཁོར་གྱི་

མཇུག་གི་ཆོ་ག་གསུམ། དང་བོ་ལ། དཀྱིལ་འཁོར་ལ་གཞུག་པ། ཞུགས་པ་ལ་དབང་བསྐུར་བའི་ཚུལ། དབང་གི་

མཐའ་བརྟེན་གྱི་ཆོ་ག །དབང་རྣམས་ཀྱི་དོན་བཤད་པ། མཐའ་བརྟེན་བྱེད་ཚུལ། དབང་གི་དབྱེ་བསྡུ་དང་བཅས་

པ་ལྔ། དང་བོ་ལ། དཀྱིལ་འཁོར་དུ་འཇུག་པ་ཞུ་བའི་ཡོན་དུ་བླ་མ་དང་དཀྱིལ་འཁོར་གྱི་གཙོ་བོ་ཐ་མི་དད་པ་ལ་

མཎྜལ་འབུལ་དུ་གཞུག །དེ་ལྟར་སྟ་གོན་གྱི་རིམ་པ་སོང་ནས་དབང་བསྐུར་བའི་རིམ་པ་ལ་གསང་ཆེན་ཉན་པ་དང་

བཤད་པ་དང། སྒོམ་པས་ཉམས་སུ་ལེན་པའི་སྣོད་དུ་རུང་བ་ནི་དབང་རྣམ་པར་དག་པ་ཐོབ་པ་ལ་རག་ལས་པས། 

དབང་ནི་སྔགས་ཀྱི་དངོས་གྲུབ་ཀྱི་རྩ་བ་ཡིན་ཏེ། དབང་མ་ཐོབ་པར་རྒྱུད་དོན་འཆད་པའི་སློབ་དཔོན་ལས་རྒྱུད་ཀྱི་

བཤད་པ་མཉན་ཏེ་དོན་ཕྱིན་ཅི་མ་ལོག་པར་ཤེས་ནས་ལམ་བསྒོམ་པ་ལ་ཅི་ཙམ་འབད་ཀྱང་དངོས་གྲུབ་ཁྱད་པར་

ཅན་ཐོབ་མི་སྲིད་ལ་དེ་མ་ཐོབ་པའི་ཉེས་དམིགས་ཙམ་དུ་མ་ཟད་དངོས་གྲུབ་ཕྲ་མོ་ཐོབ་ཀྱང་དེ་ལ་རྒྱུད་འཆད་པའི་

སློབ་དཔོན་དང་སློབ་མ་དེ་གཉིས་ཀ་དམྱལ་བར་འགྲོ་བའི་ཕྱིར་རོ། །དེ་ལྟར་ཡང། ཕྱག་ཆེན་ཐིག་ལེ་ལས། དང་

བོར་རེ་ཞིག་གང་ཚེ་སློབ། །ལན་ཅིག་དབང་རྣམས་ཀྱིས་ནི་བསྐུར། །དེ་ཚེ་གསང་ཆེན་བཤད་པ་ཡི། །ངེས་པར་

སྣོད་དུ་གྱུར་བ་འོ། །དབང་མེད་ན་ནི་དངོས་གྲུབ་མེད། །གང་ཞིག་རྒྱུད་ལུང་ང་རྒྱལ་གྱིས། །དབང་བསྐུར་མེད་པར་

འཆད་བྱེད་པ། །སློབ་དཔོན་སློབ་མ་ཤི་མ་ཐག །དངོས་གྲུབ་ཐོབ་ཀྱང་དམྱལ་བར་འགྲོ། །དེ་བས་འབད་པ་ཐམས་

ཅད་ཀྱིས། །བླ་མ་ལས་ནི་དབང་དོན་ཞུ། །ཞེས་ཚིགས་བཅད་དང་བོས་དབང་བསྐུར་བ་ལེགས་པར་ཐོབ་ན་གསང་

ཆེན་བཤད་པའི་སྣོད་རུང་དུ་འགྱུར་བ་དང། དེ་ནས་རྐང་བ་གཉིས་ཀྱིས་དབང་མ་ཐོབ་ན་དངོས་གྲུབ་ཁྱད་པར་ཅན་

ཐོབ་མི་སྲིད་པ་དང། དེ་ནས་ཚིགས་བཅད་གཅིག་གིས་སློབ་དཔོན་རྒྱུད་དོན་འཆད་ཤེས་པའི་ང་རྒྱལ་གྱིས་དབང་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

བསྐུར་མ་ཐོབ་པའི་སློབ་མ་ལ་རྒྱུད་འཆད་པར་བྱེད་པ་ནི་དེ་འདྲའི་སློབ་དཔོན་དང་སློབ་མ་གཉིས་ཀ་ཤི་མ་ཐག་

དམྱལ་བར་འགྲོ་ཞིང་དེས་རྒྱུད་དོན་སྒོམ་པ་ལ་བརྟེན་ནས་དངོས་གྲུབ་ཕྲ་མོ་ཐོབ་ཀྱང་དམྱལ་བར་འགྲོ་བའི་རྒྱུ་བྱེད་

པ་དང། དེ་ནས་རྐང་བ་གཉིས་ཀྱིས། དེ་ལྟ་བས་ན་འབད་པའི་སྒོ་ནས་བླ་མ་ལས་དབང་ཐོབ་དགོས་པ་གསུངས་

པས་སོ། །རྒྱུད་རྡོར་འཕྲེང་ལས་ཀྱང། དབང་བསྐུར་བ་ནི་གཙོ་བོ་སྟེ། །དངོས་གྲུབ་ཐམས་ཅད་རྟག་ཏུ་གནས། །ང་

ཡིས་ཇི་བཞིན་དོན་བཤད་ཀྱི། །དེ་ཕྱིར་ཐོག་མར་ཡང་དག་ཉན། །ཐོག་མར་སློབ་མ་གང་གི་ཚེ། །བློ་ལྡན་ཡང་དག་

དབང་བསྐུར་ན། །རྫོགས་པའི་རིམ་པའི་རྣལ་འབྱོར་ལ། །དེ་ཡི་ཚེ་ན་སྣོད་དུ་འགྱུར། །ཡང་དག་དབང་བསྐུར་གྱིས་

དབེན་ན། །སྒྲུབ་པོས་རྒྱུད་ཀྱི་དོན་ཤེས་ཀྱང། །སློབ་དཔོན་སློབ་མ་མཚུངས་པར་ནི། །མི་བཟད་དམྱལ་བ་ཆེན་པོར་

འགྲོ། །ཞེས་ཚིགས་བཅད་དང་བོས་སྔགས་ཀྱི་ལམ་སྒོམ་པ་ལ་དབང་ཐོབ་དགོས་ཤིང། དབང་ཐོབ་ནས་ལམ་སྒོམ་

ན་དངོས་གྲུབ་ཐམས་ཅད་འགྲུབ་པ་དང། གཉིས་པས་ལྷག་པར་དབང་གོང་མ་གསུམ་ཐོབ་ན་རྫོགས་རིམ་ཉན་པ་

དང་སྒོམ་པའི་སྣོད་དུ་འགྱུར་བ་དང། ཚིགས་བཅད་གསུམ་པས་དབང་མ་ཐོབ་པར་རྒྱུད་ཉན་ན་རྒྱུད་ཀྱི་དོན་ཤེས་སུ་

ཟིན་ཀྱང་སློབ་དཔོན་དང་སློབ་མ་གཉིས་ཀ་དམྱལ་བ་ཆེན་པོར་འགྲོ་ཞེས་བཤད། ཡང་དེ་ཉིད་ལས། དུག་ནི་སྔགས་

ཀྱིས་འཇོམས་པ་བཞིན། །སྔགས་ཀྱི་དག་བྱེད་བཅུད་ལེན་བྱེད། །དེ་བཞིན་སློབ་མ་དབང་སོགས་ཀྱིས། །མ་དག་

པ་ནི་དག་པར་འགྱུར། །ཞེས་དུག་གི་ནུས་པས་སྲོག་གཅད་པ་དང་ནད་སྐྱེད་པ་ནི་སྔགས་ཀྱིས་འཇོམས་པར་བྱེད་

པ་ཡིན། སྔགས་ཀྱི་ནུས་པས་དུག་གིས་སྲོག་དང་བྲལ་བ་དང། ནད་སྐྱེད་པ་རྣམས་དག་པར་བྱེད་ལ། དེ་ལྟར་དག་

པ་བྱས་པའི་དུག་དེ་ནད་མེད་པ་དང་ཚེ་རིང་བ་ལ་སོགས་པའི་བཅུད་ལེན་བྱེད་ཅིང། དེ་ལྟར་བྱས་པའི་དུག་ཚེ་རིང་

བ་དང་ནད་གསོ་བའི་སྨན་དུ་འགྱུར་བ་དེ་བཞིན་དུ། སློབ་མ་ཐ་མལ་བ་ལ་ཡང་དབང་བསྐུར་བ་སོགས་ཀྱིས་ཉོན་

མོངས་པ་མ་དག་པ་ནི་དག་པར་འགྱུར་ཞིང། རིམ་གྱིས་སངས་རྒྱས་སུ་འགྱུར་རོ་ཞེས་གསུངས། སངས་རྒྱས་ཐོད་

པའི་རྒྱུད་ལས་ཀྱང། དཔེར་ན་བུ་ཚ་མེད་པའི་ཁྱིམ། །ཤི་བ་ཙམ་གྱིས་སྟོང་བ་ཉིད། །དེ་བཞིན་དབང་དང་བྲལ་ན་ནི། 

།ཡེ་ཤེས་ཀུན་གྱིས་སྟོང་བ་ཉིད། །དཔེར་ན་པི་ཝང་སྦྱོར་ཀུན་ཚོགས། །རྒྱུད་དང་བྲལ་ན་རྡུང་མི་རུང། །དེ་བཞིན་

དབང་དང་བྲལ་ན་ནི། །སྔགས་དང་བསམ་གཏན་འགྲུབ་མི་འགྱུར། །རྨོངས་པ་གང་ཞིག་དབང་མེད་པར། །བདག་

ནི་དབང་བསྐུར་ཞེས་སྨྲས་པ། །ཇི་སྲིད་སངས་རྒྱས་བཞུགས་ཀྱི་བར། །སློབ་མར་བཅས་ཏེ་དམྱལ་བར་འགྲོ། 

།ཞེས་བླ་མེད་ཀྱི་རིམ་པ་གཉིས་སྒོམ་པ་ལ་དབང་བསྐུར་བ་ཐམས་ཅད་ཐོབ་དགོས་པར་གསུངས་ཤིང། ཁྱད་པར་

དུ་ཚིགས་བཅད་དང་བོས་གསང་དབང་མ་ཐོབ་ན། གསང་དབང་གི་ལམ་སྒོམ་མི་རུང་བ་དང། གཉིས་པས་ཤེར་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

དབང་མ་ཐོབ་ན་ཤེར་དབང་གི་ལམ་སྒོམ་མི་རུང་བ་དང། བཞི་བས་དབང་བཞི་བ་མ་ཐོབ་ན་དབང་བཞི་བའི་ལམ་

སྒོམ་མི་རུང་བ་དང། དབང་བཞི་བ་རང་གིས་མ་ཐོབ་པར་ཐོབ་བོ་ཞེས་རྫུན་བྱས་ནས་གཞན་ལ་དབང་བསྐུར་ན་

སངས་རྒྱས་ཀྱི་བསྟན་པ་ཇི་སྲིད་བཞུགས་ཀྱི་བར་ཏེ་གནས་པའི་བར་དུ་དམྱལ་བར་གནས་པ་དང་དམྱལ་བ་དེ་མ་

སྟོངས་ཀྱི་བར་དུ་ཡང་དམྱལ་བར་གནས་པར་བཤད་པས། རིམ་གཉིས་ཀྱི་ལམ་སྒོམ་པ་དང། གཞན་ལ་འཆད་པར་

འདོད་ན་དབང་བཞི་ཡོངས་སུ་རྫོགས་པ་ཐོབ་པའི་ཕྱིར་དུ་འབད་དགོས་སོ། །

དབང་གི་རིམ་པ་ཡང་དང་བོ་དཀྱིལ་འཁོར་དུ་འཇུག་པའི་སྐོར་སོང་ནས། དེ་ནས་དབང་བསྐུར་བ་དང་

མཉན་པར་བྱ་དགོས་ཏེ། སློབ་དཔོན་རྡོ་རྗེ་དྲིལ་བུ་བས། དབང་བསྐུར་དཀྱིལ་འཁོར་སྔོན་འགྲོ་བར། །རྡོ་རྗེ་འཆང་

གིས་གསུང་བ་སྟེ། །ཞེས་གསུངས་ཤིང་སངས་རྒྱས་མཉམ་སྦྱོར་ལས། དཀྱིལ་འཁོར་དུ་ནི་མ་ཞུགས་ཤིང། །དམ་

ཚིག་རྣམས་ནི་སྤངས་པ་དང། གསང་བའི་དེ་ཉིད་མི་ཤེས་པས། །སྒྲུབ་ཀྱང་ཅི་ཡང་མི་འགྲུབ་བོ། །ཞེས་དང། གུར་

ལས་ཀྱང། དཀྱིལ་འཁོར་དུ་ནི་མ་ཞུགས་དང། །དབང་བསྐུར་མེད་པའི་རྣལ་འབྱོར་བ། །གང་གིས་རབ་གནས་མ་

མཐོང་ཞིང། །གང་ཞིག་སྦྱིན་སྲེག་མ་བྱས་ན། །འཇིག་རྟེན་འདི་དང་གཞན་དུ་ཡང། །དེ་ལ་དངོས་གྲུབ་མཆོག་ཉིད་

མེད། །ཞེས་དཀྱིལ་འཁོར་དུ་མ་ཞུགས་པས་ལམ་སྒོམ་པ་སོགས་ཀྱིས་དངོས་གྲུབ་བསྒྲུབ་ཀྱང་དངོས་གྲུབ་ཁྱད་པར་

ཅན་ཅི་ཡང་མི་འགྲུབ་པར་གསུངས་པས་སོ། །དབང་བསྐུར་བ་ལའང་སྔོན་ལ་འོག་མའི་དབང་མ་བསྐུར་བར་གོང་

མ་གོང་མའི་དབང་བསྐུར་བ་ནི་གཏན་དུ་མི་རུང་བས་བླ་མེད་ཀྱི་དབང་གང་ཡང་མ་ཐོབ་པའི་ལས་དང་བོ་བ་ལ་

དབང་འོག་མ་བུམ་པའི་དབང་རྣམས་དང་དམ་ཚིག་དང་སྡོམ་པ་འཛིན་པའི་སྐོར་རྣམས་ཀྱང་དོར་ནས་དབང་གོང་

མ་གསང་དབང་དང་ཤེར་དབང་སོགས་བསྐུར་ཏེ་རྫོགས་རིམ་གྱིས་ལམ་སྟོན་པ་ནི་རང་གཞན་གཉིས་ཀ་ལ་ཕུང་

ཁྲོལ་ཆེན་པོ་སྐྱེད་པ་ཡིན་པས། དེ་ལྟ་བུ་གཏན་ནས་མི་བྱ། རྗེ་བཙུན་རྩེ་མོའ་ིགསུང་ནས། དབང་བསྐུར་བྱས་ཀྱང་

ཡིད་གཏན་དུ་མི་བཏུབ་པ་ཅི་ཡིན་གཏོལ་མེད་པ་བླུན་པོ་བསླུ་བ་དང་འདྲ་བར་སྣང་བ་དང། ཡང་བྱིན་རླབས་ཕྲ་

མོས་དབང་བསྐུར་གྱི་གོ་བཅད་ནས་ཟབ་མོ་སྟོན་པའི་རྡོ་རྗེ་ཐེག་པའི་གཟུགས་བརྙན་སྤང་བར་བྱའ།ོ །ཞེས་གསུངས་

པ་ལྟར། དབང་བསྐུར་བྱས་ཀྱང་དབང་གི་ངོ་བོ་མ་ཚང་བ་དང། གོ་རིམ་འགངས་ཅན་རྣམས་ལ་འཁྲུག་པ་དང་དབང་

བརྡ་ཅི་ཡང་མི་འབྱོར་བ་ལྟ་བུ་ཡིད་གཏན་མི་བཏུབ་པ་དང། རྗེས་གནང་དང། བྱིན་རླབས་ཆུང་ཆུང་གིས་དབང་

བསྐུར་གྱི་གོ་བཅད་ནས་རྫོགས་རིམ་གྱི་ལམ་ཟབ་མོ་སྟོན་པ་སོགས་གཏན་ནས་མི་རུང་ཞིང། རྒྱུད་སྡེ་ནས་བཤད་

པའི་དཀྱིལ་འཁོར་མཚན་ཉིད་དང་ལྡན་པར་དབང་གི་ངོ་བོ་ཚང་ཞིང་གོ་རིམ་འགང་ཅན་རྣམས་མ་འཁྲུགས་པར་ཆོ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ག་ཚང་བས་དབང་བསྐུར་ན་བསྐྱེད་རྫོགས་ཀྱི་གདམ་པའི་སྣོད་རུང་དུ་འགྱུར་བ་ཡིན་པས། སློབ་དཔོན་དང་སློབ་མ་

གཉིས་ཀས་དབང་རྣམ་པར་དག་པ་བསྐུར་བ་དང་ཉན་པ་རྡོ་རྗེ་ཐེག་པའི་རྨངས་འཛུགས་པ་འདི་ལ་འབད་པར་བྱ་

དགོས་སོ། །ཞེས་པ་རྣམས་ཇི་ལྟར་འཚམས་པ་བཤད་ནས། ཇི་སྐད་དུ་བླ་མ་ལྔ་བཅུ་བ་ལས། མདུན་དུ་དུལ་བར་

འདུག་པ་དང། །གོས་སོགས་ཚུལ་ནི་བསྡམས་པ་དང། བུས་གཙུགས་ཐལ་མོ་སྦྱར་ནས་ནི། །ཉན་སོགས་འདོད་

པས་གསོལ་གསུམ་གདབ། །ཞེས་རང་གི་བླ་མའི་མདུན་དུ་ཞི་ཞིང་དུལ་བའི་བསམ་པ་དང་ལྡན་པར་འདུག་པ་དང། 

བླ་གོས་ཕྲག་པ་གཅིག་ཏུ་གཟར་བ་ལ་སོགས་གོས་ལེགས་པར་བགོས་ཤིང་ཚུལ་དང་མཐུན་པའི་སྤྱོད་ལམ་གྱིས་

དབང་བོ་སྒོ་རྣམས་ནི་ལེགས་པར་བསྡམས་པ་དང། དད་ཅིང་གུས་པའི་སྒོ་ནས་བུས་མོའ་ིལྷ་ང་ས་ལ་བཙུགས་ཤིང་

ཐལ་མོ་སྦྱར་ཏེ། དབང་བསྐུར་བ། རྒྱུད་བཤད་པ། མན་ངག་ཉན་པ་སོགས་ཀྱི་སྐབས་སུ་ཐོག་མར་གསོལ་བ་ལན་

གསུམ་དུ་འདེབས་དགོས་པར་གསུངས་པ་ལྟར་གསོལ་བ་འདེབས་པ་འདིའི་རྗེས་ཟློས་མཛོད། ཅེས་བརྡ་སྤྲད་ལ། 

སྐྱེ་རྒ་འཆི་བ་ན་ཀྲ་ཡི། །ཞེས་སོགས་ཀྱིས་གསོལ་བ་ལན་གསུམ་དུ་འདེབས་སུ་གཞུག །དེ་ནས་དཀྱིལ་

འཁོར་དུ་གཞུག་པ་ལ་གདོང་གཡོགས་དང་བཅས་པར་གཞུག་པ། དཀྱིལ་འཁོར་མཐོང་བའི་བདག་ཉིད་ཅན་དུ་

གཞུག་པ་གཉིས། དང་བོ་ལ་ཡོལ་བའི་ཕྱི་རོལ་དུ་གཞུག་པ་དང་ནང་དུ་གཞུག་པ་གཉིས་ལས། དང་བོ་ནི། སྔོན་དུ་

ཆས་སུ་གཞུག་པ་ལ། སློབ་མ་རྣམས་སྐད་ཅིག་གིས་དཀྱིལ་འཁོར་གྱི་གཙོ་བོ་ཞལ་གཅིག་

ཕྱག་གཉིས་པའི་རྣམ་པ་ཅན་དུ་གྱུར། ལས་སྔགས་བཟླས་པའི་གོས་དམར་བོའམ་གཞན་གང་ཡང་

རུང་བ། ཨོཾ་སརྦ་ཏ་ཐཱ་ག་ཏ་ཨ་ནུཏྟ་ར་བོ་དྷི་ཨ་ལཾ་ཀཱ་ར་ཝསྟྲ་པཱུ་ཛ་མེ་ག་ས་མུ་ཏྲ་སྤ་ར་

ཎ་ས་མ་ཡེ་ཧཱུཾ། དོན་ནི་དེ་བཞིན་གཤེགས་པ་ཐམས་ཅད་ཀྱི་བླ་ན་མེད་པའི་བྱང་ཆུབ་ཀྱི་རྒྱན་གོས་ཀྱི་མཆོད་

པའི་སྤྲིན་གྱི་རྒྱ་མཚོ་འཕྲོ་བའི་དམ་ཚིག །ཅེས་པས་ནི་སྨད་གཡོགས་དང། ཨོཾ་བཛྲ་རཀྵ་ཧཾ། དོན་ནི་རྡོ་རྗེ་

སྲུང་བ་ཞེས་པས་སྟོད་གཡོགས་དང། ཨོཾ་བཛྲ་ཨུཥྞི་ཥཱ་ཧཱུཾ་ཕཊ། དོན་ནི་རྡོ་རྗེ་གཙུག་ཏོར་ཞེས་པས་གཙུག་

ཏོར་རྣམས་བསྐོན། དེ་ནས་གོས་དར་རམ་རས་དམར་བོའམ། སེར་བོའ་ིགདོང་གཡོག་ལ་ལས་སྔགས་བཟླས་ཏེ། 

ཨོཾ་ཙཀྵུ་བན་དྷཾ་བ་ར་མ་ན་ཡ་ཧཱུཾ། དོན་ནི་ཡིད་མཆོག་ཏུ་བྱ་བའི་ཆེད་དུ་མིག་འཆིང། ཞེས་པས་འོག་

ཏུ་མེ་ཏོག་དོར་ནས་སློབ་དཔོན་གྱིས་གདོང་གཡོགས་མ་བསལ་གྱི་བར་དུ་དཀྱིལ་འཁོར་རྫོགས་པར་མཐོང་དུ་མི་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

རུང་བས་གདོང་གཡོགས་བཅིངས། ཨཱཿསྣང་མཐའ། ཁཾ་དོན་གྲུབ་གྱི་ས་བོན་དང། བཱི་རྣམ་སྣང། ར་རིན་འབྱུང་གི་

མིང་ཡིག་དང་བོ། ཧཱུཾ་མི་བསྐྱོད་པའི་ས་བོན་ཡིན་པས། ངོ་བོ་རིགས་ལྔའི་ངོ་བོ་ལ་རྣམ་པ་ཁ་དོག་སྣ་ལྔའི་མེ་ཏོག་གི་

འཕྲེང་བ་རེ་གཏད་བྱུང་སྙམ་པ་མཛོད་བྱས་ལ། ཨཱཿཁཾ་བཱི་ར་ཧཱུཾ། ཞེས་བརྗོད་ལ་མེ་ཏོག་གཏད། དེ་ནས་སློབ་

མ་བྱིན་གྱིས་རློབ་པ་ལ་བར་དུ་གཅོད་བྱེད་ཐམས་ཅད་བསྐྲད་པའི་ཕྱིར། ལས་བུམ་གྱི་ཆུས་བསང་ཞིང་ལས་སྔགས་

བརྗོད་དེ་བགེགས་བསྐྲད་དེ། སློབ་མའི་སྙིང་གར་རྡོ་རྗེ་ལ་གནས་པའི་ཉི་མའི་སྟེང་དུ་ཧཱུཾ་ནག་

པོ། མགྲིན་པར་པདྨ་ལ་གནས་པའི་ཉི་མའི་སྟེང་དུ་ཨཱཿདམར་བོ། སྤྱི་བོར་འཁོར་ལོ་

ལ་གནས་པའི་ཟླ་བའི་སྟེང་དུ་ཨོཾ་དཀར་བོ། ཡི་གེ་གསུམ་གྱི་འོད་ཟེར་གྱིས་ལུས་

འོད་གསལ་བར་བྱས་པར་གྱུར། ཧཱུཾ་ཞེས་བརྗོད་ནས་དཀྱིལ་འཁོར་གྱི་ཤར་སྒོར་བཞག་པར་བསམ། 

དེ་ནས་སློབ་དཔོན་གྱིས། ཀྱཻ་བུ་ཁྱོད་སུ་ཡིན་ཅི་ལ་དགའ། ཞེས་གང་གི་རིགས་ཡིན་པ་དང། གང་ལ་

མོས་བ་འདྲི། སྐལ་བཟང་བདག་ནི་བདེ་ཆེན་ལ། ཞེས་ལན་བཏབ་པ་ལས། སྐལ་བཟང་ནི་རྒྱལ་བའི་

སྲས་ལ་བྱེད་པ་ཡིན་པས། ཐེག་པ་ཆེན་པོའ་ིརིགས་ཅན་དང། བདེ་ཆེན་ནི་གསང་སྔགས་ཀྱི་ཐེག་པ་ལ་བྱེད་པ་ཡིན་

པས། དཀྱིལ་འཁོར་དུ་གཞུག་ཏུ་རུང་བ་ཤེས་པ་ཡིན། སྤྱིར་རྒྱ་གར་གྱི་པཎ་གྲུབ་ཀྱི་གཞུང་ལས། སྟ་གོན་དང་དངོས་

གཞི་གཉིས་ཀའི་སྐབས་སུ་ཐུན་མོང་དང་ཐུན་མོང་མ་ཡིན་པའི་སྡོམ་པ་གཉིས་འཛིན་པ་དང། སྟ་གོན་གྱི་སྐབས་སུ་

འཛིན་ལ་དངོས་གཞིའི་སྐབས་སུ་མི་འཛིན་པ་དང། སྟ་གོན་གྱི་སྐབས་སུ་མི་འཛིན་པར་དངོས་གཞིའི་སྐབས་སུ་

འཛིན་པའི་ཚུལ་གསུམ་གསུངས་ཤིང། འཕྲེང་བ་ལས། སྟ་གོན་གྱི་སྐབས་སུ་འཛིན་པ་མ་གཏོགས། དངོས་གཞིའི་

སྐབས་འདིར་སྡོམ་པ་གཉིས་འཛིན་པར་མ་གསུངས་པས་སྡོམ་པ་གཉིས་འབོག་བཟུང་སྐབས་འདིར་མ་བྱས་ཀྱང་

ཆོག་ཅིང། བྱས་ཀྱང་ཕུན་སུམ་ཚོགས་པའི་ཡན་ལག་ཏུ་འགྱུར་བས་བྱེད་པར་སྤྲོ་ན། སྟ་གོན་གྱི་སྐབས་ལྟར་བྱ། 

དེ་ནས་ཐམས་ཅད་རྣལ་འབྱོར་གྱི་སེམས་བསྐྱེད་པ་ལ། སེམས་ཅན་ཐམས་ཅད་ཀྱི་དོན་དུ་སངས་

རྒྱས་ཐོབ་པར་བྱའོ་སྙམ་པའི་སྨོན་པའི་སེམས་ཀུན་རྫོབ་པ་དེ་ཉིད་རང་གི་སྙིང་གར་

ཟླ་བའི་དཀྱིལ་འཁོར་ཡོངས་སུ་རྫོགས་པའི་རྣམ་པ་ཅན་དུ་གྱུར། ཆོས་ཐམས་ཅད་

རང་བཞིན་མེད་པའི་སྟོང་བ་ཉིད་དང་རང་གི་སེམས་རོ་གཅིག་ཏུ་གྱུར་བའི་དོན་དམ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

པའི་བྱང་ཆུབ་ཀྱི་སེམས་རྡོ་རྗེ་དཀར་བོ་རྩེ་ལྔ་བའི་རྣམ་པ་ཅན་དུ་གྱུར། ཞེས་བརྗོད་ཅིང་

བརྡ་ལེགས་པར་སྤྲད་ལ། སྔགས་དོན། ཐམས་ཅད་རྣལ་འབྱོར་གྱི་སེམས་བསྐྱེད་པར་བགྱིའོ། །ཞེས་པ་ཡིན་པས་

དོན་ཡིད་ལ་དྲན་པས། ཨོཾ་སརྦ་ཡོ་ག་ཙིཏྟཾ་ཨུད་པ་ཏ་ཡཱ་མི། ཞེས་པ་འདོན་དུ་གཞུག །ཐམས་ཅད་རྣལ་

འབྱོར་གྱི་སེམས་ཞེས་པའི་དོན་ནི། ཀུན་རྫོབ་བྱང་ཆུབ་ཀྱི་སེམས་ཏེ་སེམས་ཅན་ཐམས་ཅད་ཀྱི་དོན་སེམས་པ་དང། 

དོན་དམ་བྱང་ཆུབ་ཀྱི་སེམས་ཏེ། ཆོས་ཐམས་ཅད་རང་བཞིན་མེད་པར་སེམས་པ་ཡིན་ལ། དེ་གཉིས་ཀ་ཟུང་འབྲེལ་

དུ་སྒོམ་པར་བྱེད་པས་ཐམས་ཅད་རྣལ་འབྱོར་གྱི་སེམས་ཞེས་བརྗོད་པ་ཡིན། དེ་ནས་སྙིང་གར་རྡོ་རྗེ་མེ་ཏོག་དང་

བཅས་པས་རེག་ལ། ཨོཾ་སུ་ར་ཏེ་ས་མ་ཡ་སྟྭཾ་ཧོཿསིདྷི་བཛྲ་ཡ་ཐཱ་སུ་ཁཾ། ཞེས་པ་བརྗོད་དེ་ཐམས་

ཅད་རྣལ་འབྱོར་གྱི་སེམས་བསྐྱེད་པ་དེ་བརྟན་པར་བྱ། སྔགས་དོན་ནི། ཤིན་ཏུ་དག་པའི་དམ་ཚིག་དང་ལྡན་པ་ཁྱོད་

ཀྱིས་ཇི་ལྟར་བདེ་བའི་རྡོ་རྗེ་སྟེ་སངས་རྒྱས་སྒྲུབ་པར་བྱའོ་ཞེས་པའོ། །དེ་ནས་གསང་བར་གདམས་པ་ལ། དེང་

ཁྱོད་དེ་བཞིན་གཤེགས་པ་ཐམས་ཅད་ཀྱིས་བྱིན་གྱིས་རློབས་པར་འགྱུར་གྱིས་ཁྱོད་

ཀྱིས་ཀྱང་དེ་བཞིན་གཤེགས་པ་ཐམས་ཅད་ཀྱི་མཆོག་ཏུ་གསང་བའི་དཀྱིལ་འཁོར་

འདི་དཀྱིལ་འཁོར་དུ་མ་ཞུགས་པ་རྣམས་ལ་སྨྲ་བར་མི་བྱ་ཞིང་མ་དད་པ་རྣམས་ལ་

ཡང་མ་ཡིན་ནོ། །ཞེས་བརྗོད་ཅིང། འོག་ནས་འབྱུང་བའི་ཆོ་ག་བྱས་པ་རྣམས་དཀྱིལ་འཁོར་དུ་མ་ཞུགས་

པ་དང། ཞུགས་ཀྱང་སྔགས་ལ་མི་དད་པ་རྣམས་ལ་མི་བསྟན་པར་བརྡ་སྤྲད་ལ། གསང་བར་གདམས། 

གཉིས་པ་ཡོལ་བའི་ནང་དུ་གཞུག་པ་ལ་གསུམ། ནང་དུ་གཞུག་ཅིང་བསྐོར་ནས་ཕྱག་བྱ་བ་དང། དམ་ལ་

གཞག་པ་དང། ཡེ་ཤེས་ཕབ་ནས་བདེན་པ་བརྗོད་པའོ། །དང་བོ་ནི། ཨོཾ་ཡ་མནྟ་ཀྲིཏ་ཧཱུཾ། ཞེས་བརྗོད་ཅིང་

ཁྲིད་ལ། ཨཱཿཁཾ་བཱི་ར་ཧཱུཾ། ཞེས་བརྗོད་པས་ཡོལ་བའི་ནང་དུ་བཅུག །སྔགས་དང་བོ་དེ་ནི་འདུས་པ་གཉིས་

ཀྱི་ཤར་གྱི་སྒོ་སྐྱོང་གི་སྔགས་ཡིན་ལ། དོན་ནི་གཤིན་རྗེ་མཐར་བྱེད་ཅེས་པའོ། །དེས་དངོས་སུ་ཡོལ་བའི་ནང་དུ་

བཅུག་ཀྱང། སྒོམ་དོན་ལ། དཀྱིལ་འཁོར་གྱི་ནང་དུ་ཞུགས་པའི་མོས་པ་བྱ་དགོས་པ་དང། དབང་བསྐུར་བ་ལ་

དཀྱིལ་འཁོར་བའི་ལྷ་རྣམས་ཀྱི་གསང་བའི་གཏམ་ཁྱད་པར་ཅན་བཤད་དགོས་ལ། དེ་ལ་ལྷ་དེ་དག་དང་སྐལ་བ་

མཉམ་པ་ཅིག་དགོས་ཤིང། འདིར་དཀྱིལ་འཁོར་གྱི་ནང་དུ་ཞུགས་པས་ལྷ་རྣམས་དང། ཕྱི་རྟེན་གྱི་དཀྱིལ་འཁོར་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

ལ་ལོངས་སྤྱོད་པའི་སྐལ་བ་མཉམ་པར་བྱས་པས་ན་ཕྱིའི་སྐལ་མཉམ་དུ་སོང་བ་ཡིན་ཅིང་དཀྱིལ་འཁོར་དུ་འཇུག་

པའི་ཐོག་མ་ཡང་འདི་ནས་ཡིན་ཚུལ་གྱི་བརྡ་སྤྲད་ལ་གོ་བར་བྱ། དེ་ནས། མ་ཧཱ་ར་ཏ་སུ་ཏྲི་ཊ་སུ་ཏོ་ཥོ་

སུ་སུ་ཁོ་བཛྲ་སཏྭ་ཨཱཿདྱ་སིད་དྷྱ་མཱཾ། ཞེས་པའི་སྔགས་འདི་སློབ་མས་འདོན་བཞིན་པར་བསྐོར་བ་བྱེད་

པར་མོས་སུ་གཞུག །སྔགས་དེའི་དོན་ནི། དགའ་བ་ཆེན་པོ་ཤིན་ཏུ་བརྟན། །ཤིན་ཏུ་དགྱེས་དང་ཤིན་ཏུ་བདེ། །རྡོ་

རྗེ་སེམས་དཔའ་དེ་རིང་ནི། །གྲུབ་པར་མཛོད་ཅིག་བདག་ལའོ། །ཞེས་པའོ། །དེ་ནས་ཕྱག་བྱ་བ་ལ་ཤར་སྒོར་གཙོ་

བོ་ལ་རྡོ་རྗེ་ཐལ་མོ་བརྐྱངས་ཏེ་ལུས་ཐམས་ཅད་ས་ལ་ཕབ་པའི་ཕྱག་བྱེད་ཅིང། སྔགས་དོན་ནི། དེ་བཞིན་གཤེགས་

པ་ཐམས་ཅད་ལ་མཆོད་པ་དང་བསྙེན་བཀུར་བའི་ཕྱིར་བདག་འབུལ་བས། དེ་བཞིན་གཤེགས་པ་ཐམས་ཅད་ཀྱི་

ངོ་བོ་རྡོ་རྗེ་སེམས་དཔས་བདག་ལ་བྱིན་གྱིས་བརླབ་ཏུ་གསོལ། ཞེས་པ་དྲན་པའི་སྒོ་ནས། ཨོཾ་སརྦ་ཏ་ཐཱ་ག་

ཏ་པཱུ་ཛ་ཨུ་པསྠཱ་ན་ཡ་ཨཏྨ་ནཾ་ནཱིརྱ་ཏ་ཡ་མཱི། སརྦ་ཏ་ཐཱ་ག་ཏ་བཛྲ་སཏྭ་ཨ་དྷི་ཏིཥྛ་མཾ། 

ཞེས་བརྗོད་དུ་གཞུག །སླར་ཡང་ཤར་གྱི་རྣམ་སྣང་ལ་ཕྱག་སྔ་མ་ལྟར་བྱེད་ཅིང། སྔགས་དོན། དེ་བཞིན་གཤེགས་

པ་ཐམས་ཅད་ལ་མཆོད་ཅིང་བསྙེན་བཀུར་བའི་ཕྱིར་བདག་འབུལ་བས། དེ་བཞིན་གཤེགས་པ་ཐམས་ཅད་ཀྱི་ངོ་བོ་

རྣམ་པར་སྣང་མཛད་ཀྱིས་བདག་ལ་བྱིན་གྱིས་བརླབ་ཏུ་གསོལ། ཞེས་པའི་དོན་དྲན་པའི་སྒོ་ནས། ཨོཾ་སརྦ་བུདྷ་

པཱུ་ཛ་ཨུ་པསྠཱ་ན་ཡ་ཨཏྨ་ནཾ་ནཱིརྱ་ཏ་ཡ་མཱི། སརྦ་ཏ་ཐཱ་ག་ཏ་བཛྲ་བཻ་རོ་ཙ་ན་ཨ་དྷི་ཏིཥྛ་

མཾ། ཞེས་བརྗོད་དེ་གསོལ་བ་བཏབ་པས་དེ་བཞིན་གཤེགས་པ་ཐམས་ཅད་ལ་མཆོད་པ་དང་བསྙེན་བཀུར་བའི་

ནུས་པ་ཅན་དུ་བྱིན་གྱིས་བརླབ་པའི་མོས་པ་བྱེད་དུ་གཞུག །དེ་ནས་ལྷོ་སྒོར་རྡོ་རྗེ་ཐལ་མོ་སྙིང་གར་སྦྱར་ཏེ། དཔྲལ་

བ་ས་ལ་རེག་པའི་ཕྱག་དང། སྔགས་དོན་ནི། དེ་བཞིན་གཤེགས་པ་ཐམས་ཅད་ལ་མཆོད་ཅིང་དབང་བསྐུར་བའི་

ཕྱིར་བདག་འབུལ་བས་དེ་བཞིན་གཤེགས་པ་ཐམས་ཅད་ཀྱི་ངོ་བོ་རྡོ་རྗེ་རིན་ཆེན་གྱིས་བདག་ལ་དབང་བསྐུར་དུ་

གསོལ། ཞེས་པ་དྲན་པའི་སྒོ་ནས། ཨོཾ་སརྦ་ཏ་ཐཱ་ག་ཏ་པཱུ་ཛ་ཨ་བྷི་ཥེ་ཀ་ཡཱ་ཨཏྨ་ནཾ་ནཱིརྱ་ཏ་ཡ་

མཱི། སརྦ་ཏ་ཐཱ་ག་ཏ་བཛྲ་རཏྣ་ཨ་བྷི་ཥིཉྩ་མཾ། ཞེས་བརྗོད་དེ་གསོལ་བ་བཏབ་པས། རིན་ཆེན་འབྱུང་

ལྡན་གྱི་དེ་བཞིན་གཤེགས་པ་ཐམས་ཅད་ལ་མཆོད་ཅིང་དབང་བསྐུར་བའི་ནུས་པ་ཅན་དུ་བྱིན་གྱིས་བརླབས་པའི་

མོས་པ་བྱེད་དུ་གཞུག །ནུབ་སྒོར་རྡོ་རྗེ་ཐལ་མོ་སྤྱི་བོར་སྦྱར་ཏེ་ཁ་ས་ལ་རེག་པས་ཕྱག་དང། སྔགས་དོན། དེ་བཞིན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

གཤེགས་པ་ཐམས་ཅད་ལ་མཆོད་པ་རབ་ཏུ་བསྐོར་བའི་ཕྱིར་བདག་འབུལ་བས་དེ་བཞིན་གཤེགས་པ་ཐམས་ཅད་

ཀྱིས་བདག་ལ་རྡོ་རྗེ་ཆོས་རབ་ཏུ་བསྐོར་དུ་གསོལ། ཞེས་པ་དྲན་པའི་སྒོ་ནས། ཨོཾ་སརྦ་ཏ་ཐཱ་ག་ཏ་པཱུ་ཛ་པྲ་

ཝརྟ་ནཱ་ཡ་ཨཏྨ་ནཾ་ནཱིརྱ་ཏ་ཡ་མཱི། སརྦ་ཏ་ཐཱ་ག་ཏ་བཛྲ་དྷརྨ་པྲ་ཝརྟ་ཡ་མཱི། ཞེས་བརྗོད་དེ་

གསོལ་བ་བཏབ་པས། འོད་དཔག་མེད་ཀྱི་ཆོས་འཁོར་བསྐོར་བའི་ནུས་པ་ཅན་དུ་བྱིན་གྱིས་བརླབ་པར་མོས་སུ་

གཞུག །བྱང་སྒོར་རྡོ་རྗེ་ཐལ་མོ་སྤྱི་བོ་ནས་ཕབ་སྟེ་སྙིང་ཁར་བཞག་ནས་སྤྱི་བོས་ས་ལ་རེག་པའི་ཕྱག་དང། སྔགས་

དོན་ནི། དེ་བཞིན་གཤེགས་པ་ཐམས་ཅད་ལ་མཆོད་པའི་ལས་ཀྱི་ཕྱིར་བདག་འབུལ་བས་དེ་བཞིན་གཤེགས་པ་

ཐམས་ཅད་ཀྱིས་བདག་ལ་རྡོ་རྗེའི་ལས་མཛད་དུ་གསོལ། ཞེས་པ་དྲན་པའི་སྒོ་ནས། ཨོཾ་སརྦ་ཏ་ཐཱ་ག་ཏ་

པཱུ་ཛ་ཀརྨ་ཎེ་ཨཏྨ་ནཾ་ནཱིརྱ་ཏ་ཡ་མཱི། སརྦ་ཏ་ཐཱ་ག་ཏ་བཛྲ་ཀརྨ་ཀུ་རུ་མཾ། ཞེས་བརྗོད་དེ་

གསོལ་བ་བཏབ་པས། དོན་གྲུབ་ཀྱིས་འཕྲིན་ལས་ཕུན་ཚོགས་ཀྱི་ནུས་པ་ཅན་དུ་བྱིན་གྱིས་བརླབས་པར་མོས་སུ་

གཞུག །སྒོ་ཕྱག་འདི་དག་གི་སྐབས་སུ་ལྷ་བསྟིམ་པར་འཕྲེང་བར་མ་བཤད་ཀྱང་སློབ་དཔོན་རྒྱལ་བ་བཟང་བོས། 

སྙིང་ཁར་བཅོམ་ལྡན་ཞུགས་པ་རུ། །ཡིད་ཀྱིས་ཡོངས་སུ་བརྟག་པར་བྱ། །ཞེས་སོགས་གསུངས་པས། རིགས་སོ་

སོའ་ིལྷ་རེ་ཆད་ནས་ཐིམ་པ་བྱས་ཀྱང་མི་འགལ་བར་སྔགས་རིམ་དུ་གསུངས་པས། སྒོ་ཕྱག་རེ་རེའི་སྐབས་སུ་ཕྱག་

འཚལ། ཡུལ་གྱི་ལྷ་རེ་ཆད་ནས་ཐིམ་པར་མོས་སུ་གཞུག །ཡང་ཤར་སྒོར་བླ་མ་ལ་ཕྱག་བྱེད་ཅིང། སྔགས་དོན་བླ་

མ་ལ་བསྙེན་བཀུར་བའི་ཕྱིར་དང། སེམས་ཅན་ཐམས་ཅད་ཡོངས་སུ་བསྒྲལ་ཞིང་སྦྱང་བའི་ཕྱིར་བདག་འབུལ་ཞེས་

པ་དྲན་པའི་སྒོ་ནས། ཨོཾ་གུ་རུ་ཙ་ར་ཎ་ཨུ་པསྠཱ་ནཱ་ཡ་ཨཏྨ་ནཾ་ནཱིརྱ་ཏ་ཡ་མཱི། ཨོཾ་སརྦ་སཏྭ་པ་

རི་ཏྲཱ་ཎཱ་ཡ་ཨཏྨ་ནཾ་ནཱིརྱ་ཏ་ཡ་མཱི། ཞེས་བརྗོད་དེ་གསོལ་བ་འདེབས་སུ་གཞུག །

གཉིས་པ་དམ་ལ་བཞག་པ་ལ། ཕན་ཡོན་གྱི་སྒོ་ནས་དམ་ལ་འཇོག་པ་ནི། སློབ་མའི་ལག་པ་ནས་འཛིན་

པའམ། མགོར་རྡོ་རྗེ་བཞག་ནས། དེང་ཁྱོད་དེ་བཞིན་གཤེགས་པ་ཐམས་ཅད་ཀྱི་རིགས་སུ་

ཞུགས་ཀྱིས་དེས་ན་ངས་ཁྱོད་ལ་རྡོ་རྗེ་ཡེ་ཤེས་བསྐྱེད་པར་བྱ་སྟེ་ཡེ་ཤེས་གང་གིས་

ཁྱོད་དེ་བཞིན་གཤེགས་པ་ཐམས་ཅད་ཀྱི་དངོས་གྲུབ་རྣམས་ཐོབ་པར་འགྱུར་ན་

དངོས་གྲུབ་གཞན་རྣམས་ལྟ་སྨོས་ཀྱང་ཅི་དགོས། ཁྱོད་ཀྱིས་ཀྱང་འདི་དཀྱིལ་འཁོར་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

མ་མཐོང་བ་རྣམས་ཀྱི་མདུན་དུ་སྨྲ་བར་མི་བྱ་སྟེ་ཁྱོད་དམ་ཚིག་ཉམས་པར་གྱུར་ཏ་

རེ། ཞེས་བརྗོད་ཅིང། གོང་དུ་དཀྱིལ་འཁོར་དུ་ཞུགས་པ་ནི། དེ་བཞིན་གཤེགས་པ་ཐམས་ཅད་ཀྱི་ས་བོན་དུ་གྱུར་

བ་ཡིན་པས་དེ་དག་གི་རིགས་སུ་ཞུགས་པ་ཡིན་ལ། དེས་ན་ངས་ཁྱོད་ལ་འགོ་ནས་འབྱུང་བ་ལྟར་དུས་གསུམ་ཤེས་

པའི་ལྷའི་རྡོ་རྗེ་ཡེ་ཤེས་བསྐྱེད་པར་བྱ་ཡི། ཡེ་ཤེས་དེ་བསྐྱེད་པས་ཁྱོད་ཀྱིས་དེ་བཞིན་གཤེགས་པ་ཐམས་ཅད་ཀྱི་

མཆོག་གི་དངོས་གྲུབ་རྣམས་ཀྱང་ཐོབ་པར་འགྱུར་ན་དངོས་གྲུབ་ཕལ་བ་གཞན་ལྟ་ཅི་སྨོས། ཁྱོད་ཀྱིས་ཀྱང་ཡེ་ཤེས་

ཕབ་པ་ལ་སོགས་པ་འདི་རྣམས་ཆོ་ག་ཇི་ལྟ་བ་བཞིན་དུ་དཀྱིལ་འཁོར་བསྟན་ནས་མ་མཐོང་བ་རྣམས་ཀྱི་མདུན་དུ་

སྨྲ་བར་མི་བྱ་སྟེ། དེ་སྨྲས་ན་ཁྱོད་དམ་ཚིག་ཉམས་པར་འགྱུར་རོ། །ཞེས་གོ་བར་བྱས་ཏེ་དམ་ལ་བཞག །ཉེས་

དམིགས་ཀྱི་སྒོ་ནས་དམ་ལ་བཞག་པ་དང་བོ་ནི། དེ་ནས་མགོར་རྡོ་རྗེ་བཟུང་ནས་དྲིལ་བུ་དཀྲོལ་ཞིང། ཁྱོད་ཀྱི་

དམ་ཚིག་རྡོ་རྗེ་འདི། །གལ་ཏེ་ཁྱོད་ཀྱིས་འགའ་ཞིག་ལ། །འདི་སྨྲས་ན་ནི་མགོ་བོ་

འགེམས། །ཞེས་བརྗོད་ཅིང་དེའི་དོན། གསང་བ་མི་བསྒྲགས་པ་འདི་ནི་ཁྱེད་ཀྱིས་འདར་མི་རུང་བ་མི་ཕྱེད་པའི་

རྡོ་རྗེའི་དམ་ཚིག་ཡིན་པས། གལ་ཏེ་ཁྱོད་ཀྱིས་གསང་བ་བསྒྲག་ཏུ་མི་རུང་བ་འགའ་ཞིག་ལ། གསང་བ་འདི་སྨྲས་

ན་ཁྱོད་ཀྱི་མགོ་བོ་འགས་པ་ལ་སོགས་པའི་ལུས་ལ་གནོད་པའི་ཉེས་དམིགས་འབྱུང་བས། གསང་བ་བསྒྲག་ཏུ་མི་

རུང་ངོ་། །ཞེས་གོ་བར་བྱས་ཏེ་དམ་ལ་བཞག །ཉེས་དམིགས་ཀྱི་སྒོ་ནས་དམ་ལ་བཞག་པ་གཉིས་པ་ནི། དེ་ནས་

སྙིང་གར་རྡོ་རྗེ་བཟུང་སྟེ། ཨོཾ་དེ་རིང་རྡོ་རྗེ་སེམས་དཔའ་རང། །ཁྱོད་ཀྱི་སྙིང་ལ་ཡང་དག་

ཞུགས། །གལ་ཏེ་ཚུལ་འདི་སྨྲས་ན་ནི། །དེ་མ་ཐག་ཏུ་དྲལ་ཏེ་གཤེགས། །ཞེས་བརྗོད་

ཅིང་དེའི་དོན། གོང་དུ་སྒོ་ཕྱག་གི་སྐབས་སུ་རྡོ་རྗེ་སེམས་དཔའ་མི་བསྐྱོད་པ་སོགས་དང་ལྷའི་བྱིན་རླབས་ཁྱོད་ཀྱི་

སྙིང་ལ་ཞུགས་པ་དེ། གལ་ཏེ་ཁྱོད་ཀྱིས་གསང་བའི་ཚུལ་འདི། གསང་བ་སྒྲོག་མི་རུང་བའི་ཡུལ་ལ་སྨྲས་ན་ནི་དེ་མ་

ཐག་ཏུ་ཁྱོད་ཀྱི་སྙིང་དྲལ་ཏེ་གཤེགས་པར་འགྱུར་བའི་ཉེས་དམིགས་འབྱུང་བས་གསང་བ་བསྒྲག་ཏུ་མི་རུང་

ངོ་། །ཞེས་གོ་བར་བྱས་ཏེ་དམ་ལ་བཞག །ཕན་ཡོན་དང་ཉེས་དམིགས་གཉིས་ཀའི་སྒོ་ནས་དམ་ལ་གཞག་པ་ནི། 

རྣམ་རྒྱལ་བུམ་པའི་སྟེང་ན་གནས་པའི་ཆུ་མཐེ་བོང་དང་སྲིན་ལག་གིས་བཟུང་བའི་དུང་ཆོས་ལ་སོགས་པའི་སྣོད་

ཀྱི་ཁས་སློབ་མའི་ཁར་བླུག་པའམ་ལག་ཏུ་ལྡུག་ཅིང། འདི་ནི་ཁྱོད་ཀྱི་དམྱལ་བའི་ཆུ། །དམ་ཚིག་

ཉམས་ན་སྲེག་པར་བྱེད། །དམ་ཚིག་བསྲུངས་ན་དངོས་གྲུབ་སྟེར། །རྡོ་རྗེ་བདུད་རྩིའི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཆུ་འཐུངས་ཤིག །ཨོཾ་བཛྲ་ཨ་མྲྀ་ཏ་ཨུ་ད་ཀ་ཋཿ ཞེས་བརྗོད་ཅིང་དེའི་དོན་ཆུ་འདི་ནི་ཁྱོད་དམ་ཚིག་

ཉམས་ན་དམྱལ་བ་མནར་མེད་པ་ལ་སོགས་པར་བསྲེག་པར་བྱེད་པ་སོགས་ཚར་གཅོད་པས་ན་རྡོ་རྗེའི་ཆུ་དང། 

དམ་ཚིག་བསྲུངས་ན་མཆོག་ཐུན་མོང་གི་དངོས་གྲུབ་སྟེར་བར་བྱེད་པས་བདུད་རྩིའི་ཆུ་ཡིན་པས་འདི་འཐུང་ལ་

དམ་ཚིག་དང་མི་འགལ་བར་བྱེད་དགོས་ཞེས་མནའ་སྒག་པ་གོ་བར་བྱས་ལ་མནའ་ཆུ་འཐུང་དུ་བཅུག་སྟེ་དམ་ལ་

འཇོག །དེ་ནས་བླ་མའི་བཀའ་ཉན་པའི་སྒོ་ནས་དམ་ལ་བཞག་པ་ནི། སློབ་མའི་ལག་པ་ནས་བཟུང་སྟེ། དེང་ནས་

བརྩམས་ཏེ་ཁྱོད་ཀྱི་ཕྱག་ན་རྡོ་རྗེ་ང་ཡིན་གྱིས་ངས་འདི་གྱིས་ཤིག་ཅེས་གང་བསྒོ་བ་

དེ་ཁྱོད་ཀྱིས་བྱ་དགོས་སོ། །ཁྱོད་ཀྱིས་ང་ལ་བརྙས་པར་ཡང་མི་བྱ་སྟེ་བྱས་ན་ཁྱོད་

ཡ་ང་བ་མ་སྤངས་པར་ཤི་བའི་དུས་བྱས་ནས་དམྱལ་བར་ལྟུང་བར་འགྱུར་ཏ་རེ། ཞེས་

བརྗོད་ཅིང། དེའི་དོན། དེང་ནས་བརྩམས་ཏེ་ང་ཁྱོད་ཀྱི་ཕྱག་ན་རྡོ་རྗེ་སྟེ། རྡོ་རྗེ་འཆང་དང་འདྲ་བའི་རྡོ་རྗེ་སློབ་དཔོན་

ཡིན་པས་ངས་ཁྱོད་ལ་སྤང་བླང་འདི་དང་འདི་གྱིས་ཤིག་ཅེས་གང་བསྒོ་བ་དེ་ཁྱོད་ཀྱིས་བྱ་དགོས། ཁྱོད་གྱིས་ང་ལ་

འདིའི་ཚིག་དང་འགལ་བར་བྱས་ཀྱང་སྐྱོན་ཅི་ཡོད་སྙམ་དུ་བརྙས་ནས་འགལ་བར་མི་བྱ་སྟེ། ངས་བསྒོ་བ་ལས་

འདས་ན་ཁྱོད་ཡ་ང་བ་མ་སྤངས་པས་ལོ་བརྒྱ་ཐུབ་པ་ཡང་ཚེ་མ་རྫོགས་པར་དུས་དེ་ཉིད་དམ་གཞན་དུ་མྱུར་བར་

ཚེའི་དུས་བྱས་ནས་དམྱལ་བར་ལྟུང་བར་འགྱུར་རོ། །དེས་ན་ངས་བསྒོ་བ་ལས་མི་འདའ་བར་གྱིས་ཤིག་ཅེས་པ་གོ་

བར་བྱས་ཏེ་དམ་ལ་བཞག །དེ་ལྟར་ན་མནའ་ཆུ་བླུད་པའི་དམ་བཞག་ནི། རྩ་བ་དང་ཡན་ལག་གི་དམ་ཚིག་སྤྱིའི་

དམ་བཞག་ཡིན་ལ། ལྷག་མ་ནི་ཁྱད་པར་བའི་དམ་བཞག་ཡིན་ཅིང། བླ་མ་ལ་བརྙས་ཤིང་བཀའ་ལས་འདས་པ་

དང། སྣོད་མིན་ལ་གསང་བ་བསྒྲགས་པ་ནི་ཉེས་དམིགས་ཤིན་ཏུ་ཆེ་བས་རྩ་ལྟུང་དང་བོ་དང་བདུན་པ་བསྲུང་བ་ལ་

ཁྱད་པར་བའི་དམ་བཞག་ནན་ཆེར་མཛད་པ་ཡིན། གསུམ་པ་ཡེ་ཤེས་ཕབ་ནས་བདེན་པ་བརྗོད་པ་ནི། ཡེ་ཤེས་

འབེབས་པ་ལ། དེ་ནས་སློབ་མ། ཤ་ནྱཱ་ཏས། སྟོང་བར་སྦྱངས། སྟོང་བའི་ངང་ལས་ཨཱཿལས་འོད་

དཔག་མེད་དམར་བོ་ཞལ་གཅིག་ཕྱག་གཉིས་པའི་རྣམ་པར་གྱུར། ཞེས་འོད་དཔག་མེད་དུ་

བསྐྱེད་ལ། དེ་བཞིན་གཤེགས་པ་ཐམས་ཅད་ཀྱིས་བྱིན་གྱིས་རློབས་ཤིག་རྡོ་རྗེ་སེམས་

དཔའ་བདག་ལ་དབབ་པར་མཛད་དུ་གསོལ། ཞེས་བརྗོད་དེ་གསོལ་བ་འདེབས་སུ་གཞུག །དེ་ནས། 



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

སློབ་མ་འོད་དཔག་མེད་དུ་གསལ་བའི་སྙིང་ཁར་ལཾ་ལས་བྱུང་བའི་སའི་དཀྱིལ་

འཁོར་སེར་བོ་གྲུབ་བཞི་བ། གྲྭ་བཞིར་རྡོ་རྗེ་རྩེ་གསུམ་པས་མཚན་པར་ཉི་མ་ལ་ཧཱུཾ་

སྔོན་པོ། མགོ་བོར་བཾ་ལས་བྱུང་བའི་ཆུའི་དཀྱིལ་འཁོར་དཀར་ཞིང་ཟླུམ་པ་བུམ་པས་

མཚན་པར་ཟླ་བ་ལ་ཧ་དཀར་བོ། མགྲིན་པར་ཡཾ་ལས་བྱུང་བའི་རླུང་གི་དཀྱིལ་འཁོར་

སྔོན་པོ་གཞུ་ལྟ་བུ་བ་དན་གཡོ་བ་གཉིས་ཀྱིས་མཚན་པར་ཟླ་བ་ལ་ཨཱཿདམར་བོས་

མཚན་པར་གྱུར། རྐང་བའི་འོག་ཏུ་ཡཾ་ལས་རླུང་གི་དཀྱིལ་འཁོར་སྔོན་པོ་གཞུ་ལྟ་བུ་

བ་དན་གཡོ་བ་གཉིས་ཀྱིས་མཚན་པ། དེའི་སྟེང་དུ་རཾ་ལས་མེའི་དཀྱིལ་འཁོར་དམར་

བོ་གྲུ་གསུམ་པ་རཾ་གྱིས་མཚན་པ། དེའི་སྟེང་དུ་རྐང་མཐིལ་གཉིས་སུ་ཛྷཻཿཡིག་དམར་

བོ་རེ་རེས་མཚན་པར་གྱུར། རང་གི་ཐུགས་ཀའི་ས་བོན་གྱི་འོད་ཟེར་གྱིས་ཐུགས་རྡོ་

རྗེ། སྐུ་རྡོ་རྗེ། གསུང་རྡོ་རྗེའི་ལྷ་ཚོགས་རྣམས་སྤྱན་དྲངས། སློབ་མའི་སྙིང་ཁའི་ཧཱུཾ། 

མགོ་བོའ་ིཧ། མགྲིན་པའི་ཨཱཿགསུམ་ལ་རིམ་པ་བཞིན་ཐིམ་ཞིང་ཡི་གེ་གསུམ་གྱི་

འོད་ཟེར་གྱིས་ལུས་ཀུན་ནས་གང་བར་གྱུར། རྐང་བའི་འོག་གི་རླུང་གིས་སྦར་བའི་

མེའི་འོད་ཟེར་ཀྱིས་ཛྷཻཿཡིག་གིས་སློབ་མ་འདེབས་ཤིང། ཛྷཻཿའི་འོད་ཟེར་གྱི་ཚོགས་

རྐང་བའི་བུ་ག་ནས་ཞུགས་པས་ལུས་ཐམས་ཅད་གང་ཞིང་སྙིང་ཁའི་ས་སྲེག །མགྲིན་

པའི་རླུང་གཡོས་པས་སྤྱི་བོའ་ིཆུ་ཁོལ་བ་ལས་བདུན་རྩི་འཛག་པས་ལུས་ཐམས་ཅད་

གང་ཞིང་ཚིམ་པ་དང། བླ་མ་དང་གཙོ་བོ་ཐ་མི་དད་པའི་ཐུགས་ཀའི་ཧཱུཾ་གི་འོད་ཟེར་

གྱིས་སངས་རྒྱས་ཐམས་ཅད་དཀྱིལ་འཁོར་ཀྱི་ལྷ་ཚོགས་ཀྱི་རྣམ་པར་སྤྱན་དྲངས་པ། 

སློབ་མའི་ལུས་ལ་ཆར་བཞིན་བབས་ནས་གཉིས་སུ་མེད་པར་གྱུར། སྤོས་ཕོར་འདེགས་

དྲིལ་བུ་དཀྲོལ་ཞིང། ཨཱ་བེ་ཤ་ཡ་སྟྭཾ་བྷ་ཡ་ར་ར་ར་ར་ཙ་ལ་ཡ་ཙ་ལ་ཡ་ཧཱུཾ་ཧ་ཨཱཿཛྷཻཿ ཞེས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

པའི་སྔགས་ཅི་མང་འདོན་ཅིང་ཡེ་ཤེས་དབབ་པར་བྱའོ། །དེ་ནས་སློབ་མ་དཀྱིལ་འཁོར་ལ་མངོན་དུ་ཕྱོགས་པ་ལ། 

ཁྱོད་ཀྱི་མིག་ལ་ཇི་ལྟར་སྣང། ཞེས་དྲིས་ལ། དཀར་བོ་སོགས་སུ་སྣང་ཟེར་ན། ཞི་སོགས་ཀྱི་དངོས་གྲུབ་

འགྲུབ་པའི་སྐལ་བ་དང་ལྡན་པར་གོ་བར་བྱ། དེ་ནས་སློབ་མའི་མཐེ་བོང་གཉིས་རྡོ་རྗེ་དང་བཅས་པའི་ལག་པ་

གཡས་པས་བཟུང་སྟེ། རྡོ་རྗེའི་རྐང་སྟབས་ཀྱིས་གར་གྱི་ཚུལ་གྱིས་འཁྱིལ་བ་བརྗོད་ཅིང་བསྐོར་བ་གསུམ་བྱེད་

པའམ་བྱེད་པར་མོས་སུ་བཅུག །དེ་ནས་བདག་གིས་སློབ་མ་འདི་རྣམས་ལྷ་ལ་མེ་ཏོག་འདོར་བའི་ཕྱིར་དུ་ཡང་དག་

པ་སྟེ་སྐྱོན་དང་བྲལ་ཞིང་ཡོན་ཏན་རྫོགས་པའི་དཀྱིལ་འཁོར་འདི་རུ་བཅུག་སྟེ་མེ་ཏོག་འདོར་དུ་འཇུག་ན། མེ་ཏོག་

དེ་སློབ་མ་འདི་རིགས་ལྔའི་ལྷ་རྣམས་ལས་ལྷ་གང་གི་རིགས་ཡིན་པ་དང་གནས་སྐབས་སུ་ཡང་དངོས་གྲུབ་ཇི་ལྟ་

བུ་གྲུབ་པ་སོགས་ཀྱི་རིམ་པ་དེ་ནི་འདིའི་བསོད་ནམས་ཀྱི་མཐུ་ཅི་ཡོད་པ་ཇི་ལྟ་བ་དེ་ལྟར་དཀྱིལ་འཁོར་འབབ་པར་

ཤོག་ཅིག །འདི་ཡི་བསོད་ནམས་ཀྱི་མཐུ་ཇི་འདྲ་བ་དེ་ལས་དངོས་གྲུབ་རབ་འབྲིང་ཐ་གསུམ་ཅི་འདྲ་འགྲུབ་པར་

འགྱུར་བ་དང། རིགས་ནི་ལྷ་གང་གི་རིགས་ཡིན་པ་དེའི་དངོས་གྲུབ་ཇི་ལྟ་བུ་སྒྲུབ་པའི་སྣོད་དུ་འགྱུར་བ་དང། སྔོན་

གྱི་བསོད་ནམས་ཀྱི་མཐུ་ཡང་དངོས་གྲུབ་དེ་ལྟ་བུ་སྒྲུབ་པ་ལ་ཡུན་རིང་ཐུང་དང་སྐལ་བ་ཡོད་མེད་ཇི་འདྲ་བ་ཡིན་པ་

དེ་དང་དེ་འདྲ་བར་དཀྱིལ་འཁོར་འདིར་འབབ་པར་གྱུར་ཅིག །ཅེས་པ་ཡིད་ལ་བསམ་ཞིང་རྡོ་དྲིལ་འཛིན་པས། 

ཡང་དག་པ་ཡི་དཀྱིལ་འཁོར་འདིར། །བདག་གི་སློབ་མ་བཅུག་པ་འདིའི། །ལྷ་རྣམས་

རིགས་ཀྱི་རིམ་པ་ནི། །བསོད་ནམས་ཇི་ལྟ་དེ་ལྟར་ཤོག །འདི་ཡི་དངོས་གྲུབ་ཇི་འདྲ་

འགྱུར། །རིགས་ནི་གང་གི་སྣོད་དུ་འགྱུར། །བསོད་ནམས་མཐུ་ཡང་ཅི་འདྲ་བ། །དེ་

འདྲ་དཀྱིལ་འཁོར་དུ་གྱུར་ཅིག །ཅེས་བརྗོད་ཅིང་བདེན་པའི་བྱིན་རླབས་བྱའ།ོ །གཉིས་པ། དཀྱིལ་འཁོར་

མཐོང་བའི་བདག་ཉིད་ཅན་དུ་གཞུག་པ་ལ། སྔར་བཟུང་བའི་མེ་ཏོག་གི་འཕྲེང་བ་ཏྲཱཾ་གིས་བསྔགས་པ་ལས་ཡང་ཞིང་

མ་རྙིང་བའི་མེ་ཏོག་ཅིག་བཏོན་ལ། སློབ་མའི་ཐལ་མོ་སྦྱར་བའི་བར་དུ་སྦྱིན། བླ་མས། ཏྲཱཾ་ལས་བྱུང་བའི་

འཕྲེང་བ། སློབ་མ་འབྲུ་གསུམ་གྱི་འོད་ཟེར་གྱིས་སྒོ་གསུམ་གྱི་དྲི་མ་བཀྲུས་ཏེ་དཀྱིལ་

འཁོར་གྱི་ནང་དུ་ཞུགས། གཙོ་བོ་འཁོར་བཅས་ཀྱི་མདུན་དུ་གནས་པར་གྱུར། བར་

བསམ་ཞིང་སློབ་མས་ཀྱང་འབྲུ་གསུམ་གྱི་འོད་ཀྱིས་གསལ་བར་བྱས་ཤིང་སྡིག་པ་བཀྲུས་པར་མོས་ནས། གུས་པ་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

དང་བཅས་པས་དཀྱིལ་འཁོར་དེར་ཡིད་ཀྱིས་ཞུགས་ཏེ་གཙོ་བོའ་ིམདུན་ན་གནས་པ་བཞིན་དུ་དམིགས་ལ། གཙོ་

བོའ་ིདབུ་ལ་འབུལ་བའི་མོས་པས། ཨོཾ་ཏིཥྛ་བཛྲ་ཊི་ཌྷོ་མེ་བྷ་བ་ཤཱ་ཤྭ་ཏོ་མེ་བྷ་བ་ཧྲྀ་ད་ཡཾ་མེ་ཨ་

དྷི་ཏིཥྛ་སརྦ་སིདྡྷི་མེ་པྲ་ཡ་ཙྪ་ཧཱུཾ། ཨཱཿཁཾ་བཱི་ར་ཧཱུཾ་པྲ་ཏཱིཙྪ་ཀུ་སུ་མ་ཨཉྩ་ལྀ་ནཱ་ཐ་ཧོ། 

ཞེས་པའི་དོན། མནོས་པའི་རྡོ་རྗེ་བདག་ལ་བརྟན་པར་མཛོད། །སྙིང་བོ་བདག་ལ་བྱིན་གྱིས་བརླབ་ཏུ་

གསོལ། །དངོས་གྲུབ་ཐམས་ཅད་བདག་ལ་རབ་སྩོལ་ཞིང། །མགོན་པོ་སྙིམ་པའི་མེ་ཏོག་བཞེས་སུ་གསོལ། །ཞེས་

པ་ཡིན་པས་དོན་དེ་དྲན་པས་མེ་ཏོག་འདོར་དུ་གཞུག །དེའི་ཚེ་རྩིག་པའི་ནང་དུ་མེ་ཏོག་ལྷུང་ན་དེ་དང་བསྟུན་ནས་

ལྷ་གང་གི་རིགས་ཡིན་པ་བརྟགས་ལ། དེ་ཡང་ལྷའི་གནས་ནི། ནང་གི་རེ་མིག་ལ་སོགས་པས་བར་བཅད་པ་ལས་

ཤེས་པར་བྱ། གཙོ་བོའ་ིགནས་སུ་ལྷུང་ན་མི་བསྐྱོད་པའི་རིགས་དང། ཕྱོགས་བཞིའི་རེ་མིག་ཏུ་ལྷུང་ན་རྣམ་སྣང་ལ་

སོགས་པའི་རིགས་སུ་འཇོག་ཅིང། ལྷ་གཉིས་ཀྱི་བར་དུ་ལྷུང་ན་གང་ལ་ཉེ་བ་དེའི་རིགས་དང། གཉིས་ཀ་མཉམ་ན་

གཉིས་ཀའི་དངོས་གྲུབ་འགྲུབ་ལ་གང་ལ་དད་པ་དེའི་རིགས་སུ་འཇུག །དཀྱིལ་འཁོར་ན་ལྷའི་སྐུ་ཡོད་པ་ལ་མཛོད་

སྤུ་ནས་གཙུག་ཏོར་གྱི་བར་ལ་ལྷུང་ན་ཕྱག་རྒྱ་ཆེན་པོ་དང། སྤྱན་ནམ་ཞལ་ལ་ལྷུང་ན་སྔགས་ཀྱི་དངོས་གྲུབ་འགྲུབ། 

སྐུའི་སྟོད་དང། བར་དང། སྨད་ལ་ལྷུང་ན། དངོས་གྲུབ་མཆོག་འབྲིང་དམན་པ་འགྲུབ། སྐུའི་སྟེང་དང་དེ་མིན་ཀྱང་

སྐུ་ལ་ཉེ་ན་དངོས་གྲུབ་མྱུར་ལ། རིང་ན་ཡུན་རིང་བོས་འགྲུབ། རྩིག་པའི་ཕྱི་རྡོ་རའི་ནང་དུ་ལྷུང་ན་ལན་གསུམ་དོར་

བར་བྱ་ཞིང། གསུམ་ཀ་ལ་དེ་ལྟར་ལྷུང་ན་དངོས་གྲུབ་ཕྲ་མོ་ལས་མི་འགྲུབ། ཕྱིའི་རེ་ཁ་ཟླུམ་པོ་རྣམས་དང་རྡོ་རའི་

ཕྱི་རོལ་ཏུ་ལྷུང་ན་དངོས་གྲུབ་མེད་ཅིང། དཀྱིལ་འཁོར་ཡང་མི་བསྟན། སྔགས་བཟླས་པ་ལ་སོགས་པས་སྐལ་བ་

དང་ལྡན་པར་བསྒྲུབས་ནས་སྐབས་གཞན་དུ་གཞུག །སྤྱི་རྒྱུད་ལས་ཞི་བའི་སྦྱིན་སྲེག་བྱས་ནས་དེ་ནས་གཞུག་པར་

བཤད་ལ། རྩིག་པ་ལ་མེ་ཏོག་ལྷུང་བ་ལ་ཡང་དེ་ལྟར་བཤད་ཅིང། གཙོ་བོ་ལ་ཕོག་ན་མྱུར་ཏུ་འགྲུབ་པར་གསུངས་

པས་སྐབས་དང་སྦྱར་ལ་གོ་བར་བྱ། དེ་ནས་སློབ་མས་དོར་བའི་མེ་ཏོག་དེ་མེ་ཏོག་འཕྲེང་བ་དང་མཉམ་དུ་སློབ་མའི་

མགོ་ལ་བཅིངས་ཏེ། ཨོཾ་པྲ་ཏི་གྲི་ཧྣ་སྟྭཾ་ཨི་མཾ་སཏྭ་མཧཱ་བཱ་ལ། ཞེས་བརྗོད་ཅིང། དེའི་དོན། སེམས་

དཔའ་སྟོབས་ཆེན་ཁྱོད་ཀྱིས་ནི། །འདི་ནི་རབ་ཏུ་བཟུང་བར་མཛོད། །ཅེས་པ་ཡིན་ལ། དེ་ཡང་སེམས་དཔའ་སྟོབས་

པོ་ཆེ་ཞེས་མེ་ཏོག་གང་ལ་ཕོག་པའི་ལྷ་ལ་བོས་ནས་སློབ་མ་འདི་བྱང་ཆུབ་མ་ཐོབ་ཀྱི་བར་དུ་རྗེས་སུ་ཟུངས་

ཞིག །ཅེས་རང་གི་མེ་ཏོག་ཕོག་པའི་ལྷ་ལ་སློབ་མ་གཏོད་པ་ཡིན་ཞིང། དེ་ལྟར་གཏད་པས་ལྷ་དེས་ཀྱང་སྐྱེ་བ་

ཐམས་ཅད་དུ་རྗེས་སུ་འཛིན་ཅིང། དེ་ལ་བརྟེན་ནས་སྒྲུབ་ན་དངོས་གྲུབ་མྱུར་བ་ཡིན། ཞེས་བརྡ་དོན་འབྱོར་བ་བྱ། 



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

དེ་ལྟ་བུའི་ཚུལ་གྱིས་མེ་ཏོག་མགོ་ལ་བཅིངས་པ་ལ་བརྟེན་ནས་དགའ་བདེ་ཁྱད་པར་ཅན་སྐྱེས་པའི་དགའ་བས་སྟོང་

བ་ངེས་པའི་བདེ་སྟོང་གི་ཡེ་ཤེས་དབང་དང་བོ་མེ་ཏོག་འཕྲེང་བའི་དབང་གི་གཙོ་བོ་ཡིན་ཅིང། སྟོང་བ་མ་ངེས་ཀྱང་

གོ་བ་ལེགས་པར་སྐྱེས་ཏེ་དགའ་བ་སྐྱེས་པ་ཡང་མེ་ཏོག་འཕྲེང་བའི་དབང་དུ་འཇོག་པའི་ཚུལ་རྣམས་ལེགས་པར་

གོ་བར་བྱ། དེ་ནས། སློབ་མའི་སྙིང་གར་ཟླ་བ་ལ་ཧཱུཾ། དཔྲལ་བར་རཾ། མིག་གཉིས་སུ་ཨོཾ་

འོད་ཟེར་འབར་བ་རེ་རེ། ཨོཾ་དེ་རིང་རྡོ་རྗེ་སེམས་དཔའ་རང། །ཁྱེད་ཀྱི་མིག་ནི་

འབྱེད་པར་བརྩོན། །རྡོ་རྗེའི་མིག་ནི་བླ་ན་མེད། །ཐམས་ཅད་མིག་ནི་འབྱེད་པར་

མཛད། །ཨོཾ་ཛྙ་ན་ཙཀྵུ་ཧཱུཾ་ཨཱཿསྭཱ་ཧཱ། ཞེས་བརྗོད་ཅིང། དོན་ནི། དེ་རིང་རྡོ་རྗེ་སེམས་དཔའ་རང་ཉིད་

ཀྱིས་ཁྱོད་ཀྱི་མིག་འབྱེད་པར་བརྩོན་པར་མཛད་ཀྱི། ཕྱེ་བས་ནི། གཟུགས་ཅན་ཐམས་ཅད་ཐོགས་པ་མེད་པར་

འཐོང་བའི་རྡོ་རྗེའི་མིག་བླ་ན་མེད་པ་སངས་རྒྱས་ཀྱི་སྤྱན་དང་འདྲ་བ་ལིང་ཐོག་ལྟ་བུའི་སྒྲིབ་པ་རྣམས་བསལ་བས་

འབྱེད་པར་མཛད་དོ། །ཞེས་པ་དང། སྔགས་དོན་ནི། ཡེ་ཤེས་ཀྱི་སྤྱན་ཕྱེ་ཞེས་པ་སྟེ་དེ་རྣམས་སློབ་མ་ལ་གོ་བར་

བྱས་ལ་གདོང་གཡོགས་བསལ་བར་བྱའོ། །དེ་ནས། ཧེ་བཛྲ་པཱ་ཤྱེ། ཞེས་བརྗོད་ཅིང་དོན་ནི། ཀྱཻ་རྡོ་རྗེ་ལྟོས་

ཤིག །ཅེས་སློབ་མ་དཀྱིལ་འཁོར་ལ་བལྟ་བར་བསྐུལ། དེ་ནས། རྡོ་རྗེའི་ར་བ་འོད་ཟེར་གྱི་འཕྲེང་བ་

དང་བཅས་པའི་དབུས་སུ་སྣ་ཚོགས་རྡོ་རྗེའི་ལྟེ་བར་གཞལ་ཡས་ཁང་གྲུ་བཞི་སྒོ་

བཞི། རྒྱན་རྟ་བབས་དང་བཅས་པའི་དབུས་སུ་བཅོམ་ལྡན་འདས་འཇམ་དཔལ་རྡོ་རྗེ་

ཡབ་ཡུམ། ཤར་དུ་རྣམ་སྣང་ཞེས་སོགས་ཡས་རིམ་ནས་ལྷ་རྣམས་ཀྱི་མཚན་ནས་བརྗོད་པའམ། བྱང་

སྒོར་བགེགས་མཐར་བྱེད། ནུབ་སྒོར་པདྨ་མཐར་བྱེད། ཅེས་སོགས་མས་རིམ་ནས་མཚན་ནས་

བརྗོད་དེ་སྟོན་པ་གང་བྱས་ཀྱང་འདྲ་བས། གང་ཡང་རུང་བས་བརྗོད་ལ། དེ་ལྟ་བུའི་རྟེན་དང་བརྟེན་པའི་དཀྱིལ་

འཁོར་ཐམས་ཅད་མངོན་སུམ་དུ་མཐོང་བའི་མོས་པ་མཛོད་ཅེས་བརྡ་སྤྲད་ལ། ད་ནི་དད་པའི་ཤ གས་ཀྱིས་

སུ། །དཀྱིལ་འཁོར་འདི་དེ་ཉིད་ལ་ལྟོས། །ཁྱོད་ནི་སངས་རྒྱས་རིགས་སུ་སྐྱེས། །ཕྱག་

རྒྱ་སྔགས་ཀྱིས་བྱིན་གྱིས་བརླབས། །དངོས་གྲུབ་ཀུན་ནི་ཕུན་སུམ་ཚོགས། །དམ་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

ཚིག་མཆོག་ཏུ་ཁྱོད་འགྱུར་གྱིས། །རྡོ་རྗེ་པདྨ་རྩེ་རོལ་པ། །གསང་སྔགས་རྣམས་ལ་

སྒྲུབ་པ་གྱིས། །ཞེས་བརྗོད་ཅིང། དོན་ནི་སློབ་མ་ཁྱོད་དད་པའི་ཤ གས་བསྐྱེད་ནས་རྟེན་བརྟེན་པའི་དཀྱིལ་

འཁོར་བྲིས་པ་འདི་དང་འདིས་མཚོན་པའི་ཡེ་ཤེས་ཀྱི་དཀྱིལ་འཁོར་དེ་ཉིད་ལ་ལྟོས། ཁྱོད་ནི་སངས་རྒྱས་ཀྱི་རིགས་

སུ་ཏེ་རྒྱལ་བའི་སྲས་སུ་སྐྱེས་པ་ཡིན། ཕྱག་རྒྱ་དང་སྔགས་ཀྱིས་བྱིན་གྱིས་བརླབས་པར་འགྱུར། མཆོག་དང་ཐུན་

མོང་གི་དངོས་གྲུབ་ཀུན་ནི་ཕུན་སུམ་ཚོགས་པར་འགྱུར། ཁྱོད་དམ་ཚིག་བསྲུང་བའི་མཆོག་ཏུའང་འགྱུར་གྱིས་རྡོ་

རྗེ་པདྨ་རྩེ་རོལ་པ་སྟེ་རིག་མའི་འདོད་ཡོན་ལ་བརྟེན་ནས་གསང་སྔགས་རྣམས་ལ་སྒྲུབ་པ་ཚུལ་བཞིན་དུ་གྱིས་

ཤིག །ཅེས་པ་ཡིན་ཏེ་གོ་བར་བྱའོ། །དེ་ནས་སློབ་མས། རྡོ་རྗེའི་དཀྱིལ་འཁོར་དཀྱིལ་འཁོར་ཆེན་

པོར་བདག་ཞུགས་སོ། །རྣལ་འབྱོར་དཀྱིལ་འཁོར་དཀྱིལ་འཁོར་ཆེན་པོ་བདག་གིས་

མཐོང། གསང་བའི་དཀྱིལ་འཁོར་དཀྱིལ་འཁོར་ཆེན་པོར་བདག་དབང་བསྐུར། ས་

མ་ཡ་ཧོཿཧོཿཧོཿ ཞེས་བརྗོད་དུ་གཞུག་ཅིང། དོན་ནི་རྡོ་རྗེའི་དཀྱིལ་འཁོར་དང། རྣལ་འབྱོར་དཀྱིལ་འཁོར་

དང། གསང་བའི་དཀྱིལ་འཁོར་ཆེན་པོ་ཞེས་པ་ནི། གང་དུ་བུམ་དབང་ལེན་པའི་དཀྱིལ་འཁོར་ལ་བྱེད་པ་ཡིན་

ལ། བདག་ཞུགས་སོ་ཞེས་པ་ནི། སློབ་མ་སྔར་ཡོལ་བའི་ནང་དུ་འཇུག་དུས་ནང་དུ་ཞུགས་པ་དང། མེ་ཏོག་

འདོར་བའི་ཚེ་དཀྱིལ་འཁོར་གྱི་ནང་དུ་ཞུགས་པ། བདག་གིས་མཐོང་ཞེས་པ་ནི་བླ་མས་གདོང་གཡོགས་བསལ་

ནས་རྟེན་བརྟེན་པའི་དཀྱིལ་འཁོར་བསྟན་པའི་དུས་སུ་མཐོང་བ། བདག་དབང་བསྐུར་ཞེས་པ་ནི། གོང་དུ་མེ་ཏོག་

འཕྲེང་བའི་དབང་བསྐུར་བ་ཐོབ་པ་ལ་བྱ་བ་ཡིན་ཅིང། སྔགས་དོན་ནི། དེ་དག་གི་དམ་ཚིག་ལ་གནས་པར་བྱ་

ཞེས་པའི་བརྡ་སྤྲད་ལ་དམ་ཚིག་བརྗོད་དུ་གཞུག །

གཉིས་པ་ཞུགས་པ་ལ་དབང་བསྐུར་བའི་ཚུལ་ལ་བཞི། བུམ་དབང། གསང་དབང། ཤེས་རབ་ཡེ་ཤེས་

ཀྱི་དབང། དབང་བཞི་བའོ། །དང་བོ་ལ་ཐུན་མོང་བ་རྡོ་རྗེ་སློབ་མའི་དབང། ཐུན་མོང་མ་ཡིན་པ་རྡོ་རྗེ་སློབ་དཔོན་

གྱི་དབང་གཉིས་ལས། དང་བོ་ལ་ཐུན་མོང་བའི་དབང་ཞུ་བའི་ཡོན་དུ་མཎྜལ་ཕུལ་ནས། ཆུ་དབང་ཞུ་བའི་སླད་དུ་

བུས་མོ་ས་ལ་བཙུགས་ཏེ་ཐལ་མོ་སྦྱར་ནས། བྱང་ཆུབ་རྡོ་རྗེས་སངས་རྒྱས་ལ། །མཆོད་ཆེན་ཇི་

ལྟར་སྩལ་བ་ལྟར། །བདག་ཀྱང་རབ་ཏུ་བསྒྲལ་བའི་ཕྱིར། །ནམ་མཁའི་རྡོ་རྗེ་དེང་

བདག་སྩོལ། །ཞེས་པ་བརྗོད་ཅིང། དེའི་དོན། བྱང་ཆུབ་རྡོ་རྗེ་སྟེ་རྡོ་རྗེ་འཆང་གིས་སངས་རྒྱས་མི་བསྐྱོད་པ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ལ་སོགས་པ་ལ་མཆོད་པ་སྟེ་དབང་བསྐུར་བ་ཆེན་པོ་རྣམ་པ་གང་གིས་ཚུལ་ཇི་ལྟར་སྩལ་བ་དེ་ལྟར་དུ། བདག་ཀྱང་

འཁོར་བའི་རྒྱ་མཚོ་ལས་བསྒྲལ་བའི་ཕྱིར་ནམ་མཁའི་རྡོ་རྗེ་འཆང་ཁྱོད་ལ་བདག་དེང་སྟེ་ད་ལྟར་སྐྱབས་སུ་མཆི་བ་

ལ་དབང་བསྐུར་བ་སྩོལ་ཅིག །ཅེས་པ་དྲན་པའི་སྒོ་ནས་གསོལ་བ་འདེབས་སུ་གཞུག །དེ་ནས་སློབ་མ་དཀྱིལ་

འཁོར་གྱི་ཤར་དུ་ཁྲུས་དཀྱིལ་རྡུལ་ཚོན་ནམ་ཆུ་ཚོན་གྱིས་བྲིས་པའི་སྟེང་དུ་ཤིང་སྟན། དེའི་སྟེང་དུ་སྣ་ཚོགས་པདྨ་

དང་ཟླ་དཀྱིལ་བྲིས་པ་ལ་དངོས་སུ་འཇོག་པའམ་བཞག་པར་མོས་ལ། དཀྱིལ་འཁོར་གྱི་ཤར་དུ་ཁྲུས་

དཀྱིལ་གྱི་སྟེང་དུ་ཤིང་སྟན་ལ་གནས་པའི་སྣ་ཚོགས་པདྨ་དང་ཟླ་བའི་སྟེང་དུ་སློབ་མ་

རྡོ་རྗེ་འཆང་སྔོན་པོ་ཞལ་གཅིག་ཕྱག་གཉིས་རྡོ་རྗེ་དང་དྲིལ་བུ་འཛིན་པ་ཞབས་རྡོ་

རྗེའི་སྐྱིལ་ཀྲུང་གིས་བཞུགས་པར་གྱུར་བར་བསམ། སྦྱངས་པ་བྱ་བ། སྦྱང་རྫས་རྣམས་བཤམ་སྟེ། 

ཨོཾ་ཨཱཿབིགྷཱན་ཏ་ཀྲྀཏ་ཧཱུཾ། ལན་བདུན་བཟླས་ལ་ཡུངས་ཀར་ལག་པ་གཉིས་ཀྱི་ཁུ་ཚུར་གྱིས་བཟུང་ནས་རེ་

རེ་ནས་གཡོན་སྐོར་དུ་ལན་གཉིས་སུ་བསྐོར་ཞིང། ཨོཾ་སརྦ་པཱ་པཾ་ད་ཧ་ན་བཛྲ་ཡ་བཛྲ་སཏྭ་སྱ་སརྦ་

པཱ་པཾ་ད་ཧ་སྭཱ་ཧཱ། ཞེས་བརྗོད་ཅིང་བྱ་བ་ལ་ཡུངས་ཀར་མེར་དོར། དེ་བཞིན་དུ་གཡས་སུ་བསྐོར་བ་གཉིས་

ཀྱང་བྱ། ཁུ་ཚུར་གཉིས་ཀྱིས་ཆུ་བཟུང་ནས་ཀྱང་གཡོན་སྐོར་གཡས་སྐོར་དེ་བཞིན་དུ་བྱས་ལ་མེར་དོར། དེ་ནས། 

ཁམ་ཕོར་དཀར་བོ་བཞི་དང་རྩྭ་དུར་བའི་མྱུ་གུ་དང་བཅས་པའི་བ་ལྕིའི་ཆང་བུ་བཞི་དང། ཟན་ཆང་བཞི་དང་སེང་

རས་ཀྱི་ཚལ་བ་བཞིས་ཀྱང་གཡོན་དང་གཡས་སུ་བསྐོར་བ་སྔར་བཞིན་བྱ་སྟེ། འདི་རྣམས་མེར་མི་འདོར་བར་སྣོད་

གཞན་དུ་དོར། འདིའི་སྔགས་དོན་ནི། རྡོ་རྗེ་སེམས་དཔའ་རྡོ་རྗེའི་ཆེད་དུ་སྡིག་པ་ཐམས་ཅད་བསྲེག་པ་ལ་གཞི་

ཚུགས་ཤིག་ཅེས་པ་ཡིན་པས། དེ་དང་བསྟུན་ན་སྡིག་པ་སྦྱང་བར་སྣང་ལ། ལ་བ་བས། མི་གཙང་བ་བསལ་བ་དང། 

བི་བྷུ་ཏིས། བྱུར་བསལ་བར་བཤད། དེ་ནས་སློབ་མ་རྣམས་ཀྱིས་ཉེ་རེག་བྱས་ལ། སློབ་དཔོན་གྱིས་གཙོ་བོའ་ི

སྔགས་བརྗོད་ཅིང། ཐུགས་ཀར་དྲི། དབུ་ལ་མེ་ཏོག །མདུན་དུ་མཆོད་ཡོན། མར་མེས་ཡོངས་སུ་བསྐོར་ཏེ། འཁྱིལ་

བ་དང་ཧཱུཾ་ལན་བདུན་བཟླས་པའི་མར་དང་བཅས་པའི་སྤོས་དཀར་གྱིས་བདུག་པར་བྱའོ། །དེ་ནས་སློབ་མ་ལས་

བུམ་གྱི་ཆུ་དང་ལས་སྔགས་ཀྱིས་བསང། རང་དང་གཙོ་བོ་ཐ་མི་དད་པའི་ཐུགས་ཀའི་ཧཱུཾ་གི་

འོད་ཟེར་གྱིས་སློབ་མ་དྲངས་པ་ཞལ་དུ་ཞུགས། སྐུའི་དབྱིབས་བརྒྱུད་རྡོ་རྗེའི་ལམ་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

ནས་ཡུམ་གྱི་པདྨར་སོན་པ་སྐད་ཅིག་གིས་སྟོང་བར་གྱུར། སྟོང་བའི་ངང་ལས་ཧཱུཾ་

ལས་རྡོ་རྗེ་ཧཱུཾ་གིས་མཚན་པ་ཡོངས་སུ་གྱུར་བ་ལས། མི་བསྐྱོད་པ་སྔོན་པོ་ཞལ་

གཅིག་ཕྱག་གཉིས་རྡོ་རྗེ་དང་དྲིལ་བུ་འཛིན་པས་ཡུམ་མཱ་མ་ཀཱི་སྔོན་མོ་གྲི་གུག་དང་

ཐོད་པ་འཛིན་པ་ལ་འཁྱུད་པ། རང་དང་གཙོ་བོ་ཐ་མི་དད་པའི་ཐུགས་ཀའི་ཧཱུཾ་གི་འོད་

ཟེར་གྱིས་སྒོམ་པ་དང་འདྲ་བའི་ཡེ་ཤེས་པ་སྤྱན་དྲངས། གཉིས་སུ་མེད་པར་གྱུར། 

རང་དང་གཙོ་བོ་ཐ་མི་དད་པའི་ཐུགས་ཁའི་ཧཱུཾ་གི་འོད་ཟེར་གྱིས་ཕྱོགས་བཅུའི་རྒྱལ་

བ་ཡབ་ཡུམ་མདུན་གྱི་ནམ་མཁར་སྤྱན་དྲངས། ཨོཾ་སརྦ་ཏ་ཐཱ་ག་ཏ་ཨརྒྷཾ། ནས། ཤཔྟའི་

བར་གྱིས་མཆོད། རྡོ་རྗེ་ཅན་གྱིས་སངས་རྒྱས་ལ། །འགྲོ་བ་སྐྱོབ་པའི་ཆེད་དུ་དབང། །ཡོན་

ཏན་འབྱུང་གནས་ཇི་ལྟར་སྩལ། །དེ་ལྟར་འདི་ལའང་སྩལ་དུ་གསོལ། །ཞེས་གསོལ་

བ་བཏབ་པས་ནམ་མཁའི་རྒྱལ་བ་ཡབ་ཡུམ་སྙོམས་པར་ཞུགས། འདོད་ཆགས་ཆེན་

པོའ་ིམེས་ཞུ་ནས་རང་དང་གཙོ་བོ་ཐ་མི་དད་པའི་སྤྱི་བོ་ནས་ཞུགས། རྡོ་རྗེའི་ལམ་

ནས་བྱུང་བའི་བྱང་ཆུབ་ཀྱི་སེམས་ཀྱིས་སློབ་མ་མི་བསྐྱོད་པར་བྱས་པ་ལ་དབང་

བསྐུར། ཡུམ་གྱི་པདྨ་ནས་ཕྱུང་སྟེ་དཀྱིལ་འཁོར་གྱི་ཤར་དུ་ཁྲུས་སྟེགས་ལ་འཁོད་

པར་གྱུར་བར་བསམ་ལ་ནང་དབང་བསྐུར། དེ་ནས་དབང་རྫས་བུམ་ཆུ་བསང་སྦྱང། ཤ་ནྱ་ཏས་སྦྱངས། 

དབང་རྫས་བུམ་ཆུ་སྟོང་བ་ཉིད་དུ་གྱུར། སྟོང་བའི་ངང་ལས་ཧཱུཾ་ལས་རྡོ་རྗེ་ཧཱུཾ་གིས་

མཚན་པ་ཡོངས་སུ་གྱུར་བ་ལས་མི་བསྐྱོད་པ་སྔོན་པོ་ཞལ་གཅིག་ཕྱག་གཉིས་རྡོ་རྗེ་

དང་དྲིལ་བུ་འཛིན་པས་ཡུམ་མཱ་མ་ཀཱི་སྔོན་མོ་གྲི་གུག་དང་ཐོད་པ་འཛིན་པ་ལ་འཁྱུད་

པ། རང་དང་གཙོ་བོ་ཐ་མི་དད་པའི་ཐུགས་ཀའི་ཧཱུཾ་གི་འོད་ཟེར་གྱིས་རང་བཞིན་གྱི་

གནས་ནས་སྒོམ་པ་དང་འདྲ་བའི་ཡེ་ཤེས་པ་དང་དབང་གི་ལྷ་རྣམས་སྤྱན་དྲངས། 



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

གཉིས་སུ་མེད་པར་གྱུར། དབང་གི་ལྷས་དབང་བསྐུར། མི་བསྐྱོད་པས་དབུ་བརྒྱན་

པར་གྱུར། ཨོཾ་ཨརྒྷཾ་ནས། ཤཔྟའི་བར་གྱིས་མཆོད། མི་བསྐྱོད་པ་ཡབ་ཡུམ་སྙོམས་པར་

ཞུགས་པ་ཞུ་བ་ལས་དབང་རྫས་བུམ་ཆུར་གྱུར་བར་བསམ་ལ་དབང་རྫས་བུམ་ཆུ་སླར་ཡང་བསྒྲུབ། 

རང་དང་གཙོ་བོ་ཐ་མི་དད་པའི་ཐུགས་ཀའི་ཧཱུཾ་གི་འོད་ཟེར་གྱིས་ཕྱོགས་བཅུའི་རྒྱལ་

བ་སྲས་དང་བཅས་པ་ཐམས་ཅད་སློབ་མ་ལ་དབང་བསྐུར་བའི་ཕྱིར་དུ་བསྐུལ་ཏེ་སྤྱན་

དྲངས་པ་རྣམས་ནམ་མཁར་འཁོད། བསྒྲུབ་པའི་དཀྱིལ་འཁོར་བ་རྣམས་ཀྱིས་དབང་

བསྐུར་བའི་དགོངས་པ་མཛད། སྤྱན་མ་ལ་སོགས་པའི་རིག་མ་དང་བཅས་པ་ནམ་

མཁར་བཞུགས་པ་རྣམས་ཀྱིས་གདུགས་རྒྱལ་མཚན་ལ་སོགས་པ་སློབ་མའི་སྟེང་

ཕྱོགས་སུ་འཛིན། གླུ་གར་མཛད་ཅིང་རོལ་མོ་བརྡུང། མེ་ཏོག་དང་གུར་གུམ་ལ་

སོགས་པའི་ཆར་འབེབས་ཕྱག་གིས་ཅུང་ཟད་ཡོ་བར་བཟུང་བའི་བུམ་པ་དཀར་བོ་

བྱང་ཆུབ་ཀྱི་སེམས་ཀྱི་བདུད་རྩིས་གང་བ་རྣམས་ཀྱིས་དབང་བསྐུར། གཟུགས་རྡོ་རྗེ་

མ་ལ་སོགས་པས་བཀྲ་ཤིས་ཀྱི་གླུ་དབྱངས་ཀྱི་ཤིས་པ་བརྗོད། ཁྲོ་བོ་རྣམས་ཕྱོགས་

མཚམས་སུ་འཁོད་ནས་བགེགས་བསྐྲད་པར་གྱུར། འདིར་ཆུ་དབང་སོགས་བསྐུར་བ་ལ། བསྒྲུབ་

པའི་དཀྱིལ་འཁོར་བ་རྣམས་ཀྱིས་སློབ་མའི་དབང་ལྔ་དང་སློབ་དཔོན་གྱི་དབང་དང་བཅས་པའི་བུམ་དབང་གང་དང་

གང་བསྐུར་བའི་ཚེ་ན་དེ་དང་དེ་ལ་དགོངས་པ་གཏད། བླ་མ་དང་དཀྱིལ་འཁོར་གྱི་གཙོ་བོ་ཐ་མི་དད་པས་སློབ་མ་

དང་དབང་རྫས་རྣམས་སྐབས་སུ་གང་བབས་ཀྱིས་ལྷར་བསྐྱེད། སླར་ཡང་ཕྱོགས་བཅུ་ནས་གཤེགས་པ་གཤེགས་

མ། སེམས་དཔའ་སེམས་མ། ཁྲོ་བོ་ཁྲོ་མོའ་ིཚོགས་སམ་སྐབས་ཐོབ་ཀྱི་དཀྱིལ་འཁོར་བ་སངས་རྒྱས་དང་བྱང་ཆུབ་

སེམས་དཔའ་འཁོར་དང་བཅས་པ་སྤྱན་དྲངས་ཏེ་ནམ་མཁར་འཁོད། དེ་རྣམས་ཀྱིས་སློབ་མའི་སྟེང་ཕྱོགས་སུ་

གདུགས་དང་རྒྱལ་མཚན་སོགས་འཛིན་པ། གླུ་གར་མཛད་ཅིང་རོལ་མོ་བརྡུང་བ། མེ་ཏོག་དང་གུར་གུམ་སོགས་

ཀྱི་ཆར་འབེབས་པ། བྱང་ཆུབ་ཀྱི་སེམས་ཀྱི་བདུད་རྩིས་བཀང་བའི་བུམ་པའི་ཆུས་དབང་བསྐུར་བ། བཀྲ་ཤིས་ཀྱི་

གླུ་དབྱངས་ཀྱི་ཤིས་པ་བརྗོད་པ། བགེགས་བསྐྲད་པ་ལ་སོགས་པའི་དབང་བསྐུར་བའི་བྱ་བ་མཛད་པར་བསམ་པ། 



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

བླ་མ་དང་གཙོ་བོ་ཐ་མི་དད་པ་ལས་སྤྲོས་པའི་བླ་མ་གཉིས་པས་ཆོ་གའི་ཚིག་འདོན་པ་དང། བུམ་པ་མགོ་ཐོག་ཏུ་

འཇོག་ཅིང་བུམ་ཆུ་ལྡུད་པ་ལ་སོགས་པའི་དབང་གི་བྱ་བ་དངོས་སུ་བྱེད་པ་ཐམས་ཅད་བསྡོམ་པ་ལས་ཆུ་དབང་

སོགས་དབང་དེ་དང་དེ་བླ་མ་དང་དཀྱིལ་འཁོར་བས་བསྐུར་བ་དང། སློབ་མས་ཐོབ་པར་འཇོག་དགོས། དཔེར་ན། 

ད་ཆོག་གི་སྒོ་ནས་བསྙེན་པར་རྫོགས་པའི་ཆོ་ག་དངོས་གཞིའི་ཚེ་ལས་སློབ་ཀྱིས་ཆོ་ག་བརྗོད་པ་མ་གཏོགས་

མཁན་པོ་དང་ལས་གྲལ་བའི་དགེ་འདུན་གཞན་རྣམས་ཀྱིས་དེ་ལ་དགོངས་པ་གཏད་པ་ལས། ཆོ་ག་དངོས་གཞི་མ་

བརྗོད་ཀྱང་མཁན་པོ་དང་ལས་གྲལ་བའི་དགེ་འདུན་ལས་བསྙེན་རྫོགས་ཀྱི་སྡོམ་པ་ཐོབ་པར་འཇོག་པ་བཞིན། 

འདིར་ཡང་བསྒྲུབ་པའི་དཀྱིལ་འཁོར་བ་རྣམས་ཀྱིས་དབང་གི་བྱ་བ་དངོས་སུ་མ་མཛད་ཀྱང་དེ་ལ་དགོངས་པ་གཏད་

པ་ལ་བརྟེན་ནས་ཆུ་དབང་ལ་སོགས་པའི་བུམ་དབང་རྣམས་རས་བྲིས་སམ། རྡུལ་ཚོན་གྱི་དཀྱིལ་འཁོར་གང་ཡིན་

པ་དེར་ཐོབ་པར་འཇོག་ཚུལ་གྱི་གོ་བ་ལེགས་པར་བརྡ་འཕྲོད་ངེས་སུ་སྦྱར། དེ་ནས་ལས་ཀྱི་རྡོ་རྗེས་རྣམ་རྒྱལ་བུམ་

པ་བཏེགས་ལ། བཀྲ་ཤིས་གང་ཞིག་སེམས་ཅན་ཀུན་གྱི་སྙིང་ལ་གནས། །ཀུན་གྱི་བདག་

ཉིད་རིགས་ཀུན་གྱི་ནི་བདག་པོ་མཆོག །སེམས་ཅན་མ་ལུས་སྐྱེད་བྱེད་བདེ་བ་ཆེན་

པོ་སྟེ། །དེ་ནི་དེང་ཁྱོད་དབང་བསྐུར་མཆོག་ལ་བཀྲ་ཤིས་ཤོག །ཕུན་སུམ་ཚོགས་པ་

མངའ་བ་གསེར་གྱི་རི་བོ་འདྲ། །འཇིག་རྟེན་གསུམ་གྱི་མགོན་པོ་དྲི་མ་གསུམ་སྤངས་

པ། །སངས་རྒྱས་པདྨ་རྣམ་རྒྱས་འདབ་འདྲའི་སྤྱན་མངའ་བ། །དེ་ནི་དེ་རིང་ཁྱོད་ལ་

ཞི་བྱེད་བཀྲ་ཤིས་ཤོག །དེ་ཡིས་ཉེ་བར་བསྟན་པའི་མཆོག་རབ་མི་གཡོ་བ། །འཇིག་

རྟེན་གསུམ་ན་གྲགས་ཤིང་ལྷ་དང་མི་ཡིས་མཆོད། །ཆོས་མཆོག་སྐྱེ་དགུ་རྣམས་ལ་

རྟག་ཏུ་ཞི་བྱེད་པ། །དེ་ནི་དེ་རིང་ཁྱོད་ལ་ཞི་བྱེད་བཀྲ་ཤིས་ཤོག །དམ་ཆོས་ལྡན་པ་

ཐོས་དང་བཀྲ་ཤིས་ཀྱིས་ཕྱུག་ཅིང། །དགེ་འདུན་མི་དང་ལྷ་དང་ལྷ་མིན་ཡོན་གྱི་

གནས། །ཚོགས་ཀྱི་མཆོག་རབ་ངོ་ཚ་ཤེས་དང་དཔལ་གྱི་གཞི། །དེ་ནི་དེ་རིང་ཁྱོད་

ལ་ཞི་བྱེད་བཀྲ་ཤིས་ཤོག །ཅེས་ཤིས་པ་བརྗོད་ཅིང་སློབ་མ་རྣམས་ལ་མེ་ཏོག་གཏོར་བར་བྱའོ། །དེ་ནས་

རྡོ་རྗེ་སྙིང་བོ་རྒྱན་གྱི་རྒྱུད་ལས། ཏིལ་གྱི་གང་བུ་ལྟར་གང་བའི། །རྒྱལ་བ་བུམ་པ་འཛིན་པ་ཡིས། །དེ་རིང་ཁྱོད་ལ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

དབང་བསྐུར་ཏེ། །དེ་ལྟར་ཤེས་ནས་ཡིད་བདེར་གྱིས། །ཞེས་གསུངས་པ་ལྟར་ནམ་མཁའ་གང་བར་བཞུགས་པའི་

རྒྱལ་བ་སྲས་བཅས་ཐམས་ཅད་ཀྱིས་བུམ་པ་བཟུང་ནས་དབང་བསྐུར་ཚུལ་གྱི་བརྡ་སྤྲད་ལ། སློབ་དཔོན་གྱིས་བུམ་

པ་བཏེགས་ཏེ། དབང་བསྐུར་རྡོ་རྗེ་ཆེན་པོ་ནི། ཁམས་གསུམ་པ་ཡིས་ཕྱག་བྱས་པ། །རྡོ་

རྗེ་གསང་བ་གསུམ་འབྱུང་བ། །སངས་རྒྱས་ཀུན་གྱིས་སྦྱིན་པར་བྱ། །ཞེས་པ་བརྗོད་ཅིང། 

དོན་ནི་དབང་བསྐུར་རོ། །དབང་ཇི་ལྟ་བུ་ཞིག་བསྐུར་ན། འདོར་དུ་མི་རུང་བས་མི་ཕྱེད་པས་ན་རྡོ་རྗེ། ཁམས་གསུམ་

གྱི་རྒྱལ་བོར་བཞུགས་པས་ན་ཆེན་པོ། ཁམས་གསུམ་གྱི་སེམས་ཅན་རྣམས་ཀྱིས་ཕྱག་བྱ་བའི་ཡུལ་དུ་གྱུར་བ། སྐུ་

རྡོ་རྗེ། གསུང་རྡོ་རྗེ། ཐུགས་རྡོ་རྗེའི་གསང་བ་གསུམ་འབྱུང་བ་དེ་སངས་རྒྱས་ཀུན་གྱི་སྤྱན་སྔར་ཁྱོད་ལ་སྦྱིན་པར་

བྱའོ། །འདི་ལ་འགའ་ཞིག་ན། དབང་བསྐུར་རྡོ་རྗེ་ཆེན་པོ་ནི། །ཁམས་གསུམ་པ་ཡིས་ཕྱག་བྱས་པ། །སངས་རྒྱས་

ཀུན་གྱི་གསང་གསུམ་གྱི། །གནས་ལས་བྱུང་བ་སྦྱིན་པར་བྱ། །ཞེས་འབྱུང་བ་ལྟར་ན་ཚིག་རྐང་སྔ་མ་གཉིས་སྔ་མ་

དང་འདྲ་ལ། ཕྱི་མ་གཉིས་ལ། སངས་རྒྱས་ཀུན་གྱི་གསང་བ་རྡོ་རྗེ་གསུམ་དབྱེར་མི་ཕྱེད་པའི་གནས་རྡོ་རྗེ་འཆང་དེ་

ལས་བྱུང་བ་སྟེ་དེའི་རིགས་ལས་སྐྱེས་པ་ཁྱོད་ལ་སྦྱིན་པར་བྱའོ། །ཞེས་པ་གོ་བར་བྱ། རྣམ་རྒྱལ་བུམ་པའི་ཁ་རྒྱན་

ཡལ་འདབ་དང་བཅས་པ་དང། རྡོ་རྗེ་ལག་པ་གཡས་པས་བཟུང་ལ། དེས་བུམ་པའི་ཆུ་བླངས་ཏེ་རྡོ་རྗེའི་རྩེ་མོས་

སློབ་མའི་སྤྱི་བོར་བླུག་ཅིང། ཨོཾ་ཨཱཿབཛྲ་ཨུ་ད་ཀ་ཨ་བྷི་ཥིཉྩ་ཧཱུཾ་སུ་ར་ཏ་སྟྭཾ་ཨ་ཧཾ། ཞེས་བརྗོད་

ཅིང། སྔགས་དོན་ནི། བདག་གིས་རྡོ་རྗེའི་ཆུས་དབང་བསྐུར་གྱི། ཁྱོད་རབ་ཏུ་དགའ་བར་གྱིས་ཤིག །ཅེས་པ་ཡིན་

ལ། འཕྲེང་བར་བུམ་པ་མགོར་འཇོག་པ་མི་གསལ་ཡང། བླ་མ་རྣམས་ཀྱིས་ཕྱག་ལེན་ལ་མཛད་པ་ལྟར། ཀྱཻ་རྡོར་

ལས་རིམ་གྱི་ཆོ་ག་ལས་འབྱུང་ལ། ཡོ་ག་ལས་འཐུང་དུ་འཇུག་པའང་བཤད་པས་བུམ་པ་མགོར་བཞག་ལ་བུམ་ཆུ་

འཐུང་དུ་གཞུག །སྙེ་མ་བཅུ་གཉིས་པ་ལས། དབང་བསྐུར་བ་ནི་ཡེ་ཤེས་ཀྱི་ཆུ་རྣམས་ཀྱིས་བག་ཆགས་དང་བཅས་

པའི་སྒྲིབ་པ་ཐམས་ཅད་ཀྱི་དྲི་མ་འཁྲུད་པའོ། །ཞེས་གསུངས་པ་ལྟར། སྔར་བུམ་པ་སྒྲུབ་དུས་ནང་དུ་ལྷ་བསྐྱེད་པ་ཞུ་

བ་དང། འདིར་བུམ་ཆུ་མི་བསྐྱོད་པར་སྐྱེད་པར་ཞུ་བ་ཡེ་ཤེས་ཀྱི་ཆུ་མགོ་བོར་གཏོར་བ་དང་འཐུང་བ་ལ་བརྟེན་ནས། 

རྒྱུད་ལ་བདེ་དགའ་ཕུན་སུམ་ཚོགས་པ་འབྱུང་ཞིང། དགའ་བ་དེས་སྟོང་བ་ངེས་པའི་བདེ་སྟོང་གི་ཡེ་ཤེས་ནི་ཆུ་

དབང་གི་གཙོ་བོ་ཡིན་ལ་དེ་ལྟ་བུ་བྱུང་ན་རང་ཉིད་སྔར་མེ་ཏོག་གང་ལ་ཕོག་པའི་ལྷ་དེའི་རིགས་སུ་སངས་རྒྱ་བ་ལ་

སྒྲིབ་པའི་དྲི་མ་འཁྲུད་པ་ལ། ཉོན་མོངས་པ་ཞེ་སྡང་གི་དྲི་མ་སྦྱོང་བ་དང། རྣམ་ཤེས་ཀྱི་ཕུང་བོ་གནས་བསྒྱུར་བ་དང། 

ཆོས་ཀྱི་དབྱིངས་ཀྱི་ཡེ་ཤེས་མངོན་དུ་བྱེད་པ་དང། མི་བསྐྱོད་པ་དང་དེའི་རིགས་ཀྱི་དངོས་གྲུབ་སྒྲུབ་པ་ལ་དབང་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

བའི་བག་ཆགས་དང་ནུས་པ་སྐྱེད་པ་ཐམས་ཅད་སྐབས་འདིའི་ཆུ་དབང་དངོས་གཞིར་འཇོག་པ་ཡིན་ལ། དེ་ལྟ་བུའི་

བདེ་སྟོང་གི་ཡེ་ཤེས་མ་སྐྱེས་ཀྱང་མོས་པ་ཡིད་བྱེད་ཙམ་གྱིས་དེ་སྐྱེས་པར་མོས་པ་དང། སྟོང་བའི་གོ་བ་མ་ཤར་

ཀྱང་དགའ་བ་སྐྱེས་པ་དང། ཐ་ན་དགའ་བ་སྐྱེས་པར་མོས་པ་ཙམ་ཡང་ཆུ་དབང་དུ་འཇོག་པས། དེ་རྣམས་བྱུང་སྙམ་

པའི་མོས་པ་སྐྱེད་དགོས་ཚུལ་གྱི་གོ་བ་སྐྱེད་དེ་དབང་གི་ངོ་བོ་ངོ་སྤྲད། སྔགས་རྒྱས་པ་འདོན་པར་སྤྲོ་ན། ཨོཾ་མཧཱ་

སུ་ཁ་བཛྲ་སཏྭ་ཨ་བྷི་ཥེ་ཀ་ཎ་ཏྭཾ་ཨ་བྷི་ཥིཉྩ་མི། སརྦ་ཏ་ཐཱ་ག་ཏ་ཨ་དྷི་པ་ཏི་ཏྭེ་ནོ་པྲ་

དྲྀ་ཌྷོ་མེ་བྷ་བ། ཞེས་ཀྱང་བརྗོད། དེ་ལྟར་བུམ་པའི་ཆུས་སྤྱི་བོ་ནས་དབང་བསྐུར་བས་

ལུས་ཐམས་ཅད་གང། བདེ་བ་ཆེན་པོ་མྱོང། དྲི་མ་ཐམས་ཅད་དག །ཆུ་ལྷག་མ་སྤྱི་

གཙུག་ཏུ་གནས་པ་ཡོངས་སུ་གྱུར་བ་ལས་མི་བསྐྱོད་པས་དབུ་བརྒྱན་པར་གྱུར། ཞེས་

བརྗོད། དེ་ནས་གོང་དུ་བླ་མ་དང་གཙོ་བོ་ཐ་མི་དད་པས་སྤྱན་དྲངས་པའི་དབང་ལྷ་ནམ་མཁར་འཁོད་པ། དེ་རྣམས་

སློབ་མ་ལ་བསྟིམ་པར་འཕྲེང་བར་མི་གསལ་ཡང། ལ་བ་བ་དང། བྷ་ཝ་བྷ་ཏྲ་དང་དྷ་རི་ཀ་བས་བསྟིམ་པར་བཤད་

ལ། བསྟིམ་ཚུལ་ཡང་སློབ་དཔོན་སྔ་མ་གཉིས་ཀྱིས་བ་སྤུའི་བུ་ག་ནས་གཞུག་པར་བཤད་པ་ལྟར། བསྟིམ་བྱུང་སྙམ་

པའི་མོས་པ་བྱ་བར་བརྡ་སྤྲད་ལ། རང་དང་གཙོ་བོ་ཐ་མི་དད་པའི་ཐུགས་ཀའི་ཧཱུཾ་གི་འོད་

ཟེར་གྱིས་དབང་གི་ལྷ་རྣམས་བཀུག་ནས་སློབ་མའི་བ་སྤུའི་བུ་ག་ནས་ཐིམ་པར་

གྱུར་བར་བསམ། དེ་ནས་སློབ་མ་མི་བསྐྱོད་པར་གསལ་བ་ལ་མཆོད་པ་འབུལ་བ་བདག་གིར་བྱ་བའི་བརྡ་

སྤྲད་ལ། ཨོཾ་ཨརྒྷཾ། ཞེས་སོགས་ཀྱིས་མཆོད། དབང་གི་དག་པ་སྦྱིན་པ་ནི། དེ་ལྟར་མི་བསྐྱོད་པ་

ཆུའི་དབང་ཐོབ། ཞེ་སྡང་གི་དྲི་མ་སྦྱངས། རྣམ་ཤེས་ཀྱི་ཕུང་བོ་གནས་བསྒྱུར། 

ཆོས་ཀྱི་དབྱིངས་ཀྱི་ཡེ་ཤེས་མངོན་དུ་བྱས། མི་བསྐྱོད་པ་དང་དེའི་རིགས་ཀྱི་

དངོས་གྲུབ་སྒྲུབ་པ་ལ་དབང་བར་བྱས་སོ། །ཞེས་བརྗོད། 

དེ་ནས་ཅོད་པན་གྱི་དབང་གི་དོན་དུ། བྱང་ཆུབ་རྡོ་རྗེས་སངས་རྒྱས་ལ། །ཞེས་སོགས་ཀྱིས་

གསོལ་བ་འདེབས་སུ་བཅུག་ལ། ནང་དབང་བསྐུར་བ་དབང་རྫས་སྐྱེད་ཆོག །དབང་ལྷ་སྤྱན་འདྲེན་སོགས་ཕལ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཆེར་ཆུ་དབང་གི་སྐབས་བཞིན་ལ། ཧཱུཾ་ལས་རྡོ་རྗེ་ཧཱུཾ་གིས་མཚན་པ་ཡོངས་སུ་གྱུར་བ་ལས་

མི་བསྐྱོད་པ་སྔོན་པོ། ཞེས་སོགས་ཀྱི་གནས་སུ། ཨཾ་ལས་རིན་པོ་ཆེ་ཨཾ་གྱིས་མཚན་པ་

ཡོངས་སུ་གྱུར་བ་ལས་རིན་འབྱུང་སེར་བོ་ཞལ་གཅིག་ཕྱག་གཉིས་ཀྱིས་རིན་པོ་ཆེ་

དང་དྲིལ་བུ་འཛིན་པས། ཡུམ་རིན་ཆེན་སྒྲོལ་མ་སེར་མོ་གྲི་གུག་དང་ཐོད་པ་འཛིན་

པ་ལ་འཁྱུད་པ། ཞེས་དང། རིན་འབྱུང་དུ་བྱས་པ་ལ་དབང་བསྐུར། ཞེས་དང། དབང་རྫས་

ཅོད་པན། ཞེས་སོགས། འདོན་པ་བསྒྱུར་ཏེ་ཤིས་བརྗོད་ཀྱི་བར་གོང་ལྟར་བརྗོད། དེ་ནས། ཨོཾ་བཛྲ་དྷྭ་ཏི་ཤྭ་

རི་ཨ་བྷི་ཥིཉྩ་ཧཱུཾ། ཞེས་པ་རྡོ་རྗེ་དབྱིངས་ཀྱི་དབང་ཕྱུག་མའི་དབང་བསྐུར། ཨོཾ་སརྦ་ཏ་ཐཱ་ག་ཏ་སཏྭ་

བཛྲྀ་ཨ་བྷི་ཥིཉྩ་བྲུཾ། ཞེས་པ་དེ་བཞིན་གཤེགས་པ་ཐམས་ཅད་ཀྱིས་སེམས་མ་རྡོ་རྗེ་མའི་དབང་བསྐུར། ཨོཾ་

རཏྣ་བཛྲྀ་ཨ་བྷི་ཥིཉྩ་ཨཱཿ ཞེས་པ་རིན་ཆེན་རྡོ་རྗེ་མའི་དབང་བསྐུར། ཨོཾ་དྷརྨ་བཛྲྀ་ཨ་བྷི་ཥིཉྩ་ཧྲཱིཿ 

ཞེས་པ་ཆོས་ཀྱི་རྡོ་རྗེ་མའི་དབང་བསྐུར། ཨོཾ་ཀརྨ་བཛྲྀ་ཨ་བྷི་ཥིཉྩ་ཏྲཾ། ཞེས་པ་ལས་ཀྱི་རྡོ་རྗེ་མའི་དབང་

བསྐུར། ཞེས་པ་ཡིན་ལ་དེ་རྣམས་བརྗོད་ཅིང། དབུ་རྒྱན་སློབ་མའི་མགོ་ལ་བསྐོན། དེ་ནས། དབང་བསྐུར་

རྡོ་རྗེ་ཆེན་པོ་ནི། །ཞེས་སོགས་དང། ཨོཾ་ཨཱཿབཛྲ་མུ་ཀུ་ཊ་ཨ་བྷི་ཥིཉྩ་ཧཱུཾ་སུ་ར་ཏ་སྟྭཾ་ཨ་

ཧཾ། དོན་ནི་རྡོ་རྗེ་ཅོད་པན་གྱི་དབང་བསྐུར་བས་ཁྱོད་ཤིན་ཏུ་དགའ་བར་གྱིས་ཞེས་པའོ། །ཨོཾ་ཧཱུཾ་ཏྲཾ་ཧྲཱིཿཨཱཿ 

ཞེས་པ་རིགས་ལྔའི་ས་བོན་བརྗོད་དེ་དར་དཔྱངས་བཅིང། བཛྲ་དུཥྱ་ཧོཿ ཞེས་བརྗོད་དེ་མཉམ་པའི་ཐལ་མོས་

མཉེས་པར་བྱ། དེ་ལྟར་ཅོད་པན་གྱི་དབང་བསྐུར་བས་བདེ་དགའ་སྐྱེས་ཤིང་དགའ་བ་དེས་སྟོང་བ་བསྒོམ་པའི་བདེ་

སྟོང་གི་ཡེ་ཤེས་ཅོད་པན་གྱི་དབང་གི་གཙོ་བོ་དང། དེ་ལ་བརྟེན་ནས་མ་འོངས་པ་ན་རིགས་བདག་འགྲུབ་པའི་

ནུས་པ་དང། གཙུག་ཏོར་འགྲུབ་པའི་ནུས་པ་རྣམས་འཇོག་ལ་ཉོན་མོངས་པ་ང་རྒྱལ་དང་སེར་སྣ་སྦྱོང་བ་སོགས་

ཚིག་བསྒྱུར་དགོས་རྣམས་བསྒྱུར་ལ། དབང་ཇི་ལྟ་བུ་ཞིག་ཐོབ་པའི་བརྡ་སྤྲད། དབང་བསྐུར་རྡོ་རྗེ་ཆེན་

པོ་ནི། །ཞེས་སོགས་དང། ཨོཾ་ཨཱཿསརྦ་ཏ་ཐཱ་ག་ཏ་ཨ་བྷི་ཥེ་ཀ་ཏ་ས་མ་ཡ་ཤྲི་ཧཱུཾ། ཞེས་པ་

བརྗོད་དེ་བུམ་ཆུ་གཏོར་ལ་བརྟན་བྱེད་ཀྱི་ཆུ་དབང་བསྐུར། དེ་ལྟར་བུམ་པའི་ཆུས་དབང་བསྐུར་བས། 



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

ཞེས་པ་ནས། རིན་འབྱུང་གིས་དབུ་བརྒྱན་པར་གྱུར། དེ་ནས། དབང་ལྷ་བསྟིམ་པ་དང། མཆོད་པ་

འབུལ་བ། ཆུ་དབང་གི་སྐབས་བཞིན་བྱ། བརྟན་བྱེད་ཀྱི་ཆུ་དབང་མན་ཆད། རྡོ་རྗེ། དྲིལ་བུ། མིང། སློབ་དཔོན་གྱི་

དབང་གི་སྐབས་རྣམས་སུ་ཡང་བྱ། དེ་ལྟར་རིན་ཆེན་འབྱུང་ལྡན་ཅོད་པན་གྱི་དབང་ཐོབ། ང་

རྒྱལ་དང་སེར་སྣའི་དྲི་མ་སྦྱངས། ཚོར་བའི་ཕུང་བོ་གནས་བསྒྱུར། མཉམ་པ་ཉིད་ཀྱི་

ཡེ་ཤེས་མངོན་དུ་བྱས། རིན་ཆེན་འབྱུང་ལྡན་དང་དེའི་རིགས་ཀྱི་དངོས་གྲུབ་བསྒྲུབ་

པ་ལ་དབང་བར་བྱས་སོ། །ཞེས་དག་པ་བརྗོད། 

འོད་དཔག་མེད་རྡོ་རྗེའི་དབང་གི་དོན་དུ། བྱང་ཆུབ་རྡོ་རྗེས་ཞེས་སོགས་ཀྱིས་གསོལ་བ་འདེབས་

སུ་བཅུག །ནང་དབང་སྔར་བཞིན་ལ། ཧྲཱིཿལས་པདྨ་ཧྲཱིཿས་མཚན་པ་ཡོངས་སུ་གྱུར་བ་ལས། 

འོད་དཔག་མེད་དམར་བོ་ཞལ་གཅིག་ཕྱག་གཉིས་པདྨ་དང་དྲིལ་བུ་འཛིན་པས་ཡུམ་

གོས་དཀར་མོ་དམར་མོ། ཞེས་དང། འོད་དཔག་མེད་དུ་བྱས་པ་ལ། ཞེས་དང། དབང་

རྫས་རྡོ་རྗེ་ཞེས་པ་མ་གཏོགས་ཤིས་བརྗོད་ཀྱི་བར་སྔར་ལྟར་དང། དབང་བསྐུར་རྡོ་རྗེ་ཞེས་སོགས་སྔར་

ལྟར་བརྗོད་དེ་རྡོ་རྗེ་ལག་ཏུ་བཟུང་སྟེ། སངས་རྒྱས་རྣམས་ཀྱིས་རྡོ་རྗེ་ཡི། །དབང་གི་དེ་རིང་

ཁྱོད་དབང་བསྐུར། །འདི་དེ་སངས་རྒྱས་ཐམས་ཅད་ཉིད། །རྡོ་རྗེ་རབ་ཏུ་བསྒྲུབ་ཕྱིར་

ཟུངས། །ཞེས་བརྗོད་ཅིང། དེའི་དོན། སངས་རྒྱས་རྣམས་ཀྱིས་དེ་རིང་ཁྱོད་ལ་རྡོ་རྗེའི་དབང་བསྐུར་བས་རྡོ་རྗེ་ཡེ་

ཤེས་ཀྱི་དབང་བསྐུར་བ་ཡིན་ལ། རྡོ་རྗེ་ཡེ་ཤེས་ཀྱི་དབང་ནི། བྱང་ཆུབ་སེམས་གང་དེ་རྡོ་རྗེ་ཞེས་གསུངས་པ་ལྟར། 

སྟོང་བ་ཉིད་དང་དབྱེར་མེད་པའི་བྱང་ཆུབ་ཀྱི་སེམས་དྲི་བྲལ་གྱི་རང་བཞིན་ཡིན་པས། སངས་རྒྱས་ཐམས་ཅད་ཀྱི་

ཐུགས་རྡོ་རྗེའི་ངོ་བོ་ཉིད་ཡིན་ཅིང། རྟགས་ཀྱི་རྡོ་རྗེ་འདི་ནི་སངས་རྒྱས་ཐམས་ཅད་ཀྱི་ཐུགས་རྡོ་རྗེའི་ངོ་བོ་ཉིད་དེ་

རབ་ཏུ་སྒྲུབ་པ་སྟེ་ཐོབ་པར་བྱ་བའི་ཕྱིར་ཁྱོད་ཀྱིས་ཟུངས་ཤིག །ཅེས་པ་གོ་བར་བྱས་ཏེ། རྡོ་རྗེ་སློབ་མའི་སྙིང་མགྲིན་

མགོ་བོ་རྣམས་ལ་རེག་ནས་ལག་པ་གཡས་སུ་སྦྱིན། སློབ་མས་རྡོ་རྗེ་གསོར་ཏེ་སྙིང་གར་བཟུང། དེ་ལྟར་རྡོ་རྗེའི་

དབང་བསྐུར་བ་ལ་བརྟེན་ནས་དགའ་བདེ་སྐྱེས་ཤིང་དགའ་བས་སྟོང་བ་ངེས་པའི་བདེ་སྟོང་གི་ཡེ་ཤེས་ནི། རྡོ་རྗེའི་

དབང་གི་གཙོ་བོ་དང། དེས་སངས་རྒྱས་ཐམས་ཅད་ཀྱི་ཐུགས་རྡོ་རྗེ་འཐོབ་པའི་ནུས་པ་དང། ཉོན་མོངས་པ་འདོད་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཆགས་སྦྱོང་པའི་ནུས་པ་སྐྱེད་པ་སོགས་དབང་གི་ངོ་བོ་འདི་ལྟ་བུ་ཞིག་འཐོབ་ཅེས་བརྡ་སྤྲད། དབང་བསྐུར་

རྡོ་རྗེ་ཆེན་པོ་ནི། །ཞེས་སོགས་བརྟན་བྱེད་ཀྱི་ཆུ་དབང་བསྐུར་བ་སྔར་དང་འདྲ་ཞིང། འོད་དཔག་མེད་

ཀྱིས་དབུ་བརྒྱན་པར་གྱུར། དབང་ལྷ་བསྟིམ་པ་སོགས་སྔར་བཞིན། དེ་ལྟར་འོད་དཔག་མེད་རྡོ་

རྗེའི་དབང་ཐོབ། འདོད་ཆགས་ཀྱི་དྲི་མ་སྦྱངས། འདུ་ཤེས་ཀྱི་ཕུང་བོ་གནས་བསྒྱུར། 

སོ་སོར་རྟོགས་པའི་ཡེ་ཤེས་མངོན་དུ་བྱས། འོད་དཔག་མེད་དང་དེའི་རིགས་ཀྱི་

དངོས་གྲུབ་བསྒྲུབ་པ་ལ་དབང་བར་བྱས་སོ། །ཞེས་དག་པ་སྦྱིན། 

དོན་གྲུབ་དྲིལ་བུའི་དབང་ལ། བྱང་ཆུབ་རྡོ་རྗེས། སོགས་ཀྱིས་གསོལ་འདེབས་དང་ནང་དབང་

བསྐུར་ཚུལ་སྔར་ལྟར་ལ། ཁཾ་ལས་རལ་གྲི་ཁཾ་གིས་མཚན་པ་ཡོངས་སུ་གྱུར་བ་ལས་དོན་

གྲུབ་ལྗང་གུ་ཞལ་གཅིག་ཕྱག་གཉིས་རལ་གྲི་དང་དྲིལ་བུ་འཛིན་པས་ཡུམ་དམ་ཚིག་

སྒྲོལ་མ་ལྗང་གུ། ཞེས་དང། སློབ་མ་དོན་གྲུབ་ཏུ་བྱས་པ་ལ། ཞེས་དང། དབང་རྫས་དྲིལ་

བུ། ཞེས་སོགས་བསྒྱུར་ཏེ། ཤིས་བརྗོད་ཀྱི་བར་གོང་ལྟར་བརྗོད། དབང་བསྐུར་རྡོ་རྗེ། ཞེས་སོགས་དང། 

ཨོཾ་བཛྲ་ཨ་དྷི་བ་དྷི་སྟྭཾ་ཨ་བྷི་ཥཉྩ་མི་ཏིཥྛ་བཛྲ་ས་མ་ཡ་སྟྭཾ། ཞེས་བརྗོད་ཅིང་དོན་ནི། རྡོ་རྗེའི་

དམ་ཚིག་ལ་གནས་པ་ཁྱོད་ལ་རྡོ་རྗེའི་བདག་པོའ་ིདབང་བགྱིའོ། །ཁྱོད་ཀྱིས་མནོས་ཤིག །ཅེས་པ་སྟེ། དྲིལ་བུའི་

དབང་ལ་རྡོ་རྗེའི་བདག་པོའ་ིདབང་ཞེས་པའི་དོན་ནི། རྡོ་རྗེ་འཆང་ནི་རིགས་ཐམས་ཅད་ཀྱི་བདག་པོ་དང། ཆོས་ཕུང་

བརྒྱད་ཁྲི་བཞི་སྟོང་སོགས་དམ་པའི་ཆོས་ཐམས་ཅད་ཀྱི་མངའ་བདག་ཡིན་པས་ཆོས་ཀྱི་བདག་པོ་ཡིན་ལ། དེས་

ཆོས་ཕུང་བརྒྱད་ཁྲི་བཞི་སྟོང་སོགས་སྒྲོག་པ་དེ་མཚོན་པའི་དོན་དུ་དྲིལ་བུ་སྒྲ་དང་བཅས་པས་དབང་བསྐུར་བས་

ན་བདག་པོའ་ིདབང་ཞེས་བཏགས་པ་ཡིན་ཚུལ་གྱི་གོ་བ་བསྐྱེད་ལ་དྲིལ་བུ་ལག་པ་གཡོན་པར་གཏད་དེ། རྡོར་དྲིལ་

དང་ལྡན་པའི་ལག་པས་འཁྱུད་ཚུལ་བྱེད་དུ་བཅུག་ལ། ཨོཾ་བཛྲ་གྷཎྜེ་ཨཿཨཿ སྔགས་དོན་ནི། རྡོ་རྗེ་དྲིལ་བུ་

ཞེས་དང་ཨ་ས་བོན་ཡིན། བཅོམ་ལྡན་གཟུང་ངོ་བདག་ལ་ནི། །ཡང་དག་ཉེ་བར་འགྱུར་བར་

མཛོད། །ཅེས་བརྗོད་དུ་གཞུག །དེ་ལྟར་དྲིལ་བུའི་དབང་བསྐུར་བ་ལ་བརྟེན་ནས་རྒྱུད་ལ་དགའ་བདེ་སྐྱེས་ཤིང་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

དེས་སྟོང་བ་ངེས་པའི་བདེ་སྟོང་གི་ཡེ་ཤེས་དྲིལ་བུའི་དབང་གི་གཙོ་བོ་དང། དེ་ལ་བརྟེན་ནས་སངས་རྒྱས་པ་ན་

ཆོས་ཕུང་བརྒྱད་ཁྲི་བཞི་སྟོང་སྟོན་པའི་གསུང་རྡོ་རྗེ་འགྲུབ་པའི་ནུས་པ། ཉོན་མོངས་པ་ཕྲག་དོག་སྦྱོང་བའི་ནུས་པ་

སྐྱེད་པ་སོགས་དྲིལ་བུའི་དབང་ཅི་འདྲ་བ་ཞིག་འཐོབ་པའི་བརྡ་སྤྲད། བརྟན་བྱེད་ཀྱི་ཆུ་དབང་བསྐུར་བ་སོགས་སྔར་

བཞིན་ལ། དོན་ཡོད་གྲུབ་པས་དབུ་བརྒྱན་པར་གྱུར། དབང་ལྷ་བསྟིམ་པ་སོགས་སྔར་བཞིན། དེ་

ལྟར་དོན་ཡོད་གྲུབ་པ་དྲིལ་བུའི་དབང་ཐོབ། ཕྲག་དོག་གི་དྲི་མ་སྦྱངས། འདུ་བྱེད་ཀྱི་

ཕུང་བོ་གནས་བསྒྱུར། བྱ་བ་གྲུབ་པའི་ཡེ་ཤེས་མངོན་དུ་བྱས། དོན་ཡོད་གྲུབ་པ་དང་

དེའི་རིགས་ཀྱི་དངོས་གྲུབ་བསྒྲུབ་པ་ལ་དབང་བར་བྱས་སོ། །ཞེས་བརྗོད་དེ་དག་པ་སྦྱིན། 

རྣམ་སྣང་མིང་གི་དབང་ལ། གསོལ་འདེབས། ནང་དབང། དབང་ལྷ་སྤྱན་འདྲེན་སོགས་གོང་ལྟར་ལ་

དབང་རྫས་བསྐྱེད་ཆོག་མི་དགོས། ཁྱད་པར་ནི། ཨོཾ་ལས་འཁོར་ལོ་ཨོཾ་གྱིས་མཚན་པ་ཡོངས་སུ་

གྱུར་བ་ལས་རྣམ་སྣང་དཀར་བོ་ཞལ་གཅིག་ཕྱག་གཉིས་འཁོར་ལོ་དང་དྲིལ་བུ་འཛིན་

པས་ཡུམ་སྤྱན་མ་དཀར་མོ་གྲི་གུག་དང་ཐོད་པ་འཛིན་པ་ལ་འཁྱུད་པ། ཞེས་བསྒྱུར། ཤིས་

བརྗོད་ཀྱི་མཇུག་ཏུ་སློབ་མའི་མགོར་རྡོ་རྗེ་དྲིལ་བུ་མཉམ་པོར་བཟུང་ནས། དབང་བསྐུར་རྡོ་རྗེ་ཞེས་སོགས་

དང། ཨོཾ་བཛྲི་སཏྭ་སྟྭཾ་ཨ་བྷི་ཥིཉྩ་མི་བཛྲ་ནཱ་མ་ཨ་བྷི་ཥེ་ཀ་ཏ། ཞེས་བརྗོད་ཅིང་སྔགས་དོན་

ནི། རྡོ་རྗེ་སེམས་དཔའ་ཁྱོད་ལ་དབང་བསྐུར་རོ། །དབང་གང་བསྐུར་ན་མི་བསྐྱོད་རྡོ་རྗེ་ཞེས་བྱ་བ་ལ་སོགས་པའི་

མིང་གི་དབང་བསྐུར་རོ། །ཞེས་པ་དང། མི་བསྐྱོད་རྡོ་རྗེ་ནི་མཚོན་པ་ཙམ་ཡིན་གྱི་སློབ་མའི་མེ་ཏོག་གང་ལ་ཕོག་

པའི་རྗེས་སུ་འབྲང་ནས་མིང་བཏགས་ལ་མིང་དབང་བསྐུར་རོ། །དེ་ལྟར་མིང་དབང་བསྐུར་བ་ལ་བརྟེན་ནས་དགའ་

བདེ་སྐྱེས་ཤིང། དགའ་བ་དེས་སྟོང་བ་ངེས་པའི་བདེ་སྟོང་གི་ཡེ་ཤེས་ནི་མིང་དབང་གི་གཙོ་བོ་དང། རང་ཉིད་སངས་

རྒྱས་པའི་ཚེ་སངས་རྒྱས་ཀྱི་མཚན་འགྲུབ་པའི་ནུས་པ། ཉོན་མོངས་པ་གཏི་མུག་སྦྱོང་བའི་ནུས་པ་སོགས་སྐབས་

དང་སྦྱར་བ་བརྗོད་དེ་མིང་དབང་གི་ངོ་བོ་ཇི་ལྟ་བུ་ཐོབ་པའི་བརྡ་སྤྲད། བརྟན་བྱེད་ཀྱི་ཆུ་དབང་སོགས་སྔར་དང་འདྲ་

ལ། རྣམ་སྣང་གིས་དབུ་བརྒྱན་པར་གྱུར། ཞེས་པ་བསྒྱུར། དེ་ལྟར་རྣམ་པར་སྣང་མཛད་

མིང་གི་དབང་ཐོབ། གཏི་མུག་གི་དྲི་མ་སྦྱངས། གཟུགས་ཀྱི་ཕུང་བོ་གནས་བསྒྱུར། 



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

- 334 -

མེ་ལོང་ལྟ་བུའི་ཡེ་ཤེས་མངོན་དུ་བྱས། རྣམ་སྣང་དང་དེའི་རིགས་ཀྱི་དངོས་གྲུབ་

བསྒྲུབ་པ་ལ་དབང་བར་བྱས་སོ། །ཞེས་དག་པ་སྦྱིན། 

གཉིས་པ་ཐུན་མོང་མ་ཡིན་པ་རྡོ་རྗེ་སློབ་དཔོན་གྱི་དབང་ལ་སློབ་དཔོན་གྱི་དབང་བསྐུར་བའི་ཆོ་ག་དང། 

དེའི་མཐའ་བརྟེན་གྱི་ཆོ་ག་གཉིས། དང་བོ་ལ་དམ་ཚིག་གསུམ་སྦྱིན་པ་དང། དམ་ཚིག་གསུམ་བཟུང་ཞིང་དེ་ཉིད་

བསྟན་པ་གཉིས། དང་བོ་ལ་སློབ་མས་མཎྜལ་འབུལ། ཐལ་མོ་སྦྱར་ཏེ། གང་གིས་བདག་ནི་ཁྱོད་དྲིན་

ལས། །རང་དང་གཞན་དོན་ནུས་འགྱུར་བ། །རྡོ་རྗེ་སློབ་དཔོན་གྱི་ནི་དབང། །ཐུགས་

རྗེའི་གཏེར་ཀྱཻ་བདག་ལ་སྩོལ། །དོན་ནི། ཀྱཻ་ཐུགས་རྗེའི་གཏེར་ཞེས་སློབ་དཔོན་ལ་བོས་ནས། ཁྱོད་ཀྱི་

དྲིན་ལས་དབང་གང་གིས་རང་གཞན་གྱི་དོན་རྒྱ་ཆེན་པོ་སྒྲུབ་ནུས་པར་འགྱུར་བ་རྡོ་རྗེ་སློབ་དཔོན་གྱི་དབང་བདག་

ལ་སྩོལ་ཅིག །ཅེས་པ་སྟེ་དོན་དྲན་པའི་སྒོ་ནས་གསོལ་བ་ལན་གསུམ་འདེབས་སུ་གཞུག །ནང་དབང་བསྐུར་ཚུལ་

སྔར་ལྟར་ལ། ཁྱད་པར་ནི། ཧཱུཾ་ལས་རྡོ་རྗེ་ཧཱུཾ་གིས་མཚན་པ་ཡོངས་སུ་གྱུར་བ་ལས་རྡོ་རྗེ་

འཆང་དཀར་བོ་ཞལ་གཅིག་ཕྱག་གཉིས་ཀྱིས་རྡོ་རྗེ་དང་དྲིལ་བུ་འཛིན་པས་ཡུམ་རྡོ་

རྗེ་དབྱིངས་ཀྱི་དབང་ཕྱུག་མ་དཀར་མོ་རྡོ་རྗེ་དང་དྲིལ་བུ་འཛིན་པ་ལ་འཁྱུད་པ། ཞེས་

དང། སློབ་མ་རྡོ་རྗེ་འཆང་དུ་བྱས་པ་ལ་དབང་བསྐུར་ཡུམ་གྱི་པདྨ་ནས་ཕྱུང་སྟེ་དབང་

སྟེགས་ཁྲུས་དཀྱིལ་ལ་གནས་པའི་སེང་གེའི་ཁྲིའི་སྟེང་དུ་འཁོད་པར་གྱུར། ཞེས་བསྒྱུར། 

རྡོ་རྗེ་དང་དྲིལ་བུ་བསངས་སྦྱངས། སྟོང་བའི་ངང་ལས་ཧཱུཾ་ལས་བྱུང་བའི་རྡོ་རྗེ་རྡོ་རྗེ་སེམས་

དཔའི་ངོ་བོ་དང། ཨཱཿལས་བྱུང་བའི་དྲིལ་བུ་རྡོ་རྗེ་སྙེམས་མའི་ངོ་བོར་གྱུར། ཐོག་

མཐའ་མེད་པའི་སེམས་དཔའ་ནི། །རྡོ་རྗེ་སེམས་དཔའ་དགའ་བ་ཆེ། །ཀུན་ཏུ་བཟང་

བོའ་ིཀུན་བདག་ཉིད། །རྡོ་རྗེ་སྙེམས་ཚུལ་བདག་པོའ་ིབདག །བཅོམ་ལྡན་འདས་

མཆོག་གི་དང་བོའ་ིསྐྱེས་བུའོ། །ཨོཾ་མཧཱ་བཛྲ་ཧཱུཾ། དོན་ནི་བྱང་ཆུབ་སེམས་དཔའ་རྣམས་ཀྱི་ཐོག་

མ་དང་ཐ་མ་མེད་པའི་སེམས་ཀྱི་རྒྱུན་རང་བཞིན་གྱིས་དག་པ་ལ་གློ་བུར་གྱི་དྲི་མས་གོས་པ་རིམ་གྱིས་བསལ་ནས་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

རྣམ་པར་དག་པ་མཐར་ཐུག་པ་ཆོས་ཀྱི་སྐུ་ངེས་དོན་གྱི་རྡོ་རྗེ་སེམས་དཔའ་དགའ་བ་ཆེན་པོ་ཡིན་ལ། དེ་ནི་ཆོས་

ཀུན་གྱི་བདག་ཉིད་ཆོས་ཀྱི་དབྱིངས་འཁོར་འདས་ཀུན་ཏུ་དགེ་བས་ཀུན་ཏུ་བཟང་བོ་བསྒོམ་པ་ལ་བརྟེན་ནས་འབྱུང་

བའོ། །དེས་ན་རྡོ་རྗེ་འདི་དྲི་བྲལ་གྱི་ཤེས་རབ་སྟོང་བའི་ཆ་ཉིད་རྡོ་རྗེ་སྙེམས་མའི་ཚུལ་བཟུང་བ་དེའི་བདག་པོ་རྡོ་རྗེ་

སེམས་དཔའམ་རྡོ་རྗེ་འཆང་གི་བདག་ཉིད་དེ་ཐོབ་པར་བྱེད་པའི་ལམ་མཚོན་བྱེད་དུ་མོས་ཏེ་བཟུང་བར་བྱོས་ལ། རྡོ་

རྗེ་འཆང་དེ་ཐོབ་པའི་ཕྱིར་དུ་གང་ལ་དམིགས་ནས་ལྷ་སྐུ་ཕྱག་རྒྱ་ཆེན་པོ་སྐྱེད་པའི་རྒྱུ་ཆོས་ཀྱི་དབྱིངས་ལ་བཅོམ་

ལྡན་འདས་མཆོག་གི་དང་བོའ་ིསྐྱེས་བུ་ཞེས་འབྲས་བུ་རྡོ་རྗེ་འཆང་གི་མིང་གིས་བཏགས་པའི་ཆོས་དབྱིངས་དེ་

སྒོམས་ཤིག །སྔགས་དོན་ནི། རྡོ་རྗེ་ཆེན་པོ་ཞེས་པ་ཡིན་ཅིང། ཧཱུཾ་ནི་ཐུགས་མཚོན་བྱེད་ཡིན་པས་རྡོ་རྗེ་ཆེན་པོ་

སངས་རྒྱས་ཀྱི་ཐུགས་རྡོ་རྗེ་དེ་སྒོམས་ཤིག །ཅེས་པའི་དོན་ནོ། །སྟོང་བ་ཉིད་དང་དབྱེར་མེད་པའི་ཡེ་

ཤེས་རྒྱལ་བའི་ཐུགས་ཀྱི་ངོ་བོ་ནི་གསང་བའི་རྡོ་རྗེ་ཡིན་ལ། དེ་དྲན་པའི་དོན་དུ་རྡོ་

རྗེ་འཛིན་པ་རྡོ་རྗེའི་དེ་ཁོ་ན་ཉིད་ཀྱི་སྒོ་ནས་ཟུངས་ཤིག །ཅེས་བརྗོད་དེ་ལག་པ་གཡས་སུ་

གཏད་ལ་རྡོ་རྗེའི་དམ་ཚིག་སྦྱིན། འདི་དེ་སངས་རྒྱས་ཐམས་ཅད་ཀྱིས། ཤེས་རབ་དབྱངས་ཀྱི་

རྗེས་འགྲོར་བཤད། །བྱང་ཆུབ་མཆོག་ཏུ་རྒྱལ་བ་བཞེད། །ཁྱོད་ཀྱིས་ཀྱང་ནི་རྟག་ཏུ་

ཟུངས། །ཆོས་ཐམས་ཅད་རང་བཞིན་མེད་པའི་སྒྲ་དྲིལ་བུས་སྒྲོགས་པར་སེམས་པའི་

སྒོ་ནས་དྲིལ་བུ་འཁྲོལ་བ་དྲིལ་བུའི་དེ་ཁོ་ན་ཉིད་ཀྱི་སྒོ་ནས་ཟུངས་ཤིག །ཅེས་བརྗོད་ཅིང། 

ཚིགས་བཅད་ཀྱི་དོན་ནི། ཇི་ལྟར་སངས་རྒྱས་ཐམས་ཅད་ཀྱི། བྱང་ཆུབ་ཆེན་པོའ་ིངོ་བོ་ཉིད་ཀྱི་ཤེས་རབ་ནི་སྟོང་བ་

ཉིད་ལ་དམིགས་པ་ཡིན་ལ། དེ་ནི་རང་གི་ངང་གིས་ལྷུན་གྱིས་གྲུབ་པར་དབྱངས་ཀྱི་སྒྲ་སྣ་ཚོགས་ཀྱིས་གཞན་ལ་

ཆོས་སྟོན་པར་བྱེད། དྲིལ་བུ་འདི་ཡང་དེ་དང་འདྲ་སྟེ་ཤེས་རབ་དབྱངས་ཀྱི་རྗེས་སུ་འགྲོ་བའི་ཡུལ་སྟོང་བ་ཉིད་

རྟོགས་པའི་ཤེས་རབ་མཚོན་པས་སོ། །དེ་བས་ན་རྒྱལ་བ་ཐམས་ཅད་ཀྱིས་བྱང་ཆུབ་མཆོག་ཏུ་བཞེད་པ་སྟོང་བ་

ཉིད་ལ་དམིགས་པའི་དྲི་བྲལ་གྱི་ཤེས་རབ་མཚོན་ཞིང་སྟོང་བ་ཉིད་ཀྱི་སྒྲ་སྒྲོགས་པའི་དྲིལ་བུ་འདི་ཁྱོད་ཀྱིས་ཀྱང་ནི་

རྟག་ཏུ་བཟུང་ལ་ཡུལ་སྟོང་བ་ཉིད་ལ་དམིགས་པའི་ཤེས་རབ་དེ་སྒོམས་ཤིག །ཅེས་པ་སྟེ། དེ་ལྟར་བརྡ་སྦྲད་ཏེ། 

དྲིལ་བུ་ལག་པ་གཡོན་པར་གཏད་ལ་དྲིལ་བུའི་དམ་ཚིག་སྦྱིན། སློབ་མས། སྲིད་པ་ངོ་བོ་ཉིད་ཀྱིས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

དག །ངོ་བོ་ཉིད་ཀྱི་སྲིད་འགལ་བྱས། །རང་བཞིན་དག་མཆོག་སེམས་དཔའ་

ཡིས། །དམ་པའི་སྲིད་པ་བྱེད་པར་འགྱུར། །བཛྲ་གྷཎྜ་ཨཿ ཞེས་པ་ཚིགས་བཅད་ཀྱི་དོན་ནི། 

སྲིད་པ་འཁོར་བར་སྐྱེ་བའི་རྒྱུ་དེ་ནི་ངོ་བོ་ཉིད་དེ་རང་བཞིན་གྱིས་ཡོངས་སུ་དག་པ་ཡིན་ཀྱང། བདག་ཏུ་སྒྲོ་བཏགས་

པའི་ངོ་བོ་ཉིད་ཀྱིས་འགལ་བའི་སྲིད་པ་སྟེ་གནོད་པ་མེད་པ་ལས་གནོད་པ་ཅན་དུ་བྱས་བ་ཡིན་ལ། མཆོག་སེམས་

པ་སྟེ་བྱང་ཆུབ་སེམས་དཔའ་རྣམས་ཀྱིས་རང་བཞིན་གྱིས་དག་པར་སེམས་པས་བདག་ཏུ་སྒྲོ་བཏགས་པ་ལྟར་ཞེན་

པ་ཟད་པར་མཛད་ནས། དམ་པའི་སྲིད་པ་སྟེ་མི་གནས་པའི་མྱ་ངན་ལས་འདས་པའི་རང་བཞིན་དུ་རྟོགས་པར་བྱེད་

པར་འགྱུར་བ་དེ་ལྟར་བདག་གིས་བྱའོ། །ཞེས་དང། སྔགས་དོན་ནི་རྡོ་རྗེ་དྲིལ་བུ་ཞེས་དང། ཨཿས་བོན་ཡིན་ལ་དེ་

ལྟ་བུ་གོ་བར་བྱས་ཏེ། ཚིགས་བཅད་དང་སྔགས་དེ་གཉིས་བརྗོད་ཅིང་དྲིལ་བུ་དཀྲོལ་དུ་གཞུག །དེ་ནས། ཡིད་

ཀྱི་ལུས་ནི་བརྟན་པ་ཉིད། །ཕྱག་རྒྱའི་དམ་ཚིག་རབ་ཏུ་བརྗོད། །གང་གི་ལུས་ནི་

ཐམས་ཅད་བརྟན། །དེས་ན་ཕྱག་རྒྱར་རབ་ཏུ་བསྒྲགས། །ཡེ་ཤེས་ཕྱག་རྒྱ་བྱིན་

རླབས་ནས། །འདོད་པ་ཐམས་ཅད་ལོངས་སྤྱོད་པས། །དངོས་གྲུབ་ཐམས་ཅད་བསྒྲུབ་

པར་བྱ། །ཞེས་བརྗོད་ཅིང། དེའི་དོན། ཡིད་ཀྱི་ལུས་རྡོ་རྗེ་སློབ་དཔོན་གྱི་དབང་གི་ངོ་བོ་གྱུར་བའི་བདེ་སྟོང་གི་

ཡེ་ཤེས་དེ་བརྟན་པ་ཉིད་ཀྱི་ཕྱིར་དུ་ཕྱག་རྒྱའི་དམ་ཚིག་རབ་ཏུ་བརྗོད། གང་གིས་ལུས་ལྷ་སྐུར་བསྒོམ་པ་དེ་ཐམས་

ཅད་དུ་བརྟན་པའི་ཕྱིར་དུ་ཕྱག་རྒྱའི་དམ་ཚིག་རབ་ཏུ་བསྒྲགས་པ་སྟེ་སྦྱིན་པར་བྱ་བ་ཡིན་ལ། ཕྱག་རྒྱའི་དམ་ཚིག་

ནི། རང་རྡོ་རྗེ་འཆང་ཞལ་གཅིག་ཕྱག་གཉིས་པར་གསལ་བས་ཡེ་ཤེས་ཀྱི་ཕྱག་རྒྱ་རྡོ་རྗེ་དབྱིངས་ཀྱི་དབང་ཕྱུག་མ་

བྱིན་གྱིས་བརླབས་པ་སྟེ་གསལ་བཏབ་པས་འདུས་བྱས་ནས། འདོད་ཡོན་ཐམས་ཅད་ལ་ལོངས་སྤྱོད་པའི་ཚུལ་

གྱིས་མཆོག་དང་ཐུན་མོང་གི་དངོས་གྲུབ་ཐམས་ཅད་བསྒྲུབ་པར་བྱའོ། །ཞེས་གོ་བ་བསྐྱེད་དེ། ཀྱཻ་རྡོར་ལས། ཤེས་

རབ་བཅུ་དྲུག་ལོན་པ་ལ། །ལག་པ་དག་གིས་ཡང་དག་འཁྱུད། །རྡོ་རྗེ་དྲིལ་བུ་མཉམ་སྦྱོར་བ། །སློབ་དཔོན་གྱི་ནི་

དབང་དུ་འདོད། །ཅེས་གསུངས་པ་ལྟར། སློབ་མས་རྡོར་དྲིལ་བཟུང་ནས་ཡེ་ཤེས་ཀྱི་ཕྱག་རྒྱ་རྡོ་རྗེ་དབྱིངས་ཀྱི་

དབང་ཕྱུག་མ་ལ་འཁྱུད་པར་བསམ་ཞིང་འཁྱུད་པའི་ཕྱག་རྒྱ་བྱེད་དུ་གཞུག་ལ། ཕྱག་རྒྱའི་དམ་ཚིག་སྦྱིན། གཉིས་

པ། དམ་ཚིག་གསུམ་བཟུང་བ་ནི། དེ་ནས། སློབ་མ་རིགས་དྲུག་པ་རྡོ་རྗེ་འཆང་དུ་གསལ་བས་རང་རང་གི་དམ་

ཚིག་དྲན་པའི་སྒོ་ནས་རྡོ་དྲིལ་བཟུང་ནས། ཡུམ་རྡོ་རྗེ་དབྱིངས་ཀྱི་དབང་ཕྱུག་མ་དང་འཁྱུད་པ་ལ་ཆེད་དུ་གཏད་ནས་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

སེམས་འཛིན་དུ་གཞུག་ཅིང། དེ་ལྟར་བསམ་པ་ལས་དགའ་བདེ་ཁྱད་པར་ཅན་སྐྱེས་པ་དེས་སྟོང་བ་ངེས་པའི་བདེ་

སྟོང་གི་ཡེཤེས་ནི་རྡོ་རྗེ་སློབ་དཔོན་གྱི་དབང་དངོས་གཞིའི་གཙོ་བོ་ཡིན་པ་དང། དེ་ལྟར་བསམ་པས་དགའ་བདེ་

སྐྱེས་པ་དང་བདེ་སྟོང་གི་ཡེ་ཤེས་སྐྱེས་པར་མོས་པ་དང། ཕྱིར་མི་ལྡོག་པའི་ས་བོན་ཁྱད་པར་ཅན་བསྐྲུན་པའི་ནུས་

པ་དང་སེམས་ཅན་དཔག་ཏུ་མེད་པ་ལ་གཞལ་དུ་མེད་པའི་ཆོས་སྟོན་པ་ལ་སོགས་པའི་སློབ་དཔོན་དུ་འགྱུར་བའི་

ནུས་པ་རྣམས་ཀྱང་སློབ་དཔོན་གྱི་དབང་ཡིན་ནོ་ཞེས་སློབ་དཔོན་གྱི་དབང་གི་ངོ་བོ་ཇི་ལྟ་བུ་ཞིག་ཐོབ་ཚུལ་གྱི་བརྡ་

ལེགས་པར་སྤྲད། དེ་ནས་དབང་ལྷ་སྤྱན་དྲངས་ནས་ཤིས་པ་བརྗོད་པ་དང། བརྟན་བྱེད་ཀྱི་ཆུ་དབང་བསྐུར་བ་

སོགས་སྔར་དང་འདྲ་ལ། རྒྱས་གདབ་ལ། མི་བསྐྱོད་པས་དབུ་བརྒྱན་པར་གྱུར།  ཞེས་དང། དབང་

ལྷ་བསྟིམ་པའི་ཚེ། སྤྱི་བོ་ནས་ཐིམ་པར་གྱུར། ཅེས་དབང་ལྷ་རྣམས་ཡེ་ཤེས་པའི་ངོ་བོར་སློབ་མ་ལ་

གཞུག་ལ། ཨོཾ་སུ་པྲ་ཏིཥྛ་བཛྲེ་སྭཱ་ཧཱ། ཞེས་པ་ལེགས་པར་རབ་ཏུ་གནས་པ་རྡོ་རྗེ་ལ་གཞི་ཚུགས་ཞེས་པ་

ཡིན་པས་སྔགས་དེ་བརྗོད་ལ་བྱིན་གྱིས་བརླབ་སྟེ། མེ་ཏོག་ལ་སོགས་པའི་མཆོད་པ་སྔར་ལྟར་འབུལ། དེ་ཉིད་

བསྟན་པ་ནི། དེ་ནས་དཀྱིལ་འཁོར་དང་ལྷའི་དེ་ཁོ་ན་ཉིད་རྒྱས་པ་བསྟན་པར་འདོད་ན་མན་ངག་སྙེ་མ་སོགས་ལས་

འབྱུང་བ་ལྟར་བརྗོད་ཅིང། མདོར་བསྡུ་ན། རྟེན་གཞལ་ཡས་ཁང་ནི་གཟུགས་ཕུང་རྣམ་པར་དག་པ་རྣམ་པར་སྣང་

མཛད་ཀྱི་རང་བཞིན་ཡིན་ལ། བརྟེན་པ་ལྷ་ནི། ཕུང་བོ་ལྔ་ནི་མདོར་བསྡུ་ན། །སངས་རྒྱས་ལྔར་ནི་རབ་ཏུ་

བསྒྲགས། །ཞེས་སོགས་གསུངས་པ་ལྟར། རྟེན་དང་བརྟེན་པ་ཐམས་ཅད་དོན་དམ་པར་རང་བཞིན་མེད་པ་ཁོ་ན་

ཡིན་ལ། དེ་ཡང་དཀྱིལ་འཁོར་གྱི་གཙོ་བོ་གཅིག་བུའི་ཡེ་ཤེས་ཀྱི་བདག་ཉིད་ལས་གྲུབ་པ་ཡིན་ནོ། །ཞེས་དེ་ཁོ་ན་

ཉིད་དང། སློབ་དཔོན་གྱི་ལས་ཀྱི་རིམ་པ་ནི། དཀྱིལ་འཁོར་བྲི་བ་དང། བསྒྲུབས་པ་

དང། དེར་བདག་ཉིད་འཇུག་ཅིང་དབང་བླང་བ་དང། སློབ་མ་ལ་དབང་བསྐུར་བ་ལ་

སོགས་པ་རྣམས་ཡིན་ནོ། །ཞེས་སློབ་དཔོན་གྱི་ལས་ཀྱི་རིམ་པ་བསྟན་པར་བྱ། གཉིས་པ། དེའི་མཐའ་

བརྟེན་གྱི་ཆོ་ག་ལ་སྔགས་གཏད་པའི་ཆོ་ག་ནི། རང་དང་གཙོ་བོ་ཐ་མི་དད་པ་དཀྱིལ་འཁོར་གྱི་

གཙོ་བོ་སེམས་དཔའ་སུམ་རྩེགས་ཅན་དུ་གསལ་བའི་ཐུགས་ཀར་ཟླ་བའི་སྟེང་དུ་ས་

བོན་གྱི་མཐར་གཙོ་བོའ་ིསྔགས་ཀྱི་འཕྲེང་བ་གཡས་སྐོར་དུ་འཁོད་པར་གྱུར། ཅེས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

གསལ་བཏབ་ལ་གཙོ་བོའ་ིསྔགས་བརྒྱ་རྩ་བརྒྱད་དམ་ལན་གསུམ་དུ་བཟླས་ཏེ། བཅོམ་ལྡན་བདག་གིས་

སྦྱིན་ལགས་ཀྱི། །འདི་ལ་ཉེ་བར་མཛད་དུ་གསོལ། །ཞེས་བརྗོད། སློབ་མས། བཅོམ་ལྡན་

བདག་གིས་བཟུང་ལགས་ཀྱི། །བདག་ལ་ཉེ་བར་མཛད་དུ་གསོལ། །ཞེས་བརྗོད་དེ་གསོལ་

བ་འདེབས་སུ་གཞུག །དེ་ནས། རང་གི་ཐུགས་ཀའི་སྔགས་ཀྱི་འཕྲེང་བ་ལས་སྔགས་ཀྱི་

འཕྲེང་བ་མར་མེ་གཅིག་ལས་གཉིས་ཆད་ཀྱི་ཚུལ་དུ་བྱོན། རང་གི་ཁ་ནས་ཐོན་སློབ་

མའི་རྣ་བ་གཡས་པ་ནས་ཞུགས་ཏེ་སྙིང་གར་འཁོད་པར་གྱུར་བར་བསམ་ལ། གཙོ་བོའ་ི

སྔགས་ཀྱི་རྗེས་ཟློས་ལན་གསུམ་དུ་བྱེད་དུ་གཞུག །དེས་སྔགས་བཟླ་བ་ལ་དབང་ཞིང། སྔགས་ཀྱི་དངོས་གྲུབ་

འགྲུབ་པའི་ནུས་པ་ཁྱད་པར་ཅན་བཞག་པར་བརྡ་སྤྲད། མིག་སྨན་གྱི་ཆོ་ག་ནི། སློབ་མའི་མིག་གཉིས་ལ་

ཡི་གེ་པྲཾ་རེ་རེ། བསམ་ལ། དངུལ་གྱི་སྣོད་དུ་བཞག་པའི་མར་དང་སྦྲང་རྩིའི་མིག་སྨན་གསེར་གྱི་ཐུར་མས་

བླངས་ལ། ཨོཾ་བཛྲ་ནཻ་ཏྲ་ཨ་བ་ཧ་ར་བ་ཊ་ལཾ་ཧྲི། ཞེས་བརྗོད་ཅིང། དོན་ནི། རྡོ་རྗེའི་མིག་གི་སྒྲིབ་

གཡོག་སོལ་ཅིག །ཅེས་པ་ཡིན་ལ། མིག་སྨན་བསྐུས་ཏེ་མིག་འབྱེད་པའི་ཚུལ་བྱ་ཞིང། ཐུར་ལྡན་སྨན་པའི་

རྒྱལ་བོ་ཡིས། །ཇི་ལྟར་འཇིག་རྟེན་རབ་རིབ་བཞིན། །རྒྱལ་བ་རྣམས་ཀྱིས་བུ་ཁྱོད་

ཀྱི། །མི་ཤེས་པ་ཡི་རབ་རིབ་བསལ། །མ་རིག་པའི་ལིང་ཐོག་དང་བྲལ་ནས་ཡེ་ཤེས་

ཀྱི་སྤྱན་ཕྱེ་བར་གྱུར། ཞེས་བརྗོད་ཅིང། དོན་ནི། འཇིག་རྟེན་ན་མིག་འབྱེད་པའི་གསེར་གྱི་ཐུར་མ་དང་ལྡན་

པའི་སྨན་པའི་རྒྱལ་བོ་ཡིས་འཇིག་རྟེན་པ་རྣམས་ཀྱི་མིག་གི་རབ་རིབ་སེལ་བ་བཞིན། རྒྱལ་བ་རྣམས་ཀྱིས་བུ་ཁྱོད་

ཀྱི་མི་ཤེས་པའི་རབ་རིབ་བསལ་བར་མཛད་དོ། །དེ་བས་ཁྱོད་མ་རིག་པའི་ལིང་ཐོག་དང་བྲལ་ནས་ཡེ་ཤེས་ཀྱི་སྤྱན་

ཕྱེ་བར་འགྱུར་རོ། །ཞེས་གོ་བར་བྱ་ཞིང། ལྷའི་མིག་གི་མངོན་ཤེས་སྐྱེད་པའི་ནུས་པ་འཇོག་ཅེས་བརྡ་སྤྲད། མེ་ལོང་

གི་ཆོ་ག་ནི། མེ་ལོང་བཟུང་ལ་སློབ་མ་ལ་བསྟན་ཅིང། ཨ་ལས་སྐྱེས་པའི་མེ་ལོང་དུ་གྱུར། ཆོས་

རྣམས་གཟུགས་བརྙན་ལྟ་བུ་སྟེ། །གསལ་ཞིང་དག་ལ་རྙོག་པ་མེད། །གཟུང་དུ་མེད་

ཅིང་བརྗོད་དུ་མེད། །རྒྱུ་དང་ལས་ལས་ཡང་དག་འབྱུང། །རྡོ་རྗེ་སེམས་དཔའ་མེ་ལོང་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

བཞིན། །དེར་ནི་གསལ་དག་རྙོག་པ་མེད། །སངས་རྒྱས་ཀུན་བདག་རང་ཉིད་ནི། །བུ་

ཁྱོད་ཀྱི་ནི་སྙིང་ལ་ཞུགས། །རང་བཞིན་མེད་ཅིང་གནས་མེད་པར། །ཆོས་རྣམས་དེ་

ལྟར་ཤེས་ནས་ཁྱོད། །སེམས་ཅན་དོན་ནི་མཉམ་མེད་བྱོས། །སྐྱོབ་པ་རྣམས་ཀྱི་སྲས་

སུ་སྐྱེ། །ཞེས་བརྗོད་ཅིང། དོན་ནི་ཆོས་རྣམས་བདེན་པར་མེད་པ་མེ་ལོང་གི་ནང་གི་གཟུགས་བརྙན་ལྟ་བུ་ཡིན་

ལ། རང་གི་ངོ་བོ་ཉོན་མོངས་པའི་དྲི་མ་མེད་པས་གསལ་བ། ཤེས་བྱའི་སྒྲིབ་པ་དང་བྲལ་བས་དག་པ། དེ་གཉིས་

ཀའི་བག་ཆགས་དང་བྲལ་བས་རྙོག་པ་མེད་པ། སོ་སོ་རང་གི་རིག་པ་ཉིད་ཀྱིས་ཤེས་ཀྱི་ཤེས་པ་གཞན་གྱིས་གཟུང་

དུ་མེད་པ། སྒྲ་དང་རྣམ་པར་རྟོག་པའི་ཡུལ་མིན་པས་བརྗོད་དུ་མེད་པ་ཡིན་ཅིང། རྒྱུ་ཆོས་དབྱིངས་ཡེ་ཤེས་དང་

ལས་ཐོས་བསམ་བསྒོམ་པ་རྣམས་ལས་དག་པར་འབྱུང་བའི་རྡོ་རྗེ་སེམས་དཔའ་དེ་ཡང་མེ་ལོང་ནང་གི་གཟུགས་

བརྙན་བཞིན་དུ་བདེན་པར་མེད་པ་དེར་ནི་སྟེ་ཆོས་རྣམས་ཀྱི་རང་བཞིན་བརྗོད་པའི་སྐབས་སུ་བཤད་པ་བཞིན་

གསལ་དག་རྙོག་པ་མེད་པ། སངས་རྒྱས་ཀུན་གྱི་བདག་ཉིད་ཡིན་པ་དེ་རིང་ཉིད་ནི་བུ་ཁྱོད་ཀྱི་སྙིང་ལ་དངོས་སུ་

འཇུག་པའི་ནུས་པ་ཞུགས་པ་ཡིན་པས། ཆོས་རྣམས་མེ་ལོང་ནང་གི་གཟུགས་བརྙན་ལྟར་དོན་དམ་པར་རང་བཞིན་

མེད་ཅིང་གནས་པ་མེད་པར་ཤེས་པར་གྱིས་ལ་ཁྱོད་ཀྱིས་སེམས་ཅན་གྱི་དོན་མཉམ་པ་མེད་པ་བྱོས་ཤིག །དེ་ལྟར་

བྱས་ན་ཁྱོད་སྐྱོབ་པ་རྣམས་ཀྱི་སྲས་སུ་སྐྱེ་བ་ཡིན་ནོ། །ཞེས་གོ་བར་བྱས་ལ་མེ་ལོང་གི་དབང་བསྐུར་ཞིང། མེ་ལོང་

གི་དབང་བསྐུར་བ་ལ་བརྟེན་ནས་མ་རིག་པའི་ལིང་ཐོག་དང་བྲལ་བའི་ཤེས་རབ་ཀྱི་མིག་གིས་ཆོས་ཐམས་ཅད་

གཟུགས་བརྙན་ལྟར་མཐོང་བའི་ནུས་པ་དང། སྟོང་ཉིད་དོན་སྤྱིའི་ཚུལ་གྱིས་རྟོགས་པར་འགྱུར་བའི་ནུས་པ་དང། 

མེ་ལོང་ལ་ཤར་བའི་སྐུ་དང་འདྲ་བའི་རྡོ་རྗེ་སེམས་དཔའ་རང་གི་སྙིང་ལ་དངོས་སུ་འཇུག་པའི་ནུས་པ་དང་བག་

ཆགས་ཁྱད་པར་ཅན་འཇོག་པ་ཡིན་ནོ། །ཞེས་བརྡ་སྤྲད། མདའ་འཕང་བའི་ཆོ་ག་ནི། མདའ་དྲུག་དང་གཞུ་ལག་ཏུ་

བཟུང་སྟེ། ཧོ་ལས་སྐྱེས་པའི་མདའ་གཞུ་ཧོ། ཨོཾ་སརྦ་ཏ་ཐཱ་ག་ཏ་ཨ་ནུ་ར་ག་ཡ་སྭ། ཞེས་

བརྗོད་ཅིང། དོན་ནི། དེ་བཞིན་གཤེགས་པ་ཐམས་ཅད་མཉེས་པར་གྱིས་ཤིག་ཅེས་གོ་བར་བྱས་ཏེ་སློབ་མ་ལ་སྦྱིན། 

སློབ་མས། སརྦ་ཏ་ཐཱ་ག་ཏ་ཨ་ནུ་ར་ག་ཡ་མི། ཞེས་བརྗོད་ཅིང། དོན་ནི། དེ་བཞིན་གཤེགས་པ་ཐམས་

ཅད་མཉེས་པར་བགྱིའོ། །ཞེས་པ་དྲན་པའི་སྒོ་ནས་ཕྱོགས་བཞི་དང་སྟེང་དང་འོག་ཏུ་མདའ་རེ་རེ་སྟེ་མདའ་དྲུག་

འཕེན་པའི་སྟངས་ཀ་བྱེད་དུ་གཞུག །དེའི་ཚེ་སློབ་དཔོན་གྱིས་སྔགས་སྔ་མ་དེ་བརྗོད་དེ། དེ་ལྟར་མདའ་འཕངས་པ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ལ་བརྟེན་ནས་ཆོས་དབྱིངས་ཤིན་ཏུ་ཕྲ་བའི་འབེན་གཏིང་ལ་ཐུག་པ་འབིག་ཅིང་སྟོང་ཉིད་མངོན་སུམ་དུ་རྟོགས་པར་

འགྱུར་བའི་ནུས་པ་སྐྱེད་ཅིང་བག་ཆགས་འཇོག་ཅེས་གོ་བར་བྱ། དེ་ལྟར་ཕྱི་ནང་གི་དཀྱིལ་འཁོར་

གཉིས་ལས་ཕྱི་རས་བྲིས་ཀྱི་དཀྱིལ་འཁོར་དུ་སློབ་དཔོན་དུ་བྱ་བའི་ཆེད་དུ་ཆོས་ཀྱི་

རྒྱལ་སྲིད་དུ་དབང་བསྐུར་བས་ན། སློབ་དཔོན་གྱི་དབང་དང། ཕྱིར་མི་ལྡོག་པ་རྣམས་

ཀྱི་དབང་དང་འདྲ་ཞིང་ཕྱིར་མི་ལྡོག་པའི་ས་བོན་ཁྱད་པར་ཅན་བསྐྲུན་པར་བྱེད་པའི་

ཕྱིར། ཕྱིར་མི་ལྡོག་པའི་དབང་ཞེས་པ་དང། དབང་དྲུག་ཀ་ལ་བུམ་པའི་ཆུའི་བྱ་བ་

རྗེས་སུ་འགྲོ་བས་བུམ་པའི་དབང་ཞེས་བྱ་བ་ཐོབ། གཙོ་བོར་ལུས་ཀྱི་དྲི་མ་གསུམ་

སྔར་བསགས་སྦྱོང་ཞིང་ཕྱི་མ་སྡོམ་པ་དང། ལུས་ཐ་མལ་དུ་འཛིན་པའི་སྣང་ཞེན་གྱི་

དྲི་མ་འཁྲུད་པས་སྐུ་རྡོ་རྗེ་སྦྱོང། ལམ་བསྐྱེད་པའི་རིམ་པ་ཡན་ལག་དང་བཅས་པ་

བསྒོམ་པ་ལ་དབང་བར་བྱས། འབྲས་བུ་སྤྲུལ་བའི་སྐུ་འགྲུབ་པའི་ནུས་པ་ཁྱད་པར་

ཅན་འཇོག་པར་བྱས་སོ། །ཞེས་དག་པ་སྦྱིན། དབང་འདི་ཐོབ་པའི་དམ་ཚིག་ནི། རྩ་ལྟུང་བཅུ་བཞི་དང། 

སྦོམ་པོ་བརྒྱད་སྤོང་པའོ་ཞེས་བོད་ཀྱི་མཁས་པ་དག་བཞེད། 

དེ་ནས་སློབ་མས་གསང་དབང་ཞུ་བའི་ཡོན་དུ་རིག་མ་མཚན་ཉིད་དང་ལྡན་པ་ཕུལ་བར་མོས་ཤིང་མཎྜལ་

ཕུལ་ནས་ཐལ་མོ་སྦྱར་ཏེ། ཁྱོད་ཀྱི་ཞབས་ཀྱི་བཀའ་དྲིན་གྱིས། །བདག་གིས་བླ་མེད་བྱ་བ་

ཐོབ། །དེ་ཕྱིར་གསང་བའི་དབང་གིས་ནི། །མགོན་པོ་རྗེས་སུ་བཟུང་བར་མཛོད། །དོན་

ནི། རྡོ་རྗེ་སློབ་དཔོན་ཁྱོད་ཀྱི་ཞབས་ཀྱི་བཀའ་དྲིན་གྱིས་བདག་གིས་བླ་ན་མེད་པའི་བྱ་བ་མཆོག་གི་སྤྲུལ་སྐུ་འཐོབ་

པའི་རྒྱུད་སྨིན་བྱེད་ཀྱི་བུམ་པའི་དབང་བསྐུར་བ་ལེགས་པར་ཐོབ། ད་ནི་བདག་གིས་ལོངས་སྐུ་འགྲུབ་པའི་རྒྱུད་

སྨིན་བྱེད་ཀྱི་དབང་ཐོབ་པར་འདོད་པས་གསང་བའི་དབང་བསྐུར་བ་གང་གིས་ནི་མགོན་པོ་ཁྱོད་ཀྱིས་བདག་རྗེས་

སུ་བཟུང་བར་མཛོད་ཅིག །ཅེས་པ་དྲན་པའི་སྒོ་ནས་གསོལ་བ་ལན་གསུམ་འདེབས་སུ་གཞུག །ལས་སྔགས་

བརྗོད་ཅིང་སློབ་མ་ལ་མིག་དར་བཅིངས། རིག་མ་བསང་སྦྱངས། སྟོང་བའི་ངང་ལས་དཀྱིལ་འཁོར་གྱི་གཙོ་བོའ་ི

ཡུམ་གང་ཡིན་པ་བསྐྱེད། ཡབ་ཀྱི་གསང་གནས་མི་དམིགས་པའི་ངང་ལས་ཧཱུཾ་ལས་བྱུང་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

- 341 -

བའི་རྡོ་རྗེ་སྔོན་པོ་རྩེ་ལྔ་བ། ཞེས་པ་ནས། ཟེའུ་འབྲུའི་བུ་ག་ཕཊ་ཀྱིས་བཀག་པ། ཨོཾ་

སརྦ་ཏ་ཐཱ་ག་ཏ་ཨ་ནུ་རཱ་ག་ཎ་བཛྲ་སྭ་བྷཱ་བ་ཨཏྨ་ཀོ྅ཧཾ། རང་ཡབ་ཡུམ་སྙོམས་པར་

ཞུགས་པའི་དགའ་བའི་སྒྲ་དང། ཐུགས་ཀའི་ས་བོན་གྱི་འོད་ཟེར་གྱིས་རྣམ་སྣང་ལ་

སོགས་པ་སྤྱན་མ་སོགས་དང་སྙོམས་པར་ཞུགས་པའི་དེ་བཞིན་གཤེགས་པ་ཡབ་

ཡུམ་སྤྱན་དྲངས་པ་རང་གི་རྣམ་སྣང་གི་སྒོ་ནས་ཞུགས། ཆགས་པ་ཆེན་པོའ་ིམེས་

ཞུ་བར་གྱུར་ཏེ་རྩ་ཨ་བ་དྷུ་ཏིའི་ནང་བརྒྱུད་དེ་རྡོ་རྗེ་ནོར་བུའི་རྩེར་སླེབ། ལྷན་ཅིག་

སྐྱེས་པའི་དགའ་བ་བརྟན་པར་བྱས་པར་བསམ། ལྷ་རྣམས་ཞུ་བའི་ཐིག་ལེ་སློབ་མའི་ཁར་དབབ་

པར་མོས་ཏེ་བྱིན་གྱིས་རླབས་པའི་གསང་རྫས་བཟུང་ལ། སློབ་མ་འོད་དཔག་མེད་དུ་གྱུར་བར་བསམ་

ཞིང། སློབ་མས་ཀྱང་དེའི་ང་རྒྱལ་འཛིན་པ་ལ། འདས་པའི་རྡོ་རྗེ་འཆང་སོགས་ཀྱིས། །ཇི་ལྟར་

སངས་རྒྱས་སྲས་དབང་བསྐུར། །བྱང་ཆུབ་སེམས་ནི་བཟང་བོ་ཡིས། །དེ་ལྟར་བུ་

ཁྱོད་དབང་བསྐུར་བགྱི། །ཞེས་བརྗོད་ཅིང། དོན་ནི། སྔོན་འདས་པའི་རྡོ་རྗེ་འཆང་སོགས་ཀྱིས་རང་གི་

སྲས་སངས་རྒྱས་དང་བྱང་ཆུབ་སེམས་དཔའ་རྣམས་ལ་གསང་དབང་ཇི་ལྟར་བསྐུར་བ་དེ་ལྟར་བྱང་ཆུབ་གྱི་སེམས་

བཟང་བོ་ཡིས་བུ་ཁྱོད་ལ་གསང་བའི་དབང་བསྐུར་བར་བགྱི། ཞེས་གོ་བར་བྱས་ལ། གཙོ་བོ་གང་ཡིན་གྱི་སྔགས་

བརྗོད་ཅིང། གསང་རྫས་སློབ་མ་ལ་སྦྱིན། སློབ་མས་ཀྱང་དེ་བཞིན་གཤེགས་པ་ཐམས་ཅད་འདུས་པའི་ངོ་བོ་ཡིན་

ནོ་སྙམ་དུ་བསམ་ལ། ཨ་ཧོ་མ་ཧཱ་སུ་ཁཾ། ཞེས་བརྗོད་ཅིང་འཐུང། སྔགས་དོན་ནི། ཀྱེ་མ་བདེ་བ་ཆེན་པོའ་ོ

ཞེས་པའོ། །དེ་ནས་རིག་མ་ཡང་ལངས་ལ་གོས་མེད་པར་རང་གི་ཆུ་སྐྱེས་ན་གནས་པའི་བདུད་རྩིའི་ཐིག་ལེ་མཐེབ་

སྲིན་གྱིས་སྟེར་བར་བསམ་ཞིང། གསང་རྫས་བཟུང་ལ་སྔགས་དང་ཚིགས་བཅད་སྔར་ལྟར་བརྗོད་ཅིང། སློབ་མ་ལ་

སྦྱིན། སློབ་མས་ཀྱང་སྔར་ལྟར་མོས་པས་འཐུང་བ་དང་སྔགས་བརྗོད། དེ་ལྟར་བླ་མ་དང་གཙོ་བོ་ཐ་མི་

དད་པ་ཡབ་ཡུམ་གྱི་བྱང་སེམས་དཀར་དམར་མྱངས་པ་ལས་བདེ་བ་ཆེན་པོ་སྐྱེས་

པ་དང། བདེ་བ་དེས་སྟོང་བ་ངེས་པའི་བདེ་སྟོང་གི་ཡེ་ཤེས་གསང་དབང་གི་དངོས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

- 342 -

གཞི་ཡིན་ནོ། །ཞེས་གསང་རྫས་མྱངས་པ་ལས་སྐྱེས་པའི་བདེ་ཆེན་དང་སྟོང་བ་སྦྱར་བའི་བདེ་སྟོང་གི་ཡེ་

ཤེས་གསང་དབང་གི་གཙོ་བོ་དང། དེ་ལ་བརྟེན་ནས་བདེ་བ་སྐྱེས་པ་དང། བདེ་སྟོང་སྦྱར་བར་མོས་པ་དང། བདེ་

ཆེན་སྐྱེས་པར་མོས་པ་རྣམས་ཀྱང་གསང་དབང་གི་ངོ་བོར་འཇོག་ཅེས་གསང་དབང་གི་ངོ་བོ་ངོ་འཕྲོད་པར་བྱ། 

གཞན་ཡང་བྱང་སེམས་དེ་འཐུང་བས་ངག་གི་གནས་ལྕེ་དང་མགྲིན་པ་ལ་སོགས་པའི་གནས་རྣམས་སུ་ཕྱིན་པ་ན་

སྐབས་དེ་དང་དེའི་རྩ་དང་རླུང་རྣམས་སྦྱོང་བས་ངག་དག་པར་བྱེད་པ། རྩ་རླུང་ཐིག་ལེ་གསུམ་བྱིན་གྱིས་རླབས་

པས་རྫོགས་རིམ་གྱི་སྐབས་སུ་རྩ་རླུང་དང་གཏུམ་མོ་ལ་སོགས་པའི་རྣལ་འབྱོར་སྒོམ་པའི་སྣོད་དུ་བྱེད་པ་དང། དེ་

ལ་བརྟེན་ནས་བདག་བྱིན་རླབས་སྒྱུ་མའི་སྐུ་འགྲུབ་པའི་ནུས་པ་འཇོག་ཅེས་གོ་བར་བྱ། དེ་ནས་གདོང་གཡོགས་

བསལ་ནས། དེ་ལྟར་དཀྱིལ་འཁོར་བཞི་ལས་ཀུན་རྫོབ་བྱང་ཆུབ་ཀྱི་སེམས་ཀྱི་དཀྱིལ་

འཁོར་དུ་རྫས་གསང་བ་ལས་བྱུང་བའི་དབང་ལ་གསང་བའི་དབང་ཞེས་བཤད་པ་

དེ་ཐོབ། གཙོ་བོར་ངག་གི་དྲི་མ་སྔར་བསགས་སྦྱོང་ཞིང་ཕྱི་མ་སྡོམ། ངག་ཐ་མལ་

དུ་འཛིན་པའི་སྣང་ཞེན་གྱི་དྲི་མ་འཁྲུད་པས་ན་གསུང་རྡོ་རྗེ་སྦྱོང། ལམ་ཀུན་རྫོབ་སྒྱུ་

མའི་རྫོགས་པའི་རིམ་པ་བདག་བྱིན་རླབས་བསྒོམ་པ་ལ་དབང་བར་བྱས། འབྲས་བུ་

ལོངས་སྐུ་འགྲུབ་པའི་སྐལ་བ་དང་ལྡན་པར་བྱས་སོ། །ཞེས་དག་པ་སྦྱིན། དབང་འདི་ཐོབ་པའི་

དམ་ཚིག་ཏུ་བདུད་རྩི་ལྔ་བསྟེན་པ་དང་སྲོག་ཆགས་མི་གསོད་པ་དང་བུད་མེད་རིན་པོ་ཆེ་མི་སྤང་བ་དང། བླ་མ་ལ་

མི་སྨོད་པ་སྡོམ་པ་ཡིན་པར་ཁ་སྦྱོར་ལས་གསུངས། 

གསུམ་པ་ཤེས་རབ་ཡེ་ཤེས་ཀྱི་དབང་གི་དོན་དུ། སློབ་མས་མཎྜལ་ཕུལ་ཏེ། བྱང་ཆུབ་རྡོ་རྗེ་

ཞེས་སོགས་ཀྱིས་གསོལ་བ་ལན་གསུམ་འདེབས་སུ་བཅུག་ལ། མིག་དར་བཅིང། བླ་མས་རིག་མ་མཚན་ཉིད་

དང་ལྡན་པ་ཞིག་སློབ་མ་ལ་གཏད་པར་མོས་ཏེ། གཟུངས་མ་ཡིད་འོང་འདི་ཁྱོད་ཀྱིས། །བརྟེན་

བྱར་སངས་རྒྱས་རྣམས་ཀྱིས་བརྟགས། །འཁོར་ལོ་རིམ་པའི་སྦྱོར་བ་ཡིས། །བདེ་

བ་དམ་པ་མྱང་བར་གྱིས། །རྡོ་རྗེ་སྐྱིལ་ཀྲུང་གིས་སེམས་ནི། །ནོར་བུའི་ནང་དུ་ཆུད་

པ་བལྟ། །ཞེས་བརྗོད་ཅིང། དོན་ནི། གཟུངས་མའམ་རིག་མ་མཛེས་ཤིང་ཡིད་དུ་འོང་བ་འདི་ཁྱེད་ཀྱིས་བསྟེན་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

- 343 -

པར་བྱ་བར་བདག་གིས་སྟེར་ཞིང་སངས་རྒྱས་རྣམས་ཀྱིས་ཀྱང་བརྟགས་པ་སྟེ་དགོངས་པ་ཡིན། ཁྱོད་ཀྱིས་ཀྱང་

འདི་ཚུལ་བཞིན་དུ་བསྟེན་ནས་སྙོམས་པར་ཞུགས་པས་བདེ་ཆེན་གྱི་འཁོར་ལོ་ལ་སོགས་པ་རྩ་འཁོར་བཞིར་བྱང་

སེམས་རིམ་གྱིས་བབས་པའི་སྦྱོར་བ་ཡིས་དགའ་བ་བཞིའི་བདེ་བ་དམ་པ་མྱང་བར་གྱིས། ཁྱད་པར་དུ་རྡོ་རྗེ་ནོར་

བུའི་ནང་དུ་ཐིག་ལེ་ཆུད་པ་སྟེ་བབས་པ་ན་བརྟན་པར་བྱས་ཏེ། ལྷན་སྐྱེས་ཀྱི་སེམས་ནི་རྡོ་རྗེ་སྐྱིལ་ཀྲུང་སྟེ་བདེ་

སྟོང་སྦྱར་བ་ལ་བལྟ་བ་སྟེ་མཉམ་པར་ཞོག་ཅིག་ཅེས་པ་གོ་བར་བྱས་ལ་རིག་མ་གཏད། འཁོར་ལོ་རིམ་པའི་སྦྱོར་

བ་ཡིས། །ཞེས་པ་འཁོར་ལོ་ནི་རྣམ་སྣང་ལ་སོགས་པ་རིག་མ་དང་བཅས་པའི་འཁོར་ལོ། དེའི་རིམ་པའི་སྦྱོར་བ་

ནི་དགུག་པ་དང། གཞུག་པ་དང། རྡོ་རྗེའི་ལམ་ནས་དབྱུང་བ་ལ་སྦྱར་ནས་འཆད་ཚུལ་ཡོད་ཀྱང་འདིར་མ་སྤྲོས། དེ་

ནས་རིག་མ་དེས་ཀྱང་གུར་གུམ་ལ་སོགས་པའི་དྲི་ཞིམ་པོ་བགོས་ཏེ་ཆུ་སྐྱེས་སློབ་མ་ལ་སྟོན་ཅིང་འདི་བརྗོད་པར་

བསམ་ལ། ཨེ་མ་བདག་གིས་པདྨ་ནི། །བདེ་བ་ཐམས་ཅད་ཡང་དག་ལྡན། །གང་ཞིག་

ཆོ་གས་བསྟེན་བྱེད་པ། །དེ་ཡི་མདུན་ན་བདག་གནས་སོ། །སངས་རྒྱས་བསྟེན་པ་

ལ་སོགས་པ། །པདྨར་བྱ་བ་ཇི་བཞིན་གྱིས། །བདེ་ཆེན་རྒྱལ་བོ་རང་ཉིད་ནི། །འདི་

ཉིད་དུ་ནི་རྟག་ཏུ་བཞུགས། །བྷ་ཛ་མོཀྵ་ཧོཿ ཞེས་བརྗོད་ཅིང། དོན་ནི། ཨེ་མ་ཞེས་པ་ངོ་མཚར་བ་

དང། བདག་གི་པདྨ་འདི་ཚུལ་བཞིན་དུ་བསྟེན་ན་བདེ་བ་ཐམས་ཅད་དང་ཡང་དག་པར་ལྡན་པར་འགྱུར་ལ། གང་

ཟག་གང་ཞིག་རྒྱུད་ལས་གསུང་བའི་ཆོ་ག་ཚུལ་དང་མཐུན་པས་བསྟེན་པར་བྱེད་པ་ལ་བདག་དགའ་ཞིང། དེའི་

མདུན་ན་བདག་གནས་པ་སྟེ་བདེ་ཆེན་སྐྱེད་པའི་གྲོགས་བྱེད་དོ། །རང་གི་ལུས་ལྷར་གསལ་བས་ཡབ་ཡུམ་གྱི་

མཁའ་གསང་བྱིན་གྱིས་རླབས་ཏེ་སྙོམས་འཇུག་གི་དགའ་བ་བསྐྱེད་ནས་བདེ་སྟོང་སྦྱོར་བ་ལ་སོགས་པས་སངས་

རྒྱས་བསྟེན་པ་སྟེ་ཕྱོགས་བཅུའི་སངས་རྒྱས་མཆོད་ཅིང་མཉེས་པར་བྱ་བ་ལ་སོགས་པ་པདྨར་བྱ་བ་ཇི་ལྟ་བ་བཞིན་

གྱིས་བསྟེན་ན་བདེ་ཆེན་རྒྱལ་བོ་ལྷན་ཅིག་སྐྱེས་པའི་བདེ་བ་དང་སྟོང་བ་སྦྱར་བའི་བདེ་སྟོང་གི་ཡེ་ཤེས་སྐྱེད་པའི་རྒྱུ་

པདྨ་འདི་ཉིད་དུ་ནི་རྟག་ཏུ་བཞུགས་པ་སྟེ་གནས་པ་ཡིན་པས་འདི་བསྟེན་ཅིག །སྔགས་དོན་ནི། ཐར་བ་བསྟེན་ཅིག་

ཅེས་པ་གོ་བར་བྱས་ལ་བརྗོད་དོ། །དེ་ནས་སློབ་མ་དང་རིག་མ་གཉིས་སྐབས་གང་ཡིན་གྱི་གཙོ་བོ་ཡབ་ཡུམ་དུ་ཆོ་

ག་གསུམ་གྱིས་རྫོགས་པར་བསྐྱེད། མཁའ་གསང་བྱིན་གྱིས་བརླབས། སྙོམས་པར་འཇུག་པའི་ལས་ལ་གནས་པར་

བྱས། ཨོཾ་ཤི་ཤི་ཤི་ཧ་ཧ་ཧ་སྭཱ་ཧཱ། ཞེས་དང། ཨོཾ་སརྦ་ཏ་ཐཱ་ག་ཏ་ཨ་ནུ་ར་ག་ཎ་བཛྲ་སྭ་བྷ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཝ་ཨཱཏྨ་ཀོ྅ཧཾ། སློབ་མ་ལྷར་གསལ་བ་དང་རང་དང་གཙོ་བོ་ཐ་མི་དད་པའི་ཐུགས་

ཁའི་ས་བོན་གྱི་འོད་ཟེར་གྱིས་ཕྱོགས་བཅུའི་རྒྱལ་བ་ཡབ་ཡུམ་ནམ་མཁའི་ཁམས་

གང་བ་སྤྱན་དྲངས། སྙོམས་པར་ཞུགས་པས་བྱང་ཆུབ་ཀྱི་སེམས་སུ་ཞུ་བ། སློབ་

མའི་སྤྱི་བོ་ནས་ཞུགས་བྱང་ཆུབ་ཀྱི་སེམས་སློབ་མའི་སྤྱི་བོ་ནས་མགྲིན་པར་སླེབ་པ་

ན་དགའ་བ། མགྲིན་པ་ནས་སྙིང་གར་སླེབ་པ་ན་མཆོག་དགའ། སྙིང་ག་ནས་ལྟེ་བར་

སླེབ་པ་ན་ཁྱད་པར་གྱི་དགའ་བ། ལྟེ་བ་ནས་ནོར་བུའི་རྩེར་སླེབ་པ་ན་ལྷན་སྐྱེས་ཀྱི་

དགའ་བ་ཆེན་པོ་སྐྱེས། བདེ་བ་དེས་སྟོང་བ་ངེས་པའི་བདེ་སྟོང་དབྱེར་མེད་དུ་སྦྱར་

བ་དེ་ཉིད་ཤེས་རབ་ཡེ་ཤེས་ཀྱི་དབང་གི་ངོ་བོར་གྱུར་བ་རྒྱུད་ལ་སྐྱེས་པར་གྱུར་བར་

བསམ། དེ་འདྲའི་བདེ་སྟོང་གི་ཡེ་ཤེས་དེ་གཙོ་བོ་ཡིན་ཅིང། དེ་ལྟར་བསམ་པ་ལས་སྐྱེས་པའི་བདེ་བ་དང་བདེ་བ་

སྐྱེས་པར་མོས་པ་ཡང་དབང་གསུམ་པའི་ངོ་བོར་འཇོག་ཅེས་ངོ་སྤྲད། ཁམས་གཉིས་ཀྱི་རེག་བྱ་ལུས་ཀྱིས་མྱོང་

ལ་བརྟེན་ནས་ཡིད་དག་པར་བྱེད་པ་དང་དེ་ལ་བརྟེན་ནས་ཡིད་བྱིན་རླབས་དཔེ་དོན་གྱི་འོད་གསལ་དང་ཆོས་སྐུ་

མངོན་དུ་འགྱུར་བའི་ནུས་པ་འཇོག་པ་སོགས་གོ་བར་བྱ། དེ་ལྟར་དཀྱིལ་འཁོར་བཞི་ལས་བྷ་གའི་

དཀྱིལ་འཁོར་དུ་ཤེས་རབ་མ་ལ་བརྟེན་ནས་ཐོབ་པའི་དབང་ལ་ཤེས་རབ་ཡེ་ཤེས་

ཀྱི་དབང་ཞེས་བཤད་པ་དེ་ཐོབ། གཙོ་བོར་ཡིད་ཀྱི་དྲི་མ་སྔར་བསགས་འདག་ཅིང་

ཕྱི་མ་སྦྱོང། ཡིད་ཐ་མལ་དུ་འཛིན་པའི་སྣང་ཞེན་གྱི་དྲི་མ་འཁྲུད་པས་ཡིད་དག་པར་

བྱེད། དོན་དམ་འོད་གསལ་ཕྱག་རྒྱ་ཆེན་པོ་བསྒོམ་པ་ལ་དབང་བར་བྱས། འབྲས་བུ་

སངས་རྒྱས་ཀྱི་ཆོས་སྐུ་འཐོབ་པའི་སྐལ་བ་དང་ལྡན་པར་བྱས་པ་ཡིན་ནོ། །ཞེས་བརྗོད་

དེ་དག་པ་སྦྱིན། དབང་འདི་ཐོབ་པའི་དམ་ཚིག་ཏུ་བུད་མེད་མཐོང་ན་གཡོན་ནས་ལན་གསུམ་དུ་བསྐོར་ནས་གསོལ་

བ་འདེབས་པ་སོགས་དམ་ཚིག་ཏུ་དཱ་རི་ཀ་བས་བཤད། 

དབང་བཞི་བ་ཞུ་བའི་ཡོན་དུ་སློབ་མས་མཎྜལ་ཕུལ་ལ། ཁྱོད་ཞབས་པདྨོའ་ིབཀའ་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

དྲིན་གྱིས། །གཙོ་བོ་དབང་བསྐུར་རྣམ་གསུམ་ཐོབ། །དེ་རིང་རིན་ཆེན་བཞི་བ་

ཡང། །བཀའ་དྲིན་གྱིས་ནི་བསྐྱབ་ཏུ་གསོལ། །ཞེས་པའི་དོན་ནི། རྡོ་རྗེ་སློབ་དཔོན་ཁྱོད་ཀྱི་ཞབས་

ཀྱི་པདྨོའ་ིབཀའ་དྲིན་གྱིས་བསྐྱེད་རིམ་དང། སྒྱུ་ལུས་དང་འདོ་གསལ་སྒོམ་པའི་སྣོད་རུང་དུ་སྒྲུབ་པའི་ཐབས་ཀྱི་གཙོ་

བོ་བུམ་དབང། གསང་དབང། ཤེས་རབ་ཡེ་ཤེས་ཀྱི་དབང་སྟེ་དབང་བསྐུར་བ་རྣམ་པ་གསུམ་ལེགས་པར་ཐོབ། དེ་

རིང་སྟེ་དེང་ཉིད་དུ་ཟུང་འཇུག་སྒོམ་པའི་སྣོད་རུང་དུ་སྒྲུབ་པའི་ཐབས་ཀྱི་མཆོག་རིན་པོ་ཆེ་དབང་གི་རྒྱལ་བོ་ལྟ་བུར་

དབང་བཞི་བ་ཡང་བདག་ལ་སྩལ་ཏེ། གཞལ་དུ་མེད་པའི་བཀའ་དྲིན་གྱིས་བདག་སྲིད་ཞིའི་འཇིགས་པ་མཐའ་དག་

ལས་བསྐྱབ་ཏུ་གསོལ། ཞེས་པ་གོ་བར་བྱས་ཏེ་གསོལ་བ་ལན་གསུམ་དུ་འདེབས་སུ་གཞུག །དབང་བཞི་བ་འདི་

ལ་དབང་རྫས་དང་བསྒོམ་བྱ་འཕྲལ་དུ་སྟོན་རྒྱུ་མེད་པར་ཚིག་ཙམ་བརྗོད་པའི་སྒོ་ནས་ཟུང་འཇུག་གི་གོ་བ་སྐྱེད་པ་

ཡིན་ལ། དེ་ཡང་དབང་གསུམ་པ་དཔེར་བྱས་ནས་བཞི་བའི་གོ་བ་སྐྱེད་པར་གསུངས་པས། ཁྱོད་ཀྱིས་དབང་

གསུམ་པ་ཐོབ་པའི་སྐབས་སུ་རང་དང་རིག་མ་གཉིས་ཀྱི་ལུས་འདོད་ལྷ་ཡབ་ཡུམ་དུ་

སྣང་བཞིན་པའི་དུས་ན། སེམས་ལྷན་ཅིག་སྐྱེས་པའི་དགའ་བས་དེ་ཁོ་ན་ཉིད་ཀྱི་དོན་

ངེས་པ་གཉིས་མཉམ་དུ་ཡོད་པ་དེ་བཞིན་དུ། དོན་འདི་གོམས་པར་བྱས་པ་ལས། 

མཐར་རླུང་སེམས་ཙམ་ལས་གྲུབ་པའི་ལོངས་སྤྱོད་རྫོགས་པའི་ཡེ་ཤེས་ཀྱི་སྐུ་རང་

སྣང་གི་རིག་མ་དང་ཁ་སྦྱོར་བའི་ལུས་ཅན་དེའི་དུས་ཉིད་ན་ཐུགས་ལྷན་ཅིག་སྐྱེས་

པའི་དགའ་བ་དང། སྟོང་བ་ཉིད་གཉིས་རོ་གཅིག་ཏུ་ཞུགས་པའི་འོད་གསལ་ཐམས་

ཅད་སྟོང་བ་གཉིས་ངོ་བོ་དབྱེར་མེད་པའི་ཡེ་ཤེས་ཟུང་འཇུག་གི་གོ་འཕང་མངོན་དུ་

བྱེད་དོ། །དེ་ནི་ཐོབ་བྱ་དོན་གྱི་དབང་བཞི་བ་ཡིན་ནོ། །ཞེས་བརྗོད་ཅིང་དབང་གསུམ་པའི་

སྐབས་སུ་རང་དང་རིག་མ་གཉིས་ཀྱི་ལུས་འདོད་ལྷ་ཡབ་ཡུམ་དུ་བསྒོམ་པ་དང། སེམས་ལྷན་སྐྱེས་ཀྱི་དགའ་

བས་སྟོང་ཉིད་བསྒོམ་པ་གཉིས་དུས་མཉམ་དུ་ཡོད་པ་དེ་བཞིན་དུ། རང་ལྷར་སྒོམ་པ་དང་ལྷན་སྐྱེས་ཀྱི་དགའ་བས་

སྟོང་ཉིད་སྒོམ་པ་འདི་གཉིས་ཟུང་དུ་འབྲེལ་བར་ཡང་དང་ཡང་དུ་གོམས་པར་བྱས་པ་ལ་བརྟེན་ནས་སྒོམ་པ་གོང་

ནས་གོང་དུ་ཇེ་བཟང་དུ་སོང་བ་མཐར་ཕྱིན་པ་ན། ལུས་རླུང་སེམས་ཙམ་ལས་གྲུབ་པའི་ལོངས་སྤྱོད་རྫོགས་པའི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

སྐུ་ཡེ་ཤེས་རང་སྣང་གི་རིག་མ་དང་ཁ་སྦྱོར་བའི་རྣམ་པ་ཅན་དང། སེམས་ལྷན་སྐྱེས་ཀྱི་དགའ་བ་དེ་སྟོང་བ་ཉིད་

ལ་རོ་གཅིག་ཏུ་ཞུགས་པའི་འོད་གསལ་ཆོས་སྐུ་གཉིས་དུས་མཉམ་དུ་ངོ་བོ་དབྱེར་མེད་པར་གྱུར་བའི་ཡེ་ཤེས་

ཟུང་འཇུག་གི་སྐུ་ཐོབ་པར་འགྱུར་ལ། དེ་ལྟ་བུའི་ཟུང་འཇུག་གི་སྐུ་དེ་ནི་ཐོབ་བྱ་དོན་གྱི་དབང་བཞི་བ་ཡིན་ཞེས་

བརྡ་སྤྲད་པ་ལ་བརྟེན་ནས་ཟུང་འཇུག་གི་སྐུ་དེ་འདྲ་ཅིག་ཡིན་པར་འདུག་སྙམ་དུ་གོ་བ་སྐྱེས་པ་སྐབས་འདིར་ཚིག་

དབང་དུ་འཇོག་གོ་ཞེས་བརྡ་སྤྲད་པར་བྱ། དེ་ནི་དབང་བཞི་བའི་གཙོ་བོ་ལ་ངོ་སྤྲད་པ་ཡིན་ལ། ད་ལྟ་རང་གི་ལུས་

འདོད་ལྷ་ཡབ་ཡུམ་དུ་མོས་བཞིན་པའི་ངང་ནས་སེམས་ལྷན་སྐྱེས་ཀྱི་དགའ་བས་སྟོང་ཉིད་སྒོམ་པར་མོས་པ་ཙམ་

བྱུང་ན་དེ་འདྲའི་མོས་པ་དེ་རིམ་གྱིས་དངོས་གནས་ལ་སོང་ནས་དེ་སྒོམ་པའི་བློ་རིམ་གྱིས་ཇེ་བཟང་དུ་སོང་བའི་

མཐར་ཟུང་འཇུག་འཐོབ་པར་འདུག་སྙམ་པའི་གོ་བ་སྐྱེ་ཐུབ་ན་དེ་ཡང་དབང་བཞི་བ་ཐོབ་པར་འཇོག་ཅེས་སྐབས་

དང་སྦྱར་བའི་ངོ་སྤྲོད་ཚུལ་བྱ། དབང་འདི་ཐོབ་པའི་དམ་ཚིག་ནི། ཁྱོད་ཀྱིས་སྲོག་ཆགས་བསད་པར་བྱ། །གཞན་

གྱི་བུད་མེད་རྣམས་སྤྱད་ནས། །མ་བྱིན་པར་ཡང་ཁྱོད་ཀྱིས་ལོང། །ཐམས་ཅད་ལ་ཡང་རྫུན་ཚིག་སྨོས། །ཞེས་བྱ་

བ་དཱ་རི་ཀ་བས་འདིའི་དམ་ཚིག་ཏུ་གསུངས་ལ། དེའི་དོན་ནི་སྤྱིར་བྱང་སེམས་ཁྱད་པར་ཅན་ལ་སྲོག་གཅོད་སོགས་

བདུན་གཞན་དོན་དུ་གནང་བ་ཡོད་པས་རང་ལ་དེ་དག་བྱེད་པའི་མཚན་ཉིད་ཚང་ཞིང། དེ་ལྟར་བྱ་དགོས་ཀྱི་ཡུལ་

ལ་དེ་དག་བྱེད་པ་སྐབས་སུ་བབས་ན་སྲོག་གཅོད་སོགས་བཞི་བྱ་བ་དང། ངེས་དོན་ནི། ལུས་ལ་གནད་དུ་བསྣུན་

པ་ལས་རླུང་དབུ་མར་ཐིམ་པས་སྲོག་ཅེས་གྲགས་པའི་རླུང་གི་རྒྱུ་བ་བཅད་པའི་སྲོག་གཅོད་དང་རྟེན་འབྱུང་ལ་དོན་

དམ་པར་ཕྱི་ནང་གཉིས་མེད་ཀྱང་ཐ་སྙད་དུ་ཕྱི་ནང་གི་རྟེན་འབྱུང་གཉིས་རྫུན་པ་སྒྱུ་མ་ལྟ་བུར་སྨྲ་བའི་རྫུན་སྨྲ་དང་

གཞན་གྱི་ནོར་སངས་རྒྱས་ཀྱི་གོ་འཕང་མ་བྱིན་པར་ལེན་པའི་མ་བྱིན་ལེན་དང། ཆོས་ཀྱི་དབྱིངས་ཀྱི་བུད་མེད་ལ་

རྩེ་གཅིག་ཏུ་མཉམ་པར་བཞག་པའི་སྒོ་ནས་སྤྱད་པའི་མི་ཚངས་སྤྱོད་དེ་སྲོག་གཅོད་སོགས་གང་ལ་དགོངས་ནས་

གསུངས་པའི་དགོངས་དོན་དེ་རྣམས་སྒྲུབ་པ་ལས་འདའ་བར་མི་བྱ་བའི་དོན་ཡིན།

གསུམ་པ་དབང་གི་མཐའ་བརྟེན་གྱི་ཆོ་ག་ལ། བརྟུལ་ཞུགས་དང་ལུང་བསྟན་དང། རྗེས་གནང་དང་

དབུགས་དབྱུང་གཉིས་ལས། དང་བོ་ལ། འདིར་བརྟུལ་ཞུགས་གསུམ་སྦྱིན་པར་བྱ་བ་ལས། རིག་མའི་བརྟུལ་ཞུགས་

སྦྱིན་པ་ནི། བླ་མས་རིག་མའི་ལག་པ་སློབ་མའི་ལག་པར་བཞག་ལ། དེ་གཉིས་རང་གི་ལག་གཡོན་པས་བཟུང་བར་

མོས་ཤིང། རྡོ་རྗེ་དང་བཅས་པའི་ལག་པ་གཡས་པ་སློབ་མའི་མགོར་བཞག་ནས། འདིར་ནི་ཁྱེད་རྣམས་

དཔང་བོ་ཡིན། །བདག་གིས་འདི་ལ་འདི་གཏད་དོ། ། ཞེས་དེ་བཞིན་གཤེགས་པ་རྣམས་དཔང་

དུ་བཙུགས་ཏེ། ཐབས་གཞན་གྱིས་ན་སངས་རྒྱས་མིན། །འགྲོ་གསུམ་འདི་ཡང་དག་པ་

ཡིན། །དེ་ཕྱིར་འདི་དང་བྲལ་བར་ནི། །ཁྱོད་ཀྱིས་ནམ་ཡང་མ་བྱེད་ཅིག །འདི་དེ་

སངས་རྒྱས་ཐམས་ཅད་ཀྱི། །རིག་མའི་བརྟུལ་ཞུགས་བླ་ན་མེད། །རྨོངས་པ་གང་

གིས་འདའ་བྱེད་པ། །དེ་ལ་མཆོག་གི་དངོས་གྲུབ་མེད། །ཅེས་བརྗོད་ཅིང་དོན་ནི། རྐང་བ་དང་

བོ་གཉིས་ནི། འདིར་དེ་བཞིན་གཤེགས་པ་ཁྱེད་རྣམས་དཔང་བོར་བཞུགས་སུ་བཅུག་པ་ཡིན་ཅིང། བདག་གིས་

སློབ་མ་འདི་ལ་རིག་མ་འདི་གཏད་པར་བྱེད་དོ། །དེ་ནས་དེའི་རྒྱུ་མཚན་ཅི་ཞེ་ན། སློབ་མ་ཁྱོད་ནི་མྱུར་ཏུ་འཚང་རྒྱ་

བར་འདོད་སྣང་ལ་མཚན་ཉིད་དང་ལྡན་པའི་དངོས་ཀྱི་རིག་མའམ། ཡེ་ཤེས་ཀྱི་ཕྱག་རྒྱ་དོར་བའི་ཐབས་གཞན་གྱིས་

ནི་མྱུར་ཏུ་སངས་རྒྱས་ཀྱི་གོ་འཕང་འཐོབ་པ་མིན་ཅིང། མཚན་ཉིད་དང་ལྡན་པའི་ཕྱག་རྒྱ་བསྟེན་ན་མྱུར་ཏུ་འཚང་

རྒྱ་སྟེ། ལམ་མ་ཞུགས་ཀྱི་བདེ་འགྲོ་ངན་འགྲོ་གཉིས་དང་ལམ་ཞུགས་ཀྱི་འགྲོ་བ་གཅིག་སྟེ་འགྲོ་བ་གསུམ་ཆར་

ཡང་ཐབས་འདི་ལ་བརྟེན་ནས་དག་པར་བྱེད་ནུས་པ་ཡིན་པའི་ཕྱིར། དེའི་ཕྱིར་རིག་མ་བསྟེན་པའི་ཐབས་འདི་དང་

བྲལ་བར་ནི་ཁྱོད་ཀྱིས་ནམ་ཡང་མ་བྱེད་ཅིག །རིག་མ་མཚན་ཉིད་ཚང་བ་ལ་བརྟེན་ནས་བདེ་བ་ཆེན་པོའ་ིཏིང་ངེ་

འཛིན་སྒྲུབ་པ་འདི་སངས་རྒྱས་ཐམས་ཅད་ཀྱི་རིག་མའི་བརྟུལ་ཞུགས་བླ་ན་མེད་པ་དེ་ཡིན་པས། དེ་འདྲ་བའི་འདོད་

ཡོན་ལམ་བྱེད་ལ་རྨོངས་པ་གང་གིས་འདའ་བར་བྱེད་པ་དེ་ལ་ཚེ་འདིར་ནི་མཆོག་གི་དངོས་གྲུབ་འགྲུབ་པ་མེད་དེ། 

དེ་འདྲའི་འདོད་ཡོན་ལམ་བྱེད་དེ་ནི་མཆོག་གི་དངོས་གྲུབ་འགྲུབ་པའི་ཉེ་རྒྱུའི་གཙོ་བོ་མེད་མི་རུང་ཡིན་པའི་ཕྱིར་

རོ། །ཞེས་པ་སྟེ་དེ་ལྟ་བུ་གོ་བར་བྱས་ལ་རིག་མའི་བརྟུལ་ཞུགས་སྦྱིན། རྡོ་རྗེའི་བརྟུལ་ཞུགས་སྦྱིན་པ་ནི། དེ་ནས། 

སློབ་མ་རྡོ་རྗེ་སེམས་དཔར་གྱུར། ཞེས་སློབ་མ་རྡོར་སེམས་སུ་བསྐྱེད། ཧཱུཾ་ལས་བྱུང་བའི་རྡོ་

རྗེ་རྡོ་རྗེ་སེམས་དཔའི་ངོ་བོར་གྱུར། ཞེས་བརྗོད་ཅིང་བསམ་ལ། རྡོ་རྗེ་ལག་ཏུ་བཟུང་སྟེ། འདི་དེ་

སངས་རྒྱས་ཐམས་ཅད་ཉིད། །རྡོ་རྗེ་སེམས་དཔའི་ཕྱག་ན་གནས། །ཕྱག་ན་རྡོ་རྗེའི་

བརྟུལ་ཞུགས་བརྟན། །ཁྱོད་ཀྱིས་ཀྱང་ནི་རྟག་ཏུ་ཟུངས། །ཞེས་བརྗོད་ཅིང། དོན་ནི། རང་གི་

ལག་ན་གནས་པའི་རྡོ་རྗེ་འདི་ནི་བྱང་ཆུབ་སེམས་གང་དེ་རྡོ་རྗེ་ཞེས་པའི་རྡོ་རྗེ་དེ་མཚོན་བྱེད་ཡིན་ལ། ངེས་དོན་

གྱི་རྡོ་རྗེ་དེ་ནི་སངས་རྒྱས་ལྔ་བོ་ཐམས་ཅད་ཀྱི་ཡེ་ཤེས་ལྔའི་རང་བཞིན་རྡོ་རྗེ་སེམས་དཔའི་ཕྱག་ན་གནས་པ་སྟེ་

ཐུགས་རྒྱུད་ན་ཡོད་པ་དེ་ཡིན་པས། དེ་འདྲའི་ངེས་དོན་གྱི་རྡོ་རྗེ་དེ་ཐོབ་པར་བྱ་བའི་ཕྱིར་མཚོན་བྱེད་རྟགས་ཀྱི་རྡོ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

རྗེ་འདི་ཁྱོད་ཀྱིས་ཀྱང་ནི་རྟག་ཏུ་ཟུངས་ཤིག །འདི་གང་གི་བརྟུལ་ཞུགས་ཡིན་ན་ཕྱག་ན་རྡོ་རྗེ་སྟེ་རྡོ་རྗེ་སེམས་དཔའི་

བརྟུལ་ཞུགས་ཡིན་ལ། དེ་ཡང་གཞན་གྱིས་མི་ཕྱེད་པར་ཤིན་ཏུ་བརྟན་པོ་གྱིས་ཤིག །བརྟུལ་ཞུགས་ཀྱི་དོན་ནི་དེ་

བཞིན་གཤེགས་པ་ཐམས་ཅད་ཀྱི་དངོས་གྲུབ་ཀྱི་དོན་དུ་ངེས་པར་བྱ་བ་སྟེ་རྡོ་རྗེ་ཡོངས་སུ་མི་འདོར་བ་བྱ་དགོས་

པ་ཡིན། མདོར་ན་རྡོར་སེམས་ཐོབ་པའི་ཐབས་སུ་ཡེ་ཤེས་ལྔའི་ནང་གི་རྡོ་རྗེ་དེ་སྒོམ་པ་དང་མི་འབྲལ་བར་

མཚོན་བྱེད་ཀྱི་རྡོ་རྗེ་འདི་ཆོངས་ཤིག་ཅེས་གོ་བར་བྱས་ཏེ་རྡོ་རྗེ་བརྟུལ་ཞུགས་སྦྱིན། སློབ་མས། ཨོཾ་སརྦ་

ཏ་ཐཱ་ག་ཏ་སིད་དྷི་བཛྲ་ས་མ་ཡ་ཏིཥྛ་ཨེ་ཥ་སྟྭཾ་དྷ་ར་ཡཱ་མི་བཛྲ་སཏྭ་ཧཱིཿཧི་ཧི་ཧི་ཧི་

ཧཱུཾ། ཞེས་བརྗོད་ཅིང་དོན་ནི་དེ་བཞིན་གཤེགས་པ་ཐམས་ཅད་ཀྱི་གྲུབ་པའི་རྡོ་རྗེ་དམ་ཚིག་ཧི་ལྔས་མཚོན་

པའི་མེ་ལོང་ལྟ་བུའི་ཡེ་ཤེས་ལ་སོགས་པའི་ཡེ་ཤེས་ལྔ་དང་ཧཱུཾ་གིས་མཚོན་པའི་ཆོས་དབྱིངས་རྣམ་པར་

དག་པ་གཉིས་དབྱེར་མེད་པའི་ངེས་དོན་གྱི་རྡོ་རྗེ་འདི་བདག་ལ་གཞུགས་ཤིག །རྡོ་རྗེ་སེམས་དཔའ་བཟུང་

བར་བགྱིའོ། །ཞེས་པ་དྲན་པའི་སྒོ་ནས་རྡོ་རྗེ་བཟུང་བར་བྱ། 

སྤྱོད་པའི་བརྟུལ་ཞུགས་ཀྱི་ཆོ་ག་ལ་གསུམ་ལས་དང་བོ་ནི། བདེ་མཆོག་དང། ཀྱཻ་རྡོར་དང། སངས་

རྒྱས་ཐོད་པ་དང། རྡོ་རྗེ་གདན་བཞི་དང། མཧཱ་མ་ཡ་སོགས་མ་རྒྱུད་ཀྱི་དཀྱིལ་འཁོར་རྣམས་ལ་སློབ་མ་བསང་

སྦྱངས།སྟོང་བའི་ངང་ལས་རང་རང་གི་གཙོ་བོ་གང་ཡིན་པ་བསྐྱེད་ཡེ་ཤེས་པ་དགུག་གཞུག་དབང་བསྐུར་རྒྱས་

གདབ་རྣམས་བྱས་ལ། ཁ་ཊྭཱཾ་ག་སོགས་ལ་དཀྱིལ་འཁོར་རང་རང་གི་སྙིང་བོའ་ིསྔགས་ལན་གསུམ་གསུམ་

བཟླས་ཏེ། ཁ་ཊྭཱཾ་ག་དང། ཅང་ཏེའུ་དང། ཐོད་པའི་སྣོད་རྣམས་བཟུང་ལ། རྡོ་རྗེ་སེམས་དཔའི་ཕྱག་རྒྱ་

འདི། །ཕྱི་དང་ནང་ན་ཡང་དག་གནས། །དེས་ན་ཁ་ཊྭཱཾ་ཅང་ཏེའུ་སྣོད། །བྱིན་པ་དཔའ་

བོས་བཟུང་བར་གྱིས། །ཞེས་བརྗོད་ཅིང་དོན་ནི། རྡོ་རྗེ་སེམས་དཔའི་ཕྱག་རྒྱ་འདི་ལ་ཕྱི་དང་ནང་ན་ཡང་

དག་པར་གནས་པ་གཉིས་ཡོད། དེས་ན་ནང་གི་ཕྱག་རྒྱ་དེ་ཐོབ་པའི་ཕྱིར་དུ། ཕྱིའི་ཕྱག་རྒྱ་ཁ་ཊྭཱཾ་ག་ཅང་ཏེའུ་ཐོད་

པའི་སྣོད་འདི་རྣམས་ཁྱོད་ལ་བྱིན། དཔའ་བོ་ཁྱོད་ཀྱིས་བཟུང་བར་གྱིས། ཞེས་གོ་བར་བྱས་ཏེ་ནང་གི་ཕྱག་རྒྱ་ནི། 

བདེ་སྟོང་དབྱེར་མེད་དུ་སྐྱོང་བ་ཡིན་ལ། ཁ་ཊྭཱཾ་ག་ལྷའི་སྐུ་བདེ་བ་ཆེན་པོ་ཌཱ་མ་རུ་ཤེས་རབ་སྟོང་བ་ཉིད། ཐོད་པ་བདེ་

སྟོང་དབྱེར་མེད་དུ་སྐྱོང་བ། དེ་རྣམས་མཚོན་བྱེད་དུ་ཤེས་པར་གྱིས་ལ། དེ་དག་དང་མ་བྲལ་བར་ཆོངས་ཤིག །ཅེས་

བརྗོད་དེ་སློབ་མ་ལ་སྦྱིན། སྤྱོད་པའི་བརྟུལ་ཞུགས་གཉིས་པ་མ་རྒྱུད་པའི་དཔའ་བོ་དང་དཔའ་མོའ་ིསྤྱོད་པའི་བརྟུལ་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

ཞུགས་སྦྱིན་པའི་ཆོ་ག་ནི། སློབ་མ་སྔར་ལྟར་དཀྱིལ་འཁོར་གྱི་གཙོ་བོར་སྐྱེད་པའམ། སྐྱེས་པ་དཀྱིལ་འཁོར་རང་

རང་གི་གཙོ་བོ་དང་བུད་མེད་གཙོ་མོའམ་མེ་ཏོག་ཕོག་པའི་རིགས་ཀྱི་ལྷ་མོའ་ིགཟུགས་སུ་བསྐྱེད་དེ་ཡེ་ཤེས་པ་

བཅུག་ལ། འཁོར་ལོ་སོགས་རྒྱན་ལྔ་བསང་སྦྱངས། སྟོང་བའི་ངང་ལས་སྐད་ཅིག་གིས་འཁོར་ལོ་

མི་བསྐྱོད་པ། རྣ་ཆ་འོད་དཔག་མེད། མགུལ་རྒྱན་རིན་འབྱུང། གདུ་བུ་རྣམ་སྣང། སྐེ་

རགས་དོན་ཡོད་གྲུབ་པའི་སྐུར་གྱུར། རང་གི་ཐུགས་ཀའི་ཧཱུཾ་ལས་འོད་ཟེར་འཕྲོས། 

རང་རང་གི་ཡེ་ཤེས་པ་སྤྱན་དྲངས། དམ་ཚིག་པ་སོ་སོ་དང་གཉིས་སུ་མེད་པར་གྱུར། 

མི་བསྐྱོད་པ་སོགས་འོད་དུ་ཞུ་ནས། འཁོར་ལོ་ལ་སོགས་པའི་རྣམ་པར་གྱུར། ཨོཾ་དྷ་

ར་དྷ་ར་དྷཱ་ར་ཡ་དྷཱ་ར་ཡ་མར་ད་མར་ད་བཛྲ་དྷྲྀཀ་ཕཊ་སྭཱཧཱ། ཞེས་པའི་སྔགས་ལན་གསུམ་

བཟླས་པའི་གཙུག་རྒྱན་གྱི་འཁོར་ལོ་ལག་ཏུ་བཟུང་ལ། རྡོ་རྗེ་སེམས་དཔའི་ཕྱག་རྒྱ་འདི། །ཕྱི་དང་

ནང་ན་ཡང་དག་གནས། །འཁོར་ལོ་མི་བསྐྱོད་པ་ཡི་གཟུགས། །བྱིན་པ་དཔའ་བོས་

བཟུང་བར་གྱིས། །ཞེས་བརྗོད་ཅིང་དེའི་དོན་སྔར་གྱི་རིགས་འགྲེ་སྦྱར་ཏེ་གོ་བར་བྱས་ལ་སློབ་མའི་མགོ་བོར་

སྦྱིན། ཨོཾ་བཛྲ་དྷརྨཱཿས་མ་ཡ་སྟྭཾ་ཧཱུ་ལུ་ཧཱུ་ལུ་ཨ་རོ་ལྀཀ་ཕཊ་སྭཱཧཱ། ཞེས་ལན་གསུམ་བཟླས་

པའི་རྣ་རྒྱན་བཟུང་ལ། འཁོར་ལོའ་ིགཟུགས་ཀྱིས་མི་བསྐྱོད་པ་ཞེས་པའི་ཚབ་ཏུ། རྣ་རྒྱན་གཉིས་ནི་གསུང་

རྡོ་རྗེ། །ཞེས་པ་བཅུག་ནས་བརྗོད་ཅིང་རྣ་ཆ་སློབ་མའི་རྣ་བ་གཉིས་ལ་སྦྱིན། ཨོཾ་བཛྲ་སུརྱ་ཏ་མོ་བི་དྷ་

མ་ན་ས་མ་ཡ་སྟྭཾ་ཨ་ཧཾ་རཏྣ་དྷྲྀཀ་ཕཊ་སྭཱཧཱ། ཞེས་པ་ལན་གསུམ་བརྗོད་པའི་མགུལ་རྒྱན་བཟུང་

ལ། མགུལ་བའི་འཕྲེང་བ་རིན་ཆེན་འབྱུང། །ཞེས་པ་སྦྱར་བའི་ཚིགས་བཅད་བརྗོད་དེ་མགུལ་རྒྱན་

སློབ་མའི་མགུལ་བར་སྦྱིན། དེ་ནས། ཨོཾ་ཤཱ་ཤྭ་ཏ་པ་ར་མ་ཤཱ་ཤྭ་ཏ་ཨེཧྱ་ཧི་ཛི་ན་ཛིཀ་ཧཱུཾ་ཕཊ་

སྭཱཧཱ། ཞེས་ལན་གསུམ་བཟླས་པའི་ལག་གདུབ་གཉིས་བཟུང་ལ། ལག་གདུབ་རྟག་པའི་བདག་ཉིད་

དོ། །ཞེས་པ་སྦྱར་བའི་ཚིགས་བཅད་བརྗོད་དེ་ལག་གདུབ་ལག་པ་གཉིས་ལ་སྦྱིན། དེ་ནས། ཨོཾ་ཕུཿཕུཿཧི་ཧི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཧི་པྲཛྙཱ་དྷྲྀཀ་ཕཊ་སྭཱཧཱ། ཞེས་ལན་གསུམ་བརྗོད་པའི་སྐེ་རགས་བཟུང་ལ། སྐེ་རགས་དོན་ཡོད་གྲུབ་

པ་ནི། །ཞེས་པ་སྦྱར་བའི་ཚིགས་བཅད་བརྗོད་ལ་སྐ་རགས་སློབ་མའི་རྐེད་པ་ལ་སྦྱིན། སྤྱོད་པའི་བརྟུལ་ཞུགས་

གསུམ་པ་སྐྱེས་པ་དང་བུད་མེད་ལྟ་སྟངས་ལ་སོགས་པའི་ནུས་པ་ཐོབ་པ་གཞན་དོན་དུ་དཔའ་བོའ་ིསྤྱོད་པའི་བརྟུལ་

ཞུགས་ལེན་པ་ལ། བདེ་མཆོག་གི་སྒོ་ནས་མགོ་འཕྲེང་དང། སྟག་ལྤགས་ལ་སོགས་པའི་བརྟུལ་ཞུགས་ཁྱད་པར་བ་

སྦྱིན་པ་ནི། སྐྱེས་པ། ཤནྱ་ཏས་སྦྱངས། སྟོང་བའི་ངང་ལས་སྣ་ཚོགས་པདྨ་དང་ཉི་མའི་སྟེང་

དུ་ཧཱུཾ་ལས་རྡོ་རྗེ་ཧཱུཾ་གིས་མཚན་པ་ཡོངས་སུ་གྱུར་བ་ལས་བཅོམ་ལྡན་འདས་དཔལ་

ཧེ་རུ་ཀ་སྐུ་མདོག་མཐིང་ཁ། ཞེས་པ་ནས། མི་རུས་ཀྱི་ཐལ་བས་ལུས་ཐམས་ཅད་ལ་

བྱུགས་པའོ། །ཞེས་པའི་བར་ཞལ་ཕྱག་ཡོངས་རྫོགས་སམ་ཞལ་གཅིག་ཕྱག་གཉིས་པ་རྡོ་རྗེ་དང་དྲིལ་བུ་འཛིན་

པར་བསྐྱེད། བུད་མེད། ཤནྱ་ཏས་སྦྱངས། སྟོང་བའི་ངང་ལས་བཾ་ལས་གྲི་གུག་བཾ་གྱིས་མཚན་

པ་ཡོངས་སུ་གྱུར་བ་ལས། བཅོམ་ལྡན་འདས་མ་རྡོ་རྗེ་ཕག་མོ་སྐུ་མདོག་དམར་མོ། 

ཞེས་པ་ནས། སྐམ་པོ་ལྔ་བཅུའི་དོ་ཤལ་ཅན་དུ་གྱུར། ཞེས་པའི་བར་རམ་ཞལ་གཅིག་ཕྱག་གཉིས་

གྲི་གུག་དང་ཐོད་པ་འཛིན་པར་བསྐྱེད། རང་གི་ཐུགས་ཀའི་ཧཱུཾ་ལས་འོད་ཟེར་འཕྲོས། བསྒོམ་

པ་དང་འདྲ་བའི་ཡེ་ཤེས་པ་དང་དབང་གི་ལྷ་རྣམས་སྤྱན་དྲངས། ཛཿཧཱུཾ་བཾ་ཧོཿཡེ་ཤེས་

པ་དམ་ཚིག་པ་དང་གཉིས་སུ་མེད་པར་གྱུར། དབང་གི་ལྷས་དབང་བསྐུར། ཧེ་རུ་ཀ་

ལ་རྡོར་སེམས་དང་ཕག་མོ་ལ་རྣམ་སྣང་གིས་དབུ་བརྒྱན་པར་གྱུར། དེ་ནས་མི་རུས་ལས་

བྱས་པའི་སྤྱི་གཙུག་གི་འཁོར་ལོ་དང་ཐོད་སྐམ་གྱི་དབུ་རྒྱན་བཟུང་ལ། ཨོཾ་བཛྲ་བཻ་རོ་ཙ་ཎི་ཡེ་ཧཱུཾ་ཧཱུཾ་ཕཊ་

སྭཱཧཱ། དེ་ལས་བྱུང་བའི་འཁོར་ལོ་དང་ཐོད་སྐམ་གྱི་དབུ་རྒྱན། ཞེས་བརྗོད་ཅིང་སྔགས་དེའི་

རང་བཞིན་དུ་མོས་ཏེ་མགོ་བོའ་ིརྒྱན་དུ་སྦྱིན། རྣ་རྒྱན་གཉིས་བཟུང་ལ། ཨོཾ་ཧྲཱིཿཧ་ཧ་ཧཱུཾ་ཧཱུཾ་ཕཊ། དེ་ལས་

བྱུང་བའི་རྣ་རྒྱན། ཞེས་བརྗོད་ལ་རྣ་རྒྱན་དུ་སྦྱིན། མགུལ་རྒྱན་བཟུང་ལ། ཨོཾ་སརྦ་བུདྷ་ཌ་ཀི་ནི་བཛྲ་

ཝརྞ་ནི་ཧཱུཾ་ཧཱུཾ་ཕཊ་སྭཱཧཱ། དེ་ལས་བྱུང་བའི་མགུལ་རྒྱན། ཞེས་བརྗོད་ལ་མགུལ་རྒྱན་སྦྱིན། ལག་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

གདུབ་བཟུང་ལ། ཨོཾ་ཧ། ན་མ་ཧི། སྭཱཧཱ་ཧུ། བཽ་ཥ་ ཊ་ཧེ། ཧཱུཾ་ཧཱུཾ་ཧོ། ཕཊ་ཧཱུཾ། དེ་ལས་བྱུང་

བའི་ལག་གདུབ། ཅེས་བརྗོད་ལ་ལག་གདུབ་སྦྱིན། སྐ་རགས་བཟུང་ལ། ཨོཾ་བཾ། ཧཾ་ཡོཾ། ཧྲཱིཾ་མོཾ། ཧྲིཾ་

ཧྲིཾ། ཧཱུཾ་ཧཱུཾ། ཕཊ་ཕཊ། དེ་ལས་བྱུང་བའི་སྐ་རགས། ཞེས་བརྗོད་ལ་སྐ་རགས་སྦྱིན། མགོ་འཕྲེང་

བཟུང་ལ། ཨོཾ་ཤྲཱི་བཛྲ་ཧེ་ཧེ་རུ་རུ་ཀཾ་ཧཱུཾ་ཧཱུཾ་ཕཊ་ཌཱ་ཀི་ནཱི་ཛཱ་ལ་སཾ་བ་རཾ་སྭཱཧཱ། དེ་ལས་

བྱུང་བའི་མགོ་འཕྲེང། ཞེས་བརྗོད་ལ་མགོ་འཕྲེང་སྦྱིན། སྟག་ཤམ་བཟུང་ལ། ཨོཾ་སརྦ་བུདྡྷ་ཌཱ་ཀི་ནི་

ཡེ་བཛྲ་ཝརྞ་ནཱི་ཡེ་ཧཱུཾ་ཧཱུཾ་ཕཊ་སྭཱཧཱ། དེ་ལས་བྱུང་བའི་སྟག་ལྤགས་ཀྱི་ཤམ་ཐབས། ཞེས་

བརྗོད་ལ་སྟག་ཤམ་སྦྱིན། ཐོད་པ་བཟུང་ལ། ཨོཾ་ཌཱ་ཀི་ནཱི་ཡེ་ཧཱུཾ་ཧཱུཾ་ཕཊ། ཅེས་པ་ནས། ཨོཾ་ཡ་མ་མ་

ཐཱ་ནཱི་ཡེ་ཧཱུཾ་ཧཱུཾ་ཕཊ། ཅེས་པའི་བར་དང། དེ་ལས་བྱུང་བའི་ཐོད་པ། ཞེས་བརྗོད་ལ་ཐོད་པ་ལག་

པ་གཡོན་དུ་གཏད། ཁ་ཊྭཱཾ་ག་དང་ཌཱ་མ་རུ་བཟུང་ལ་ཡུམ་གྱི་འཕྲེང་སྔགས་བརྗོད་དེ། རྡོ་རྗེ་སེམས་དཔའི་

ཕྱག་རྒྱ་འདི། །ཞེས་སོགས་སྔར་ལྟར་བརྗོད་ལ་ཌཱ་མ་རུ་གཡས་དང། ཁ་ཊྭཱཾ་ག་གྲུ་མོ་གཡོན་པར་སྦྱིན། ཚངས་

སྐུད་དང་མགྲིན་པར་འཕྱང་བའི་དོ་ཤལ་དང། རྡོ་རྗེའི་རྒྱན་དང། རྐུན་མའི་སྐྲ་ལས་བྱས་པའི་ཅོད་པན་དང། སྐོར་

གཉིས་པའི་སྐ་རགས་དང། ཐལ་ཆེན་དང། དཔུང་རྒྱན་དང། རྐང་གདུབ་དང། གཡེར་ཁ་རྣམས་ཐོགས་ལ། ཡབ་

ཀྱི་རྩ་སྔགས་བརྗོད་དེ། དེ་ལས་བྱུང་བའི་ཚངས་སྐུད་ལ་སོགས་པས་བརྒྱན་པར་གྱུར། ཞེས་

བརྗོད་ལ་སྦྱིན། སྔགས་རྣམས་ལན་གསུམ་གསུམ་བརྗོད། ལུང་བསྟན་ནི། སློབ་མ་རྣམས་སྐད་ཅིག་གིས་

རང་རང་གི་མེ་ཏོག་གང་ལ་ཕོག་པའི་ལྷ་དང་མཐུན་པའི་སྐུར་གྱུར། བར་བསམ་ལ། སློབ་

དཔོན་ཤཱཀྱ་ཐུབ་པའི་ཆ་ལུགས་སུ་བྱས་ནས་ཆོས་གོས་ཀྱི་གྲྭ་དང་བཅས་པའི་ཁུ་ཚུར་གཡོན་པ་སྙིང་གར་བཟུང་

ཞིང། གཡས་པ་མི་འཇིགས་པ་སྦྱིན་པའི་ཕྱག་རྒྱ་བྱས་པས་སྒྲུབ་པའི་དཀྱིལ་འཁོར་བ་དང། ནམ་མཁའ་ཡང་བླ་མ་

ཡི་དམ་སངས་རྒྱས་བྱང་སེམས་དཔག་ཏུ་མེད་པ་བཞུགས་པ་རྣམས་ཀྱིས་མགྲིན་གཅིག་ཏུ་སློབ་མ་ལ་ལུང་སྟོན་

པར་མོས་པ་བྱེད་ཚུལ་གོ་བར་བྱས་ལ། སྲིད་པའི་ངན་འགྲོ་ལས་བཏོན་ནས། །སྲིད་པ་ཤིན་ཏུ་

ཞི་བྱའི་ཕྱིར། །རྡོ་རྗེ་སེམས་དཔའ་དེ་བཞིན་གཤེགས། །བདག་གིས་ཁྱོད་ནི་ལུང་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

བསྟན་བགྱི། །ཞེས་དཔལ་མི་བསྐྱོད་རྡོ་རྗེ་ཞེས་བྱ་བ་ལ་སོགས་པའི་ཏ་ཐཱ་ག་ཏ་སིད་

དྷི་ས་མ་ཡ་སྟྭཾ་བྷུར་བྷུ་བཿསྭ། ཞེས་བརྗོད་ཅིང་ཚིགས་བཅད་ཀྱི་དོན་ནི། སྲིད་པ་སྟེ་འཁོར་བའི་ངན་འགྲོ་

ལས་བཏོན་ནས་ཆོས་སྐུ་འཐོབ་པ་དང། སྲིད་པ་ཤིན་ཏུ་ཞི་བ་ལོངས་སྐུ་རྡོ་རྗེ་འཆང་གི་གོ་འཕང་འཐོབ་པར་བྱ་བའི་

ཕྱིར། རྡོ་རྗེ་སེམས་དཔའ་ལ་སོགས་པའི་དེ་བཞིན་གཤེགས་པ་སྲས་དང་བཅས་པ་ཐམས་ཅད་དང་མགྲིན་གཅིག་ཏུ་

བདག་གིས་ཁྱོད་ལུང་བསྟན་པར་བགྱི། སྔགས་དོན་ནི། ས་འོག །ས་སྟེང། མཐོ་རིས་ཀྱི་འཇིག་རྟེན་ཐམས་

ཅད་ལས་འདས་པའི་དེ་བཞིན་གཤེགས་པ་ཐམས་ཅད་ཁྱོད་ཀྱི་གྲུབ་པའི་དམ་ཚིག་ལ་གནས་པར་བྱས་

ཞེས་པ་སྟེ་སློབ་མ་ལ་གོ་བར་བྱས་ལ་ལུང་བསྟན། གང་ལ་ངས་འདི་ལྟར་ལུང་བསྟན་པ་དེ་ལ་

དེ་བཞིན་གཤེགས་པ་ཐམས་ཅད་དང་བྱང་ཆུབ་སེམས་དཔའི་ཚོགས་འཁོར་དང་

བཅས་པའི་དཀྱིལ་འཁོར་བ་ཐམས་ཅད་ཀྱིས་མགྲིན་གཅིག་ཏུ་བླ་ན་མེད་པ་ཡང་

དག་པར་རྫོགས་པའི་བྱང་ཆུབ་ཏུ་ལུང་སྟོན་པར་མཛད་དེ། ཕྱག་རྒྱ་འདི་ཉིད་ཀྱི་

མཐུ་དང་སྔགས་འདིའི་སྟོབས་ཀྱིས་ཡིན་ནོ། །ཞེས་གོ་བར་བྱས་ནས་དད་པར་བྱ།

གཉིས་པ་རྗེས་གནང་དང་དབུག་དབྱུང་ནི། རྗེས་གནང་ལ་སྤྱིའི་རྗེས་གནང་ནི། འཁོར་ལོ་བཟུང་ལ། བྷྲུཾ་

ལས་བྱུང་བའི་འཁོར་ལོ། ཨོཾ་བཛྲ་ཧེ་ཏུ་མཾ། ཞེས་བརྗོད་ཅིང། སྔགས་དོན་ནི། རྡོ་རྗེ་རྒྱུ་ཞེས་བྱ་བ་

སྟེ། འདིའི་མཚན་ཅན་གྱིས་ཆོས་ཀྱི་འཁོར་ལོ་བསྐོར་དུ་འཇུག་པར་ཡོ་ག་ལས་བཤད་པའི་དབང་དུ་བྱས་པ་གོ་བར་

བྱས་ལ། སློབ་མའི་མདུན་ནམ་སྟན་དུ་སྦྱིན། དུང་བཟུང་ལ། ཨ་ལས་སྐྱེས་པའི་དུང། ཨོཾ་བཛྲ་བྷཱ་ཥ་

རཾ། ཞེས་བརྗོད་ཅིང། སྔགས་དོན་ནི། རྡོ་རྗེ་སྨྲ་བ་བྱ་བ་ཡིན་ལ། འདིའི་མཚན་ཅན་གྱིས་ཆོས་སྨྲ་བར་བྱེད་པར་

ཡོ་ག་ནས་བཤད་པའི་དབང་དུ་བྱས་པ་ཡིན་ཚུལ་གོ་བར་བྱས་ལ། དུང་སློབ་མའི་ལག་པ་གཡས་སུ་སྦྱིན། དེ་ནས་

པོ་ཏི་དང་དྲིལ་བུ་བཟུང་ལ། དབྱངས་དང་བོ་ཨ་ལས་སྐྱེས་པའི་པོ་ཏི་ཨ། དབྱངས་ཐ་མ་

ཨཿལས་སྐྱེས་པའི་དྲིལ་བུ་ཨཿ ཞེས་བརྗོད་དེ་སློབ་མའི་ལག་པ་གཡོན་དུ་བྱིན་ལ་དྲིལ་བུ་དཀྲོལ་དུ་

གཞུག་ཅིང། ཐམས་ཅད་ནམ་མཁའི་མཚན་ཉིད་དེ། །ནམ་མཁའ་ཡང་ནི་མཚན་ཉིད་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

མེད། །ནམ་མཁའ་མཉམ་པ་ཉིད་སྦྱོར་བས། །ཐམས་ཅད་མཆོག་ནི་མཉམ་ཉིད་

གསལ། །དེང་ནས་བརྩམས་ཏེ་སེམས་བསྐྱེད་པ། །ཙམ་གྱིས་ཆོས་དུང་བླ་མེད་

པ། །ཀུན་ནས་ཡོངས་སུ་བཀང་ནས་ནི། །ཆོས་ཀྱི་འཁོར་ལོ་བསྐོར་བར་གྱིས། །ཞེས་

བརྗོད་ཅིང། ཕྱི་ནང་གི་ཆོས་ཐམས་ཅད་ཀྱི་མཚན་ཉིད་དམ་རང་བཞིན་ནི་ནམ་མཁའི་མཚན་ཉིད་དེ་རང་བཞིན་དང་

འདྲ་ཞིང། ནམ་མཁའ་ཡང་ནི་ཐོགས་བཅས་ཀྱི་རྫས་ཐམས་ཅད་བཀག་པ་ཙམ་ཡིན་པས་དངོས་པོའ་ིརང་བཞིན་

མེད། དེ་བཞིན་དུ་ཕྱི་ནང་གི་དངོས་པོ་ཐམས་ཅད་ལ་ཡང་རང་བཞིན་མེད་དེ་དོན་དམ་པར་གདོད་མ་ནས་མ་སྐྱེས་

པའི་ཕྱིར་རོ། །དེས་ན་ནམ་མཁའ་དང་མཉམ་པའམ་འདྲ་བའི་ཆོས་རྣམས་ཀྱི་དེ་བཞིན་ཉིད་དེ་ལ་སྦྱོར་བ་སྟེ། མཉམ་

པར་འཇོག་པའི་སེམས་དང་སེམས་འབྱུང་རྣམས་གོམས་པའི་མཐར་དེ་བཞིན་ཉིད་དང་རོ་གཅིག་སྟེ་དབྱེར་མེད་དུ་

འགྱུར། དེས་ན་དེ་ལྟ་བུའི་རྣལ་འབྱོར་བའི་ཡེ་ཤེས་དེས་ཀུན་མཆོག་མཉམ་པ་ཉིད་ཀྱི་དེ་བཞིན་ཉིད་དེ་གསལ་བ་སྟེ་

ཁྱབ་པ་ཞེས་སམ། ཆོས་ཐམས་ཅད་ཀྱི་མཆོག་སྟེ་སྒྲིབ་པ་དང་བྲལ་བའི་རང་བཞིན་མེད་པ་དེ་གསལ་བ་སྟེ་སྒོམ་

པས་མངོན་སུམ་དུ་བྱས་པ་ཡིན་ལ། ཁྱོད་ཀྱིས་ཀྱང་དེ་བཞིན་གྱིས་ཤིག །དེང་ནས་བརྩམས་ཏེ་སེམས་ཅན་ལ་ཕན་

པའི་སེམས་བསྐྱེད་པ་ཙམ་གྱིས་ཏེ་ཁོ་ནས་ཆོས་ཀྱི་དུང་བླ་ན་མེད་པ་བླ་མེད་ཀྱི་གསུང་རབ་ཀྱིས་ཐོག་མར་རང་གི་

རྒྱུད་ཀུན་ནས་ཡོངས་སུ་བཀང་ནས་ནི། དེ་ནས་གདུལ་བྱ་གཞན་ལ་ཆོས་ཀྱི་འཁོར་ལོ་བསྐོར་བར་གྱིས་ཤིག །དེ་

ལྟར་ཆོས་འཁོར་བསྐོར་བ་ལ་མོས་པའི་སྒོ་ནས་དྲིལ་བུའི་སྒྲས་ཆོས་ཕུང་སྒྲོག་པར་མཚོན་པས་དྲིལ་བུ་འདི་ཟུངས་

ཤིག་ཅེས་གོ་བར་བྱ། རིགས་སོ་སོའ་ིཆོས་བཤད་པའི་རྗེས་གནང་ལ། དེ་ནས། སློབ་མ་དང་འཁོར་ལོ་

རྣམ་སྣང་དུ་གྱུར། རྣམ་པར་སྣང་མཛད་ཞུ་བ་ལས་བྱུང་བའི་འཁོར་ལོ། འཁོར་ལོ་བཟུང་

ལ། སེམས་ཅན་ཀུན་ལ་ཕན་དོན་དུ། །འཇིག་རྟེན་ཀུན་ཏུ་ཐམས་ཅད་ནས། །ཇི་ལྟར་

གདུལ་བྱ་སྣ་ཚོགས་ལ། །ཆོས་ཀྱི་འཁོར་ལོ་བསྐོར་བར་གྱིས། །ཤེས་རབ་ཐབས་ཀྱི་

རང་བཞིན་དག །ཡིད་བཞིན་ནོར་བུ་ལྟར་མཐོ་བས། །སྐྱོ་མེད་དོགས་དང་བྲལ་བ་

ཡིས། །དེ་ལྟར་སེམས་ཅན་དོན་གྱིས་ཤིག །ཅེས་བརྗོད་ཅིང། ཁྱོད་ཀྱིས་དེང་ཕྱིན་ཆད་སེམས་ཅན་

ཀུན་ལ་ཕན་པའི་དོན་དུ་འཇིག་རྟེན་ཀུན་ཏུ་གནས་པའི་འགྲོ་བ་ཐམས་ཅད་ནས། ཇི་ལྟར་ཏེ་གདུལ་བྱ་དེ་བཞིན་

གཤེགས་པའི་རིགས་ཀྱི་ཆོས་ལ་མོས་པ་དང། རྡོ་རྗེའི་རིགས་ཀྱི་ཆོས་ལ་མོས་པ་སོགས་མོས་པ་སྣ་ཚོགས་ཡོད་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

པ་ལས། དེ་བཞིན་གཤེགས་པའི་རིགས་ལ་མོས་པ་ལ་དེ་བཞིན་གཤེགས་པའི་རིགས་ཀྱི་ཆོས་ཀྱི་འཁོར་ལོ་བསྐོར་

བར་གྱིས་ཤིག །དེ་ལྟ་བུའི་ཆོས་ཀྱི་བརྗོད་བྱ་ནི་ཤེས་རབ་དང་ཐབས་ཡ་མ་བྲལ་བ་ཟུང་དུ་འབྲེལ་བའི་ཆོས་ཀྱི་རང་

བཞིན་ནམ་བདག་ཉིད་བསམ་འཕེལ་ཡིད་བཞིན་ནོར་བུ་ལྟར་སྐྱེ་བོ་ཀུན་གྱིས་མཐོ་བར་བཀུར་ཞིང་ཉམས་སུ་བླང་

བར་བྱས་ན་རང་གི་འདོད་པ་ཡིད་བཞིན་དུ་ཚིམ་པར་འགྱུར་བས། ཁྱོད་ཆོས་དེ་འཆད་པ་ལ་སྐྱོ་བ་མེད་པ་དང། 

གདུལ་བྱའི་དོན་དུ་འགྱུར་རམ་མི་འགྱུར་སྙམ་པའི་དོགས་པ་དང་བྲལ་བ་ཡིས་ཚུལ་བཞིན་དུ་བརྩོན་པས་འཆད་པ་

དེ་ལྟར་སེམས་ཅན་གྱི་དོན་གྱིས་ཤིག །ཅེས་གོ་བར་བྱས་ལ་སློབ་མ་ལ་སྦྱིན། དེ་ནས། སློབ་མ་དང་རྡོ་རྗེ་

མི་བསྐྱོད་པར་གྱུར། མི་བསྐྱོད་པ་ཞུ་བ་ལས་རྡོ་རྗེར་གྱུར། རྡོ་རྗེ་བཟུང་སྟེ་གོང་གི་ཚིགས་

བཅད་ཀྱི་འཁོར་ལོ་ཞེས་པའི་ཚབ་ཏུ་རྡོ་རྗེ་ཞེས་པ་བཅུག་ལ་རྡོ་རྗེ་སྦྱིན་ཞིང། དེས་རིན་པོ་ཆེ། པདྨ། སྣ་ཚོགས་རྡོ་

རྗེ་རྣམས་དང། སློབ་མ་རིན་འབྱུང། འོད་དཔག་མེད། དོན་གྲུབ་རྣམས་སུ་རིམ་པ་ལྟར་སྒོམ་པ་དང་ཚིགས་བཅད་

ཀྱི་ཆོས་ཀྱི་ཞེས་པའི་ཚབ་ཏུ། རིན་ཆེན། པདྨ། ལས་ཀྱི་ཞེས་བཅུག་ནས་སྟེར་ཚུལ་གོ་བར་བྱ། དེ་ནས་སློབ་མས་

ཕྱག་བྱས་ལ། གཙོ་བོས་ཇི་ལྟར་བཀའ་བསྒོ་བ། །དེ་བཞིན་དུ་ནི་བདག་གིས་བགྱི། །ཞེས་

པ་བླ་མ་དང་གཙོ་བོ་ཐ་མི་དད་པས་འདི་དང་འདི་ལྟ་བུ་གྱིས་ཤིག་ཅེས་ཇི་ལྟར་བཀའ་བསྒོས་པ་དེ་བཞིན་དུ་བདག་

གིས་བགྱིའ་ོཞེས་ཁས་ལེན་པ་ཡིན་ཚུལ་གོ་བར་བྱས་ལ་སློབ་མ་བརྗོད་དུ་གཞུག །དེ་ནས་དབུགས་དབྱུང་ནི། སློབ་

མ་ལ་གོས་གསར་བ་བསྐོན། རྒྱན་གྱིས་བརྒྱན། ལྷ་རྣམས་ཀྱི་སྙིང་བོའ་ིསྔགས་ཀྱིས་སློབ་མའི་སྙིང་གར་བསྔགས་

ཏེ་ལག་པ་གཡས་པར་བསྲུང་བའི་གདུ་བུ་བཅིངས་ལ། བླ་མའམ་ལས་ཀྱི་རྡོ་རྗེས་དེའི་མགོར་གདུགས་འཛིན་ཅིང། 

གཞན་གྱི་དུང་དང་སིལ་སྙན་དང་སྤོས་དང་རྒྱལ་མཚན་སོགས་བཟུང་ནས། སློབ་མ་ཐལ་མོ་སྦྱར་ཏེ་དཀྱིལ་འཁོར་

ལ་བསྐོར་བ་ལན་གསུམ་བྱེད་དུ་གཞུག་པའམ། བྱེད་པར་མོས་ནས། མཧཱ་ར་ཏ་སོགས་ལན་གསུམ་བརྗོད་པའི་

མཐར། དཀྱིལ་འཁོར་གྱི་ཤར་སྒོར་འཁོད་ནས་གདུགས་ལོགས་སུ་བཞག་ནས། སློབ་མས་དཀྱིལ་འཁོར་བ་ལ་ལུས་

ཐམས་ཅད་ས་ལ་ཕབ་པའི་ཕྱག་བྱས་ནས་མགོ་བོ་མ་བཏེག་པར་བླ་མས། རྒྱུད་རྣམས་འཛིན་པར་འགྱུར་

བ་ཡི། །སློབ་མ་འདི་ནི་འབུལ་བ་ལགས། །ཞེས་དཀྱིལ་འཁོར་གྱི་ལྷ་ལ་ཕུལ། དེ་ནས་སློབ་མ་སྔར་

གྱི་གྲལ་ལ་འཁོད་པ་ལ། ད་ནི་ཁྱེད་རྣམས་དཀྱིལ་འཁོར་གྱི། །སློབ་དཔོན་སྔགས་དང་རྒྱུད་

འཛིན་པར། །སངས་རྒྱས་བྱང་ཆུབ་སེམས་དཔའ་དང། །ལྷ་རྣམས་དག་ཀྱང་དགོངས་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

པར་འགྱུར། །སེམས་ཅན་ཀུན་ལ་བརྩེ་དོན་དུ། །ཁྱོད་ཀྱིས་དཀྱིལ་འཁོར་ཆོ་ག་

བཞིན། །རབ་ཏུ་འབད་དེ་བྲི་བར་བྱ། །སྒྲུབ་པ་བོ་རྣམས་རྒྱུད་ལ་སྦྱོར། །མཆོག་ཏུ་

གསང་བ་དམ་པ་ཡི། །དཀྱིལ་འཁོར་མཐོང་ཞིང་ཞུགས་པས་ན། །སྡིག་པ་ཀུན་ལས་

རྣམ་པར་གྲོལ། །དེ་རིང་ཁྱེད་རྣམས་བདེ་བར་གནས། །བདེ་ཆེན་ཐེག་པ་འདི་ལས་

ནི། །ཕྱིན་ཆད་འཆི་བ་ཁྱོད་ལ་མེད། །སྲིད་པའི་སྡུག་བསྔལ་ལས་ཁྱོད་འདས། །སྲིད་

པ་ཤིན་ཏུ་མཐའ་གྲུབ་པ། །སངས་རྒྱས་རྡོ་རྗེ་ཅན་ཀུན་གྱིས། །དེ་རིང་ཚེ་ལྡན་དབང་

བསྐུར་རོ། །ཁམས་གསུམ་ཀུན་གྱི་རྒྱལ་སྲིད་ཆེ། །བདག་པོ་ཉིད་དུ་ཁྱོད་ངེས་

སོ། །འདོད་ཆགས་བྲལ་བ་ལྟ་བུའི་སྡིག །ཁམས་གསུམ་ན་ནི་གཞན་མེད་དེ། །དེ་

བས་འདོད་ལ་ཆགས་བྲལ་ཉིད། །ཁྱོད་ཀྱིས་ནམ་ཡང་མི་བྱ་འོ། །འདོད་པ་ཀུན་ལ་

སྤྱོད་པ་ཁྱོད། །གང་ལའང་འཇིགས་མེད་སྤྱད་པར་གྱིས། །ཤ་ལྔ་བདུད་རྩི་ལྔ་བཟའ་

བྱ། །འདི་ལས་གཞན་ཡང་དམ་ཚིག་སྲུངས། །སྲོག་ཆགས་བསད་པར་མི་བྱ་

ཞིང། །བུད་མེད་རིན་ཆེན་སྤང་མི་བྱ། །སློབ་དཔོན་སྤང་བར་མི་བྱ་སྟེ། །དམ་ཚིག་

ཤིན་ཏུ་འདའ་བར་དཀའ། །ཤེས་རབ་ཐབས་ཀྱི་བསམ་པ་ཡིས། །མི་བྱ་ཅུང་ཟད་

ཡོད་མ་ཡིན། །མ་འཇིགས་ཁྱོད་ལ་སྡིག་པ་མེད། །དེ་བཞིན་གཤེགས་པའི་གསུང་

ཇི་བཞིན། །འདི་ལྟར་ཡིད་ནི་རབ་དང་རྡོ་རྗེ་ཉིད་དུ་གྱིས། །རང་གི་དམ་ཚིག་མི་ཟད་

བདེ ་སྟེར ་བསྟེན ་པར་གྱིས། །འགྲོ ་བ ་བདེ ་བ ་ཉུང་བ་རྡོ ་རྗེ ་སེམས་དཔའ་

དང། །མཚུངས་པའི་རྟག་པ་ཉིད་དུ་ཁྱེད་རྣམས་ཕྱིན་པར་འགྱུར། །གཞན་ཡང་གང་

དག་ཆོ་ག་ཇི་ལྟ་བ་བཞིན་དབང་བསྐུར་བ་ལ་དགེ་བའི་ཕྱིར་སངས་རྒྱས་དང་བྱང་

ཆུབ་སེམས་དཔའ་ཐམས་ཅད་ཀྱིས་སྡུག་པའི་བུ་དང་འདྲ་བར་ཐུགས་དང་བས་ཡང་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

དག་པར་དགོངས་པ་མཛད་པ་འདི་ནི་ཆོས་ཉིད་ཡིན་ནོ། །ཞེས་བརྗོད་ཅིང། དོན་ནི། 

ཚིགས་བཅད་དང་བོ་ནི། ད་ནི་ཁྱེད་རྣམས་དགའ་བ་ཆེན་པོ་སྐྱེད་རིགས་ཏེ་དབང་བསྐུར་བ་

ལེགས་པར་ཐོབ་པ་ཡིན་པས་དཀྱིལ་འཁོར་གྱི་རྡོ་རྗེ་སློབ་དཔོན་ཆེན་པོ། ཡིད་སྐྱོབ་པའི་སྔགས་

དང་རྒྱུན་ཆགས་པས་རྒྱུད་སྡེ་དེ་རྣམས་ཀྱི་དོན་ཡིད་ལ་བསམ་ཞིང་ཚིག་གཞན་ལ་འཆད་པས་

འཛིན་པ་པོར་སངས་རྒྱས་དང་བྱང་ཆུབ་སེམས་དཔའ་དང་དཀྱིལ་འཁོར་གྱི་ལྷ་རྣམས་དག་གིས་

ཀྱང་དགོངས་པར་འགྱུར་བས་སོ། །དེ་ནས་ཚིགས་བཅད་གཅིག་ནི། ཁྱོད་ཀྱིས་སྐལ་ལྡན་གྱི་

སློབ་མ་སྔགས་ཀྱི་ལམ་སྒྲུབ་པ་བོ་རྣམས་རྒྱུད་ཀྱི་ཚིག་ཉན་པ་དང་རྒྱུད་དོན་བསམ་པ་དང། ཚུལ་

བཞིན་དུ་སྒོམ་པ་སོགས་ཀྱིས་རྒྱུད་ཉམས་སུ་ལེན་པ་ལ་ལེགས་པར་སྦྱོར་བར་བྱ་སྟེ། ཚུལ་ཇི་

ལྟར་ན་སེམས་ཅན་ཀུན་ལ་བརྩེ་བ་ཆེན་པོས་དེ་རྣམས་ཀྱི་དོན་དུ་རྒྱུད་སྡེ་ནས་བཤད་པའི་ཆོ་ག་

ཇི་ལྟ་བ་བཞིན་རབ་ཏུ་འབད་དེ་དཀྱིལ་འཁོར་བྲི་བ་དང། བསྒྲུབ་པར་བྱ་ཞིང་དེར་དབང་བསྐུར་

བ་ལ་སོགས་པ་ཚུལ་ཇི་ལྟ་བ་བཞིན་དུ་བྱ་བའི་སྒོ་ནས་སོ། །དེ་ནས་གཅིག་ནི། ཁྱོད་དེ་རིང་སྟེ་

དེང་ནས་བཟུང་སྟེ་བྱང་ཆུབ་སྙིང་བོའ་ིབར་དུ་བདེ་འགྲོ་ལྷ་དང་མིའི་བདེ་བ་ལ་ཡིད་དགའ་བས་

ལེགས་པར་གནས་པར་འགྱུར་ཏེ་སྣོད་མིན་ལ་མཆོག་ཏུ་གསང་བའི་དཀྱིལ་འཁོར་དམ་པ་ཆོ་ག་

ཇི་ལྟ་བ་བཞིན་དུ་ལྷ་ངོ་བསྟན་པའི་སྐབས་སུ་མཐོང་བ་དང། མེ་ཏོག་འདོར་བ་དང། སྒོ་ཕྱག་གི་

གོང་དུ་དཀྱིལ་འཁོར་དེར་ཞུགས་པས་ན། དཀྱིལ་འཁོར་འདི་འདྲ་མཐོང་བ་ཡིས། །དེ་དག་

ཐམས་ཅད་ཟད་འགྱུར་ན། །ཞེས་པ་ལྟར། སྔར་བསགས་པའི་ངན་འགྲོ་ལྟུང་འགྱུར་གྱི་སྡིག་པ་

ཀུན་ལས་རྣམ་པར་གྲོལ་ཞིང། ཕྱིན་ཆད་ཀྱང་སྡིག་པ་མི་བྱེད་པའི་དམ་ཚིག་ལ་གནས་པར་བྱས་

པ་ཡིན་པས་སོ། །དེ་ནས་ཚིག་རྐང་གཉིས་ནི་ཁྱེད་རྣམས་ལ་ཕྱིན་ཆད་རྡོ་རྗེ་ཐེག་པ་འདི་ལས་

ལྟུང་བའམ་ལྡོག་པའི་འཆི་བ་མེད་དེ་ཐར་བ་ཆེན་པོའ་ིརང་བཞིན་གྱི་རྡོ་རྗེ་ཐེག་པ་བདེ་བ་ཆེན་པོ་

འདི་ལ་འགྱུར་བ་མེད་པར་ལེགས་པར་ཞུགས་པས་སོ། །དེ་ནས་ཚིགས་བཅད་གཅིག་ནི། དེ་

ཡང་ཡིན་ཏེ། སྲིད་པའི་སྡུག་བསྔལ་ལས་འདས་པའི་ཆོས་སྐུ་དང། སྲིད་པ་ཤིན་ཏུ་མཐའ་སྟེ་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

འཁོར་བ་ཇི་སྲིད་པར་གནས་པའི་ལོངས་སྐུ་འགྲུབ་པའི་ཆེད་དུ་རྫོགས་པའི་སངས་རྒྱས་གཞན་

དང་རྡོ་རྗེ་ཅན་ཏེ་རྡོ་རྗེ་འཆང་ཀུན་གྱིས་ཚེ་བཟང་བོ་དང་ལྡན་པ་ཁྱོད་ལ། དེ་རིང་དབང་བསྐུར་

བར་བྱས་པས་སོ། །དེ་ནས་རྐང་བ་གཉིས་ནི། དེ་ལྟར་དབང་བསྐུར་བས་ཁྱོད་འདོད་ཁམས་ལ་

སོགས་པ་ཁམས་གསུམ་གྱི་ཆོས་ཀྱི་རྒྱལ་བོའ་ིརྒྱལ་སྲིད་ཐོབ་པའི་ཕྱིར་འདོད་ཁམས་དང་

གཟུགས་ཁམས་ཀྱི་དབང་ཕྱུག་ཆེན་པོ་རྣམས་ལ་མངའ་བསྒྱུར་བའི་བདག་ཉིད་དུ་འགྱུར་བར་

ངེས་པར་བྱས་པ་ཡིན་ཏེ། ཕྱིར་མི་ལྡོག་པའི་ས་བོན་ཁྱད་པར་ཅན་བསྐྱེད་པས་སངས་རྒྱས་

མངོན་སུམ་དུ་བྱེད་པའི་སྐལ་བ་ཅན་དུ་བྱས་པས་སོ། །དེ་ནས་ཚིགས་བཅད་གཅིག་ནི། འདོད་

པར་བྱ་བ་མཆོག་ཡིན་པས་ན་འདོད་ཡུལ་རྡོར་སེམས་ལ་ཆགས་པ་སྟེ་ཐོབ་འདོད་ཀྱི་འདུན་པ་

དང་བྲལ་བའི་སྡིག་པ་དེ་ཉིད་ནི་ཁྱོད་ཀྱིས་ནམ་ཡང་མི་བྱ་བ་སྟེ་བྱ་མི་རིགས་ཏེ། རྡོར་སེམས་

ཐོབ་འདོད་ཀྱི་འདུན་པ་དང་བྲལ་བའི་སྡིག་པ་བྱས་ན་བྱང་ཆུབ་ཀྱི་སེམས་བཏང་བ་ཡིན་པས་དེ་

ལྟ་བུའི་ཉེས་དམིགས་ཆེ་བ་ཁམས་གསུམ་ན་སྡིག་པ་གཞན་ནི་མེད་པས་སོ། །དེ་ནས་རྐང་བ་

གཉིས་ནི། འདོད་པར་བྱ་བའི་ཡུལ་རྡོར་སེམས་ཐོབ་འདོད་ཀྱི་འདོད་པ་དང་ལྡན་པས་འདོད་

ཡོན་ཀུན་ལ་ཐབས་མཁས་ཀྱིས་སྤྱོད་པར་ཤེས་ན་འདོད་ཡོན་གང་ལའང་སྤྱད་པར་བྱ་རུང་སྟེ་དེ་

ལ་ཉེས་དམིགས་མི་འབྱུང་བས་དེ་ལས་སྡུག་བསྔལ་འབྱུང་བའི་འཇིགས་པ་མེད་པས་སོ། །དེ་

ནས་ཚིགས་བཅད་གཅིག་ནི། རྡོར་སེམས་ཐོབ་འདོད་དང་འདོད་ཡོན་ལ་སྤྱོད་པའི་ཐབས་

མཁས་དང་མ་བྲལ་བར་དམ་ཚིག་འདི་རྣམས་བསྲུང་བར་བྱ་སྟེ་ཤ་ལྔ་དང་བདུད་རྩི་ལྔ་ཟ་བར་བྱ་

བ་ལ་སོགས་པ་བཟའ་བའི་དམ་ཚིག །འདི་ལས་གཞན་ཡང་བསྟེན་པའི་དམ་ཚིག་རྣམས་ཀྱང་

བསྲུང་བ་དང། སྲོག་ཆགས་བསད་པར་མི་བྱ་བ་ལ་སོགས་པ་སྤོང་བའི་དམ་ཚིག་རྣམས་གཟུང་

བར་བྱ་ཞིང་མཚན་ཉིད་དང་ལྡན་པའི་བུད་མེད་རིན་པོ་ཆེ་ལས་རྒྱ་དང་ཡེ་ཤེས་ཀྱི་ཕྱག་རྒྱ་སྤང་

བར་མི་བྱ་བ་རྣམས་སོ། །དེ་ནས་རྐང་བ་གཉིས་ནི། ཁྱད་པར་དུ་ཡང་རང་ལ་དབང་བསྐུར་བའི་

རྡོ་རྗེ་སློབ་དཔོན་བརྙས་པ་ལ་སོགས་པས་སྤང་བར་མི་བྱ་སྟེ། རྡོ་རྗེ་སློབ་དཔོན་བསྟེན་པའི་དམ་

ཚིག་འདི་ལས་འདས་ན་རྡོ་རྗེའི་དམྱལ་བར་ལྟུང་བ་ལ་སོགས་པའི་ཉེས་དམིགས་ཤིན་ཏུ་ཆེ་བ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཡིས་པས་དམ་ཚིག་ལས་འདའ་བར་དཀའ་བས་སོ། །དེ་ནས་ཚིགས་བཅད་གཅིག་ནི། ཤེས་

རབ་སྟོང་བ་ཉིད་དང་ཐབས་ལྷའི་རྣལ་འབྱོར་ཁྱད་པར་ཅན་ཟུང་དུ་འབྲེལ་བ་གཉིས་མེད་ཀྱི་

བསམ་པ་ཡིས་མི་བྱ་བ་ཅུང་ཟད་ཀྱང་མེད་དེ། ཐབས་ཤེས་ཀྱི་རྣལ་འབྱོར་དམ་པ་དང་ལྡན་པ་ལ་

བཀག་པ་མང་བོ་གནང་བས་སོ། །དེས་ན་ཐབས་ཤེས་ཁྱད་པར་ཅན་དང་མ་བྲལ་བར་བྱས་ན། 

ཁྱོད་གང་ལའང་མ་འཇིགས་པར་གྱིས་དང་ཁྱོད་ལ་སྡིག་པར་འགྱུར་བ་མེད་དེ། དེ་བཞིན་

གཤེགས་པའི་གསུང་ཇི་ལྟ་བ་བཞིན་དུ་བསྒྲུབས་པ་ཡིན་པས་སོ། །དེ་ནས་ཚིགས་བཅད་

གཅིག་ནི། མདོར་བསྡུ་ན་འདི་ལྟར། བླ་མ་དང་སངས་རྒྱས་ཡི་དམ་ལ་ཡིད་རབ་ཏུ་དང་བ་རྡོ་རྗེ་

སྟེ་མི་ཕྱེད་པ་ཉིད་དུ་གྱིས། རང་གི་དམ་ཚིག་སྟེ་རང་གི་ཡི་དམ་གྱི་ལྷ་མི་ཟད་པ་སྟེ། ཟད་པ་མེད་

པའི་བདེ་བ་སྟེར་བ་བསྟེན་པ་སྟེ་ལེགས་པར་བསྒོམ་པ་དང་མ་བྲལ་བར་གྱིས་ཤིག །དེ་ལྟར་

བྱས་ན་བདེ་བ་ཉུང་ཞིང་སྡུག་བསྔལ་མང་བའི་འགྲོ་བར་ཁྱོད་སྐྱེས་ཀྱང་རྡོ་རྗེ་སེམས་དཔའ་དང་

མཚུངས་པའི་བདེ་བ་རྟག་པ་ཉིད་ཀྱི་གོ་འཕང་མཆོག་ལ་ཁྱོད་རྣམས་ཕྱིན་པ་སྟེ་གོ་འཕང་མཆོག་

དེ་ཐོབ་པར་འགྱུར་རོ། །ཞེས་པ་སྟེ་དེ་རྣམས་ཀྱི་དོན་སློབ་མ་ལ་གོ་བར་བྱས་ལ་དགའ་བ་བསྐྱེད་དེ་དབུག་

དབྱུང་བ་དང་གཟེང་བསྟོད་པར་བྱ། དེ་ལྟར་དབང་ཐོབ་ཅིང་དབུགས་ཕྱིན་ཏེ་དགའ་བའི་སློབ་མས། དེང་བདག་

སྐྱེ་བ་འབྲས་བུར་བཅས། །བདག་གི་གསོན་པ་འབྲས་བུར་བཅས། །དེ་རིང་སངས་

རྒྱས་རིགས་སུ་སྐྱེས། །སངས་རྒྱས་སྲས་སུ་དེང་བདག་གྱུར། །ཞེས་པ། དེང་བདག་གི་སྐྱེ་

བ་ཞིག་བླངས་པ་དང། བདག་ད་སྔ་ཕན་ཆད་མ་ཤི་བར་གསོན་པའང་འབྲས་བུ་དང་བཅས་པ་སྟེ་དོན་དང་ལྡན་པར་

གྱུར་ཏེ། དེ་རིང་བདག་སངས་རྒྱས་ཀྱི་རིགས་དང་སངས་རྒྱས་ཀྱི་སྲས་སུ་གྱུར་བས་སོ། །ཞེས་པ་དྲན་པའི་སྒོ་ནས་

བརྗོད་ཅིང། དེ་ནས་སློབ་མ་ལ། ཇི་ལྟར་འབྱོར་བའི་ཡོན་དབུལ་དུ་གཞུག །དཀྱིལ་འཁོར་བ་ལ་གཏོར་མ་དང། སྦྱིན་

སྲེག་དང། ཚོགས་པ་རྣམས་ལ་སྟོན་མོ་ལ་སོགས་པ་ཡང་བྱ།

བཞི་བ་དབང་རྣམས་ཀྱི་དོན་བཤད་པ་ལ། དབང་མཐའ་བརྟེན་དང་བཅས་པའི་དོན་

བཤད་པ། དབང་དོན་ལམ་གྱི་རིམ་པར་བསྒྲིགས་ནས་ངེས་པ་བསྐྱེད་པ་གཉིས། དང་བོ་ལ། 



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

བུམ་དབང་མཐའ་བརྟེན་དང་བཅས་པའི་དོན་བཤད་པ། གོང་མ་གསུམ་མཐའ་བརྟེན་དང་བཅས་

པའི་དོན་བཤད་པ་གཉིས། དང་བོ་ནི། བུམ་དབང་གི་སྐབས་ཀྱི་མེ་ཏོག་འཕྲེང་བའི་དབང་གིས་

སློབ་མའི་རང་བཞིན་གྱིས་རྣམ་པར་དག་པའི་རིགས་གསལ་བའམ་ངེས་པར་བྱ་བའི་ཕྱིར་

དུ་མེ་ཏོག་དོར་བས་མེ་ཏོག་གང་ལ་ཕོག་པའི་དེ་བཞིན་གཤེགས་པའི་རིགས་ངེས་པར་བྱེད་

ཅིང། བླ་མས་མེ་ཏོག་དེ་དང་བཅས་པའི་མེ་ཏོག་གི་འཕྲེང་བ་སློབ་མའི་མགོར་བཅིངས་ནས་

སློབ་མ་དང་སློབ་མའི་རིགས་ཀྱི་ལྷ་གཉིས་ངོ་སྤྲད་པས་རིགས་ཀྱི་ལྷ་དེས་སློབ་མ་དེ་བྱང་ཆུབ་

ཀྱི་བར་དུ་རྗེས་སུ་འཛིན་པ་དེ་ལྟར་ངེས་པར་བྱེད། ཆུ་དབང་གིས་སློབ་མའི་རང་རིགས་ཀྱི་ལྷ་

དེར་སངས་རྒྱ་བ་ལ་སྒྲིབ་པའི་དྲི་མ་འཁྲུད་པའི་ནུས་པ་འཇོག །ཅོད་པན་གྱི་དབང་གིས་སློབ་

མ་གང་དུ་སངས་རྒྱས་པའི་སངས་རྒྱས་ཀྱི་རིགས་བདག་དང། མཚན་བཟང་གི་གཙོ་བོ་གཙུག་

ཏོར་ལྟར་མི་མངོན་པ་བསྐྱེད་པའི་ནུས་པ་འཇོག །དར་དཔྱང་གིས་ཉོན་མོངས་པ་ལ་སོགས་པའི་

དགྲ་རྩ་བ་ནས་འདོན་པའི་དཔའ་བོའ་ིནུས་པ་འཇོག །རྡོ་རྗེའི་དབང་གིས་སློབ་མ་སངས་རྒྱས་

པའི་སངས་རྒྱས་དེའི་ཐུགས་དེ་ཁོ་ན་ཉིད་དང་གཉིས་སུ་མེད་པའི་ཡེ་ཤེས་སྐྱེད་པའི་ནུས་པ་

འཇོག །དྲིལ་བུའི་དབང་གིས་སངས་རྒྱས་དེའི་གསུང་ཆོས་ཕུང་བརྒྱད་ཁྲི་བཞི་སྟོང་འདོམས་

པའི་རྒྱུ་སྟོང་བ་དང་སྙིང་རྗེ་དབྱེར་མེད་པ་བླ་ན་མེད་པའི་ཡེ་ཤེས་སྐྱེད་པའི་ནུས་པ་འཇོག །མིང་

དབང་གིས་སློབ་མ་རང་གི་རིགས་དང་མཐུན་པའི་དེ་བཞིན་གཤེགས་པ་དེའི་མཚན་ཇི་སྐད་

བྱ་བར་འགྱུར་བའི་མཚན་གྱི་ནུས་པ་འཇོག །སློབ་དཔོན་ཀྱི་དབང་གི་སྐབས་ཀྱི་རྡོ་རྗེའི་དམ་

ཚིག་སྦྱིན་པས་དུས་འདི་ནས་བརྩམས་ཏེ་རྒྱལ་བའི་ཐུགས་དེ་བཞིན་ཉིད་དང་དབྱེར་མེད་པའི་

ཡེ་ཤེས་གསང་བའི་རྡོ་རྗེ་དེ་སྒྲུབ་པ་དྲན་པའི་ཆེད་དུ་རྟགས་ཀྱི་རྡོ་རྗེ་འཛིན་པ་ལས་མི་འདའ་

བར་བྱེད། དྲིལ་བུའི་དམ་ཚིག་གི་རྒྱལ་བའི་གསུང་ཆོས་ཕུང་བརྒྱད་ཁྲི་བཞི་སྟོང་སྟོན་པའི་དེ་

བཞིན་ཉིད་དང་དབྱེར་མེད་པའི་ཡེ་ཤེས་གསང་བའི་དྲིལ་བུ་དེ་སྒྲུབ་པ་དྲན་པའི་ཆེད་དུ་མཚོན་

བྱེད་རྟགས་ཀྱི་དྲིལ་བུ་འཛིན་པ་ལས་མི་འདའ་བར་བྱེད། ཕྱག་རྒྱའི་དམ་ཚིག་གིས་རྒྱལ་བའི་སྐུ་

ཕྱག་རྒྱ་ཆེན་པོ་ཐབས་ཤེས་དབྱེར་མེད་ཀྱི་རང་བཞིན་བདེ་བ་ཆེན་པོའ་ིབདག་ཉིད་རྫོགས་པའི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

སངས་རྒྱས་ཀྱི་སྐུ་བསྒྲུབ་པའི་ཕྱིར་དུ་རང་ཉིད་ལྷ་སྐུར་སྒོམ་པ་ལས་མི་འདའ་བར་བྱེད་པས་འདི་

ལ་རྫོགས་པའི་སངས་རྒྱས་ཀྱི་དབང་དུ་ཡང་གསུངས་ཤིང། སློབ་དཔོན་གྱི་དབང་འདི་ལ་སེམས་

ཅན་དཔག་ཏུ་མེད་པ་ལ་གཞལ་དུ་མེད་པའི་ཆོས་སྟོན་པ་ལ་སོགས་པས་སློབ་དཔོན་དུ་བྱ་བའི་

ཆེད་དུ་ཁམས་གསུམ་པའི་ཆོས་ཀྱི་རྒྱལ་བོའ་ིརྒྱལ་སྲིད་དུ་དབང་བསྐུར་བས་ན་སློབ་དཔོན་གྱི་

དབང་དང། ས་བཅུ་བ་བ་ཕྱིར་མི་ལྡོག་པའི་སེམས་དཔའ་ཆེན་པོ་རྣམས་ལ་ཕྱོགས་བཅུའི་དེ་

བཞིན་གཤེགས་པ་རྣམས་ཀྱིས་དབང་བསྐུར་བ་དང་འདྲ་ཞིང་ཕྱིར་མི་ལྡོག་པའི་ས་བོན་ཁྱད་

པར་ཅན་བསྐྲུན་པར་བྱེད་པའི་ཕྱིར་ན་ཕྱིར་མི་ལྡོག་པའི་དབང་ཞེས་ཀྱང་བྱ། སྔགས་ཀྱི་བཟླས་

ལུང་ནི། བར་དུ་གཅོད་པའི་བགེགས་མེད་པར་བྱ་བ་དང། ཞི་རྒྱས་དབང་དྲག་གི་དངོས་གྲུབ་

ཀྱི་ས་བོན་བགོ་བའི་ཆེད་དང་དོན་དམ་པའི་སྔགས་གཉིས་སུ་མེད་པའི་ཡེ་ཤེས་ཀྱི་དངོས་གྲུབ་

ཀྱི་སྣོད་རུང་དུ་བྱ་བའི་ཆེད་དུ་ཡིན། མིག་སྨན་ནི། མ་རིག་པའི་ལིང་ཐོག་བསལ་ནས་ལྷའི་མིག་

གི་མངོན་ཤེས་སྐྱེད་པ་དང། མེ་ལོང་ནི། མ་རིག་པ་བསལ་བ་དེས་ཆོས་ཅན་སྣ་ཚོགས་པ་འདི་

རྣམས་གཟུགས་བརྙན་བཞིན་དུ་ལྟ་ཞིང་རྟོགས་པ་སྒྲུབ་པའི་ཆེད་ཡིན་ཅིང་འདི་གཉིས་ཀྱིས་ཆོས་

ཐམས་ཅད་རང་བཞིན་མེད་བཞིན་དུ་སྣང་བའི་མ་ཡིན་དགག་གཟུགས་བརྙན་ནམ་སྒྱུ་མ་ལྟ་བུ་

རྟོགས་པའི་བློ་སྐྱེ་བ་ལ་ཆོས་ཀྱི་བདག་ཏུ་འཛིན་པའི་མ་རིག་པའི་འཛིན་སྟངས་ཀྱི་ཡུལ་དགག་

བྱ་བདེན་པ་རྣམ་པར་བཅད་ཙམ་གྱི་མེད་དགག་རྟོགས་པའི་བློ་གྲོས་ཀྱི་མིག་སྔོན་ལ་སྐྱེ་དགོས་

པར་བསྟན་པ་ཡིན། འདི་གཉིས་ཀྱིས་དབུ་མའི་ལྟ་བ་རྒྱུད་ལ་མ་སྐྱེས་པ་ལ་གསར་དུ་སྐྱེད་པའི་

ས་བོན་དང་བག་ཆགས་ཁྱད་པར་ཅན་བགོ་ཞིང། སྐྱེས་ཟིན་གོང་འཕེལ་དུ་བྱེད་པ་ཡིན། མདའ་

འཕང་བ་ནི། མིག་སྨན་དང་མེ་ལོང་གིས་སྟོང་ཉིད་རྟོགས་པའི་ནུས་པ་ཁྱད་པར་བ་བསྒོམ་པ་ལ་

བརྟེན་ནས་ཐོས་བསམ་གྱིས་སྟོང་ཉིད་རྟོགས་ཀྱང་མངོན་སུམ་དུ་རྟོགས་པ་མ་ཡིན་ལ། མདས་

ཆོས་དབྱིངས་ཤིན་ཏུ་ཕྲ་བའི་འབེན་གཏིང་ལ་ཐུག་པར་ཕིགས་ནས་སྟོང་ཉིད་མངོན་སུམ་དུ་

རྟོགས་པའི་ས་བོན་ཁྱད་པར་ཅན་བསྒོ་བ་ཡིན།

གཉིས་པ་དབང་གོང་མ་གསུམ་གྱི་དོན་བཤད་པ་ལ། གསང་དབང་གིས་རང་གི་རིག་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

མ་བླ་མ་ལ་ཡོན་དུ་ཕུལ་བ་དེ་དང་བླ་མ་སྙོམས་པར་ཞུགས་པའི་ཁམས་དཀར་དམར་གྱི་ཐིག་ལེ་

མྱངས་པ་ལ་བརྟེན་ནས་བླ་མ་དང་ལྷའི་མཐུས་བདེ་བ་ཁྱད་པར་ཅན་སྐྱེས་པ་ན་མ་དད་པ་ལྡོག་

ཅིང་གསང་སྔགས་ཀྱི་གསང་བའི་ཀུན་སྤྱོད་ལ་ཐེ་ཚོམ་དང་ལོག་རྟོག་མ་སྐྱེ་བའི་དད་པ་བརྟན་

པོ་སྐྱེ་བ་དང། གསང་རྫས་མྱངས་པ་སྙིང་གའི་རྩ་ལམ་དུ་ཞུགས་པ་དེས་སྒྱུ་མའི་དཔེ་བཅུ་གཉིས་

ཀྱིས་མཚོན་པའི་དོན་སྒྱུ་ལུས་རྟོགས་པའི་ཤེས་རབ་ཁྱད་པར་ཅན་སྐྱེ་བའི་སྣོད་དུ་བྱེད་པའམ་

ཤེས་རབ་ཡེ་ཤེས་ཀྱི་དབང་གི་སྣོད་དུ་བྱེད་པས་ན་དད་པ་དང་ཤེས་རབ་ཀྱི་ཞིང་ངམ་སྣོད་དུ་

བྱེད་པ་དང། དཔའ་བོ་དང་དཔའ་མོའ་ིངོ་བོར་གྱུར་བའི་ཐིག་ལེ་སའི་ཁམས་ལ་སོགས་པ་ཁམས་

ལྔ་ལས་བྱུང་བའི་བཅུད་ཡིན་པའམ། བླ་མ་ཡབ་ཡུམ་གྱི་མཁའ་གསང་གི་ནམ་མཁའི་ཁམས་

ཕྲད་པ་དང། ཁམས་དཀར་དམར་དང་དྲི་ཆུ་དང་བདུད་རྩི་གཞན་རྣམས་ཀྱི་བཅུད་ཀྱི་དྭངས་མ་

འདུས་པའི་བདུད་རྩི་ལྔའི་རང་བཞིན་གྱི་བྱང་ཆུབ་ཀྱི་སེམས་མྱངས་པས་བཟའ་བའི་དམ་ཚིག་

བདུད་རྩི་ལྔ་ལ་སོགས་པ་བརྟན་པ་དང་བསྲུང་བའི་དམ་ཚིག་རྣམས་ལ་དབང་བར་བྱེད་པ་དང། 

བྱང་སེམས་མྱངས་པ་དེ་ངག་གི་གནས་ལྕེ་དང་མགྲིན་པ་ལ་སོགས་པའི་གནས་རྣམས་སུ་ཕྱིན་

པ་ན་སྐབས་དེ་དང་དེའི་རྩ་དང་རླུང་རྣམས་སྦྱོང་བས་དག་པར་བྱེད་པ་དང། དེས་རྩ་རླུང་ཐིག་ལེ་

རྣམས་བྱིན་གྱིས་རླབས་པས་རྩ་རླུང་དང་གཏུམ་མོ་ལ་སོགས་པའི་རྣལ་འབྱོར་སྒོམ་པའི་སྣོད་དུ་

བྱེད་པ་ཡིན་ལ། རྣལ་འབྱོར་དེ་དག་སྒོམ་པ་ན་བདག་བྱིན་གྱིས་བརླབས་པ། སྒྱུ་མ་ལྟ་བུའི་ཏིང་

ངེ་འཛིན་གྱིའང་སྣོད་རུང་དུ་བྱེད་པས་ལམ་དེ་དག་སྒོམ་པ་ལ་དབང་བར་བྱེད་དོ། །

དབང་གསུམ་པའི་ཤེས་རབ་ནི། ཕྱི་རོལ་གྱི་ཕྱག་རྒྱ་ལ་བྱེད་པ་ཡིན་ལ། དེ་ལ་ཤེས་རབ་

ཟེར་བ་ནི་ཕུལ་དུ་ཕྱིན་པའི་ཤེས་པ་འོད་གསལ་སྟོང་བ་ཉིད་དང་དབྱེར་མེད་པའི་ལྷན་སྐྱེས་ཀྱི་

ཡེ་ཤེས་སྐྱེད་པའི་རྒྱུ་འདི་ལ་ཡོད་པས་ཡིན་ཅིང། ཡེ་ཤེས་ནི་ཤེས་རབ་ཀྱི་ཕྱི་རོལ་གྱི་ཕྱག་རྒྱ་

མ་ལས་བྱུང་བའི་སེམས་རྣམ་པར་རྟོག་པ་དང་བྲལ་བ་ལས་རྣམ་པར་དག་པ་འོད་གསལ་ལྷན་

ཅིག་སྐྱེས་པའི་དགའ་བའི་ཡེ་ཤེས་ཁྱད་པར་ཅན་ཡིན་ལ། ཤེར་དབང་གིས་དེ་སྐྱེད་པའི་ནུས་

པ་དང་བག་ཆགས་ཁྱད་པར་ཅན་འཇོག་པ་ཡིན། 



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

དབང་བཞི་བ་ནི། དབང་གསུམ་པའི་སྐབས་སུ་ངོ་སྤྲད་པའི་ལྷན་སྐྱེས་ཀྱི་ཡེ་ཤེས་དེ་

ཉིད་ཀྱི་རྒྱུན་གོམས་པར་བྱས་པ་ལས་མཐར་དྲི་མ་ཐམས་ཅད་དང་བྲལ་ཞིང་ཡོངས་སུ་དག་

པའི་ཡེ་ཤེས་དང་དེ་དང་དུས་མཉམ་དུ་ཡོད་པའི་ཁ་སྦྱོར་ཡན་ལག་བདུན་ལྡན་གྱི་ཟུང་འཇུག་

རྡོ་རྗེ་འཆང་གི་སྐུ་མངོན་དུ་འགྱུར་བའི་ནུས་པ་དང་བག་ཆགས་འཇོག་ཅིང། དེ་ལྟ་བུའི་ཟུང་

འཇུག་གི་སྐུ་དེ་འདི་ལྟ་བུ་ཞིག་གོ་སྙམ་དུ་གོ་བར་བྱེད་ཅིང་བདེ་བ་ཆེན་པོའ་ིརོས་ཡིད་འཁྲུད་

པའི་ནུས་པ་འཇོག་པ་དང་ལམ་འདི་སྒོམ་པ་ལ་དབང་བར་བྱེད་པས་དབང་དུ་འཇོག །རིག་མའི་

བརྟུལ་ཞུགས་ནི། རིག་མ་མཚན་ཉིད་དང་ལྡན་པ་ཉིད་ཟག་པ་མེད་པའི་བདེ་བ་དམ་པ་ཕུན་སུམ་

ཚོགས་པ་སྐྱེད་པའི་དངོས་ཀྱི་ཐབས་ཡིན་པའི་ཕྱིར། ལས་དང་བོ་བ་དང་རིམ་གྱིས་རྟོགས་པ་

གོང་ནས་གོང་དུ་སོང་བའི་སྐབས་གང་དུ་ཡང་སྤང་བར་མི་བྱའོ་ཞེས་གོ་བར་བྱེད་ཅིང། དེ་ཚུལ་

བཞིན་དུ་བརྟེན་པའི་ནུས་པ་དང་བག་ཆགས་འཇོག །རྡོ་རྗེའི་བརྟུལ་ཞུགས་ནི། ཡེ་ཤེས་ལྔའི་

རང་བཞིན་གྱི་ནང་གི་རྡོ་རྗེ་བསྒྲུབ་པ་མི་འབྲལ་བའི་བརྟུལ་ཞུགས་བཟུང་བའི་ཆེད་དུ་མཚོན་བྱེད་

རྟགས་ཀྱི་རྡོ་རྗེ་བཟུང་བར་བྱ་དགོས་པ་གོ་བའི་ཆེད་ཡིན། སྤྱོད་པའི་བརྟུལ་ཞུགས་ལ་གསུམ་

ལས། དང་བོ་ནི། རང་གི་ལུས་ལྷའི་སྐུར་བྱས་པ་དང་གཏུམ་མོའ་ིམེ་དང་བདེ་བའི་རྟེན་ཀུནྡ་ལྟ་

བུའི་བྱང་སེམས་གསུམ་ནི་ནང་གི་ཕྱག་རྒྱ་དང། ཡབ་དང་ཡུམ་དང་བཟླས་བྱའི་སྔགས་གསུམ་

ནི་ཕྱིའི་ཕྱག་རྒྱ་ཡིན་ལ། དེ་དག་དང་མ་བྲལ་བར་བྱ་དགོས་པ་མཚོན་པའི་ཕྱིར་དུ་ཁ་ཊྭཱཾ་ག་དང་

ཅང་ཏེའུ་དང་ཐོད་པ་གསུམ་འཆང་དགོས་པ་གོ་བར་བྱེད། སྤྱོད་པ་གཉིས་པ་ནི། རྣལ་འབྱོར་མ་

དང་སྤྱོད་པའི་བརྟུལ་ཞུགས་དང་ལྡན་པ་ལས་ཆོས་དབྱིངས་ཡེ་ཤེས་སོགས་ཡེ་ཤེས་ལྔ་སྐྱེད་པ་

ལ་སྦྱོར་བའི་ཆེད་དུ་རྒྱན་ལྔ་འཛིན་པ་གོ་བར་བྱེད། སྤྱོད་པ་གསུམ་པ་ནི། ལྟ་སྟངས་བཞི་དང་

མངོན་ཤེས་ལ་སོགས་པའི་ནུས་པ་ཐོབ་པ་ན་སེམས་ཅན་གྱི་དོན་སྒྲུབ་པ་ལྷུར་བྱེད་པ་ལ་འཇིག་

རྟེན་གྱི་ཀུན་སྤྱོད་ལས་ཕྱི་རོལ་དུ་གྱུར་བའི་རྣལ་འབྱོར་བའམ་རྣལ་འབྱོར་མ་ནང་གི་བདག་ཉིད་

ཀྱི་རྒྱན་མ་ལུས་པའི་དོན་གྱི་མཐུ་ལྷུར་བྱེད་པ། སྟོང་བ་དང་སྙིང་རྗེ་དབྱེར་མེད་པའི་རང་བཞིན་

བྱང་ཆུབ་ཀྱི་སེམས་སྒོམ་པ་ལ་སྦྱོར་བའི་ཆེད་དུ་འཁོར་ལོ་དང་རྣ་རྒྱན་ལ་སོགས་པ་འཆང་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

དགོས་པ་གོ་བར་བྱ་བའི་ཆེད་ཡིན། ལུང་བསྟན་ནི། ཁྱོད་ཁམས་གསུམ་དང་དབྱེར་མེད་པའི་

ཆོས་ཉིད་ས་རབ་ཏུ་དགའ་བ་ལ་སོགས་པའི་རིམ་པས་རྟོགས་པར་ནུས་པ་ཉིད་ཡིན་ཅིང། ཁྱོད་

ས་གསུམ་ན་ཆེ་གེ་མོ་རྡོ་རྗེ་ཞེས་བྱ་བར་གྲགས་པའི་དེ་བཞིན་གཤེགས་པར་གྲུབ་པར་འགྱུར་

རོ་ཞེས་གཟེངས་བསྟོད་ཅིང་དེ་ལྟར་དེ་བཞིན་གཤེགས་པས་དངོས་སུ་ལུང་སྟོན་པའི་ས་བོན་

དང་བག་ཆགས་འཇོག །རྗེས་གནང་ནི། ཆོ་ག་ཇི་ལྟ་བར་དངོས་གྲུབ་རབ་ཏུ་བསྒྲུབས་ནས་ཆོས་

སྟོན་པ་ལ་སོགས་པ་རྣམས་ཀྱིས་སེམས་ཅན་གྱི་དོན་གྱིས་ཤིག །ཅེས་རྗེས་སུ་གནང་བ་སྟེར་

བ་དང་དེ་ལྟར་ནུས་པའི་ས་བོན་དང་བག་ཆགས་འཇོག །དབུགས་དབྱུང་ནི། ཁྱོད་འདོད་པ་ལ་

ཉེ་བར་ལོངས་སྤྱོད་ཀྱང་སངས་རྒྱས་ཉིད་ཡིན་ནོ། །ཞེས་དབུགས་ཕྱུང་བ་ནི། དཀྱིལ་འཁོར་དུ་

འཇུག་པ་དང་དབང་བསྐུར་བ་སོགས་ཀྱིས་སངས་རྒྱས་འཐོབ་པར་ནུས་པའི་ས་བོན་རྒྱས་པར་

བྱས་པ་ཡིན་ནོ། །ཞེས་སློབ་མ་ལ་གོ་བར་བྱེད་པའོ། །

གཉིས་པ་དབང་དོན་ལམ་གྱི་རིམ་པར་བསྒྲིགས་ནས་ངེས་པ་སྐྱེད་པ་ནི། 

དབང་བཞི་བ་བསྐུར་བ་ན་སློབ་དཔོན་གྱིས་སློབ་མ་ལ་འདི་སྐད་དུ་དབང་གསུམ་

པའི་སྐབས་སུ་ཁྱོད་ཀྱི་ལུས་འདོད་ལྷ་ཡབ་ཡུམ་གྱི་རྣམ་པ་ཅན་དུ་བྱས་པ་སྙོམས་

པར་ཞུགས་པ་ལ་བརྟེན་ནས་དེ་ཁོ་ན་ཉིད་ཀྱི་དོན་ལ་མཉམ་པར་བཞག་པའི་ལྷན་

སྐྱེས་ཀྱི་ཡེ་ཤེས་བསྐྱེད་པ་འདི་ལ་ལུས་ལྷའི་སྐུར་མོས་པ་ཙམ་ཡིན་གྱི་དངོས་གནས་

ལ་ལྷ་སྐུར་སོང་བ་མེད། སེམས་དེ་ཁོ་ན་ཉིད་ལ་མཉམ་པར་བཞག་པ་ཡང་མོས་པ་

ཡིད་བྱེད་དང་ཡུད་ཙམ་པ་དོན་སྤྱིའི་སྒོ་ནས་རྟོགས་པ་ཙམ་མ་གཏོགས་དེ་ཁོ་ན་ཉིད་

ལ་ཆུ་ལ་ཆུ་བཞག་པ་ལྟར་དབྱེར་མེད་དུ་ཞུགས་པ་ཡང་མིན་ལ་དུས་རྟག་ཏུ་མཉམ་

པར་འཇོག་ནུས་པ་ཡང་མིན་ནོ། །འོན་ཀྱང་འདི་འདྲ་བ་འདི་རྗེས་སུ་མཐུན་པའི་རྒྱུ་

ཡིན་པས་ཐབས་ཀྱི་ཡན་ལག་དང་བཅས་པར་གོམས་པར་བྱས་ན་མཐར་མོས་པ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཙམ་མིན་པར་ལུས་སངས་རྒྱས་ཀྱི་གཟུགས་སྐུ་དང་སེམས་དེ་ཁོ་ན་ཉིད་དང་དབྱེར་

མེད་པར་ཞུགས་ཏེ་དུས་རྟག་ཏུ་དེ་ལ་མཉམ་པར་བཞག་པར་འགྱུར་ཏེ། དེ་ལྟ་བུའི་སྐུ་

ཐུགས་ངོ་བོ་གཅིག་ཏུ་ཟུང་དུ་འཇུག་པ་དེ་ཉིད་ལ་སྔགས་ཀྱི་སྒྲུབ་བྱ་མཐར་ཐུག་ཡན་

ལག་བདུན་ལྡན་ཞེས་ཀྱང་ཟེར་ལ། དབང་བཞི་བ་ཞེས་ཀྱང་བྱའོ། །ཞེས་ཟུང་འཇུག་

ལ་ངོ་སྤྲོད་པ་ཡིན་ལ། འདིར་གང་ལ་ངོ་སྤྲད་པའི་འབྲས་བུ་ཟུང་འཇུག་ནི་སྔགས་བླ་

མེད་ཀྱི་སྒྲུབ་བྱ་ཐུན་མོང་མ་ཡིན་པ་ཡིན་ཏེ། དེ་ལྟ་བུ་དེ་ལམ་དུས་སུ་རང་འདོད་ལྷ་

ཡབ་ཡུམ་གྱི་རྣམ་པ་ཅན་དུ་སྒོམ་པའི་ངང་ལས་བྱང་སེམས་དཀར་དམར་གྱི་འཕྲོ་

འདུ་ལ་བརྟེན་ནས་ལྷན་སྐྱེས་ཀྱི་བདེ་བ་ལམ་དུ་བྱས་པའི་མཐུ་ལ་བརྟེན་ནས་བྱུང་

བ་ཡིན་པས་སོ། །དེའི་ཉེ་རྒྱུ་ནི། ལུས་ལྷ་སྐུར་བྱས་པའི་དུས་སུ་སེམས་དོན་དམ་

པའི་བདེན་པ་དང་རོ་གཅིག་ཏུ་མི་འགྲོ་ཞིང་སེམས་དེ་ལྟར་སོང་བའི་དུས་སུ་ལུས་ལྷ་

སྐུར་བྱས་པ་མི་གནས་པའི་རེས་འཇོག་མེད་པར་ལུས་ལྷ་སྐུར་བྱས་པ་དང་སེམས་

དོན་དམ་པ་དང་རོ་གཅིག་ཏུ་སོང་བ་གཉིས་དུས་གཅིག་ཏུ་ཟུང་དུ་ཆུད་པ་སློབ་པའི་

ཟུང་འཇུག་ཡིན་ལ། དེ་ལྟ་བུའི་སློབ་པའི་ཟུང་འཇུག་དེ་སྐྱེད་པ་ལ་ཡང་སྔོན་དུ་ཀུན་

རྫོབ་སྒྱུ་མའི་སྐུ་དང་དོན་དམ་འོད་གསལ་གྱི་ཏིང་ངེ་འཛིན་གཉིས་སོ་སོར་བསྐྱེད་

དགོས་ཏེ་ཡ་མེད་པར་ཟུང་མི་འབྱུང་བའི་ཕྱིར་རོ། །ཀུན་རྫོབ་སྒྱུ་མའི་སྐུ་དང་དོན་

དམ་འོད་གསལ་གྱི་ཏིང་ངེ་འཛིན་གཉིས་སོ་སོར་བསྐྱེད་པ་ལ་གོ་རིམ་ནི། ཀུན་རྫོབ་

སྒྱུ་མའི་སྐུ་སྔོན་ལ་བསྐྱེད་ནས་དེ་ནས་དོན་དམ་འོད་གསལ་གྱི་ཏིང་ངེ་འཛིན་བསྐྱེད་

དགོས་ལ། ཟུང་འཇུག་གི་སྔོན་དུ་འོད་གསལ་གྱི་ཏིང་ངེ་འཛིན་དེ་སྐྱེད་པའི་ཕྱིར། 

འོད་གསལ་གྱི་ཏིང་ངེ་འཛིན་སྒོམ་པ་ལ་དབང་གསུམ་པ་སྐུར་དགོས་ཤིང། དབང་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

གསུམ་པས་ཀྱང་འོད་གསལ་མཚོན་དགོས་སོ། །དེ་ཡང་དབང་གསུམ་པ་འདི་ཕྱག་

རྒྱ་གཉིས་གང་རུང་ལ་བརྟེན་ནས་སྐྱེད་པ་ཡིན་ལ། དེ་ཡང་བྱང་སེམས་དབུ་མའི་

ལམ་ནས་ནོར་བུར་བབས་པ་ཕྱིར་མ་འཕོས་པའི་དུས་སུ་སྐྱེས་པའི་ལྷན་སྐྱེས་ཀྱི་

དགའ་བ་དེས་འོད་གསལ་མཚོན་ནོ། །དེ་ཡང་ཐོག་མར་དབང་དུས་ཀྱི་དགའ་བཞི་

དང། དེ་ལས་བུམ་དབང་གི་ལམ་བསྐྱེད་རིམ་གྱི་དུས་དགའ་བཞི་དང། དེ་ལས་

གསང་དབང་གི་ལམ་རླུང་དང་གཏུམ་མོའ་ིརྣལ་འབྱོར་སོགས་སྒོམ་པའི་དུས་ཀྱི་

དགའ་བཞི་དང་དེ་ལས་དབང་གསུམ་པའི་ལམ་འོད་གསལ་གྱི་སྐབས་སུ་སྐྱེས་པའི་

དགའ་བཞི་དང། དེ་ལས་དབང་བཞི་བའི་ལམ་སློབ་པའི་ཟུང་འཇུག་གི་དུས་ཀྱི་དགའ་

བཞིའམ་སྟོང་བ་བཞི་ཞེས་པ་རྣམས་རིམ་གྱིས་སྐྱེ་བ་ཡིན་ནོ། །དེ་ལྟར་དོན་དམ་འོད་

གསལ་གྱི་རྫོགས་རིམ་སྐྱེ་བ་ལ་དེའི་སྔོན་དུ་ཀུན་རྫོབ་སྒྱུ་མ་ལྟ་བུའི་སྒྱུ་ལུས་ཀྱི་ཏིང་

ངེ་འཛིན་སྐྱེད་དགོས་ལ། དེ་སྐྱེ་བ་ལ་རྩ་རླུང་དང་གཏུམ་མོ་སོགས་ཀྱི་རྣལ་འབྱོར་

གྱིས་རླུང་དང་བྱང་སེམས་ལས་རུང་དུ་བྱས་པའི་སྒོ་ནས་དགའ་བཞིའི་རྟོག་པ་སྐྱེད་

དགོས་པས་གསང་དབང་གི་ལམ་རྣམས་སྒོམ་དགོས་ཤིང། དེ་སྒོམ་པ་ལ་གསང་

དབང་གིས་དེ་སྒོམ་པའི་སྣོད་རུང་དུ་བྱ་དགོས། དེ་འདྲའི་རྫོགས་རིམ་གྱི་རྟོགས་པ་

ཕུལ་ཕྱིན་སྐྱེ་བ་ལ་ནི་སྔོན་དུ་བུམ་དབང་གི་ལམ་རིམ་པ་དང་བོས་རྒྱུད་སྨིན་པར་

བྱས་པ་ཞིག་དགོས་པས་བུམ་དབང་བསྐུར་ནས་བསྐྱེད་རིམ་སྒོམ་པའི་སྣོད་རུང་དུ་

བྱེད། དེ་ལྟར་ན་བུམ་དབང་གིས་སྤྲུལ་སྐུ་དང། གསང་དབང་གིས་ལོངས་སྐུ་དང། 

ཤེར་དབང་གིས་ཆོས་སྐུ་སྒྲུབ་པའི་སྣོད་རུང་དུ་བྱེད་པ་ཡིན་ལ། སྤྲུལ་སྐུ་ནི་སངས་

རྒྱས་ཀྱི་གཟུགས་སྐུ་ཡིན་པས་དེའི་རྗེས་མཐུན་གྱི་རྒྱུ་བསྐྱེད་རིམ་དང་དེས་མཚོན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ནས་རྫོགས་རིམ་གྱི་སྐབས་ཀྱི་ལྷའི་རྣལ་འབྱོར་རྣམས་ཀྱིས་སྒྲུབ། ལོངས་སྐུ་ནི། 

སངས་རྒྱས་ཀྱི་སྒྱུ་མའི་སྐུ་དང་གསུང་རྣམ་པ་ཐམས་ཅད་པ་ལ་བྱེད་པས་དེ་དག་ནི་

ངག་གི་རྩ་བ་རླུང་ལ་དབང་ཐོབ་པར་བྱེད་པའི་གསང་དབང་གི་ལམ་གྱིས་སྒྲུབ། ཆོས་

སྐུ་ནི། འདིར་དེ་བཞིན་ཉིད་ལ་རྟག་ཏུ་མཉམ་པར་བཞག་པའི་རྒྱལ་བའི་ཐུགས་ལ་

བྱེད་ལ། དེའི་རྗེས་སུ་མཐུན་པའི་རྒྱུ་དེ་ཁོ་ན་ཉིད་ཀྱི་དོན་སྒོམ་པའི་ལྷན་སྐྱེས་ཀྱི་ཡེ་

ཤེས་ཤེར་དབང་གི་ལམ་གྱིས་སྒྲུབ། དེས་ན་དེ་དབང་གསུམ་ལ་སྐུ་གསུང་ཐུགས་

རྡོ་རྗེ་གསུམ་སྒྲུབ་བྱེད་དུ་ཡང་བཤད། དེ་ལྟ་བུའི་སྐུ་གསུང་ཐུགས་གསུམ་དབྱེར་

མི་ཕྱེད་པ་ནི་དབང་བཞི་བ་ཡིན་ལ། དེ་ཡང་དབང་སྔ་མ་གཉིས་ཀྱི་ལམ་གཉིས་

ཀྱིས་ལམ་དུས་ཀྱི་དབང་བཞི་བ་སྒྲུབ་ཅིང་སློབ་པའི་ཟུང་འཇུག་གིས་མི་སློབ་པའི་

ཟུང་འཇུག་གི་སྐུ་གསུང་ཐུགས་དབྱེར་མི་ཕྱེད་པ་མཐར་ཐུག་གི་དབང་བཞི་བ་ཟུང་

འཇུག་རྡོ་རྗེ་འཆང་གི་སྐུ་སྒྲུབ་པས་དབང་བཞིའི་ལམ་དུ་རིམ་གཉིས་ཀྱི་ལམ་ཐམས་

ཅད་འདུ་ཞིང་དཀྱིལ་འཁོར་དུ་གཞུག་པ་དང། སྟ་གོན་ལ་སོགས་པའི་སྐབས་སུ་

སྐྱབས་འགྲོ་དང་སེམས་སྐྱེད་དང། ཐེག་ཆེན་གཉིས་ཐུན་མོང་དང་ཐུན་མོང་མ་ཡིན་

པའི་སྡོམ་པ་བཟུང་བ། བསླབ་བྱ་དང་བཅས་པ་ཡང་གསུངས་པས་དབང་བསྐུར་བའི་

སྐོར་ལ་སྔགས་ཀྱི་ལམ་གྱི་གནད་མཐའ་དག་ཚང་བར་ཡོད་དོ། །

ལྔ་བ་མཐའ་བརྟེན་བྱེད་ཚུལ་དབང་གི་དབྱེ་བསྡུ་དང་བཅས་པ་ནི། རྡོ་རྗེའི་

བརྟུལ་ཞུགས་ནས་དབུགས་དབྱུང་གི་བར་ལྔ་བོ་འདི་རྣམས་རིག་པའི་དབང་ཙམ་

བསྐུར་ན། དེའི་རྗེས་སུ་དང་སློབ་དཔོན་གྱི་དབང་མན་ཆད་ཙམ་བསྐུར་ན། དེའི་

རྗེས་སུ་སྦྱིན་པར་བྱ་བར་སློབ་དཔོན་ཁ་ཅིག་བཞེད་པ། ལ་བ་བས་སྤྱོད་པའི་བརྟུལ་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

ཞུགས་མ་གཏོགས་པ་བཞི་དེ་ལྟར་བྱེད་པར་གསུངས། གལ་ཏེ་སློབ་དཔོན་གྱི་དབང་

མ་བསྐུར་བ་ལ་ཆོས་བཤད་པ་ལ་སོགས་པའི་སེམས་ཅན་གྱི་དོན་བྱེད་པའི་རྗེས་

གནང་ཇི་ལྟར་རིགས་སྙམ་ན། རྣམ་སྣང་མངོན་བྱང་དུ། ཆུ་དབང་ཙམ་ཞིག་བསྐུར་

བའི་མཇུག་ཏུ་ཡང་ཆོས་བཤད་པའི་རྗེས་གནང་བྱ་བར་གསུངས་ཤིང། དེ་ལྟ་བུས་

རྣལ་འབྱོར་རྒྱུད་དང་བླ་མེད་ཀྱི་རྒྱུད་བཤད་པ་མི་རུང་ཡང། བྱ་སྤྱོད་ཀྱི་རྒྱུད་བཤད་

དུ་རུང་བས་འགལ་བ་མེད། སྔགས་ཀྱི་དབང་ནས་མདའ་འཕང་བའི་བར་བཞི་ནི། 

རིག་པའི་དབང་གི་རྗེས་ལའང་བྱ་རུང་སྟེ། མིག་ཐུར་དང་མེ་ལོང་ནི། རྣམ་སྣང་མངོན་

བྱང་ལས། ཆུ་དབང་བསྐུར་བའི་རྗེས་སུ་བྱ་བར་གསུངས་ཤིང་སྔགས་ཀྱི་དབང་ཡང་

གྲུབ་ཆེན་དྲིལ་བུ་བ་ལ་སོགས་པ་མང་བོས་རིག་པའི་དབང་ལྔའི་རྗེས་སུ་བྱ་བར་

གསུངས་ལ་མདའ་གཞུ་ཡང་དེ་ལྟར་བྱས་པས་ཆོག་གོ །སློབ་དཔོན་ཤནྟི་བས་སྤྱིར་

བཏང་ལ་རིག་པའི་དབང་གི་རྗེས་ལ་བརྟུལ་ཞུགས་ཙམ་སྦྱིན་གྱིས་ལུང་བསྟན་དང་

དབུགས་དབྱུང་གཉིས་མི་སྦྱིན་པ་དང། གདུལ་བྱའི་ཁྱད་པར་འགའ་ཞིག་ལ་

བྱེད་རུང་བ་ཡང་ཡོད་པས་འདི་གཉིས་སྣོད་ཀྱི་ཁྱད་པར་བརྟགས་ནས་སྦྱིན་པར་

གསུངས། རིག་མའི་བརྟུལ་ཞུགས་ནི། དབང་གསུམ་པའི་རྗེས་སུ་བྱ་བར་ཡང་

གསུངས་ལ། གཞུང་ཁ་ཅིག་ཏུ་སྔགས་དབང་ལ་སོགས་པ་བཞི་དང་སྤྱོད་པའི་

བརྟུལ་ཞུགས་དང། རྗེས་གནང་སྤྱི་དང་དམ་ཚིག་གསུམ་དང་ལུང་བསྟན་དང་

དབུགས་དབྱུང་རྣམས་ཀྱི་དོན་ཇི་ལྟར་རིགས་པར་དབང་གཞན་རྣམས་ཀྱི་ནང་

དུ་འདུས་པར་དགོངས་ནས་དེ་རྣམས་མ་གསུངས་པ་ཡང་ཡོད། གཞུང་ཁ་ཅིག་

ཏུ་རྗེས་གནང་དང་དབུགས་དབྱུང་གཉིས་ཕྱིར་མི་ལྡོག་པའི་དབང་དུ་བསྡུས་ལ། 



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

འཕྲེང་བར་ནི། དེ་ཐམས་ཅད་ཐ་དད་དུ་བཤད།

དབང་གི་དབྱེ་བསྡུ་ལ། གུར་གྱི་བཅོ་ལྔ་བ་ལས། དང་བོ་ཆུ་ཡི་དབང་ཡིན་

ཏེ། །གཉིས་པ་ལ་ནི་ཅོད་པན་དབང། །གསུམ་པ་རྡོ་རྗེའི་དབང་གིས་སོ། །བཞི་བ་

རང་གི་བདག་པོ་ཡིན། །ལྔ་བ་ལ་ནི་མིང་དབང་བསྐུར། །དྲུག་པ་རྫོགས་པའི་སངས་

རྒྱས་ཉིད། །བུམ་པའི་དབང་ནི་བདུན་པ་སྟེ། །བརྒྱད་པ་གསང་བའི་དབང་ཡིན་

ནོ། །དགུ་བ་ཤེས་རབ་ཡེ་ཤེས་ཏེ། །དེ་ཉིད་རྡོ་རྗེའི་སྦྱོར་བ་ཡིས། །ཐམས་ཅད་རྡོ་

རྗེའི་བརྟུལ་ཞུགས་སྦྱིན། །སྟོན་པ་རང་ཉིད་ལུང་སྟོན་ཏེ། །འདི་ནི་དབང་ཆོག་རིམ་

པའོ། །ཞེས་ཆུ་ནས་བརྟུལ་ཞུགས་ཀྱི་བར་བཤད་ནས་འཕྲེང་བའི་དབང་མ་གསུངས་

པ་ནི། ཆུ་དབང་ལ་སོགས་པའི་རྒྱུ་ཡིན་པ་དང། སྔགས་གཏད་པ་སོགས་ནི་ཇི་ལྟར་

རིགས་པར་རེས་འགའ་སློབ་དཔོན་གྱི་དབང་གི་འཁོར་དང། རེས་འགའ་དབང་

བཞི་བའི་འཁོར་དང། འགའ་ཞིག་གི་ཚེ་དབང་གཞན་གྱི་འཁོར་དུ་རྒྱུད་གཞན་ལས་

གསུངས་པ་ལས་རྟོགས་པར་བྱ་བ་ལ་དགོངས། ལྷའི་རིགས་ཀྱི་བློ་གྲོས་ཀྱི་དབང་

དྲུག་པ་འཕྲེང་བའི་དབང་དུ་འཆད། འཕྲེང་བ་དང་སྔགས་ལ་སོགས་པའི་དབང་

རྣམས་བཞི་གང་རུང་དུ་འདུ་བས་ན་འདུས་པ་ཕྱི་མ་ལས། དབང་བསྐུར་རྣམ་གསུམ་

ཐ་དད་པ། །རྒྱུད་འདི་རུ་ནི་རབ་ཏུ་བརྟགས། །བུམ་པའི་དབང་ནི་དང་བོ་སྟེ། །གཉིས་

པ་གསང་བའི་དབང་ཡིན་ནོ། །གསུམ་པ་ཤེས་རབ་ཡེ་ཤེས་ཏེ། །བཞི་བ་དེ་ཡང་

དེ་བཞིན་ནོ། །ཞེས་གསུངས་ཤིང། ཁ་སྦྱོར་ལས་ཀྱང། དབང་དེ་ཡང་ནི་རྣམ་པ་

བཞི། །དང་བོ་བུམ་པའི་དབང་ཡིན་ཏེ། །གཉིས་པ་ལ་ནི་གསང་བའི་དབང། །གསུམ་

པ་ཤེས་རབ་ཡེ་ཤེས་ཏེ། །བཞི་བ་དེ་ནི་དེ་བཞིན་ཡང། །ཞེས་གསུངས་ཤིང། བརྟག་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

གཉིས་ལས། དང་བོ་སློབ་དཔོན་གྱི་དབང་དུ་བྱས་པའི་དབང་བཞི་གསུངས། དེ་

ལ་ཆུ་དང་ཅོད་པན་དང། རྡོ་རྗེ་དང། བདག་པོའམ་དྲིལ་བུ་དང། མིང་དང། སློབ་

དཔོན་གྱི་དབྱེ་བས་རྣམ་པ་དྲུག་ནི། བུམ་པའི་དབང་སྟེ་དེ་ཐམས་ཅད་ལ་དེ་བཞིན་

གཤེགས་པ་དང་སྤྱན་མ་ལ་སོགས་པའི་རིག་མ་རྣམས་ཀྱིས་བུམ་པའི་དབང་བསྐུར་

བས་སོ། །གལ་ཏེ་དེ་རྣམས་བུམ་དབང་ཡིན་ན། བུམ་པའི་དབང་ནི་བདུན་པ་སྟེ་ཞེས་

བུམ་དབང་བདུན་པར་གསུངས་པ་ཇི་ལྟར་འཐད་སྙམ་ན། སློབ་དཔོན་གྱི་དབང་ནི་ཆུ་

དབང་སོགས་གཞན་ལས་མཆོག་ཏུ་གྲུབ་པའི་ཕྱིར་དབང་བདུན་པར་གསུངས་ཀྱི་ཆུ་

དབང་སོགས་བུམ་དབང་མིན་པར་སྟོན་པ་མིན། དེ་ཉིད་རྡོ་རྗེའི་སྦྱོར་བ་ཡིས། །ཞེས་

པ་དབང་བཞི་བ་ལ་དྲངས་དུ་རུང་ཙམ་སྣང་ཡང་ཡིས་ཞེས་བྱེད་ཚིག་སྨོས་པ་ཚིག་

འོག་མ་དང་འབྲེལ་དགོས་པས་རྡོ་རྗེའི་བརྟུལ་ཞུགས་ཀྱི་ཁྱད་པར་དུ་སྦྱར། སློབ་

དཔོན་གྱི་དབང་དང་བོར་བྱས་ནས། དབང་བཞི་བྱས་པའི་ཚེ་ཆུ་དབང་ལ་སོགས་

པ་སློབ་དཔོན་གྱི་དབང་དུ་བསྡུས་པ་ནི་སློབ་དཔོན་གྱི་དབང་འབྱུང་བའི་རྒྱུ་ཡིན་པ་

ལ་དགོངས། དེས་ན་བུམ་དབང་ལ་སོགས་པ་དབང་བཞིར་བསྡུས་པ་དང། ཆུ་དབང་

སོགས་བུམ་དབང་དང་སློབ་དཔོན་གྱི་དབང་ལས་ལོགས་སུ་བཤད་པ་ཐམས་ཅད་

མི་འགལ། ཕྱག་ཆེན་ཐིག་ལེ་ལས། དབང་བསྐུར་བཞི་ཡི་རིམ་པ་ལ། །འབྲས་བུ་

ཡིས་ནི་གསུམ་དུ་བསྟན། །དང་བོ་སློབ་དཔོན་དབང་དང་གཅིག །གཉིས་པ་གསང་

བའི་དབང་ནི་མཆོག །གསུམ་པ་ཤེས་རབ་ཡེ་ཤེས་དབང། །དེ་ལྟར་དེ་བཞིན་བཞི་

བ་འོ། །སློབ་དཔོན་དབང་ནི་བཅུ་གཅིག་གིས། །གསང་བའི་དབང་ནི་བཅུ་གཉིས་

པ། །ཤེས་རབ་ཡེ་ཤེས་བཅུ་གསུམ་པ། །དེ་ལྟར་དེ་ནི་བཅུ་བཞི་འོ། །དབང་རེར་ལ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ནི་ས་རེ་སྟེ། །དེ་རྣམས་ས་ཡི་དབང་ཕྱུག་བདག །ཞེས་བུམ་དབང་ལ་བཅུ་གཅིག་

ཏུ་མཛད་ཅིང་དབང་རེ་རེ་ས་རེ་རེར་བཤད་པ་ལྟར། རྒྱུད་རྡོར་འཕྲེང་ལས་ཀྱང་

གསུངས་ལ། ཁྱད་པར་དུ་དེར། རྣམ་པ་གསུམ་ནི་རྒྱུ་ཡི་དབང། །བཞི་བ་འབྲས་བུར་

ཤེས་པར་བྱ། །ཞེས་གསུངས། བུམ་དབང་བཅུ་གཅིག་ནི། སློབ་དཔོན་དྲིལ་བུ་བས། 

སློབ་དཔོན་ལ་སོགས་དབྱེ་བ་ཡིས། །དབང་བསྐུར་རྣམ་པ་བཞིར་བཤད་དེ། །ཆུ་ཡི་

དབང་སོགས་དབྱེ་བ་ཡིས། །བཞི་བོ་དེ་ནི་བཅུ་བཞི་འོ། །ཞེས་ཆུ་དབང་ཐོག་མར་

སྨོས་པས་འཕྲེང་བའི་དབང་མི་འདྲེན་པར་ཆུ་དབང་ནས་བཟུང་སྟེ་བཅུ་གཅིག་ཏུ་

མཛད་དོ། །དེའི་བཅུ་གཅིག་ནི། རིག་པའི་དབང་ལྔ་དང། སྔགས་ཀྱི་དབང་དང། 

ཕྱིར་མི་ལྡོག་པའི་དབང་དངོས་གཞི་སྟེ་བདུན། དེ་ནས་བཞི་ལ་ལུང་བསྟན་དང་

དབུགས་དབྱུང་གཉིས་གཅིག་ཏུ་མཛད་ཅིང། རྡོ་རྗེའི་བརྟུལ་ཞུགས་དང་སྤྱོད་པའི་

བརྟུལ་ཞུགས་དང་རྗེས་གནང་གསུམ་སོ་སོར་བཤད་པ་ལྟར་བྱ་ཡི། སྡོམ་འབྱུང་

ལས། བརྟུལ་ཞུགས་དང། ལུང་བསྟན་དང། དབུགས་དབྱུང་དང། རྗེས་གནང་

བཞི་སོ་སོར་ཕྱེ་ནས་བུམ་དབང་དུ་གསུངས་པ་ལྟར་མི་བྱ་སྟེ། དེ་ལྟར་ན་རིག་

པའི་དབང་ལྔ་དང། བརྟུལ་ཞུགས་སོགས་བཞི་དང། སློབ་དཔོན་གྱི་དབང་ལ་བུམ་

དབང་དུ་གསུངས་པ་མ་གཏོགས་སྔགས་དབང་མ་བཤད་པས་བཅུ་ལས་མེད་པའི་

ཕྱིར་རོ། །དེ་ལྟར་མ་ཡིན་ན། དྲིལ་བུ་ཞབས་ཀྱི་དབང་ཆོག་ཏུ། བུམ་དབང་བཅུ་

གཅིག་སོ་སོར་མ་བསྟན་པར་འགྱུར་ཏེ། ལུང་བསྟན་ལས་གཞན་པའི་དབུགས་

དབྱུང་དེར་མ་བཤད་པའི་ཕྱིར་རོ། །

གཉིས་པ་དཀྱིལ་འཁོར་གཞན་ལ་བརྟེན་ནས་དབང་བསྐུར་བ་ལ་དོགས་པ་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

བཅད་པ་ནི། དཀྱིལ་འཁོར་གཞན་དུ་དབང་བསྐུར་ཚུལ་ཇི་ལྟར་བྱ་སྙམ་ན། རྡུལ་

ཚོན་གྱི་དཀྱིལ་འཁོར་དུ་དབང་བསྐུར་བའི་ཚེ་ས་བརྟགས་བླང་སྦྱངས་གསུམ་

དང། ཐིག་ཚོན་གྱིས་འབྲི་བ་ལ་སོགས་པའི་སྐོར་རྣམས་རྒྱུད་དང་རྒྱ་གཞུང་ཤིན་

ཏུ་མང་བོ་དང་ཁྱད་པར་དུ་རྡོ་རྗེ་འཕྲེང་བ་ལས་ཤིན་ཏུ་རྒྱས་པར་བཤད་པ་ལྟར་བྱ་

དགོས་ལ། དབང་དངོས་གཞི་སྐུར་ཚུལ་ངག་དབང་གྲགས་པ་དང། ཨ་བྷ་ཡ་དང། 

སྒྲ་གཅན་འཛིན་དཔལ་བཤེས་གཉེན་དང། རྟག་པའི་རྡོ་རྗེ་ལ་སོགས་པས་རས་

བྲིས་དང། རྡུལ་ཚོན་གྱི་དཀྱིལ་འཁོར་གཉིས་སུ་དབང་བསྐུར་ཚུལ་ཐུན་མོང་བར་

གསུངས་པས། རྡུལ་ཚོན་གྱི་དཀྱིལ་འཁོར་དུ་དབང་བསྐུར་བ་ལ་ཡང་སྔར་བཤད་

པ་བཞིན་བྱ། དབང་དང། རབ་གནས་དང་སྦྱིན་སྲེག་རྣམས་བསམ་གཏན་གྱིས་བྱ་

རུང་བར་སློབ་དཔོན་ཨ་བྷ་ཡས་བཞེད་དེ། འཕྲེང་བ་ལས། བྲི་བའི་ཆོ་ག་འདི་ཡང་

ཡིད་ཀྱིས་བསྒྲུབས་པའི་ཆོ་ག་ཉིད་ཀྱི་འབྲས་བུ་དང་ལྡན་ནོ། །ཞེས་བྱ་བས་ཡིད་

ཀྱི་དཀྱིལ་འཁོར་གྱི་ཆོ་ག་ཁོ་ན་མཆོག་ཡིན་ནོ། །དེ་ཉིད་ཀྱི་ཕྱིར་དཀྱིལ་འཁོར་གྱི་

བདག་པོའ་ིགཟུགས་ཀྱིས་ས་བཟུང་བ་ལ་སོགས་པ་དང་སྐུ་གཟུགས་ལ་སོགས་པའི་

རབ་གནས་དང་སློབ་མ་དབང་བསྐུར་བ་དང་གཤེགས་སུ་གསོལ་བ་དང། ཞི་བའི་

སྦྱིན་སྲེག་གི་མཐར་ཐུག་པ་ཐམས་ཅད་ཡིད་ཀྱིས་བྱའོ། །ཞེས་གསུངས་སོ། །འོ་ན་

བསམ་གཏན་གྱི་དཀྱིལ་འཁོར་ལ་བརྟེན་ནས་དབང་བསྐུར་བ་ལ་སོགས་པ་འདི་ཡང་

ཇི་ལྟ་བུའི་ཚེ་བྱ་སྙམ་ན། དེ་ཉིད་ལས། དེ་ཉིད་ཀྱི་ཕྱིར་གང་གི་ཚེ་འདི་ཐམས་ཅད་ནི་

ཡོད་བྱད་འགའ་ཞིག་དང་བྲལ་བས་བྱ་བར་མི་ནུས་པའམ་མི་རིགས་པའམ་མི་རྙེད་

པ་དེའི་ཚེ་བསྒོམས་ལ་བྱའོ། །ཕྱི་རོལ་གྱི་དངོས་པོ་ཡོད་པ་ལ་ཡང་བསམ་གཏན་ཁོ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ན་གཙོ་བོ་ཡིན་ནོ། །ཞེས་ཀུན་སྤངས་ཀྱི་སློབ་མ་ལྟ་བུ་ཡོ་བྱད་འགའ་ཞིག་དང་བྲལ་

བས་རྡུལ་ཚོན་གྱིས་བྲི་བ་སོགས་བྱ་བ་མི་ནུས་པའམ་ཡོ་བྱད་ཡོད་ཀྱང་གནས་དེར་

རྡུལ་ཚོན་གྱིས་བྲི་བ་ལ་དགག་བྱ་ཆེན་པོ་ཡོད་པས་བྲི་བར་མི་རུང་བས་མི་རིགས་

པའམ། ད་ལྟར་ཡོད་བྱད་མི་ལྡན་པར་མ་ཟད་ད་གཟོད་བཙལ་ཡང་མི་རྙེད་པའམ། 

ཡོ་བྱད་མ་འབྱོར་བའི་གནས་དེ་ལས་གཞན་དུ་དབང་བསྐུར་མཁན་མི་རྙེད་པ་དེའི་

ཚེ་བསམ་གཏན་གྱི་དཀྱིལ་འཁོར་ལ་བརྟེན་ནས་དབང་བསྐུར་བ་སོགས་བྱ་བར་

གསུངས། གལ་ཏེ་བསམ་གཏན་གྱི་དཀྱིལ་འཁོར་དུ་དབང་བསྐུར་བ་སོགས་རུང་

ན་བྲིས་པའི་དཀྱིལ་འཁོར་གྱིས་ཅི་བྱ་སྙམ་ན་ཡོ་བྱད་ཡོད་ནས་བྲི་བར་རུང་ན་ངེས་

པར་བྲི་དགོས་ཏེ། དེའི་ཕྱོགས་སུ་ཟང་ཟིང་བཏང་བ་ལ་བརྟེན་ནས་ཚོགས་མཐའ་

ཡས་པ་འཕེལ་བའི་ཕྱིར་ཏེ། དེ་ཉིད་ལས། འོན་ཀྱང་འཇིག་རྟེན་པའི་ལྟ་བ་སྦྱིན་པ་

ལ་མངོན་པར་དད་པ་ལ་སོགས་པས་བསོད་ནམས་འཕེལ་བའི་ཆེད་འབའ་ཞིག་ཏུ་

ཕྱིའི་ཆོ་ག་འདོད་དོ། །ཞེས་གསུངས་སོ། །དབང་འགྱུར་ལས་འཇིག་རྟེན་པའི་ལྟ་བ་

དང་ཞེས་འབྱུང་ངོ་། །བསམ་གཏན་གྱི་དཀྱིལ་འཁོར་ལ་བརྟེན་དུ་རུང་བའི་ཤེས་བྱེད་

གཞན་ཡང་དེ་ཉིད་ལས། ཚོགས་པ་དང་བྲལ་བས་བསྒོམ་པ་ཁོ་ནས་ཆོ་ག་ཐམས་

ཅད་བསྒྲུབ་པར་བྱའོ། །ཞེས་སྔོན་གྱི་སློབ་དཔོན་རྣམས་ཀྱིས་གསུངས་སོ། །དེའི་

ཕྱིར་ལས་དང་བོ་བས་ཀྱང་སེམས་བརྟན་པས་ཡིད་ཀྱིས་སྤྲུལ་བའི་དཀྱིལ་འཁོར་དུ་

སྔ་མ་བཞིན་དུ་རབ་གནས་དང་སྐལ་བ་དང་ལྡན་པ་དབང་བསྐུར་བར་བྱའོ། །དེ་ལྟར་

དཔལ་སངས་རྒྱས་ཐོད་པའི་རྒྱུད་ལས། ཤེས་རབ་པདྨའི་ནང་དབུས་སུ། །དཔག་

ཚད་བྱེ་བའི་དཀྱིལ་འཁོར་ནི། །རིམ་གསུམ་དཀྱིལ་འཁོར་དེ་དབུས་སུ། །མཁས་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

པས་སློབ་མ་དབང་བསྐུར་བྱ། །ཞེས་གསུངས་སོ། །གཞན་དུ་ཡང། ཡིད་ཀྱིས་

འགའ་ཞིག་ཉིད་དུ་ནི། །རྒྱལ་བས་དཀྱིལ་འཁོར་བྱ་བར་བཞེད། །ཅེས་དྲངས་ནས་

བསྒྲུབས་སྟེ། དཀྱིལ་འཁོར་དཔག་ཚད་བྱེ་བ་སོགས་ནི་བསམ་གཏན་མིན་པས་

མི་འགྲུབ་པའི་དོན་ནོ། །ལས་དང་བོ་བས་བསམ་གཏན་གྱི་དཀྱིལ་འཁོར་དུ་བདག་

འཇུག་དང་དབང་སོགས་བྱེད་པ་ལ་སེམས་བརྟན་པ་ཞེས་གསུངས་པས་ལྷའི་རྣལ་

འབྱོར་ཁྱད་པར་ཅན་དང་ལྡན་པ་དགོས། ཀླུ་བྱང་གིས་ཀྱང་སློབ་མ་དབང་བསྐུར་བའི་

དཀྱིལ་འཁོར་ལ་རྒྱུའི་སྒོ་ནས་ཕྱེ་བའི་རྡུལ་ཚོན་གྱི་དཀྱིལ་འཁོར་བདུན་དང་བསམ་

གཏན་གྱི་དཀྱིལ་འཁོར་དང་བརྒྱད་གསུངས་པས། བསམ་གཏན་གྱི་དཀྱིལ་འཁོར་

དུ་དབང་བསྐུར་བ་སོགས་རུང་བའི་ཤེས་བྱེད་ཤིན་ཏུ་མང། ལུས་དཀྱིལ་དུ་དབང་

བསྐུར་བའི་ཆོ་ག་གྲུབ་ཆེན་དྲིལ་བུ་བས་མཛད་པ་ལས། མནའ་ཆུ་ལྡུད་པ་དང། ཡེ་

ཤེས་དབབ་པ་དང་དཀྱིལ་འཁོར་བསྟན་པ་གསུམ་ལས། གཞན་དཀྱིལ་འཁོར་དུ་

གཞུག་པའི་སྐོར་མ་བཤད་ཀྱང་གཞན་རྣམས་ཀྱང་བྱ་དགོས་ཏེ། དྲིལ་བུ་བའི་དབང་

ཆོག་ཕལ་ཆེ་བ་རྣམས་བཤད་རྒྱུད་རྡོ་རྗེ་འཕྲེང་བ་བཞིན་ཡིན་ལ། དེར་ལུས་དཀྱིལ་

དང་རྡུལ་ཚོན་གྱི་དཀྱིལ་འཁོར་དུ་དབང་བསྐུར་བ་ཐུན་མོང་དུ་གསུངས་པའི་སྐབས་

སུ་ཡང་གཞུག་པའི་སྐབས་སུ་སྔ་མ་དེ་ཙམ་ཞིག་ལས་མ་བཤད་པས་ལུས་དཀྱིལ་ལ་

གཞུག་པའི་སྐབས་སུ་གཞན་རྣམས་མདོར་ན་རྡུལ་ཚོན་ལ་ཡང་མཚུངས་སོ། །རྒྱུད་

དེར་སྤྱོད་པའི་བརྟུལ་ཞུགས་ཀྱི་འོག་ཏུ། དེ་ནས་གླེགས་བམ་དུང་ལ་སོགས། །མདའ་

གཞུ་རལ་གྲི་འཁོར་ལོ་དང། །སྔོན་བཞིན་སྔགས་ཀྱིས་དག་པར་བྱས། །སློབ་མའི་

ལག་ཏུ་རིམ་བཞིན་སྦྱིན། །ཞེས་ཀྱང་གསུངས་པས་གླེགས་བམ་དང་དུང་ལ་སོགས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

པ་ཡང་བྱིན་པས་ཆོག་ལ། ལུང་བསྟན་དབུགས་དབྱུང་གཅིག་ཏུ་བྱས་པ་ཡང་རྒྱུད་དེ་

ནས་གསུངས། མདོར་ན་དྲིལ་བུ་ཞབས་ཀྱི་ལུས་དཀྱིལ་གྱི་དབང་རྣམས་བཤད་རྒྱུད་

རྡོ་རྗེ་འཕྲེང་བ་ལས་གསལ་བས་དེ་དང་བསྟུན་ནས་བྱེད་དགོས།

གཉིས་པ་དམ་ཚིག་ཉམས་ན་གསོ་བའི་ཚུལ་ནི། དེ་ལྟར་རྣམ་པར་དག་པའི་

དབང་དང་དམ་ཚིག་དང་སྡོམ་པ་རྣམ་པར་དག་པ་ལན་གཅིག་ཐོབ་ཀྱང་མི་ཤེས་པ་

དང། ཉོན་མོངས་མང་བ་དང། བག་མེད་པ་དང། མ་གུས་པ་སྟེ་ལྟུང་བ་འབྱུང་བའི་

རྒྱུ་བཞིས་ལྟུང་བ་བྱུང་ན་རྩ་ལྟུང་ལས་གཞན་པ་རྣམས་ནི་སྔགས་ཀྱི་སྡོམ་ལྡན་ཞིག་

གི་དྲུང་དུ་ཕྱིར་བཅོས་ལ་སོགས་པས་བཤགས་ནས་ལྟུང་བ་ལས་ལྡང་བར་བྱ། རྩ་

ལྟུང་བྱུང་ན་དབང་གིས་གསོ་དགོས་པས་བླ་མ་དམ་པ་ལས་དབང་བླང་བར་བྱ་ལ། 

དབང་ལེན་ས་མ་བྱུང་ན་སློབ་དཔོན་འཇུག་པའི་ཆོ་ག་ལྟར་བདག་འཇུག་བྱས་ནས་

དབང་དང་དམ་ཚིག་དང་སྡོམ་པ་རྣམས་བླངས་ལ་གསོ་བར་བྱ་སྟེ། འཕྲེང་བ་ལས། 

རང་ཉིད་ཀྱང་དམ་ཚིག་ཉམས་ན་འདི་ལྟ་བུའི་དབང་ཉིད་ཇི་ལྟར་སློབ་དཔོན་འཇུག་

པའི་ཆོ་གར་བླང་བར་བཤད་པ་དེ་ལྟར་བླང་བར་བྱའོ། །འོན་ཀྱང་གལ་ཏེ་བླ་མ་དམ་

པ་ཤིན་ཏུ་རིང་བ་ནའམ་ལམ་བགྲོད་དཀའ་བ་ལ་སོགས་པའི་ཉེ་བར་འཚེ་བས་བགྲོད་

པར་མི་ནུས་པའི་ཕྱོགས་ན་བཞུགས་ན་སྟེ་གཞན་དུ་ནི་མ་ཡིན་ནོ། །ཞེས་གསུངས་

སོ། །གཞན་ལ་དབང་བསྐུར་མཁན་གྱིས་ཀྱང་སྔོན་དུ་བདག་འཇུག་བྱས་ནས། རང་

གི་དམ་ཚིག་གསོ་དགོས་ཏེ། ཀོ་ས་ལའི་རྒྱན་ལས། སློབ་མ་གཞུག་པའི་དུས་ལ་

བབ་པ་དང་སློབ་དཔོན་འཇུག་པའི་ཆོ་ག་དང་བོར་བྱ་དགོས་ཏེ་གང་གི་ཕྱིར་གང་ལ་

ལ་དག་བརྗེད་ངེས་པས་དམ་ཚིག་དང་འདས་པ་འགའ་ཞིག་བྱུང་བ་དག་སྲིད་པས་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

ན་དེའི་ཕྱིར་སློབ་དཔོན་ཉིད་དང་བོར་འཇུག་པར་བྱའོ་ཞེས་གསུངས་སོ། །དེ་ཡང་

སྟ་གོན་གྱི་སྐབས་སུ་སྡོམ་བཟུང་གི་ཆོ་ག་ཡོད་ལ། དངོས་གཞིའི་སྐབས་སུ་སྡོམ་

བཟུང་མེད་པའི་དབང་ཆོག་རྣམས་ལ་ཡང་བླ་མས་ཀྱང་བདག་འཇུག་གི་ཚེ་སྡོམ་

པ་བཟུང་བའི་ཆོ་ག་ལེགས་པར་སྦྱོར་དགོས་ལ་སློབ་མ་ལ་ཡང་སྐབས་དེར་འབོག་

དགོས་སོ། །དེ་ཡང་བླ་མ་ལ་བརྙས་པ་སོགས་ཀྱི་རྩ་ལྟུང་བྱུང་བ་དག་གིས་གསོ་

བ་ལ་སྔོན་དུ་བླ་མ་དང་གྲོགས་དམ་ཚིག་ཅན་རྣམས་ལ་དཔའ་བོའ་ིསྟོན་མོ་དང་བླ་

མ་ལ་འབུལ་བ་སོགས་བྱས་ནས་བཤགས་པ་མང་དུ་བྱས་ཏེ། དེ་ནས་གསོ་དགོས་

ཏེ། འཕྲེང་བ་ལས། བླ་མ་ལ་བརྙས་པ་ལ་སོགས་པའི་ཉེས་པ་ལ་ནུས་པ་ཇི་ལྟ་བར་

སྟོན་མོ་སྔོན་དུ་འགྲོ་བའི་འབུལ་བ་བྱས་ནས་བླ་མའི་མདུན་དུ་བཤགས་པ་སྔོན་དུ་

འགྲོ་བས་སྡོམ་པ་སྔ་མ་བཞིན་དུ་བཟུང་བར་བྱའོ། །ཞེས་གསུངས། སྔགས་ཀྱི་དམ་

ཚིག་དང་སྡོམ་པ་རྣམ་པར་དག་པར་བྱ་བའི་ཕྱིར་དུ་རྒྱུན་པར་བདག་འཇུག་བྱེད་ཚུལ་

ཡང། འཕྲེང་བ་ལས། རྟག་ཏུ་ཡི་དམ་བྱེད་པས་ནི་ཤེས་རབ་དང་ཐབས་རོ་གཅིག་

པའི་འདོད་པའི་ལྷའི་སྦྱོར་བས་ཡིད་ཀྱི་རང་བཞིན་གྱི་དཀྱིལ་འཁོར་བསྒོམ་པ་དང་

དཀྱིལ་འཁོར་དབང་ཕྱུག་ལས་ཆུའི་དབང་ལ་སོགས་པ་གསང་བ་དང་ཤེས་རབ་ཡེ་

ཤེས་དང། བཞི་བའི་མཐར་ཐུག་པ་དང་དབུགས་དབྱུང་བའི་མཐར་ཐུག་པའི་བར་

ཡང་བླང་བར་བྱའོ། །ཞེས་གསུངས་སོ། །

གསུམ་པ་དཀྱིལ་འཁོར་གྱི་མཇུག་གི་ཆོ་ག་ནི། ཆོ་གའི་ལྷག་ཆད་ཀྱི་ཉེས་

པ་ཞི་བར་བྱ་བའི་ཕྱིར། ཞི་བའི་སྦྱིན་སྲེག་དང། ལྷ་རྣམས་ཚིམ་པར་བྱ་བའི་ཕྱིར་

རྒྱས་པའི་སྦྱིན་སྲེག་རྫས་ལ་བརྟེན་པ་མ་གྲུབ་ཀྱང་བསམ་གཏན་ལ་བརྟེན་པ་བྱ། 



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

སློབ་དཔོན་རང་གིས་དཀྱིལ་འཁོར་མཆོད་ཅིང་སློབ་མ་ལ་སོགས་པ་རྣམས་ལ་

ནུས་པ་དང་བསྟུན་པའི་མཆོད་པ་བྱེད་དུ་གཞུག་ལ་དེར་ཞུགས་པ་རྣམས་ལ་ཡང་

བཟའ་བཅའ་ལ་སོགས་པ་བཟའ་བཏུང་གི་རིགས་དཀྱིལ་འཁོར་ལ་ཕུལ་བ་རྣམས་

ཀྱིས་ཚིམ་པར་བྱས་ཏེ་ཁྱེད་རྣམས་ཀྱིས་འཇུག་པ་འདི་སུ་ལ་ཡང་སྨྲ་བར་མི་བྱའོ་

ཞེས་བསྒོ། དེ་ནས་འཕྲེང་བ་ལས། སློབ་མ་ལ་ནི་ཡོན་བསླང་བྱ། །དེས་ཀྱང་གུས་

པས་དབུལ་བྱ་སྟེ། །རིན་ཆེན་ཡིད་འོང་ཆུང་མ་དང། །རང་གི་ལུས་དང་ས་གཞི་

དང། །མདོར་ན་བྱ་བ་དེ་འདྲ་བ། །ཇི་ལྟར་བླ་མ་མཉེས་འགྱུར་བྱ། །བླ་མ་མཉེས་ན་

དངོས་གྲུབ་འགྱུར། །གཞན་དུ་མིན་ཞེས་ཐུབ་པ་གསུང། །སློབ་དཔོན་བླ་མེད་བྱེད་པ་

བོ། །རྡོ་རྗེ་སེམས་དཔའ་མཆོད་པ་ལས། །དེ་ཡི་བསོད་ནམས་མ་བྱས་ཅི། །དཀའ་

ཐུབ་མ་བྱས་པ་ཡང་ཅི། །ཞེས་གསུངས་ཤིང། འདིར་བླ་མ་ནི་སྦྱིན་པའི་ཞིང་བླ་

ན་མེད་པ་ཡིན་པས་བླ་མ་མཉེས་པ་རྟེན་འབྲེལ་གྱི་གནད་ཤིན་ཏུ་ཆེ་བར་དགོངས་

ནས། སྙིང་བོ་མདོར་བསགས་ལས། སངས་རྒྱས་ཞིང་སོགས་ཞིང་རྣམས་ལ། །ཁྱད་

པར་དུ་ནི་སྦྱིན་པ་སྤྱད། །དམངས་རིགས་སྟོང་ཕྲག་གཉིས་དག་ཀྱང། །བྲམ་ཟེ་

གཙང་མ་གཅིག་དང་འདྲ། །བྲམ་ཟེ་སྟོང་ཕྲག་གཉིས་དག་ནི། །དགེ་སློང་གཅིག་

ལ་རབ་ཏུ་སྦྱར། །དགེ་སློང་སྟོང་ཕྲག་གཉིས་དག་ནི། །རྡུལ་མེད་པ་ནི་གཅིག་

དང་མཉམ། །རྡུལ་མེད་སྟོང་ཕྲག་གཉིས་དག་ནི། །ཡེ་ཤེས་ལྡན་པ་གཅིག་དང་

སྦྱར། །ཡེ་ཤེས་ལྡན་པ་སྟོང་ཕྲག་གཉིས། །སློབ་དཔོན་གཅིག་དང་མཉམ་པར་

བརྟག །དེ་ལྟར་སྦྱིན་པའི་ཞིང་བྱས་ནས། །བློ་དང་ལྡན་པས་རྟག་ཏུ་སྦྱིན། །རྣལ་

འབྱོར་རྩ་བའི་ཆོས་ལས་ནི། །ཞིང་བཟང་བོ་ལ་ས་བོན་གདབ། །ཅེས་གསུངས་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

ཤིང། གྲུབ་ཆེན་ལ་བ་བ་དང་ནག་པོ་སྤྱོད་པས་ཀྱང་དེ་ལྟར་བཤད་དོ། །

དེ་ནས་སློབ་དཔོན་ཕྱི་རོལ་ཏུ་སོང་ནས་སམ་དཀྱིལ་འཁོར་ཡོལ་བས་བཅད་པའི་ཕྱིར་རོལ་ཏུ་ཕྱོགས་

ཀྱི་གཏོར་མ་དང་མཆོད་པ་ལ་སོགས་པ་བྱས་ལ་ནང་དུ་ཞུགས་ནས་དཀྱིལ་འཁོར་ལ་ཕྱག་འཚལ་ཏེ་གཙོ་བོ་ལ་

མཆོད་ཡོན་ལ་སོགས་པ་ཕུལ་ནས་དགེ་བ་བསྔོ། དེ་ནས་དཀྱིལ་འཁོར་ལན་གསུམ་བསྐོར་བའམ་བསྐོར་བར་

མོས་ལ་གཙོ་བོ་ལ་ཕྱོགས་པའི་ཤར་སྒོར་འདུག་སྟེ་ཆད་ལྷག་གི་ཉེས་པ་ཞི་བར་བྱ་བ་ལ་དམིགས་ནས་ཡིག་

བརྒྱ་ལན་གསུམ་བརྗོད། མེ་ཏོག་དང་བཅས་པའི་ཐལ་མོ་སྙིང་གར་སྦྱར་ལ་ཆད་ལྷག་གི་ཉེས་པ་ཞི་བར་བྱ་བའི་

ཕྱིར་བཟོད་པར་གསོལ་བ། གང་ཡང་བདག་བློ་རྨོངས་པ་ཡིས། །ཉེས་བྱས་ཅུང་ཟད་གང་

བགྱིས་པ། །གང་ཕྱིར་ལུས་ཅན་སྐྱབས་ཡིན་ཕྱིར། །མགོན་ཁྱོད་དེ་ཀུན་བཟོད་པར་

མཛོད། །མ་རྙེད་ཡོངས་སུ་མ་ཤེས་དང། །གང་ཡང་ནུས་པ་མ་མཆིས་པས། །འདིར་

ནི་བྱ་བ་གང་བགྱིས་པ། །དེ་ཀུན་གཙོ་བོས་བཟོད་མཛད་རིགས། །ཞེས་བརྗོད་ཅིང་

བསྟན་པ་རྒྱས་པ་ལ་སོགས་པ་མངོན་པར་འདོད་པའི་དོན་འགྲུབ་པར་གསོལ་བ་གདབ། འདིར་ནི་རྟེན་དང་

ལྷན་ཅིག་ཏུ། །འགྲོ་བའི་དོན་དུ་བཞུགས་ནས་ཀྱང། །ནད་མེད་ཚེ་དང་དབང་ཕྱུག་

དང། །མཆོག་རྣམས་ལེགས་པར་སྩལ་དུ་གསོལ། །ཨོཾ་སུ་པྲ་ཏིཥྛ་བཛྲ་ཡེ་སྭཱཧཱ། ཞེས་

བརྗོད་ཅིང་བརྟན་བཞུགས་བྱ། དེ་ནས་ཕུར་བུ་དངོས་སུ་བཏབ་པ་ཡོད་ན། ཨོཾ་རུ་རུ་སྥུ་རུ་ཛྭ་ལ་ཏིཥྛ་

སིདྡྷ་ལོ་ཙ་ནི་སརྦ་ཨརྠ་སཱ་དྷ་ནི་སྭཱཧཱ། ཞེས་བྱ་བ་འོ་མ་ལ་བརྒྱ་རྩ་བརྒྱད་བཟླས་པས་ཕུར་བུ་རྣམས་

བཀྲུ། དངོས་སུ་ཕུར་བུ་མ་བཏབ་པར་བསྒོམ་པས་བཏབ་ན་སྔགས་དེ་བརྗོད་ཅིང་མོས་པ་དེ་བཞིན་བྱ། ཕུར་

བུའི་ལྷ་རྣམས་རང་བཞིན་གྱི་གནས་སུ་གཤེགས། ཕུར་བུ་ས་ལ་བཏབ་ན་ཕུར་ཁུང་དགང། 

དེ་ནས་སློབ་དཔོན་གྱིས་ནི་ནོར། །མཁོ་བའི་ཡོ་བྱད་ཀུན་བསྡུས་ནས། །རང་ཉིད་ཀྱིས་ནི་སྤྱད་པར་བྱ། །སློབ་མ་

སོགས་ཀྱིས་ཅུང་ཟད་མིན། །རྨང་འཛུགས་པ་དང་རབ་གནས་དང། །སྦྱིན་སྲེག་འཁོར་ལོའ་ིནོར་གང་ཡིན། །དེ་

ཀུན་སློབ་དཔོན་ཁོ་ནའི་ཞེས། །རྡོ་རྗེ་འཛིན་པ་མཆོག་ཉིད་གསུངས། །ཞེས་གསུངས་ཤིང། རྨང་འཛུགས་པ་དང་

ཞེས་པ་ལ་བཞི་བརྒྱ་ལྔ་བཅུ་བ་སོགས་ལས། ཁུང་བུ་དགང་ཞེས་བསྒྱུར་བས་དབང་གི་སྐབས་སུ་ཕུར་བུ་ས་ལ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

བཏབ་ན་ཕུར་ཁུང་དགང་བ་དབང་ཆོག་གི་ཕྱོགས་གཅིག་གི་མིང་དུ་མངོན་པས་དབང་བསྐུར་གྱི་ཡོ་བྱད་ཡིན་ལ། 

སྤྱི་རྒྱུད་ལས་ཀྱང་དཀྱིལ་འཁོར་གྱི་ཡོ་བྱད་ཐམས་ཅད་སློབ་དཔོན་ཉིད་དབང་ཞིང། སློབ་མ་ལ་བགོ་བཤའ་བྱས་

ན་དམ་ཚིག་ཉམས་པ་དང། སློབ་དཔོན་མི་འདོད་ན་གདུགས་དང་རྔ་ཡབ་དང་དྲིལ་བུ་སོགས་སངས་རྒྱས་དང། 

གདན་དང་བདུག་སྤོས་དང་དྲི་ལ་སོགས་པ་ཆོས་དང། གོས་དང་སྣོད་སྤྱད་སོགས་དགེ་འདུན་ལ་འབུལ། དགེ་

འདུན་མེད་ན། དགེ་སློང་ངམ། དགེ་སློང་མའམ། དགེ་བསྙེན་ལ་སྦྱིན་པར་བཤད་ཅིང། བཟའ་བ་དང་ནི་བཅའ་

བ་རྣམས། །ཅི་དགར་ཕོངས་པ་རྣམས་ལ་སྦྱིན། །ཁྱི་དང་བྱ་རོག་ལ་སོགས་ལ། །ཅུང་ཟད་ཙམ་ཡང་མི་སྦྱིན་

ནོ། །ཞེས་གསུངས། སློབ་དཔོན་དང་སྒོའ་ིསློབ་དཔོན་ཡོད་ན་དེ་རྣམས་དང་ལས་ཀྱི་རྡོ་རྗེ་སོགས་ཇི་ལྟར་

འོས་པར་ནུས་པ་དང་བསྟུན་པའི་གོས་དང་སོ་རྩི་ལ་སོགས་པས་མཉེས་པར་བྱ། དགེ་འདུན་ལ་སྟོན་མོ་དང་

ཚོགས་འཁོར་བྱ་ཞིང་དམན་པ་དང་མགོན་མེད་པ་རྣམས་ཀྱང་ཚིམ་པར་བྱའོ། །

གཉིས་པ་དཀྱིལ་འཁོར་གཞན་གྱི་དབང་བསྐུར་ཚུལ་ལ། རྡོ་རྗེ་འཕྲེང་བའི་དཀྱིལ་འཁོར་ཞེ་ལྔའི་དབང་རེ་

རེ་སོ་སོར་བསྐུར་ཚུལ་དང་ཐམས་ཅད་དཀྱུས་གཅིག་ལ་བསྐུར་ཚུལ་གཉིས། དང་བོ་ལ། བླ་མེད་ཀྱི་དབང་བསྐུར་

ཚུལ། ཡོ་གའི་དབང་བསྐུར་ཚུལ། བྱ་སྤྱོད་ཀྱི་དབང་བསྐུར་ཚུལ་གསུམ། དང་བོ་ནི། གསང་འདུས་མི་བསྐྱོད་པ་

སོགས་བླ་མེད་ཀྱི་དཀྱིལ་འཁོར་རྣམས་ཀྱི་དབང་རེ་རེ་ཙམ་བསྐུར་ན། དཀྱིལ་འཁོར་གྱི་གཙོ་བོ་ཡབ་རྐྱང་ཡུམ་རྐྱང་

རྣམས་ལ་ཅུང་ཟད་མི་འདྲ་བའི་ཁྱད་པར་ནི། སློབ་མ་སྟ་གོན་གྱི་ནང་དབང་སྐབས། དཀྱིལ་འཁོར་གྱི་གཙོ་བོ་ཡུམ་

མེད་པ་བདུད་རྩི་ཕྱི་མ་གཉིས་ལ་ཡུམ་མཱ་མ་ཀཱི་དང། སངས་རྒྱས་ཐོད་པ་ལྷ་དགུའི་གཙོ་བོ་ལ་ཡུམ་སྣ་ཚོགས་བདེ་

མས་འཁྱུད་པར་བསྒོམ་ནས་ཡུམ་དེ་རྣམས་ཀྱི་མངལ་དུ་ནང་དབང་བསྐུར། ཡུམ་རྐྱང་ལ་གཙོ་མོའ་ིནུ་འབུར་

སོགས་མོ་རྟགས་རྣམས་མི་མངོན་པར་ཕོའ་ིརྟགས་ཅན་དུ་བསྒྱུར་ཏེ་དེ་ལ་ཡུམ་རང་དང་འདྲ་བ་རེས་འཁྱུད་པར་

བསྒོམ་ནས་དེའི་མངལ་དུ་ནང་དབང་བསྐུར་དེ་ལྟར་ཡབ་རྐྱང་ཡུམ་རྐྱང་རྣམས་དམིགས་པས་ཡབ་ཡུམ་ཞལ་སྦྱོར་

དུ་བྱེད་པ་ནི་མདུན་བསྐྱེད་ཀྱི་ཚེ་ཡེ་ཤེས་པ་སྤྱན་དྲངས་ནས་ཞལ་དུ་བཅུག་སྟེ་ཡུམ་གྱི་པདྨ་ནས་སྤྲོ་བ་གསང་བའི་

མཆོད་པ། དབང་གི་སྐབས་སུ་བུམ་དབང་གི་ནང་དབང། གསང་དབང། ཤེར་དབང་རྣམས་ཀྱི་སྐབས་སུའང་ཤེས་

པར་བྱ། གཞན་ས་བཟུང་གི་ཆོ་ག །ས་ལྷ་སྟ་གོན། བུམ་པ་སྟ་གོན། སློབ་མ་སྟ་གོན། བདག་ཉིད་འཇུག་པ། དབང་

བསྐུར་བ། མཇུག་ཆོག་རྣམས་སྔར་བཤད་པ་དེའི་རིག་པ་བསྒྲེ། གཉིས་པ་ཡོ་གའི་དབང་བསྐུར་ཚུལ་ལ། སློབ་མ་

སྟ་གོན་གྱི་སྐབས་སུ་ནང་དབང་གི་དོད་དུ་སློབ་མ་སྐབས་གང་ཡིན་གྱི་གཙོ་བོ་ཞལ་གཅིག་ཕྱག་གཉིས་པར་བསྒོམ། 



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

མདུན་བསྐྱེད་ཀྱི་སྐབས་སུ་ཡེ་ཤེས་པ་སྤྱན་དྲངས་ཏེ་ནམ་མཁའ་ནས་དམ་ཚིག་པ་ལ་བསྟིམ། མཆོད་འབུལ་གྱི་ཚེ། 

རྒྱལ་བ་རྒྱ་མཚོའི་མཆོད་རྫས་ལས་གྲུབ་པའི། །ཞིང་ཁམས་རྒྱ་མཚོའི་མཆོད་ཡོན་

རྒྱ་མཚོའི་ཚོགས། །ཡོན་ཏན་རྒྱ་མཚོའི་རྒྱལ་བ་འཁོར་བཅས་ལ། །དད་པ་རྒྱ་མཚོས་

འབུལ་ལོ་བཞེས་སུ་གསོལ། །ཨོཾ་སརྦ་ཏ་ཐཱ་ག་ཏ་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། དེ་བཞིན་དུ་

མཆོད་ཡོན་གྱི་གནས་སུ། ཞབས་བསིལ། མེ་ཏོག །བདུག་སྤོས། སྣང་གསལ། དྲི་ཆབ། 

ཞལ་ཟས། སྒྲ་སྙན་རྣམས་དང། ཨརྒྷཾ་གྱི་གནས་སུ། པཱ་དྱཾ། པུཥྤེ། དྷཱུ་པེ། ཨཱ་ལོ་ཀེ། གནྡྷེ། 

ནཻ་ཝི་ཏེ། ཤཔྟ། རྣམས་བཅུག་ལ་ཆུ་གཉིས་ཉེར་སྤྱོད་རོལ་མོ་དང་བཅས་པས་མཆོད། དེ་ནས། ཨོཾ་སརྦ་

བིད་པཱུ་ར་པཱུ་ར་སཱུ་ར་སཱུ་ར་ཨ་བརྟ་ཡ་ཨ་བརྟ་ཡ་ཧོ་བཛྲ་སྥ་ར་ན་ཁཾ། ཞེས་ནམ་མཁའ་

མཛོད་ཀྱི་སྔགས་དང་ཕྱག་རྒྱས་མཆོད་པ་བསམ་གྱིས་མི་ཁྱབ་པ་བྱུང་བར་བསམ་ལ། རིན་ཆེན་དབུ་རྒྱན་

སྙན་ཆ་མགུལ་རྒྱན་དང། །དོ་ཤལ་རྣམས་དང་རིན་ཆེན་དཔུང་རྒྱན་དང། །ཕྱག་

གདུབ་རྣམས་དང་རིན་ཆེན་སོར་གདུབ་དང། །ཞབས་གདུབ་རྒྱན་མཆོག་མཆོད་པ་

འདི་ཕུལ་བས། །འགྲོ་ཀུན་མཚན་དང་དཔེ་བྱད་ཡོངས་རྫོགས་ཤོག །བདེ་གཤེགས་

རྣམས་ལ་གདུགས་དང་རྒྱལ་མཚན་དང། །འཕན་དང་བ་དན་དར་གྱི་ལྡ་ལྡི་དང། །རྔ་

ཡབ་དང་ནི་བླ་རེ་མཆོག་ཕུལ་བས། །འགྲོ་ཀུན་ཡོ་བྱད་ཕུན་སུམ་ཚོགས་པར་

ཤོག །གཞལ་ཡས་ཁང་དང་ཁང་བུ་བརྩེགས་པ་དང། །ཕོ་བྲང་མཆོག་དང་སེང་གེའི་

གདན་ཁྲི་དང། །ཉི་ཟླའི་གདན་དང་གཟིམ་ཆ་མཆོག་ཕུལ་བས། །འགྲོ་ཀུན་གནས་

ཁང་མཆོག་ལ་སྤྱོད་པར་ཤོག །ཇི་ལྟར་མི་དབང་འཁོར་ལོ་སྒྱུར་བ་ནི། །རིན་ཆེན་སྣ་

བདུན་ཚོགས་དང་ལྡན་པ་ལྟར། །རྒྱལ་བ་རྣམས་དང་བྱང་ཆུབ་སེམས་དཔའ་

ལ། །རིན་ཆེན་སྣ་བདུན་ཚོགས་རྣམས་འབུལ་བར་བགྱི། །གཟུགས་མཆོག་རྣམས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

དང་རོལ་མོའ་ིསྒྲ་དབྱངས་དང། །དྲི ་མཆོག་རྣམས་དང་ཞལ་ཟས་ཁྱད་པར་

ཅན། །རེག་བྱ་མཆོག་གི་མཆོད་པ་འདི་ཕུལ་བས། །འགྲོ་ཀུན་ཕན་བདེའི་དཔལ་ལ་

སྤྱོད་པར་ཤོག །ཨོཾ་སརྦ་ཏ་ཐཱ་ག་ཏ་པཱུ་ཛ་མེ་གྷ་སྥ་ར་ན་ཁཾ། ཞེས་མཆོད། བསྟོད་པ་ནི། 

མཉམ་མེད་མི་གཡོ་མཉམ་མེད་མཆོག་གི་ཆོས་ཉིད་ཅན། །ཐུགས་རྗེའི་བདག་ཉིད་

འགྲོ་བའི་སྡུག་བསྔལ་སེལ་བར་མཛད། །ཡོན་ཏན་མཐའ་ཡས་དངོས་གྲུབ་ཐམས་

ཅད་སྦྱིན་མཛད་པ། །དྲི་མེད་མི་གཡོ་མཉམ་མེད་དམ་པའི་མཆོག་ཆོས་ཅན། །ཡོན་

ཏན་ཤིན་ཏུ་ཕྲ་བའི་ཆ་ལའང་ཚད་མེད་དེ། །དཔེ་ནི་ནམ་མཁའ་དང་ནི་བསྒྲུན་དུ་ཡོད་

མ་ཡིན། །དངོས་གྲུབ་མཐའ་ཡས་མཉམ་མེད་དཔེ་དང་བྲལ་བ་རྣམས། །སེམས་ཅན་

ཁམས་ལ་དངོས་གྲུབ་མཆོག་རྣམས་ངེས་པར་སྩོལ། །རྟག་ཏུ་དྲི་མ་མེད་པའི་ཐུགས་

རྗེའི་ཤ གས་ལས་བྱུང། །སྨོན་ལམ་གྲུབ་པ་འགག་པ་མེད་པའི་ཆོས་ཉིད་ཅན། །འགྲོ་

བའི་དོན་སྒྲུབ་རབ་ཏུ་བརྩོན་པ་མཐའ་ཡས་པ། །ཐུགས་རྗེ་ཆེན་པོའ་ིབདག་ཉིད་རྟག་

ཏུ་རྣམ་པར་སྣང། །ཚད་མེད་ཚད་དང་བྲལ་བ་ཤིན་ཏུ་རྫོགས་པ་ཡི། །བདེ་བར་

གཤེགས་པའི་གོ་འཕང་དམ་པ་བརྙེས་གྱུར་ཀྱང། །ཁམས་གསུམ་རྣམས་ལ་དངོས་

གྲུབ་མཆོག་སྩོལ་མཛད་པ་ཡི། །ཐུགས་རྗེའི་སྤྱོད་པ་མི་གཡོ་འགག་པ་ཡོང་མི་

འགྱུར། །ཨེ་མའོ་ཤིན་ཏུ་བཟང་བོའ་ིཆོས་ཉིད་མཆོག་དང་ལྡན། །མཆོག་སྦྱིན་རྣམས་

ཀྱི་ནང་ནས་གོ་འཕང་མཆོག་བརྙེས་པ། །ཁམས་གསུམ་ཀུན་ལ་རྟག་ཏུ་དངོས་གྲུབ་

མཆོག་སྩོལ་མཛད། །མགོན་པོ་དུས་གསུམ་སྒྲིབ་པ་མེད་པ་རབ་མཁྱེན་པ། །དམ་

ཚིག་མཆོག་གསུམ་དངོས་གྲུབ་དམ་པ་བདག་ལ་སྩོལ། །འདི་དེ་སངས་རྒྱས་ཐམས་

ཅད་ཀྱི། །ཡང་དག་ཡོན་ཏན་རྒྱས་པ་སྟེ། །ལན་གཅིག་ཙམ་ཞིག་བརྗོད་པས་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

ཀྱང། །གསང་སྔགས་ཐམས་ཅད་འགྲུབ་པར་འགྱུར། །ཞེས་པས་བསྟོད། བཟླས་པའི་མཇུག་ཏུ་

ཕྱིར་རོལ་ཏུ་ཆ་གསུམ་གཏོར་མ་གཏོང། དབང་གི་སྐབས་སུ་ནང་དབང་མི་དགོས། སློབ་མ་དང་དབང་རྫས་གཉིས་

ཀ་མི་བསྐྱོད་པ་སོགས་ཡུམ་མེད་པར་སྐྱེད། རྡོ་རྗེ་སློབ་དཔོན་གྱི་དབང་གི་སྐབས་སུ་དམ་ཚིག་གསུམ་བྱིན་པའི་

མཇུག་ཏུ། སློབ་མ་རྡོ་རྗེ་འཆང་ཞལ་གཅིག་ཕྱག་གཉིས་རྡོ་རྗེ་དང་དྲིལ་བུ་འཛིན་པར་

གསལ་བར་དམིགས་པ་ལ་བརྟེན་ནས་ཟབ་གསལ་གཉིས་སུ་མེད་པའི་ཡེ་ཤེས་རྡོ་རྗེ་

སློབ་དཔོན་གྱི་དབང་གི་ངོ་བོ་རྒྱུད་ལ་སྐྱེས་བར་གྱུར། ཅེས་དབང་གི་ངོ་བོ་ངོ་སྤྲད། དག་པ་

རྣམས་བརྗོད་མི་དགོས། སློབ་དཔོན་གྱི་དབང་གི་སློབ་མ་ལ་མཆོད་པའི་མཇུག་ཏུ་དེ་ཁོ་ན་ཉིད་ལས་ཀྱི་རིམ་པ། 

བཟླས་ལུང། མིག་སྨན། མེ་ལོང། མདའ། གཞུ། རྡོ་རྗེའི་བརྟུལ་ཞུགས། ལུང་བསྟན། འཁོར་ལོ། དུང། པོ་ཏི། དྲིལ་

བུ། རིགས་ལྔའི་ཕྱག་མཚན་རྣམས་སྔར་བཤད་པ་བཞིན་སྦྱིན། དབུགས་དབྱུང་གི་སྐབས་སུ་ཤ་ལྔ་བདུད་རྩི་ལྔ་

བཟའ་ཞིང། ཞེས་སོགས་ཤློཀ་གཅིག་དོར། དབང་གོང་མ་གསུམ་མི་དགོས། གཞན་རྣམས་སྔར་གྱི་རིག་པ་བསྒྲེ། 

བྱ་སྤྱོད་ཀྱི་དབང་བསྐུར་ཚུལ་ལ། མདུན་བསྐྱེད་ཀྱི་མཆོད་འབུལ་གྱི་ཚིག །མཆོད་ཡོན་ཕལ་ཆེར་མཆོད་

ཡོན་བླ་རེ་དང། །མཆོད་ཡོན་བཀོད་པའི་འོད་ཟེར་རབ་བཀྱེ་ཞིང། མཆོད་ཡོན་སྣ་

ཚོགས་ཀུན་ཏུ་བཀྲམ་བྱས་ཏེ། །བདག་ཉིད་ཆེན་པོ་རྒྱལ་བ་སྲས་བཅས་མཆོད། །ཨོཾ་

སརྦ་ཏ་ཐཱ་ག་ཏ་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། དེ་བཞིན་དུ་མཆོད་ཡོན་ཞེས་པའི་ཚབ་ཏུ། ཞབས་བསིལ། 

ཞེས་སོགས་དང། ཨརྒྷཾ། གྱི་གནས་སུ། པཱ་དྱཾ། སོགས་སྦྱར་ཏེ་ཆུ་གཉིས་ཉེར་སྤྱོད་རོལ་མོ་དང་བཅས་པས་

མཆོད། དེ་ནས། མི་དབང་རིན་ཆེན་སྣ་བདུན་འདི་དག་ནི། །སངས་རྒྱས་སྲས་དང་བཅས་

པ་མ་ལུས་པ། །བཤམས་ཤིང་ཡིད་ཀྱིས་སྤྲུལ་ཏེ་ཕུལ་བ་ཡིས། །འགྲོ་བ་མི་ཟད་

གཏེར་ལ་སྤྱོད་པར་ཤོག །མཛེས་སྡུག་ཡིད་འོང་གཟུགས་དང་སྙན་པའི་སྒྲ། །བསིལ་

བྱེད་ཙནྡན་དྲི་དང་རོ་བརྒྱའི་ཟས། །མཉེན་འཁྲིལ་པཉྩ་ལི་ཀ་རེག་ན་བདེ། །རྣམ་ལྔའི་

འདོད་ཡོན་ཇི་སྙེད་མཆིས་པས་མཆོད། །ལྷ་ཡི་དབང་བོ་ལྷ་མིན་གཡུལ་རྒྱལ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ནས། །བཀྲ་ཤིས་ལྷ་མོ་བརྒྱད་ཀྱིས་མཆོད་པ་ལྟར། །བདེ་གཤེགས་རྒྱལ་བ་སྲས་

དང་བཅས་པ་ལ། །བཀྲ་ཤིས་རྫས་བརྒྱད་དག་གིས་མཆོད་པར་བགྱི། །ཞེས་པས་མཆོད། 

བསྟོད་པ། དུས་གསུམ་སངས་རྒྱས་ཐམས་ཅད་ཀྱི། །མཁྱེན་བརྩེ་ནུས་པ་གཅིག་བསྡུས་

པ། །སྒྲུབ་ལ་དངོས་གྲུབ་མཆོག་སྩོལ་བའི། །ཡི ་དམ་ལྷ་ཚོགས་རྣམས་ལ་

འདུད། །ཕྱག་བྱར་འོས་པ་ཐམས་ཅད་ལ། །ཞིང་རྡུལ་ཀུན་གྱི་གྲངས་སྙེད་ཀྱིས། །ལུས་

བཏུད་པ་ཡིས་རྣམ་ཀུན་ཏུ། །མཆོག་ཏུ་དད་པས་ཕྱག་འཚལ་ལོ། །ཞེས་པས་བསྟོད། 

དཀྱིལ་འཁོར་དུ་འཇུག་པའི་སྐབས་སུ་རིགས་ལྔའི་སྡོམ་བཟུང་དང། དམ་བཞག་རྣམས་མི་དགོས། རིགས་ལྔའི་

དབང་རྣམས་ཡོ་གའི་སྐབས་དང་འདྲ་ཞིང། དེའི་མཇུག་ཐོག་ཏུ་དེ་ལྟར་རིག་པའི་དབང་ལྔ་ཐོབ་པ་ལ་བརྟེན་ནས་བྱ་

སྤྱོད་ཀྱི་རྒྱུད་ཉན་པ་དང། བཤད་པ་དང།སྔགས་སྒྲུབ་པ་སོགས་ལ་དབང་བར་གྱིས་ཞེས་བརྡ་སྤྲད། མཐའ་བརྟེན་དུ་

འཁོར་ལོ་དུང། དྲིལ་བུ་པོ་ཏི་རྣམས་དང། དུས་གསུམ་རྒྱལ་བ་ཀུན་གྱིས་བསྔགས་པ་ཡི། །ཐེག་

མཆོག་ཆོས་ཀྱི་སྲིད་ལ་མངའ་བསྒྱུར་བའི། །རྒྱལ་སྲིད་རིན་ཆེན་བདུན་གྱི་དབང་

བསྐུར་བས། །བདུད་བཞིའི་གཡུལ་ལས་རྣམ་པར་རྒྱལ་གྱུར་ཅིག །ཨོཾ་སབྟ་རཏྣ་ཨ་

བྷི་ཥིཉྩ་མི། ཞེས་བརྗོད་དེ་རྒྱལ་སྲིད་སྣ་བདུན་དང། གང་ཞིག་རེག་ཅིང་མཐོང་ཐོས་དྲན་པས་

ཀྱང། །མི་ཤིས་ཀུན་སེལ་ཕུན་ཚོགས་མཆོག་སྩོལ་བར། །རྒྱལ་བས་བྱིན་གྱིས་

བརླབས་པའི་བཀྲ་ཤིས་རྫས། །དམ་པས་དབང་བསྐུར་དགེ་ལེགས་འབར་གྱུར་

ཅིག །ཨོཾ་ཨཥྚ་པ་ཏྲ་བེ་མངྒལཾ་ཨ་བྷི་ཥིཉྩ་མི། ཞེས་བརྗོད་དེ་བཀྲ་ཤིས་རྫས་བརྒྱད་སྦྱིན། སློབ་

དཔོན་གྱི་དབང་ཡང་མི་དགོས། བྱ་སྤྱོད་གཉིས་ཀ་ལ་དེ་ལྟར་བྱེད་པའམ། ཡང་ན་བྱ་རྒྱུད་ལ་ཆུ་དབང་དང་ཅོད་པན་

གྱི་དབང་ཙམ་བསྐུར་ན། དང་བོ་ནི་སློབ་མ་དཀྱིལ་འཁོར་རང་རང་གི་གཙོ་བོར་བསྐྱེད། དབང་རྫས་བུམ་ཆུ་

བསང་སྦྱངས། སྟོང་བའི་ངང་ལས། ཨོཾ་ཧཱུཾ་ཏྲཾ་ཧྲཱིཿཨཱཿརྣམས་ཡོངས་སུ་གྱུར་བ་ལས་ཡེ་

ཤེས་ལྔའི་རང་བཞིན་གྱི་བུམ་ཆུར་གྱུར། ཞེས་བསྐྱེད་ཅིང་དབང་གི་ལྷ་སྤྱན་དྲངས་ཏེ་དབང་བསྐུར། 



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

ཆུའི་ལྷག་མ་སྤྱི་གཙུག་ཏུ་གནས་པ་ཡོངས་སུ་གྱུར་བ་ལས་རིགས་ལྔས་དབུ་བརྒྱན་

ཅིང་དབང་གི་ལྷ་རྣམས་སློབ་མ་ལ་ཐིམ་པར་གྱུར། སློབ་མ་མཆོད། དེ་ལྟར་ཆུའི་དབང་

ཐོབ་ཉོན་མོངས་པ་ལྔའི་དྲི་མ་སྦྱངས་རྣམ་པར་ཤེས་པ་ལྔ་གནས་བསྒྱུར། ལམ་མཚན་

མ་མེད་པའི་རྣལ་འབྱོར་བསྒོམ་པ་ལ་དབང་འབྲས་བུ་ཆོས་ཀྱི་སྐུ་མངོན་དུ་འགྱུར་

བའི་ནུས་པ་ཁྱད་པར་ཅན་འཇོག །ཅེས་བརྡ་སྤྲད། གཉིས་པ་ལ་སློབ་མ་གཙོ་བོར་བསྐྱེད། དབང་

རྫས་ཅོད་པན་བསང་སྦྱང། སྟོང་བའི་ངང་ལས་ཨོཾ་ཧཱུཾ་ཏྲཾ་ཧྲཱིཿཨཱཿརྣམས་ཡོངས་སུ་གྱུར་བ་

ལས་དེ་བཞིན་གཤེགས་པ་རིགས་ལྔའི་རང་བཞིན་གྱི་ཅོད་པན་དུ་གྱུར། དབང་ལྷ་སྤྱན་

འདྲེན་པ་སོགས་ནས་སློབ་མ་མཆོད་པའི་བར་སྔ་མ་དང་འདྲ། དེ་ལྟར་ཅོན་པན་གྱི་དབང་ཐོབ་དྲི་མ་

ལྔ་སྦྱངས་ཕུང་བོ་ལྔ་གནས་བསྒྱུར། ལམ་མཚན་མ་དང་བཅས་པའི་རྣལ་འབྱོར་

བསྒོམ་པ་ལ་དབང། འབྲས་བུ་གཟུགས་སྐུ་འགྲུབ་པའི་ནུས་པ་ཁྱད་པར་ཅན་

འཇོག །ཅེས་བརྡ་སྤྲད། མཐའ་བརྟེན་སྔར་ལྟར་བྱ། དེ་ལྟར་ཆོས་སྟོན་པ་སོགས་ཀྱི་སློབ་དཔོན་དུ་བྱ་བའི་ཆེད་

དུ་ཆོས་བཤད་པའི་རྗེས་སུ་གནང་བ་བྱིན་པས་བྱ་རྒྱུད་ཀྱི་དཀྱིལ་འཁོར་བྲི་སྒྲུབ་དང། ཆོས་ཉན་བཤད་སོགས་ལ་

དབང་བར་བྱས། འཕྲིན་ལས་བཞིའི་སྒོ་ནས་འགྲོ་བའི་དོན་སྒྲུབ་པའི་ནུས་པ་བཞག །འབྲས་བུ་ཆོས་ཀྱི་འཁོར་ལོ་

སྐོར་བའི་གོ་འཕང་མྱུར་ཏུ་འཐོབ་པའི་སྐལ་བ་ཅན་དུ་བྱས། ཞེས་བརྡ་སྤྲད། གཞན་ཐམས་ཅད་ཡོ་གའི་སྐབས་ཀྱི་

རིག་པ་བསྒྲེ། རྡོར་འཕྲེང་ནས་མི་གསལ་བར་ཀྲྀ་ཡ་ནས་བཤད་པའི་དམིགས་བསལ་གྱི་ཆོ་ག་ནི། ཡེ་ཤེས་འབེབ་

ཆོག་སྔར་བཤད་པ་དེའི་རྗེས་སུ་སླར་ཡང་སློབ་མས་སློབ་དཔོན་ལ་དཀྱིལ་འཁོར་གྱི་གཙོ་བོ་དངོས་ཡིན་སྙམ་པའི་

མོས་གུས་དྲག་པོ་བསྐྱེད། དེའི་རྐྱེན་གྱིས་ཐུགས་ཀ་ནས་འདོ་ཟེར་དཔག་ཏུ་མེད་པ་འཕྲོས་ཏེ། སངས་རྒྱས་དང་བྱང་

ཆུབ་སེམས་དཔའ་ཐམས་ཅད་དཀྱིལ་འཁོར་བའི་རྣམ་པར་སྤྱན་དྲངས་ཏེ། སློབ་མ་ལ་ཐིམ་པའི་མོས་པ་བྱ་བར་བརྡ་

སྤྲད་ཅིང་སློབ་དཔོན་གྱིས་ཀྱང་དེ་ལྟར་བསམ་ནས་དྲིལ་བུ་དཀྲོལ་ཞིང། འདི་དེ་དམ་ཚིག་རྡོ་རྗེ་སྟེ། །རྡོ་

རྗེ་སེམས་དཔའ་ཞེས་སུ་བརྗོད། །རྡོ་རྗེ་ཡེ་ཤེས་བླ་མེད་འདི། །དེ་རིང་ཉིད་དུ་འབབ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

པར་ཤོག །ཨོཾ་བཛྲ་ཨ་བེ་ཤ་ཡ་ཨ་ཨ་ཨ། ཞེས་བརྗོད། རྡོ་རྗེ་སློབ་དཔོན་གྱི་དབང་གི་སློབ་མ་ལ་

མཆོད་པ་ཕུལ་བའི་མཇུག་ཏུ་ལྷ་མཆོད་པའི་རྗེས་གནང་སྦྱིན་པའི་ཕྱིར་སློབ་དཔོན་སྒེག་པ་དང་བཅས་པས་མེ་ཏོག་

སློབ་མ་ལ་གཏོར་ནས། དེང་ནས་བརྩམས་ཏེ་རྫོགས་སངས་རྒྱས། །སྲས་དང་བཅས་པ་

རྣམ་རོལ་ཕྱིར། །རྡོ་རྗེ་བསྙེམས་མའི་རྣལ་འབྱོར་གྱིས། །དགའ་མཆོག་བདེ་བའི་

མཆོད་པ་གྱིས། །ཨཿ སྒེག་དང་བཅས་པས་འཕྲེང་བ་འཕངས། །སངས་རྒྱས་ཐམས་

ཅད་མཆོད་པར་གྱིས། །འདི་རྣམས་འབྲལ་བར་མི་འགྱུར་ཏེ། །འཕྲེང་བ་འདི་ནི་རྒྱན་

ཡིན་ནོ། །ཨོཾ། ལུས་ཅན་ཀུན་ལ་དམ་ཆོས་ཀྱི། །གླུ་ནི་ཁྱོད་ཀྱིས་བླང་བར་གྱིས། །དེ་

ཡིས་བདེ་གཤེགས་དངོས་གྲུབ་ནི། །ཤིན་ཏུ་བདེ་བ་ཐོབ་པར་འགྱུར། །གྲི། དེ་ཉིད་

ཐལ་མོའ་ིགར་གྱིས་ནི། །རྫོགས་སངས་རྒྱས་ལ་རྗེས་ཆགས་པའི། །སངས་རྒྱས་

འདུལ་བའི་འཕྲིན་ལས་ཀྱིས། །གར་མཁན་ཚུལ་དུ་འགྱུར་བར་གྱིས། །ཧོ། རྫོགས་

སངས་རྒྱས་ལ་སྤོས་ཕུལ་བས། །དམ་ཚིག་བརྟུལ་ཞུགས་ལེགས་བསྒོམས་

པའི། །ལུས་ཅན་བདེ་གཤེགས་ཆ་ལུགས་སུ། །ཡེ་ཤེས་ཀྱིས་ནི་ཚུལ་དུ་གྱིས། །ཨཿ 

སངས་རྒྱས་རྣམས་ལ་མེ་ཏོག་དོར། །བྱང་ཆུབ་ཡན་ལག་ཚོགས་གྱུར་བས། །མཚན་

དང་དཔེ་བྱད་ལྡན་པ་ཡི། །བདེ་གཤེགས་སྐུ་ནི་ཐོབ་པར་གྱིས། །བྷྲུཾ། ཆོས་ཀྱི་མེ་ནི་

ལེགས་སྦར་བས། །རྡོ་རྗེ་ཆོས་དང་འདྲ་བར་རང། །སེམས་ཅན་མ་རིག་ལྡོངས་

རྣམས་ལ། །ཡེ་ཤེས་སྣང་བས་གསལ་བར་གྱིས། །བྲ། རྒྱལ་བ་རྣམས་ལ་དྲི་ཕུལ་

བས། །ཚུལ་ཁྲིམས་ཏིང་འཛིན་ཤེས་རབ་དང། །རྣམ་གྲོལ་ཡེ་ཤེས་གཟིགས་པ་

ཡིས། །བྱང་ཆུབ་ལུས་ཅན་རྣམས་ལ་བསྐོར། །གཿ ཞེས་བརྗོད་སྤྱི་དང་བྱེ་བྲག་གི་ཆོས་བཤད་

པའི་རྗེས་གནང་གི་མཇུག་ཏུ་ཀྲ་ྀཡ་ལས་སླར་ཡང། རྣམ་པ་སྣ་ཚོགས་ལས་བྱས་པའི། །རིན་ཆེན་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

བདུན་ཡང་གཏང་བར་བྱ། །གྲི་གུག་དང་ནི་ཁ་ཊྭཱཾ་ག །བགྲང་ཕྲེང་གླེགས་བམ་སམ་

འབོ་ར། །གྱོ་མོ་རྣལ་འབྱོར་དབྱུག་པ་ཡང། །པདྨའི་ལག་པའི་ལྷམ་དང་ནི། །རྣལ་

འབྱོར་བ་ཡི་སྒོམ་ཐག་རྣམས། །ལེགས་པར་དགའ་བའི་བསམ་པ་ཡིས། །སྔགས་

ཆེན་དེ་ཡིས་སྦྱིན་པར་བྱ། །ཞེས་གསུངས་པ་ལྟར་རིན་ཆེན་སྣ་བདུན་བཟུང་ལ། མ་འོངས་པ་ན་

ཐུབ་པའི་དབང་བོ་ཡིས། །གོ་འཕང་ཐོབ་ཅིང་འཇིག་རྟེན་འཇིག་རྟེན་ལས། །འདས་

པའི་དབང་ཕྱུག་བླ་མེད་ཐོབ་ཕྱིར་དུ། །རིན་ཆེན་སྣ་བདུན་རྗེས་གནང་སྦྱིན་པར་

བྱ། །ཨོཾ་སཔྟ་རཏྣ་ཨ་བྷི་ཥིཉྩ་མཾ། ཞེས་བརྗོད་ལ་སྦྱིན། གྲི་གུག །ཁ་ཊྭཱཾ་ག །བགྲང་འཕྲེང་རྣམས་བཟུང་

ལ། མ་རིག་གཟུང་འཛིན་རྣམ་རྟོག་བཅད་པའི་ཕྱིར། །གྲི་གུག་རྗེས་གནང་རབ་ཏུ་སྦྱིན་

བྱ་ཞིང། །ཞི་རྒྱས་དབང་དང་མངོན་སྤྱོད་ལ་སོགས་པའི། །འཕྲིན་ལས་སྒྲུབ་ཕྱིར་ཁ་

ཊྭཱཾ་བགྲང་འཕྲེང་སྦྱིན། །ཨོཾ་ཀརྟི་ཀ་ཁ་ཊྭཱཾ་ག་མཱ་ལ་ཨ་བྷི་ཥིཉྩ་མཾ། ཞེས་བརྗོད་ལ་སྦྱིན། 

གླེགས་བམ། ཐོད་ལེ་ཀོར། སམ་འབོ་ར་རྣམས་བཟུང་ལ། ཕྱི ་ནང་གསང་བ་དེ ་ཁོ ་ན་ཡི ་

ཆོས། །བསམ་པ་ཇི་བཞིན་གཞན་ལ་བསྟན་པའི་ཕྱིར། །རང་རང་རྒྱུད་ཀྱི་གླེགས་

བམ་དག་དང་ནི། །ཐོད་ལེ་ཀོར་དང་སམ་འབོ་ར་རྣམས་སྦྱིན། །ཨོཾ་བུསྟི་ཀ་སཾ་བུ་ཊི་

ཀ་ཨ་བྷི་ཥིཉྩ་མཾ། ཞེས་བརྗོད་ལ་སྦྱིན། དེ་ནས་རྫ་སྣོད་དང། རྣལ་འབྱོར་དབྱུག་པ་དང། ལྷམ་དང། སྒོམ་

ཐག་རྣམས་བཟུང་ལ། རྒྱལ་སྲིད་ལ་སོགས་སྲིད་པའི་བདེ་བ་ལ། །ཆགས་པ་སྤངས་ནས་

བསོད་སྙོམས་འཚོ་བ་ལ། །བརྟེན་ནས་མི་ཆོད་བསམ་གཏན་བྱ་ཕྱིར་དུ། །གྱོ་མོའ་ི

སྣོད་དང་རྣལ་འབྱོར་དབྱུག་པ་དང། །ལྷམ་དང་སྒོམ་ཐག་རྣམས་ཀྱང་སྦྱིན་པར་

བྱ། །ཨོཾ་ཀ་ར་བ་ར་ཡོ་ག་རན་ཊ་ཡ་ཊ་ཀཾ་ཨ་བྷི་ཥིཉྩ་མཾ། ཞེས་བརྗོད་ལ་སྦྱིན། དེ་ནས། ཐེ་

ཚོམ་མེད་པའི་བསམ་པ་ཡིས། །ཁྱོད་འདིར་བློ་གྲོས་ངན་མི་བྱ། །གསང་སྔགས་སྤྱོད་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

པའི་ཚུལ་མཆོག་ནི། །མཉམ་མེད་རང་གིས་རབ་གསལ་བྱ། །དེ་ལྟར་བྱས་ན་

སངས་རྒྱས་ལ། །ཕན་བཏགས་བྱས་པ་གཟོ་བ་ཡིན། །རྡོ་རྗེ་འཛིན་པ་དེ་ཀུན་

ཡང། །ཁྱེད་ལ་རྟག་ཏུ་ཀུན་བསྲུང་མཛད། །ཤེས་རབ་ཐབས་ཀྱི་རང་བཞིན་

དག །ཡིད་བཞིན་ནོར་བུ་ལྟར་མཐོ་བས། །སྐྱོ་མེད་དོགས་དང་བྲལ་བ་ཡི། །དེ་

ལྟར་སེམས་ཅན་དོན་གྱིས་ཤིག །ཅེས་བརྗོད།

བདག་གི་དབང་རྒྱུན་གྱི་བླ་མ་གོང་མའི་ཕྱག་ལེན་ལ། འཁོར་ལོ་སྒྱུར་དྲུག་གི་

དབང་བསྐུར་བའི་ཉིན། བུམ་དབང་གི་ཚེ་ཁྲུས་དཀྱིལ་རྡུལ་ཚོན་གྱིས་བྲིས་པའི་སྟེང་

དུ་ཁྲིའུ་ཤིང་གི་ཁར་ཟླ་དཀྱིལ་བྲིས་པའི་སྟེང་དུ་སློབ་མ་རྒྱན་གྱིས་བརྒྱན་པ་འདུག་

ཏུ་བཅུག་པའི་སྟེང་དུ་གདུགས་དཀར་བོ་གཡས་སུ་རྒྱལ་མཚན། གཡོན་དུ་བ་དན་

གྱིས་བརྒྱན་པ་དང། མཇུག་ཏུ་རྡོར་འཕྲེང་ནས་བཤད་པའི་མཐའ་བརྟེན་ཐམས་ཅད་

དང། ཀྲྀ་ཡའི་སྒོས་ཆོས་འདི་རྣམས་ཐམས་ཅད་སྦྱོར་བ་འཕྲེང་བ་དང་ཀྲྀ་ཡ་སྦྲག་

མའི་ཕྱག་ལེན་རྒྱས་པ། ཕ་རྒྱུད་ཀྱི་དཀྱིལ་འཁོར་བཞི་ལ་སྤྱོད་པའི་བརྟུལ་ཞུགས་

མི་དགོས་ཤིང། རྡོ་རྗེའི་བརྟུལ་ཞུགས་ཀྱི་མཇུག་ཏུ་ལུང་བསྟན་མན་ཆད་བྱ། མ་

རྒྱུད་ཀྱི་དཀྱིལ་འཁོར་རྣམས་ལ་ཁ་ཊྭཱཾ་ག་ཐོད་པ། རུས་རྒྱན་སོགས་སྤྱོད་པའི་བརྟུལ་

ཞུགས་དང་བོ་གཉིས་དང་ལུང་བསྟན་མན་ཆད་བྱ། བདེ་མཆོག་གི་སྐོར་ལ་དེའི་སྟེང་

དུ་བདེ་མཆོག་གི་སྤྱོད་པའི་བརྟུལ་ཞུགས་སྦྱིན་པ། འཕྲེང་བའི་ཕྱག་ལེན་འབྲིང་བོ། 

དུས་འཁོར་ལ་བཟླས་ལུང་གི་མཎྜལ་དང་གསོལ་གདབ་ཤེར་དབང་གི་དྲི་ལན་རྣམས་

འདོད་པ་འཕྲེང་རྐྱང་གི་ཕྱག་ལེན་བསྡུས་པ་དབུགས་དབྱུང་གི་སྐབས་སུ་ཕ་རྒྱུད་ཀྱི་

དཀྱིལ་འཁོར་བཞི། རྣལ་འབྱོར་རྒྱུད་ཀྱི་གསུམ། བྱ་རྒྱུད་(བྱ་སྤྱོད)ཀྱི་དཀྱིལ་འཁོར་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

དྲུག་སྟེ་བཅུ་གསུམ་ལ་ཤེལ་རྒྱན་དང། བླ་མེད་ཀྱི་དཀྱིལ་འཁོར་གཞན་སོ་གཉིས་

རྣམས་ལ་རུས་རྒྱན་གྱིས་བརྒྱན། གདུགས་དཀར་བོ་གསེར་གྱི་ཡུ་བ་ཅན་ཐོགས་

ཏེ་དཀྱིལ་འཁོར་ལ་བསྐོར་བ་ལན་གསུམ་བྱེད་དུ་བཅུག་ནས་གདུགས་ལོགས་སུ་

བཞག་སྟེ་ཕྱག་གསུམ་ཕུལ་སློབ་མ་རྣམས་ཀྱི་མགོ་ནས་སློབ་དཔོན་གྱིས་བཟུང་སྟེ་

དཀྱིལ་འཁོར་བ་ལ་འབུལ། རིན་ཆེན་སྣ་བདུན་སོགས་སྦྱིན་པ་བླ་མེད་ཀྱི་དཀྱིལ་

འཁོར་སོ་ལྔ་ལ་སྦྱོར་རྣལ་འབྱོར་རྒྱུད་ཀྱི་དབང་གི་མཐའ་བརྟེན་ལ་སློབ་དཔོན་གྱི་

དབང་གི་རྫས་སུ་རྣམ་དག །བཟླས་ལུང་མིག་ཐུར་མེ་ལོང་མདའ་གཞུ་རྡོ་རྗེའི་བརྟུལ་

ཞུགས་ལུང་བསྟན་འཁོར་ལོ་དུང་དྲིལ་བུ་པོ་ཏི་རིགས་ལྔའི་སྤྲུལ་བཤད། རིན་ཆེན་

སྣ་བདུན་རྣམས་སྦྱིན། བྱ་སྤྱོད་ཀྱི་དབང་ལ་རིག་པའི་དབང་ལྔའི་རྗེས་སུ་བཟླས་

ལུང་སོགས་སྔ་མ་ལྟར་སྦྱོར། དཀྱིལ་འཁོར་ཞེ་ལྔའི་དབང་དཀྱུས་གཅིག་ལ་བསྐུར་

ན། ས་ལྷ་སྟ་གོན་དང་སློབ་མ་སྟ་གོན་གཉིས་འཇམ་རྡོར་གྱི་སྐབས་སུ་བྱས་པ་དེས་

ཆོག་པ་མཛད་ནས་ཕྱི་མ་རྣམས་ལ་སྟ་གོན་དེ་གཉིས་མི་མཛད། ཡང་ཞག་རེ་ཡན་

ཆད་དབང་ལ་ཡོང་མ་ཐུབ་པའི་ཞག་གིས་ཆོད་ན་དེ་ལ་སློབ་མ་སྟ་གོན་བསྐྱར་ནས་

མཛད། དཀྱིལ་འཁོར་ཞེ་ལྔའི་དབང་བསྐུར་ལུགས་ལ་རྒྱས་འབྲིང་བསྡུས་གསུམ་དུ་

མཛད་ནས་བསྡུས་པ་ཉི་མ་བཅོ་བརྒྱད་ལ་ཚར་བར་མཛད་ཅིང། དེ་ཡང་ཉི་མ་དང་བོ་

ལ་གསང་འདུས་འཇམ་རྡོར། གཉིས་པ་ལ་གསང་འདུས་མི་བསྐྱོད་པ། གསུམ་པ་ལ་

རྣམ་སྣང་སྒྱུ་དྲ། བཞི་བ་ལ་དགྲ་ནག །ལྔ་བ་ལ་ཀྱཻ་རྡོར་ལྷ་དགུའི་དཀྱིལ་འཁོར་བཞི། 

དྲུག་པ་ལ་གུར་རིགས་བསྡུས། བདུན་པ་ལ་བདག་མེད་མ་ཉེར་གསུམ་མ། བཅོ་ལྔ་

མ་ཀུ་རུ་ཀུ་ལེ། རྡོ་རྗེ་སྒྲོལ་མ་སྟེ་བཞི། བརྒྱད་པ་ལ་ཀྱཻ་རྡོར་ལྷ་བཅུ་བདུན་གྱི་དཀྱིལ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

འཁོར་བཞི། དགུ་བ་ལ་སམ་བྷུ་ཊའི་རྡོར་སེམས་དང། བདེ་མཆོག་གི་དཀྱིལ་འཁོར་

གསུམ་སྟེ་བཞི། བཅུ་བ་ལ་ཕག་མོའ་ིདཀྱིལ་འཁོར་གསུམ། ཧཱུཾ་མཛད་དང་བཞི། 

བཅུ་གཅིག་པ་ལ་འཁོར་ལོ་སྒྱུར་དྲུག །བཅུ་གཉིས་པ་ལ་རྡོ་རྗེ་བདུད་རྩིའི་དཀྱིལ་

འཁོར་བཞི། བཅུ་གསུམ་པ་ལ་སངས་རྒྱས་ཐོད་པའི་དཀྱིལ་འཁོར་གཉིས། མ་ཧཱ་མ་

ཡ། རྣལ་འབྱོར་ནམ་མཁའ་ཡེ་ཤེས་མཁའ་འགྲོ་སྡེ་ལྔ། བཅུ་བཞི་བ་ལ་དུས་འཁོར། 

བཅོ་ལྔ་བ་ལ་རྡོར་དབྱིངས་དང་གཙུག་དགུ་གཉིས། བཅུ་དྲུག་པ་ལ་ཆོས་དབྱིངས་

གསུང་དབང། བཅུ་བདུན་པ་ལ་འབྱུང་འདུལ། འོད་ཟེར་ཅན་མ། གྲྭ་ལྔ་སྟེ་གསུམ། 

བཅོ་བརྒྱད་པ་ལ་དགེ་ལེགས་སུ་བྱེད་པའི་དཀྱིལ་འཁོར་གསུམ། དེ་ཡང་ཀྱཻ་རྡོར་ལྷ་

དགུའི་དཀྱིལ་འཁོར་བཞིའི་དབང་ཉིན་གཅིག་ལ་བསྐུར་བ་ལྟ་བུ་ལ་མཚོན་ན། ལྷ་སྟ་

གོན་གྱི་ཚེ་མཎྜལ་ལྷ་གྲངས་དང་མཉམ་པའི་ཚོམ་བུ་བཀོད་པ་བཞིའི་མཐར་མཆོད་

པ་བཤམ། བདག་བསྐྱེད་ཀྱི་སྔོན་འགྲོ་གཏོར་མ་རྡོར་སེམས་བསྒོམ་བཟླས་ཚོགས་

ཞིང་རྣམས་ཐུན་མོང་དུ་བཏང། དེ་ནས་རྟེན་བརྟེན་པའི་དཀྱིལ་འཁོར་རྣམས་སྐྱེད་པ་

ནས་ཉེར་བསྡུའི་བར་སོ་སོར་བྱས་ཏེ་བདག་བསྐྱེད་བཞི་སྦྲེང་ཚར་ལ་བཏང། དེ་ནས་

ཚོམ་བུའི་རྟེན་བརྟེན་པའི་དཀྱིལ་འཁོར་སྐྱེད་པ་ནས་རིགས་བདག་གི་རྒྱས་འདེབས་

ཀྱི་བར་སོ་སོར་བྱས་ཏེ་མཆོད་བསྟོད་དང། གསོལ་གདབ་ཀྱི། བཅོམ་ལྡན་ཆེ་གེ་

རྡོ་རྗེ་མཆོག །ཅེས་པ་ལ། བཅོམ་ལྡན་ཀྱཻ་རྡོ་རྗེ་མཆོག །བཅོམ་ལྡན་ཐུགས་ཀྱི་རྡོ་རྗེ་

མཆོག །བཅོམ་ལྡན་གསུང་གི་རྡོ་རྗེ་མཆོག །བཅོམ་ལྡན་སྐུ་ཡི་རྡོ་རྗེ་མཆོག །ཅེས་

པ་སྦྱར་བ་དང། ཆེ་གེ་འབྱུང་བའི་དཀྱིལ་འཁོར་ནི། ཞེས་པ་ལ། ཀྱཻ་རྡོ་རྗེའི་དཀྱིལ་

འཁོར་དང། ཐུགས་ཀྱི་རྡོ་རྗེའི་དཀྱིལ་འཁོར་དང། གསུང་གི་རྡོ་རྗེའི་དཀྱིལ་འཁོར་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

དང། སྐུ་ཡི་རྡོ་རྗེའི་དཀྱིལ་འཁོར་ནི་ཞེས་པ་རྣམས་སྦྱར་བའི་གསོལ་གདབ་ལན་

གསུམ་ཐུན་མོང་དུ་བྱ། བུམ་སྒྲུབ་ཀྱི་ཚེ་རྣམ་རྒྱལ་བུམ་པའི་ནང་དུ་དཀྱིལ་འཁོར་སོ་

སོའ་ིལྷ་ཚོགས་རྫོགས་པར་བསྐྱེད། ལས་བུམ་གྱི་ནང་དུ། དཀྱིལ་འཁོར་རང་རང་

གི་ལས་སྔགས་ལྷ་གང་གི་སྔགས་ཡིན་པའི་ལྷ་དེ་བསྐྱེད། གཙོ་བོ་གཙོ་མོའ་ིསྔགས་

ལས་སྔགས་སུ་བྱས་འདུག་ན་གཙོ་བོའམ་གཙོ་མོ་དེ་སྐྱེད་ཅིང། ཞལ་ཕྱག་མང་བོ་

ཡོད་པ་རྣམས་སྐྱེད་མི་ནུས་ན་ཞལ་གཅིག་ཕྱག་གཉིས་པ་བསྐྱེད། དཀྱིལ་འཁོར་

གཉིས་གསུམ་བཞི་ལྔ་སོགས་ཀྱི་བུམ་སྒྲུབ་ཕྱོགས་གཅིག་ཏུ་བྱེད་པའི་ཚེ། ལས་བུམ་

དུ་ལས་སྔགས་མི་མཐུན་ན་དེའི་ནང་ནས་མཐུན་པ་གང་མང་དེ་སྐྱེད་ཐམས་ཅད་མི་

མཐུན་ན་དཀྱིལ་འཁོར་ཕྱི་མའི་ལས་སྔགས་གང་ཡིན་དེའི་ལྷ་སྐྱེད་དངོས་གཞིའི་ཚེ་

བདག་སྐྱེད་བཞི་སྔར་ལྟར་རིམ་པར་བཏང། དེ་ནས་མདུན་སྐྱེད་ཀྱི་རྒྱས་གདབ་ཡན་

སོ་སོར་བྱས་ཏེ། མཆོད་བསྟོད་ཐུན་མོང་དུ་བྱ། གཏོར་འབུལ་སྐབས་འདིའམ་བདག་

འཇུག་གི་འོག་གང་རུང་དུ་བྱ། བདག་འཇུག་དཀྱིལ་འཁོར་རྗེས་མ་ལས་བླང། དབང་

བསྐུར་ཡང་དཀྱིལ་འཁོར་རྗེས་མར་བྱ་ལ་ལྷ་ངོ་སོ་སོར་སྤྲད། གཞན་རྣམས་དཀྱུས་

བཞིན་མཛད་ཅིང་དེ་ལྟར་བྱ་བར་རྡོར་འཕྲེང་མཛེས་རྒྱན་ལས་གསུངས།

ཡང་ལུགས་གཅིག་ལ་སྟ་གོན་གྱི་ཚེ་སྔོན་འགྲོ་གཏོར་མ་ནས་སྙིང་བོ་ཀྱཻ་རྡོ་

རྗེའི་བདག་སྐྱེད་རྫོགས་པའི་མཐར་ཉེར་བསྡུའི་བར་བཏང། དཀྱིལ་འཁོར་དང་བོའ་ི

ཚོམ་བུ་བསང་སྦྱང་སྐྱེད་པ་ནས་དབང་བསྐུར་རྒྱས་གདབ་ཀྱི་བར་དེ་ནས་དཀྱིལ་

འཁོར་གཉིས་པའི་བདག་སྐྱེད་ཀྱི་ཡེ་ཤེས་ཀྱི་ཚོགས་བསགས་པ་ནས་ཉེར་བསྡུའི་

བར། དེ་ནས་དེ་ཀའི་ཚོམ་བུ་སྐྱེད་ཆོག་ནས་རྒྱས་གདབ་ཀྱི་བར། དེ་བཞིན་དུ་དཀྱིལ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

འཁོར་གསུམ་པ་དང་བཞི་བའི་བདག་སྐྱེད་དང་ཚོམ་བུ་སྐྱེད་ཆོག་རྒྱས་གདབ་ཀྱི་

བར་སྤེལ་ནས་བཏང་རྗེས་མཆོད་བསྟོད་དང་གསོལ་གདབ་སྔར་བཞིན་ཐུན་མོང་

དུ་བྱ་བུམ་པ་སྟ་གོན་གྱི་བུམ་པ་སྐྱེད་ཆོག་ཐུན་མོང་དུ་བྱ། བུམ་པ་དང་བོའ་ིནང་དུ་

དཀྱིལ་འཁོར་དང་བོའ་ིགདན་དང་ལྷ་ཚོགས་རྣམས་གསལ་གདབ། དེ་བཞིན་དུ་

ལྷག་མ་གསུམ་གྱི་ནང་དུ་དཀྱིལ་འཁོར་རང་རང་གི་གདན་དང་ལྷ་ཚོགས་རིམ་པ་

བཞིན་གསལ་གདབ། བུམ་པ་ལྔ་བའི་ནང་དུ་ལས་ལྷ་གྷསྨ་རི་གཅིག་བུ་གསལ་

གདབ། དེ་ནས་ཡེ་ཤེས་པ་སྤྱན་འདྲེན་དབང་བསྐུར་རྒྱས་གདབ་སོ་སོའ་ིསྔགས་

བཟླ་བ་སོགས་བྱས་ཏེ་སྟ་གོན་གྱི་ལྷ་ནམ་མཁར་བཏེག །དངོས་གཞིའི་ཚེ་སོ་

སོའ་ིབདག་སྐྱེད་ཉེར་བསྡུའི་བར་དང། མདུན་སྐྱེད་རས་བྲིས་བསང་སྦྱང་ནས་རྒྱས་

གདབ་ཀྱི་བར་བདག་མདུན་སྤེལ་མར་སྒྲུབ་པ་ལྷ་སྟ་གོན་གྱི་སྐབས་བཞིན་བྱས་ཏེ་

མཆོད་བསྟོད་སོགས་ཐུན་མོང་དུ་བྱ་བར་འདི་བའི་མན་ངག་ལས་འབྱུང་ཞིང་ལུགས་

དེ་གཉིས་གང་བྱས་ཀྱང་ཁྱད་མེད་པར་བཞེད།

རང་ལུགས་ལ་འཕྲེང་བ་དང་ཀྲྀ་ཡ་སྦྲགས་པའི་དབང་དཀྱུས་གཅིག་ལ་

བསྐུར་བའི་ཚེ་ས་ལྷ་སྟ་གོན་ལན་གཅིག་གིས་ཆོག་པར་བྱེད་ན། སའི་ལྷ་མོ་ལ་

དཀྱིལ་འཁོར་ཞེ་ལྔ་བོ་ཐམས་ཅད་སྒྲུབ་པའི་གནང་བ་ཞུ་ཞིང་དེས་ཀྱང་གནང་བ་

བྱིན་པར་བསམ། སློབ་མ་སྟ་གོན་གཅིག་གིས་ཆོག་པར་བྱེད་ན་སེམས་ཅན་ཐམས་

ཅད་ཀྱི་དོན་དུ་རྫོགས་པའི་སངས་རྒྱས་ཀྱི་གོ་འཕང་ཐོབ་པར་བྱ། དེའི་ཕྱིར་དུ་འཕྲེང་

བའི་དཀྱིལ་འཁོར་རྣམས་སུ་འཇུག་པ་དང་དབང་བླང་བར་བྱ་སྙམ་པའི་ཀུན་སློང་

བཅོ་བ། དབང་རྫོགས་པར་བསྐུར་དུ་རུང་བའི་རིགས་ཀྱི་སྲས་སུ་འགྱུར་བའི་ཆེད་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

དུ་ནང་དབང་བསྐུར་བ། འཕྲེང་བའི་དབང་རྫོགས་པར་བླང་བའི་སྟ་གོན་ཞུ་བའི་ཆེད་

དུ་གསོལ་བ་གདབ་པ། འཕྲེང་བའི་དབང་རྫོགས་པར་བླངས་ཏེ་རྡོ་རྗེ་ཐེག་པའི་ལམ་

ལ་བསླབ་པར་བྱ་སྙམ་པའི་མོས་པ་བརྟན་པོ་སྐྱེད་པ། འཕྲེང་བའི་དབང་རྫོགས་པར་

བླངས་ཏེ་རྡོ་རྗེ་འཆང་གི་གོ་འཕང་ཐོབ་པའི་ཕྱིར་དུ་ཐུན་མོང་དང་ཐུན་མོང་མ་ཡིན་

པའི་སྡོམ་པ་འཛིན་པ། དབང་རྫོགས་པར་ནོད་པ་ལ་བར་ཆད་མི་འབྱུང་བའི་ཕྱིར་

བྱིན་གྱིས་བརླབ་པ། དབང་རྫོགས་པར་ནོད་དུ་རུང་མི་རུང་དང་ནོད་པ་ལ་བརྟེན་

ནས་དངོས་གྲུབ་ཇི་ལྟ་བུ་འགྲུབ་བརྟགས་པའི་ཕྱིར་སོ་ཤིང་འདོར་བ། དབང་རྫོགས་

པར་ཞུ་བ་ལ་གེགས་བྱེད་ཀྱི་སྒྲིབ་པ་སྦྱང་བའི་ཕྱིར་དུ་འཁྱོར་ཆུ་སྦྱིན་པ། གེགས་ཀྱི་

བར་ཆད་ལས་སྲུང་བའི་ཕྱིར་སྲུང་སྐུད་འདོགས་པ། དབང་རྫོགས་པར་ཉན་དུ་རུང་

མི་རུང་གི་རྨི་ལམ་བརྟགས་པའི་ཕྱིར་ཀུ་ཤ་སྦྱིན་པ། རྡོ་རྗེ་འཕྲེང་བའི་དབང་ཞུ་བའི་

སྟ་གོན་དུ་གནས་པར་བྱས་པས་སྐལ་བ་མཆོག་ཏུ་བཟང་སྙམ་པའི་སྤྲོ་བ་སྐྱེད་པ་

རྣམས་དཔོན་སློབ་གཉིས་ཀས་གོ་བའི་སྒོ་ནས་སློབ་མ་སྟ་གོན་བྱ། ལྷ་སྟ་གོན་གྱི་ཚེ་

དཀྱིལ་འཁོར་བཞི་སྦྲེལ་ལྟ་བུ་ལ་བདག་སྐྱེད་དང་ཚོམ་བུའི་དཀྱིལ་འཁོར་སྤེལ་མར་

སྒྲུབ་ཚུལ་གོང་གི་མན་ངག་ལས་འབྱུང་བ་བཞིན་བྱ། དབང་རྣམས་དཀྱུས་གཅིག་ལ་

བསྐུར་བའི་ཚེ་ས་བཟུང་གཅིག་གིས་ཆོག་པ་བྱས་ན་དཀྱིལ་འཁོར་ཕྱི་མ་རྣམས་ལ་

ས་བཟུང་གི་དཀྱིལ་འཁོར་བསྟིམ་རྒྱུ་མེད་པས་ཡེ་ཤེས་པ་སྤྱན་དྲངས་ལ་སྟ་གོན་གྱི་

དཀྱིལ་འཁོར་ལ་བསྟིམ། བུམ་པ་སྟ་གོན་གྱི་ཚེ་རྣམ་བུམ་སོ་སོར་དཀྱིལ་འཁོར་སོ་

སོའ་ིལྷ་ཚོགས་བསྐྱེད་ལས་བུམ་དུ་ལྷ་གང་སྐྱེད་ནི། པཎ་ཆེན་བཟང་བོ་བཀྲ་ཤིས་

ཀྱི་ཕྲེང་བའི་ལྷན་ཐབས་ལས། ལས་བུམ་དུ་དཀྱིལ་འཁོར་རང་རང་གི་ལས་ལྷའམ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཡང་ན་ཐམས་ཅད་ལ་ཐུན་མོང་དུ་བདུད་རྩི་འཁྱིལ་བ་གཅིག་བུས་བྱས་པས་ཆོག་

པས། བསང་སྦྱངས་སྟོང་བའི་ངང་ལས་པདྨ་དང་ཉི་མའི་སྟེང་དུ་ཧཱུཾ་ལས་སྣ་ཚོགས་

རྡོ་རྗེའི་ལྟེ་བ་ལ་ཧཱུཾ་གིས་མཚན་པ་ལས་བདུད་རྩི་འཁྱིལ་བ་སྐུ་མདོག་ལྗང་སྔོན་ཞལ་

གཅིག་ཕྱག་གཉིས་ཀྱི་གཡས་སྣ་ཚོགས་རྡོ་རྗེ་བསྣམས་ཤིང། གཡོན་ཐུགས་ཀར་

སྡིག་མཛུབ་མཛད་པ། ཞབས་གཡས་བསྐུམ་ཞིང་གཡོན་བརྐྱངས་པའི་སྟབས་ཀྱིས་

བཞུགས་པའི་དཔྲལ་བར་ཨོཾ་སོགས་ཀྱིས་མཚན་ཅིང་དོན་གྲུབ་ཀྱིས་དབུ་བརྒྱན་པར་

བསྐྱེད་པར་བཤད། ཀུན་མཁྱེན་ནམ་འོད་ཀྱི་མི་ཏྲ་བརྒྱ་རྩའི་དབང་ཆོག་ལས། དཀྱིལ་

འཁོར་ཐམས་ཅད་ལ་ཐུན་མོང་དུ་ལས་ལྷ་བདུད་རྩི་འཁྱིལ་བ་བསྐྱེད་པར་བཤད། 

འཁོན་སྟོན་དཔལ་འབྱོར་ལྷུན་གྲུབ་ཀྱིས་མཛད་པའི་མི་ཏྲ་བརྒྱ་རྩའི་དབང་ཆོག་ལས་

ཀྱང་ལས་ལྷ་ཐུན་མོང་དུ་བདུད་རྩི་འཁྱིལ་བ་གོང་མ་དང་འདྲ་བ་གཅིག་བུ་བསྐྱེད་པར་

བཤད། དེ་ལྟར་ན་དཀྱིལ་འཁོར་སོ་སོའ་ིབུམ་སྒྲུབ་སོ་སོར་བྱེད་ཚེ། ལས་བུམ་དུ་སོ་

སོའ་ིལས་ལྷ་བསྐྱེད། དཀྱིལ་འཁོར་གཉིས་སྦྲེལ། གསུམ་སྦྲེལ་སོགས་ཀྱི་ཚེ་ལས་

ལྷ་མཐུན་ན་དེ་ཉིད་བསྐྱེད་ཅིང། མི་མཐུན་ན་བདུད་རྩི་འཁྱིལ་བ་ཐུན་མོང་དུ་བསྐྱེད་

ན་རུང་ངམ་སྙམ་མོ། །གསོལ་གདབ་བུམ་སྒྲུབ་ཀྱི་མཇུག་ཏུ་གོང་ལྟར་བྱ། དེ་ནས་

སྟ་གོན་གྱི་ལྷ་ནམ་མཁར་བཏེག་པ་སོགས་བྱ། དཀྱིལ་འཁོར་སྒྲུབ་པའི་ཚེ། བདག་

མདུན་སོ་སོར་སྒྲུབ་ན་བདག་བསྐྱེད་ཀྱི་ཚོགས་ཞིང་ཡན་ཆད་ཐུན་མོང་དུ་བཏང་

ནས། དཀྱིལ་འཁོར་དང་བོའ་ིཡེ་ཤེས་ཀྱི་ཚོགས་བསགས་པ་ནས་ཉེར་བསྡུའི་བར་

བཏང་རྗེས་དཀྱིལ་འཁོར་དང་བོའ་ིརྣམ་བུམ་སྒྲུབ། དེ་ནས་དཀྱིལ་འཁོར་དང་བོའ་ི

རས་བྲིས་ཀྱི་དཀྱིལ་འཁོར་སྒྲུབ། དེ་ནས་དཀྱིལ་འཁོར་གཉིས་པའི་བདག་བསྐྱེད་ཡེ་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

ཤེས་ཀྱི་ཚོགས་བསགས་པ་ནས་ཉེར་བསྡུའི་བར་བཏང། དེ་ནས་དེའི་རྣམ་བུམ་སྒྲུབ། 

དེ་ནས་དཀྱིལ་འཁོར་གཉིས་པའི་རས་བྲིས་ཀྱི་དཀྱིལ་འཁོར་སྒྲུབ་པ་སོགས་དཀྱིལ་

འཁོར་སོ་སོའ་ིབདག་མདུན་བུམ་གསུམ་སོ་སོར་སྒྲུབ། བཞི་བའི་རྣམ་བུམ་སྒྲུབ་

པའི་མཇུག་ཏུ་ལས་བུམ་སྒྲུབ་ཚུལ་གོང་དུ་བཤད་པ་ལྟར་བྱ། བདག་མདུན་འཇུག་

པ་གཅིག་པ་བྱེད་ན་སྔོན་འགྲོ་གཏོར་མ་ནས་ཚོགས་ཞིང་གི་བར་ཐུན་མོང་དུ་བྱ། དེ་

ནས་བུམ་བསྒྲུབ། བདག་མདུན་གཉིས་ཀ་ཐ་མི་དད་དུ་འཇུག་པ་གཅིག་པས་སྒྲུབ་པ་

ཡིན་པས་བདག་སྐྱེད་ལོགས་སུ་མི་བྱེད་པར་རང་ཉིད་དཀྱིལ་འཁོར་དང་བོའ་ིནང་དུ་

ཞུགས་ཏེ་གཙོ་བོའ་ིམཚན་མ་དང་དབྱེར་མེད་དུ་གྱུར་བར་མོས་ནས་བསང་སྦྱང་སྟོང་

བའི་ངང་ལས་དཀྱིལ་འཁོར་དང་བོའ་ིརྒྱས་གདབ་ཀྱི་བར། དེ་ནས་དཀྱིལ་འཁོར་དེའི་

གཙོ་བོ་ལས་མར་མེ་གཅིག་ལས་གཉིས་ཆད་ཀྱི་ཚུལ་དུ་གཙོ་བོ་གཉིས་པ་གཅིག་ཕྱེ་

ནས་དཀྱིལ་འཁོར་གཉིས་པའི་གཙོ་བོའ་ིམཚན་མ་དང་དབྱེར་མེད་དུ་གྱུར་བར་མོས་

ཏེ། དཀྱིལ་འཁོར་གཉིས་པ་བསང་སྦྱངས་སྟོང་བའི་ངང་ལས་རྒྱས་གདབ་ཀྱི་བར། 

དེ་བཞིན་དུ་དཀྱིལ་འཁོར་གསུམ་པ་དང་བཞི་བ་ཡང་རིམ་པ་བཞིན་བདག་མདུན་

འཇུག་པ་གཅིག་པས་སྒྲུབ། དེ་ནས་མཆོད་བསྟོད་སོགས་ཐུན་མོང་དུ་བྱ་ཞིང། ཉེ་

རེག་བྱས་ཏེ་དཀྱིལ་འཁོར་དུ་འཇུག་པའི་ཚེ་དཀྱིལ་འཁོར་བཞིའི་སྔ་མའམ་རྗེས་མ་

ལ་བདག་འཇུག་བླངས་ནས་བདེན་པ་བརྗོད། དབང་བསྐུར་དངོས་གཞིའི་ཚེ་སློབ་མ་

དཀྱིལ་འཁོར་དུ་འཇུག་པ་ན་ཐོག་མར་སྙིང་བོ་ཀྱཻ་རྡོ་རྗེའི་དཀྱིལ་འཁོར་དུ་གཞུག་པ་

དང་སྐོར་ཕྱག་རྣམས་སྔར་བཞིན། དེ་ནས་ཐུགས་ཀྱཻ་རྡོ་རྗེའི་དཀྱིལ་འཁོར་དུ་འཇུག་

ཅིང་སྐོར་བ་གསུམ་དང་ཤར་སྒོ་ནས་གཙོ་བོ་ལ་ཕྱག་འཚལ་བའི་མོས་པ་དང་སྔགས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

གཅིག་བུ་སྔར་ལྟར་བརྗོད་པའམ་ཡང་ན་ཐལ་མོ་སྤྱི་བོར་སྦྱར་ཏེ་ཨོཾ་ན་མཿཏེ་ཧཱུཾ། 

མགྲིན་པར་སྦྱར་ཏེ་ཨོཾ་ན་མཿམི་ཧཱུཾ། སྙིང་གར་སྦྱར་ཏེ་ཨོཾ་ན་མོ་ན་མ་ཧཱུཾ་སྭཱཧཱ། ཞེས་སྒོ་

གསུམ་གྱི་ཕྱག་བྱ། དེ་བཞིན་དུ་གསུམ་པ་དང་བཞི་བ་གཉིས་ལ་ཡང་རིམ་པ་བཞིན་

གཞུག་ཅིང་སྐོར་ཕྱག་བྱེད་དུ་གཞུག །ཡེ་ཤེས་འབེབས་པའི་སྐབས་སུ་དཀྱིལ་འཁོར་

བཞི་ཀའི་ལྷ་ཡེ་ཤེས་པ་བསྟིམ་པའི་མོས་པ་བྱེད་གཞུག །མེ་ཏོག་འདོར་བའི་སྐབས་

སུ་དཀྱིལ་འཁོར་བཞི་སོ་སོར་གཙོ་བོ་ལ་ཕུལ་བར་བསམ་སྟེ་དཀྱིལ་འཁོར་བཞི་ཀ་

ལ་རིམ་པ་བཞིན་འདོར་དུ་གཞུག །དེ་ནས་དཀྱིལ་འཁོར་བཞི་ཀ་ལ་འཐོར་བའི་མེ་

ཏོག་དེ་སློབ་མའི་མགོ་ལ་བཅིངས་པའི་མོས་པ་བྱེད་དུ་བཅུག་སྟེ་མེ་ཏོག་འཕྲེང་བའི་

དབང་བསྐུར། ལྷ་ངོ་སྟོན་པའི་ཚེ་དཀྱིལ་འཁོར་བཞི་བོའ་ིརྟེན་དང་བརྟེན་པའི་དཀྱིལ་

འཁོར་རིམ་པ་བཞིན་བསྟན། བུམ་དབང་དྲུག་གི་སྐབས་སུ་དཀྱིལ་འཁོར་བཞི་ཀའི་

ལྷ་རྣམས་ཀྱིས་དབང་བསྐུར་བ་ལ་དགོངས་པ་གཏད་པའི་མོས་པ་དཔོན་སློབ་གཉིས་

ཀས་བྱ། སྔགས་དབང་གི་ཚེ་བླ་མ་དཀྱིལ་འཁོར་བཞི་སོ་སོའ་ིགཙོ་བོར་གསལ་བའི་

ཐུགས་ཀའི་སྔགས་འཕྲེང་ལས་སྔགས་ཀྱི་འཕྲེང་བ་ཐོན་ཏེ་སློབ་མའི་སྙིང་གར་འཁོད་

པའི་མོས་པ་རིམ་པ་ལྟར་བྱས་ནས་སོ་སོའ་ིསྔགས་རིམ་པ་བཞིན་རྗེས་ཟློས་བྱེད་དུ་

གཞུག །གསང་དབང་གི་ཚེ་སློབ་མ་ཐུན་མོང་དུ་འོད་དཔག་མེད་དུ་བསྐྱེད། བླ་མ་

དང་རིག་མ་སྙིང་བོ་ཀྱཻ་རྡོ་རྗེ་ཡབ་ཡུམ་དུ་བསྐྱེད་དེ་གསང་རྫས་བསྒྲུབས་ནས་སྙིང་

བོ་ཀྱཻ་རྡོ་རྗེའི་གསང་དབང་བསྐུར། དེ་ནས་ཐུགས་ཀྱཻ་རྡོ་རྗེ་ཡབ་ཡུམ་དུ་བསྐྱེད་ནས་

དེའི་གསང་དབང་བསྐུར་བ་སོགས་དཀྱིལ་འཁོར་བཞི་ཀའི་གསང་དབང་བཞི་རིམ་

པ་བཞིན་བསྐུར། དག་པ་ཐུན་མོང་དུ་བརྗོད། དེ་བཞིན་དུ་ཤེར་དབང་ལ་ཡང་སློབ་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

མ་དང་རིག་མ་དཀྱིལ་འཁོར་སོ་སོའ་ིགཙོ་བོ་ཡབ་ཡུམ་དུ་བསྐྱེད་ནས་ཤེར་དབང་གི་

བརྡ་སྤྲད་དེ་ཤེར་དབང་བཞི་རིམ་པ་བཞིན་བསྐུར་བའམ་དཀྱིལ་འཁོར་དང་བོའ་ིཤེར་

དབང་བསྐུར། དག་པ་ཐུན་མོང་དུ་བརྗོད། ཚིག་དབང་ཐུན་མོང་དུ་བསྐུར། དེ་བཞིན་

དུ་དཀྱིལ་འཁོར་ཉིས་སྒྲིག་སུམ་སྒྲིག་བཞི་སྒྲིག་སོགས་ལ་གཞན་ཐམས་ཅད་འདྲ་

ཞིང། ཡུམ་རྐྱང་གི་དཀྱིལ་འཁོར་བདག་མེད་མ་ལྟ་བུ་ལ་མཚོན་ན་དབང་གི་ཚེ་བླ་

མ་ཕྱག་མཚན་རྒྱན་སོགས་གཞན་ཐམས་ཅད་བདག་མེད་མ་ལྟ་བུ་ལ་གསང་གནས་

ཡབ་ཀྱི་རྟགས་ཅན་དུ་བསྒྱུར། རིག་མ་བདག་མེད་མ་རང་དུ་བསྐྱེད་དེ། མཁའ་གསང་

བྱིན་གྱིས་བརླབས་ནས་གསང་རྫས་བསྒྲུབས་ཏེ་གསང་དབང་བསྐུར། ཤེར་དབང་ལ་

ཡང་སློབ་མ་བདག་མེད་མ་ལྟ་བུ་ཡབ་ཀྱི་རྟགས་ཅན་དུ་བསྐྱེད། རིག་མ་བདག་མེད་

མར་བསྐྱེད་ནས་མཁའ་གསང་བྱིན་བརླབ་སོགས་བྱས་ཏེ་དབང་བསྐུར། དེ་བཞིན་

དུ་ཀུ་རུ་ཀུ་ལེ་དང་རྡོ་རྗེ་སྒྲོལ་མ་སོགས་ལའང་རང་རང་གིས་དབང་རྣམས་གོང་གི་

རིག་པ་བསྒྲེས་ནས་དབང་བསྐུར་ཚུལ་ཤེས་པར་བྱའོ། །

མཇུག་ཆོག་ལ། དཀྱིལ་འཁོར་བཞི་ཀ་ལ་ཐུན་མོང་དུ་མཆོད་བསྟོད། ཡིག་

བརྒྱ། བཟོད་གསོལ། བརྟན་བཞུགས་རྣམས་བྱ། གཞན་ཐམས་ཅད་སྔར་གྱི་རིག་པ་

བསྒྲེ། འདིས་མཚོན་ཏེ་དཀྱིལ་འཁོར་ཉིས་སྒྲིགས། གསུམ་སྒྲིགས། བཞི་སྒྲིགས། ལྔ་

སྒྲིགས། གཞན་ཐམས་ཅད་ལ་ཡང་དབང་བསྐུར་ཚུལ་གོ་བར་བྱ། ཉི་མ་ཉེར་དགུ་བའི་

དབང་དུ་བྱས་ན། ཉི་མ་དྲུག་པ་ཡན་གོང་དང་འདྲ། བདུན་པ་ལ་བདག་མེད་མ་ཉེར་

གསུམ་མ་དང། བཅོ་ལྔ་མ་གཉིས། བརྒྱད་པ་ལ་ཀུ་རུ་ཀུ་ལེ། དགུ་བ་ལ་རྡོ་རྗེ་སྒྲོལ་

མ། བཅུ་བ་ལ་ཀྱཻ་རྡོར་ལྷ་བཅུ་བདུན་མའི་དཀྱིལ་འཁོར་བཞི། བཅུ་གཅིག་པ་ལ་བདེ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

མཆོག་རྡོར་སེམས། བཅུ་གཉིས་པ་ལ་བདེ་མཆོག་ཡབ་བཀའ་གསུམ། བཅུ་གསུམ་

པ་ལ་ཕག་མོའ་ིདཀྱིལ་འཁོར་གསུམ། བཅུ་བཞི་བ་ལ་ཧཱུཾ་མཛད། བཅོ་ལྔ་བ་ལ་འཁོར་

ལོ་སྒྱུར་དྲུག །བཅུ་དྲུག་པ་ལ་རྡོ་རྗེ་བདུད་རྩིའི་དཀྱིལ་འཁོར་བཞི། བཅུ་བདུན་པ་ལ་

ཐོད་པ་ལྷ་ཉེར་ལྔ་བ། བཅོ་བརྒྱད་པ་ལ་ཐོད་པ་ལྷ་དགུ་བ། བཅུ་དགུ་བ་ལ་མཧཱ་མ་ཡ་

ལྷ་ལྔ། ཉི་ཤ ་བ་ལ་རྣལ་འབྱོར་ནམ་མཁའ། ཉེར་གཅིག་པ་ལ་ཡེ་ཤེས་མཁའ་འགྲོ། 

ཉེར་གཉིས་པ་ལ་དུས་འཁོར། ཉེར་གསུམ་པ་ལ་རྡོར་དབྱིངས། ཉེར་བཞི་བ་ལ་

གཙུག་དགུ། ཉེར་ལྔ་བ་ལ་ཆོས་དབྱིངས་གསུང་དབང། ཉེར་དྲུག་པ་ལ་འབྱུང་འདུལ། 

ཉེར་བདུན་པ་ལ་འོད་ཟེར་ཅན་མ། ཉེར་བརྒྱད་པ་ལ་གྲྭ་ལྔ། ཉེར་དགུ་བ་ལ་དགེ་

ལེགས་སུ་བྱེད་པའི་དཀྱིལ་འཁོར་གསུམ་རྣམས་ཀྱི་དབང་སྐུར་བ་ཡིན་ལ། དེ་གཉིས་

གང་ཐོབ་ཀྱང་ལུགས་གཉིས་ཀ་བསྐུར་དུ་རུང་ཞིང། ཉི་མ་རེ་ལ་དབང་རེ་རེ་བྱས་

པའི་ཉི་མ་ཞེ་ལྔ་དང། དཀྱིལ་འཁོར་རེ་རེ་གཉིས་གཉིས་ཙམ་ཟུར་དུ་བཀོལ་ནས་

དབང་བསྐུར་བྱེད་ན་ཡང་བྱ་རུང་བར་བཞེད། དཀྱུས་གཅིག་ལ་དབང་རྣམས་བསྐུར་

ན་ཕུར་གདབ་ཐོག་མར་བྱས་པ་དེ་དབང་རྣམས་མ་ཚར་གྱི་བར་དུ་མི་བསྡུ་བར་ཉི་མ་

རེ་རེ་བཞིན་ཕུར་བའི་ལྷ་ལ་མཆོད་གཏོར་འབུལ། ཕྱོགས་སྐྱོང་རྣམས་ཀྱང་མི་

གཤེགས་པར་ཉིན་རེ་བཞིན་མཆོད་གཏོར་ཕུལ་ནས་དཀྱིལ་འཁོར་ཐ་མ་བསྡུས་རྗེས་

གཤེགས། མཇུག་ཏུ་བསྔོ་བ་དང་ཤིས་བརྗོད་ཀྱིས་བརྒྱན་པར་བྱའོ། །དེ་ལྟར་དབང་

ཐོབ་ནས་མཆོག་གི་དངོས་གྲུབ་ཐོབ་པར་འདོད་ན་དབང་གི་སྐབས་སུ་ཐོབ་པའི་དམ་

ཚིག་བསྲུང་བའི་ཕྱིར་དུ་སྲོག་གཏོང་དགོས་ཀྱང་དམ་ཚིག་བསྲུང་བ་བདམ་ནས་ཚུལ་

བཞིན་དུ་སྲུང་དགོས་ཏེ། སྡོམ་འབྱུང་ལས། ཅི་སྟེ་དངོས་གྲུབ་མཆོག་འདོད་ན། །སྲོག་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

ནི་ཡོངས་སུ་གཏོང་ཡང་བླ། །འཆི་བའི་དུས་ལ་བབ་ཀྱང་བླ། །རྟག་ཏུ་དམ་ཚིག་སྲུང་

བར་བྱ། །ཞེས་གསུངས། དམ་ཚིག་ཇི་ལྟ་བུ་སྲུང་ན། རྣལ་འབྱོར་རྒྱུད་ཡན་ཆད་ཀྱི་

དབང་ཐོབ་ན། རྩ་ལྟུང་བཅུ་བཞི་སོགས་སྤྱིའི་དམ་ཚིག་དང། ཚུལ་ཁྲིམས་གསུམ་

དང། ཐུན་མོང་མ་ཡིན་པའི་དཀོན་མཆོག་གསུམ་ལ་སྐྱབས་སུ་འགྲོ་བ་སོགས་

རིགས་ལྔ་སོ་སོའ་ིདམ་ཚིག་རྣམས་སྲུང་དགོས་ལ། བྱ་སྤྱོད་གཉིས་ཀྱི་དབང་དུ་བྱས་

ན་རིགས་ལྔ་སྤྱི་དང་སོ་སོའ་ིདམ་ཚིག་བསྲུང་རྒྱུ་མེད་ཀྱང་སྔགས་ཀྱི་ཐུན་མོང་མ་

ཡིན་པའི་དམ་ཚིག་མང་བོ་ཡོད་པ་དེ་རྣམས་སྲུང་དགོས། རྒྱུད་སྡེ་གོང་མ་གཉིས་ཀྱི་

དབང་ཐོབ་ཕྱིན་རིགས་ལྔ་སྤྱི་དང་སོ་སོའ་ིདམ་ཚིག་ཐམས་ཅད་སྲུང་དགོས་ལ། དེ་

ཡང་རིགས་ལྔ་སྤྱིའི་དམ་ཚིག་རྩ་ལྟུང་བཅུ་བཞི་སྲུང་བ་ཤིན་ཏུ་གལ་ཆེ་ཞིང། རྩ་ལྟུང་

བཅུ་བཞིའི་དང་བོ་སློབ་དཔོན་ལ་སྨོད་པའམ་བརྙས་པ་ཡིན་ལ། དེ་མ་སྲུང་ན་ཚེ་

འདིར་ཡམས་དང་འཚེ་བའི་ནད་གཞན་དང། གདོན་དང། དུག་ལ་སོགས་པ་རྣམས་

ཀྱིས་བློ་བུར་དུ་འཆི་བར་འགྱུར་བ་དང། རྒྱལ་བོ་དང། མེ་དང། སྦྲུལ་གདུག་དང། ཆུ་

དང། མཁའ་འགྲོ་དང། རྐུན་པོ་དང། གདོན་དང་ལོག་འདྲེན་རྣམས་ཀྱིས་ཀྱང་བསད་

ནས་དུས་མ་ཡིན་པར་འཆི་བར་འགྱུར་ལ་ཤི་བའི་འོག་ཏུ་ཡང་མནར་མེད་ལ་སོགས་

པའི་ཤིན་ཏུ་འཇིགས་སུ་རུང་བའི་དམྱལ་བ་རྣམས་སུ་སྡུག་བསྔལ་བར་འགྱུར་བས། 

བླ་མ་ལྔ་བཅུ་བ་ལས། དེ་འདྲའི་མགོན་ལ་བསམ་བྱས་ནས། །སློབ་མར་གྱུར་ནས་

བརྙས་ན་ནི། །སངས་རྒྱས་ཐམས་ཅད་བརྙས་པས་ན། །དེས་ནི་རྟག་ཏུ་སྡུག་བསྔལ་

འཐོབ། །སློབ་དཔོན་ལ་ནི་སྨོད་པ་དེ། །ཡམས་དང་འཚེ་བའི་ནད་རྣམས་དང། །གདོན་

དང་རིམས་དང་དུག་རྣམས་ཀྱིས། །རྨོངས་ཅན་དེ་ནི་འཆི་བར་འགྱུར། །རྒྱལ་བོ་མེ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

དང་སྦྲུལ་གདུག་དང། །ཆུ་དང་མཁའ་འགྲོ་རྐུན་པོ་དང། །གདོན་དང་ལོག་འདྲེན་

རྣམས་ཀྱིས་ཀྱང། །བསད་ནས་སེམས་ཅན་དམྱལ་བར་འགྲོ། །ནམ་ཡང་སློབ་དཔོན་

དག་གི་ནི། །ཀུན་ཏུ་སེམས་དཀྲུག་མི་བྱ་སྟེ། །གལ་ཏེ་རྨོངས་པས་བྱས་གྱུར་

ན། །དམྱལ་བར་ངེས་པར་འཚེད་པར་འགྱུར། །མནར་མེད་ལ་སོགས་འཇིགས་རུང་

བའི། །དམྱལ་བ་བསྟན་པ་གང་ཡིན་པ། །སློབ་དཔོན་ལ་ནི་སྨོད་པ་རྣམས། །དེར་ནི་

གནས་པར་ཡང་དག་བཤད། །ཅེས་གསུངས། དེ་ལྟར་བླ་མ་ལ་བརྙས་ན་ཉེས་

དམིགས་དེ་ལྟ་བུ་འབྱུང་བས་ན་བླ་མ་ལ་བརྙས་སྨོད་བྱ་མི་རུང་ཞིང། བླ་མ་ཚུལ་

བཞིན་དུ་བསྟེན་ནས་རང་ལ་ཤིན་ཏུ་གཅེས་པའི་མཁོ་དགུའི་ཡོ་བྱད་སྟོབ་པ་དང། 

བཀུར་སྟི་ཕུན་སུམ་ཚོགས་པ་བྱས་ན་སངས་རྒྱས་ཀྱི་གོ་འཕང་ཡང་ཚེ་འདི་ཉིད་ལ་

སྟེར་བར་བྱེད་པས་ན། དེ་ཉིད་ལས། དེ་བས་འབད་པ་ཐམས་ཅད་ཀྱིས། །རྡོ་རྗེ་སློབ་

དཔོན་བློ་གྲོས་ཆེ། །དགེ་བ་རབ་ཏུ་མི་སྤྱོམས་པ། །ནམ་ཡང་སྨོད་པར་མི་བྱ་འོ། །བླ་

མ་ལ་ནི་གུས་བཅས་ཡོན། །རྗེས་མཐུན་ཁྱོད་ཀྱིས་སྦྱིན་པར་བྱ། །དེ་ནི་རིམས་

སོགས་གནོད་པ་རྣམས། །ཕྱིར་ཞིང་འབྱུང་བར་མི་འགྱུར་རོ། །རང་གི་དམ་ཚིག་

སློབ་དཔོན་ནི། །སྦྱིན་མིན་བུ་དང་ཆུང་མ་དང། །རང་སྲོག་གིས་རྟག་བསྟེན་བྱ་

ན། །ལོངས་སྤྱོད་གཡོ་བས་སྨོས་ཅི་དགོས། །གང་ཕྱིར་བསྐལ་བ་བྱེ་བ་ནི། །གྲངས་

མེད་པར་ཡང་རྙེད་དཀའ་བའི། །སངས་རྒྱས་ཉིད་ཀྱང་བརྩོན་ལྡན་ལ། །ཚེ་འདི་ཉིད་

ལ་སྟེར་བར་བྱེད། །ཅེས་གསུངས། འོ་ན་རྩ་ལྟུང་བཅུ་བཞི་བོ་དེ་དག་ཇི་ལྟ་བུ་ཡིན་

ཞེ་ན། རྩ་ལྟུང་བཅུ་བཞི་ལས། དང་བོ་ནི། གང་ཕྱིར་རྡོ་རྗེ་འཛིན་པ་ཡིས། །དངོས་

གྲུབ་སློབ་དཔོན་རྗེས་འབྲང་གསུངས། །དེ་བས་དེ་ལ་བརྙས་པ་ནི། །རྩ་བའི་ལྟུང་བ་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

དང་བོར་བཤད། །ཅེས་པ་ལྟར་རང་གི་རྡོ་རྗེ་ཐེག་པའི་ཆོས་ཀྱི་བཀའ་དྲིན་མནོས་

པའི་སློབ་དཔོན་ཡོན་ཏན་ཆེ་ཆུང་གང་ཡིན་ཀྱང། རང་གིས་སྔགས་ཀྱི་ཆོས་ཀྱི་

འབྲེལ་བ་རྒྱུ་མཚན་དུ་བྱས་ནས་སྒོ་གསུམ་གུས་པས་བསྙེན་བཀུར་བའི་ཞིང་མཆོག་

ཏུ་འཛིན་དགོས་པ་ཡིན་པ་ལ་དེ་ལྟར་མི་འཛིན་པར་འདིས་ཅི་བྱ་སྙམ་དུ་འདོར་བའི་

བརྙས་པའམ་སྨད་པ། གཉིས་པ་ནི། བདེར་གཤེགས་བཀའ་ལས་འདས་པ་ནི། །ལྟུང་

བ་གཉིས་པ་ཡིན་པར་བཤད། །ཅེས་པ་ལྟར། སངས་རྒྱས་ཀྱིས་གསུངས་པའི་སྡོམ་

གསུམ་གང་རུང་ཞིག་གི་བཅས་པ་ཡིན་པ་ལ་དེར་ཤེས་བཞིན་དུ་ཁྱད་དུ་གསོད་

འདོད་ཀྱིས་དེ་དང་འགལ་བར་བྱས་པ། གསུམ་པ་ནི། རྡོ་རྗེ་སྤུན་ལ་ཁྲོས་ན་ནི། །ཉེས་

པ་བརྗོད་པ་གསུམ་པ་ཡིན། །ཞེས་པ་ལྟར་སློབ་དཔོན་གཅིག་ལས་དུས་གཅིག་གམ་

སྔ་ཕྱིར་དབང་ཐོབ་པའི་རྡོ་རྗེའི་སྤུན་སྔགས་ཀྱི་སྡོམ་པ་དང་ལྡན་པ་ལ་དེར་འདུ་ཤེས་

པས་ཞེ་སྡང་གིས་ཀུན་ནས་བསླང་སྟེ་དེའི་སྐྱོན་བརྗོད་པ་སྤུན་དེས་ཐོས་ནས་དོན་གོ་

བ། བཞི་བ་ནི། སེམས་ཅན་རྣམས་ལ་བྱམས་པ་སྤོང། །བཞི་བ་ཡིན་པར་རྒྱལ་བས་

གསུངས། །ཞེས་པ་ལྟར་སེམས་ཅན་གང་ཡང་རུང་བ་ཅིག་ལ་དམིགས་ནས་འདི་

བདེ་བ་ཐམས་ཅད་དང་བྲལ་ན་སྙམ་པའི་སེམས་བསྐྱེད་དེ་བྱམས་པ་བཏང་བ། ལྔ་བ་

ནི། ཆོས་ཀྱི་རྩ་བ་བྱང་ཆུབ་སེམས། །དེ་སྤོང་བ་ནི་ལྔ་བ་ཡིན། །ཞེས་པ་ལྟར་བདག་

གིས་སེམས་ཅན་མཐའ་ཡས་བའི་དོན་དུ་བྱང་ཆུབ་སྒྲུབ་པར་མི་ནུས་སྙམ་ནས་སྨོན་

སེམས་སྤོང་བ། དྲུག་པ་ནི། རང་དང་གཞན་གྱི་གྲུབ་པའི་མཐའ། །ཆོས་ལ་སྨོད་པ་

དྲུག་པ་ཡིན། །ཞེས་གསུངས་པ་ལྟར། རང་གི་གྲུབ་པའི་མཐའ་གསང་སྔགས་དང། 

གཞན་གྱི་གྲུབ་པའི་མཐའ་ཕ་རོལ་ཏུ་ཕྱིན་པའི་ཐེག་པ་སྟེ་མདོར་ན་ཐེག་པ་གསུམ་གྱི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

བཀའ་གང་ཡང་རུང་བ་ལ་དམིགས་ནས་འདི་ནི་སངས་རྒྱས་ཀྱིས་གསུངས་པ་མ་

ཡིན་ནོ་ཞེས་ཞེ་ཐག་པ་ནས་སྐུར་བ་འདེབས་པ། བདུན་པ་ནི། ཡོངས་སུ་མ་སྨིན་

སེམས་ཅན་ལ། །གསང་བ་བསྒྲགས་པ་བདུན་པ་ཡིན། །ཞེས་པ་ལྟར་གཞན་འདུལ་

བའི་དགོས་པ་ཆེན་པོ་དང་མི་ལྡན་པར་དབང་བསྐུར་ནས་སྨིན་པར་མ་བྱས་པ་དང། 

གསང་བ་བསྒྲགས་པ་ལ་མ་དད་པ་སྐྱེ་བའི་ཡུལ་ལ་དེར་འདུ་ཤེས་པས་ཐུན་མོང་མ་

ཡིན་པའི་གསང་བ་བསྒྲགས་པ་དེ་གོ་བ། བརྒྱད་པ་ནི། ཕུང་བོ་སངས་རྒྱས་ལྔ་བདག་

ཉིད། །དེ་ལ་བརྙས་བྱེད་བརྒྱད་པ་ཡིན། །ཞེས་པ་ལྟར། རང་གི་ཕུང་བོ་རྣམ་སྣང་ལ་

སོགས་པའི་སངས་རྒྱས་ལྔའི་བདག་ཉིད་དུ་སྐྱེད་པ་ལ་སོགས་པས་བྱིན་གྱིས་

བརླབས་ནས་ནང་གི་སྦྱིན་སྲེག་སོགས་ཀྱིས་མཆོད་ཅིང་བདེ་བར་བྱ་རྒྱུ་ལ་ཕུང་བོ་

མི་གཙང་བའི་རང་བཞིན་འདི་ལྷར་བསྒོམ་དུ་མི་རུང་ངོ་ཞེས་བརྙས་པར་བྱེད་པ་དང། 

ཕུང་བོ་རྒུད་འདོད་ཀྱི་བསམ་པས་ཐབས་གང་ཡང་རུང་བས་གདུང་བར་བྱས་པས་

སྡུག་བསྔལ་བར་འགྱུར་བ། དགུ་བ་ནི། རང་བཞིན་དག་པའི་ཆོས་རྣམས་ལ། །སོམ་

ཉི་ཟ་བ་དགུ་བ་ཡིན། །ཞེས་པ་ལྟར། སྟོང་ཉིད་ཟབ་མོ་ལ་ཡིད་མ་ཆེས་པར་སྤོང་བ། 

བཅུ་བ་ནི། གདུག་ལ་རྟག་ཏུ་བྱམས་ལྡན་པར། །བྱེད་པ་དེ་ནི་བཅུ་བར་འདོད། །ཅེས་

པ་ལྟར་ཡུལ་དཀོན་མཆོག་གསུམ་དང་བླ་མ་ལ་སྨོད་པ་དང། བསྟན་པ་འཇིག་པ་

སོགས་གདུག་པ་ཅན་ལ་མཛའ་བོར་བྱས་ནས་ལུས་ངག་གིས་བྱམས་པར་བྱེད་པ། 

བཅུ་གཅིག་པ་ནི། མིང་སོགས་བྲལ་བའི་ཆོས་རྣམས་ལ། །དེར་རྟོག་པ་ནི་བཅུ་

གཅིག་པ། །ཞེས་པ་ལྟར་ཡུལ་དོན་དམ་པར་མིང་དང་སོགས་ཀྱི་སྒྲས་ཚིག་དང་ངག་

གིས་བརྗོད་པའི་སྤྲོས་པ་ཐམས་ཅད་དང་བྲལ་བའི་ཆོས་བདག་མེད་པ་ལ་སྤྲོས་པའི་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

མཚན་མ་དེར་རྟོག་པའམ་དབུ་སེམས་གང་ཡང་རུང་བའི་ཆོས་བདག་མེད་པའི་ལྟ་

བ་ཡོད་བཞིན་དུ་མ་བསྐྱངས་པར་ཞག་གཅིག་འདས་པ། བཅུ་གཉིས་པ་ནི། སེམས་

ཅན་དད་དང་ལྡན་པ་ཡི། །སེམས་སུན་འབྱིན་པ་བཅུ་གཉིས་པ། །ཞེས་པ་ལྟར། ཐེག་

ཆེན་གྱི་སྣོད་རུང་གི་སེམས་ཅན་ཐེག་པ་མཆོག་གི་གདམས་པ་འགའ་ཞིག་ལ་དད་པ་

ལ་དེའི་འདུན་པ་ལྡོག་འདོད་ཀྱིས་སེམས་སུན་འབྱིན་པའི་ཐབས་བྱས་ནས་འདུན་པ་

ལོག་པ། བཅུ་གསུམ་པ་ནི། དམ་ཚིག་ལ་ནི་ཇི་བཞིན་རྙེད། །མི་བསྟེན་པ་ནི་བཅུ་

གསུམ་པ། །ཞེས་པ་ལྟར་ཚོགས་འཁོར་རམ་དཔའ་བོའ་ིསྟོན་མོའམ། དཔའ་མོའ་ི

སྟོན་མོའ་ིཆོ་ག་ཚུལ་བཞིན་དུ་བྱེད་པའི་ཚེ་དམ་རྫས་བཟའ་བཏུང་ཤ་ལ་སོགས་པ་

བསྟབ་པའི་ཚེ་མི་གཙང་བའི་བསམ་པའམ་ཐེ་ཚོམ་ཟས་ནས་དང་དུ་མི་ལེན་པ་ལྟ་བུ་

བླ་མེད་ཀྱི་དང། རྡོ་རྗེ་དྲིལ་བུ་ལག་པའི་ཕྱག་རྒྱ་ལ་སོགས་པ་འདི་དག་གིས་ཅི་བྱ་

སྒོམ་པ་ཁོ་ན་གཙོ་བོར་གྱུར་བ་ཡིན་གྱི་ལག་པའི་རྣམ་པར་འགྱུར་བ་སོགས་ནི་མ་

ཡིན་ནོ། །ཞེས་སྐྱེ་བོའ་ིཚོགས་ཀྱི་ནང་དུ་སྨོད་པ་དང། དེ་དག་མི་བསྟེན་པར་དོར་བ་

ལྟ་བུ་གོང་མ་གཉིས་ཀའི་རྩ་ལྟུང། རྩ་ལྟུང་བཅུ་བཞི་བ་ནི། ཤེས་རབ་རང་བཞིན་བུད་

མེད་ལ། །སྨོད་པར་བྱེད་པ་བཅུ་བཞི་བ། །ཞེས་པ་ལྟར། ཤེས་རབ་བདེ་བ་ཆེན་པོའ་ི

ཡེ་ཤེས་བསྐྱེད་པར་བྱེད་པའི་རང་བཞིན་བུད་མེད་ཀྱི་ཚུལ་འཛིན་པའི་རྡོ་རྗེ་ཕག་མོ་

སོགས་འཇིག་རྟེན་ལས་འདས་པ་ལ་སྐྱོན་གདགས་འདོད་ཀྱི་ཀུན་སློང་གིས་སྐྱོན་

གང་ཡང་རུང་བ་བརྗོད་པ་གོང་མ་གཉིས་ཀའི་དང། བུད་མེད་མཚན་ཉིད་པ་ལ་སྐྱོན་

གདགས་འདོད་ཀྱི་ཀུན་སློང་གིས་བུད་མེད་ཀྱི་རྟེན་སྤྱི་ལ་སྨོད་ཚིག་ཏུ་འགྲོ་བའི་སྐྱོན་

བརྗོད་བྱས་པ་བུད་མེད་ཀྱིས་གོ་བ་བླ་མེད་ཀྱི་རྩ་ལྟུང་ཡིན་ལ། སྔགས་པས་འདི་དག་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

སྤངས་ན་ནི། །དངོས་གྲུབ་ངེས་པར་ཐོབ་པར་འགྱུར། །ཞེས་པ་དམ་ཚིག་དང་སྡོམ་

པ་ལེགས་པར་བླངས་ཤིང། རང་གི་ལྷའི་ཏིང་ངེ་འཛིན་གྱི་སྔགས་དང་ལྡན་པའི་སྒྲུབ་

པ་བོ་རྩ་ལྟུང་འདི་དག་སྤངས་ན་ནི་མཆོག་ཐུན་མོང་གི་དངོས་གྲུབ་ཐམས་ཅད་ངེས་

པར་ཐོབ་པར་འགྱུར་ཞིང། གཞན་དུ་དམ་ཚིག་ལས་ཉམས་ན། །ཉམས་པ་བདུད་

ཀྱིས་གཟུང་བར་འགྱུར། །དེ་ནས་སྡུག་བསྔལ་མྱོང་འགྱུར་ཞིང། །ཐུར་དུ་བལྟས་ཏེ་

དམྱལ་བར་འགྲོ། །ཞེས་རྩ་ལྟུང་དེ་རྣམས་སྤངས་པར་གསུངས་པ་ལས་གཞན་དུ་དམ་

ཚིག་སྟེ་བཅས་འཚམས་ལས་ཉམས་ན་ཉམས་པ་དེ་ཚེ་འདིར་བདུད་དང་ལོག་འདྲེན་

ལ་སོགས་པས་བཟུང་སྟེ་ལུས་སེམས་ལ་སྡུག་བསྔལ་སྣ་ཚོགས་པ་མྱོང་བར་འགྱུར་

ཞིང་ཕྱི་མར་བར་དོའ་ིསྐབས་སུ་ཐུར་དུ་བལྟས་པ་སྟེ་སྤྱི་བོ་ཚུགས་སུ་བྱས་ནས་

སེམས་ཅན་དམྱལ་བ་ཆེན་པོ་རྣམས་སུ་འགྲོ་བར་འགྱུར་བར་བཤད་པས་ཉེས་

དམིགས་ཆེ་བས། དེ་བས་ང་རྒྱལ་ངེས་བཅོམ་ནས། །བདག་ཉིད་མ་འཁྲུལ་ཤེས་པར་

བྱ། །ཞེས་གསུངས། བླ་མེད་ཀྱི་དབང་ཐོབ་ན། རྩ་ལྟུང་དེ་དག་ལས་གཞན་ཡང། 

ཤེས་རབ་སྟོབས་ཀྱིས་ལེན་པ་དང། །ཞེས་ཤེས་རབ་སྟེ་བུད་མེད་དབང་དང་རྒྱུད་

ལེགས་པར་བསླབ་པ་སོགས་ཀྱིས་མ་སྦྱང་བར་རང་གི་མཐུ་ཙམ་གྱིས་རིག་མར་

བསྟེན་པ་དང། དེ་ཡི་བདུད་རྩི་སྟོབས་ཀྱིས་ལེན། །ཞེས་ལྷའི་ང་རྒྱལ་མེད་པ་དང། 

བྱིན་གྱིས་མ་བརླབ་པ་སོགས་རྒྱུད་ལས་བཀག་པའི་རིག་མ་བསྟེན་པ། སྣོད་མིན་ལ་

ནི་མི་གསང་དང། །ཞེས་སྣོད་མིན་ཏེ་དབང་མ་ཐོབ་པ་དང་ཐོབ་ཀྱང་མི་དད་པ་ལ་

བྲིས་སྐུ་དང་གླེགས་བམ་དང་རྒྱན་དྲུག་སོགས་གསང་བའི་དམ་ཚིག་གི་རྫས་རྣམས་

མི་གསང་བ་སྟེ་མི་སྦེད་པར་སྟོན་པ། ཚོགས་ཀྱི་ནང་དུ་རྩོད་པ་དང། །ཞེས་ཚོགས་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

འཁོར་དང་དཔའ་བོ་དང་དཔའ་མོའ་ིསྟོན་མོའ་ིདུས་སུ་རྩོད་པ་བྱེད་པ། དད་ལྡན་ལ་

གཞན་ཆོས་སྟོན་དང། །ཞེས་དད་ལྡན་སྣོད་རུང་གི་གང་ཟག་གིས་ཆོས་ལ་དྲི་བ་བྱེད་

པ་ན་དེས་དྲིས་པ་ལས་གཞན་སྟོན་པ་དང། ཉན་ཐོས་ནང་དུ་ཞག་བདུན་

གནས། །ཞེས་གསང་སྔགས་ལ་སུན་འབྱིན་བྱེད་པའི་ཉན་ཐོས་ཀྱི་ཐེག་པ་བའི་ནང་

དུ་དགོས་མེད་དུ་ཞག་བདུན་འདས་པར་གནས་པ། རྫུན་གྱིས་རྣལ་འབྱོར་ང་རྒྱལ་

བྱེད། །ཅེས་ལྷའི་སྒྲུབ་ཐབས་ཙམ་ཞིག་བརྟེན་ནས་དེ་ཁོ་ན་ཉིད་ཤེས་པར་ང་རྒྱལ་

གྱིས་གནས་ཤིང་སྟོན་པ། དད་པ་མེད་ལ་ཆོས་སྟོན་པ། །ཞེས་དབང་གིས་མ་སྨིན་

པའི་སྔགས་ལ་མི་དད་པ་ལ་དབང་བསྐུར་བའམ། སྨིན་ཡང་སྔགས་ལ་མི་དད་པ་ཕྱིའི་

ཆོས་ལ་མོས་པ་ལ་སྔགས་ཀྱི་གསང་བ་བསྟན་པ་སྟེ་སྦོམ་པོའ་ིལྟུང་བ་བརྒྱད་ཀྱང་

ལེགས་པར་བསྲུང་དགོས་ཏེ། རྡོ་རྗེ་སྙིང་བོ་རྒྱན་ལས། དེ་ལ་སྔགས་པ་ཡོངས་འདས་

ན། །ངེས་པར་བདུད་དང་ཕྲད་པར་འགྱུར། །ནད་དང་སྡུག་བསྔལ་འཕེལ་འགྱུར་

ཏེ། །བསྟིར་མེད་སྤྱིའུ་ཚུགས་དམྱལ་བར་འགྲོ། །སྦོམ་པོ་ལྟུང་བྱེད་ཉེས་དམིགས་

ཀྱང། །དེ་དང་འདྲ་བར་ཤེས་པར་བྱ། །ཞེས་ལྟུང་བ་སྦོམ་པོས་གོས་པའི་ཉེས་

དམིགས་ཀྱང་རྩ་ལྟུང་གི་ཉེས་དམིགས་དང་འདྲ་བར་གསུངས་པས་སོ། །དེས་ན་རྩ་

ལྟུང་དང་སྦོམ་པོ་ལ་སོགས་པའི་སྔགས་ཀྱི་ལྟུང་བ་རྣམས་ལེགས་པར་སྲུང་བ་གལ་

ཆེ། རྒྱུད་སྡེ་འོག་མའི་དབང་ཙམ་ཐོབ་པ་རྣམས་ཀྱིས་རྩ་ལྟུང་དང་སྦོམ་པོ་རྣམས་སྲུང་

མི་དགོས་ཀྱང། གཞན་སྔགས་ཀྱི་དམ་ཚིག་སྲུང་དགོས་པ་མང་དུ་ཡོད་དེ། ལེགས་

གྲུབ་ཀྱི་རིག་སྔགས་ཀྱི་འདུལ་བ་རིམ་པར་ཕྱེ་བ་ལས། དེ་ནས་གཞན་ཡང་གང་ཞིག་

ལ། །གནས་ན་ཟློས་པ་བོ་རྣམས་ཀྱིས། །དངོས་གྲུབ་མྱུར་ཏུ་ཐོབ་འགྱུར་བའི། །གསང་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

སྔགས་ཟློས་པའི་འདུལ་བ་བཤད། །སྒྲུབ་པས་གསང་སྔགས་ཐམས་ཅད་དང། །ལྷ་

རྣམས་དག་ནི་ཐམས་ཅད་དང། །ཟློས་པ་བདག་ཉིད་ཆེན་པོ་ལ། །མཁས་པས་ཞེ་

སྡང་མི་བྱའོ། །མཁས་པས་གསང་སྔགས་ཆོ་ག་དང། །གསང་སྔགས་རང་བཟོར་མི་

བྱ་ཞིང། །རང་བཞིན་ངན་པའི་མི་དག་ལ། །བརྙས་པར་ཡང་ནི་མི་བྱ་འོ། །བླ་མ་

དཀྱིལ་འཁོར་སྟོན་པ་ནི། །སྤྱོད་པ་ངན་པར་གྱུར་ན་ཡང། །ངག་གམ་ཡང་ན་ཡིད་

ཀྱིས་སུ། །ནམ་ཡང་སྨད་པར་མི་བྱ་འོ། །མཁས་པས་རིག་སྔགས་དག་ལ་ནི། །ཁྲོས་

ནས་གནན་དང་བཅིང་བ་དང། །བཅད་པ་དང་ནི་ཚར་གཅོད་དང། །དྲག་སྤྱོད་དེ་དང་

དེ་མི་བྱ། །གཞན་གྱིས་རྗེས་སུ་མ་གནང་བར། །གསང་སྔགས་གཟུང་བར་མི་བྱ་

སྟེ། །བསྙེན་བཀུར་མ་བྱས་པ་ལ་ཡང། །ཆོ་ག་ཤེས་པས་སྔགས་མི་སྦྱིན། །རྒྱུད་

ཤེས་མཁས་པས་གསང་སྔགས་དང། །ཕྱག་རྒྱ་ཆོ་ག་ཞིབ་མོ་དང། །རྒྱུད་དང་དཀྱིལ་

འཁོར་བཤད་པ་དག །དཀྱིལ་འཁོར་མ་ཞུགས་ལ་མི་སྦྱིན། །མཚོན་ཆ་འདྲ་བ་ཐམས་

ཅད་དང། །དེ་བཞིན་སེམས་ཅན་འདྲ་བ་དང། །ཕྱག་རྒྱ་སྣ་ཚོགས་ཐམས་ཅད་

དག །བཟའ་བར་མི་བྱ་འགོམ་མི་བྱ། །སྒྲུབ་པ་བོ་ནི་བློ་ལྡན་གྱིས། །སྨན་རྣམས་སྨོད་

པར་མི་བྱ་སྟེ། །མི་གཙང་བས་ཀྱང་རེག་མི་བྱ། །རྐང་བས་ཀྱང་ནི་མི་འགོང་

ངོ་། །ཐེག་པ་ཆེན་པོ་བ་དག་དང། །ཤེས་རབ་ཅན་གྱིས་བརྩད་མི་བྱ། །བྱང་ཆུབ་

སེམས་དཔའ་མཐུ་ཆེན་དག །ཐོས་དང་སུན་ཀྱང་མི་དབྱུང་ངོ་། །སྔགས་ཀྱི་སྒྲུབ་པ་

བོ་དག་དང། །ལྷན་ཅིག་ནམ་ཡང་འགྲན་མི་བྱ། །ཉེས་པ་ཆུང་ངུ་དག་ལ་ནི། །ཁྲོས་

ནས་དྲག་ཤ ལ་སྤྱད་མི་བྱ། །ཟློས་པ་ཆོ་ག་ལ་གནས་པས། །གླུ་གར་རྩེད་མོ་མི་བྱ་

སྟེ། །མཛེས་པར་བྱ་ཕྱིར་ཕྲེང་བ་དང། །ཁ་དོག་འཆང་བར་མི་བྱ་འོ། །འགོང་བ་དང་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

ནི་མཆོང་བ་དང། །རྒྱུག་པ་དང་ནི་རྩབ་ཧྲལ་དང། །ལུས་ལས་བྱུང་བའི་གནས་ངན་

ལེན། །ཐམས་ཅད་ཡོངས་སུ་སྤང་བར་བྱ། །བདེན་པའི ་ཆོས་ལ་གནས་པ་

ཡིས། །ལོག་པ་གཏུམ་དང་འགྱུར་དང་རྩུབ། །དབྱེན་གྱི་ཚིག་ཀྱང་སྤང་བ་དང། །དོན་

མེད་གཏམ་མང་མི་བྱ་འོ། །མུ་སྟེགས་ཅན་དང་གནས་པ་དང། །རྩོད་པ་དག་ཀྱང་མི་

བྱ་ཞིང། །གདོལ་བ་ལ་སོགས་རིགས་ངན་དང། །གསང་སྔགས་ཟློས་པ་སྨྲ་མི་

བྱ། །བློ་ཅན་བཟླས་བརྗོད་བྱེད་པ་ན། །སྔགས་གཡོག་གཅིག་བུ་མ་གཏོགས་

པར། །གཞན་དང་ལྷན་ཅིག་དགོས་མེད་པར། །འགའ་དང་ཡང་ནི་སྨྲ་མི་བྱ། །འབྲུ་

མར་དག་གི་ལུས་མི་བསྐུ། །ཏིལ་ཡང་བཟའ་བར་མི་བྱའོ། །ལ་ཕུག་སྒོག་པ་ཚྭ་དག་

དང། །བཟའ་སྐྱུར་རྣམ་པ་ཐ་དད་དང། །ཅུང་པེང་དང་ནི་སྲན་རིལ་དང། །ཏིལ་གྱི་

ཅུང་པེང་ལ་དུ་དང། །དེ་བཞིན་མ་ཤའི་སྲན་ཆན་དག །དངོས་གྲུབ་འདོད་པས་རྣམ་

པར་སྤང། །ལོག་འདྲེན་དག་གི་ཟས་ཀུན་དང། །གཏོར་མའི་ཁ་ཟས་ཐམས་ཅད་

དང། །ཀྲྀ་ས་ར་དང་འོ་ཐུག་ཀྱང། །གསང་སྔགས་ཟློས་པས་རྣམ་པར་སྤང། །ཤིང་

རྟ་ལ་སོགས་བཞོན་པ་དང། །པདྨ་ལ་སོགས་བརྫི་མི་བྱ། །ཁ་ཟས་ལྷག་མ་བོར་བ་

ལ། །རྐང་བས་ཀྱང་ནི་རེག་མི་བྱ། །སྒེག་པའི་ཆོ་ག་ཐམས་ཅད་དང། །ལྷམ་དང་

གདུགས་དག་འཆང་བ་དང། །ལུས་ཀྱི་བྱ་བྱེད་ཐམས་ཅད་དག །གསང་སྔགས་ཟློས་

པས་རྣམ་པར་སྤང། །རྐང་བས་རྐང་བ་ཉེད་པ་དང། །ལག་པས་ལག་པ་མཉེ་མི་

བྱ། །གཤང་གཅི་དག་ནི་ཆུར་མི་དོར། །དེ་དང་ཉེ་བར་དོར་མི་བྱ། །སྙིམ་པ་ཁོ་ནར་

མི་བཟའ་སྟེ། །འཁར་བའི་སྣོད་དུའང་བཟའ་མི་བྱ། །ལོ་མའི་རྒྱབ་ཏུའང་མི་བཟའ་

ཞིང། །མཁས་པས་ཆགས་པའི་ཟས་མི་བཟའ། །ཁྲི་རྣམས་དང་ནི་ཁྲིའུ་དག་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ལ། །སྒྲུབ་པ་བློ་ལྡན་མི་གཙང་ལ། །གཞན་དང་ཉལ་བར་མི་བྱ་སྟེ། །གན་རྐྱལ་ཁ་

སྦུབ་ཏུ་ཡང་མིན། །ཡང་དང་ཡང་དུ་མི་བཟའ་སྟེ། །ཧ་ཅང་ཆུང་དང་ཆེར་མི་

བཟའ། །མི་བཟའ་བར་ཡང་མི་བྱ་ལ། །གང་དག་དོགས་པའང་མི་བཟའ་འོ། །ངོ་

མཚར་རྣམས་ལ་དགའ་མི་བྱ། །ལྟད་མོ་ཀུན་ལ་མི་བལྟ་ཞིང། །བུད་མེད་ཡུལ་ལ་

འཇོལ་ཉོག་ལ། །ཞེན་པའི་སེམས་ཀྱི་ཆགས་མི་བྱ། །སྔགས་ཟློས་ཆོ་ག་ལ་གནས་

པས། །ལུས་དང་ངག་དང་ཡིད་ཀྱིས་ཀྱང། །ཟས་དང་དེ་བཞིན་སྤྱོད་པ་ལ། །མ་

བསྡམས་པར་ནི་ཡོང་མི་བྱ། །སྔགས་ཟློས་ཁྱིམ་པ་མཁས་པ་ཡིས། །ཁ་དོག་བསྒྱུར་

བའི་གོས་མི་བགོ། དེ་བཞིན་རྙིང་དང་དྲི་མ་ཅན། །གོས་གཅིག་པར་ནི་ཡོང་མི་

བྱ། །བདག་ལ་སྨད་པར་མི་བྱ་ཞིང། །རང་ལ་མི་དགའ་མི་བྱ་སྟེ། །སྐྱོ་བར་ཡང་ནི་མ་

གྱུར་དང། །ནད་ཀྱིས་འགོང་བར་མི་བྱ་འོ། །བཀའ་ལན་སྩལ་བ་མ་གཏོགས་

པར། །བདག་གིས་གསང་སྔགས་གཏང་མི་བྱ། །གཏི་མུག་བློས་ནི་མི་སྨད་

ཅིང། །སྒྲིམ་པ་ལྷོད་པར་མི་བྱ་འོ། །ཡིད་ནི་གཞན་དུ་མ་གྱུར་དང། །བསམ་པ་མང་

བོ་མ་ཡིན་དང། །མི་གཙང་ཆགས་པའི་སེམས་མེད་པར། །ཟློས་པ་བོས་ནི་གསང་

སྔགས་གདོན། །གདོན་གྱི་ལས་རྣམས་མི་བྱ་ཞིང། །སྲུང་དང་སླར་ཟློག་མི་བྱ་

འོ། །རང་གིས་སྔགས་སམ་གཞན་གྱིས་ཀྱང། །ཟློས་པས་དུག་གི་ལས་མི་བྱ། །སྒྲུབ་

པ་ལ་དགོས་མ་གཏོགས་པར། །གསང་སྔགས་གཞན་དུ་སྤྱད་མི་བྱ། །འགྲན་པ་དང་

ནི་སད་ཕྱིར་ཡང། །བདག་གིས་གསང་སྔགས་མི་སྦྱར་རོ། །བློ་ལྡན་གྱིས་ནི་དུས་

གསུམ་བཟླས། །དུས་གསུམ་དུ་ནི་ཁྲུས་བྱས་ཏེ། །ཞེས་དང། སྒྲུབ་པ་བོས་ནི་ཚེས་

བརྒྱད་དམ། །བཅུ་བཞི་དང་ནི་བཅོ་ལྔ་དང། །ཆོ་འཕྲུལ་གྱི་ནི་ཟླ་ཕྱེད་ལ། །ཁྱད་པར་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

དུ་ནི་མཆོད་པར་བྱ། །བཟླས་བརྗོད་སྦྱིན་སྲེག་མཆོད་པ་དང། །དེ་བཞིན་སྡོམ་པ་

བཟུང་བ་དང། །ཁྱད་པར་དུ་ཡང་བསོད་ནམས་ལ། །གུས་ཤིང་མངོན་པར་བརྩོན་

པར་བྱ། །ཞེས་དང། འདི་བྱ་འདི་ནི་མི་བྱ་འོ། །རིག་སྔགས་འདུལ་ལས་སྨོས་པ་

དང། །བསླབ་པའི་སྡོམ་པ་ཉིད་ལ་ཡང། །ཟློས་པས་རྟག་ཏུ་རྣམ་པར་བསམ། །རང་

གི་བདེ་ལ་ཆགས་པ་དག །ཉིན་མཚན་དུ་ནི་སྤང་བར་བྱ། །འདི་དག་བྱས་ནས་འདི་

བྱའོ་ཞེས། །མི་གཡེལ་བར་ནི་གྱུར་བར་བྱ། །ཉིན་པར་བག་མེད་བྱས་པ་དག །མཚན་

མོ་སོ་སོར་བཤགས་པར་བྱ། །ནུབ་མོ་བྱས་པའང་ནང་བར་བཤགས། །ལེགས་པར་

བྱས་ལ་མངོན་དགར་བྱ། །བཟླས་བརྗོད་སྦྱིན་སྲེག་གཙང་སྦྲ་བྱ། །རིག་སྔགས་

མཆོག་དང་རང་སྡོམ་དང། །རིག་སྔགས་འདུལ་བ་དག་ལ་ཡང། །སྒྲུབ་པ་བོས་ནི་

ནན་ཏན་གནས། །ཞེས་གསུངས་སོ། །ཀྲྀ་ས་ར་ནི་ཏིལ་ནག་དང་མ་ཤ་དང་འབྲས་

བསྲེས་ནས་བཙོས་པའི་ཐུག་པ་ཡིན་གསུང་ངོ་། །དཀྱིལ་འཁོར་དུ་མ་ཞུགས་པ་ལ་

སྔགས་སྟེར་དུ་མི་རུང་བ་ནི། སྤྱི་རྒྱུད་ལས་ཀྱང། དཀྱིལ་འཁོར་ལེགས་པར་མ་མཐོང་

བར། །གང་ཞིག་ཅི་སྟེ་སྔགས་ཟློས་ན། །དེ་ནི་དངོས་གྲུབ་ཐོབ་མི་འགྱུར། །ཤི་ནས་

ངན་སོང་ལྟུང་བར་འགྱུར། །སྔགས་དང་ཕྱག་རྒྱ་ཆོ་ག་ལ། །གང་ཞིག་དེ་ལ་སྟོན་པ་

ཡང། །དེ་ནི་དམ་ཚིག་ཉམས་གྱུར་ནས། །ངུ་འབོད་སེམས་ཅན་དམྱལ་བར་

འགྲོ། །ཞེས་གསུངས་པས་རྒྱུད་སྡེ་བཞི་གང་རུང་གི་དཀྱིལ་འཁོར་དུ་བཅུག་ནས་

དབང་བསྐུར་བ་མ་བྱས་པར་རྗེས་གནང་ཙམ་ལ་བརྟེན་ཏེ་ལྷ་སྒྲུབ་པ་སོགས་དང། དེ་

ལ་སྔགས་སྟེར་བ་རྣམ་པ་ཐམས་ཅད་དུ་མི་རུང་ངོ་། །དེ་ལྟར་བྱས་ན་དེའི་སྡིག་པ་

དག་པར་བྱེད་པའི ་ཚུལ་ཡང་དེ ་ཉིད ་ལས། ཇི ་སྐད་བཤད་པའི ་དམ་ཚིག་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

རྣམས། །གལ་ཏེ་རྣམ་པར་གང་གྱུར་བ། །དེ་ནི་རང་གི་སྙིང་བོ་སྔགས། །གཅིག་

འབུམ་དུ་ནི་བཟླས་བརྗོད་བྱ། །ཡང་ན་སེམས་རྨོངས་མེད་པའི་གཟུངས། །སྟོང་དུ་

བཟླས་བརྗོད་བྱས་ཀྱང་རུང། །ཡང་ན་ཞི་བའི་སྦྱིན་སྲེག་བྱ། །ཡང་ན་དཀྱིལ་འཁོར་

དུ་ཡང་གཞུག །ཅེས་གསུངས་པས་དེ་བཞིན་དུ་འབད་ལ་སྦྱོང་ངོ་། །དགྲ་ནག་གི་

འགྲེལ་བ་རིན་ཆེན་སྒྲོན་མེ་ལས། དམ་ཚིག་དེ་རྣམས་གསུངས་པའི་འོག་ཏུ། དམ་

ཚིག་དེ་དག་ནི་བདག་གིས་བྱ་བའི་རྒྱུད་དག་ལས་བཏུས་པ་ཡིན་གྱིས། རྣལ་འབྱོར་

ཆེན་པོའ་ིརྣལ་འབྱོར་བ་དག་གིས་ཀྱང་ཡུལ་དང་དུས་ཀྱི་དབང་དང་བསམ་པའི་

དབང་གིས་ཇི་ལྟར་རིགས་པར་སྲུངས་ཤིག །ཡང་གང་དག་རྣལ་འབྱོར་ཆེན་པོའ་ི

རྣལ་འབྱོར་བ་ཡིན་པར་སྨྲ་བ་གཙང་སྦྲ་དང་བསྡམས་པ་མེད་པར་འདོད་པ་དེ་དག་ནི་

མ་རུང་བར་འགྱུར་ཏེ། བསམ་པ་ལ་སོགས་པའི་དབང་ལས་ནི་བྱ་བའི་རྒྱུད་དག་ཏུ་

ཡང། གཙང་རུང་དེ་ནི་མི་གཙང་རུང། །ཟས་ནི་ཟོས་རུང་མ་ཟོས་རུང། །ཁྲུས་བྱས་

དེ་ནི་མ་བྱས་རུང། །བདག་གི་ལྷ་ཉིད་དྲན་པས་འགྲུབ། །ཅེས་བྱ་བ་ལ་སོགས་པ་

བག་ཡངས་སུ་བྱ་བ་གསུངས་ལ། ཕལ་ཆེར་ནི་རྣལ་འབྱོར་ཆེན་པོའ་ིརྣལ་འབྱོར་

བས་ཀྱང་ཇི་སྐད་གསུངས་པའི་དམ་ཚིག་ལས་འདའ་བར་མི་བྱ་བས་སོ། །ཞེས་

གསུངས་པ་ལྟར་བྱ་སྤྱོད་ཀྱི་དབང་ཞུས་པ་རྣམས་ཀྱི་བསྲུང་བྱ་ཡིན་པར་མ་ཟད་རྣལ་

འབྱོར་བླ་མེད་ལ་ཞུགས་པ་རྣམས་ཀྱིས་ཀྱང་བསྲུང་དགོས་པས། དེ་དག་དང་རྩ་ལྟུང་

རྣམས་ཤེས་པར་བྱས་ནས་རྩ་ལྟུང་གིས་གཏན་མ་གོས་པ་ལ་འབད་ཅིང་ཉེས་པ་

གཞན་གྱིས་གོས་ནའང་ཇི་མི་སྙམ་པར་མི་བཞག་པར་ཉིན་པར་བྱུང་བ་རྣམས་མཚན་

མོ་ཕྱིར་བཅོས་ལ། མཚན་མོ་ལྟུང་བ་བྱུང་བ་རྣམས་ཉིན་མོ་ཕྱིར་བཅོས་པར་གསུངས་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

པ་ལྟར་བཤགས་ནས་དག་པར་བྱའོ། །བླ་མེད་ཀྱི་དབང་ཐོབ་ནས་དམ་ཚིག་དང་

སྡོམ་པ་ཚུལ་བཞིན་དུ་བསྲུང་སྟེ་ལྟུང་བས་མ་གོས་པ་ལ་འབད་པར་བྱ་ཞིང། དེ་ལྟར་

བྱས་ཀྱང་མི་ཤེས་པ་དང། ཉོན་མོངས་མང་བ་དང། བག་མེད་པ་དང། མ་གུས་པ་ལ་

སོགས་པའི་དབང་གིས་རྩ་བའི་ལྟུང་བ་བྱུང་ན་བླ་མ་མཚན་ཉིད་དང་ལྡན་པ་ལས་

དབང་ཞུ་བ་དང། རང་ཉིད་ཀྱིས་བདག་འཇུག་བླང་བ་ལ་སོགས་པའི་སྒོ་ནས་ལྟུང་བ་

ལས་ལྡང་བ་ལ་འབད་པ་དང། དེ་ལས་གཞན་པའི་དམ་ཚིག་ཉམས་ན་ཕྱིར་བཅོས་

དང་བཤགས་པ་སོགས་ཀྱིས་དག་པར་བྱས་ཏེ་ཚུལ་བཞིན་དུ་བསྲུང་ན་ཚེ་འདིར་

ལམ་མ་བསྒོམ་ཀྱང་སྐྱེ་བ་བདུན་དང་བཅུ་དྲུག་ཚུན་ལ་མཆོག་གི་དངོས་གྲུབ་ཐོབ་

པར་འགྱུར་ཏེ། གསང་བའི་མཛོད་ཀྱི་རྒྱུད་ས་ར་ཧས་ཐོད་པའི་འགྲེལ་བར་དྲངས་པ་

ལས། དབང་བསྐུར་ཡང་དག་སྦྱིན་ལྡན་ན། །སྐྱེ་དང་སྐྱེ་བར་དབང་བསྐུར་འགྱུར། །དེ་

ཡི་སྐྱེ་བ་བདུན་ལ་ནི། །མ་བསྒོམ་པར་ཡང་དངོས་གྲུབ་ཐོབ། །གང་ལ་བསྒོམ་པ་དང་

ལྡན་ཞིང། །གལ་ཏེ་དམ་ཚིག་སྡོམ་ལ་གནས། །སྐྱེ་འདིར་ལས་དབང་གིས་མ་

གྲུབ། །སྐྱེ་བ་གཞན་དུ་དངོས་གྲུབ་འཐོབ། །ཅེས་དང། དམ་ཚིག་ལྔ་བ་ལས་ཀྱང། 

གལ་ཏེ་ལྟུང་བ་མེད་གྱུར་ན། །སྐྱེ་བ་བཅུ་དྲུག་དག་ལ་འགྲུབ། །ཅེས་དང། རྣམ་གྲོལ་

ཟླ་བས་ཀྱང། མ་བསྒོམ་གྱུར་ཀྱང་ལྟུང་མེད་ན། །སྐྱེ་བ་བཅུ་དྲུག་དག་ན་འགྲུབ། །ཅེས་

གསུངས་སོ། །དམ་ཚིག་སྲུང་བ་འདི་ནི་སློབ་དཔོན་བྱས་ནས་གཞན་ལ་རྒྱུད་དང་

གདམ་ངག་འཆད་ཅིང་དབང་བསྐུར་བ་དང། སློབ་མ་བྱས་ནས་རྒྱུད་དང་གདམ་ངག་

ཉན་པ་དང། སློབ་དཔོན་དང་སློབ་མ་གཉིས་ཀས་ཀྱང་སྒྲུབ་པ་བྱེད་པ་དང། དེ་དག་

གང་ཡང་མི་བྱེད་ན་ཡང་དབང་ཐོབ་པ་ཀུན་གྱིས་འདར་མི་རུང་བ་བྱ་དགོས་པ་ཡིན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

པས་ཚེ་འདི་ལ་མཆོག་འགྲུབ་པ་ལ་སོགས་པ་གང་ཟག་རབ་འབྲིང་ཐ་གསུམ་གང་

གིས་ཀྱང་ལམ་བགྲོད་པ་གཅིག་པ་ཡིན་ནོ། །དོན་འདི་ལ་དགོངས་ནས་རྗེ་བཙུན་

ཆེན་པོ་གྲགས་པ་རྒྱལ་མཚན་པའི་ཞལ་ནས། རྡོ་རྗེ་ཐེག་ལ་དད་ཅིང་མ་སྨིན་

པས། །ཟབ་མོ་བསྒོམས་ཀྱང་འབྲས་བུ་ངན་འགྲོ་ལས། །མཆོག་གཞན་མི་འགྲུབ་

སངས་རྒྱས་གསུངས་པས་ན། །བླ་མ་མཆོག་ལ་དབང་བསྐུར་ནོད ་པར་

མཛོད། །དབང་ཐོབ་མན་ངག་ཟབ་མོ་འཚོལ་བ་ཡིས། །ས་སྟེང་རྒྱས་པར་ཀུན་ཏུ་

བཙལ་བྱས་ཀྱང། །ཕན་པའི་དོན་པོ་གདམས་ངག་དམ་ཚིག་སྟེ། །འདི་མེད་འགྲམ་

རྩ་ཟད་པའི་ཁང་རུལ་འདྲ། །ལེགས་པར་སྨིན་ལས་དམ་ཚིག་བསྲུང་བྱས་ན། །རིམ་

གཉིས་ཟབ་མོའ་ིམན་ངག་མ་བསྟེན་ཀྱང། །སྐྱེ་བ་བཅུ་དྲུག་དག་ན་འགྲུབ་བོ་

ཞེས། །འགྲོ་བའི་རྩ་ལག་ཕན་པར་མཛད་པས་གསུངས། །བདག་ནི་ཐོས་ཉུང་ཤེས་

རབ་མིག་བྲལ་ཡང། །དྲི་མེད་རྒྱུད་ལས་ལེགས་གསུངས་མཐོང་བས་ན། །དབང་བླང་

དམ་ཚིག་སྲུང་བར་མཛོད་ཅིག་ཅེས། །ཀུན་ལ་ཐལ་མོ་སྦྱར་ནས་གསོལ་བ་

འདེབས། །ཞེས་གསུངས་ཤིང། རྗེ་བདག་ཉིད་ཆེན་པོས་ཀྱང། སྔགས་རིམ་དུ་ལུང་

འདི་དྲངས་པའི་མཇུག་ཐོགས་སུ། ཞེས་གསུངས་པ་ནི་རྒྱུད་སྡེའི་གནད་མཁྱེན་པའི་

གཏམ་ཡིན་ཏེ། བདག་ཀྱང་དེ་ལྟར་གསོལ་བ་འདེབས་སོ། །དེ་འདྲ་བའི་བསླབ་བྱ་

ཤེས་པར་བྱེད་པ་ནི་བླ་མའི་ལས་སུ་བྱ་བ་ཡིན་པས་དེ་མ་བསྟན་ན་བླ་མ་ལ་ཉེས་

པར་འགྱུར་ལ། བསྟན་ཀྱང་མི་སྒྲུབ་ན་སློབ་མའི་ཉེས་པའོ། །ཞེས་དབང་བསྐུར་ནས་

རིང་བོ་མ་ལོན་པར་བསླབ་བྱ་རྣམས་བླ་མས་སློབ་མ་ལ་གོ་བར་མ་བྱས་ན་བླ་མ་ལ་

ཉེས་པ་འབྱུང་བར་གསུངས་པས། འཕྲེང་བའི་དབང་དཀྱུས་གཅིག་ལ་བསྐུར་བའི་ཚེ་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

ཐོག་མ་ནས་འཆད་རྒྱུ་མ་བྱུང་ཀྱང་བླ་མེད་ཀྱི་དབང་རྣམས་རྫོགས་པའི་བར་ལ་རྩ་

ལྟུང་དང་སྦོམ་པོ་སོགས་ཀྱི་རྣམ་བཞག་རགས་པ་གོང་དུ་བཤད་པ་ལྟར་དང། 

རྒྱུད་སྡེ་འོག་མའི་དབང་རྫོགས་ཀྱི་བར་ལ་འོག་མའི་དམ་ཚིག་གོང་དུ་དྲངས་པ་

རྣམས་བཤད་ན་ལེགས་སམ་སྙམ་ནས་འདིར་བཀོད་པས་སྐབས་དང་སྦྱར་ལ་བླ་

མ་དང་སློབ་མ་ཐམས་ཅད་ཉེས་པས་མ་གོས་པར་དབང་བསྐུར་བ་དང་ཉན་པའི་

ཕན་ཡོན་འགྲུབ་པའི་ཕྱིར་འབད་འཚལ་ལོ། །

སྨྲས་པ། འཇིགས་མེད་ཞབས་དང་དྷར་པཎ་ཨ་ཙརྱའི། །གཞུང་ལས་

བཤད་པའི་སློབ་མར་དབང་སྐུར་ཚུལ། །འཆད་པའི་ངག་འདོན་ཡི་གེར་བཀོད་པ་

མང། །འགའ་ཞིག་རང་གི་ཕྱོགས་ཞེན་ཨ་འཐས་པས། །བླ་མ་གོང་མའི་དཀྱིལ་ཆོག་

ཕྱག་ལེན་གྱི། །རྒྱས་འགེབ་སྐབས་ཐོབ་མིན་པར་བྱས་པ་དང། །འགའ་ཞིག་ཧ་ཅང་

བསྡུས་པས་ལག་ཏུ་བླང། །དཀའ་བར་མཐོང་ནས་ཚུལ་འདིར་ངལ་བ་བསྟེན། །འདི་

ནི་པཎ་ཆེན་གཉིས་ཀྱི་རྒྱ་གཞུང་ལས། །ཇི་ལྟར་གསུངས་པའི་དངོས་གཞི་ཆ་ཚང་

ཞིང། །དབང་ལ་དབང་བརྡའ་འཕྲོད་པ་གལ་ཆེ་བར། །གསུང་བས་རང་རང་སྐབས་སུ་

བརྡ་སྤྲོད་ཚུལ། །འཇམ་མགོན་བླ་མའི་ལེགས་པར་བཤད་པ་ལས། །བསྐང་སྟེ་ཕྱག་

ལེན་མཚན་ལྡན་བླ་མ་ཡི། །ཇི་ལྟར་མཛད་པའི་མཐོང་བ་བརྒྱུད་པ་བཞིན། །བྱ་བའི་

ཚུལ་རྣམས་ལག་ཏུ་བླང་བདེར་བཀོད། །ཕྱོགས་ལྷུང་ལིང་ཐོག་འཐུག་པོའ་ིབསྒྲིབ་པ་

ཡི། །སྤྱན་གྱིས་འདི་ལ་གཟིགས་པར་མི་སྤྲོ་ཡང། །གཟུར་གནས་རྣམ་དཔྱོད་རབ་ཏུ་

དྭངས་པ་ཡི། །སྤྱན་གྱིས་ངོམས་མེད་གཟིགས་མོར་འགྱུར་རམ་སྙམ། །ཞེས་བྱ་བ་

ནི་བར་སྐབས་ཀྱི་ཚིགས་སུ་བཅད་པའོ། །སྐལ་ལྡན་རྫོགས་བྱང་སྒྲུབས་པའི་ཉེ་ལམ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

མཆོག །རིམ་གཉིས་ལམ་དང་མཚན་བཅས་མཚན་མེད་ཀྱིས། །རྣལ་འབྱོར་ཟབ་

མོ་སྒོམ་པའི་སྣོད་རུང་དུ། །སྒྲུབ་པའི་དབང་བསྐུར་ཇི་ལྟར་བྱ་བའི་ཚུལ། །དཀྱིལ་

ཆོག་རྡོར་འཕྲེང་ཀྲྀ་ཡ་ས་མུཙྪ། །གསང་སྔགས་ལམ་རིམ་རྣམས་ལས་བཤད་པ་

བཞིན། །དམ་པ་མང་བོའ་ིགསུང་གིས་ལེགས་བསྐུལ་བས། །སྐལ་མཉམ་འགའ་

ཡིས་ལག་ཏུ་བླང་བདེར་བཀོད། །གཞུང་ཚིག་ཟབ་ཅིང་བརླིང་བས་རྟོགས་པར་

དཀའ། །བདག་ནི་བློ་གྲོས་སྦྱངས་པ་ཤིན་ཏུ་དམན། །མ་རྟོགས་ལོག་རྟོག་ནོར་འཁྲུལ་

ཅི་མཆིས་པ། །གཟུར་གནས་མཁས་པ་རྣམས་ལ་སྙིང་ནས་བཤགས། །འདིར་འབད་

དགེ་བས་རྡོ་རྗེ་ཐེག་པའི་ཆོས། །ཕྱོགས་དུས་ཀུན་ཏུ་དར་ཞིང་རྒྱས་པ་དང། །འགྲོ་

ཀུན་གསང་ཆེན་མྱུར་ལམ་ལ་བརྟེན་ནས། །རྡོ་རྗེ་འཆང་དབང་མྱུར་ཏུ་འཐོབ་ཕྱིར་

བསྔོ། །ཞེས་རྡོར་འཕྲེང་ནས་བཤད་པའི་དཀྱིལ་འཁོར་ཞེ་གཉིས་ཀྲ་ྀཡ་ནས་བཤད་པའི་དགེ་ལེགས་སུ་བྱེད་པའི་

དཀྱིལ་འཁོར་གསུམ་སྟེ་དཀྱིལ་འཁོར་ཞེ་ལྔའི་རས་བྲིས་ཀྱི་དཀྱིལ་འཁོར་དུ་དབང་བསྐུར་བའི་ངག་འདོན་གྱི་ཆོག་

སྒྲིགས་བློ་གསལ་མགུལ་རྒྱན་ནོར་བུའི་འཕྲེང་བ་ཞེས་བྱ་བ་འདི་ནི། མཁྱེན་རབ་འཇམ་པའི་དབྱངས་དང་གཉིས་སུ་

མེད་ཅིང་བརྩེ་བ་འཇིག་རྟེན་དབང་ཕྱུག་དང་དབྱེར་མེད་པའི་དཔལ་ལྡན་བླ་མ་དམ་པ། འཇམ་མགོན་བླ་མ་ཁམས་

གསུམ་ཆོས་ཀྱི་རྒྱལ་བོའ་ིརྒྱལ་ཚབ་ཞེ་བཞི་བ་ཁྲི་རིན་པོ་ཆེ་ངག་དབང་བློ་གྲོས་རྒྱ་མཚོ་དཔལ་བཟང་བོའ་ིཞལ་སྔ་

ནས་ཀྱིས་འཕྲེང་བའི་དབང་བསྐུར་བ་གཅིག་དང། སྔགས་རིམ་སོར་བཞག་པའི་ཡིག་ཆ་གཅིག་བྱེད་ཨེ་ཐུབ་ལྟོས་

ཞེས་བཀའི་གནང་བ་ཐོབ་ཅིང། ཆོས་སྡེ་ཆེན་པོ་དགོན་ལུང་དུ་འཕྲེང་བའི་དབང་བསྐུར་སྐབས་ཆོས་སྡེའི་ཁྲི་རིན་

པོ་ཆེ་དང་གཞི་བྱེས་ཀྱི་དགེ་བའི་བཤེས་གཉེན་འགའ་ཞིག་གིས་བསྐུལ་བ་དང། ཕྱིས་སུ་མདོ་སྔགས་ཡོངས་སུ་

རྫོགས་པའི་བསྟན་པའི་གསལ་བྱེད་མཁས་པའི་དབང་བོ་བསྟན་འགྲོའ་ིདོན་ལ་གཅིག་ཏུ་གཞོལ་བའི་ངེས་པ་དོན་གྱི་

དགེ་བའི་བཤེས་གཉེན་བདེ་ཆེན་ཆོས་གླིང་གི་ཁྲི་རིན་པོ་ཆེ་གྲགས་པ་རྒྱལ་མཚན། མདོ་སྔགས་ཀྱི་གཞུང་ལུགས་

རྒྱ་མཚོ་ལྟ་བུ་ལ་ཐོས་བསམ་བསྒོམ་པ་མཐར་ཕྱིན་པའི་ཡོངས་ཀྱི་དགེ་བའི་བཤེས་གཉེན་ཆེན་པོ་ཛ་ཡ་པཎྚི་ཏ་བློ་

བཟང་འཕྲིན་ལས། སྡེ་སྣོད་གསུམ་དང་རྒྱུད་སྡེ་བཞིའི་ཐོས་པའི་ནོར་གྱིས་ཕྱུག་ཅིང། སྡོམ་པ་གསུམ་གྱི་བཅས་



ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག 

འཚམས་ལས་མི་འདའ་བར་བསྟན་འགྲོའ་ིདོན་ཁུར་དུ་ཁྱེར་བའི་རྒྱལ་མཁན་པོ་རྣམ་རྒྱལ་ཨེར་རྡེ་ནི་ནོ་མོན་ཧན་

མཚན་གཞན་བློ་བཟང་ཚུལ་ཁྲིམས་ཕྱོགས་ལས་རྣམ་རྒྱལ། གསོ་བ་རིག་པ་དང་ནང་དོན་རིག་པ་ལ་སྦྱངས་པ་མི་

དམན་ཞིང་བསྟན་འགྲོའ་ིདོན་ལ་ལྷག་བསམ་ཆེ་བའི་རབ་འབྱམས་སྨྲ་བ་ངག་དབང་བསྟན་འཛིན་ཨེར་དྷི་ནི་ནོ་མོན་

ཧན། སྡེ་སྣོད་གསུམ་ལ་སྦྱངས་པ་ཆེ་ཞིང་མདོ་སྔགས་ཀྱི་ལུང་མན་ངག་གིས་ཕྱུག་པའི་བཀའ་འགྱུར་བ་དོ་ལོན་ནོར་

གྱི་ཏཱ་བླ་མ་བློ་བཟང་ཚུལ་ཁྲིམས་སོགས་ཀྱིས་བསྐུལ་བ་ལྟར་བན་རྒན་སྙོམས་ལས་པ་ངག་དབང་བློ་བཟང་ཆོས་

ལྡན་དཔལ་བཟང་བོ། འཇམ་དབྱངས་གོ་མའི་ལུང་གིས། ཀོན་ཏིང་ཕུའུ་ཤན་བཀྭང་ཚི་ཏཱ་ཀཽ་ཤྲི་མིང་གཞན་ལྕང་སྐྱ་

ཧུ་ཐོག་ཐུར་འབོད་པས་རྣལ་འབྱོར་རྫོགས་འཕྲེང། དཀྱིལ་ཆོག་རྡོ་རྗེ་འཕྲེང་བ། ཀྲྀ་ཡ་ས་མུཙྪ་རྗེ་བདག་ཉིད་ཆེན་

པོའ་ིགསང་སྔགས་ལམ་རིམ་རྣམས་ལ་གཞི་བྱས། ས་བཟང་འཕགས་པ་དང་པཎ་ཆེན་ཐར་རྩེ་བ་གཉིས་ཀྱིས་

མཛད་པའི་འཕྲེང་བ་དང་ཀྲྀ་ཡ་སྦྲགས་མའི་སྒྲུབ་དཀྱིལ། པཎ་ཆེན་བཟང་བཀྲས་པས་མཛད་པའི་འཕྲེང་བ་གཉིས་

ཀྱི་ལྷན་ཐབས། འཕགས་སྡེ་ལོ་ཙྪ་བ་ཆབ་མདོའ་ིམཁན་ཆེན་རྗེ་དྲུང་དགེ་འདུན་བཀྲ་ཤིས་ཀྱིས་མཛད་པའི་འཕྲེང་

བ་དང་ཀྀྲ་ཡ་སྦྲགས་མའི་སྒྲུབ་དཀྱིལ། པཎ་ཆེན་ཐམས་ཅད་མཁྱེན་པའི་རྫོགས་འཕྲེང་གི་ལྷན་ཐབས། ཞལ་སྔ་ནས་

བསམ་སྒང་བ་མཁན་ཆེན་ངག་གི་དབང་བོ་དང་ཞལ་སྔ་ནས་རྡོ་རྗེ་འཛིན་པ་དཀོན་མཆོག་རྒྱལ་མཚན་གྱིས་མཛད་

པའི་དབང་ཆོག་གི་ངག་འདོན། སྐྱིད་ཤོད་ཞབས་དྲུང་གིས་མཛད་པའི་འཕྲེང་བ་དང་ཀྲ་ྀཡ་སྦྲགས་མའི་སྒྲུབ་དཀྱིལ་

རྣམས་ཀྱི་ལེགས་ཆས་བརྒྱན་ཏེ་འཁྱེར་བདེ་བར་སྦྱར་བའི་ཡེ་གེ་བ་ནི་གཞུང་ལུགས་རབ་འབྱམས་ལ་སྦྱངས་པ་མི་

དམན་ཞིང་བསླབ་གསུམ་སྡེ་སྣོད་འཛིན་པའི་རབ་འབྱམས་སྨྲ་བ་བློ་བཟང་ཉི་མའོ། །འདིས་ཀྱང་རྒྱལ་བསྟན་སྤྱི་དང་

ཁྱད་པར་རྒྱལ་བ་གཉིས་པ་འཇམ་དཔལ་སྙིང་བོའ་ིབསྟན་པ་རིན་པོ་ཆེ་དྲི་མ་མེད་པ་འདི་ཉིད་ཕྱོགས་དུས་ཐམས་

ཅད་དུ་དར་ཞིང་རྒྱས་ལ་ཡུན་རིང་དུ་གནས་པར་གྱུར་ཅིག །  །།



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

༄༅། །འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་

ལྡེ་མིག་ཅེས་བྱ་བ་བཞུགས་སོ།།

འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག

བྱིན་བརླབ་ཀུན་འབྱུང་རྩ་བརྒྱུད་བླ་མ་དང། །དངོས་གྲུབ་ཀུན་སྩོལ་ཡི་དམ་

དཀྱིལ་འཁོར་ལྷ། །འཕྲིན་ལས་ཀུན་སྒྲུབ་སྲུང་མའི་ཚོགས་རྣམས་ལ། །སྙིང་ནས་

འདུད་དོ་ཀུན་ཏུ་ཤིས་པ་སྩོལ། །དེ་ལ་འདིར་རྣལ་འབྱོར་རྫོགས་འཕྲེང་ནས་བཤད་

པའི་ལྷ་རྣམས་ཀྱི་སྒྲུབ་ཐབས་སྒོམ་ཚུལ་དང། དཀྱིལ་ཆོག་རྡོར་འཕྲེང་ནས་བཤད་

པའི་དབང་སྐུར་ཚུལ་གྱི་མཐའ་ཅུང་ཟད་དཔྱད་པ་ལ། སྒྲུབ་ཐབས་ཀྱི་མཐའ་དཔྱད་པ་

དང། དཀྱིལ་ཆོག་གི་མཐའ་དཔྱད་པ་གཉིས། དང་བོ་ལ། རྟེན་བརྟེན་པ་བསྐྱེད་ཚུལ་

དང། རྟེན་བརྟེན་པ་ལ་དཔྱད་པ་གཉིས། དང་བོ་ནི། རྣལ་འབྱོར་རྫོགས་འཕྲེང་དུ། 

རྟེན་དང་བརྟེན་པའི་དཀྱིལ་འཁོར་ཐམས་ཅད་སྟོང་བའི་ངང་ལས་སྐད་ཅིག་གིས་སྐྱེད་

པར་གསུངས་པས། མངོན་བྱང་ལྔ་ལ་སོགས་པའི་སྒོ་ནས་སྐྱེད་མི་རིགས་སྙམ་ན། 

དེ་མ་ཡིན་ཏེ། རྫོགས་འཕྲེང་གི་དངོས་བསྟན་ལ་མངོན་རྟོགས་ལེགས་པར་བསྒོམ་

པས་དབང་བོ་རབ་ཏུ་གྱུར་བ་རྟེན་དང་བརྟེན་པ་ཐམས་ཅད་སྐད་ཅིག་གིས་གསལ་

བཏབ་ན། ཕྲ་རགས་ཐམས་ཅད་གསལ་བར་འཆར་ནུས་པའི་གང་ཟག་གི་དབང་དུ་

བྱས་ནས་སྐད་ཅིག་གིས་སྐྱེད་པར་གསུངས་པ་ཡིན་གྱི་འདི་ནས་བཤད་པའི་ལྷ་

རྣམས་ཀྱི་མངོན་རྟོགས་གང་ཟག་སུས་སྒོམ་ཀྱང་སྐད་ཅིག་གིས་བསྐྱེད་དགོས་པར་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

གསུངས་པ་མ་ཡིན་པའི་ཕྱིར། དེ་ཡང་ཡིན་ཏེ། རྫོགས་འཕྲེང་ལས། འདིར་གང་གིས་

ཕྱིར་ཆུང་ངུ་དང་འབྲིང་བོའ་ིརིམ་པ་དག་གི་ཏིང་ངེ་འཛིན་ལེགས་པར་བསྒོམས་པ་

ལས་ཤེས་རབ་མཆོག་ཏུ་གྱུར་བ་ལ་བཅོམ་ལྡན་འདས་ཀྱིས། སྤྲོ་དང་བསྡུ་བའི་བྱེད་

པ་བོ། །རྣམ་པ་ཀུན་གྱི་མཆོག་ལྡན་པའི། །ཡེ་ཤེས་སྐད་ཅིག་གིས་རྫོགས་

པ། །རྫོགས་པའི་རྣལ་འབྱོར་ཞེས་བརྗོད་དོ། །ཞེས་གསུངས་སོ། །ཞེས་པའི་འདིར་

གང་གིས་ཕྱིར་ཞེས་པ་ནས། མཆོག་ཏུ་གྱུར་བ་ལ། ཞེས་པའི་བར་གྱིས་རྟེན་གྱི་གང་

ཟག་གིས་བསྒོམ་པ་དེ་བསྟན། བཅོམ་ལྡན་འདས་ཀྱིས། ཞེས་པ་ནས། ཞེས་གསུངས་

སོ། །ཞེས་པའི་བར་གྱིས་སྐད་ཅིག་གིས་རྫོགས་པར་སྐྱེད་པའི་རྣལ་འབྱོར་བསྒོམ་

པའི་ཤེས་བྱེད་ཀྱི་ཁུངས་སུ་སྒྱུ་འཕྲུལ་དྲ་བའི་རྒྱུད་ཚིག་དེ་དྲངས་པ་ཡིན་ཅིང། དེ་

ཡང་ལུང་དང་བོས་རྟེན་གྱི་གང་ཟག་ཇི་ལྟ་བུས་སྒོམ་ན་མངོན་བྱང་ལྔ་བསྐྱེད་ལ་

སོགས་པའི་བསྐྱེད་རིམ་གྱི་ཏིང་ངེ་འཛིན་ལེགས་པར་བསྒོམ་པས་ཤེས་རབ་མཆོག་

ཏུ་གྱུར་བ་སྟེ་དབང་བོ་རབ་ཏུ་གྱུར་བ་ཅིག་གིས་སྒོམ་པར་བྱ། ཞེས་གསུངས་པའི་

ཕྱིར། དེ་ཡང་ཡིན་ཏེ། སྤྱིར་སྔགས་ཀྱི་ལམ་བསྒོམ་པའི་གང་ཟག་དེ་ལ་བསྐྱེད་རིམ་

པ་དང། རྫོགས་རིམ་པ་གཉིས། བསྐྱེད་རིམ་པ་ལ་དབང་བོ་ཆུང་ངུའམ་དམན་པ་

བསྐྱེད་རིམ་ཐོག་མར་བསྒོམ་པ་ནས། རྟེན་དང་བརྟེན་པའི་དཀྱིལ་འཁོར། རགས་པ་

ཐམས་ཅད་བསྒོམས་སྟོབས་ཀྱིས་ཡུད་ཙམ་རེ་ལ་གསལ་བར་འཆར་མི་ནུས་པའི་

བར་གྱི་ལས་དང་བོ་བ་དང། དབང་བོ་འབྲིང་རགས་པའི་རྟེན་དང་བརྟེན་པ་བསྒོམས་

སྟོབས་ཀྱིས་ཡུད་ཙམ་རེ་ལ་གསལ་བར་འཆར་ནུས་ལ། ཕྲ་མོ་རྣམས་དེ་ལྟར་མི་

ནུས་པའི་ཡེ་ཤེས་ཅུང་ཟད་བབས་པ། དབང་བོ་ཆེན་པོའམ་མཆོག་རྟེན་དང་བརྟེན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

པ་ཕྲ་རགས་ཐམས་ཅད་བསྒོམ་སྟོབས་ཀྱིས་ཡུད་ཙམ་རེས་མངོན་དུ་བྱེད་ནུས་པ་

ནས་བཟུང་སྟེ་རྫོགས་རིམ་མཐོན་པོར་སླེབ་པའི་ཡེ་ཤེས་ལ་ཡང་དག་པར་དབང་ཐོབ་

པ་ལ་མ་སླེབ་པའི་བར་གྱི་ཡེ་ཤེས་ཅུང་ཟད་བབས་པའམ་ཡེ་ཤེས་ལ་དབང་ཅུང་ཟད་

ཐོབ་པ་གསུམ་དང། རྫོགས་རིམ་པ་ལ། ཡེ་ཤེས་ལ་དབང་ཅུང་ཟད་ཐོབ་པ་ལེགས་

པར་བྱང་བ་ནས་ཡེ་ཤེས་ལ་ཡང་དག་པར་དབང་ཐོབ་ཁ་མའི་བར་དང། ཕྱག་རྒྱ་ཆེན་

པོའ་ིདངོས་གྲུབ་བརྙེས་པའི་ཡེ་ཤེས་ལ་ཡང་དག་པར་དབང་ཐོབ་པ་གཉིས་སུ་ཡོད་

པ་ལས། འདིར་བསྐྱེད་རིམ་པའི་བསྒོམ་སྟོབས་ཀྱིས་དབང་བོ་མཆོག་ཏུ་གྱུར་བ་ཡེ་

ཤེས་ལ་དབང་ཅུང་ཟད་ཐོབ་པ་ཡན་ཆད་ཀྱིས་སྒོམ་པར་གསུངས་པའི་ཕྱིར། དེ་ཡང་

ཡིན་ཏེ། ལུང་དེའི་འདིར་གང་གི་ཕྱིར་ཆུང་ངུ་དང། འབྲིང་བོའ་ིརིམ་པ་དག་གི་ཏིང་

ངེ་འཛིན་ལེགས་པར་བསྒོམས་པ་ལས། ཞེས་པས། དབང་བོའམ་བློ་གྲོས་ཆུང་ངུ་

ལས་དང་བོ་བ་དང། འབྲིང་བོ་ཡེ་ཤེས་ཅུང་ཟད་བབས་པ་གཉིས་ཀྱི་སྐབས་སུ་རིམ་

པ་བཞིན་བསྐྱེད་རིམ་གྱི་ཏིང་ངེ་འཛིན་ལེགས་པར་བསྒོམས་པ་དེ་བསྟན། ཤེས་རབ་

མཆོག་ཏུ་གྱུར་བ་ལ། །ཞེས་པས། དེ་ལྟར་བསྒོམས་པ་ལ་བརྟེན་ནས་སྔ་མ་གཉིས་

ལས་ཤེས་རབ་དང་དབང་བོ་མཆོག་ཏུ་གྱུར་བ་ཡེ་ཤེས་ལ་ཅུང་ཟད་དབང་ཐོབ་པ་དེ་

བསྟན་ནས། ཡེ་ཤེས་ལ་དབང་ཅུང་ཟད་ཐོབ་པ་ཡན་ཆད་ཀྱིས་འདི་ནས་བཤད་པ་

ལྟར་གྱི། རྟེན་དང་བརྟེན་པའི་དཀྱིལ་འཁོར་ཐམས་ཅད་སྐད་ཅིག་གིས་རྫོགས་པར་

བསྐྱེད་ནས་བསྒོམ་པ་དེ་བསྟན་པ་ཡིན་པའི་ཕྱིར། དེ་ལྟར་ན་བློ་གྲོས་ཆུང་ངུ་ལས་

དང་བོ་བ་དང། འབྲིང་བོ་ཡེ་ཤེས་ཅུང་ཟད་བབས་པ་གཉིས་ཀྱིས་བསྐྱེད་རིམ་གྱི་ཏིང་

ངེ་འཛིན་བསྒོམས་པ་ལ་བརྟེན་ནས་དབང་བོ་མཆོག་ཏུ་གྱུར་བ་ཡེ་ཤེས་ལ་ཅུང་ཟད་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

དབང་ཐོབ་པ་ཡན་ཆད་དམིགས་ཀྱིས་བསལ་ཏེ་སྐད་ཅིག་དཀྲོང་བསྐྱེད་བསྒོམ་པར་

བཤད་པ་དེས་ལས་དང་བོ་བ་དང། ཡེ་ཤེས་ཅུང་ཟད་བབས་པ་རྣམས་ཀྱིས་རྫོགས་

འཕྲེང་ནས་བཤད་པའི་ཡི་དམ་གྱི་ལྷའི་རྟེན་དང་བརྟེན་པའི་དཀྱིལ་འཁོར་བསྒོམ་པ་

ན་མངོན་བྱང་ལྔ་བསྐྱེད་ལ་སོགས་པ་ལྷ་རང་རང་གི་སྐྱེད་ཆོག་གི་ཡིག་ཆ་ཁུངས་

བཙུན་ལས་བཤད་པ་ལྟར་སྒོམ་དགོས་པ་འགྲུབ་སྟེ། དེ་རྣམས་ཀྱིས་རྫོགས་འཕྲེང་

ནས་བཤད་པའི་ལྷའི་མངོན་རྟོགས་སྒོམ་པའི་བསྐྱེད་རིམ་གྱི་ཏིང་ངེ་འཛིན་ལེགས་

པར་སྒོམ་དགོས་པ་གང་ཞིག །འདི་ནས་བཤད་པ་ལྟར་རྟེན་བརྟེན་པ་ཐམས་ཅད་

སྐད་ཅིག་གིས་རྫོགས་པར་སྒོམ་པར་མ་བཤད་པའི་ཕྱིར། དང་བོ་གྲུབ་སྟེ། ཆུང་ངུ་

དང་འབྲིང་བོའ་ིརིམ་པ་དག་གི་ཏིང་ངེ་འཛིན་ལེགས་པར་བསྒོམ་པ་ལས། ཞེས་

གསུངས་པའི་ཕྱིར་དང་སྐྱེད་རིམ་སྒོམ་པའི་ལས་དང་བོ་བ་དང་ཡེ་ཤེས་ཅུང་ཟད་

བབས་པ་ཡོད་པའི་ཕྱིར། གཉིས་པ་གྲུབ་སྟེ་ཡེ་ཤེས་ལ་དབང་ཅུང་ཟད་ཐོབ་པ་ཡན་

ཆད་ཀྱིས་སྐད་ཅིག་དཀྲོང་བསྐྱེད་བྱེད་པར་དམིགས་ཀྱིས་བསལ་ནས་བཤད་པའི་

ཕྱིར། དེས་ན་དོན་འདི་ལ་དགོངས་ནས་རྡོ་རྗེ་འཆང་སྔགས་རམ་པ་རྗེ་དྲུང་དགེ་

འདུན་བཀྲ་ཤིས་ཀྱིས། རྡོ་རྗེ་འཕྲེང་བའི་སྒྲུབ་དཀྱིལ་རྡོར་འཕྲེང་གསལ་སྒྲོན་དུ། ལས་

དང་བོ་བས་སྒོམ་པའི་དབང་དུ་མཛད་ནས་ལྷའི་མངོན་རྟོགས་རྣམས་རང་རང་གི་

སྒྲུབ་ཐབས་ཀྱི་ཡིག་ཆ་མཁས་གྲུབ་ཚད་ལྡན་གྱིས་མཛད་པ་ལྟར་འགོད་པར་མཛད་

ཅིང། རྣལ་འབྱོར་རྫོགས་འཕྲེང་གི་དགོངས་པར་ཡང་སྣང་བས་ལས་དང་བོ་བ་

རྣམས་ཀྱིས་སྒྲུབ་ཐབས་སྒོམ་ཚུལ་དེ་བཞིན་མཛད་ན་ཤིན་ཏུ་ལེགས་སམ་སྙམ་

མོ། །འོ་ན། ལས་དང་བོ་བ་རྣམས་ཀྱིས་སྐད་ཅིག་དཀྲོང་བསྐྱེད་བྱེད་པ་གཏན་ནས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

མི་རིགས་ཤིང། དེ་ལྟར་བྱས་པ་ལ་དགོས་པ་ཅུང་ཟད་ཀྱང་མེད་དམ་སྙམ་ན། དེ་ཡང་

མ་ཡིན་ཏེ། གསང་སྔགས་མོས་པ་ལམ་བྱེད་དུ་གསུངས་པས། ལས་དང་བོ་བས་

ཀྱང་བསྟན་པ་དང་རང་གཞན་ལ་ཕན་འདོད་ཀྱི་བསམ་པ་རྣམ་པར་དག་པས་རྟེན་

བརྟེན་པ་ཐམས་ཅད་སྐད་ཅིག་གིས་བསྐྱེད་པའི་ཚེ་ཐམས་ཅད་གསལ་བར་འཆར་བ་

མ་བྱུང་ཀྱང་གསལ་བར་གྱུར་བའི་མོས་པ་ཡིད་བྱེད་ཙམ་བྱས་ནས་བསྒོམས་པས་

ཀྱང་རང་རྒྱུད་ལའང་བག་ཆགས་ཁྱད་པར་ཅན་འཇོག་ཅིང། གཞན་ལ་དབང་བསྐུར་

བ་སོགས་བྱས་པས་གཞན་རྒྱུད་ལའང་བག་ཆགས་འཇོག་པའི་དགོས་པ་ཡོད་པས། 

ས་བཟང་འཕགས་པ་གཞོན་ནུ་བློ་གྲོས་དང། པཎ་ཆེན་ཐར་རྩེ་བ་ནམ་མཁའ་དཔལ་

བཟང་དང། པཎ་ཆེན་བཟང་བོ་བཀྲ་ཤིས་སོགས་དམ་པ་གོང་མ་མང་བོའ་ིསྒྲུབ་

དཀྱིལ་དུ། སྒྲུབ་ཐབས་ཀྱི་ཚེ་སྐད་ཅིག་དཀྲོང་བསྐྱེད་བྱེད་པར་བཤད་པ་མང་ཞིང། 

ཕྱག་ལེན་ཀྱང་དར་རྒྱས་ཆེ་བར་སྣང་བས་སོ། །བླ་མ་ཁ་ཅིག་གིས། འདིའི་མངོན་

རྟོགས་ཀྱི་ཆིང་ངམ་སྡོམ་ལ་ཚོགས་ཞིང་ལ་ཚོགས་སོག་པ། བསྲུང་འཁོར་སྒོམ་པ། 

གཞལ་ཡས་ཁང་དང་ལྷ་སྒོམ་པ། སྔགས་བཟླ་བ་དང་བཞི་མཛད་ནས། ཚོགས་ཞིང་

ལ་ཚོགས་སོག་པའི་ཚོགས་ཞིང་ནི་གཙོ་བོའ་ིས་བོན་ལས་སྤྲོ་བ་དང། ཚོགས་ཞིང་

གི་སངས་རྒྱས་བྱང་སེམས་རྣམས་ཀྱིས་སེམས་ཅན་ལ་ཆོས་སྟོན་པ་སོགས་ཀྱི་

མཛད་པ་མཛད་ནས་སེམས་ཅན་ཐམས་ཅད་སངས་རྒྱས་ཀྱི་ས་ལ་འགོད་པར་

བསམ་པ། རྫོགས་འཕྲེང་ལས། ཐུགས་ཀའི་ས་བོན་དང་ལྡན་པ། སྟོང་བ་ཉིད་དང་

སྙིང་རྗེ་རོ་གཅིག་པ་བདེ་བ་ཆེན་པོའ་ིརང་བཞིན་གྱིས་དེ་བཞིན་གཤེགས་པ་དང། 

ལྷ་མོ་དང་བྱང་ཆུབ་སེམས་དཔའ་དང། ཁྲོ་བོ་ལ་སོགས་པ་དཔག་ཏུ་མེད་པ་སྤྲོས་ཏེ། 



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

སྐལ་བ་ཇི་ལྟ་བ་བཞིན་ཆོས་སྟོན་པ་ལ་སོགས་པས་གཞན་ལ་ཕན་པ་རྣམས་མཛད་

དེ། བསོད་ནམས་ཀྱི་ཚོགས་མཐར་ཕྱིན་པ་ལ་འཇོག་ཅིང་སྡུད་པ་བསམ་གྱིས་མི་

ཁྱབ་པའི་སྐུར་འཆར་བར་བྱའོ། །ཞེས་པ་འདིས་བསྟན་པར་དགོངས་པ་མི་འཐད་དེ། 

འདིས་རྟེན་དང་བརྟེན་པའི་དཀྱིལ་འཁོར་རྫོགས་པར་བསྒོམ་པའི་ལྷའི་ཐུགས་ཀར་ས་

བོན་དགོད་པ་དང། དེ་ལས་གཤེགས་པ་གཤེགས་མ། སེམས་དཔའ། སེམས་མ། 

ཁྲོ་བོ་ལ་སོགས་པ་དཔག་ཏུ་མེད་པ་སྤྲོས་ཏེ་སེམས་ཅན་རྣམས་ལ་རང་རང་གི་བློ་

དང་འཚམས་པའི་ཆོས་སྟོན་པ་ལ་སོགས་པའི་གཞན་ཕན་རྒྱ་ཆེན་པོ་མཛད་དེ་སླར་

གཤེགས་པ་གཤེགས་མ་སོགས་ཚུར་བསྡུ་བའི་སྤྲོ་བསྡུའི་དམིགས་པ་མཛད་པར་

བཤད་པ་ཡིན་གྱི། ཚོགས་ཞིང་གི་ལྷ་ཐུགས་ཀའི་ས་བོན་ལས་སྤྲོ་བར་བཤད་པ་མ་

ཡིན་པའི་ཕྱིར། དེ་ཡང་ཡིན་ཏེ། གོང་དུ་བཤད་པའི་བསྒོམ་པ་བོའ་ིརྟེན་གྱི་གང་ཟག་

བློ་གྲོས་མཆོག་ཏུ་གྱུར་བ་དེས་རྟེན་བརྟེན་པ་ཐམས་ཅད་སྐད་ཅིག་གིས་རྫོགས་པར་

བསྐྱེད་པར་འཆད་པ་ལ། རྫོགས་འཕྲེང་ལས། དེའི་ཕྱིར་བདག་དང་སེམས་ཅན་

ཐམས་ཅད་རྡོ་རྗེ་འཛིན་པ་ཉིད་ཐོབ་པར་འདོད་པའི་སྤྲོ་བ་དང་ལྡན་པས། ཕུང་བོ་དང་

ཁམས་དང་སྐྱེ་མཆེད་ལ་སོགས་པ་གཟུགས་བརྙན་གྱི་རང་བཞིན་སྟོང་བ་ཉིད་དང་རོ་

གཅིག་པར་ངེས་པར་བྱས་ནས་འོད་གསལ་བར་རབ་ཏུ་ཞུགས་པ་ལས་སྐད་ཅིག་

གིས་ཡན་ལག་དང་བཅས་པའི་གཞལ་ཡས་ཁང་གི་དབུས་སུ་དཀྱིལ་འཁོར་དང་

དཀྱིལ་འཁོར་བས་ཡོངས་སུ་བསྐོར་བའི་དཔལ་རྡོ་རྗེ་སེམས་དཔའ་དང་འཇམ་པའི་

རྡོ་རྗེ་ལ་སོགས་པའི་སྐུ་བསྐྱེད་པ་ནི་སྟོང་བ་ཉིད་དང་སྙིང་རྗེ་རོ་གཅིག་པ་བདེ་བ་

ཆེན་པོའ་ིརང་བཞིན་གྱི་རིགས་ཀྱི་བདག་པོས་དབུ་བརྒྱན་ཅིང། ཞེས་པའི་མཇུག་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཐོག་ཏུ་གོང་དུ་དྲངས་པའི་ལུང་ཐུགས་ཀའི་ས་བོན་དང་ལྡན་པ། ཞེས་པ་ནས། འཆར་

བར་བྱའོ། །ཞེས་པའི་བར་གསུངས་པ་ཡིན་ལ། དེའི་ཕྱིར་བདག་དང་སེམས་ཅན་

ཐམས་ཅད་རྡོ་རྗེ་འཛིན་པ་ཉིད་ཐོབ་པར་འདོད་པའི་སྤྲོ་བ་དང་ལྡན་པས། ཞེས་པས། 

རང་གཞན་སེམས་ཅན་ཐམས་ཅད་རྡོ་རྗེ་འཛིན་པ་སྟེ་རྡོ་རྗེ་འཆང་གི་གོ་འཕང་ཐོབ་

པར་འདོད་པའི་སེམས་བསྐྱེད་དང་ལྡན་པའི་ངང་ནས་སྒོམ་དགོས་པ་དེ་བཤད། ཕུང་

བོ་དང་ཁམས་དང་སྐྱེ་མཆེད་ལ་སོགས་པ་གཟུགས་བརྙན་གྱི་རང་བཞིན་སྟོང་བ་ཉིད་

དང་རོ་གཅིག་པར་ངེས་པར་བྱས་ནས་འོད་གསལ་བར་རབ་ཏུ་ཞུགས་པ་ལས། 

ཞེས་པས། ཕུང་ཁམས་སྐྱེ་མཆེད་ལ་སོགས་པའི་ཆོས་ཐམས་ཅད་མེ་ལོང་ནང་གི་

གཟུགས་བརྙན་ལྟར་བདེན་པར་མ་གྲུབ་པ་རང་བཞིན་གྱིས་སྟོང་བའི་སྟོང་བ་ཉིད་བློ་

ཡུལ་དུ་ངེས་པར་བྱས་ནས་དེ་ལྟ་བུའི་སྟོང་བ་ཉིད་རྟོགས་པའི་འོད་གསལ་ལ་མཉམ་

པར་བཞག་པ་ལས་རྟེན་བརྟེན་པ་ཐམས་ཅད་བསྐྱེད་དགོས་པར་བཤད། སྐད་ཅིག་

གིས་ཡན་ལག་དང་བཅས་པའི་གཞལ་ཡས་ཁང་གི་དབུས་སུ་དཀྱིལ་འཁོར་དང་

དཀྱིལ་འཁོར་བས་ཡོངས་སུ་བསྐོར་བའི་དཔལ་རྡོ་རྗེ་སེམས་དཔའ་དང། འཇམ་པའི་

རྡོ་རྗེ་ལ་སོགས་པའི་སྐུ་སྐྱེད་པ་ནི། ཞེས་པས། སྐད་ཅིག་གིས་འོག་ནས་འཆད་པར་

འགྱུར་བའི་རྡོ་རྗེའི་ར་གུར་ལ་སོགས་པའི་ཡན་ལག་དང་བཅས་པའི་གཞལ་ཡས་

ཁང་གི་དབུས་སུ་ལྷ་རྣམས་ཀྱི་གདན་དང་བཅས་པའི་རྟེན་གྱི་དཀྱིལ་འཁོར་དང། 

དཀྱིལ་འཁོར་བ་འཁོར་གྱི་ལྷས་ཡོངས་སུ་བསྐོར་བའི་རྡོ་རྗེ་སེམས་དཔའ་དང། 

འཇམ་པའི་རྡོ་རྗེ་ལ་སོགས་པའི་སྐུ་བརྟེན་པའི་དཀྱིལ་འཁོར་སྐད་ཅིག་གིས་རྫོགས་

པར་བསྐྱེད་པ་དེ་བཤད། སྟོང་བ་ཉིད་དང་སྙིང་རྗེ་རོ་གཅིག་པ་བདེ་བ་ཆེན་པོའ་ིརང་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

བཞིན་གྱི་རིགས་ཀྱི་བདག་པོས་དབུ་བརྒྱན་ཅིང་ཐུགས་ཁའི་ས་བོན་དང་ལྡན་པ་

ཞེས་པས་ལྷ་དེ་རྣམས་ལ་བདེ་སྟོང་ཡེ་ཤེས་ཀྱི་རང་བཞིན་གྱི་རང་རང་གི་རིགས་

བདག་གིས་དབུ་བརྒྱན་པ་དང། ལྷ་དེ་རྣམས་ཀྱི་ཐུགས་ཀར་རང་རང་གི་ས་བོན་

དགོད་པ་དེ་བཤད། སྟོང་བ་ཉིད་དང་སྙིང་རྗེ་རོ་གཅིག་པ་བདེ་བ་ཆེན་པོའ་ིརང་

བཞིན་གྱི་དེ་བཞིན་གཤེགས་པ་དང། ལྷ་མོ་དང། བྱང་ཆུབ་སེམས་དཔའ་དང། ཁྲོ་

བོ་ལ་སོགས་པ་དཔག་ཏུ་མེད་པ་སྤྲོས་ཏེ། ཞེས་པས། ཐུགས་ཀའི་ས་བོན་ལས་བདེ་

སྟོང་ཡེ་ཤེས་ཀྱི་ངོ་བོར་གྱུར་བའི་གཤེགས་པ་གཤེགས་མ་སོགས་སྤྲོ་བ་དེ་བཤད། 

སྐལ་བ་ཇི་ལྟ་བ་བཞིན་ཆོས་སྟོན་པ་ལ་སོགས་པས་གཞན་ལ་ཕན་པ་རྣམས་མཛད་

དེ་བསོད་ནམས་ཀྱི་ཚོགས་མཐར་ཕྱིན་པ་ལ་འཇོག་ཅིང་སྡུད་པ། ཞེས་པས། 

གཤེགས་པ་ལ་སོགས་པ་དཔག་ཏུ་མེད་པ་སྤྲོས་ཏེ་སེམས་ཅན་རྣམས་ལ་སྐལ་བ་ཇི་

ལྟ་བ་བཞིན་ཆོས་སྟོན་པ་ལ་སོགས་པའི་གཞན་དོན་རྒྱ་ཆེན་པོ་མཛད་དེ་བསོད་

ནམས་ཀྱི་ཚོགས་མཐར་ཕྱིན་པ་ལ་དགོད་ཅིང་སླར་ལྷ་དེ་རྣམས་ཚུར་སྡུད་པ་དེ་

བཤད། བསམ་གྱིས་མི་ཁྱབ་པའི་སྐུར་འཆར་བར་བྱའོ། །ཞེས་པས། དེ་ལྟར་སྤྲོ་བ་

དང་བསྡུ་བའི་མཛད་པ་བསམ་གྱིས་མི་ཁྱབ་པ་སྟོན་པའི་སྐུར་སྒོམ་པར་བཤད་པ་

ཡིན་པ་གང་ཞིག །ཚོགས་ཞིང་ལ་ཚོགས་སོག་པའི་ཚུལ་འཆད་ན། རྟེན་དང་བརྟེན་

པའི་དཀྱིལ་འཁོར་ཡོངས་སུ་རྫོགས་པ་སྒོམ་པའི་སྔོན་དུ་འཆད་པར་རིགས་ཀྱི། 

རིགས་བདག་གིས་རྒྱས་འདེབས་དང་བཅས་པ་ཐམས་ཅད་རྫོགས་པའི་རྗེས་སུ་

ཐུགས་ཀའི་ས་བོན་ལས་ཚོགས་ཞིང་སྤྲོ་བ་དང། དེ་ལ་ཚོགས་སོག་པ་སྐབས་

འཆོལ་བར་འགྱུར་ཞིང་ཁྱེད་ཀྱིས་ཀྱང་ཚོགས་ཞིང་ལ་ཚོགས་སོག་པ་མངོན་རྟོགས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཀྱི་ཆིང་གི་ཐོག་མར་མཛད་འདུག་པའི་ཕྱིར། དེས་ན་སྔོན་འགྲོའ་ིགཏོར་མ། རྡོར་

སེམས་བསྒོམ་བཟླས། ཚོགས་ཞིང་རྣམས་རྫོགས་འཕྲེང་དུ་དངོས་སུ་མི་གསལ་

ཀྱང་དེང་སང་ཡིག་ཆ་ཕལ་ཆེར་ན་ཡོད་པ་དང། ཕྱག་ལེན་ལ་མཛད་པ་ནི་ལས་དང་

བོ་བས་སྒྲུབ་ཐབས་སྒོམ་པའི་བར་ཆད་ཞི་བའི་ཕྱིར། སྔོན་འགྲོའ་ིགཏོར་མ་གཏོང་

བ། སྡིག་ལྟུང་སྦྱང་བའི་ཕྱིར་རྡོར་སེམས་བསྒོམ་བཟླས་བྱེད་པ། མཐུན་རྐྱེན་ཚོགས་

སོག་པའི་ཕྱིར་ཚོགས་ཞིང་ལ་མཆོད་པ་འབུལ་བ་རྣམས་མཛད་པ་ཡིན་པས། 

འགལ་བ་མེད་ཅིང་དགོས་པ་ཆེ་བས་ལེགས།

གཉིས་པ་ལ་རྟེན་ལ་དཔྱད་པ་དང། བརྟེན་པ་ལྷ་ལ་དཔྱད་པ་གཉིས། དང་བོ་

ནི། ཐུན་མོང་བའི་སྲུང་འཁོར་རྡོ་རྗེའི་ར་གུར་སོགས་ནི། རྫོགས་འཕྲེང་ནས་བཤད་

པའི་གཞལ་ཡས་ཁང་ཐམས་ཅད་ལ་དགོས་ཏེ། རྫོགས་འཕྲེང་ལས། དེ་ལ་རྡོ་རྗེའི་

གུར་ནི་འཆད་པར་འགྱུར་བའི་གཞལ་ཡས་ཁང་ཐམས་ཅད་ལ་ཡང་ངོ་། །ཞེས་

གསུངས་པའི་ཕྱིར། ཐུན་མོང་མ་ཡིན་པའི་སྲུང་འཁོར་ཁྲོ་བོ་བཅུ་དང། ཆོས་འབྱུང་

ནི། འགའ་ཞིག་ལ་དགོས་ཀྱང་འགའ་ཞིག་ལ་མི་དགོས་ཏེ། དེ་ཉིད་ལས། བསྲུང་

བའི་འཁོར་ལོ་དང་ཆོས་འབྱུང་ནི་འགའ་ཞིག་ཁོ་ན་ལ་འཆད་དོ། །ཞེས་གསུངས་

པའི་ཕྱིར། བླ་མ་ཁ་ཅིག །འདི་ནས་བཤད་པའི་དཀྱིལ་འཁོར་ལ་གཞལ་ཡས་ཁང་

གི་རྟ་བབས་སྣམ་བུ་བཞི་བ་མཛད་པར་བཞེད་པ་མི་འཐད་དེ། སྤྱིར་རྟ་བབས་སྣམ་

བུ་བཞི་བ་བྱེད་པའི་ཚུལ་རྒྱ་གར་གྱི་པཎྚི་ཏ་ཤངྡྷཱ་ཀ་ར་ཝརྨས་མཛད་པའི་ཐིག་རྩར་

བཤད་ཡོད་པས་མི་འཐད་པ་མིན་ཀྱང། རྡོ་རྗེ་འཕྲེང་བའི་སྐབས་འདིར་དཀྱིལ་ཆོག་

རྡོ་རྗེ་འཕྲེང་བར་གཞལ་ཡས་ཁང་གི་ཐིག་འདེབས་ཚུལ་འཆད་པ་ན། དུས་འཁོར་དང་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

- 423 -

ཆོས་དབྱིངས་གསུང་དབང་གཉིས་མ་གཏོགས་པའི་གཞལ་ཡས་ཁང་ལ་འོད་འཕྲེང་

གི་མཐའ་ནས་ཕྱོགས་གཞན་གྱི་འོད་འཕྲེང་གི་མཐའི་བར་ཚངས་ཐིག་ལ་ཆ་ཆེན་ཉེར་

བཞི་བ་དང། པད་མའི་ལྟེ་བའི་མཐའ་ནས་མཐའི་བར་ཆ་ཆེན་བཅུ་དྲུག་པ་གཉིས། 

ཟུར་ཐིག་ལ་སྒོ་ཚད་བཅུ་བདུན། རྩ་ཐིག་གི་བརྒྱད་ཆ་ལ་སྒོ་ཚད་དང། དེའི་བཞི་ཆ་ལ་

ཆ་ཆུང། རྩིག་པ། ཕ་གུ། ཤར་བུ། མདའ་ཡབ་རྣམས་ཀྱི་ས་ལ་ཆ་ཆུང་རེ་རེ། འདོད་

སྣམ་དང། དྲ་བ་དྲ་ཕྱེད་ཀྱི་ས་ལ་ཆ་ཆུང་གཉིས་གཉིས། སྒོ་ནས་སྒོ་ལོགས་ཀྱི་བར་

མཉམ་མི་མཉམ་ལ་སྒོ་དང་སྒོ་ཁྱུད་སོགས་བཞི་ཀ་མཉམ་པ། སྒོ་དང་སྒོ་ཁྱུད་གཉིས་

མཉམ་ཞིང་འགྲམ་ལོགས་གཉིས་དང་མི་མཉམ་ལ། འགྲམ་ལོགས་གཉིས་མཉམ་པ་

གཉིས། ཚངས་ཐིག་ཆ་ཆེན་ཉེར་བཞི་བའི་ཕྱོགས་ལ་སྣ་ཚོགས་རྡོ་རྗེའི་རྭའི་སྲིད་

ལ་སྒོ་ཚད་བཞི། རྟ་བབས་ཀྱི་དཔངས་སུ་སྒོ་ཚད་གསུམ་དང་སྣམ་བུ་གཉིས་མཉམ་

དགུ་མཉམ་དང། ལྔ་མཉམ་གསུམ་གསུམ་མཉམ་གཉིས་ཆ་ཆེན་བཅུ་དྲུག་པའི་

ཕྱོགས་ལ་སྣ་ཚོགས་རྡོ་རྗེའི་རྭའི་སྲིད་ལ་སྒོ་ཚད་གཉིས། རྟ་བབས་ཀྱི་དཔངས་སུ་

སྒོ་ཚད་གཅིག །སྣམ་བུ་ལྔ་མཉམ་གསུམ་གསུམ་མཉམ། ཚངས་ཐིག་སྔ་མ་ལ་པད་

ར་དང་རྡོ་ར་ཆ་ཆུང་གཉིས་གཉིས། འོད་འཕྲེང་ཆ་ཆུང་བཞི། ཕྱི་མ་ལ་པད་ར་དང་

རྡོ་ར་ཆ་ཆུང་རེ་རེའམ་གཉིས་གཉིས། འོད་འཕྲེང་ལ་ཆ་ཆུང་གཉིས་སམ་བཞི་བྱེད་

པ་དཀྱིལ་འཁོར་ཐམས་ཅད་ལ་སྤྱི་འགྲོར་བཤད་ཅིང། རྟ་བབས་སྣམ་བུ་བཞི་བའི་

ལུགས་ཟུར་ཙམ་ཡང་མ་གསུངས་པའི་ཕྱིར། གཞལ་ཡང་ཁང་གི་རྩིག་པ་ཕྱི་ནས་

རིམ་པ་བཞིན་དཀར་སེར་དམར་ལྗང་སྔོ་བ། ཞེས་དང། ནང་གི་ཕྱོགས་མདོག་ཤར་

དཀར། ལྷོ་སེར། ནུབ་དམར། བྱང་ལྗང། དབུས་སྔོ་བ། ཞེས་པ་སྤྱི་འགྲོར་བཤད་པ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

མི་འཐད་དེ། གཞལ་ཡས་ཁང་གི་དབུས་ཀྱི་ཤར་སོགས་ཕྱོགས་བཞི་དང་ དབུས་སུ་

རྣམ་སྣང་སོགས་དེ་བཞིན་གཤེགས་པ་ལྔའི་རིགས་ཅན་རྣམས་རིམ་པ་ལྟར་ཡོད་ན་

རྩིག་པ་ལྔ་དང་ཕྱོགས་ཀྱི་མདོག་གོང་བཞིན་བྱེད་པ་འཐད་ཀྱང། དེ་ལྟར་མ་ཡིན་ན། 

ལྷ་རྣམས་ཀྱི་རིགས་བདག་གི་དེ་བཞིན་གཤེགས་པའི་མདོག་ལྟར་བྱ་དགོས་པའི་

ཕྱིར། དེར་ཐལ། རྡོར་འཕྲེང་ལས། ཤར་དང། ལྷོ་དང། ནུབ་དང། བྱང་གི་ཕྱོགས་

ཀྱི་དེ་བཞིན་གཤེགས་པ་དང། དབུས་ཀྱི་གཙོ་བོའ་ིཁ་དོག་གི་གོ་རིམ་བཞིན་དུ་ཕྱིའི་

རེ་ཁ་ནས་བརྩམས་ནས་ནང་གི་རེ་ཁའི་བར་དུ་ཚོན་ལྔའི་རྩིག་པའི་རེ་ཁའི་ཁ་དོག་

གོ །ཕྱོགས་དང་དབུས་སུ་ལྷ་གཞན་དགོད་པ་ན་རྒྱས་འདེབས་ཀྱི་དེ་བཞིན་གཤེགས་

པའི་མདོག་གི་རིམ་པས་སོ། །ཞེས་དང། སྔགས་རིམ་ལས། ཕྱོགས་དང་དབུས་སུ་

ལྷ་གཞན་བཀོད་པ་ཡིན་ན་ནི། རྒྱས་འདེབས་ཀྱི་དེ་བཞིན་གཤེགས་པའི་ཁ་དོག་གི་

རིམ་པ་ལྟར་བྱའོ། །ཞེས་དང། གཙོ་བོའ་ིས་ནི་གཙོ་བོའ་ིམདོག་གོ །ཞེས་གསུངས་

པ་ནི། གཙོ་བོ་རིགས་ལྔ་སྤྱི་འགྲོ་ལྟར་ཡིན་ན་དེའི་མདོག་དང། དེ་ལྟ་མིན་ན་རིགས་

བདག་གང་ཡིན་གྱིས་བྱ་དགོས་ཏེ། ཞེས་གསུངས་པའི་ཕྱིར། ཡང་ཁ་ཅིག །དུར་

ཁྲོད་ཡོད་པའི་དཀྱིལ་འཁོར་ལ་དུར་ཁྲོད་རྡོ་རའི་ནང་དུ་སྒོམ་དོན་དང་བྲི་བྱ་གཉིས་

ཀ་ལ་དགོས་པའི་ཁྱབ་པ་བཞེད་པ་མི་འཐད་དེ། སྤྱིར་སློབ་དཔོན་ཨ་བྷྱ་ཀ་རས་མན་

ངག་སྙེ་མར། དུར་ཁྲོད་ནང་དུ་འགོད་པའི་ལུགས་བཤད་ཅིང། སློབ་དཔོན་ཤནྟི་བས་

ཀྱང། ནང་དུ་འགོད་པའི་ཕྱོགས་བཤད་ནའང་རྡོ་རྗེ་འཕྲེང་བར་དུར་ཁྲོད་རྡོ་རའི་ནང་

དང་ཕྱི་གང་དུ་འབྲི་གསལ་བར་མ་བཤད་པར་རྡོ་རྗེ་མཁའ་འགྲོའ་ིརྒྱུད་ལས། ཕྱི་

རོལ་འོད་ཀྱི་དཀྱིལ་འཁོར་ནི། །ཚོན་གྱི་ས་ཡི་གཉིས་འགྱུར་ཚད། །འཁོར་ས་དེ་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

ཡི་ཕྱི་རོལ་དུ། །ཤིང་སོགས་དུར་ཁྲོད་བརྒྱད་པའོ། །ཞེས་འོད་འཕྲེང་གི་ཕྱི་རོལ་

དུ་འགོད་པའི་ཁུངས་དྲངས་ཤིང། མི་འཐད་པའི་ཕྱོགས་མ་མཛད་པས་ཕྱི་རོལ་དུ་

འགོད་པར་བཞེད་པ་གསལ་བའི་ཕྱིར།

གཉིས་པ་བརྟེན་པ་ལྷ་ལ་དཔྱད་པ་ལ། གསང་འདུས་མི་བསྐྱོད་པའི་སྒྲུབ་

ཐབས་མདོར་བྱས་སོགས་སྒྲུབ་ཐབས་ཕལ་ཆེ་བ་ལས་ལྷ་རྣམས་ཀྱི་གདན་གཉིས་

བརྩེགས་ལས་མ་བཤད་ཀྱང། རྣལ་འབྱོར་རྫོགས་འཕྲེང་ལྟར་ན་སྣ་ཚོགས་པདྨའི་

སྟེང་དུ་ལྷ་རང་རང་གི་ཕྱག་མཚན་གདན་དང། དེའི་སྟེང་དུ་རྣམ་སྣང་དང་ལྷ་མོ་

རྣམས་དང་བྱང་ཆུབ་སེམས་དཔའ་རྣམས་ལ་ཟླ་བའི་གདན། གཞན་རྣམས་ལ་ཉི་མའི་

གདན་ཏེ་གདན་གསུམ་བརྩེགས་དགོས་ཏེ། རྫོགས་འཕྲེང་ལས། མི་བསྐྱོད་པ་ལ་

སོགས་པ་འདི་དག་ནི་སྣ་ཚོགས་པདྨའི་སྟེང་དུ་གོ་རིམ་བཞིན་དུ་རྡོ་རྗེ་རྩེ་ལྔ་བ་དང། 

འཁོར་ལོ་དང། རིན་པོ་ཆེ་མར་གད་ཆ་དགུ་བ་དང། པདྨ་དམར་བོ་དང། སྣ་ཚོགས་

རྡོ་རྗེ་དང། འཁོར་ལོ་དང། རྡོ་རྗེ་དང། པདྨ་དང། སྣ་ཚོགས་རྡོ་རྗེ་དང། འཁོར་ལོ་

དང། རྡོ་རྗེ་དང། པདྨ་དང། སྣ་ཚོགས་རྡོ་རྗེ་དང། ཀླུ་ཤིང་གི་མེ་ཏོག་དང། འཁོར་

ལོ་དང། རྡོ་རྗེ་དང། རིན་པོ་ཆེ་དང། པདྨ་དང། རྡོ་རྗེ་དང། སྣ་ཚོགས་རྡོ་རྗེ་དང། རྡོ་

རྗེ་དང། རྡོ་རྗེ་ཐོ་བ་དང། རྡོ་རྗེ་དང། པདྨ་དམར་བོ་དང། སྣ་ཚོགས་རྡོ་རྗེ་དང། རལ་

གྲི་ཡུ་བ་དང་བཅས་པ་དང། རྡོ་རྗེ་དང། རྡོ་རྗེས་མཚན་པའི་དབྱུག་པ་སྔོན་པོ་དང། 

དབྱུག་པ་ནག་པོ་དང། རྡོ་རྗེ་དང། རྡོ་རྗེ་ལ་གནས་པའི་ཉི་མ་དང། ཟླ་བ་ལ་བཞུགས་

པ། ཞེས་གསུངས་ཤིང། ཟླ་བ་དང་ཉི་མའི་གདན་ལྷ་གང་དང། གང་ལ་འཐོབ་པའི་

ཁྱད་པར་ནི། དེ་ཉིད་ལས། དེ་ལ་རྣམ་པར་སྣང་མཛད་དང་ལྷ་མོ་རྣམས་དང་བྱང་ཆུབ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

སེམས་དཔའ་རྣམས་ཟླ་བ་ལ་གནས་པའོ། །གཞན་རྣམས་ནི་ཉི་མ་ལ་གནས་

པའོ། །ཞེས་གསུངས་པའི་ཕྱིར། ཁ་ཅིག་གིས། སྒྱུ་དྲ་འཇམ་རྡོར་གྱི་སྐབས་སུ་ཐུན་

མོང་མ་ཡིན་པའི་བསྲུང་འཁོར་སྐྱེད་མི་སྐྱེད་གཉིས་ལས་སྐྱེད་ན། འཇམ་རྡོར་ལྷ་བཅུ་

དགུ་མ་ཇི་ལྟ་བ་བཞིན་བསྐྱེད་པར་བཤད་པ་མི་འཐད་དེ། འདིར་ཁྲོ་བཅུ་སྐྱེད་ན་འོག་

ནས་འཆད་འགྱུར་གྱི་སྒྱུ་དྲ་འཇམ་རྡོར་རང་གི་གཞལ་ཡས་ཁང་གི་ནང་གི་ཁྲོ་བོ་ལྟར་

སྐྱེད་དགོས་པའི་ཕྱིར། དེར་ཐལ། དེ་ལྟར་སྐྱེད་པར་རྫོགས་འཕྲེང་ལས་བཤད་པའི་

ཕྱིར། དེར་ཐལ། དེ་ཉིད་ལས། འོན་ཀྱང་འདིར་ཁྲོ་བོ་རྣམས་ནི་འོག་ནས་འཆད་པའི་

གཟུགས་ཅན་ནོ། །ཞེས་པ་ནི་ཕྱོགས་གཅིག་གོ །ཞེས་གསུངས་པའི་ཕྱིར། དེ་ལ་ཁོ་

ན་རེ། ངེད་ཀྱི་ལུགས་དེ་འཐད་པ་ཡིན་ཏེ། རྫོགས་འཕྲེང་ལས། བཞི་བཅུ་རྩ་གསུམ་

གྱི་བདག་ཉིད་ཅན་འཇམ་པའི་རྡོ་རྗེའི་དཀྱིལ་འཁོར་ལ་རྡོ་རྗེའི་གུར་ལ་སོགས་པ་

གཞལ་ཡས་ཁང་གི་བར་དུ་དང་བོར་བཤད་པའི་འཇམ་པའི་རྡོ་རྗེའི་དཀྱིལ་འཁོར་

བཞིན་ནོ། །ཞེས་གསུངས་པའི་ཕྱིར། ཟེར་ན། མ་ཁྱབ་སྟེ། ལུང་དེའི་རྡོ་རྗེའི་གུར་ལ་

སོགས་པ་ཞེས་པའི་སོགས་ཁོངས་སུ་བླ་རེ་མེ་རི་བསྲུང་འཁོར་རྩིབས་རྣམས་

བསྡུས་ནས་དེ་རྣམས་དང། གཞལ་ཡས་ཁང་གི་བར་རྣམས་འཇམ་རྡོར་ལྷ་བཅུ་དགུ་

མ་བཞིན་བྱ་བར་བཤད་ནས། རྩིབས་བཅུ་ལ་འགོད་རྒྱུའི་ཁྲོ་བོ་རྣམས་ནི། ལྷ་བཅུ་

དགུ་མ་བཞིན་མ་ཡིན་པར་འོག་ནས་འཆད་འགྱུར་ལྟར་བྱ་དགོས་ཞེས་འཆད་པ་ལ། 

འོན་ཀྱང་འདིར་ཁྲོ་བོ་རྣམས་ནི་ཞེས་པ་ནས་གཟུགས་ཅན་ནོ། །ཞེས་པའི་བར་

གསུངས་ཤིང། དེ་ལྟ་བུའི་ཐུན་མོང་མ་ཡིན་པའི་བསྲུང་འཁོར་དང་བཅས་པ་བསྒོམ་

པ་ནི། འདིའི་དཀྱིལ་འཁོར་སྒོམ་ཚུལ་གྱི་ཕྱོགས་གཅིག་ཡིན་ཞེས་འཆད་པར། ཞེས་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

པ་ནི་ཕྱོགས་གཅིག་གོ་ཞེས་གསུངས། ཐུན་མོང་མ་ཡིན་པའི་བསྲུང་འཁོར་མི་

བསྒོམ་པར། ཐུན་མོང་བའི་བསྲུང་འཁོར་གྱི་ནང་དུ། རི་རབ་ཀྱི་སྟེང་དུ་གཞལ་ཡས་

ཁང་སྒོམ་པ་ནི་སྒོམ་ཚུལ་ཕྱོགས་གཉིས་པ་ཡིན་ནོ་ཞེས་འཆད་པར། ལུང་དེའི་འཕྲོ་

ཉིད་དུ་རྡོ་རྗེའི་གུར་གྱི་ནང་ན་རི་རབ་ཀྱི་སྟེང་དུ་སྣ་ཚོགས་པདྨའི་ལྟེ་བར་གནས་པའི་

སྣ་ཚོགས་རྡོ་རྗེའི་ལྟེ་བར་གཞལ་ཡས་ཁང་ངོ་ཞེས་པ་ནི་ཕྱོགས་གཉིས་པའོ། །ཞེས་

གསུངས་ཤིང། ཐུན་མོང་མ་ཡིན་པའི་བསྲུང་འཁོར་སྒོམ་པ་དང། མི་སྒོམ་པའི་

ཕྱོགས་གཉིས་གང་བྱེད་ཀྱང་མཆོད་རྟེན་དཀར་བོའ་ིནང་དུ་གཞལ་ཡས་ཁང་སྒོམ་

དགོས་ཞེས་འཆད་པར་དྲངས་མ་ཐག་པའི་ལུང་དེའི་འཕྲོ་ཉིད་དུ། ཕྱོགས་གཉིས་ཀ་

ལ་ཡང་མཆོད་རྟེན་དཀར་བོའ་ིནང་དུ་གཞལ་ཡས་ཁང་ངོ་ཞེས་གསུངས་པའི་ཕྱིར། 

གཞལ་ཡང་ཁང་གི་ནང་དུ་ལྷ་སྐྱེད་པའི་ཚེ་འཇམ་དཔལ་མ་གཏོགས་པའི་སེམས་

དཔའ་གཞན་རྣམས་རང་འོད་ཀྱི་ཤེས་རབ་མ་དང་བཅས་པ་དང་འཇམ་དཔལ་སྐུ་

མདོག་དང་ཕྱག་དང་བོ་གཉིས་མ་གཏོགས་བྱམས་པ་བཞིན་སྒོམ་པར་བཤད་པ་མི་

འཐད་དེ། རྫོགས་འཕྲེང་ལས། འདིའི་སྐབས་ཀྱི་སེམས་དཔའ་གཞན་རྣམས་ལ་རང་

འོད་ཀྱི་ཤེས་རབ་མ་དང་བཅས་པ་བཤད་པ་མེད་ཅིང་འཇམ་དཔལ་བྱམས་པ་དང་

འདྲ་བར་བྱེད་པ་ཡང་མ་ཡིན་པའི་ཕྱིར། ཁྱོད་ཀྱིས་དེ་ལྟར་བཤད་པ་དེ། རྫོགས་

འཕྲེང་ལས། བྱམས་པའི་སྐུ་མདོག་དང་ཕྱག་མཚན་བཤད་པའི་མཇུག་ཐོགས་སུ། 

འཇམ་དཔལ་དམར་བོ་ཁྱད་པར་དུ་ཤེས་རབ་མ་དང་བྲལ་བའོ། །ཞེས་གསུངས་པ་

འདིའི་དོན་ཡིན་པར་བསམ་ནའང་དེའི་དོན་དེ་ལྟར་མ་ཡིན་ཏེ། ལུང་འདིས་འཇམ་

དཔལ་སྐུ་མདོག་དམར་བོ་ཡིན་པ་དང། ཞལ་ཕྱག་སོགས་ཕལ་ཆེར་གཙོ་བོ་འཇམ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

པའི་རྡོ་རྗེ་དང་འདྲ་བ་ལ། དེ་དང་མི་འདྲ་བའི་ཁྱད་པར་གཙོ་བོ་ལ་ཡུམ་ཡོད་ཀྱང་འདི་

ལ་ཡུམ་མེད་པར་བཤད་པ་ཡིན་པའི་ཕྱིར། དེར་ཐལ། དེ་ལྟར་ཡིན་པས་རྗེ་དྲུང་

སྔགས་རམ་པས། འཇམ་དཔལ་ནི་གོང་བཞིན་ཏེ་ཡུམ་དང་བྲལ་བའོ། །པཎ་ཆེན་

ཐམས་ཅད་མཁྱེན་པས་ཀྱང། འཇམ་དཔལ་ནི ་གཙོ ་བོ ་བཞིན་ལ་ཡུམ་མེད་

པའོ། །ཞེས་གསུངས་ཤིང། སྐྱིད་ཤོད་སྤྲུལ་བའི་སྐུས་ཀྱང་དེ་ལྟར་གསུངས་པའི་ཕྱིར། 

གཙོ་བོའ་ིསྟེང་དུ་གཙུག་ཏོར་འཁོར་སྒྱུར་སྤྱན་སོགས་ལྷ་མོ་བཞིས་བསྐོར་བ་བསྒོམ་

པར་བཤད་པ་མི་འཐད་དེ། རྫོགས་འཕྲེང་དུ་གཙོ་བོའ་ིསྟེང་དུ་གནོད་མཛེས་རྒྱལ་བོ་

བསྐྱེད་པར་བཤད་ནས་གཙུག་ཏོར་འཁོར་སྒྱུར་ལོགས་སུ་མ་བཤད་ཅིང། དེ་ཡང་སྒྱུ་

འཕྲུལ་དྲ་བའི་རྒྱུད་ལས། རྣལ་འབྱོར་རྒྱས་པར་བསྟན་པའི་ལུགས་ཡིན་པར་བཤད་

པའི་ཕྱིར། དེ་ཡང་ཡིན་ཏེ། རྣལ་འབྱོར་རྫོགས་འཕྲེང་ལས། དཀྱིལ་འཁོར་འདི་ལ་

གནོད་མཛེས་རྒྱལ་བོའ་ིགཟུགས་ཁོ་ནས་རྣམ་པར་གནས་པའི་ཕྱིར། གཙུག་ཏོར་

འཁོར་ལོ་སྒྱུར་བ་ནི་དཀྱིལ་འཁོར་བ་ཉིད་དུ་ཐ་དད་དུ་མ་བཤད་དེ། དཔལ་སྒྱུ་འཕྲུལ་

དྲ་བའི་རྒྱུད་ལས་རྣལ་འབྱོར་རྒྱས་པར་བསྟན་པ་ལའོ། །ཞེས་གསུངས་པའི་ཕྱིར་

དང། གཙུག་ཏོར་འཁོར་སྒྱུར་སྒོམ་ན་དཀྱིལ་འཁོར་བ་བཞི་བཅུ་ཞེ་བཞིར་འགྱུར་

བས་འཇམ་པའི་རྡོ་རྗེ་ལྷ་ཞེ་གསུམ་མའི་དཀྱིལ་འཁོར་དུ་དབང་བསྐུར་བ་ལ་ཞེས་

ཁྱེད་རང་གིས་བཀོད་པ་དང་འགལ་བའི་ཕྱིར། རིགས་ལྔ་དང་ཁྲོ་བཅུ་ལས་གཞན་

པའི་ལྷ་རྣམས་ལ་པད་གདན་མ་བཤད་པའང་མི་འཐད་དེ། རྡོ་རྗེ་འཕྲེང་བར་ལྷ་རྣམས་

ཀྱི་མཚན་མ་ལ་ཟླ་བ་དང་ཉི་མའི་གདན་གང་ལ་གང་འཐོབ་པ་བཤད་པའི་མཇུག་ཏུ་

ཟླ་བ་དང་ཉི་མ་ཐམས་ཅད་ཀྱི་འོག་ཏུ་སྣ་ཚོགས་ཆུ་སྐྱེས་སོ། །ཞེས་ཐམས་ཅད་ལ་སྣ་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

ཚོགས་པདྨའི་གདན་འགོད་པར་བཤད་པའི་ཕྱིར། དགྲ་ནག་གི་མངོན་རྟོགས་སྐབས་

གཙོ་བོའ་ིགདན་ལ་པདྨ་དང་གཤིན་རྗེ་མ་བཤད་པ་མི་འཐད་དེ། རྫོགས་འཕྲེང་ལས། 

གཞལ་ཡས་ཁང་གི་དབུས་སུ་སྣ་ཚོགས་མཚོ་སྐྱེས་དང་ཉི་མའི་སྟེང་དུ་གནས་པའི་

མ་ཧེ་ནག་པོ་ཁྲོས་པ་རུས་པའི་རྒྱན་གྱིས་བརྒྱན་པའི་རྒྱབ་ཏུ་སྣ་ཚོགས་ཆུ་སྐྱེས་དང་

ཉི་མ་ལ་གནས་པའི་གཤིན་རྗེ་གདན་ལ། གཡས་བསྐུམ། གཡོན་བརྐྱངས་པས་

མནན་ནས་བཞུགས་པའི་གཤིན་རྗེ་གཤེད་ནག་པོ། ཞེས་སོགས་གསུངས་པའི་ཕྱིར། 

གཏི་མུག་གཤིན་རྗེ་གཤེད་སོགས་བཞི་ཕྱོགས་བཞིའི་རྭ་དབུས་མའི་སྟེང་དུ་དགོད་

པར་བཤད་པ་མི་འཐད་དེ། རྭའི་རྩ་བ་སྟེ་ལྟེ་བའི་སྟེང་དུ་འགོད་དགོས་པའི་ཕྱིར། དེ་

ཡང་ཡིན་ཏེ། རྡོ་རྗེ་འཕྲེང་བར་དགྲ་ནག་གི་མཚན་མ་འགོད་པའི་སྐབས་ཤར་དང་ལྷོ་

ལ་སོགས་པའི་རྭའི་རྩ་བ་རྣམས་སུ་རྟག་པ་དང། རིན་ཆེན་དབང་བོ་དང། སྣང་བ་

མཐའ་ཡས་དང། དོན་ཡོད་གྲུབ་པ་རྣམས་ཀྱི་འཁོར་ལོ་རྩིབས་བརྒྱད་པ་དཀར་བོ་

དང། རིན་པོ་ཆེ་ལྗང་གུ་ཆ་དགུ་བ་དང། པདྨ་དམར་བོ་འདབ་མ་བརྒྱད་པ་དང། རལ་

གྲི་ལྗང་གུ་རྣམས་སོ། །ཞེས་གསུངས་པའི་ཕྱིར། ཀྱཻ་རྡོར་ལྷ་དགུའི་གསུང་ཀྱཻ་རྡོར་གྱི་

ཡུམ་རྡོ་རྗེ་ཕག་མོ་བདག་མེད་མ་དང་འདྲ་བར་བཤད་པ་མི་འཐད་དེ། འདིའི་གཙོ་བོ་

ཕྱག་བཞི་བ་ཡིན་པ་གང་ཞིག །དེའི་ཡུམ་རང་དང་མཚུངས་པར་རྫོགས་འཕྲེང་ལས་

བཤད་པའི་ཕྱིར། དེ་ཡང་ཡིན་ཏེ། རྫོགས་འཕྲེང་ལས། ཡང་ན་དཀྱིལ་འཁོར་གྱི་གཙོ་

བོ་ཕྱག་བཞི་བ་སྔོན་པོ་ཕྱག་གཡས་པས་རྡོ་རྗེ་འཛིན་པ། གཡོན་པས་ཁྲག་གིས་གང་

བའི་ཐོད་པ་འཛིན་པ། ལྷག་མ་དག་གིས་རང་དང་མཚུངས་པའི་རྡོ་རྗེ་ཕག་མོ་ལ་

འཁྱུད་པའོ། །ཞེས་གསུངས་པའི་ཕྱིར། གུར་རིགས་བསྡུས་ཀྱི་སངས་རྒྱས་མཁའ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

འགྲོ་སོགས་མཁའ་འགྲོ་བཞིའི་སྟེང་ཞལ་དུད་ཁར་བཤད་པ་མི་འཐད་དེ། རྫོགས་

འཕྲེང་ལས། ཤར་ཕྱོགས་ཀྱི་གཞལ་ཡས་ཁང་གི་དབུས་སུ་སངས་རྒྱས་མཁའ་འགྲོ་

མ་དཀར་བོ་སྟེ། རྩ་བའི་ཞལ་དཀར་བོ། གཡོན་པ་དམར་བོ། གཞན་ཐམས་ཅད་སྔོན་

པོའ།ོ །ཞེས་དང། ལྷོ་ཕྱོགས་ཀྱི་གཞལ་ཡས་ཁང་གི་དབུས་སུ་རིན་ཆེན་མཁའ་འགྲོ་

སེར་བོ་སྟེ་འདིའི་རྩ་བ་དང་གཡོན་པ་གཉིས་ནི་སེར་བོ་དང་དཀར་བོ། ལྷག་མ་

རྣམས་ནི་སྔོན་པོའ།ོ །ནུབ་ཀྱི་གཞལ་ཡས་ཁང་གི་དབུས་སུ། པདྨ་མཁའ་འགྲོ་དམར་

བོ་སྟེ། འདིའི་རྩ་བའི་ཞལ་དང་གཡོན་པའི་ཞལ་ནི་དམར་བོ་དང་དཀར་བོ། ལྷག་མ་

རྣམས་ནི་ནག་པོའ།ོ །བྱང་གི་ཞལ་ཡས་ཁང་གི་དབུས་སུ་སྣ་ཚོགས་མཁའ་འགྲོ་དུར་

བ་ལྟར་ལྗང་ཁུ་སྟེ་འདིའི་རྩ་བའི་ཞལ་ནི་རྟའི་གདོང་ལྗང་ཁུའོ། །ཞེས་དང། གཡོན་པ་

དཀར་བོ། ལྷག་མ་རྣམས་ནི་ནག་པོའ ོ། །ཞེས་མཁའ་འགྲོ་བཞི་གའི་རྩ་ཞལ་དང་

གཡོན་ཞལ་མ་གཏོགས་ཞལ་ལྷག་མ་རྣམས་མདོག་མཚུངས་པར་བཤད་པའི་ཕྱིར། 

མཁའ་འགྲོ་ལྔའི་གཞལ་ཡས་ཁང་གི་དབུས་སུ་པདྨ་དཀར་དམར་འདབ་མ་བརྒྱད་པ་

རེ་རེ་བཀོད་པར་བཤད་པ་དང་ལྷ་གཞན་རྣམས་ལ་པདྨའི་གདན་མ་བཤད་པ་གཉིས་

ཀ་མི་མཐད་དེ། རྡོ་རྗེ་འཕྲེང་བར། གུར་རིགས་བསྡུས་ཀྱི་དཀྱིལ་འཁོར་བའི་ལྷ་

ཐམས་ཅད་ཀྱི་མཚན་མ་འགོད་ཚུལ་བཤད་པའི་མཇུག་ཏུ། མཚན་མ་འདི་རྣམས་

ཐམས་ཅད་ནི་སྣ་ཚོགས་པདྨ་དང་ཉི་མ་ལ་གནས་པའོ། །རྟག་པ་ཁོ་ནའི་ཟླ་བ་

ལའོ། །ཞེས་སངས་རྒྱས་མཁའ་འགྲོའ་ིམཚན་མ་པད་ཟླ་དང་གཞན་ཐམས་ཅད་སྣ་

ཚོགས་པད་ཉི་ལ་དགོད་པར་བཤད་པའི་ཕྱིར། བདག་མེད་ལྷ་མོ་ཉེར་གསུམ་མའི་

འཁོར་ཕྱི་རིམ་གྱི་གཽ་རི་ལ་སོགས་པའི་ལྷ་མོ་བརྒྱད་ཀྱི་སྐུ་མདོག་ཕྱག་བཅུ་དྲུག་པའི་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

ཀྱཻ་རྡོར་ཐོད་པ་ཅན་ལྷ་དགུ་མའི་འཁོར་གྱི་གཽ་རི་ལ་སོགས་པའི་ལྷ་མོ་བརྒྱད་ཀྱི་སྐུ་

མདོག་དང་མཚུངས་པར་བཤད་པ་མི་འཐད་དེ། འདིའི་གོ་རིམ་སོགས་ལྷ་མོ་བརྒྱད་

པོའ་ིསྐུ་མདོག་ཕྱག་བཅུ་དྲུག་པའི་ཀྱཻ་རྡོར་མཚོན་ཆ་ཅན་ལྷ་བཅུ་བདུན་མའི་འཁོར་

གྱི་གཽ་རི་མ་སོགས་བརྒྱད་ཀྱི་སྐུ་མདོག་དང་མཚུངས་པར་བྱ་དགོས་པའི་ཕྱིར། དེར་

ཐལ། རྫོགས་ཕྲེང་ལས། འདིའི་ཕྱི་རིམ་ལ་གནས་པའི་གཽ་རི་མ་ལ་སོགས་པ་བརྒྱད་

ནི་ཕྱག་བཅུ་དྲུག་པའི་དཀྱིལ་འཁོར་ལྟ་བུ་སེར་བོ་ལ་སོགས་པའི་མདོག་ཅན་

ནོ། །ཞེས་པས་དེ་ལྟར་བཤད་པའི་ཕྱིར། དེ་ཡང་ཡིན་ཏེ། འདིའི་ཕྱི་རིམ་ལ་གནས་

པའི་གཽ་རི་ལ་སོགས་པ་བརྒྱད་ནི། ཞེས་པས་བདག་མེད་ལྷ་མོ་ཉེར་གསུམ་མ་འདིའི་

དཀྱིལ་འཁོར་གྱི་ལྷ་སྣམས་རིམ་པ་གཉིས་ཡོད་པའི་ཕྱི་རིམ་ལ་གནས་པའི་གཽ་རི་མ་

སོགས་བརྒྱད་པོ་དེ་བཤད། ཕྱག་བཅུ་དྲུག་པའི་དཀྱིལ་འཁོར་ལྟ་བུ་ཞེས་པས་ཀྱཻ་

རྡོར་ཕྱག་བཅུ་དྲུག་པའི་དཀྱིལ་འཁོར་གྱི་གཽ་རི་ལ་སོགས་པ་ལྟ་བུ་ཞེས་བཤད། སེར་

བོ་ལ་སོགས་པའི་མདོག་ཅན་ནོ། །ཞེས་པས། ཕྱག་བཅུ་དྲུག་པའི་དཀྱིལ་འཁོར་ལ་

ཐོད་པ་ཅན་དང་མཚོན་ཆ་ཅན་གྱི་དཀྱིལ་འཁོར་མི་འདྲ་བ་གཉིས་ཡོད་པའི་ཕྱག་བཅུ་

དྲུག་པ་མཚོན་ཆ་ཅན་གྱི་དཀྱིལ་འཁོར་གྱི་འཁོར་གྱི་གཽ་རི་སེར་བོ་ལ་སོགས་པ་ལྷ་

མོ་བརྒྱད་ཀྱི་སྐུ་མདོག་དང་མཚུངས་པའི་སྐུ་མདོག་ཅན་ཡིན་ནོ་ཞེས་བཤད་པའི་

ཕྱིར། ཕྱག་བཅུ་དྲུག་པའི་མཚོན་ཆ་ཅན་གྱི་སྙིང་བོ་ཀྱཻ་རྡོ་རྗེའི་སྒོ་མ་བཞི་ཞབས་

གཡས་བརྐྱངས་གཡོན་བསྐུམ་དུ་བཤད་པ་མི་འཐད་དེ། རྫོགས་འཕྲེང་ལས། སྒོ་སྐྱོང་

མ་རྣམས་ཕྱག་བཞི་བ་རྡོ་རྗེ་ལྕགས་ཀྱུ་མ་ལ་སོགས་པ་བཞིན་དུ་ཕྱག་མཚན་འཛིན་

པ། སྣ་ཚོགས་པདྨ་དང་ཁྲག་གིས་གང་བའི་ཐོད་པ་ལ་གནས་པའི་རོའ་ིསྟེང་དུ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

གཡས་བསྐུམས་པ་དང། གཡོན་བརྐྱང་བས་གནས་པ། དབུ་སྐྲ་དམར་སེར་གྱེན་དུ་

བརྫེས་པའོ། །ཞེས་གསུངས་པའི་ཕྱིར། ཐུགས་ཀྱཻ་རྡོ་རྗེའི་ཡུམ་རྡོ་རྗེ་ལུ་གུ་རྒྱུད་མ་

ཕྱག་གཉིས་པར་བཤད་པ་མི་འཐད་དེ། རྫོགས་འཕྲེང་ལས། རྡོ་རྗེ་དང་དྲིལ་བུ་དང་

ལྡན་པའི་ཕྱག་གཉིས་ཀྱིས་བདག་ཉིད་ལྟ་བུའི་རྡོ་རྗེ་ལུ་གུ་རྒྱུད་མ་ལ་འཁྱུད་པ་སྟེ། 

ཞེས་གསུངས་ཤིང། ཐུགས་ཀྱཻ་རྡོ་རྗེ་ཞལ་གསུམ་ཕྱག་དྲུག་པ་ཡིན་ལ། ཁྱེད་རང་

གིས་ཀྱང་ཕྱག་དང་བོ་གཉིས་ཀྱིས་རྡོ་རྗེ་དང་དྲིལ་བུ་འཛིན་པས་རང་དང་འདྲ་བའི་རྡོ་

རྗེ་ལུ་གུ་རྒྱུད་མ་ལ་འཁྱུད་པ། ཞེས་བཀོད་པ་དང་ཡང་འགལ་བའི་ཕྱིར། 

༈ བདེ་མཆོག་རྡོར་སེམས་ཀྱི་གཙོ་བོའ་ིརལ་བའི་ཐོར་ཅོག་གི་གཡོན་

ན་ཚེས་གཅིག་གི་ཟླ་བས་བརྒྱན་པར་བཤད་པ་དེ་མི་འཐད་དེ། དེ་ལ་ཟླ་བ་ཕྱེད་

པས་མཚན་པར། རྫོགས་འཕྲེང་ལས། རལ་བའི་ཐོར་ཅོག་ནག་པོ་ལ་གནས་པའི་

ནོར་བུ་དང། དེའི་འ ོག་ཏུ་གཡོན་ངོས་སུ་གནས་པའི་ཟླ་བ་ཕྱེད་པ་དྲི་མ་མེད་པ་

དང་སངས་རྒྱས་ལྔའི་ཅོད་པན་ཅན། ཞེས་པས་བཤད་པའི་ཕྱིར། དེའི་འཁོར་གྱི་

དོན་གྲུབ་ཀྱི་ཕྱག་གཡོན་པ་གཉིས་ཀྱིས་དྲིལ་བུ་དང་པདྨ་འཛིན་པར་བཤད་པ་

མི་འཐད་དེ། རྫོགས་འཕྲེང་ལས། བྱང་དུ་དོན་ཡོད་གྲུབ་པ་ལྗང་གུ་ཕྱག་བཞི་བ་

གཡས་པ་དག་གིས་རྡོ་རྗེ་དང་ལྕགས་ཀྱུ། གཡོན་པ་དག་གིས་དྲིལ་བུ་དང་ཐོད་

པ་འཛིན་པའོ། །ཞེས་གསུངས་པའི་ཕྱིར།

༈ བདེ་མཆོག་ཕྱག་བཅུ་གཉིས་པའི་རལ་བའི་ཐོར་ཅོག་གི་གཡོན་ན་ཚེས་

གཅིག་གི་ཟླ་བས་བརྒྱན་པར་བཤད་པར་མི་འཐད་དེ། རྫོགས་འཕྲེང་ལས། གཡོན་

ངོས་སུ་གནས་པའི་ཟླ་བ་ཕྱེད་པ་དང་སྣ་ཚོགས་རྡོ་རྗེས་མཚན་པའི་རལ་བའི་ཐོར་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

ཅོག་ནག་པོ་དང། ཞེས་གསུངས་པའི་ཕྱིར། 

༈ ཧཱུཾ་མཛད་ཁྲོ་བཅུའི་དཀྱིལ་འཁོར་གྱི་རྡོ་རྗེ་དབྱུག་པ་སོགས་འཁོར་གྱི་ལྷ་

ཐམས་ཅད་ཞལ་བཞི་བར་བཤད་པ་མི་འཐད་དེ། རྡོ་རྗེ་དབྱུག་པ་ཞལ་གསུམ་པ་ཅན་

ཡིན་པའི་ཕྱིར། དེར་ཐལ། རྩ་ཞལ་སྔོན་པོ། གཡས་ཞལ་སེར་བོ། གཡོན་ཞལ་ལྗང་

གུ་མ་གཏོགས། ཞལ་བཞི་བ་གཅིག་ཀྱང་མེད་པའི་ཕྱིར། དེར་ཐལ། རྫོགས་འཕྲེང་

ལས། འདིའི་ཤར་ཕྱོགས་སུ་རྡོ་རྗེ་དབྱུག་པ་སྔོན་པོ། སྔོན་པོ་དང་སེར་བོ་དང། ལྗང་

གུ་ནི་རྩ་བ་དང་གཡས་གཡོན་གྱི་ཞལ་ལོ། །ཞེས་གསུངས་པ་འདིས་གསལ་བར་

བཤད་པའི་ཕྱིར། དེར་ཐལ། ལུང་དེའི་འདིའི་ཤར་ཕྱོགས་སུ་རྡོ་རྗེ་དབྱུག་པ་སྔོན་པོ་

ཞེས་པས། གཙོ་བོ་རྡོ་རྗེ་ཧཱུཾ་མཛད་འདིའི་ཤར་ཕྱོགས་སུ་གནས་པའི་འཁོར་རྡོ་རྗེ་

དབྱུག་པ་སྐུ་མདོག་སྔོན་པོ་ཡིན་པ་དེ་བཤད། སྔོན་པོ་དང་སེར་བོ་དང། ལྗང་གུ་ནི་

ཞེས་པས། དེ་ལ་ཞལ་སྔོན་པོ་དང་སེར་བོ་དང་ལྗང་གུ་གསུམ་ཡོད་པ་དེ་བཤད། རྩ་

བ་དང་གཡས་གཡོན་གྱི་ཞལ་ལོ། །ཞེས་པས། དེ་ལ་སྔོ་སེར་ལྗང་བའི་ཞལ་གསུམ་

ཡོད་པའི་སྔོན་པོ་རྩ་ཞལ། སེར་བོ་གཡས་ཞལ། ལྗང་གུ་གཡོན་གྱི་ཞལ་ཡིན་

ནོ། །ཞེས་བཤད་པ་ཡིན་པའི་ཕྱིར། དེ་བཞིན་དུ། དེ་ཉིད་ལས། བྱང་དུ་རྡོ་རྗེ་ཉི་མ་

སེར་བོ། སེར་བོ་དང། སྔོན་པོ་དང། ལྗང་གུའི་ཞལ་ལོ། །ཞེས་པས། སེར་བོ་སྔ་མ་

སྐུ་མདོག་དང། གཉིས་པ་རྩ་ཞལ་གྱི་མདོག །སྔོན་པོ་དང་ལྗང་གུ་གཡས་གཡོན་གྱི་

ཞལ་གྱི་མདོག །ཞལ་ལོ། །ཞེས་པས་སེར་སྔོ་ལྗང་བའི་ཞལ་གསུམ་པ་ཅན་ཡིན་པར་

བཤད་ཅིང། ལྷག་མ་རྣམས་ཀྱང་དེས་རིགས་འདྲ་བའི་ཕྱིར། འཁོར་ལོ་སྒྱུར་དྲུག་གི་

ཡེ་ཤེས་མཁའ་འགྲོ་རྡོ་རྗེ་སེམས་དཔའ་སྐུ་མདོག་དམར་བོ་དང། དེའི་ཡུམ་སྐུ་མདོག་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

དཀར་མོར་བཤད་པར་མི་འཐད་དེ། རྫོགས་འཕྲེང་ལས། ཡེ་ཤེས་མཁའ་འགྲོ་སྐུ་

མདོག་དཀར་བོའམ་ནག་པོ་གང་བྱས་ཀྱང་རུང་བའི་འདམ་ང་ཅན་དུ་བཤད་ཀྱི། 

དམར་བོར་བཤད་པ་མེད་ཅིང། དེའི་ཡུམ་ཆོས་དབྱིངས་དབང་ཕྱུག་མ་སྐུ་མདོག་

དམར་མོར་བཤད་ཀྱི་དཀར་མོར་བཤད་པ་མེད་པའི་ཕྱིར། དེ་ཡང་ཡིན་ཏེ། ཡེ་ཤེས་

མཁའ་འགྲོ་འཆད་པ་ན། དེ་ཉིད་ལས། རྡོ་རྗེའི་སྐྱིལ་ཀྲུང་དུ་གནས་པའི་ཡེ་ཤེས་

མཁའ་འགྲོ་རྡོ་རྗེ་སེམས་དཔའ་དཀར་བོའམ་ནག་པོ་རྡོ་རྗེ་དང་བཅས་པའི་རྡོ་རྗེ་དྲིལ་

བུར་ལྡན་པའི་གཡས་པ་དང། ཅིག་ཤོས་ཀྱི་ཕྱག་གིས་ལྷ་མོ་ལ་འཁྱུད་པའོ། །ལྷ་མོ་

དེ་ནི་རྡོ་རྗེ་དང་སྡིགས་མཛུབ་དང་བཅས་པའི་ཕྱག་གཡས་བརྐྱངས་པ། ཁྲག་གིས་

གང་བའི་ཐོད་པ་འབུལ་བའི་ཕྱག་གཡོན་གྱིས་ཡབ་ལ་འཁྱུད་པ། སྐུ་མདོག་དམར་མོ་

ཡེ་ཤེས་མཁའ་འགྲོ་མ་སྟེ་མིང་གཞན་ཆོས་ཀྱི་དབང་ཕྱུག་མ་ཞེས་དང། རྡོ་རྗེ་ཕག་

མོ་ཞེས་ཀྱང་གྲགས་སོ། །ཞེས་གསུངས་པའི་ཕྱིར། དེའི་འཁོར་གྱི་ལཱ་མ་སྐུ་མདོག་

ལྗང་གུ་དང་གཟུགས་ཅན་མ་སེར་མོར་བཤད་པ་མི་འཐད་དེ། ལཱ་མ་སེར་མོ་དང། 

གཟུགས་ཅན་མ་ལྗང་གུའི་མདོག་ཅན་དུ་རྫོགས་འཕྲེང་ལས་བཤད་པའི་ཕྱིར། དེར་

ཐལ། དེ་ཉིད་ལས། རྡོ་རྗེ་སེམས་དཔའི་ཕྱོགས་བྲལ་རྣམས་ལ་རིམ་པ་ཇི་ལྟ་བས། 

མཁའ་འགྲོ་མ་དང། ལཱ་མ་དང། དུམ་སྐྱེས་མ་དང། གཟུགས་ཅན་མ་རྣམས་ནི། སྔོན་

མོ་དང། སེར་མོ་དང། དམར་མོ་དང། ལྗང་གུ་རྣམས་གཡས་བརྐྱང་གིས་བཞུགས་

པའོ། །ཞེས་གསུངས་པའི་ཕྱིར། འུག་གདོང་མ་ལྗང་གུ། ཕག་གདོང་མ་སེར་མོར་

བཤད་པ་ཡང་མི་འཐད་དེ། དེ་ཉིད་ལས། དཀྱིལ་འཁོར་ཆེན་པོའ་ིསྒོ་རྣམས་ལ། ཁྭ་

གདོང་མ་དང། འུག་གདོང་མ་དང། ཁྱི་གདོང་མ་དང། ཕག་གདོང་མ་རྣམས་ནི་མིང་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

གི་རྗེས་སུ་མཐུན་པའི་ཞལ་ཅན་ཏེ། རིམ་པ་ཇི་ལྟ་བས་སྔོན་པོ་དང། སེར་བོ་དང། 

དམར་བོ་དང། ལྗང་གུའི་མདོག་ཅན་རྣམས་ཕྱག་གཡས་པ་རྣམས་ན། ལྕགས་ཀྱུ་

དང། ཞགས་པ་དང། ལྕགས་སྒྲོག་དང། དྲིལ་བུ་འཛིན་པའོ། །ཞེས་གསུངས་པའི་

ཕྱིར། དཀྱིལ་འཁོར་ཆེན་པོའ་ིཕྱིའི་འཚམས་ན་གནས་པའི་གཤིན་རྗེ་བརྟན་མ་

གཡས་སྔོ་གཡོན་སེར། ཕོ་ཉ་མོ་གཡས་སེར་གཡོན་དམར། མཆེ་བ་མ་གཡས་

དམར་གཡོན་ལྗང། འཇོམས་མ་གཡས་ལྗང་གཡོན་སྔོ་བར་བཤད་པ་མི་འཐད་དེ། 

དེ་བཞིའི་སྐུ་མདོག་གི་ཕྱེད་གཡས་རང་རང་གི་གཡས་ཕྱོགས་ན་ཡོད་པའི་ལྷ་མོའ་ི

སྐུ་མདོག་དང། ཕྱེད་གཡོན་རང་རང་གི་གཡོན་ཕྱོགས་ན་ཡོད་པའི་ལྷ་མོའ་ིསྐུ་

མདོག་དང་མཚུངས་པར་བྱ་དགོས་པ་གང་ཞིག །དེ་ལྟར་ན་གཤིན་རྗེ་བརྟན་མའི་

གཡས་སྔོ། གཡོན་ལྗང། ཕོ་ཉ་མོ་གཡས་ལྗང། གཡོན་དམར། མཆེ་བ་མ་གཡས་

དམར། གཡོན་སེར། འཇོམས་མ་གཡས་སེར། གཡོན་སྔོ་བའི་མདོག་ཅན་དུ་བྱ་

དགོས་པའི་ཕྱིར། དང་བོ་དེར་ཐལ། རྫོགས་འཕྲེང་ལས། འཚམས་རྣམས་ལ་གཤིན་

རྗེ་བརྟན་མ་དང། གཤིན་རྗེ་ཕོ་ཉ་མོ་དང། གཤིན་རྗེ་མཆེ་བ་མ་དང། གཤིན་རྗེ་

འཇོམས་མ་རྣམས་ནི་མི་མོའ་ིགདོང་བ་ཅན་ནོ། །གཡས་དང་གཡོན་པའི་ལྷ་མོའ་ིཁ་

དོག་གཡས་གཡོན་གྱི་སྐུ་ཕྱེད་ཕྱེད་དང་ལྡན་པ་རྣམས་ཏེ། ཞེས་གསུངས་པའི་ཕྱིར། 

རྟགས་གཉིས་པ་གྲུབ་སྟེ། ཁྭ་གདོང་མ་སོགས་གདོང་མ་བཞི་བོ་སྒོ་རྣམས་སུ་གཡོན་

སྐོར་དུ་དགོད་ཅིང། བརྟན་མ་སོགས་འཚམས་མ་བཞི་བོ་འཚམས་རྣམས་ལ་གཡས་

སྐོར་དུ་དགོད་དགོས་པ་གང་ཞིག །དེ་ལྟར་བཀོད་པའི་ཚེ་གཤིན་རྗེ་བརྟན་མའི་

གཡས་སུ་ཁྭ་གདོང་མ་སྔོན་མོ་དང། གཡོན་དུ་ཕག་གདོང་མ་ལྗང་གུ །ཕོ་ཉ་མོའ་ི



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

གཡས་སུ་ཕག་གདོང་མ་ལྗང་གུ་དང། གཡོན་དུ་ཁྱི་གདོང་མ་དམར་མོ། མཆེ་བ་

མའི་གཡས་སུ་ཁྱི་གདོང་མ་དམར་མོ་གཡོན་དུ་འུག་གདོང་མ་སེར་མོ། འཇོམས་

མའི་གཡས་སུ་འུག་གདོང་མ་སེར་མོ། གཡོན་དུ་ཁྭ་གདོང་མ་སྔོན་མོ་རྣམས་འགོད་

པས་གཡས་གཡོན་གྱི་ཕྱེད་མདོག་སྔར་བཤད་པ་ལྟར་འགོད་དགོས་པའི་ཕྱིར། 

རྟགས་དང་བོ་གྲུབ་སྟེ། རྫོགས་འཕྲེང་ལས། དེ་དག་གི་འཁོར་རྣམས་དཀྱིལ་འཁོར་

སོ་སོར་ཤར་ལ་སོགས་པའི་སྒོ་རྣམས་སུ་གཡོན་སྐོར་དུ་དགོད་ཅིང། མེ་ལ་སོགས་

པའི་འཚམས་རྣམས་སུ་གཡས་སྐོར་དུ་དགོད་པར་བྱའོ། །ཞེས་གསུངས་པའི་ཕྱིར། 

རྡོ་རྗེ་བདུད་རྩིའི་དཀྱིལ་འཁོར་དང་བོའ་ིགཙོ་བོ་སྐུ་མདོག་ལྗང་སེར་དུ་བྱ་དགོས་ཏེ། 

རྫོགས་འཕྲེང་ལས། སྣ་ཚོགས་པདྨའི་ཟེའུ་འབྲུར་ཟླ་བ་ལ་དཔལ་རྡོ་རྗེ་བདུད་རྩི་

སེམས་དཔའི་སྐྱིལ་ཀྲུང་གིས་གནས་པ། མེ་ཏོག་བྲི་ཡང་ཀུ་ལྟ་བུ་ལྗང་སེར། ཞེས་

གསུངས་པའི་ཕྱིར། དེའི་འཁོར་གྱི། བདུག་སྤོས་མ་དང། རྫ་རྔ་མ་སྐུ་མདོག་སྔོན་

པོར་བཤད་པ་མི་འཐད་དེ། དེ་ཉིད་ལས། མེར་བདུག་སྤོས་མ་དུ་བའི་མདོག་ཅན་

ཞལ་གསུམ་པ། ཞེས་དང། ཤར་ལ་སོགས་པའི་སྣམ་བུ་ལ་གླིང་བུ་མ་དང། པི་ཝང་

མ་དང། མུ་ཀུན་དྷ་མ་དང། རྫ་རྔ་མ་རྣམས་ནི། དམར་མོ་དང། སེར་མོ་དང། དཀར་

མོ་དང། དུ་བའི་མདོག་ཅན་ཞལ་གཅིག་མ་ཞེས་གསུངས་པའི་ཕྱིར། སངས་རྒྱས་

ཐོད་པ་ཉེར་ལྔ་བའི་གཙོ་འཁོར་ཐམས་ཅད་ལ་པད་གདན་མ་བཤད་པ་མི་འཐད་དེ། 

རྫོགས་འཕྲེང་ལས། འཁོར་ལོ་ནང་མའི་རྩིབས་ཀྱི་སྟེང་གི་པདྨའི་འདབ་མ་ལ་གནས་

པའི་ལེགས་འཕྲེང་ཅན་མ་སོགས་བཞི་མ་གཏོགས་གཞན་ཐམས་ཅད་ལ་པད་ཉིའི་

གདན་བཤད་པའི་ཕྱིར། དེར་ཐལ། དེ་ཉིད་ལས། འཁོར་ལོ་རྩིབས་བརྒྱད་པ་ནག་པོ་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

ལ་གནས་པའི་སྣ་ཚོགས་པདྨ་འདབ་མ་བརྒྱད་པའི་ཟེའུ་འབྲུར་རོ་གན་རྐྱལ་གྱི་སྙིང་

ཁར་ཉི་མའི་དཀྱིལ་འཁོར་ལ་བཅོམ་ལྡན་འདས་དཔལ་ཧེ་རུ་ཀ་སྐུ་མདོག་ནག་པོ། 

ཞེས་དང། ཤར་གྱི་རྩིབས་ནག་པོའ་ིསྟེང་གི་འདབ་མ་ལ་ལེགས་འཕྲེང་ཅན་

མའོ། །ཞེས་སོགས་དང། དེ་ནས་རིམ་པ་གཉིས་པ་ནི། རྩིབས་བརྒྱད་དམར་བོ་ལ་

གནས་པའི་པདྨ་བརྒྱད་ཀྱི་ཕྱི་རིམ་རྡོ་རྗེ་དམར་བོའ་ིའཕྲེང་བས་བསྐོར་བའོ། །ཞེས་

དང། དེ་ནས་རིམ་པ་གསུམ་པ་ལ་ནི་འཁོར་ལོ་དཀར་བོ་རྩིབས་བརྒྱད་པ་ལ་གནས་

པའི་པདྨ་བརྒྱད་དེ་རྡོ་རྗེ་དཀར་བོའ་ིའཕྲེང་བས་བསྐོར་བའོ། །ཞེས་དང། ཤར་གྱི་

སྒོའ་ིཔདྨ་ལ་མཛེས་མའོ། །ཞེས་སོགས་དང། འདི་རྣམས་ཐམས་ཅད་གཡས་གཡོན་

གྱི་ཕྱག་གཉིས་ཀྱིས་གྲི་གུག་དང་ཐོད་པ་འཛིན་པ། སོ་ཅུང་ཟད་སྟོན་པ། ཞལ་གཅིག་

མ། སྤྱན་གསུམ་མ། རུས་པའི་རྒྱན་གྱིས་བརྒྱན་པ། མི་མགོའ་ིའཕྲེང་བ་དང་བྲལ་བ། 

དབུ་སྐྲ་དམར་སེར་གྱི་ཚོགས་གྱེན་དུ་བརྫེས་པ། བྱང་སེམས་འཛག་པ། ཉི་མའི་

གདན་ལ་སྐྱིལ་ཀྲུང་ཕྱེད་པའི་གར་གྱི་ཚུལ་གྱིས་གནས་པ་རྣམས་སོ། །ཞེས་གསུངས་

པའི་ཕྱིར། སངས་རྒྱས་ཐོད་པ་ལྷ་དགུའི་འཁོར་གྱི་ལྷ་རྣམས་ལ་ཉི་གདན་མ་བཤད་

པ་མི་འཐད་དེ། རྫོགས་འཕྲེང་ལས། བརྒྱད་པོ་འདི་དག་ཀྱང་ཉི་མའི་དཀྱིལ་འཁོར་ལ་

གར་གྱི་ཚུལ་གྱིས་གནས་པ། ཞེས་གསུངས་པའི་ཕྱིར། མ་ཧཱ་མ་ཡ་ལྷ་ལྔའི་གཙོ་བོ་

རང་འདྲའི་ཡུམ་སངས་རྒྱས་མཁའ་འགྲོ་མ་དམར་མོ་ལ་འཁྱུད་པར་བཤད་པ་མི་

འཐད་དེ། གཙོ་བོ་སྐུ་མདོག་སྔོན་པོ་ཡིན་པ་གང་ཞིག །དེ་དང་འདྲ་བའི་ཡུམ་ཡིན་ན་

སྐུ་མདོག་སྔོན་པོ་ཡིན་དགོས་པ་ལ། ཡུམ་སྐུ་མདོག་དམར་བོ་ཡིན་པར་རྫོགས་

འཕྲེང་ལས་གསུངས་ཤིང་ཁྱེད་རང་གིས་ཀྱང་བཤད་པའི་ཕྱིར། རྫོགས་འཕྲེང་ལས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

གསུངས་ཏེ། དེ་ཉིད་ལས། སྒྱུ་མ་ཆེན་མོ་ལས་བྱུང་བའི་ཧེ་རུ་ཀ་ནག་པོ། ཞེས་དང། 

སངས་རྒྱས་མཁའ་འགྲོ་མ་ནི་སྐུ་མདོག་དམར་མོ། ཞེས་གསུངས་པའི་ཕྱིར། རྣལ་

འབྱོར་ནམ་མཁའ་ལྷ་ལྔ་བཅུ་ང་བརྒྱད་ཀྱི་དཀྱིལ་འཁོར་འཁོར་གྱི་ལྷ་མཁའ་འགྲོ་མ་

དཀར་མོ་སོགས་བཞི་ལ་རོ་གདན་མ་བཤད་པ་མི་འཐད་དེ། རྫོགས་འཕྲེང་ལས། 

ཤར་དུ་རྡོ་རྗེ་མཁའ་འགྲོ་མའི་རྒྱབ་ཏུ་མཁའ་འགྲོ་མ་དཀར་མོ་ཞེས་སོགས་ལྷ་མོ་བཞི་

བཤད་པའི་མཇུག་ཐོག་ཏུ་བཞི་བོ་འདི་རྣམས་པདྨ་དང་ཉི་མ་དང་རོ་ལ་གནས་

པའོ། །ཞེས་གསུངས་པའི་ཕྱིར། ཡེ་ཤེས་མཁའ་འགྲོ་ལྷ་བཅུ་གསུམ་གྱི་དཀྱིལ་འཁོར་

གྱི་དབུས་དང་ཕྱོགས་བཞིར་སེང་གེའི་སྟེང་དུ་སྣ་ཚོགས་པདྨ་དང་ཟླ་བའི་གདན་

བཤད་པ་མི་འཐད་དེ། དེ་ལ་རྫོགས་འཕྲེང་ལས། སྣ་ཚོགས་པདྨ་དང་ཉི་མའི་གདན་

བཤད་པའི་ཕྱིར། དེར་ཐལ། དེ་ཉིད་ལས། སེང་གེ་ལ་གནས་པའི་སྣ་ཚོགས་པདྨ་དང་

ཉིམ་ལ་ཡེ་ཤེས་མཁའ་འགྲོ་མ་སྔོན་མོའ།ོ །ཞེས་དང། རྡོ་རྗེ་མཁའ་འགྲོ་མ་སོགས་

བཞི་བཤད་པའི་མཇུག་ཐོག་ཏུ། བཞི་བོ་འདི་དག་ཀྱང་སེང་གེ་ལ་གནས་པའི་སྣ་

ཚོགས་པདྨ་དང་ཉི་མ་ལ་གནས་པའོ། །ཞེས་གསུངས་པའི་ཕྱིར། གཙོ་འཁོར་ཐམས་

ཅད་ལ་ལྷའི་གོས་དམར་བོ་དང་སྦྲུལ་རྒྱན་ཡོད་དེ། དེ་ཉིད་ལས། ལྷ་མོ་བཅུ་གསུམ་

པོ་ཐམས་ཅད་ཀྱང་ལྷའི་གོས་དམར་བོ་མནབས་པ། དབུ་ལ་ཐོད་པ་ལྔའི་འཕྲེང་བ་

དང་བཅས་པ། ཕྱག་རྒྱ་ལྔ་དང་ལྡན་པ། སེམས་དཔའི་སྐྱིལ་ཀྲུང་ཅན། ཀླུའི་རྒྱལ་བོ་

བརྒྱད་ཀྱིས་རྣམ་པར་བརྒྱན་པ། ཞེས་གསུངས་པའི་ཕྱིར། དུས་འཁོར་ཀྱི་གཙོ་བོའ་ི

གདན་ལ་དུས་མེ་མ་བཤད་པ་མི་འཐད་དེ། རྫོགས་འཕྲེང་ལས། དེའི་སྟེང་ནས་སྟེང་

དུ་གནས་པའི་ཟླ་བ་དང་ཉི་མ་དང། སྒྲ་གཅན་དང་དུས་མའི་དཀྱིལ་འཁོར་གྱི་སྟེང་དུ་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

གན་རྐྱལ་དུ་གནས་པའི་ཡན་ལག་མེད་པ་དང། དྲག་པོའ་ིསྙིང་གར་གཡས་བརྐྱང་

གིས་གར་བྱེད་པའི་བཅོལ་ལྡན་འདས་དཔལ་དུས་ཀྱིས་འཁོར་ལོ། ཞེས་གསུངས་

པའི་ཕྱིར། གཙོ་བོའ་ིཕྱག་གཡོན་པ་དམར་བོ་བཞིའི་ཐ་མས་པདྨ་དཀར་བོ་དང། སྣ་

ཚོགས་ཡུམ་གྱི་ཕྱག་གཡོན་པ་དང་བོས་ཤག་ཏི་བསྣམས་པ་བྱ་དགོས་ཏེ། རྫོགས་

འཕྲེང་ལས། གཙོ་བོའ་ིཕྱག་མཚན་འཆད་པ་ན། དམར་བོ་རྣམས་ལ་གཞུ་དང། 

ཞགས་པ་དང། ནོར་བུ་རིན་པོ་ཆེ་དང། པདྨ་དཀར་བོ་རྣམས་སོ། །ཞེས་དང། ཡུམ་

གྱི་ཕྱག་མཚན་འཆད་པ་ན་གཡོན་པ་རྣམས་ཀྱིས་ཤག་ཏི་དང་ཞགས་པ་དང་པདྨ་

དཀར་བོ་དང་རིན་པོ་ཆེ་རྣམས་འཛིན་པའོ། །ཞེས་གསུངས་པའི་ཕྱིར། དེ་ལ་ཁྱབ་པ་

ཡོད་དེ། སྤྱིར་འཆད་ཚུལ་མང་དུ་ཡོད་ཀྱང་རྫོགས་འཕྲེང་ཁུངས་སུ་བྱས་ནས་ལྷའི་

མངོན་རྟོགས་འཆད་པའི་ཚེ་རྫོགས་འཕྲེང་ལས་ཇི་ལྟར་བཤད་པ་ལྟར་འཆད་དགོས་

པའི་ཕྱིར། ༈ གཙུག་དགུ་ལྷ་སོ་བདུན་མའི་གཙུག་ཏོར་དགུ་བོ་ཞབས་རྡོ་རྗེའི་སྐྱིལ་

ཀྲུང་གིས་བཞུགས་པར་བཤད་པ་མི་འཐད་དེ། ལྷ་སོ་བདུན་པོ་ཐམས་ཅད་སེམས་

དཔའི་སྐྱིལ་ཀྲུང་གིས་བཞུགས་པ་ཡིན་པའི་ཕྱིར། དེར་ཐལ། རྫོགས་འཕྲེང་ལས། ལྷ་

སུམ་ཅུ་སོ་བདུན་པོ་འདི་དག་ཀྱང་གོས་སྣ་ཚོགས་དང། རིན་པོ་ཆེའི་རྒྱན་སྣ་ཚོགས་

ཀྱིས་བརྒྱན་པ། རིན་པོ་ཆེའི་ཅོད་པན་ཅན། ཞལ་གཅིག་པ། ཕྱག་གཉིས་པ། སྤྱན་

གསུམ་པ། སྣ་ཚོགས་པདྨ་དང་ཟླ་བ་རྣམས་ལ་སེམས་དཔའི་སྐྱིལ་ཀྲུང་གིས་

བཞུགས་པའོ། །ཞེས་གསུངས་པའི་ཕྱིར། ༈ ཆོས་དབྱིངས་གསུང་དབང་གི་གཞལ་

ཡས་ཁང་གི་ཕྱོགས་བཞིའི་རེ་མིག་གི་དབུས་སུ་གནས་པའི་དེ་བཞིན་གཤེགས་པ་

བཞི་གླང་བོ་ཆེ་ལ་སོགས་པའི་སྟེང་དུ་སྣ་ཚོགས་པདྨ་དང་ཟླ་བའི་གདན་ལ་བཞུགས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

པར་བཤད་པ་མི་འཐད་དེ། རྫོགས་འཕྲེང་ལས། མི་བསྐྱོད་པ་ལ་སོགས་པའི་དེ་

བཞིན་གཤེགས་པ་རྣམས་ནི་རང་རང་གི་ཆིབས་ཀྱི་སྟེང་དུ་སྣ་ཚོགས་པདྨ་དང་ཉི་

མའི་གདན་ལ་རྡོ་རྗེའི་སྐྱིལ་ཀྲུང་གིས་བཞུགས་པ། ཞེས་གསུངས་པའི་ཕྱིར། ༈ རིན་

འབྱུང་གི་གཡས་ཞལ་དཀར་རྒྱབ་ཞལ་ནག་པོར་བཤད་པ་དང། དོན་གྲུབ་ཀྱི་རྒྱབ་

ཞལ་ནག་པོར་བཤད་པ་མི་འཐད་དེ། རིན་འབྱུང་གི་གཡས་ཞལ་ནག །རྒྱབ་ཞལ་

དཀར་བ་དང། དོན་གྲུབ་ཀྱི་རྒྱབ་ཞལ་དམར་བར་བཤད་པའི་ཕྱིར། རིན་འབྱུང་གི་

ཞལ་དེ་ལྟར་ཡིན་པར་རྫོགས་འཕྲེང་ལས། རིན་ཆེན་འབྱུང་ལྡན་སེར་བོ། སེར་བོ་

དང། ནག་པོ་དང། དཀར་བོ་དང། དམར་བོའ་ིཞལ་བཞི་བ། ཞེས་དང། དོན་གྲུབ་

ཀྱི་ཞལ་དེ་ལྟར་ཡིན་པ། དེ་ཉིད་ལས། དོན་ཡོད་གྲུབ་པ་ལྗང་ཁུ་ཞལ་བཞི་བ་རྩ་བའི་

ཞལ་ལྗང་གུ་མཆེ་བ་གཙིགས་པ་གཡས་སེར་བོ་ཞི་བ། ནུབ་དམར་བོ་སྒེག་པ་དང་

བཅས་པ། གཡོན་དཀར་བོ་ཞི་བ་ཕྱག་བརྒྱད་པ། ཞེས་གསུངས་པའི་ཕྱིར། འཁོར་

གྱི་སྤྱན་མ་རིན་འབྱུང་དང་མཚུངས་པར་བཤད་པ་མི་འཐད་དེ། སྤྱན་མ་གཙོ་བོ་

འཇམ་པའི་དབྱངས་ཆོས་ཀྱི་དབྱིངས་གསུང་གི་དབང་ཕྱུག་དང་མཚུངས་པར་བཤད་

པའི་ཕྱིར། དེར་ཐལ། རྫོགས་འཕྲེང་ལས། སངས་རྒྱས་སྤྱན་མ་དང། མཱ་མ་ཀཱི་དང། 

གོས་དཀར་མོ་དང། སྒྲོལ་མ་རྣམས་རིམ་པ་ཇི་ལྟ་བ་བཞིན་དུ་འཇམ་པའི་དབྱངས་

དང། མི་བསྐྱོད་པ་དང། སྣང་མཐའ་དང། དོན་གྲུབ་ལྟ་བུའོ། །ཞེས་གསུངས་པའི་

ཕྱིར། རྡོ་རྗེ་ལས་ཀྱི་ཕ་རོལ་ཏུ་ཕྱིན་མ་སྔོན་མོ། འོད་ཟེར་ཅན་དཀར་མོར་བཤད་པ་

མི་འཐད་དེ། དེ་ཉིད་ལས། རྡོ་རྗེ་ལས་ཀྱི་ཕ་རོལ་ཏུ་ཕྱིན་མ་ནི་སྐུ་མདོག་སྣ་ཚོགས་

པ། ཞེས་དང། འོད་ཟེར་ཅན་མ་དཀར་དམར་སྐུད་པ་དང་བཅས་པའི་ཁབ་འཛིན་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

པའོ། །ཞེས་གསུངས་པའི་ཕྱིར། ཁྲོ་བོ་བཅུའི་ནང་མཚན་གྱི་རྟ་མཆོག་ཞབས་གཉིས་

པར་བཤད་པ་མི་འཐད་དེ། དེ་ཉིད་ལས། རླུང་དུ་རྟ་མཆོག་ལྗང་གུ་ཞལ་བཞི་བ། 

ཞེས་པ་ནས། ཞབས་གཡོན་བསྐུམས་པ། གཡས་བརྐྱངས་པ་དང། གཡས་བསྐུམས་

ཤིང། གཡོན་བརྐྱངས་པའི་ཞབས་བཞིའོ། །ཞེས་གསུངས་པའི་ཕྱིར། ཞབས་བཞིའི་

འོག་ཏུ་ལྷ་བརྒྱད་མནན་ནས་གནས་པ་ཡིན་ཏེ། དེ་ཉིད་ལས། གཡས་དང་བོ་གཅིག་

གིས་དབང་མོ་དང་དཔལ་མོ། གཉིས་པས་དགའ་མོ་དང་ཚིམ་མ། གཡོན་པ་གཅིག་

གིས་དབང་བོ་དང་སྦྲང་རྩིར་བྱེད་པ་དང། གཉིས་པས་རྒྱལ་བར་བྱེད་པ་དང་དཔྱིད་

ཀྱི་ལྷ་མནན་ནས་གནས་པའོ། །ཞེས་གསུངས་པའི་ཕྱིར། དཀྱིལ་འཁོར་ཕྱི་མའི་

གདོང་དྲུག་དང་ཚངས་མ་གཉིས་ཀྱི་བར་དུ་དབང་བོ་སེར་བོ་གླང་པོ་ཆེ་ལ་ཞོན་པ་

ཕྱག་བཞི་བ་ཅིག་བཤད་པ་མི་འཐད་དེ། རྣལ་འབྱོར་རྫོགས་འཕྲེང་ན་དེ་ལྟར་བཤད་

པ་མི་སྣང་ཞིང། དེ་བསྣན་ན་ལྷ་ཉིས་བརྒྱ་ཉེར་གཉིས་སུ་འགྱུར་བས། ཆོས་དབྱིངས་

གསུང་དབང་ལྷ་ཉིས་བརྒྱ་ཉེར་གཅིག་གི་དཀྱིལ་འཁོར་དུ་དབང་བསྐུར་བ་ལ་ཞེས་

ཁྱེད་རང་གིས་བཀོད་པ་དང་འགལ་བའི་ཕྱིར། 

༈ འབྱུང་བོ་འདུལ་བྱེད་ཀྱི་གཙོ་བོ་ཉི་མའི་གདན་བཤད་པ་མི་འཐད་དེ། 

རྫོགས་འཕྲེང་ལས། སྣ་ཚོགས་པདྨ་དང་ཟླ་བ་ལ་འབྱུང་བོ་གཞན་གྱིས་མི་ཐུབ་པ་

ཞེས་པ་ནས། གཡོན་བརྐྱང་གིས་མནན་པའི་འབྱུང་བོ་འདུལ་བྱེད་དྲག་པོ་ཆེན་པོ་

སྐུ་མདོག་སྔོན་པོ། ཞེས་གསུངས་པའི་ཕྱིར། རིམ་པ་གསུམ་པའི་དབང་ལྡན་དུ་པདྨ་

དང་ཟླ་བ་ལ་དབང་ཕྱུག་ཆེན་པོ་བསྐྱེད་པར་བཤད་པ་དང། དེའི་གཡས་སུ་པདྨ་

དང་ཟླ་བ་ལ་ཟླ་བ་སྐྱེད་པར་བཤད་པ་མི་འཐད་དེ། རྫོགས་འཕྲེང་ལས། དབང་ལྡན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

དུ་ངང་བ་དང་ཟླ་བའི་གདན་ལ་ཟླ་བའི་ལྷ་དང། དབང་ལྡན་ཡང་དབང་ཕྱུག་ཆེན་པོ་

ལྟ་བུ་བསྐྱེད་པར་བཤད་པ་གང་ཞིག །དབང་ཕྱུག་ཆེན་པོ་གླང་དང་ཉི་མའི་གདན་

ལ་བསྐྱེད་པར་དེ་ཉིད་ལས་བཤད་པའི་ཕྱིར། རྟགས་དང་བོ་གྲུབ་སྟེ། རྫོགས་འཕྲེང་

ལས། དབང་ལྡན་དུ་ངང་བ་དང་ཟླ་བ་ལ་ཟླ་བ་དཀར་བོ། གཡས་པས་ཀུ་མུ་ཏ་ལ་

གནས་པའི་ཟླ་བའི་དཀྱིལ་འཁོར་དང་གཡོན་པས་མཆོག་སྦྱིན་ནོ། །དབང་ལྡན་ཡང་

དབང་ཕྱུག་ཆེན་པོ་ལྟ་བུའོ། །ཞེས་གསུངས་པའི་ཕྱིར། རྟགས་གཉིས་པ་གྲུབ་སྟེ། དེ་

ཉིད་ལས། ཤར་ཕྱོགས་ཀྱི་རེ་མིག་ལ་གླང་དང་ཉི་མ་ལ་དབང་ཕྱུག་ཆེན་པོ་མཚན་མ་

གྱེན་དུ་ལངས་པ་ཐོད་པའི་འཕྲེང་བ་ཅན། ཞེས་གསུངས་པའི་ཕྱིར། 

༈ ནོར་རྒྱུན་མའི་དཀྱིལ་འཁོར་གྱི་ལྷ་སྣམ་ཕྱི་མའི་མེ་མཚམས་སུ་ཙི་པི་ཀུཎྚ་

ལི། བདེན་བྲལ་དུ་ཀི་ལི་མ་ལི། རླུང་དུ་སྒོའ་ིདབང་བོ། དབང་ལྡན་དུ་སྤྱོད་པའི་དབང་

བོ་དགོད་པར་བཤད་པ་མི་འཐད་དེ། ཀྲྀ་ཡ་ལས། ལྷ་སྣམ་ནང་མ་ལ་ནུབ་ཕྱོགས་སུ་

དེ་བཞིན་གཤེགས་པ་རྡོ་རྗེ་འཛིན་པ་རྒྱ་མཚོའི་ངེས་པར་སྒྲོག་པ། དེའི་གཡས་སུ་

སྤྱན་རས་གཟིགས་དང། གཡོན་དུ་ཕྱག་རྡོར། ཤར་དུ་ལྷ་མོ་ཨི་ལཱ་ཉེ་བར་མཁོ་བ་

ཐམས་ཅད་ལ་དབང་བྱེད་པ། དེའི་གཡོན་དུ་ཆུ་བདག་རོ་བཅུད་ལ་དབང་བྱེད་པ། 

གཡས་སུ་ཛམ་བྷ་ལ་བཤད་པའི་མཇུག་ཐོག་ཏུ་མེ་མཚམས་སུ་ཙི་པི་ཀུཎྚ་ལི་ཅུང་

ཟད་དམར་བའོ། །བདེ་བྲལ་དུ་ཀི་ལི་མ་ལི་མ་རྒད་ལྟར་ལྗང་བའོ། །རླུང་དུ་སྒོའ་ི

དབང་བོ་སེར་བོའ ོ། །དབང་ལྡན་དུ་སྤྱོད་པའི་དབང་བོ་དཀར་སེར་རོ། །ཞེས་

གསུངས་པའི་ཕྱིར། རྡོ་རྗེ་འཕྲེང་བའི་དཀྱིལ་འཁོར་རྣམས་སུ་དབང་བསྐུར་བྱེད་ཚུལ་

གྱི ་སྒྲུབས་དཀྱིལ་གོ ་བདེ ་གླགས་ཆོག་ནག་པོ ་འགྲོ ་ཤེས་སུ་བཀོད་པའི ་ངག་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

- 443 -

བསྒྲིགས་མ་འགའ་ཞིག་ཏུ། དཀྱིལ་འཁོར་རྣམས་ཀྱི་གཙོ་བོའ་ིསྙིང་བོ་དང་ལས་

སྔགས་མ་གཏོགས་འཁོར་གྱི་སྔགས་ཟླ་མི་དགོས་པར་བྱས་ནས་མ་བཀོད་པ་མི་

འཐད་དེ། དཀྱིལ་འཁོར་གང་དང་གང་དུ་དབང་བསྐུར་བ་ལ། དཀྱིལ་འཁོར་དེ་དང་

དེའི་གཙོ་འཁོར་ཐམས་ཅད་ཀྱི་སྔགས་ཟླ་དགོས་པའི་ཕྱིར། དེར་ཐལ། སྔོན་དུ་བསྙེན་

པ་བྱེད་པའི་སྐབས་སུ་ཡང་དགོས། བུམ་པ་སྒྲུབ་པའི་སྐབས་སུ་ཡང་དགོས་པའི་

ཕྱིར། དང་བོ་གྲུབ་སྟེ། དབང་བསྐུར་བ་ལ་སྔོན་དུ་བསྙེན་པ་བྱ་དགོས་ལ། དབང་

བསྐུར་གྱི་ལས་བྱ་རུང་གི་བསྙེན་པའི་སྔགས་གྲངས་ལ་གཙོ་བོའ་ིསྙིང་བོའམ་རང་གི་

མེ་ཏོག་ཕོག་པའི་ལྷའི་སྔགས་འབུམ། འཁོར་རྣམས་ཀྱི་སྔགས་ཁྲི་རེ་བཟླ་དགོས་

པའི་ཕྱིར། དེར་ཐལ། རྡོ ་རྗེ ་འཕྲེང་བ་ལས། དཀྱིལ་འཁོར་ཆེན་པོ ་བྲི ་བའི ་

ཕྱིར། །ཐམས་ཅད་མཁྱེན་པའི་ལམ་ཤེས་པས། །སྔོན་དུ་བསྙེན་པ་ཚོགས་སོག་

ཅིང། །བགེགས་ནི་རྣམ་པར་ཉམས་བྱེད་བྱ། །བསྙེན་པ་མེད་པས་དངོས་གྲུབ་

མེད། །དེ་ཕྱིར་རིམ་གཉིས་དེ་ཉིད་རིག །དབེན་པར་ཡང་དག་གནས་ནས་ནི། །ལྷ་

ཡི་འཁོར་ལོ་བསྒོམ་པར་བྱ། །སྐྱོ་ན་དེ་ཡི་གསང་སྔགས་བཟླས། །འཁོར་ལོའ་ིགཙོ་

བོའ་ིའབུམ་བཟླས་ཤིང། །ཡང་ན་རང་གི་ལྷ་ཡི་འབུམ། །དཀྱིལ་འཁོར་བ་ཡི་ཁྲི་ཡིན་

ཏེ། །འདི་ནི་སྔོན་དུ་བསྙེན་པར་བརྗོད། །ཅེས་གསུངས་པའི་ཕྱིར། རྟགས་གཉིས་པ་

གྲུབ་སྟེ། བུམ་པ་སྒྲུབ་པའི་དུས་སུ་བུམ་པ་ལྷ་གྲངས་དང་མཉམ་པ་ལ་སོགས་པ་ཇི་

ལྟར་འབྱོར་བ་ལེགས་པར་བཀོད་པའི་ནང་དུ། ལྷ་གདན་དང་བཅས་པ་བསྐྱེད་ནས་

གཙོ་བོའ་ིབུམ་པ་ལ་གཙོ་བོའ་ིསྙིང་བོ་དང། བཛྲ་ཨུ་ཏ་ཀ་བརྒྱ་རྩ་བརྒྱད་བཟླ་བ་དང། 

བུམ་པ་གཞན་ལྷ་གང་དང་གང་གི་ཡིན་པའི་ལྷ་དེ་དང་དེའི་སྔགས་བརྒྱ་རྩ་བརྒྱད་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

དམ་ཉེར་གཅིག་གམ་བདུན་བཟླ་དགོས་པའི་ཕྱིར། དེར་ཐལ། རྡོ་རྗེ་འཕྲེང་བ་ལས། 

དེ་ནས་ཧཱུཾ་བརྗོད་ཅིང་རྡོ་རྗེ་དང་འབྲེལ་བའི་མེ་ཏོག་གི་འཕྲེང་བའི་མཐའ་གཡོན་པའི་

ཁུ་ཚུར་གྱིས་བཟུང་ལ། འཁོར་ལོའ་ིགཙོ་བོའ་ིསྙིང་བོའ་ིསྔགས་དང། ཨོཾ་བཛྲ་ཨུ་ཏ་

ཀ་ཧཱུཾ་ཞེས་བྱ་བས་ཆུ་ལ་བརྒྱ་རྩ་བརྒྱད་བསྔགས་ནས། ཞེས་དང། བུམ་པ་གཞན་ལྷ་

གང་དང་གང་གི་ཡིན་པ་དེ་དང་དེའི་སྔགས་བརྒྱ་རྩ་བརྒྱད་དམ་ཉི་ཤ ་རྩ་གཅིག་གམ་

བདུན་བཟླས་ཏེ། ཞེས་དང། རྫོགས་འཕྲེང་ལས་ཀྱང། སྙིང་བོའ་ིསྔགས་ལ་སོགས་

པ་བསྟན་པ་ནི་བུམ་པ་ལྷག་པར་གནས་པ་ལ་སོགས་པ་ལ་ཉེ་བར་སྦྱོར་བའི་ཆེད་

དུའོ། །ཞེས་གསུངས་པའི་ཕྱིར། དེ་ལ་ཁོ་ན་རེ་རྣལ་འབྱོར་རྫོགས་འཕྲེང་གི་མངོན་

རྟོགས་བསྒོམ་པའི་སྐབས་སུ་གཙོ་འཁོར་ཐམས་ཅད་ཀྱི་སྔགས་བཟླ་མི་དགོས་ཏེ། 

འདིའི་སྐབས་སུ་གཙོ་བོའ་ིསྙིང་བོ་གཅིག་བུ་བཟླས་པས་འཁོར་གྱི་ལྷ་གཞན་རྣམས་

ཀྱི་སྔགས་བཟླས་པའི་དགོས་པ་ཡང་འགྲུབ་པར་འགྱུར་བས་འཁོར་གྱི་སྔགས་རྣམས་

རྫོགས་འཕྲེང་དུ་མ་བཀོད་པ་ཡིན་པའི་ཕྱིར། དེ་ལྟར་ཡིན་ཏེ། རྫོགས་འཕྲེང་ལས། 

རྫོགས་པའི་རིམ་པའི་རྣལ་འབྱོར་བ་ལ་ནི་འཁོར་ལོའ་ིགཙོ་བོའ་ིསྙིང་བོའ་ིསྔགས་ཉིད་

ཀྱིས་ལྷ་གཞན་རྣམས་ཀྱི་སྙིང་བོའ་ིསྔགས་རྣམས་ཀྱིས་བསྒྲུབ་བྱ་ཡང་འགྲུབ་པར་

འགྱུར་བས་དེ་རྣམས་མ་བྲིས་ཏེ་ཞེས་གསུངས་པའི་ཕྱིར། ཞེས་ཟེར་ན། ལུང་དེའི་

དོན་ཁྱོད་ཀྱི་འདོད་པ་ལྟར་མ་ཡིན་ཏེ། སྔར་བཤད་པ་ལྟར་གྱི་གདུལ་བྱ་དབང་བོ་རྣོན་

པོ་དེས་མངོན་རྟོགས་སྐད་ཅིག་གིས་རྫོགས་པར་བསྒོམས་ནས་ལྷ་རྣམས་ཀྱི་ཐུགས་

ཀའི་ས་བོན་ལས་དཀྱིལ་འཁོར་བའི་ལྷ་ཚོགས་སྤྲོས་ཏེ་སེམས་ཅན་གྱི་དོན་མཛད་

དེ། སླར་ཡང་ས་བོན་ལ་བསྡུ་བའི་སྤྲོ་བསྡུའི་དམིགས་པ་ཡང་དང་ཡང་དུ་བྱ་བ་དེ་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

སྐབས་འདིའི་སྒྲུབ་བྱའི་གཙོ་བོ་ཡིན་ལ། དེ་ལྟར་བྱ་བ་དེ་འཁོར་གྱི་སྔགས་མ་བཟླས་

ཀྱང་གཙོ་བོའ་ིསྔགས་བཟླ་བའི་ཚེ་བྱས་པས་ཆོག་པས་བསྒྲུབ་བྱ་དེ་འགྲུབ་པའི་ཕྱིར་

དུ་འཁོར་གྱི་སྔགས་འདིར་མ་བཀོད་ཅེས་པའི་དོན་ཡིན་གྱི་མངོན་རྟོགས་སྒོམ་པའི་

སྐབས་གང་དུ་ཡང་འཁོར་གྱི་སྔགས་བཟླ་མི་དགོས་པས་འདིར་མ་བཀོད་ཅེས་པའི་

དོན་མ་ཡིན་པའི་ཕྱིར། སྐབས་འདིར་སྤྲོ་བསྡུའི་དམིགས་པ་བྱ་བ་སྒྲུབ་བྱའི་གཙོ་བོར་

བཤད་དེ། འདིར་དེ་དང་ལྷའི་རྣམ་པ་ལ་གསལ་སྣང་འདོན་པ་གཉིས་ཀ་གཙོ་བོར་

བཤད་པའི་ཕྱིར། དེ་ལ་སྤྲོ་བསྡུའི་དམིགས་པ་བྱ་བ་གཙོ་བོར་འཆད་པ་ལ་གོང་དུ་

དྲངས་པའི་བདག་དང་སེམས་ཅན་ཐམས་ཅད་ཅེས་པ་ནས་བསམ་གྱིས་མི་ཁྱབ་པའི་

སྐུར་འཆར་བར་བྱའོ། །ཞེས་དང། གསལ་སྣང་འདོན་པ་གཙོ་བོར་འཆད་པ་ལ། 

རྫོགས་འཕྲེང་ལས། དེའི་རྗེས་ལ་མིག་གི་མངོན་པར་ཤེས་པ་ལ་སོགས་པ་ཡོན་ཏན་

གྱི་ཚོགས་དཔག་ཏུ་མེད་ཅིང་བསམ་གྱིས་མི་ཁྱབ་པས་མཛེས་པར་བྱས་པའི་ཡི་

དམ་གྱི་ལྷའི་སྐུ་ལེགས་པར་ཡོངས་སུ་དག་ཅིང། རྣམ་པ་ཐམས་ཅད་ཡོངས་སུ་

རྫོགས་པར་རྒྱུན་དུ་ཡང་དང་ཡང་དུ་ལྷག་པར་མོས་པ་བརྟན་པར་བྱའོ། །ཞེས་

གསུངས་པའི་ཕྱིར། མངོན་རྟོགས་སྒོམ་པའི་སྐབས་སུ་སྤྲོ་བསྡུའི་དམིགས་པ་བྱ་བ་

དེ། གཙོ་བོའ་ིསྔགས་གཅིག་བུ་བཟླས་པས་ཀྱང་འགྲུབ་ཅིང། མངོན་རྟོགས་ཀྱི་

སྐབས་སུ་བཟླ་དགོས་པ་ཡོད་ཀྱང་རྣལ་འབྱོར་རྫོགས་འཕྲེང་རྟེན་བརྟེན་པ་སྐད་ཅིག་

གིས་གསལ་འདེབས་པ་དང། ལྷའི་རྣམ་པ་ལ་གསལ་སྣང་འདོན་པ་དང། སྤྲོ་བསྡུའི་

དམིགས་པ་བྱ་བ་གཙོ་བོར་འཆད་པའི་གཞུང་ཉུང་ངུ་ཞིག་བྱ་བར་བཞེད་པས་གཙོ་

འཁོར་ཐམས་ཅད་ཀྱི་སྔགས་བཀོད་ན་གཞུང་ཅུང་མང་བར་འགྱུར་དུ་དོགས་པས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

འདིར་མ་བཀོད་ཅེས། རྫོགས་པའི་རིམ་པའི་རྣལ་འབྱོར་བ་ལ་ནི། ཞེས་སོགས་གོང་

དུ་དྲངས་པ་དེ། ཁ་སྦྱོར་ལས་གསུངས་པའི་རྡོ་རྗེ་སེམས་དཔའི་སྒྲུབ་ཐབས་ཀྱི་སྐབས་

སུ་གསུངས་ནས་དེའི་གོང་འོག་གི་སྒྲུབ་ཐབས་ཐམས་ཅད་ཀྱི་སྐབས་སུ་འཁོར་གྱི་

སྔགས་མ་བཀོད་པའི་རྒྱུ་མཚན་འདི་བཞིན་ཤེས་དགོས་པར་འཆད་པ་ལ། ལུང་དེའི་

མཇུག་ཐོག་ཏུ་དེ་བཞིན་དུ་ཐོག་མ་དང་ཐ་མ་ཡང་རིག་པར་བྱའོ། །ཞེས་གསུངས་

པའི་ཕྱིར། གཞན་ལ་དབང་བསྐུར་བ་སོགས་ཀྱི་སྐབས་སུ་མངོན་རྟོགས་སྒོམ་པའི་

ཚེ་གཙོ་འཁོར་ཐམས་ཅད་ཀྱི་སྔགས་བཟླ་དགོས་ཞེས་དངོས་སུ་མ་གསུངས་ཀྱང་

བཟླ་དགོས་པ་དེ་བཤད་པའི་ཕྱིར། དེར་ཐལ། རྫོགས་འཕྲེང་དུ་གསང་འདུས་འཇམ་

རྡོར་དང། མི་བསྐྱོད་པ་གཉིས་ཀའི་སྒྲུབ་ཐབས་ཀྱི་སྐབས་སུ་གཙོ་འཁོར་ཐམས་ཅད་

ཀྱི་སྔགས་རྡོ་རྗེ་འཕྲེང་བར་བཀོད་པར་བཤད་པ་གང་ཞིག །དེ་སྒྲུབ་ཐབས་ཀྱི་སྐབས་

སུ་སྔགས་རྣམས་བཟླ་དགོས་པའི་རྒྱུ་མཚན་གྱིས་དེ་ལྟར་བཤད་པ་ཡིན་པའི་ཕྱིར། 

དང་བོ་གྲུབ་སྟེ། འཇམ་རྡོར་གྱི་ལྷ་རྣམས་ཀྱི་ས་བོན་བཤད་པའི་མཇུག་ཏུ། ལྷ་ཐམས་

ཅད་ཀྱི་སྙིང་བོའ་ིསྔགས་ནི་རྡོ་རྗེ་འཕྲེང་བར་བཤད་དོ། །ཞེས་དང། འདུས་པ་མི་

བསྐྱོད་པའི་ལྷ་རྣམས་ཀྱི་ས་བོན་བཤད་པའི་མཇུག་ཏུ། ལྷ་རྣམས་ཀྱི་སྙིང་བོའ་ི

སྔགས་རྣམས་ནི་རྡོ་རྗེ་འཕྲེང་བར་བརྗོད་དོ། །ཞེས་གསུངས་པའི་ཕྱིར། གཉིས་པ་

གྲུབ་སྟེ། སྒྲུབ་ཐབས་ཀྱི་སྐབས་སུ་སྔགས་དེ་རྣམས་གཏན་ནས་བཟླ་མི་དགོས་ན། རྡོ་

རྗེ་འཕྲེང་བར་སྔགས་བཀོད་ཡོད་ཀྱང་རྫོགས་འཕྲེང་དུ་དེ་ལྟར་ཡོད་ཅེས་བཤད་པ་ལ་

དགོས་པ་མེད་པའི་ཕྱིར། དེ་ལ་ཡང་ཁོ་ན་རེ། གསང་འདུས་འཇམ་རྡོར་དང། མི་

བསྐྱོད་པའི་སྒྲུབ་ཐབས་ཀྱི་སྐབས་སུ་གཙོ་འཁོར་ཐམས་ཅད་ཀྱི་སྔགས་བཟླ་དགོས་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

པ་ཡིན་དུ་ཆུག་ཀྱང་སྒྲུབ་ཐབས་གཞན་རྣམས་ཀྱི་སྐབས་སུ་གཙོ་འཁོར་ཐམས་ཅད་

ཀྱི་སྔགས་བཟླ་མི་དགོས་སམ་སྙམ་ན། དེ་ཡང་མ་ཡིན་ཏེ། རྫོགས་འཕྲེང་ལས། 

གསང་འདུས་གཉིས་ལ་དེ་ལྟར་བཤད་པ་དེ་ཐོག་མའི་གསལ་བྱེད་དམ་མཚོན་བྱེད་

དུ་བྱས་ནས་གཞན་རྣམས་ལའང་བཟླ་དགོས་པ་གོ་བར་བྱ་བའི་ཆེད་ཡིན་པའི་ཕྱིར། 

དེར་ཐལ། རྡོ་རྗེ་འཕྲེང་བར་གསང་འདུས་གཉིས་ཀྱི་གཙོ་འཁོར་ཐམས་ཅད་ཀྱི་

སྔགས་བཀོད་ནས། དཀྱིལ་འཁོར་གཞན་འགའ་ཞིག་གི་སྔགས་རང་རང་གི་རྒྱུད་དང་

སྒྲུབ་ཐབས་དང་མན་སྙེ་སོགས་ལ་ཞལ་འཕངས་མཛད་ཡོད་ཅིང། དེ་ལྟར་མཛད་པ་

དེ་ཡང་མངོན་རྟོགས་སྒོམ་པ་དང་བུམ་སྒྲུབ་སོགས་ལ་ལྷ་དེ་རྣམས་ཀྱི་སྔགས་སྒྲུབ་

ཐབས་དང་རྒྱུད་སོགས་ལས་བཙལ་ནས་བཟླ་དགོས་པ་ཤེས་པའི་ཆེད་ཡིན་པའི་

ཕྱིར། དེ་ལ་ཁོ་ན་རེ། རྫོགས་འཕྲེང་ལས། སྙིང་བོའ་ིསྔགས་ལ་སོགས་པ་བསྟན་པ་

ནི། བུམ་པ་ལྷག་པར་གནས་པ་ལ་སོགས་པ་ལ་ཉེ་བར་སྦྱོར་བའི་ཆེད་དུའོ། །ཞེས་

གསུངས་པ་འདིས་དཀྱིལ་འཁོར་བའི་ལྷ་རྣམས་ཀྱི་སྙིང་བོའ་ིསྔགས་ལ་སོགས་པ་

འཕྲེང་བར་བཀོད་པར་བསྟན་པ་ནི། བུམ་པ་ལྷག་གནས་སོགས་ལ་སྦྱོར་བར་བྱ་བའི་

ཆེད་དུ་ཡིན་ཞེས་བཤད་པས་བུམ་པ་ལྷག་གནས་བྱ་བའི་སྐབས་སུ་གཙོ་འཁོར་

ཐམས་ཅད་ཀྱི་སྔགས་བཟླ་དགོས་ཀྱང་མངོན་རྟོགས་སྒོམ་པའི་སྐབས་སུ་གཙོ་འཁོར་

ཐམས་ཅད་ཀྱི་སྔགས་བཟླ་མི་དགོས་པ་འགྲུབ་ཟེར་ན། དེ་ཡང་མི་འཐད་དེ། ལུང་

དེས་གཙོ་འཁོར་ཐམས་ཅད་ཀྱི་སྙིང་བོའ་ིསྔགས་དང་སོགས་ཁོང་དུ་རྫོགས་འཕྲེང་

ལས་ལས་སྔགས་བཀོད་པ་བསྡུས་ཏེ་དེ་རྣམས་འཕྲེང་བ་གཉིས་སུ་དངོས་སུ་བཀོད་

པ་དང་གཞན་ལ་ཞལ་འཕངས་བྱས་པ་ནི་དབང་བསྐུར་བའི་ཚེ་བུམ་པ་ལྷག་གནས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

དང། དབང་སྐུར་གྱི་སྔོན་གྱི་གྲངས་བསྙེན་དང་དབང་བསྐུར་བའི་སྐབས་ཀྱི་མངོན་

རྟོགས་སྒོམ་པ་སོགས་ལ་སྦྱོར་བའི་ཆེད་དུ་ཡིན་ཞེས་བཤད་པ་ཡིན་པས། བུམ་པ་

ལྷག་གནས་ཙམ་དུ་མ་ཟད་དབང་བསྐུར་གྱི་མངོན་རྟོགས་འདོན་པའི་སྐབས་སུའང་

སྦྱོར་དགོས་པར་འགྲུབ་པའི་ཕྱིར། གཞན་ཡང་རྣལ་འབྱོར་རྫོགས་འཕྲེང་དུ་སྔགས་

གང་བཀོད་པ་དེ་མངོན་རྟོགས་ཀྱི་བཟླས་པའི་སྐབས་སུ་བཟླ་དགོས་ལ་གང་མ་

བཀོད་པ་དེ་བཟླ་མི་དགོས་པར་འདོད་ན་གསང་འདུས་གཉིས་ཀྱི་སྐབས་སུ་གཙོ་

བོའ་ིསྙིང་བོ་ཡང་བཟླ་མི་དགོས་པ་དང། སྒྲུབ་ཐབས་གཞན་གྱི་བཟླས་པའི་སྐབས་སུ་

དེའི་ལས་སྔགས་ཀྱང་བཟླ་དགོས་པར་ཐལ། གསང་འདུས་གཉིས་ཀྱི་སྐབས་སུ་གཙོ་

བོའ་ིསྙིང་བོ་ཡང་མ་བཀོད་པ་གང་ཞིག །སྒྲུབ་ཐབས་གཞན་གྱི་སྐབས་སུ་ལས་

སྔགས་ཀྱང་བཀོད་པའི་ཕྱིར། འདོད་ན་ཁྱེད་རང་རྣམས་ཀྱིས་གསང་འདུས་གཉིས་

ཀྱི་མངོན་རྟོགས་ཀྱི་བཟླས་པའི་སྐབས་སུ་གཙོ་བོའ་ིསྙིང་བོ་བཟླ་དགོས་པར་བཤད་

པ་དང། སྒྲུབ་ཐབས་གཞན་གྱི་བཟླས་པའི་སྐབས་སུ་ལས་སྔགས་བཟླ་བར་མ་བཤད་

པ་དང་འགལ། དེས་ན། གསང་འདུས་གཉིས་ཀྱི་སྒྲུབ་ཐབས་ཀྱི་སྐབས་སུ་གཙོ་བོའ་ི

སྙིང་བོ་མ་བཀོད་པ་འདུས་པ་གཉིས་ཀྱི་གཙོ་འཁོར་ཐམས་ཅད་ཀྱི་སྔགས་རྡོར་

འཕྲེང་དུ་བཀོད་ཟིན་པ་དང། སྒྲུབ་ཐབས་གཞན་གྱི་ཚེ་གཙོ་བོའ་ིསྙིང་བོ་བཀོད་པ་ནི་

སྒྲུབ་ཐབས་དེ་བསྒོམ་ནས་བཟླས་པ་བྱ་བ་ན་སྤྲོ་བསྡུའི་དམིགས་པ་གཙོ་བོར་བྱེད་

པའི་ཚེ་འཁོར་གྱི་སྔགས་མ་བཟླས་ཀྱང་ཆོག་ལ། གཙོ་འཁོར་ཐམས་ཅད་ཀྱི་སྔགས་

བཟླ་དགོས་པའི་ཚེ་སྙིང་བོ་བཀོད་པ་དེ་མཚོན་བྱེད་དུ་བྱས་ནས་ལྷ་གཞན་གྱི་སྔགས་

གཞན་ནས་ལེན་དགོས་པ་ཤེས་པ་དང། ལས་སྔགས་བཀོད་པ་ནི་མངོན་རྟོགས་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

སྒོམ་པའི་སྐབས་སུ་མཆོད་གཏོར་བྱིན་རླབས་བྱ་བ་འབུལ་བ་སོགས་འདིར་མ་

བཀོད་ཀྱང་ཁ་སྐོང་བའི་ཚེ་ལས་སྔགས་དེས་བསང་དགོས་པར་ཤེས་པའི་ཆེད་ཡིན་

པར་གོ་བར་བྱའོ། །ཡང་རྫོགས་འཕྲེང་ལས། འདིར་རྫོགས་པའི་རིམ་པའི་རྣལ་འབྱོར་

ལ་མིག་ལ་སོགས་པ་བྱིན་གྱིས་བརླབ་པ་དང། ཡེ་ཤེས་སེམས་དཔའ་དགུག་གཞུག་

ལ་སོགས་པ་ནི་མ་བཤད་དོ། །ཞེས་གསུངས་པ་འདིའི་དོན་དུ་བསམ་ནས་རྫོགས་

འཕྲེང་གི་མངོན་རྟོགས་སྒོམ་པའི་སྐབས་སུ་སྐྱེ་མཆེད་བྱིན་རླབས་དང་ཡེ་ཤེས་པ་

དགུག་གཞུག་སོགས་བྱ་མི་རུང་བར་འདོད་པའང། བརྟག་པའི་གནས་ཡིན་ཏེ། ལུང་

དེས་རྟེན་དང་བརྟེན་པའི་སྒྲུབ་ཐབས་སྐད་ཅིག་གིས་རྫོགས་པར་སྒོམ་པའི་རྣལ་

འབྱོར་འཆད་པའི་སྐབས་འདི་ལ་སྐྱེ་མཆེད་བྱིན་རླབས་དང་ཡེ་ཤེས་པ་དགུག་གཞུག་

བྱ་བ་དང་སོགས་ཁོངས་སུ་མཆོད་བསྟོད་གཏོར་འབུལ་ཉེར་བསྡུ་རྣམས་མ་བཤད་

ཅེས་བཤད་པ་ཡིན་པའི་ཕྱིར། དེ་རྣམས་མ་བཤད་ཅེས་བཤད་པ་ནི། གལ་ཏེ་དེ་

རྣམས་བྱ་བར་འདོད་ན་བྱས་ཀྱང་ཆོག་ལ། དེ་བྱེད་ཚུལ་ཤེས་སླ་བས་གཞུང་ཉུང་ངུ་

བྱ་བའི་སྐབས་འདིར་མ་བཤད་ཅེས་པའི་དོན་དུ་འཆད་རིགས་པའི་ཕྱིར། དེས་ན་དེ་

དག་བྱས་ཀྱང་འགལ་བ་མེད་དམ་སྙམ་སྟེ། བཟླས་པའི་མཇུག་ཏུ་ཉེར་བསྡུ་བྱ་བ་ཡང་

རྫོགས་འཕྲེང་དུ་མ་བཤད་ཀྱང་བྱ་དགོས་ཡང་དགོས་ལ་བྱེད་པར་ཡང་སྣང་བས་

སོ། །དེས་ན་སློབ་དཔོན་ཆེན་པོ་ཨ་བྷྱ་ཀ་རས་རྡོ་རྗེ་འཕྲེང་བར་གཞན་ལ་དབང་

བསྐུར་བ་ལ་སོགས་པ་རྡོ་རྗེ་སློབ་དཔོན་གྱི་བྱ་བ་བྱེད་ཚུལ་རྒྱས་པར་བཤད་ནས། 

རྫོགས་འཕྲེང་དུ། རྡོ་རྗེ་སློབ་དཔོན་གྱི་བྱ་བ་དེ་བྱེད་པ་ལ་སྔོན་དུ་དཀྱིལ་འཁོར་གང་

དུ་དབང་བསྐུར་བའི་རྟེན་དང་བརྟེན་པ་བསྒོམ་པ་དང། དཀྱིལ་འཁོར་གྱི་ལྷའི་ང་རྒྱལ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

དང་གསལ་སྣང་ལ་མྱོང་བ་འདོན་དགོས་པ་གལ་ཆེ་བ་བཤད་པ་ཡིན་པས་དེ་

གཉིས་ཀའི་དོན་ལ་ཞིབ་ཏུ་དཔྱད་ནས་གོ་བ་ལེགས་པར་བཙལ་ཏེ་མངོན་རྟོགས་

སྒོམ་པ་དང། དབང་བསྐུར་གྱི་བྱ་བ་ལ་འཇུག་པ་དང། སྒྲུབ་དཀྱིལ་གྱི་ཆོ་ག་རྩོམ་པ་

སོགས་བྱ་དགོས་ཀྱི། དེ་ལྟར་མ་བྱས་པར་རྫོགས་འཕྲེང་གི་ཚིག་ཟིན་ཙམ་ལ་བརྟེན་

ནས། རྡོ་རྗེ་འཕྲེང་བའི་དབང་བསྐུར་བ་ལ་གཙོ་འཁོར་ཚང་མའི་སྔགས་བཟླ་མི་

དགོས་ཟེར་བ་སོགས་བྱ་མི་རུང་ངོ་། །

གཉིས་པ་དབང་བསྐུར་ཚུལ་ལ་དཔྱད་པ་ལ། ཁ་ཅིག་གིས། རྡོ་རྗེ་འཕྲེང་བའི་

སྒྲུབ་དཀྱིལ་ལས་ལྷའི་བསྙེན་པ་བྱེད་ཚུལ་དང། དེ་བྱ་དགོས་མི་དགོས་ཀྱི་རྣམ་

བཞག་ཟུར་ཙམ་ཡང་མ་གསུངས་པ་མི་འཐད་དེ། དེ་ལྟ་བུའི་ཆོ་ག་ལ་བརྟེན་ནས་

དབང་བསྐུར་བྱེད་པ་བོ་འགའ་ཞིག་གིས་ཆོ་ག་ན་མི་འདུག་པས་བསྙེན་པ་མ་བྱས་

ཀྱང་དབང་བསྐུར་བྱ་རུང་བར་འདུག་སྙམ་དུ་བསམ་ནས་བསྙེན་པ་སྔོན་དུ་མ་སོང་

བར་དབང་བསྐུར་བྱེད་པ་སྲིད་པ་གང་ཞིག །དེ་ལྟར་བྱས་ན། སྙིང་བོ་མདོར་བསགས་

ལས། དཀྱིལ་འཁོར་མཆོག་གི་སློབ་དཔོན་གྱིས། །སྔོན་དུ་བསྙེན་པ་ལ་འབད་

ནས། །དེ་ནས་དཀྱིལ་འཁོར་དེ་ཉིད་ནི། །ཤིན་ཏུ་དུལ་བས་བརྟགས་པར་བྱ། །ལྷ་ནི་

མཉེས་པར་མ་བྱས་ན། །བདག་ཉིད་རྣམ་པར་སུན་འབྱིན་ཡིན། །ཞེས་གསུངས་པ་

ལྟར་རང་གིས་རང་ཉིད་ལ་གནོད་པ་བྱས་པར་འགྱུར་ཞིང། འཕྲེང་བ་ལས་ཀྱང་གོང་

དུ་དྲངས་པ་ལྟར་བསྙེན་པ་བྱ་དགོས་པར་གསུངས་པ་དང་འགལ་བའི་ཕྱིར། བསྙེན་

པ་བྱེད་པ་ལ་ཡང་སྔགས་ཀྱི་གྲངས་བསྙེན་ཙམ་གྱིས་ཆོག་པར་འདོད་པ་མི་རིགས་

ཏེ། བླ་མེད་ཀྱི་སྐབས་སུ་བསྐྱེད་རིམ་དང་རྫོགས་རིམ་གཉིས་ཀ་བསྙེན་པ་ཡིན་ལ། 



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

ཐུན་བཞིའི་རྣལ་འབྱོར་གྱི་སྒོ་ནས་ཡི་དམ་གྱི་ལྷའི་ང་རྒྱལ་དང་གསལ་སྣང་སྒྲུབ་པ་ནི་

བསྐྱེད་རིམ་པའི་བསྙེན་པའི་གཙོ་བོ་ཡིན་པའི་ཕྱིར། རིམ་པ་གཉིས་ཀ་བསྙེན་པ་ཡིན་

ཏེ། འདུས་པ་ཕྱི་མ་ལས། ཐུན་མོང་མཆོག་གི་དབྱེ་བ་ཡིས། །བསྙེན་པ་རྣམ་པ་

གཉིས་སུ་འདོད། །ཐ་མལ་བ་ནི་རྡོ་རྗེ་བཞི། །མཆོག་ནི་ཡན་ལག་དྲུག་གིས་

སོ། །ཞེས་གསུངས་པའི་ཕྱིར། ཐུན་བཞིའི་རྣལ་འབྱོར་གྱི་སྒོ་ནས་ལྷའི་ང་རྒྱལ་དང་

གསལ་སྣང་སྒྲུབ་པ་བསྐྱེད་རིམ་པའི་བསྙེན་པའི་གཙོ་བོ་ཡིན་ཏེ། གསལ་སྣང་སྒྲུབ་

པ་དེ་ལ་འབད་ནས་མྱོང་བ་ལེགས་པར་འཐོན་པའི་རྗེས་སུ་ལྷས་གནང་བ་བྱིན་པའམ་

མ་བཀག་ན་དཀྱིལ་འཁོར་བྲི་སྒྲུབ་དང། སློབ་མ་བསྡུས་ཏེ་དབང་བསྐུར་བ་ལ་སོགས་

པ་བྱ་བར་འཕྲེང་བ་ནས་བཤད་པའི་ཕྱིར། དེ་ཡང་ཡིན་ཏེ། འཕྲེང་བ་ལས། དེ་ལྟར་

སྔོན་དུ་བསྙེན་པ་རྒྱས་པར་བྱས་པས་སྐད་ཅིག་གིས་དཀྱིལ་འཁོར་གྱི་ལྷའི་རྣལ་

འབྱོར་རྣམ་པ་ཐམས་ཅད་ཡོངས་སུ་རྫོགས་པ་སྤྲོ་བ་དང་བསྡུ་བ་མངོན་དུ་བྱ་བ་ནུས་

པས། འཁོར་ལོར་གནས་པ་ཉིད་ཀྱི་འཁོར་ལོ་ཅན་གྱིས་མ་བཀག་པའམ་ཚོགས་

བསགས་པ་ཉིད་ཀྱིས་གནང་བས་ཀྱང་དཀྱིལ་འཁོར་དང་རབ་ཏུ་གནས་པ་དང་སློབ་

མ་བསྡུ་བ་ལ་སོགས་པ་བྱའོ། །ཞེས་དང། སྔགས་རིམ་ལས། ལུང་དེའི་མཇུག་ཐོག་

ཏུ་ཞེས་གསུངས་པ་ལྟར་ཐུན་བཞིའི་རྣལ་འབྱོར་ལ་འབད་པའི་སྒོ་ནས་ལྷའི་ང་རྒྱལ་

དང་གསལ་སྣང་སྒྲུབ་པ་ནི་བསྙེན་པའི་གཙོ་བོ་ཡིན་ཏེ། འདི་ཇི་ལྟར་བྱ་བ་རྒྱས་པར་

བསྐྱེད་རིམ་གྱི་སྐབས་སུ་བཤད་པར་བྱའོ། །ཞེས་གསུངས་པའི་ཕྱིར། དེ་ཡང་ཡིན་

ཏེ། དོན་འདི་ལ་དགོངས་ནས་རྫོགས་འཕྲེང་དུ། ལྷའི་གསལ་སྣང་སྒྲུབ་པ་དང། སྤྲོ་

བསྡུའི་དམིགས་པ་བྱ་བ་གཙོ་བར་བཤད་པའི་ཕྱིར། དེ་ལྟ་བུའི་བསྙེན་པའི་གཙོ་བོ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

དེ་ལེགས་པར་བྱས་ནས་ལྷ་ལས་གནང་བ་ཐོབ་པ་ཅིག་ཡིན་ན་སྔགས་ཀྱི་བཟླས་

པའི་གྲངས་བཤད་ཚོད་ལྟར་མ་སོང་ཀྱང་དཀྱིལ་འཁོར་བྲི་སྒྲུབ་དང་དབང་བསྐུར་

སོགས་བྱ་རུང་བ་ཡིན་ཏེ། དཀྱིལ་ཆོག་བཞི་བརྒྱ་ལྔ་བཅུ་བ་ལས། དཀྱིལ་འཁོར་ཅན་

སྔགས་འབུམ་བཟླས་པའམ། །ཡང་ན་རང་གི་ལྷ་ཡི་འབུམ། །གཞན་གྱི་ཁྲི་སྟེ་ཡང་ན་

ནི། །འཁོར་ལོ་ཅན་གྱི་བཀས་གནང་བྲི། །ཞེས་གསུངས་ཤིང། སྔགས་རིམ་ལས་

ལུང་དེ་དྲངས་པའི་མཇུག་ཐོག་ཏུ། ཞེས་གསུངས་ཏེ་གཙོ་བོ་ལས་གནང་བ་ཐོབ་ན་

དེ་ཙམ་མ་སོང་ཡང་རུང་བར་གསུངས་སོ། །ཞེས་གསུངས་པའི་ཕྱིར། ཡང་ཁ་ཅིག 

སངས་རྒྱས་ཐོད་པའི་དཀྱིལ་ཆོག་ལས། རྒྱུད་ལས་གསུངས་པའི་ཚུལ་བཞིན་

དུ། །བསྐྱེད་པའི་ཚུལ་གནས་བླ་མ་ཡིས། །དཀྱིལ་འཁོར་བདག་པོའ་ིབཟླས་པ་

ནི། །བསོད་ནམས་ཆེ ་འབྲིང་ཆུང་བ་དག །བྱེ ་བ་འབུམ་དང་ཁྲིས་འགྲུབ་

འགྱུར། །འཁོར་རྣམས་གཙོ་བོའ་ིཡན་ལག་ཕྱིར། །ཐ་དད་པ་ནི་བཟླས་མི་བྱ། །གལ་

ཏེ་མཚན་མ་མཐོང་གྱུར་ན། །བཟླས་པའི་འཕྲོ་ཡང་བཤོལ་བས་འགྲུབ། །ཅེས་

གསུངས་པའི་དོན་དུ་བསམས་ནས་དཀྱིལ་འཁོར་གྱི་གཙོ་བོའ་ིསྔགས་ལ་བསྙེན་པ་

བྱས་པས་ཆོག་གི་འཁོར་གྱི་སྔགས་བཟླ་མི་དགོས་པར་འདོད་པ་མི་འཐད་དེ། ལུང་

དེས་དངོས་པོའ་ིགནས་ཚོད་ལ་དཀྱིལ་འཁོར་གང་དང་གང་གི་འཁོར་གྱི་ལྷ་རྣམས་

གཙོ་བོའ་ིསྤྲུལ་བ་ཡིན་ཅིང་དེ་དང་ཐུགས་རྒྱུད་གཅིག་པས་འཁོར་གྱི་སྔགས་ལོགས་

སུ་བཟླ་མི་དགོས་པར་གསུངས་པ་མ་ཡིན་པར་རྣལ་འབྱོར་བ་རང་ཉིད་ཀྱི་རྒྱུད་ཀྱི་

བདེ་བ་ཆེན་པོའ་ིཡེ་ཤེས་ཀྱིས་སྟོང་བ་ཉིད་མཐར་ཐུག་པ་རྟོགས་པའི་གཉིས་སུ་མེད་

པའི་ཡེ་ཤེས་དེ་ཉིད་རྟེན་དང་བརྟེན་པའི་དཀྱིལ་འཁོར་དུ་ཤར་བའི་ཚུལ་ལ་ངེས་པ་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

ཡང་དག་པ་རྙེད་ན་འཁོར་གྱི་སྔགས་ལོགས་སུ་མ་བཟླས་ཀྱང་ཆོག་པ་ལ་དགོངས་

པ་ཡིན་པའི་ཕྱིར། དེ་ཡང་ཡིན་ཏེ། སྔགས་རིམ་ལས། འཁོར་གཙོ་བོའ་ིཡན་ལག་

ཡིན་པས་གུད་དུ་བཟླ་མི་དགོས་པར་གསུངས་པ་ནི། དངོས་པོ་ལ་དེ་ལྟར་ཡིན་པས་

མི་ཆོག་གི་སྟོང་ཉིད་ལ་མཐར་ཐུག་པར་གཏུགས་ནས་གཉིས་སུ་མེད་པའི་ཡེ་ཤེས་

ཉིད་རྟེན་དང་བརྟེན་པར་ཤར་བའི་ཚུལ་ལ་ངེས་པ་བརྟན་པོ་རྙེད་པ་ལ་དགོངས་སམ་

བརྟག་པར་བྱའོ། །ཞེས་གསུངས་པ་གང་ཞིག །གོང་གི་ལུང་དོན་དེ་ལྟར་ཡིན་པ། རྗེ་

བདག་ཉིད་ཆེན་པོའ་ིབཞེད་པ་ཡིན་ཀྱང་བརྟག་པར་བྱའོ། །ཞེས་གསུངས་པ་ནི། 

ཁེངས་སྐྱུང་བ་ཙམ་གྱི་ཆེད་དུ་གསུངས་པ་ཡིན་པའི་ཕྱིར། ཁ་ཅིག །སྡོམ་འབྱུང་གི་

བཅུ་གཉིས་པ་ལས། རྫོགས་ལྡན་ལ་ནི་བཟླས་བྱ་གཅིག །གཉིས་འགྱུར་སུམ་ལྡན་ལ་

བཟླས་བྱ། །སུམ་འགྱུར་གཉིས་ལྡན་ལ་རབ་བརྗོད། །རྩོད་ལྡན་བཟླས་པ་བཞི་འགྱུར་

རོ། །ཞེས་གསུངས་པའི་དོན་དུ་བསམ་ནས་བསྙེན་པའི་སྐབས་སུ་སྔགས་འབུམ་

བཟླ་དགོས་པར་གསུངས་པ་ལ་བཞི་འབུམ་དང། ཁྲི་བཟླ་དགོས་པར་གསུངས་པ་ལ་

བཞི་ཁྲི་བཟླ་དགོས་པར་འདོད་པ་མི་འཐད་དེ། དེ་ལྟར་གསུངས་པ་དེ། བཅུད་ལེན་

སོགས་དངོས་གྲུབ་སྒྲུབ་པའི་སྐབས་ལ་དགོངས་པ་ཡིན་གྱི་དཀྱིལ་འཁོར་གྱི་ཆོ་ག་

བྱེད་པའི་སྔོན་གྱི་བསྙེན་པའི་སྐབས་ལ་དགོངས་པ་མ་ཡིན་པའི་ཕྱིར། དེ་ཡང་ཡིན་

ཏེ། སྔགས་རིམ་ལས། གོང་གི་ལུང་དེ་དྲངས་པའི་མཇུག་ཐོག་ཏུ། ཞེས་གསུངས་

པས་གཙོ་བོ་ལ་འབུམ་དང་འཁོར་ལ་ཁྲི་བཟླ་བར་གསུངས་པ་རྣམས་བཞི་འགྱུར་དུ་

བྱ་དགོས་ཞེས་ཁ་ཅིག་སྨྲ་མོད་ཀྱང་རྒྱུད་ཀྱི་དོན་དུ་མ་མཐོང་སྟེ། ཞེས་དང་དངོས་

གྲུབ་སྒྲུབ་པའི་སྐབས་ལ་བཤད་ཀྱི་དཀྱིལ་འཁོར་གྱི་ཆོ་ག་བྱེད་པའི་སྔོན་དུ་བཟླས་པ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

བྱེད་པ་ལ་མ་བཤད་པའི་ཕྱིར་དང། དཀྱིལ་ཆོག་ཁུངས་ཐུབ་གཞན་ནས་ཀྱང་དེ་ལྟར་

བྱེད་པའི་རྣམ་བཞག་མ་གསུངས་པའི་ཕྱིར་རོ། །ཞེས་གསུངས་པའི་ཕྱིར། ཁ་ཅིག་

དུས་ཀྱི་བསྙེན་པ་ལོ་གཅིག་གམ། ལོ་ཕྱེད་དམ། ཟླ་བ་བཞིར་བསྒོམ་པ་དང། མཚན་

མའི་བསྙེན་པ་ཐུན་བཞིའི་རྣལ་འབྱོར་བྱས་པས་དུ་བ་ལ་སོགས་པའི་རྟགས་མཐོང་བ་

དང། གྲངས་ཀྱི་བསྙེན་པ་གཙོ་བོ་ལ་འབུམ། འཁོར་ལ་ཁྲི་བཟླ་བ་གང་རུང་ཅིག་བྱས་

པས་བསྙེན་པའི་གོ་ཆོད་ཅིང་གཞན་ལ་དབང་བསྐུར་བ་སོགས་བྱ་རུང་བར་འདོད་པ་

མི་འཐད་དེ། སྔགས་རིམ་ལས་ལྷ་ལས་གནང་བ་ཡང་མ་ཐོབ་ཅིང་བཟླས་པའི་གྲངས་

ཀྱང་མ་རྫོགས་པས་ལོ་ལ་སོགས་པའི་དུས་གསུམ་པོ་གང་རུང་དུ་བསྒོམས་ན་བྱ་

རུང་བར་བཤད་པ་མི་འཐད་དོ། །ཞེས་གསུངས་པའི་ཕྱིར། ཡང་ཁ་ཅིག །རྡོ་རྗེ་འཕྲེང་

བའི་དབང་བསྐུར་བ་ལ་འཇམ་རྡོར་གཅིག་བུའི་བསྙེན་པ་བྱས་པས་ཆོག་གི་དཀྱིལ་

འཁོར་ཐམས་ཅད་ལ་བསྙེན་པ་བྱ་མི་དགོས་པར་འདོད་པ་མི་འཐད་དེ། སྔགས་རིམ་

ལས་ལྷ་མི་གཅིག་པའི་དཀྱིལ་འཁོར་སོ་སོ་ལ་ནི་བསྒོམ་བཟླས་སོ་སོར་བྱ་དགོས་

པར་མངོན་ལ། དཔའ་བོ་གཅིག་པའི་བསྒོམ་བཟླས་བྱས་པས་ཆོག་པའི་སྐབས་ཡོད་

པ་རྡོ་རྗེ་འཇིགས་བྱེད་ལྟ་བུ་མ་གཏོགས་པ་རྣམས་ལ་གཙོ་འཁོར་ཚང་བའི་བསྒོམ་

བཟླས་བྱའོ། །ཞེས་གསུངས་པའི་ཕྱིར། ཡང་དཱ་རི་ཀ་བས། འབྲིང་ངམ་ཆུང་ངུའི་

ཚུལ་གནས་ན། །དཀྱིལ་འཁོར་དབང་བོའ་ིའབུམ་དུ་སྟེ། །དེ་བཞིན་མཁའ་འགྲོ་སྟོང་

ཕྲག་བཅུ། །བཟླས་ཏེ་ལྷ་རྣམས་མཉེས་པར་བྱ། །ཡེ་ཤེས་མཆོག་ལ་ཁྲི་ཕྲག་

སྟེ། །སྦྱིན་སྲེག་མཆོག་གིས་ཉེ་བར་མཆོད། །ཅེས་གསུངས་པའི་དོན་དུ་བསམ་ནས་

བསྙེན་པའི་སྐབས་སུ་བཟླས་པའི་བཅུ་ཆའི་སྦྱིན་སྲེག་བྱ་དགོས་པར་འདོད་པ་མི་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

འཐད་དེ། ཞི་རྒྱས་ལ་སོགས་པའི་དངོས་གྲུབ་སྒྲུབ་པའི་སྐབས་སུ་བཟླས་པའི་བཅུ་

ཆའི་སྦྱིན་སྲེག་བྱ་དགོས་པ་མ་གཏོགས། དབང་བསྐུར་སོགས་བྱེད་པའི་སྔ་རོལ་གྱི་

བཟླས་པ་ལ་བཅུ་ཆའི་སྦྱིན་སྲེག་བྱ་མི་དགོས་པའི་ཕྱིར། དེར་ཐལ། སྔགས་རིམ་

ལས། སྡོམ་འབྱུང་སོགས་ལས་ཞི་རྒྱས་ལ་སོགས་པའི་དངོས་གྲུབ་སྒྲུབ་པའི་སྐབས་

སུ་བཟླས་པའི་བཅུ་ཆའི་སྦྱིན་སྲེག་བྱ་དགོས་པར་མང་དུ་གསུངས་པ་མ་གཏོགས་པ་

དཀྱིལ་འཁོར་གྱི་ཆོ་ག་བྱེད་པའི་སྔ་རོལ་གྱི་བཟླས་པ་ལ་བཅུ་ཆའི་སྦྱིན་སྲེག་བྱ་བར་

ཚད་ལྡན་གྱི་དཀྱིལ་ཆོག་ནས་ཀྱང་མ་གསུངས་པས་མི་དགོས་སོ། །ཞེས་གསུངས་

པའི་ཕྱིར། ཡང་རྡོ་རྗེ་འཕྲེང་བའི་དབང་རྒྱུན་བོད་དུ་ཇི་ལྟར་དར་ཚུལ་གྱི་ལོ་རྒྱུས་

འཆད་པའི་ཚེ། ཁ་ཆེ་པཎ་ཆེན་ཤཱཀྱ་ཤྲཱིས་རྒྱ་གར་དུ་པཎྚི་ཏ་མཁས་གྲུབ་མང་བོ་ལས་

སྡེ་སྣོད་གསུམ་དང་རྒྱུད་སྡེ་བཞིའི་གདམས་པ་མ་ལུས་པ་གསན་ཅིང་ཐུགས་ཉམས་

སུ་བཞེས་ཏེ་བསྟན་འགྲོའ་ིདོན་རྒྱ་ཆེན་པོ་མཛད། ཁྱད་པར་རྒྱ་གར་དུ་པཎྚི་ཏ་ཆེན་པོ་

བི་ཁྱ་ཏ་དེ་བ་དང་ཤཱཀྱ་རཀྵི་ཏ་གཉིས་ལས་རྡོ་རྗེ་འཕྲེང་བའི་ཆོས་སྐོར་ཚང་མ་

གསན། བོད་དུ་བྱོན་པའི་ཚེ་ཐོག་མར་མངའ་རིས་སུ་རྡོ་རྗེ་འཕྲེང་བའི་དབང་བསྐུར་

མཛད་པ་ན་ཐམས་ཅད་བླ་མེད་ཀྱི་ལུགས་ལྟར་དབང་བཞི་ཡོངས་རྫོགས་སུ་བསྐུར་

བར་མཛད། དེའི་ཚེ་རྗེ་བཙུན་མ་སྒྲོལ་མས་རྒྱ་གར་དུ་དེ་ལྟར་ཡིན་མོད་ཀྱང་བོད་

རྣམ་རྟོག་མང་བས་རྒྱུད་སྡེ་སོ་སོའ་ིལུགས་ལྟར་བསྐུར་ན་ལེགས་ཞེས་གསུངས་པ་

ལ་བརྟེན་ནས་སླར་ཡང་རྒྱུད་སྡེ་སོ་སོའ་ིཚུལ་དུ་དབང་བསྐུར་ཚང་བ་དབོན་པོ་བྷུ་མི་

ཤྲི་དང། སུག་ཐམས་ཅད་མཁྱེན་པ་གླན་བ་སོ་བ། གཉགས་རྡོ་རྗེ་འཛིན། ལྷོ་བ་

ཐམས་ཅད་མཁྱེན་པ་སོགས་ལ་གནང། ཕྱིས་སུ་དབུས་ཀྱི་སྲིན་པོ་རིར་འཕྲེང་བའི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

དབང་ཡོངས་རྫོགས་དང། སྣེའུ་རྫོང་དུ་དཀྱིལ་འཁོར་ཉེར་བརྒྱད་དུ་བསྡུས་ནས་

དབང་བསྐུར་བར་མཛད། ཅེས་འཆད་པ་བརྟག་པའི་གནས་ཡིན་ཏེ། པཎ་ཆེན་གྱིས་

ཐོག་མར་མངའ་རིས་སུ་འཕྲེང་བའི་དཀྱིལ་འཁོར་ཐམས་ཅད་ཀྱི་དབང་བླ་མེད་ཀྱི་

ལུགས་སུ་བསྐུར་བ་དེ་ཚུལ་མཐུན་ཡིན་ནམ་མིན། ཚུལ་མཐུན་ཡིན་ན། རྗེ་བཙུན་མ་

སྒྲོལ་མས་བོད་རྣམ་རྟོག་མང་བས་ཐམས་ཅད་བླ་མེད་ཀྱི་ལུགས་སུ་མི་བྱ་བར་

གསུང་མི་རིགས་ཏེ། དབང་བསྐུར་ཚུལ་མཐུན་ཡིན་ཕྱིན་བོད་དུའང་དེ་ལྟར་བསྐུར་

རིགས་པའི་ཕྱིར། ཐམས་ཅད་བླ་མེད་ཀྱི་ལུགས་སུ་བསྐུར་བ་དེ་ཚུལ་མཐུན་ཡིན་ན། 

སློབ་དཔོན་ཨ་བྷྱ་ཡའི་དགོངས་པ་དང་མཐུན་པ་ཡིན་དགོས། དེ་ཡིན་ན་རྒྱུད་སྡེའི་

དགོངས་པ་དང་མཐུན་པ་ཅིག་ཡིན་དགོས་ལ། དེ་ལྟར་ཡིན་ཕྱིན། བོད་དུ་དེ་ལྟར་

བསྐུར་མི་རིགས་པའི་རྒྱུ་མཚན་མེད་པའི་ཕྱིར། དེར་ཐལ། བོད་དུ་རྒྱུད་སྡེ་དང་པཎ་

གྲུབ་ཚད་ལྡན་གྱི་དགོངས་པ་དང་མཐུན་པའི་དབང་བསྐུར་བྱས་པ་ལ་ཕན་ཡོན་མ་

གཏོགས་ཉེས་དམིགས་འབྱུང་དོན་མེད་པའི་ཕྱིར། དེར་ཐལ། ཡུལ་གང་དུའང་རྒྱུད་

སྡེ་དང་པཎ་གྲུབ་ཀྱི་དགོངས་པ་དང་མི་མཐུན་པའི་དབང་བསྐུར་བྱས་ན་ཕན་ཡོན་

མེད་པར་ཉེས་དམིགས་འབྱུང་བ་མ་གཏོགས་དེ་དག་གི་དགོངས་པ་དང་མཐུན་པའི་

དབང་བསྐུར་བྱས་པ་ལ་ཉེས་དམིགས་མི་འབྱུང་བའི་ཕྱིར། དེར་ཐལ། ཡུལ་གང་

དུའང་རྒྱུ་དགེ་བ་བྱས་པ་ལས་འབྲས་བུ་བདེ་བ་འབྱུང་བ་མ་གཏོགས་སྡུག་བསྔལ་མི་

འབྱུང་བ་དང། རྒྱུ་མི་དགེ་བ་བྱས་པ་ལས་འབྲས་བུ་སྡུག་བསྔལ་འབྱུང་གི་བདེ་བ་མི་

འབྱུང་བའི་ལས་འབྲས་བསླུ་བ་མེད་པ་ཡིན་པའི་ཕྱིར། ཚུལ་མཐུན་མིན་ན་རྒྱ་གར་དུ་

དེ་ལྟར་ཡིན་མོད་ཅེས་གསུངས་མི་རིགས་ཏེ། རྒྱ་གར་དུ་ཚུལ་དང་མི་མཐུན་པའི་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

དབང་བསྐུར་བྱ་མི་རིགས་པའི་ཕྱིར། ཚུལ་དང་མི་མཐུན་པའི་དབང་བསྐུར་ཡུལ་གང་

དུའང་བྱ་མི་རིགས་པའི་ཕྱིར། དེར་ཐལ། ཡུལ་འགའ་ཞིག་ན་དབང་བསྐུར་ཚུལ་

མཐུན་བྱ་ལ། འགའ་ཞིག་ན་ཚུལ་དང་མི་མཐུན་པ་བྱས་ཆོག་ཅེས་རྒྱུད་དང་དགོངས་

འགྲེལ་གྱི་བསྟན་བཅོས་གང་དུའང་གསུངས་པ་མེད་པའི་ཕྱིར། གཞན་ཡང་རྗེ་བཙུན་

མས་བོད་རྣམ་རྟོག་མང་བས་རྒྱ་གར་དུ་བསྐུར་བ་ལྟར་བོད་དུ་མི་རིགས། ཞེས་

གསུངས་པའི་བོད་རྣམ་རྟོག་མང་བ་དེ་བློ་གྲོས་ཆེ་བའི་རྣམ་རྟོག་མང་བ་ལ་བྱེད་དམ། 

བློ་གྲོས་ཆུང་བའི་རྣམ་རྟོག་མང་བ་ལ་བྱེད། དང་བོ་ལྟར་ན་བློ་གྲོས་ཆེ་བ་ལེགས་

ཉེས་ཀྱི་དཔྱད་པ་བྱེད་པའི་རིག་པ་མང་བ་ལ་བྱེད་པ་ཡིན་དགོས་ལ། དེ་ལྟར་ཡིན་ན་

དེ་ལྟ་བུ་ལ་རྒྱུད་དང་པཎ་གྲུབ་ཀྱི་དགོངས་པ་དང་མཐུན་པའི་དབང་བསྐུར་ཚུལ་

མཐུན་ཤིན་ཏུ་ནས་ཀྱང་བྱ་དགོས་པའི་ཕྱིར་དང་དཔྱད་པ་ཚུལ་མཐུན་བྱེད་པའི་

རིགས་པ་མང་བའི་བློ་གྲོས་ཆེ་བ་རྒྱ་གར་དུ་མེད་ལ་བོད་ན་ཡོད་པའི་ཁྱད་པར་

འབྱེད་མི་རིགས་པའི་ཕྱིར། དེར་ཐལ། སྤྱིར་རྒྱ་གར་དང་བོད་གཉིས་ཡུལ་གྱི་དབང་

གིས་རྒྱ་གར་བ་ཕལ་ཆེར་དབང་བོ་རྣོ་ཞིང་བོད་ཕལ་ཆེར་དབང་བོ་རྟུལ་བར་མཁས་

པ་རྣམས་ལ་གྲགས་ཤིང་ཁྱད་པར་དུ་པཎ་ཆེན་ཤཱཀྱ་ཤྲི་རྒྱ་གར་ན་བཞུགས་སྐབས་རྒྱ་

གར་ན་པཎ་གྲུབ་ཤིན་ཏུ་མཁས་པ་མང་བོ་བཞུགས་པའི་སྐབས་ཡིན་པས་ཡིན་མིན་

གྱི་དཔྱད་པ་བྱེད་པའི་བློ་གྲོས་ཆེ་བ་མེད་ཅེས་སྨྲ་མི་རིགས་པའི་ཕྱིར། གཉིས་པ་

ལྟར་ན་དོན་མི་འགྱུར་གྱི་ཐེ་ཚོམ་དང་ལོག་རྟོག་སོགས་ངན་རྟོག་མང་བ་ཡིན་དགོས་

ལ། དེ་ལ་དེའི་ངན་རྟོག་དང་བསྟུན་ནས་ཚུལ་དང་མི་མཐུན་པའི་དབང་བསྐུར་བྱ་མི་

རིགས་པའི་ཕྱིར། དེར་ཐལ། དེ་ལྟར་བསྐུར་ན་དེའི་དོན་དུ་མི་འགྱུར་བ་མ་ཟད་བསྐུར་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

བ་བོ་དང་བསྐུར་ཡུལ་གཉིས་ཀ་ཕུངས་པར་འགྱུར་བའི་ཉེས་དམིགས་ཆེན་པོ་འབྱུང་

བའི་ཕྱིར། དེས་ན་ལོ་རྒྱུས་དེ་པཎ་ཆེན་གྱི་ཆེ་བརྗོད་ཡིན་ཁུལ་དུ་བྱས་ནའང་དེ་པཎ་

ཆེན་གྱི་ཆེ་བརྗོད་མ་ཡིན་པར་པཎ་ཆེན་དང་སྒྲོལ་མ་གཉིས་ཀའི་སྐྱོན་བརྗོད་པའི་

ངན་སྨྲས་སུ་འགྱུར་ཏེ། པཎ་ཆེན་གྱིས་མངའ་རིས་སུ་འཕྲེང་བའི་དཀྱིལ་འཁོར་ཐམས་

ཅད་ཀྱི་དབང་བླ་མེད་ཀྱི་ལུགས་ལྟར་བསྐུར་བ་དེ་ཚུལ་མཐུན་མིན་ན་པཎ་ཆེན་གྱིས་

མངའ་རིས་སུ་དེ་ལྟར་བསྐུར་བ་དེ་པཎ་ཆེན་གྱི་སྐྱོན་ཡིན་ལ། རྗེ་བཙུན་མས་ཀྱང་རྒྱ་

གར་དུ་དེ་ལྟར་ཡིན་མོད་ཅེས་རྒྱ་གར་དུ་དེ་ལྟར་བསྐུར་རུང་བར་གསུངས་པ་དེ་རྗེ་

བཙུན་མའི་སྐྱོན་ཡིན་པའི་ཕྱིར་དང། ཚུལ་མཐུན་ཡིན་ན་པཎ་ཆེན་གྱིས་བོད་དུ་དེ་

རྗེས་དེ་ལྟར་མ་བསྐུར་བ་དེ་པཎ་ཆེན་གྱི་སྐྱོན་དང་རྗེ་བཙུན་མས་བོད་རྣམ་རྟོག་མང་

བས་དེ་ལྟར་མི་རིགས་ཞེས་གསུངས་པ་དེ་རྗེ་བཙུན་མའི་སྐྱོན་ཡིན་པའི་ཕྱིར། ཡང་

པཎ་ཆེན་ནགས་ཀྱི་རིན་ཆེན་གྱིས། སྣེའུ་གདོང་དུ་འཕྲེང་བའི་དཀྱིལ་འཁོར་ཞེ་ལྔར་

ཕྱེ་བའི་དབང་ལན་གཉིས་བླ་མེད་ལུགས་སུ་མཛད་དེ་རྒྱུད་སྡེ་སོ་སོར་ཕྱེ་ན་ལེགས་

པོ་འོང་གསུངས་པས་འོ་ན་མ་ཕྱེ་བ་ཇི་ལྟར་ལགས་ཞུས་པས་ངས་ཨ་བྷྱ་ཀ་རའི་

ལུགས་སུ་བྱས་པ་ཡིན། ཨ་བྷྱས་ནི་རྒྱུད་སྡེ་སོ་སོར་མ་ཕྱེ་གསུངས་ཟེར་བའི་ལོ་

རྒྱུས་འདུག་པ་དེ་ཡང་བརྟག་པའི་གནས་ཏེ། ཨ་བྷྱས་རྒྱུད་སྡེ་སོ་སོའ་ིལུགས་ལྟར་མ་

ཕྱེ་བར་ཐམས་ཅད་བླ་མེད་ཀྱི་ལུགས་སུ་མཛད་པ་དེ། རྒྱུད་སྡེ་སོ་སོའ་ིདགོངས་པ་

དང་མཐུན་པས་དེ་ལྟར་མཛད་པ་ཡིན་ནམ། རྒྱུད་སྡེ་སོ་སོའ་ིདགོངས་པ་དང་མི་

མཐུན་ཀྱང་དེ་ལྟར་མཛད་པ་གང་ཡིན། དང་བོ་ལྟར་ན། རྒྱུད་སྡེའི་སོ་སོའ་ིདགོངས་

པ་དང་མཐུན་ཕྱིན་རྗེས་འཇུག་རྣམས་ཀྱིས་ཀྱང་དེ་ལྟར་བྱ་རིགས་ཏེ། སློབ་དཔོན་ཨ་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

བྷྱ་རང་གིས་དེ་ལྟར་མཛད་པ་གང་ཞིག །དེ་རྡོ་རྗེ་འཆང་གི་དགོངས་པ་དང་ཡང་

མཐུན་པའི་ཕྱིར་ཏེ། རྒྱུད་སྡེའི་དགོངས་པ་དང་མཐུན་པའི་ཕྱིར། གཉིས་པ་ལྟར་ན་

སློབ་དཔོན་གྱིས་རྒྱུད་སྡེ་སོ་སོའ་ིདགོངས་པ་དང་མཐུན་པའི་དབང་བསྐུར་ལུགས་དེ་

བཞིན་མཛད་པ་དེ། སློབ་དཔོན་གྱིས་ཆོས་ལ་དབང་ཟ་བ་ཡིན་ལ། རྗེ་བཙུན་རྡོ་རྗེ་

རྣལ་འབྱོར་མས་ཀྱང་ཐམས་ཅད་བླ་མེད་ཀྱི་ལུགས་སུ་བསྐུར་བའི་ཆོ་ག་དེ་ལྟ་བུ་

གྱིས་ཞེས་བསྐུལ་མི་རིགས་པས་ཁོང་གཉིས་ཀའི་སྐྱོན་དུ་འགྱུར་བ་སྔ་མ་དང་འདྲ་

བས་སོ། །དེ་ལ་རྣལ་འབྱོར་མས་རྒྱུད་སྡེའི་དགོངས་པ་དང་མི་མཐུན་པའི་དབང་

བསྐུར་ཚུལ་གྱི་ཆོ་ག་གྱིས་ཞེས་བསྐུལ་བ་མ་ཡིན་ཀྱང་སློབ་དཔོན་གྱིས་དེ་ལྟར་

མཛད་པ་ཡིན་ཟེར་ན། རྗེ་བཙུན་མས་སློབ་དཔོན་གྱི་རྒྱུད་སྡེའི་དགོངས་པ་དང་མི་

མཐུན་པ་ཅིག་རྩོམ་པར་འགྱུར་བ་མ་མཁྱེན་པར་བསྐུལ་བ་ཡིན་ཞེས་ཁས་ལེན་

དགོས་པར་འགྱུར་བས་རྗེ་བཙུན་རྡོ་རྗེ་རྣལ་འབྱོར་མ་ལ་སྐྱོན་བརྗོད་དེ་ལས་ཆེ་བ་ཅི་

ཞིག་བགྱི། གལ་ཏེ་རྩ་རྒྱུད་དེ་ཉིད་བསྡུས་པ་ལྟ་བུ་སྤྱིར་རྣལ་འབྱོར་རྒྱུད་དང། འབྱུང་

བོ་འདུལ་བྱེད་ཀྱི་རྒྱུད་ལུགས་གཅིག་ལ་སྤྱོད་རྒྱུད་དང། གཟུངས་གྲྭ་ལྔ་ལྟ་བུ་བྱ་རྒྱུད་

ཡིན་ཀྱང། སློབ་དཔོན་གྱིས་དེ་རྣམས་བླ་མེད་ཀྱི་ལུགས་སུ་བཀྲལ་ནས་རྡོར་

དབྱིངས་དང། འབྱུང་བོ་འདུལ་བྱེད་དང། བསྲུང་བ་ལྔ་ལྟ་བུའི་དཀྱིལ་འཁོར་གྱི་དབང་

བསྐུར་རྣམས་བླ་མེད་ཀྱི་ལུགས་ལྟར་བསྐུར་བར་མཛད་པ་ཡིན། བོད་རྣམ་རྟོག་ཆེ་

བས་རྩ་རྒྱུད་དེ་ཉིད་བསྡུས་པ་རྣལ་འབྱོར་རྒྱུད་ཡིན་པས་དེ་ནས་བཤད་པའི་རྡོར་

དབྱིངས་ཀྱི་དབང་བླ་མེད་ལུགས་སུ་བསྐུར་བ་དང། འབྱུང་བོ་འདུལ་བྱེད་ཀྱི་རྒྱུད་

སྤྱོད་རྒྱུད་ཡིན་པས་དེ་ནས་བཤད་པའི་འབྱུང་བོ་འདུལ་བྱེད་ཀྱི་དབང་བླ་མེད་ཀྱི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ལུགས་སུ་བསྐུར་བ་དང། གཟུངས་གྲྭ་ལྔ་བྱ་རྒྱུད་ཡིན་པས་དེ་ནས་བཤད་པའི་བསྲུང་

བ་ལྔའི་དཀྱིལ་འཁོར་གྱི་དབང་བླ་མེད་ལུགས་སུ་བསྐུར་བ་ཇི་ལྟར་འཐད་སྙམ་པའི་

དོགས་པ་སྐྱེ་བས་བོད་དུ་དེ་ལྟར་མི་རུང་ཞིང་རྒྱུད་སྡེ་རང་རང་གི་ལུགས་སུ་བསྐུར་

བ་ལེགས་ཞེས་རྗེ་བཙུན་མ་སྒྲོལ་མ་དང། པཎ་ཆེན་ནགས་ཀྱི་རིན་ཆེན་གཉིས་ཀྱིས་

སྔར་ལྟར་གསུངས་པ་ཡིན་ཟེར་ན། དེ་ཡང་མི་འཐད་དེ། དེ་ཉིད་བསྡུས་པ་སོགས་

རྒྱུད་སྡེ་འོག་མ་དེ་རྣམས་སློབ་དཔོན་གྱིས་བླ་མེད་ལུགས་སུ་བཀྲལ་བ་ཡིན་ཟེར་

བའི་སྒྲུབ་བྱེད་མེད་པ་གང་ཞིག །གལ་ཏེ་དེ་ལྟར་བཀྲལ་བ་ཡིན་ན་སློབ་དཔོན་ཨ་བྷྱ་

པཎྚི་ཏ་ཆེན་པོ་ཡིན་པའི་ཁར་རྗེ་བཙུན་རྣལ་འབྱོར་མས་དཀྱིལ་འཁོར་གྱི་ཆོ་ག་འདི་

མཛད་པར་བསྐུལ་བ་ཡིན་པས་བོད་བླུན་པོ་ལ་མ་ངེས་ཀྱང་མཁས་པ་རྣམས་ལ་དེ་

མི་འཐད་དམ་སྙམ་པའི་དོགས་པ་མི་སྐྱེ་བའི་ཕྱིར། དཔེར་ན་སྒྱུ་འཕྲུལ་དྲ་བའི་རྒྱུད་ཀྱི་

མཚན་བརྗོད་ལྟ་བུ་བླ་མེད་ཀྱི་རྒྱུད་ཡིན་ཀྱང་སློབ་དཔོན་འཇམ་དཔལ་གྲགས་པས་

རྣལ་འབྱོར་རྒྱུད་དུ་བཀྲལ་ནས་འཇམ་དཔལ་གསང་ལྡན་གྱི་དཀྱིལ་ཆོག་ལ་སོགས་

པ་མཛད་པ་ལ་ཇི་ལྟར་ཡིན་སྙམ་པའི་དོགས་པ་མི་སྐྱེ་བར་ཚད་ལྡན་དུ་འདོད་པ་

བཞིན་ཡིན་པའི་ཕྱིར། འཕྲེང་བའི་དཀྱིལ་འཁོར་ཐམས་ཅད་ཀྱི་དབང་བླ་མེད་ལྟར་

དབང་བཞི་ཡོངས་རྫོགས་སུ་བསྐུར་བ་སློབ་དཔོན་ཨ་བྷྱའི་ལུགས་ཡིན་པ་ཡང་མི་

འཐད་དེ། སློབ་དཔོན་གྱིས་འཕྲེང་བའི་དཀྱིལ་འཁོར་ཀྱི་དབང་ཐམས་ཅད་བླ་མེད་ཀྱི་

ལུགས་ལྟར་བྱས་ནས་དབང་བཞི་ཡོངས་རྫོགས་སུ་བསྐུར་དགོས་པ་ཟུར་ཙམ་ཡང་

འཕྲེང་བ་ལས་མི་འབྱུང་བའི་ཕྱིར། བླ་མེད་ཀྱི་ལུགས་ལྟར་བྱེད་ན་ཡང་རིག་པའི་

དབང་ཙམ་ལེན་པར་འདོད་པའི་གདུལ་བྱ་ལ་རིག་པའི་དབང་ཙམ་གྱི་རྗེས་སུ་རྡོ་རྗེའི་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

བརྟུལ་ཞུགས་སྤྱོད་པའི་རྟུལ་ཤ གས། ལུང་བསྟན་ཆོས་བཤད་པའི་རྗེས་གནང། 

དབུགས་དབྱུང་ལྔ་དང་སྔགས་དབང་མིག་སྨན་ལ་སོགས་པའི་མཐའ་བརྟེན་རྣམས་

སྦྱིན་པ་དང། སློབ་དཔོན་གྱི་དབང་མན་ཆད་ཙམ་ལེན་པར་འདོད་པའི་གདུལ་བྱ་ལ་

སློབ་དཔོན་གྱི་དབང་གི་རྗེས་སུ་རྡོ་རྗེའི་བརྟུལ་ཞུགས་ལ་སོགས་པའི་མཐའ་བརྟེན་

རྣམས་སྦྱིན་པར་བཤད་པའི་ཕྱིར། དེ་ཡང་ཡིན་ཏེ། དཀྱིལ་ཆོག་རྡོ་རྗེ་འཕྲེང་བ་ལས། 

རྡོ་རྗེའི་བརྟུལ་ཞུགས་ལ་སོགས་པ་ལྔ་བོ་འདི་རྣམས་ཀྱང་སློབ་དཔོན་གྱི་དབང་གི་

རྗེས་དང། རིག་པའི་དབང་གི་རྗེས་ལ་དེ་དང་དེ་ཙམ་གྱིས་ཚིམ་པ་རྣམས་ལ་སྦྱིན་

པར་བྱའོ། །ཞེས་ཁ་ཅིག་གོ །སྔགས་དང། མིག་སྨན་དང། མེ་ལོང་དང། མདའ་

འཕང་བ་རྣམས་ནི་རིག་པའི་དབང་གི་རྗེས་ལ་ཡང་ངོ་། །ཞེས་གསུངས་པའི་ཕྱིར། དེ་

ལ་ཁོ་ན་རེ། སློབ་དཔོན་གྱི་དབང་མན་ཆད་ཙམ་ལེན་པར་འདོད་པའི་གདུལ་བྱ་ལ་

སློབ་དཔོན་གྱི་དབང་མན་ཆད་བསྐུར་ནས། དེའི་རྗེས་སུ་རྡོ་རྗེའི་བརྟུལ་ཞུགས་ལ་

སོགས་པའི་མཐའ་བརྟེན་སྦྱིན་པ་དང། རིག་པའི་དབང་ཙམ་ལེན་པར་འདོད་པའི་

གདུལ་བྱ་ལ་རིག་པའི་དབང་གི་རྗེས་སུ་སྟེར་བར་བཤད་པ་དེ། དེ་ལྟར་འདོད་པའི་

སློབ་དཔོན་ཁ་ཅིག་གི་འདོད་པ་བཀོད་པ་ཡིན་གྱི། སློབ་དཔོན་རང་ཉིད་ཀྱིས་རང་

ལུགས་སུ་བཞེད་པ་མ་ཡིན་ཏེ། ལུང་དེར་ཁ་ཅིག་གོ །ཞེས་གསུངས་པའི་ཕྱིར། ཟེར་

ན། དེ་ལྟར་མ་ཡིན་པར་ཐལ། འདིའི་ཁ་ཅིག་གོ་ཞེས་པའི་དོན་སློབ་དཔོན་ཁ་ཅིག་

གིས་བཞེད་དོ། །ཞེས་པའམ་གཞུང་ཁ་ཅིག་ལས་བཤད་དོ། །ཞེས་པའི་དོན་ལ་སྙེག་

དགོས་ཤིང། སློབ་དཔོན་ཁ་ཅིག་བཞེད་པའམ། གཞུང་ཁ་ཅིག་ལས་བཤད་པ་ཙམ་

གྱིས་རང་ལུགས་སུ་ཁས་ལེན་པའི་ཁྱབ་པ་མེད་ཀྱང། འདི་ལ་དགག་པའམ་མི་འཐད་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

པའི་ཕྱོགས་ཟུར་ཙམ་ཡང་གསུངས་པ་མེད་ཅིང། དོན་ལ་ཡང་མི་འཐད་པ་མ་ཡིན་

པའི་ཕྱིར། དཀྱིལ་ཆོག་རྡོ་རྗེ་འཕྲེང་བར། བླ་མེད་ཀྱི་ཕ་རྒྱུད་མ་རྒྱུད་གཉིས་ཀའི་

ལུགས་ཀྱི་དབང་བཞི་ཡོངས་སུ་རྫོགས་པ་སྐུར་ཚུལ་རྒྱས་པར་གསུངས་ནས། རྣལ་

འབྱོར་རྒྱུད་མན་ཆད་ཀྱི་དབང་སྐུར་ཚུལ་ཐུན་མོང་མ་ཡིན་པ་རྣམས་དངོས་སུ་གསལ་

བར་མ་གསུངས་ཀྱང། འཕྲེང་བ་ནས་བཤད་པའི་དཀྱིལ་འཁོར་ཐམས་ཅད་ཀྱི་དབང་

བླ་མེད་ཀྱི་ལུགས་སུ་སྐུར་དགོས་པ་སློབ་དཔོན་གྱི་དགོངས་པ་མ་ཡིན་ཏེ། འཕྲེང་བ་

ནས་བཤད་པའི་དཀྱིལ་འཁོར་ཐམས་ཅད་ཀྱི་དབང་བླ་མེད་ལུགས་སུ་སྐུར་དགོས་

པར་གསུངས་པའི་ཚིག་ཟུར་ཙམ་ཡང་འཕྲེང་བ་ནས་མི་འབྱུང་བས་རྡོར་དབྱིངས་

སོགས་རྒྱུད་སྡེ་གཞན་གྱི་དཀྱིལ་འཁོར་གྱི་དབང་སྐུར་རྣམས་རང་རང་གི་རྒྱུད་སྡེའི་

ལུགས་ལྟར་བསྐུར་བ་སློབ་དཔོན་གྱི་དགོངས་པ་ཡིན་པའི་ཕྱིར། དེ་ལྟར་ཡིན་ཀྱང་

རྒྱུད་སྡེ་གཞན་གྱི་དབང་སྐུར་ཚུལ་རྣམས་འཕྲེང་བ་ལས་གསལ་བར་མ་གསུངས་པའི་

རྒྱུད་མཚན་ཡོད་དེ། བླ་མེད་ཀྱི་དབང་སྐུར་ཚུལ་གྱི་གོ་བ་ལེགས་པར་ཆགས་པའི་རྡོ་

རྗེ་སློབ་དཔོན་ཡིན་ན། རྒྱུད་སྡེ་འོག་མའི་དབང་སྐུར་ཚུལ་ཤེས་སླ་བ་དང། གསང་

སྔགས་རྡོ་རྗེ་ཐེག་པའི་དབང་དང། ལམ་སྒོམ་ཚུལ་སོགས་ཐམས་ཅད་སློབ་དཔོན་ལ་

རག་ལས་པར་བྱ་བའི་ཆེད་དུ་རྒྱུད་སྡེ་གཞན་གྱི་དབང་སྐུར་ཚུལ་མ་རྟོགས་པ་རྣམས་

ཀྱིས་སློབ་དཔོན་ལ་བརྟེན་ནས་གོ་བར་བྱ་བའི་ཆེད་དུ་དེ་ལྟར་མཛད་པ་ཡིན་པའི་

ཕྱིར། གོང་དུ་དྲངས་པའི་ལུང་རྡོ་རྗེའི་བརྟུལ་ཞུགས་ལ་སོགས་པ་ལྔ་བོ་འདི་རྣམས་

ཀྱང། ཞེས་པ་ནས། རིག་པའི་དབང་གི་རྗེས་ལ་ཡང་ངོ་། །ཞེས་གསུངས་པ་འདིས། 

དངོས་སུ་བླ་མེད་ཀྱི་དབང་གི་མཐའ་བརྟེན་སྟེར་ལུགས་བཤད་ནས་ཤ གས་ལ་རྒྱུད་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

སྡེ་གཞན་གྱི་དབང་གི་སྐབས་སུ་དབང་ཇི་ཙམ་ཞིག་བསྐུར་བར་བཤད་པ་ཡིན་ཏེ། 

སློབ་དཔོན་གྱི་དབང་མན་ཆད་ཙམ་གྱིས་ཚིམ་པ་སྟེ་དེ་ཙམ་ལེན་པར་འདོད་པའི་

གདུལ་བྱ་ལ་སློབ་དཔོན་གྱི་དབང་གི་མཐའ་བརྟེན་དུ་རྡོ་རྗེའི་བརྟུལ་ཞུགས་ལ་སོགས་

པ་སྦྱིན་པ་དང། རིག་པའི་དབང་ཙམ་གྱིས་ཚིམ་པ་སྟེ་རིག་པའི་དབང་ཙམ་ལེན་པར་

འདོད་པའི་གདུལ་བྱ་ལ་རིག་པའི་དབང་གི་མཐའ་བརྟེན་དུ་རྡོ་རྗེའི་བརྟུལ་ཞུགས་ལ་

སོགས་པ་རྣམས་སྦྱིན་པར་བཞེད་པའི་ལུགས་ཅིག་བཤད་པ་གང་ཞིག །དེའི་དང་

བོས་ཡོ་གའི་དབང་སྐུར་ཚུལ་དང། གཉིས་པས་བྱ་སྤྱོད་ཀྱི་དབང་སྐུར་ཚུལ་མཚོན་

པ་ཡིན་པའི་ཕྱིར། གལ་ཏེ་གཞུང་ཚིག་དེས་བླ་མེད་ཀྱི་དབང་ལས་སློབ་དཔོན་གྱི་

དབང་མན་ཆད་འདོད་པ་དང་རིག་པའི་དབང་མན་ཆད་འདོད་པ་ལ་མཐའ་བརྟེན་

རྣམས་སྦྱར་བར་གསུངས་པ་ཡིན་གྱི། ཡོ་ག་དང་བྱ་སྤྱོད་ཀྱི་དབང་གི་རྣམ་གཞག་

བསྟན་པ་མ་ཡིན་ཏེ། རྡོ་རྗེའི་བརྟུལ་ཞུགས་ལ་སོགས་པ་ལྔ་བོ་འདི་རྣམས་ཀྱང་ཞེས་

པའི་རྡོ་རྗེའི་བརྟུལ་ཞུགས་ཀྱི་སོགས་ཁོངས་སུ་སྤྱོད་པའི་བརྟུལ་ཞུགས་དང། ལུང་

བསྟན་དང། ཆོས་བཤད་པའི་རྗེས་གནང་དང། དབུགས་དབྱུང་བཞི་བསྡུས་ནས་དེ་

རྣམས་སྦྱིན་པར་བཤད་པ་གང་ཞིག །སྤྱོད་པའི་བརྟུལ་ཞུགས་ཡོ་ག་དང། བྱ་སྤྱོད་ཀྱི་

དབང་ཙམ་བསྐུར་བ་ལ་སྟེར་དུ་མི་རུང་བའི་ཕྱིར། ཞེ་ན། དེས་དངོས་སུ་སྒྲས་ཟིན་ལ་

དེ་ལྟར་བསྟན་པ་ཡིན་ཀྱང། དེའི་ཤ གས་བསྟན་ལ་ཡོ་ག་དང་བྱ་སྤྱོད་ཀྱི་དབང་བསྐུར་

ཚུལ་ཡང་བསྟན་པ་ཡིན་ཏེ། སྔགས་རིམ་དུ་འཕྲེང་བའི་ལུང་དེའི་དོན་འཆད་པ་ན། 

ལུང་དེའི་མཇུག་ཐོགས་སུ། ལ་བ་བས་སྤྱོད་པའི་བརྟུལ་ཞུགས་མ་གཏོགས་པ་བཞི་

དེ་ལྟར་དུ་བྱ་བར་གསུངས་སོ། །གལ་ཏེ་སློབ་དཔོན་གྱི་དབང་མ་བསྐུར་བ་ལ་ཆོས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཤོད་ཅིག་ལ་སོགས་པས་སེམས་ཅན་གྱི་དོན་བྱེད་པའི་རྗེས་གནང་ཇི་ལྟར་རིགས་

སྙམ་ན། རྣམ་སྣང་མངོན་བྱང་དུ་ཆུ་དབང་ཙམ་ཞིག་བསྐུར་བའི་མཇུག་ཏུ་ཡང་ཆོས་

བཤད་པའི་རྗེས་གནང་གསུངས་པའི་ཕྱིར་དང་བླ་མེད་ཀྱི་རྒྱུད་བཤད་པ་སོགས་མི་

རུང་ཡང་བྱ་སྤྱོད་ཀྱི་རྒྱུད་བཤད་དུ་རུང་བར་སྔར་བཤད་པའི་ཕྱིར་ན་འགལ་བ་མེད་

དོ། །དེས་ན་དེ་དག་གིས་རྡོ་རྗེ་སློབ་དཔོན་དུ་འགྱུར་བ་ལ་མིང་དབང་མན་ཆད་ཅི་

རིགས་སུ་བསྐུར་ནས་རྗེས་གནང་བྱས་པས་ཆོག་གི །སློབ་དཔོན་གྱི་དབང་བསྐུར་

བ་ཐོབ་མི་དགོས་སོ། །ཞེས་གསུངས་ལ། ལ་བ་བས་སྤྱོད་པའི་བརྟུལ་ཞུགས་མ་

གཏོགས་པ་བཞི་དེ་ལྟར་བྱ་བར་གསུངས། ཞེས་པས། སྤྱོད་པའི་བརྟུལ་ཞུགས་མ་

གཏོགས་པའི་རྡོ་རྗེའི་བརྟུལ་ཞུགས། ལུང་བསྟན། ཆོས་བཤད་པའི་རྗེས་གནང། 

དབུགས་དབྱུང་བཞི་རིག་པའི་དབང་ཙམ་ཞུ་འདོད་པ་ལ་རིག་པའི་དབང་གི་རྗེས་སུ་

སྦྱིན་པ་དང། སློབ་དཔོན་གྱི་དབང་མན་ཆད་ཙམ་ཞུ་འདོད་པ་ལ་སློབ་དཔོན་གྱི་

དབང་གི་མཐའ་བརྟེན་དུ་སྦྱིན་པར། ལ་བ་བས་གསུངས་པར་བཤད་ནས་སློབ་དཔོན་

གྱི་དབང་མ་ཐོབ་པ་ལ་ཆོས་བཤད་པའི་རྗེས་གནང་སྦྱིན་མི་རིགས་སམ་སྙམ་ནས། 

དོགས་པ་དེ་སེལ་བྱེད་དུ་རྣམ་སྣང་མངོན་བྱང་དུ་ཆུ་དབང་ཙམ་ཞིག་བསྐུར་བའི་

མཇུག་ཏུ་ཡང་ཆོས་བཤད་པའི་རྗེས་གནང་སྦྱིན་པར་གསུངས་པ་དང། རིག་པའི་

དབང་ཙམ་ཐོབ་པ་དེས་བླ་མེད་ཀྱི་རྒྱུད་བཤད་མི་རུང་ཡང་བྱ་སྤྱོད་ཀྱི་རྒྱུད་བཤད་དུ་

རུང་བས་འགལ་བ་མེད་ཅེས་དང། དེས་ན་བྱ་སྤྱོད་ཀྱི་རྡོ་རྗེ་སློབ་དཔོན་དུ་འགྱུར་བ་

ལ་མིང་དབང་མན་ཆད་ཅི་རིགས་བསྐུར་ནས། ཆོས་བཤད་པའི་རྗེས་གནང་སྦྱིན་

པས་ཆོག་གི །སློབ་དཔོན་གྱི་དབང་བསྐུར་མི་དགོས་ཞེས་འཆད་པ་ལ། གལ་ཏེ་སློབ་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

དཔོན་གྱི་དབང་མ་བསྐུར་བ་ལ། ཞེས་པ་ནས། སློབ་དཔོན་གྱི་དབང་བསྐུར་བ་མི་

དགོས་སོ། །ཞེས་པའི་བར་གསུངས་པ་འདིས་འཕྲེང་བའི་ལུང་དེའི་ཤ གས་བསྟན་གྱི་

དོན་བཀྲལ་བ་ཡིན་པའི་ཕྱིར། གཞན་ཡང། རྡོ་རྗེ་འཕྲེང་བར་མིང་དབང་གི་རྗེས་སུ་

མེ་ཏོག་འཕྲེང་བའི་དབང་དང་ཆུ་དབང་ལ་སོགས་པའི་དབང་དྲུག་ལ་མ་རིག་པའི་

གཉེན་པོ་བྱེད་ནུས་པའི་རིག་པ་ཡེ་ཤེས་སྐྱེད་ནུས་པ་ཉིད་དུ་སྒྲུབ་པར་བྱེད་པས་

རིག་པའི་དབང་ཞེས་བྱའོ་ཞེས་བཤད་པའི་མཇུག་ཐོག་ཏུ། དེ་ཉིད་ལས། དབང་འདི་

རྣམས་སྐུར་བའི་སློབ་མ་བྱ་བ་དང་སྤྱོད་པའི་རྒྱུད་དག་ཉན་པ་དང། བཤད་པ་དང། 

སྔགས་སྒྲུབ་པ་རྣམས་ལ་དབང་བར་འགྱུར་རོ། །ཞེས་དང། དབང་འདི་རྣམས་ཀྱང་

སློབ་དཔོན་གྱི་དབང་དོན་དུ་མིགཉེར་བ་ལ་ནི། ཐུན་མོང་གི་སྡོམ་པ་སྔོན་དུ་འགྲོ་བས་

སྦྱིན་ནོ། །ཞེས་གསུངས་པ་འདིས་ཀྱང་དངོས་སུ་བླ་མེད་ཀྱི་ལུགས་ཀྱི་མིང་དབང་

མན་ཆད་བསྐུར་བ་ཐོབ་པའི་སློབ་མ་བྱ་སྤྱོད་ཀྱི་རྒྱུད་ཉན་བཤད་དང་སྔགས་སྒྲུབ་པ་

ལ་དབང་ཞེས་བཤད་པའི་ཤ གས་ཀྱིས་བྱ་སྤྱོད་ཀྱི་དབང་གི་སྐབས་སུ་མིང་དབང་

མན་ཆད་ཙམ་ཐོབ་པས་སློབ་མས་ཀྱང་བྱ་སྤྱོད་ཀྱི་རྒྱུད་ཉན་བཤད་སོགས་ལ་དབང་

བར་བཤད་པ་ཡིན་ཏེ། བླ་མེད་ལུགས་ཀྱི་མིང་དབང་མན་ཆད་ཐོབ་པའི་སློབ་མ་དེས་

བྱ་སྤྱོད་ཀྱི་རྒྱུད་ཉན་བཤད་སོགས་ལ་དབང་བར་ཤེས་ན་བྱ་སྤྱོད་ཀྱི་དབང་གི་སྐབས་

སུ་མིང་དབང་སོགས་ཐོབ་པས་བྱ་སྤྱོད་ཀྱི་རྒྱུད་ཉན་བཤད་སོགས་ལ་དབང་བར་

ཤེས་ནུས་པའི་ཕྱིར་དང། བླ་མེད་ཀྱི་ལུགས་ཀྱི་མིང་དབང་མན་ཆད་ཙམ་བསྐུར་བ་

དེ་ཡང་སློབ་དཔོན་གྱི་དབང་དོན་དུ་མི་གཉེར་བ་ལ་ཐུན་མོང་གི་སྡོམ་པ་སྟེར་བ་སྔོན་

དུ་འགྲོ་བར་བྱས་ནས་སྦྱིན་པར་བཤད་པའི་ཤ གས་ཀྱིས་བྱ་སྤྱོད་ཀྱི་དབང་ཞུ་བར་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

འདོད་པའི་སློབ་མ་ལ་ཡང་ཐུན་མོང་གི་སྡོམ་པ་སྔོན་དུ་སྦྱིན་པ་མ་གཏོགས་ཐུན་མོང་

མ་ཡིན་པའི་སྡོམ་པ་སྔོན་དུ་མི་སྦྱིན་པ་དེ་ཤེས་ནུས་པའི་ཕྱིར། དེས་ནི་རྡོ་རྗེ་འཕྲེང་

བ་ནས་བཤད་པའི་དབང་བསྐུར་ན་དབང་བཞི་ཡོངས་རྫོགས་སུ་སྐུར་དགོས་པར་

འདོད་པ་ཁེགས་ཤིང། འཕྲེང་བའི་སྐབས་སུ་བླ་མེད་ལས་གཞན་པའི་དབང་སྐུར་

ཚུལ་གཏན་ནས་མ་བཤད་པར་འདོད་པའང་ཁེགས་སོ། །ཡང་ཁ་ཅིག་གིས། རྡོ་རྗེ་

འཕྲེང་བའི་འཇམ་རྡོར་ལྷ་བཅུ་དགུ་མ་དང། འདུས་པ་མི་བསྐྱོད་པ་ལྷ་སོ་གཉིས་མ་

སོགས་ཀྱི་དབང་ཐོབ་ཀྱང། འཇམ་རྡོར་ལྷ་བཅུ་དགུ་མ་དང། མི་བསྐྱོད་པ་ལྷ་སོ་

གཉིས་མ་སོགས་ཀྱི་དབང་ཐོབ་པའི་གོ་མི་ཆོད་པར་འདོད་པ་མི་འཐད་དེ། འཇམ་

རྡོར་ཡེ་ཤེས་ཞབས་ལུགས་ཀྱི་ཟུར་བཀའི་དབང་དང། འདུས་པ་མི་བསྐྱོད་པ་ལྷ་སོ་

གཉིས་མ་འཕགས་ལུགས་ཀྱི་ཟུར་བཀའི་དབང་སོགས་དཀྱིལ་འཁོར་དེ་དང་དེའི་

ཟུར་བཀའི་དབང་ཐོབ་པའི་གོ་མི་ཆོད་ཀྱང་དཀྱིལ་འཁོར་དེ་དང་དེའི་དབང་ཐོབ་པའི་

གོ་ཆོད་པའི་ཕྱིར། འཕྲེང་བའི་དབང་གི་ནང་ཚན་གྱི་འཇམ་རྡོར་ལྷ་བཅུ་དགུ་མའི་

དབང་སོགས་ཀྱིས་འཇམ་རྡོར་ལྷ་བཅུ་དགུ་མ་སོགས་ཀྱི་དབང་གི་གོ་མི་ཆོད་ན། 

འཕྲེང་བར་འཇམ་རྡོར་ལྷ་བཅུ་དགུ་མ་སོགས་ཀྱི་དབང་བསྐུར་ཚུལ་བཤད་པ་དང། 

འཕྲེང་བའི་དབང་ཉན་བཤད་བྱས་པ་ལ་དགོས་པ་མེད་པའི་ཕྱིར། གཞན་ཡང་དེ་མི་

འཐད་པར་ཐལ། དེ་ལྟར་འདོད་པ་དེ་འཕྲེང་བ་ནས་བཤད་པའི་འཇམ་རྡོར་ལྷ་བཅུ་

དགུ་མ་དེ་སྤྱིར་གྱི་འཇམ་རྡོར་ལྷ་བཅུ་དགུ་མ་དང་མི་འདྲ་བའི་རྒྱུ་མཚན་གྱིས་ཡིན་

ནམ། འཕྲེང་བ་ནས་བཤད་པའི་འཇམ་རྡོར་ལྷ་བཅུ་དགུ་མའི་དབང་བསྐུར་ཚུལ་དེ་

འཇམ་རྡོར་ལྷ་བཅུ་དགུ་མའི་དབང་བསྐུར་ཚུལ་དང་མི་མཐུན་པས་དེ་ལྟར་འདོད་པ་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

གང་ཡིན། དང་བོ་ལྟར་ན་མི་འཐད་དེ། འཕྲེང་བ་ནས་བཤད་པའི་ལྷ་བཅུ་དགུ་མའི་

ལྷའི་གྲངས་དང་སྐུ་མདོག་ཕྱག་མཚན་རྒྱན་ཆ་ལུགས་སྔགས་ལ་སོགས་པ་སྤྱིར་

འཇམ་རྡོར་ལྷ་བཅུ་དགུ་མའི་ལྷའི་གྲངས་སོགས་དང་མཚུངས་པའི་ཕྱིར། གཉིས་པ་

ལྟར་ན་ཡང་མི་འཐད་དེ། འཕྲེང་བ་ནས་དབང་སྐུར་ཚུལ་བཤད་པ་དེ་འཇམ་རྡོར་ལྷ་

བཅུ་དགུ་མ་སོགས་བླ་མེད་ཀྱི་དཀྱིལ་འཁོར་མང་བོ་ཞིག་ལ་སྦྱར་རུང་བའི་དབང་

སྐུར་ཚུལ་ཚད་ལྡན་ཡིན་པའི་ཕྱིར། མ་གྲུབ་ན། དཀྱིལ་ཆོག་རྡོ་རྗེ་འཕྲེང་བ་དེ་བསྟན་

བཅོས་ཚད་ལྡན་མ་ཡིན་པར་ཐལ། འཕྲེང་བ་ནས་བཤད་པའི་དབང་སྐུར་ཚུལ་དེ་

འཇམ་རྡོར་ལྷ་བཅུ་དགུ་མ་སོགས་བླ་མེད་ཀྱི་དཀྱིལ་འཁོར་མང་བོ་ཞིག་ལ་སྦྱོར་བར་

འཕྲེང་བ་ལས་བཤད་པ་གང་ཞིག །ཕྲེང་བ་ནས་བཤད་པའི་དབང་སྐུར་ཚུལ་དེ་འཇམ་

རྡོར་སོགས་ལ་སྦྱོར་རུང་བའི་དབང་སྐུར་ཚུལ་ཚད་ལྡན་མ་ཡིན་པའི་ཕྱིར། གཞན་

ཡང་འཇམ་དབྱངས་དང་སྤྱན་རས་གཟིགས་ཀྱི་ཟུར་ཀའི་རྗེས་གནང་མ་ཐོབ་པར་

སྒྲུབ་ཐབས་བརྒྱ་རྒྱམ་གྱི་རྗེས་གནང་རྫོགས་པར་ཐོབ་པའི་གང་ཟག་གིས་འཇམ་

དབྱངས་དང་སྤྱན་རས་གཟིགས་ཀྱི་རྗེས་གནང་མ་ཐོབ་པར་འདོད་རིགས་པར་ཐལ། 

འཕྲེང་བའི་དབང་རྫོགས་པར་ཐོབ་ཀྱང་འཇམ་རྡོར་དང་འདུས་པ་མི་བསྐྱོད་པ་སོགས་

ཀྱི་ཟུར་བཀའི་དབང་མ་ཐོབ་ན་འཇམ་རྡོར་དང་མི་བསྐྱོད་པ་སོགས་ཀྱི་དབང་མ་ཐོབ་

པར་འདོད་པ་གང་ཞིག །དེ་གཉིས་མཚུངས་པའི་ཕྱིར། འདོད་ན་སྒྲུབ་ཐབས་བརྒྱ་

རྒྱམ་གྱི་རྗེས་གནང་ཉན་པ་ལ་དགོས་པ་མེད་པར་ཐལ། བརྒྱ་རྒྱམ་གྱི་རྗེས་གནང་ལ་

འཇམ་དབྱངས་དང་སྤྱན་རས་གཟིགས་ཀྱི་རྗེས་གནང་ཉི་ཤ ་ལྷག་རེ་ཡོད་ཀྱང་དེ་ཐོབ་

པས་འཇམ་དབྱངས་དང་སྤྱན་རས་གཟིགས་ཀྱི་རྗེས་གནང་ཐོབ་པར་མི་འགྱུར་བའི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཕྱིར། འདོད་ན། སྤྱི་བཀའི་དབང་དང་རྗེས་གནང་གང་ཡང་ཉན་པ་ལ་དགོས་པ་མེད་

པར་ཐལ། འདོད་པ་དེའི་ཕྱིར། འདོད་མི་ནུས་ཏེ་སྔགས་ཀྱི་ཆོས་རྣམ་དག་ལ་སྐུར་

འདེབས་ཆེན་པོར་འགྱུར་བའི་ཕྱིར། དེས་ན་འཕྲེང་བའི་ནང་གི་འཇམ་རྡོར་ལྷ་བཅུ་

དགུ་མ་དང། འདུས་པ་མི་བསྐྱོད་པ་ལྷ་སོ་གཉིས་མའི་དཀྱིལ་འཁོར་གྱི་དབང་ཐོབ་

པས་ཡེ་ཤེས་ཞབས་ལུགས་ཀྱི་འཇམ་རྡོར་ལྷ་བཅུ་དགུ་མའི་ཟུར་བཀའི་དབང་དང། 

མི་བསྐྱོད་པ་ལྷ་སོ་གཉིས་མའི་འཕགས་ལུགས་ཀྱི་ཟུར་བཀའི་དབང་ཐོབ་པའི་གོ་མི་

ཆོད་ཀྱང། སྤྱིར་འཇམ་རྡོར་ལྷ་བཅུ་དགུ་མ་དང། མི་བསྐྱོད་པ་ལྷ་སོ་གཉིས་ཀྱི་དབང་

ཐོབ་པར་འདོད་དགོས་ཏེ། འཕྲེང་བའི་དབང་ཐོབ་པ་ཙམ་གྱིས་དཀྱིལ་འཁོར་གཉིས་

ཀྱི་ཟུར་བཀའི་དབང་ཐོབ་པར་མི་འཇོག་པ་གང་ཞིག །སྤྱིར་འཇམ་རྡོར་ལྷ་བཅུ་དགུ་

མ་དང། མི་བསྐྱོད་པ་ལྷ་སོ་གཉིས་མའི་དཀྱིལ་འཁོར་གཉིས་ཀྱི་དབང་ཐོབ་པར་

འགྱུར་བའི་ཕྱིར། རྟགས་དང་བོ་གྲུབ་སྟེ། དེ་གཉིས་ཀྱི་ཟུར་བཀའི་དབང་དང་གང་

ལས་བརྒྱུད་པའི་བླ་མ་བརྒྱུད་པ་ཡང་མི་འདྲ། དབང་བསྐུར་དངོས་གཞིའི་སྐབས་ཀྱི་

མེད་མི་རུང་གི་ཆོ་ག་འགངས་ཅན་རྣམས་འདྲ་ཡང། དབང་གི་ཡན་ལག་གི་ཆོ་ག་

ཕྱག་ལེན་མི་འདྲ་བའི་ཁྱད་པར་དུ་མ་ཡོད་པའི་ཕྱིར་དང། དེས་གཞན་ཡང་མཚོན་

པའི་ཕྱིར། རས་བྲིས་ལ་བརྟེན་ནས་དབང་སྐུར་བའི་འཕྲེང་བའི་སྒྲུབས་དཀྱིལ་ཀླག་

ཆོག་འགའ་ཞིག་ལས། ས་བཟུང་བ་དང། བགེགས་ལ་བཀའ་བསྒོ་བ། ཕུར་བུ་གདབ་

པ་སོགས་མ་བཤད་པ་མི་འཐད་དེ། ས་ཆོག་གི་སྐབས་ཀྱི་ས་བརྟག་པ་དང་བསླང་བ་

དང་བརྐོས་ནས་སྦྱང་བའི་སྐོར་རྣམས་རྡུལ་ཚོན་གྱི་དཀྱིལ་འཁོར་གྱི་ཁང་བ་གསར་

དུ་བྱེད་པའི་ཚེ་ཐམས་ཅད་དགོས་ཀྱང། དཀྱིལ་འཁོར་གྱི་ཁང་བ་རྙིང་བ་དང་ཁང་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

བཟང་ལ་སོགས་པའི་གནས་གཞན་དུ་རྡུལ་ཚོན་གྱི་དཀྱིལ་འཁོར་བཞེངས་པ་ལ་དེ་

རྣམས་མི་དགོས་པ་གསང་བ་སྤྱི་རྒྱུད་ལས། དྲང་སྲོང་གནས་དང་བ་ལང་ལྷས། །ཕུག་

དང་རི་ཡི་རྩེ་མོ་དང། །ས་གཞི་གང་ན་འཐས་པ་དང། །ཁང་སྟོང་དང་ནི་རྡོ་ལེབ་

དང། །མཆོད་རྟེན་དྲུང་དང་འབབ་ཆུའི་གླིང། །མཚོ་རྣམས་ཀྱི་ནི་འགྲམ་དག་ཏུ། །ས་

གཞི་སྦྱང་དང་བརྟག་པ་དང། །ནན་ཏན་དུ་ནི་བྱ་མི་དགོས། །འཐས་པར་བཅག་ཀྱང་

དེར་མི་དགོས། །མཐོ་དམན་ལ་སོགས་སྐྱོན་རྣམས་ཀྱང། །དེར་ནི་དོགས་པ་སྐྱེད་

མི་དགོས། །ཞེས་གསུངས་པ་ལྟར་ཡིན་ལ། སྦྱང་མི་དགོས་པར་གསུངས་པ་ནི། ས་

བརྐོས་ནས་སྦྱང་བའི་སྐོར་མི་དགོས་པ་མ་གཏོགས་སྦྱང་བ་གཏན་མི་དགོས་པ་མིན་

པ། དེ་ཉིད་ལས། རང་བཞིན་གནས་པའི་ས་གཞི་ལ། །བྱི་དོར་ལེགས་པར་བྱས་ནས་

སུ། །ལེགས་པར་བཀྲམས་ཤིང་གསང་སྔགས་བཟླས། །ཞེས་དང། འཕྲེང་བ་ལས། 

ཁང་བཟང་བྲག་སྟེང་བ་ལང་ལྷས། །གཙུག་ལག་ཁང་སོགས་ཆུ་འགྲམ་མམ། །སྔོན་

དུས་བྱས་པའི་གནས་དག་ཏུ། །མ་བརྐོས་ན་ཡང་དག་པ་ཡིན། །དེར་ནི་བདུད་རྩི་

འཁྱིལ་བ་འབའ་ཞིག་གིས་སྡང་བ་རྣམས་བསལ་ཞིང། ཡུངས་ཀར་དང། ཆུ་དང། 

ཐལ་བ་ལ་དེ་བཟླས་ལ་གཏོར་བར་བྱའོ། །ཆུས་ཀྱང་གཏོར་ལ། ཨོཾ་བྷྲུཾ་ཁཾ་ཞེས་བརྗོད་

པས་ནམ་མཁར་བྱའོ། །དེ་ནས་ཧཱུཾ་ལཾ་ཧཱུཾ་ཞེས་པས་རྡོ་རྗེའི་རང་བཞིན་དུ་བསྒོམ་སྟེ། 

ཨོཾ་མེ་དེ་ནི་བཛྲི་བྷ་ཝ་བཛྲ་བྷན་དྷ་ཧཱུཾ། ཞེས་པ་དང། ཨོཾ་ཧ་ན་ཧ་ན་བཛྲ་ཀྲོ་དྷ་ཧཱུཾ་ཕཊ། 

ཅེས་བྱ་བ་དང། ཨོཾ་ཨཱཿཧཱུཾ་ཤོ་དྷ་ཡ་ཤོདྷ་ཡ་རཀྵ་རཀྵ་ཧཱུཾ་ཧཱུཾ་ཕཊ། ཅེས་བྱ་བས་

བསྔགས་ཤིང་ལག་པ་རེག་སྟེ་བྱིན་གྱིས་བརླབས་པར་བྱའོ། །ཞེས་སོགས་གསུངས་

པ་ལྟར་རྫས་སྔགས་ཏིང་ངེ་འཛིན་གསུམ་གྱིས་ས་སྦྱང་བ་དང། བླ་ན་མེད་པའི་སྦྱང་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

བ་རྣམས་བྱ་དགོས་ཤིང། རས་བྲིས་ཀྱི་དཀྱིལ་འཁོར་ལ་བརྟེན་པའི་ཚེ་ས་བརྟག་

བསླང་སྦྱང་བ་རྣམས་ནི་མི་དགོས་ཀྱང། ས་བཟུང་བ་དང། བགེགས་ལ་བཀའ་བསྒོ་

བ་དང། ཕུར་བུ་གདབ་པ་དང། ར་བ་བསྒོམ་པ་སོགས་བྱ་དགོས་པའི་ཕྱིར། དེར་

ཐལ། རས་བྲིས་ལ་བརྟེན་པའི་སྐབས་སུ་ས་བརྟག་བསླང་སྦྱང་བ་རྣམས་མི་དགོས་

པ་གང་ཞིག །ས་བཟུང་བ་སོགས་དགོས་པའི་ཕྱིར། རྟགས་དང་བོ་གྲུབ་སྟེ། སྔགས་

རིམ་ལས། རས་བྲིས་ལ་བརྟེན་ན་ཇི་ལྟར་བྱ་བ་གསལ་བར་མ་གསུངས་ཀྱང་རས་

བྲིས་ལ་བརྟེན་ནས་དབང་བྱེད་པའི་དཀྱིལ་ཆོག་སྒྲ་གཅན་འཛིན་དཔལ་བཤེས་

གཉེན་དང་ངག་དབང་གྲགས་པ་དང་རྟག་པའི་རྡོ་རྗེས་མཛད་པ་ལས་མ་བྱུང་ཞིང། 

དོན་ཐོབ་ལ་དཔྱད་ནའང་མི་དགོས་པར་སྣང་བས་ས་བརྟག་པ་དང་བསླང་བ་དང་སྦྱང་

བ་རྣམས་མི་དགོས་སོ། །ཞེས་གསུངས་པའི་ཕྱིར། རྟགས་གཉིས་པ་གྲུབ་སྟེ། དེ་ཉིད་

ལས། ས་བཟུང་བའི་སྐབས་ཀྱི་ཆོ་ག་ལ་ནི། འཕྲེང་བ་ལས། དཀྱིལ་འཁོར་གྱི་བདག་

པོའ་ིགཟུགས་ཀྱིས་ས་བཟུང་བ་ལ་སོགས་པ་དང་སྐུ་གཟུགས་ལ་སོགས་པའི་རབ་

གནས་དང་སློབ་མ་དབང་བསྐུར་བ་དང་གཤེགས་སུ་གསོལ་བ་དང། ཞི་བའི་སྦྱིན་

སྲེག་གི་མཐར་ཐུག་པ་ཐམས་ཅད་ཡིད་ཀྱིས་བྱའོ། །ཞེས་ཡིད་ཀྱིས་དཀྱིལ་འཁོར་དུ་

དབང་བསྐུར་བའི་སྐབས་སུ་གསུངས་པས་ལྷའི་རྣལ་འབྱོར་བསྒོམས་ནས་བགེགས་

ལ་བཀའ་བསྒོ་བ་དང་ཕུར་བུས་གདབ་པ་དང་ར་བ་སོགས་ཀྱིས་བསྲུང་བ་རྣམས་

བྱའོ། །ཞེས་གསུངས་པའི་ཕྱིར། ཁ་ཅིག་གིས། རས་བྲིས་ཀྱི་དཀྱིལ་འཁོར་ལ་བརྟེན་

ནས་དབང་སྐུར་བ་ལ་སྟ་གོན་བཞི་ཀ་ངེས་པར་བྱ་དགོས་པར་འདོད་པ་མི་འཐད་དེ། 

བུམ་པ་སྟ་གོན་དང་སློབ་མ་སྟ་གོན་གཉིས་ངེས་པར་དགོས་ཀྱང། ས་ལྷ་སྟ་གོན་དང་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

ལྷ་སྟ་གོན་གཉིས་ངེས་པར་བྱ་དགོས་པའི་ཁྱབ་པ་མེད་པའི་ཕྱིར། དེར་ཐལ། རས་

བྲིས་ལ་བརྟེན་ནས་དབང་སྐུར་ཚུལ་གྱི་ཆོ་ག་མཛད་པའི་སློབ་དཔོན་ངག་དབང་

གྲགས་པ་དང། རྟག་པའི་རྡོ་རྗེ་དང་སྒྲ་གཅན་འཛིན་དཔལ་བཤེས་གཉེན་གསུམ་

ལས་སྔ་མས་མཛད་པའི་དཀྱིལ་ཆོག་ལས་སྟ་གོན་གང་ཡང་མ་བཤད་ཀྱང་ཕྱི་མ་

གཉིས་ཀྱིས་མཛད་པའི་དཀྱིལ་ཆོག་ལས། བུམ་པ་དང་སློབ་མ་སྟ་གོན་བཤད་ནས་

སྟ་གོན་གཞན་གཉིས་མ་བཤད་པས་ས་ལྷ་དང་ལྷ་སྟ་གོན་གཉིས་མ་བྱས་ཀྱང་ཆོག་

ལ། བུམ་པ་དང་སློབ་མ་སྟ་གོན་གཉིས་ངེས་པར་བྱ་དགོས་པའི་ཁྱད་པར་འཐད་པའི་

ཕྱིར། དེ་ཡང་ཡིན་ཏེ། སྔགས་རིམ་ལས། རས་བྲིས་ལ་བརྟེན་ནས་དབང་བསྐུར་བ་

སྔར་བཤད་པའི་སློབ་དཔོན་གསུམ་ལས་ངག་དབང་གྲགས་པས་སྟ་གོན་གང་ཡང་མ་

བཤད་པར་དངོས་གཞི་ནས་བྱེད་པར་གསུངས་ཀྱང་སློབ་དཔོན་གཞན་གཉིས་ཀྱིས་

བུམ་དང་སློབ་མ་སྟ་གོན་བཤད་པས་དེ་གཉིས་ངེས་པར་བྱ་དགོས་སོ། །ཞེས་

གསུངས་པའི་ཕྱིར། ལུང་དེས་ས་ལྷ་དང་ལྷ་སྟ་གོན་གཉིས་ངེས་པར་བྱ་དགོས་པ་མ་

ཡིན་པ་འགྲུབ་སྟེ། རྒྱ་གར་གྱི་སློབ་དཔོན་རྟག་པའི་རྡོ་རྗེ་དང་སྒྲ་གཅན་འཛིན་དཔལ་

བཤེས་གཉེན་གཉིས་ཀྱིས་རས་བྲིས་ལ་བརྟེན་པའི་སྟ་གོན་གྱི་རྣམ་བཞག་འཆད་

པའི་སྐབས་སུ་ས་ལྷ་དང་ལྷ་སྟ་གོན་མ་བཤད་པ་ནི། རས་བྲིས་ལ་བརྟེན་པའི་སྐབས་

སུ་དེ་གཉིས་ངེས་པར་བྱ་དགོས་པ་མ་ཡིན་པ་ལ་དགོངས་པ་ཡིན་ལ། རྗེ་བདག་ཉིད་

ཆེན་པོས་ཀྱང། སྔགས་རིམ་དུ་རས་བྲིས་ལ་བརྟེན་པའི་སྐབས་སུ་སྟ་གོན་བཞི་ཀ་

དགོས་མི་དགོས་ཀྱི་དོགས་པ་གཅོད་པ་ན་བུམ་པ་དང་སློབ་མ་སྟ་གོན་གཉིས་ངེས་

པར་བྱ་དགོས་ཞེས་གསུངས་པའི་ཤ གས་ཀྱིས་གཞན་གཉིས་ངེས་པར་བྱ་མི་དགོས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

པ་དེ་འགྲུབ་པའི་ཕྱིར། ཡང་ཁ་ཅིག་གིས། རས་བྲིས་ཀྱི་དཀྱིལ་འཁོར་ལ་བརྟེན་པའི་

སྐབས་སུ། ས་ལྷ་དང་ལྷ་སྟ་གོན་གཉིས་གཏན་ནས་བྱ་མི་དགོས་ཏེ། ས་ལྷ་སྟ་གོན་

བྱེད་པ་ནི་ས་ཕྱོགས་དེར་དཀྱིལ་འཁོར་འབྲི་བའི་གནང་བ་གསོལ་བའི་ཕྱིར་དུ་ཡིན་

པས་དཀྱིལ་འཁོར་མི་འབྲི་ན་དེ་མི་དགོས་པའི་ཕྱིར་དང། ལྷ་སྟ་གོན་གྱི་དུས་སུ་དྲིའི་

ཐིག་ལེ་དང། མེ་ཏོག་གི་ཚོམ་བུ་དགོད་པ་ནི་དཀྱིལ་འཁོར་འབྲི་ན་ལྷ་མཚན་མི་

འཆུག་པའི་ཕྱིར་ཡིན་ལ། སྒྲུབ་ཅིང་མཆོད་ནས་གསོལ་བ་འདེབས་པ་ནི་སང་འབྲི་

བའི་དཀྱིལ་འཁོར་བྱིན་གྱིས་རློབ་པའི་དོན་དུ་སྙན་གསན་འབེབས་པའི་ཕྱིར་ཡིན་

པས་དཀྱིལ་འཁོར་མི་འབྲི་ན་དེ་ལྟར་བྱེད་མི་དགོས་པའི་ཕྱིར། གལ་ཏེ་རས་བྲིས་ལ་

ལྷ་སྟ་གོན་བྱེད་ན། རས་བྲིས་ཀྱི་དཀྱིལ་འཁོར་དེ་ཉིད་ཀྱི་སྟེང་དུ་ལས་ཐིག་དང་ཡེ་

ཐིག་གཉིས་ག་རྫོགས་པར་འདེབས་དགོས་པར་ཡང་འགྱུར་རོ། །ཞེས་ཟེར་ན་དེ་མི་

འཐད་དེ། ས་ལྷ་སྟ་གོན་གྱི་དགོས་པ་ནི། ས་ཕྱོགས་དེར་དཀྱིལ་འཁོར་འབྲི་བའི་

གནང་བ་གསོལ་བ་ཙམ་གྱི་ཆེད་མ་ཡིན་པའི་ཕྱིར། དེར་ཐལ། དེས་གཞི་དེར་དཀྱིལ་

འཁོར་གྱི་ཆོ་ག་བྱེད་པའི་གནང་བ་གསོལ་བའི་ཆེད་ཡིན་པའི་ཕྱིར། དེར་ཐལ། 

སྔགས་རིམ་ལས། སའི་ལྷ་མོ་ལ་གཞི་དེར་དཀྱིལ་འཁོར་གྱི་ཆོ་ག་བྱེད་པའི་གནང་

བ་ཐོབ་པ་སྔོན་དུ་འགྲོ་ལ། ཞེས་དང། སའི་ལྷ་མོ་ལ་དེར་ཆོ་ག་བྱེད་པའི་གནང་བ་

གསོལ་བའི་གཞི་དེ་ཡང་སའི་ཆོ་ག་ལེགས་པར་བྱས་པ་ཅིག་དགོས་པས་སྔོན་དུ་ས་

ཆོག་དགོས་སོ། །ཞེས་གསུངས་པའི་ཕྱིར། གཞན་ཡང་དེ་མི་འཐད་པར་ཐལ། ས་

ཕྱོགས་དེར་རྡུལ་ཚོན་གྱི་དཀྱིལ་འཁོར་འབྲི་བ་ཙམ་ལས་ལྷ་སྟ་གོན་བྱེད་མི་དགོས་

ཤིང། དེ་ལྟར་གང་དུ་ཡང་མ་གསུངས་པའི་ཕྱིར། མ་གྲུབ་ན། རྡུལ་ཚོན་གྱི་དཀྱིལ་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

འཁོར་འབྲི་ཚུལ་གསར་དུ་སློབ་པའི་ཚེ་ནའང་ས་ལྷ་སྟ་གོན་བྱེད་དགོས་པར་ཐལ། 

མ་གྲུབ་པ་དེའི་ཕྱིར། ལྷ་སྟ་གོན་གྱི་དུས་སུ་དྲིའི་ཐིག་ལེ་དང། མེ་ཏོག་གི་ཚོམ་བུ་

འགོད་པ་ནི་རྡུལ་ཚོན་གྱི་དཀྱིལ་འཁོར་འབྲི་ན་ལྷ་མཚན་མི་འཆུག་པའི་ཆེད་ཡིན་

ཟེར་བ་ཡང་མི་འཐད་དེ། ལྷའི་མཚན་མ་གང་དང་གང་དུ་འགོད་པའི་ཆེད་དུ་དྲིའི་ཐིག་

ལེ་དང་མེ་ཏོག་གི་ཚོམ་བུ་མ་བཀོད་ཀྱང་ལས་ཐིག་རྫོགས་པར་བཏབ་པའི་རྗེས་སུ་

བྲི་ཐིག་སོགས་ལ་སྦྱངས་པའི་རྡོ་རྗེ་སློབ་དཔོན་གཅིག་ཡིན་ན་ལྷ་མཚན་གང་དུ་

དགོད་རྟོགས་སླ་བའི་ཕྱིར། བསྒྲུབ་ཅིང་མཆོད་ནས་གསོལ་བ་འདེབས་པ་ནི། སང་

འབྲི་བའི་དཀྱིལ་འཁོར་བྱིན་གྱིས་རློབས་པ་ཁོ་ནའི་དོན་དུ་སྙན་གསན་འབེབ་པ་མིན་

ཏེ། རྡུལ་ཚོན་གྱི་དཀྱིལ་འཁོར་ཡིན་ན་སང་བྲི་བའི་རྡུལ་ཚོན་གྱི་དཀྱིལ་འཁོར་བྱིན་

གྱིས་བརློབ་པའི་དོན་དུ་དང། རས་བྲིས་ཀྱི་དཀྱིལ་འཁོར་ཡིན་ན་ཡང་དེ་སང་སྒྲུབ་

པའི་ཚེ་བྱིན་གྱིས་རློབ་པའི་དོན་དུ་སྙན་གསན་འབེབ་པ་ཡིན་པའི་ཕྱིར། དེས་ན་རས་

བྲིས་ལ་ས་ལྷ་སྟ་གོན་བྱེད་པ་དེ་ས་ཕྱོགས་དེར་རས་བྲིས་ཀྱི་དཀྱིལ་འཁོར་སྒྲུབ་པའི་

གནང་བ་གསོལ་བའི་ཆེད་དང། ལྷ་སྟ་གོན་གྱི་དུས་སུ་དྲིའི་ཐིག་ལེ་དང་མེ་ཏོག་གི་

ཚོམ་བུ་འགོད་པ་ནི། དེ་མ་ཐག་ཏུ་ཚོམ་བུ་གདན་གྱི་ཚུལ་དུ་བྱས་ནས་དེའི་སྟེང་དུ་

སྟ་གོན་གྱི་ལྷ་དམ་ཚིག་པ་སྒྲུབ་པ་དང་སྔར་ས་བཟུང་གི་དཀྱིལ་འཁོར་ནམ་མཁར་

བཏེག་པ་དེ་དེར་ཕབ་ནས་མཆོད་ཅིང་གསོལ་བ་གདབ་པའི་ཆེད་ཡིན་ལ། མཆོད་

ཅིང་གསོལ་བ་འདེབས་པ་ནི། སང་རས་བྲིས་ཀྱི་དཀྱིལ་འཁོར་དེར་བཀྲམ་ནས་སྒྲུབ་

པའི་ཚེ་བྱིན་གྱིས་རློབ་པའི་དོན་དུ་སྙན་གསན་འབེབ་པ་ཡིན་པའི་ཕྱིར། དེ་ཡང་ཡིན་

ཏེ། དོན་འདི་ལ་དགོངས་ནས་རྗེ་བདག་ཉིད་ཆེན་པོས་དབང་དོན་དེ་ཉིད་རབ་གསལ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ལས། སྟ་གོན་གྱི་ཆོ་ག་ལ་ལས་ཐིག་གདབ་པ། སའི་ལྷ་མོ་ལྷག་གནས་དང་དཀྱིལ་

འཁོར་གྱི་ལྷ་ལྷག་གནས་དང་བུམ་པ་ལྷག་གནས་ཏེ་ལྷག་གནས་གསུམ་བྱ་བ། ལྷ་ལ་

གསོལ་བ་གདབ་པ། སློབ་མ་ལྷག་པར་གནས་པ། ཞེས་པའི་ས་བཅད་བཞི་མཛད་

ནས་བུམ་པ་ལྷག་གནས་བྱེད་ཚུལ་ཡན་ཆད་བཤད་པའི་མཇུག་ཐོག་ཏུ་ཐིག་གདབ་

པ་མ་གཏོགས་པའི་ལྷག་གནས་རྣམས་ནི། རས་བྲིས་ཀྱི་ཆོ་ག་ལ་ཡང་བྱའོ། །ཞེས་

གསུངས་པའི་ཕྱིར། དེས་ན། དཔེར་ན་རབ་གནས་རྒྱས་པའི་སྐབས་སུ་སྔན་ལ་སྟ་

གོན་བྱེད་པ་ཆོ་ག་ཕུན་སུམ་ཚོགས་པའི་ཡན་ལག་ཡིན་པ་བཞིན། རས་བྲིས་ཀྱི་

དཀྱིལ་འཁོར་སྒྲུབ་པ་ལ་ཡང་སྔན་ལ་ལྷ་སྟ་གོན་བྱས་ན་ཆོ་ག་ཕུན་སུམ་ཚོགས་པའི་

ཡན་ལག་ཏུ་འགྱུར་བ་ཡིན་པས་བྱས་ན་ལེགས་པ་ལ་དགོངས་ནས་དབང་དོན་རབ་

གསལ་དུ་དེ་རྣམས་བྱ་བར་གསུངས། རབ་གནས་འབྲིང་བོ་ལྟ་བུ་སྔན་ལ་སྟ་གོན་མ་

བྱས་པར་རབ་གནས་བྱས་ཀྱང་རབ་གནས་ཀྱི་གོ་ཆོད་པ་བཞིན། ས་ལྷ་དང་ལྷ་སྟ་

གོན་མ་བྱས་ཀྱང་ཆོ་ག་གཞན་རྣམས་ཚང་བར་བྱས་ཏེ་དབང་བསྐུར་ན་དབང་བསྐུར་

གྱི་གོ་ཆོད་པ་ལ་དགོངས་ནས་སྔགས་རིམ་དུ་ངེས་པར་བྱེད་མི་དགོས་པར་བཤད་

པ་ཡིན་པས་མཐའ་གཅིག་ཏུ་བྱ་དགོས་པ་དང་གཏན་ནས་བྱ་མི་རུང་བར་གཟུང་བར་

མི་བྱའོ། །ལྷ་སྟ་གོན་གྱི་ཚེ་དྲིའི་ཐིག་ལེའི་སྟེང་དུ་མེ་ཏོག་གི་ཚོམ་བུ་བཀོད་པ་དེ་

ལྷའི་གདན་དུ་འབུལ་བ་ཡིན་གྱི། དེ་ལྷར་བསྐྱེད་པ་མ་ཡིན་ཏེ། སྔགས་རིམ་ལས། ས་

ར་ཧ་དང། དཱ་རི་ཀ་བ་དང། དོན་ཡོད་ཞབས་ཀྱིས་ལྷ་གནས་སུ་མེ་ཏོག་དགོད་པར་

ཡང་བཤད་ཅིང་ཕྱི་མས་དྲིའི་ཐིག་ལེའི་དབུས་སུ་མེ་ཏོག་བཀོད་པ་དེ་གདན་དུ་

དབུལ་བར་བཤད་པས་མེ་ཏོག་ཚོམ་བུ་བྱེད་པ་ལྟར་ནའང་དེ་ཉིད་ལྷར་བསྐྱེད་པ་མིན་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

ནོ། །ཞེས་གསུངས་པའི་ཕྱིར། བུམ་པ་སྟ་གོན་གྱི་བུམ་བཟླས་ཀྱི་ཚེ་གཙོ་འཁོར་

ཐམས་ཅད་ཀྱི་སྔགས་བཟླ་དགོས་ཏེ། དེ་དགོངས་པ་སྔར་དྲངས་པའི་འཕྲེང་བའི་ལུང་

བུམ་པ་གཞན་ལྷ་གང་དང་གང་གི་ཡིན་པ་དང་དེ་དང་དེའི་སྔགས་བརྒྱ་རྩ་བརྒྱད་

དམ། ཉི་ཤ ་རྩ་གཅིག་གམ། བདུན་དུ་བཟླས་ཏེ། ཞེས་པ་འདིས་འགྲུབ་པའི་ཕྱིར། 

གལ་ཏེ་ལུང་དེས་བུམ་པ་ལྷ་གྲངས་དང་མཉམ་པ་ཡོད་པའི་ཚེ་བུམ་པ་རེ་རེ་ལྷ་གང་

བསྐྱེད་པ་དེའི་སྔགས་བཟླ་དགོས་པར་གསུངས་པ་ཡིན་གྱི། རྣལ་རྒྱལ་བུམ་པ་

གཅིག་གི་ནང་དུ་ལྷ་རྫོགས་པར་བསྐྱེད་ན་གཙོ་བོ་གཅིག་བུའི་སྔགས་བཟླས་པས་

ཆོག་གོ་ཞེ་ན། དེ་ཡང་མི་འཐད་དེ། རྡོ་རྗེ་འཕྲེང་བར། བུམ་པ་སྟ་གོན་གྱི་སྐབས་ཉིད་

དུ་འཇམ་རྡོར་དང་འདུས་པ་མི་བསྐྱོད་པའི་ལྷ་རྣམས་ཀྱི་སྔགས་རྫོགས་པར་བཀོད་

ཅིང། བདེ་མཆོག་གི་འཁོར་གྱི་སྔགས་གཞན་རྣམས་ནི་སློབ་དཔོན་ཨ་བྷྱ་རང་གིས་

མཛད་པའི་བདེ་མཆོག་གི་མངོན་རྟོགས་དང། ཀྱཻ་རྡོར་གྱི་འཁོར་གྱི་སྔགས་རྣམས་

ཁ་སྦྱོར་རྩ་འགྲེལ་དང། རྡོར་དབྱིངས་ཀྱི་འཁོར་གྱི་སྔགས་རྣམས་དེ་ཉིད་བསྡུས་པའི་

རྒྱུད་ལས་ཤེས་དགོས་པར་གསུངས་པ་དེ་བུམ་པ་སྟ་གོན་གྱི་སྐབས་སུ་སྔགས་དེ་

རྣམས་བཟླ་དགོས་པས་དེ་ལྟར་གསུངས་པ་ཡིན་པའི་ཕྱིར། དེར་ཐལ། སྐབས་དེར་

དེ་ལྟར་གསུངས་པ་ལ་དགོས་པ་ཡོད་པའི་ཕྱིར། སྔར་ཉིན་ལྷ་སྟ་གོན་དང་བུམ་པ་སྟ་

གོན་གྱི་ཚེ་བུམ་སྒྲུབ་བྱས་ནས། ཕྱི་ཉིན་དཀྱིལ་འཁོར་བསྒྲུབས་ནས་བུམ་སྒྲུབ་མི་

བྱེད་པ་མི་འཐད་དེ། དཀྱིལ་འཁོར་གང་དང་གང་གི་བུམ་པ་སྟ་གོན་བྱས་པ་ནས་

དབང་དངོས་གཞི་བསྐུར་བའི་བར་ལ་བུམ་སྒྲུབ་ཉིན་རེར་ཐུན་གསུམ་མམ་མ་མཐའ་

ཐུན་གཅིག་ཏུ་བྱ་དགོས་པའི་ཕྱིར། དེར་ཐལ། རྡོ་རྗེ་འཕྲེང་བ་ལས། བུམ་པ་རྣམས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ལ་མངོན་པར་བསྔགས་པ་དང། མཆོད་པ་ལ་སོགས་པ་ཉི་མ་སོ་སོར་ཐུན་གསུམ་

མམ་གཅིག་ཏུ་བྱའོ། །ཞེས་གསུངས་པའི་ཕྱིར། སློབ་མ་སྟ་གོན་གྱི་ཚེ་སློབ་མ་གྲངས་

ཅི་ཙམ་ཞིག་ལ་སྟ་གོན་བྱ་བ་ནི་གྲུབ་ཆེན་དྷཱ་རི་ཀ་བ་དང་གསང་བ་སྤྱི་རྒྱུད་ལས་ཉི་

ཤ་རྩ་ལྔ་མན་ཆད་ཟུང་དུ་མ་གྱུར་བ་དགོས་པར་གསུངས་པ་དང། རྣམ་སྣང་མངོན་

བྱང་ལས་སློབ་མ་དད་ཅིང་རིགས་བཙུན་པ་ཞེས་སོགས་ཡོན་ཏན་ཁྱད་པར་ཅན་དང་

ལྡན་པའི་སློབ་མ་ཟུང་དུ་གྱུར་ཀྱང་བཅུ་མན་ཆད་ཀྱི་གྲངས་ངེས་མཛད་པ་དང་དམ་

ཚིག་གསུམ་བཀོད་ལས་གཉིས་དང་བཞི་ལྟ་བུ་ཟུང་དུ་གྱུར་བ་ཡང་ལྷག་གནས་བྱ་

བར་གསུངས་པ་དང། འཕྲེང་བ་ལས་སློབ་མ་གཅིག་གམ། གཉིས་སམ་མང་བོ་ཞེས་

གྲངས་ངེས་བཟུང་མེད་པར་བཤད་པ་སོགས་དུ་མ་ཡོད་པ་ལས། ཕལ་ཆེར་གྱིས་རྡོ་

རྗེ་འཕྲེང་བའི་དབང་གི་སྐབས་སུ་གྲངས་ངེས་བཟུང་མེད་པར་མཛད་ཅིང། ཟུར་

བཀའི་སྐབས་སུ་དཱ་རི་ཀ་བས་གསུངས་པ་ལྟར་ཉི་ཤ ་རྩ་ལྔ་མན་ཆད་ཟུང་དུ་མ་གྱུར་

དགོས་པར་འདོད་པ་དེ་ལ་བརྟག་པར་བྱ་སྟེ་རྒྱུད་སྡེ་བཞིའི་དབང་མང་བོ་བསྐུར་བའི་

ཚེ་གྲངས་ངེས་བཟུང་མི་དགོས་ལ། ཟུར་བཀའི་དབང་རེ་རེ་ཙམ་བསྐུར་བ་ལ་གྲངས་

ངེས་བཟུང་དགོས་པའི་རྒྱུ་མཚན་དེ་གང་ཡིན། འཕྲེང་བའི་དབང་གི་སྐབས་སུ་

གྲངས་ངེས་བཟུང་མི་བྱེད་པ་དེ། འཕྲེང་བ་ལས། སློབ་མ་གཅིག་གམ་གཉིས་སམ་

མང་བོ་ཞེས་གྲངས་ངེས་བཟུང་མ་བཤད་པ་དེའི་དོན་ཡིན་ལ། ཟུར་བཀའ་རེ་རེའི་ཚེ་

ཉེར་ལྔ་མན་ཆད་ཟུང་དུ་མ་གྱུར་བ་དགོས་པར་འདོད་པ་དེ། སྤྱི་རྒྱུད་ལས། མཁས་

པས་སློབ་མ་གཅིག་གམ་གསུམ། །ལྔ་འམ་ཡང་ན་བདུན་དག་གམ། །ཉི་ཤ ་རྩ་ནི་ལྔ་

ཡི་བར། །ཟུང་དུ་མ་གྱུར་ཡོངས་སུ་བཟུང། །དེ་ལས་ལྷག་པའི་སློབ་མ་དག །ཡོངས་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

སུ་བཟུང་བ་མི་ཤིས་སོ། །ཞེས་གསུངས་པའི་དགོངས་པ་ཡིན་པར་འདོད་ན། མི་

འཐད་དེ། འཕྲེང་བའི་དབང་གི་སྐབས་སུ་གྲངས་ངེས་བཟུང་མི་དགོས་པ་དེ། འཕྲེང་

བའི་དགོངས་པ་ཡིན་དུ་ཆུག་ཀྱང་ཟུར་བཀའ་རེ་རེ་ཙམ་ཁོ་ན་ལ་ཉི་ཤ ་རྩ་ལྔ་མན་ཆད་

ཟུང་དུ་མ་གྱུར་བ་དགོས་པ་དེ་སྤྱི་རྒྱུད་ཀྱི་དགོངས་པ་མ་ཡིན་པའི་ཕྱིར། དེར་ཐལ། 

སྤྱི་རྒྱུད་ཀྱི་ལུང་དེས་ཟུར་བཀའ་གཅིག་ཙམ་བསྐུར་ན་ཉི་ཤ ་རྩ་ལྔ་མན་ཆད་ཟུང་དུ་མ་

གྱུར་བ་དགོས་ཞེས་གསུངས་པ་མ་ཡིན་པར་སྤྱིར་དབང་བསྐུར་བའི་སློབ་མ་སྟ་གོན་

བྱ་བ་ལ་ཉི་ཤ ་རྩ་ལྔ་མན་ཆད་ཟུང་དུ་མ་གྱུར་བ་དགོས་པར་བཤད་པ་ཡིན་པའི་ཕྱིར། 

དེར་ཐལ། ལུང་དེས་སྤྱི་བཀའ་དང་ཟུར་བཀའི་དབྱེ་བ་ཕྱེ་ནས། ཟུར་བཀའ་ལ་

དམིགས་ཀྱིས་བསལ་ནས་དེ་ལྟར་གསུངས་པ་མ་ཡིན་པའི་ཕྱིར་དང། དབང་གཅིག་

བསྐུར་བ་ལ་སློབ་མ་གྲངས་ངེས་དགོས་ན་རྒྱུད་སྡེ་བཞིའི་དབང་བཞི་བཅུ་ཞེ་གཉིས་

སམ་ཞེ་ལྔ་བསྐུར་བ་ལ་གྲངས་ངེས་བཟུང་དགོས་པ་ལྟ་སྨོས་ཀྱང་ཅི་དགོས་པའི་

ཕྱིར། དེར་ཐལ། སྤྱི་རྒྱུད་ལས། གྲངས་ངེས་བཟུང་དགོས་པར་གསུངས་པ་དེ་དབང་

ནི་རྡོ་རྗེ་ཐེག་པའི་ལམ་གྱི་རྨང་གཞི་ལྟ་བུ་ཡིན་པས་ཤིན་ཏུ་ཟབ་ཅིང་འགངས་ཆེ་བས་

ཤིན་ཏུ་དཀོན་པར་བྱས་ནས་སློབ་མ་བྱུང་ཚད་ལ་མི་བསྐུར་བར་སྣོད་རུང་ལ་བསྐུར་

དགོས་ཤིང། སློབ་མ་ཡང་དེ་ལྟ་བུ་དཀོན་པས་དུས་གཅིག་ལ་མང་མཐའ་ཉེར་ལྔ་མན་

ཆད་ཟུང་དུ་མ་གྱུར་བ་དགོས་པར་བཤད་པ་ཡིན་ལ། དེ་ལྟར་ན་དབང་གཅིག་ཟབ་

ཅིང་འགངས་ཆེན་དབང་མང་བོ་དེ་བས་ཀྱང་ཟབ་ཅིང་འགངས་ཆེ་བ་ལས་སློབ་མ་

གང་བྱུང་ལ་བསྐུར་ཆོག་པའི་འགངས་ཆུང་བ་ཡིན་པའི་རྒྱུ་མཚན་མེད་པའི་ཕྱིར། 

དེར་ཐལ། སྤྱི་རྒྱུད་ཀྱི་དགོངས་པ་དེ་ལྟར་ཡིན་པས། རྣམ་སྣང་མངོན་བྱང་ལས། སློབ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

མ་དད་ཅིང་རིགས་བཙུན་པ། །དེ་བཞིན་དཀོན་མཆོག་གསུམ་ལ་དད། །ཟབ་མོ་ཡི་

ནི་བློ་དང་ལྡན། །སྤྲོ་བ་ཆེ་ཞིང་ཚུལ་ཁྲིམས་ལྡན། །བཟོད་དང་ལྡན་ཞིང་སེར་སྣ་

མེད། །དཔའ་ལ་ཡི་དམ་བརྟན་པ་ནི། །བཅུ་འམ་བརྒྱད་དམ་བདུན་ནམ་ལྔ། །གཅིག་

གཉིས་བཞི་ལས་ལྷག་ཀྱང་རུང། །དཔྱད་མི་དགོས་པར་གཟུང་བར་བྱ། །ཞེས་སློབ་

མ་དད་པ་དང་ལྡན་ཞིང་རིགས་བཙུན་པ། ཁྱད་པར་དུ་དཀོན་མཆོག་གསུམ་ལ་དད་

ཅིང་ཟབ་མོ་རྡོ་རྗེ་ཐེག་པ་ལ་མོས་པའི་བློ་དང་ལྡན་པ་ཆོས་ལ་སྤྲོ་བ་ཆེ་ཞིང་མི་དགེ་

བཅུ་སྤོང་གི་ཚུལ་ཁྲིམས་ལ་སོགས་པའི་ཚུལ་ཁྲིམས་དང་ལྡན་པ། གནོད་བྱེད་ལ་ཅི་

མི་སྙམ་པ་དང་ཆོས་ཕྱིར་དཀའ་བ་སྤྱོད་པ་སོགས་དང་དུ་ལེན་པའི་བཟོད་པ་དང་ལྡན་

ཞིང། སྤྱིར་ཡང་སེར་སྣ་ཆུང་ལ་ལྷག་པར་དགེ་བའི་ཕྱོགས་ལ་གཏོང་ཕོད་ཆེ་བས་

སེར་སྣ་མེད་པ། ཆོས་སྒྲུབ་པ་ལ་སེམས་དཔའ་ལ་རང་གིས་ཁས་བླངས་པའི་ཡི་དམ་

བརྟན་པ་ལ་སོགས་པའི་ཡོན་ཏན་དང་ལྡན་པ་ནི། མང་མཐའ་བཅུ་འམ།བརྒྱད་དམ། 

བདུན་ནམ་ལྔ་འམ་གཅིག་གམ་གཉིས་སམ། བཞི་འམ། དེ་ལས་ལྷག་པ་གསུམ་དང། 

དྲུག་དང། དགུ་ལྟ་བུ་བྱུང་ཀྱང་རུང་སྟེ། དེ་ལྟ་བུ་ལ་དབང་བསྐུར་དུ་རུང་མི་རུང་གི་

དཔྱད་པ་བྱ་མི་དགོས་པར་སློབ་མར་གཟུང་བར་བྱ། ཞེས་ཡོན་ཏན་དེ་རྣམས་ཚང་

བའི་སློབ་མ་ཟུང་དུ་གྱུར་བ་ཡང་བཅུ་མན་ཆད་ཚོགས་པ་ལ་དབང་བསྐུར་བྱ་རུང་

བར་གསུངས། དམ་ཚིག་གསུམ་བཀོད་ལས། མེ་ཏོག་དང་བཅས་པའི་ཐལ་མོ་སྦྱར་

ནས་གཅིག་གཉིས་གསུམ་བཞི་ལྔ་ཡང་གཞུག་པར་བྱ་ཞིང། ཞེས་སློབ་མ་སྟ་གོན་

དང་དབང་གི་ཚེ་དབང་བསྐུར་བའི་སྣོད་དུ་རུང་བའི་སློབ་མ་མེ་ཏོག་དང་བཅས་པའི་

ཐལ་མོ་སྦྱར་ནས་གུས་པས་འདུད་པ་གཅིག་གམ། གཉིས་སམ། གསུམ་མམ། བཞི་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

འམ། ལྔ་ཡང་དུས་གཅིག་ཏུ་གཞུག་པར་བྱ། ཞེས་ལྔ་མན་ཆད་གསུངས་པ་ཡིན་ལ། 

དེ་བཞིན་དུ་འཕྲེང་བ་ལས་ཀྱང། སློབ་མ་གཅིག་གམ། གཉིས་སམ་མང་བོ་ཞེས་

གསུངས་པ་དེ་གསུམ་ཡན་ཆད་ཉེར་ལྔ་མན་ཆད་ཟུང་དུ་གྱུར་མ་གྱུར་ལ་མ་ལྟོས་པར་

དབང་བསྐུར་བ་དང། སྟ་གོན་བྱ་བའི་སློབ་མར་གཟུང་ཞེས་བཤད་པ་མ་གཏོགས། 

བརྒྱ་སྟོང་སོགས་དེར་འདུས་ཚད་ལ་སྟ་གོན་སོགས་བྱ་བར་བཤད་པ་མ་ཡིན་པའི་

ཕྱིར། འཕྲེང་བའི་ལུང་གི་མང་བོ་ཞེས་པ་དེ་གཅིག་གམ་གཉིས་ལས་མང་བ་གསུམ་

ཡན་ཆད། ཉེར་ལྔ་མན་ཆད་ལ་བྱ་དགོས་པའི་ཕྱིར། གསུམ་བྱུང་ན་ཡང་གཉིས་ལས་

མང་བོའ་ིཐ་སྙད་བྱ་རིགས་པའི་ཕྱིར། འཕྲེང་བའི་ལུང་དེའི་དོན་ཡང། སྤྱི་རྒྱུད་ཀྱི་

ལུང་དེའི་དོན་དང་མཐུན་པར་འགྲེལ་དགོས་ཏེ། སྤྱི་རྒྱུད་ལས། བྱ་རྒྱུད་ཀྱི་དཀྱིལ་

འཁོར་ཡོད་དོ་ཅོག་དང་རྒྱུད་སྡེ་གཞན་གསུམ་ལ་ཡང་ཐུན་མོང་དུ་དགོས་པའི་ས་

ཆོག་དང། སྟ་གོན་གྱི་ཆོ་ག་བྱ་བའི་ཚུལ་རྣམས་རྒྱས་པར་སྟོན་པས་གྲུབ་ཆེན་དཱ་རི་

ཀ་བས་སྟ་གོན་གྱི་སྐབས་སུ་སློབ་མའི་གྲངས་སྤྱི་རྒྱུད་ལྟར་མཛད་ཅིང། དེ་བཞིན་དུ་

རྒྱ་གར་གྱི་པཎ་གྲུབ་མང་བོས་ཀྱང་ཡིག་ཆར་གསལ་བར་མ་བཀོད་ནའང་ཕྱག་ལེན་

དེ་བཞིན་མཛད་པ་དང། བོད་ཀྱི་བླ་མ་མཁས་པ་ས་སྐྱ་བ་གོང་མ་རྣམས་དང། བུ་

སྟོན་ཐམས་ཅད་མཁྱེན་པ་ཡབ་སྲས་རྣམས་ཀྱིས་ཀྱང་དེ་བཞིན་མཛད་ལ། རྗེ་བདག་

ཉིད་ཆེན་པོས་ཀྱང་དེ་བཞིན་བྱ་བར་བཞེད་པའི་ཕྱིར། དེ་ཡང་ཡིན་ཏེ། སྔགས་རིམ་

ལས་དེ་ལྟ་ནའང་བོད་ཀྱི་བླ་མ་མཁས་པ་རྣམས་ཀྱི་ཕྱག་ལེན་ལ་སྤྱི་རྒྱུད་ལྟར་མཛད་

པར་སྣང་བ་བཞིན་བྱ་ལ། ཞེས་གསུངས་པའི་ཕྱིར། དེ་ལྟ་ནའང་ཕྱིས་ཀྱི་བླ་མ་མང་

བོས་འཕྲེང་བའི་དབང་གི་སྐབས་སུ་སློབ་མ་གྲངས་ངེས་བཟུང་མ་མཛད་པ་ནི་རྒྱུད་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཀྱི་དགོངས་པ་དང་མི་མཐུན་པར་བྱས་པའི་ཉེས་པ་འབྱུང་བའི་དགག་བྱ་ལས་སློབ་

མ་མང་བོ་འཚོགས་པ་ན་དེའི་ནང་གི་སློབ་མ་མང་བོ་ཞིག་ལ་རྡོ་རྗེ་ཐེག་པའི་བག་

ཆགས་ཁྱད་པར་ཅན་དགོད་པའི་དགོས་པ་ཆེན་པོ་ཡོད་པ་དེ་ལ་དགོངས་ནས་ཉི་ཤ ་

རྩ་ལྔ་ལས་ལྷག་པ་བརྒྱ་སྟོང་སོགས་ལ་སྟ་གོན་དང་དབང་བསྐུར་སོགས་མཛད་པ་

ཡིན་པའི་ཕྱིར། དཔེར་ན་འདུལ་བའི་སྐབས་སུ་ཉེས་མེད་ཕུན་ཚོགས་ཀྱི་དབང་དུ་

བྱས་ན་བྱ་མི་རུང་བ་འགའ་ཞིག་དགོས་པའི་དབང་དང་བསྟུན་ནས་བྱ་བ་སྟོན་པས་

གནང་བ་ཡང་མང་བོ་འབྱུང་བ་བཞིན་ཡིན་པའི་ཕྱིར། དེས་ན་འཕྲེང་བའི་དབང་གི་

སྐབས་སུ་དཀྱིལ་འཁོར་གྲངས་མང་བ་དང་ཆོ་ག་བཞུགས་ཚོགས་ཆེ་བས་བླ་མས་

ཀྱང་ཡང་ཡང་བལྡབ་པ་དཀའ་ཞིང་སློབ་མའང་ཡང་ཡང་འདུ་བ་དཀའ་ལ་འགའ་ཞིག་

ལ་དོན་ཆེན་པོར་ཡང་འགྱུར་བས་སློབ་མ་གྲངས་ངེས་མ་མཛད་པ་ཡིན་ཞེས་སྨྲ་བར་

བྱ་ཡི། ཟུར་བཀའ་ལ་སློབ་མའི་གྲངས་ངེས་བཟུང་དགོས་ཀྱང་སྤྱི་བཀའ་ལ་མི་དགོས་

སོ། །ཞེས་བླུན་པོའ་ིའཆལ་གཏམ་སྨྲ་བར་མི་བྱའོ། །འོན་ཀྱང་དབང་གྲལ་དུ་འདུ་བ་

ལ་སློབ་མ་ནང་ཕན་ཚུན་གཅིག་ལ་གཅིག་སེམས་བཟང་ཞིང་བླ་མ་དང་གྲོགས་ལ་

བརྙས་བཅོས་དང་ཁྱད་གསོད་བྱེད་པའི་ང་རྒྱལ་དང་ཞེ་སྡང་ཅན་མ་ཡིན་པར་ཞི་ཞིང་

དུལ་བ་བླ་མ་ལ་དད་གུས་དང་ཕན་སེམས་ཆེ་བ་དགོས་པ་ནི་ཤིན་ཏུ་གལ་ཆེ་སྟེ། སྤྱི་

རྒྱུད་ལས། མདོར་ན་སློབ་མ་ཕན་ཚུན་དུ། །ནང་མི་གཤིན་པ་མི་གཟུང་ངོ་། །གཅིག་

ལ་གཅིག་ནི་སེམས་བཟང་ཞིང། །ཞི་དུལ་བླ་མ་ལ་ཕན་པ། །ཞེས་གསུངས་ཤིང། 

སྔགས་རིམ་ལས། ལུང་དེ་དྲངས་པའི་མཇུག་ཐོག་ཏུ། ཞེས་གསུངས་པ་ནི་ཤིན་ཏུ་

གལ་ཆེའོ། །ཞེས་གསུངས་པའི་ཕྱིར། ལུང་འདི་གཉིས་ཀྱིས་སློབ་མའི་གྲངས་ཉེར་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

ལྔ་མན་ཆད་ཟུང་དུ་མ་གྱུར་བ་དགོས་མོད་ཀྱང། གལ་ཏེ་དགག་དགོས་ཀྱི་དབང་

གིས་གྲངས་ངེས་དེ་ལྟར་བྱེད་པ་མ་བྱུང་ནའང་སློབ་མ་ཕན་ཚུན་ནང་གཤིན་པ་ལ་

སོགས་པ་དགོས་པར་མ་ཟད་ཤིན་ཏུ་གལ་ཆེ་བར་བསྟན་པ་ཡིན་ཏེ། སྤྱི་རྒྱུད་ལས། 

མདོར་ན་སློབ་མ་ཕན་ཚུན་དུ། །ཞེས་པ་མདོར་བསྡུ་བའམ་སྙིང་བོར་དྲིལ་ན་ཞེས་

པའི་དོན་དང། སྔགས་རིམ་ལས། ཞེས་གསུངས་པ་ནི། ཞེས་པ་ནི་ཚིག་དེ་གོང་དུ་

གྲངས་ངེས་བཟུང་བཤད་པ་ལས་དགར་བའི་ཚིག་ཡིན་པས། སྔ་མ་གྲངས་ངེས་

བཟུང་བཤད་པ་དེ་གལ་སྲིད་མ་བྱུང་ནའང་ཕྱི་མ་འདི་ཤིན་ཏུ་གལ་ཆེ་ཞེས་པའི་དོན་

ལ་སྙེགས་རིགས་པའི་ཕྱིར། དཀོན་མཆོག་གསུམ་ལ་བདག་སྐྱབས་མཆི། །སོགས་

ནས་འགྲུབ་པར་ཤོག །ཅེས་པའི་རྒྱུན་བཤགས་ལན་གསུམ་བྱས་པ་ལ་བརྟེན་ནས་

ཐུན་མོང་མ་ཡིན་པའི་སོ་ཐར་དང། བྱང་སེམས་ཀྱི་སྡོམ་པ་སྔར་མ་ཐོབ་པ་གསར་དུ་

འཐོབ་ཅིང། ཐོབ་ཟིན་པ་ཡར་འཕེལ་དུ་བྱེད་ལ། ཉམས་ན་སོར་ཆུད་པ་ཡང་བྱེད་པ་

ཡིན་ནོ། །ཞེས་གསུངས་པ་མི་འཐད་དེ། དཀོན་མཆོག་གསུམ་ལ་བདག་སྐྱབས་

མཆི། །ཞེས་སོགས་ཀྱི་རྒྱུན་བཤགས་ལན་གསུམ་བྱས་པ་ལ་བརྟེན་ནས་སོ་ཐར་གྱི་

སྡོམ་པ་ཐོབ་པ་མེད་པའི་ཕྱིར། རྒྱུན་བཤགས་ཀྱིས་སོ་ཐར་གྱི་སྡོམ་པ་འབོག་པ་དང། 

ལེན་པ་དང། འཐོབ་པར་ཚད་ལྡན་གྱི་གཞུང་གང་ནས་ཀྱང་མ་བཤད་པའི་ཕྱིར། དེ་

ལྟར་འདོད་པ་དེ ་འཇམ་དབྱངས་ས་པཎ་གྱིས། སྡོམ་པ་གཏོར་མས་ལེན་པ་

དང། །ཞེས་གསུངས་པ་དང་ཚུལ་མཚུངས་པའི་ཕྱིར། ཁ་ཅིག །སོ་ཤིང་འདོར་བའི་

གཞི་བ་བྱུང་བྱུགས་པའི་མཎྜལ་ཁྲུ་གང་གྲུ་བཞི་བར་འདོད་པ་མི་འཐད་དེ། དེ་ལ་རྒྱར་

ཁྲུ་བཞི་དབྱིབས་གྲུ་བཞི་སྲབ་འཐུག་པའི་ཀོ་བ་ཙམ་དུ་བ་བྱུང་བྱུགས་པ་དགོས་པའི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཕྱིར། དེ་ཡང་ཡིན་ཏེ། འཕྲེང་བ་ལས། དེ་རྣམས་ཀྱིས་ཀྱང་ཁྲུ་བཞི་བ་གྲུ་བཞི་བའི་

དཀྱིལ་འཁོར་བའི་ལྕི་བ་ལ་སོགས་པས་བྱུགས་པར་ཤར་རམ་བྱང་དུ་ཕྱོགས་པས་སོ་

ཤིང། ཨོཾ་བཛྲ་ཧཱ་ས་ཧཾ། ཞེས་བརྗོད་ནས་རྩེ་མོ་ནས་འཆོས་ཏེ་མིག་སྟེང་དུ་བལྟ་ཞིང། 

ལྟོས་པ་མེད་པར་མདུན་དུ་དོར་རོ། །ཞེས་དང། སྔགས་རིམ་ལས། སོ་ཤིང་དོར་བའི་

གནས་ནི་ཁྲུ་བཞི་བ་གྲུ་བཞི་བའི་དཀྱིལ་འཁོར་བའི་ལྕི་བ་ལ་སོགས་པས་བྱུགས་པ་

འཕྲེང་བ་ལས་གསུངས་ཤིང། བའི་ཀོ་བ་ཙམ་དུ་ཞེས་གསུངས་པ་ནི་སྲབ་འཐུག་གི་

ཚད་དུ་བིདྱ་པ་ཏས་བཤད་དོ། །ཞེས་གསུངས་པའི་ཕྱིར། 

༈ དཀྱིལ་འཁོར་སྒྲུབ་པའི་སྐབས་སུ་ཐོག་མར་བདག་བསྐྱེད་རྫོགས་པར་

བསྒོམས་ནས་དེ་ནས་མདུན་བསྐྱེད་ཀྱི་དཀྱིལ་འཁོར་སྒྲུབ་པར་བཞེད་པ་ལ་བརྟག་

པར་བྱ་སྟེ། མདུན་བསྐྱེད་ཀྱི་དཀྱིལ་འཁོར་སྒྲུབ་པའི་སྐབས་སུ་སྔན་ལ་བདག་བསྐྱེད་

རྫོགས་པར་བསྒོམ་པ་འཕྲེང་བར་བཤད་པ་མེད་ལ། འཕྲེང་བར་མདུན་བསྐྱེད་ཀྱི་

དཀྱིལ་འཁོར་སྒྲུབ་ཚུལ་འཆད་པ་ན། རྡོ་རྗེ་དང་དྲིལ་བུ་བཟུང་སྟེ་ཤར་ཀྱི་སྒོ་དང་ཉེ་

བར་ནུབ་ཏུ་ཁ་བལྟས་ཏེ་འདུག་ལ་འཁོར་ལོའ་ིདབང་བོའ་ིརྣལ་འབྱོར་དང་ལྡན་པས་

བྲིས་པའི་དཀྱིལ་འཁོར་སྐད་ཅིག་གིས་སྟོང་བ་ཉིད་ཀྱི་རྗེས་ལ་བསྲུང་བའི་འཁོར་

ལོ་དང་བགེགས་ལ་ཕུར་བུས་གདབ་པ་ལ་སོགས་པའི་ཆོ་ག་འཁོར་དང་བཅས་

པས་བསྒོམ་པར་བྱ་བའི་དཀྱིལ་འཁོར་གྱི་རང་བཞིན་དུ་ངེས་པར་བརྟགས་ནས། 

བཙུན་མོ་མཛེས་ཤིང་མདངས་བཟང་བ། །ལོ་གྲངས་བཅུ་དྲུག་ལོན་རྙེད་ནས། །དྲི་

དང་མེ་ཏོག་བརྒྱན་བྱས་ཏེ། །དེ་ཡི་དབུས་སུ་འདོད་པ་བྱ། །ཡོན་ཏན་སྐ་རགས་

མཱ་མ་ཀཱིར། །ཤེས་རབ་ཅན་གྱིས་དེ་བྱིན་བརླབས། །ཞི་བ་སྤྲོ་བ་སངས་རྒྱས་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

གནས། །མཁའ་ཡི་དབྱིངས་ནི་རབ་ཏུ་བརྒྱན། །ཞེས་གསུངས་པའི་སྒྲུབས་པའི་ཕྱི་

རོལ་གྱི་ཕྱག་རྒྱ་དང་སྙོམས་པར་འཇུག་པས་སམ་དེ་མེད་ན་ཡེ་ཤེས་ཀྱི་ཕྱག་རྒྱ་དང་

སྙོམས་པར་འཇུག་པས་ཡང་དག་པར་བསྐྱོད་པའི་དགའ་བའི་སྒྲས་ཡེ་ཤེས་ཀྱི་འཁོར་

ལོ་སྤྱན་དྲངས་ལ། ཞབས་བསིལ་དང་མཆོད་ཡོན་འབུལ་བ་སྔོན་དུ་འགྲོ་བས་རང་

གི་ནང་དུ་བཅུག་ནས་འདོད་ཆགས་ཆེན་པོས་ཞུ་བར་གྱུར་ཏེ་རྡོ་རྗེའི་ལམ་ནས་པད་

མར་ཕྱུང་བའི་ཡེ་ཤེས་ཀྱི་ལྷའི་འཁོར་ལོའ་ིབདག་ཉིད་སྤྲོས་ཏེ་དམ་ཚིག་གི་འཁོར་ལོ་

ལ་གནས་ཇི་ལྟ་བར་ཞུགས་པར་བསམས་ནས། ཞེས་བྲིས་པའི་དཀྱིལ་འཁོར་སྐད་

ཅིག་གིས་སྟོང་སྦྱངས་བྱས་ཏེ་རྗེས་སུ་བསྲུང་འཁོར་སོགས་གཞལ་ཡས་ཁང་འཁོར་

དང་བཅས་པའི་བསྒོམ་བྱའི་དཀྱིལ་འཁོར་གྱི་རྟེན་བརྟེན་པའི་རང་བཞིན་དུ་བསྒོམས་

ནས་གསང་འདུས་ལེའུ་བཞི་བ་ནས། བཙུན་མོ་མཛེས་ཤིང་མདངས་བཟང་བ། །ཞེས་

སོགས་ནས་གསུངས་པ་ལྟར་དངོས་སམ་ཡེ་ཤེས་ཀྱི་ཕྱག་རྒྱ་དང་སྙོམས་པར་འཇུག་

པའི་དགའ་བའི་སྒྲས་ཡེ་ཤེས་ཀྱི་དཀྱིལ་འཁོར་སྤྱན་དྲངས་པ་ལ། ཞབས་བསིལ་དང་

མཆོད་ཡོན་ཕུལ་ཏེ་རང་གི་ནང་དུ་བཅུག་ནས་འདོད་ཆགས་ཆེན་པོས་ཞུ་བར་གྱུར་

བ་རྡོ་རྗེའི་ལམ་ནས་ཡུམ་གྱི་པདྨར་ཕྱུང་བ་ཡེ་ཤེས་ཀྱི་ལྷའི་འཁོར་ལོའ་ིབདག་ཉིད་དེ་

རྣམ་པར་གྱུར་བ་དེ་ཡུམ་གྱི་པདྨ་ནས་སྤྲོས་ཏེ། གོང་དུ་བསྒོམས་པའི་དམ་ཚིག་གི་

རྟེན་བརྟེན་པའི་འཁོར་ལོ་ལ་རང་རང་གི་གནས་ཇི་ལྟ་བར་བཞུགས་པར་བསམས་

ནས་ཡེ་ཤེས་པ་བསྟིམ་པར་བཤད་ཅིང། དེ་ལྟར་བྱེད་པའི་དམ་ཚིག་པ་བསྐྱེད་པའི་

དུས་སུ་བདག་མདུན་ཐ་མི་དད་དུ་སྒྲུབ་པ་ཡིན་ལ། བདག་མདུན་ཐ་མི་དད་དུ་སྒྲུབ་ན་

སྔོན་དུ་བདག་བསྐྱེད་སྒོམ་པ་དང་དེའི་རྗེས་སུ་མདུན་བསྐྱེད་སྒྲུབ་པའི་སྒྲུབ་ཐབས་སོ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

སོ་བ་གཉིས་མི་དགོས་པའི་ཕྱིར། དེར་ཐལ། བདག་མདུན་ཐ་དད་དུ་བྱེད་ན་མདུན་

བསྐྱེད་ཀྱི་དཀྱིལ་འཁོར་སྒྲུབ་པའི་སྔ་རོལ་དུ་སྒྲུབ་ཐབས་བཞིན་དུ་བདག་བསྐྱེད་ཀྱི་

ལྷའི་རྣལ་འབྱོར་བསྒོམ་དགོས་ལ། ཐ་མི་དད་དུ་བྱེད་ན་དེ་ལྟར་མི་དགོས་པའི་ཕྱིར། 

དེར་ཐལ། སྔགས་རིམ་ལས། དེས་ན་འདུས་པའི་ལུང་དེ་དྲངས་ནས་དམ་ཚིག་པ་ལ་

ཡེ་ཤེས་པ་འཇུག་པར་བྱེད་པའི་ལུགས་ལ་རིག་མ་དང་སྙོམས་པར་ཞུགས་པའི་དུས་

སུ་བདག་མདུན་ཐ་མི་དད་དུ་བྱ་དགོས་པ་བཞིན་དུ་དམ་ཚིག་པ་བསྐྱེད་པའི་དུས་

སུ་ཡང་བདག་དང་མདུན་གྱི་གཙོ་བོ་ཐ་མི་དད་དུ་སྒྲུབ་པ་བྱས་ན་འཐད་པར་སེམས་

སོ། །ཞེས་དང། བདག་མདུན་ཐ་དད་དུ་བྱེད་ན་དཀྱིལ་འཁོར་སྒྲུབ་པའི་སྔོན་དུ་སྒྲུབ་

ཐབས་བཞིན་དུ་ལྷའི་རྣལ་འབྱོར་བྱ་དགོས་ལ། ཐ་མི་དད་དུ་བྱེད་ན་ལྷའི་རྣལ་འབྱོར་

སོ་སོ་བ་མི་དགོས་སོ། །ཞེས་གསུངས་པའི་ཕྱིར། དེ་ལ་ཁོ་ན་རེ། མདུན་བསྐྱེད་སྒྲུབ་

པའི་སྔ་རོལ་དུ་བདག་བསྐྱེད་བསྒོམ་པར་འཕྲེང་བ་ལས་བཤད་དེ། གོང་གི་འཕྲེང་

བའི་ལུང་དེའི་འཁོར་ལོའ་ིདབང་བོའ་ིརྣལ་འབྱོར་དང་ལྡན་པས་ཞེས་གསུངས་པའི་

ཕྱིར་ཟེར་ན། མ་ཁྱབ་སྟེ། ལུང་དེས་མདུན་བསྐྱེད་ཀྱི་དཀྱིལ་འཁོར་སྟོང་སྦྱངས་བྱེད་

པའི་སྔོན་དུ། རང་ཉིད་འཁོར་ལོའ་ིདབང་བོ་སྟེ་དཀྱིལ་འཁོར་གྱི་གཙོ་བོའ་ིརྣལ་འབྱོར་

ཏེ་ང་རྒྱལ་དང་ལྡན་པས་བསྒྲུབ་བྱའི་དཀྱིལ་འཁོར་སྟོང་སྦྱངས་བྱ་བར་བཤད་པ་ཡིན་

གྱི། བདག་བསྐྱེད་རྫོགས་པར་བསྒོམ་པར་བཤད་པ་མ་ཡིན་པའི་ཕྱིར། བསྒྲུབ་བྱའི་

དཀྱིལ་འཁོར་སྟོང་སྦྱངས་བྱེད་པའི་ཚེ། དཀྱིལ་འཁོར་གྱི་གཙོ་བོའ་ིང་རྒྱལ་ལྡན་པས་

བྱེད་པ་ཡིན་ཏེ། རང་ཉིད་དེའི་སྔོན་དུ་གཙོ་བོ་ཡབ་ཡུམ་དུ་བསྐྱེད་ནས་དེའི་ང་རྒྱལ་

གྱིས་ནང་མཆོད་དང་སྔོན་འགྲོའ་ིམཆོད་གཏོར་བྱིན་གྱིས་བརླབས་ཏེ། སྔོན་འགྲོའ་ི



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

གཏོར་མ་གཏོང་བ་ལ་སོགས་པ་བྱེད་པ་ཡིན་པའི་ཕྱིར། སྤྱིར་འདུས་པ་འཕགས་

ལུགས་ལྟ་བུ་ལ་མདུན་བསྐྱེད་བསྒྲུབ་པའི་སྔོན་དུ་བདག་བསྐྱེད་རྫོགས་པར་བསྒོམས་

ནས་ཉེར་བསྡུ་བྱས་ཏེ་མདུན་བསྐྱེད་སྒྲུབ་ཅིང། མདུན་བསྐྱེད་སྒྲུབ་པའི་ཚེ་རང་དཀྱིལ་

འཁོར་གྱི་ནང་དུ་ཞུགས་ཏེ་རང་དང་དཀྱིལ་འཁོར་ཐམས་ཅད་སྟོང་བར་སྦྱངས་ནས་

རྟེན་བརྟེན་པའི་དཀྱིལ་འཁོར་སྒྲུབ་པའི་ལུགས་ཡོད་ཀྱང། འཕྲེང་བའི་སྐབས་འདིར་

དེ་ལྟར་བྱ་མི་དགོས་པར་སྔགས་རིམ་ལས། གོང་དུ་དྲངས་པའི་ཐ་མི་དད་དུ་བྱེད་

ན་ལྷའི་རྣལ་འབྱོར་སོ་སོ་བ་མི་དགོས་སོ། །ཞེས་པའི་ལུང་གིས་འགྲུབ་པའི་ཕྱིར། 

མདུན་བསྐྱེད་ཀྱི་དཀྱིལ་འཁོར་བསྒྲུབས་ནས་གཙོ་འཁོར་ཐམས་ཅད་ཀྱི་སྔགས་བཟླ་

བར་མ་བཤད་པ་མི་འཐད་དེ། གཙོ་འཁོར་ཐམས་ཅད་ཀྱི་སྔགས་བཟླ་དགོས་པའི་

ཕྱིར། དེར་ཐལ། རྡོ་རྗེ་འཕྲེང་བར་སྐབས་འདིར་གཙོ་འཁོར་ཐམས་ཅད་ཀྱི་སྔགས་

བཟླ་དགོས་པར་བཤད་པའི་ཕྱིར། དེར་ཐལ། འཕྲེང་བར་དཀྱིལ་འཁོར་བསྒྲུབས་

ཏེ་མཆོད་བསྟོད་བདུན་རྩི་མྱང་བ་བྱས་པའི་རྗེས་སུ་གཙོ་བོའ་ིསྔགས་བརྒྱ་རྩ་བརྒྱད་

དང། འཁོར་རྣམས་ཀྱི་སྔགས་ཉེར་གཅིག་རེ་དང་ཡེ་གེ་བརྒྱ་བ་བཟླ་བར་བཤད་པའི་

ཕྱིར། དེར་ཐལ། འཕྲེང་བ་ལས། དེ་རྣམས་བདུན་རྩི་མྱང་བས་ཚིམ་པར་བྱས་ཏེ་བདེ་

བ་ཆེན་པོའ་ིརང་བཞིན་དུ་མོས་པར་བྱས་ལ་འཁོར་ལོའ་ིདབང་བོའ་ིསྔགས་བརྒྱ་རྩ་

བརྒྱད་དང། དེ་ལས་གཞན་པའི་དཀྱིལ་འཁོར་བའི་སྔགས་ལན་ཉེར་གཅིག་རེ་དང་

ཡི་གེ་བརྒྱ་བ་བཟླ་བར་བྱའོ། །ཞེས་དང། སྔགས་རིམ་ལས། ཆང་གི་མཆོད་

པ་ཡང་བྱ་སྟེ། སྐྱེད་ཆོག་སྔོན་དུ་སོང་ནས་སོ། །དེ་ནས་འཁོར་ལོའ་ིགཙོ་བོའ་ི

སྔགས་བརྒྱ་རྩ་བརྒྱད་དང། འཁོར་རྣམས་ཀྱི་ཉེར་གཅིག་དང་ཡིག་བརྒྱ་བཟླ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

སྟེ་མངོན་བརྗོད་ཀྱི་གསུམ་པ་ལས། ཡི་གེ་བརྒྱ་བས་ཐམས་ཅད་དུ། །གསང་

སྔགས་བརྟན་པར་བསྒོམས་ནས་སུ། །རང་གི་མིང་བཞིན་ལྡན་པར་ནི། །གཅིག་

ཏུ་སྤེལ་ནས་བཟླས་པར་བྱ། །ཞེས་སོ། །ལ་བ་བས་ལྷ་ཐམས་ཅད་ལ་བརྒྱ་རྩ་

བརྒྱད་རེ་བཟླ་བ་དང། བཟླས་པའི་མཐར་ཡང་མཆོད་བསྟོད་བྱ་བར་གསུངས་

སོ། །ཞེས་གསུངས་པའི་ཕྱིར།

༈ དཀྱིལ་འཁོར་དུ་འཇུག་པའི་ཆས་འཇུག་གི་སྔོན་དུ་སློབ་མ་རྣམས་རྣམ་

པར་སྣང་མཛད་ཞབས་གཡས་བསྐུམས་གཡོན་བརྐྱང་བར་དམིགས་པ་མི་འཐད་དེ། 

དེའི་ཚེ་སློབ་མ་རྣམ་སྣང་ངམ་དཀྱིལ་འཁོར་གྱི་གཙོ་བོའ་ིགཟུགས་སུ་དམིགས་པར་

བཤད་ཀྱི་ཞབས་གཡས་བསྐུམས་གཡོན་བརྐྱང་དུ་དམིགས་པར། འཕྲེང་བར་མ་

གསུངས་ཤིང་ཚད་ལྡན་གྱི་ཁུངས་གཞན་ཡང་མེད་པའི་ཕྱིར། འཕྲེང་བར་དེ་ལྟར་མ་

གསུངས་ཏེ། འཕྲེང་བ་ལས། ཡོལ་བའི་ཕྱི་རོལ་ཏུ་རྣམ་པར་སྣང་མཛད་ཀྱི་གཟུགས་

སམ། འཁོར་ལོའ་ིདབང་ཕྱུག་གི་གཟུགས་སུ་དམིགས་ལ། ཞེས་པ་ལས། ཞབས་

སྟབས་གསུངས་པ་མེད་པའི་ཕྱིར། ཡོལ་བའི་ནང་དུ་འཇུག་པའི་སྔོན་དུ་ཨོཾ་ཡ་མཱནྟ་

ཀྲིཏ་ཧཱུཾ། ཞེས་དང། ཨཱཿཁཾ་བཱི་ར་ཧཱུཾ། ཞེས་པའི་སྔགས་གཉིས་སློབ་མས་རྗེས་ཟློས་བྱ་

དགོས་པར་བཤད་པ་མི་འཐད་དེ། སྔགས་དང་བོ་སློབ་དཔོན་གྱིས་བརྗོད་ཅིང་སློབ་

མ་ཁྲིད་པ་དང། སྔགས་གཉིས་པ་སློབ་དཔོན་གྱིས་བརྗོད་དེ། དེས་སློབ་མ་ཡོལ་

བའི་ནང་དུ་འཇུག་པར་བཤད་པ་མ་གཏོགས་དེ་གཉིས་སློབ་མས་བརྗོད་དགོས་པ་

མ་ཡིན་པའི་ཕྱིར། དེ་ཡང་ཡིན་ཏེ། འཕྲེང་བར། ཨོཾ་ཡ་མཱནྟ་ཀྲིཏ་ཧཱུཾ། ཞེས་བརྗོད་

ཅིང་ཁྲིད་ལ། ཨཱཿཁཾ་བཱི་ར་ཧཱུཾ། ཞེས་པ་འདིས་ཡོལ་བའི་ནང་དུ་བཅུག་ནས། ཞེས་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

གསུངས་པའི། ཞེས་བརྗོད་ཅིང་ཁྲིད་ལ་ཞེས་པ་སློབ་དཔོན་གྱིས་སྔགས་དེ་བརྗོད་

ཅིང་སློབ་མ་ཁྲིད་ལ་ཞེས་པའི་དོན་དང། ཞེས་པ་འདིས་ཡོལ་བའི་ནང་དུ་བཅུག་ནས། 

ཞེས་པ་སློབ་དཔོན་གྱིས་སྔགས་དེ་བརྗོད་པས་སློབ་མ་ཡོལ་བའི་ནང་དུ་བཅུག་ནས། 

ཞེས་འཆད་པ་མ་གཏོགས་སློབ་མས་སྔགས་དེ་བརྗོད་ཅིང་བླ་མ་ཁྲིད་པ་དང། སློབ་

མས་སྔགས་ཕྱི་མ་འདིས་བླ་མ་ཡོལ་བའི་ནང་དུ་འཇུག་པར་འཆད་མི་རིགས་པའི་

ཕྱིར་དང། སྔགས་རིམ་ལས་ཀྱང། སྔགས་གཉིས་སློབ་དཔོན་གྱིས་བརྗོད་དགོས་སོ་

ཞེས་སློབ་དཔོན་གྱིས་བརྗོད་པར་དམིགས་ཀྱིས་བསལ་ནས་གསུངས་པའི་ཕྱིར། མི་

བསྐྱོད་པ་ཆུའི་དབང་བསྐུར་བའི་ཚེ། སློབ་མ་ལ། ནམ་མཁར་བཞུགས་པའི་དབང་

གི་ལྷ་རྣམས་དང་དེ་བཞིན་གཤེགས་པ་ཐམས་ཅད་ཀྱིས་ཁྱེད་རྣམས་ཀྱིས་རྒྱུད་

བྱིན་གྱིས་བརླབས་ཏེ་དབང་བསྐུར་བའི་ཏིང་ངེ་འཛིན་ལ་སྙོམས་པར་ཞུགས། སློབ་

དཔོན་དཀྱིལ་འཁོར་གྱི་འཁོར་ལོ་རིག་མ་རྣམས་ཀྱིས་བུམ་པ་དཀར་བོ་བྱང་ཆུབ་

ཀྱི་སེམས་ཀྱིས་གང་བ་ཅུང་ཟད་ཡོ་བ་དང་བཅས་པའི། དབང་བསྐུར་རྡོ་རྗེ་ཆེན་

པོ་སོགས་ཀྱི་ཚིགས་སུ་བཅད་པ་བརྗོད་བཞིན་པས་བུམ་པའི་ཆུས་དབང་བསྐུར། 

བྱང་ཆུབ་སེམས་དཔའ་རྣམས་ཀྱིས། ཕུན་སུམ་ཚོགས་པ་མངའ་བ་གསེར་གྱི་རི་བོ་

ལ་སོགས་པ་རྣམས་ཀྱི་བཀྲ་ཤིས་བརྗོད། ཁྲོ་བོ་ཁྲོ་མོ་རྣམས་ཀྱིས་ཧཱུཾ་ཕཊ་སོགས་

ཀྱིས་བགེགས་བསྒྲད། མཆོད་པའི་ལྷ་མོ་རྣམས་ཀྱིས་ཨོཾ་ཨཱཿརཱུ་པ་བཛྲ་སོགས་ཀྱིས་

མཆོད་པ་བྱེད་བཞིན་པས་ཁྱེད་ཀྱི་རྒྱུད་ལ་དབང་གི་ཡེ་ཤེས་སྐྱེ་བའི་རྟེན་འབྲེལ་

བསྒྲིག་པའི་སྒོ་ནས་མེ་ཏོག་གི་ཆར་ཕབ་ཅིང། བཀྲ་ཤིས་ཀྱི་མངའ་གསོལ་བར་མོས་

པ་བྱེད་དུ་འཇུག་པ་རང་ལུགས་སུ་མི་འདོད་དེ། གསར་དུ་སྤྱན་དྲངས་པའི་དབང་ལྷ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ནམ་མཁར་བཞུགས་པ་འགའ་ཞིག་གིས་བུམ་པ་བཟུང་ནས་དབང་བསྐུར་བ་དང། 

འགའ་ཞིག་གིས་ཤིས་པ་བརྗོད་པ་དང། འགའ་ཞིག་གིས་བགེགས་བསྐྲོད་པ་དང། 

འགའ་ཞིག་གིས་རོལ་མོ་བརྡུང་ཞིང་མེ་ཏོག་གི་ཆར་འབེབས་པ་སོགས་མཛད་པར་

མོས་ཤིང། བསྒྲུབས་པའི་དཀྱིལ་འཁོར་བའི་ལྷ་རྣམས་ཀྱིས་སྤྱན་དྲངས་པའི་དབང་

ལྷ་ལྟར་བུམ་པ་བཟུང་ནས་དབང་བསྐུར་བ་སོགས་མི་བྱེད་ཀྱང་སློབ་དཔོན་གྱིས་

བུམ་དབང་བསྐུར་བ་ལ་དགོངས་པ་གཏད་ནས་དབང་གི་བྱ་བ་མཛད་པར་མོས་པ་

ཡིན་ལ། དེ་ལྟར་མོས་པ་དེས་བསྒྲུབས་པའི་དཀྱིལ་འཁོར་དུ་བུམ་དབང་ཐོབ་པར་

ཡང་འཇོག་པ་ཡིན་པའི་ཕྱིར། དེར་ཐལ། རྡུལ་ཚོན་གྱི་དཀྱིལ་འཁོར་དུ་བུམ་དབང་

བསྐུར་བའི་ཚེ་རྡུལ་ཚོན་གྱི་དཀྱིལ་འཁོར་བའི་ལྷས་བུམ་དབང་བསྐུར་བ་ལ་དགོངས་

པ་གཏད་ནས་དབང་གི་བྱ་བ་མཛད་པ་ཡོད་པས་རྡུལ་ཚོན་གྱི་དཀྱིལ་འཁོར་དུ་བུམ་

དབང་ཐོབ་པར་འཇོག་པ་གང་ཞིག །དེ་རས་བྲིས་ལ་ཡང་མཚུངས་པ་ཡིན་པའི་ཕྱིར། 

དང་བོ་དེ་ལྟར་ཡིན་ཏེ། སྔགས་རིམ་ལས། དེས་ན་བསྒྲུབས་པའི་དཀྱིལ་འཁོར་བའི་

ལྷ་རྣམས་ཀྱིས་སྤྱན་དྲངས་པའི་དབང་ལྷ་ལྟར་བུམ་པ་བཟུང་ནས་དབང་བསྐུར་བ་

དང་ཤིས་པ་བརྗོད་པ་སོགས་མི་བྱེད་ཀྱང་སློབ་དཔོན་གྱིས་བུམ་དབང་བསྐུར་བ་

ལ་དགོངས་པ་གཏད་ནས་དབང་གི་བྱ་བ་མཛད་པར་མོས་པ་ཅིག་ངེས་པར་དགོས་

ཏེ། ཞེས་དང། བུམ་དབང་བསྐུར་བ་རྣམས་ལ་རྡུལ་ཚོན་གྱི་དཀྱིལ་འཁོར་བའི་ལྷས་

དགོངས་པ་གཏད་ནས་དབང་གི་བྱ་བ་མཛད་པ་ཡོད་ལ་དེའི་ཕྱིར་རྡུལ་ཚོན་གྱི་

དཀྱིལ་འཁོར་དུ་བུམ་དབང་ཐོབ་པ་ཡང་མི་འགལ་ལོ། །ཞེས་གསུངས་པའི་ཕྱིར། 

སྤྱན་དྲངས་ཏེ་ནམ་མཁར་གནས་པའི་དབང་ལྷ་སྤྱན་མ་ལ་སོགས་པའི་གཤེགས་མ་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

རྣམས་ཀྱིས་བུམ་པས་དབང་བསྐུར་བ་དང། གདུགས་དང་རྒྱལ་མཚན་ལ་སོགས་

པ་བསྒྲེང་བ་དང་རོལ་མོའ་ིསྒྲ་སྒྲོགས་པ་དང། མེ་ཏོག་དང་གུར་གུམ་ལ་སོགས་པའི་

ཆར་འབེབས་པ་དང། གཟུགས་རྡོ་རྗེ་མ་ལ་སོགས་པའི་ལྷ་མོ་རྣམས་ཀྱིས་བཀྲ་ཤིས་

ཀྱི་ཀླུ་དབྱངས་ཀྱི་ཤིས་པ་བརྗོད་པར་མོས་དགོས་པ་ཡིན་ཏེ། ཆུ་དབང་གི་སྐབས་

སུ། འཕྲེང་བ་ལས། ནམ་མཁའ་གང་བར་གནས་པའི་སྤྱན་མ་ལ་སོགས་པའི་རིག་

མ་དང་བཅས་པ་རྣམས་ཀྱིས་གདུགས་དང་རྒྱལ་མཚན་དང། བ་དན་དང། ན་བཟའ་

དང། རོལ་མོའ་ིསྒྲ་དང། གླུ་དང། གར་དང། མེ་ཏོག་དང་གུར་གུམ་ལ་སོགས་པའི་

ཆར་རྣམས་དང་ཕྱག་གིས་ཅུང་ཟད་ཡོ་བར་བཟུང་བའི་བུམ་པ་དཀར་བོ་བྱང་ཆུབ་

ཀྱི་སེམས་ཀྱི་བདུད་རྩིས་གང་བ་རྣམས་ཀྱིས་པདྨ་ལས་ཕྱུང་བའི་སློབ་མ་ལ་དབང་

བསྐུར་བཞིན་པ་དང། གཟུགས་རྡོ་རྗེ་མ་ལ་སོགས་པའི་ལྷ་མོ་རྣམས་ཀྱིས། བཀྲ་

ཤིས་གང་ཞིག་སེམས་ཅན་ཀུན་གྱི་སྙིང་ལ་གནས། །ཞེས་པ་ནས། དེས་ནི་དེ་རིང་

ཁྱེད་ལ་ཞི་བྱེད་བཀྲ་ཤིས་ཤོག །ཅེས་པའི་བཀྲ་ཤིས་ཀྱི་གླུ་རྣམས་ཀྱི་བཀྲ་ཤིས་ཉེར་

བར་སྦྱོར་བཞིན་པ་ལ་ཞེས་དང། ཅོད་པན་གྱི་དབང་གི་སྐབས་སུ། དེ་ཉིད་ལས། ཨཾ་

དང་རིན་པོ་ཆེ་ལས་བྱུང་བའི་རིན་ཆེན་འབྱུང་ལྡན་གྱི་གཟུགས་ཅན་ཡེ་ཤེས་སེམས་

དཔའ་དང་གཅིག་ཏུ་གྱུར་བ་ལ། ནམ་མཁའ་ལ་གནས་པའི་དེ་བཞིན་གཤེགས་པ་

དང་ལྷ་མོ་རྣམས་ཀྱིས་བུམ་པས་དབང་བསྐུར་བཞིན་པ་དང། གཟུགས་རྡོ་རྗེ་མ་ལ་

སོགས་པས་བཀྲ་ཤིས་ཀྱི་གླུ་ལེན་པར་སྒོམ་པར་བྱ་སྟེ། རྡོ་རྗེ་དང། བདག་པོ་དང། 

མིང་གི་དབང་རྣམས་ལ་ཡང་དེ་བཞིན་ནོ། །ཞེས་གསུངས་པའི་ཕྱིར། མིང་དབང་

གི་སྐབས་སུ། མེ་ཏོག་གི་འཕྲེང་བ་སྤྱི་བོར་བཟུང་བ་དང། རྡོར་དྲིལ་སྤྱི་བོར་བཟུང་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

བ་འདམ་ང་ལྟ་བུར་བྱས་པ་མི་འཐད་དེ། དེའི་ཚེ་སློབ་མའི་མགོ་བོར་རྡོ་རྗེ་དང་དྲིལ་

བུ་མཉམ་པར་བཟུང་ནས་མིང་དབང་བསྐུར་དགོས་པའི་ཕྱིར། དེར་ཐལ། དེ་ལྟར་

དགོས་པར་འཕྲེང་བ་ནས་བཤད་པའི་ཕྱིར། དེར་ཐལ། འཕྲེང་བ་ལས། མགོ་བོར་རྡོ་

རྗེ་དང་དྲིལ་བུ་མཉམ་པར་གཟུང་ཞིང། དབང་བསྐུར་ཞེས་པ་ལ་སོགས་པའི་ཚིགས་

སུ་བཅད་པ་བརྗོད་དེ། ཨོཾ་བཛྲ་སཏྭ་སྟྭཾ་ཨ་བྷི་ཥིཉྩ་མི་བཛྲ་ནཱ་མ་ཨ་བྷི་ཥེ་ཀ་ཏ། ཞེ་

སྡང་རྡོ་རྗེ་ཁྱོད་ཅེས་པའམ། གཏི་མུག་རྡོ་རྗེ་ཁྱོད་ཅེས་པ་ལ་སོགས་པས་མེ་ཏོག་ལྷུང་

བའི་རྗེས་སུ་འབྲངས་ནས་རང་གི་རིགས་ཀྱི་དབང་བོའ་ིམིང་རྣམ་པར་སྣང་མཛད་ཀྱི་

བདག་ཉིད་ཀྱི་དབང་བསྐུར་བར་བྱའོ། །ཞེས་གསུངས་པའི་ཕྱིར།

༈ གསང་དབང་གི་སྐབས་སུ། དཀྱིལ་འཁོར་གྱི་གཙོ་བོ་ཡུམ་རྐྱང་རྣམས་

ལ་རང་གི་རིགས་བདག་ཡབ་ཡུམ་དུ་གསལ་བཏབ་ནས་གསང་དབང་བསྐུར་བར་

བཤད་པ་མི་འཐད་དེ། གསང་དབང་གི་སྐབས་སུ་ཡུམ་རྐྱང་རྣམས་ལ་གཙོ་མོ་དེ་

ནུ་འབུར་དང་བྷ་ག་སོགས་མི་མངོན་པར་ལྷ་ཕོའ་ིདབང་བོ་དང་ལྡན་པ་ཞལ་ཕྱག་

རྒྱན་ཆ་ལུགས་རྣམས་གཙོ་མོ་ལྟ་བུར་བྱས་ནས་དེ་ལ་ཡུམ་རྒྱན་ཆ་ལུགས་སོགས་

གཙོ་མོ་དང་མཚུངས་པ་ཞིག་བསྒོམ་སྟེ་དེ་དང་སྙོམས་པར་འཇུག་པའི་དམིགས་པ་

བྱས་ནས་གསང་དབང་བསྐུར་དགོས་པ་ཡིན་པའི་ཕྱིར། དེར་ཐལ། བདག་མེད་མ་

གཙོ་བོར་བྱས་པའི་རྣལ་འབྱོར་གྱི་ཕྱག་རྒྱ་མ་ལ་བརྟེན་ནས་བདེ་ཆེན་སྐྱེད་པའི་ཚེ་

དེ་ལྟར་སྒོམ་པར་ཀྱཻ་རྡོ་རྗེ་ལས་བཤད་པའི་ཕྱིར། དེར་ཐལ། ཀྱཻ་རྡོ་རྗེ་ལས། བདག་

མེད་རྣལ་འབྱོར་ལྡན་པ་ཡི། །ཕྱག་རྒྱ་ཉིད་ཅེས་ཇི་ལྟར་བརྗོད། །ཕྱག་རྒྱ་ཕྱག་རྒྱ་

གཉིས་དག་གིས། །ཕྱག་རྒྱའི་དངོས་གྲུབ་ཇི་ལྟར་འགྲུབ། །ཅེས་སྤྱིར་བླ་མེད་ཀྱི་ལམ་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

འདི་ལ་ཕྱག་རྒྱ་མ་ལ་བརྟེན་ནས་ལྷན་སྐྱེས་ཀྱི་བདེ་བ་ཆེན་པོའ་ིདངོས་གྲུབ་སྒྲུབ་པར་

གསུངས་པ་ལ་དེ་ལྟར་ན་བདག་མེད་མ་གཙོ་བོར་བྱས་པའི་རྣལ་འབྱོར་གྱིས་ཕྱག་

རྒྱའི་དངོས་གྲུབ་མི་འཐོབ་སྟེ། རིག་མ་སྒོམ་པ་མེད་པར་ཕྱག་རྒྱའི་དངོས་གྲུབ་མི་

འགྲུབ་པ་གང་ཞིག །རང་གི་ཕྱག་རྒྱ་མ་གཞན་ཞིག་སྒོམ་ན་ཕྱག་རྒྱ་མ་གཉིས་མཉམ་

པར་སྦྱར་བས་བདེ་ཆེན་མི་སྐྱེ་བའི་ཕྱིར། དེས་ན་དེ་འདྲ་བ་དེས་ཕྱག་རྒྱའི་དངོས་

གྲུབ་བདེ་བ་ཆེན་པོ་ཇི་ལྟར་འཐོབ་པར་འགྱུར། ཞེས་ཞུས་པའི་ལན་དུ། བུད་མེད་

གཟུགས་ནི་སྤངས་ནས་གཞན། །བཅོམ་ལྡན་འདས་ཀྱི་གཟུགས་སུ་བྱ། །ནུ་མ་སྤང་

བ་བོ་ལར་འགྱུར། །ཀ་ཀོ་ལ་དབུས་ཡང་དག་གནས། །འགྲམ་གཉིས་དྲིལ་བུ་ཉིད་

དུ་འགྱུར། །ཟེའུ་འབྲུ་བོ་ལ་ཉིད་དུ་འགྱུར། །ལྷག་མ་བདག་ཉིད་ཆེན་པོ་ཉིད། །དགའ་

ཆེན་ཧེ་རུ་ཀ་ཡི་གཟུགས། །ཞེས་གསུངས་ལ། དེའི་དོན་ནི་རང་བདག་མེད་མར་

བསྒོམ་པའི་སྐབས་སུ་ཕྱག་རྒྱའི་དངོས་གྲུབ་ལྷན་སྐྱེས་ཀྱི་བདེ་ཆེན་སྐྱེད་པའི་ཚེ་རང་

བུད་མེད་དེ་ལྷ་མོའ་ིགཟུགས་སུ་བསྒོམ་པ་སྤངས་ནས། དེ་ལས་གཞན་བཅོམ་ལྡན་

འདས་ཏེ་ལྷ་ཡབ་ཀྱི་གཟུགས་སུ་བསྒོམ་པར་བྱ། དེ་བསྒོམ་ཚུལ་ནི་ནུ་མ་སྤངས་པ་

སྟེ་ནུ་འབུར་མེད་པར་བྱས་ནས་བོ་ལ་སྟེ་རྡོ་རྗེར་གྱུར་བར་བསྒོམས་ནས་ཀ་ཀོ་ལ་

སྟེ་མོ་རྟགས་ཀྱི་དབུས་དྲང་ཐད་དུ་ཡང་དག་པར་གནས་པ་དང། ཀ་ཀོ་ལའི་འགྲམ་

གཉིས་དྲིལ་བུ་སྟེ་འབྲས་བུ་གཉིས་སུ་གྱུར་བར་བསྒོམ། ཀ་ཀོ་ལའི་ཟེའུ་འབྲུ་བོ་

ལ་སྟེ་རྡོ་རྗེ་ཉིད་དུ་གྱུར་བར་བསྒོམ་ཞིང་ལྷག་མ་ཞལ་ཕྱག་དང་རྒྱན་ཆ་ལུགས་ལ་

སོགས་པ་བདག་ཉིད་ཆེན་པོ་བདག་མེད་མ་ཉིད་ཀྱི་རྣམ་པ་ཇི་ལྟ་བར་བསྒོམ། དེ་ལྟ་

བུའི་དགའ་ཆེན་ཧེ་རུ་ཀ་རྡོ་རྗེ་དང་ལྡན་པའི་ལྷའི་གཟུགས་སུ་བསྒོམས་ནས་ཕྱག་རྒྱ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

མ་དང་མཉམ་པར་སྦྱར་བས་བདེ་ཆེན་གྱི་དངོས་གྲུབ་སྒྲུབ་པར་བྱ་ཞེས་གསུངས་པ་

ཡིན་པའི་ཕྱིར། ལུང་དེའི་འགྱུར་ཞེས་པའི་ཚིགས་རྣམས་དངོས་གནས་ལ་དེ་ལྟར་

འགྱུར་ཞེས་པ་མ་ཡིན་པར་དེ་ལྟར་གྱུར་བར་བསྒོམ་ཞེས་པའི་དོན་ཡིན་ལ། དེས་

ན་བདག་མེད་མ་ལྟ་བུ་ཡུམ་རྐྱང་གཙོ་བོར་བྱས་པའི་དཀྱིལ་འཁོར་གྱི་གསང་དབང་

བསྐུར་བ་སོགས་ལ་ཇི་ལྟར་དུ་བསྒོམ་པར་བྱ་བ་དེ། གོང་གི་ལུང་དེས་འགྲུབ་པས་རྡོ་

རྗེ་འཆང་རང་ཉིད་ཀྱིས་གསུངས་པ་ལྟར་བསྒོམ་པར་བྱ་ཞིང། ཡབ་རྐྱང་རྣམས་ལའང་

སྐབས་ཐོབ་ཀྱི་ཡུམ་རེ་བསྒོམས་ནས་གསང་དབང་བསྐུར་བ་སོགས་བྱའོ། །ཉིན་

གཅིག་ལ་དཀྱིལ་འཁོར་ཉིས་སྦྲེལ། སུམ་སྦྲེལ་བཞི་སྦྲེལ་སོགས་ཀྱི་སྟ་གོན་དང་

དབང་བསྐུར་བྱེད་པ་ལ་ཀྱཻ་རྡོར་ལྷ་དགུའི་དཀྱིལ་འཁོར་བཞི་སྦྲེལ་ལྟ་བུ་ལ་མཚོན་

ན། སྟ་གོན་གྱི་ཚེ་ཐོག་མར་ཕྱག་བཅུ་དྲུག་པའི་ཀྱཻ་རྡོར་ཀྱི་བདག་བསྐྱེད་སྔོན་འགྲོའ་ི

གཏོར་མ་ནས་མཇུག་ཉེར་བསྡུའི་བར། དེ་ནས་ཕྱག་བཅུ་དྲུག་པའི་ཚོམ་བུ་བསང་

སྦྱངས་བསྐྱེད་ནས་དབང་བསྐུར་རྒྱས་གདབ་ཀྱི་བར། དེ་ནས་ཐུགས་ཀྱཻ་རྡོ་རྗེའི་

བདག་བསྐྱེད་ཚོགས་ཞིང་ནས་ཉེར་བསྡུའི་བར་དེ་ནས་དེའི་ཚེ་ཚོམ་བུ་བསང་སྦྱངས་

ནས་རྒྱས་གདབ་ཀྱི་བར། དེ་བཞིན་དུ་གསུང་དང་སྐུ་ཀྱཻ་རྡོ་རྗེའི་བདག་བསྐྱེད་དང་

ཚོམ་བུའི་བསྐྱེད་ཆོག་སྤེལ་ནས་བཏང་བའི་རྗེས་སུ་སྟ་གོན་གྱི་ལྷ་བཞི་ཀ་ལ་འབུལ་

རྒྱུའི་མཆོད་པ་བྱིན་གྱིས་རླབས་པ་དང་འབུལ་བ་སོགས་བྱས། དེ་ནས་ནང་མཆོད་

ཕུལ་བའི་རྗེས་སུ། ཐུན་མོང་དུ་བསྟོད་པ་དང་གསོལ་གདབ་བྱས། དེ་ནས་དཀྱིལ་

འཁོར་བཞི་ཀའི་བུམ་པ་སྒྲུབ་པ་ལ་རྣམ་བུམ་བཞི། ལས་བུམ་གཅིག་རྣམས་བསང་

སྦྱངས་ནས་བུམ་པ་བསྐྱེད་ཆོག་ཐུན་མོང་དུ་བྱས་པའི་རྗེས་སུ། རྣམ་བུམ་བཞིའི་ནང་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

དུ་དཀྱིལ་འཁོར་སོ་སོའ་ིགདན་དང་ལྷ་ཚོགས་རྣམས་བསྐྱེད། ལས་བུམ་གྱི་ནང་དུ་

གྷསྨ་རི་བསྐྱེད། རང་གི་ཐུགས་ཀ་ནས་འཕྲོས་པའི་འོད་ཟེར་གྱིས་བུམ་ལྷ་སོ་སོའ་ི

ཡེ་ཤེས་པ་དགུག་བསྟིམ་དབང་བསྐུར་རྒྱས་གདབ་རྣམས་བྱ། དེ་ནས་གཟུངས་ཐག་

བཟུང་སྟེ་སོ་སོའ་ིགཙོ་བོའ་ིསྔགས་དང་ལས་སྔགས་བཟླ། མཆོད་བསྟོད་འོད་ཞུ་

རྣམས་བྱེད། འདས་མ་འདས་ཀྱི་གཏོར་མ་ཕུལ་ཏེ་མཆོད་བསྟོད། ཡིག་བརྒྱ། བཟོད་

གསོལ་བྱ། སྔགས་རྒྱས་སྟ་གོན་གྱི་ལྷ་ནམ་མཁར་བཏེག །དངོས་གཞིའི་ཚེ་དཀྱིལ་

འཁོར་བཞི་ཀའི་རས་བྲིས་བཀྲམ་པའི་མཐར་མཆོད་པ་རྣམས་བཤམས་ཏེ། ཐོག་

མར་ཞལ་བརྒྱད་མའི་སྔོན་འགྲོ་གཏོར་མ་ནས་བདག་བསྐྱེད་ཉེར་བསྡུའི་བར། དེ་

ནས་མདུན་བསྐྱེད་ཀྱི་མཆོད་པ་བརླབ། ཞལ་བརྒྱད་མའི་དཀྱིལ་འཁོར་བསང་

སྦྱངས་བསྐྱེད་དེ། རང་ཉིད་དཀྱིལ་འཁོར་གྱི་གཙོ་བོའ་ིཐུགས་ཀ་ནས་ཧེ་རུ་ཀ་

ཕྱག་གཉིས་པའི་རྣམ་པར་ཕྱེ། དེ་ནས་གཞན་གསུམ་གྱི་བདག་བསྐྱེད་དང་མདུན་

བསྐྱེད་སྤེལ་མར་བསྒྲུབས་ནས་མཆོད་བསྟོད་ཐུན་མོང་དུ་བྱ། འདས་མ་འདས་ཀྱི་

གཏོར་མ་ཕུལ། རྣམ་རྒྱལ་སྔ་མ་གསུམ་ནས། བཞི་བ་ལ་བུམ་ཆུ་བསྡུ། ཕྱི་རོལ་པ་

བཏང་ནས་དཀྱིལ་འཁོར་རྗེས་མ་ལས་བདག་འཇུག་བླངས། དེ་ནས་དཀྱིལ་འཁོར་

རྗེས་མ་ལ་བརྟེན་ནས་སློབ་མ་ལ་དབང་བསྐུར།

༈ ཡང་ལུགས་གཅིག་ལ། སྟ་གོན་གྱི་ཚེ་ཀྱཻ་རྡོར་བཞི་ཀའི་བདག་བསྐྱེད་བཞི་

སྦྲེང་ཚར་ལ་བཏང། དེ་ནས་སྟ་གོན་གྱི་ཚོམ་བུའི་བསྐྱེད་ཆོག་རྒྱས་གདབ་ཀྱི་བར་

བཞི་ཀ་སྦྲེང་ཚར་ལ་བཏང། དེ་ནས་མཆོད་བསྟོད་དང་བུམ་པ་སྟ་གོན་སོགས་གོང་

བཞིན། དངོས་གཞིའི་སྐབས་སུ་བདག་བསྐྱེད་བཞི་སྦྲེང་ཚར་ལ་བཏང། དེ་ནས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

མདུན་བསྐྱེད་བཞི་སྦྲེང་ཚར་ལ་བཏང་བའི་མཐར་མཆོད་པ་ཐུན་མོང་དུ་འབུལ་བ་

སོགས་གོང་བཞིན་དང། དཀྱིལ་འཁོར་ཕྱི་མ་ལས། བདག་འཇུག་བླངས། དབང་

བསྐུར་དཀྱིལ་འཁོར་རྗེས་མ་ལ་བརྟེན་ནས་བྱ་ཞིང། ལྷ་ངོ་སྟོན་པའི་ཚེ་དཀྱིལ་འཁོར་

བཞི་ཀའི་ལྷ་ངོ་སོ་སོར་སྟོན། གསུངས་པ་དེ་མི་འཐད་པར་ཐལ། དེ་ལྟར་ན་སྙིང་བོ་

ཀྱཻ་རྡོར་གྱི་དཀྱིལ་འཁོར་དུ་དབང་བསྐུར་བ་ལ་སྙིང་བོ་ཀྱཻ་རྡོར་གྱི་དཀྱིལ་འཁོར་དུ་

འཇུག་པ་སྔོན་དུ་འགྲོ་མི་དགོས་པར་ཐལ། ཀྱཻ་རྡོར་ལྷ་དགུའི་དཀྱིལ་འཁོར་བཞི་སྦྲེལ་

གྱི་དབང་ཉིན་གཅིག་ལ་བསྐུར་བའི་ཚེ་སྙིང་བོ་ཀྱཻ་རྡོར་གྱི་དཀྱིལ་འཁོར་དུ་འཇུག་པ་

སྔོན་དུ་མ་བཏང་བར་དེའི་དཀྱིལ་འཁོར་དུ་དབང་བསྐུར་བའི་ཕྱིར། མ་གྲུབ་ན། དེར་

ཐལ། དཀྱིལ་འཁོར་དུ་གཞུག་པའི་སྐོར་གྱི་ཆོ་ག་ལ་མང་བོ་ཞིག་ཡོད་ཀྱང། ཐམས་

ཅད་རྣལ་འབྱོར་གྱི་སེམས་བསྐྱེད་པ་དང། ཐོག་མར་ནང་དུ་ཞུགས་ནས་སྐོར་ཕྱག་

བྱེད་པ་དང། མེ་ཏོག་འདོར་བའི་ཚེ་ནང་དུ་ཞུགས་ནས་མེ་ཏོག་འདོར་བ་དང། དམ་

ལ་བཞག་པ་དང། མེ་ཏོག་འཕྲེང་བའི་དབང་བསྐུར་བ་རྣམས། དཀྱིལ་འཁོར་དུ་

གཞུག་པའི་ཆོ་གའི་གཙོ་བོ་ཡིན་པ་གང་ཞིག །དཀྱིལ་འཁོར་དུ་འཇུག་པའི་སྐོར་དེ་

བཞིན་བྱས་ན་ཡན་ལག་གཞན་རྣམས་དང་ཐམས་ཅད་རྣལ་འབྱོར་དུ་སེམས་བསྐྱེད་

པ་དང་དམ་ལ་བཞག་པ་རྣམས་ཐུན་མོང་དུ་བྱས་ཀྱང་ཆོག་མོད་སོ་སོར་དགོས་རྒྱུ་

དཀྱིལ་འཁོར་གྱི་ནང་དུ་གཞུག་པ་སྔ་ཕྱི་གཉིས་དང། མེ་ཏོག་འཕྲེང་བའི་དབང་

བསྐུར་བ་གསུམ་གང་ཡང་མ་བྱས་པའི་ཕྱིར། དང་བོ་དེར་ཐལ། དང་བོར་དཀྱིལ་

འཁོར་གྱི་ནང་དུ་ཞུགས་ནས། ལྷ་ལ་བསྐོར་བ་དང་ཕྱག་བྱ་བའི་ཚེ་གཙོ་བོ་དང་

ཕྱོགས་བཞིའི་ལྷ་ལས་རེ་རེ་ཆད་ནས་སློབ་མ་ལ་ཐིམ་པས་བྱིན་གྱིས་བརླབས་པ་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

དང། དེའི་རྗེས་སུ་ནང་དུ་ཞུགས་ནས་མེ་ཏོག་འདོར་ཞིང་དོར་བའི་མེ་ཏོག་དེ་སློབ་

མའི་མགོ་བོར་བཞག་ནས་སློབ་མ་དེ་བྱང་ཆུབ་མ་ཐོབ་ཀྱི་བར་དུ་རྗེས་སུ་ཟུངས་

ཤིག་ཅེས་སློབ་མ་མེ་ཏོག་ཕོག་པའི་ལྷ་ལ་གཏད་དེ་ལྷ་དེས་ཀྱང་རྗེས་སུ་འཛིན་པར་

ཞལ་གྱིས་བཞེས་ནས་ཕུལ་བའི་མེ་ཏོག་དེ་སློབ་མའི་མགོར་བཅིང་བར་མོས་པས་

མེ་ཏོག་འཕྲེང་བའི་དབང་བསྐུར་བ་ཡིན་པས་སློབ་མ་དཀྱིལ་འཁོར་དུ་འཇུག་པའི་ཆོ་

གའི་གཙོ་བོར་འཇོག་པའི་ཕྱིར། དེར་ཐལ། དོན་འདི་ལ་དགོངས་ནས། སྔགས་རིམ་

ལས། དེ་ལྟར་ན་རྣལ་འབྱོར་གྱི་སེམས་བསྐྱེད་པ་དང། ནང་དུ་གཞུག་པ་གཉིས་དང། 

དམ་ལ་བཞག་པ་དང། འཕྲེང་བའི་དབང་ཐོབ་པ་ནི། གཞུག་པའི་སྐབས་ཀྱི་གཙོ་བོ་

ཡིན་ལ་གཞན་རྣམས་ཡན་ལག་གོ་ཞེས་གསུངས་པའི་ཕྱིར། ཕྱི་མ་དེར་ཐལ། དེ་

རྣམས་སྐུ་ཀྱཻ་རྡོ་རྗེའི་དཀྱིལ་འཁོར་ལ་བྱས་པ་མ་གཏོགས་གཞན་གང་ལ་ཡང་མ་

བྱས་པའི་ཕྱིར། རྩ་བར་འདོད་མི་ནུས་ཏེ། མཉམ་སྦྱོར་གྱི་བརྟག་པ་བདུན་པ་ལས། 

དཀྱིལ་འཁོར་དུ་ནི་མ་ཞུགས་ཤིང། །དམ་ཚིག་རྣམས་ནི་སྤངས་པ་དང། །གསང་

བའི་དེ་ཉིད་མི་ཤེས་པས། །བསྒྲུབ་ཀྱང་ཅི་ཡང་མི་འགྲུབ་བོ། །ཞེས་དང། གུར་གྱི་

བརྒྱད་པ་ལས་ཀྱང། དཀྱིལ་འཁོར་དུ་ནི་མ་ཞུགས་དང། །དབང་བསྐུར་མེད་པའི་

རྣལ་འབྱོར་བ། །གང་གིས་རབ་གནས་མ་མཐོང་ཞིང། །གང་གིས་སྦྱིན་སྲེག་མ་བྱས་

ན། །འཇིག་རྟེན་འདི་དང་གཞན་དུ་ཡང། །དེ་ལ་དངོས་གྲུབ་མཆོད་ཉིད་མེད། །ཅེས་

གསུངས་ཤིང། སྔགས་རིམ་ལས། དཀྱིལ་འཁོར་དུ་བཅུག་ཅིང་བརྟན་པ་ལ་དབང་

བསྐུར་གྱི། དཀྱིལ་འཁོར་དུ་མ་བཅུག་པ་ལ་བྱར་གཏན་མི་རུང་ངོ་། །ཞེས་གསུངས་

པའི་ཕྱིར། གལ་ཏེ་དཀྱིལ་འཁོར་ལ་འཇུག་པའི་སྐོར་གྱི་ཆོ་གའི་གཙོ་བོ་དེ་རྣམས་སྐུ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཀྱཻ་རྡོ་རྗེའི་དཀྱིལ་འཁོར་ལ་བྱས་པས་གཞན་གསུམ་ལ་ཡང་དེས་གོ་ཆོད་སྙམ་ན། འོ་

ན་གསང་འདུས་འཇམ་རྡོར་གྱི་དཀྱིལ་འཁོར་དུ་འཇུག་པའི་སྐོར་གྱི་ཆོ་ག་རྣམས་

བྱས་ན། གསང་འདུས་མི་བསྐྱོད་པའི་དཀྱིལ་འཁོར་ལ་ཡང་དེས་གོ་ཆོད་པར་ཐལ། 

མཚུངས་པའི་ཕྱིར། འདོད་ན། གསང་འདུས་འཇམ་རྡོར་གྱི་དཀྱིལ་འཁོར་ལ་འཇུག་

པའི་ཆོ་ག་རྣམས་བྱས་ན་འཕྲེང་བའི་དཀྱིལ་འཁོར་གཞན་ཐམས་ཅད་ལ་འཇུག་པའི་

ཆོ་ག་བྱས་པའི་གོ་ཆོད་པར་ཐལ། མཚུངས་པའི་ཕྱིར། འདོད་ན། འཕྲེང་བའི་དབང་

ཡོངས་རྫོགས་བསྐུར་བའི་ཚེ་འཇམ་རྡོར་གྱི་དཀྱིལ་འཁོར་དུ་འཇུག་པའི་སྐོར་གྱི་ཆོ་

ག་རྣམས་བྱས་ནས་དཀྱིལ་འཁོར་གཞན་ལ་འཇུག་པའི་ཆོ་ག་རྣམས་མ་བྱས་ཀྱང་

ཆོག་པར་ཐལ། འཇམ་རྡོར་ལ་དཀྱིལ་འཁོར་དུ་འཇུག་པའི་ཆོ་ག་རྣམས་བྱས་པ་དེས་

གཞན་ཐམས་ཅད་ལ་འཇུག་པའི་ཆོ་ག་བྱས་པའི་གོ་ཆོད་པའི་ཕྱིར། འདོད་ན། ཧ་

ཅང་ཐལ། ཡང་གོང་གི་རིགས་པ་མི་མཚུངས་ཏེ། སྐུ་གསུང་ཐུགས་སྙིང་བོ་ཀྱཻ་རྡོར་

བཞི་ཀྱཻ་རྡོར་དུ་རིགས་གཅིག་པས་སྐུ་ཀྱཻ་རྡོ་རྗེའི་དཀྱིལ་འཁོར་དུ་འཇུག་པའི་ཆོ་ག་

བྱས་པ་དེས་གཞན་གསུམ་ལ་འཇུག་པའི་ཆོ་ག་བྱས་པའི་གོ་ཆོད་ཅིང། གཞན་ལ་དེ་

ལྟར་མིན་པས་མི་མཚུངས་སྙམ་ན། དེ་ཡང་མི་འཐད་དེ། དེ་ལྟར་ན་འཇམ་རྡོར་ནས་

དུས་འཁོར་གྱི་བར་གྱི་དཀྱིལ་འཁོར་ཐམས་ཅད་བླ་མེད་ཀྱི་དཀྱིལ་འཁོར་དུ་རིགས་

གཅིག་པ་དང། གསང་འདུས་གཉིས་སྒྱུ་དྲ་འཇམ་རྡོར། དགྲ་ནག་བཞི་ཕ་རྒྱུད་དུ་

རིགས་གཅིག་པ་དང། དེ་ལས་གཞན་པའི་བླ་མེད་ཀྱི་དཀྱིལ་འཁོར་རྣམས་མ་རྒྱུད་

ཀྱི་དཀྱིལ་འཁོར་དུ་རིགས་གཅིག་པས་དེ་རྣམས་ལ་དཀྱིལ་འཁོར་དུ་འཇུག་པའི་ཆོ་

ག་གཅིག་གིས་ཆོག་པའམ། ཕ་རྒྱུད་བཞི་ལ་གཅིག །མ་རྒྱུད་རྣམས་ལ་གཅིག་སྟེ་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

གཉིས་ཀྱིས་ཆོག་པར་ཁས་ལེན་དགོས་པ་གང་ཞིག །ཕ་རྒྱུད་ཀྱི་དཀྱིལ་འཁོར་བཞི་

ལ་དཀྱིལ་འཁོར་དུ་འཇུག་པའི་ཆོ་ག་སོ་སོར་བྱ་དགོས་པར་ཁྱེད་རང་གིས་ཀྱང་

བཞེད་པའི་ཕྱིར། སྐུ་གསུང་ཐུགས་སྙིང་བོ་ཀྱཻ་རྡོར་གྱི་དཀྱིལ་འཁོར་བཞི་སྦྲེལ་གྱི་ཚེ། 

དཀྱིལ་འཁོར་རྗེས་མ་སྐུ་ཀྱཻ་རྡོར་གྱི་དཀྱིལ་འཁོར་དུ་དབང་བསྐུར་བས་ཆོག་པར་

འདོད་པ་དེ་མི་འཐད་པར་ཐལ། སྐུ་ཀྱཻ་རྡོ་རྗེའི་དཀྱིལ་འཁོར་དུ་དབང་བསྐུར་བ་ཐོབ་

པས་གསུང་དང་ཐུགས་དང་སྙིང་བོ་ཀྱཻ་རྡོ་རྗེའི་དཀྱིལ་འཁོར་དུ་དབང་བསྐུར་བ་ཐོབ་

པའི་གོ་མི་ཆོད་པའི་ཕྱིར། མ་གྲུབ་ན། དེར་ཐལ། ཀྱཻ་རྡོར་གྱི་དཀྱིལ་འཁོར་གཅིག་ཏུ་

དབང་བསྐུར་ཐོབ་ན་ཀྱཻ་རྡོར་གྱི་དཀྱིལ་འཁོར་ཐམས་ཅད་ཀྱི་དབང་བསྐུར་ཐོབ་པར་

འདོད་མི་རིགས་པའི་ཕྱིར། མ་གྲུབ་ན། ཀྱཻ་རྡོར་ལྷ་དགུའི་དཀྱིལ་འཁོར་བཞི་དང། ཀྱཻ་

རྡོར་ལྷ་བཅུ་བདུན་མའི་དཀྱིལ་འཁོར་བཞིའི་མངོན་རྟོགས་སོ་སོར་རྣལ་འབྱོར་

རྫོགས་འཕྲེང་དུ་བཀོད་པ་དང། དེ་རྣམས་ཀྱི་གཞལ་ཡས་ཁང་དང་མཚན་མ་འགོད་

ཚུལ་སོགས་སོ་སོར་རྡོ་རྗེ་འཕྲེང་བར་བཤད་པ་ལ་དགོས་པ་མེད་པར་ཐལ། དཀྱིལ་

འཁོར་གཅིག་གི་མངོན་རྟོགས་སོགས་བཤད་ན་གཞན་རྣམས་བཤད་མི་དགོས་པའི་

ཕྱིར། དཀྱིལ་འཁོར་གཅིག་གི་མངོན་རྟོགས་སོགས་བཤད་པ་དེ་དང་མཐུན་པའི་

དབང་བསྐུར་ན་གཞན་རྣམས་ཀྱི་དབང་བསྐུར་བའི་གོ་ཆོད་པ་གང་ཞིག །དེས་གོ་

ཆོད་བཞིན་དུ་གཞན་རྣམས་བཤད་པ་ལ་དགོས་པ་མེད་པར་ལྷག་པའི་སྐྱོན་དུ་འགྱུར་

བའི་ཕྱིར། དེར་ཐལ། འཕྲེང་བ་གཉིས་སུ་དཀྱིལ་འཁོར་སོ་སོའ་ིམངོན་རྟོགས་དང་

གཞལ་ཡས་ཁང་གདན་བཅས་དང་མཚན་མ་སོགས་ཀྱི་རྣམ་བཞག་བཤད་པ་དེ་

གཙོ་བོར་ལྷ་བསྒོམ་པ་དང། དཀྱིལ་འཁོར་བྲིས་སྒྲུབ་སོགས་བྱས་ནས་དབང་བསྐུར་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

བའི་ཆེད་དུ་བཤད་པ་ཡིན་པ་གང་ཞིག་དཀྱིལ་འཁོར་བཞི་ལྔ་རེའི་དབང་དཀྱིལ་

འཁོར་གཅིག་ཏུ་བསྐུར་ཆོག་ན་དེ་རྣམས་སོ་སོར་བཤད་པ་ལ་དགོས་པ་མེད་པར་

འགྱུར་བའི་ཕྱིར། གལ་ཏེ་དཀྱིལ་འཁོར་བཞི་སྦྲེལ་སོགས་ཀྱི་ཚེ། རས་བྲིས་ཀྱི་

དཀྱིལ་འཁོར་བཞི་ལྔ་སོགས་དངོས་སུ་བཤམས་ཡོད་པས་དེའི་ནང་གི་དཀྱིལ་

འཁོར་གཅིག་གི་དབང་བསྐུར་ན་གཞན་རྣམས་ཀྱི་དབང་བསྐུར་བའི་གོ་ཆོད་པར་

འདོད་པ་ཡིན་གྱི། སྤྱིར་དཀྱིལ་འཁོར་གཅིག་གི་དབང་བསྐུར་ན་དེ་དང་རིགས་མི་

མཐུན་པའི་དཀྱིལ་འཁོར་གཞན་ཐམས་ཅད་ཀྱི་དབང་བསྐུར་བའི་གོ་ཆོད་པར་འདོད་

པ་མིན་པས་སྐྱོན་མེད་དོ་སྙམ་ན། འོ་ན་འཕྲེང་བའི་དཀྱིལ་འཁོར་ཡོངས་རྫོགས་

བཀྲམ་ནས། འཇམ་རྡོར་ལྟ་བུ་དཀྱིལ་འཁོར་གཅིག་གི་དབང་བསྐུར་ན་གཞན་གྱི་

དབང་བསྐུར་བའི་གོ་ཆོད་པར་འདོད་པར་ཐལ། ཁྱོད་ཀྱི་ཁས་བླངས་འཐད་པའི་ཕྱིར། 

འདོད་ན་ཁྱེད་ཀྱི་ལུགས་ལ་འཕྲེང་བའི་དབང་ཡོངས་རྫོགས་བསྐུར་བ་ལ་སྟ་གོན་དང་

བཅས་ཉི་མ་བཅུ་དགུ་འམ། ཉེར་དགུ་འམ། ཞེ་ལྔ་ལྟ་བུ་དགོས་པར་འདོད་པ་དེ་བླ་མ་

དང་སློབ་མ་ཐམས་ཅད་དཀའ་ཚེགས་ཆེ་བའི་ཕྱིར་དུ་དེ་ལྟར་བྱས་པ་ཡིན་པར་ཐལ། 

འདོད་པའི་ཕྱིར། གཞན་ཡང་རྣལ་འབྱོར་རྒྱུད་ཀྱི་དཀྱིལ་འཁོར་གཅིག་ཏུ་དབང་

བསྐུར་ཐོབ་ན་རྣལ་འབྱོར་རྒྱུད་ཀྱི་དཀྱིལ་འཁོར་ཐམས་ཅད་ཀྱི་དབང་བསྐུར་ཐོབ་པའི་

གོ་ཆོད་པར་ཐལ། གཙུག་དགུའི་དཀྱིལ་འཁོར་དུ་དབང་བསྐུར་ཐོབ་ན་རྡོར་དབྱིངས་

ཀྱི་དཀྱིལ་འཁོར་དུ་དབང་བསྐུར་ཐོབ་པའི་གོ་ཆོད་པའི་ཕྱིར། དེར་ཐལ། རྡོར་

དབྱིངས་དང་གཙུག་དགུ་གཉིས་ཀྱི་དཀྱིལ་འཁོར་ཉིས་སྦྲེལ་དུ་དབང་བསྐུར་བའི་ཚེ་

གཙུག་དགུའི་དཀྱིལ་འཁོར་དུ་དབང་བསྐུར་ན་རྡོར་དབྱིངས་ཀྱི་དཀྱིལ་འཁོར་དུ་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

དབང་བསྐུར་བའི་གོ་ཆོད་པའི་ཕྱིར། དེར་ཐལ། དེ་གཉིས་ཀྱི་དཀྱིལ་འཁོར་གཉིས་

སྦྲེལ་དུ་དབང་བསྐུར་བའི་ཚེ་གཙུག་དགུའི་དཀྱིལ་འཁོར་དུ་དབང་བསྐུར་གྱི་གཉིས་

ཀའི་དཀྱིལ་འཁོར་དུ་དབང་བསྐུར་མི་དགོས་པའི་ཕྱིར། དེར་ཐལ། དེ་གཉིས་སྦྲེལ་དུ་

དབང་བསྐུར་བའི་ཚེ་དཀྱིལ་འཁོར་རྗེས་མ་གཅིག་བུའི་དབང་བསྐུར་བྱ་རིགས་པའི་

ཕྱིར། དེར་ཐལ། དཀྱིལ་འཁོར་གཉིས་སྦྲེལ། གསུམ་སྦྲེལ། བཞི་སྦྲེལ་སོགས་ཀྱི་

དབང་བསྐུར་བའི་ཚེ་དཀྱིལ་འཁོར་རྗེས་མའི་དབང་བསྐུར་བྱ་ཞེས་བཤད་པའི་ཕྱིར། 

རྩ་བར་འདོད་ན། བླ་མེད་ཀྱི་དཀྱིལ་འཁོར་གཅིག་ཏུ་དབང་བསྐུར་ཐོབ་ན་བླ་མེད་ཀྱི་

དཀྱིལ་འཁོར་ཐམས་ཅད་ཀྱི་དབང་བསྐུར་ཐོབ་པ་དང། བྱ་རྒྱུད་ཀྱི་དཀྱིལ་འཁོར་

གཅིག་ཏུ་དབང་བསྐུར་ཐོབ་ན་བྱ་རྒྱུད་ཀྱི་དཀྱིལ་འཁོར་ཐམས་ཅད་ཀྱི་དབང་བསྐུར་

ཐོབ་པར་འཇོག་རིགས་པར་ཐལ། རྒྱུ་མཚན་མཚུངས་པའི་ཕྱིར། འདོད་ན་རྣལ་འབྱོར་

རྫོགས་འཕྲེང་དུ་དཀྱིལ་འཁོར་སོ་དགུའི་མངོན་རྟོགས་བཤད་པ་དང། དཀྱིལ་ཆོག་

རྡོར་འཕྲེང་དུ་དཀྱིལ་འཁོར་སོ་དགུའི་གཞལ་ཡས་ཁང་དང་ལྷ་མཚན་སོགས་ཀྱི་རྣམ་

བཞག་བཤད་པ་ལ་དགོས་པ་མེད་པར་ཐལ། ཁས་བླངས་འཐད་པའི་ཕྱིར། དེས་ན་

དཀྱིལ་འཁོར་གཉིས་སྦྲེལ། གསུམ་སྦྲེལ། བཞི་སྦྲེལ་སོགས་ཀྱི་ཚེ། དཀྱིལ་འཁོར་

གཉིས། གསུམ། བཞི་སོགས་དཀྱིལ་འཁོར་གང་བཀྲམ་པ་དང་བསྒྲུབ་པའི་དཀྱིལ་

འཁོར་དེ་ཐམས་ཅད་ཀྱི་ནང་དུ་གཞུག་པ་དང། དབང་བསྐུར་བར་བྱ་དགོས་ཀྱི་

དཀྱིལ་འཁོར་རྗེས་མ་གང་ཡིན་པ་དེར་འཇུག་པ་དང། དེའི་དབང་བསྐུར་བ་གཅིག་

བུ་བྱེད་ཅེས་པ་མི་འཐད་དོ། །ཡང་ཁ་ཅིག་གིས། ཡེ་ཤེས་ཐིག་ལེའི་རྒྱུད་ལས། ཆུ་

དང་ཅོད་པན་གྱི་ནི་དབང། །བྱ་བའི་རྒྱུད་ལ་རབ་ཏུ་གྲགས། །རྡོ་རྗེའི་དྲིལ་བུ་མིང་གི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

དབང། །སྤྱོད་པའི་རྒྱུད་ལ་རབ་ཏུ་གྲགས། །ཕྱིར་མི་ལྡོག་པ་ཡི་ནི་དབང། །རྣལ་

འབྱོར་རྒྱུད་དུ་གསལ་བར་བྱས། །ཞེས་གསུངས་པའི་དོན་དུ་བསམ་ནས་བྱ་རྒྱུད་ལ་

ཆུ་ཅོད་པན་གྱི་དབང་ཙམ་ལས་མིང་དབང་མན་ཆད་ཐམས་ཅད་བསྐུར་མི་རུང་བར་

འདོད་པ་མི་རིགས་ཏེ། ལུང་དེས་བྱ་རྒྱུད་ལ་ཆུ་ཅོད་པན་གྱི་དབང་བསྐུར་ནས་རྡོར་

དྲིལ་དང་མིང་གི་དབང་མ་བསྐུར་ཀྱང་རུང་བས་བཤད་པ་ཡིན་གྱི། རྡོར་དྲིལ་དང་

མིང་གི་དབང་བསྐུར་མི་རུང་བར་བཤད་པ་མ་ཡིན་པའི་ཕྱིར། དེར་ཐལ། བྱ་སྤྱོད་ལ་

མཁས་པའི་སློབ་དཔོན་སངས་རྒྱས་གསང་བས་བྱ་སྤྱོད་ལ་མིང་དབང་མན་ཆད་

བསྐུར་བར་བཤད་པ་གང་ཞིག །སློབ་དཔོན་དེས་ལུང་དེའི་དོན་མ་དགོངས་པའམ་

དགོངས་བཞིན་དུ་ལུང་དེའི་དོན་དང་འགལ་བར་བཤད་པ་མ་ཡིན་པའི་ཕྱིར། རྟགས་

དང་བོ་གྲུབ་སྟེ། རྒྱུད་སྡེ་སྤྱི་རྣམ་ལས། བྱ་སྤྱོད་གཉིས་ལ་ཡང་སློབ་དཔོན་སངས་

རྒྱས་གསང་བས་རྣམ་སྣང་མངོན་བྱང་གི་འགྲེལ་བར། སྡོམ་པ་འཛིན་མི་ནུས་པ་ལ་

དཀྱིལ་འཁོར་དུ་འཇུག་པ་ཙམ་དང་ནུས་པ་ལ་ཐུན་མོང་གི་སྡོམ་པ་གོང་དུ་བཤད་པ་

ཙམ་འཛིན་དུ་བཅུག་ནས་མིང་དབང་མན་ཆད་བསྐུར་བར་བཤད་དོ། །ཞེས་གསུངས་

པའི་ཕྱིར། གཉིས་པ་གྲུབ་སྟེ། དེ་བྱ་སྤྱོད་ལ་མཁས་པའི་སློབ་དཔོན་ཚད་ལྡན་ཡིན་

པའི་ཕྱིར། དེས་ན་དཀྱིལ་འཁོར་བཞི་སྦྲེལ་གྱི་དབང་བསྐུར་ན་དཀྱིལ་འཁོར་དུ་འཇུག་

པའི་སྐབས་སུ་ནང་འཇུག་དང་བོའ་ིཚེ། དཀྱིལ་འཁོར་གྱི་ནང་དུ་ཞུགས་ནས་ལྷ་ལ་

སྐོར་བ་དང་ཕྱག་བྱེད་པ་དང། ནང་འཇུག་གཉིས་པའི་ཚེ་དཀྱིལ་འཁོར་གྱི་ཕྱི་ནང་དུ་

ཞུགས་ནས་མེ་ཏོག་འདོར་བ་དང་ལྷ་ལ་ངོ་སྟོན་པ་རྣམས། དཀྱིལ་འཁོར་དང་བོ་ནས་

རིམ་པ་ལྟར་དཀྱིལ་འཁོར་སོ་སོ་ལ་བྱ་དགོས་ལ། གཞན་གསོལ་གདབ། སྡོམ་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

བཟུང། ཆས་འཇུག །ཐམས་ཅད་རྣལ་འབྱོར་གྱི་སེམས་བསྐྱེད་པ། དམ་གཞག་ཡེ་

ཤེས་འབེབས་པ་སོགས་ཐུན་མོང་དུ་བྱས་ཀྱང་རུང་སྙམ་པས་དཀྱིལ་འཁོར་དུ་

འཇུག་པ་དཀྱིལ་འཁོར་རྗེས་མ་གཅིག་བུ་མ་ཡིན་པར་དཀྱིལ་འཁོར་བཞི་ག་ལ་

འཇུག་པ་དང། ཆུ་དབང་ནས་སློབ་དཔོན་གྱི་དབང་གི་བར་བུམ་དབང་དྲུག་གི་སྐབས་

སུ་ནང་དབང་བསྐུར་བའི་ཚེ་དཀྱིལ་འཁོར་བཞི་གའི་ནང་དབང་རྣམས་རིམ་པ་ལྟར་

སོ་སོར་དབང་བསྐུར་ན་ལེགས་ཤིང། གལ་སྲིད་མ་བྱུང་ཀྱང་བུམ་དབང་དྲུག་ག་ལ་

སྙིང་བོ་ཀྱཻ་རྡོ་རྗེའི་ནང་དབང་བསྐུར་ན་རུང་ཙམ་ཡོང་ངམ་སྙམ་སྟེ། སྤྱིར་བུམ་དབང་

གི་སྐབས་སུ་ནང་དབང་བསྐུར་བ་དང་མི་བསྐུར་བའི་ལུགས་གཉིས་ཡོད་ཅིང་སྙིང་བོ་

ཀྱཻ་རྡོ་རྗེ་ཀྱཻ་རྡོར་གཞན་གསུམ་གའི་རྩ་བ་ལྟ་བུ་ཡིན་པས་སོ། །རྣམ་བུམ་ཕྱི་མ་

གསུམ་གའི་ཆུ་རྣམས་ནི་དང་བོར་བསྒྲིལ་ནས་དབང་རྫས་བུམ་ཆུ་སོགས་སྐྱེད་ཆོག་

ཐུན་མོང་དུ་བྱས་པས་རུང་ཞིང་དབང་དངོས་གཞིའི་སྐབས་སུ་དཀྱིལ་འཁོར་བཞི་

གའི་ལྷ་རྣམས་ཀྱི་དབང་བསྐུར་བ་ལ་དགོངས་པ་གཏད་པར་མོས་པས་ཆོག་པས་ཆོ་

ག་གཞན་ཐམས་ཅད་ཐུན་མོང་དུ་བྱས་པས་རུང་བར་སེམས།

༈ འོན་ཀྱང་སྔགས་དབང་གི་ཚེ། སློབ་དཔོན་དཀྱིལ་འཁོར་སོ་སོའ་ིགཙོ་བོར་

གསལ་བའི་ཐུགས་ཀ་ནས་སྔགས་འཕྲེང་བྱུང་བ། སློབ་མའི་སྙིང་གར་འཁོད་པར་

མོས་པའི་སྔགས་གསུམ་གསུམ་རྗེས་ཟློས་བྱེད་དུ་བཅུག་ནས་སྔགས་དབང་བསྐུར་

བ་སོ་སོར་བྱས་ན་ལེགས་ཏེ། ལྷ་སོ་སོའ་ིསྔགས་དེ་དཀྱིལ་འཁོར་སོ་སོའ་ིགཙོ་བོའ་ི

ཐུགས་ཀ་ནས་མར་མེ་གཅིག་ལས་གཉིས་ཆད་ཀྱི་ཚུལ་དུ་སློབ་མའི་སྙིང་གར་འཁོད་

པར་མོས་དགོས་པའི་ཕྱིར། གཞན་རྣམས་ཐུན་མོང་དུ་བྱས་ཀྱང་རུང། ༈ གསང་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

དབང་གི་སྐབས་སུ། བླ་མ་དཀྱིལ་འཁོར་སོ་སོའ་ིགཙོ་བོ་ཡབ་ཡུམ་དུ་བསྒོམས་ནས་

གསང་རྫས་བསྒྲུབས་ཏེ་གསང་དབང་སོ་སོར་བསྐུར་བར་འཐད། ༈ ཤེར་དབང་གི་

སྐབས་སུ། སློབ་མ་དང་རིག་མ་དཀྱིལ་འཁོར་སོ་སོའ་ིགཙོ་བོ་ཡབ་ཡུམ་དུ་བསྐྱེད་

ནས་མཁའ་གསང་བྱིན་རླབས་བྱས་ཏེ་སྙོམས་པར་འཇུག་པའི་སྦྱོར་བས་དགའ་

བཞི་དྲངས་ཏེ་བདེ་སྟོང་གི་ཡེ་ཤེས་སྐྱེད་པའི་མོས་པས་ཤེར་དབང་སོ་སོར་བསྐུར་

བའམ་དཀྱིལ་འཁོར་དང་བོའ་ིགཙོ་བོ་ཡབ་ཡུམ་དུ་བསྐྱེད་ནས་ཐུན་མོང་དུ་བསྐུར་

ཀྱང་ཆོག ། ༈ ཚིག་དབང་ཐུན་མོང་དུ་བསྐུར་བས་ཀྱང་རུང་ངམ་སྙམ། དེས་དཀྱིལ་

འཁོར་གཉིས་སྦྲེལ། གསུམ་སྦྲེལ། བཞི་སྦྲེལ། ལྔ་སྦྲེལ་སོགས་ལའང་ཐུན་མོང་དང་

ཐུན་མོང་མ་ཡིན་པའི་སྐབས་ཐོབ་ཤེས་པར་བྱས་ཏེ་རིགས་འགྲེ་སྦྱོར་ཚུལ་ཤེས་པར་

བྱ་ཞིང་གོང་གི་རུང་མི་རུང་ཐམས་ཅད་ལ་རྣམ་དཔྱོད་དང་ལྡན་པ་རྣམས་ཀྱིས་དཔྱད་

པར་བྱའོ། ། ༈ རྡོ་རྗེ་བདུད་རྩིའི་དཀྱིལ་འཁོར་ཕྱི་མ་གསུམ་རྫོགས་འཕྲེང་དང་ཀྲྀ་

ཡ་གཉིས་ཀ་ལས་རྡོ་རྗེ་བདུད་རྩིའི་རྒྱུད་ལ་ཞལ་འཕང་མཛད་ནས་ལྷའི་གྲངས་དང་

མངོན་རྟོགས་ཀྱི་གསལ་ཁ་མ་གསུངས། རྡོ་རྗེ་བདུད་རྩིའི་རྒྱུད་ལས་གསུངས་པ་ནི། 

དེའི་ལེའུ་དང་བོ་ལས། ཟུར་གསུམ་དཀྱིལ་འཁོར་བྲིས་ནས་སུ། །གསང་བའི་པདྨ་

མཱ་མ་ཀཱི། །ནང་དུ་སྙིང་བོ་དང་ལྡན་པའི། །པདྨ་འདབ་བརྒྱད་པ་ནི་བྱ། །དེ་དབུས་

གསང་ཆེན་རིག་མ་དང། །གཙོ་བོ་ཞལ་གསུམ་ཕྱག་དྲུག་པ། །དང་བོའ་ིཞལ་ནི་ནག་

པོ་སྟེ། །གཡས་པ་ལ་ནི་དཀར་བོར་འདོད། །གཡོན་དུ་དམར་བོར་རབ་གསུངས་

ཏེ། །ལྷ་ཡི་རྒྱན་གྱིས་བརྒྱན་བྱས་པ། །ལྷ་ཡི་ན་བཟའ་མེ་ཏོག་འཕྲེང། །ལྷ་ཡི་དྲི་ཡི་

བྱུག་བྱེད་པ། །ལྷ་ཡི་དངོས་གྲུབ་བྱེད་ཞི་བ། །སྐུ་གསུང་ཐུགས་ཀྱི་རྡོ་རྗེ་ཅན། །ཕྱི་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

རོལ་དུ་ནི་དཀྱིལ་འཁོར་ཡང། །སྒོ་བཞི་བ་ནི་རབ་ཏུ་བརྟགས། །ཤར་དུ་ཁྲོ་གཉེར་

མ་བཞག་སྟེ། །ལྷོ་ན་འཇིགས་པར་འཇིགས་བྱེད་མ། །ནུབ་ན་རྟ་ཡི་གཟུགས་ཅན་

མ། །བྱང་དུ་ཚོགས་ཀྱི་འདྲེན་མ་མོ། །མཁས་པས་པདྨ་འདབ་བརྒྱད་ལ། །རིག་མ་

བརྒྱད་ནི་མཉམ་པོར་བྲིས། །མཛེས་པ་མོ་དང་ཞི་བའི་ཞལ། །ཟླ་བ་མོ་དང་དུང་ཅན་

མོ། །རི་བོང་འཛིན་དང་དཀྱིལ་འཁོར་མོ། །རི་བོང་འཛིན་རི་མོ་ཡིད་དགའ། །ཡིད་

ལ་བདེ་བར་བྱེད་མ་དག །རིག་མ་བརྒྱད་དང་དགེ་མ་བརྒྱད། །ཐམས་ཅད་ཞལ་

གསུམ་ཕྱག་དྲུག་པ། །སྣ་ཚོགས་གཟུགས་ནི་ཡིད་དགའ་མ། །ཕྱོགས་རྣམས་དང་

ནི་མཚམས་དག་ལ། །རྟག་པ་རུ་ནི་བྲི་བར་བྱ། །མཆོད་པ་པི་ཝང་རྔ་དེ་བཞིན། །དེ་

བཞིན་སྤོས་དང་མེ་ཏོག་སོགས། །དབྱངས་དང་གར་དང་མཆོད་པ་ནི། །དགའ་བ་

རོལ་པར་སྦྱར་བ་ཡིས། །རྡོ་རྗེ་བདུད་རྩི་བདེ་བ་ཆེ། །གསང་བའི་འཁོར་ལོ་སྒྲུབ་

པར་བྱ། །མ་དང་བྲན་མོ་བུ་མོ་དང། །སྲིང་མོ་གཉེན་མོ་དེ་བཞིན་ཏེ། །རྡོ་རྗེ་བདུད་

རྩི་དེ་དག་ལས། །བླངས་ནས་གསང་བའི་དཀྱིལ་འཁོར་མཆོད། ། ༈ ལེའུ་དྲུག་

པ་ལས། གྲུ་བཞི་བ་ནི་ཐིག་གདབ་སྟེ། །ཁྲུ་གང་ཡང་ན་ཁྲུ་དོ་འོ། །ཟླ་བའི་དཀྱིལ་

འཁོར་དང་འདྲ་བ། །འོད་ཟེར་འབར་བར་འཁྲུག་པ་ལ། །དཔལ་ལྡན་རྡོ་རྗེ་ཧཱུཾ་མཛད་

བཞག །ཞལ་གསུམ་དེ་བཞིན་ཕྱག་དྲུག་སྟེ། །རྒྱན་ཐམས་ཅད་ཀྱིས་ཡོངས་རྫོགས་

པ། །ཕྱག་རྒྱ་ཡིས་ནི་ཕྱག་བརྒྱན་པ། །རིག་པ་བཞི་དང་མཉམ་ལྡན་པ། །ཨུ་མའི་བྲ་

བའི་ནུ་མར་བཞུགས། །ཅུང་ཟད་མཆེ་བ་གཙིགས་པ་བོ། །ཁྲོ་དང་ལྡན་པར་བཞད་

བྱེད་ཞལ། །གཡས་པ་ལ་ནི་མདའ་བྲིས་སྟེ། །དེ་ཁོ་ན་བཞིན་གཡོན་ན་གཞུ། །ཕྱག་

བཞི་བ་ནི་བྲིས་པ་ལ། །ཕྱག་གཉིས་པས་ནི་ནུ་མ་བསྣམས། །རིག་མ་ཐམས་ཅད་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཞལ་གསུམ་སྟེ། །དེ་བཞིན་སྒོ་བསྲུངས་ལྕགས་ཀྱུ་དང། །དེ་བཞིན་མེ་ཏོག་སྤོས་མེ་

མ། །དྲི་ཡང་ཡང་དག་བྲི་བར་བྱ། །སྒེག་མོ་ཕྲེང་བ་དེ་བཞིན་དབྱངས། །གར་མཁན་

མ་ཡང་ཕྱག་དྲུག་ཉིད། །དེ་བཞིན་གླིང་བུ་མ་བྲི་སྟེ། །པི་ཝང་མ་དང་རྔ་ཆེན་མ། །རྫ་

རྔ་མ་དང་སིལ་སྙན་ཀུན། །དཀྱིལ་འཁོར་ལ་ནི་བྲི་བ་འོ། ། ༈ རྡོ་རྗེ་བདུད་རྩི་རྒྱུད་

ཆེན་ལས། །བསྐལ་བ་བཟང་བོ་ཡང་བཞག་སྟེ། །ཕྱག་གཉིས་པ་ལ་ཞལ་གཅིག་

པ། །བཟང་བོ་དེ་དག་ཁོ་ན་འོ། །རྒྱན་ནི་ཐམས་ཅད་ཀྱིས་བརྒྱན་པ། །སྒྲུབ་པ་བོ་ཡང་

མདུན་བྲི་འོ། །བགྲང་འཕྲེང་དེ་བཞིན་རྡོ་རྗེ་དང། །དྲིལ་བུ་འཛིན་པ་བྲི་བར་བྱ། ། 

༈ ལེའུ་བརྒྱད་པ་ལས། དེ་ནས་བཅོམ་ལྡན་རྡོ་རྗེ་ཅན། །རྡོ་རྗེ་བདུད་རྩི་བདེ་

ཆེན་པོ། །རྡོ་རྗེ་པདྨ་མཉམ་སྦྱོར་ཏེ། །ཁྲོ་བོའ་ིགཟུགས་ནི་རྣམ་པར་ཕྱུང། །འབར་

བའི་ཕྲེང་འཁྲུགས་དྲག་པོ་ཅན། །འཇིགས་བྱེད་མ་ཡང་འཇིགས་པར་བྱེད། །ཞལ་

བཞི་མ་ནི་ཕྱག་བརྒྱད་དེ། །ཐོད་པའི་དབུ་རྒྱན་འཇིགས་པར་བྱེད། །ཁ་ཊྭཱཾ་ག་དང་

མགོ་བསྣམས་ཏེ། །ཐོད་པ་དང་ནི་ཁྲག་དགའ་བ། །གཏུམ་མོ་རྒྱུ་མའི་འཕྲེང་འཁྲུགས་

པ། །རིག་མ་བརྒྱད་ཀྱིས་ཡོངས་སུ་བསྐོར། །དུར་ཁྲོད་ཆེན་པོ་གཞིར་བཞུགས་

པ། །ཕཊ་ཡིག་སྔགས་ཀྱི་ང་རོ་ཅན། །འབྱུང་བོ་རོ་ལངས་ཚོགས་པ་དང། །དུར་

ཁྲོད་ལ་ནི་རོལ་མཛད་པས། །དེ་འོག་དབང་དང་བཅས་པའི་ལྷ། །ཚངས་པ་ཁྱབ་

འཇུག་དབང་ཕྱུག་ཆེ། །ཟ་བྱེད་རྡོ་རྗེ་ཅན་ཆེན་པོ། །དཔལ་ལྡན་ཁྲག་འཐུང་གཟུགས་

ནི་ཕྱུང། །དང་བོའ་ིརིག་མ་འཇིགས་ཅན་མ། །མི་སྡུག་གདོལ་བ་སྨེ་ཤ་ཅན། །སེར་

མོ་རིགས་ཅན་དྲག་མོ་དང། །འཇིགས་པར་བྱེད་མ་བརྒྱད་དུ་འདོད། །སྔགས་འདི་

དག་ནི་བཟླ་བྱས་ཏེ། །གར་ཡང་བྱེད་ནས་དབྱངས་བླང་ངོ་། །འཇིགས་བྱེད་ཆེན་པོ་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

མཆེ་བ་གཙིགས། །རྒྱུ་མ་ཕྲེང་གི་རྒྱན་སྐུད་བརྒྱན། །ཤ་ཆེན་དག་ནི་གསོལ་བྱེད་

པ། །དཔལ་ལྡན་ཁྲག་འཐུང་བདག་ཕྱག་འཚལ། །

༈ ལེའུ་དགུ་བ་ལས། དེ་ནས་བདུད་རྩི་འཁྱིལ་པ་ཡི། །གཟུགས་ནི་ཡང་

དག་བཤད་པར་བྱ། །ཞལ་གསུམ་པ་ལ་ཕྱག་དྲུག་སྟེ། །དྲག་པོ་ནག་པོ་དུད་པའི་

འོད། །འོད་ཟེར་འཕྲེང་བ་འཁྲུག་པ་དང། །གཏུམ་མོའ་ིསྤྱན་ནི་དམར་བོ་ཅན། །དམར་

བའི་སྨིན་མ་ཨག་ཚོམ་འབར། །དྲག་ཆེན་པོ་ནི་ཟིལ་གྱིས་གནོན། །ཕྱག་ན་དགྲ་

སྟ་བསྣམས་བརྩོན་པ། །གཏུན་ཤིང་རྡོ་རྗེ་ཞགས་པ་དང། །གཡོན་གྱི་ཕྱག་གི་

སྡིགས་མཛུབ་ཀྱིས། །སྡང་བ་ཐམས་ཅད་བསྡིགས་པར་བྱེད། །རལ་གྲི་ཕྱག་

མཚན་བསྒོམ་པར་བྱ། །རིག་མ་བརྒྱད་དང་མཉམ་ལྡན་ཞིང། །སྒོ་བསྲུངས་དང་

ཡང་ཡང་དག་ལྡན། །གསང་བའི་པདྨ་བསྒོམས་བྱས་ཏེ། །འདབ་མར་རིག་མ་

བརྒྱད་ནི་བཀོད། །བདུད་རྩི་མ་དང་བདུད་རྩི་ཞལ། །བདུད་རྩི་ཅན་དང་བདུད་

རྩི་སྤྱན། །གྲངས་མེད་མ་དང་གཟུགས་བཟང་མ། །མཛེས་པའི་གཟུགས་ཅན་

བདེ་གྲུབ་མ། །ཐམས་ཅད་ཞལ་གསུམ་ཕྱག་དྲུག་སྟེ། །ཕྱོགས་དང་མཚམས་ལ་

བཀོད་པར་བྱ། །ཕྱག་གིས་པདྨ་བསྣམས་པར་བརྩོན། །དེ་དག་ལྷ་མོ་དགར་བྱེད་

ནས། །སྣ་ཚོགས་གཟུགས་རྣམས་མཆོག་སྦྱིན་མ། །བཞད་ཅིང་རོལ་པར་མཛད་

བྱེད་དེ། །སྔགས་ཀྱི་རྒྱལ་བོ་ཕྱུང་བར་བྱ། །ཞེས་གསུངས།

༈ དེ་ལ་ལེའུ་དང་བོ་ལས། ནང་དུ་སྙིང་བོ་དང་ལྡན་པའི། །པདྨ་འདབ་བརྒྱད་

པ་ནི་བྱ། །ཞེས་པས་གཙོ་བོའ་ིགདན་སྣ་ཚོགས་པད་མ། དེ་དབུས་གསང་ཆེན་རིག་

མ་དང། །གཙོ་བོ ་ཞལ་གསུམ་ཕྱག་དྲུག་པ། །ཞེས་པས་གཙོ་བོ ་ཡབ་ཡུམ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

གཉིས། །ཞལ་གསུམ་ཕྱག་དྲུག་པ་ཡིན་པ། །དང་བོའ་ིཞལ་ནི་ནག་པོ་སྟེ། །གཡས་

པ་ལ་ནི་དཀར་བོར་འདོད། །གཡོན་དུ་དམར་བོ་རབ་གསུངས་ཏེ། །ཞེས་པས་ཞལ་

གསུམ་གྱི་མདོག །ལྷ་ཡི་རྒྱན་གྱིས་བརྒྱན་བྱས་པ། །ལྷ་ཡི་ན་བཟའ་མེ་ཏོག་

ཕྲེང། །ཞེས་པས་རིན་པོ་ཆེ་རྒྱན་དང་དར་གྱི་ན་བཟའ་མནབས་པ། ཤར་དུ་ཁྲོ་གཉེར་

མ་བཞག་སྟེ། །ལྷོ་ན་འཇིགས་པ་འཇིགས་བྱེད་མ། །ནུབ་ན་རྟ་ཡི་གཟུགས་ཅན་

མ། །བྱང་དུ་ཚོགས་ཀྱི་འདྲེན་མ་མོ། །ཞེས་པས་སྒོ་མ་བཞི། མཁས་པས་པདྨ་འདབ་

བརྒྱད་ལ། །རིག་མ་བརྒྱད་ནི་མཉམ་པར་བྲི། །ཞེས་པས་གཙོ་བོའ་ིགདན་པདྨ་འདབ་

བརྒྱད་ཀྱི་འདབ་མ་རྣམས་ལ་རིག་མ་བརྒྱད། མཛེས་པ་མོ་དང་ཞི་བའི་ཞལ། །ཟླ་བ་

མོ་དང་དུང་ཆེན་མོ། །རི་བོང་འཛིན་དང་དཀྱིལ་འཁོར་མོ། །རི་བོང་འཛིན་རི་མོ་ཡིད་

དགའ། །ཡིད་ལ་བདེ་བར་བྱེད་མ་དག །རིག་མ་བརྒྱད་དང་དགེ་མ་བརྒྱད། །ཞེས་

པས་རིག་མ་བརྒྱད་ཀྱི་མཚན། ཐམས་ཅད་ཞལ་གསུམ་ཕྱག་དྲུག་པ། །ཞེས་པས་

རིག་མ་བརྒྱད་པོའ་ིཞལ་ཕྱག་གི་གྲངས། མཆོད་པ་པི་ཝང་རྔ་དེ་བཞིན། །ཞེས་པས་

པི་ཝང་མ་དང་རྔ་ཟླུམ་མས་མཚོན་ཏེ་པི་ཝང་མ་སོགས་བཞི། དེ་བཞིན་སྤོས་དང་མེ་

ཏོག་སོགས། །ཞེས་པས་མེ་ཏོག་མ་དང་བདུག་སྤོས་མས་མཚོན་ཏེ་མེ་ཏོག་མ་

སོགས་བཞི། དབྱངས་དང་གར་དང་མཆོད་པ་ནི། །ཞེས་པས་གླུ་མ་དང་གར་མས་

མཚོན་ཏེ་སྒེག་སོགས་བཞི་བཤད་ཅིང། དང་བོའ་ིཞལ་ནི་ནག་པོ་སྟེ། །ཞེས་པས་རྩ་

ཞལ་ནག་པོར་བཤད་པས་གཙོ་བོའ་ིསྐུ་མདོག་ནག་པོ་དང། ཤར་དུ་ཁྲོ་གཉེར་མ་

བཞག་སྟེ། །ཞེས་སོགས་ཀྱིས་སྒོ་བ་བཞི་ཁྲོ་མོར་བཤད་པ་ལྟ་བུར་འདུག་ཀྱང། 

རྫོགས་འཕྲེང་དུ་གཙོ་བོ་སྐུ་མདོག་ལྗང་གུ་དང། སྒོ་བ་བཞི་ཁྲོ་བོར་བཤད་ནས་སྒེག་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

སོགས་བཞི་མ་བཤད་པའང་རྒྱུད་ཀྱི་དགོངས་པ་ཡིན་པ་སྨོས་ཅི་འཚལ། ༈ ལེའུ་དྲུག་

པ་ལས། དཔལ་ལྡན་རྡོ་རྗེ་ཧཱུཾ་མཛད་གཞག །ཞལ་གསུམ་དེ་བཞིན་ཕྱག་དྲུག་

སྟེ། །རྒྱན་ཐམས་ཅད་ཀྱིས་ཡོངས་རྫོགས་པ། །ཞེས་པས་ཧཱུཾ་མཛད་ཀྱི་ཞལ་ཕྱག་གི་

གྲངས་དང་རྒྱན། ཕྱག་རྒྱ་ཡིས་ནི་ཕྱག་བརྒྱན་པ། །ཞེས་པས། ཕྱག་གཉིས་ཀྱིས་ཧཱུཾ་

མཛད་ཀྱི་ཕྱག་རྒྱ་མཛད་པ། རིག་མ་བཞི་དང་མཉམ་ལྡན་པ། །ཞེས་པས་འཁོར་རིག་

མ་བཞི་དང་ལྡན་པ། ཨུ་མའི་བྲ་བའི་ནུ་མར་བཞུགས། །ཞེས་པས་ཞབས་ཀྱིས་ཨུ་

མའི་ནུ་མ་མནན་པ། ཅུང་ཟད་མཆེ་བ་གཙིགས་པ་བོ། །ཁྲོ་དང་ལྡན་པར་བཞད་བྱེད་

ཞལ། ཞེས་པས་ཞལ་གསུམ་གྱི་རྣམ་འགྱུར། གཡས་པ་ལ་ནི་མདའ་བྲིས་ཏེ། །དེ་ཁོ་

ན་བཞིན་གཡོན་ན་གཞུ། །ཞེས་པས་ཕྱག་གཉིས་ཀྱིས་མདའ་གཞུ་བསྣམས་པ། ཕྱག་

བཞི་བ་ནི་བྲིས་པ་ལ། །ཕྱག་གཉིས་པས་ནི་ནུ་མ་བསྣམས། །ཞེས་པས་ཕྱག་བཞི་

བཤད་མ་ཐག་པ་ལྟར་ལ། ཕྱག་ལྷག་མ་གཉིས་ཀྱིས་ཡུམ་གྱི་ནུ་མ་བསྣམས་པ། རིག་

མ་ཐམས་ཅད་ཞལ་གསུམ་སྟེ། །ཞེས་པས། འཁོར་གྱི་རིག་མ་བཞི་བོ་ཡང། ཞལ་

གསུམ་པ་ཅན་ཡིན་པ། དེ་བཞིན་སྒོ་བསྲུང་ལྕགས་ཀྱུ་དང། །ཞེས་པས་སྒོ་བསྲུང་

ལྕགས་ཀྱུ་མ་སོགས་བཞི་བོ་ཡང་ཞལ་གསུམ་པ་ཅན་དང། དེ་བཞིན་མེ་ཏོག་སྤོས་

མེ་མ། །དྲི་ཡང་ཡང་དག་བྲི་བར་བྱ། །ཞེས་པས་མེ་ཏོག་མ། བདུག་སྤོས་མ། མར་

མེ་མ། དྲི་ཆབ་མ་བཞི་ཡང་ཞལ་གསུམ་པ་ཅན། སྒེག་མོ་འཕྲེང་བ་དེ་བཞིན་

དབྱངས། །གར་མཁན་མ་ཡང་ཕྱག་དྲུག་ཉིད། །ཅེས་པས་སྒེག་མོ་མ། ཕྲེང་བ་མ། གླུ་

མ། གར་མ་བཞི་བོ་ཡང་ཞལ་གསུམ་པ་དང་གོང་འོག་གི་ལྷ་མོ་ཐམས་ཅད་ཕྱག་དྲུག་

པ། དེ་བཞིན་གླིང་བུ་མ་བྲི་སྟེ། །པི་ཝཾ་མ་དང་རྔ་ཆེན་མ། །རྫ་རྔ་མ་དང་སིལ་སྙན་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཀུན། །དཀྱིལ་འཁོར་ལ་ནི་བྲི་བ་འོ། །ཞེས་པས་གླིང་བུ་མ། པི་ཝཾ་མ། རྔ་ཆེན་མ། རྫ་

རྔ་མ་བཞི་ཡང་ཞལ་གསུམ་པ་ཅན། རྡོ་རྗེ་བདུད་རྩི་རྒྱུད་ཆེན་ལས། བསྐལ་བ་བཟང་

བོ་ཡང་བཞག་སྟེ། །ཕྱག་གཉིས་པ་ལ་ཞལ་གཅིག་པ། །བཟང་བོ་དེ་དག་ཁོ་ན་

འོ། །ཞེས་པའི་བསྐལ་བཟང་གི་སེམས་དཔའ་བཅུ་དྲུག་ཞལ་གཅིག་ཕྱག་གཉིས་པར་

བཤད་པ་ལྟ་བུར་འདུག་ཀྱང་འཁོར་རྣམས་ཀྱི་སྐུ་མདོག་དང་ཕྱག་མཚན་མི་གསལ། 

ས་བཟང་བའི་སྒྲུབ་དཀྱིལ་ལས། གཙོ་བོ་རྩ་ཞལ་ནག་པོ་མཆེ་བ་ཅུང་ཟད་གཙིགས་

པ། གཡས་དཀར་བོ་ཁྲོ་བ། གཡོན་དམར་བོ་བཞད་པ། ཕྱག་དང་བོ་གཉིས་ཧཱུཾ་མཛད་

ཀྱི་ཕྱག་རྒྱ་བར་བ་གཉིས་ཀྱིས་མདའ་གཞུ། ཐ་མ་གཉིས་ཀྱིས་རང་འདྲའི་ཡུམ་མཱ་མ་

ཀཱིའི་ནུ་མ་འཛིན་པ། ཞབས་གཡས་བརྐྱངས་པས་ལྷ་མོ་ཨུ་མའི་ནུ་མ། གཡོན་

བསྐུམས་པས་ལྷ་ཆེན་པོའ་ིརྣ་བ་གཡོན་པ་མནན་པ། ཕྱོགས་བཞིར་རྡོ་རྗེ་སྙིང་མ། རྡོ་

རྗེ་མཚོན་ཆ་མ། རེག་བྱ་རྡོ་རྗེ་མ། ཀི་ལི་ཀི་ལ་མ། རིམ་པ་གཉིས་པའི་མཚམས་སུ་

སྒེག་སོགས་བཞི། ཕྱོགས་སུ་པི་ཝང་མ་སོགས་བཞི། རིམ་པ་གསུམ་པའི་ལྷ་སྣམ་

ལ་བྱམས་པ་སོགས་སེམས་དཔའ་བརྒྱད། མཚམས་སུ་མེ་ཏོག་མ་སོགས་བཞི། སྒོ་

བཞིར་ལྕགས་ཀྱུ་མ་སོགས་བཞི་སྟེ་ཉི་ཤ ་རྩ་དགུ་དགོད་པར་བཤད། བཟང་བཀྲས་

པས། གཙོ་བོའ་ིཞལ་གསུམ་མཆེ་བ་གཙིགས་པ། ཕྱག་དང་བོ་གཉིས་ཀྱིས་རྡོ་དྲིལ་

འཛིན་པའི་ཧཱུཾ་མཛད་ཀྱི་ཕྱག་རྒྱ། བར་བ་གཉིས་མདའ་གཞུ། ལྷག་མ་གཉིས་ཀྱིས་

ཤེས་རབ་མའི་ནུ་མ། ཞབས་ས་བཟང་དང་འདྲ། ཕྱོགས་བཞིར་སེམས་མ་རྡོ་རྗེ་མ་

སོགས་བཞི། མཚམས་བཞིར་ཟླ་དཀྱིལ་མ་སོགས་བཞི། རིམ་པ་གཉིས་པ་ལ་

མཚམས་སུ་སྒེག་སོགས་བཞི། ཕྱིའི་མཚམས་སུ་མེ་ཏོག་མ་སོགས་བཞི། རིམ་པ་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

གསུམ་པའི་འཁྱམས་ལ་སེམས་དཔའ་བཅུ་དྲུག །སྒོ་བཞིར་ལྕགས་ཀྱུ་མ་སོགས་

བཞི་སྟེ་ལྷ་སོ་བདུན་དགོད་པར་བཤད། རྡོར་འཕྲེང་གསལ་སྒྲོན་ལས། གཙོ་བོའ་ིརྩ་

ཞལ་སྔོན་པོ་མཆེ་བ་ཅུང་ཟད་གཙིགས་པ། གཡས་ཞལ་དཀར་བོ་ཁྲོ་བ། གཡོན་ཞལ་

དམར་བོ་བཞད་པ། ཕྱག་དང་བོ་གཉིས་ཀྱིས་རྡོར་དྲིལ་འཛིན་པའི་ཧཱུཾ་མཛད་ཀྱི་ཕྱག་

རྒྱ། བར་བ་གཉིས་ཀྱིས་རང་འདྲའི་ཡུམ་གྱི་ནུ་མ་གཡས་གཡོན། འོག་མ་གཉིས་

ལྕགས་ཀྱུ་དང་ཞགས་པ་འཛིན་པ། ཞབས་འོག་གི་ལྷ་གཡས་གཡོན་བསྣོར། ཤར་

སོགས་གཡས་སྐོར་དུ་སེམས་མ་རྡོ་རྗེ་མ་སྔོན་མོ། རིན་ཆེན་རྡོ་རྗེ་མ་སེར་མོ། ཆོས་

ཀྱི་རྡོ་རྗེ་མ་དམར་མོ། ལས་ཀྱི་རྡོ་རྗེ་མ་ལྗང་གུ་རྣམས་ཞལ་གསུམ་ཕྱག་དྲུག་གི་དང་

བོ་གཉིས་ཀྱིས་རང་རང་གི་ཕྱག་རྒྱ། ལྷག་མ་གཡས་གཉིས་འཁོར་ལོ་རལ་གྲི། 

གཡོན་གཉིས་ལྕགས་ཀྱུ་ཞགས་པ་འཛིན་པ། དེའི་ཕྱི་རིམ་ལ་དཀྱིལ་འཁོར་དང་བོའ་ི

ཞི་བ་མོ་སོགས་བརྒྱད། རིམ་པ་གཉིས་པ་ལ་ཕྱོགས་སུ་སྒེག་སོགས་བཞི། མཚམས་

སུ་མེ་ཏོག་མ་སོགས་བཞི། སྒོ་བཞིར་ལྕགས་ཀྱུ་མ་སོགས་བཞི་ཐམས་ཅད་ཞལ་

གསུམ་ཕྱག་དྲུག་མ། དེའི་ཕྱི་རོལ་གྱི་ལྷ་སྣམ་ལ་བྱམས་པ་སོགས་བསྐལ་བཟང་གི་

སེམས་དཔའ་བཅུ་དྲུག་སྟེ་ལྷ་ཞེ་གཅིག་བཀོད། ཀུན་མཁྱེན་བུ་སྟོན་གྱི་གཙོ་བོ་དང་

ཕྱོགས་བཞིའི་ལྷ་མོ་སྒོ་མ་བཞི་དང་དགུར་མཛད་ནས། མགྲོན་ཐབས་པ་བཅུ་དྲུག་

མཛད་པར་གསུངས། ༈ པཎ་ཆེན་རིན་པོ་ཆེའི་ལྷན་ཐབས་ལས། གཙོ་བོའ་ིཞལ་

གསུམ་མཆེ་བ་གཙིགས་པ། ཕྱག་དང་བོ་གཉིས་ཀྱིས་ཧཱུཾ་མཛད་ཀྱི་ཕྱག་རྒྱས་རྡོར་

དྲིལ་འཛིན་པ། བར་བ་གཉིས་ཀྱིས་མདའ་གཞུ། ཐ་མ་གཉིས་ཀྱིས་ཤེས་རབ་མའི་ནུ་

མ། ཞབས་དང་ཕྱོགས་ཀྱི་ལྷ་མོ་བཞི་བཟང་བཀྲས་པ་དང་འདྲ། ལྷ་སྣམ་ནང་མའི་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ཕྱོགས་བཞིར་ཟླ་དཀྱིལ་མ་སོགས་བཞི། མཚམས་བཞིར་སྒེག་སོགས་བཞི། ལྷ་

སྣམ་ཕྱི་མའི་འཁྱམས་ལ་བྱམས་པ་སོགས་སེམས་དཔའ་བཅུ་དྲུག །སྒོ་བཞིར་ལྕགས་

ཀྱུ་མ་སོགས་བཞི་སྟེ་སོ་གསུམ་བཤད། སྐྱིད་ཤོད་པའི་ལྷན་ཐབས་ལས། འདི་དང་

འདྲ་བར་བཤད། ཐར་རྩེ་བའི་མཛེས་རྒྱན་ལས། གཙོ་བོའ་ིཞལ་གསུམ་མཆེ་བ་

གཙིགས་པ་ཕྱག་དང་བོ་གཉིས་ཀྱིས་ཧཱུཾ་མཛད་ཀྱི་ཕྱག་རྒྱ། བར་བ་གཉིས་ཀྱིས་

མདའ་གཞུ། ཐ་མ་གཉིས་ཀྱིས་ཡུམ་གྱི་ནུ་མ། ཞབས་དང་ཕྱོགས་ཀྱི་ལྷ་མོ་བཞི་

སོགས་འཁོར་རྣམས་ས་བཟང་དང་འདྲ། ༈ ལེའུ་བརྒྱད་པ་ལས། ཁྲོ་བོའ་ིགཟུགས་

ཀྱི་རྣམ་པར་ཕྱུང། །འབར་བའི་འཕྲེང་འཁྲུགས་དྲག་པོ་ཅན། །འཇིགས་བྱེད་ལ་ཡང་

འཇིགས་པར་བྱེད། །ཅེས་པས་བདུད་རྩི་ཁྲག་འཐུང་ཁྲོ་བོའ་ིགཟུགས་ཅན་ཡིན་པ། 

ཞལ་བཞི་ལ་ནི་ཕྱག་བརྒྱད་དེ། །ཞེས་པས་ཞལ་ཕྱག་གི་གྲངས། ཐོད་པའི་དབུ་རྒྱན་

འཇིགས་པར་རྒྱན། །ཞེས་པས་ཐོད་སྐམ་ལྔའི་དབུ་རྒྱན། ཁ་ཊྭཱཾ་ག་དང་མགོ་བསྣམས་

ཏེ། །ཐོད་པ་དང་ནི་ཁྲག་དགའ་བ། །གཏུམ་མོ་རྒྱུ་མའི་ཕྲེང་འཁྲུགས་པ། །ཞེས་པས་

ཕྱག་མཚན། རིག་མ་བརྒྱད་གྱིས་ཡོངས་སུ་བསྐོར། །ཞེས་པས་འཁོར་གྱི་ལྷ་མོ་

བརྒྱད། དང་བོའ་ིརིག་མ་འཇིགས་ཅན་མ། །མི་སྡུག་གདོལ་བ་སྨེ་ཤ་ཅན། །སེར་མོ་

རིགས་ཅན་དྲག་མོ་དང། །འཇིགས་པར་བྱེད་མ་བརྒྱད་དུ་འདོད། །ཅེས་པས་ལྷ་མོ་

བརྒྱད་ཀྱི་མཚན་རྣམས་བཤད་ཅིང་འཁོར་གྱི་སྐུ་མདོག་ཕྱག་མཚན་དང་འཁོར་

གཞན་རྣམས་མི་གསལ། ༈ ས་བཟང་བས། ཁྲོ་བོ་བདུད་རྩི་སྐུ་མདོག་སྔོན་པོ་ཞལ་

བཞི་ཕྱག་བརྒྱད་པ། ཞལ་གཡས་དུད་ཁ། གཡོན་སེར་བོ། རྒྱབ་དམར་བོ། ཞལ་

རྣམས་རྣམ་པར་འགྱུར་ཞིང་མཆེ་བ་གཙིགས་པ། ཐོད་པའི་འཕྲེང་བ་དང་རྡོ་རྗེ་བདུད་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

རྩིའི་པོ་ཏིའི་ཅོད་པན་ཅན། རྒྱན་སྣ་ཚོགས་དང་རྒྱུ་མས་བརྒྱུས་པའི་མེ་ཏོག་གི་ཆུན་

འཕྱང་ཅན། འགྱིང་བག་གིས་གནས་པ། ཕྱག་གཡས་བཞི་ན་རྡོ་རྗེ། མིའི་རྒྱུ་མའི་ཕྲེང་

བ། མི་མགོརྩེ་གསུམ། གཡོན་བཞི་ན། ཁ་ཊྭཱཾ་ག །ཐོད་ཁྲག །ཁྲག་དགའ་སྟེ་སྲིན་པོའ་ི

མགྲིན་པ་དམ་པོར་བཙིར་བ། རུས་འཕྲེང་འཛིན་པས་དྲ་བའི་ཕྱག་རྒྱ། ཕྱོགས་

མཚམས་སུ་གཙིགས་ཆེན་མ། གནམ་གཙིགས་མ། གདོལ་བ་མོ། གཡུང་མོ། སེར་

སྐྱ་མ། རིགས་ཅན་མ། དྲག་མོ། འཇིགས་བྱེད་མ་རྣམས་ཞལ་གསུམ་ཕྱག་དྲུག་པ། 

སྒོ་བཞིར་བ་གླིང་སྣ། གླང་ཆེན་སྣ། ཞལ་མཛེས་མ། ཞལ་གདུག་མ། ཕྱོགས་བཞིར་

མེ་ཏོག་མ་སོགས་བཞི། མཚམས་བཞིར་པི་ཝང་མ་སོགས་བཞི་རྣམས་ཞལ་གཅིག་

ཕྱག་གཉིས་མ་སྟེ་ལྷ་ཉེར་གཅིག ། ༈ བཟང་བཀྲས་པས། ཕྱག་གཡས་དང་བོས་

འཕན་རྩེ་གསུམ་གྱི་ཕྱག་རྒྱ། གཉིས་པས་ཐོད་ཁྲག །གཡོན་དང་བོས་ཐོད་པ་དང་ཁ་

ཊྭཱཾ་ག །གཉིས་པས་རྒྱུ་མའི་ཕྲེང་བ། གསུམ་པ་གཉིས་སྤྱི་བོར་དབང་བསྐུར་བའི་ཕྱག་

རྒྱ། བཞི་བ་གཉིས་དུར་ཁྲོད་དུ་འཇུག་པའི་ཕྱག་རྒྱ། འཁོར་གྱི་ལྷ་མོ་ནང་མ་བརྒྱད། 

གཡས་དང་བོས་ཁ་ཊྭཱཾ་ག །གཡོན་དང་བོས་བནྔྷ། ལྷག་མ་གཞན་རྣམས་དཀྱིལ་

འཁོར་དང་བོ་བཞིན་ལ་ལྷ་ཉེར་གཅིག །གསལ་སྒྲོན་གཙོ་བོ་བཟང་བཀྲས་དང་འདྲ། 

འདབ་མ་བརྒྱད་ལ། ཤར་དུ་འཇིགས་ཆེན་མ། ལྷོར་གཙིགས་བཅས་མ། ནུབ་ཏུ་

གནམ་གཙིགས་མ། བྱང་དུ་གཡུང་མོ། མཚམས་སུ་སེར་སྐྱ་མོ། ཀུ་ལི་མ། ཨ་ཀུ་ལི་

ནི། དྷ་རུ་ནི་རྣམས་ཞལ་གསུམ་ཕྱག་དྲུག་མ་སྟེ་ལྷ་དགུ། པཎ་ཆེན་རིན་པོ་དང་སྐྱིད་

ཤོད་པ་གཉིས་གཙོ་འཁོར་རྣམས་བཟང་བཀྲས་དང་འདྲ། ༈ ཐར་རྩེ་བ་ས་བཟང་དང་

འདྲ། ལེའུ་དགུ་བ་ལས། དེ་ནས་བདུད་རྩི་འཁྱིལ་བ་ཡི། །གཟུགས་ནི་ཡང་དག་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

བཤད་པར་བྱ། །ཞལ་གསུམ་པ་ལ་ཕྱག་དྲུག་སྟེ། །དྲག་པོ་ནག་པོ་དུད་པའི་

འོད། །འོད་ཟེར་འཕྲེང་བ་འཁྲུགས་པ་དང། །གཏུམ་མོའ་ིསྤྱན་ནི ་དམར་བོ ་

ཅན། །དམར་བའི་སྨིན་མ་ཨག་ཚོམ་འབར། །དྲག་ཆེན་པོ་ནི་ཟིལ་གྱིས་གནོན། །ཞེས་

པས་ཞལ་ཕྱག་གི་གྲངས་དང་ཁྲོ་བོའ་ིཆ་བྱད། ཕྱག་ན་དགྲ་སྟ་བསྣམས་བརྩོན་

པ། །གཏུན་ཤིང་རྡོ་རྗེ་ཞགས་པ་དང། །གཡོན་གྱི་ཕྱག་གི་སྡིགས་མཛུབ་ཀྱིས། །སྡང་

བ་ཐམས་ཅད་སྡིགས་པར་བྱེད། །རལ་གྲི་ཕྱག་མཚན་བསྒོམ་པར་བྱ། །ཞེས་པས་

ཕྱག་མཚན། རིག་མ་བརྒྱད་དང་མཉམ་ལྡན་ཞིང། །སྒོ་སྲུང་དང་ཡང་ཡང་དག་

ལྡན། །ཞེས་པས་འཁོར་ལྷ་མོ་བརྒྱད་དང། སྒོ་བ་བཞི། བདུད་རྩི་མ་དང་བདུད་རྩི་

ཞལ། །བདུད་རྩི་ཅན་དང་བདུད་རྩི་སྤྱན། །གྲངས་མེད་མ་དང་གཟུགས་བཟང་

མ། །མཛེས་པའི་གཟུགས་ཅན་བདེ་སྒྲུབ་མ། །ཐམས་ཅད་ཞལ་གསུམ་ཕྱག་དྲུག་

སྟེ། །ཕྱོགས་དང་མཚམས་ལ་དགོད་པར་བྱ། །ཕྱག་གིས་པདྨ་བསྣམས་པར་

བརྩོན། །ཞེས་པས། རིག་མ་བརྒྱད་ཀྱི་མཚན་དང། ཞལ་ཕྱག་གི་གྲངས། ཕྱག་མཚན་

གྱི་པདྨ་རྣམས་བཤད། གཞན་མི་གསལ། ༈ ས་བཟང་བས་ཁྲོ་བོ་བདུད་རྩི་འཁྱིལ་བ་

སྐུ་མདོག་ནག་པོ་ནག་དཀར་དམར་བའི་ཞལ་ཅན། མཆེ་བ་གཙིགས་པ། རབ་ཏུ་

གཏུམ་པའི་མིག་སེར་ཞིང་སྨིན་མ་སེར་བ་སྤུ་གྱེན་དུ་འབར་བའི་སྤྱི་བོར་རྡོ་རྗེ་བདུད་

རྩིའི་པོ་ཏིས་མཚན་པ། གསུས་པ་འཕྱང་ཞིང་བོང་ཐུང་བ། ཆོས་འབྱུང་གི་དབུས་སུ་

པདྨའི་ལྟེ་བར་འགྱིང་བག་གིས་བཞུགས་པ། ཞབས་གཡོན་པའི་འོག་ཏུ་བགེགས་ཀྱི་

རྒྱལ་བོ་མནན་པ། ཕྱག་དྲུག་གི་གཡས་ན་སྟ་རེ། རལ་གྲི། རྡོ་རྗེ། གཡོན་ན་སྡིགས་

མཛུབ། གཏུན་ཤིང། ཞགས་པ་འཛིན་པ། ཤར་གྱི་འདབ་མར་རྡོ་རྗེ་བདུད་རྩི་མ། 



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

ལྷོར་བདུད་རྩི་ཞལ་མ། ནུབ་ཏུ་བདུད་རྩི་ལུས་ཅན་མ། བྱང་དུ་བདུད་རྩི་སྤྱན་མ། མེར་

གྲངས་མེད་མ། བདེན་བྲལ་དུ་གཟུགས་བཟང་མ། རླུང་དུ་མཛེས་པའི་གཟུགས་ཅན་

མ། དབང་ལྡན་དུ་བདེ་སྒྲུབ་མ་རྣམས་ཞལ་གསུམ་ཕྱག་དྲུག་པ། ཁྲོ་མོའ་ིགཟུགས་

ཅན། རྒྱན་སྣ་ཚོགས་དང་ལྡན་པ། འགྱིང་བག་གིས་གནས་པ། ཕྱོགས་ཀྱི་ལྷ་མོ་

རྣམས་ཅུང་ཟད་བཞད་པ། མཚམས་ཀྱི་ལྷ་མོ་རྣམས་ཤིན་ཏུ་བཞད་པ། སྒོ་བཞིར་

ལྕགས་ཀྱུ་མ་སོགས་བཞི་ཞལ་གསུམ་ཕྱག་དྲུག་པ་སྟེ་ལྷ་བཅུ་གསུམ། ༈ བཟང་

བཀྲས་པས་བདུད་རྩི་འཁྱིལ་བ་སྐུ་མདོག་ནག་པོ་དུ་བའི་མདོག་ཅན། ནག་དཀར་

དམར་བའི། ཞལ་གསུམ། དམར་ལ་ཟླུམ་པའི་སྤྱན་གསུམ་པ། ཕྱག་གཡས་གསུམ་

ན། སྟ་རེ། གཏུན་ཤིང། རྡོ་རྗེ་ཞགས་པ། གཡོན་སྡིག་མཛུབ། རལ་གྲི། ལྕགས་ཀྱུ་

འཛིན་པ། ཕྱོགས་མཚམས་སུ་བདུད་རྩི་མ་སོགས་ལྷ་མོ་བརྒྱད་ཞལ་གསུམ། ཕྱག་

དྲུག་གཡས་དང་བོས་པདྨ་བསྣམས་པ། ལྷག་མ་གཙོ་བོ་དང་འདྲ། འདི་རྣམས་ཀྱི་

ཞལ་གསུམ་གྱི་མདོག་དང་རིམ་པ་གཉིས་པ་མན་རྡོར་དབྱིངས་སཾ་བྷུ་ཏྲ་དང་འདྲ་བ་

ལ་སྒོ་བཞིར་ལྕགས་ཀྱུ་མ་སོགས་བཞི་མཚམས་སུ་སྒེག་མོ་སོགས་བཞི། ཕྱག་

མཚན་དང་བོ་སྤྱི་འགྲོ། དཀྱིལ་འཁོར་ཕྱི་མ་གསུམ་པོ་འདི་པཎྚི་ཏ་ཡོན་ཏན་བཟང་བོ་

དང་ཤན་ཏིའི་འགྲེལ་བའི་གཞུང་བཞིན་བཀོད་པར་བཤད། ༈ གསལ་སྒྲོན་ལས། 

བདུད་རྩི་འཁྱིལ་བ་ཕྱག་གཡས་གསུམ། དགྲ་སྟ། རལ་གྲི། རྡོ་རྗེ། གཡོན་སྡིགས་

མཛུབ། གཏུན་ཤིང། ཞགས་པ། ཞབས་གཡས་བསྐུམས། གཡོན་བརྐྱང་བས་

བགེགས་ཀྱི་རྒྱལ་བོའ་ིསྟེང་ན་འགྱིང་བའི་ཚུལ་གྱིས་བཞུགས་པ། ལྷ་མོ་བརྒྱད་ནི་

བདུད་རྩི་མ། བདུད་རྩི་ཞལ་མ་སོགས་བརྒྱད་ཞལ་གསུམ་ཕྱག་དྲུག་གཡས་དང་བོ་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

མཆོག་སྦྱིན་གཡོན་དང་བོས་པདྨ། ལྷག་མ་གཡས་རལ་གྲི། རྡོ་རྗེ། གཡོན་གཏུན་

ཤིང། ཞགས་པ། སྒོ་བཞིར་ལྕགས་ཀྱུ་མ་སོགས་བཞི་ཞལ་གསུམ་ཕྱག་དྲུག་པ། ལྷ་

མོ་བཅུ་གཉིས་དར་དང་རིན་པོ་ཆེས་བརྒྱན་ཅིང་བདུད་རྩིའི་པོ་ཏིའི་ཅོད་པན་ཅན། 

པད་ཟླ་ལ་སེམས་སྐྱིལ་གྱིས་བཞུགས་པ། འདིར་ལྷ་བཅུ་གསུམ་མམ་དེའི་སྟེང་དུ་

མཆོད་པའི་ལྷ་མོ་སྔར་བཞིན་སྦྱར་ནས་ཉེར་གཅིག་བྱས་ཀྱང་རུང། འདི་ལ་རྒྱ་གར་

བའི་སློབ་དཔོན་བྷ་ནོ་དང། ཡོན་ཏན་བཟང་བོ་དང། བོད་ཀྱི་དྲི་མེད་བཟང་བོ་དང། 

ཀུན་མཁྱེན་བུ་སྟོན་རྣམས་ཀྱི་རྒྱུད་ཀྱི་འགྲེལ་བ་འདུག་པ་ལས་དཀྱིལ་འཁོར་དང་བོ་

སློབ་དཔོན་ཡོན་ཏན་བཟང་བོའ་ིལུགས་དང་མཐུན་ཤས་ཆེ་བ་འདུག་པས་དཀྱིལ་

འཁོར་གཞན་གསུམ་ཡང་ཕལ་ཆེར་དེའི་ལུགས་སུ་བྱས་པར་བཤད། ༈ པཎ་ཆེན་

རིན་པོ་ཆེ་དང་སྐྱིད་ཤོད་པ་གཉིས་ས་བཟང་དང་འདྲ། ༈ ཐར་རྩེ་བ་ཡང་དེ་དང་འདྲ། 

༈ ལེའུ་བཅུ་བ་ལས། ཁྲག་འཐུང་ཞེས་བྱའི་སྒྲུབ་པ་བོས། །དེ་ལ་དཀྱིལ་འཁོར་ཡང་

བྲིས་ཏེ། །ཐོད་པ་ཞེས་བྱ་ཟླ་གམ་མམ། །གཞུ་ཡི་ཚུལ་གྱིས་བཀང་བར་བྱ། །ཐོད་

པས་ཉེ་བར་བརྒྱན་བྱེད་ཅིང། །རིག་མ་བརྒྱད་དང་ལྡན་པར་བྱ། །ཤ་ཡི་ཁམ་ཅན་

ཐོད་པ་དབང། །ཁ་ཊྭཱཾ་ཐམས་ཅད་ཀྱིས་འཛིན་ཏེ། །ཞལ་གསུམ་པ་ལ་དྲག་པོའ་ི

གཟུགས། །ཕྱག་དྲུག་རལ་གྲི་ཕྱག་ན་འཛིན། །དཀྱིལ་འཁོར་དེ་ཡི་ཕྱི་རོལ་དུ། །སྒོ་

སྲུང་མ་ནི་རབ་ཏུ་བརྟགས། །གླང་སྣ་དང་ནི་གླང་ཆེན་སྣ། །ཞལ་མཛེས་དེ་བཞིན་

ཞལ་གདུག་མ། །དྲག་མོ་ཞགས་པ་ལྕགས་ཀྱུ་འཛིན། །མི་སྡུག་འཇིགས་འཇིགས་

བྱེད་པ་རྣམས། །ཞལ་གཅིག་པ་ལ་ཕྱག་གཉིས་སོ། །མེ་ཏོག་མཆོད་པ་ཡང་དག་

བྲི། །རྣམ་པ་སྣ་ཚོགས་རིག་མ་ཡང། །དཀྱིལ་འཁོར་ལ་ནི་མཆོད་པ་བྲི། །ཞེས་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

གསུངས་པ་འདིས། ལེའུ་བརྒྱད་པ་ལས། བདུད་རྩི་ཁྲག་འཐུང་གི་གཙོ་བོ་དང་འཁོར་

ལྷ་མོ་བརྒྱད་བཤད་ནས་འཁོར་གཞན་རྣམས་མ་བཤད་པ་འདིར། ཐོད་པ་ཞེས་བྱ་ཟླ་

གམ་མམ། །གཞུ་ཡི་ཚུལ་གྱིས་བཀང་བར་བྱ། །ཞེས་པས་གདན། ཐོད་པས་ཉེ་བར་

བརྒྱན་བྱེད་ཅིང། །ཞེས་པས་རྒྱན། རིག་མ་བརྒྱད་དང་ལྡན་པར་བྱ། །ཞེས་པས་

འཁོར་རིག་མ་བརྒྱད། ཤ་ཡི་ཁམ་ཅན་ཐོད་པ་དབང། །ཁ་ཊྭཱཾ་ཐམས་ཅད་ཀྱིས་འཛིན་

ཏེ། །ཞེས་པས་རིག་མ་བརྒྱད་ཀྱིས་ཐོད་པ་དང་ཁ་ཊྭཱཾ་ག་འཛིན་པ། ཞལ་གསུམ་པ་ལ་

དྲག་པོའ་ིགཟུགས། །ཕྱག་དྲུག་རལ་གྲི་ཕྱག་ན་འཛིན། །ཞེས་པས་རིག་མ་བརྒྱད་པོ་

ཞལ་གསུམ་ཕྱག་དྲུག་ཕྱག་མཚན་ལ་རལ་གྲི་ཡང་འཛིན་པ་དཀྱིལ་འཁོར་དེ་ཡི་ཕྱི་

རོལ་དུ། སྒོ་སྲུང་མ་ནི་རབ་ཏུ་བརྟགས། །གླང་སྣ་དང་ནི་གླང་ཆེན་སྣ། །ཞལ་མཛེས་

དེ་བཞིན་ཞལ་གདུག་མ། །དྲག་མོ་ཞགས་པ་ལྕགས་ཀྱུ་འཛིན། །མི་སྡུག་འཇིགས་

འཇིགས་བྱེད་པ་རྣམས། །ཞལ་གཅིག་པ་ལ་ཕྱག་གཉིས་སོ། །ཞེས་པས་བ་གླང་སྣ་

ལ་སོགས་པའི་སྒོ་མ་བཞི་ཞགས་པ་དང། ལྕགས་ཀྱུ་སོགས་འཛིན་པ། ཕྱག་གཉིས་

པ། མེ་ཏོག་མཆོད་པ་ཡང་དག་བྲི། །ཞེས་པས་མེ་ཏོག་མ་སོགས་བཞི་དང། རྣམ་པ་

སྣ་ཚོགས་རིག་མ་ཡང། །ཞེས་པས། པི་ཝང་མ་སོགས་བཞི་བཤད་པ་འདྲ་བ་ཅིག་

འདུག །ས་བཟང་དང་ཐར་རྩེ་འདི་དང་མཐུན་ཤས་ཆེ། 

༈ བདེ་ལེགས་སུ་བྱེད་པའི་དཀྱིལ་འཁོར་གསུམ་ལས། རྣམ་རྒྱལ་མ་ལ་ཀྲྀ་ཡ་

ནས་ལྷ་རྣམས་ཀྱི་མཚན་བཤད་པ་མ་གཏོགས། སྐུ་མདོག །ཕྱག་མཚན། བཞུགས་

སྟབས་སོགས་མ་བཤད། ས་བཟང་འཁོར་ལོ་རྩིབས་བརྒྱད་པའི་དབུས་དང་རྩིབས་

རྣམས་སུ་པད་ཟླ་ལ་གནས་པའི་གཙུག་ཏོར་དགུ་སྐུ་མདོག་སེར་བོ། གཡས་འཁོར་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

ལོ་བསྟོད་དེ་འཛིན་ཅིང། གཡོན་གདན་ལ་བརྟེན་པ། དེའི་ཕྱི་རོལ་གྱི་པད་ཟླ་བཅུ་

དྲུག་ལ་ནང་སྟོང་བ་ཉིད་རྒྱས་པའི་གཙུག་ཏོར་སོགས་གཙུག་ཏོར་བཅུ་དྲུག་སྐུ་མདོག་

དཀར་བོ་མཉམ་བཞག་གི་ཕྱག་རྒྱ་ཅན། སྒོ་བཞིར་ལྷའི་བུའི་བདུད་རབ་ཏུ་ཞི་བར་

བྱེད་པའི་ལྷ་མོ་རྣམ་རྒྱལ་མ་སོགས་ཕྱོགས་མདོག །མཚམས་སུ་རྡོ་རྗེ་འཕྲེང་ལྡན་

མ་སོགས་བཞི་རིམ་པ་བཞིན། དཀར། སྔོ། སེར། དམར་བ་ཐམས་ཅད་ཀྱི་ཕྱག་ན་

བདུད་རྩིའི་བུམ་པ་འཛིན་པའི་ལུགས་གཅིག་དང། ཛེ་ཏ་རིའི་ལུགས་ལ་དབུས་སུ་

བཅོམ་ལྡན་འདས་མ་ཞལ་གསུམ་ཕྱག་བརྒྱད་མ། ཤར་སོགས་ཕྱོགས་བཞིའི་གཙུག་

ཏོར། དཀར་སེར། དམར་ལྗང། ཕྱག་མཚན། ཁང་བཟང། བུམ་པ། རྒྱལ་མཚན། 

བདུད་རྩི་འཛིན་པ། མཚམས་ཀྱི་བཞི་ཕྱོགས་ཀྱི་ཕྱེད་མདོག་ཅན། ཕྱག་མཚན་དཔག་

བསམ་གྱི་ཤིང། འོད་སྟོང། རྔ་ཟླུམ། གླིང་བུ་འཛིན་པ། དེའི་ཕྱི་རོལ་གྱི་གཙུག་ཏོར་

བཅུ་དྲུག་སྐུ་མདོག་སེར་བོ། ཕྱག་མཚན་པདྨ། ཟླ་ཚེས་དང་ཆོས་འབྱུང་བརྩེག་མ་

འཛིན་པ། སྒོ་མ་བཞི། ཕྱོགས་མདོག །ཕྱག་ན་ཐོ་བ། དབྱུག་པ། པདྨ། རལ་གྲི་

འཛིན་པ། མཚམས་ཀྱི་བཞི་ཕྱོགས་ཀྱི་ཕྱེད་མདོག་ཅན། ཕྱག་ན་རྡོ་རྗེའི་འཕྲེང་བ། 

རྒྱུ་མ། གླེགས་བམ། གསེར་འཕྲེང་འཛིན་པར་བཤད་པའི་ལུགས་གཉིས་བཀོད། 

གསལ་སྒྲོན་ལས། བདག་བསྐྱེད་ཀྱི་སྐབས་སུ་རིན་པོ་ཆེའི་ཁྲིའི་སྟེང་དུ་པདྨའི་སྟེང་

དུ་མཆོད་རྟེན་གྱི་བུམ་པའི་ནང་དུ་རྣལ་རྒྱལ་ལྷ་དགུ་བསྐྱེད། མདུན་བསྐྱེད་ཀྱི་སྐབས་

སུ་བསྲུང་འཁོར་གྱི་དབུས་སུ་པདྨ་འདབ་མ་བཅུ་དྲུག་པའི་ལྟེ་བར་འཁོར་ལོ་རྩིབས་

བརྒྱད་པའི་དབུས་དང་ཕྱོགས་མཚམས་སུ་པད་ཟླ་ལ་དབུས་སུ་དེ་བཞིན་གཤེགས་

པ་རང་བཞིན་རྣམ་པར་རྒྱལ་བའི་གཙུག་ཏོར། ཤར་དུ་ནམ་མཁའ་མཚུངས་པར་རྒྱས་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

པའི་གཙུག་ཏོར་ནས། བྱང་ཤར་དུ་རླུང་གི་སྒྲ་དབྱངས་རྒྱས་པའི་གཙུག་ཏོར་གྱི་བར་

ཐམས་ཅད་སྐུ་མདོག་སེར་བོ། གཡས་འཁོར་ལོ་བསྟོད་དེ་འཛིན་ཅིང། གཡོན་པ་

གདན་ལ་བརྟེན་པ། དེའི་ཕྱིར་རོལ་གྱི་འདབ་མ་བཅུ་དྲུག་ལ་ཟླ་བའི་སྟེང་དུ་ཤར་ནས་

རིམ་པ་བཞིན་ནང་སྟོང་བ་ཉིད་རྒྱས་པའི་གཙུག་ཏོར་ནས། དངོས་པོ་མེད་པའི་ངོ་བོ་

ཉིད་སྟོང་བ་ཉིད་རྒྱས་པའི་གཙུག་ཏོར་གྱི་བར་རྣམས་སྐུ་མདོག་དཀར་བོ། མཉམ་

བཞགགི་ཕྱག་རྒྱ་ཅན། སྒོ་མཚམས་བརྒྱད་དུ་ཤར་དུ་ལྷའི་བུའི་བདུད་རབ་ཏུ་ཞི་བར་

བྱེད་པའི་ལྷ་མོ་རྣམ་པར་རྒྱལ་མ་ནས། དབང་ལྡན་དུ་ཚེའི་ཡུམ་གསེར་གྱི་འཕྲེང་ལྡན་

མ་རྣམས་ལས་ཕྱོགས་བཞིའི་ལྷ་མོ་རྣམས་ཕྱོགས་མདོག་ཅན་མཚམས་བཞིའི་ལྷ་མོ་

རྣམས་དཀར། སྔོ། དམར། སེར་རྣམས་བདུད་རྩིའི་བུམ་པ་འཛིན་པའི་ལུགས་དང། 

ཛེ་ཏ་རིའི་ལུགས་ས་བཟང་ལྟར་བཀོད། སྐྱིད་ཤོད་པས་འཁོར་ལོ་རྩིབས་བརྒྱད་

པའི་ལྟེ་བ་དང་རྩིབས་རྣམས་ལ་པད་ཟླ་ལ། དབུས་སུ་བཅོམ་ལྡན་འདས་མ་རང་

བཞིན་འབྱུང་བའི་གཙུག་ཏོར་རྣམ་རྒྱལ་མ་ཞལ་གསུམ་ཕྱག་བརྒྱད་མ། ཤར་རྩིབས་

ལ་ནམ་མཁའ་དང་མཉམ་པ་ལས་འབྱུང་བའི་གཙུག་ཏོར་སྔོན་པོ་ས་གནོད་མཉམ་

བཞག །ལྷོར་ནོར་བུའི་སྙིང་བོ་ལས་འབྱུང་བའི་གཙུག་ཏོར་སེར་བོ། མཆོག་སྦྱིན་

མཉམ་བཞག །ནུབ་ཏུ་འོད་དཔག་མེད་སྙིང་བོ་ལས་འབྱུང་བའི་གཙུག་ཏོར་དམར་

བོ། ཏིང་ངེ་འཛིན་གྱི་ཕྱག་རྒྱ། བྱང་དུ་རྔ་སྒྲའི་དབྱངས་ལས་འབྱུང་བའི་གཙུག་ཏོར་

ལྗང་གུ། སྐྱབས་སྦྱིན་མཉམ་བཞག །བཞི་ཀའི་མཉམ་བཞག་གི་སྟེང་ན་བདུད་རྩིའི་

བུམ་པ། ཤར་ལྷོར་སའི་སྙིང་བོ་ལས་འབྱུང་བའི་གཙུག་ཏོར་སྔོན་པོ། ལྷོ་ནུབ་ཏུ་རྡུལ་

གྱི་སྙིང་བོ་ལས་འབྱུང་བའི་གཙུག་ཏོར་སེར་བོ། ནུབ་བྱང་དུ་གཟི་བརྗིད་སྙིང་བོ་ལས་



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

འབྱུང་བའི་གཙུག་ཏོར་དམར་བོ། བྱང་ཤར་དུ་རླུང་གི་སྒྲ་དབྱངས་སྙིང་བོ་ལས་འབྱུང་

བའི་གཙུག་ཏོར་ལྗང་གུ། བཞི་ཀའི་གཡས་མཆོག་སྦྱིན་གཡོན་མཉམ་བཞག་གི་སྟེང་

ན་བདུད་རྩིའི་བུམ་པ། དེའི་ཕྱི་རོལ་གྱི་པད་འདབ་བཅུ་དྲུག་ལ་ཟླ་གདན་རེ་རེ། དེའི་

སྟེང་དུ་ཤར་ནས་གཡས་སྐོར་དུ་ནང་སྟོང་བ་ཉིད་ལས་འབྱུང་བའི་གཙུག་ཏོར་སོགས་

བཅུ་དྲུག་པོ། སྐུ་མདོག་དམར་བོ་མཉམ་བཞག་གི་ཕྱག་རྒྱའི་སྟེང་ན་བདུད་རྩིའི་ལྷུང་

བཟེད་བསྣམ་པ་སྤྲུལ་སྐུའི་ཆ་བྱད་ཅན། སྒོ་བཞིར་ཤར་དུ་ལྷའི་བུའི་བདུད་རབ་ཏུ་ཞི་

བར་བྱེད་པའི་ལྷ་མོ་རྣམ་རྒྱལ་མ་སྔོན་མོ། གཡས་ཐོ་བ། ལྷོར་འཆི་བདག་གི་བདུད་

ཞི་བར་བྱེད་པའི་ལྷ་མོ་རྣམ་རྒྱལ་མ་སེར་མོ། གཡས་དབྱུག་པ། ནུབ་ཏུ་ཉོན་མོངས་

པའི་བདུད་རབ་ཏུ་ཞི་བར་བྱེད་པའི་ལྷ་མོ་རྣམ་རྒྱལ་མ་དམར་མོ་གཡས་པདྨ། བྱང་

དུ་ཕུང་བོའ་ིབདུད་རབ་ཏུ་ཞི་བར་བྱེད་པའི་ལྷ་མོ་རྣམ་རྒྱལ་མ་ལྗང་གུ་གཡས་རལ་

གྲི། གཡོན་རྣམས་སྡིགས་མཛུབ་དང་བཅས་པའི་ཞགས་པ། ཤར་ལྷོར་འཕྲེང་ལྡན་

མ་སྔོན་མོ། བདེན་བྲལ་དུ་སྒྱུ་མ་ཆེན་མོ་སེར་མོ། རླུང་དུ་གསེར་འོད་མ་དམར་མོ། 

དབང་ལྡན་དུ་གསེར་གྱི་འཕྲེང་ལྡན་མ་ལྗང་གུ་རྣམས་ཕྱག་གཉིས་ཀྱིས་བདུད་རྩིའི་

བུམ་པ་ཐུགས་ཀར་འཛིན་པ་ཅིག་བཤད། དེ་ལྟར་བདུད་རྩི་ཕྱི་མ་གསུམ་དང་འདི་

བཞི་ལ་བཤད་ཚུལ་མི་འདྲ་བ་དུ་མ་འབྱུང། ༈ བཟང་བཀྲས་དང། པཎ་ཆེན་གྱི་ལྷན་

ཐབས་ནི་རྫོགས་འཕྲེང་རྐྱང་བའི་ལྷན་ཐབས་སུ་འདུག་པས་རྣམ་རྒྱལ་མའི་མངོན་

རྟོགས་མ་བཤད། དེ་ལྟར་བདུད་རྩི་ཕྱི་མ་གསུམ་དང་རྣམ་རྒྱལ་མའི་མངོན་རྟོགས་

དམ་པ་གོང་མས་མཛད་པའི་ལྷན་ཐབས་ཀྱི་སྒྲུབ་དཀྱིལ་རྣམས་ལས་བཤད་པ་ལ་

མཐུན་མི་མཐུན་སྣ་ཚོགས་འདུག་པས་རྣམ་དཔྱོད་དང་ལྡན་པ་རྣམས་ཀྱིས་དཔྱད་



འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག 

པར་བྱ་ཞིང། ཁོ་བོས་ནི་ཡོངས་རྫོགས་བསྟན་པའི་མངའ་བདག་གངས་ཅན་འགྲོ་

བའི་མགོན་པོ་ཐམས་ཅད་མཁྱེན་གཟིགས་ཆེན་པོ་དོན་གྱི་སླད་དུ་མཚན་ནས་སྨོས་

ཏེ། མཁན་རིན་པོ་ཆེ་ངག་དབང་བློ་བཟང་རྒྱ་མཚོའི་བསླབ་སྟོན་ལྟར་ཁྱབ་བདག་རྡོ་

རྗེ་འཛིན་པ་ཆེན་པོ་ངག་དབང་དཔལ་བཟང་བོས་རྡོར་ཕྲེང་མཛེས་རྒྱན་ལྟར་འཕྲེང་བ་

དང་ཀྲི་ཡ་སྦྲགས་པའི་དཀྱིལ་འཁོར་ཞེ་ལྔའི་དབང་ལེགས་པར་སྩལ་བའི་བཀའ་དྲིན་

ནོད་པས་སྒྲུབ་དཀྱིལ་གྱི་ཆོ་གར་རྣམ་རྒྱལ་མའི་ལྷ་རྣམས་ཀྱི་མཚན་ཀྲྀ་ཡ་ལྟར་དང་

གཞན་དེ་བཞིའི་མངོན་རྟོགས་མཛེས་རྒྱན་ཇི་ལྟ་བ་བཞིན་ལ་ལྷ་རྣམས་ཀྱི་སྔགས་ས་

བཟང་བའི་སྒྲུབ་དཀྱིལ་ལས་འབྱུང་བས་ཁ་བསྐངས་ནས་བཀོད་པ་ལེགས་སོ། །ཅེས་

འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག་ཅེས་བྱ་བ་འདི་ནི། དམ་པ་གོང་མས་མཛད་པའི་

སྒྲུབས་དཀྱིལ་རྣམས་སུ་འཕྲེང་བ་གཉིས་ཀྲྀ་ཡ་སྔགས་རིམ་རྣམས་དང་མཐུན་མི་མཐུན་ཅི་རིགས་པ་འདུག་པ་

ལ་གཟུར་གནས་རྣམ་དཔྱོད་ཅན་རྣམས་རྟོག་དཔྱོད་འཇུག་ཕྱིར་སྙན་བསྐུལ་གྱི་ཚུལ་དུ། ༈ བན་རྒན་སྙོམས་ལས་

པ་ངག་དབང་བློ་བཟང་ཆོས་ལྡན་དཔལ་བཟང་བོས་མཚོ་བདུན་གྱི་དགོན་གསར་དུ་སྦྱར་བའི་ཡི་གེ་བ་སམ་ཊར་

འགོད་པ་བོ་ནི་རབ་འབྱམས་སྨྲ་བ་བློ་བཟང་ཉི་མ་དང། ཤོག་བུར་འབེབས་པ་བོ་ནི་སྡོམ་བརྩོན་ཆོས་ལ་འདུན་པའི་

དགེ་སློང་བློ་བཟང་ཆོས་འབྱོར་རོ། །འདིས་ཀྱང་རྒྱལ་བ་བློ་བཟང་གྲགས་པའི་བསྟན་པ་རིན་པོ་ཆེ་ཕྱོགས་དུས་

ཐམས་ཅད་དུ་དར་ཞིང་རྒྱས་ལ་ཡུན་རིང་དུ་གནས་པར་གྱུར་ཅིག ། །།



ལྕང་སྐྱ་ངག་དབང་བློ་བཟང་ཆོས་ལྡན་གྱི་གསུང་འབུམ། ༼ག༽

དགེ་བསྔོའ་ིསྨོན་ཚིག

དགེ་བསྔོའ་ིསྨོན་ཚིག

རྣམ་གྲོལ་ཞི་བའི་རྒྱ་མཚོར་རོ་གཅིག་ཏུ། །

གཞོལ་བའི་མཐའ་ཡས་ཆོས་ཚུལ་དལ་འབབ་ཀླུང་། །

ཚིག་གི་གཟེགས་མ་རེས་ཀྱང་དུག་གསུམ་གྱི། །

དྲི་མ་ཡོངས་འཁྲུད་ལེགས་བཤད་བདུད་རྩི་འདི། །

དཔར་དུ་བསྐྲུན་པའི་རྣམ་དཀར་ཕུང་བོའ་ིམཐུས། །

ཡང་དག་ཆོས་ཀྱི་སྒོ་མོ་སྟོང་ཕྲག་བརྒྱ། །

གདངས་ཏེ་རྒྱུད་ལྔའི་འགྲོ་བ་མ་ལུས་པ། །

ངེས་ལེགས་ནོར་བུའི་མཛོད་ལ་དབང་འབྱོར་ཤོག །

ཅེས་པ་འདི་ཡང་དེང་དུས་ཡིད་སྲུབས་ཀིྱས་རྒྱུད་བརླམས་པའི་ཀླ་ཀླའོ་ིསིྡག་སྤྱདོ་མི་བཟད་པས་གངས་ལྗངོས་ཆསོ་ལྡན་གིྱ་ཞིང་དུ་ཐུབ་པའི་བསྟན་པ་

རིན་པ་ོཆེ་ཉིན་མའོ་ིསྣང་བ་ལྟར་འབར་བ་དེ་ནི་མིང་གི་ལྷག་མ་ཙམ་དུ་ཉམས་ཉེས་པར་བྱས། ཕྱགོས་དང་ཕྱགོས་ན་རྡུལ་ཕྲན་གིྱ་མཚོན་ཆ་སགོས་གདུག་པའི་གནདོ་

འཚེ་གྱ་གྱུའི་སྦྱརོ་བ་ནི་ཉིན་རེ་བཞིན་དུ་དར་བ་སགོས་སྒ་ོཀུན་ནས་ལྔ་བདའོ་ིརྒུད་ཚོགས་མཚ་ོལྟར་བརྡལོ་བ་འདི་དག་ལྷག་མེད་དུ་ཞི་ཞིང་། བྱང་ཕྱགོས་བདོ་ཁ་བ་

ཅན་དུ་བསྟན་པའི་མེ་རོ་སླར་ཡང་སྔར་བཞིན་གསོས་ཏེ་རྒྱ་གར་འཕགས་པའི་ལྗོངས་འདིར་ཡང་ཐུབ་པའི་བཞེད་དགོངས་དིྲ་མ་མེད་པ་དར་རྒྱས་སུ་འཕེལ་སླད་

དང་། འཛམ་གིླང་ཡངས་པའི་ཁྱོན་ལ་འཚེ་མེད་ཞི་བའི་ལམ་སྟོན་རྣམ་འདེྲན་ཤཱཀྱ་སེངེྒའི་རིང་ལུགས་སྒོ་ཀུན་ནས་རྒྱས་པ་སོགས་འཕྲལ་ཡུན་ལེགས་ཚོགས་དུ་

རྒྱལ་སྤྱིའི་ཚད་ལྡན་ཡིག་གཟུགས་སྨོན་ལམ་བོད་ཡིག་གཉིས་པ།

དཔར་བསྐྲུན་བྱེད་ཡུལ།

Drepung Gomang Library


	ཕྲེང་བ་དང་ཀྲྀ་ཡ་ནས་བཤད་པའི་དཀྱིལ་འཁོར་ཞེ་ལྔའི་དབང་ཆོག
	འཇམ་པའི་རྡོ་རྗེ་བསྙེན་པ་བྱེད་ཚུལ།
	གསང་འདུས་མི་བསྐྱོད་རྡོ་རྗེ་ལྷ་སོ་གཉིས་ཀྱི་སྒྲུབ་ཐབས།
	རྣམ་སྣང་འཇམ་པའི་རྡོ་རྗེ་ལྷ་ཞེ་གསུམ་གྱི་སྒྲུབ་ཐབས།
	གཤིན་རྗེ་གཤེད་དགྲ་ནག་ལྷ་བཅུ་གསུམ་གྱི་སྒྲུབ་ཐབས།
	བརྟག་གཉིས་ལས་གསུངས་པའི་ཀྱཻ་རྡོ་རྗེ་ལྷ་དགུའི་སྒྲུབ་ཐབས་དང་བོ།
	ཐུགས་གསུང་སྐུའི་ཀྱཻ་རྡོ་རྗེ་ལྷ་དགུའི་སྒྲུབ་ཐབས།
	མཁའ་འགྲོ་རིགས་ལྔ་ལྷ་ང་གསུམ་གྱི་སྒྲུབ་ཐབས།
	བདག་མེད་ལྷ་མོ་ཉེར་གསུམ་མའི་སྒྲུབ་ཐབས།
	བདག་མེད་ལྷ་མོ་བཅོ་ལྔ་མའི་སྒྲུབ་ཐབས།
	ཀུ་རུ་ཀུ་ལེ་ལྷ་བཅོ་ལྔའི་སྒྲུབ་ཐབས།
	རྡོ་རྗེ་སྒྲོལ་མ་ལྷ་བཅུ་གཅིག་གི་སྒྲུབ་ཐབས།
	སམ་བུ་ཊ་ནས་བཤད་པའི་སྙིང་བོ་ཀྱཻ་རྡོ་རྗེ་སྒྲུབ་ཐབས།
	ཐུགས་ཀྱཻ་རྡོ་རྗེ་ལྷ་བཅུ་བདུན་གྱི་སྒྲུབ་ཐབས།
	གསུང་ཀྱཻ་རྡོ་རྗེ་ལྷ་བཅུ་གསུམ་དང་། སྐུ་ཀྱཻ་རྡོ་རྗེ་ལྷ་བཅུ་བདུན་གྱི་སྒྲུབ་ཐབས།
	བདེ་མཆོག་རྡོར་སེམས་ཞི་བ་ལྷ་སོ་བདུན་གྱི་སྒྲུབ་ཐབས།
	རྩ་རྒྱུད་ལས་གསུངས་པའི་འཁོར་ལོ་སྡོམ་པ་ལྷ་དྲུག་ཅུ་རྩ་གཉིས་ཀྱི་སྒྲུབ་ཐབས།
	འཁོར་ལོ་སྡོམ་པ་སྔོན་པོ་ཞལ་གཅིག་ཕྱག་གཉིས་པ་ལྷ་དྲུག་ཅུ་རྩ་གཉིས་ཀྱི་སྒྲུབ་ཐབས།
	འཁོར་ལོ་སྡོམ་པ་སེར་བོ་དང་། ཕག་མོ་དམར་མོ་གཉིས་ཀྱི་སྒྲུབ་ཐབས།
	རྡོ་རྗེ་ཕག་མོ་སྔོན་མོ་ལྷ་སོ་བདུན་མའི་སྒྲུབ་ཐབས།
	རྡོ་རྗེ་ཕག་མོ་སེར་མོ་ལྷ་སོ་བདུན་གྱི་སྒྲུབ་ཐབས།
	རྒྱུད་ཨ་བྷི་དྷ་ནས་བཤད་པའི་ཧཱུཾ་མཛད་ཁྲོ་བོ་བཅུ་གཅིག་གི་སྒྲུབ་ཐབས།
	བདེ་མཆོག་འཁོར་ལོ་བསྒྱུར་དྲུག་གི་སྒྲུབ་ཐབས།
	རྡོ་རྗེ་བདུད་རྩི་ལྷ་ཉེར་གཅིག་གི་སྒྲུབ་ཐབས།
	རྡོ་རྗེ་ཧཱུཾ་མཛད་ལྷ་ཉེར་དགུའི་སྒྲུབ་ཐབས།
	རྡོ་རྗེ་ཁྲག་འཐུང་ལྷ་ཉེར་གཅིག་གི་སྒྲུབ་ཐབས།
	བདུད་རྩི་འཁྱིལ་བ་ལྷ་བཅུ་གསུམ་གྱི་སྒྲུབ་ཐབས།
	སངས་རྒྱས་ཐོད་པ་ལྷ་ཉེར་ལྔའི་སྒྲུབ་ཐབས།
	དཔལ་སངས་རྒྱས་ཐོད་པ་ལྷ་དགུའི་སྒྲུབ་ཐབས།
	སྒྱུ་མ་ཆེན་མོ་ལྷ་ལྔའི་སྒྲུབ་ཐབས།
	རྣལ་འབྱོར་ནམ་མཁའ་ལྷ་ལྔ་བཅུ་ང་བརྒྱུད་ཀྱི་སྒྲུབ་ཐབས།
	ཡེ་ཤེས་མཁའ་འགྲོ་མ་ལྷ་བཅུ་གསུམ་གྱི་སྒྲུབ་ཐབས།
	དཔལ་དུས་ཀྱི་འཁོར་ལོ་ལྷ་དྲུག་བརྒྱ་སོ་བཞིའི་སྒྲུབ་ཐབས།
	རྡོར་དབྱིངས་ལྷ་ལྔ་བཅུ་ང་གསུམ་གྱི་སྒྲུབ་ཐབས།
	གཙུག་དགུ་ལྷ་སོ་བདུན་མའི་སྒྲུབ་ཐབས།
	ཆོས་དབྱིངས་གསུང་དབང་ལྷ་ཉིས་བརྒྱ་ཉེར་གཅིག་གི་སྒྲུབ་ཐབས།
	འབྱུང་བོ་འདུལ་བྱེད་ལྷ་སོ་གསུམ་གྱི་སྒྲུབ་ཐབས།
	ལྷ་མོ་འོད་ཟེར་ཅན་ལྷ་ཉེར་ལྔའི་སྒྲུབ་ཐབས།
	གྲྭ་ལྔ་ལྷ་བཅུ་གསུམ་གྱི་སྒྲུབ་ཐབས།
	ལྷ་མོ་ནོར་རྒྱུན་མ་ལྷ་བཅུ་དགུའི་སྒྲུབ་ཐབས།
	རིག་བྱེད་མ་ནུབ་བྱང་གི་གྲྭར་བཞུགས་པ་གཙོ་བོར་བྱས་པའི་སྒྲུབ་ཐབས།
	གཙུག་ཏོར་རྣམ་པར་རྒྱལ་མ་ལྷ་སོ་གསུམ་གྱི་སྒྲུབ་ཐབས།
	ཕྲེང་བ་དང་ཀྲྀ་ཡ་སྦྲག་པའི་དཀྱིལ་འཁོར་ཞེ་ལྔའི་དབང་ཆོག
	འཕྲེང་བ་གཉིས་ཀྱི་མཐའ་དཔྱོད་རིག་པའི་འཕྲུལ་གྱི་ལྡེ་མིག
	དགེ་བསྔོའི་སྨོན་ཚིག

